
Caꞌi-oxiꞌ tzij chirij re vuj reꞌ
Re vuj re cꞌo pan akꞌaꞌ, can ruchꞌabel vi ri Dios. Jacꞌareꞌ ri tzꞌibatel can 

coma ri lokꞌolej tak rusamajelaꞌ ri Dios ri can xcacꞌaxaj ri ruchꞌabel, y 
chukaꞌ can xkꞌalajirisex chique ri xrajoꞌ ri Dios chi xquikꞌalajirisaj chique 
ri vinek. Ri Dios can xrajo-vi chi ri vinek xquetamaj ta chi ri Jesáus ri 
xalex chuvech re ruvachꞌulef can ja vi riꞌ ri Rucꞌajol rijaꞌ, y jareꞌ ri Cristo 
ri quetaman rijeꞌ chi cꞌo na jun kꞌij nokaꞌ chuvech re ruvachꞌulef. Y tok 
xokaꞌ, xquen (xcom) chuva ri cruz; y jacꞌariꞌ tok xbanatej ri colotajic. Y ri 
can niniman cꞌa ri Jesucristo, nucꞌul rucꞌaslen ri man xtiqꞌuis ta.

Re vuj reꞌ can man junan ta rubanic quiqꞌuin ri caꞌiꞌ nabey Nuevo 
Testamento pa cakchiquel, roma re jun reꞌ más qꞌuiy jubaꞌ chꞌabel 
nucusaj richin chi nubij ri achique ri tzꞌibatel can o achique ri rubin can 
ri Dios, richin queriꞌ ri nitzꞌeton más ta nikꞌax chuvech, roma ri yetzijon 
ri ruchꞌabel ri Dios man jampeꞌ ta xtiquiben ri samaj riꞌ, chi yeꞌapon ta 
quiqꞌuin chiquijujunal ri vinek richin niquisol rij ri ruchꞌabel ri Dios 
chiquivech. Re rubanic o re rubixic ri banon chire ri ruchꞌabel ri Dios 
chupan re vuj reꞌ, nibix cꞌa chire ri pa caxlan-chꞌabel, versiáon idiomática, 
roma can achiꞌel ri yechꞌon ri vinek kꞌij-kꞌij, queriꞌ ri rubanic banon chire.

Chukaꞌ re español re rachibilan, ja ri Nuevo Testamento Versiáon 
Popular, pero man chupan ta reꞌ elesan-vi-pe ri cꞌo pa cakchiquel. Ri 
xebanon re traducciáon pa cakchiquel xquitzuꞌ ronojel ri Nuevo Testamento 
pan español y chukaꞌ can xquicusaj-vi ri Nuevo Testamento ri tzꞌiban can pa 
chꞌabel griego, ri tzꞌiban can pa rutiquiribel, tok xban ri Nuevo Testamento. 
Ri Nuevo Testamento pa griego ri xquicusaj, ja ri rubiniꞌan Texto Recibido, 
ri e elesan-vi-pe jubama conojel ri Nuevo Testamento pan español.

Cꞌo cꞌa chꞌakaꞌ chic ri rucꞌamon chi navetamaj chirij re vuj cꞌo pan akꞌaꞌ: 1) 
Re vuj reꞌ qꞌuiy bey e rucusan chꞌabel ri pan español chupan, roma qꞌuiy bey xa 
más nikꞌax jun chꞌabel pan español, que chuvech chi cꞌo ta ri pa cakchiquel, pero 
chukaꞌ can qꞌuiy vi ri e ucusan chꞌabel pa cakchiquel stapeꞌ etaman chi cꞌo jun 
tinamit ri man nucusex ta, roma can cꞌayef chi can ta ronojel tinamit junan ta 
yechꞌon. 2) Can ecꞌo-vi chꞌabel ri niquibij ri achique rucꞌamon chi nibix, achiꞌel ri 
chꞌabel juney, nubij chi jun oc, xaxe rijaꞌ, achiꞌel ri Jesucristo xaxe rijaꞌ ri Rucꞌajol ri 
Dios, pero qꞌuiy bey ri man xucusex ta roma can ecꞌo-vi tinamit ri man niquicusaj 
ta re chꞌabel reꞌ. Y xa roma re rucꞌayeval reꞌ, qꞌuiy bey qꞌuiy chꞌabel xeꞌucusex, 
richin chi nikꞌalajin ri achique nrajoꞌ nubij, y man roma ta chi xa choj xeꞌucusex-
apo qꞌuiy chꞌabel. 3) Cꞌo bey cꞌo chi xucusex chupan re vuj reꞌ, jun chꞌabel ri man 
junan ta rubixic pa ronojel tinamit, romariꞌ ri chꞌabel ri más nucusex, jariꞌ ri nibe 
nabey, y ri jun chic chꞌabel nibe pa paráentesis, achiꞌel ri xquen (xcom). Rat xaxe 
tasiqꞌuij ri chꞌabel ri nacusaj, vi xquen o xcom. Man nicꞌatzin ta chi nasiqꞌuij chi 
caꞌiꞌ. Y queriꞌ ronojel bey tok navil jun chꞌabel ri rucꞌuan paráentesis, xaxe nicꞌatzin 

chi tasiqꞌuij ri chꞌabel ri nacusaj. 4) Qꞌuiy bey chukaꞌ, can man junan ta rubixic pa 
ronojel tinamit, romariꞌ xcanox cꞌa ri más nikꞌax, y cꞌariꞌ ri pa paráentesis xucusex 
jun chꞌabel ri pan español. 5) Cꞌo chic cꞌa chꞌakaꞌ bey tok can man junan ta rubixic 
pa ronojel tinamit, xucusex cꞌa jun chꞌabel pan español, achiꞌel ri alacrán, roma 
can man xilitej ta jun chꞌabel ri nucusex ta pa ronojel tinamit.

Re vuj reꞌ can quichin vi cꞌa conojel ri yechꞌon pa cakchiquel, richin chi 
ri can e ralcꞌual chic ri Dios cꞌo ta más ri niquetamaj, y richin chukaꞌ chi 
ri cꞌa man jani titzolin-pe quicꞌuꞌx riqꞌuin ri Dios, niquetamaj ta chukaꞌ 
ruvech ri Dios.

Chukaꞌ utz chi netamex chi re rubanic re vuj reꞌ, ri chꞌabel ri 
xeꞌucusex chupan, can nikꞌalajin-vi chi can quichin ri vinek ri yechꞌon pa 
cakchiquel ri ecꞌo pa Santa Cruz Balanyá y ri ru-aldeas, quichin ri ecꞌo 
pa Tecpán y ri ru-aldeas, quichin ri ecꞌo pa San Juan Comalapa y ri ru-
aldeas, quichin ri ecꞌo pa San Josáe Poaquil y ri ru-aldeas, quichin ri ecꞌo 
pa Santa Apolonia y ri ru-aldeas, quichin ri ecꞌo pa San Antonio Nejapa, 
quichin ri ecꞌo pa tinamit Patzicía y ri ru-aldeas y quichin chukaꞌ ri ecꞌo 
pa tinamit Patzum y ri ru-aldeas. Ri cakchiquel ri yechꞌon chupan re 
tinamit reꞌ nibix cꞌa Cakchiquel Central chire. 

1

Ri quibiꞌ ri e ratiꞌt-rumamaꞌ ri Jesucristo

1  1 Re jun vuj re nuchop-el vaveꞌ, jun vuj ri tzꞌibatel-vi can ri quibiꞌ 
ri ratiꞌt-rumamaꞌ ri Jesucristo. Can nikꞌalajin-vi cꞌa chi rijaꞌ can 

riy-rumam vi can ri rey richin ri tinamit Israel, a ri xubiniꞌaj David, y can 
riy-rumam can chukaꞌ ri Abraham.

2 Ri Abraham jariꞌ ri xalcꞌualan ri Isaac; ri Isaac xralcꞌualaj ri Jacob; 
ri Jacob xralcꞌualaj ri Judá y chꞌakaꞌ chic rachꞌalal. 3 Jacꞌa ri Judá y ri 
Tamar ri rixjayil xecalcꞌualaj ri Fares y ri Zara; jacꞌa ri Fares ri xalcꞌualan 
ri Esrom; y ri Esrom xralcꞌualaj ri Aram. 4 Y re Aram reꞌ xralcꞌualaj ri 
Aminadab; ri Aminadab xralcꞌualaj ri Naasón; b y ri Naasón xralcꞌualaj ri 
Salmón. 5 Y re Salmón y ri Rahab c ri rixjayil xcalcꞌualaj ri Booz; ri Booz y 
ri Rut ri rixjayil xcalcꞌualaj ri Obed; y ri Obed xralcꞌualaj ri Isaí. 6 Y re Isaí d 
reꞌ xralcꞌualaj ri rey David; y ri rey David xralcꞌualaj ri Salomón riqꞌuin ri 
Betsabé ri rixjayil. e Re ruteꞌ re Salomón, ja ri rixjayil can ri Urías.

7 Jacꞌa ri Salomón xralcꞌualaj ri Roboam; ri Roboam xralcꞌualaj ri Abías; y ri 
Abías xralcꞌualaj ri Asa. f 8 Y re Asa reꞌ xralcꞌualaj ri Josafat; ri Josafat xralcꞌualaj 
ri Joram; y ri Joram xralcꞌualaj ri Uzías. 9 Y re Uzías reꞌ xralcꞌualaj ri Jotam; ri 
Jotam xralcꞌualaj ri Acaz; y ri Acaz xralcꞌualaj ri Ezequías. 10 Y re Ezequías reꞌ 
xralcꞌualaj ri Manasés; g ri Manasés xralcꞌualaj ri Amón; y ri Amón xralcꞌualaj ri 
Josías. 11 Y re Josías reꞌ xralcꞌualaj ri Jeconías y chꞌakaꞌ chic rachꞌalal. Y jariꞌ tok ri 
kavinak israelitas xban chique chi xebecꞌojeꞌ pa ruvachꞌulef rubiniꞌan Babilonia. h

12 Y tok ecꞌo chic chiriꞌ pa Babilonia, ri Jeconías xralcꞌualaj ri Salatiel; y ri 
Salatiel xralcꞌualaj ri Zorobabel. i 13 Y re Zorobabel reꞌ xralcꞌualaj ri Abiud; ri 

Ri rucꞌaslen ri 
Jesucristo ri tzꞌibatel 
can roma San Mateo

 

 

a Sal. 132:11; Is. 11:1; Lc. 3:23; Hch. 2:30; Ga. 3:16. b Nm. 1:7. c Jos. 6:22; He. 11:31. 
d 1 S. 16:1. e 2 S. 12:24. f 1 Cr. 3:10. g 2 R. 20:21. h 2 R. 25:11; Jer. 27:20. i Esd. 
3:2; Hag. 1:1. 

j Gn. 3:15; Is. 9:6. k Ga. 4:4; He. 10:5. l Lc. 1:27. m Dt. 24:1. n Lc. 1:35. o Gn. 
49:10; Jer. 33:16; Dn. 9:24; Hch. 5:31; He. 7:25; 1 Jn. 3:5; Ap. 1:5. p Is. 7:14; 9:6. q Ex. 
13:2. 

Abiud xralcꞌualaj ri Eliaquim; y ri Eliaquim xralcꞌualaj ri Azor. 14 Y re Azor reꞌ 
xralcꞌualaj ri Sadoc; ri Sadoc xralcꞌualaj ri Aquim; y ri Aquim xralcꞌualaj ri Eliud. 
15 Y re Eliud reꞌ xralcꞌualaj ri Eleazar; ri Eleazar xralcꞌualaj ri Matán; ri Matán 
xralcꞌualaj cꞌa jun ri xubiniꞌaj chukaꞌ Jacob. 16 Y re Jacob reꞌ xralcꞌualaj cꞌa ri José 
ri xoc rachijil ri María. Y re María reꞌ jareꞌ ri ruteꞌ ri Jesús ri Cristo. j

17 Cajlajuj cꞌa sol vinek xecꞌoje-pe, ri nitiquir-pe riqꞌuin ri Abraham 
cꞌa riqꞌuin ri rey David. Cajlajuj chukaꞌ sol vinek xecꞌoje-pe, ri nitiquir-
pe riqꞌuin ri rey David cꞌa chupan ri tiempo tok ri kavinak israelitas 
xebecꞌojeꞌ pa ruvachꞌulef Babilonia. Y can que cꞌa chukaꞌ riꞌ ri sol vinek 
xecꞌojeꞌ, ri nitiquir-pe riqꞌuin ri tiempo tok ri kavinak israelitas xebecꞌojeꞌ 
pa ruvachꞌulef Babilonia, cꞌa riqꞌuin ri Cristo, cajlajuj cꞌa chukaꞌ sol vinek.

Tok xalex ri Jesús
18 Y ri alaxibel richin ri Jesucristo que cꞌa reꞌ ri rubanic: Ri María ri xoc ruteꞌ k 

ri Jesucristo, jun cꞌa xten ri cꞌutun chic roma ri José. l Pero xcꞌulvachitej cꞌa chi 
tok cꞌa man jani quicꞌuan ta quiꞌ, xnabetej chi ri María yavaꞌ chic richin alanic. 
Pero ri María quereꞌ xucꞌulvachij roma xkaꞌ cꞌa ri Lokꞌolej Espíritu pa ruviꞌ. 
19 Jacꞌa ri José ri neꞌoc rachijil ri María, can jun chojmilej vinek vi; y man cꞌa 
xrajoꞌ ta xuyaꞌ ruqꞌuix ri María chiquivech ri vinek, romariꞌ xuben chi nuyaꞌ 
can choj queriꞌ y man nutaluj ta na rutzijol. m 20 Y jariꞌ cꞌa ri xuchꞌob-ka rijaꞌ pa 
ránima, chi choj queriꞌ nuyaꞌ can. Y pa ruvaran cꞌa tok jun ángel richin ri Ajaf 
ri xutzꞌet rijaꞌ, y xbix chire roma ri ángel riꞌ: José, rat ri riy-rumam can ri rey 
David, man cꞌa taxibij-aviꞌ chi yacꞌuleꞌ riqꞌuin ri María ri acꞌutun chic richin 
noc avixjayil, roma jacꞌa ri Lokꞌolej Espíritu ri xkaꞌ pa ruviꞌ n y vacami petenek 
alanic chirij. 21 Ri acꞌual cꞌa ri xtralaj ri María, ti alaꞌ, y Jesús cꞌa ri rubiꞌ ri 
xtayaꞌ. Y queriꞌ ri rubiꞌ xtayaꞌ, roma rijaꞌ xquerucol ri vinek chupan ri quimac. o

22 Ronojel cꞌa reꞌ bin chic can roma jun chique ri rusamajelaꞌ ri Dios ri 
xcꞌojeꞌ ojer can. Can achiꞌel cꞌa ri xukꞌalajirisaj ri Ajaf chuvech ri samajel 
riꞌ, queriꞌ vi xbanatej. Y que cꞌa reꞌ ri rubin can:
 23 Titzuꞌ na peꞌ, chi xticꞌojeꞌ cꞌa jun xten ri xtipe alanic chirij, stapeꞌ 

man cꞌo ta pe achin riqꞌuin.
Y can xtralaj na vi jun acꞌual, ti alaꞌ, ri xtubiniꞌaj Emanuel. Re biꞌaj 

reꞌ can nubij cꞌa chi tzij chi ri Dios cꞌo kiqꞌuin. p
24 Tok xcꞌastej cꞌa ri José, can xuben na vi cꞌa ri xbix chire roma ri 

ángel richin ri Ajaf. Rijaꞌ can xuqꞌuen na vi ri María richin xoc rixjayil. 
25 Ri ral cꞌa ri María man ralcꞌual ta achin, roma rijaꞌ royoben chic alanic 
tok xquicꞌuaj-quiꞌ riqꞌuin ri José. Ri ral ri María can rutzil vi ri Lokꞌolej 
Espíritu. Y tok ri José xuyaꞌ rubiꞌ ri acꞌual, Jesús ri rubiꞌ xuyaꞌ. q

SAN MATEO 1  

r 1 R. 4:30; Dn. 9:24. s Nm. 24:17; Lc. 2:11. t 2 Cr. 34:13; Esd. 7:6, 11, 12; Mal. 2:7; Jn. 

Tok ri etamanelaꞌ chiquij ri chꞌumilaꞌ xquiyaꞌ rukꞌij ri Jesús

2  1 Ri Jesús xalex cꞌa ri pa tinamit rubiniꞌan Belén, ri tinamit ri cꞌo 
pa Judea. Tok xalex ri Jesús, jacꞌa ri Herodes ri rey, y jariꞌ cꞌa tok 

jun caꞌiꞌ etamanelaꞌ chiquij ri chꞌumilaꞌ, xeꞌokaꞌ pa Jerusalem. Re achiꞌaꞌ 
etamanelaꞌ reꞌ, pa relebel-kꞌij e petenek-vi, r 2 y xquicꞌutulaꞌ cꞌa: ¿Acuchi 
cꞌo-vi ri acꞌual alaxinek, ri qui-Rey ri israelitas? Roma roj can jacꞌa ri 
quelaꞌ pa relebel ri kꞌij katzꞌeton-pe ri ruchꞌumilal, y xojpe chuyaꞌic rukꞌij. s

3 Tok ri rey Herodes racꞌaxan chic ri xquibij ri achiꞌaꞌ etamanelaꞌ, 
xsach rucꞌuꞌx. Y can que cꞌa chukaꞌ riꞌ xquicꞌulvachij ri vinek ri aj pa 
tinamit Jerusalem. 4 Y ri rey Herodes xerumol cꞌa conojel ri principal-iꞌ 
tak sacerdotes y ri achiꞌaꞌ etamanelaꞌ chiquicojol ri israelitas, cꞌariꞌ cꞌa 
xucꞌutuj chique chi acuchi cꞌa nalex-vi ri Cristo. t 5 Xepe ri principal-iꞌ tak 
sacerdotes y ri achiꞌaꞌ etamanelaꞌ xquibij chire ri rey: Ri Cristo nalex pa 
tinamit Belén u vaveꞌ pa Judea. Roma ri jun chique ri rusamajelaꞌ ri Dios 
ri xcꞌojeꞌ ojer can, que cꞌa reꞌ ri rutzꞌiban can:
 6 Y rat tinamit Belén ri atcꞌo pa Judá,

rat man can ta at coꞌol ri chiquicojol ri nimalej tak tinamit ri chiriꞌ 
pa Judá, v

roma ja ri chiriꞌ aviqꞌuin rat ri xtipe-vi w ri ucꞌuey-bey,
y can xqueruyukꞌuj-vi x cꞌa ri vinek aj-Israel ri nutinamit, nichaꞌ ri Dios,
xecha-apo chire ri rey Herodes. y

7 Y cꞌariꞌ ri rey Herodes pa ruyonil cꞌa xeroyoj ri achiꞌaꞌ etamanelaꞌ 
chiquij chꞌumilaꞌ, y xucꞌutulaꞌ na cꞌa jebel chique jampeꞌ tok xquitzꞌet ri 
ruchꞌumilal ri Cristo. 8 Y cꞌariꞌ xerutek-el ri pa tinamit Belén y xubij-el 
chique: Quixbiyin cꞌa chilaꞌ y ticanoj ri acꞌual, y tok ivilon chic can, tiyaꞌ 
rutzijol chuve, richin yin yibe chukaꞌ chuyaꞌic rukꞌij.

9 Y tok ri achiꞌaꞌ e etamanelaꞌ chiquij chꞌumilaꞌ cacꞌaxan chic cꞌa ri chꞌabel ri 
xerubij-el ri rey Herodes chique, xebe. Y ri chꞌumil ri quitzꞌeton-pe rijeꞌ cꞌa acuchi 
quepe-vi, pa relebel ri kꞌij, can rucꞌuan cꞌa el quibey. Y tok xeꞌapon, re chꞌumil 
reꞌ xpaꞌeꞌ pa ruviꞌ ri acuchi cꞌo-vi ri acꞌual. 10 Y ri achiꞌaꞌ e etamanelaꞌ chiquij ri 
chꞌumilaꞌ, can xnoj-vi ri cánima che quicoten tok xquitzꞌet chic cꞌa ri ruchꞌumilal 
ri Cristo. 11 Jacꞌa tok re achiꞌaꞌ reꞌ xeꞌoc-apo ri pa jay, can xquitzꞌet na vi cꞌa ri 
acꞌual y ri María ri ruteꞌ, y can jacꞌariꞌ xquikasaj-ka-quiꞌ cꞌa pan ulef richin xquiyaꞌ 
rukꞌij ri acꞌual. Y chukaꞌ can xequijakalaꞌ cꞌa ri quiyaconabal y xquisipalaꞌ cꞌa can, 
kꞌanapuek, pon y mirra chire. z 12 Pero chique cꞌa re achiꞌaꞌ etamanelaꞌ chiquij ri 
chꞌumilaꞌ, can xkꞌalajirisex cꞌa chiquivech ri pa cachicꞌ, a chi man chic quetzolin pa 

quibey richin nequiyaꞌ can rutzijol chire ri rey Herodes. Y can que vi riꞌ xquiben b 
ri achiꞌaꞌ riꞌ, roma xetzolin-el pa quiruvachꞌulef y jun vi chic ri quibey xquicꞌuaj-el.

Tok ri Jesús xucꞌuex cꞌa pan Egipto
13 Y ri achiꞌaꞌ ri etamanelaꞌ chiquij ri chꞌumilaꞌ xetzolej. Y can jacꞌariꞌ tok jun 

ángel richin ri Ajaf Dios xucꞌut-riꞌ chuvech ri José, pa rachicꞌ. Y re ángel reꞌ 
xubij chire: Cayacatej cꞌa el. Tacꞌuaj-el ri acꞌual rachibilan ri ruteꞌ y quixanmej-
el vaveꞌ. Quixbiyin cꞌa pan Egipto y quixcꞌojeꞌ chilaꞌ, y yin xtinyaꞌ rutzijol chave 
tok utz chic yixtzolin-pe. Roma re vacami, ri rey Herodes can xtorucanoj re 
acꞌual richin chi nucamisaj, xchaꞌ ri ángel chire ri José, pa rachicꞌ.

14 Y ri José can jariꞌ tok xcꞌastej, xucꞌuaj-el ri acꞌual y ri teꞌej. Can chupan 
cꞌa ri akꞌaꞌ riꞌ xquichop-el bey richin yebe cꞌa pan Egipto. 15 Can chilaꞌ vi 
cꞌa pan Egipto xecꞌoje-vi y xetzolin pan Israel cꞌa tok caminek na chic ri 
rey Herodes. Richin queriꞌ can nibanatej na cꞌa ri rukꞌalajirisan can ri Ajaf 
Dios chuvech ri rusamajel ri xcꞌojeꞌ ojer can. Ri tzꞌibatel cꞌa can nubij: Pan 
Egipto c cꞌa cꞌo-vi ri nucꞌajol d tok xinvoyoj, chaꞌinek cꞌa can ri Dios.

Tok ri Herodes xutek quicamisaxic ri tak alabon
16 Y can jacꞌariꞌ tok ri rey Herodes xunabej chi ri achiꞌaꞌ e etamanelaꞌ 

chiquij ri chꞌumilaꞌ xa man xquiben ta achiꞌel ri rubin-el rijaꞌ chique. Y 
rijaꞌ xyacatej janíla royoval y xutek quicamisaxic conojel ri tak alabon ri 
ecꞌo chiriꞌ pa tinamit Belén y ri ecꞌo pa tak lugar ri ecꞌo-pe chunakaj ri 
tinamit. Ri tak alabon cꞌa ri xutek quicamisaxic jacꞌa ri caꞌiꞌ quijunaꞌ pa 
xulan. Roma rijaꞌ can retaman cꞌa can quiqꞌuin ri achiꞌaꞌ ri e etamanelaꞌ 
chiquij ri chꞌumilaꞌ. 17 Vaveꞌ can xbanatej-vi cꞌa achiꞌel ri tzꞌibatel can e 
roma ri jun rusamajel f ri Dios g ri xcꞌojeꞌ ojer can, ri xubiniꞌaj Jeremías:
 18 Chi ri chiriꞌ pa Ramá h xacꞌaxatej cꞌa okꞌej.

Can cꞌo-vi bis. Cꞌo cꞌa jun ri nujikꞌ okꞌej.
Riꞌ ja ri Raquel yerokꞌej ri ral.
Can man nicꞌo ta cꞌa ri bis chire roma ri ral xequen (xecom).
Queriꞌ ri tzꞌibatel can roma ri Jeremías.

19 Y tok caminek chic el ri rey Herodes, can cꞌariꞌ cꞌa tok ri ángel 
richin ri Ajaf Dios xucꞌut chic riꞌ chuvech ri José, pa rachicꞌ, i ri chiriꞌ 
pan Egipto. 20 Y ri ángel richin ri Ajaf xubij cꞌa chire: Cayacatej cꞌa el. 
Tacꞌuaj-el ri acꞌual rachibilan ri ruteꞌ y quixtzolin cꞌa j pa ruvachꞌulef 
Israel. Roma ri xeꞌajovan rucamic ri acꞌual ri chilaꞌ, xa e manek chic.

21 Y ri José can xuben-vi cꞌa ri xbix chire pa rachicꞌ roma ri ángel. 
Xucꞌuaj-el ri acꞌual y ri teꞌej. Can xetzolin cꞌa pa ruvachꞌulef Israel. 22 Pero 
rijaꞌ roma ri xracꞌaxaj chi ja ri Arquelao ri rucꞌajol can ri rey Herodes, ri 

nikꞌaton tzij ri pa Judea, xuxibij-riꞌ chi yecꞌoje-ka ri chiriꞌ pa Judea. Pero 
xkꞌalajirisex cꞌa chuvech ri José pa jun rachicꞌ ri rucꞌamon chi nuben, y 
romariꞌ rijaꞌ can cꞌa pa Galilea k xucꞌuaj-vi ri acꞌual y ri teꞌej. 23 Y xeꞌapon 
cꞌa ri pa tinamit rubiniꞌan Nazaret l y chiriꞌ xecꞌoje-vi-ka, richin queriꞌ 
can nibanatej na cꞌa achiꞌel ri tzꞌibatel can coma ri rusamajelaꞌ ri Dios ri 
xecꞌojeꞌ ojer can. Ri rusamajelaꞌ ri Dios can quitzꞌiban can chi ri Jesús m 
can cꞌo na chi nibix nazareno chire. n

Ri Juan nutzijoj ri ruchꞌabel ri Dios

3  1 Chupan cꞌa ri kꞌij tok ri Juan ri Bautista xuchop rukꞌalajirisaxic ri 
ruchꞌabel ri Dios chiquivech ri vinek, ri chiriꞌ pa tzꞌiran ruvachꞌulef o 

ri cꞌo pa Judea, p 2 rijaꞌ nubij cꞌa chique: Can titzolej cꞌa pe icꞌuꞌx riqꞌuin ri 
Dios, roma xa can nakaj chic cꞌo-vi-pe ri kꞌij richin chi yojoc pa rukꞌaꞌ rijaꞌ 
o chupan ri aj-chicajil ajavaren, nichaꞌ cꞌa chique. q

3 Can ja vi cꞌa ri Juan ri Bautista ri achok chij chꞌovinek-vi can ri 
kꞌalajirisey ruchꞌabel ri Dios ri xcꞌojeꞌ ojer, ri xubiniꞌaj Isaías. Y rijaꞌ can 
rutzꞌiban-vi cꞌa can y quereꞌ ri nubij:

Cꞌo cꞌa jun achin ri xticꞌojeꞌ pa tzꞌiran ruvachꞌulef,
y ja rijaꞌ ri xtitzijon ri ruchꞌabel ri Dios chiquivech ri vinek ri 

xqueꞌapon riqꞌuin.
Y xtubilaꞌ cꞌa chique: Tichojmirisalaꞌ rubey ri icꞌaslen,
roma nakaj chic cꞌo-vi ri rupetebel ri Ajaf. r
Que cꞌa riꞌ ri tzꞌibatel can.

4 Ri rutziak cꞌa ri Juan ri Bautista banon riqꞌuin rusmal camello, s y jun 
tzꞌun ri ximbel-rupan. t Y ri ruvay cꞌa rijaꞌ ja ri sacꞌ u y ri cab v ri niquiyaꞌ 
ri tak chicop pa tak juyuꞌ. w 5 Y ri vinek cꞌa ri yeꞌapon-vi riqꞌuin ri Juan 
ri Bautista, can e janíla vi e qꞌuiy. Ecꞌo cꞌa ri aj pa tinamit Jerusalem, 
ri tinamit cꞌo chiriꞌ pa Judea. Y ecꞌo chukaꞌ ri aj pa chꞌakaꞌ chic tinamit 
richin ri Judea. Y chukaꞌ can ecꞌo cꞌa ri yepe cꞌa quelaꞌ chunakaj ri raken-
yaꞌ rubiniꞌan Jordán. Can conojel cꞌa re vinek reꞌ ri yeꞌapon riqꞌuin. 6 Re 
vinek cꞌa reꞌ yeban cꞌa el bautizar roma rijaꞌ ri chiriꞌ pa raken-yaꞌ Jordán. 
Can yequikꞌalajirisala-vi cꞌa ri quimac chuvech ri Juan ri Bautista.

7 Y tok rijaꞌ xutzꞌet chi can e qꞌuiy cꞌa chique ri achiꞌaꞌ fariseos y e qꞌuiy 
chukaꞌ chique ri achiꞌaꞌ saduceos ri yeꞌapon riqꞌuin richin chi yeruben-el 
bautizar, xubij cꞌa chique: Ix achiꞌel itzel tak cumatziꞌ, ri yixanmej chuvech 
ri rucꞌayeval, roma nivajoꞌ yixcolotej chuvech ri rucꞌayeval x ri xtutek-pe ri 
Dios, re chikavech apo. ¿Achique cꞌa xyoꞌon rutzijol chive chi quereꞌ tibanaꞌ? 
8 Rix nicꞌatzin cꞌa chi nicꞌut chi can kitzij nitzolej-pe icꞌuꞌx riqꞌuin ri Dios. 

9 Man cꞌa tichꞌob-ka rix chi can xe roma ri ix riy-rumam y can ri Abraham, 
can ta romariꞌ xquixcolotej, man que ta riꞌ. Roma can ta ri Dios nrajoꞌ, rijaꞌ 
yeruben ta riy-rumam ri Abraham chique re abej re yeꞌitzꞌet vaveꞌ. 10 Ri 
rucꞌayeval ri nuyaꞌ ri Dios nipe yan. Rijaꞌ xtuben cꞌa achiꞌel nuben jun achin 
ri cꞌo chic ri iquej pa rukꞌaꞌ richin chi yerukasaj ri cheꞌ ri xa man niquiyaꞌ ta 
utzilej quivech. Y ronojel cꞌa ri cheꞌ ri xquerukasaj, xqueruqꞌuek pa kꞌakꞌ. z 
11 Yin, yaꞌ vi cꞌa ri nincusaj richin yixinben bautizar tok nitzolej-pe icꞌuꞌx 
riqꞌuin ri Dios. Pero cꞌo cꞌa Jun ri xtipe ri chikavech apo, ri man achiꞌel ta 
oc yin. Roma yin can man rucꞌamon ta richin ninvelesaj y ninyaꞌ ri ruxajab 
chiraken, ri Jun ri nim rukꞌij y nim ruchukꞌaꞌ. Re Jun cꞌa re xtipe, can 
xquixruben-vi bautizar riqꞌuin ri Lokꞌolej Espíritu a y riqꞌuin kꞌakꞌ. b 12 Y can 
achiꞌel cꞌa jun achin tok nujoskꞌij c ri ru-trigo pan era. Rijaꞌ nicꞌatzin jun cheꞌ 
cꞌo caꞌiꞌ o oxiꞌ rutzaꞌn chire, richin queriꞌ nuqꞌuek chuva-cakꞌikꞌ ri trigo ri 
chꞌayon chic. Ri runakꞌ ri trigo nicꞌojeꞌ can, pero ri páxa nucꞌuaj-el cakꞌikꞌ. 
Y ja ri runakꞌ ri ru-trigo, jariꞌ ri nuyec, y ri páxa nuporoj. Can que cꞌa riꞌ 
xtuben ri Jun ri xtipe, xchaꞌ ri Juan. Ri Jun ri xtipe cꞌo chic kꞌatbel-tzij pa 
rukꞌaꞌ, richin nukꞌet tzij pa quiviꞌ ri vinek ri ecꞌo chuvech re ruvachꞌulef. Ri 
vinek cꞌa ri yeniman richin, xquerucꞌuaj chilaꞌ chicaj. Jacꞌa ri vinek ri man 
yeniman ta richin, xquerutek chupan ri kꞌakꞌ ri man jun bey xtichup. d

Ri Jesús niban bautizar
13 Y jacꞌariꞌ tok ri Jesús xapon riqꞌuin ri Juan ri chiriꞌ chuchiꞌ 

ri raken-yaꞌ Jordán. Ri Jesús, cꞌa pa Galilea e petenek-vi. Rijaꞌ can 
petenek cꞌa richin chi niban-el bautizar roma ri Juan ri Bautista. 
14 Jacꞌa ri Juan man nrajoꞌ ta nuben bautizar ri Jesús, roma nubij cꞌa 
chire: Ja ta yin ri rucꞌamon chi yiban bautizar avoma rat y mani xa 
can ja rat ri xatokaꞌ viqꞌuin yin, richin yatinben-el bautizar, xchaꞌ ri 
Juan.

15 Pero ri Jesús xubij chire ri Juan ri Bautista: Roj rucꞌamon cꞌa chi 
nikaben ronojel ri nubij ri Dios chike. Romariꞌ re vacami nicꞌatzin 
cꞌa chi rat yinaben bautizar yin. Cꞌariꞌ tok ri Juan ri Bautista xuben 
bautizar ri Jesús. f

16 Y tok ri Jesús banon chic cꞌa bautizar, xbeꞌel-pe pa yaꞌ. Y 
rijaꞌ xutzꞌet cꞌa chi ri caj xjakatej g y xutzꞌet chukaꞌ chi ri Lokꞌolej 
Espíritu richin ri Dios ruchapon-pe kajen pa ruviꞌ achiꞌel jun paloma. 
Can choj vi cꞌa petenek pa ruviꞌ rijaꞌ. h 17 Y can cꞌo cꞌa jun chꞌabel 
petenek chilaꞌ chicaj ri xubij: i Jareꞌ ri Nucꞌajol; j can janíla ninvajoꞌ y 
nucukuban nucꞌuꞌx riqꞌuin, xchaꞌ ri chꞌabel riꞌ.

SAN MATEO 3  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



7

 

k 1 R. 18:12; Mr. 1:12. l Ex. 34:28. m He. 4:15. n Ef. 6:17. o Dt. 8:3. p Neh. 11:1; 
Is. 48:2; 52:1. q He. 1:14. r Sal. 91:11. s Ex. 17:2, 7; Nm. 14:22; Dt. 6:16; Mal. 3:15. 
t Dt. 6:13; 10:20; Jos. 24:14; 1 S. 7:3. u Stg. 4:7. v He. 1:14. w Lc. 3:20. x Lc. 4:14. 
y Mt. 2:23. z Jn. 4:43. 

Tok ri Jesús xtejtobex roma ri itzel-vinek

4  1 Y jariꞌ tok ri Jesús xban chire roma ri Lokꞌolej Espíritu k chi xbe pa 
tzꞌiran ruvachꞌulef, richin chi nitejtobex cꞌa roma ri itzel-vinek.

2 Ri Jesús can cavinek kꞌij y cavinek akꞌaꞌ l ri man vaꞌinek ta; y tok e 
icꞌovinek chic ri kꞌij riꞌ, cꞌariꞌ xpe ruvayjal. m 3 Y can jariꞌ cꞌo-apo ri itzel-
vinek richin nutejtobej ri Jesús, y xubij cꞌa chire: Roma rat nabij chi at 
Rucꞌajol ri Dios y yanum, tabanaꞌ cꞌa chique re abej reꞌ chi queꞌoc vey.

4 Pero ri Jesús xubij chire ri itzel-vinek: Tzꞌibatel can chupan ri 
ruchꞌabel ri Dios, chi ri achin nril chukaꞌ rucꞌaslen riqꞌuin ri ruchꞌabel n 
ri Dios y man xe ta cꞌa riqꞌuin ri vey. o

5 Y jariꞌ tok ri itzel-vinek xucꞌuaj ri Jesús cꞌa pa lokꞌolej tinamit Jerusalem, p 
y cꞌa ja ri más nej benek-vi chicaj chire ri rachoch ri Dios, chiriꞌ xberuya-vi. 
6 Cꞌariꞌ ri itzel-vinek xubij chire ri Jesús: Tatorij-ka-aviꞌ pa xulan, rat ri yabin 
chi at Rucꞌajol ri Dios. Roma chupan ri ruchꞌabel ri Dios tzꞌibatel can, nubij:

Ri Dios can xquerutek ri ángeles q aviqꞌuin richin yatquichajij. r
Xcatquiliꞌej pa quikꞌaꞌ,
richin queriꞌ man xtapajqꞌuij ta (xtachekꞌij ta) avaken chuvech abej.

7 Pero ri Jesús xubij chire ri itzel-vinek: Yin man ninben ta ri narayij 
rat, y nintejtobej s ta ri Dios. Roma tzꞌibatel chukaꞌ chupan ri ruchꞌabel ri 
Dios chi man tikatejtobej ri Kajaf Dios, xchaꞌ ri Jesús.

8 Y ri itzel-vinek xucꞌuaj chic cꞌa jun bey ri Jesús, y xucꞌuaj cꞌa pa 
ruviꞌ jun juyuꞌ ri janíla nej jotol chicaj y xucꞌut ronojel tinamit richin ri 
ruvachꞌulef chuvech. Nimaꞌk tak tinamit y janíla quikꞌij. 9 Y cꞌariꞌ ri itzel-
vinek xubij cꞌa chire ri Jesús: Can ronojel cꞌa re xincꞌut chavech xtoc 
avichin, vi yaxuqueꞌ chinuvech y nayaꞌ nukꞌij, xchaꞌ ri itzel-vinek.

10 Pero ri Jesús jariꞌ tok xubij chire: Cabiyin quelaꞌ rat, Satanás. Yin 
xa can man ninben ta ri narayij rat. Roma chupan ri ruchꞌabel ri Dios 
ri tzꞌibatel can, nubij: Xaxe cꞌa ri Kajaf Dios tikayaꞌ rukꞌij, y xaxe chukaꞌ 
rijaꞌ ri tikasamajij, t xchaꞌ ri Jesús chire.

11 Y jariꞌ tok ri itzel-vinek xuyaꞌ can ri Jesús. u Y xeꞌokaꞌ ángeles v riqꞌuin 
ri Jesús, y xquichop rilixic.

Tok ri Jesús xuchop ri rusamaj pa Galilea
12 Y tok ri Jesús xracꞌaxaj chi ri Juan ri Bautista xchap y yoꞌon chic pa cárcel, w 

jariꞌ tok ri Jesús xtzolin chic pa Galilea. 13 Ri Jesús xbecꞌojeꞌ cꞌa pa tinamit x 
Nazaret, y y tok xuyaꞌ can z ri tinamit riꞌ, xbe cꞌa richin chi necꞌojeꞌ pa jun tinamit 

rubiniꞌan Capernaum; a jun tinamit ri cꞌo chuchiꞌ jun nima-yaꞌ. Re Capernaum 
reꞌ cꞌo chucojol ri culef ri e quiy-quimam can ri Zabulón y ri Neftalí. 14 Ri Jesús 
xapon cꞌa chupan ri jun tinamit riꞌ, richin chi nibanatej ri tzꞌibatel can roma ri 
rusamajel ri Dios, ri xubiniꞌaj Isaías. Y rijaꞌ rutzꞌiban cꞌa can:
 15 Ri vinek ri ecꞌo pa culef can ri e riy-rumam ri Zabulón y ri ecꞌo ri pa 

culef can ri e riy-rumam ri Neftalí;
ri chuchiꞌ ri jun nimalej yaꞌ, ri cꞌo-apo jucꞌan ruchiꞌ ri raken-yaꞌ Jordán.
Ri Galilea, ri quiyon chic vinek ri man e israelitas ta ecꞌo. b

 16 Can e tinamit cꞌa ri kꞌekumatajinek ri quicꞌaslen,
pero xapon cꞌa ri Nimalej Sakil quiqꞌuin.
Y chukaꞌ can e tinamit cꞌa ri pa rumujal ri camic ecꞌo-vi,
pero xapon cꞌa quiqꞌuin ri nisakirisan quichin. c
Queriꞌ ri tzꞌibatel can.

17 Y tok ri Jesús xapon ri pa tinamit Capernaum, can jariꞌ tok xuchop 
rutzijoxic ri ruchꞌabel ri Dios y nubij cꞌa chique ri vinek: Can titzolej cꞌa 
pe icꞌuꞌx riqꞌuin ri Dios, roma xa can nakaj chic cꞌo-vi-pe ri kꞌij richin chi 
yixoc pa rukꞌaꞌ rijaꞌ o chupan ri aj-chicajil ajavaren, d xchaꞌ ri Jesús chique.

Ri Jesús e cajiꞌ chapoy tak quer ri xeroyoj
18 Y jun kꞌij ri Jesús tok benek chuchiꞌ ri nima-yaꞌ rubiniꞌan Galilea, 

xerutzꞌet e caꞌiꞌ achiꞌaꞌ cachꞌalal quiꞌ. Ri caꞌiꞌ achiꞌaꞌ riꞌ, ja ri Simón ri nibix 
chukaꞌ Pedro e chire, rachibilan ri Andrés f ri rachꞌalal; y can e chapoy vi 
quer, romariꞌ tok yequiya-ka ri quiyaꞌl chapbel-quer chupan ri yaꞌ. g 19 Y 
tok ri Jesús xchꞌon quiqꞌuin re chapoy tak quer reꞌ, xubij chique: Rix caꞌiꞌ 
chapoy tak quer, h quinivojkaj cꞌa, y xtincꞌut chivech achique rubanic 
yeꞌichop vinek richin yinquitzekelbej. i

20 Ri caꞌiꞌ achiꞌaꞌ riꞌ, can jariꞌ xquiyaꞌ can ri chapoj-quer y xquitzekelbej-el. j
21 Cꞌa jubaꞌ cꞌa quebiyin, tok ri Jesús xerutzꞌet cꞌa e caꞌiꞌ chic achiꞌaꞌ ri 

cachꞌalal chukaꞌ quiꞌ. Y ri caꞌiꞌ achiꞌaꞌ riꞌ, ja ri Jacobo y ri Juan ri e rucꞌajol ri 
jun achin rubiniꞌan Zebedeo. Rijeꞌ can jacꞌa ri pa canoa yesamej-vi riqꞌuin ri 
Zebedeo ri quitataꞌ. Yequicꞌojoj cꞌa ri quiyaꞌl chapbel-quer. Y xpe cꞌa ri Jesús 
xeroyoj richin niquitzekelbej. 22 Y ri Jacobo y ri Juan, re e caꞌiꞌ achiꞌaꞌ reꞌ, 
can jariꞌ xquiyaꞌ can ri qui-canoa y ri quitataꞌ y xquitzekelbej-el ri Jesús.

Ri Jesús nukꞌalajirisaj ruchꞌabel ri Dios y yerucꞌachojirisaj yavaꞌiꞌ
23 Ri Jesús can ronojel tinamit richin ri Galilea xapoviyaj-vi, yerutijoj cꞌa 

ri vinek riqꞌuin ri ruchꞌabel ri Dios ri pa tak jay ri can richin vi niquimol-quiꞌ 
richin nicacꞌaxaj ri ruchꞌabel ri Dios. k Y chukaꞌ nutzijoj ri utzilej ruchꞌabel 

ri Dios ri nichꞌon chirij tok ri vinek xqueꞌoc pa rajavaren o pa rukꞌaꞌ ri Dios. 
Yerucꞌachojirisalaꞌ cꞌa vinek ri jalajoj chi yabilal y kꞌaxoꞌn noc chique. l 24 Ri 
rutzijol m ri Jesús xapon cꞌa pa ronojel tinamit richin ri ruvachꞌulef Siria. Y ri 
e yavaꞌiꞌ xecꞌan-pe riqꞌuin ri Jesús. Yavaꞌiꞌ ri man junan ta ruvech yabil noc 
chique. Ecꞌo ri can kꞌaxoꞌn cꞌa richin ri chꞌaculaj ri noc chique. Ecꞌo ri xa itzel 
tak espíritu ri e oquinek quiqꞌuin. Ecꞌo cꞌa ri e chꞌujaꞌ y ecꞌo cꞌa chukaꞌ ri e 
siquirinek. Y can conojel cꞌa re yavaꞌiꞌ reꞌ xerucꞌachojirisaj-el. 25 Y ri Jesús can 
xtzekelbex n cꞌa coma janíla vinek ri aj chiriꞌ pa tak tinamit richin ri Galilea, 
coma chukaꞌ ri yepe pa tak tinamit ri ecꞌo pa Decápolis, ri yepe pa Jerusalem 
y ri aj pa chꞌakaꞌ chic tinamit ri chiriꞌ pa Judea. Y can que cꞌa chukaꞌ riꞌ, 
xtzekelbex coma janíla vinek ri yepe cꞌa jucꞌan chic ruchiꞌ ri raken-yaꞌ Jordán.

Ri Jesús nucꞌut ri ruchꞌabel ri Dios pa ruviꞌ jun juyuꞌ

5  1 Y tok ri Jesús xerutzꞌet chi e janíla vinek ri quimolon-quiꞌ chiriꞌ, rijaꞌ 
xjote-el pa ruviꞌ ri juyuꞌ, o y xtzꞌuyeꞌ cꞌa ka. Y cꞌariꞌ xquimol-apo-quiꞌ ri 

rutijoxelaꞌ riqꞌuin. 2 Y jariꞌ tok ri Jesús xchꞌon cꞌa richin yerutijoj, y xubij cꞌa:

Ri jebel ruva-quikꞌij
3 Jebel ruva-quikꞌij ri mebaꞌ cánima p chuvech ri Dios, roma can yeꞌoc-vi 

pa rukꞌaꞌ rijaꞌ o chupan ri aj-chicajil ajavaren.
4 Jebel ruva-quikꞌij ri nokꞌ cánima chuvech ri Dios, roma ri Dios xtujel 

ri cokꞌej y xtuben chique chi can xquequicot. q
5 Jebel ruva-quikꞌij ri chꞌuchꞌuj cánima, roma xqueꞌichinan cꞌa chupan 

ri ruvachꞌulef richin ri Dios. r
6 Jebel ruva-quikꞌij ri can ninum y nicꞌat cánima chirij ri chojmilej rubanic 

cꞌaslen riqꞌuin ri Dios, roma ri Dios xtuben cꞌa chique chi xtichꞌuchꞌuꞌ ri cánima. s
7 Jebel ruva-quikꞌij t ri can cꞌo joyovanic pa tak cánima, roma rijeꞌ can 

xtijoyovex chukaꞌ quivech.
8 Jebel ruva-quikꞌij ri chꞌajchꞌoj u cánima chuvech ri Dios, roma rijeꞌ can 

xtiquitzꞌet ruvech rijaꞌ. v
9 Jebel ruva-quikꞌij ri cꞌo cánima ri nikasan ruviꞌ oyoval, w roma rijeꞌ 

xtibix chique chi e ralcꞌual ri Dios.
10 Jebel ruva-quikꞌij ri niquicꞌovisaj tijoj-pokonal x pa quikꞌaꞌ chꞌakaꞌ 

chic, roma can choj vi ri quicꞌaslen chuvech ri Dios. y Can jebel vi ruva-
quikꞌij, roma rijeꞌ ecꞌo pa rukꞌaꞌ ri Dios o chupan ri aj-chicajil ajavaren. z

11 Y ri vinek ri yeyokꞌ, ri man nicꞌan ta quivech y ri nitzꞌuculux tzij 
chiquij voma yin, can jebel cꞌa chukaꞌ ruva-quikꞌij. 12 Romariꞌ rix titzeꞌen 

  SAN MATEO 4 ,  5

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



10

 

a 2 Cr. 36:16; Mt. 23:34, 37; Lc. 13:33, 34. b Mr. 9:50; Lc. 14:34, 35. c Pr. 4:13. d Fil. 
2:15. e Mr. 4:21; Lc. 8:16; 11:33. f Jn. 15:8; 1 Co. 14:25; 1 P. 2:12. g Dn. 9:24; Lc. 
16:17. h Lc. 16:17. i Ga. 3:10; Stg. 2:10. j Ro. 10:3; 2 Co. 5:17; Fil. 3:9. 

cꞌa ivech y quixquicot cꞌa janíla, roma nim rajel-ruqꞌuexel ri xticꞌul 
chilaꞌ chicaj. Roma ri tijoj-pokonal ri nicꞌovisaj rix, can que cꞌa chukaꞌ 
riꞌ xquicꞌovisaj ri achiꞌaꞌ ri xekꞌalajirisan ri xbix chique roma ri Dios, ojer 
can; achiꞌaꞌ ri xecꞌoje-el nabey que chivech rix. a

Ri yeꞌatzꞌamin y ri yesakirisan quicꞌaslen ri vinek chuvech re ruvachꞌulef
13 Ja rix cꞌa ri ratzꞌamil ri quicꞌaslen ri vinek ri ecꞌo chuvech re 

ruvachꞌulef. Y vi ta re achiꞌel atzꞌan reꞌ niqꞌuis ta el ri ratzꞌamil, ¿achique 
ta cꞌa rubanic richin queriꞌ nitzolin ta chic pe ri ratzꞌamil? Xa man jun chic 
cꞌa nicꞌatzin-vi; xa can nicꞌak cꞌa el, richin chi yekꞌax na cꞌa vinek pa ruviꞌ. b

14 Rix can ix rusakil cꞌa ri quicꞌaslen c ri vinek chuvech re ruvachꞌulef y 
yixkꞌalajin d jebel, achiꞌel nikꞌalajin-pe jun tinamit ri pa ruviꞌ jun juyuꞌ banon-
vi y man tiquirel ta richin nrevaj-riꞌ. 15 Rix cꞌa ri nitzij jun kꞌakꞌ, man jun bey 
cꞌa niyaꞌ ta oc chuxeꞌ jun cajón, man que ta riꞌ. Ri kꞌakꞌ richin nisakirisan, 
nicanoj jun cꞌojlibel ri nitzꞌuyuba-vi, richin queriꞌ can yerusakirisaj cꞌa 
conojel ri ecꞌo pa jay. e 16 Can que ta cꞌa riꞌ nuben ri icꞌaslen chiquivech ri 
vinek; can jun ta cꞌa sakil. Richin queriꞌ tok niquitzꞌet cꞌa ri utzilej tak 
ibanobal, ri vinek can xtiquiyaꞌ cꞌa rukꞌij-rucꞌojlen ri aj-chicajil Itataꞌ. f

Ri Jesús nuyaꞌ cꞌa jun tijonic chirij ri ley
17 Man cꞌa tichꞌob chi yin xipe richin chi man jun rukꞌij ninben chire ri 

ley richin ri Moisés, y chukaꞌ man tichꞌob chi yin xipe richin queriꞌ mismo 
ninben chique ri tzꞌibatel can coma ri achiꞌaꞌ ri xekꞌalajirisan ri chꞌabel ri 
xbix chique roma ri Dios, chupan ri ojer can tiempo. Can man roma ta cꞌa riꞌ; 
yin xipe richin chi can ninben-vi ri niquibij. g 18 Roma can kitzij ninbij chive 
chi ronojel ri tzꞌibatel chupan ri ley, can xquebanatej-vi. Re ruvachꞌulef y ri 
caj xa xqueqꞌuis. Pero ri e tzꞌibatel chupan ri ley can xquebanatej-vi, y man 
jun ri que ta riꞌ xticꞌojeꞌ can. h 19 Xabachique vinek ri man nrajoꞌ ta nuben ri 
nubij chupan ri ley, stapeꞌ ta jun tzij ri achiꞌel xa man jun rejkalen nikꞌalajin 
y can que chukaꞌ riꞌ ri nuchilabej chique chꞌakaꞌ chic vinek chi tiquibanaꞌ; 
ri nibanon cꞌa queriꞌ, xa man jun cꞌa oc rukꞌij ri xticꞌojeꞌ chiquicojol ri ecꞌo 
pa rajavaren o pa rukꞌaꞌ ri Dios. i Jacꞌa ri vinek ri nibanon ronojel ri nubij 
chupan ri ley y can que chukaꞌ riꞌ nuchilabej chique ri chꞌakaꞌ chic vinek chi 
tiquibanaꞌ, rijaꞌ can xticꞌojeꞌ cꞌa rukꞌij chiquicojol ri ecꞌo pa rajavaren o pa 
rukꞌaꞌ ri Dios. 20 Rix ri nivajoꞌ yixoc pa rukꞌaꞌ ri Dios o chupan ri aj-chicajil 
ajavaren, can nicꞌatzin chi ri icꞌaslen más choj chuvech ri quicꞌaslen ri achiꞌaꞌ 
ri e etamanelaꞌ chirij ri ley y chuvech ri quicꞌaslen ri achiꞌaꞌ fariseos. Roma 
rijeꞌ niquichꞌob chi choj ri quicꞌaslen, pero xa man que ta riꞌ. j

Ri noyover chire ri rachꞌalal rucꞌamon chi nikꞌat tzij pa ruviꞌ
21 Y rix can jebel ivetaman, roma ivacꞌaxan ri xbix chique ri kavinak 

ojer can, k chi man quecamisan. Y xabachique cꞌa vinek ri nicamisan, l 
can aj-mac vi y cꞌo chi nikꞌat tzij pa ruviꞌ. 22 Jacꞌa yin ninbij chi stapeꞌ 
xaxe royoval ri nipe chire jun vinek, can nimacun-vi y tikꞌat tzij pa ruviꞌ. 
Chukaꞌ ri nibin chire jun chic vinek: Manek anaꞌoj. Ri nibin queriꞌ, can aj-
mac chukaꞌ, romariꞌ can rucꞌamon chi nucꞌuex chiquivech ri achiꞌaꞌ ri pa 
comon yekꞌaton tzij richin chi nikꞌat tzij pa ruviꞌ. Y jacꞌa ri nibin nacanic 
chire jun chic vinek, riꞌ xa can oyoben chic roma ri kꞌakꞌ. m

23 Romariꞌ vi rat can atcꞌo chic apo riqꞌuin ri altar richin chi nayaꞌ jun 
sipanic chire ri Dios y jariꞌ tok nokaꞌ chiꞌacꞌuꞌx chi rat cꞌo jun ri abanon 
chuvech jun vinek; n 24 tayaꞌ cꞌa can ri sipanic chiriꞌ acuchi cꞌo-vi ri altar 
y jariꞌ cabiyin riqꞌuin ri jun vinek riꞌ, teꞌachojmirisaj can ri banatajinek 
chiꞌicojol. Y tok achojmirisan chic can y junan chic ivech, cꞌariꞌ cꞌa 
catzolin y tayaꞌ ri sipanic chire ri Dios. o

25 Can tachojmirisaj cꞌa aviꞌ chanin riqꞌuin ri vinek ri yatucꞌuan 
chuvech ri kꞌatoy-tzij, utz riꞌ xa cꞌariꞌ ichapon-el bey pa kꞌatbel-tzij. 
Roma vi xa man que ta riꞌ xtaben, ri sujunel chavij xcarujech pa rukꞌaꞌ 
ri kꞌatoy-tzij, y re kꞌatoy-tzij reꞌ xcarujech-el pa rukꞌaꞌ ri chajiy-cárcel, 
y rijaꞌ xcaberutzꞌapej can pa cárcel. 26 Y can kitzij vi ninbij chire ri 
queriꞌ nicꞌulvachin, chi can man xtel ta cꞌa pe ri chiriꞌ pa cárcel, cꞌa tok 
rutojon chic na can ri ruqꞌuisibel centavo richin ri rucꞌas chire ri vinek ri 
banayon ri kajoꞌn chire. p

Ri Jesús nubij chi jun achin cꞌulan man turayij jun chic ixok
27 Rix can jebel ivetaman, roma can ivacꞌaxan ri tzij bin can ojer. Ri 

tzij riꞌ nubij: Jun achin cꞌulan, man cꞌa tucanoj jun chic ixok. Y jun ixok 
cꞌulan, man cꞌa tucanoj jun chic achin. q 28 Jacꞌa yin ninbij chi chukaꞌ ri 
achin ri nuyaꞌ ruvech chirij jun ixok roma nurayij; ri nibanon queriꞌ, pa 
ránima xa can xmacun yan cꞌa riqꞌuin ri jun ixok riꞌ. r

29 Xa roma cꞌa riꞌ vi jun runakꞌ-avech nibanon chave chi yamacun, más 
ta utz navelesaj y natorij-el. Stapeꞌ ta ja ri runakꞌ-avech más utz. Roma 
más utz chi xaxe jun chique ri runakꞌ-avech nibe can y mani can ja rat 
yabe can pa kꞌakꞌ. s 30 Chukaꞌ vi xa jun chique ri akꞌaꞌ nibanon chave chi 
yamacun, más ta utz chi nachoy y natorij-el. Stapeꞌ ta ja ri akꞌaꞌ ri más 
utz. Roma más utz chi xaxe jun chique ri akꞌaꞌ nibe can y mani chi can ja 
rat yabe can pa kꞌakꞌ. t

Ri vinek ri e cꞌulan man utz ta chi niquijech-quiꞌ
31 Y chukaꞌ ketaman chi ri ojer can xbix: Ri achin ri man chic nrajoꞌ 

ta ri rixjayil y nujech-riꞌ riqꞌuin; tubanaꞌ ri vuj ri richin jachojriꞌil y tuyaꞌ 
chire ri ixok. u 32 Jacꞌa yin ninbij chive: Ri achin ri nujech-riꞌ riqꞌuin 
ri rixjayil y xa man roma ta chi ri ixok xucanoj ta chic jun achin; ri 
achijlonel riꞌ can nuben-vi cꞌa chire ri rixjayil chi nimacun tok nibe chic 
riqꞌuin jun achin. Ri achin riꞌ can nimacun-vi, y que chukaꞌ riꞌ ri jun chic 
achin ri nucꞌuan-el ri ixok, can nimacun cꞌa chukaꞌ, roma ri ixok riꞌ xa 
can cꞌa cꞌo-vi ri nabey rachijil. v

Man jun bey tiben jurar
33 Y chukaꞌ rix xa can jebel ivetaman, roma ivacꞌaxan ri xbix chique ri 

kavinak ojer can, chi man tiquikꞌej quitzij. Y que chukaꞌ riꞌ tok niquiben 
jurar, man tiquikꞌej quitzij. Y tok cꞌo ri niquisuj chire ri Ajaf chi niquiben, 
can tiquibanaꞌ cꞌa. w 34 Jacꞌa yin ninbij chive: Man jun bey tiben jurar, y 
chukaꞌ man tiben achiꞌel niquiben ri chꞌakaꞌ vinek, chi niquicusaj ri rubiꞌ ri 
caj tok niquiben jurar. Rix man jun bey tiben queriꞌ, roma ja ri chilaꞌ chicaj 
cꞌo-vi ri Dios. x 35 Y man ticusaj ri rubiꞌ ri ruvachꞌulef, roma ja ri chiriꞌ nuya-vi 
ri raken ri Dios. y Ni man chukaꞌ ticusaj ri rubiꞌ ri tinamit Jerusalem, roma 
re tinamit reꞌ richin ri Nimalej Rey. 36 Y chukaꞌ man tiben achiꞌel niquiben 
ri chꞌakaꞌ vinek tok niquiben jurar, niquibij chi titzaqꞌuix ri quijolon (quiviꞌ) 
vi xa man kitzij ta ri niquibij. Rix man jun bey tiben queriꞌ, roma man ja ta 
rix ri rajaf ri icꞌaslen. Ri Rajaf ri icꞌaslen can ja ri Dios, y xaxe chukaꞌ rijaꞌ ri 
nitiquir nijalon ri nitzuꞌun ri rusmal tak iviꞌ. Xaxe rijaꞌ nitiquir nibanon kꞌek 
chire ri sek y nitiquir chukaꞌ nuben sek chire ri kꞌek. 37 Can man jun bey cꞌa 
tiben jurar. Ronojel ri nibij, can choj cꞌa tibij, z vi kitzij ri nibij o xa man kitzij 
ta. Y vi xa niben jurar, can nikꞌalajin cꞌa chi cꞌo itzel pan ivánima. a

Man tiben ruqꞌuexel ri itzel niban chive
38 Y rix can jebel ivetaman, roma ivacꞌaxan ri xbix chique ri kavinak 

ojer can, chi ri nelesan jun runakꞌ-ruvech jun vinek, can que cꞌa chukaꞌ riꞌ 
tiban chire ri xbanon. Ri nikꞌajon-el rey jun vinek, can que cꞌa chukaꞌ riꞌ 
tiban chire ri xbanon. b 39 Jacꞌa yin ninbij chive: Man tipaba-iviꞌ chuvech ri 
nibanon etzelal chive. Vi xa cꞌo cꞌa jun ri yixchꞌayon, man cꞌa tiyaꞌ ruqꞌuexel 
chire. c Utz cꞌa niyaꞌ chic iviꞌ pa rukꞌaꞌ jun bey. d 40 Y vi cꞌo cꞌa jun vinek ri 
can nucꞌuaj jun chive rix pa kꞌatbel-tzij roma nrajoꞌ nrelesaj jun rutziak, can 
man cꞌa tupokonaj nuyaꞌ can chire; y pa ruviꞌ riꞌ, can tuyaꞌ cꞌa can chukaꞌ ri 

rukꞌuꞌ. 41 O vi cꞌo cꞌa jun chive rix ri niban chire roma jun vinek ri nej nibe-vi 
chi tucꞌuaj jun ejkaꞌn cꞌa pa jun kilómetro, xa can riqꞌuin cꞌa quicoten tucꞌuaj 
ri ejkaꞌn ri xuya-el ri jun vinek chirij, y chukaꞌ man tupokonaj nusuj-riꞌ chi 
nucꞌuaj e jun kilómetro más richin nutoꞌ riqꞌuin ri rejkaꞌn. 42 Y vi cꞌo cꞌa jun 
chive rix cꞌo nicꞌutux chire roma jun vinek, can tuyaꞌ cꞌa el chire. Y vi cꞌo 
chukaꞌ nrajoꞌ chi nukej-el, man jun bey cꞌa tuchꞌob chi man nuyaꞌ ta el. f

Queꞌivajoꞌ ri yeꞌetzelan ivichin
43 Rix jebel ivetaman, roma ivacꞌaxan ri tzij bin can ojer. Ri tzij riꞌ nubij: 

Can rucꞌamon-vi chi queꞌavajoꞌ ri chꞌakaꞌ. g Jacꞌa ri yeꞌetzelan avichin, can 
queꞌavetzelaj. h 44 Jacꞌa yin ninbij chive: Can queꞌivajoꞌ cꞌa ri yeꞌetzelan 
ivichin; tiyaꞌ quikꞌij riqꞌuin ri ichꞌabel ri yeꞌajovan chi nikaꞌ ta itzel ri pan 
iviꞌ; quixoc utz quiqꞌuin ri xa man utz ta quinaꞌoj iviqꞌuin rix; y ticꞌutuj ri 
rutzil ri Dios pa quiviꞌ ri yeꞌokotan y yeyokꞌon ivichin. i 45 Richin queriꞌ can 
nikꞌalajin-vi chi rix ix ralcꞌual ri aj-chicajil Itataꞌ. Roma rijaꞌ can utz vi cꞌa pa 
quiviꞌ conojel. Rijaꞌ can cꞌa chilaꞌ cꞌa chicaj nuben-pe chi cꞌo ri rusakil ri kꞌij 
pa quiviꞌ ri vinek e utz y pa quiviꞌ ri vinek e itzel; can cꞌa chilaꞌ cꞌa chukaꞌ 
nuben-pe chi cꞌo job, pa quiviꞌ ri vinek e choj y ri man e choj ta. 46 Roma 
vi rix xaxe ri vinek ri yeꞌajovan ivichin ri yeꞌivajoꞌ, ¿can cꞌo cami rajel-
ruqꞌuexel xticꞌul romariꞌ? Roma ri queriꞌ, hasta jun vinek ri itzel rucꞌaslen 
nitiquir nuben; nitiquir yerajoꞌ xaxe ri yeꞌajovan richin. j 47 Y vi xaxe ri 
ivachꞌalal nikꞌetelaꞌ tok nikꞌejelaꞌ (nikꞌijalaꞌ), ¿achique ta chic cꞌa ri más 
utz yixajin chubanic? Man jun. Roma hasta ri vinek ri man quetaman ta 
ruvech ri Dios yetiquir niquiben queriꞌ. 48 Rix can quixoc cꞌa tzꞌaket riqꞌuin 
ri ibanobal achiꞌel ri aj-chicajil Itataꞌ. Rijaꞌ tzꞌakatinek riqꞌuin ri rubanobal. k

Tok rix niben jun utzil, man titaluj rutzijol

6  1 Can tichajij cꞌa iviꞌ jebel, chi man tibananej chiquivech ri vinek chi can 
yixajin chubanic ri nrajoꞌ ri Dios, roma xa man utz ta. Roma vi xa queriꞌ 

xtiben, can man jun cꞌa rajel-ruqꞌuexel xticꞌul riqꞌuin ri aj-chicajil Itataꞌ. 2 Tok rix 
niyaꞌ limosna, man cꞌa tivelesaj rutzijol, can achiꞌel tok nikꞌajan jun trompeta ri 
nacꞌaxex coma conojel ri vinek. l Man tiben queriꞌ. Man tiben achiꞌel ri niquiben 
ri vinek caꞌiꞌ quipalej, can niquelesaj rutzijol pa tak bey y pa tak jay ri can 
nitzijox-vi ri ruchꞌabel ri Dios, richin chi tetamex chi utz ri yeꞌajin chubanic. 
Can kitzij vi ninbij chi ri vinek ri yebanon queriꞌ, riqꞌuin ri xquicꞌul quikꞌij 
chique ri vinek, xa can xquicꞌul yan cꞌa rajel-ruqꞌuexel ri quibanobal. 3 Y tok rix 
niyaꞌ limosna, man cꞌa titzijoj chire jun chic. Can man jun cꞌa nicꞌatzin-vi chi 
nretamaj ta na jun chic vinek ri yixajin chubanic. 4 Richin queriꞌ ri limosna ri 
niyaꞌ, can man jun chic cꞌa vinek tetaman. Pero ri aj-chicajil Itataꞌ, rijaꞌ retaman. 

Rijaꞌ can nutzꞌet ri man tzꞌetel ta coma ri vinek y xtuyaꞌ rajel-ruqꞌuexel chive. Y 
ri rajel-ruqꞌuexel ri xtuyaꞌ chive, can xtikꞌalajin cꞌa chiquivech ri vinek.

Ri Jesús nucꞌut rubanic ri oración
5 Rix tok niben cꞌa orar, m man tiben achiꞌel niquiben ri vinek caꞌiꞌ quipalej. 

Roma ri vinek riꞌ can janíla cꞌa nicajoꞌ chi ja ri acuchi ecꞌo vinek, chiriꞌ 
niquiben-vi orar: Ri pa tak jay ri can nitzijox-vi ruchꞌabel ri Dios, ri pa tak 
squína; xaxe richin quetzꞌet. Rijeꞌ e paꞌel tok niquiben orar. Y can kitzij vi 
ninbij chive, chi ri vinek ri yebanon queriꞌ, riqꞌuin ri niquicꞌul quikꞌij chique 
ri vinek, xa can xquicꞌul yan cꞌa rajel-ruqꞌuexel ri quibanobal. 6 Y tok jun cꞌa 
chive rix nuben orar, utz toc pa jay y tutzꞌapej ruchiꞌ ri jay y cꞌariꞌ tichꞌon cꞌa 
riqꞌuin ri Rutataꞌ ri cꞌo chilaꞌ chicaj. Y stapeꞌ man nutzꞌet ta ri achok iqꞌuin 
nichꞌon-vi, can retaman chi cꞌo ri nacꞌaxan richin. Y ri nacꞌaxan-pe richin 
can nutzꞌet-vi cꞌa ri man tzꞌetel ta coma ri vinek y nuyaꞌ rajel-ruqꞌuexel chire. 
Y ri rajel-ruqꞌuexel n ri xtuyaꞌ chire, can xtikꞌalajin cꞌa chiquivech ri vinek.

7 Tok rix niben cꞌa orar, o man tiben achiꞌel niquiben ri vinek 
ri man quetaman ta ruvech ri Dios. Roma chiquivech rijeꞌ, xaxe 
roma yequiben nimaꞌk tak oraciones p y janíla chꞌabel ri niquicusaj 
chupan, romariꞌ tok yeꞌacꞌaxex-pe roma ri Dios; queriꞌ niquichꞌob 
rijeꞌ. q 8 Tok rix niben orar, man tiben achiꞌel niquiben ri vinek ri 
man quetaman ta ruvech ri Dios. Roma ri aj-chicajil Itataꞌ can 
retaman chic cꞌa ri achique nicꞌatzin chive, tok cꞌa man jani nicꞌutuj 
ta chire. r 9 Tok rix niben orar, tibanaꞌ jun oración achiꞌel reꞌ:

Katataꞌ Dios atcꞌo chilaꞌ chicaj,
xtibanatej ta cꞌa chi conojel ta ri vinek niquiyaꞌ ta akꞌij, y man 

ta xtiquixolkꞌotij (xtiquixalkꞌatuj) ri lokꞌolej abiꞌ. s
 10 Y xtokaꞌ yan ta cꞌa ri kꞌij tok ja rat ri yatoc ri Kakꞌatoy-Tzij.

Y xe ta cꞌa ri navajoꞌ rat chi niban re vaveꞌ chuvech re ruvachꞌulef, can 
xe ta riꞌ ri nikaben, achiꞌel niquiben ri ecꞌo aviqꞌuin chilaꞌ chicaj. t

 11 Y tayaꞌ cꞌa chukaꞌ ri kavay u ri nicꞌatzin chike ronojel kꞌij.
 12 Y can achiꞌel yekacuy ri vinek ri cꞌo niquiben chike, que ta riꞌ xtaben 

kiqꞌuin roj, xtacuy ta cꞌa ronojel ri man utz ta ri yekaben chavech. v
 13 Y man cꞌa tayaꞌ kꞌij chi ri itzel nuben ta chike chi yojtzak pa mac. 

Can kojacoloꞌ cꞌa chuvech.
Queriꞌ ri nikacꞌutuj, roma xaxe cꞌa rat ri atcꞌo pa kaviꞌ, cꞌo 

avuchukꞌaꞌ, y cꞌo akꞌij-acꞌojlen richin jantapeꞌ. Can que vi riꞌ. w
14 Vi rix yeꞌicuy ri vinek ri cꞌo etzelal niquiben chive, ri aj-chicajil Itataꞌ 

can xquixrucuy cꞌa chukaꞌ rix. x 15 Y vi xa man yeꞌicuy ta ri vinek ri cꞌo 

etzelal niquiben chive, chukaꞌ ri aj-chicajil Itataꞌ man xquixrucuy ta cꞌa 
riqꞌuin ri imac ri yeꞌibanalaꞌ chuvech. y

Man ticꞌut chiquivech ri vinek chi man ibanon ta vaꞌin roma niben orar
16 Tok rix man yixvaꞌ ta roma niben orar, man tiben achiꞌel niquiben 

ri vinek ri caꞌiꞌ quipalej; roma xa yebison ri yetzuꞌun. Can e jalatajinek ri 
yetzuꞌun, richin chi tikꞌalajin chiquivech ri vinek chi man e vaꞌinek ta. z Y 
kitzij ninbij chive, chi ri yebanon queriꞌ, riqꞌuin ri niquicꞌul quikꞌij chique ri 
vinek, xquicꞌul yan cꞌa ri rajel-ruqꞌuexel. 17 Jacꞌa tok rix man yixvaꞌ ta roma 
niben orar, man tiben chi can nikꞌalajin chi man ibanon ta vaꞌin, xa jebel 
tichꞌajaꞌ ipalej, tiyaꞌ jubaꞌ aceite pan iviꞌ y jebel tijicaꞌ rusmal iviꞌ. 18 Richin 
queriꞌ, man ticꞌut chiquivech ri vinek chi man ibanon ta vaꞌin roma niben 
orar. Xaxe ta cꞌa ri aj-chicajil Itataꞌ ri netaman; y rijaꞌ man cꞌa tzꞌetel ta. 
Rijaꞌ can nutzꞌet cꞌa ri man tzꞌetel ta coma ri vinek y xtuyaꞌ rajel-ruqꞌuexel 
chive. Re rajel-ruqꞌuexel re xtuyaꞌ chive, can xtikꞌalajin chiquivech ri vinek.

Timoloꞌ ibeyomel chilaꞌ chicaj
19 Mani cꞌa nimol ibeyomel chuvech re ruvachꞌulef, a roma xa cꞌo 

nichicopirisan y cꞌo chukaꞌ ri pus ri niqꞌuison richin, b y roma chukaꞌ xa 
ecꞌo elekꞌomaꞌ ri yeꞌelekꞌan y yeꞌelesan-el. 20 Timoloꞌ ibeyomel ri acuchi 
man jun nichicopirisan ta y man jun chukaꞌ pus ri niqꞌuison richin. Ri 
acuchi chukaꞌ man jun elekꞌon ri nelekꞌan y nelesan-el. Can timoloꞌ cꞌa 
ibeyomel ri chilaꞌ chicaj. c 21 Roma ri ivánima can nicꞌojeꞌ acuchi cꞌo-vi ri 
ibeyomel, roma jariꞌ ri nitzekelbej-el.

Ri runakꞌ-avech yecꞌatzin achiꞌel nicꞌatzin jun kꞌakꞌ richin sakil
22 Ri runakꞌ-avech can yecꞌatzin cꞌa chave, achiꞌel nicꞌatzin jun kꞌakꞌ 

richin sakil. Y vi ri runakꞌ-avech e utz, rat atcꞌo pa jun sakil. d 23 Pero 
vi ri runakꞌ-avech man e utz ta, rat atcꞌo pa jun kꞌekuꞌn. Romariꞌ vi xa 
nijalatej ri sakil e ri ruyoꞌon ri Dios pan avánima, can xtekꞌalajin cꞌa pe 
chi pa kꞌekuꞌn atcꞌo-vi. Y ri kꞌekuꞌn riꞌ can janíla vi nim. f

Ri nibe ránima chirij ri beyomel man nitiquir ta chukaꞌ nuben ri nrajoꞌ ri Dios
24 Man jun cꞌa samajel ri e caꞌiꞌ ta rajaf y nitiquir ta nisamej quiqꞌuin 

che caꞌiꞌ pa jun bey. Roma vi nrajoꞌ jun chique ri rajaf, nretzelaj chic 
can ri jun. Y vi can janíla nunimaj rutzij ri jun, man nitiquir ta nuben 
queriꞌ riqꞌuin ri jun chic. Y que cꞌa riꞌ, manek modo chi cꞌo ta jun ri benek 
ránima chirij ri beyomel, g y nrajoꞌ ta chukaꞌ nuben ri nrajoꞌ ri Dios. h

Ri Dios nuyaꞌ ronojel ri nicꞌatzin chique ri e ralcꞌual
25 Y romariꞌ tok yin ninbij chive: Man tichꞌujirisaj-iviꞌ roma ri achique 

nicꞌatzin chive kꞌij-kꞌij, ri acuchi xtivil-vi ivay-ivucꞌyaꞌ; ni man tichꞌob ri 
acuchi xtiqꞌuen-vi itziak. Roma vi ri Dios can xuya-pe icꞌaslen chuvech 
re ruvachꞌulef, ¿nichꞌob cami rix chi rijaꞌ man ta nitiquir chukaꞌ nuya-
pe ri ivay-ivucꞌyaꞌ richin cꞌo icꞌaslen y ri itziak richin nicuchbej-iviꞌ? i 
26 Queꞌitzꞌetaꞌ na peꞌ ri aj-xicꞌ tak chicop ri yebe pa cakꞌikꞌ, rijeꞌ man 
yeticoꞌn ta, y romariꞌ manek cosecha niquelesaj juna-junaꞌ, ni manek 
chukaꞌ quicꞌujay richin quiyacon ta quijal. Man riqꞌuin riꞌ rijeꞌ yevaꞌ, roma 
ja ri aj-chicajil Itataꞌ ri niyoꞌon quivay. j Cꞌa ta laꞌ cꞌa rix man ta xtuyaꞌ 
ivay ri Dios, tok rix más ivejkalen que chiquivech ri aj-xicꞌ tak chicop. Xa 
roma cꞌa riꞌ man más tichꞌob riꞌ. 27 ¿Cꞌo ta cami cꞌa jun chive rix ri nitiquir 
ta nibanon chi niqꞌuiy chic jubaꞌ, roma can nuchꞌujirisaj-riꞌ chubanic? 
Man jun. k

28 ¿Y achique cꞌa roma tok nichꞌujirisaj-iviꞌ richin nivil itziak? Ri Dios 
nuyaꞌ itziak. Xaxe na peꞌ queꞌitzuꞌ ri cotzꞌiꞌj quibiniꞌan lirio, ri ecꞌo pa 
tak juyuꞌ. Queꞌitzuꞌ tok yeqꞌuiy. Rijeꞌ man yesamej ta, ni man yebatzꞌin 
ta, richin queriꞌ yequibanalaꞌ ta quitziak jebel oc. Man jun bey. 29 Y cꞌo 
cꞌa jun rey richin re Israel xcꞌojeꞌ ojer can ri xubiniꞌaj Salomón. Rijaꞌ 
ruyon jebel tak tziek ri xerucusaj, pero man jun bey xcꞌojeꞌ ta jun rutziak 
achiꞌel titzuꞌun jun cotzꞌiꞌj. l 30 Ri Dios yeruvik (yeruvek) jebel ri kꞌayis. 
Roma ri cotzꞌiꞌj jariꞌ ri tziek ri nuyaꞌ ri Dios chique ri kꞌayis ri ecꞌo pa 
juyuꞌ. Y stapeꞌ ri kꞌayis man can ta yeyaloj, roma jun kꞌij jebel quibanon, 
jun chic kꞌij yechakiꞌj-ka y cꞌariꞌ yecꞌak pa kꞌakꞌ, man riqꞌuin riꞌ ri Dios 
yeruvik (yeruvek) jebel. ¿Y achique cꞌa roma rix man icukuban ta icꞌuꞌx m 
riqꞌuin ri Dios chi nuyaꞌ ta itziak? n 31 Roma cꞌa riꞌ rix man tichꞌujirisaj-
iviꞌ chucanoxic ivay-ivucꞌyaꞌ y ri itziak. 32 Ri vinek ri niquichꞌujirisaj-quiꞌ 
chucanoxic quivay-cucꞌyaꞌ y ri quitziak, ja ri man quetaman ta ruvech ri 
Dios. Jacꞌa rix cꞌo ri Itataꞌ chilaꞌ chicaj y retaman chic chi jareꞌ ri nicꞌatzin 
chive. o 33 Romariꞌ ri rucꞌamon chi niben rix ja ri can tiya-iviꞌ chuxeꞌ rutzij 
ri Dios y titijaꞌ ikꞌij chi nicꞌuaj jun chojmilej cꞌaslen chuvech, can achiꞌel 
ri nrajoꞌ rijaꞌ. Y vi xtiben queriꞌ, ri Dios xtuyaꞌ jun icꞌaslen jebel y xtuyaꞌ 
chukaꞌ ri nicꞌatzin chive. p 34 Rix man nicꞌatzin ta chi nichꞌujirisaj-iviꞌ roma 
nichꞌob yan ri achique xtuqꞌuen-pe ri kꞌij chuaꞌk. Ri chuaꞌk can cꞌo-vi ri 
xtuqꞌuen-pe. Pero xaxe cꞌa ri cꞌo chivech ri tichꞌoboꞌ, roma ronojel kꞌij can 
cꞌo-vi rucꞌayeval y man tiqꞌuen yan cꞌa pe ri richin chuaꞌk, roma ri queriꞌ 
xa qꞌuiy cꞌa ri nimol chivij.

Man queꞌitzuꞌ ri vinek xaxe richin chi itzel yixchꞌon chiquij

7  1 Man jun bey tiben chi yeꞌitzuꞌ ri vinek xaxe richin chi itzel yixchꞌon 
chiquij, q richin queriꞌ man xtiban ta queriꞌ chive rix. 2 Roma vi xtiben 

chi yeꞌitzuꞌ ri vinek xaxe richin chi itzel yixchꞌon chiquij, can que cꞌa chukaꞌ 
riꞌ r ri xtiban chive rix. s Can achiꞌel vi cꞌa rubanic ri niben rix chique ri vinek, 
queriꞌ chukaꞌ xtiban chive rix. 3 Y rat ¿achique roma tok ja ri ti kꞌayis cꞌo pa 
runakꞌ-ruvech ri avachꞌalal ri natzꞌet chanin y man nanaꞌ ta ri cheꞌ kꞌatel pa 
runakꞌ-avech rat? Re cꞌambel-tzij reꞌ nubij cꞌa chi man tikanimirisaj ri rumac 
jun kachꞌalal y nikachꞌutinirisaj-ka ri nimalej tak kamac roj. t 4-5 Man cꞌa tabij 
chukaꞌ chire ri avachꞌalal: Tayaꞌ kꞌij chuve richin ninvelesaj re ti kꞌayis kꞌatel 
pa runakꞌ-avech, y rat xa can jun cheꞌ ri kꞌeꞌel pa runakꞌ-avech. Re cꞌambel-
tzij reꞌ nubij cꞌa chi man tabij chire jun avachꞌalal chi man chic camacun, tok 
xa can cꞌa ja chukaꞌ ri naben rat. Man nayaꞌ ta ka pa cuenta ri amac. Xa caꞌiꞌ 
apalej. Nabey na tachojmirisaj-ka ri acꞌaslen rat, cꞌariꞌ utz natoꞌ ri avachꞌalal.

6 Ri ruchꞌabel ri Dios y ronojel ri janíla quejkalen, ri achiꞌel quejkalen 
ri abej nibix perla chique, man queꞌiyaꞌ chiquivech ri vinek ri xa niquiben 
achiꞌel niquiben ri tzꞌiꞌ y ri ak. Roma ri chicop riꞌ, stapeꞌ janíla rejkalen 
ri nuyaꞌ jun vinek chique, rijeꞌ niquipalibelaꞌ y cꞌo bey yeyacatej chirij ri 
xyoꞌon chique y niquiker chi eyaj. u

Tok nikaben orar, ri Dios can yojracꞌaxaj-vi-pe
7 Can ticꞌutuj cꞌa ri nicꞌatzin chive y ri Dios xtuya-pe chive. v Ticanoj y xtivil ri 

nivajoꞌ. Tibanaꞌ tocar ri ruchi-jay y yixacꞌaxex-pe. 8 Roma cꞌa riꞌ, vi can riqꞌuin 
ronojel ivánima nicꞌutuj chire ri Dios, rijaꞌ can xtuya-vi-pe chive. Vi rix can 
nicanoj, can xtivil-vi. w Y vi rix xtiben tocar ri ruchi-jay, can xtijak-vi-pe chivech.

9 ¿Achique ta cꞌa achin ri nitiquir nuyaꞌ jun abej pa rukꞌaꞌ ri ralcꞌual, tok ri 
acꞌual xa jun vey ri nucꞌutuj chire? 10 ¿O nitiquir ta cami nuyaꞌ jun itzel cumetz 
pa rukꞌaꞌ, tok ri acꞌual xa jun quer nrajoꞌ? 11 Rix man yixtiquir ta niben queriꞌ 
chique ri ivalcꞌual. Man riqꞌuin chi rix man can ta utz inaꞌoj, pero man jun bey 
niyaꞌ jun cosa itzel. Rix ja ri utz tak cosas ri niyaꞌ. Cꞌa ta laꞌ cꞌa ri aj-chicajil Itataꞌ, 
chi man ta nuya-pe ri nicꞌutuj chire. Y ronojel ri nuya-pe rijaꞌ, can e utz vi. x

12 Rix ruyon chukaꞌ utz tibanaꞌ quiqꞌuin ri vinek, y roma rix man cꞌa 
nikaꞌ ta chivech chi ri vinek itzel quinaꞌoj iviqꞌuin. z Queriꞌ ri tzꞌibatel 
chupan ri ley ri richin ri Moisés, a y que chukaꞌ riꞌ quibin can ri 
xekꞌalajirisan ri ruchꞌabel ri Dios ojer can. b

Quixoc chupan ri ruchi-jay janíla latzꞌ
13 Chupan cꞌa ri ruchi-jay janíla latzꞌ, chiriꞌ cꞌa quixoc-vi. c Roma 

can nikꞌalajin chi nim ruvech ri ruchi-jay y ri rubey ri itzel cꞌaslen, ri 
nicꞌamon-pe ri camic ri richin jantapeꞌ; y e janíla cꞌa vinek d ri yeꞌoc ri 
chiriꞌ. 14 Pero janíla latzꞌ ri ruchi-jay y coꞌol oc ruvech ri bey ri nicꞌamon-
pe cꞌaslen, y man e qꞌuiy ta ri yeꞌilon richin.

Jun cheꞌ netamex ruvech xaxe riqꞌuin ri ruvech ri nuyaꞌ
15 Romariꞌ nicꞌatzin nichajij-iviꞌ chiquivech ri yebin chi niquikꞌalajirisaj 

cꞌa ri bin chique roma ri Dios y xa man kitzij ta ri niquibij. e Roma 
tok cꞌariꞌ yeꞌapon iviqꞌuin, ri cꞌaslen ri niquicꞌut, janíla jebel, achiꞌel 
quibanic ri tak carneꞌl; can man jun itzel nitzꞌetetej chiquij. Jacꞌa tok 
necꞌulun-pe ri etzelal ri cꞌo pa tak cánima, xa achiꞌel chic quibanic 
ri utivaꞌ; yequiqꞌuis cꞌa ri achok iqꞌuin yeꞌapon-vi. f 16 Can xtivetamaj-
vi quivech, achiꞌel nivetamaj ruvech achique chi cheꞌ riꞌ, xaxe riqꞌuin 
nitzꞌet rubanic ri ruvech ri nuyaꞌ. Tok nivachin jun kꞌayis ri janíla 
ruqꞌuixal, ¿nuyaꞌ cami uva o higo? Man jubaꞌ. g 17 Que cꞌa chukaꞌ riꞌ 
ivetaman chi jun utzilej cheꞌ nuyaꞌ utzilej tak ruvech, h jacꞌa ri man 
utzilej cheꞌ ta, ri ruvech ri nuyaꞌ xa itzel chukaꞌ. 18 Man jun utzilej cheꞌ 
xtuyaꞌ ta itzel tak ruvech, ni man jun chukaꞌ cheꞌ ri man utz ta, xtuyaꞌ 
ta utzilej tak ruvech. 19 Y ronojel cꞌa cheꞌ ri man niquiyaꞌ ta utzilej tak 
quivech, yekasex y cꞌariꞌ yecꞌak pa kꞌakꞌ. i 20 Roma cꞌa riꞌ can xtivetamaj 
quivech ri vinek ri yeꞌapon iviqꞌuin, xaxe riqꞌuin nitzꞌet ri rubaniquil ri 
quicꞌaslen.

E qꞌuiy ri man xqueꞌoc ta richin ri Dios
21 Can e qꞌuiy vi cꞌa vinek ri yebin ¡Ajaf! ¡Ajaf! j chuve yin, pero man 

conojel ta chique rijeꞌ ri yeꞌoc pa rukꞌaꞌ ri Dios o chupan ri aj-chicajil 
ajavaren. Roma ri yeꞌoc richin ri Dios xaxe cꞌa ri can riqꞌuin ronojel 
cánima niquiben ri rurayibel ri Nataꞌ Dios. k 22 Y chupan cꞌa ri kꞌij tok yin 
xtinkꞌet tzij pa quiviꞌ ri vinek, e qꞌuiy cꞌa ri xquebin l chuve: ¡Ajaf! ¡Ajaf! 
xquechaꞌ, roj pan abiꞌ rat xkatzijoj-vi ri ruchꞌabel ri Dios, pan abiꞌ rat 
xekacol qꞌuiy vinek ri cꞌo itzel tak espíritu quiqꞌuin y pan abiꞌ chukaꞌ rat 
xekabanalaꞌ janíla qꞌuiy milagros, xquechaꞌ. m 23 Jacꞌa yin, jariꞌ tok xtinbij 
chique ri yebin queriꞌ: Yin man jun bey xixintzꞌet tok xiben queriꞌ. Can 
man vetaman ta cꞌa ivech. Man rucꞌamon ta cꞌa chi yixcꞌojeꞌ viqꞌuin, roma 
rix xa ix banoy richin ri etzelal, xquichaꞌ chique. n

Ri jay ri pan abej tiquil-vi y ri jay ri pa sanayiꞌ tiquil-vi
24 Y xabachique cꞌa vinek ri nacꞌaxan y nuben o ri chꞌabel ri cꞌariꞌ ninbij-ka, 

can junan cꞌa riqꞌuin ri jun novinek achin ri xupabaꞌ jun rachoch pa ruviꞌ 
abej. 25 Xkaꞌ cꞌa job, xepe raken tak yaꞌ y cakꞌikꞌ chirij ri jun jay riꞌ y ri jay 
man xtzak ta. Roma ri ruxeꞌ p ri jun jay riꞌ can chupan ri abej tiquil-vi. q 26 Y 
xabachique cꞌa vinek ri nacꞌaxan ri chꞌabel ri cꞌariꞌ ninbij-ka, y xa man nuben 
ta ri ninbij chire, can junan cꞌa riqꞌuin ri jun nacanic achin ri xupabaꞌ jun 
rachoch pa sanayiꞌ. 27 Xkaꞌ cꞌa job, xepe raken tak yaꞌ y cakꞌikꞌ chirij ri jun jay 
riꞌ y ri jay xtzak; y xqꞌuis cꞌa chiriꞌ. r Queriꞌ cꞌa ri chꞌabel ri xerubij ri Jesús.

28 Y tok ri Jesús xtaneꞌ chubixic re chꞌabel reꞌ, ri vinek ri xeꞌacꞌaxan 
richin, xsach quicꞌuꞌx s y achique la xquinaꞌ roma ri chꞌabel ri xcacꞌaxaj. t 
29 Roma ri rubanic ri rutijonic, can jun tijonic richin jun ri cꞌo uchukꞌaꞌ pa 
rukꞌaꞌ y man achiꞌel ta oc ri quitijonic ri achiꞌaꞌ e etamanelaꞌ chirij ri ley. u

Ri Jesús nrelesaj-el ri lepra chirij jun achin

8  1 Y tok ri Jesús kajinek chic cꞌa pe pa ruviꞌ ri juyuꞌ, ri vinek ri e 
benek chirij can e janíla e qꞌuiy. 2 Y cꞌo cꞌa jun achin yavaꞌ riqꞌuin 

ri jun yabil rubiniꞌan lepra, v xapon chuvech ri Jesús, xxuque-ka chuvech 
y xubij cꞌa chire: Ajaf, yin vetaman chi yatiquir yinacꞌachojirisaj chire re 
nuyabil, pero man vetaman ta achique nanojij pa nuviꞌ, xchaꞌ chire. w

3 Y ri Jesús can jariꞌ xuchop-apo x ri achin yavaꞌ riqꞌuin ri lepra y xubij 
chire: Ninvajoꞌ chi yacꞌachoj. Tiqꞌuis cꞌa el re yabil reꞌ chavij, xchaꞌ chire.

Y can xe xubij quereꞌ ri Jesús, ri achin xchꞌajchꞌojir chire ri ruyabil. 4 Cꞌariꞌ 
ri Jesús xubij chire ri achin riꞌ: Ninchilabej cꞌa chave chi man tatzijoj chique 
ri vinek ri xbanatej aviqꞌuin, y xa choj cabiyin pa rachoch ri Dios richin 
teꞌacꞌutu-aviꞌ chuvech ri sacerdote, y tayaꞌ cꞌa ri chicop, ri sipanic ri nubij 
chupan ri vuj ri rutzꞌiban can ri Moisés ri nicꞌatzin chi nayaꞌ chire ri Dios. 
Richin queriꞌ nakꞌalajirisaj cꞌa chiquivech chi at chꞌajchꞌoj z chic, xcha-el 
chire. a

Ri Jesús nucꞌachojirisaj jun achin rusamajel jun Capitán
5 Y tok ri Jesús cꞌo chic cꞌa ri pa tinamit Capernaum, b cꞌo cꞌa jun achin 

ri xapon riqꞌuin. Y ri achin riꞌ jun Capitán y xucꞌutuj cꞌa jun utzil chire ri 
Jesús. 6 Que cꞌa reꞌ ri xubij ri Capitán: Ajaf, ri achin nusamajel, siquirinek; 
y re yabil reꞌ rukasan chuvech ri ruvarabel. Y janíla pokonal ri najin 
chucꞌovisaxic. Rijaꞌ chilaꞌ cꞌa pa vachoch cꞌo-vi.

7 Xpe ri Jesús xubij chire ri Capitán: Joꞌ cꞌa y xtincꞌachojirisaj ri achin yavaꞌ, xchaꞌ.
8 Y que cꞌa reꞌ ri chꞌabel ri xubij chic ri Capitán chire ri Jesús: Ajaf, yin 

xa in jun achin aj-mac y romariꞌ man rucꞌamon ta c chave chi yatoc pa 
vachoch. Xaxe cꞌa tabij d chi nicꞌachoj y xticꞌachoj e ri achin nusamajel. 9 Yin 
can vetaman-vi chi queriꞌ nibanatej, roma yin cꞌo jun ri nibin chuve ri cꞌo chi 
ninben. Y chukaꞌ ecꞌo achiꞌaꞌ e yoꞌon pa nukꞌaꞌ. Tok ninbij cꞌa chire jun achin 
ri cꞌo pa nukꞌaꞌ chi tibe, can nibe-vi; y vi ninbij chukaꞌ chire jun chic chique 
ri achiꞌaꞌ ri ecꞌo pa nukꞌaꞌ chi tipe, can nipe-vi chukaꞌ. Y tok ninbij cꞌa chire ri 
nusamajel chi tabanaꞌ reꞌ, can nuben-vi chukaꞌ, xchaꞌ ri Capitán.

10 Y ri Jesús can achique la xunaꞌ tok racꞌaxan chic cꞌa ka ri chꞌabel riꞌ y xubij 
chique ri e tzekelbeyon richin: Can kitzij ninbij chive chi ri xbin re chꞌabel reꞌ, 
can rucukuban-vi rucꞌuꞌx f viqꞌuin. Y man jun cꞌa nuvinak israelita ri vilon ri 
can rucukuban ta rucꞌuꞌx viqꞌuin, achiꞌel re jun achin reꞌ. 11 Can ninbij-vi cꞌa 
chive chi janíla e qꞌuiy vinek ri xquepe g quereꞌ pa relebel-kꞌij y quereꞌ chukaꞌ pa 
kajibel-kꞌij, h vinek ri quicukuban quicꞌuꞌx viqꞌuin. Rijeꞌ xquetzꞌuyeꞌ cꞌa riqꞌuin 
ri Abraham, ri Isaac, ri Jacob y ri chꞌakaꞌ chic ri can ecꞌo-vi chic pa rajavaren 
o pa rukꞌaꞌ ri Dios. i 12 Jacꞌa ri vinek ri can e richin chi yeꞌoc ta pa rukꞌaꞌ ri Dios 
o chupan ri aj-chicajil ajavaren, xa man chic xqueꞌoc ta, j xa xqueꞌelesex can y 
xquecꞌak chupan ri kꞌekuꞌn, k roma xa can man xquicukubaꞌ ta quicꞌuꞌx viqꞌuin 
yin. Y cꞌa chiriꞌ cꞌa xtipe ri okꞌej chique y xtiquikachꞌachꞌelaꞌ quey. l

13 Cꞌariꞌ cꞌa ri Jesús xubij-el chire ri Capitán: Catzolin pan avachoch. Roma 
xanimaj chi yin yitiquir yicꞌachojirisan, can tibanatej cꞌa ri arayibel, xcha-el 
chire.

Y ri achin ri rusamajel ri Capitán riꞌ, can jariꞌ xcꞌachoj chire ri ruyabil.

Ri Jesús nucꞌachojirisaj ri rujiteꞌ ri Pedro
14 Y tok ri Jesús xapon pa rachoch ri rutijoxel rubiniꞌan Pedro, m xutzꞌet cꞌa 

chi ri rujiteꞌ ri Pedro cotzꞌol pa chꞌat y cꞌo jun nimalej cꞌaten chirij. n 15 Xpe 
rijaꞌ xuchop rukꞌaꞌ ri yavaꞌ y can jariꞌ tok xqꞌuis-el ri nimalej cꞌaten chirij. Ri 
rujiteꞌ ri Pedro xyacatej cꞌa pe pa ruchꞌat y xuchop quilixic ri Jesús y ri e benek 
riqꞌuin.

Ri Jesús yerucꞌachojirisaj cꞌa qꞌuiy yavaꞌiꞌ
16 Tok nocokꞌaꞌ cꞌa pe ri kꞌij riꞌ, e qꞌuiy cꞌa ri cꞌo itzel tak espíritu quiqꞌuin 

xeꞌucꞌuex-apo chuvech ri Jesús, richin chi ri Jesús yerelesaj ta el ri itzel tak 
espíritu quiqꞌuin. Y rijaꞌ xubij cꞌa chique ri itzel tak espíritu chi queꞌel-el, y 
xerucꞌachojirisaj chukaꞌ el conojel ri e yavaꞌiꞌ. o 17 Richin queriꞌ can nibanatej 
cꞌa ri rubin can ri Isaías, ri jun ri xkꞌalajirisan ri ruchꞌabel ri Dios ojer can. Ri 

Isaías que cꞌa reꞌ ri rubin can chirij ri Jesús: Xerelesaj cꞌa el kayabilal konojel, 
y xucꞌuaj cꞌa ronojel kakꞌaxomal. p Queriꞌ ri rubin can.

Caꞌiꞌ achiꞌaꞌ ri xebin chi niquitzekelbej ri Jesús
18 Y riqꞌuin ri Jesús can e janíla cꞌa vinek ri niquimol-apo-quiꞌ. Y 

tok rijaꞌ xerutzꞌet ri vinek riꞌ, jariꞌ tok xubij chique ri rutijoxelaꞌ chi 
tiquicꞌamaꞌ yan cꞌa pe jun canoa roma cꞌo chi yebe jucꞌan ruchi-yaꞌ. 
19 Y cꞌo cꞌa jun achin etamanel chirij ri ley ri xapon-apo riqꞌuin ri Jesús 
y xubij chire: Rat can at Tijonel vi, y yin ninvajoꞌ cꞌa yatintzekelbej 
xabacuchi ri yatapon-vi, q xchaꞌ chire.

20 Xpe ri Jesús xubij chire ri etamanel riꞌ: Ri utivaꞌ can cꞌo-vi quijul acuchi 
yecꞌoje-vi; y que chukaꞌ riꞌ ri aj-xicꞌ tak chicop ri yebe pa cakꞌikꞌ, can cꞌo chukaꞌ 
quisoc. Jacꞌa yin ri xinalex chiꞌicojol, can man jun yinuxlan-vi, r xchaꞌ chire.

21 Jacꞌa chukaꞌ riꞌ tok jun chic ri can tzekelel el richin ri Jesús, xubij cꞌa 
apo chire: Ajaf, yin can janíla ninvajoꞌ chi yibe chavij. Pero tayaꞌ cꞌa kꞌij 
chuve chi ninmuk na el ri nataꞌ, cꞌariꞌ xquibe chic chavij, s xchaꞌ cꞌa rijaꞌ.

22 Xpe ri Jesús xubij chire: Rat quinatzekelbej. Xa tayaꞌ cꞌa can chi ri 
caminek yemuk coma ri e caminakiꞌ t roma ri quimac, xchaꞌ rijaꞌ.

Xkꞌalajin ri ruchukꞌaꞌ ri Jesús tok xukꞌet ruchukꞌaꞌ ri cakꞌikꞌ y ri yaꞌ
23 Y ri Jesús xoc cꞌa el pa jun canoa; u y ri can quetzekelben-vi richin xebe 

chukaꞌ chirij. 24 Y jacꞌariꞌ tok janíla xberubana-pe ri yaꞌ; nisilon cꞌa janíla. Ri 
boloj ri nuben ri yaꞌ niquevaj cꞌa ri canoa tok chiquicojol nicꞌoje-vi can. Y ri 
Jesús niver cꞌa benek. v 25 Y xepe ri tijoxelaꞌ xquicꞌasoj cꞌa ri Jesús y xquibij 
chire: ¡Ajaf! ¡Ajaf! Kojatoꞌ. Vacami yojquen (yojcom), xechaꞌ chire.

26 Xpe ri Jesús xubij chique ri rutijoxelaꞌ: Can man cukul ta cꞌa icꞌuꞌx 
viqꞌuin, romariꞌ tok ixibin-iviꞌ, xchaꞌ.

Y rijaꞌ xbeyacatej cꞌa pe y xubij, chi tiqꞌuis-el ri cakꞌikꞌ y titane-ka ri 
nibolkoꞌt ri yaꞌ. Y queriꞌ xbanatej. Ri cakꞌikꞌ xqꞌuis-el, y chukaꞌ ri nibolkoꞌt 
ri yaꞌ xtane-ka. w 27 Y ri tijoxelaꞌ xsach cꞌa quicꞌuꞌx tok xquitzꞌet ri xuben ri 
Jesús y niquibilaꞌ cꞌa: ¿Achique cꞌa chi achin reꞌ? Roma ri cakꞌikꞌ y ri yaꞌ 
can niquinimaj chukaꞌ rutzij.

Ri Jesús yerelesaj itzel tak espíritu quiqꞌuin caꞌiꞌ aj-Gadara
28 Y tok ri Jesús y ri rutijoxelaꞌ ecꞌo chic cꞌa jucꞌan ruchi-yaꞌ, ri chiriꞌ pa jun 

lugar rubiniꞌan Gadara, x ecꞌo cꞌa caꞌiꞌ vinek xeꞌapon riqꞌuin ri Jesús; vinek ri 
xa cꞌo itzel tak espíritu quiqꞌuin y ja ri camposanto ri cꞌo chupan ri lugar riꞌ ri 
oquinek cachoch. Man jun vinek cꞌa ri nitiquir noc ta quiqꞌuin y roma chukaꞌ 

riꞌ man jun chic vinek nibiyin chupan ri bey ri nikꞌax queriꞌ. 29 Ri caꞌiꞌ achiꞌaꞌ riꞌ, 
ri cꞌo itzel tak espíritu quiqꞌuin, riqꞌuin cꞌa cuchukꞌaꞌ xechꞌon-apo chire ri Jesús, 
y xquibij: Rat Jesús ri Rucꞌajol ri Dios, ¿achique cꞌa roma tok yojanek? ¿Achique 
cꞌa roma yojachꞌujirisaj yan, tok xa man jani napon rukꞌijul? y xechaꞌ chire. z

30 Y quelaꞌ cꞌa apo jubaꞌ chire ri lugar riꞌ, yevaꞌ janíla e qꞌuiy ak. a 
31 Xepe ri itzel tak espíritu ri ecꞌo quiqꞌuin ri caꞌiꞌ achiꞌaꞌ, xquicꞌutuj utzil 
chire ri Jesús. b Y xquibij cꞌa chire: Vi yojavelesaj-el vaveꞌ quiqꞌuin re 
achiꞌaꞌ, tayaꞌ cꞌa kꞌij chike richin yojoc quiqꞌuin la ak ecꞌo chilaꞌ, xechaꞌ.

32 Ri Jesús xubij cꞌa chique: Quixbiyin cꞌa.
Y ri itzel tak espíritu jariꞌ xeꞌel-el y xebeꞌoc quiqꞌuin ri ak. Y conojel ri 

ak riꞌ xquichop anin (anen) pa xulan, chuvech jun juyuꞌ paꞌel-paꞌel, y choj 
xebekaꞌ pa yaꞌ. Xequen cꞌa (xecom cꞌa) conojel ri ak riꞌ ri chiriꞌ pa yaꞌ.

33 Jacꞌa ri yeyukꞌun quichin ri ak riꞌ, xe cꞌa xquitzꞌet can ri xbanatej, 
xeꞌanmej. Xebe pa tinamit, xbequiyalaꞌ can rutzijol achique ri xquicꞌulvachij 
ri ak y xbequibij chukaꞌ ri xbanatej quiqꞌuin ri e caꞌiꞌ achiꞌaꞌ ri cꞌo itzel tak 
espíritu quiqꞌuin. 34 Y jacꞌariꞌ tok jubama conojel vinek richin ri tinamit 
xepe cꞌa riqꞌuin ri Jesús, chutzꞌetic y chukaꞌ richin xquicꞌutuj utzil chire chi 
tel-el ri chiriꞌ chupan ri qui-lugar, roma rijeꞌ man nicajoꞌ ta chi nicꞌoje-ka. c

Ri Jesús nucꞌachojirisaj jun achin siquirinek

9  1 Cꞌariꞌ ri Jesús y ri can quetzekelben-vi richin, xquiyaꞌ can ri lugar riꞌ. 
Xeꞌoc-el pa canoa y xebe cꞌa jucꞌan ruchi-yaꞌ. Y chupan ri tinamit ri can 

ticꞌoje-vi ri Jesús, chiriꞌ xeꞌapon-vi. d 2 Y jacꞌariꞌ tok cꞌo jun achin siquirinek, liꞌan-
el chuva-ruvarabel, ri xucꞌuex-apo chuvech ri Jesús. e Y tok ri Jesús xerutzꞌet chi 
can riqꞌuin ronojel quicꞌuꞌx f xeꞌapon cꞌa riqꞌuin apo rijaꞌ, xpe rijaꞌ xubij chire ri 
achin siquirinek: Valcꞌual, xchaꞌ chire. Tiquicot cꞌa avánima; ri amac xecuyutej. g

3 Y can jacꞌariꞌ tok ecꞌo chique ri etamanelaꞌ chirij ri ley ri ecꞌo-apo chiriꞌ, 
xquibij-ka pa tak cánima chirij ri Jesús: Itzel achin reꞌ. Can nuben chi ja rijaꞌ ri 
Dios, roma nubij chi nucuy mac. 4 Pero ri Jesús can retaman cꞌa ri niquichꞌob pa 
tak cánima ri etamanelaꞌ. Y rijaꞌ xubij chique: ¿Achique cꞌa roma can ja ri itzel ri 
xichꞌob chanin? h 5 Roma vi yin yitiquir ninben chire re jun achin siquirinek reꞌ, 
richin nibiyin-el y nibe, ¿yitiquir ta cami chukaꞌ ninbij chire chi nincuy rumac? 
¿Achique nibij rix? 6 Vacami cꞌa, richin chi rix nivetamaj chi yin ri xinalex 
chiꞌicojol can cꞌo uchukꞌaꞌ pa nukꞌaꞌ richin nincuy mac, titzꞌetaꞌ cꞌa, xchaꞌ rijaꞌ. i

Y jariꞌ tok ri Jesús xubij chire ri achin siquirinek: Ninbij cꞌa chave: Cayacatej, 
tacꞌuaj-el la avarabel y cabiyin chiꞌavachoch, xucheꞌex roma ri Jesús.

7 Y jacꞌariꞌ tok ri achin siquirinek xyacatej-el y xbe chirachoch. 8 Ri 
vinek cꞌa ri quimolon-apo-quiꞌ chiriꞌ, tok xquitzꞌet chi ri achin siquirinek 
xpaꞌe-el, xsach quicꞌuꞌx; roma man jun bey cꞌa quitzꞌeton chi nibanatej ta 
queriꞌ. Y ri vinek riꞌ xquiyaꞌ cꞌa chukaꞌ rukꞌij-rucꞌojlen ri Dios; ri yoyon-pe 
ri jun nimalej uchukꞌaꞌ riꞌ chiquicojol ri vinek.

Ri Jesús y ri Mateo
9 Y tok ri Jesús benek chic cꞌa, xutzꞌet jun achin rubiniꞌan Mateo. Ri 

achin riꞌ tzꞌuyul pa jun chꞌaquet chiriꞌ, nucꞌul can ri alcaval ri yetoj can. 
Ri Jesús xubij cꞌa chire: Quinatzekelbej.

Y jacꞌariꞌ tok rijaꞌ xbeyacatej-pe ri acuchi tzꞌuyul-vi y xrojkaj-el ri Jesús. j
10 Y jacꞌa tok rijaꞌ tzꞌuyul pa mesa ri chiriꞌ pa jay, e qꞌuiy cꞌa chique ri moloy 

tak alcaval y chꞌakaꞌ chic vinek ri aj-maquiꞌ nibix chique, xetzꞌuye-apo ri pa 
mesa; junan riqꞌuin ri Jesús y ri rutijoxelaꞌ. k 11 Y ri achiꞌaꞌ fariseos ri xetzꞌeton riꞌ, 
xquibij cꞌa chique ri rutijoxelaꞌ ri Jesús: ¿Achique roma tok ri Jesús ri Itijonel nivaꞌ 
quiqꞌuin moloy tak alcaval y quiqꞌuin ri chꞌakaꞌ chic ri xa e aj-maquiꞌ? xechaꞌ. l

12 Tok ri Jesús xracꞌaxaj-pe ri tzij ri niquibij ri achiꞌaꞌ fariseos, rijaꞌ xubij 
chique: Jun akꞌomanel man ja ta ri e utz ri yerakꞌomaj. Rijaꞌ yerakꞌomaj ri cꞌo 
quiyabil. 13 Yin man xipe ta chiquicanoxic vinek ri choj quicꞌaslen. Yin xipe 
chiquicanoxic ri aj-maquiꞌ, ri nicꞌatzin chi nitzolej-pe quicꞌuꞌx riqꞌuin ri Dios. m 
Y rix man choj queriꞌ tibij-pe ri chꞌabel nabey, xa quixbiyin cꞌa chutzꞌetic y 
chiretamaxic ri achique nicꞌulun-vi ri nubij ri Dios: Yin más nikaꞌ chinuvech 
chi ja ta ri joyovanic ri cꞌo iviqꞌuin, que chuvech ri chicop ri yeꞌisuj chuve. n

Ecꞌo yecꞌutun chire ri Jesús chi achique roma tok ri rutijoxelaꞌ man 
jun kꞌij niquichajij richin chi man yevaꞌ ta richin niquiben orar

14 Y jacꞌa tok ri rutijoxelaꞌ ri Juan ri Bautista xeꞌokaꞌ riqꞌuin ri Jesús, 
xquibij chire: Roj can kachaꞌon cꞌa kꞌij richin man yojvaꞌ ta, richin queriꞌ 
nikaben orar. o Y que chukaꞌ riꞌ niquiben ri quitijoxelaꞌ ri achiꞌaꞌ fariseos. 
¿Y achique cꞌa roma tok ri atijoxelaꞌ rat man que ta riꞌ niquiben? xechaꞌ. p

15 Xpe ri Jesús xubij chique: ¿Achique nibij rix? ¿Rucꞌamon cami chi riqꞌuin 
bis yecꞌojeꞌ ri e oyon pa jun cꞌulubic y man yevaꞌ ta, tok xa cꞌa cꞌo na ri alaꞌ cꞌa 
rucꞌulubic quiqꞌuin? q Man rucꞌamon ta. Pero xtapon ri kꞌij r tok re alaꞌ reꞌ xtelesex-
el chiquicojol, s y jariꞌ tok xtiquiben chi man yevaꞌ ta, richin niquiben orar. t

16 Y man jun chukaꞌ vinek nibanon chi nrelesaj ta jun cꞌojobel chire jun tziek 
cꞌacꞌaꞌ, y cꞌariꞌ nucusaj ta richin nucꞌojoj jun tziek ri xa riꞌj chic. Roma jun cꞌojobel 
cꞌacꞌaꞌ nucꞌol-riꞌ y nujicꞌ ri tziek cꞌojon; y ri tziek riꞌ más niretzetej. 17 Y que chukaꞌ 
riꞌ man jun niyoꞌon cꞌacꞌaꞌ vino chupan jun tzꞌun cꞌojlibel ri xa ucusan chic. Roma 

  SAN MATEO 9

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



24

 

u Jos. 9:4; Sal. 119:83. v Mr. 5:22; Lc. 8:41. w Lv. 15:25; Mr. 5:25; Lc. 8:43. x Lc. 
18:42; Hch. 14:9. y Mr. 10:52; Lc. 7:50; 8:48; 17:19. z Mr. 5:38. a 2 Cr. 35:25; Lc. 8:51. 
b Hch. 9:40. c 1 R. 17:18-24; Hch. 20:10. d Is. 52:13. e Mt. 15:22; 20:30-34. f Mt. 
20:30; Lc. 18:38. g Mt. 15:22; Lc. 17:13. h Mr. 9:22; 10:47. 

vi queriꞌ niban, y ri tzꞌun xa man niyukuk ta chic, ri tzꞌun nibojboꞌ y niqꞌuis-el ri 
vino chupan. Y chukaꞌ ri tzꞌun man jun chic nicꞌatzin-vi. Pero chupan jun cꞌacꞌaꞌ 
cꞌojlibel, utz niyaqueꞌ cꞌacꞌaꞌ vino, roma can cꞌa niyukuk na jebel y man nibojboꞌ 
ta. Ri vino can niyaqueꞌ cꞌa jebel chupan. Queriꞌ xubij ri Jesús chirij ri rutijonic. u

Ri Jesús xuben jun milagro riqꞌuin jun ixok y 
riqꞌuin ri jun ti xten ri xa caminek chic

18  Y tok ri Jesús najin cꞌa chutzijoxic ronojel riꞌ, cꞌo cꞌa jun 
achin can janíla rukꞌij xapon y xbexuqueꞌ chuvech v y cꞌariꞌ xubij: 
Ri numiꞌal cꞌo chic cꞌa pa camic, tabanaꞌ utzil teꞌayaꞌ ri akꞌaꞌ pa 
ruviꞌ richin queriꞌ xticꞌaseꞌ, xchaꞌ ri achin.

19 Xpe ri Jesús xyacatej cꞌa el y e rachibilan ri rutijoxelaꞌ xquitzekelbej-el ri 
achin. 20 Y cꞌo cꞌa jun ixok yavaꞌ. Ri ixok riꞌ cꞌo yan chic cablajuj junaꞌ nibiyin 
ruquiqꞌuel y man tanel ta. w Rijaꞌ xjel cꞌa apo riqꞌuin ri Jesús pero ja ri chirij, y 
xberuchapaꞌ cꞌa can jubaꞌ ri ruchi-rutziak ri Jesús. 21 Roma ri ixok riꞌ can rubilon 
cꞌa pe pa ránima: Xa riqꞌuin ta ninchop-el jubaꞌ ruchi-rutziak, yicꞌachoj, chaꞌinek 
pa ránima. 22 Pero ri Jesús chanin cꞌa xunaꞌ y xtzuꞌun chirij. Y tok rutzꞌeton chic 
achique ri xchapon ruchi-rutziak, xubij cꞌa chire ri ixok riꞌ: Numiꞌal, xacolotej, 
roma xacukubaꞌ acꞌuꞌx x viqꞌuin. y Man chic cabison, xucheꞌex.

Y ri ixok riꞌ, can jacꞌariꞌ xcꞌachoj chire ri ruyabil.
23 Y tok ri Jesús noc cꞌa apo pa rachoch ri achin janíla rukꞌij, ri Jesús xutzꞌet 

chi yechꞌujlan z y ecꞌo chic cꞌa ri yexupun xul. a 24 Xpe rijaꞌ xubij: Kojiyaꞌ can jubaꞌ b 
kayon, roma re ti xten reꞌ xa man caminek ta, xa nuxlan, xchaꞌ chique ri vinek. c

Pero rijeꞌ xa xetzeꞌen chirij ri Jesús, roma can quetaman chi 
caminek chic ri ti xten riꞌ. 25 Y jacꞌa tok ri vinek e elenek chic pe, 
ri Jesús xoc-apo chupan ri jay ri cꞌo-vi ri ti xten caminek chic. Xpe 
rijaꞌ xuchop rukꞌaꞌ ri ti xten, y ri ti xten xcꞌastej. 26 Ri xbanatej cꞌa 
chiriꞌ, xbe rutzijol ri pa tak tinamit chupan ri ruvachꞌulef riꞌ. d

Ri Jesús yerucꞌachojirisaj caꞌiꞌ moyiꞌ
27 Y tok ri Jesús elenek chic cꞌa pe ri chiriꞌ, ecꞌo cꞌa caꞌiꞌ moyiꞌ ri can e 

tzeketel chirij y riqꞌuin cuchukꞌaꞌ niquibij cꞌa chire: ¡Tajoyovaj kavech y 
kojatoꞌ cꞌa, rat ri riy-rumam can ri rey David! yechaꞌ. e

28 Tok ri Jesús xapon pa jay, ri caꞌiꞌ moyiꞌ f xeꞌapon cꞌa chukaꞌ riqꞌuin. Y 
ri Jesús xucꞌutuj cꞌa chique: ¿Can ninimaj cꞌa rix chi yin yitiquir ninben 
chive chi yixtzuꞌun? xchaꞌ chique.

Y ri caꞌiꞌ moyiꞌ riꞌ xquibij: Jaꞌ, Ajaf. g Nikanimaj, xechaꞌ chire. h

29 Xpe ri Jesús xuchop ri runakꞌ tak quivech i che caꞌiꞌ y xubij chique: Roma rix 
ninimaj chi yin yitiquir yixincꞌachojirisaj, can tibanatej cꞌa ri irayibel, xchaꞌ chique. j

30 Y jariꞌ tok ri runakꞌ tak quivech rijeꞌ xejakatej. Y xetzuꞌun cꞌa. k Pero ri Jesús 
janíla xuchilabej-el l chique y xubij: Can tivacꞌaxaj cꞌa el jebel, chi re xbanatej 
iviqꞌuin, man ta nacꞌaxex coma ri chꞌakaꞌ chic vinek, xcha-el chique.

31 Jacꞌa rijeꞌ xa man que ta riꞌ xquiben tok e elenek chic pe ri chiriꞌ riqꞌuin ri 
Jesús. Rijeꞌ xa xquichop cꞌa rutzijoxic pa ronojel ri ruvachꞌulef riꞌ, ri xuben ri Jesús. m

Ri achin memurinek roma jun itzel espíritu
32 Y tok xeꞌel cꞌa pe ri e caꞌiꞌ achiꞌaꞌ yetzuꞌun chic, jacꞌariꞌ tok ecꞌo xeꞌoc can 

riqꞌuin ri Jesús, quicꞌuan-apo jun achin ri memurinek pa rukꞌaꞌ jun itzel espíritu. n 
33 Y tok elesan chic cꞌa ri itzel espíritu riqꞌuin ri achin, roma ri Jesús, ri achin 
xchꞌon chic jun bey. Y ri vinek ri xetzꞌeton xsach quicꞌuꞌx y xquibij: Man jun bey 
cꞌa tzꞌeton ta chi que ta reꞌ banatajinek vaveꞌ pa ruvachꞌulef Israel, yechaꞌ cꞌa.

34 Jacꞌa ri achiꞌaꞌ fariseos xa niquibij cꞌa chirij ri Jesús: Ja ri cajaval ri 
itzel tak espíritu ri niyoꞌon uchukꞌaꞌ chire, romariꞌ tok nitiquir yerelesaj 
itzel tak espíritu, o yechaꞌ.

Ri Jesús can nujoyovaj-vi cꞌa quivech ri vinek
35 Y ri Jesús can ronojel vi cꞌa nimaꞌk y cocoj tak tinamit napon-vi, y yerutijoj 

cꞌa ri vinek riqꞌuin ri ruchꞌabel ri Dios. p Y jacꞌa ri pa tak jay ri can richin vi 
niquimol-quiꞌ ri vinek, richin nicacꞌaxaj ri ruchꞌabel ri Dios, chiriꞌ napon-vi richin 
yerutijoj. Y chukaꞌ can nutzijoj cꞌa ri utzilej ruchꞌabel ri Dios ri nichꞌon chirij tok 
ri vinek yeꞌoc pa rajavaren o pa rukꞌaꞌ ri Dios. Yerucꞌachojirisalaꞌ chukaꞌ yavaꞌiꞌ, y 
yerucol cꞌa ri vinek chuvech ronojel ruvech kꞌaxomal. 36 Y tok janíla e qꞌuiy vinek 
xerutzꞌet, xujoyovaj quivech, roma can quiyon ecꞌo y quitalun-quiꞌ; can achiꞌel 
niquiben ri carneꞌl q tok xa man jun ri niyukꞌun quichin. r 37 Jacꞌariꞌ tok ri Jesús 
xubij chique ri rutijoxelaꞌ: Can kitzij vi chi ri samaj richin nitzijox s ri ruchꞌabel 
ri Dios, janíla nim; jacꞌa ri samajelaꞌ man e qꞌuiy ta. Xa e caꞌi-oxiꞌ oc. t 38 Romariꞌ 
ticꞌutuj cꞌa chire ri Rajaf ri samaj, u chi querutaka-pe más samajelaꞌ chiquicojol ri 
vinek ri nicꞌatzin richin nicacꞌaxaj ri ruchꞌabel. v

Ri cablajuj rutijoxelaꞌ ri Jesús

10  1 Y ri Jesús xeroyoj w cꞌa ri cablajuj rutijoxelaꞌ y xuyaꞌ uchukꞌaꞌ 
chique richin chi yetiquir yequelesaj ri itzel tak espíritu x y richin 

chukaꞌ yequicꞌachojirisalaꞌ ri vinek chire ri jalajoj quikꞌaxomal y quiyabilal.
2 Y jacꞌareꞌ ri quibiꞌ chiquijujunal ri cablajuj achiꞌaꞌ ri yetak chubanic ri samaj. Ri 

nabey biꞌaj ja ri richin ri Simón ri nibix chukaꞌ Pedro chire, ri Andrés ri rachꞌalal 

ri Simón. y Ri Jacobo y ri Juan ri e rucꞌajol jun achin rubiniꞌan Zebedeo. 3 Ri Felipe, 
ri Bartolomé, ri Tomás, ri Mateo z ri moloy-alcaval, ri Jacobo rucꞌajol jun achin 
rubiniꞌan Alfeo, ri Lebeo ri nibix chukaꞌ Tadeo chire. 4 Ri Simón ri cꞌo quiqꞌuin ri 
achiꞌaꞌ ri nibix cananista chique, y ri Judas Iscariote a ri xcꞌayin richin ri Jesús.

Ri tijoxelaꞌ xetak chutzijoxic ruchꞌabel ri Dios
5 Y jacꞌa ri cablajuj achiꞌaꞌ riꞌ ri xerutek-el ri Jesús. Xerupixabalaꞌ cꞌa el. Xubilaꞌ 

chique: Nichop cꞌa bey, pero man quixapon quiqꞌuin ri vinek ri xa man e israelitas 
ta. Chukaꞌ man quixapon ri pa tak tinamit chiriꞌ pa Samaria. b 6 Xa quiqꞌuin cꞌa 
ri kavinak israelitas c ri man ecꞌo ta apo riqꞌuin ri Dios quixbiyin-vi. Roma rijeꞌ 
quibanon can achiꞌel niquiben ri carneꞌl d tok niquisech can quiꞌ. 7 Y jacꞌa tok ix 
benek chic, can titzijoj-vi ri ruchꞌabel ri Dios y tibij cꞌa: Nakaj chic cꞌo-vi-pe ri kꞌij 
richin chi yojoc pa rukꞌaꞌ ri Dios o chupan ri aj-chicajil ajavaren, e quixchaꞌ chique. 
8 Queꞌicꞌachojirisaj cꞌa yavaꞌiꞌ. Ri cꞌo cꞌa ri yabil lepra chiquij, can tibanaꞌ cꞌa chique 
chi nichꞌajchꞌojir jebel ri quichꞌacul. Ri e caminek chic, queꞌicꞌasoj. Can queꞌivelesaj 
cꞌa chukaꞌ ri itzel tak espíritu. Y roma cꞌa ronojel re uchukꞌaꞌ reꞌ xa sipan chive rix, 
can que cꞌa chukaꞌ riꞌ tibanaꞌ can rix chique ri utzil. Queꞌisipalaꞌ can.

9 Man cꞌa timol-el i-mero y nicꞌuala-el ri pa tak ruximbal-ipan. Can man jun 
cꞌa ruvech mero ticꞌuaj-el. Man ticꞌuaj-el mero ri banon riqꞌuin ri chꞌichꞌ nibix 
cobre chire, man ticꞌuaj f chukaꞌ el ri banon riqꞌuin sakipuek, ni ri can riqꞌuin 
kꞌanapuek banon-vi. 10 Re nichop-el bey man cꞌa ticꞌuaj-el pekes (morral). 
Chukaꞌ man ticꞌuaj-el jun chic itziak, xa can xe ri icusan-el. Man ticꞌuaj jun chic 
cꞌulaj ixajab, ni man ticꞌuaj chukaꞌ ichꞌameꞌy. Can man jun cꞌa ri ticꞌuaj. Roma ri 
samajel g xabachique lugar napon-vi, rucꞌamon chi nucꞌul ri nicꞌatzin chire. h

11 Pero tok yixapon cꞌa pa jun nimalej tinamit o pa jun ti tinamit, nabey na 
tivetamaj achique vinek ri rucꞌamon chi yixapon pa rachoch. Y can chiriꞌ cꞌa 
quixcꞌoje-vi-ka, y can cꞌa ja tok yixel na pe chupan ri tinamit riꞌ, utz niyaꞌ can ri jay 
ri xixcꞌoje-vi. 12 Y tok cꞌariꞌ cꞌa yixoc-apo chupan ri jay ri yixbecꞌoje-vi, quixkꞌejelon i 
(quixkꞌijalon). 13 Tibij cꞌa chique: Ja ta cꞌa ri uxlanen richin ri Dios ticꞌojeꞌ pan iviꞌ. Y 
vi can rucꞌamon-vi chi yixcꞌojeꞌ chupan ri jay riꞌ, ri ruxlanen ri Dios ri nirayibej pa 
quiviꞌ, can xtika-vi cꞌa pa quiviꞌ. Xa jacꞌa vi man rucꞌamon ta chi yixcꞌoje-ka chupan 
ri jay riꞌ, ri ruxlanen ri Dios ri nirayibej pa quiviꞌ, can man xtikaꞌ ta pe pa quiviꞌ. 
14 Vi can man yixquicꞌul ta cꞌa jebel, y man nicajoꞌ ta chukaꞌ nicacꞌaxaj ri ruchꞌabel 
ri Dios ri nitzijoj rix chique, can quixel cꞌa pe chiriꞌ quiqꞌuin pa cachoch o ja ri pa 
quitinamit. Y titotalaꞌ can j (tiquiralaꞌ can) ri pokolaj ri cꞌo pa tak ivaken chiquivech 
ri vinek, richin tiquinabej chi man utz ta ri xquiben. k 15 Roma can ninbij-vi cꞌa 
chive, chi chupan ri kꞌij tok xtibanatej ri kꞌatoj-tzij, l ri rucꞌayeval cꞌa ri xtikaꞌ pa 

quiviꞌ ri vinek ri xecꞌojeꞌ pa tinamit Sodoma y Gomorra man can ta xticꞌo ruviꞌ, que 
chuvech ri xtikaꞌ pa quiviꞌ ri vinek richin ri tinamit ri man xquixquicꞌul ta jebel.

Ri rucꞌayeval ri samaj
16 Vacami yixintek cꞌa el, y rix ivetaman chi xa achiꞌel tak carneꞌl ri yixbekaꞌ 

chiquicojol ri vinek e achiꞌel utivaꞌ. Pero can tibanaꞌ cꞌa chi yixoc achiꞌel nuben ri 
cumetz, m roma rijaꞌ nunaꞌ tok cꞌo ri petenek. Can tibanaꞌ cꞌa chukaꞌ chi yixoc achiꞌel 
nuben jun paloma, roma rijaꞌ man jun etzelal cꞌo ta riqꞌuin. n 17 Can tichajij cꞌa iviꞌ, 
richin chi man choj teꞌiliba-iviꞌ pa quikꞌaꞌ ri vinek ri yeꞌetzelan ivichin. Roma rijeꞌ 
xquixquijech pa quikꞌaꞌ ri achiꞌaꞌ ri pa comon yekꞌaton tzij; y chukaꞌ ri vinek riꞌ 
xtiquiben cꞌa chive chi yixchꞌay o ri chiriꞌ pa tak nima-jay ri niquimol-vi-quiꞌ richin 
nicacꞌaxaj ri ruchꞌabel ri Dios. 18 Chukaꞌ ri vinek can xquixquicꞌuaj cꞌa chiquivech 
kꞌatoy tak tzij; chiquivech reyes y chꞌakaꞌ chic kꞌatoy tak tzij. p Y xa voma cꞌa yin 
xticꞌulvachij queriꞌ, pero xa can xquixtiquir cꞌa xquinikꞌalajirisaj chiquivech rijeꞌ 
y chiquivech chukaꞌ ri vinek man e israelitas ta. 19 Pero tok ri vinek xquixquijech 
pa quikꞌaꞌ ri kꞌatoy tak tzij, man tichꞌob janíla achique ri xtibij chique y achique 
rubanic chꞌabel xticusaj richin yixchꞌon chiquivech. Roma chupan ri hora riꞌ, ri 
Dios xtuyaꞌ cꞌa pe chive ri rucꞌamon chi nibij. q 20 Roma can jacꞌa ri Lokꞌolej Espíritu r 
richin ri Dios ri xtibanon chive ri achique chi chꞌabel ri cꞌo chi nibij. Man ja ta cꞌa 
rix ri xquixchꞌon, xa can ja ri Espíritu richin ri aj-chicajil Itataꞌ.

21 Y xtibanatej cꞌa, chi vi ecꞌo e caꞌiꞌ achiꞌaꞌ cachꞌalal quiꞌ, jun chique 
rijeꞌ xtiyacatej y xtujech ri rachꞌalal pa camic. Chukaꞌ can ecꞌo-vi tataꞌaj ri 
xqueyacatej chiquij ri calcꞌual. Ri alcꞌualaxelaꞌ xqueyacatej chukaꞌ chiquij 
ri quite-quitataꞌ y xquequiyaꞌ pa camic. s 22 Can conojel vi cꞌa xqueꞌetzelan 
ivichin roma icukuban icꞌuꞌx viqꞌuin. Pero ri can man cꞌa xtutzolij ta riꞌ 
chirij y xtucochꞌ cꞌa ri pa ruqꞌuisibel chire ronojel, can xticolotej-vi cꞌa riꞌ. t 
23 Y tok ri vinek chupan jun tinamit niquichop yixquiyaꞌ pa tijoj-pokonal, 
utz niyaꞌ can y yixanmej u cꞌa el chuvech ronojel reꞌ, y yixbe pa jun chic 
tinamit. Y ninbij cꞌa chive chi man jani cꞌa quixapon pa ronojel ri tinamit 
ri ecꞌo vaveꞌ pan Israel, tok yin ri xinalex chiꞌicojol yipe yan. v

24 Y rix can xticꞌovisaj-vi cꞌa tijoj-pokonal pa quikꞌaꞌ ri yeꞌetzelan ivichin. 
Roma can nincꞌovisaj na tijoj-pokonal yin ri Tijonel ivichin, cꞌa ta laꞌ chic cꞌa 
rix. Man jun cꞌa tijoxel ri más ta rukꞌij que chuvech ri rutijonel. Chukaꞌ man 
jun samajel ri más ta rukꞌij que chuvech ri rajaf ri samaj. w 25 Jacꞌa yin ri Tataꞌaj 
ri chiꞌicojol y ja rix ri ix oquinek valcꞌual. Vi chuve yin can quibin Beelzebú, x 
rix can tivoyobej cꞌa chi más itzel ri xquequibij chive. Pero vi xa man xticꞌo ta 
cꞌa ruviꞌ ri xtiquiben chive, y xa achiꞌel ri xquiben chuve yin, queriꞌ niquiben 
chive rix, rucꞌamon cꞌa chi yixquicot rix ri nutijoxelaꞌ y nusamajelaꞌ.

Ri can rucꞌamon chi nikaxibij-kiꞌ chuvech
26 Pero man cꞌa tixibij-iviꞌ chiquivech ri xquebanon queriꞌ chive, 

roma xa can nicꞌatzin chi nikꞌalajirisex ivoma rix, ri man jun bey can ta 
kꞌalajirisan-pe jebel. Can nicꞌatzin cꞌa chi netamatej ri tzꞌapel can rij. y 
27 Ronojel cꞌa ri chꞌabel ri ninbij chive, man ticꞌojeꞌ can pa kꞌekuꞌn, xa can 
tivelesaj cꞌa pe, richin chi rix niyaꞌ chuvech sakil. Ri xinbij cꞌa chive pa 
tak ixiquin, man tivevaj-ka, xa quixjoteꞌ cꞌa pa ruqꞌuisibel vik (vek) chire 
ri ivachoch y chiriꞌ tiya-vi rutzijol. 28 Man tixibij cꞌa iviꞌ z chiquivech ri 
xaxe oc ri chꞌaculaj ri yetiquir niquicamisaj y chire ri ivánima man jun 
yetiquir niquiben. Ri rucꞌamon chi nixibij-iviꞌ chuvech, ja ri chuvech ri 
jun ri nitiquir nuyaꞌ ri ivánima y ri ichꞌacul chupan ri kꞌakꞌ richin jantapeꞌ.

29 Can jebel cꞌa ivetaman chi tok yeꞌilokꞌ caꞌiꞌ tak aj-xicꞌ chicop, xaxe jun 
centavo cajel. Y man riqꞌuin chi ri tak aj-xicꞌ chicop riꞌ man jun oc ri cajel, 
man jun cꞌa ri xtitzak ta pan ulef vi xa man rurayibel ta ri aj-chicajil Itataꞌ. 
30 Cꞌa ta laꞌ chic cꞌa rix. Roma rix hasta ri rusmal tak iviꞌ ajlan ronojel. 31 Ri 
Dios man jun bey yixrumestaj ta can. Ri Dios janíla yixrajoꞌ. Rix más cꞌa 
yixajovex que chiquivech ri tak aj-xicꞌ chicop, y romariꞌ man tixibij-iviꞌ.

Ri vinek richin ri Jesucristo, can nukꞌalajirisaj-riꞌ
32 Y xabachique cꞌa vinek ri nukꞌalajirisaj-riꞌ chi vichin yin, yin cꞌa chukaꞌ 

xtinkꞌalajirisaj a chi rijaꞌ vichin chic yin. Y re tzij reꞌ chire cꞌa ri Nataꞌ b Dios 
xtinbij-vi, ri cꞌo chilaꞌ chicaj. c 33 Jacꞌa ri vinek ri xa man nukꞌalajirisaj ta riꞌ d 
chi vichin yin, yin cꞌa chukaꞌ can man xtinkꞌalajirisaj ta apo rubiꞌ chire ri 
Nataꞌ Dios ri cꞌo chilaꞌ chicaj, roma man vichin ta yin ri vinek riꞌ. e

Ri yeniman richin ri Jesús xqueꞌetzelex
34 Man cꞌa tichꞌob chi roma xipe yin chuvech re ruvachꞌulef roma ta riꞌ can ta 

cꞌo uxlanen quiqꞌuin conojel. Man que ta riꞌ. Xa voma yin xquejalajoꞌ ri vinek y 
xtiquichapala-quiꞌ. 35 Yin xipe cꞌa chuvech re ruvachꞌulef richin nitzꞌucutej oyoval 
chiquicojol ri vinek. Queriꞌ xtibanatej ri pa tak jay. Ri alaꞌ xtiyacatej chirij ri 
rutataꞌ roma man xtikaꞌ ta chuvech ri nubij. Ri xten xtiyacatej cꞌa chirij ri ruteꞌ. Y 
can que chukaꞌ riꞌ ri alibetz (aliꞌ) xtiyacatej chirij ri raliteꞌ. f 36 Ri xqueꞌetzelan cꞌa 
richin jun vinek ri nucukubaꞌ rucꞌuꞌx viqꞌuin yin, can jacꞌa ri e aj pa rachoch.

37 Ri vinek ri más cꞌa xquerajoꞌ rute-rutataꞌ y xa man nuben ta ri ninbij 
chire, can man rucꞌamon ta chi noc vichin yin. Ri teꞌej-tataꞌaj ri can más 
yecajoꞌ ri calcꞌual que chinuvech yin, can man rucꞌamon ta chi yeꞌoc 
vichin yin. g 38 Jun vinek ri can nrajo-vi noc vichin yin, nicꞌatzin chi man 

tupokonaj nucꞌovisaj tijoj-pokonal voma yin, achiꞌel xa ta can benek 
chuxeꞌ ru-cruz. h Jacꞌa ri vinek ri xa nupokonaj nucꞌovisaj tijoj-pokonal 
voma yin y man nrajoꞌ ta yirutzekelbej, man rucꞌamon ta chi noc vichin 
yin. 39 Roma xa ja ri cꞌaslen richin re ruvachꞌulef ri nrajoꞌ y romariꞌ man 
xtril ta rucꞌaslen richin jantapeꞌ. Jacꞌa ri vinek ri man nupokonaj ta riꞌ, 
stapeꞌ napon pa camic voma yin, can xtril-vi rucꞌaslen richin jantapeꞌ. i

Ri xquecꞌulun chukaꞌ rajel-ruqꞌuexel
40 Ri jun cꞌa ri can yixrucꞌul rix, can jacꞌa chukaꞌ yin ri yirucꞌul; y ri nicꞌulun cꞌa 

vichin yin, can nucꞌul cꞌa chukaꞌ ri takayon-pe vichin. j 41 Ri vinek cꞌa ri can nikaꞌ 
chuvech ri ruchꞌabel ri Dios, y romariꞌ nucꞌul ri jun ri nitzijon chꞌabel ri kꞌalajirisan 
chire roma ri Dios, ri vinek ri nacꞌaxan ri chꞌabel can junan cꞌa rajel-ruqꞌuexel 
xtucꞌul riqꞌuin ri nitzijon ri chꞌabel. Y que chukaꞌ riꞌ ri vinek ri utz nutzꞌet jun 
cꞌaslen choj y romariꞌ can quicoten nucꞌul jun vinek ri can choj vi rucꞌaslen; ri 
nicꞌulun, can junan cꞌa rajel-ruqꞌuexel xtucꞌul riqꞌuin ri choj rucꞌaslen. k 42 Y ri vinek 
cꞌa ri yekaꞌ chuvech ri cocoj l quikꞌij, roma ja yin ri yinquitzekelbej, y romariꞌ cꞌo ri 
nuyaꞌ chique, ri nibanon cꞌa queriꞌ can cꞌo-vi rajel-ruqꞌuexel ri xtucꞌul. Y can kitzij 
cꞌa ri ninbij chive, chi stapeꞌ xa jubaꞌ raxyaꞌ ri nuyaꞌ chique, can cꞌo rajel-ruqꞌuexel m 
xtucꞌul romariꞌ. Queriꞌ cꞌa ri chꞌabel ri xerubij ri Jesús. n

Ri Juan ri Bautista ecꞌo ri xerutek cꞌa riqꞌuin ri Jesús, 
roma nrajoꞌ nretamaj vi ja rijaꞌ ri Cristo

11  1 Y tok xcꞌachoj cꞌa chubixic chique ri cablajuj rutijoxelaꞌ ri 
achique chi samaj ri nequibanaꞌ, ri Jesús can man xcꞌojeꞌ ta cꞌa 

can chiriꞌ. Rijaꞌ can xbe cꞌa chukaꞌ ruyon ri pa chꞌakaꞌ tinamit ri ecꞌo 
chiriꞌ pan Israel, chucꞌutic y chutzijoxic ri ruchꞌabel ri Dios.

2 Ri samaj cꞌa ri nuben ri Jesús ri Cristo xacꞌaxex roma ri Juan ri 
Bautista o tok cꞌo chiriꞌ pa cárcel; p y xpe rijaꞌ xerutek cꞌa el caꞌiꞌ rutijoxelaꞌ 
cꞌa riqꞌuin ri Jesús. 3 Y rijaꞌ xutek cꞌa el rucꞌutuxic chire: ¿Can jacꞌa rat ri 
Cristo q ri oyoben? ¿O nikoyobej chic na jun? Can que cꞌa riꞌ xbequibij ri 
caꞌiꞌ tijoxelaꞌ richin ri Juan ri Bautista.

4 Y ri Jesús xubij cꞌa chique ri caꞌiꞌ rutijoxelaꞌ ri Juan: Vacami quixtzolin 
y titzijoj chire ri xitzꞌet can y ri xivacꞌaxaj-el re vaveꞌ. 5 Teꞌitzijoj chire 
achique rubanic tok ri moyiꞌ yetiquir yetzuꞌun-el, achique rubanic tok 
ri vinek ri man can ta yetiquir yebiyin roma ri e jetzꞌ, yebiyin-el jebel, y 
achique rubanic tok ri e yavaꞌiꞌ riqꞌuin ri yabil lepra, yecꞌachoj. Titzijoj 
chukaꞌ chire ri achique rubanic tok ri man yeꞌaqꞌuex ta, yecꞌachoj, r ri 
caminakiꞌ yecꞌastej, y ri vinek ri mebaꞌ cánima s chuvech ri Dios, ninbij 

ri utzilej chꞌabel richin colotajic chique. t 6 Can tibij cꞌa chukaꞌ chire chi 
jun vinek achiꞌel rijaꞌ, ri can rucukuban rucꞌuꞌx viqꞌuin u y man jun bey 
yirumalij ta can, v jebel ruva-rukꞌij. Que cꞌa riꞌ xeꞌucheꞌex-el ri caꞌiꞌ tijoxelaꞌ.

7 Y tok ri e caꞌiꞌ rutijoxelaꞌ ri Juan ri Bautista xebe cꞌa, ri Jesús xerubilaꞌ cꞌa 
utzilej tak tzij chirij ri Juan chiquivech ri vinek ecꞌo chiriꞌ. Y que cꞌa reꞌ ri nubij 
ri Jesús chique: ¿Achique ri xbeꞌitzꞌetaꞌ rix chiriꞌ chupan ri tzꞌiran ruvachꞌulef? 
¿Xitzꞌet cami rix jun achin chiriꞌ, ri achiꞌel aj, ri nibe quelaꞌ nibe quelaꞌ pa 
rukꞌaꞌ ri cakꞌikꞌ? w 8 ¿Achique cꞌa ri xbeꞌitzꞌetaꞌ rix ri chiri? ¿Xitzꞌet cami rix 
jun achin ri jebel tak tziek e rucusan? Man que ta riꞌ. Ri achiꞌaꞌ ri e cucusalon 
tziek queriꞌ, pa tak cachoch reyes yecꞌoje-vi. 9 ¿Pero achique cꞌa ri xbeꞌitzꞌetaꞌ 
rix ri chiriꞌ pa tzꞌiran ruvachꞌulef? ¿Xitzꞌet cami jun achin ri nikꞌalajirisan x 
ri bin chire roma ri Dios? Jaꞌ. Ri achin ri xitzꞌet chiriꞌ can ja vi riꞌ ri rusamaj. 
Pero can cꞌo cꞌa chukaꞌ jun chic samaj ri yoꞌon pa rukꞌaꞌ. 10 Roma can chirij cꞌa 
ri Juan nichꞌon-vi ri Dios chupan ri ruchꞌabel ri tzꞌibatel can, tok nubij:

Yin xtintek cꞌa jun achin nabey,
richin chi nuchojmirisaj ri bey y ri xtapon-vi ri Cristo. z
Queriꞌ nubij ri Dios.

11 Y tivacꞌaxaj cꞌa jebel re xtinbij chive vacami: Janipeꞌ achiꞌaꞌ ri e kꞌalajirisey 
ruchꞌabel ri Dios ri e alaxinek chuvech re ruvachꞌulef, man jun cꞌa ri más 
ta rukꞌij que chuvech ri Juan ri Bautista. Can nim vi cꞌa rukꞌij rijaꞌ. Jacꞌa re 
vacami, can conojel cꞌa ri yeꞌoc pa rajavaren o pa rukꞌaꞌ ri Dios, can más cꞌa 
nimaꞌk quikꞌij. Y ri más coꞌol chique rijeꞌ, más nim que chuvech ri Juan.

12 Y chupan cꞌa ri kꞌij tok can cꞌa nisamej na ri Juan ri Bautista, cꞌa re kꞌij 
reꞌ, ri vinek can janíla cꞌa niquiben chi yeꞌoc pa rukꞌaꞌ ri Dios o chupan ri aj-
chicajil ajavaren. a Can yemajon cꞌa quiꞌ chirij y más niquiben ri can riqꞌuin cꞌa 
ronojel quicꞌuꞌx yeꞌapon. 13 Roma ri achiꞌaꞌ ri xekꞌalajirisan ri bin chique roma 
ri Dios chupan ri ojer can tiempo, cꞌo xquibij can chirij tok ri vinek yeꞌoc pa 
rukꞌaꞌ ri Dios. Y can que cꞌa chukaꞌ riꞌ rukꞌalajirisan can ri ley richin ri Moisés. 
Pero can cꞌa ja tok cꞌo ri Juan xebanatej. b 14 Vi rix ninimaj o man ninimaj ta, 
pero ri ninbij chive yin chi tok ri tzꞌibatel can nubij chi nipe ri Elías c xa chirij 
cꞌa ri Juan d nichꞌon-vi. 15 ¡Ri cꞌo racꞌaxabal, can tracꞌaxaj cꞌa ri xinbij! e

16 ¿Achok iqꞌuin cami e junan vi ri vinek richin re tiempo reꞌ? f Re vinek reꞌ can e 
junan cꞌa quiqꞌuin ri tak acꞌualaꞌ ri yecꞌojeꞌ pa tak bey y riqꞌuin cuchukꞌaꞌ ri yechꞌon 
chicachibil quiꞌ tok yeꞌetzꞌan. 17 Y ri tak acꞌualaꞌ riꞌ niquibij cꞌa: Xojkꞌojoman riqꞌuin 
xul chivech y man xixxajoꞌ ta roma quicoten. Xkabixaj bix richin bis chivech y 
man xixokꞌ ta. Queriꞌ niquibilaꞌ ri acꞌualaꞌ pa quetzꞌanen. Y e queriꞌ ri vinek richin 
re tiempo reꞌ, man jun ri nikaꞌ chiquivech. 18 Roma tok xocꞌulun ri Juan ri Bautista, 
rijaꞌ man nutej ta caxlan-vey y man nukun g ta chukaꞌ ruyaꞌal-uva. Y e qꞌuiy yebin 

chi rijaꞌ cꞌo itzel espíritu riqꞌuin. 19 Y tok xinokaꞌ yin, ri xinalex chiꞌicojol, nintej 
caxlan-vey y ninkun chukaꞌ ruyaꞌal-uva. Y e qꞌuiy yebin chi xe vaꞌin ninvajoꞌ, y 
niquibij chukaꞌ chi in jun kꞌabarel, chi in cachibil ri moloy tak alcaval y in cachibil 
chukaꞌ ri vinek ri e aj-maquiꞌ nibix chique. h Pero ri etamabel richin ri Dios can 
nikꞌalajin i pa quicꞌaslen ri vinek ri yeniman richin, xchaꞌ ri Jesús.

Ri xquimacuj ri aj pa tinamit Corazín y ri aj-Betsaida
20 Ecꞌo cꞌa tinamit ri xeban-vi janíla qꞌuiy milagros j roma ri Jesús. Pero man 

riqꞌuin vi riꞌ ri vinek ri ecꞌo chupan ri tinamit riꞌ man xtzolin ta pe quicꞌuꞌx riqꞌuin 
ri Dios. Y romariꞌ ri Jesús qꞌuiy ri xubij chiquij. 21 Rijaꞌ xubij cꞌa: Ninvokꞌej cꞌa 
quivech ri ecꞌo pa tinamit Corazín, y ninvokꞌej chukaꞌ quivech ri ecꞌo pa tinamit 
Betsaida, roma janíla qꞌuiy milagros xeban chiquivech y man xquinimaj ta ri 
ruchꞌabel ri Dios. Roma xa ta ja ri pa tak tinamit Tiro y Sidón xeban-vi re milagros 
reꞌ, ri vinek aj chiriꞌ xtzolej yan ta pe quicꞌuꞌx riqꞌuin ri Dios, y quicusalon ta chic 
quitziak k richin bis, y quiyolon ta chaj chiquij, richin queriꞌ nikꞌalajin chi yebison 
roma janíla ri quimac ri e quibanalon. l 22 Pero tok xtapon ri kꞌij chi nibanatej ri 
kꞌatoj-tzij, m yin ninbij cꞌa chive chi ja ri ecꞌo pa Corazín y ri ecꞌo pa Betsaida ri 
más rucꞌayeval xtikaꞌ pa quiviꞌ, que chiquivech ri aj-Tiro y aj-Sidón. 23 Y ri ecꞌo pa 
tinamit Capernaum can niquichꞌob chi yebe chilaꞌ chicaj n riqꞌuin ri Dios y janíla 
xtinimirisex quikꞌij. Pero xa man que ta riꞌ. Xa xtikasex quikꞌij, roma xa cꞌa chupan 
ri lugar ri richin tijoj-pokonal xquebeka-vi. Roma xa ta ronojel ri milagros ri xban 
chiquivech rijeꞌ ja ta riꞌ ri xban chiquivech ri aj-Sodoma, xquinimaj ta y man ta 
xeqꞌuis rachibilan ri quitinamit. Xa cꞌa ecꞌo ta na re kꞌij reꞌ. 24 Pero tok xtapon ri kꞌij 
chi nibanatej ri kꞌatoj-tzij, yin ninbij cꞌa chive chi ja ri ecꞌo pa Capernaum ri más 
rucꞌayeval xtikaꞌ pa quiviꞌ, que chiquivech ri aj-Sodoma.

Ri Jesús nrajoꞌ nuyaꞌ uxlanen chike
25 Y ja tiempo chukaꞌ riꞌ tok ri Jesús xubij: Matiox ninyaꞌ chave Nataꞌ 

Dios, rat ri Rajaf ri caj y re ruvachꞌulef, roma man xakꞌalajirisaj ta ri 
utzilej achꞌabel chiquivech ri vinek ri can niquinaꞌ chi janíla etamabel 
cꞌo quiqꞌuin. Xa ja ri chiquivech ri vinek ri manek más quetaman, xa 
chiquivech rijeꞌ xakꞌalajirisaj-vi re utzilej achꞌabel reꞌ. o 26 Can que vi cꞌa riꞌ 
Nataꞌ Dios, roma jariꞌ ri arayibel rat, xchaꞌ ri Jesús pa ru-oración.

27 Y cꞌariꞌ rijaꞌ xubij cꞌa: Ri Nataꞌ Dios, can ronojel cꞌa ruyoꞌon-pe pa nukꞌaꞌ. p 
Y man jun chic cꞌa etamayon in achique yin, xaxe ri Nataꞌ etamayon. Y man 
jun chukaꞌ etamayon achique riꞌ ri Nataꞌ, xaxe yin ri Rucꞌajol, q y ri vinek 
achok che xtinvajoꞌ xtinkꞌalajirisaj-vi yin, xtretamaj achique cꞌa riꞌ ri Nataꞌ. r 
28 Quixampe cꞌa viqꞌuin chiꞌivonojel rix ri can janíla itijon ikꞌij pan iyonil y 

janíla ralal ri ejkaꞌn kajinek chivij, roma yin xtinben cꞌa chive chi yixuxlan 
chire ronojel riꞌ. 29-30 Y jacꞌa ri nu-yugo yin tiya-el chirij iviꞌ rix, roma ja ri 
vichin yin ri más man cꞌayef ta s rucꞌuaxic y man al ta. Quinitzuꞌ yin, nucꞌuan 
jun cꞌaslen t chꞌuchꞌuj y nuchꞌutinirisan-viꞌ. u Y can queriꞌ tibanaꞌ rix. Can ticꞌuaj 
cꞌa ri nu-yugo yin, richin chi ri ivánima can xtril ta uxlanen, v xchaꞌ ri Jesús.

Pa jun kꞌij richin uxlanen, ri tijoxelaꞌ niquitej 
cꞌa ruvech ri trigo ri yequichꞌupulaꞌ

12  1 Y ja tiempo chukaꞌ riꞌ, pa jun uxlanibel-kꞌij, ri Jesús 
y ri rutijoxelaꞌ e benek cꞌa pa jun ulef ri ticon ruvech 

riqꞌuin trigo. Y ri tijoxelaꞌ niquitej cꞌa ri ruvech ri trigo w ri 
yequichꞌupulaꞌ, x roma xpe quivayjal. y 2 Y riꞌ xtzꞌet cꞌa pe coma ri 
achiꞌaꞌ fariseos, y xquibij cꞌa chire ri Jesús: Queꞌatzuꞌ la atijoxelaꞌ 
roma man ja ta yeꞌajin chubanic. Can man rucꞌamon ta chi yesamej 
chupan jun uxlanibel-kꞌij z achiꞌel re kꞌij re vacami, xechaꞌ.

3 Pero ri Jesús xubij chique: ¿Man itzꞌeton ta cꞌa rix ri tzꞌibatel can chirij 
ri xquiben ri David y ri e rachibil, chupan ri ojer can tiempo, tok janíla 
xenum? a 4 Ri David xbe cꞌa chucanoxic vey chiriꞌ pa rachoch ri Dios, y 
can ja ri lokꞌolej tak caxlan-vey b ri xbejach-pe chire. c Rijaꞌ y ri e rachibil 
xquitej cꞌa ri lokꞌolej tak caxlan-vey riꞌ. Man riqꞌuin vi riꞌ, man mac ta ri 
xquiben. Y riꞌ xaxe ri sacerdotes cꞌo quikꞌaꞌ chire. 5 Yin ninchꞌob chi can 
isiqꞌuin-vi chukaꞌ ri cꞌo chupan ri ley richin ri Moisés. ¿Y achique cꞌa roma 
tok ri sacerdotes can yesamej-vi pa rachoch ri Dios chupan ri uxlanibel-
kꞌij d y rijeꞌ man mac ta niquiben? 6 Riꞌ roma cꞌa ri rachoch e ri Dios can 
cꞌo-vi rukꞌij. Pero re vacami, rix nitzꞌet cꞌa Jun ri más rukꞌij que chuvech 
ri rachoch ri Dios. 7 Y rix man ta xixtiquir xibij chi man utz ta ri yeꞌajin 
chubanic ri nutijoxelaꞌ, xa ta ivetaman achique nicꞌulun-vi chi tzij ri 
ruchꞌabel ri Dios ri nubij: Yin más nikaꞌ chinuvech chi ja ta ri joyovanic ri 
cꞌo iviqꞌuin, que chuvech ri chicop ri yeꞌisuj chuve. f Queriꞌ ri nubij ri Dios. 
8 Can jacꞌa yin g ri xinalex chiꞌicojol ri Rajaf ri uxlanibel-kꞌij, xchaꞌ ri Jesús.

Ri Jesús xucꞌachojirisaj jun achin chakiꞌj jun rukꞌaꞌ
9 Y tok ri Jesús y ri rutijoxelaꞌ xetzolin yan cꞌa pe, rijeꞌ xebe ri pa 

nima-jay h ri niquimol-vi-quiꞌ ri vinek richin nicacꞌaxaj ri ruchꞌabel 
ri Dios. 10 Y ri chiriꞌ chiquicojol ri vinek ri quimolon-quiꞌ, cꞌo cꞌa jun 
achin chakiꞌj jun rukꞌaꞌ. Xepe cꞌa ri vinek riꞌ xquicꞌutuj chire ri Jesús: 
¿Rucꞌamon cami chi nicꞌachojirisex jun yavaꞌ pa jun uxlanibel-kꞌij? i 
Queriꞌ cꞌa ri xquicꞌutuj chire roma nicajoꞌ yeyacatej chirij y niquisujuj.

11 Xpe cꞌa ri Jesús xubij chique: Cꞌo ta jun chive rix achiꞌaꞌ ri cꞌo ta jun 
rucarneꞌl y nitzak ta pa jun jul chupan jun uxlanibel-kꞌij, ¿achique ta 
cami nuben riqꞌuin? ¿Nuyaꞌ ta cami can chiriꞌ? Man xtuben ta queriꞌ. Xa 
can nuqꞌuen-vi cꞌa ka richin nrelesaj-pe. j 12 Cꞌa ta laꞌ chic cꞌa jun achin 
chi man ta nicol, tok xa can más vi rukꞌij que chuvech jun carneꞌl. Xa 
roma cꞌa riꞌ tok can rucꞌamon-vi chi niban ri utz pa jun uxlanibel-kꞌij.

13 Y cꞌariꞌ cꞌa tok ri Jesús xubij chire ri achin ri chakiꞌj ri rukꞌaꞌ: 
Tayukuꞌ la akꞌaꞌ.

Y ri achin can xe xuyuk ri rukꞌaꞌ, can jariꞌ xchojmir y xoc achiꞌel 
ri jun chic rukꞌaꞌ. 14 Y ri achiꞌaꞌ fariseos can xe xquitzꞌet can riꞌ, xebe 
y xbequimolo-quiꞌ richin niquichꞌob achique niquiben, k roma nicajoꞌ 
niquicamisaj ri Jesús. l

Ri Jesús jun Samajel chaꞌon
15 Ri Jesús xel cꞌa el ri chiriꞌ tok xretamaj ri niquichꞌob m 

chirij. Rijaꞌ can e janíla cꞌa ri vinek xetzekelben-el richin. n Y 
yerucꞌachojirisalaꞌ cꞌa conojel ri e yavaꞌiꞌ. 16 Pero can janíla cꞌa 
nuchilabej-el chique conojel rijeꞌ chi man tiquiyaꞌ rutzijol o chi rijaꞌ 
xerucꞌachojirisaj chire ri quiyabil. 17 Richin queriꞌ can nibanatej p na 
cꞌa ri rukꞌalajirisan can ri Dios chuvech ri rusamajel q ri xcꞌojeꞌ ojer 
can ri xubiniꞌaj Isaías. Ri tzꞌibatel cꞌa can nubij:
 18 Jacꞌareꞌ cꞌo ri Nusamajel ri nuchaꞌon.

Yin janíla ninvajoꞌ rijaꞌ; can niquicot-vi vánima riqꞌuin.
Can xtinyaꞌ cꞌa chukaꞌ pe ri nu-Espíritu r pa ruviꞌ; s
y rijaꞌ xtukꞌalajirisaj cꞌa chiquivech ri man quetaman ta nuvech 

yin, ri achique nicꞌatzin-vi ri cꞌaslen choj.
 19 Man xtuben ta oyoval, man xtuyec ta ri ruchꞌabel roma royoval,

ni man xtuyaꞌ ta rutzijol rijaꞌ mismo chiquivech ri vinek ri pa tak bey.
 20 Y stapeꞌ ri rucꞌaslen jun vinek achiꞌel ta chic jun aj ri paxnek, 

rijaꞌ man xtuben ta cꞌa chire chi nikꞌaj.
Chukaꞌ vi ri rucꞌaslen jun vinek achiꞌel ta ruxak jun kꞌakꞌ ri 

nibukun roma nichup yan ka, rijaꞌ man xtuchup ta. t
Y jantapeꞌ queriꞌ xtuben-apo, cꞌa tok xtapon ri kꞌij chi rijaꞌ 

xtuben chi xtichꞌacon ri chojmilej kꞌatbel-tzij.
 21 Y ri vinek cꞌa ri man jani quetaman ta nuvech, riqꞌuin cꞌa rijaꞌ 

xticoyobej-vi ri quicolotajic.

Ri vinek niquibij chi ri Jesús cꞌo ri ruchukꞌaꞌ 
ri cajaval ri itzel tak espíritu riqꞌuin

22 Y cꞌo cꞌa jun moy y mem ucꞌuan-apo chire ri Jesús, y queriꞌ rucꞌulvachin 
roma chapon cꞌa roma jun itzel espíritu. u Y ri Jesús can xrelesaj cꞌa ri itzel 
espíritu riꞌ. Can xuben cꞌa chire chi xtzuꞌun y xchꞌon. v 23 Y romariꞌ tok 
conojel vinek can achique la xquinaꞌ tok xquitzꞌet y niquibilaꞌ cꞌa: ¿Man ja ta 
cami reꞌ ri Cristo ri koyoben, ri riy-rumam w ri David?

24 Pero tok ri achiꞌaꞌ fariseos xcacꞌaxaj ri niquibij ri vinek chirij ri 
Jesús, rijeꞌ xquibij cꞌa: Ri Jesús yerelesaj itzel tak espíritu pero xa pa 
rubiꞌ ri Beelzebú x ri cajaval ri itzel tak espíritu, yechaꞌ cꞌa.

25 Y roma ri Jesús can retaman y cꞌa ri niquinojilaꞌ ri achiꞌaꞌ fariseos, rijaꞌ xubij 
chique: Vi ri vinek richin jun ruvachꞌulef man yenojin ta y caꞌiꞌ quivech niquiben, 
nipe oyoval chiquicojol. Y reꞌ man utz ta, roma nuben chire ri quiruvachꞌulef chi 
nitzak. Y que chukaꞌ riꞌ ronojel tinamit y ronojel jay, vi xa yejalajoꞌ chiquivech 
y yechꞌaratej, man xquepaꞌeꞌ ta can. 26 Y vi ri Satanás yerelesaj cꞌa el ri can e 
rusamajelaꞌ vi, can nicꞌulun cꞌa chi tzij riꞌ chi ruyon rijaꞌ nrokotaj-el-riꞌ. Xa chirij 
rijaꞌ mismo yacatajinek-vi. Y vi queriꞌ nuben, ruyon nicꞌojeꞌ can y chanin nitzak. 
27 Rix can nichꞌob-vi cꞌa chuvij yin chi pa rubiꞌ ri Beelzebú yenvelesaj ri itzel tak 
espíritu, pero rix ¿achique cꞌa nichꞌob chiquij ri yetzekelben ivichin? ¿Achique 
yoyon uchukꞌaꞌ chique rijeꞌ richin yetiquir yequelesaj itzel tak espíritu chukaꞌ? 
Can ja vi cꞌa ri yetzekelben ivichin ri yekꞌalajirisan chi xa man utz ta ri nibij rix. 
28 Yin yitiquir cꞌa yenvelesaj itzel tak espíritu roma can jacꞌa ri ru-Espíritu ri Dios 
ri cꞌo viqꞌuin. Xa can xokaꞌ yan cꞌa ri kꞌij chi conojel rucꞌamon chi niquinimaj 
rutzij ri Dios y yecꞌojeꞌ pa rajavaren o pa rukꞌaꞌ rijaꞌ. z

29 Y ri nrajoꞌ cꞌa nelekꞌ-el pa rachoch jun achin ri can janíla ruchukꞌaꞌ, a 
ri nabey cꞌo chi nuben riqꞌuin ri achin riꞌ, ja ri tuximaꞌ y cꞌariꞌ cꞌa tucanoj-
el ronojel ri nrajoꞌ yerucꞌuaj.

30 Jun cꞌa ri man viqꞌuin ta yin nisamej-vi, xa chuvij cꞌa yin nisamej-vi. 
Y achique ri man nitoꞌon ta vichin, xa jariꞌ ri niyojon (niyujun) ronojel ri 
yenben yin. b

31 Y roma ri xbitej, yin ninbij cꞌa chive: Ri mac y ri itzel tak chꞌabel ri 
yequibilaꞌ ri vinek, richin niquiyokꞌbej rubiꞌ ri Dios, can cꞌa yecuyutej-vi. 
Jacꞌa ri chꞌabel yokꞌbel richin ri Lokꞌolej Espíritu, c can man xquecuyutej ta. d 
32 Y xabachique cꞌa vinek ri nibin e chꞌabel chuvij yin ri xinalex chiꞌicojol, 
can cꞌa nicuyutej na rumac. f Jacꞌa ri nibin chꞌabel chirij ri Lokꞌolej Espíritu, 
can man xticuyutej ta rumac re vacami, ni ri chikavech apo.

Jun cheꞌ netamex ruvech xaxe riqꞌuin ri ruvech ri nuyaꞌ
33 Roma xaxe na peꞌ jun cheꞌ, netamex ruvech vi utz o man utz ta, xaxe 

riqꞌuin nitzꞌet ri ruvech ri nuyaꞌ. Man tibij chi jun cheꞌ xa man utz ta, 
tok ri ruvech ri yeruyaꞌ can e utz vi. Chukaꞌ man tibij chi jun cheꞌ utz, 
tok ri ruvech ri yeruyaꞌ xa man e utz ta. g 34 Roma cꞌa riꞌ rix ri ix achiꞌel 
itzel tak cumatziꞌ, h ¿can yixtiquir cami cꞌa nibij ri utz, tok xa ja ri etzelal 
cꞌo iviqꞌuin? Roma jun vinek can jacꞌa ri cꞌo pa ránima ri nubij. i 35 Jun 
utzilej vinek can chucojol cꞌa ri utzilej beyomel cꞌo pa ránima yerelesaj-pe 
ri yerubij. Jacꞌa ri vinek ri man utz ta, can chucojol cꞌa ri itzel beyomel 
cꞌo pa ránima yerelesaj-pe ri yerubij. 36 Y yin ninbij cꞌa chive chi chupan 
ri kꞌij tok xtibanatej ri kꞌatoj-tzij, ri vinek ri xebin chꞌabel ri xa man 
jun xecꞌatzin-vi, can xtikꞌat cꞌa tzij pa quiviꞌ, roma ronojel ri chꞌabel ri 
xequibilaꞌ. j 37 Ri utz tak chꞌabel ri nibij rix, can nucꞌut cꞌa chi man jun 
imac yixcꞌulun chuvech ri Dios. Jacꞌa ri man utz tak chꞌabel ta ri nibij, 
can nucꞌut cꞌa chi xtikaꞌ rucꞌayeval pan iviꞌ. k

Ri vinek man nicajoꞌ ta niquinimaj ri Jesús
38 Y ecꞌo cꞌa chique ri etamanelaꞌ chirij ri ley y ecꞌo chukaꞌ chique ri 

achiꞌaꞌ fariseos xechꞌon-apo chire ri Jesús, y xquibij cꞌa: Rat ri can at 
jun Tijonel vi, nikacꞌutuj cꞌa chave chi tabanaꞌ jun milagro chikavech. 
Tacꞌutu-aviꞌ chikavech l chi can ja vi ri Dios ri takayon-pe m avichin, xechaꞌ.

39 Pero ri Jesús xubij cꞌa chique: Ri vinek richin vacami janíla e itzel y 
man niquinimaj ta ri Dios. n Can nicajoꞌ cꞌa chi yin ninben na jun milagro 
chiquivech richin yinquinimaj. o Pero man ja ta cꞌa ri nicajoꞌ rijeꞌ ri xtibanatej. 
Man que ta riꞌ. Xa can xe ri xbanatej riqꞌuin ri jun achin ri xubiniꞌaj Jonás, jun 
achin ri xkꞌalajirisan ri xbix chire roma ri Dios ojer can, xaxe riꞌ ri retal chukaꞌ 
chique rijeꞌ. 40 Roma ri Jonás xcꞌojeꞌ cꞌa pa rupan jun nimalej quer, oxiꞌ kꞌij y 
oxiꞌ akꞌaꞌ. Y can que cꞌa chukaꞌ riꞌ ri retal ninyaꞌ yin chivech. Yin cꞌa ri xinalex 
chiꞌicojol, xquicꞌojeꞌ cꞌa pa rucꞌuꞌx re ulef, oxiꞌ kꞌij y oxiꞌ akꞌaꞌ chukaꞌ. p 41 Y tok 
xtapon cꞌa ri kꞌij richin xtikꞌat tzij, xtikꞌat cꞌa chukaꞌ tzij pa quiviꞌ ri vinek 
ecꞌo vacami. Y xquecꞌastej cꞌa pe ri vinek aj-Nínive y xtiquibij cꞌa chi man utz 
ta xquiben re vinek re ecꞌo vacami, chi man xquinimaj ta. Roma ri vinek ri 
xecꞌojeꞌ pa tinamit Nínive can xe xcacꞌaxaj ri ruchꞌabel ri Dios ri xutzijoj ri 
Jonás chique, can jariꞌ xtzolin-pe quicꞌuꞌx riqꞌuin ri Dios. q Y vacami incꞌo yin 
ri más nukꞌij chuvech ri Jonás, y xa man yinquinimaj ta ri vinek. r 42 Y tok 
can xtapon cꞌa chukaꞌ ri kꞌij richin xtikꞌat tzij pa quiviꞌ ri vinek ecꞌo vacami, 
xtecꞌastej cꞌa pe ri jun reina ri aj-Sabá. Ri reina riꞌ xtubij cꞌa chi man utz ta 

xquiben ri vinek ri ecꞌo vacami, chi man xquinimaj ta. Roma tok xcꞌaseꞌ ri jun 
reina riꞌ, janíla nej xbiyin richin queriꞌ xoracꞌaxaj ri etamabel s richin ri jun rey 
richin re Israel, ri xubiniꞌaj Salomón. t Y vacami incꞌo yin ri más nukꞌij chuvech 
ri rey Salomón ri xcꞌojeꞌ ojer can, y xa man yinquinimaj ta ri vinek.

Tok jun itzel espíritu nitzolin chic ri acuchi elenek-vi-el
43 Tok cꞌo jun itzel espíritu nel-el pa ránima jun vinek, nucanoj uxlanen pa 

tak lugar tzꞌiran-tzꞌiran. Pero ri itzel espíritu riꞌ man nril ta cꞌa ri uxlanen ri 
nucanoj. u 44 Romariꞌ tok rijaꞌ nuchꞌob cꞌa: Más utz yitzolin chic pa ránima ri 
vinek ri xinel-vi-pe, nichaꞌ cꞌa. Y tok re jun itzel espíritu reꞌ nitzolin chic apo 
pa ránima ri vinek, nril cꞌa ri ránima ri vinek riꞌ achiꞌel jun jay ri man jun 
ri cꞌo ta chupan, y meson y chojmirisan can jebel. 45 Y cꞌariꞌ re itzel espíritu 
reꞌ yeruqꞌuen cꞌa pe e vukuꞌ chic itzel tak espíritu ri más e itzel, y conojel 
cꞌa reꞌ yeꞌoc pa ránima ri vinek. Y ri vinek achok iqꞌuin yecꞌoje-vi re itzel tak 
espíritu reꞌ, más cꞌayef nuben ri rucꞌaslen que chuvech ri xuben nabey. Y can 
que cꞌa riꞌ xtiquicꞌulvachij ri vinek man utz ta quicꞌaslen, ri ecꞌo vacami. v

Ri ruteꞌ y ri e rachꞌalal ri Jesús
46 Y ri Jesús can cꞌa nichꞌon na quiqꞌuin ri vinek tok xapon ri ruteꞌ y ri 

e rachꞌalal. w Rijeꞌ nicajoꞌ cꞌa yechꞌon riqꞌuin ri Jesús, pero man xeꞌapon 
ta apo cꞌa riqꞌuin. x 47 Y cꞌo cꞌa jun ri xbin-apo chire ri Jesús: Ri ateꞌ y ri e 
avachꞌalal at coyoben chuva-jay. Rijeꞌ nicajoꞌ yechꞌon aviqꞌuin, xchaꞌ chire.

48 Pero ri Jesús xubij cꞌa chire ri xbin-apo queriꞌ: Ri achiꞌel yachꞌobon 
rat, ¿achique cꞌa ri nteꞌ y e achique cꞌa ri vachꞌalal?

49 Y ri Jesús riqꞌuin cꞌa ri rukꞌaꞌ xerucꞌut ri rutijoxelaꞌ y xubij cꞌa: 
Jacꞌareꞌ ri e oquinek nteꞌ y e oquinek vachꞌalal. 50 Roma can conojel cꞌa 
ri yebanon y ri rurayibel ri Nataꞌ Dios ri cꞌo chilaꞌ chicaj, jacꞌariꞌ ri e nteꞌ, 
vanaꞌ y nchakꞌ, xchaꞌ ri Jesús. z

Ri cꞌambel-tzij chirij ri ijaꞌtz

13  1 Chupan cꞌa ri kꞌij riꞌ ri Jesús e rachibilan ri rutijoxelaꞌ xel-el pa jay y 
xbetzꞌuyeꞌ chuchi-yaꞌ. a 2 Y e janíla cꞌa qꞌuiy vinek ri xquimol-apo-quiꞌ 

riqꞌuin. b Romariꞌ rijaꞌ xoc-apo pa jun canoa y xtzꞌuye-ka chiriꞌ y nubij cꞌa pe ri 
ruchꞌabel ri Dios chique ri vinek. c Y conojel cꞌa ri vinek e paꞌel chuchi-yaꞌ nicacꞌaxaj-
apo ri Jesús. 3 Rijaꞌ qꞌuiy cꞌa ri xubij chique y ruyon riqꞌuin cꞌambel tak tzij. Y jun 
cꞌa chique ri cꞌambel-tzij ri xrucusaj, jareꞌ: Cꞌo cꞌa jun achin ri xbe pa jopin ijaꞌtz. 4 Y 
tok ri achin cꞌo chic pa samaj, nijopin ijaꞌtz, jubaꞌ cꞌa chire ri ijaꞌtz pa bey xka-vi. Y 
xepe cꞌa ri aj-xicꞌ tak chicop xquitej-el ri ijaꞌtz riꞌ. 5 Jubaꞌ chic cꞌa chire ri ijaꞌtz cojol 

abej d xka-vi y chiriꞌ xa man qꞌuiy ta ri ulef cꞌo. Y can chanin cꞌa xeꞌel-pe roma man 
pin ta ri ulef. 6 Xa jacꞌa tok xpe ruvech ri kꞌij, xemayamoꞌ y xechakiꞌj-ka. Roma cꞌa 
ri xa man nej ta benek-ka quixeꞌ, e romariꞌ xechakiꞌj-ka chanin. 7 Y jubaꞌ chic ijaꞌtz 
xkaꞌ cojol kꞌayis cꞌo quiqꞌuixal. Y tok xeꞌel-pe, junan xeqꞌuiy quiqꞌuin ri qꞌuix. Pero 
roma ri qꞌuix janíla xeqꞌuiy, ri ticoꞌn xejikꞌ pa quikꞌaꞌ. 8 Jacꞌa ri chꞌakaꞌ chic ijaꞌtz xkaꞌ 
pa jun utzilej ulef, y ri ticoꞌn jebel xeqꞌuiy y xevachin chukaꞌ jebel. Roma cꞌo ijaꞌtz 
xquiyalaꞌ a treinta quivech, cꞌo xquiyalaꞌ a sesenta y cꞌo ri xquiyalaꞌ a cien quivech. f 
9 Ri cꞌo cꞌa racꞌaxabal, can tracꞌaxaj cꞌa ri xinbij, xchaꞌ ri Jesús. g

Ri nicꞌatzin-vi jun cꞌambel-tzij
10 Y jacꞌariꞌ tok ri tijoxelaꞌ xebe-apo riqꞌuin ri Jesús y xquicꞌutuj chire: 

¿Achique cꞌa roma tok richin xachꞌon chiquivech ri vinek xeꞌacusaj 
cꞌambel tak tzij? xechaꞌ chire.

11 Xpe cꞌa ri Jesús xubij chique: Man jun bey can ta bin can jebel chirij tok 
ri vinek yeꞌoc pa rukꞌaꞌ ri Dios o chupan ri aj-chicajil ajavaren, pero chive 
rix yoꞌon cꞌa kꞌij chi nivetamaj. h Jacꞌa ri vinek ri man yeniman ta vichin, 
riqꞌuin cꞌambel tak tzij yichꞌon-vi quiqꞌuin, i roma chiquivech rijeꞌ can man 
nikꞌalajirisex ta vi. j 12 Roma ri can cꞌo cꞌa ruyacon pa ránima, xtucꞌul cꞌa más 
y queriꞌ qꞌuiy xticꞌojeꞌ riqꞌuin. Jacꞌa ri xa man qꞌuiy ta ruyacon, xtelesex cꞌa ri 
jubaꞌ riꞌ chire. k 13 Xa roma cꞌa riꞌ tok yin yencusaj cꞌambel tak tzij richin yichꞌon 
quiqꞌuin. Roma xa can man nicajoꞌ ta nikꞌax chiquivech, stapeꞌ can niquitzuꞌ y 
nicacꞌaxaj. 14 Can ja vi cꞌa reꞌ nibanatej ri tzꞌibatel can roma ri Isaías, ri jun ri 
xkꞌalajirisan ri ruchꞌabel ri Dios ojer can. Y que cꞌa reꞌ ri rutzꞌiban can rijaꞌ:

Rix xaxe cꞌa choj xtivacꞌaxaj y man xtikꞌax ta chivech ri xtivacꞌaxaj.
Rix xaxe ta cꞌa choj xtitzuꞌ riꞌ y man xtitzꞌet ta jebel ri nitzuꞌ. l

 15 Roma ri cánima re vinek reꞌ xa xquicovirisaj.
Cꞌayef cꞌa chi noc pa quixiquin ri nicacꞌaxaj.
Ri runakꞌ tak quivech, quimoyin, roma man nicajoꞌ ta yetzuꞌun.
Rijeꞌ can man jun nicajoꞌ,
can man nicajoꞌ ta nicacꞌaxaj,
can man nicajoꞌ ta nikaꞌ pa tak cánima,
man nicajoꞌ ta nitzolin-pe quicꞌuꞌx, richin chi yin ninchojmirisaj ri 

quicꞌaslen. m
Queriꞌ ri xubij ri Dios, ri tzꞌibatel can roma ri Isaías.

16 Jacꞌa rix nutijoxelaꞌ, can jebel vi ruva-ikꞌij, n roma ri runakꞌ tak ivech can 
yetzuꞌun-vi jebel. Ri ixiquin can yeꞌacꞌaxan-vi. o 17 Roma can tivacꞌaxaj na 
peꞌ jebel ri ninbij chive vacami, chi e qꞌuiy chojmilej tak vinek y ri achiꞌaꞌ 

ri xekꞌalajirisan ri chꞌabel ri xbix chique roma ri Dios, ojer can, janíla xcajoꞌ 
xquitzꞌet ta ri nitzꞌet rix vacami, pero man xquitzꞌet ta el. p Can janíla chukaꞌ 
xcajoꞌ xcacꞌaxaj ta ri nivacꞌaxaj rix vacami, pero man xcacꞌaxaj ta el chukaꞌ. q

Ri Jesús nubij achique nicꞌulun-vi chi tzij ri cꞌambel-tzij chirij ri ijaꞌtz
18 Y ri Jesús xubij cꞌa chique: Tivacꞌaxaj cꞌa achique nubij ri cꞌambel-tzij ri 

nichꞌon chirij ri achin ri xbe pa jopin ijaꞌtz. r 19 Ri ijaꞌtz ri xkaꞌ can pa bey, jariꞌ ri 
chꞌabel ri nichꞌon chirij tok ri vinek yeꞌoc pa rajavaren o pa rukꞌaꞌ ri Dios. Pero 
chiquicojol cꞌa ri vinek ri nicacꞌaxaj ri chꞌabel ecꞌo ri man nicajoꞌ ta niquiqꞌuen-
ka ri pa tak cánima. Y romariꞌ tok ri itzel s norelesaj-el ri chꞌabel ri ticon-ka. t 
20 Ri ijaꞌtz ri xkaꞌ can cojol tak abej, can nichꞌon-vi cꞌa chirij ri ruchꞌabel ri Dios 
ri nacꞌaxex roma jun vinek. Ri vinek riꞌ can janíla cꞌa niquicot u tok nucꞌul ri 
ruchꞌabel v ri Dios pa ránima. w 21 Pero roma cꞌa ri can man nuqꞌuen ta ka ruxeꞌ 
jebel ri ruchꞌabel ri Dios pa ránima, can man niyaloj ta cꞌa ri quicoten riqꞌuin, 
xa jun caꞌi-oxiꞌ oc kꞌij ri utz cꞌo riqꞌuin ri Dios. Y tok yepe cꞌa tijoj-pokonal y 
netzelex roma ri runiman ri ruchꞌabel ri Dios, nitzak can chanin. 22 Y ri ijaꞌtz ri 
xkaꞌ can cojol tak kꞌayis ri cꞌo ruqꞌuixal, x can nichꞌon-vi cꞌa chirij ri ruchꞌabel ri 
Dios ri nacꞌaxex roma jun vinek. Pero ri vinek riꞌ roma xa ja ri nrajoꞌ re tiempo 
ri nrajoꞌ nuben, nijikꞌ cꞌa ri ruchꞌabel ri Dios ri cꞌo riqꞌuin. Nijikꞌ pa rukꞌaꞌ ri 
beyomel y ri achiꞌel xa cꞌo utz nuqꞌuen-pe nikꞌalajin y xa man que ta riꞌ. Y ri 
vinek riꞌ can man jun bey cꞌa xtivachin jebel ri ruchꞌabel ri Dios pa rucꞌaslen. 
23 Jacꞌa ri ijaꞌtz ri xkaꞌ pa jun utzilej ulef, can nichꞌon-vi cꞌa chirij ri ruchꞌabel ri 
Dios ri nacꞌaxex roma jun vinek, y ri vinek riꞌ can nuqꞌuen-vi-ka ri ruchꞌabel ri 
Dios y ri rucꞌaslen nivachin jebel. Can nivachin-vi cꞌa achiꞌel niquiben ri ijaꞌtz. 
Roma cꞌo ijaꞌtz niquiyaꞌ cꞌa treinta quivech, ecꞌo niquiyaꞌ a sesenta quivech y 
ecꞌo can a cien cꞌa quivech niquiyaꞌ. Can que cꞌa riꞌ nuben rucꞌaslen ri vinek ri 
nuqꞌuen-ka ri ruchꞌabel ri Dios pa ránima, xchaꞌ ri Jesús.

Cꞌambel-tzij chirij ri trigo y ri pachꞌun-kꞌos (qꞌuexevach-trigo)
24 Y ri Jesús xuyaꞌ chic cꞌa jun cꞌambel-tzij chiquivech, y xubij cꞌa: Ri 

utzilej ijaꞌtz ri xberuticaꞌ cꞌa can jun achin ri pa rulef, can junan cꞌa riqꞌuin 
tok ri vinek yeꞌoc pa rukꞌaꞌ ri Dios o chupan ri aj-chicajil ajavaren. z 25 Pero 
jun akꞌaꞌ, tok can conojel cꞌa vinek yever, xpe cꞌa ri netzelan richin ri rajaf 
ri ulef, xberuticaꞌ can rijatzul ri pachꞌun-kꞌos (qꞌuexevach-trigo) pa ruviꞌ ri 
trigo ticon chic can. Y xe xberubanaꞌ can riꞌ, xbe. a 26 Jacꞌa tok xebeqꞌuiy-
pe ri ticoꞌn y xebeꞌel-pe ruviꞌ, cꞌa jacꞌariꞌ xkꞌalajin ri pachꞌun-kꞌos. 27 Y jariꞌ 
tok ri e samajelaꞌ richin ri rajaf ri ulef xeꞌapon cꞌa riqꞌuin y xquibij chire: 
Ri ijaꞌtz ri xatic-ka pan avulef can utz vi. Pero vacami cꞌo pachꞌun-kꞌos 

chucojol. ¿Acuchi cami cꞌa xpe-vi ri ijaꞌtz richin ri pachꞌun-kꞌos? xechaꞌ. 28 Y 
ri achin xubij cꞌa chique ri rusamajelaꞌ: Reꞌ rusamaj jun ri netzelan vichin, 
ninchꞌob yin. Y ri e rusamajelaꞌ xquibij cꞌa chire: ¿Navajoꞌ cꞌa chi yojbe 
chucꞌukic? xechaꞌ chire. 29 Pero ri achin xubij cꞌa chique ri rusamajelaꞌ: 
Neꞌ, man yixbe ta chucꞌukic, man xa chucꞌukic ri pachꞌun-kꞌos quecꞌukutej 
chukaꞌ ri trigo. 30 Xa tiyaꞌ na cꞌa kꞌij chi ri pachꞌun-kꞌos junan niqꞌuiy riqꞌuin 
ri trigo, cꞌa tapon na ri kꞌatoj. Roma tok xtapon ri kꞌij richin ri kꞌatoj, yin 
xtinbij cꞌa chique ri kꞌatonelaꞌ chi nabey tiquimoloꞌ b ri pachꞌun-kꞌos y 
quequibanaꞌ pa tak manóxo richin chi yeporox; y cꞌariꞌ cꞌa tiquikꞌataꞌ ri 
trigo richin chi nequiyacaꞌ can, xchaꞌ ri achin. c Queriꞌ xubij ri Jesús.

Ri ijaꞌtz ri richin ri mostaza
31 Y ri Jesús xuyaꞌ chic cꞌa jun cꞌambel-tzij chiquivech, y xubij cꞌa: Jun 

ti ijaꞌtz richin mostaza ri neruticaꞌ can jun achin ri pa rulef, junan nuben 
riqꞌuin tok ri vinek yeꞌoc pa rukꞌaꞌ ri Dios o chupan ri aj-chicajil ajavaren. d 
32 Roma stapeꞌ ja ri ijaꞌtz richin ri mostaza ri más tak cocoj, tok nel-pe, janíla 
niqꞌuiy y ja rijaꞌ ri más nim nel chiquivech ri chꞌakaꞌ chic ichaj. Ri mostaza 
xa can cheꞌ cꞌa nuben tok niqꞌuiy. Romariꞌ ri aj-xicꞌ tak chicop ri yebe pa 
cakꞌikꞌ, yeꞌapon chiriꞌ y niquiben quisoc ri pa tak rukꞌaꞌ, xchaꞌ ri Jesús.

Ri ruchꞌabel ri Dios can xtibiyin-vi
33 Ri Jesús xuyaꞌ chic cꞌa jun cꞌambel-tzij chiquivech, y xubij cꞌa chique: 

Ri chꞌen (chꞌamilej-kꞌor) ri nerucꞌama-pe jun ixok y nuyaꞌ can chupan oxiꞌ 
pajbel-qꞌuej, nuchꞌamirisaj cꞌa ronojel. Que cꞌa chukaꞌ riꞌ xtibiyin rutzijol 
ri ruchꞌabel ri Dios ri nichꞌon chirij tok ri vinek yeꞌoc pa rukꞌaꞌ ri Dios o 
chupan ri aj-chicajil ajavaren, e xchaꞌ ri Jesús.

Ri Jesús can xerucusaj-vi ri cꞌambel tak tzij
34 Y ronojel cꞌa ri xubij ri Jesús chique ri vinek riꞌ, ronojel riqꞌuin 

cꞌambel tak tzij. Can man jun cꞌa ri xubij chique ri man ta xrucusaj 
cꞌambel tak tzij f richin xuyaꞌ chiquivech. 35 Richin queriꞌ can nibanatej na 
cꞌa ri rubin can jun ri xtzijon ri ruchꞌabel ri Dios ojer can. Ri rusamajel ri 
Dios can que cꞌa reꞌ ri rutzꞌiban can chirij ri Jesús:

Yin tok xquichꞌon xquencusaj cꞌa cꞌambel tak tzij.
Qꞌuiy cꞌa ri can e evatel g pa rutiquiribel pe re ruvachꞌulef, 

xquenkꞌalajirisaj cꞌa. h
Queriꞌ nubij ri tzꞌibatel can.

Ri Jesús nubij achique nicꞌulun-vi chi tzij ri cꞌambel-tzij 
chirij ri trigo y ri pachꞌun-kꞌos (qꞌuexevach-trigo)

36 Y tok ri Jesús xerutek cꞌa can ri vinek chi tak cachoch, rijaꞌ xtzolin 
cꞌa pa jay i e rachibilan ri rutijoxelaꞌ. Y jariꞌ cꞌa tok ri rutijoxelaꞌ xejel-apo 
riqꞌuin y xquibij cꞌa: Roj nikajoꞌ cꞌa chi rat nabij ta chike achique nicꞌulun-
vi chi tzij ri cꞌambel-tzij chirij ri trigo y ri pachꞌun-kꞌos j (qꞌuexevach-trigo) 
ri xetic can pa jun ulef. Roma can man xkꞌax ta chikavech.

37 Y ri Jesús can xukꞌalajirisaj cꞌa chiquivech ri cꞌambel-tzij, y xubij cꞌa: Ri 
ticonel richin ri utzilej ijaꞌtz, ja yin ri xinalex chiꞌicojol. k 38 Ri ulef ri xban-vi 
ri ticoj, can jacꞌa re ruvachꞌulef. l Ri utzilej ijaꞌtz jacꞌa ri ecꞌo pa rajavaren o pa 
rukꞌaꞌ ri Dios. m Y ri pachꞌun-kꞌos (qꞌuexevach-trigo) jacꞌa ri can e richin vi ri 
itzel. n 39 Y ri xbeticon can ri pachꞌun-kꞌos roma janíla netzelan, jacꞌa ri itzel-
vinek. Ri kꞌatoj, o jacꞌa ri xtibanatej pa ruqꞌuisibel chire re tiempo kachapon; 
y ri kꞌatonelaꞌ, jacꞌa ri ángeles. 40 Can achiꞌel cꞌa niban riqꞌuin ri pachꞌun-
kꞌos chi yeꞌelesex-el y yeporox pa kꞌakꞌ, can que cꞌa chukaꞌ riꞌ xtibanatej pa 
ruqꞌuisibel chire re tiempo kachapon. 41 Yin ri xinalex ri chiꞌicojol xquentek 
cꞌa ri nu-ángeles chiquimolic conojel ri yebanon etzelal y niquiben chique 
chꞌakaꞌ chic chi yetzak. Roma man ninvajoꞌ ta cꞌa chi ecꞌo ta ri vinek riꞌ p 
chiquicojol ri ecꞌo pa vajavaren o pa nukꞌaꞌ yin. 42 Y conojel cꞌa ri xquemol-
el, xquebecꞌak can chupan ri nimalej kꞌakꞌ; q y cꞌa chiriꞌ cꞌa xtipe ri okꞌej 
chique y xtiquikachꞌachꞌelaꞌ quey. r 43 Jacꞌa ri vinek ri choj chic quicꞌaslen can 
xqueyicꞌlun-vi cꞌa achiꞌel ri kꞌij. s Can xquekꞌalajin cꞌa chi ecꞌo pa rajavaren o 
pa rukꞌaꞌ ri aj-chicajil Quitataꞌ. Ri cꞌo cꞌa racꞌaxabal, can tracꞌaxaj cꞌa ri xinbij.

Ri xuben jun achin ri xulokꞌ jun ulef acuchi mukul jun beyomel
44 Ri beyomel mukul can pa jun ulef y xilitej roma jun achin, can 

junan cꞌa riqꞌuin tok ri vinek yeꞌoc pa rukꞌaꞌ ri Dios o chupan ri aj-chicajil 
ajavaren. Ri achin riꞌ xumuk chic cꞌa can ri beyomel riꞌ y niquicot ránima 
xtzolin y xuchop cꞌa rucꞌayixic ronojel ri cꞌo riqꞌuin, t y cꞌariꞌ xulokꞌ u ri ulef 
ri acuchi mukul-vi ri beyomel.

Ri xuben jun achin ri xulokꞌ jun perla ri janíla jebel
45 Ri vinek ri yeꞌoc pa rukꞌaꞌ ri Dios o chupan ri aj-chicajil ajavaren, can 

e junan cꞌa riqꞌuin jun lokꞌonel y cꞌayinel quichin tak abej ri nibix perlas 
chique. 46 Tok ri achin riꞌ nril cꞌa can jun perla janíla jebel y nicꞌayix, junanin 
nitzolin y nucꞌayij ronojel ri cꞌo riqꞌuin, cꞌariꞌ cꞌa nibe chulokꞌic ri perla riꞌ. v

Ri aj-chicajil kꞌatbel-tzij junan riqꞌuin jun yaꞌl chapbel-quer
47 Y ri yaꞌl chapbel-quer w tok yoꞌon-ka pa yaꞌ y yeberucꞌama-pe ronojel 

quivech x quer, can junan cꞌa riqꞌuin tok ri vinek yeꞌoc pa rukꞌaꞌ ri Dios o chupan 
ri aj-chicajil ajavaren. y 48 Y tok nojinek chic cꞌa ri yaꞌl riqꞌuin quer, niquicꞌuaj 
cꞌa el cꞌa chuchi-yaꞌ. Y cꞌariꞌ yetzꞌuyeꞌ cꞌa chuchaꞌic. Ri utzilej tak quer yequiyaꞌ 
cꞌa can pa tak chaquech, jacꞌa ri quer ri xa man e utz ta man yequiyaꞌ ta pa tak 
chaquech, xa yequelesaj cꞌa can. 49 Que cꞌa riꞌ ri xticꞌulvachitej pa ruqꞌuisibel 
chire re tiempo kachapon. Ri ángeles xquepe cꞌa chiquichaꞌic ri vinek. Jucꞌan 
xquequiya-vi ri choj chic quicꞌaslen, y xquequelesaj cꞌa can ri man e utz ta. z 50 Y 
ri vinek ri man e utz ta, a xquebequicꞌakaꞌ cꞌa can chupan ri nimalej kꞌakꞌ, b y 
chiriꞌ cꞌa xtipe ri okꞌej chique y xtiquikachꞌachꞌelaꞌ quey. c

Ri tijoxelaꞌ can xkꞌax-vi chiquivech ri xubij ri Jesús
51 Y ri Jesús xubij cꞌa chique ri rutijoxelaꞌ: ¿Xkꞌax chivech? xchaꞌ chique.
Y ri tijoxelaꞌ xquibij cꞌa: Jaꞌ, Ajaf, xkꞌax chikavech, xechaꞌ rijeꞌ.
52 Rijaꞌ xubij chic cꞌa: Yalan utz vi xkꞌax chivech, roma xixoc yan pa 

rajavaren o pa rukꞌaꞌ ri Dios y cꞌo chic ivetaman chirij riꞌ, y chukaꞌ ivetaman 
ri e tzꞌibatel can ojer yan chic riꞌ. Y romariꞌ can ix junan cꞌa riqꞌuin jun 
tataꞌaj pa jun jay. Tok cꞌo nicꞌatzin-vi, cꞌariꞌ cꞌa yeberelesala-pe ri rubeyomel. 
Yerucusaj cꞌa ri rubeyomel ri cꞌo yan chic tiempo e yaquel d y yeberelesalaꞌ 
chukaꞌ pe ri rubeyomel ri cꞌa jubaꞌ riꞌ ecꞌo riqꞌuin, xchaꞌ ri Jesús.

Ri aj-Nazaret man xquinimaj ta ri Jesús
53 Y tok ri Jesús xtaneꞌ cꞌa chubixic ri cꞌambel tak tzij riꞌ, rijaꞌ xuyaꞌ 

cꞌa can ri lugar riꞌ y xbe e rachibilan-el ri rutijoxelaꞌ. 54 Jacꞌa tok xapon 
ri pa tinamit e ri xqꞌuiy-vi, f rijaꞌ xucꞌut cꞌa ri ruchꞌabel ri Dios ri chiriꞌ pa 
nima-jay ri can richin niquimol-quiꞌ ri vinek richin nicacꞌaxaj ri ruchꞌabel 
ri Dios. g Y roma cꞌa ri chꞌabel ri yerubij chique, ri vinek riꞌ can xsach 
quicꞌuꞌx y xquibij cꞌa: ¿Achique cꞌa roma tok re achin reꞌ janíla etamabel 
cꞌo riqꞌuin y nitiquir yeruben milagros? 55 Xa jacꞌareꞌ h ri rucꞌajol i ri jun 
achin samajiy-cheꞌ (ajanel). Xa jareꞌ ri María j rubiniꞌan ri ruteꞌ y ri e 
rachꞌalal k ja ri Jacobo, ri José, ri Simón y ri Judas. l 56 Xa chikacojol cꞌa 
roj ecꞌo-vi ri e ranaꞌ. ¿Acuchi ta cꞌa xretamaj-vi ri retaman y acuchi ta cꞌa 
petenek-vi ri ruchukꞌaꞌ richin yerubanalaꞌ milagros? yechaꞌ chiquivech.

57 Y romariꞌ ri vinek can man jubaꞌ xquinimaj ta ri Jesús. Y ri Jesús 
xubij cꞌa chique ri vinek riꞌ: Conojel cꞌa ri yekꞌalajirisan ri chꞌabel ri bin 

chique roma ri Dios, man jun quikꞌij; pero riꞌ xaxe chiquivech ri vinek aj 
pa rutinamit m y chiquivech ri aj pa rachoch, xchaꞌ chique.

58 Chupan ri rutinamit, ri Jesús man qꞌuiy ta milagros ri xerubanalaꞌ, 
roma ri ruvinak man xquinimaj ta. n

Ri Herodes man retaman ta achique ri Jesús

14  1 Chupan cꞌa ri tiempo riꞌ, ri Herodes ri kꞌatoy-tzij, xracꞌaxaj o cꞌa 
chi ri Jesús janíla rutzijol chiquicojol ri vinek. p 2 Y ri Herodes 

xubij cꞌa chique ri rajicꞌaꞌ: Ri Jesús xa ja ri Juan ri Bautista cꞌastajinek-pe 
chiquicojol ri caminakiꞌ. Romariꞌ tok cꞌo uchukꞌaꞌ pa rukꞌaꞌ richin qꞌuiy ri 
nitiquir yerubanalaꞌ, xchaꞌ ri Herodes chique ri rajicꞌaꞌ.

3 Roma xa can jacꞌa ri rey Herodes ri xbin chi techap-pe ri Juan. Can 
xuxim-vi cꞌa pa cadena y xuyaꞌ pa cárcel. q Ri Herodes queriꞌ xuben roma 
ri ixok ri cꞌo riqꞌuin; ri ixok rubiniꞌan Herodías, xa rixjayil cꞌa ri Felipe ri 
rachꞌalal ri Herodes. r 4 Ri Juan xchap cꞌa roma jariꞌ ri rubin chire ri Herodes. 
Rijaꞌ rubin cꞌa chire: Man utz ta abanon chi acꞌamon-ka ri Herodías. s

5 Y roma cꞌa riꞌ ri Herodes can rajovan cꞌa rucamisan ta ri Juan, pero can 
nuxibij cꞌa riꞌ chiquivech ri vinek, roma rijeꞌ can quetaman chi ri Juan ri 
Bautista can jun kꞌalajirisey richin ri chꞌabel ri nibix chire roma ri Dios. t 6 Xa 
jacꞌa chupan ri kꞌij tok ri Herodes xutzꞌakatisaj jun chic rujunaꞌ, u rijaꞌ xuben 
cꞌa jun nimakꞌij, y chupan cꞌa ri nimakꞌij riꞌ ri xten ral ri Herodías xxajoꞌ 
cꞌa chuvech ri Herodes, y ri Herodes janíla xkaꞌ chuvech ri xajoj xuben. 7 Y 
romariꞌ ri Herodes xuben cꞌa jurar chire ri ral ri Herodías chi xabachique cꞌa 
ri nrajoꞌ can xtuya-vi chire. 8 Pero tok ri xten can rucꞌulun chic cꞌa runaꞌoj 
riqꞌuin ri ruteꞌ, can cꞌariꞌ cꞌa xubij chire ri Herodes: Yin ninvajoꞌ chi nayaꞌ 
chinuvech re vaveꞌ pa jun lek, ri rujolon (ruviꞌ) ri Juan ri Bautista, xchaꞌ rijaꞌ.

9 Y ri rey Herodes xpe bis pa ránima romariꞌ, pero roma cꞌa can 
rubanon chic jurar chire chi can xtuya-vi ri nrajoꞌ y roma chukaꞌ can 
chiquivech ri e rachibilan pa mesa xubij-vi; rijaꞌ xubij cꞌa chi ticꞌan-pe ri 
rujolon (ruviꞌ) ri Juan ri Bautista chire ri xten ral ri Herodías. 10 Xutek cꞌa 
rutzaqꞌuixic rukul ri Juan ri Bautista chiriꞌ pa cárcel. 11 Y ri rujolon (ruviꞌ) 
xcꞌan-pe pa jun lek chire ri xten, y ri xten xberujachaꞌ pa rukꞌaꞌ ri ruteꞌ.

12 Y ri e rutijoxelaꞌ ri Juan ri Bautista xeꞌapon cꞌa chucanoxic ri 
ruchꞌacul y xbequimukuꞌ can. Y rijeꞌ xbequibij cꞌa chukaꞌ chire ri Jesús 
ronojel ri xbanatej.

Ri Jesús xerutzuk más voꞌoꞌ mil vinek
13 Y ri Jesús can xe cꞌa xracꞌaxaj-el ronojel ri banatajinek, xbe, e 

rachibilan-el ri rutijoxelaꞌ. Xeꞌoc-el pa jun canoa y xekꞌax cꞌa jucꞌan 

ruchi-yaꞌ, xebe cꞌa pa jun lugar nej. v Lugar ri e manek vinek. w Xa jacꞌa 
tok ri vinek xcacꞌaxaj-el, chicaken cꞌa xeꞌel-el ri pa tak tinamit richin 
xeꞌapon cꞌa ri lugar ri cꞌo chi napon-vi ri Jesús. x 14 Y tok ri Jesús nel cꞌa 
can chupan ri canoa ri chiriꞌ jucꞌan ruchi-yaꞌ, xutzꞌet cꞌa chi e janíla chic 
e qꞌuiy vinek ri e oyobeyon richin y rijaꞌ janíla cꞌa xujoyovaj quivech y ri 
vinek riꞌ. Y rijaꞌ can xerucꞌachojirisaj-vi cꞌa ri yavaꞌiꞌ ecꞌo chiquicojol. 15 Y 
tok xa xkakꞌij-ka chupan ri jun kꞌij riꞌ, ri rutijoxelaꞌ xejel cꞌa apo riqꞌuin y 
xquibij chire: Re vaveꞌ xa e manek vinek y janíla xkakꞌij yan. Queꞌatakaꞌ 
cꞌa el re vinek reꞌ richin chi yebe ri pa tak cocoj tinamit ri ecꞌo-pe nakaj y 
tiquilokꞌoꞌ quivay chiriꞌ, xechaꞌ. z

16 Pero ri Jesús xubij chique ri rutijoxelaꞌ: Man nicꞌatzin ta cꞌa richin 
yebe y cꞌa ta riꞌ niquil quivay, xa tiyaꞌ a quivay rix, xchaꞌ chique. b

17 Y ri rutijoxelaꞌ xquibij cꞌa: Roj xaxe voꞌoꞌ vey y caꞌiꞌ quer cꞌo kiqꞌuin, y 
reꞌ man xqueruben ta, xechaꞌ.

18 Pero ri Jesús xubij chique: Ticꞌama-pe vaveꞌ.
19 Y jacꞌa chukaꞌ riꞌ tok rijaꞌ xubij chi quetzꞌuyeꞌ cꞌa conojel ri vinek 

pa ruviꞌ ri sabana. Y cꞌariꞌ rijaꞌ xeruliꞌej pa rukꞌaꞌ ri voꞌoꞌ vey y ri caꞌiꞌ 
quer, xtzuꞌun chicaj y xumatioxij c chire ri Dios. Rijaꞌ xeruper d cꞌa el 
(xerupir cꞌa el) ri quer y ri vey, y xuya-el chique ri rutijoxelaꞌ y ri tijoxelaꞌ 
xbequijachaꞌ can chiquivech ri vinek. e 20 Can conojel cꞌa jebel xquitej 
quivay. Can man jun cꞌa ri man ta jebel xvaꞌ. Y cꞌa cꞌo na cꞌa cablajuj 
chaquech ri xnoj can riqꞌuin ri vey y ri quer ri xmolotej can, f ri xa man 
xqꞌuis ta. 21 Conojel cꞌa ri vinek ri xquitej quivay ecꞌo laꞌek voꞌoꞌ mil xaxe 
achiꞌaꞌ, y ecꞌo chukaꞌ ixokiꞌ y acꞌualaꞌ.

Ri xbanatej pa ruviꞌ ri nima-yaꞌ rubiniꞌan Galilea
22 Y jacꞌariꞌ tok ri Jesús xerucusaj-el ri rutijoxelaꞌ chupan ri canoa y 

xubij chique chi quebe cꞌa ri jucꞌan chic ruchi-yaꞌ; chi can quenabeyej cꞌa 
el chuvech, roma rijaꞌ cꞌa yerutakalaꞌ na can ri vinek chi tak cachoch. g 
23 Jacꞌa tok e rutakon chic can ri vinek chi tak cachoch, ruyon cꞌa xjote-el 
pa ruviꞌ ri juyuꞌ chubanic orar. h Y cꞌa chiriꞌ cꞌa cꞌo-vi tok xoc-pe ri akꞌaꞌ. 
24 Y ri canoa ri e benek-vi ri tijoxelaꞌ pa runicꞌajal chic cꞌa yaꞌ cꞌo-vi, pero 
ri nibolkoꞌt ri yaꞌ man nuyaꞌ ta kꞌij chi nibiyin. Can janíla cꞌa cakꞌikꞌ y 
man nuyaꞌ ta kꞌij chire ri canoa chi choj nibe chuvech. 25 Y tok nipe yan 
cꞌa rusekeric y jubama nikꞌax yan ri akꞌaꞌ riꞌ, ri Jesús petenek cꞌa chiraken 
pa ruviꞌ ri yaꞌ, richin napon quiqꞌuin. 26 Pero tok ri rutijoxelaꞌ xquitzꞌet chi 

cꞌo jun petenek chiraken pa ruvi-yaꞌ; i rijeꞌ xsach quicꞌuꞌx y xquibij: ¡Laꞌ jun 
xibinel! xechaꞌ. Y can riqꞌuin cuchukꞌaꞌ xquibilaꞌ queriꞌ roma quixibinriꞌil.

27 Pero ri Jesús chanin xchꞌon-pe chique, y xubij cꞌa: Man tixibij-
iviꞌ. j Xa ticukubaꞌ icꞌuꞌx. Ja yin ri Jesús, xchaꞌ chique.

28 Y ri Pedro can jacꞌariꞌ xchꞌon-apo chire ri Jesús ri cꞌa petenek na 
pa ruviꞌ ri yaꞌ. Ri Pedro xubij cꞌa chire ri Ajaf: Vi jacꞌa rat, tabanaꞌ 
cꞌa chuve chi yibiyin pa ruvi-yaꞌ richin yibe-apo aviqꞌuin, xchaꞌ ri 
Pedro.

29 Y ri Ajaf xubij-pe chire ri Pedro: Catampe cꞌa.
Y ri Pedro can jariꞌ xka-el ri pa canoa y xuchop cꞌa nibiyin pa ruviꞌ 

ri yaꞌ richin nibe-apo cꞌa riqꞌuin ri Jesús. 30 Xa jacꞌa tok xutzꞌet ri 
nuben ri nimalej cakꞌikꞌ, xpe xibinriꞌil chire. Y tok xunaꞌ chi nibe-ka 
chuxeꞌ ri yaꞌ, riqꞌuin cꞌa ruchukꞌaꞌ xubij: ¡Ajaf, quinacoloꞌ!

31 Y ri Jesús can jacꞌariꞌ xuchop chanin ri Pedro y xubij chire: 
¿Achique cꞌa roma jubaꞌ oc xacukubaꞌ acꞌuꞌx k viqꞌuin? xucheꞌex ri 
Pedro roma ri Jesús.

32 Tok rijeꞌ e jotol chic cꞌa el ri pa canoa, l ri cakꞌikꞌ xtane-el. m 33 Y 
can jariꞌ tok conojel ri e benek ri chiriꞌ pa canoa xquiyaꞌ cꞌa rukꞌij ri 
Jesús y xquibij chire: Cꞌa vacami cꞌa xkatzꞌet kitzij chi can ja vi rat ri 
Rucꞌajol n ri Dios. Que cꞌa riꞌ xquibij chire.

Ri Jesús qꞌuiy yavaꞌiꞌ xerucꞌachojirisalaꞌ ri pa Genesaret
34 Y rijeꞌ xekꞌax cꞌa pa ruviꞌ ri nima-yaꞌ riꞌ y xeꞌapon ri pa Genesaret. o 

35 Ri chiriꞌ, tok xetamex cꞌa ruvech ri Jesús coma ri achiꞌaꞌ, rijeꞌ xquelesaj 
cꞌa rutzijol chanin cꞌa ri pa tak lugar ecꞌo-pe chunakaj ri quitinamit, 
y ri vinek xequicꞌamalaꞌ cꞌa pe ri quiyavaꞌiꞌ. 36 Y re yavaꞌiꞌ reꞌ can 
niquicꞌutulaꞌ cꞌa utzil chire ri Jesús chi tuyaꞌ kꞌij chique chi stapeꞌ xaxe 
ruchi-rutziak p niquichop richin yecꞌachoj. q Y can que vi cꞌa riꞌ xbanatej. 
Conojel ri xechapon ruchi-rutziak ri Jesús xecꞌachoj chire ri quiyabil.

Ri nitzꞌilobisan richin jun vinek xa ja ri 
chꞌabel y ri nojibel ri yepe riqꞌuin

15  1 Y ecꞌo cꞌa caꞌi-oxiꞌ achiꞌaꞌ ri xeꞌapon riqꞌuin ri Jesús. Ri achiꞌaꞌ 
riꞌ e aj-Jerusalem y jariꞌ ri nibix fariseos y etamanelaꞌ chique. r 

Xeꞌapon cꞌa riqꞌuin ri Jesús y xquibij chire: 2 ¿Achique cꞌa roma tok ri 
atijoxelaꞌ niquikꞌej ri bin can coma ri katiꞌt-kamamaꞌ? s Roma ri atijoxelaꞌ 
tok niquitej quivay can man niquichꞌej ta jebel ri quikꞌaꞌ. Man niquiben 
ta achiꞌel nikaben roj, xechaꞌ. t

3 Ri Jesús roma ri xquicꞌutuj queriꞌ chire, rijaꞌ xubij cꞌa chique: Y rix 
¿achique cꞌa roma tok ja riqꞌuin ri quibin ri katiꞌt-kamamaꞌ, riqꞌuin riꞌ 
nikꞌej-vi ri rupixaꞌ ri Dios? 4 Ri rupixaꞌ ri Dios nubij cꞌa: Tayaꞌ quikꞌij 
ate-atataꞌ. u Y ri nibanon cꞌa itzel chique rute-rutataꞌ, v can man jun chic 
cꞌa ri nrajoꞌ, can ja vi cꞌa ri camic ri tikaꞌ pa ruviꞌ. w Que cꞌa riꞌ ri rubin 
can ri Dios. 5 Jacꞌa rix xa man que ta riꞌ ri niben y nicꞌut. Xa man niben 
ta achiꞌel ri rubin can ri Dios. Rix xa yeꞌitijoj ri alcꞌualaxelaꞌ chi man 
nicꞌatzin ta chi yequitoꞌ ri quite-quitataꞌ. Xa yeꞌel chuvech riꞌ riqꞌuin 
niquibij chique ri quite-quitataꞌ: Yin man yitiquir ta yixintoꞌ riqꞌuin ri 
nicꞌatzin chive, roma xa nusujun chic chire ri Dios ri nicꞌatzin ta chive 
rix. Y riqꞌuin niquibij queriꞌ yeꞌel chuvech ronojel, yixchaꞌ chique. x 6 Y 
riqꞌuin ri nibij, can nikꞌalajin-vi chi rix nibij chique chi man tiquiyaꞌ 
quikꞌij quite-quitataꞌ. Y riqꞌuin riꞌ, xaxe riqꞌuin ri quibin can ri katiꞌt-
kamamaꞌ ibanon chi can man jun rukꞌij ri rupixaꞌ ri Dios. 7 Rix xa caꞌiꞌ 
cꞌa ipalej. Xa can jebel cꞌa rubixic rubanon can ri Isaías chivij. Ri xubij ri 
Dios chire chi tutzꞌibaj can, nubij cꞌa: y
 8 Re vinek reꞌ xaxe riqꞌuin ri quichꞌabel niquiyaꞌ nukꞌij,

jacꞌa ri nrajoꞌ ri cánima xa man ja ta riꞌ; xa nej cꞌa chire ri 
niquiyaꞌ ta nukꞌij. z

 9 Xa can man jun cꞌa nicꞌatzin-vi ri niquiyaꞌ nukꞌij,
roma xa e tijonel quichin quetamabal achiꞌaꞌ a y niquibij chi can 

jariꞌ ri rucꞌamon chi niban.
Queriꞌ ri rutzꞌiban can ri Isaías, xchaꞌ ri Jesús.

10 Y cꞌariꞌ cꞌa ri Jesús xchꞌon quiqꞌuin ri janíla chi vinek quimolon-
quiꞌ chiriꞌ, y xubij cꞌa chique: Tivacꞌaxaj cꞌa re xtinbij chive y tikꞌax-el 
chivech. b 11 Ri nitzꞌilobisan richin ri vinek man ja ta cꞌa ri nutej-ka c 
nibanon, man que ta riꞌ. Ri nitzꞌilobisan richin ri vinek xa ja ri chꞌabel 
y nojibel ri yepe riqꞌuin, xchaꞌ ri Jesús. d

12 Y tok ri tijoxelaꞌ xejel-apo riqꞌuin ri Jesús, xquibij chire: Ri 
achiꞌaꞌ fariseos xpe coyoval tok xcacꞌaxaj ri chꞌabel ri xabij, xechaꞌ ri 
tijoxelaꞌ.

13 Pero rijaꞌ xubij chique ri rutijoxelaꞌ: Ri ticoꞌn ri quibanon rijeꞌ 
man xticꞌojeꞌ ta cꞌa can, xa xticꞌuk-el. e Roma ronojel ri ticoꞌn riꞌ man 
ja ta cꞌa ri Nataꞌ cꞌo chilaꞌ chicaj banayon. 14 Xa queꞌiyaꞌ can. Xa 
can e moyirinek cꞌa riqꞌuin ri etamabel ri cꞌo quiqꞌuin, y yequicꞌuaj 
chꞌakaꞌ chic ri xa e moyiꞌ chukaꞌ. f Y vi ri e moyiꞌ yequiyukej ri 
chꞌakaꞌ chic moyiꞌ, junan cꞌa xquetzak g pa tak jul, xchaꞌ ri Jesús. h

15 Y ri Pedro xubij cꞌa chire ri Jesús: Tabij jubaꞌ chike chirij ri nitzꞌilobisan 
richin jun vinek, i roma can man nikꞌax ta chikavech, xchaꞌ ri Pedro.

16 Y ri Jesús xubij: ¿Chukaꞌ rix can cꞌa man jani nikꞌax ta chivech j ri 
ninbij? k 17 ¿Man nikꞌax ta chivech ri tzij ri nubij chi ri nutej-ka ri vinek 
xa man ja ta riꞌ ri nitzꞌilobisan richin? Roma ri nutej-ka xa choj pa 
rupan l nibe-vi y cꞌariꞌ nel-el. 18 Ri nitzꞌilobisan m richin jun vinek jacꞌa 
ri chꞌabel, ri nojibel ri yepe riqꞌuin. Ri yeꞌel-pe pa ránima. n 19 Roma xa 
pa cánima cꞌa ri vinek yepe-vi ri itzel tak chꞌobonic. o Chiriꞌ nipe-vi ri 
chꞌobonic tok yecamisan. Chiriꞌ chukaꞌ nipe-vi ri chꞌobonic tok ri vinek 
ri e cꞌulan y ri man e cꞌulan ta niquicanola-quiꞌ richin yemacun. p Y pa 
cánima chukaꞌ nipe-vi tok yeꞌelekꞌ, niquiyacala-pe tzij chiquij chꞌakaꞌ 
chic, y chukaꞌ tok yeyokꞌon. 20 Y ronojel cꞌa ri banobel que tak riꞌ jariꞌ ri 
nibanon chire jun vinek chi nutzꞌilobisaj-riꞌ. Pero ri nuben ri vinek chi 
man jebel ta ruchꞌajon rukꞌaꞌ y cꞌariꞌ nutej-ka ruvay, q riꞌ man jun nuben 
chire ri rucꞌaslen; can man cꞌa nutzꞌilobisaj ta. Que cꞌa riꞌ xubij ri Jesús.

Ri Jesús xucꞌachojirisaj jun xten, ral jun ixok man israelita ta
21 Y ri Jesús e rachibilan ri rutijoxelaꞌ xel cꞌa el ri chiriꞌ, y xbe cꞌa quelaꞌ 

pa jun lugar ri nakaj nicanej chique ri tinamit quibiniꞌan Tiro y Sidón. r 
22 Y chiriꞌ ecꞌo-vi cꞌa ri e riy-rumam can ri achin xubiniꞌaj Canaán. Y jun 
cꞌa ixok ri chiquicojol rijeꞌ, xpe cꞌa riqꞌuin ri Jesús. Rijaꞌ roma bis, can 
nucꞌutulaꞌ cꞌa utzil chire ri Jesús y nubilaꞌ cꞌa riqꞌuin ruchukꞌaꞌ: Tajoyovaj 
nuvech rat Ajaf, rat ri riy-rumam can ri rey David. s Quinatoꞌ cꞌa, roma ri 
val-xten cꞌo jun itzel espíritu riqꞌuin, y cꞌayef rubanon pa rukꞌaꞌ.

23 Pero ri Jesús man jun chꞌabel xubij chire ri ixok. Y ri tijoxelaꞌ xejel-
apo riqꞌuin ri Jesús y xquibij chire: t Tabanaꞌ chi ticꞌojeꞌ can re ixok reꞌ, 
roma tzeketel-pe chikij y ri ruchꞌabel cꞌanej nacꞌaxex-vi, xechaꞌ.

24 Xpe ri Jesús xubij: Yin xitak-pe xaxe chiquicanoxic ri kavinak 
israelitas u ri man ecꞌo ta apo riqꞌuin ri Dios, v xchaꞌ chique.

25 Can jacꞌariꞌ xpe ri ixok xoxuqueꞌ chuvech w ri Jesús, y xubij chire: 
Ajaf, can quinatoꞌ cꞌa, xchaꞌ rijaꞌ.

26 Pero ri Jesús xubij chire ri ixok: Ri rutzil x ri Dios man utz ta chi 
chire xabachique ninya-vi. Achiꞌel ri quivay ri alcꞌualaxelaꞌ man rucꞌamon 
ta chi nelesex chique richin ja ri tak tzꞌiꞌ y yetijon, xchaꞌ ri Jesús.

27 Pero ri ixok xubij: Ajaf, can kitzij ri nabij. Pero can yojtiquir cꞌa 
chukaꞌ nikacꞌul-apo jubaꞌ chire ri utzil riꞌ. Achiꞌel niquiben ri tak tzꞌiꞌ 
yequimololaꞌ ri rucꞌaj vey ri yequitzek-ka ri cajaf yevaꞌ pa mesa.

28 Y ri Jesús can jariꞌ xubij cꞌa chire ri ixok: Can janíla nikꞌalajin chi 
acukuban acꞌuꞌx. z Can tibanatej-vi cꞌa ri janíla navajoꞌ rat, xchaꞌ ri Jesús.

Y ri xten, ral ri ixok, can chupan cꞌa ri hora riꞌ xel-el ri itzel espíritu riqꞌuin.

Tok ri vinek xquiyaꞌ rukꞌij ri Dios, roma ri Jesús xerucꞌachojirisaj qꞌuiy yavaꞌiꞌ
29 Tok ri Jesús e rachibilan ri rutijoxelaꞌ e kꞌaxinek chic cꞌa pe chupan ri lugar 

ri nakaj nicanej-vi chique ri tinamit Tiro y Sidón, xapon cꞌa chunakaj ri nima-yaꞌ 
rubiniꞌan Galilea. a Y rijaꞌ xjoteꞌ cꞌa pa ruviꞌ ri juyuꞌ cꞌo chiriꞌ y cꞌariꞌ xbetzꞌuyeꞌ. 
30 Y ecꞌo cꞌa janíla e qꞌuiy vinek ri xeꞌapon riqꞌuin, y e quicꞌuan-apo quiyavaꞌiꞌ. 
Chique ri yavaꞌiꞌ ri e quicꞌuan-apo ecꞌo ri xa man choj ta yebiyin roma ri e jetzꞌ, 
ecꞌo moyiꞌ, b ecꞌo memaꞌ, c ecꞌo ri man utz ta ri quikꞌaꞌ ri caken, y ecꞌo chꞌakaꞌ 
chic ri jun vi chic chi ruvech yabilal noc chique. Ri vinek riꞌ xequiyaꞌ cꞌa apo ri 
quiyavaꞌiꞌ chuvech ri Jesucristo, y rijaꞌ xerucꞌachojirisaj. 31 Can roma cꞌa ri xuben 
ri Jesús quiqꞌuin ri yavaꞌiꞌ, ri vinek can achique la xquinaꞌ tok xquitzꞌet. Roma ri 
memaꞌ tok rubanon can, vacami yechꞌon chic. Ri man utz ta ri quikꞌaꞌ ri caken, 
xecꞌachoj. Ri e jetzꞌ, choj chic yebiyin. Ri moyiꞌ, yetzuꞌun chic. Ri vinek can 
xquiya-vi cꞌa rukꞌij-rucꞌojlen ri Dios ri richin ri Israel.

Tok ri Jesús xerutzuk más cajiꞌ mil vinek
32 Y tok ri Jesús xeroyoj ri rutijoxelaꞌ, xubij cꞌa chique: Janíla ninjoyovaj d 

quivech re vinek reꞌ, roma cꞌo yan oxiꞌ kꞌij ecꞌo-pe viqꞌuin y vacami man jun chic 
quivay e richin niquitej. Y yentek ta cꞌa el chi tak cachoch choj queriꞌ y man jun 
niquitej-el, man utz ta; man xa quebetzak pa tak bey roma vayjal, xchaꞌ rijaꞌ. f

33 Can jacꞌariꞌ xechꞌon-apo ri tijoxelaꞌ chire ri Jesús y xquibij cꞌa: Re 
lugar ojcꞌo-vi xa e manek vinek. ¿Cꞌo ta cami nekila-vi-pe vey richin 
yekatzuk g jebel re vinek reꞌ? Xa can janíla e qꞌuiy, xechaꞌ.

34 Pero ri Jesús xucꞌutuj chique: ¿Janipeꞌ cꞌa vey cꞌo iviqꞌuin? xchaꞌ.
Y rijeꞌ xquibij: Roj xaxe vukuꞌ vey cꞌo kiqꞌuin y chukaꞌ caꞌi-oxiꞌ tak quer, 

xechaꞌ chire.
35 Y ri Jesús xubij cꞌa chi ri vinek quetzꞌuye-ka ri pan ulef. 36 Cꞌariꞌ rijaꞌ 

xeruliꞌej ri vukuꞌ vey y ri quer pa rukꞌaꞌ y xumatioxij chire ri Dios. Y cꞌariꞌ cꞌa 
xeruperela-el y xuyala-el chique ri rutijoxelaꞌ, h y ri tijoxelaꞌ nequiyaꞌ chique 
ri vinek i riꞌ; ri can janíla vi e qꞌuiy. 37 Can conojel cꞌa jebel xquitej quivay. Can 
man jun cꞌa ri man ta jebel xvaꞌ. Y cꞌa cꞌo na vey y quer ri xmol can. Vukuꞌ 
chaquech cꞌa ri xnoj can riqꞌuin ri vey y quer ri xmol. 38 E cajiꞌ mil achiꞌaꞌ cꞌa 
ri xquitej quivay. Jacꞌa ri ixokiꞌ y ri acꞌualaꞌ ri xquitej quivay, man xeꞌajlex 
ta. 39 Y jacꞌa tok ri Jesús e rutakalon chic can ri vinek chi tak cachoch, rijaꞌ e 
rachibilan ri rutijoxelaꞌ xoc-el pa canoa j y xbe cꞌa ri pa Magdala.

Ri yeꞌajovan chi cꞌo nicꞌulvachitej chupan ri caj, richin niquinimaj

16  1 Y jacꞌariꞌ tok ecꞌo achiꞌaꞌ fariseos y ecꞌo chukaꞌ achiꞌaꞌ saduceos ri 
xeꞌapon riqꞌuin ri Jesús. Ri achiꞌaꞌ riꞌ xeꞌapon riqꞌuin xaxe richin 

chi niquitejtobej ri Jesús, y xquibij cꞌa chire chi tubanaꞌ cꞌa chi cꞌo nibanatej 
chupan ri caj, k richin tucꞌutuꞌ chi rijaꞌ can ja vi ri Dios takayon-pe l richin, xechaꞌ 
cꞌa. m 2 Pero ri Jesús xubij chique ri achiꞌaꞌ riꞌ: Rix tok nitzꞌet chi quek quibanon 
ri sutzꞌ chicaj, tok cꞌa rukajic ka ri kꞌij, nibij chi utz kꞌij nerubanaꞌ. n 3 Y chukaꞌ ri 
pa tak nimakꞌaꞌ, tok rix nitzꞌet chi ri caj mukul y quek chukaꞌ quibanon ri sutzꞌ, 
nibij chi man utz ta kꞌij nerubanaꞌ. Rix xa caꞌiꞌ cꞌa ipalej, roma jebel ivetaman 
nitzuꞌ ri caj, ivetaman vi utz o man utz ta kꞌij nerubanaꞌ. Jacꞌa ri retal o ri can 
nitzꞌetetej-vi y nubij achique tiempo ojcꞌo-vi, rix xa man nitzuꞌ ta. 4 Ri vinek 
richin vacami janíla e itzel y man niquinimaj ta ri Dios. Can nicajoꞌ chi yin 
ninben ta chi cꞌo ri nicꞌulvachitej chupan ri caj richin yinquinimaj. Pero man ja 
ta cꞌa ri nicajoꞌ rijeꞌ ri xticꞌulvachitej. Man que ta riꞌ. Xa can xe ri xcꞌulvachitej 
riqꞌuin ri jun achin ri xubiniꞌaj Jonás, jun achin ri xkꞌalajirisan ri xbix chire 
roma ri Dios ojer can, xaxe riꞌ ri retal chukaꞌ chique rijeꞌ, p xchaꞌ ri Jesús y xbe e 
rachibilan ri rutijoxelaꞌ; xeruyaꞌ can quiyon ri achiꞌaꞌ riꞌ.

Ri quitijonic ri fariseos y saduceos man utz ta
5 Y ja tok ri Jesús y ri rutijoxelaꞌ q xeꞌapon cꞌa ri jucꞌan ruchi-yaꞌ, ri 

tijoxelaꞌ cꞌariꞌ cꞌa xquinabej chi xa manek vey quicꞌuan-el. r 6 Ri Jesús xubij 
cꞌa chique ri rutijoxelaꞌ: Can tivacꞌaxaj cꞌa ri xtinbij chive, chi can tichajij 
cꞌa iviꞌ s chuvech ri chꞌen (chꞌamilej-kꞌor) quichin ri achiꞌaꞌ fariseos t y ri 
achiꞌaꞌ saduceos, roma xa nuben chire ronojel chi nichꞌamir, xchaꞌ ri Jesús.

7 Y roma queriꞌ xubij ri Jesús, ri tijoxelaꞌ xquichꞌob cꞌa ri pa tak cánima: 
Rijaꞌ xubij queriꞌ roma man xkaqꞌuen ta pe kavay.

8 Pero ri Jesús xretamaj cꞌa ri niquichꞌob ri rutijoxelaꞌ ri pa tak cánima, y xubij 
cꞌa chique: ¿Achique roma rix nichꞌob chi roma manek kavay, romariꞌ tok xinbij 
queriꞌ? ¿Can man icukuban ta icꞌuꞌx viqꞌuin y romariꞌ xaxe chic ri vey ri nichꞌob? 
9 Manek cꞌa nicꞌatzin-vi chi xaxe chic ri vey ri nichꞌob. u Achiꞌel xa cꞌa man jani 
nikꞌax ta chivech. v ¿Y man nokaꞌ ta cꞌa chiꞌicꞌuꞌx tok xentzuk ri voꞌoꞌ mil vinek 
riqꞌuin ri voꞌoꞌ vey? w ¿Can man nokaꞌ ta cꞌa chiꞌicꞌuꞌx janipeꞌ chi chaquech vey 
ri ximol can? 10 ¿Chukaꞌ can man nokaꞌ ta cꞌa chiꞌicꞌuꞌx tok xentzuk ri cajiꞌ mil 
vinek riqꞌuin ri vukuꞌ vey? x Chukaꞌ chiriꞌ can cꞌa pa chaquech na ri xeꞌimol can. 
11 ¿Achique ta cꞌa jun chic rubixic ninben yin, richin nikꞌax ta chivech chi man 
roma ta ri vey ri ximestaj can, tok xinbij chi rix tichajij-iviꞌ chuvech ri chꞌen 
(chꞌamilej-kꞌor) quichin ri achiꞌaꞌ fariseos y saduceos? xchaꞌ ri Jesús.

12 Y ri tijoxelaꞌ, cꞌariꞌ cꞌa xkꞌax chiquivech chi man chuvech ta cꞌa 
ri chꞌen (chꞌamilej-kꞌor) ri niquicusaj ri achiꞌaꞌ fariseos y saduceos ri 
tiquichajij-vi-quiꞌ. Xa chuvech cꞌa ri quitijonic ri achiꞌaꞌ riꞌ, ri tiquichajij-
vi-quiꞌ, roma ri tijonic riꞌ chanin nuyoj (nuyuj) ri nika-vi.

Ri Simón Pedro nubij achique ri Jesús
13 Y ri Jesús rachibilan ri rutijoxelaꞌ xapon cꞌa pa jun lugar ri nakaj 

nicanej chire ri tinamit rubiniꞌan Cesarea richin ri Filipo. Xpe ri Jesús 
xucꞌutuj cꞌa chique ri rutijoxelaꞌ: ¿Achique cꞌa niquichꞌob ri vinek chuvij 
yin ri xinalex chiꞌicojol, chi in achique cꞌa yin? y xchaꞌ chique.

14 Y ri tijoxelaꞌ xquibij cꞌa chire ri Jesús: Ecꞌo ri yebin chi rat ja ri Juan 
ri Bautista. z Ecꞌo chꞌakaꞌ chic niquibij chi ja rat ri Elías, a ri jun achin ri 
xkꞌalajirisan ri xbix chire roma ri Dios ojer can. Ecꞌo chukaꞌ ri yebin chi rat 
ja ri Jeremías ri jun chukaꞌ achin ri xkꞌalajirisan ri xbix chire roma ri Dios 
ojer can. Y can ecꞌo chukaꞌ ri yebin chi rat jun cꞌa chique ri chꞌakaꞌ chic 
achiꞌaꞌ ri xekꞌalajirisan ri xbix chique roma ri Dios ri ojer, b xechaꞌ ri tijoxelaꞌ.

15 Y rijaꞌ xucꞌutuj cꞌa chique ri rutijoxelaꞌ: Y rix ¿achique nichꞌob 
chuvij? xchaꞌ chique.

16 Y ri Simón Pedro can jacꞌariꞌ xubij chire ri Jesús: Ja rat ri Cristo, 
ri Rucꞌajol c ri cꞌaslic Dios, xchaꞌ chire.

17 Y can xe xracꞌaxaj queriꞌ ri Jesús, can jacꞌariꞌ xubij: Rat Simón Pedro rucꞌajol 
ri Jonás, can jebel cꞌa ruva-akꞌij, roma ri xabij chi ja yin ri Cristo ri Rucꞌajol ri Dios. 
Ri xabij man jun ta cꞌa vinek ri xkꞌalajirisan chavech, xa can jacꞌa ri Nataꞌ Dios ri 
cꞌo chilaꞌ chicaj ri xkꞌalajirisan d chavech. 18 Yin ninvajoꞌ cꞌa ninbij chave rat: Yin 
nuyoꞌon chic cꞌa jun abiꞌ; romariꞌ tok rat abiniꞌan Pedro. e Y ninbij chukaꞌ chave chi 
pa ruviꞌ cꞌa re abej f reꞌ xtinpaba-vi ri nu-iglesia. g Y man cꞌa xtichꞌacatej ta roma 
ri camic y roma ri etzelal. 19 Can chave vi cꞌa rat xtinya-vi ri uchukꞌaꞌ jakbel o 
tzꞌapebel richin ri oquen pa rukꞌaꞌ ri Dios o chupan ri aj-chicajil ajavaren. Can utz 
vi cꞌa xtitzꞌet ri chilaꞌ chicaj, tok rat xtatzꞌapej o xtajek jun bey chiquivech ri vinek. h

20 Y ri Jesús can jacꞌariꞌ xubij chique ri rutijoxelaꞌ chi man jun 
tiquibij-vi i chi ja rijaꞌ ri Cristo. j

Ri Jesús nubij chi xticamisex
21 Can jacꞌa chukaꞌ riꞌ tok ri Jesús xuchop rukꞌalajirisaxic chiquivech ri 

rutijoxelaꞌ, chi nicꞌatzin cꞌa chi rijaꞌ nibe ri pa tinamit Jerusalem richin 
nucꞌovisaj qꞌuiy tijoj-pokonal pa quikꞌaꞌ ri rijitaꞌk tak achiꞌaꞌ ri cꞌo quikꞌij, 
pa quikꞌaꞌ ri principal-iꞌ tak sacerdotes y pa quikꞌaꞌ chukaꞌ ri etamanelaꞌ 
chirij ri ley. Can xquinapon na cꞌa ri pa camic, k pero pa rox kꞌij xquicꞌastej 

cꞌa pe, l xchaꞌ ri Jesús. 22 Y ri Pedro can xe xracꞌaxaj chi queriꞌ xubij ri Jesús, 
xberucꞌama-pe y cꞌa quelaꞌ ri xbechapon-pe chire. Can xubij cꞌa chire: Man 
ta ja nrajoꞌ ri Dios, chi nibanatej achiꞌel ri xabij rat Ajaf, xchaꞌ ri Pedro.

23 Pero tok ri Jesús xracꞌaxaj queriꞌ, xupiscolij-riꞌ. Y cꞌariꞌ cꞌa xubij chire 
ri Pedro: Man cacꞌoje-pe viqꞌuin rat Satanás, m roma man utz ta ri nachꞌob. 
Rat xa yatoc kꞌatbel nubey. Roma ri achꞌobonic rat xa can junan riqꞌuin ri 
niquichꞌob ri vinek y man nachꞌob ta jubaꞌ achique cꞌa ri nrajoꞌ ri Dios. n

24 Y ri Jesús xchꞌon cꞌa chukaꞌ chique ri chꞌakaꞌ chic rutijoxelaꞌ y xubij: Vi 
cꞌo jun nrajoꞌ nitzekelben vichin, can tubanaꞌ cꞌa achiꞌel nuben jun ri benek 
chuxeꞌ ru-cruz. Man nuben ta ri nurayij rijaꞌ. Man nupokonaj ta nucꞌovisaj tijoj-
pokonal. o Vi cꞌo cꞌa jun ri nichꞌobon quereꞌ, utz nipe viqꞌuin richin yirutzekelbej. 
25 Roma vi yalan nupokonaj ri rucꞌaslen re vaveꞌ chuvech re ruvachꞌulef, xa 
man xtril ta cꞌa rucꞌaslen richin jantapeꞌ. Jacꞌa ri man nupokonaj ta riꞌ, stapeꞌ 
napon pa camic voma yin, can xtril-vi rucꞌaslen richin jantapeꞌ. p 26 ¿Roma 
achique ta cꞌa nuqꞌuen-pe chire ri vinek, vi nicꞌojeꞌ ri beyomel richin ronojel re 
ruvachꞌulef riqꞌuin y re vinek reꞌ xa man nicolotej ta? Stapeꞌ ta janíla ri beyomel 
cꞌo riqꞌuin ri vinek, man nitiquir ta cꞌa nulokꞌ ri cꞌaslen richin jantapeꞌ. q 27 Yin ri 
xinalex chiꞌicojol can xquipe chic cꞌa jun bey, y junan chic cꞌa nukꞌij-nucꞌojlen 
riqꞌuin ri Nataꞌ y e vachibilan-pe ri nu-ángeles. r Y jacꞌariꞌ tok xtinyaꞌ ruqꞌuexel 
chique conojel; ruqꞌuexel ri quibanobal s ri xequibanalaꞌ. 28 Y tivacꞌaxaj cꞌa re 
xtinbij chive, y janíla rejkalen: Yin ri xinalex chiꞌicojol can xquipe-vi cꞌa, riqꞌuin 
chic nukꞌij-nucꞌojlen y cꞌo chic uchukꞌaꞌ pa nukꞌaꞌ. Y ecꞌo cꞌa chive rix can man 
xquequen ta (xquecom ta), cꞌa tok quitzꞌeton chic na can riꞌ, xchaꞌ ri Jesáus. t

Tok xtzꞌet rukꞌij ri Jesús

17  1 Y tok icꞌovinek chic cꞌa vakiꞌ kꞌij, ri Jesús xuchaꞌ ri Pedro, xeruchaꞌ 
chukaꞌ ri Jacobo y ri Juan ri cachꞌalal quiꞌ, richin chi xaxe quiyon 

ri e oxiꞌ xerucꞌuaj cꞌa pa ruviꞌ jun juyuꞌ u nim. v 2 Ri Jesús xjalatej cꞌa ruvech 
chiquivech ri e oxiꞌ rutijoxelaꞌ. Xoc cꞌa achiꞌel nitzuꞌun ri kꞌij tok jebel 
niyicꞌlun. Y ri rutziak can xoc achiꞌel ri sakil. Can janíla cꞌa sek xtzuꞌun. 3 Y 
tok ri e oxiꞌ tijoxelaꞌ xquitzꞌet cꞌa, yetzijon yan chic riqꞌuin ri Jesús ri caꞌiꞌ 
achiꞌaꞌ quibiniꞌan Moisés y Elías. Ri achiꞌaꞌ riꞌ e rusamajelaꞌ ri Dios ri xecꞌojeꞌ 
ojer can w tiempo. 4 Y cꞌariꞌ cꞌa tok ri Pedro xubij-apo chire ri Jesús: Ajaf, vaveꞌ 
utz kabanon. Vi rat navajoꞌ, nikaben cꞌa oxiꞌ tak jay. Chave rat nikaben jun, ri 
Moisés nikaben chukaꞌ jun richin, y que chukaꞌ riꞌ nikaben jun richin ri Elías.

5 Tok ri Pedro can cꞌa nichꞌon na apo riqꞌuin ri Jesús, jacꞌariꞌ tok ri 
tijoxelaꞌ riꞌ xquitzꞌet chi cꞌo jun sutzꞌ richin sakil xka-pe pa quiviꞌ. Y 

chupan cꞌa ri sutzꞌ riꞌ cꞌo Jun ri xchꞌon-pe y xubij: Jareꞌ ri Nucꞌajol y janíla 
ninvajoꞌ; can nucukuban cꞌa nucꞌuꞌx riqꞌuin. x Tivacꞌaxaj cꞌa ri rutzij. y

6 Y tok ri e oxiꞌ tijoxelaꞌ xcacꞌaxaj z riꞌ, xquikasaj-ka-quiꞌ cꞌa pan ulef. Y janíla 
cꞌa xquixibij-quiꞌ. 7 Y ri Jesús xjel cꞌa apo quiqꞌuin ri rutijoxelaꞌ, xeruchop-ka y 
xubij cꞌa chique: Quixyacatej cꞌa y man tixibij-iviꞌ, a xchaꞌ ri Jesús.

8 Tok ri tijoxelaꞌ xebetzuꞌun-pe, man jun chic cꞌa ri xquitzꞌet, xa can 
ruyon chic cꞌa ri Jesús.

9 Y tok rijeꞌ e xulan cꞌa pe chuvech ri juyuꞌ, ri Jesús xuchilabej chique 
ri rutijoxelaꞌ: Man jun titzijoj-vi b ri xitzꞌet. Rix utz nitzijoj pero tok yin 
ri xinalex chiꞌicojol xicꞌastej yan pe chiquicojol ri caminakiꞌ; cꞌa jariꞌ tok 
rucꞌamon nitzijoj, xchaꞌ chique. c

10 Ri tijoxelaꞌ riꞌ can jariꞌ xquibij chire ri Jesús: Roj kꞌaxinek chikavech chi ja 
rat ri Cristo ri takon-pe roma ri Dios. ¿Pero achique cꞌa roma tok ri etamanelaꞌ 
chirij ri ley niquibij chi nabey chi nokaꞌ ri Cristo cꞌo chi nokaꞌ ri Elías? d xechaꞌ.

11 Y ri Jesús xubij cꞌa chique: Can kitzij vi chi ri Elías nipe nabey y 
nuben e cꞌa ruchojmilal ronojel f ri cꞌo. 12 Pero yin can ninbij cꞌa chive chi 
ri Elías riꞌ xpe yan y man xquinabej ta achique riꞌ. Xa janíla xquiben-el 
chire. Can achique ri xquirayij xquiben-el chire, can que vi riꞌ xquiben. g Y 
can que cꞌa chukaꞌ riꞌ yin ri xinalex ri chiꞌicojol, ecꞌo ri yebanon chuve chi 
nincꞌovisaj tijoj-pokonal, xchaꞌ ri Jesús.

13 Y cꞌariꞌ cꞌa tok ri tijoxelaꞌ xkꞌax chiquivech chi ri Jesús chirij ajcꞌa ri 
Juan ri Bautista xchꞌon-vi.

Tok ri Jesús xucꞌachojirisaj jun alaꞌ cꞌo ri yabil epilepsia chire
14 Tok ri Jesús y ri e oxiꞌ rutijoxelaꞌ h xeꞌapon-ka acuchi quimolon-quiꞌ janíla 

e qꞌuiy vinek, cꞌo cꞌa jun achin xokaꞌ riqꞌuin ri Jesús y xoxuqueꞌ chuvech. 
Ri achin xubij cꞌa chire ri Jesús: 15 Ajaf, tajoyovaj ruvech ri nucꞌajol, roma 
rijaꞌ janíla nutej pokon pa rukꞌaꞌ ri yabil i rubiniꞌan epilepsia, y janíla cꞌa bey 
tzakinek pa kꞌakꞌ y pa tak yaꞌ. 16 Xinqꞌuen cꞌa pe richin xonyaꞌ chiquivech re 
atijoxelaꞌ y niquicꞌachojirisaj ta, pero man yetiquir ta niquicꞌachojirisaj, xchaꞌ ri 
achin.

17 Y ri Jesús jariꞌ xubij: Man jun vinek chupan re tiempo reꞌ ri cukul ta 
rucꞌuꞌx riqꞌuin ri Dios. Xa conojel e sachinakiꞌ. ¿Rix nichꞌob chi yin can 
jantapeꞌ yicꞌojeꞌ iviqꞌuin? ¿Can jantapeꞌ cꞌo chi yixincochꞌ? j Ticꞌamaꞌ cꞌa 
pe ri alaꞌ vaveꞌ, xchaꞌ ri Jesús.

18 Ri Jesús richin xucꞌachojirisaj ri alaꞌ, xchapon chirij ri itzel espíritu 
richin chi tel-el chiriꞌ riqꞌuin ri alaꞌ. Y ri alaꞌ can jariꞌ xcꞌachoj. Xqꞌuis cꞌa 
el ri ruyabil chupan ri hora riꞌ roma xel-el ri itzel espíritu.

19 Y tok ri Jesús y ri rutijoxelaꞌ quiyon chic cꞌa ecꞌo, xepe ri tijoxelaꞌ 
xquicꞌutuj chire ri Jesús: ¿Achique cꞌa roma roj man xojtiquir ta xkelesaj-
el ri itzel espíritu? xechaꞌ chire. k

20 Y ri Jesús xubij chique: Man xixtiquir ta xivelesaj roma man icukuban 
ta icꞌuꞌx jebel riqꞌuin ri Dios. Y can kitzij vi cꞌa ri ninbij chive: Xa riqꞌuin 
ta nicukubaꞌ jubaꞌ icꞌuꞌx riqꞌuin ri Dios, stapeꞌ ta achiꞌel jun ti ijaꞌtz richin 
mostaza, l xa riqꞌuin riꞌ, vi rix nibij chire re jun juyuꞌ reꞌ chi tel-el vaveꞌ y 
tikꞌax quelaꞌ, can nikꞌax-vi. Can man jun cꞌa ri man ta xquixtiquir niben, 
riqꞌuin nicukubaꞌ jubaꞌ icꞌuꞌx m riqꞌuin ri Dios. 21 Jacꞌa re jun ruvech espíritu reꞌ 
nel, pero vi rix niben chi can man yixvaꞌ ta n richin niben orar, o xchaꞌ chique.

Ri Jesús nucamuluj rubixic chi xticamisex
22 Y tok ri Jesús y ri rutijoxelaꞌ ecꞌo chic cꞌa ri pa Galilea, xpe ri Jesús 

xubij chic cꞌa chique ri rutijoxelaꞌ: Yin ri xinalex chiꞌicojol, p can xquijach-
vi pa quikꞌaꞌ q ri vinek. r 23 Can xquicamisex-vi s cꞌa; pero pa rox kꞌij 
xquicꞌastej-pe chiquicojol ri caminakiꞌ. t Y tok ri tijoxelaꞌ u xcacꞌaxaj ri xubij 
ri Jesús, can janíla cꞌa xebison.

Ri Jesús can xuyaꞌ chukaꞌ ri mero richin pa rachoch ri Dios
24 Y jacꞌa tok ri Jesús y ri rutijoxelaꞌ xeꞌapon ri pa tinamit Capernaum, v ri 

yemolon ruchiꞌ ri mero richin pa rachoch ri Dios, ri cꞌo chi niquitoj conojel ri 
achiꞌaꞌ, can xeꞌapon cꞌa chukaꞌ riqꞌuin ri Pedro y xquicꞌutuj chire: ¿Ri Tijonel 
ivichin man nuyaꞌ w ta cami ri mero richin pa rachoch ri Dios? xechaꞌ.

25 Y ri Pedro xubij: Jaꞌ, nuyaꞌ.
Y tok ri Pedro xapon ri pa jay, nabey ri Jesús xbechꞌon-pe y xubij chire: 

Simón Pedro ¿achique na cꞌa ri nachꞌob rat? ¿Ri nimaꞌk tak kꞌatoy-tzij chuvech 
re ruvachꞌulef, achok che cꞌa niquicꞌutuj-vi ri alcaval x y ri impuestos? y ¿Chique 
ri calcꞌual ka rijeꞌ o chique ri chꞌakaꞌ chic ri xa man e calcꞌual ta? xchaꞌ ri Jesús.

26 Y ri Pedro xubij cꞌa chire ri Jesús: Ri nimaꞌk tak kꞌatoy-tzij xa chique 
ri man e calcꞌual ta niquicꞌutuj-vi alcaval y ri impuestos, xchaꞌ.

Y ri Jesús can jacꞌariꞌ xubij: Yin ajcꞌa riꞌ man nintoj ta ri alcaval y ri 
impuestos, roma ja yin ri Alcꞌualaxel. 27 Pero vi xa man nikatoj ta, riqꞌuin 
jubaꞌ man nikꞌax ta chiquivech achique roma tok man nikatoj ta. Xa 
cabiyin cꞌa ka pa yaꞌ chuchapic quer. Y ri nabey ri xtachop, tajakaꞌ cꞌa 
pa ruchiꞌ y chiriꞌ xtavil ri mero ri nicꞌatzin richin neꞌayaꞌ z can chique ri 
moloy-mero richin pa rachoch ri Dios. Ri mero cꞌa riꞌ nuben cꞌa richin 
nayaꞌ can ri avichin rat y ri vichin yin, xchaꞌ ri Jesús chire ri Pedro.

Ri nuchꞌutinirisaj-riꞌ, cꞌo rukꞌij

18  1 Y jacꞌariꞌ tok ri tijoxelaꞌ xejel-apo riqꞌuin ri Jesús, y 
xquicꞌutuj cꞌa chire: Tok can ja chic ri Dios ri Kꞌatoy-Tzij pa 

kaviꞌ, ¿achique cꞌa ri más nim rukꞌij a xticꞌojeꞌ chike roj? xechaꞌ.
2 Y ri Jesús can jacꞌariꞌ tok xroyoj jun ti acꞌual y xuyaꞌ ri chiriꞌ pa 

quinicꞌajal. 3 Cꞌariꞌ rijaꞌ xubij chique ri rutijoxelaꞌ: Can kitzij cꞌa ninbij 
chive, vi rix man nijel ta ri ichꞌobonic, vi man yixoc ta achiꞌel jun 
ti acꞌual, b man xquixoc ta pa rukꞌaꞌ ri Dios o chupan ri aj-chicajil 
ajavaren. c 4 Xaxe cꞌa ri xtuchꞌutinirisaj-riꞌ achiꞌel re jun ti acꞌual reꞌ, 
jacꞌariꞌ ri más nim rukꞌij xticꞌojeꞌ chiquicojol ri ecꞌo pa rukꞌaꞌ ri Dios, 
chupan ri aj-chicajil ajavaren. 5 Ri yacayon vichin yin ri pa ránima 
y can riqꞌuin quicoten nucꞌul jun acꞌual, jun ri achiꞌel reꞌ, man xe ta 
xtucꞌul ri acꞌual, xa can xquirucꞌul d chukaꞌ yin.

Tokꞌex ruvech ri vinek ri nibanon chire jun chic chi nimacun
6 Vi cꞌo ta jun coꞌol ri yiniman y nipe ta jun vinek y nuben chire ri 

jun coꞌol riꞌ chi nitzak pa mac; man utz ta ri nuben. Romariꞌ ri vinek 
ri nichꞌobon chi nuben ri etzelal riꞌ, más ta utz chire rijaꞌ chi ximon 
jun nimalej abej richin queꞌen chukul y netorix can pa jun nimalej yaꞌ e 
ri janíla nim rupan. Y ri abej riꞌ ja ta ri nisilox roma ri chicop nibix 
burro chire. 7 Cꞌayef quibanon ri vinek ecꞌo chuvech re ruvachꞌulef 
roma ecꞌo ri yebanon chique chi yemacun. Can cꞌo-vi cꞌa chi queriꞌ 
nicꞌulvachitej chuvech re ruvachꞌulef. Pero ri can rucꞌamon chi janíla 
nokꞌex f ruvech jacꞌa ri vinek ri nibanon chire jun chic chi nimacun. g

8 Xa roma cꞌa riꞌ vi jun akꞌaꞌ o jun avaken ri nibanon chave chi yamacun, 
más ta utz chi nachoy y natorij-el. Roma más utz chi xaxe jun akꞌaꞌ o jun 
avaken cꞌo y yatoc chupan ri cꞌaslen ri man qꞌuisel ta, que chuvech ta caꞌiꞌ 
akꞌaꞌ y caꞌiꞌ avaken cꞌo y xa chi tzꞌaket yabetorix can chupan ri kꞌakꞌ h ri man 
jun bey xtichup. 9 Y chukaꞌ vi xa jun chique ri runakꞌ-avech nibanon chave 
chi yamacun, más ta utz navelesaj y natorij-el. Roma más utz chi xaxe jun 
runakꞌ-avech cꞌo y yatoc chupan ri cꞌaslen ri man qꞌuisel ta, que chuvech ta 
caꞌiꞌ runakꞌ-avech cꞌo y xa chi tzꞌaket yabetorix can chupan ri kꞌakꞌ. i

Jun cꞌambel-tzij chirij jun carneꞌl sachinek can
10 Man cꞌa queꞌivetzelaj ri vinek ri can man jun oc quikꞌij, j 

roma rijeꞌ can e chajin coma ángeles. k Y yin ninbij cꞌa chive chi 
ri chajinelaꞌ quichin rijeꞌ can jantapeꞌ cꞌa yetiquir yeꞌapon chilaꞌ 

chicaj riqꞌuin ri Nataꞌ. 11 Y yin ri xinalex chiꞌicojol, can xipe-vi cꞌa 
chiquicanoxic y chiquicolic l ri ecꞌo pa mac. m

12 Can quixchꞌobon cꞌa jebel roma ri xtinbij chive. Vi jun achin ecꞌo ta jun 
ciento rucarneꞌl y nisach ta can jun tok yeberuyukꞌuj, ¿man cami yeruyaꞌ 
ta can jubaꞌ ri chꞌakaꞌ chic rucarneꞌl, y nibe pa tak juyuꞌ chucanoxic ri jun n 
ri sachinek can? 13 Y stapeꞌ ri achin riꞌ cꞌa ecꞌo na ri chꞌakaꞌ chic rucarneꞌl 
ri man xesach ta, yin ninbij chi rijaꞌ más cꞌa niquicot ránima riqꞌuin ri jun 
rucarneꞌl ri sachinek can, vi nerila-pe. 14 Can que cꞌa chukaꞌ riꞌ nibanatej 
riqꞌuin ri aj-chicajil Itataꞌ, can man rurayibel ta cꞌa rijaꞌ chi nisach ta can 
jun vinek chupan ri mac, stapeꞌ ta ri vinek riꞌ man jun oc rukꞌij.

Tijonic chirij ri cuyubel-mac
15 Vi cꞌo cꞌa jun avachꞌalal cꞌo itzel ri nuben chave, cabiyin riqꞌuin y pa 

ruyonil tabij cꞌa chire. o Y vi ri avachꞌalal riꞌ nracꞌaxaj ri nabij chire, can 
xachꞌacon-vi cꞌa riꞌ. p 16 Jacꞌa vi xa man yaracꞌaxaj ta, queꞌacꞌuaj cꞌa jun o e caꞌiꞌ 
chic, richin chi chiquivech rijeꞌ tok nabij chire ri avachꞌalal chi man utz ta 
rubanon. Richin queriꞌ can ix caꞌiꞌ q o ix oxiꞌ r cꞌa ri ixcꞌo tok nibanatej ronojel 
riꞌ. 17 Y vi ri avachꞌalal can man nracꞌaxaj ta riqꞌuin ri xibij rix chire, cꞌariꞌ rat 
ri rubanon ri itzel chave tabij chique conojel ri kachꞌalal niquimol-quiꞌ. Y tok 
bin chic chire coma ri kachꞌalal y man riqꞌuin riꞌ man niniman ta tzij, richin 
tunaꞌ chi man utz ta s ri xuben, tibanaꞌ cꞌa chire chi man ivachibil t ta chic. u

18 Y can kitzij vi cꞌa chi yin ninyaꞌ can vuchukꞌaꞌ pan ikꞌaꞌ. Y romariꞌ 
can utz vi cꞌa xtitzꞌet ri chilaꞌ chicaj, tok rix xtitzꞌapej o xtijek jun bey 
chiquivech ri vinek. v

19 Chukaꞌ ninbij chive: Vi chuvech re ruvachꞌulef ecꞌo e caꞌiꞌ kachꞌalal ri 
can junan quivech w richin chi niquiben xabachique cꞌutunic chire ri Dios, 
ri Nataꞌ Dios ri cꞌo chilaꞌ chicaj can xtuben cꞌa ri nicꞌutux chire x coma ri 
e caꞌiꞌ riꞌ. 20 Roma xabacuchi cꞌa ri quimolon-quiꞌ caꞌiꞌ o e oxiꞌ, vi can pa 
nubiꞌ yin quimolon-vi-quiꞌ, can incꞌo cꞌa pa quinicꞌajal, y xchaꞌ ri Jesús.

21 Y can jariꞌ tok xjel-apo ri Pedro riqꞌuin ri Jesús y xubij chire: Ajaf, 
vi jun vachꞌalal can jantapeꞌ cꞌo itzel nuben chuve, ¿cꞌa janipeꞌ cꞌa bey 
rucꞌamon chi nincuy rumac? ¿Jun cami vukuꞌ z bey rucꞌamon chi nincuy 
rumac? xchaꞌ ri Pedro chire ri Jesús.

22 Jacꞌa ri Jesús xubij chire ri Pedro: Yin man ninbij ta cꞌa chave chi 
vukuꞌ bey ri rucꞌamon chi nacuy rumac jun avachꞌalal ri cꞌo itzel nuben 
chave. Yin ninbij cꞌa chave chi ri rumac ri avachꞌalal rucꞌamon chi nacuy a 
setenta bey vukutek.

Jun cꞌambel-tzij chirij ri samajel ri man xucuy ta jun rachibil
23 Roma chupan ri aj-chicajil kꞌatbel-tzij, can nibanatej cꞌa achiꞌel ri xbanatej 

roma jun rey. Re rey reꞌ xrajoꞌ cꞌa nuchojmirisaj janipeꞌ quicꞌas chiquijujunal ri 
rusamajelaꞌ. 24 Y tok ri rey riꞌ xuchop cꞌa ruchojmirisaxic, cꞌo cꞌa jun rusamajel 
xbepabex chuvech y re samajel reꞌ cꞌo laꞌek jun lajuj millón quetzales rucꞌas. 
25 Roma cꞌa ri samajel riꞌ man nitiquir ta nutoj ri rucꞌas rubanon, ri rey xubij 
cꞌa chi ticꞌayix ri rusamajel rachibilan ri rixjayil y ri e calcꞌual. b Y chukaꞌ can 
quecꞌayix ri ru-cosas richin ri cajel noc chuvech ri cꞌas. 26 Can jacꞌariꞌ tok ri samajel 
xukasaj-riꞌ cꞌa pan ulef chuvech ri rey, y janíla cꞌa nucꞌutuj utzil chire. Ri samajel 
nubilaꞌ cꞌa chire ri rey: Tabanaꞌ utzil quinavoyobej cꞌa jubaꞌ más. Yin can xtintoj 
cꞌa chave ronojel ri nucꞌas, xchaꞌ rijaꞌ. 27 Y ri rey ri rajaf ri samajel riꞌ, can janíla 
vi cꞌa xujoyovaj ruvech ri rusamajel janíla qꞌuiy rucꞌas, romariꞌ xucuy ri rucꞌas y 
man jun xuben chire. 28 Jacꞌa tok colotajinek chic el ri samajel c riꞌ, xberucꞌuluꞌ cꞌa 
pe jun chic samajel ri banayon jun kajoꞌn riqꞌuin. Ri kajoꞌn cꞌa ri rubanon ri jun 
rachibil riꞌ, man achiꞌel ta cꞌa ri rucꞌas rijaꞌ, xa jun laꞌek cien quetzales. Man riqꞌuin 
riꞌ, rijaꞌ xuchop chukul y nutzꞌapej yan cꞌa ruxlaꞌ, y nubij cꞌa chire: Tatojo-pe ri cꞌas 
abanon viqꞌuin, nichaꞌ cꞌa chire. 29 Y ri rachibil pa samaj can jacꞌariꞌ xxuque-ka 
chuvech, y janíla cꞌa nucꞌutuj utzil chire; can nubij cꞌa: Quinavoyobej chic cꞌa jubaꞌ 
y yin xtintoj ronojel chave, xchaꞌ. 30 Jacꞌa ri achin samajel achok iqꞌuin banon-vi 
ri cꞌas, man xkaꞌ ta chuvech ri xbix chire y romariꞌ xbe pa kꞌatbel-tzij y xberuyaꞌ 
can pa cárcel, richin chi tutzꞌetaꞌ cꞌa achique rubaniquil nuben richin nutoj can 
ri rucꞌas, richin nicolotej-pe. 31 Y ri chꞌakaꞌ chic cachibil pa samaj tok xquitzꞌet 
ronojel ri xbanatej, can xpe-vi cꞌa bis pa cánima. Y rijeꞌ xebe cꞌa riqꞌuin ri rey ri 
cajaf y xbequitzijoj cꞌa ronojel ri xuben ri jun samajel riqꞌuin ri jun chic. 32 Y ri rey, 
ri cajaf, can jacꞌariꞌ xutek royoxic ri samajel ri man utz ta xuben, y xubij cꞌa chire: 
Rat, xa at jun ajcꞌa itzel nusamajel. Yin xincuy ronojel ri nimalej acꞌas, roma can 
queriꞌ ri cꞌutunic xaben chuve. 33 ¿Man ja ta cami riꞌ ri rucꞌamon chukaꞌ xaben 
ta rat riqꞌuin ri avachibil pa samaj, achiꞌel d ri xinben yin aviqꞌuin chi xinjoyovaj e 
avech? 34 Y can jacꞌariꞌ ri rey ri cajaf ri samajelaꞌ, roma xyacatej royoval xujech cꞌa 
el ri itzel rusamajel pa quikꞌaꞌ ri achiꞌaꞌ ri yebetzꞌapen can pa cárcel, y chiriꞌ xtiban 
chire chi nucꞌovisaj tijoj-pokonal cꞌa tok nitojtej na can ronojel ri rucꞌas.

35 Can que cꞌa riꞌ xtuben ri Nataꞌ Dios ri cꞌo chilaꞌ chicaj iviqꞌuin 
rix, f vi man riqꞌuin ta ronojel ivánima nicuy quimac ri ivachꞌalal tok 
cꞌo itzel niquiben chive, g xchaꞌ ri Jesús.

Ri vinek e cꞌulan man utz ta niquijech-quiꞌ

19  1 Y tok ri Jesús xtaneꞌ chubixic ri chꞌabel riꞌ, xbe cꞌa e 
rachibilan ri rutijoxelaꞌ, xuyaꞌ cꞌa can ri lugar riꞌ, ri rubiniꞌan 

Galilea. Rijaꞌ xbe cꞌa quelaꞌ pa Judea, y xkꞌax cꞌa jucꞌan chire ri 

raken-yaꞌ rubiniꞌan Jordán. h 2 Rijaꞌ can janíla cꞌa e qꞌuiy vinek i ri 
xetzekelben richin ri chiriꞌ, j y ecꞌo cꞌa chukaꞌ ri xerucꞌachojirisaj. k

3 Y jacꞌariꞌ tok ecꞌo achiꞌaꞌ fariseos ri xeꞌapon riqꞌuin, richin 
chi niquiyaꞌ ta pa cꞌayef ri Jesús y nitzak ta pa quikꞌaꞌ. Y romariꞌ 
xquicꞌutuj cꞌa chire: ¿Jun achin rucꞌamon nujech-riꞌ riqꞌuin ri rixjayil l 
roma xabachique ri niquicꞌulvachij? Queriꞌ ri xquicꞌutuj rijeꞌ.

4 Pero ri Jesús xubij cꞌa chique ri achiꞌaꞌ riꞌ: ¿Man itzꞌeton ta cꞌa 
rix chupan ri ruchꞌabel ri Dios ri nubij-vi chi ri Dios can ja ri pa 
rutiquiribel pe tok can pa cꞌulaj xeruben y man ruyon ta jun? Can man 
ruyon ta cꞌa ri achin, y chukaꞌ man ruyon ta ri ixok. m 5 ¿Chukaꞌ can 
man itzꞌeton ta ri chꞌabel ri nibin chi romariꞌ ri achin man chic cꞌa 
quiqꞌuin ta rute-rutataꞌ xticꞌoje-vi? Xa riqꞌuin cꞌa ri rixjayil n xticꞌoje-vi, 
y che caꞌiꞌ xa jun cꞌa xtiquiben. o Queriꞌ nubij ri ruchꞌabel ri Dios. 6 Y 
romariꞌ tok quicꞌuan chic quiꞌ, man chic e caꞌiꞌ ta cꞌa vinek, man que ta 
riꞌ, xa jun chic cꞌa ri quibanon. Roma cꞌa riꞌ ri can e tunun chic roma ri 
Dios, man tuben ri vinek chi yeruchꞌer, xchaꞌ ri Jesús.

7 Y ri achiꞌaꞌ fariseos xquicꞌutuj cꞌa chire ri Jesús: Vi man rucꞌamon 
ta chi queriꞌ niban, ¿achique cꞌa roma tok ri Moisés xubij chi jun achin, 
xaxe tubanaꞌ jun vuj richin jachojriꞌil p chire ri rixjayil y tuyaꞌ can?

8 Y ri Jesús xubij cꞌa chique ri achiꞌaꞌ riꞌ: Can achiꞌel cꞌa covirinek q ri 
ivánima rix chupan ri man utz ta, can que cꞌa chukaꞌ riꞌ xcꞌulvachitej ojer 
can, ri pa ru-tiempo ri Moisés. Xa romariꞌ tok rijaꞌ xuyaꞌ kꞌij chi utz niban 
ri jachojriꞌil riqꞌuin ri ixjaylonel. Y stapeꞌ ri pa rutiquiribel pe, man que ta 
riꞌ xbanatej. 9 Yin can ninbij-vi cꞌa chive chi xabachique achin ri nujech-
riꞌ r riqꞌuin ri rixjayil y xa man roma ta ri ixok nucanoj jun chic achin; vi 
ri achin riꞌ nuqꞌuen chic pe jun ixok, ri achin riꞌ nimacun chuvech ri Dios. 
Y vi cꞌo cꞌa jun achin ri nucꞌuan-el ri ixok ri jachon can roma ri rachijil, 
chukaꞌ ri achin riꞌ nimacun s chuvech ri Dios, xchaꞌ ri Jesús.

10 Y ri tijoxelaꞌ xquibij cꞌa chire ri Jesús: Vi jun achin can jantapeꞌ ximil 
riqꞌuin ri rixjayil, más ta utz chire ri achin chi man ta cꞌo rixjayil, t xechaꞌ rijeꞌ.

11 Y ri Jesús can jariꞌ tok xubij chique ri rutijoxelaꞌ: Man conojel ta cꞌa ri jebel 
ta rucꞌulic niquiben chire ri chꞌabel ri xibij, roma man chique ta conojel yoꞌon-
vi kꞌij chi que ta riꞌ niquiben can y man ta yecꞌuleꞌ. u 12 Y can ecꞌo na vi achiꞌaꞌ 
ri can cꞌa pa calaxic pe riqꞌuin ri quiteꞌ tok xkꞌalajin yan chi man xtiquicanoj 
ta ixok. Ecꞌo chukaꞌ achiꞌaꞌ ri e queriꞌ, pero xa roma ri banon chique coma ri 
akꞌomanelaꞌ. Y ecꞌo chukaꞌ achiꞌaꞌ ri e queriꞌ, pero xa quiqꞌuin rijeꞌ xpe-vi chi 
man niquicanoj ta ixok, richin chi yesamej jebel pa rusamaj ri Dios v y yequitoꞌ 

ri yeꞌoc pa rukꞌaꞌ ri Dios, chupan ri aj-chicajil ajavaren. Ri jun cꞌa ri can nunaꞌ 
chi nitiquir nuben chi man nicꞌuleꞌ ta, can man cꞌa ticꞌuleꞌ, xchaꞌ ri Jesús.

Ri Jesús yerajoꞌ chukaꞌ ri acꞌualaꞌ
13 Y ecꞌo cꞌa acꞌualaꞌ ri xeꞌucꞌuex-apo chuvech ri Jesús, richin chi rijaꞌ 

tuyaꞌ rukꞌaꞌ pa quiviꞌ y tucꞌutuj chukaꞌ ri rutzil ri Dios pa quiviꞌ ri acꞌualaꞌ 
riꞌ. Pero ri tijoxelaꞌ xa xquibij chique ri vinek chi man tiquiben queriꞌ. w 
14 Pero ri Jesús xa xubij cꞌa chique ri rutijoxelaꞌ: Tiyaꞌ kꞌij richin chi ri 
acꞌualaꞌ yepe cꞌa viqꞌuin yin, y man queꞌikꞌet. Roma ri xqueꞌoc pa rukꞌaꞌ ri 
Dios o chupan ri aj-chicajil ajavaren, xaxe ri e achiꞌel ri acꞌualaꞌ. x

15 Y tok ri Jesús rucꞌutun chic cꞌa ri rutzil ri Dios y xuyalaꞌ can rukꞌaꞌ pa 
quiviꞌ ri acꞌualaꞌ, rijaꞌ xbe, xuyaꞌ cꞌa can ri lugar riꞌ.

Ri cꞌajol achin beyon ri xchꞌon riqꞌuin ri Jesús
16 Y cꞌo cꞌa jun ri xapon riqꞌuin ri Jesús y xubij: Rat ri utzilej Tijonel 

tabij cꞌa chuve: ¿Achique cꞌa utzilej banobel ri rucꞌamon ta chi ninben yin 
richin queriꞌ nicꞌojeꞌ ta nucꞌaslen ri man qꞌuisel ta? y xchaꞌ rijaꞌ.

17 Y ri Jesús xubij chire: ¿Achique cꞌa roma tok nabij utz chuve yin? 
Roma man jun vinek ri utz ta, xa can xe cꞌa Jun ri utz y riꞌ ja ri Dios. 
Vi rat can navajoꞌ cꞌa yatapon chupan ri cꞌaslen ri man qꞌuisel ta, can 
queꞌatakej cꞌa ri pixaꞌ, z xchaꞌ chire.

18 Y xpe ri cꞌajol achin ri apovinek riqꞌuin ri Jesús xucꞌutuj cꞌa: ¿Achique 
chi pixaꞌ riꞌ? xchaꞌ.

Y ri Jesús xubij chire: Ri pixaꞌ riꞌ ja ri man cacamisan; a rat achin ri cꞌo 
avixjayil man tacanoj jun chic ixok; man catelekꞌ; man tatzꞌuc tzij chirij 
jun chic vinek. 19 Chukaꞌ tayaꞌ quikꞌij ri ate-atataꞌ. b Y achiꞌel navajo-ka-aviꞌ 
rat, que cꞌa chukaꞌ riꞌ queꞌavajoꞌ ri chꞌakaꞌ chic. c Ja pixaꞌ riꞌ, xchaꞌ ri Jesús.

20 Y ri cꞌajol achin xubij cꞌa chire ri Jesús: Cꞌa in coꞌol tok nubanon-pe 
ronojel riꞌ. ¿Achique ta cꞌa ri chꞌakaꞌ chic ri man nubanon ta? xchaꞌ rijaꞌ.

21 Y ri Jesús xubij cꞌa chire: Richin can natzꞌakatisaj cꞌa rubanic ronojel, 
xaxe chic cꞌa jun ri man abanon ta. Man atalun ta ri abeyomel chiquivech 
ri vinek ri man jun cꞌo quiqꞌuin. Teꞌacꞌayij d cꞌa can ri cꞌo aviqꞌuin y ri rajel e 
tataluj chiquivech ri vinek ri man jun cꞌo quiqꞌuin, f richin queriꞌ nicꞌojeꞌ 
abeyomel chilaꞌ chicaj. g Y catampe cꞌa viqꞌuin y quinatzekelbej, xchaꞌ ri Jesús.

22 Tok ri cꞌajol achin xracꞌaxaj cꞌa ri chꞌabel ri xubij ri Jesús, nibison ránima 
xtzolin-el, roma janíla ri beyomel cꞌo riqꞌuin y man nrajoꞌ ta nel pa rukꞌaꞌ.

23 Can jacꞌariꞌ tok ri Jesús xubij chique ri rutijoxelaꞌ: Vacami can ninbij-vi 
cꞌa chi can kitzij vi chi janíla cꞌayef chi jun ri janíla beyomel h cꞌo riqꞌuin noc 

ta pa rukꞌaꞌ ri Dios o chupan ri aj-chicajil ajavaren. 24 Xa más laꞌek man can 
ta cꞌayef chi nikꞌax ri jun chicop rubiniꞌan camello pa ti rujulil jun bak, que 
chuvech jun beyon noc ta pa rajavaren o pa rukꞌaꞌ ri Dios, i xchaꞌ ri Jesús.

25 Y tok ri rutijoxelaꞌ ri Jesús xcacꞌaxaj ri chꞌabel riꞌ, can achique la 
xcacꞌaxaj. Y niquibilaꞌ cꞌa chiquivech: Vi can achiꞌel ri nubij, queriꞌ, man 
jun xticolotej, yechaꞌ cꞌa.

26 Ri Jesús xerutzu-apo ri rutijoxelaꞌ y xubij chique: Man tichꞌob queriꞌ. 
Ri vinek man yetiquir ta niquicol-quiꞌ, jacꞌa ri Dios ronojel nitiquir 
nuben, j xchaꞌ chique.

27 Y jariꞌ tok ri Pedro xubij cꞌa chire ri Jesús: Rat avetaman chi roj 
kayoꞌon can ronojel ri cꞌo kiqꞌuin, k richin queriꞌ at katzekelben. l ¿Y 
achique cꞌa ri xtikacꞌul roj romariꞌ?

28 Ri Jesús xubij cꞌa: Can kitzij cꞌa ninbij chive chi tok xtapon ri 
tiempo tok ronojel cꞌacꞌaꞌ m chic rubanic, yin ri xinalex chiꞌicojol cꞌo chic 
cꞌa nukꞌij-nucꞌojlen y xquitzꞌuyeꞌ pa jun chꞌaquet richin yikꞌaton tzij. Y 
jacꞌa chukaꞌ riꞌ tok rix ri xixtzekelben vichin, xquixtzꞌuyeꞌ pa cablajuj 
chꞌaquet richin nikꞌet tzij n pa quiviꞌ ri cablajuj tak tinamit rubanon re 
nimalej tinamit Israel. o 29 Y xabachique vinek ri voma cꞌa yin ruyoꞌon can 
rachoch, rachꞌalal e alabon y xtaniꞌ, rute-rutataꞌ, rixjayil, ralcꞌual o rulef, 
qꞌuiy cꞌa ri xtucꞌul; can pa ciento cꞌa bey más qꞌuiy ri xtucꞌul. Y xtrichinaj 
chukaꞌ rucꞌaslen ri man qꞌuisel ta. 30 Y e qꞌuiy cꞌa ri janíla quikꞌij vacami, 
xtapon ri kꞌij tok manek chic quikꞌij xticꞌojeꞌ. Y e qꞌuiy ri xa manek quikꞌij 
re vacami, xtapon ri kꞌij tok xticꞌojeꞌ quikꞌij. p

Ri samajelaꞌ ri junan cajel xquicꞌul

20  1 Ri nuben jun achin ri tataꞌaj pa jun jay chi xel-el ri nimakꞌaꞌ 
chiquicanoxic samajelaꞌ, richin yerutek pa rulef ri ruticon uva chuvech, 

can junan cꞌa riqꞌuin tok ri vinek yeꞌoc pa rukꞌaꞌ ri Dios o chupan ri aj-chicajil 
ajavaren. 2 Tok ri achin riꞌ xeril cꞌa ri rusamajelaꞌ y chꞌovinek chic quiqꞌuin chi 
can xtuya-vi jun quetzal chique, cꞌariꞌ cꞌa xerutek chusamajixic ri rulef ri ruticon 
ruvech riqꞌuin uva. 3 Pa tak las nueve laꞌek ri nimakꞌaꞌ riꞌ, rijaꞌ xel chic el jun bey y 
xerutzꞌet cꞌa ri chiriꞌ pa cꞌayibel chi ecꞌo samajelaꞌ ri man quilon ta quisamaj. 4 Rijaꞌ 
xapon quiqꞌuin y xchꞌon quiqꞌuin; rijaꞌ xubij cꞌa chique: ¿Nivajoꞌ isamaj? Roma vi 
nivajoꞌ, quixbiyin cꞌa chukaꞌ rix quixbesamej ri pa vulef nuticon uva chuvech, y yin 
xtinyaꞌ cꞌa chive ri rucꞌamon chi nichꞌec, xchaꞌ chique. Y ri samajelaꞌ riꞌ can xebe 
na vi ri pa samaj. 5 Ri tataꞌaj cꞌa ri rajaf ri ulef, can que cꞌa chukaꞌ riꞌ ri xubanalaꞌ 
quiqꞌuin ri chꞌakaꞌ chic samajelaꞌ ri xeril tok xel-el ri pa nicꞌaj-kꞌij y ri pa tak las tres 
ri tikakꞌij. Rijaꞌ xerutek cꞌa ri samajelaꞌ pa rusamaj y xubij chique chi can xtuya-vi 

cꞌa chique ri rucꞌamon chi niquichꞌec. 6 Y ri pa tak las cinco ri tikakꞌij rijaꞌ xel chic el 
jun bey y xeberilaꞌ cꞌa pe chꞌakaꞌ chic samajelaꞌ. Y rijaꞌ xubij cꞌa chique ri samajelaꞌ 
riꞌ: ¿Achique cꞌa roma tok man ivilon ta el isamaj y chi jun kꞌij re ixcꞌo vaveꞌ? xchaꞌ 
chique. 7 Y ri samajelaꞌ riꞌ xquibij cꞌa: Man jun xyoꞌon kasamaj, xechaꞌ. Y ri tataꞌaj 
rajaf ri ulef xubij cꞌa chique ri samajelaꞌ riꞌ: Quixbesamej cꞌa chukaꞌ rix pa vulef 
ri nuticon uva chuvech y xtinyaꞌ cꞌa chive ri janipeꞌ rucꞌamon chi nichꞌec, xchaꞌ 
chique. Y ri samajelaꞌ riꞌ can xebe na vi ri pa samaj.

8 Jacꞌa tok xka-ka ri kꞌij, xpe ri rajaf ri ulef tiquil uva chuvech, xubij cꞌa chire 
ri ucꞌuey quichin ri rusamajelaꞌ: Queꞌavoyoj-pe conojel ri samajelaꞌ y queꞌatojo-
el. q Nabey cꞌa yeꞌavoyoj-pe ri samajelaꞌ xeꞌokaꞌ pa ruqꞌuisibel, y ja ri samajelaꞌ 
ri xeꞌokaꞌ pa nabey jariꞌ ri xqueruqꞌuisibej can, xchaꞌ rijaꞌ. 9 Tok ri samajelaꞌ ri 
xeꞌoc pa samaj ri pa tak las cinco ri tikakꞌij, xeꞌapon richin nequicꞌulu-pe ri 
cajel, jun quetzal cꞌa ri xquicꞌulula-pe, roma queriꞌ ri rurayibel ri rajaf ri ulef, 
chi nuyaꞌ chique. 10 Y tok xeꞌapon cꞌa ri samajelaꞌ ri xeꞌoc pa samaj nabey, 
richin nequicꞌulu-pe ri cajel; xquichꞌob chi rijeꞌ más qꞌuiy cajel xtiquicꞌul 
chiquivech ri chꞌakaꞌ chic ri xa man jun kꞌij ta ri xesamej. Jacꞌa tok xquicꞌul ri 
cajel, cꞌariꞌ cꞌa xquitzꞌet chi rijeꞌ chukaꞌ xa jun quetzal ri cajel xquicꞌul. 11 Tok 
ri samajelaꞌ riꞌ xquicꞌul ri cajel y xquitzꞌet chi junan ri xquicꞌul quiqꞌuin ri 
chꞌakaꞌ, xquichꞌojij cꞌa ri cajel. 12 Ri samajelaꞌ riꞌ niquibij cꞌa: Ri ruqꞌuisibel 
tak samajelaꞌ ri xeꞌoc pa samaj, ri xa jun hora oc xesamej, can junan xaben 
chique kiqꞌuin roj, tok roj jun kꞌij ri xojsamej y xojcꞌojeꞌ chukaꞌ chuxeꞌ ri 
rukꞌakꞌal ri kꞌij, yechaꞌ cꞌa. 13 Y ri tataꞌaj rajaf ri samaj xubij cꞌa chire jun chique 
ri samajelaꞌ riꞌ: Riqꞌuin ri junan xentoj ri chꞌakaꞌ chic samajelaꞌ man jun itzel 
xinben chave rat. Roma aviqꞌuin rat xa can oj canajinek cꞌa can chi jun quetzal 
ri ninyaꞌ chave. ¿Nokaꞌ chiꞌacꞌuꞌx? 14 Vacami rat xaxe cꞌa tacꞌuaj la avajel y utz 
yabe. Y jacꞌa chique ri samajelaꞌ ri cꞌa pa ruqꞌuisibel xeꞌoc pa samaj, can pa 
vánima cꞌa yin xpe-vi tok xinya-el ri cajel achiꞌel ri avajel rat. 15 Roma ronojel 
ri cꞌo viqꞌuin yin, can pa nukꞌaꞌ cꞌa yin cꞌo-vi richin ninben achique ri ninvajoꞌ 
ninben riqꞌuin. r ¿O rat xa itzel nanaꞌ s chuve tok yin xa ja ri utz ninben? xchaꞌ 
rijaꞌ. 16 Re cꞌambel-tzij reꞌ nukꞌalajirisaj cꞌa achique rubanic ri tzij: E qꞌuiy cꞌa 
ri janíla quikꞌij vacami, xtapon cꞌa jun kꞌij tok manek chic quikꞌij xticꞌojeꞌ. Y e 
qꞌuiy ri xa manek quikꞌij re vacami, xtapon jun kꞌij tok xticꞌojeꞌ quikꞌij. t Y stapeꞌ 
e qꞌuiy ri yeꞌoyox, u man conojel ta cꞌa ri xquechatej v richin nicꞌojeꞌ quikꞌij. 
Queriꞌ xubij ri Jesús.

Ri Jesús nunataj chic jun bey chi xticamisex
17 Ri Jesús y ri cablajuj rutijoxelaꞌ y ri chꞌakaꞌ chic vinek e benek quiqꞌuin, 

quichapon-el ri bey nibe pa tinamit Jerusalem. w Y jariꞌ tok ri Jesús xeruchꞌer-
el jubaꞌ ri rutijoxelaꞌ roma cꞌo cꞌa ri nrajoꞌ nubij chique. 18 Rijaꞌ xubij cꞌa: 

Rix ivetaman chi pa tinamit Jerusalem kachapon-vi-el bey, y ja ri chiriꞌ ri 
xquijach-vi-el yin ri xinalex chiꞌicojol. Xquijach-el pa quikꞌaꞌ ri principal-iꞌ tak 
sacerdotes y ri etamanelaꞌ chirij ri ley. Y rijeꞌ xtiquibij cꞌa chi tikaꞌ ri camic x pa 
nuviꞌ. 19 Y chukaꞌ xquinquijech-el pa quikꞌaꞌ y vinek ri xa man e israelitas ta. Y 
ri vinek man e israelitas ta xquinquitzeꞌej, xquinquichꞌey y cꞌariꞌ xquinquibajij 
chuva ri cruz richin yiquen (yicom). Pero pa rox kꞌij xquicꞌastej-pe.

Tok ri quiteꞌ ri Jacobo y ri Juan xapon riqꞌuin ri Jesús
20 Y ri e caꞌiꞌ tijoxelaꞌ ri e rucꞌajol ri achin rubiniꞌan Zebedeo, z xejel-apo 

riqꞌuin ri Jesús, a cachibilan ri quiteꞌ. b Y ri quiteꞌ xxuqueꞌ cꞌa ka chuvech ri 
Jesús richin chi nucꞌutuj jun utzil chire. 21 Ri Jesús xubij cꞌa chire ri teꞌej 
riꞌ: ¿Achique cꞌa ri navajoꞌ? xchaꞌ chire.

Y ri ixok xubij cꞌa chire ri Jesús: Yin ninvajoꞌ cꞌa chi tok cꞌo chic 
ri utzilej akꞌatbel-tzij, can tabanaꞌ cꞌa chi re caꞌiꞌ val reꞌ yetzꞌuyeꞌ c ta 
apo aviqꞌuin; jun ta cꞌa ri pan avajquikꞌaꞌ y jun ta ri pan avajxocon 
(izquierda). Can tabanaꞌ chique chi nicꞌojeꞌ ta quikꞌij, xchaꞌ rijaꞌ.

22 Y jacꞌariꞌ tok ri Jesús xubij: Rix man ivetaman ta cꞌa chi cꞌayef chive 
ri nicꞌutuj. Y romariꞌ yin nincꞌutuj cꞌa chive vacami: ¿Nicochꞌ cami rix 
achiꞌel ri xtiban chuve yin? ¿Y nicochꞌ cami chukaꞌ rix jun tijoj-pokonal d 
achiꞌel ri xtikaꞌ pa nuviꞌ yin? Roma ronojel cꞌa re xtikꞌax pa nuviꞌ, xa 
achiꞌel jun cꞌayevalej bautismo, e xchaꞌ ri Jesús.

Y ri caꞌiꞌ tijoxelaꞌ ri e ral ri ixok xquibij cꞌa: Nikacochꞌ, xechaꞌ chire ri Jesús.
23 Y ri Jesús xubij chic cꞌa chique: Can kitzij vi cꞌa chi rix xticochꞌ 

na vi achiꞌel ri xtiban chuve yin. Chukaꞌ can xticochꞌ jun tijoj-pokonal f 
achiꞌel ri xtikaꞌ pa nuviꞌ yin; ri xa xtikꞌax pa nuviꞌ achiꞌel jun cꞌayevalej 
bautismo. Xa jacꞌa ri nibij, chi rix nivajoꞌ chi jun nitzꞌuyeꞌ pa vajquikꞌaꞌ g y 
jun ri pa vajxocon (izquierda), riꞌ man pa nukꞌaꞌ ta cꞌa yin cꞌo-vi richin chi 
ninyaꞌ chive. Roma ri nicꞌutuj rix, riꞌ xa quichin chic cꞌa ri xtubij ri Nataꞌ 
chi utz chi yetzꞌuyeꞌ chiriꞌ, xchaꞌ ri Jesús.

24 Y jacꞌa tok ri lajuj chic tijoxelaꞌ xcacꞌaxaj ri xbitej, xpe cꞌa coyoval chique ri e 
caꞌiꞌ tijoxelaꞌ ri can cachꞌalal quiꞌ. 25 Can jacꞌariꞌ tok ri Jesús xeroyoj ri rutijoxelaꞌ 
y xubij cꞌa chique: Yin ninbij chi rix jebel ivetaman chi re vaveꞌ chuvech re 
ruvachꞌulef ri kꞌatoy tak tzij, roma can ecꞌo cꞌa ri vinek pa quikꞌaꞌ, romariꞌ can 
niquinaꞌ chi ja rijeꞌ ri e cajaf. h Xa can xe cꞌa ri cꞌo quikꞌij ri yebin ri cꞌo chi niban. 
26 Jacꞌa ri chiꞌicojol rix man que ta riꞌ. Roma ri nrajoꞌ cꞌa nicꞌojeꞌ rukꞌij chive rix, 
nicꞌatzin chi nuna-ka-riꞌ chi xa manek rukꞌij y tuchꞌutinirisaj-riꞌ richin nusuj-riꞌ 
chubanic xabachique samaj. i 27 Vi jun cꞌa chive rix can nrajoꞌ chi ja rijaꞌ ri nabey 
y cꞌo ta rukꞌij, can tunaꞌ cꞌa riꞌ chi xa manek rukꞌij j y tuchꞌutinirisaj-riꞌ richin chi 

nusuj-riꞌ chubanic xabachique samaj. 28 Can cꞌo cꞌa chi nuben achiꞌel ri ninben 
yin, ri xinalex chiꞌicojol. Yin man ninpokonaj k ta yisamej coma ri chꞌakaꞌ, roma 
can richin riꞌ tok xipe; y man xipe ta cꞌa richin chi ecꞌo chic chꞌakaꞌ yebanon-pe 
ri ninbij chique. Can jacꞌa yin l ri yibanon ri samaj, y can jacꞌa yin ri yiyoꞌon ri 
nucꞌaslen m richin queriꞌ e qꞌuiy n ri yecolotej, xchaꞌ ri Jesús.

Ri Jesús yerucꞌachojirisaj caꞌiꞌ moyiꞌ
29 Ri Jesús y ri rutijoxelaꞌ jacꞌariꞌ tok niquiyaꞌ can ri tinamit rubiniꞌan 

Jericó, o y e janíla cꞌa e qꞌuiy vinek ri e tzekelbeyon-el. p 30 Can jacꞌariꞌ tok e 
caꞌiꞌ moyiꞌ q e tzꞌuyul chuchiꞌ ri bey xcacꞌaxaj cꞌa chi ri Jesús jariꞌ ri nikꞌax-el 
queriꞌ, y rijeꞌ riqꞌuin cuchukꞌaꞌ xechꞌon y xquibij cꞌa: Rat Ajaf, ri at riy-
rumam can ri rey David, tajoyovaj cꞌa kavech roma re kabanon, xechaꞌ cꞌa.

31 Y ri vinek xquibilaꞌ cꞌa chique chi man chic quechꞌon. Pero rijeꞌ xa 
riqꞌuin más cuchukꞌaꞌ xechꞌon y xquibij: Rat Ajaf, ri at riy-rumam can ri 
rey David, tajoyovaj cꞌa kavech roma re kabanon, xechaꞌ.

32 Y ri Jesús xracꞌaxaj cꞌa ri quichꞌabel. Romariꞌ xpaꞌe-ka y xeroyoj. Y 
cꞌariꞌ xubij cꞌa: ¿Achique cꞌa nivajoꞌ? xchaꞌ ri Jesús chique.

33 Rijeꞌ xquibij cꞌa chire ri Jesús: Ajaf, roj nikajoꞌ cꞌa yojtzuꞌun, xechaꞌ.
34 Ri Jesús roma cꞌa janíla xujoyovaj r quivech ri caꞌiꞌ achiꞌaꞌ moyiꞌ riꞌ, 

can jacꞌariꞌ tok xuchop ri runakꞌ tak quivech, y rijeꞌ xetzuꞌun cꞌa. Y rijeꞌ 
xetzekeꞌ chukaꞌ el chirij ri Jesús.

Ri xbanatej tok ri Jesús xapon-apo chunakaj 
ri tinamit Jerusalem y tok xoc-apo

21  1 Y ri Jesús, ri rutijoxelaꞌ y ri chꞌakaꞌ chic vinek e benek quiqꞌuin, 
nakaj chic cꞌa ecꞌo-vi-apo chire ri tinamit Jerusalem. Chiriꞌ chic 

cꞌa pa Betfagé ecꞌo-vi, ri cꞌo-apo chuvech ri juyuꞌ rubiniꞌan Olivos. s Y 
xpe cꞌa ri Jesús xerutek cꞌa el e caꞌiꞌ rutijoxelaꞌ. t 2 Rijaꞌ xubij cꞌa el chique: 
Quixbiyin-apo chupan la ti tinamit la nitzu-apo chilaꞌ, y can ja yan ri 
xquixoc-apo, jariꞌ xtivil jun alaj burro cꞌo chiriꞌ riqꞌuin ri ruteꞌ. Tisolo-pe ri 
teꞌej y queꞌicꞌama-pe che caꞌiꞌ chuve. 3 Y vi cꞌo cꞌa ri xtibin-pe chive achique 
nicꞌatzin-vi chi yeꞌiqꞌuen-pe, tibij cꞌa can chire: Nicꞌatzin chire ri Ajaf, u 
pero xqueꞌorutzolij can chanin, quixchaꞌ can, xeꞌucheꞌex-el roma ri Jesús.

4 Can nibanatej na cꞌa achiꞌel ri tzꞌiban can roma ri jun ri xkꞌalajirisan 
ri ruchꞌabel ri Dios ojer can. Ri rutzꞌiban cꞌa can rijaꞌ, nubij:
 5 Tiyaꞌ cꞌa rutzijol chique ri e richin chic ri tinamit rubiniꞌan Sión, v

chi ri qui-Rey jacꞌareꞌ petenek.
Ri qui-Rey can chꞌuchꞌuj vi cꞌa ránima.

Y rijaꞌ chꞌocol-pe chirij jun burro.
Can chirij vi cꞌa jun alaj burro chꞌocol-vi-pe rijaꞌ.
Ri alaj burro ral cꞌa jun samajel chicop. w
Queriꞌ cꞌa ri tzꞌibatel can.

6 Y ri caꞌiꞌ tijoxelaꞌ xebe cꞌa, x y xquiben-vi ri bin-el chique roma ri Jesús. 
7 Xquiqꞌuen cꞌa pe ri alaj burro rachibilan ri ruteꞌ, chire ri Jesús. Cꞌariꞌ ri tijoxelaꞌ 
xquirip-el ri quikꞌuꞌ y chiquij ri caꞌiꞌ chicop riꞌ, richin chi ri Jesús nichꞌoqueꞌ cꞌa el. 
8 Y ri e benek chirij ri Jesús can janíla vi e qꞌuiy. Y jubama conojel chique rijeꞌ ri 
xquiriqꞌuilaꞌ ri quikꞌuꞌ pa rubey ri Jesús richin chi niquiyaꞌ rukꞌij. Y chꞌakaꞌ chic 
vinek richin chi niquiyaꞌ chukaꞌ rukꞌij ri Jesús xebequicꞌamala-pe rukꞌaꞌ z tak cheꞌ 
richin vikobel (vekobel), richin chi xquiricꞌ pa rubey. Y que cꞌa riꞌ niquibanalaꞌ e 
benek. 9 Y ri vinek ri e nabey chuvech ri Jesús y ri ecꞌo can chirij, can riqꞌuin cꞌa 
ronojel cuchukꞌaꞌ niquibij: ¡Matiox chi petenek ri riy-rumam can ri rey David! a 
¡Rijaꞌ urtisan-pe roma ri Ajaf Dios! ¡Petenek cꞌa pa rubiꞌ ri Ajaf Dios! b ¡Matiox 
chire ri Dios ri cꞌo chilaꞌ chicaj! yechaꞌ cꞌa.

10 Jacꞌa tok ri Jesús noc-apo ri pa tinamit Jerusalem, c xepe cꞌa ri vinek 
y xquimol-quiꞌ chanin chutzꞌetic ri Jesús. Y ri vinek riꞌ niquibilaꞌ cꞌa: 
¿Achique cꞌa achin reꞌ? yechaꞌ.

11 Pero ecꞌo cꞌa ri xebin: Reꞌ jareꞌ ri Jesús, ri nikꞌalajirisan d ri nibix chire roma 
ri Dios. Rijaꞌ aj pa tinamit Nazaret; tinamit ri cꞌo chiriꞌ pa Galilea, yechaꞌ cꞌa.

Tok ri Jesús xerokotala-pe ri cꞌayinelaꞌ y ri lokꞌonelaꞌ pa rachoch ri Dios
12 Y ri Jesús xapon cꞌa pa rachoch e ri Dios ri cꞌo pa tinamit Jerusalem. 

Y roma xutzꞌet chi achiꞌel cꞌayibel quibanon ri vinek chire, xerokotaj 
cꞌa pe conojel, chi cꞌayinel chi lokꞌonel. Y chique ri jaloy-ruvech mero, f 
xerutecꞌmayilaꞌ can ri qui-mesas. g Y que chukaꞌ riꞌ xuben can chique ri 
quichꞌacat ri cꞌayil tak palomas. 13 Ri Jesús xubij cꞌa chique ri vinek riꞌ: Chupan 
ri ruchꞌabel ri Dios ri tzꞌibatel can, nubij chi ri vachoch, jay richin oración. h 
Jacꞌa rix xa achiꞌel quijul elekꞌomaꞌ i ibanon chire, xchaꞌ ri Jesús chique.

14 Y tok ri Jesús cꞌo cꞌa pa rachoch j ri Dios, ecꞌo cꞌa vinek e moyiꞌ k y ecꞌo 
chukaꞌ ri man can ta yetiquir yebiyin roma ri e jetzꞌ, l ri xeꞌapon riqꞌuin 
rijaꞌ, richin ta yerucꞌachojirisaj-el. Y rijaꞌ can que cꞌa riꞌ ri xuben; can 
xerucꞌachojirisaj-el. m 15 Jacꞌa ri principal-iꞌ tak sacerdotes y ri etamanelaꞌ 
chirij ri ley xpe coyoval, roma ri Jesús qꞌuiy milagros ri yerubanalaꞌ, y roma 
chukaꞌ ri tak alabon riqꞌuin cꞌa cuchukꞌaꞌ niquibilaꞌ ri chiriꞌ chuva-rachoch ri 
Dios: ¡Matiox chi xokaꞌ ri riy-rumam can ri David! n yechaꞌ. Y jacꞌariꞌ ri xyacon 

coyoval. 16 Xepe ri principal-iꞌ tak sacerdotes y ri achiꞌaꞌ etamanelaꞌ, xquibij 
cꞌa chire ri Jesús: ¿Navacꞌaxaj cꞌa ri yeꞌajin chubixic ri acꞌualaꞌ? xechaꞌ.

Y xpe ri Jesús xubij chique ri achiꞌaꞌ riꞌ: Jaꞌ, ninvacꞌaxaj. Y rix ¿man itzꞌeton 
ta cami chupan ri ruchꞌabel ri Dios ri nubij-vi, chi ri kitzij yeyoꞌon rukꞌij ri 
Dios ja ri acꞌualaꞌ y ri cꞌa yetzꞌuman o na? xchaꞌ ri Jesús chique ri achiꞌaꞌ riꞌ.

17 Y ri Jesús xeruyaꞌ cꞌa can chiriꞌ ri achiꞌaꞌ riꞌ. Rijaꞌ xel-el ri pa tinamit 
Jerusalem y xbe cꞌa pa tinamit Betania. p Cꞌa chiriꞌ cꞌa xbe-vi richin 
xbeꞌuxlan can ri junakꞌaꞌ riꞌ, rachibilan ri rutijoxelaꞌ.

Tok ri Jesús xubij chire ri víquix chi man jun bey chic xtivachin
18 Y nimakꞌaꞌ rucaꞌn kꞌij, tok quichapon bey richin yetzolin pa tinamit 

Jerusalem, ri Jesús xpe vayjal chire. q 19 Y tok e benek, rijaꞌ xutzꞌet cꞌa 
jun víquix (higo) tiquil chunakaj ri bey. Xbe-apo chuxeꞌ chucanoxic 
ruvech, pero xa man jun ti ruvech cꞌo, xa ruyon ruxak. Jacꞌariꞌ tok ri 
Jesús xchꞌon chire ri cheꞌ y xubij cꞌa: Man jun bey chic cꞌa xcavachin.

Y ri víquix riꞌ can xchakiꞌj-vi-ka. 20 Tok ri rutijoxelaꞌ ri Jesús xquitzꞌet 
chi chakiꞌj chic ri víquix, r xquibilaꞌ chiquivech: ¿Can chanin ta cami 
cꞌa xchakiꞌj-ka re víquix reꞌ? yechaꞌ cꞌa.

21 Xpe ri Jesús xubij cꞌa chique: Can kitzij ninbij chive: Vi rix can 
nicukubaꞌ s icꞌuꞌx y chukaꞌ can man nipe ta pan ivánima chi xa man 
nibanatej ta laꞌek reꞌ, can xquixtiquir cꞌa niben quereꞌ chire jun víquix. 
Y cꞌo ta banobel más nimaꞌk ri yixtiquir niben, que chuvech re jun reꞌ. 
Yixtiquir ta nibij chire re juyuꞌ reꞌ chi tel-el vaveꞌ y tikꞌax chupan ri 
nimalej yaꞌ rubiniꞌan mar, y can queriꞌ ta ri nibanatej. 22 Can ronojel vi 
cꞌa ri nicꞌutuj chire ri Dios riqꞌuin ronojel icꞌuꞌx, can xticꞌul-vi. t

Ecꞌo ri yecꞌutun chire ri Jesús chi achique xyoꞌon kꞌatbel-tzij pa rukꞌaꞌ
23 Y tok ri Jesús cꞌo chic pa rachoch ri Dios y nucꞌut chic ri ruchꞌabel ri 

Dios chiquivech ri vinek, ri principal-iꞌ tak sacerdotes y ri rijitaꞌk tak achiꞌaꞌ 
ri janíla quikꞌij chiquicojol ri vinek, xeꞌapon-apo riqꞌuin y xquicꞌutuj u cꞌa 
chire ri Jesús: ¿Achique v xyoꞌon kꞌatbel-tzij pan akꞌaꞌ richin xeꞌavokotaj-el ri 
vinek cꞌayinelaꞌ re pa rachoch ri Dios? ¿Y achique chukaꞌ yoyon kꞌij chave 
richin chi qꞌuiy ri yeꞌabanalaꞌ chiquicojol ri vinek? xechaꞌ chire.

24 Xpe ri Jesús xubij cꞌa chique ri achiꞌaꞌ riꞌ: Yin cꞌo cꞌa chukaꞌ jun ri 
ninvajoꞌ nincꞌutuj chive, y riqꞌuin cꞌa xtibij chuve reꞌ, yin chukaꞌ xtinbij 
chive achique yoyon uchukꞌaꞌ pa nukꞌaꞌ richin yenbanalaꞌ que tak reꞌ. w 25 Y 
jariꞌ tok ri Jesús xucꞌutuj cꞌa: ¿Ri Juan xtak-pe roma ri Dios richin xeruben 
bautizar ri vinek? ¿O xa vinek xebin chire chi tubanaꞌ queriꞌ? xchaꞌ ri Jesús.

Y ri principal-iꞌ tak sacerdotes y ri rijitaꞌk tak achiꞌaꞌ ri cꞌo quikꞌij xquibilaꞌ 
cꞌa chiquivech: ¿Achique cꞌa xtikabij chire re Jesús vacami? xecha-ka. Roma 
vi nikabij chi ri Juan ja ri Dios ri takayon-pe richin, ri Jesús xtubij cꞌa chike 
chi achique cꞌa roma tok man xinimaj ta: 26 Y vi nikabij chi xa vinek xebin 
chire ri Juan chi tubanaꞌ queriꞌ, cꞌayef chike roj, roma ri vinek yeyacatej 
chikij. Roma conojel vinek can quetaman-vi chi ri Juan x can xukꞌalajirisaj-
vi ri xbix chire roma ri Dios, y xechaꞌ cꞌa ka chiquivech. z

27 Y cꞌariꞌ xquibij-apo chire ri Jesús: Roj man ketaman ta, xecha-apo.
Y ri Jesús can jacꞌa chukaꞌ riꞌ xubij chique ri achiꞌaꞌ riꞌ: Roma cꞌa rix 

man xixtiquir ta xibij chuve, que cꞌa chukaꞌ riꞌ yin man xtinbij ta chive 
achique yoyon kꞌij chuve richin yenbanalaꞌ quereꞌ, xchaꞌ ri Jesús.

Ri xucꞌulvachij jun tataꞌaj quiqꞌuin ri caꞌiꞌ rucꞌajol
28 Cꞌariꞌ ri Jesús xubij chic cꞌa chique ri achiꞌaꞌ riꞌ: Can quixchꞌobon-vi 

cꞌa jebel roma ri xtinbij chive. Cꞌo cꞌa jun achin ecꞌo caꞌiꞌ rucꞌajol. Y re 
tataꞌaj reꞌ xapon cꞌa riqꞌuin ri jun rucꞌajol nabey, y xubij chire: Vacami, 
cabiyin pa samaj, ri acuchi katicon-vi-ka uva, xchaꞌ chire. 29 Xpe ri 
cꞌajolaxel riꞌ xubij cꞌa chire ri rutataꞌ: a Vacami man ninvajoꞌ ta yibe pa 
samaj, xchaꞌ. Y cꞌariꞌ xtzolin-pe b rucꞌuꞌx roma ri chꞌabel ri xubij y xbe c cꞌa 
pa samaj. 30 Y ri tataꞌaj xapon cꞌa chukaꞌ riqꞌuin ri jun chic rucꞌajol, y xubij 
chire chi tibe pa samaj. Y ri cꞌajolaxel riꞌ xubij chire ri rutataꞌ: Táta, jareꞌ 
yibe, xchaꞌ. Pero ri cꞌajolaxel riꞌ xa man xbe ta pa samaj. 31 Y cꞌariꞌ ri Jesús 
xucꞌutuj: ¿Achique chique ri caꞌiꞌ ri xbanon ri rurayibel ri rutataꞌ? xchaꞌ.

Y ri achiꞌaꞌ riꞌ xquibij cꞌa: Ri xbanon ri rurayibel ri rutataꞌ ja ri nabey, xechaꞌ.
Y ri Jesús xubij cꞌa chique: Can kitzij cꞌa ninbij chive chi xa ja ri moloy tak 

alcaval y ri ixokiꞌ d ri man utz ta cꞌaslen quicꞌuan, jariꞌ ri xqueꞌicꞌo-el chivech, 
roma nitzolej-pe quicꞌuꞌx. Xa ja chic cꞌa rijeꞌ ri nabey yeꞌoc pa rajavaren o pa 
rukꞌaꞌ ri Dios. 32 Ri Juan ri Bautista e tok xpe, jun chojmilej bey f cꞌa ri xucꞌut 
chivech, jacꞌa rix man xinimaj ta. Xaxe cꞌa ri moloy tak alcaval g y ri ixokiꞌ 
ri man utz ta quicꞌaslen, xaxe rijeꞌ ri xeniman. Jacꞌa rix, man riqꞌuin riꞌ can 
man xtzolin ta pe icꞌuꞌx riqꞌuin ri Dios y xinimaj ta chukaꞌ.

Ri cꞌambel-tzij chiquij ri itzel tak kajoy-ulef
33 Y tivacꞌaxaj na peꞌ jun chic cꞌambel-tzij, xchaꞌ ri Jesús chique ri 

vinek: Xcꞌojeꞌ cꞌa jun achin ri can tataꞌaj chic, xpe rijaꞌ xutic cꞌa ruvech ri 
rulef h riqꞌuin uva y xucꞌojoj rij ri rulef. Xuben chukaꞌ achiꞌel jun ti pila ri 
pan ulef ri richin niyitzꞌ ri uva, y jun chukaꞌ tzꞌak ri nej jotol, y pa ruviꞌ 
riꞌ xcꞌoje-vi rachoch ri chajinel.

Cꞌariꞌ xuyaꞌ can pa kajic chique caꞌi-oxiꞌ samajelaꞌ, i y rijaꞌ xbe nej. j
34 Y jacꞌa tok xapon yan ri tiempo richin niban ri vuxuj-uva, ri rajaf ri 

ulef xutek nabey jun raj-icꞌ achin, cꞌa jubaꞌ riꞌ jun chic. Y queriꞌ e qꞌuiy 
ri rajicꞌaꞌ ri xerutek richin ta chi xbequicꞌulu-pe ri ruvech ri uva kajbel 
richin ri ulef. k 35 Pero ri achiꞌaꞌ kajoy tak ulef, xa man xequicꞌul l ta jebel 
ri achiꞌaꞌ ajicꞌaꞌ, ri e takon-el roma ri rajaf ri ulef. Xa ecꞌo xequichꞌey, ecꞌo 
xequiqꞌuek chi abej m y ecꞌo xequicamisaj. 36 Xpe ri rajaf ri ulef xerutakalaꞌ 
cꞌa chꞌakaꞌ chic achiꞌaꞌ ri e rajicꞌaꞌ. Can más vi cꞌa e qꞌuiy ri xerutakala-el 
re bey reꞌ. Pero ri achiꞌaꞌ kajoy tak ulef ja mismo ri xquibanala-pe chique.

37 Y pa ruqꞌuisibel, ri rajaf ri ulef xuchꞌob y xubij cꞌa: Ri achiꞌaꞌ kajoy-ulef can 
xqueniman-vi cꞌa tok xtiquitzꞌet chi can ja ri cꞌajolaxel ri napon, xcha-ka rijaꞌ. 
38 Pero ri achiꞌaꞌ ri e kajayon ri ulef, can xe xquitzꞌet chi ja ri rucꞌajol n ri rajaf ri 
ulef ri xapon, xquibilaꞌ cꞌa chiquivech: Jareꞌ ri xtichinan can ronojel re ulef re 
kakajon vacami. ¿Achique roma man nikacamisaj? o Richin queriꞌ pa kakꞌaꞌ roj 
nicꞌoje-vi can re ulef, xechaꞌ cꞌa. 39 Y can que vi cꞌa riꞌ xquiben. Xquichop y cꞌariꞌ 
xquelesaj-pe ri cꞌajolaxel ri chiriꞌ chupan ri rulef y xquicamisaj. p

40 Cꞌariꞌ ri Jesús xubij: Tok xtipe ri rajaf ri ulef ri tiquil uva chuvech, ¿achique 
cami xtuben chique ri achiꞌaꞌ kajoy tak ulef, nichꞌob rix? xchaꞌ ri Jesús.

41 Y ri vinek xquibij cꞌa: Ri rajaf ri ulef man cꞌa xtujoyovaj ta quivech ri 
itzel tak achiꞌaꞌ kajoy-ulef y xqueruqꞌuis; q y cꞌariꞌ ri rulef xtuyaꞌ chic can 
pa kajic chique chꞌakaꞌ chic r achiꞌaꞌ kajoy tak ulef, ri can xtiquiya-vi ri 
uva kajbel richin ri ulef tok napon ri tiempo, xechaꞌ.

42 Xpe ri Jesús xubij cꞌa chique: ¿Can man jun bey cꞌa itzꞌeton ri jun tzij 
tzꞌibatel can chupan ri ruchꞌabel ri Dios? Ri tzij riꞌ nubij cꞌa:

Cꞌo cꞌa jun abej s ri man xkaꞌ ta chiquivech ri chꞌakaꞌ banoy tak jay.
Pero re abej reꞌ can xchꞌacon-vi, roma re abej reꞌ xa can cꞌo-vi ri 

xucusan chire ri jay richin chi ri jay riꞌ man nitzak ta.
Can ja vi ri Ajaf xbanon reꞌ,
y ri runakꞌ tak kavech can man jun bey cꞌa quitzꞌeton chi nibanatej ta quereꞌ.
Queriꞌ nubij ri ruchꞌabel ri Dios.

43 Y roma cꞌa ri e banatajinek, rix man chic xquixcꞌojeꞌ ta pa rajavaren 
o pa rukꞌaꞌ t ri Dios; ri xquecꞌojeꞌ pa rajavaren o pa rukꞌaꞌ ri Dios xa ja 
ri chꞌakaꞌ chic vinek ri can xtivachin-vi ri quicꞌaslen. 44 Ri vinek cꞌa ri 
xtitzak u chuvech ri abej ri xucusex chire ri jay, can xtuvulaj-riꞌ chuvech. 
Y ri vinek ri xtikaꞌ ri abej riꞌ chirij, can xtuqueꞌej v cꞌa, xchaꞌ ri Jesús.

45 Y tok ri principal-iꞌ tak sacerdotes y ri achiꞌaꞌ fariseos cacꞌaxan chic 
ka ri cꞌambel tak tzij ri xerutzijoj ri Jesús, can xkꞌax-vi chiquivech chi 
chiquij rijeꞌ xchꞌon-vi-ka. 46 Y jariꞌ tok rijeꞌ xcajoꞌ cꞌa xquichop yan el ri 

Jesús. Pero man xquiben ta roma xa niquixibij-quiꞌ chiquivech ri vinek; 
roma chiquivech ri vinek, ri Jesús can kꞌalajirisey w vi ruchꞌabel ri Dios y 
nubij chukaꞌ chique ri xquebanatej ri más chiquivech apo.

Cꞌambel-tzij chirij jun cꞌulubic

22  1 Y ri Jesús xuchop chic cꞌa nichꞌon quiqꞌuin ri vinek, y xerucusaj chꞌakaꞌ 
chic cꞌambel tak tzij. Rijaꞌ xuchop cꞌa rubixic: 2 Jun nimakꞌij x ri xuben 

jun rey chire ri rucꞌajol tok xcꞌuleꞌ, y can junan cꞌa riqꞌuin tok ri vinek yeꞌoc pa 
rukꞌaꞌ ri Dios o tok yeꞌoc chupan ri aj-chicajil ajavaren. 3 Y ri rey riꞌ can ecꞌo-vi 
chic ri rubin chique chi yeꞌapon chupan ri jun cꞌulubic riꞌ, y romariꞌ xerutek cꞌa 
ri rusamajelaꞌ chicoyoxic ri vinek riꞌ. Jacꞌa ri xeꞌoyox man chic xcajoꞌ ta xebe. 4 Y 
ri rey xerutek chic el chꞌakaꞌ rusamajelaꞌ y xubij-el chique: Tibij chique conojel 
ri nuyoꞌon rutzijol chique chirij re jun nimakꞌij reꞌ, chi ronojel cꞌo chic richin 
nikaben ri vaꞌin. Ri achij tak nuváquix y ri chꞌakaꞌ chic chicop ri xentiojirisaj 
richin yecꞌatzin chupan re kꞌij reꞌ, xechojmirisex z yan y cꞌo chic richin yetij. Can 
ronojel cꞌa cꞌo chic, quixchaꞌ chique. Chi can quepe cꞌa chupan re jun cꞌulubic 
reꞌ, xcha-el chique. 5 Pero ri xeꞌoyox, man xeniman ta pe a riqꞌuin ri xbebix chic 
jun bey chique. Ecꞌo laꞌ xa xebe pa tak quisamaj ri pa juyuꞌ; y ecꞌo xa xebe pa 
tak quicꞌayij. 6 Jacꞌa ri chꞌakaꞌ chic xequichop ri samajelaꞌ e rutakon-el ri rey, y 
xequicamisaj; roma chiquivech rijeꞌ ri samajelaꞌ riꞌ xa man jun quikꞌij. 7 Jacꞌa tok 
xapon rutzijol riqꞌuin ri rey b ri achique xbanatej, jacꞌariꞌ xbanon chi rijaꞌ xyacatej 
royoval. Can jacꞌariꞌ tok rijaꞌ xerutek achiꞌaꞌ e banoy-oyoval chiquij richin chi 
xeruqꞌuis c cꞌa ri e camisanelaꞌ quichin ri rusamajel rijaꞌ, y chukaꞌ can xubij chi 
tiporox cꞌa ri quitinamit. 8 Cꞌariꞌ cꞌa ri rey xchꞌon chic quiqꞌuin ri rusamajelaꞌ 
jun bey y xubij cꞌa chique: Can kitzij vi chi ronojel chic cꞌo richin nibanatej ri 
cꞌulubic, d xa jacꞌa ri xenvoyoj man xeꞌokaꞌ ta, y xa can más cꞌa utz xuben chi man 
xepe ta, roma xa can man rucꞌamon e ta vi chi xeꞌokaꞌ ta. 9 Vacami cꞌa, quixbiyin 
ri pa tak bey ri yebe jucꞌan chic y queꞌivoyoj-pe conojel richin chi yepe chupan 
re cꞌulubic vaveꞌ, xchaꞌ chique. 10 Y tok ri samajelaꞌ can xebe na vi ri pa tak bey 
ri yebe jucꞌan chic, xecoyoj y xequimol-vi cꞌa pe ronojel f quivech vinek, chi utz y 
man utz ta quicꞌaslen chiquivech ri vinek. Y ri jay ri xban-vi ri cꞌulubic, xnoj.

11 Y ri rey xoc cꞌa apo chiquitzꞌetic conojel ri xeroyoj. Y rijaꞌ xutzꞌet cꞌa chi cꞌo 
cꞌa jun achin ri chiriꞌ ri man rucusan ta el ri rutziak g ri nicꞌatzin chupan ri jun 
cꞌulubic riꞌ. 12 Ri rey xchꞌon cꞌa riqꞌuin ri achin riꞌ, ri can royon-vi chukaꞌ chupan ri 
jun cꞌulubic riꞌ, y xucꞌutuj cꞌa chire: Y rat ¿achique cꞌa xaben richin xatiquir xatoc-
pe vaveꞌ? Tok xa man ja ta ri tziek ri nicꞌatzin chupan re jun cꞌulubic reꞌ ri acusan 
ta pe, xchaꞌ ri rey chire. Y ri achin man jun chꞌabel xtiquir xubij, xa xmemur cꞌa 
chuvech ri rey. 13 Y ri rey jacꞌariꞌ tok xubij chique ri rusamajelaꞌ: Tixima-el rukꞌa-

raken re jun achin re xa man rucusan ta pe rutziak ri nicꞌatzin chi rucusan ta pe, 
y teꞌicꞌakaꞌ can cꞌa quelaꞌ pa kꞌekuꞌn. Ri chiriꞌ xaxe cꞌa okꞌej y kachꞌachꞌen eyaj h 
cꞌo. 14 Y stapeꞌ can e qꞌuiy vi cꞌa ri yeꞌoyox, can man conojel ta cꞌa ri xquechatej i 
can richin chi yeꞌoc pa rajavaren o pa rukꞌaꞌ ri Dios, xchaꞌ ri Jesús.

Nicꞌutux chire ri Jesús vi utz o man utz ta nitoj ri alcaval
15 Y jacꞌariꞌ tok ri achiꞌaꞌ fariseos j xebe. Rijeꞌ xbequiyaꞌ cꞌa chiquivech 

richin achique ta jun niquiben richin chi ri Jesús nitzak k ta pa quikꞌaꞌ 
riqꞌuin ri nubij. 16 Jacꞌariꞌ tok rijeꞌ xequitek ri quitijoxelaꞌ e cachibilan-
el e caꞌi-oxiꞌ ruvinak ri rey Herodes. l Xequitek-el cꞌa riqꞌuin ri Jesús; 
y rijeꞌ xbequibij cꞌa chire ri Jesús tok xeꞌapon riqꞌuin: Rat ri at jun 
Tijonel, roj can ketaman cꞌa chi xaxe vi cꞌa ri kitzij ri nikaꞌ chavech y 
jariꞌ ri natzijoj. Can nacꞌut-vi ri ruchꞌabel ri Dios pa rubeyal. Y rat man 
naxibij ta chukaꞌ aviꞌ chuvech jun vinek, stapeꞌ can janíla ta rukꞌij. 
17 Y vacami nikajoꞌ cꞌa nikacꞌaxaj achique ri xtabij chike. Roma ri pa 
kachꞌobonic ka roj nikabij: ¿Rucꞌamon cami chi nikatoj ri alcaval ri 
nubij ri rey César m ri cꞌo chi nikatoj o xa man rucꞌamon ta? xechaꞌ cꞌa.

18 Pero ri Jesús can retaman-vi cꞌa ri niquinojij chirij. Romariꞌ rijaꞌ 
xubij cꞌa chique: Rix xa caꞌiꞌ ipalej. ¿Achique cꞌa roma rix nitej ikꞌij 
richin yinitejtobej? 19 Ticꞌutuꞌ cꞌa pe ri mero ri nucusex richin nitoj ri 
alcaval, xchaꞌ chique.

Y rijeꞌ can jacꞌariꞌ xquicꞌut-apo ri mero chuvech; ri mero ri xquicꞌut-
apo jacꞌa ri niquibij denario chire. 20 Y ri Jesús jacꞌariꞌ xucꞌutuj chique: 
¿Achok vachibel cꞌa laꞌ? ¿Y achok biꞌ chukaꞌ la cꞌo chuvech la mero? 
xchaꞌ rijaꞌ.

21 Y rijeꞌ xquibij cꞌa chire ri Jesús: Richin ri rey César, xechaꞌ.
Y ri Jesús xubij cꞌa chique: Titojoꞌ cꞌa ri alcaval n chire ri César 

riqꞌuin ri mero ri rucꞌamon chi niyaꞌ chire rijaꞌ. Y tiyaꞌ chire ri Dios, 
ronojel ri rucꞌamon chi niyaꞌ chire rijaꞌ, xchaꞌ ri Jesús.

22 Y tok ri achiꞌaꞌ riꞌ cacꞌaxan chic ka ri xubij ri Jesús, can achique la 
xquinaꞌ tok xcacꞌaxaj. o Y rijeꞌ xquiyaꞌ cꞌa can ri Jesús. Rijeꞌ xebe cꞌa.

Ri caminakiꞌ can xquecꞌastej-vi
23 Y ja kꞌij riꞌ tok chꞌakaꞌ chique ri achiꞌaꞌ saduceos p xeꞌapon riqꞌuin ri Jesús. Re 

achiꞌaꞌ reꞌ man niquinimaj ta chi ri caminakiꞌ q xquecꞌastej chic pe. Rijeꞌ xeꞌapon 
cꞌa, roma cꞌo ri nicajoꞌ chire. 24 Rijeꞌ xquibij cꞌa chire ri Jesús: Rat ri at jun Tijonel 
chukaꞌ, cꞌo cꞌa jun ri nikajoꞌ nikacꞌutuj chave. Ri Moisés can rutzꞌiban-vi cꞌa can 
chike: Vi cꞌo cꞌa jun achin nuyaꞌ can ri rixjayil roma rijaꞌ niquen-el (nicom-el) y 

  SAN MATEO 22

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



68

 

r Gn. 38:8; Dt. 25:5, 6. s Jn. 20:9. t Sal. 103:20; Zac. 3:7. u Mt. 13:43; 1 Co. 7:29; 1 
Jn. 3:2. v Ex. 3:6, 16; Mr. 12:26; Lc. 20:37; Hch. 7:32; He. 11:16. w Mt. 7:28. x Lc. 
10:25. y Dt. 6:5; 10:12; 30:6; Pr. 23:26. 

man jun ralcꞌual nicꞌojeꞌ can, can jun cꞌa rachꞌalal rijaꞌ ri cꞌo chi nicꞌuleꞌ riqꞌuin 
ri malcaꞌn-ixok, richin queriꞌ yecꞌojeꞌ ta ralcꞌual riqꞌuin ri ixok malcaꞌn. Y vi can 
ecꞌo ralcꞌual yecꞌojeꞌ riqꞌuin ri ixok, ri nabey alaꞌ noc ralcꞌual ri caminek chic el. r 
25 Y rijeꞌ xquibij cꞌa: Y que cꞌa riꞌ xecꞌojeꞌ e vukuꞌ achiꞌaꞌ cachꞌalal quiꞌ. Ri nabey 
xcꞌuleꞌ cꞌa. Pero ri achin riꞌ xquen-el (xcom-el) y man jun ralcꞌual xcꞌojeꞌ ta can. Ri 
rixjayil ri achin riꞌ xcꞌojeꞌ cꞌa can chire ri rachꞌalal. 26 Ri rucaꞌn achin can que cꞌa 
chukaꞌ riꞌ xucꞌulvachij-el, rijaꞌ xquen-el (xcom-el) y man jun ralcꞌual xcꞌojeꞌ can. 
Ri rox achin can ja chukaꞌ riꞌ xucꞌulvachij-el, achiꞌel ri caꞌiꞌ nabey tak rachꞌalal y 
ri ixok cꞌa xcꞌojeꞌ na can. Y que cꞌa riꞌ xquicꞌulvachila-el, cꞌa riqꞌuin ri ruqꞌuisibel 
achin chique ri e vukuꞌ cachꞌalal quiꞌ. 27 Y tok can e caminek chic cꞌa el ri vukuꞌ 
achiꞌaꞌ cachꞌalal quiꞌ chuvech ri ixok riꞌ, chukaꞌ rijaꞌ xquen cꞌa el (xcom cꞌa el). 28 Y 
ri achiꞌaꞌ saduceos xquibij cꞌa chire ri Jesús: Rat nabij chi xtapon jun kꞌij tok ri 
caminakiꞌ xquecꞌastej-pe. Tok xtapon cꞌa ri kꞌij riꞌ, ¿achok ixjayil cꞌa xtoc re ixok 
reꞌ? Roma che vukuꞌ achiꞌaꞌ cachꞌalal quiꞌ xecꞌojeꞌ riqꞌuin, xechaꞌ.

29 Can jacꞌariꞌ tok ri Jesús xubij chique ri achiꞌaꞌ riꞌ: Rix xa ix sachinek 
riqꞌuin ri xibij. Ri ruchꞌabel s ri Dios jun vi chic ri nubij. Y can man ivetaman 
ta cꞌa chukaꞌ chi ri ruchukꞌaꞌ ri Dios janíla nim. 30 Roma tok xtapon ri kꞌij chi 
ri caminakiꞌ xquecꞌastej-el, man xquecꞌuleꞌ ta chic, ni man chukaꞌ xqueyatej 
ta el quimiꞌal-quicꞌajol richin yecꞌuleꞌ. Rijeꞌ xa xqueꞌoc cꞌa achiꞌel ri ru-
ángeles t ri Dios chilaꞌ chicaj. u 31 Jacꞌa ri cꞌastajibel quichin ri caminakiꞌ, can 
cꞌo-vi. ¿Man itzꞌeton ta cꞌa ri ruchꞌabel ri Dios ri yoꞌon can pan ikꞌaꞌ? Chupan 
riꞌ ri Dios can nubij-vi cꞌa chive: 32 Jacꞌa yin ri ru-Dios ri Abraham, ri ru-Dios 
ri Isaac y ri ru-Dios chukaꞌ ri Jacob. v Can que cꞌa riꞌ ri xubij ri Dios ojer can. 
Y xa ta ri katiꞌt-kamamaꞌ riꞌ e caminakiꞌ ta el richin jantapeꞌ, ri Dios man ta 
qui-Dios rijeꞌ, roma xa man xquecꞌastej ta chic pe. Ri Dios can qui-Dios vi ri 
cꞌo quicꞌaslen y xa man quichin ta ri caminakiꞌ, xchaꞌ ri Jesús.

33 Y tok ri vinek cacꞌaxan chic ri tijonic ri xuyaꞌ ri Jesús, can achique 
la xquinaꞌ w tok xcacꞌaxaj, roma man jun bey cacꞌaxan ta chꞌabel queriꞌ.

Tok ri Jesús xubij ri achique pixaꞌ ri más nim
34 Y ri achiꞌaꞌ fariseos can chanin cꞌa xquimol-quiꞌ chuchꞌobic achique ri 

xtiquiben, tok xcacꞌaxaj chi ri Jesús can xutzꞌapej-vi cꞌa quichiꞌ ri achiꞌaꞌ 
saduceos riqꞌuin ri xubij. 35 Xpe cꞌa jun chique ri achiꞌaꞌ fariseos, ri can 
etamanel vi richin ri ru-ley ri Moisés, xaxe cꞌa richin nutejtobej x ri Jesús, 
xucꞌutuj cꞌa chire: 36 Rat ri can at Tijonel vi, tabij cꞌa chuve, ¿achique cꞌa 
chique ri pixaꞌ ri xuyaꞌ ri Dios pa rukꞌaꞌ ri Moisés, ri más rejkalen?

37 Y ri Jesús xubij chire: Ri pixaꞌ riꞌ ja ri tavajoꞌ cꞌa ri Dios ri Avajaf. 
Tavajoꞌ riqꞌuin ronojel avánima. y Tavajoꞌ cꞌa chupan ronojel ri acꞌaslen, y 

SAN MATEO 22  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



69

 

z Lv. 19:18; Mt. 19:19; Mr. 12:31; Ro. 13:9; Ga. 5:14; Stg. 2:8. a Mt. 7:12. b Mt. 1:1. 
c Hch. 2:30. d 2 P. 1:21. e Sal. 110:1; Hch. 2:34; He. 10:12. f 1 Co. 15:25; He. 1:13. 
g Lc. 14:6. h Esd. 7:10. i Ro. 2:19. j Hch. 15:10. k Lc. 11:46. 

riqꞌuin ri anojibal. 38 Can jacꞌariꞌ ri nabey y nimalej pixaꞌ ri cꞌo chupan ri 
ley. 39 Y cꞌo chukaꞌ jun rucaꞌn pixaꞌ ri janíla rejkalen y jubama junan riqꞌuin 
ri nabey. Y ri pixaꞌ riꞌ nubij cꞌa: Can achiꞌel navajo-ka-aviꞌ rat, can que cꞌa 
chukaꞌ riꞌ queꞌavajoꞌ z ri chꞌakaꞌ chic. Queriꞌ nubij ri pixaꞌ riꞌ. 40 Can ronojel 
vi cꞌa ri nubij ri ley a richin ri Moisés y ronojel cꞌa ri quibin can ri achiꞌaꞌ ri 
xekꞌalajirisan ri xbix chique roma ri Dios ojer can, can chupan cꞌa ri caꞌiꞌ 
pixaꞌ riꞌ petenek ruxeꞌ. Caꞌiꞌ cꞌa pixaꞌ ri janíla quejkalen, xchaꞌ ri Jesús.

Ri Jesús nichꞌon chique ri achiꞌaꞌ fariseos
41 Y tok can cꞌa quimolon y quicꞌuan na quiꞌ ri achiꞌaꞌ fariseos, xpe 

ri Jesús can cꞌo cꞌa ri xucꞌutuj chique. 42 Rijaꞌ can xucꞌutuj cꞌa chique: 
¿Achique cꞌa nichꞌob rix chirij ri Cristo? Tok rijaꞌ xtipe, ¿achok alcꞌual rijaꞌ?

Y ri achiꞌaꞌ fariseos xquibij cꞌa: Richin ri rey David, b xechaꞌ.
43 Y ri Jesús xubij cꞌa chique: ¿Pero achique cꞌa roma tok ri rey David 

xubij Vajaf chire ri Cristo? Roma xa can xkꞌalajirisex c chire roma ri 
Lokꞌolej Espíritu; d y romariꞌ can xubij cꞌa:
 44 Ri Ajaf Dios xubij cꞌa chire ri Vajaf ri Cristo:

Catzꞌuye-pe re pa vajquikꞌaꞌ e
y xquenyaꞌ pan akꞌaꞌ ri yeꞌetzelan f avichin.
Queriꞌ xubij.

45 Y vi ri rey David, Vajaf nichaꞌ chire ri Cristo, ¿achique cꞌa roma tok 
nibix chi ri Cristo xa choj jun riy-rumam can ri rey David? xchaꞌ ri Jesús.

46 Y man jun cꞌa ri xbin ta apo jun chꞌabel chire ri Jesús, g richin nubij ta 
apo ri xucꞌutuj ri Jesús chirij ri Cristo. Can jacꞌa kꞌij riꞌ tok xuchop-el chi 
man jun chic xbanon covil richin cꞌo ta ri nucꞌutuj chire ri Jesús.

Ri etamanelaꞌ chirij ri ley y ri achiꞌaꞌ fariseos 
man pa ruchojmilal ta ri yequiben

23  1 Y ri Jesús jacꞌariꞌ tok xchꞌon chiquivech ri vinek y chukaꞌ xchꞌon 
quiqꞌuin ri rutijoxelaꞌ. Rijaꞌ xubij cꞌa: 2 Pa ruqꞌuexel cꞌa ri Moisés, e 

tzꞌuyul ri achiꞌaꞌ ri e etamanelaꞌ chirij ri ley h y ri achiꞌaꞌ fariseos. 3 Roma cꞌa 
riꞌ rix can tinimaj quitzij. Can ronojel cꞌa ri niquibij chive, tibanaꞌ y tichajij. 
Pero man tiben cꞌa achiꞌel ri niquiben rijeꞌ. Roma rijeꞌ xa man yetiquir i ta 
niquiben ri niquibij chi tiban. 4 Rijeꞌ nimalej tak ejkaꞌn j niquiyaꞌ chiquij ri 
vinek, ejkaꞌn ri can cꞌo calal y cꞌayef quicꞌuaxic. Ri ejkaꞌn riꞌ xaxe cꞌa chiquij 
ri vinek niquiya-vi y rijeꞌ man niquisiloj ta jun ti ruvi-quikꞌaꞌ richin ta 
niquiben y niquicꞌuaj ta ri ejkaꞌn ri niquibij chi cꞌo chi niquicꞌuaj ri vinek. k 
5 Y rijeꞌ niquibanalaꞌ cꞌa ri utz, pero man richin ta chi utz niquiben chuvech 

ri Dios. Xa man roma ta cꞌa riꞌ tok yequibanalaꞌ. Rijeꞌ xaxe richin chi quetzꞌet 
y quenimex coma ri vinek chi ja ri utz ri yeꞌajin l chubanic. Y can xe chukaꞌ 
richin riꞌ tok janíla nimaꞌk niquibanalaꞌ chire ri cꞌojlibel ri niquicꞌuaj chirij 
ri quikꞌaꞌ m y ri nicꞌaj-quivech. Cꞌojlibel ri niquiyec-vi ri chꞌakaꞌ mocaj chire ri 
ruchꞌabel ri Dios. Y chukaꞌ más nimaꞌk raken niquibanalaꞌ chire ri retzꞌabaꞌl n 
ruchiꞌ tak quitziak. 6 Can ja chukaꞌ oc ri nabey tak chꞌaquet yecajoꞌ ri pa 
nimaꞌk tak vaꞌin y ja chukaꞌ riꞌ ri yequichaꞌ pa tak nima-jay ri can nitzijox-vi 
ri ruchꞌabel ri Dios, richin queriꞌ tibix chi rijeꞌ janíla quikꞌij. o 7 Can janíla nikaꞌ 
chiquivech ri yekꞌejelox can (yekꞌijalox can) ri pa bey ri acuchi nequimolo-vi-
quiꞌ ri vinek. Y chukaꞌ can janíla nikaꞌ chiquivech chi nibix can chique coma 
ri vinek: Tijonel, Tijonel, yechaꞌ chique roma cꞌo quikꞌij yequitzꞌet.

8 Jacꞌa rix man tivajoꞌ nibix tijonel p chive, roma xa can xe cꞌa Jun ri cꞌo 
ri rucꞌamon chi nibij Tijonel chire, y riꞌ ja ri Cristo. Jacꞌa rix chiꞌivonojel, 
ivachꞌalal iviꞌ. 9 Chukaꞌ man roma ta chi ri vinek cꞌo rukꞌij, roma ta riꞌ rix 
nibij ta katataꞌ chire. Man tiben queriꞌ. Roma ri Tataꞌaj xa Jun cꞌa ri cꞌo 
pa kaviꞌ konojel, y riꞌ ja ri aj-chicajil Itataꞌ. q 10 Can man tivajoꞌ cꞌa chi ri 
vinek niquibij tijonel chive. Roma xa can xe Jun ri Tijonel cꞌo y riꞌ ja ri 
Cristo. 11 Roma ri más nim rukꞌij chive rix, nicꞌatzin chi nuna-ka-riꞌ chi 
xa manek rukꞌij y tuchꞌutinirisaj-riꞌ richin nusuj-riꞌ chubanic xabachique 
samaj. r 12 Roma ri niquinimirisaj-quiꞌ, xa xtikasex s ri quikꞌij. Y jacꞌa ri 
man niquinimirisaj ta quiꞌ, xtinimirisex t quikꞌij.

13 ¡Jacꞌa rix etamanelaꞌ y rix fariseos ri xa caꞌiꞌ ipalej, can tokꞌex cꞌa 
ivech! roma xa can ikꞌaton u cꞌa quibey ri vinek richin man yeꞌoc pa 
rukꞌaꞌ ri Dios o chupan ri aj-chicajil ajavaren. Can man utz ta cꞌa ri 
ibanon, roma man yixoc ta apo rix y chukaꞌ man niyaꞌ ta kꞌij chique ri 
vinek.

14 ¡Tokꞌex cꞌa ivech rix etamanelaꞌ y rix fariseos ri xa caꞌiꞌ ipalej! roma 
rix xa nivelesalaꞌ ronojel qui-cosas ri malcaniꞌaꞌ v tak ixokiꞌ. Y xaxe richin 
chi tinimex chi jebel icꞌaslen, yixyaloj cꞌa tok nibanalaꞌ oración chire ri 
Dios. Y roma cꞌa riꞌ tok rix más nim rucꞌayeval xtikaꞌ pan iviꞌ, roma ri 
imac janíla qꞌuiy. w

15 ¡Tokꞌex cꞌa ivech rix etamanelaꞌ y rix fariseos ri xa caꞌiꞌ ipalej! roma 
rix can nicꞌovisalaꞌ yaꞌ y nicꞌovisalaꞌ ruvachꞌulef chucanoxic vi cꞌo ta jun 
ri noc tzekelbey ivichin y nunimaj ta ri ninimaj rix. Xa jacꞌa tok ivilon 
chic ri achique xtitzekelben ivichin, rix xa cꞌayef niben chire, roma 
riqꞌuin ri nicꞌut chuvech, niben chire chi nej nibe-vi can chire ri Dios. Rix 
can nej cꞌa ixcꞌo-vi, pero rijaꞌ caꞌiꞌ bey más nej nibe-vi, y xa romariꞌ tok 
can rucꞌamon chi nibe pa kꞌakꞌ chukaꞌ rijaꞌ.

16 ¡Y chukaꞌ can tokꞌex cꞌa ivech rix ri yixbin chi ix ucꞌuey-bey y xa ix 
moyiꞌ! x Rix ri yixbin chi vi cꞌo jun ri ninatan ri rachoch ri Dios richin chi 
nuben jurar, y stapeꞌ can man nuben ta ri rubin, man jun rubanon. Jacꞌa 
ri ninatan ri kꞌanapuek ri cꞌo pa rachoch ri Dios, richin chi nuben jurar, 
riꞌ can rucꞌas chic cꞌa riꞌ. 17 Rix can nicꞌut-vi cꞌa chi ix nacanek y chukaꞌ 
ix moyiꞌ, ¿roma achique cꞌa ri más rukꞌij? ¿Ja cami ri kꞌanapuek ri cꞌo pa 
rachoch ri Dios o xa can ja ri rachoch ri Dios ri nibanon lokꞌolej chire 
ri kꞌanapuek cꞌo chiriꞌ? z 18 Rix chukaꞌ nibij: Ri ninatan ri altar richin chi 
nuben jurar, stapeꞌ can man nuben ta cꞌa ri rubin, man jun rubanon. Jacꞌa 
ri ninatan ri sipanic ri nicꞌojeꞌ pa ruviꞌ ri altar, richin chi nuben jurar, 
can rucꞌas chic cꞌa riꞌ. 19 Can ix nacanek y ix moyirinek vi cꞌa, ¿roma 
achique cꞌa ri más rukꞌij? ¿Ja cami cꞌa ri sipanic ri nisuj pa ruviꞌ ri altar 
chire ri Dios o xa can ja ri altar? Ja ri altar a ri más rukꞌij, roma jariꞌ ri 
nibanon lokꞌolej chire ri sipanic. 20 Ri ninatan cꞌa ri altar richin nuben 
jurar, can numej-vi cꞌa ronojel. Numej ri altar y numej chukaꞌ ri sipanic 
ri nisuj pa ruviꞌ ri altar. 21 Ri can ninatan cꞌa ri rachoch b ri Dios richin 
chi nuben jurar, can numej cꞌa ronojel. Numej ri rachoch ri Dios y numej 
ri cꞌo chiriꞌ. 22 Y ri ninatan cꞌa ri caj richin chi nuben jurar, can chuvech 
cꞌa ronojel ri cꞌo chilaꞌ nubij-vi riꞌ. Can numej-vi cꞌa ronojel. Numej cꞌa ri 
tzꞌuyul-vi c ri Dios y can numej cꞌa chukaꞌ ri Dios ri tzꞌuyul chiriꞌ.

23 ¡Xa can tokꞌex-vi cꞌa ivech rix etamanelaꞌ y rix fariseos ri xa caꞌiꞌ 
ipalej! roma rix xaxe ri jubulej tak kꞌayis, ri rubiniꞌan menta, ri anís y 
ri comino ri yeꞌichꞌob. Roma yeꞌivelesalaꞌ pa lajuj, y xa jujun cꞌa chique 
ri lajujtek riꞌ ri niyaꞌ chire ri Dios. Y xa iyoꞌon cꞌa can rubanic ri más 
nicꞌatzin ri nubij chupan ri ley, chi choj tibanaꞌ quiqꞌuin ri vinek, chi 
ticꞌojeꞌ joyovanic d iviqꞌuin y kitzij cukurinek ta icꞌuꞌx riqꞌuin ri Dios. 
Jacꞌareꞌ ri nabey rucꞌamon ta ibanon, y cꞌa ta riꞌ ri can yixajin-vi 
chubanic. e 24 Rix cꞌa ri yixbin chi ix ucꞌuey-bey, pero xa ix moyiꞌ, ninbij 
cꞌa chive, chi rix xaxe oc ri más tak cocoj pixaꞌ ri yixajin chubanic y ri 
más e nimaꞌk man e ibanon ta, xa iyoꞌon kꞌij chi choj yeꞌicꞌo.

25 ¡Can tokꞌex cꞌa ivech rix etamanelaꞌ y rix fariseos ri xa caꞌiꞌ ipalej! roma 
xa ix achiꞌel lek f ri jebel chꞌajchꞌoj rij y ri rupan xa tzꞌil-tzꞌil. Rix can nicꞌut 
cꞌa chiquivech ri vinek chi utz ri ibanobal, pero ri pa tak ivánima man que 
ta riꞌ, roma xa nojinek riqꞌuin elekꞌ, g y nojinek riqꞌuin itzel rayinic, roma rix 
can nirayij chi ronojel ri cꞌo quiqꞌuin ri vinek iviqꞌuin ta rix cꞌo-vi. 26 Rix 
fariseos xa ix moyiꞌ. Can tibanaꞌ cꞌa chire ri icꞌaslen achiꞌel niben riqꞌuin ri 
lek, nichꞌajchꞌojirisaj rupan y ri rij. Rix tichꞌajchꞌojirisaj cꞌa ri ivánima h nabey, 
richin queriꞌ ri icꞌaslen i chiquivech ri vinek can chꞌajchꞌoj chukaꞌ nikꞌalajin.

27 ¡Tokꞌex cꞌa ivech rix etamanelaꞌ y rix fariseos ri xa caꞌiꞌ ipalej! j roma 
xa ix junan riqꞌuin jun tzꞌak ri acuchi yoꞌon-vi jun caminek, ri rij sek y 
chꞌajchꞌoj, jacꞌa ri rupan man que ta riꞌ. Ri rupan xa ruyon man utz ta cꞌo 
y ruyon rubakil caminek. 28 Can ix que vi cꞌa riꞌ rix. Rix yixkꞌalajin cꞌa chi 
choj ri icꞌaslen chiquivech ri vinek, jacꞌa ri pan ivánima xa man que ta riꞌ. 
Ri ivánima xa nojinek riqꞌuin etzelal. Y chukaꞌ can caꞌiꞌ cꞌa ipalej.

29 ¡Tokꞌex cꞌa ivech rix etamanelaꞌ y rix fariseos ri xa caꞌiꞌ ipalej! 
roma jebel yeꞌichojmirisalaꞌ k ri tzꞌak acuchi e mukul-vi ri achiꞌaꞌ ri 
xekꞌalajirisan ri xbix chique roma ri Dios ojer can. Rix can jebel vi nivik 
(nivek) acuchi e mukul-vi ri chojmilej tak ralcꞌual ri Dios. 30 Y rix nibij 
cꞌa: Xa ta roj xojcꞌojeꞌ pa qui-tiempo ri katiꞌt-kamamaꞌ, roj man ta xojoc 
cachibil rijeꞌ tok xequicamisaj ri achiꞌaꞌ ri xekꞌalajirisan ri chꞌabel ri xbix 
chique roma ri Dios, yixchaꞌ cꞌa. 31 Pero xa can ja rix ri yixkꞌalajirisan-
ka chivij chi ix quiy-quimam can ri xecamisan l quichin ri achiꞌaꞌ ri 
xekꞌalajirisan ri xbix chique roma ri Dios ojer can. 32 Can tibanaꞌ cꞌa 
chukaꞌ rix cꞌa acuchi xapon-vi ri quibanobal m ri ivatiꞌt-imamaꞌ. n

33 Rix, xa achiꞌel itzel tak cumatziꞌ. o ¿Can cꞌo ta cami cꞌa jun rubanic 
richin man ta yixbe pa kꞌakꞌ chucꞌulic ri rutojbalil ri ibanobal? Man jun. Rix 
can chiriꞌ cꞌa xquixapon-vi. 34 Y richin cꞌa chi rix nicꞌut ri ivetzelal, yin jareꞌ 
incꞌo chic richin yentek-el p chiꞌicojol, achiꞌaꞌ ri yekꞌalajirisan q ri nubij ri Dios 
chique, achiꞌaꞌ ri janíla quinaꞌoj y achiꞌaꞌ ri cꞌo etamabel quiqꞌuin. Pero rix 
ecꞌo cꞌa chique ri nusamajelaꞌ ri xqueꞌibajij chuva tak cruz richin yequen r 
(yecom), y ecꞌo ri choj queriꞌ xtivelesaj quicꞌaslen. Ecꞌo cꞌa laꞌ xqueꞌichꞌey s ri 
chiriꞌ pa tak jay ri can richin vi nimol-iviꞌ richin ninicꞌoj ri ruchꞌabel ri Dios; 
y xabachique cꞌa tinamit yebe-vi rijeꞌ, rix chukaꞌ xquixapon chiriꞌ roma cꞌo 
etzelal ri nivajoꞌ niben chique. 35 Y ronojel reꞌ can xtuben cꞌa chive chi ja rix 
yixejkalen ri quicamic t conojel ri chojmilej tak vinek ri elesan quicꞌaslen. Ri 
xtiquir-pe riqꞌuin ri rucamic ri chojmilej achin xubiniꞌaj Abel u cꞌa riqꞌuin ri 
rucamic ri achin xubiniꞌaj Zacarías, ri rucꞌajol ri achin xubiniꞌaj Berequías. 
Y ninbij cꞌa chive, chi ri Zacarías v can ja chukaꞌ rix ri xixcamisan richin, 
chiriꞌ chunakaj ri altar ri cꞌo chiriꞌ chuva-rachoch ri Dios. 36 Re xinbij cꞌa ka 
chive, can kitzij vi chi queriꞌ xtibanatej. Can ronojel vi cꞌa riꞌ xtikaꞌ pa quiviꞌ 
ri vinek ri ecꞌo chupan re tiempo reꞌ.

Ri Jesús yerokꞌej ri vinek aj-Jerusalem
37 Cꞌariꞌ ri Jesús xchꞌon cꞌa chiquij ri vinek ri ecꞌo pa Jerusalem. Rijaꞌ xubij 

cꞌa: Aj-Jerusalem, aj-Jerusalem, ¿achique cꞌa roma tok yeꞌicamisalaꞌ ri achiꞌaꞌ 

ri yekꞌalajirisan ri nibix chique roma ri Dios? ¿Achique cꞌa roma chukaꞌ tok 
yeꞌicamisalaꞌ chi abej ri yerutek-pe ri Dios chiꞌicojol? Y yin, can janíla cꞌa 
bey ri xinvajoꞌ chi xixinmol ta viqꞌuin, achiꞌel nuben ri quite-ecꞌ chique ri 
tak ral, yerumol chuxeꞌ ri ruxicꞌ. w Man jun bey cꞌa xivajoꞌ ta rix. 38 Vacami 
cꞌa, ri ivachoch chiꞌijujunal rix xticꞌojeꞌ can achiꞌel jun tzꞌiran ruvachꞌulef. 
39 Y que cꞌa riꞌ ri ninbij chive roma rix can jareꞌ ruqꞌuisibel bey ri yinitzꞌet-el. 
Y xquinitzꞌet chic cꞌa jun bey cꞌa ja tok xtibij chuve: ¡Matiox chi petenek re 
Jun reꞌ! ¡Rijaꞌ can urtisan-vi-pe x roma ri Ajaf Dios! ¡Y petenek pa rubiꞌ ri Ajaf 
Dios! Cꞌa chupan cꞌa ri kꞌij riꞌ tok xquinitzꞌet chic jun bey, xchaꞌ ri Jesús.

Ri Jesús nubij yan ri xtiban chire ri rachoch ri Dios

24  1 Y tok ri Jesús xel cꞌa pe ri chiriꞌ pa rachoch y ri Dios, richin chi 
nibe, ri rutijoxelaꞌ xejel cꞌa apo y cꞌo cꞌa ri xquibij chirij ri rachoch 

ri Dios y can xquicꞌutulaꞌ cꞌa chukaꞌ chuvech riqꞌuin ri ruviꞌ tak quikꞌaꞌ. 
2 Jacꞌa tok rijaꞌ xchꞌon-apo chique ri rutijoxelaꞌ, xubij cꞌa: Rix can yeꞌitzuꞌ cꞌa 
chi re jay z reꞌ yalan e jebel. Pero yin can kitzij ninbij chive, chi xtapon cꞌa 
jun kꞌij tok xa can xquevulex y man xquepaꞌeꞌ ta chic can. Ronojel re nimalej 
tak abej a re e ucusan chique re jay reꞌ, xa can xquecꞌakalox cꞌa pe. Can man 
jun cꞌa abej ri xticꞌojeꞌ ta can achiꞌel la rubanon vacami, xchaꞌ chique.

Ri xquebanatej yan tok can cꞌa man jani niqꞌuis re tiempo re kachapon
3 Y tok ri Jesús tzꞌuyul chic cꞌa pa ruviꞌ ri juyuꞌ rubiniꞌan Olivos, 

jacꞌariꞌ tok ri rutijoxelaꞌ xejel-apo riqꞌuin y xquicꞌutuj chire: Tabij cꞌa 
chike, ¿jampeꞌ cꞌa xticꞌulvachitej ri xabij yan ka chirij ri rachoch ri 
Dios? ¿Achique cꞌa retal richin queriꞌ ninabex ri rucaꞌn apetebel b rat? ¿Y 
achique chukaꞌ retal richin queriꞌ ninabex chi napon yan ri ruqꞌuisibel kꞌij 
richin re tiempo reꞌ? xechaꞌ cꞌa rijeꞌ.

4 Y ri Jesús xubij chique ri rutijoxelaꞌ: Can jebel cꞌa tichajij-iviꞌ richin man 
yixkꞌolotej. c 5 Roma e qꞌuiy ri xquepe, xtiquibij: d Ja yin ri Cristo, xquechaꞌ 
cꞌa. Y e janíla e qꞌuiy ri xquekꞌolotej pa quikꞌaꞌ. 6 Y xtivacꞌaxalaꞌ cꞌa chi 
ecꞌo ruvachꞌulef cꞌo oyoval najin chiquicojol. Y xtivacꞌaxalaꞌ chukaꞌ chi 
que cha riꞌ xquebanatej, chi cꞌo cha oyoval ri xquepe. Pero man cꞌa tisach 
icꞌuꞌx, roma ronojel riꞌ xa can cꞌo cꞌa chi yebanatej na. Pero man ja ta cꞌa 
riꞌ ri ruqꞌuisibel tak kꞌij richin re ruvachꞌulef. 7 Jun tinamit xtiyacatej cꞌa el 
richin nerubanaꞌ oyoval riqꞌuin jun chic tinamit. Ecꞌo cꞌa chukaꞌ nimaꞌk tak 
ruvachꞌulef e xqueyacatej-el richin chi nequibanaꞌ oyoval quiqꞌuin chꞌakaꞌ 
chic nimaꞌk tak ruvachꞌulef. Xquepe cꞌa yabilal, vayjal y chukaꞌ silonel 
(cab-raken) xabachique lugar chire re ruvachꞌulef. 8 Y jacꞌariꞌ ri nabey tak 
kꞌaxomal, y cꞌariꞌ xquepe chic cꞌa chꞌakaꞌ quivech tijoj-pokonal.

  SAN MATEO 23 ,  24

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



74

 

f Hch. 4:2, 3; 12:1. g Hch. 7:59, 60. h 2 Ti. 1:15. i 2 P. 2:1. j 1 Ti. 4:1. k Hch. 
20:29; 2 Co. 11:13. l Ro. 10:18. m Dn. 9:27; 12:11. n Dn. 9:23. o 2 S. 11:2. p Lc. 
17:31. q Dn. 12:1. r Jl. 2:2. s Is. 65:8, 9, 15, 22. t Lc. 17:23. 

9 Xquixyalox cꞌa pa tak tijoj-pokonal, f y ecꞌo cꞌa chive rix ri can 
xquecamisex. g Xa can xquixetzelex-vi cꞌa coma conojel quivech vinek ri 
ecꞌo chuvech re ruvachꞌulef, roma rix can icukuban icꞌuꞌx viqꞌuin yin. 10 E 
qꞌuiy cꞌa ri can xquetzak chic can, h ecꞌo chukaꞌ xtiquisujula-quiꞌ y ecꞌo ri 
xtiquetzelaj-quiꞌ. 11 Y xquebecꞌulun cꞌa chukaꞌ pe janíla e qꞌuiy, ri xquebin 
chi rijeꞌ e kꞌalajirisey i richin ri nubij ri Dios chique, y roma cꞌa can queriꞌ 
ri niquibij, can e qꞌuiy vi cꞌa vinek ri xquekꞌolotej j pa quikꞌaꞌ. k 12 Chukaꞌ 
chupan ri tiempo riꞌ roma can janíla chic biyinek rubanic ri etzelal, e qꞌuiy 
cꞌa ri xa can xtiquimalij ri ajovabel ri ruyoꞌon ri Dios chique. 13 Pero ri can 
man cꞌa xtutzolij ta riꞌ chirij y xtucochꞌ cꞌa ri pa ruqꞌuisibel chire ronojel, 
can xticolotej-vi cꞌa riꞌ. 14 Pero cꞌo na chi nitzijox ri utzilej ruchꞌabel ri Dios 
ri nichꞌon chirij tok ri vinek yeꞌoc pa rajavaren o pa rukꞌaꞌ ri Dios. Cꞌo na 
chi nitzijox ri chꞌabel riꞌ pa ronojel ruvachꞌulef, l richin queriꞌ can tetamex 
cꞌa. Y cꞌa jacꞌariꞌ tok xtapon ri ruqꞌuisibel kꞌij richin re tiempo re kachapon.

15 Y chukaꞌ can xtapon-vi ri kꞌij tok xquebanatej ri xajan tak banobel, m chupan 
ri lokꞌolej lugar. Y riqꞌuin riꞌ, can xtivulatej cꞌa can ri lugar riꞌ. Jariꞌ ri tzꞌibatel 
can roma ri Daniel, ri jun chique ri achiꞌaꞌ ri xekꞌalajirisan ri xbix chique roma 
ri Dios, ojer can. Ri nitzꞌeton cꞌa ri tzꞌibatel can, tikꞌax n cꞌa chuvech ri nutzꞌet. 
16 Richin queriꞌ tok xtitzꞌet chi can ja chic riꞌ ri nibanatej, ri vinek ri ecꞌo pa 
Judea xa can queꞌanmej cꞌa el y tequevaj-quiꞌ ri pa tak juyuꞌ. 17 Ri xa nuxlan cꞌa 
pa ruqꞌuisibel vik (vek) chire ri rachoch o tok napon ronojel ri vululen riꞌ, choj 
queriꞌ tanmej-el. Man toc chic apo pa rachoch richin chi cꞌo na ri nerucꞌama-pe. p 
Man tuben queriꞌ. 18 Ri nisamej cꞌa pa juyuꞌ, man cꞌa tibe chic na pa rachoch 
chucꞌamic rukꞌuꞌ. Xa choj chukaꞌ queriꞌ tanmej-el. 19 Jacꞌa ri ixokiꞌ ri coyoben 
chic alanen, y ri ixokiꞌ ri xa cꞌa niquiyaꞌ quitzꞌun tak cal, tokꞌex cꞌa quivech tok 
xtapon ri kꞌij riꞌ. 20 Roma cꞌa riꞌ xa ticꞌutuj chire ri Dios chi ri vululen riꞌ man 
ta nibanatej chupan ri tiempo richin tef, y chukaꞌ can ticꞌutuj cꞌa chi man pa 
jun uxlanibel-kꞌij tibanatej ronojel riꞌ, richin chi man cꞌayef ta nuben chive 
richin chi yixanmej. 21 Y can jacꞌariꞌ tok xticꞌo ruviꞌ ri tijoj-pokonal ri xtipe. Jun 
tijoj-pokonal ri man jun bey cꞌulvachitajinek ta pa ruviꞌ re ruvachꞌulef jampeꞌ ri 
banon can roma ri Dios, cꞌa re vacami q chupan re ka-tiempo roj. Chukaꞌ ri tijoj-
pokonal riꞌ man jun bey chic cꞌa xticꞌulvachitej. r 22 Y vi man ta cꞌa nichꞌutinirisex 
ri kꞌij richin ri tijoj-pokonal riꞌ, conojel ta yequen (yecom). Pero roma ri rutzil ri 
Dios pa quiviꞌ ri e ruchaꞌon s chic, can xtuchꞌutinirisaj ri kꞌij riꞌ.

23 Chupan ri kꞌij riꞌ, vi ecꞌo cꞌa ri yebin chive: Titzuꞌ, jacꞌa Cristo reꞌ. O vi 
niquibij chive: Titzuꞌ, jacꞌa Cristo laꞌ. Pero rix t man cꞌa quixkꞌolotej pa quikꞌaꞌ; 
man tinimaj ri niquibij chive. 24 Roma can ecꞌo cꞌa ri xquebecꞌulun-pe y 
xtiquibilaꞌ cꞌa: Ja yin ri Cristo. Pero rix man cꞌa queꞌinimaj, roma xa quiyon 

kꞌolonelaꞌ. Y jacꞌa chukaꞌ tiempo riꞌ tok xquebecꞌulun-pe ri xquebin: Yin 
ninkꞌalajirisaj ri nubij ri Dios chuve, xquechaꞌ. Pero rix man cꞌa queꞌinimaj; 
roma xa e kꞌolonelaꞌ chukaꞌ. Y xquequibanalaꞌ cꞌa nimaꞌk tak milagros, u ri 
man jun bey e tzꞌeton ta, xaxe richin quenimex, y ecꞌo ri yequikꞌol. Y vi ta 
xa can yetiquir, rijeꞌ yequikꞌol ta chukaꞌ ri e chaꞌon chic roma ri Dios. 25 Can 
ja yan cꞌa reꞌ xinbij can chive ri xquebanatej. 26 Romariꞌ vi xa can nibix cꞌa 
chive: Ri Cristo xpe yan y vacami jariꞌ cꞌo pa tzꞌiran ruvachꞌulef; rix man 
cꞌa quixbe chutzꞌetic. Y vi nibix chive chi ri Cristo cꞌo chic y vacami chupan 
ri jun jay riꞌ cꞌo-vi, man queꞌinimaj. 27 Roma tok yin ri xinalex chiꞌicojol 
xquipe chic jun bey, can xquikꞌalajin-vi cꞌa jebel. Xa can xtibanatej cꞌa 
achiꞌel nibanatej riqꞌuin ri coyopaꞌ v ri nuben quelaꞌ acuchi nel-vi-pe ri kꞌij y 
nekꞌalajin cꞌa quereꞌ acuchi nika-vi ri kꞌij, can conojel vi cꞌa yetzꞌeton. Y que 
cꞌa riꞌ yin. 28 Roma ri rukꞌatbel-tzij ri Dios xtikaꞌ acuchi cꞌo-vi ri mac. Can 
xtibanatej cꞌa achiꞌel nibanatej quiqꞌuin ri cꞌuch. Roma ri aj-xicꞌ tak chicop riꞌ 
xabacuchi cꞌo-vi jun caminek chꞌaculaj, w chiriꞌ cꞌa yeka-vi.

Ri xquebanatej tok nipe yan ri Jesús
29 Y tok can e kꞌaxinek chic cꞌa ronojel ri tijoj-pokonal richin ri tiempo 

riꞌ, can xtibanatej-vi cꞌa chi ri kꞌij xtikꞌekumatej y ri icꞌ x chukaꞌ man 
xtisakirisan ta chic. Ri chꞌumilaꞌ y xquetzak cꞌa el ri acuchi ecꞌo-vi. Can 
ronojel vi cꞌa ri nimalej tak uchukꞌaꞌ ri e richin ri chicaj xquesilon roma ri 
ruchukꞌaꞌ ri Dios. Can chi jun vi cꞌa ri caj xtisilon. 30 Jacꞌariꞌ tok ri chicaj 
xtitzꞌetetej ri vetal yin ri xinalex chiꞌicojol. Ronojel cꞌa quivech vinek ri 
ecꞌo chuvech re ruvachꞌulef, cꞌariꞌ cꞌa xqueꞌokꞌ y cꞌariꞌ xtokaꞌ chiquicꞌuꞌx 
ri achique rijeꞌ, tok xquinquitzꞌet z chi ja yin ri yika-pe pa sutzꞌ a ri chilaꞌ 
chicaj, riqꞌuin chic nimalej uchukꞌaꞌ y riqꞌuin chukaꞌ chic jun nimalej 
nukꞌij-nucꞌojlen. 31 Y jacꞌa chukaꞌ riꞌ tok ri trompeta b xtikꞌajan riqꞌuin janíla 
uchukꞌaꞌ, y yin xquentek cꞌa ri nu-ángeles chiquimolic ri e nuchaꞌon chic. 
Can xquequimol-vi cꞌa pe re quereꞌ pa relebel-kꞌij y re quereꞌ pa kajibel-kꞌij, 
re quereꞌ cꞌa pa jotol y re quereꞌ chukaꞌ pa xulan. Can xquequimol-vi cꞌa 
pe; ronojel ri acuchi nitiquir-pe ri jun rutzaꞌn re caj, cꞌa la jun chic rutzaꞌn.

32 Can ticꞌamaꞌ cꞌa inaꞌoj riqꞌuin ri víquix c (higo). Tok can yeraxer cꞌa 
pe ri rukꞌaꞌ y niquichop-pe quelic ri ruxak, etaman cꞌa riꞌ chi ri ru-tiempo 
ri job nokaꞌ yan. 33 Y que cꞌa riꞌ tok xtitzꞌet chi ecꞌo chic ri yecꞌulvachitej 
chupan ri kꞌij, ri icꞌ y ri chꞌumilaꞌ, y ronojel ri xinbij yan ka nibanatej chic, 
tivetamaj cꞌa riꞌ chi nokaꞌ yan ri kꞌij. d Xa can nakaj chic cꞌa cꞌo-vi-pe. 34 Y 
tivacꞌaxaj cꞌa jebel re xtinbij chive re vacami: Ronojel reꞌ xticꞌulvachitej 
tok ri vinek e richin re tiempo reꞌ cꞌa man jani queqꞌuis-el chuvech re 

ruvachꞌulef. 35 Y re ruvachꞌulef y ri caj f can e richin vi yeqꞌuis. g Jacꞌa ri 
nuchꞌabel man xtiqꞌuis ta queriꞌ, xa can xtibanatej-vi ri nubij. h

36 Jacꞌa ri kꞌij y ri hora tok yin xquipe, man jani kꞌalaj ta. Ri ángeles ri 
ecꞌo chilaꞌ chicaj man quetaman i ta jampeꞌ. Xa can xe cꞌa ri Nataꞌ Dios j ri 
etamayon riꞌ.

37 Xa can achiꞌel cꞌa ri xbanatej ri pa ru-tiempo ri Noé, k xa can que cꞌa 
chukaꞌ riꞌ xticꞌulvachitej tok xquipe chic yin ri xinalex chiꞌicojol. 38 Roma ri 
pa ru-tiempo ri Noé, tok can cꞌa man jani tibanatej ri camic job, ri vinek xa 
benek cꞌa cánima riqꞌuin ri quivaꞌin y riqꞌuin ri achique yequikumulaꞌ. Xa 
can benek cꞌa cánima riqꞌuin ri quicꞌulubic y riqꞌuin ri yeyatej-el quimiꞌal-
quicꞌajol richin yecꞌuleꞌ. Y can cꞌa que na riꞌ yeꞌajin chubanic chupan ri kꞌij 
tok ri Noé y ri e aj pa rachoch xeꞌoc chupan ri nimalej barco. l 39 Y man jun 
bey cꞌa xkꞌax ta chiquivech ri xkꞌalajirisex chiquivech, xa can cꞌa jacꞌa tok 
xapon na ri camic job ri xucꞌuan quichin conojel. Y can que vi cꞌa chukaꞌ 
riꞌ xtibanatej tok xtapon ri nupetebel yin ri xinalex chiꞌicojol. 40 Jacꞌariꞌ tok 
xtibanatej chi e caꞌiꞌ achiꞌaꞌ ri junan yesamej pa juyuꞌ, jun runiman y jun 
man runiman ta, xaxe cꞌa jun ri xtucꞌuex-el y ri jun chic xticꞌojeꞌ can. 41 Y 
vi ecꞌo e caꞌiꞌ ixokiꞌ ri junan yequeꞌen riqꞌuin jun abej quebel-trigo y xaxe 
jun ri runiman, xaxe cꞌa jun ri xtucꞌuex-el y ri jun chic xticꞌojeꞌ can.

42 Roma cꞌa riꞌ can man quixmestan, xa can quinivoyobej-apo, m roma 
xa man xtivetamaj ta jampeꞌ n tok xquinokaꞌ o yin ri Ivajaf. 43 Roma rix can 
ivetaman-vi-cꞌa, chi vi ta ri rajaf jun jay nretamaj jampeꞌ napon p ri elekꞌon q 
pa rachoch, ri rajaf ri jay riꞌ nicꞌaseꞌ r ta chuchajixic ri rachoch, y man ta 
nuyaꞌ kꞌij chi ri elekꞌon nujek-apo ri rachoch richin nelekꞌ-el. 44 Xa romariꞌ 
tok rix rucꞌamon chi can jantapeꞌ quinivoyobej-apo, roma tok xa man ja ta 
riꞌ yixajin chuchꞌobic, jariꞌ tok xquinokaꞌ yin ri xinalex chiꞌicojol.

Tikabanaꞌ ri nuben ri jun utzilej samajel, y 
man tikaben ri nuben ri itzel samajel

45 Chupan ri kꞌij riꞌ can xtibanatej cꞌa achiꞌel ri nibanatej riqꞌuin jun rajaf-jay 
ri ruyoꞌon s can jun rusamajel t pa quiviꞌ ri e aj pa rachoch. Rubin can chire chi 
querutzuku-apo tok napon ri hora. Y vi ri samajel riꞌ can ta nuben ri bin can 
chire y utz nuben chire ronojel ri samaj, ¿achique ta cami nuben? 46 Rijaꞌ can 
nuben-vi ri samaj ri bin can chire, y romariꞌ niquicot ránima tok noꞌilitej-ka 
roma ri rajaf y najin chubanic ri samaj. 47 Can kitzij vi cꞌa ninbij chive chi ri 
rajaf ri samajel riꞌ xtuyaꞌ u cꞌa pa ruviꞌ ronojel ri cꞌo riqꞌuin, richin chi nuchajij. 
48 Jacꞌa vi ri samajel riꞌ xa itzel ta, y nuchꞌob ta ka ri pa ránima: Ri vajaf riꞌ 

xa cꞌa man jani nokaꞌ, nichaꞌ ta; 49 y nuchop ta cꞌa quichꞌayic ri chꞌakaꞌ chic 
samajelaꞌ y chukaꞌ can xe ta vaꞌin y tijoj-yaꞌ nuben quiqꞌuin ri kꞌabarelaꞌ, 50 jacꞌa 
ri kꞌij y ri hora tok man jun nuchꞌob chi nokaꞌ ta ri rajaf, jariꞌ tok nokaꞌ. 51 Ri 
rajaf, can xtuya-vi rucꞌayeval pa ruviꞌ ri samajel riꞌ y xtuyaꞌ quiqꞌuin ri chꞌakaꞌ v 
chic ri xa caꞌiꞌ quipalej. Y ri chiriꞌ xa can xe cꞌa okꞌej y kachꞌachꞌen eyaj w ri cꞌo.

Ri lajuj xtaniꞌ

25  1 Chupan cꞌa ri kꞌij tok xquipe chic jun bey, ecꞌo cꞌa ri can xqueꞌoc-vi 
pa rukꞌaꞌ ri Dios o chupan ri aj-chicajil ajavaren, y ecꞌo ri xa man 

xqueꞌoc ta. Xa can xticꞌulvachitej cꞌa achiꞌel ri xcꞌulvachitej quiqꞌuin e lajuj xtaniꞌ 
quicꞌuan-el quikꞌakꞌ richin sakil richin xebe chiroyobexic ri alaꞌ x ri xticꞌuleꞌ y 
chupan ri akꞌaꞌ riꞌ. 2 E voꞌoꞌ cꞌa chique ri xtaniꞌ riꞌ can cꞌo-vi quinaꞌoj. z Jacꞌa 
ri e voꞌoꞌ chic xa can e nacanek a vi. 3 Ri voꞌoꞌ xtaniꞌ ri xa e nacanek, xebe cꞌa 
chiroyobexic ri alaꞌ ri xticꞌuleꞌ, pero xa man xquicꞌuaj ta cꞌa chꞌakaꞌ chic aceite 
richin ri quikꞌakꞌ, xa can xe ri cꞌo-el chupan. 4 Jacꞌa ri voꞌoꞌ chic xtaniꞌ ri can cꞌo 
quinaꞌoj, xquicꞌuaj cꞌa ri quikꞌakꞌ y quicꞌualon chukaꞌ el tak cꞌojlibel nojinek-el 
riqꞌuin aceite. Y rijeꞌ xebe cꞌa chiroyobexic ri alaꞌ ri xticꞌuleꞌ. 5 Y roma cꞌa ri alaꞌ ri 
nicꞌuleꞌ janíla xyaloj yan y man nokaꞌ ta, ri lajuj xtaniꞌ ri e oyobeyon richin, xa 
xpe cꞌa ruchukꞌaꞌ ri varan chique. Nabey xeyuxcuꞌr-ka (xevixcuꞌr-ka) y cꞌa jubaꞌ 
riꞌ xa can xever-vi-ka. b 6 Jacꞌa ri pa nicꞌaj-akꞌaꞌ xacꞌaxatej cꞌa ruchꞌabel jun ri can 
riqꞌuin janíla ruchukꞌaꞌ nichꞌon c y nubij cꞌa: Jariꞌ petenek d ri alaꞌ ri xticꞌuleꞌ. Can 
quixel cꞌa pe chucꞌulic. Que cꞌa riꞌ ri nubij ri riqꞌuin uchukꞌaꞌ nichꞌon. 7 Y jacꞌariꞌ 
tok ri lajuj xtaniꞌ riꞌ, ri e oyobeyon richin ri alaꞌ ri xticꞌuleꞌ, junanin cꞌa xeyacatej 
y xquibanalaꞌ rutzil ri quikꞌakꞌ richin sakil. e 8 Jacꞌa ri voꞌoꞌ xtaniꞌ ri e nacanek 
xquibij cꞌa chique ri voꞌoꞌ chic xtaniꞌ ri can cꞌo-vi quinaꞌoj: Re kakꞌakꞌ xa can 
xquebechup cꞌa roma xa man qꞌuiy ta chic aceite quicꞌuan. Tiyaꞌ cꞌa jubaꞌ kaceite 
rix, xechaꞌ ri xtaniꞌ ri e nacanek. 9 Jacꞌa ri voꞌoꞌ chic xtaniꞌ ri can cꞌo-vi quinaꞌoj, 
xquibij cꞌa: Ri rucꞌamon chi niben rix vacami ja ri teꞌilokꞌoꞌ aceite quiqꞌuin ri 
cꞌayinelaꞌ, roma vi roj nikayaꞌ ri aceite chive, riqꞌuin jubaꞌ cꞌa cꞌo na ri nicꞌatzin 
chike, y que chukaꞌ riꞌ rix. Romariꞌ ri más utz niben ja ri quixbiyin chulokꞌic 
aceite, xechaꞌ. 10 Y tok ri voꞌoꞌ xtaniꞌ riꞌ cꞌariꞌ cꞌa e benek chulokꞌic aceite, jacꞌariꞌ 
tok xocꞌulun ri alaꞌ ri xticꞌuleꞌ. Ri voꞌoꞌ xtaniꞌ ri can ecꞌo-vi-apo coyoben ri alaꞌ ri 
xticꞌuleꞌ, xeꞌoc cꞌa pa jay acuchi niban ri cꞌulubic. Y tok can e oquinek chic cꞌa apo 
conojel ri e benek, xtzꞌapex f cꞌa can ri puerta. 11 Y cꞌa jacꞌariꞌ tok xeꞌapon ri voꞌoꞌ 
chic xtaniꞌ ri xebe can chulokꞌic aceite richin ri quikꞌakꞌ, y rijeꞌ xechꞌon cꞌa apo 
chire ri rajaf ri jun cꞌulubic riꞌ y xquibilaꞌ cꞌa: Tajakaꞌ ri puerta chikavech richin 
chi yojoc-apo, g xechaꞌ. 12 Y rijaꞌ xubij cꞌa pe chique ri xtaniꞌ riꞌ: ¿Ix achique cꞌa rix? 
Yin can kitzij ri ninbij chive chi man jun bey xinvetamaj ta ivech, xeꞌucheꞌex-pe. h

13 Roma cꞌa riꞌ rix can man quixmestan, can quinivoyobej-apo, i roma 
xa man ivetaman ta achique kꞌij, achique hora tok yin ri xinalex chiꞌicojol 
xquipe chic jun bey.

Jun cꞌambel-tzij chiquij oxiꞌ samajelaꞌ ri xjach 
can mero pa quikꞌaꞌ roma ri cajaf

14 Roma cꞌa riꞌ ri aj-chicajil kꞌatbel-tzij junan riqꞌuin ri xuben jun 
achin tok xbe nej. j Rijaꞌ xeroyolaꞌ k cꞌa ri rusamajelaꞌ y xuyaꞌ cꞌa can ri 
rubeyomel pa quikꞌaꞌ.

15 Pa rukꞌaꞌ cꞌa jun rusamajel xuyaꞌ can voꞌoꞌ mil quetzales, pa rukꞌaꞌ 
jun chic xuyaꞌ cꞌa can caꞌiꞌ mil quetzales y pa rukꞌaꞌ ri jun chic xuyaꞌ 
cꞌa can jun mil quetzales. Pa rukꞌaꞌ cꞌa ri nabey más qꞌuiy mero xuyaꞌ 
can roma xutzꞌet chi nitiquir nusamajij. Ri jun xa caꞌiꞌ oc mil quetzales 
xuyaꞌ can pa rukꞌaꞌ roma xaxe riꞌ ri nitiquir nusamajij. Y ri rox xa jun 
mil quetzales oc ri xuyaꞌ can pa rukꞌaꞌ richin tusamajij. l Y ri achin 
can xe cꞌa xuben can riꞌ, xbe cꞌa. 16 Y ri samajel m cꞌa ri yoꞌon can voꞌoꞌ 
mil quetzales pa rukꞌaꞌ richin tusamajij y nuchꞌec más mero riqꞌuin, 
can xuben na vi ri bin can chire. Rijaꞌ can xusamajij-vi cꞌa ri voꞌoꞌ mil 
quetzales y xuchꞌec n chic cꞌa jun queriꞌ riqꞌuin. 17 Y que chukaꞌ riꞌ xuben 
cꞌa ri jun chic samajel ri yoꞌon can caꞌiꞌ mil quetzales pa rukꞌaꞌ, rijaꞌ can 
xuchꞌec cꞌa caꞌiꞌ chic mil quetzales riqꞌuin. 18 Jacꞌa ri rox samajel ri xa 
jun mil quetzales oc rucꞌulun can chire ri rajaf, xa xberucꞌotoꞌ cꞌa jun 
jul pan ulef y chiriꞌ xumuk-vi can ri mero ri yoꞌon can pa rukꞌaꞌ.

19 Y cꞌa tok kꞌaxinek chic na qꞌuiy kꞌij, cꞌariꞌ cꞌa xtzolin-pe ri achin cajaf ri 
samajelaꞌ riꞌ. Y rijaꞌ xucꞌutuj cꞌa chique achique xquiben riqꞌuin ri mero ri 
xuyaꞌ can chique tok xbe. 20 Tok xapon cꞌa ri samajel ri yoꞌon can voꞌoꞌ mil 
quetzales pa rukꞌaꞌ, can man xe ta cꞌa riꞌ ri rucꞌuan-apo, xa can rucꞌuan cꞌa 
apo voꞌoꞌ mil quetzales más y xubij cꞌa chire ri achin rajaf rijaꞌ: Rat voꞌoꞌ cꞌa 
mil quetzales ri xayaꞌ can pa nukꞌaꞌ; jacꞌareꞌ cꞌo, y ja chukaꞌ reꞌ cꞌo voꞌoꞌ mil 
quetzales más ri xinchꞌec riqꞌuin, xchaꞌ ri samajel riꞌ. 21 Y ri rajaf ri samajel 
riꞌ xubij cꞌa chire: Utz ri xaben. Rat, jun cꞌa utzilej nusamajel ri can naben ri 
nibix chave. Y roma cꞌa can xaben o ri rucꞌamon riqꞌuin ri jubaꞌ ri xinyaꞌ can 
pan akꞌaꞌ tok xibe, vacami cꞌa yatinyaꞌ p pa ruviꞌ jun samaj más nim. Can 
catampe q cꞌa y catoc chupan ri quicoten r ri cꞌo riqꞌuin ri Avajaf, s xucheꞌex 
ri samajel. 22 Tok xapon chukaꞌ ri samajel ri yoꞌon can caꞌiꞌ mil quetzales 
pa rukꞌaꞌ, rijaꞌ xubij cꞌa chire ri achin, rajaf: Rat caꞌiꞌ cꞌa mil quetzales ri 
xayaꞌ can pa nukꞌaꞌ; jacꞌareꞌ cꞌo, y ja chukaꞌ reꞌ cꞌo caꞌiꞌ mil quetzales más ri 
xinchꞌec riqꞌuin, xchaꞌ ri samajel riꞌ. 23 Ri rajaf ri samajel riꞌ xubij cꞌa chire: 

Utz ri xaben. Rat, jun cꞌa utzilej nusamajel ri can naben ri nibix chave. Y 
roma cꞌa can xaben ri rucꞌamon riqꞌuin ri jubaꞌ ri xinyaꞌ can pan akꞌaꞌ tok 
xibe, vacami cꞌa yatinyaꞌ pa ruviꞌ jun samaj más nim. Can catampe cꞌa y 
catoc chupan ri quicoten ri cꞌo riqꞌuin ri Avajaf, xucheꞌex ri samajel. 24 Jacꞌa 
tok xapon chukaꞌ ri samajel ri yoꞌon can jun mil quetzales pa rukꞌaꞌ, rijaꞌ 
xubij cꞌa chire ri rajaf: Yin can vetaman-vi cꞌa avech, y romariꞌ vetaman chi 
janíla at cꞌaꞌel. Xa can navajo-vi cꞌa yachꞌacon. Rat navajoꞌ nacꞌul ri nel-pe 
chuvech ri ticoj ri xa man rat ta xaticon-ka. Navajoꞌ nayec ri trigo ri xa man 
rat ta xachꞌayon. 25 Y romariꞌ yin xinpokonaj xinsamajij ri jun mil quetzales 
ri xayaꞌ can pa nukꞌaꞌ. Yin tok xincꞌul cꞌa el ri mero, xincꞌot jun jul pan ulef 
y chiriꞌ xinmuk-vi can. Y jacꞌa a-mero reꞌ nonjachaꞌ can, xchaꞌ ri samajel riꞌ. 
26 Y ri rajaf ri samajel riꞌ xubij cꞌa: Man utz ta ri xaben. Roma rat, jun itzel 
samajel y man naben ta ri nibix chave. Roma vi can avetaman chi yin can 
in cꞌaꞌel vi, chi yin ninvajoꞌ nincꞌul ri nel-pe chuvech ri ticoj ri xa man yin 
ta xiticon-ka y ninvajoꞌ ninyec ri trigo ri xa man yin ta xichꞌayon, 27 xa roma 
ta riꞌ, xayaꞌ ta ri nu-mero pa quikꞌaꞌ ri achiꞌaꞌ nibix banqueros chique, y re 
xinokaꞌ vacami xincꞌul ta cꞌa ri mero can vichin yin y xincꞌul ta chukaꞌ ri ral 
re mero reꞌ. 28 Vacami ticꞌamaꞌ cꞌa can ri mero chire y tijachaꞌ pa rukꞌaꞌ ri 
nusamajel ri chapayon lajuj mil quetzales. 29 Roma ri can cꞌo-vi cꞌo riqꞌuin, 
xtucꞌul cꞌa más y qꞌuiy cꞌa xtuben-ka riqꞌuin. Jacꞌa ri man jun oc cꞌo riqꞌuin, 
janipeꞌ oc ri cꞌo riqꞌuin can nelesex t cꞌa can chire. 30 Y ri samajel cꞌa ri xa 
can man jun nicꞌatzin-vi u ticꞌakaꞌ cꞌa el chupan ri kꞌekuꞌn, ri acuchi ruyon 
okꞌej cꞌo y ruyon chukaꞌ kachꞌachꞌen eyaj v cꞌo.

Ri kꞌatoj-tzij
31 Y tok yin ri xinalex chiꞌicojol xquipe w chic cꞌa, can riqꞌuin chic cꞌa 

nukꞌij-nucꞌojlen; y chukaꞌ can conojel ri lokꞌolej tak ángeles x xquepe viqꞌuin. 
Y jacꞌariꞌ tok yin xquitzꞌuyeꞌ pa nuchꞌacat ri can janíla chukaꞌ rukꞌij; y 
xtinkꞌet cꞌa tzij. 32 Can xquemol-vi cꞌa apo chinuvech y ri vinek richin conojel 
ruvachꞌulef. Y xquipe cꞌa yin can xquenchꞌer-vi cꞌa conojel, achiꞌel nuben jun 
aj-yukꞌ quiqꞌuin ri tak ruchicop. Rijaꞌ jucꞌan z cꞌa yeruya-vi ri tak carneꞌl, y 
jucꞌan chic yeruya-vi ri tak cabras. a 33 Ri vinek cꞌa ri achiꞌel tak carneꞌl, roma 
chꞌajchꞌoj chic quicꞌaslen, xquenyaꞌ cꞌa pa vajquikꞌaꞌ. Jacꞌa ri vinek achiꞌel 
tak cabras, roma man utz ta ri quicꞌaslen, xquenyaꞌ pa vajxocon (izquierda). 
34 Y jacꞌariꞌ tok ri Rey xtubij chique ri ecꞌo pa rajquikꞌaꞌ: Can quixampe cꞌa 
rix, ri icꞌulun chic ri rutzil ri Nataꞌ Dios. Quixcꞌojeꞌ cꞌa ri acuchi can ja ri 
Dios ri nikꞌaton tzij, ri can ivichin vi rix tok rubanon; y riꞌ xuben cꞌa tok cꞌa 
man jani cꞌo ta re ruvachꞌulef. b 35 Roma tok yin xivayjan, c rix cꞌo cꞌa xiyaꞌ 
chuve richin xintej. Tok yin xchakiꞌj cꞌa nuchiꞌ, rix cꞌo cꞌa xiyaꞌ chuve richin 

xinkun. Xcꞌatzin nu-posada d y rix xiyaꞌ. e 36 Tok xa can xichꞌaneꞌ cꞌa can, rix 
xicuch vij jun bey chic. Tok yin xikaꞌ pa rukꞌaꞌ yabil, xixapon cꞌa chinutzꞌetic. 
Tok xitzꞌapeꞌ pa cárcel, f xixapon cꞌa chinukꞌejeloxic (chinukꞌijaloxic), xtichaꞌ 
ri Rey. 37 Jacꞌa ri chojmilej tak vinek xtiquibij cꞌa: Ajaf, ¿jampeꞌ cꞌa riꞌ tok 
roj cꞌo xkayaꞌ chave richin yavaꞌ roma yavayjan? ¿Jampeꞌ cꞌa riꞌ tok roj cꞌo 
xkayaꞌ chave richin xakun roma nichakiꞌj achiꞌ? 38 ¿Y jampeꞌ cꞌa riꞌ tok xkayaꞌ 
a-posada roma xcꞌatzin chave? ¿Jampeꞌ cꞌa riꞌ tok roj xkacuch avij roma 
xachꞌaneꞌ can? 39 ¿Jampeꞌ cꞌa riꞌ tok xojapon chiꞌatzꞌetic roma xayavej? ¿Y 
jampeꞌ chukaꞌ riꞌ tok xojapon chiꞌakꞌejeloxic (chiꞌakꞌijaloxic) roma atcꞌo pa 
cárcel? xquechaꞌ rijeꞌ. 40 Y ri Rey xtubij cꞌa: Can kitzij vi cꞌa ri ninbij chive chi 
roma queriꞌ xiben riqꞌuin ri vachꞌalal ri más coꞌol, g xa can chuve chukaꞌ yin h 
xiben-vi ri utzil xiben chire rijaꞌ, xtichaꞌ ri Rey.

41 Y jacꞌa chukaꞌ riꞌ tok ri Rey xtubij chique ri ecꞌo pa rajxocon 
(izquierda): Rix xa rucꞌayeval chic ri ivoyoben chi nikaꞌ pan iviꞌ. Quixel 
cꞌa el chinuvech i y quixbiyin pa kꞌakꞌ j ri man jun bey xtichup, y xa richin 
ri itzel-vinek y ri ru-ángeles k tok banon. 42 Roma yin can xivayjan cꞌa y rix 
man jun ri xiyaꞌ ta chuve richin xintej. Janíla cꞌa xchakiꞌj nuchiꞌ y rix man 
jun xiyaꞌ chuve richin xinkun. 43 Roma yin xcꞌatzin nu-posada y rix xa man 
xiyaꞌ ta. Tok can xichꞌaneꞌ cꞌa can, man xicuch ta vij. Tok xikaꞌ pa rukꞌaꞌ 
yabil, rix man cꞌa xinibetzꞌetaꞌ ta. Tok xicꞌojeꞌ pa cárcel, man xixapon ta 
chinukꞌejeloxic (chinukꞌijaloxic), xtichaꞌ ri Rey chique. 44 Y jacꞌariꞌ tok 
rijeꞌ chukaꞌ xtiquibij: Ajaf, roj man jun bey xatkatzꞌet chi natej ta vayjal, 
nichakiꞌj ta achiꞌ, chukaꞌ man xkatzꞌet ta chi nicꞌatzin ta a-posada, o at 
chꞌanel ta, at yavaꞌ ta, atcꞌo ta pa cárcel. Roj man jun bey xatkatzꞌet chi 
que ta riꞌ acꞌulvachin, romariꞌ can man jun vi cꞌa utzil xkaben chave, 
xquechaꞌ. 45 Y jacꞌariꞌ tok ri Rey xtubij chique: Can kitzij vi cꞌa ri ninbij 
chive chi roma man jun utzil xiben chique re cocoj ecꞌo-pe viqꞌuin, xa can 
man jun cꞌa chukaꞌ utzil xiben chuve yin. l 46 Y ri vinek riꞌ can xquebe-vi 
cꞌa pa tijoj-pokonal richin jantapeꞌ. m Y ri chojmilej tak vinek xtiquil cꞌa jun 
cꞌaslen ri man qꞌuisel ta. n Queriꞌ cꞌa ri chꞌabel ri xubij ri Jesús.

Ecꞌo cꞌa ri xquichꞌob yan achique niquiben richin 
chi nikaꞌ ri Jesús pa quikꞌaꞌ y niquicamisaj

26  1 Tok ri Jesús rubin chic cꞌa ka ronojel riꞌ, rijaꞌ xchꞌon cꞌa quiqꞌuin 
ri rutijoxelaꞌ y xubij cꞌa: 2 Rix can ivetaman-vi chi pa caꞌiꞌ apo kꞌij 

cꞌo ri kanimakꞌij ri rubiniꞌan pascua. o Chupan cꞌa ri nimakꞌij riꞌ tok yin ri 
xinalex chiꞌicojol can xquijach-vi-el richin chi yibajix chuvech cruz richin 
chi xquiquen (xquicom), xchaꞌ chique.

SAN MATEO 25 ,  26  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



81

 

p Jn. 11:47. q Sal. 2:2; Hch. 4:26. r Mt. 21:17; Jn. 11:1, 2. s Mr. 14:3. t Jn. 12:4. 
u Mr. 14:5; Jn. 12:5. v Dt. 15:11; Pr. 22:2. w Mr. 14:7; Jn. 8:21; 12:8; 13:33; 16:5, 28; 
17:11. x Jn. 19:40. y Lc. 24:47; Ro. 1:8; 1 Ti. 2:6. z Mr. 13:10; Col. 1:6, 23. a Mt. 
10:4; Lc. 22:3; Jn. 13:2. b Mr. 14:10. c Zac. 11:12; Mt. 27:3. 

3 Y can ja vi cꞌa riꞌ tok ri principal-iꞌ tak sacerdotes, p ri etamanelaꞌ chirij 
ri ley y chukaꞌ ri rijitaꞌk tak achiꞌaꞌ ri janíla quikꞌij chiquicojol ri vinek, can 
quimolon-vi q cꞌa quiꞌ chuva-rachoch ri nimalej sacerdote ri rubiniꞌan Caifás. 
4 Rijeꞌ xquiyaꞌ cꞌa chiquivech achique chi kꞌoloj xquequicusaj richin chi nikaꞌ 
ri Jesús pa quikꞌaꞌ, y cꞌariꞌ niquicamisaj. 5 Pero chukaꞌ can xquibij cꞌa: Man 
tikachop chupan re nimakꞌij reꞌ, richin chi man queyacatej-pe ri vinek chikij.

Jun ixok xuyaꞌ jubulej akꞌon pa ruviꞌ ri Jesús
6 Y ri Jesús cꞌo cꞌa ri pa tinamit rubiniꞌan Betania, r chiriꞌ pa rachoch ri 

Simón ri xcꞌachojirisex chire ri yabil rubiniꞌan lepra. s 7 Y jacꞌariꞌ tok xapon 
jun ixok riqꞌuin ri Jesús, rucꞌuan-apo jun cꞌojlibel ri banon riqꞌuin jun abej 
rubiniꞌan alabastro, y cꞌo-el jun jubulej akꞌon chupan; akꞌon ri can janíla 
jotol rajel. Y jariꞌ ri xberukꞌejaꞌ pa rujolon (ruviꞌ) ri Jesús, tok tzꞌuyul-apo ri 
chiriꞌ pa mesa, nivaꞌ chiriꞌ pa rachoch ri Simón. 8 Tok ri tijoxelaꞌ xquitzꞌet 
ri xuben ri ixok riqꞌuin ri jubulej akꞌon chi xuyaꞌ pa rujolon (ruviꞌ) ri Jesús, 
xpe coyoval y xquibilaꞌ cꞌa: t ¿Achique nicꞌatzin-vi chi choj queriꞌ xutix la 
jubulej akꞌon laꞌ? 9 Roma la jubulej akꞌon laꞌ nim rajel, y romariꞌ xcꞌayix ta; y 
ri rajel xa xtalux ta chiquivech ri vinek ri man jun cꞌo quiqꞌuin, u xechaꞌ cꞌa.

10 Ri Jesús chanin xkꞌax chuvech ri niquibilaꞌ ri rutijoxelaꞌ, romariꞌ rijaꞌ xubij 
cꞌa chique: ¿Achique cꞌa roma tok rix man yixtaneꞌ ta ka chi tzij chirij re ixok reꞌ? 
Xa tiyaꞌ can. Rijaꞌ can jun utzilej banobel cꞌa ri xuben viqꞌuin. 11 Ri vinek ri man 
jun cꞌo quiqꞌuin v xa can jantapeꞌ cꞌa ecꞌo iviqꞌuin, richin chi xabachique kꞌij niben 
utzil chique. Jacꞌa yin man jantapeꞌ ta xquicꞌojeꞌ iviqꞌuin. w 12 Roma tok re ixok reꞌ 
xukꞌej chuvij re jun jubulej akꞌon reꞌ, can xucꞌut cꞌa ri ajovabel ri cꞌo riqꞌuin. Rijaꞌ 
xuben yan cꞌa viqꞌuin achiꞌel niban chique ri caminakiꞌ tok yemuk. x 13 Y tivacꞌaxaj 
na peꞌ jebel re xtinbij chive, chi xabachique lugar cꞌa ri xtitzijox-vi y ri utzilej 
chꞌabel richin colotajic, z chiriꞌ chukaꞌ xtitzijox-vi re xuben re jun ixok reꞌ. Can 
ronojel cꞌa ruvachꞌulef xtitzijox-vi, y man jun bey cꞌa xtimestex, xchaꞌ ri Jesús.

Ri Judas xusuj richin nujech ri Jesús
14 Y jun cꞌa chique ri cablajuj rutijoxelaꞌ ri Jesús, ri tijoxel rubiniꞌan 

Judas Iscariote, a xapon cꞌa quiqꞌuin ri principal-iꞌ tak sacerdotes. b 15 Rijaꞌ 
xberubij cꞌa chique: ¿Achique cami niyaꞌ chuve rix, vi yin ninjech ri Jesús 
pan ikꞌaꞌ? xchaꞌ chique.

Y ri principal-iꞌ tak sacerdotes xquibij chi niquiyaꞌ juvinek-lajuj mero banon 
riqꞌuin sakipuek c chire. 16 Y jacꞌariꞌ tok ri Judas Iscariote xuchop ruchꞌobic 
achique rubanic richin queriꞌ nujech ri Jesús pa quikꞌaꞌ ri achiꞌaꞌ riꞌ.

Ri nima-vaꞌin
17 Y chupan cꞌa ri nabey kꞌij richin ri nimakꞌij riꞌ, tok nitij chukaꞌ 

caxlan-vey ri manek chꞌen (chꞌamilej-kꞌor) riqꞌuin, jacꞌariꞌ tok ri tijoxelaꞌ 
xeꞌapon-apo riqꞌuin ri Jesús, y xquicꞌutuj cꞌa chire: ¿Acuchi cꞌa navajoꞌ 
naben-vi ri vaꞌin chupan re jun pascua d reꞌ richin nekabanaꞌ can rutzil 
ronojel ri nicꞌatzin? xechaꞌ.

18 Y ecꞌo cꞌa chique ri tijoxelaꞌ ri xetak-el roma ri Jesús cꞌa pa tinamit 
Jerusalem, e pa rachoch jun achin, y xbix-el chique chi tok xqueꞌapon, 
tiquibij cꞌa chire: Ri Katijonel rubin cꞌa pe: Ri nu-tiempo xa nakaj chic cꞌa 
cꞌo-vi-pe. Jacꞌa ri pan avachoch rat ninvajoꞌ ninben-vi vaꞌin richin re pascua 
reꞌ, e vachibilan ri nutijoxelaꞌ, xteꞌibij, xchaꞌ ri Jesús chique ri rutijoxelaꞌ riꞌ.

19 Y ri tijoxelaꞌ can xquiben-vi cꞌa achiꞌel ri bin-el chique roma ri Jesús. Rijeꞌ 
can xquiben-vi cꞌa rutzil ronojel ri nicꞌatzin richin ri vaꞌin richin ri pascua riꞌ.

20 Jacꞌa tok xkꞌekumer-pe chupan ri kꞌij riꞌ, ri Jesús y ri e cablajuj 
rutijoxelaꞌ xebetzꞌuyeꞌ cꞌa pa mesa f richin ri vaꞌin. 21 Y tok yeꞌajin cꞌa chi 
vaꞌin, ri Jesús xubij cꞌa: Can kitzij cꞌa ninbij chive, chi jun chive rix ri 
xquijachon-el pa quikꞌaꞌ ri vinek, g xchaꞌ ri Jesús.

22 Jacꞌa ri tijoxelaꞌ janíla bis xpe pa cánima tok xcacꞌaxaj ri xubij ri 
Jesús chique. Y cꞌariꞌ cꞌa chiquijujunal xechꞌon-apo chire y xquicꞌutulaꞌ 
cꞌa: Ajaf, ¿man ja ta cami yin ri xquibanon queriꞌ? xechaꞌ.

23 Y ri Jesús jacꞌariꞌ tok xubij chique ri rutijoxelaꞌ: Ri jun cꞌa ri 
xtuyuk-pe ri rukꞌaꞌ richin numuba-pe ruvay h viqꞌuin i pa lek, jacꞌariꞌ 
ri xtijachon-el j vichin pa quikꞌaꞌ ri vinek. 24 Can tivacꞌaxaj cꞌa chukaꞌ 
ri xtinbij chive, chi yin ri xinalex chiꞌicojol can xquibe-vi k cꞌa riꞌ tok 
xquijach-el. Can xtibanatej l achiꞌel ri tzꞌibatel can. Pero tokꞌex cꞌa ruvech 
ri xtijachon-el vichin yin ri xinalex chiꞌicojol. Ri achin ri xtijachon-el 
vichin utz ta chi man ta xalex, xchaꞌ ri Jesús.

25 Y jacꞌariꞌ tok xchꞌon-apo ri Judas, ri xtijachon m richin ri Jesús; y ri Judas 
xubij cꞌa: Rat ri Nutijonel, ¿ja cami yin ri xquijachon-el avichin? xchaꞌ.

Y ri Jesús xubij: Jacꞌa rat yabin riꞌ, xchaꞌ ri Jesús.
26 Y tok can cꞌa yeꞌajin na cꞌa chi vaꞌin, ri Jesús xuqꞌuen-apo jun caxlan-

vey y xumatioxij n chire ri Dios. Cꞌariꞌ xuper (xupir) ri caxlan-vey o riꞌ y 
xuyaꞌ chique ri rutijoxelaꞌ. Rijaꞌ xubij cꞌa chique ri tijoxelaꞌ riꞌ: Ticꞌamaꞌ y 
titijaꞌ re caxlan-vey reꞌ. Roma jareꞌ ri nuchꞌacul ri xtapon pa camic.

27 Y ri Jesús xuqꞌuen cꞌa chukaꞌ apo ri vaso ri cꞌo ruyaꞌal-uva chupan; y tok 
rumatioxin chic chire ri Dios, xuyaꞌ cꞌa chique ri rutijoxelaꞌ. Y rijaꞌ xubij cꞌa tok 
xuyaꞌ chique: Tikumuꞌ cꞌa can chiꞌivonojel ri ruyaꞌal-uva cꞌo chupan re vaso reꞌ. 

28 Roma jareꞌ ri nuquiqꞌuel p ri xtibiyin tok xquiquen (xquicom). Can xtibiyin-
vi cꞌa ri nuquiqꞌuel, richin chi e qꞌuiy cꞌa ri nicuyutej ri quimac. q Riqꞌuin re 
nuquiqꞌuel, can jacꞌareꞌ xcꞌachoj ri cꞌacꞌaꞌ trato r ri rajovan-pe ri Dios chi nuben 
quiqꞌuin ri vinek. 29 Can ninbij-vi cꞌa chive chi ja ruqꞌuisibel bey reꞌ xinkun-
el re ruyaꞌal-uva reꞌ. Y tok xtinkun chic jun bey, ja chic cꞌa chupan ri utzilej 
rukꞌatbel-tzij ri Nataꞌ Dios. Can iviqꞌuin cꞌa chukaꞌ rix tok xtinkun ri ruyaꞌal-
uva riꞌ. Y ri xtikakun s cꞌa chiriꞌ, jun cꞌacꞌaꞌ ruyaꞌal-uva, xchaꞌ ri Jesús chique.

Ri Jesús y ri Pedro
30 Y tok quibixan chic cꞌa ri bix richin niquiyaꞌ rukꞌij ri Dios, ri Jesús 

y ri rutijoxelaꞌ xeꞌel-el ri chiriꞌ pa jay y xebe ri pa juyuꞌ Olivos. t 31 Y tok 
e benek cꞌa, ri Jesús xubij chique ri rutijoxelaꞌ: Chiꞌivonojel rix xtitaluj-
el-iviꞌ y xquiniyaꞌ cꞌa can nuyon u chupan re akꞌaꞌ reꞌ, tok xa xtitzꞌet chi 
yin yijach-el pa quikꞌaꞌ ri vinek. Roma ri Dios can nubij-vi cꞌa chupan ri 
tzꞌibatel can: Tok yin xtinyaꞌ kꞌij chi nicamisex ri aj-yukꞌ, ri rucarneꞌl xa 
xtiquitaluj-el-quiꞌ. v Queriꞌ ri tzꞌibatel can. 32 Pero yin ri Aj-Yukꞌ man cꞌa 
xquiquen ta el (xquicom ta el) richin jantapeꞌ, xa xquicꞌastej-pe. Y ja yin 
ri xquinoyoben ivichin ri chilaꞌ pa Galilea, w xchaꞌ ri Jesús.

33 Y ri Pedro can jacꞌariꞌ xchꞌon-apo chire ri Jesús y xubij: x Vi ri chꞌakaꞌ 
chic yatquiyaꞌ cꞌa can ayon tok xtiquitzꞌet chi xa cꞌo ri nacꞌulvachij, 
tiquibanaꞌ na cꞌa. Jacꞌa yin can man jun bey xcatinyaꞌ can, xchaꞌ rijaꞌ.

34 Pero ri Jesús xubij cꞌa chire ri Pedro: Yin can kitzij cꞌa ninbij chave, chi 
chupan re akꞌaꞌ reꞌ, xa cꞌa man jani tisiqꞌuin-pe ri mamaꞌ tok rat oxiꞌ yan bey 
tabij chique ri yecꞌutun chave, chi man avetaman ta nuvech, y xchaꞌ ri Jesús.

35 Y ri Pedro xubij cꞌa chire: Stapeꞌ ta can cꞌo chi yiquen (yicom) aviqꞌuin 
rat, z can man xquitiquir ta xtinbij chi man vetaman ta avech, xchaꞌ ri Pedro.

Y can conojel cꞌa ri tijoxelaꞌ que chukaꞌ riꞌ xquibij.

Ri Jesús nuben orar ri pa Getsemaní
36 Y jacꞌariꞌ tok ri Jesús e rachibilan ri rutijoxelaꞌ a xeꞌapon cꞌa ri chiriꞌ 

chupan ri lugar rubiniꞌan Getsemaní. Xpe ri Jesús xubij cꞌa chique ri 
rutijoxelaꞌ: Rix quixtzꞌuyeꞌ na cꞌa can jubaꞌ vaveꞌ, roma yin xa yibe chic 
cꞌa apo jubaꞌ queriꞌ richin chi nenbanaꞌ orar, xchaꞌ chique.

37 Rijaꞌ xaxe cꞌa ri Pedro y ri e caꞌiꞌ rucꞌajol ri achin rubiniꞌan Zebedeo b ri 
xerucꞌuaj riqꞌuin. Jacꞌariꞌ tok rijaꞌ janíla xunaꞌ yan ri xterucꞌulvachij. Can 
jun bis cꞌa janíla nim ri xpe pa ránima. 38 Y jacꞌariꞌ tok rijaꞌ xubij chique ri 
e oxiꞌ rutijoxelaꞌ: Ri bis cꞌo pa vánima, c janíla nim. Y yirucamisaj ninnaꞌ 
yin. Quixcꞌojeꞌ cꞌa pe viqꞌuin, quixcꞌaseꞌ y man quixver-ka, xchaꞌ chique.

39 Rijaꞌ xbiyin chic cꞌa apo jubaꞌ y chiriꞌ xxuque-vi-ka. Can xukasaj-vi 
cꞌa ka riꞌ cꞌa pan ulef, xuben orar. d Y ri chꞌabel ri xerubilaꞌ que cꞌa reꞌ: 
Nataꞌ e yin, vi can tiquirel, tabanaꞌ f cꞌa chi man ta nincꞌovisaj re jun tijoj-
pokonal g reꞌ, pero man taben cꞌa chukaꞌ ri ninrayij yin, xaxe voma ta yin. 
Roma yin xa can ninvajoꞌ cꞌa chukaꞌ ninben h ri arayibel i rat, j nichaꞌ cꞌa.

40 Y tok rijaꞌ xcꞌachoj chire ri oración, xpe cꞌa quiqꞌuin ri e oxiꞌ rutijoxelaꞌ, 
pero tok xokaꞌ quiqꞌuin xa yever. Xpe rijaꞌ xubij cꞌa chire ri Pedro: ¿Can 
man jubaꞌ cꞌa xixtiquir xixcꞌaseꞌ jun ti hora viqꞌuin? 41 Man cꞌa quixver-
ka, xa tibanaꞌ orar k y ticꞌutuj chire ri Dios richin chi tok yixtejtobex, man 
quixtzak pa mac. l Can vetaman-vi chi ri rurayibel ri ivánima ja ri niben ri 
nrajoꞌ ri Dios. Pero iyon xa can man yixtiquir ta cꞌa, m xchaꞌ chique.

42 Y ri Jesús xbe chic cꞌa apo richin xberubanaꞌ orar pa rucaꞌn bey, y 
nubij cꞌa: Nataꞌ yin, vi can cꞌo cꞌa chi nincꞌovisaj na ri tijoj-pokonal, richin 
queriꞌ yinicꞌo chuvech, yin can ninvajoꞌ cꞌa ninben ri arayibel rat. Que cꞌa 
riꞌ ri nubij pa ru-oración.

43 Y tok rijaꞌ xpe chic cꞌa jun bey quiqꞌuin ri e oxiꞌ rutijoxelaꞌ, yever chic 
cꞌa jun bey ri xeril, roma ri tijoxelaꞌ riꞌ al-al cꞌa runakꞌ tak quivech roma ri 
quivaran. 44 Ri Jesús xeruyaꞌ chic cꞌa can jun bey y xbe chic chubanic orar. 
Oxiꞌ yan bey riꞌ nibe chubanic orar. Rijaꞌ xucamuluj chic cꞌa rubixic ri chꞌabel 
ri xerubij chupan ri oración cꞌa jubaꞌ tuben-ka. 45 Y cꞌariꞌ ri Jesús xpe cꞌa 
quiqꞌuin ri e oxiꞌ rutijoxelaꞌ, y xubij cꞌa chique: ¿Can cꞌa yixver na cꞌa? ¿Nivajoꞌ 
nitzꞌakatisaj ri ivaran? Yin ri xinalex chiꞌicojol can ja vi cꞌa reꞌ xokaꞌ nu-hora, 
can xquijach cꞌa el pa quikꞌaꞌ ri itzel tak achiꞌaꞌ. 46 Chanin, quixyacatej. Jalaꞌ 
petenek ri xquijachon-el pa quikꞌaꞌ ri itzel tak achiꞌaꞌ, xchaꞌ ri Jesús.

Ri akꞌaꞌ tok xchap ri Jesús
47 Y ri Jesús can cꞌa nichꞌon na cꞌa quiqꞌuin ri rutijoxelaꞌ, tok ja yan riꞌ 

xokaꞌ ri Judas n ri jun chique ri cablajuj rutijoxelaꞌ, y e rucꞌuan cꞌa apo e 
qꞌuiy vinek o ri e quicꞌualon cheꞌ y machet. Conojel reꞌ e takon cꞌa el coma 
ri principal-iꞌ tak sacerdotes y coma chukaꞌ ri rijitaꞌk tak achiꞌaꞌ ri cꞌo janíla 
quikꞌij p chiquicojol ri vinek. 48 Ri Judas ri nijachon-el richin ri Jesús can 
rubin chic cꞌa pe chique ri e petenek riqꞌuin, achique rubanic xtuben richin 
nucꞌut ri Jesús chiquivech. Rijaꞌ can rubin cꞌa pe chique: Jacꞌa ri xquijel-
apo riqꞌuin richin xtintzꞌubaj (xtintzꞌumaj), jariꞌ ri Jesús, y tichapaꞌ cꞌa.

49 Y ri Judas can jacꞌariꞌ xjel-apo riqꞌuin ri Jesús y xubij: Rat ri 
Nutijonel, can caquicot cꞌa, xchaꞌ chire richin xukꞌejelaꞌ (xukꞌijalaꞌ). Y 
xutzꞌubaj q cꞌa (xutzꞌumaj cꞌa) ri Jesús.

50 Xpe ri Jesús xubij cꞌa chire ri Judas: r ¿Achique cꞌa ri noꞌabanaꞌ na? 
xchaꞌ chire.

Y can jacꞌariꞌ tok xejel-apo ri vinek ri e benek chapoy richin ri Jesús y 
xquichop cꞌa.

51 Y jun cꞌa chique ri ecꞌo riqꞌuin ri Jesús chiriꞌ, can jacꞌa ri rukꞌaꞌ 
chanin cꞌo-pe, xrelesaj ri rumachet y xusoc ri jun rusamajel ri nimalej 
sacerdote. Can xuchoy-vi cꞌa ri ruxiquin s riqꞌuin ri jun machet xuyaꞌ 
chire. 52 Y ri Jesús jacꞌariꞌ tok xubij chire ri xbanon queriꞌ: Tayacaꞌ la 
amachet. Roma achique cꞌa ri yeyacatej riqꞌuin machet, can chi machet 
cꞌa chukaꞌ yecamisex-vi. t 53 ¿Rat nachꞌob chi yin xa man jun nitzꞌeton pa 
nuviꞌ? Xa ta yin nincꞌutuj chire ri Nataꞌ Dios chi quirutoꞌ, rijaꞌ yerutek 
ta pe más setenta y dos mil ángeles u chinutoꞌic. 54 Pero xa can jareꞌ 
nibanatej ri e tzꞌibatel can chupan ri ruchꞌabel ri Dios, v romariꞌ tok man 
nicꞌatzin ta cꞌa chi yepe ta ri ángeles chinutoꞌic, xchaꞌ rijaꞌ.

55 Y chupan cꞌa chukaꞌ ri hora riꞌ ri Jesús xubij chique ri vinek: 
¿Achique cꞌa xichꞌob rix? ¿Xichꞌob chi yixpe chuchapic jun elekꞌon y 
romariꞌ icꞌamon-pe cheꞌ y machet? Can kꞌij-kꞌij cꞌa ri xitzꞌuyeꞌ iviqꞌuin 
chiriꞌ pa rachoch ri Dios, tok xincꞌut ri ruchꞌabel chivech y man jun bey 
xinichop ta. 56 Ronojel cꞌa re nibanatej vacami, xa can richin cꞌa chi 
nibanatej-vi ri tzꞌibatel can chupan ri ruchꞌabel ri Dios coma ri achiꞌaꞌ ri 
xekꞌalajirisan ri ruchꞌabel ojer can.

Y can ja vi cꞌa riꞌ tok ri e rutijoxelaꞌ ri Jesús, xquiyaꞌ can ruyon y xeꞌanmej.

Tok ri Jesús xucꞌuex chiquivech ri achiꞌaꞌ ri pa comon yekꞌaton tzij
57 Ri xebechapon-pe richin ri Jesús chiriꞌ pa Getsemaní, xquicꞌuaj cꞌa 

riqꞌuin ri Caifás ri nimalej sacerdote, w ri jay ri quimolon-vi can quiꞌ ri 
etamanelaꞌ chirij ri ley y ri rijitaꞌk tak achiꞌaꞌ ri can cꞌo-vi quikꞌij. 58 Y ri 
Pedro cꞌanej cꞌa cꞌo-vi can, e rutzekelben-el, y xoc chukaꞌ apo ri chiriꞌ 
chuva-rachoch ri nimalej sacerdote. Tok rijaꞌ cꞌo chic cꞌa chiriꞌ, xtzꞌuye-
apo chiquicojol ri samajelaꞌ ri ecꞌo-apo chiriꞌ, richin cꞌa chi nutzꞌet na 
achique ri xtucꞌulvachij ri Jesús.

59 Y ri principal-iꞌ tak sacerdotes, ri rijitaꞌk tak achiꞌaꞌ ri can cꞌo-vi quikꞌij, 
y conojel cꞌa ri achiꞌaꞌ ri can pa comon niquikꞌet tzij, niquicanolaꞌ cꞌa 
chi ecꞌo ta ri itzel tak banobel ri yeꞌilitej chirij ri Jesús, richin queriꞌ can 
niquitek-vi pa camic. 60 Y stapeꞌ can e qꞌuiy vi cꞌa ri xeꞌapon ri xquitzꞌuc 
tzij x chirij, xa can man jun cꞌa ri cꞌo ta ruchukꞌaꞌ richin xucusex. Xa cꞌa ja 
ri pa ruqꞌuisibel xeꞌapon e caꞌiꞌ y ri can junan vi ri niquibij. 61 Ri e caꞌiꞌ z riꞌ 
xquibij cꞌa: Re achin reꞌ rubin: Yin yitiquir ninvulaj ri rachoch ri Dios y 
pan oxiꞌ kꞌij ninpabaꞌ chic jun bey. a Queriꞌ ri rubin, xechaꞌ ri e caꞌiꞌ riꞌ.

62 Y ri Caifás, ri nimalej sacerdote, xbepaꞌeꞌ cꞌa pe y xubij chire ri Jesús: 
¿Kitzij cami ri xquibij-ka chavij re e caꞌiꞌ reꞌ? ¿Achique nabij vacami? 
xchaꞌ.

63 Pero ri Jesús man jun cꞌa chꞌabel xubij. b Y jacꞌariꞌ tok ri nimalej 
sacerdote xubij chire: Can chuvech cꞌa ri cꞌaslic Dios tabij chike vi jacꞌa 
rat ri Cristo ri Rucꞌajol.

64 Y ri Jesús xubij cꞌa chire: Jaꞌ, ja yin ri Cristo; y chukaꞌ can ninbij-
vi cꞌa chive chi re chikavech apo can xquinitzꞌet-vi yin ri xinalex 
chiꞌicojol, c in tzꞌuyul pa rajquikꞌaꞌ d ri Dios ri nitiquir nuben ronojel. Y 
xquinitzꞌet tok yika-pe pa sutzꞌ e ri chilaꞌ chicaj, f xchaꞌ ri Jesús.

65 Xpe ri Caifás ri nimalej sacerdote jacꞌariꞌ xuretz-ka ri rutziak g chirij 
roma itzel xracꞌaxaj, y xubij cꞌa: Man nicꞌatzin ta cꞌa chi nokaꞌ chic jun 
richin norubij chike chi re Jesús can aj-mac vi. Rix, cꞌariꞌ cꞌa nivacꞌaxaj-
ka chiꞌivonojel ri xubij chi ja rijaꞌ ri Cristo. Can itzel cꞌa xuben chuvech 
ri Dios. 66 ¿Y achique cꞌa nibij rix vacami chi nikaben chire? xchaꞌ rijaꞌ.

Y ri chꞌakaꞌ chic ri quimolon-quiꞌ chiriꞌ xquibij cꞌa: Rucꞌamon chi 
ticamisex, h xechaꞌ.

67 Y xquichubalaꞌ i cꞌa can rupalej (ruvech) ri Jesús, y xquichꞌey j 
riqꞌuin cꞌolon-kꞌaꞌ y ecꞌo chukaꞌ ri quiricꞌon quikꞌaꞌ xquipakꞌilaꞌ rupalej k 
(ruvech). 68 Chukaꞌ xquibilaꞌ chire ri Jesús tok quitzꞌapen l ruvech: Rat ri 
Cristo, tabij cꞌa chike achique ri yechꞌayon avichin, yechaꞌ.

Tok ri Pedro xubij chi man retaman ta ruvech ri Jesús
69 Ri Pedro m tzꞌuyul cꞌa ri chuva-jay. n Y jacꞌariꞌ tok cꞌo jun ixok raj-icꞌ 

ri nimalej sacerdote ri xapon-apo riqꞌuin y xubij cꞌa chire: Rat chukaꞌ at 
rachibil o ri Jesús ri aj-Galilea, xchaꞌ chire.

70 Pero rijaꞌ xa can chiquivech cꞌa conojel xrevaj-vi, roma xubij: Man 
nikꞌax ta chinuvech achique roma tok queriꞌ nabij chuve, xchaꞌ chire ri 
aj-icꞌ.

71 Y tok rijaꞌ can jacꞌariꞌ nuben chi nel-el ri pa puerta, cꞌo chic cꞌa jun 
ixok aj-icꞌ ri xtzꞌeton richin y xubij cꞌa chique ri ecꞌo-apo chiriꞌ: Re jun 
chukaꞌ achin reꞌ can rachibil ri Jesús ri nipe pa tinamit Nazaret, xchaꞌ 
chique.

72 Pero ri Pedro xa xrevaj chic cꞌa jun bey. Rijaꞌ xubij: Chuva Dios ninbij 
chi yin man vetaman ta ruvech ri jun achin riꞌ, xchaꞌ rijaꞌ.

73 Cꞌa jubaꞌ chic riꞌ, ja chic cꞌa ri quimolon-quiꞌ que tak riꞌ ri xejel-apo 
riqꞌuin ri Pedro y xquibij cꞌa chire: Can kitzij na vi chi rat at jun chique ri 

ecꞌo riqꞌuin ri Jesús. Xaxe riqꞌuin ri rubanic ri yachꞌon nukꞌalajirisaj chi 
can queriꞌ vi, roma ri aj-Galilea p queriꞌ yechꞌon, q xechaꞌ chire.

74 Pero ri Pedro xubij cꞌa: Yin man vetaman ta ruvech ri achin riꞌ. Can 
chuva Dios ninbij-vi chive chi man vetaman ta ruvech. Y vi man kitzij ta 
ri ninbij, tikaꞌ cꞌa rucꞌayeval pa nuviꞌ, xchaꞌ.

Y jacꞌariꞌ tok xbesiqꞌuin-pe ri mamaꞌ. 75 Y jariꞌ tok ri Pedro xeꞌokaꞌ cꞌa 
chucꞌuꞌx ri chꞌabel ri e rubin can ri Jesús chire, chi cꞌa man jani tisiqꞌuin-
pe ri mamaꞌ tok rat oxiꞌ yan bey tabij chique ri yecꞌutun chave, chi man 
avetaman ta nuvech. Y rijaꞌ xel cꞌa el y xujikꞌ okꞌej. r

Tok ri Jesús xucꞌuex chuvech ri Pilato

27  1 Y tok xseker-pe, conojel cꞌa ri principal-iꞌ tak sacerdotes y 
ri rijitaꞌk tak achiꞌaꞌ ri can cꞌo-vi quikꞌij ri chiriꞌ chiquicojol 

ri vinek, xquimol-quiꞌ s richin chi niquichꞌob achique niquiben richin 
niquitek ri Jesús pa camic. 2 Ri Jesús can ximon-vi-el tok xquicꞌuaj y 
xbequijachaꞌ t pa rukꞌaꞌ ri kꞌatoy-tzij rubiniꞌan Poncio Pilato. u

Ri Judas xberutzolij can ri mero y xujitzꞌaj-riꞌ
3 Jacꞌa tok ri Judas v ri xjachon w richin ri Jesús, xutzꞌet chi ri Jesús xa 

nitak pa camic, jacꞌariꞌ tok rijaꞌ xpe kꞌaxoꞌn x riqꞌuin y xberutzolij can 
ri juvinek-lajuj mero banon riqꞌuin sakipuek. Xberutzolij can chique ri 
principal-iꞌ tak sacerdotes y ri rijitaꞌk tak achiꞌaꞌ ri cꞌo quikꞌij. 4 Ri Judas 
xubij cꞌa can chique ri achiꞌaꞌ riꞌ: Yin can ximacun cꞌa tok xinjech ri Jesús 
pan ikꞌaꞌ, roma rijaꞌ can man jun rubanon richin nicamisex, xchaꞌ chique.

Jacꞌa ri principal-iꞌ tak sacerdotes y ri rijitaꞌk tak achiꞌaꞌ ri cꞌo quikꞌij, xa 
xquibij cꞌa pe chire ri Judas: ¿Cꞌo cami nicꞌatzin-vi chike roj chi ri Jesús xa 
man jun achique ta rubanon? Man jun. Riꞌ xaxe cꞌa chavech rat, xechaꞌ chire.

5 Xpe cꞌa rijaꞌ xutorij can ri mero e banon riqꞌuin sakipuek. Rijaꞌ, jacꞌa ri 
chiriꞌ pa rachoch ri Dios xutorij-vi can, y xbe cꞌa. Y rijaꞌ xberujitzꞌaj y cꞌa riꞌ.

6 Y ri principal-iꞌ tak sacerdotes xquicꞌol cꞌa el ri mero ri banon riqꞌuin 
sakipuek y xquibij cꞌa: Re mero reꞌ man rucꞌamon ta cꞌa chi nikaxol-ka 
riqꞌuin ri mero ri nisipex can vaveꞌ pa rachoch ri Dios, roma re mero reꞌ 
xa rajel jun achin ri xtibiyin ri ruquiqꞌuel.

7 Jacꞌa tok can quiyoꞌon chic cꞌa chiquivech ri niquiben riqꞌuin ri mero 
riꞌ, rijeꞌ xquilokꞌ cꞌa ri rulef jun banoy-bojoꞌy. Ri ulef riꞌ can xticꞌatzin cꞌa 
richin chi ja ri chiriꞌ yemuk-vi ri vinek ri man e israelitas ta. 8 Y romariꞌ 
tok ri jun ulef riꞌ can cꞌa nibix na cꞌa Ulef richin Quicꞌ z chire. Can man 
jalatajinek ta cꞌa ri rubiꞌ. 9 Riqꞌuin cꞌa riꞌ can xbanatej-vi ri rubin can ri 

Jeremías, ri jun ri can xkꞌalajirisan ri ruchꞌabel ri Dios ojer can. Rijaꞌ 
can rubin-vi cꞌa can: Y ri e riy-rumam can ri achin ri xubiniꞌaj Israel, 
xquiqꞌuen cꞌa el ri juvinek-lajuj a mero ri banon riqꞌuin sakipuek, mero ri 
xquiyaꞌ rijeꞌ, roma xquibij chi jariꞌ ri rajel ri rusamajel ri Dios. 10 Y ri mero 
riꞌ jariꞌ ri xquiyaꞌ chuvech ri ulef ri richin ri banoy-bojoꞌy. Can achiꞌel vi 
rubin ri Ajaf chuve. Queriꞌ cꞌa ri rubin can ri Jeremías.

Tok ri Jesús paban-apo chuvech ri Poncio Pilato
11 Y ri Jesús can paꞌel-vi cꞌa apo chuvech ri kꞌatoy-tzij rubiniꞌan Poncio Pilato. b Y 

ri kꞌatoy-tzij riꞌ xucꞌutuj cꞌa chire ri Jesús: ¿Ja rat ri qui-Rey ri israelitas? c xchaꞌ chire.
Y ri Jesús xubij: Jaꞌ, queriꞌ. Can achiꞌel ri xabij, d xchaꞌ rijaꞌ. e
12 Y tok ri Jesús can janíla vi cꞌa ri nibix-apo chirij coma ri principal-iꞌ tak 

sacerdotes y ri rijitaꞌk tak achiꞌaꞌ cꞌo quikꞌij, rijaꞌ can man jun cꞌa ri nubij. f 
13 Ri Pilato can jacꞌariꞌ tok xubij chire ri Jesús: ¿Can man navacꞌaxaj ta cꞌa ri 
niquibij ri vinek chavij g richin yatquisujuj? Y rat can man jun nabij. h

14 Pero ri Jesús can man jun cꞌa chꞌabel ri xubij ta chire ri Pilato. Y 
romariꞌ tok ri kꞌatoy-tzij riꞌ can achique la xunaꞌ, roma man jun bey 
rutzꞌeton ta chi jun vinek que ta riꞌ nuben.

Ri Pilato xujech cꞌa el ri Jesús richin chi ticamisex chuvech cruz
15 Y ronojel cꞌa junaꞌ pa ru-tiempo ri nimakꞌij rubiniꞌan pascua, ri kꞌatoy-

tzij can nucol-vi cꞌa el jun chique ri ecꞌo pa cárcel. i Rijaꞌ nucol cꞌa el ri 
preso j ri nicajoꞌ ri vinek chi nel-el. 16 Y chupan cꞌa ri tiempo riꞌ, cꞌo cꞌa 
preso jun achin rubiniꞌan Barrabás, jun achin ri can etaman-vi ruvech chi 
janíla itzel. 17 Y chique cꞌa ri vinek ri xbequimolo-quiꞌ chiriꞌ, ri Pilato xubij-
pe: ¿Achique cꞌa ri nivajoꞌ rix chi yin nincol ta el chique rijeꞌ? ¿Nivajoꞌ chi 
nincol-el ri Barrabás o ja ri Jesús ri nibix chukaꞌ Cristo chire? xchaꞌ rijaꞌ.

18 Ri Pilato can que vi cꞌa riꞌ ri xubij-pe, roma rijaꞌ can retaman-vi chi ri 
vinek riꞌ quiyoꞌon ri Jesús pa rukꞌaꞌ, roma itzel niquinaꞌ k chire chi janíla e 
qꞌuiy ri yeꞌojkan richin.

19 Y ri Pilato tzꞌuyul cꞌa ri acuchi nukꞌet-vi tzij, tok xapon cꞌa rutzijol riqꞌuin 
ri rubin-el ri rixjayil. Ri rixjayil rutakon cꞌa el rubixic chire: Ri Jesús jun achin 
choj, romariꞌ rat, man catoc cachibil ri yeꞌajovan rucamic. Roma yin xinben jun 
itzel achicꞌ l roma ri Jesús. Que cꞌa riꞌ ri rutakon-el rubixic ri rixjayil ri Pilato.

20 Y ri principal-iꞌ tak sacerdotes y ri rijitaꞌk tak achiꞌaꞌ ri cꞌo quikꞌij, 
xequichꞌec cꞌa ri vinek richin chi tiquicꞌutuj cꞌa chi ja ri Barrabás ri ticol-
el m y ri Jesús ticamisex. n 21 Y jacꞌa tok ri kꞌatoy-tzij xucꞌutuj chic jun bey 

chique ri vinek riꞌ chi achique cꞌa chique che caꞌiꞌ ri xtucol-el, ri vinek riꞌ 
can jacꞌariꞌ xquibij: Ja ri Barrabás tacolo-el, xechaꞌ.

22 Cꞌariꞌ ri Pilato xucꞌutuj cꞌa chique ri vinek: ¿Y achique cꞌa ri nibij rix 
chi yin ninben ta riqꞌuin ri Jesús, ri nibix chukaꞌ Cristo chire? xchaꞌ rijaꞌ.

Can jacꞌariꞌ tok conojel xechꞌon-apo y xquibij: Ri Jesús xa ticamisex 
chuvech cruz, xechaꞌ.

23 Xpe cꞌa ri kꞌatoy-tzij xubij chique ri vinek: ¿Achique cꞌa rumac 
rubanon chivech?

Pero ri vinek man yetaneꞌ ta ka. Xa riqꞌuin más uchukꞌaꞌ xechꞌon-apo y 
xquibij: Xa ticamisex chuvech cruz, xechaꞌ.

24 Y tok ri Pilato xutzꞌet chi xa man jun chic cꞌa ri nitiquir nuben y ri 
vinek xa xquichop janíla niquiben, xpe rijaꞌ xberucꞌama-pe jubaꞌ ruyaꞌ y 
xuchꞌej rukꞌaꞌ o chiquivech conojel ri vinek riꞌ, y xubij: Yin man jun numac 
chire ri rucamic re jun chojmilej achin reꞌ. Riꞌ xa jacꞌa rix, xchaꞌ chique.

25 Xepe conojel ri vinek xquibij cꞌa: Xa pa kaviꞌ cꞌa roj y pa quiviꞌ p ri e 
kamiꞌal-kacꞌajol can, tika-vi ri rucamic re jun achin reꞌ, xechaꞌ.

26 Jacꞌariꞌ tok ri kꞌatoy-tzij can chiquivech vi cꞌa ri vinek xucol-el ri 
Barrabás, jacꞌa chire ri Jesús xa nabey na cꞌa xutek ruchꞌayic, q cꞌariꞌ 
xujech-el richin chi ticamisex chuvech cruz. r

27 Y ri soldados s richin ri kꞌatoy-tzij riꞌ xquicꞌuaj cꞌa apo ri Jesús chupan ri 
palacio. Cꞌariꞌ xecoyoj cꞌa conojel ri chꞌakaꞌ chic soldados, ri e cachibil. Xequimol 
cꞌa apo chirij ri Jesús. 28 Xepe ri soldados riꞌ xquelesaj cꞌa el chꞌakaꞌ rutziak ri Jesús, 
cꞌariꞌ xquiyaꞌ cꞌa jun tziek quek chirij can achiꞌel vi ri yequicusalaꞌ ri reyes. t 29 Rijeꞌ 
xquipachꞌuj chukaꞌ jun kꞌayis ri janíla ruqꞌuixal. Can achiꞌel jun corona xquiben 
chire, y cꞌariꞌ xquiyaꞌ pa rujolon (ruviꞌ) ri Jesús. Y xquiben chukaꞌ chire ri Jesús chi 
xuchop jun aj ri pa rajquikꞌaꞌ. Y riqꞌuin tzeꞌen cꞌa tok yexuqueꞌ chuvech ri Jesús y 
niquibilaꞌ cꞌa: Caquicot cꞌa janíla, rat ri qui-Rey ri israelitas, u yechaꞌ cꞌa chire.

30 Can niquichubalaꞌ v cꞌa chukaꞌ ri Jesús y niquelesalaꞌ ri aj w cꞌo pa 
rajquikꞌaꞌ richin niquiboj pa rujolon x (ruviꞌ). y 31 Y tok rijeꞌ xetaneꞌ cꞌa chi 
tzeꞌen chirij, z xquelesaj-el ri tziek ri quiyoꞌon-ka chirij. Cꞌariꞌ xquiya-el ri 
can rutziak vi rijaꞌ, y xquicꞌuaj a cꞌa el richin chi nequibajij chuvech cruz. b

Tok ri Jesús xbajix chuvech cruz
32 Y jacꞌa tok quichapon-el elen chupan ri tinamit, c xquicꞌul jun achin; 

y ri achin riꞌ rubiniꞌan Simón y rijaꞌ aj-Cirene. Xepe cꞌa ri soldados can 
xquiben-vi cꞌa chire ri achin riꞌ chi tucꞌuaj-el ri ru-cruz ri Jesús. d

33 Y xeꞌapon cꞌa chupan ri jun juyuꞌ rubiniꞌan Gólgota. Ri juyuꞌ riꞌ, 
Calavera e chukaꞌ yechaꞌ chire. 34 Tok can ecꞌo chic cꞌa chiriꞌ, chire ri Jesús 
xquiyaꞌ cꞌa jun chꞌamilej ruyaꞌal-uva f xolon riqꞌuin jun cꞌayilej akꞌon. g 
Pero tok rijaꞌ xunaꞌ ri xquiyaꞌ chire, man xrajoꞌ ta. h

35 Y tok ri soldados quibajin chic ri Jesús chuva ri cruz, xquiyaꞌ cꞌa pan 
etzꞌanen ri rutziak ri Jesús richin xquitzꞌet achique chi tziek ri niquicꞌuala-
el chiquijujunal. Y riqꞌuin riꞌ can nibanatej cꞌa ri bin can roma ri jun ri 
xkꞌalajirisan ri ruchꞌabel ri Dios ojer can. Ri rusamajel cꞌa ri Dios can 
rutzꞌiban-vi can chirij ri Cristo: Xequijech ri nutziak y chukaꞌ xequiyaꞌ pan 
etzꞌanen. i Queriꞌ ri rutzꞌiban can. 36 Ri soldados e tzꞌuyul cꞌa chiriꞌ quichajin-
apo ri Jesús. 37 Y chutzaꞌn el ri cruz, rijeꞌ xquiyaꞌ cꞌa jun tzꞌalen ri tzꞌiban-el 
chuvech ri achique rumac ri Jesús, y romariꞌ nicamisex. Chuvech ri tzꞌalen 
riꞌ nubij cꞌa: Ri Jesús jariꞌ ri qui-Rey ri israelitas. j Que cꞌa riꞌ ri nubij.

38 Y jacꞌa chukaꞌ riꞌ tok ecꞌo e caꞌiꞌ elekꞌomaꞌ k ri yecamisex chuvech 
cruz. Jun cꞌa xcꞌojeꞌ pa rajquikꞌaꞌ ri Jesús y ri jun chic pa rajxocon l 
(izquierda). 39 Ri vinek cꞌa ri yekꞌax-el y yeꞌapon riqꞌuin ri Jesús, 
niquisilola-apo quijolon m (quiviꞌ) chuvech, roma can man niquinimaj ta 
chi ja rijaꞌ ri Rucꞌajol ri Dios. Y cꞌo chukaꞌ chꞌabel ri yequibilaꞌ can chire. 
40 Ri vinek riꞌ niquibilaꞌ cꞌa can chire ri Jesús: Rat ri yabin chi navulaj ri 
rachoch ri Dios y pan oxiꞌ kꞌij naben chic jun bey, n tacoloꞌ cꞌa aviꞌ ayon. Y 
vi ja rat ri Rucꞌajol ri Dios, caka-pe chuva la a-cruz, yechaꞌ cꞌa can chire.

41 Y ja chukaꞌ chꞌabel riꞌ ri niquibilaꞌ ri principal-iꞌ tak sacerdotes. Rijeꞌ 
y ri etamanelaꞌ chirij ri ley, ri achiꞌaꞌ fariseos y ri rijitaꞌk tak achiꞌaꞌ ri can 
cꞌo-vi janíla quikꞌij, niquitzeꞌej cꞌa ri Jesús y niquibilaꞌ cꞌa chiquivech: 42 Rijaꞌ 
can e qꞌuiy vi cꞌa xerucol, pero rijaꞌ man nitiquir ta nucol-riꞌ. Y vi can jacꞌa 
rijaꞌ ri Rey richin re tinamit Israel, tikaꞌ cꞌa pe chuva la ru-cruz y roj can 
xtikacukuba-vi kacꞌuꞌx riqꞌuin. 43 Rijaꞌ can xucukuba-vi rucꞌuꞌx riqꞌuin ri Dios, 
y vi ri Dios can nrajo-vi re Jesús, tucoloꞌ o cꞌa. Roma re Jesús xa can rubin-vi: 
Ja yin cꞌa ri Rucꞌajol ri Dios. Can que vi cꞌa riꞌ rubin, xechaꞌ ri achiꞌaꞌ riꞌ.

44 Y ri elekꞌomaꞌ p ri e bajin chuvech qui-cruz cachibilan ri Jesús, can 
jacꞌa chukaꞌ niquiben, achiꞌel ri chꞌakaꞌ chic. Can cꞌo chukaꞌ niquibila-apo 
chire ri Jesús.

Ri rucamic ri Jesús
45 Y tok xnicꞌajer cꞌa pe ri jun kꞌij riꞌ, jacꞌariꞌ tok xkꞌekumer chi jun 

ruvachꞌulef. Y ri kꞌekuꞌn q riꞌ xqꞌuis cꞌa el ri las tres ri tikakꞌij. 46 Jacꞌa ri 
pa tak las tres riꞌ, jariꞌ tok ri Jesús xchꞌon-pe riqꞌuin ronojel ruchukꞌaꞌ r y 

xubij cꞌa: Elí, Elí, ¿lama sabactani? xchaꞌ. Y ri chꞌabel riꞌ nubij: Nu-Dios 
yin, nu-Dios yin, ¿achique cꞌa roma tok xinamalij can? s

47 Y ecꞌo ri ecꞌo-apo chiriꞌ chunakaj ri Jesús, tok xcacꞌaxaj ri xubij, 
xquibilaꞌ cꞌa: Rijaꞌ ja ri Elías ri nroyoj, xechaꞌ cꞌa.

48 Y can ja vi cꞌa riꞌ tok cꞌo cꞌa jun ri junanin xberucꞌama-pe jun achiꞌel 
boꞌj ri nibix esponja chire, xumubaꞌ pa jun chꞌamilej ruyaꞌal-uva. Cꞌariꞌ 
xuyaꞌ ri esponja chutzaꞌn jun aj, richin xuyaꞌ chire ri Jesús richin chi 
nichꞌuchꞌu-ka jubaꞌ ri nichakiꞌj ruchiꞌ. t 49 Pero ri chꞌakaꞌ ri ecꞌo-apo chiriꞌ 
riqꞌuin ri Jesús, xquibij: Tayaꞌ can, xa tikoyobej na kꞌalaj riꞌ vi nipe ri 
Elías u chucolic, xechaꞌ.

50 Pero ri Jesús xa jacꞌariꞌ tok xchꞌon chic riqꞌuin ronojel ruchukꞌaꞌ, y xujech cꞌa 
ri ránima pa rukꞌaꞌ ri Dios; xquen v (xcom). 51 Y jacꞌariꞌ tok ri tziek w ri achok iqꞌuin 
chꞌaron-vi ri rupan ri rachoch ri Dios x xel pa caꞌiꞌ. y Xuchop-pe pa jotol cꞌa pa 
xulan ka. z Chukaꞌ ri ruvachꞌulef can xsilon-vi a cꞌa y ri abej xerajroꞌ (xerekeroꞌ) y 
xepax. 52 Ri jul ri e mukun-vi ri caminakiꞌ xejakatej. Y e qꞌuiy cꞌa chique ri lokꞌolej 
tak ralcꞌual ri Dios ri can e uxlavinek chic el, b xecꞌastej, c 53 y xebeꞌel-pe. Jacꞌa tok 
cꞌastajinek chic pe ri Jesús, jariꞌ tok xetzꞌetetej chukaꞌ rijeꞌ. Rijeꞌ xeꞌapon cꞌa ri pa 
lokꞌolej tinamit Jerusalem. Can chiquivech vi cꞌa e qꞌuiy ri xquicꞌutula-vi-quiꞌ.

54 Ri achin Capitán y conojel ri ecꞌo chiriꞌ quichajin-apo ri Jesús, tok 
quitzꞌeton chic ka ri xuben ri silonel (cab-raken), y quitzꞌeton chukaꞌ chic 
ri chꞌakaꞌ chic ri xebanatej, rijeꞌ can janíla cꞌa xquixibij-quiꞌ d y xquibilaꞌ 
cꞌa: Can kitzij na vi chi re jun achin reꞌ e Rucꞌajol ri Dios, f xechaꞌ.

55 Y e qꞌuiy cꞌa ixokiꞌ g ri can quitzekelben-vi-pe ri Jesús tok xel-pe ri 
chiriꞌ pa Galilea richin chi niquilij, rijeꞌ yetzuꞌun cꞌa apo, pero cꞌanej 
cꞌa ecꞌo-vi-el. h 56 Y chiquicojol cꞌa conojel ri ixokiꞌ riꞌ, cꞌo cꞌa ri María 
Magdalena, ri María ri quiteꞌ ri Jacobo y ri José, y chukaꞌ ri rixjayil ri 
achin rubiniꞌan Zebedeo; ri quiteꞌ ri Jacobo y ri Juan. i

Tok xmuk ri Jesús
57 Jacꞌa tok xkakꞌij yan, cꞌo cꞌa jun tzekelbey richin ri Jesús ri xapon. Jun beyon 

aj pa tinamit Arimatea, rubiniꞌan José. j 58 Rijaꞌ xbe cꞌa riqꞌuin ri Pilato ri kꞌatoy-tzij 
y xberucꞌutuj ri ruchꞌacul ri Jesús richin numuk. k Y ri Pilato xubij cꞌa chi tijach-
pe ri ruchꞌacul ri Jesús chire ri José. 59 Y ri José richin xucꞌuaj-el ri ruchꞌacul ri 
Jesús, xberucꞌamaꞌ cꞌa pe, y cꞌariꞌ xubir-el (xuber-el) pa jun chꞌajchꞌojilej tziek. 60 Ri 
José aj-Arimatea, xberuyaꞌ cꞌa can ri ruchꞌacul ri Jesús pa jun cꞌacꞌaꞌ jul, jun jul ri 
rucꞌoton rijaꞌ chuvech jun juyuꞌ ri xa can abej vi. Y tok rijaꞌ rutzꞌapen chic cꞌa can ri 

jul riqꞌuin jun nimalej setesic abej, xtzolin cꞌa. l 61 Ri María Magdalena y ri jun chic 
ixok rubiniꞌan chukaꞌ María, m can xetzꞌuye-vi cꞌa ri chuvech ri jul tok xmuk can.

Ri principal-iꞌ tak sacerdotes y ri fariseos can xequiyaꞌ 
cꞌa chajinelaꞌ acuchi mukun-vi ri Jesús

62 Ri kꞌij tok xmuk ri Jesús, ja kꞌij chukaꞌ riꞌ tok ri vinek niquibanalaꞌ chic 
rutzil ronojel ri xticꞌatzin chique ri rucaꞌn kꞌij, roma jariꞌ napon ri uxlanibel-
kꞌij. n Y pa rucaꞌn kꞌij, tok ecꞌo chic chupan ri uxlanibel-kꞌij, jariꞌ tok ri 
principal-iꞌ tak sacerdotes y ri achiꞌaꞌ fariseos xquiben cꞌa chi xbequicꞌulu-quiꞌ 
chuvech ri Pilato ri kꞌatoy-tzij. 63 Rijeꞌ xbequibij cꞌa chire: Roj xokaꞌ chikacꞌuꞌx 
chi tok ri Jesús can cꞌa qꞌues na, xubij cꞌa chi xticꞌastej-pe pa rox kꞌij. o Can que 
vi cꞌa riꞌ rubin can ri kꞌolonel p riꞌ. 64 Y richin cꞌa chi man quepe ri rutijoxelaꞌ y 
tiquelekꞌaj-el ri ruchꞌacul ri Jesús re chakꞌaꞌ, y cꞌariꞌ niquibij chique ri vinek: Ri 
Jesús can xcꞌastej-vi-el chiquicojol ri caminakiꞌ; romariꞌ oj petenek re vacami 
richin nikacꞌutuj utzil chave chi tatakaꞌ ruchajixic ri acuchi mukun-vi can, cꞌa 
tok nitzꞌaket na ri oxiꞌ kꞌij. Y vi man xtikaben ta queriꞌ y nisach-el ri ruchꞌacul, 
cꞌariꞌ cꞌa más e qꞌuiy ri xqueniman chi can takon-vi-pe roma ri Dios, xechaꞌ.

65 Y ri Pilato xubij cꞌa chique ri achiꞌaꞌ riꞌ: Quixbiyin cꞌa y queꞌicꞌuaj-
el la achiꞌaꞌ chajinelaꞌ q laꞌ. Rix xa can ivetaman chic cꞌa jebel achique 
rubanic ri cꞌo chi niben can chire, xeꞌucheꞌex.

66 Ri achiꞌaꞌ riꞌ can jacꞌariꞌ xebe acuchi mukun-vi can ri Jesús y 
nequichojmirisaj can chi tichajix jebel. Xquiyaꞌ cꞌa can retal ri abej r 
tzꞌapeben can ruchiꞌ ri jul, ri xticꞌutun vi cꞌo ri nijakon. Y xequiyaꞌ chukaꞌ 
can chajinelaꞌ chiriꞌ.

Tok cꞌastajinek chic ri Jesús

28  1 Y tok can kꞌaxinek chic ri uxlanibel-kꞌij, nimakꞌaꞌ yan chire ri domingo 
ri nabey kꞌij richin ri semana, ri María Magdalena y ri jun chic ixok 

rubiniꞌan chukaꞌ María s xebe cꞌa; richin yebe cꞌa chuchi-jul ri acuchi mukun-vi can 
ri Jesús. 2 Pero tok can cꞌa man jani cꞌa yeꞌapon ta ri ixokiꞌ chiriꞌ chuchi-jul, t xsilon 
cꞌa ri ruvachꞌulef. Roma jun ángel richin ri Ajaf ri petenek chilaꞌ chicaj, xka-pe 
chupan ri lugar riꞌ; ri acuchi mukun-vi can ri Jesús. Ri ángel xrelesaj cꞌa ri setesic 
abej ri tzꞌapebel-ruchiꞌ ri jul y xtzꞌuye-ka pa ruviꞌ. 3 Ri rusakil cꞌa ri ángel u ri tzꞌuyul 
pa ruviꞌ ri abej, xa can junan cꞌa riqꞌuin ri sakil nuyaꞌ jun coyopaꞌ. v Y ri rusakil ri 
rutziak w can junan cꞌa riqꞌuin ri rusakil ri tef ri nikaꞌ. 4 Y ri achiꞌaꞌ chajinelaꞌ x roma 
cꞌa janíla xquixibij-quiꞌ chuvech ri ángel, can xebaybot-vi cꞌa (xebarbot-vi cꞌa). 
Can xequen cꞌa (xecom cꞌa) roma quixibinriꞌil. 5 Jacꞌa ri ángel y tok xchꞌon quiqꞌuin 

ri caꞌiꞌ ixokiꞌ, xubij cꞌa chique: Rix man cꞌa tixibij-iviꞌ. z Roma yin can vetaman-vi 
chi rix ja ri ruchꞌacul ri Jesús ri xcamisex chuva ri cruz ri nicanoj. a 6 Ri ruchꞌacul 
rijaꞌ xa manek chic vaveꞌ, roma rijaꞌ xcꞌastej b yan el, achiꞌel ri rubin can chive. c 
Quixampe y titzuꞌ na peꞌ ri acuchi xcꞌoje-vi ri ruchꞌacul ri Ajaf. 7 Can quixtzolin cꞌa 
chanin, richin chi nibij cꞌa chique conojel ri rutijoxelaꞌ ri Jesús chi rijaꞌ xcꞌastej yan 
cꞌa el chiquicojol ri caminakiꞌ. Rijaꞌ can ninabeyej cꞌa el chivech, richin chi nicꞌul-
iviꞌ chilaꞌ pa Galilea. d Y chiriꞌ xtitzꞌet-vi, e achiꞌel re ninbij-el chive.

8 Y ri caꞌiꞌ ixokiꞌ riꞌ can jacꞌariꞌ xeꞌel-el ri chiriꞌ pa jul. Y stapeꞌ can 
quixibin-quiꞌ, f xa can yequicot cꞌa chukaꞌ janíla. Rijeꞌ can junanin cꞌa 
xebe richin chi nequiyaꞌ rutzijol chique ri rutijoxelaꞌ ri Jesús. Rijeꞌ can 
quichapon-vi cꞌa el bey. 9 Y jacꞌariꞌ tok ri Jesús xbecꞌulun-pe chiquivech g 
ri pa bey y xubij cꞌa chique: Can quixquicot cꞌa, xchaꞌ chique richin 
xerukꞌejelaꞌ (xerukꞌijalaꞌ). Y ri caꞌiꞌ ixokiꞌ riꞌ can jariꞌ xexuque-ka chiraken 
ri Jesús, xquikꞌetej ri raken y can xquiyaꞌ cꞌa rukꞌij chukaꞌ. 10 Y ri Jesús 
can jacꞌariꞌ tok xubij chique ri ixokiꞌ riꞌ: Man chic cꞌa tixibij-iviꞌ. Vacami 
quixbiyin cꞌa y teꞌiyaꞌ rutzijol chique ri vachꞌalal. h Richin chi can quebiyin 
cꞌa pa Galilea y chilaꞌ cꞌa xquinquitzꞌet-vi, xchaꞌ chique.

Ri tzij ri xquitzꞌuculaꞌ cꞌa ri chajinelaꞌ
11 Ri ixokiꞌ riꞌ can cꞌa quichapon na cꞌa bey. Y jacꞌariꞌ tok ecꞌo chique ri 

chajinelaꞌ i ri chiriꞌ chuchi-jul xebe cꞌa pa tinamit Jerusalem. Ri chajinelaꞌ 
riꞌ xbequiyaꞌ cꞌa rutzijol chique ri principal-iꞌ tak sacerdotes, ri ronojel cꞌa ri 
xbanatej ri chiriꞌ acuchi xmuk-vi ri Jesús. 12 Xepe ri principal-iꞌ tak sacerdotes 
xquimol cꞌa quiꞌ quiqꞌuin ri rijitaꞌk tak achiꞌaꞌ ri can cꞌo quikꞌij y xquiya-vi cꞌa 
chiquivech chi niquiyaꞌ janíla qui-mero ri soldados ri xechajin. 13 Y xquibij 
cꞌa chique ri chajinelaꞌ: Rix xaxe cꞌa tibij chi ja tok yixver jariꞌ tok xeꞌapon 
ri rutijoxelaꞌ ri Jesús pa kꞌekuꞌn y xquelekꞌaj-el ri ruchꞌacul. 14 Y vi ri kꞌatoy-
tzij j nretamaj cꞌa chi xa xixver-ka y man xixchajin ta achiꞌel ri bin chive, roj 
xkojbechꞌon cꞌa riqꞌuin y xkojrunimaj. Y queriꞌ xquixkacol pa rukꞌaꞌ, xechaꞌ.

15 Ri soldados ri xechajin chuchi-jul xquicꞌul-vi cꞌa el ri mero, y achiꞌel 
ri xbix-el chique can ja vi cꞌa riꞌ xquiben. Ronojel cꞌa reꞌ xa can xbiyin yan 
rutzijol, y jareꞌ ri etaman coma ri vinek israelitas cꞌa chupan re kꞌij reꞌ.

Ri samaj ri xubij can ri Jesús chi tiban
16 Jacꞌa ri julajuj k rutijoxelaꞌ l ri Jesús, xebe cꞌa pa Galilea. Xebe cꞌa pa ruviꞌ 

ri juyuꞌ ri bin can chique roma ri Jesús. 17 Y tok xquitzꞌet cꞌa ruvech ri Jesús, 
rijeꞌ can xquiyaꞌ cꞌa rukꞌij. Y xa can cꞌa ecꞌo na cꞌa ri man jani niquinimaj ta chi 

ri Jesús jariꞌ ri cꞌo quiqꞌuin. 18 Ri Jesús can xjel cꞌa pe quiqꞌuin richin nitzijon, 
y xubij cꞌa chique: Ronojel can pa nukꞌaꞌ cꞌa yin jachon-vi, m can queriꞌ chilaꞌ 
chicaj y que chukaꞌ riꞌ vaveꞌ chuvech re ruvachꞌulef. n Can ronojel cꞌa ri uchukꞌaꞌ 
yoꞌon chuve. 19 Roma cꞌa riꞌ re vacami can ninbij-vi chive: Quixbiyin cꞌa ronojel 
ruvachꞌulef y ri vinek o yeꞌoc ta cꞌa tzekelbey vichin. p Ri can yinquitzekelbej cꞌa, 
queꞌibanaꞌ bautizar q pa rubiꞌ ri Dios Tataꞌixel, pa nubiꞌ r yin ri Cꞌajolaxel y pa 
rubiꞌ ri Lokꞌolej Espíritu. 20 Y ticꞌutuꞌ chiquivech chi tiquitakej ronojel ri nubin 
can. s Y yin can kꞌij-kꞌij cꞌa xquicꞌojeꞌ t iviqꞌuin; can xquicꞌoje-vi iviqꞌuin cꞌa tok re 
ruvachꞌulef xtapon chupan ri ruqꞌuisibel kꞌij. Can que vi cꞌa riꞌ. u 

Ri Juan nutzijoj ri ruchꞌabel ri Dios

1  1 Que cꞌa reꞌ tok xtiquir-el ri utzilej chꞌabel richin colotajic, ruchꞌabel 
ri Jesucristo ri Rucꞌajol ri Dios. a

2 Ri Isaías, ri xkꞌalajirisan ri ruchꞌabel ri Dios ojer can, rutzꞌiban cꞌa can 
ri xbix chire roma ri Dios chirij ri Jesucristo. Y jareꞌ ri xutzꞌibaj can rija:

Xtintek cꞌa jun achin nabey,
richin chi nuchojmirisaj ri bey ri xtapon-vi ri Cristo. b

 3 Jacꞌa achin reꞌ ri xticꞌojeꞌ pa tzꞌiran ruvachꞌulef.
Rijaꞌ xtutzijoj cꞌa ri ruchꞌabel ri Dios chiquivech ri vinek ri xqueꞌapon 

riqꞌuin.
Y xtubilaꞌ cꞌa chique: Tichojmirisalaꞌ rubey ri icꞌaslen,
roma nakaj chic cꞌo-vi ri rupetebel ri Ajaf. c 4 Ri achin ri xunataj cꞌa ri 

Isaías chi xtipe nabey, ja ri Juan ri Bautista. Y rijaꞌ cꞌo cꞌa pa tzꞌiran 
ruvachꞌulef y nubij chique ri vinek ri yeꞌapon riqꞌuin, chi titzolej-
pe quicꞌuꞌx riqꞌuin ri Dios y tiquibanaꞌ bautizar quiꞌ, richin queriꞌ ri 
Dios nucuy quimac. Y e qꞌuiy ri yeruben-el bautizar rijaꞌ. 5 Y ri vinek 
cꞌa ri yeꞌapon riqꞌuin ri Juan ri Bautista, can e janíla e qꞌuiy. Ecꞌo ri 
aj pa tinamit Jerusalem, ri tinamit ri cꞌo chiriꞌ pa Judea. Y ecꞌo ri aj 
pa chꞌakaꞌ chic tinamit richin ri Judea chukaꞌ. Re vinek cꞌa reꞌ yeban 
cꞌa el bautizar roma rijaꞌ ri chiriꞌ pa raken-yaꞌ Jordán. Rijeꞌ can 
yequikꞌalajirisala-vi cꞌa ri quimac chuvech ri Juan ri Bautista.

6 Ri rutziak cꞌa ri Juan banon riqꞌuin rusmal camello, y jun tzꞌun ri ximbel-
rupan. Y ri ruvay, ja ri sacꞌ y cab ri niquiyaꞌ ri tak chicop pa tak juyuꞌ. 7 Ri Juan 
nukꞌalajirisaj cꞌa chique ri vinek: Cꞌo Jun ri xtipe re chikavech apo ri man achiꞌel 
ta oc yin. Ri Jun riꞌ can nim vi rukꞌij y nim chukaꞌ ri ruchukꞌaꞌ; romariꞌ, stapeꞌ 

Ri rucꞌaslen ri Jesucristo 
ri tzꞌibatel can roma 

San Marcos

yin yiluque-ka richin chi ninsol ri ruximbal ri ruxajab, hasta riꞌ man rucꞌamon 
ta chuve roma nim rukꞌij y nim ruchukꞌaꞌ. d 8 Y yin, yaꞌ ri nincusaj richin yixinben 
bautizar. Pero ri Jun ri xtipe, e riqꞌuin ri Lokꞌolej Espíritu xquixruben-vi bautizar. f

Tok ri Jesús xban bautizar
9 Je kꞌij cꞌa riꞌ tok ri Jesús elenek-pe pa tinamit Nazaret chiriꞌ pa Galilea 

y xokaꞌ riqꞌuin ri Juan. Y rijaꞌ chukaꞌ xban cꞌa bautizar roma ri Juan ri 
pa raken-yaꞌ Jordán. g 10 Y tok ri Jesús nel cꞌa pe pa yaꞌ, xutzꞌet chi ri caj 
xjakatej, y ri Lokꞌolej Espíritu nikaꞌ cꞌa pe pa ruviꞌ achiꞌel jun paloma. h 
11 Y jacꞌariꞌ tok cꞌo jun chꞌabel xpe chilaꞌ chicaj y xubij: Ja rat ri Nucꞌajol, i 
janíla yatinvajoꞌ y nucukuban nucꞌuꞌx aviqꞌuin, xchaꞌ ri chꞌabel riꞌ.

Ri Satanás nrajoꞌ cꞌa chi nitzak ta ri Jesús pa rukꞌaꞌ
12 Can jariꞌ tok ri Jesús xban chire roma ri Lokꞌolej Espíritu chi xbe pa 

tzꞌiran ruvachꞌulef. j 13 Y can nikꞌalajin chi pa tzꞌiran ruvachꞌulef cꞌo-vi roma 
can ecꞌo-apo ri itzel tak chicopiꞌ que tak riꞌ. Chiriꞌ cꞌa xcꞌoje-vi cavinek kꞌij. 
Y tok ri Jesús cꞌo cꞌa chiriꞌ, ri Satanás nutej cꞌa rukꞌij chirij richin nitzak ta 
pa rukꞌaꞌ, pero man xtiquir ta chirij. Y ri ángeles xquilij ri Jesús. k

Tok ri Jesús xuchop ri rusamaj pa Galilea
14 Cꞌo chic cꞌa ri Juan pa cárcel, tok ri Jesús xbe pa Galilea. Ri Jesús 

nutzijoj cꞌa ri utzilej ruchꞌabel ri Dios ri nichꞌon chirij tok ri vinek yeꞌoc pa 
rajavaren o pa rukꞌaꞌ ri Dios, l 15 y nubij cꞌa: Ri tiempo ri rubin can ri Dios 
chi ri vinek yeꞌoc pa rajavaren o pa rukꞌaꞌ rijaꞌ, xokaꞌ yan cꞌa. Titzolej cꞌa 
pe icꞌuꞌx y tinimaj ri utzilej chꞌabel richin colotajic, nichaꞌ cꞌa rijaꞌ chique.

Ri Jesús e cajiꞌ chapoy tak quer ri xeroyoj
16 Y jun kꞌij ri Jesús tok benek cꞌa chuchiꞌ ri nima-yaꞌ rubiniꞌan Galilea, 

xerutzꞌet cꞌa caꞌiꞌ achiꞌaꞌ cachꞌalal quiꞌ; Simón rubiniꞌan ri jun y Andrés rubiniꞌan 
ri jun chic. Ri caꞌiꞌ cꞌa achiꞌaꞌ riꞌ e chapoy tak quer, romariꞌ tok niquiqꞌuek cꞌa 
ri quiyaꞌl chapbel-quer ri pa yaꞌ. m 17 Y tok ri Jesús xchꞌon quiqꞌuin re chapoy 
tak quer reꞌ, xubij chique: Rix caꞌiꞌ chapoy tak quer, quinivojkaj cꞌa, y xtincꞌut 
chivech achique rubanic yeꞌichop vinek richin yinquitzekelbej.

18 Ri caꞌiꞌ achiꞌaꞌ riꞌ, can jariꞌ xquiyaꞌ can ri chapoj-quer y xquitzekelbej-el. n
19 Y cꞌa jubaꞌ cꞌa quebiyin, tok ri Jesús jariꞌ xpaꞌeꞌ yan. Rijaꞌ xerutzꞌet cꞌa ri Jacobo 

y ri Juan, ri e rucꞌajol ri jun achin rubiniꞌan Zebedeo. Ri e caꞌiꞌ achiꞌaꞌ riꞌ pa canoa 
cꞌa ecꞌo-vi, yesamej. Rijeꞌ yequicꞌojoj ri quiyaꞌl chapbel-quer. o 20 Y xpe cꞌa ri Jesús 

xeroyoj richin chi niquitzekelbej. Y ri Jacobo y ri Juan can xe chukaꞌ xcacꞌaxaj 
queriꞌ, xebe chirij. Y xaxe cꞌa ri quitataꞌ y ri samajelaꞌ ri xecꞌojeꞌ can chiriꞌ pa canoa.

Jun achin pa Capernaum, cꞌo jun itzel espíritu riqꞌuin
21 Ri Jesús y ri e benek riqꞌuin, xeꞌapon cꞌa pa tinamit Capernaum. p Y 

chupan ri kꞌij richin uxlanen, ri Jesús xbe cꞌa pa nima-jay ri can nitzijox-vi 
ri ruchꞌabel ri Dios. Rijaꞌ nubij cꞌa ri ruchꞌabel ri Dios chique ri vinek. q 22 Y ri 
xeꞌacꞌaxan richin, xsach quicꞌuꞌx roma ri chꞌabel ri xcacꞌaxaj. Roma ri rubanic 
ri rutijonic, can jun tijonic richin jun ri cꞌo uchukꞌaꞌ pa rukꞌaꞌ y man achiꞌel 
ta oc ri quitijonic ri achiꞌaꞌ e etamanelaꞌ chirij ri ley. r 23 Y ri chiriꞌ pa nima-
jay richin quimolojriꞌil ri vinek, ri kꞌij riꞌ cꞌo cꞌa apo jun achin ri cꞌo jun itzel 
espíritu riqꞌuin. Y ri itzel espíritu ri cꞌo riqꞌuin ri achin, riqꞌuin ruchukꞌaꞌ 
xchꞌon. s 24 Y xubij cꞌa chire ri Jesús: ¿Achique cꞌa ri navajoꞌ chike, rat Jesús aj-
Nazaret? ¿Xape cꞌa richin chi yojaqꞌuis? Yin vetaman at achique rat y romariꞌ 
vetaman chi rat can at lokꞌolej vi y at petenek riqꞌuin ri Dios, xchaꞌ chire. t

25 Pero ri Jesús xubij chire ri itzel espíritu: Man chic cachꞌon. Catel-el.
26 Y ri itzel espíritu nisiqꞌuin cꞌa xel-el. Y xuyiquiquej can u ri ruchꞌacul 

ri achin ri achok iqꞌuin xel-vi-el. 27 Y ri vinek ri quimolon-quiꞌ chiriꞌ, xsach 
quicꞌuꞌx tok xquitzꞌet ri xuben ri Jesús, y niquibilaꞌ cꞌa chiquivech: ¿Achique 
cꞌa chi tijonic y banobel reꞌ? Roma re tijonic re e rucꞌamon-pe rijaꞌ, man jun 
bey kacꞌaxan ta roj. Tok nichꞌon, can ja ri nubij rijaꞌ ri cꞌo chi niban. Ri itzel 
tak espíritu can niquinimaj rutzij, yechaꞌ cꞌa ri vinek chiquivech ka rijeꞌ.

28 Y chanin cꞌa xbiyin rutzijol ri Jesús, y romariꞌ ri vinek ri ecꞌo pa tak tinamit 
ri ecꞌo-pe chunakaj ri Galilea, chanin cꞌa xquetamaj ri nubanalaꞌ ri Jesús.

Ri Jesús nucꞌachojirisaj ri rujiteꞌ ri Simón
29 Tok ri Jesús, ri Jacobo y ri Juan xeꞌel cꞌa pe ri chiriꞌ pa nima-jay ri can 

nitzijox-vi ri ruchꞌabel ri Dios, rijeꞌ xebe cꞌa chicachoch ri Simón y Andrés. 
30 Pero tok xeꞌapon cꞌa, xbix chire ri Jesús chi ri rujiteꞌ ri Simón kajinek 
pa varabel, roma jun nimalej cꞌaten. v 31 Y ri Jesús can jacꞌariꞌ xberutzuꞌ ri 
yavaꞌ. Rijaꞌ xuchop cꞌa rukꞌaꞌ ri yavaꞌ y xuben chire chi xyacatej. Y can xe 
cꞌa queriꞌ xuben chire, can jariꞌ xqꞌuis-el ri cꞌaten chirij. w Y ri ixok riꞌ can 
jacꞌariꞌ xuchop quilixic ri Jesús y ri e benek riqꞌuin.

Ri Jesús yerucꞌachojirisaj cꞌa e qꞌuiy yavaꞌiꞌ
32 Y jacꞌa tok xkaꞌ yan ka ri kꞌij y xocokꞌaꞌ yan cꞌa pe chupan ri kꞌij riꞌ, jacꞌariꞌ 

tok can conojel ri vinek ri cꞌo yavaꞌiꞌ quiqꞌuin xequicꞌuala-apo chuvech ri 
Jesús. x Ri yavaꞌiꞌ cꞌa riꞌ, cꞌo ri choj chi yabil ri noc chique y ecꞌo cꞌa ri e yavaꞌiꞌ 
pa quikꞌaꞌ itzel tak espíritu. 33 Can e janíla vi e qꞌuiy ri vinek ri xquimol-apo-

quiꞌ chiriꞌ, xa can jubama conojel ri vinek ri ecꞌo chupan ri jun tinamit riꞌ ri 
xeꞌapon ri achique jay cꞌo-vi ri Jesús. 34 Y ri Jesús can xerucꞌachojirisala-vi-el 
ri yavaꞌiꞌ. Ri yavaꞌiꞌ riꞌ can jalajoj cꞌa ruvech yabil ri chapayon quichin. Chukaꞌ 
rijaꞌ xerelesala-el ri itzel tak espíritu ri ecꞌo quiqꞌuin ri vinek ri e chapon 
coma itzel tak espíritu. y Ri Jesús can man xuyaꞌ ta cꞌa kꞌij chique ri itzel tak 
espíritu richin xechꞌon ta, roma rijeꞌ quetaman ri achique rijaꞌ. z

Ri Jesús xbe pa ronojel tinamit richin ri Galilea 
chukꞌalajirisaxic ri ruchꞌabel ri Dios

35 Nimakꞌaꞌ yan a rucaꞌn kꞌij, ri Jesús xyacatej-el y xbe pa tzꞌiran ruvachꞌulef b 
richin xberubanaꞌ orar. c 36 Y ri Simón y ri e rachibil xebe cꞌa canoy richin ri 
Jesús. 37 Tok xquil cꞌa, xquibij chire: Yacanox coma conojel vinek, xechaꞌ chire.

38 Y ri Jesús xubij cꞌa chique: Joꞌ pa chꞌakaꞌ chic tinamit ri ecꞌo-pe nakaj, 
richin chi nentzijoj chukaꞌ ri ruchꞌabel ri Dios d chiriꞌ, roma chubanic ri 
samaj riꞌ tok xipe vaveꞌ chuvech re ruvachꞌulef, e xchaꞌ ri Jesús.

39 Y rijaꞌ xbe cꞌa chutzijoxic ri ruchꞌabel ri Dios pa ronojel ri 
Galilea. Xabachique cꞌa tinamit napon-vi, rijaꞌ nutzijoj ri ruchꞌabel ri 
Dios ri pa tak nima-jay ri niquimol-vi-quiꞌ ri vinek richin nicacꞌaxaj 
ri ruchꞌabel ri Dios. f Y chukaꞌ can xerelesalaꞌ cꞌa ri itzel tak espíritu. g

Ri Jesús nrelesaj-el ri lepra chirij jun achin
40 Cꞌo cꞌa jun achin ri cꞌo ri jun itzel yabil chirij, ri rubiniꞌan lepra. 

Ri achin riꞌ xapon riqꞌuin ri Jesús, xxuque-ka chuvech y xubij cꞌa 
chire: Yin vetaman chi rat yatiquir yinacꞌachojirisaj chire re nuyabil, 
pero man vetaman ta achique nanojij pa nuviꞌ, xchaꞌ rijaꞌ. h

41 Ri Jesús can janíla cꞌa xujoyovaj ruvech ri achin ri rucꞌulvachin ri 
yabil riꞌ; romariꞌ rijaꞌ can jacꞌariꞌ xuchop-apo y xubij chire: Ninvajoꞌ chi 
yacꞌachoj. Tiqꞌuis cꞌa el re yabil reꞌ chavij, i xchaꞌ chire.

42 Y can xe xubij quereꞌ ri Jesús, ri ru-lepra ri achin xqꞌuis-el y xchꞌajchꞌojir 
cꞌa can. 43 Y ri Jesús, can jacꞌariꞌ xubij chire ri achin chi tibe, pero can janíla cꞌa 
xuchilabej chire ri achique nicꞌatzin chi nuben. 44 Ri Jesús xubij cꞌa el chire ri achin 
riꞌ: Man tayaꞌ rutzijol ri achique ri xbanatej aviqꞌuin, xa choj cabiyin pa rachoch ri 
Dios richin teꞌacꞌutu-aviꞌ chuvech ri sacerdote. Y can tayaꞌ cꞌa ri nubij chupan ri vuj 
ri rutzꞌiban can ri Moisés. j Chupan ri vuj riꞌ nubij ri nicꞌatzin chi nayaꞌ rat. Richin 
queriꞌ nakꞌalajirisaj cꞌa chiquivech chi at chꞌajchꞌoj chic, xucheꞌex-el. k

45 Pero ri achin xa can xe cꞌa xuyaꞌ can ri Jesús, xa xuchop cꞌa rutzijoxic 
chique ri vinek ri achique xbanatej riqꞌuin rijaꞌ. Y romariꞌ ri Jesús chanin cꞌa 
xel rutzijol, y man nitiquir ta chic cꞌa noc-apo ri pa tak tinamit ri napon-vi, 

roma xa can e janíla ri vinek ri yecꞌulun-apo richin. Y roma chukaꞌ riꞌ, ri Jesús 
nicꞌojeꞌ cꞌa can ri pa tak juyuꞌ. Ri lugar e manek vinek. Y ri vinek cꞌa ri yeꞌapon 
riqꞌuin can e janíla cꞌa e qꞌuiy, l y chukaꞌ qꞌuiy lugar yepe-vi ri vinek riꞌ.

Ri Jesús nucꞌachojirisaj jun achin siquirinek

2  1 Y tok icꞌovinek chic cꞌa caꞌi-oxiꞌ kꞌij, ri Jesús xtzolin ri pa tinamit 
Capernaum, y jacꞌariꞌ tok ri vinek xcacꞌaxaj chi rijaꞌ cꞌo pa jun jay ri 

chiriꞌ pa tinamit. 2 Jariꞌ tok ecꞌo vinek ri can chanin cꞌa xquimol-apo-quiꞌ 
achique jay cꞌo-vi ri Jesús. Man yeruben ta chic cꞌa ri pa jay, romariꞌ can cꞌa 
ri chuva-jay el ecꞌo vinek. Ri pa ruchi-jay can man jun chic cꞌa nitiquir noc. 
Y ri Jesús can nubij cꞌa ri ruchꞌabel ri Dios m chique conojel ri xquimol-apo-
quiꞌ. 3 Jacꞌa chukaꞌ riꞌ tok ecꞌo chꞌakaꞌ chic ri xeꞌapon. Rijeꞌ quicꞌuan cꞌa apo 
jun achin siquirinek. E cajiꞌ cꞌa ri e ucꞌuayon-apo richin ri achin siquirinek y 
rijeꞌ quiliꞌen-el chuvech ri ruvarabel. n 4 Pero rijeꞌ xa man xetiquir ta xeꞌoc-
apo cꞌa riqꞌuin ri Jesús, coma ri vinek ri quimolon-apo-quiꞌ can janíla e qꞌuiy. 
Man xetiquir ta cꞌa xekꞌax chiquicojol ri vinek riꞌ, romariꞌ ja chic ri ruviꞌ 
ri jay ri xquichobij. Y ri jul ri xquiben can ja ri acuchi cꞌo-vi ri Jesús chiriꞌ 
xquiben-vi-ka. Y chiriꞌ cꞌa xquikasaj-vi-ka ri yavaꞌ, o rachibilan ri ruvarabel. 
5 Y tok ri Jesús xerutzꞌet p chi can quicukuban quicꞌuꞌx riqꞌuin rijaꞌ, xubij cꞌa 
chire ri achin siquirinek: Valcꞌual, xchaꞌ chire. Ri amac xecuyutej. q

6 Y ri jay ri quimolon-vi-quiꞌ, ecꞌo chukaꞌ apo etamanelaꞌ chirij ri ley, y 
rijeꞌ e tzꞌuyul cꞌa. Rijeꞌ niquichꞌob cꞌa pa tak cánima: 7 ¿Achique roma tok 
re Jesús nubij chire la achin chi nucuy rumac? r Can nuben chi ja rijaꞌ ri 
Dios. ¿Roma achique ta cꞌa vinek nicuyun mac? Man jun. s Xaxe ri Dios 
ri nicuyun mac, yechaꞌ cꞌa pa tak cánima ri etamanelaꞌ riꞌ. 8 Pero ri Jesús 
can retaman-vi ri niquichꞌob pa tak cánima t ri achiꞌaꞌ riꞌ. Y romariꞌ xubij 
chique: ¿Achique cꞌa roma tok rix quereꞌ nichꞌob pa tak ivánima? 9 Roma vi 
yin yitiquir ninben chire re jun achin siquirinek chi nibiyin-el, y nucꞌuaj-
el la ruvarabel, ¿yitiquir ta cami chukaꞌ ninbij chire chi nincuy rumac? 
¿Achique nibij rix? u 10 Vacami cꞌa, richin chi rix nivetamaj chi yin ri xinalex 
chiꞌicojol v can cꞌo uchukꞌaꞌ pa nukꞌaꞌ richin nincuy mac, w titzꞌetaꞌ cꞌa.

Y ri Jesús xubij cꞌa chire ri achin siquirinek: 11 Ninbij cꞌa chave: Cayacatej, 
tacꞌuaj-el la avarabel y cabiyin chiꞌavachoch, xucheꞌex roma ri Jesús.

12 Y ri achin can jariꞌ xpaꞌe-el, xucꞌol-el ri ruvarabel, y xel-el chiquicojol 
ri quimolon-quiꞌ chiriꞌ. Y ri vinek riꞌ xsach cꞌa quicꞌuꞌx, roma man jun bey 
quitzꞌeton chi que ta riꞌ nicꞌulvachitej. Y xquiyaꞌ cꞌa chukaꞌ rukꞌij-rucꞌojlen ri 
Dios y xquibilaꞌ cꞌa: Man jun bey katzꞌeton chi que ta reꞌ nibanatej, xechaꞌ cꞌa.

Ri Jesús y ri Leví
13 Y ri Jesús xbe chic cꞌa chuchiꞌ ri nima-yaꞌ jun bey; y e janíla e qꞌuiy 

vinek ri xeꞌapon riqꞌuin, x y rijaꞌ yerutijoj cꞌa riqꞌuin ri ruchꞌabel ri Dios. 14 Y 
jacꞌa tok rijaꞌ ruchapon bey richin nitzolin, jariꞌ tok xutzꞌet ri Leví, ri rucꞌajol 
ri jun achin rubiniꞌan Alfeo. Ri Leví tzꞌuyul cꞌa pa jun chꞌaquet, nucꞌul can ri 
alcaval ri yetoj can. Xpe ri Jesús xubij cꞌa chire: Quinatzekelbej.

Y jacꞌariꞌ tok rijaꞌ xbeyacatej-pe ri acuchi tzꞌuyul-vi y xrojkaj-el ri Jesús. y
15 Y jacꞌa tok rijaꞌ tzꞌuyul pa mesa ri chiriꞌ pa jay, e qꞌuiy cꞌa chique ri moloy tak 

alcaval y chꞌakaꞌ chic vinek ri aj-maquiꞌ nibix chique, xetzꞌuye-apo ri pa mesa; 
junan riqꞌuin ri Jesús y ri rutijoxelaꞌ. z Can e janíla cꞌa e qꞌuiy ri yetzekelben richin 
ri Jesús ri ecꞌo cꞌa chiriꞌ. 16 Y tok ri etamanelaꞌ chirij ri ley y ri achiꞌaꞌ fariseos 
xquitzꞌet ri Jesús chi xa nivaꞌ quiqꞌuin ri moloy tak alcaval y quiqꞌuin ri vinek ri 
nibix aj-maquiꞌ chique, xquicꞌutuj cꞌa chique ri rutijoxelaꞌ: ¿Achique roma laꞌ chi 
rijaꞌ niva-nucꞌyaꞌ quiqꞌuin moloy tak alcaval y quiqꞌuin la aj-maquiꞌ? a xechaꞌ cꞌa.

17 Y tok ri Jesús xracꞌaxaj-pe ri tzij ri niquibij ri etamanelaꞌ y ri achiꞌaꞌ 
fariseos, rijaꞌ xubij chique: Jun akꞌomanel man ja ta ri e utz ri yerakꞌomaj. 
Rijaꞌ yerakꞌomaj ri cꞌo quiyabil. Yin man xipe ta chiquicanoxic vinek 
ri choj quicꞌaslen. Yin xipe chiquicanoxic ri aj-maquiꞌ, b ri nicꞌatzin chi 
nitzolej-pe quicꞌuꞌx riqꞌuin ri Dios, xchaꞌ chique.

Ecꞌo yecꞌutun chire ri Jesús chi achique roma tok ri rutijoxelaꞌ man 
jun kꞌij niquichajij richin chi man yevaꞌ ta richin niquiben orar

18 Ri rutijoxelaꞌ ri Juan ri Bautista y ri quitijoxelaꞌ ri achiꞌaꞌ fariseos, cꞌo 
cꞌa kꞌij quichaꞌon richin man yevaꞌ ta, richin chi niquiben orar. Y romariꞌ 
xoquicꞌutuj cꞌa chire ri Jesús: Roj ri rutijoxelaꞌ ri Juan y ri quitijoxelaꞌ ri 
fariseos can kachaꞌon kꞌij richin man yojvaꞌ ta, richin nikaben orar. ¿Y 
achique cꞌa roma tok ri atijoxelaꞌ rat man que ta riꞌ niquiben? xechaꞌ chire. c

19 Y ri Jesús xubij cꞌa chique: ¿Achique nibij rix? ¿Utz cami chi man yevaꞌ 
ta ri e oyon pa jun cꞌulubic y cꞌa cꞌo-apo ri alaꞌ cꞌa rucꞌulubic quiqꞌuin? 
Man utz ta. Can man utz ta cꞌa ri niquiben vi xa man yevaꞌ ta, roma ri 
alaꞌ xa cꞌa cꞌo na quiqꞌuin. d 20 Pero xtapon ri kꞌij tok re alaꞌ reꞌ xtelesex-el 
chiquicojol, y jariꞌ tok xtiquiben chi man yevaꞌ ta, richin niquiben orar.

21 Y man jun chukaꞌ vinek nibanon chi nrelesaj ta jun cꞌojobel chire jun tziek 
cꞌacꞌaꞌ, y cꞌariꞌ nucusaj ta richin nucꞌojoj jun tziek ri xa riꞌj chic. Roma jun cꞌojobel 
cꞌacꞌaꞌ nucꞌol-riꞌ y nujicꞌ ri tziek ri xa riꞌj chic; y ri tziek riꞌ más niretzetej. 22 Y que 
chukaꞌ riꞌ man jun niyoꞌon cꞌacꞌaꞌ vino chupan jun tzꞌun cꞌojlibel ri xa ucusan chic. 
Roma vi queriꞌ niban, y ri tzꞌun xa man niyukuk ta chic, ri tzꞌun nibojboꞌ y niqꞌuis-

SAN MARCOS 2  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



101

 

e Dt. 23:25; Mt. 12:1; Lc. 6:1. f 1 S. 21:1-6. g Lv. 24:5-9. h Ex. 23:12; Dt. 5:14. i Mt. 
12:8. j Mt. 12:9, 10; Lc. 6:6. 

el ri vino chupan. Y chukaꞌ ri tzꞌun man jun chic nicꞌatzin-vi. Pero chupan jun 
cꞌacꞌaꞌ cꞌojlibel, utz niyaqueꞌ cꞌacꞌaꞌ vino. Queriꞌ xubij ri Jesús chirij ri rutijonic.

Ri xbanatej tok ri Jesús y ri rutijoxelaꞌ xekꞌax pa jun ulef ticon trigo chuvech
23 Pa jun uxlanibel-kꞌij, ri Jesús y ri rutijoxelaꞌ yekꞌax cꞌa pa jun ulef ri 

ticon ruvech riqꞌuin trigo. Y ri tijoxelaꞌ cꞌo cꞌa ruvi-trigo ri yequichꞌup-
el. e 24 Pero ri achiꞌaꞌ fariseos xquibij chire ri Jesús: Queꞌatzuꞌ la atijoxelaꞌ, 
roma man ja ta yeꞌajin chubanic. ¿Achique roma yequichꞌup trigo re kꞌij 
reꞌ? Re kꞌij reꞌ, kꞌij richin uxlanen y man rucꞌamon ta chi yesamej, xechaꞌ.

25 Pero ri Jesús xubij chique: ¿Man itzꞌeton ta cꞌa rix ri tzꞌibatel can chirij 
ri xquiben ri David y ri e rachibil, chupan ri ojer can tiempo, tok janíla 
xenum? f 26 Ri David xbe cꞌa chucanoxic vey chiriꞌ pa rachoch ri Dios. Y ri 
nimalej sacerdote chupan ri tiempo riꞌ jacꞌa ri Abiatar. Y can ja ri lokꞌolej 
tak caxlan-vey g ri xbejach-pe chire. Y ri caxlan-vey riꞌ man xe ta cꞌa ri 
David ri xtijon, man que ta riꞌ, xa can xuyaꞌ chukaꞌ chique ri rachibil. Y man 
riqꞌuin riꞌ, man mac ta ri xquiben. Y riꞌ xaxe ri sacerdotes cꞌo quikꞌaꞌ chire.

27 Y ri Jesús can xubij chukaꞌ chique: Ri uxlanibel-kꞌij xban richin 
jun utzil chire ri vinek, h y man ja ta ri vinek ri xban richin ta jun utzil 
chire ri uxlanibel-kꞌij. 28 Rix can rucꞌamon cꞌa chi nivetamaj chi ja yin ri 
xinalex ri chiꞌicojol, ri Rajaf ri uxlanibel-kꞌij. i Pa nukꞌaꞌ yin cꞌo-vi richin 
ninbij achique utz niban chupan ri kꞌij riꞌ, xchaꞌ ri Jesús.

Ri Jesús xucꞌachojirisaj jun achin chakiꞌj jun rukꞌaꞌ

3  1 Y ri Jesús y ri rutijoxelaꞌ xeꞌapon chic cꞌa ri pa nimaꞌjay ri can 
nitzijox-vi ri ruchꞌabel ri Dios. Y chiquicojol ri vinek ri quimolon-quiꞌ 

chiriꞌ, cꞌo cꞌa jun achin chakiꞌj jun rukꞌaꞌ. j 2 Pero ecꞌo cꞌa ri e tzulibeyon-apo 
richin ri Jesús, kꞌalaj riꞌ vi nucꞌachojirisaj ri achin, richin queriꞌ niquisujuj 
chi ri Jesús xsamej chupan ri jun uxlanibel-kꞌij riꞌ. 3 Man riqꞌuin riꞌ ri Jesús 
xubij chire ri achin chakiꞌj ri rukꞌaꞌ: Cakꞌax pa nicꞌaj, xchaꞌ chire.

4 Xpe cꞌa ri Jesús xubij chique ri vinek ri ecꞌo chiriꞌ: Yin ninvajoꞌ cꞌa 
nincꞌutuj chive: ¿Más cami rucꞌamon chi niban ri utz pa jun uxlanibel-kꞌij 
o ri itzel? ¿Ri nicol jun vinek chuvech ri camic o ri nicamisex? ¿Achique 
nichꞌob rix? xchaꞌ chique. Pero conojel man jun chꞌabel ri xquibij.

5 Cꞌariꞌ ri Jesús xerutzuꞌ cꞌa conojel ri quimolon-quiꞌ chiriꞌ, y xerutzꞌet 
chi xa covirinek ri cánima y man nicajoꞌ ta niquinimaj. Romariꞌ rijaꞌ janíla 
xbison, y itzel chukaꞌ xunaꞌ. Cꞌariꞌ rijaꞌ xubij cꞌa chire ri achin chakiꞌj ri 
rukꞌaꞌ: Tayukuꞌ la akꞌaꞌ. Y ri achin can xe xuyuk ri rukꞌaꞌ, can jariꞌ xchojmir.

6 Y ri achiꞌaꞌ fariseos can xe xquitzꞌet can riꞌ, can jariꞌ xbequimolo-quiꞌ 
quiqꞌuin ri e ruvinak ri rey Herodes, richin niquichꞌob achique niquiben, k 
roma nicajoꞌ niquicamisaj ri Jesús.

Ri Jesús e qꞌuiy cꞌa vinek ri xecanon richin ri chiriꞌ chuchiꞌ ri nima-yaꞌ
7 Y ri Jesús xbe cꞌa chuchiꞌ ri nima-yaꞌ, e rachibilan-el ri rutijoxelaꞌ. Ri Jesús can 

xtzekelbex cꞌa coma janíla vinek l ri aj chiriꞌ pa Galilea, y coma ri vinek ri xepe pa 
Judea. 8 Rijaꞌ can xtzekelbex cꞌa coma ri vinek ri xepe pa Jerusalem, ri jun tinamit 
ri cꞌo chukaꞌ quelaꞌ pa Judea. Ri vinek ri xetzekelben richin rijaꞌ ecꞌo cꞌa ri xepe 
pan Idumea, ecꞌo chukaꞌ xepe cꞌa jucꞌan chic ruchiꞌ ri raken-yaꞌ Jordán. Xtzekelbex 
chukaꞌ coma ri vinek ri xepe pa Tiro y Sidón y ri xepe chukaꞌ chiquinakaj ri caꞌiꞌ 
tinamit riꞌ. Can conojel cꞌa ri vinek ri xeꞌokaꞌ riqꞌuin ri Jesús, xepe roma cacꞌaxan 
cꞌa pe ri milagros yerubanalaꞌ ri Jesús. 9 Y roma cꞌa can e janíla ri vinek yeꞌokaꞌ 
riqꞌuin, ri Jesús xubij chique ri rutijoxelaꞌ chi tiquiya-pe jun canoa queriꞌ nakaj, 
richin chi vi ri vinek janíla niquipitzꞌ, rijaꞌ noc cꞌa chupan ri canoa riꞌ. 10 Ri Jesús 
can e qꞌuiy vi cꞌa ri e rucꞌachojirisan chic. Pero roma can conojel cꞌa ri e yavaꞌiꞌ 
nicajoꞌ chukaꞌ chi yecꞌachojirisex roma ri Jesús, romariꞌ niquimajlaꞌ cꞌa quiꞌ chirij, 
richin niquichop-apo ri rutziak y yecꞌachoj ta chire ri quiyabil. 11 Y ri itzel tak 
espíritu tok niquitzꞌet cꞌa ri Jesús, niquixucubalaꞌ cꞌa quiꞌ chuvech y can riqꞌuin cꞌa 
uchukꞌaꞌ yechꞌon y niquibij: Ja rat ri Rucꞌajol ri Dios, m yechaꞌ cꞌa.

12 Pero ri Jesús nubilaꞌ cꞌa chique chi man tiquikꞌalajirisaj chi ja rijaꞌ ri 
Rucꞌajol ri Dios. n

Tok ri Jesús xeruchaꞌ ri cablajuj rutijoxelaꞌ
13 Ri Jesús xjoteꞌ cꞌa el pa ruviꞌ ri juyuꞌ y xeroyoj-el e qꞌuiy achiꞌaꞌ. Can jacꞌa 

rijaꞌ mismo xeꞌoyon-apo chiquijujunal ri achiꞌaꞌ riꞌ o y ri achiꞌaꞌ riꞌ can xebe cꞌa 
riqꞌuin. 14 E cablajuj cꞌa ri xeruchaꞌ richin yerachibilaj y richin chukaꞌ yerutek-el 
chutzijoxic ri ruchꞌabel ri Dios. 15 Y que chukaꞌ riꞌ can xtuyaꞌ uchukꞌaꞌ chique richin 
yequicꞌachojirisalaꞌ yavaꞌiꞌ, y richin yequelesalaꞌ itzel tak espíritu. 16 Ri e cablajuj 
ri xeruchaꞌ ri Jesús, ja ri Simón ri xubij chukaꞌ Pedro chire. p 17 Ri Jacobo y ri Juan, 
ri e rucꞌajol ri Zebedeo, ri xubij chukaꞌ Boanerges chique; biꞌaj ri nicꞌulun cꞌa chi 
tzij chi e achiꞌel cokolajay. 18 Ri Andrés, ri Felipe, ri Bartolomé, ri Mateo, ri Tomás, 
ri Jacobo ri rucꞌajol ri Alfeo, ri Tadeo, ri Simón ri cꞌo quiqꞌuin ri achiꞌaꞌ ri nibix 
cananista chique, 19 y ri Judas Iscariote ri xcꞌayin richin ri Jesús.

Ri vinek niquibij chi ri Jesús cꞌo ri ruchukꞌaꞌ ri cajaval ri itzel tak espíritu riqꞌuin

Ri Jesús y ri rutijoxelaꞌ xebe pa jun jay. 20 Pero roma cꞌa janíla e 
qꞌuiy vinek ri xquimol chic apo quiꞌ jun bey, rijeꞌ man xetiquir ta cꞌa 

xquitej quivay. q 21 Y ri e rachꞌalal ri Jesús xquinabej-pe. Y xeꞌapon richin 
nequicꞌama-pe, roma rijeꞌ xquichꞌob chi ri Jesús xchꞌujer. r

22 Y ri etamanelaꞌ chirij ri ley ri e petenek pa tinamit Jerusalem, ecꞌo-
apo ri acuchi cꞌo-vi ri Jesús. Y niquitzijolaꞌ chiquivech chi ri Jesús cꞌo ri 
Beelzebú riqꞌuin; ri cajaf ri itzel tak espíritu. s Y ja ri Beelzebú ri niyoꞌon 
uchukꞌaꞌ chire richin queriꞌ nitiquir yerelesaj ri itzel tak espíritu. t

23 Y romariꞌ ri Jesús xeroyoj cꞌa, y richin xtzijon quiqꞌuin, xerucusaj 
cꞌambel tak tzij. Rijaꞌ xubij cꞌa chique: ¿Achique modo chi ri Satanás 
can ja rijaꞌ yeꞌelesan-el ri rusamajelaꞌ? 24 Roma vi ri vinek richin 
jun ruvachꞌulef man yenojin ta y caꞌiꞌ quivech niquiben, nipe oyoval 
chiquicojol. Y reꞌ man utz ta, roma ri quiruvachꞌulef can man xtipaꞌeꞌ ta 
can. 25 Y que chukaꞌ riꞌ pa jun jay, vi xa yejalajoꞌ chiquivech y yechꞌaratej, 
can man jun cꞌa ri xtipaꞌeꞌ ta can. u 26 Y romariꞌ ri Satanás, man utz ta chi 
nuben-ka oyoval quiqꞌuin ri rusamajelaꞌ. Man utz ta chi chirij rijaꞌ mismo 
niyacatej-vi. Roma vi queriꞌ nuben, ruyon nicꞌojeꞌ can y chanin nitzak. v

27 Que chukaꞌ riꞌ ri nrajoꞌ nelekꞌ-el pa rachoch jun achin ri can janíla 
ruchukꞌaꞌ, ri nabey cꞌo chi nuben riqꞌuin ri achin riꞌ, ja ri tuximaꞌ y cꞌariꞌ 
cꞌa tucanoj-el ronojel ri nrajoꞌ yerucꞌuaj. w

28-29 Y tivacꞌaxaj cꞌa jebel re chꞌabel re xtinbij chive vacami. Ri niyokꞌon richin 
ri Lokꞌolej Espíritu, can man xticuyutej ta rumac, x xa can xtrejkalej rumac richin 
jantapeꞌ. y Y ri chꞌakaꞌ chic mac ri yequibanalaꞌ ri vinek ri e alaxinek chuvech re 
ruvachꞌulef can cꞌa yecuyutej-vi. Y que chukaꞌ riꞌ ronojel ri itzel tak chꞌabel ri 
yequibilaꞌ richin niquiyokꞌbej rubiꞌ ri Dios, can cꞌa yecuyutej-vi chukaꞌ.

30 Ri Jesús xubij cꞌa queriꞌ chique ri etamanelaꞌ chirij ri ley, roma rijeꞌ 
xa niquibij cꞌa chirij rijaꞌ chi cꞌo itzel espíritu riqꞌuin.

Ri ruteꞌ y ri e rachꞌalal ri Jesús
31 Y ri ruteꞌ y ri e rachꞌalal ri Jesús xepe cꞌa acuchi cꞌo-vi rijaꞌ. Pero 

man xeꞌoc ta apo riqꞌuin. z Xaxe xquitek rubixic chire chi nicajoꞌ yechꞌon 
riqꞌuin. 32 Y ri vinek ri e tzꞌuyul-apo riqꞌuin ri Jesús xquibij cꞌa chire: Ri 
ateꞌ y ri e avachꞌalal at coyoben chuva-jay, y nicajoꞌ yechꞌon aviqꞌuin.

33 Pero ri Jesús xubij cꞌa chique ri vinek quimolon-quiꞌ riqꞌuin: Ri 
achiꞌel yixchꞌobon rix, ¿achique cꞌa ri nteꞌ y ri e vachꞌalal?

34 Y ri Jesús xerutzuꞌ cꞌa conojel ri e tzꞌuyul-apo riqꞌuin y xubij chique: 
Ja rijeꞌ ri e oquinek nteꞌ y e oquinek vachꞌalal. 35 Roma can conojel cꞌa ri 
yebanon ri rurayibel ri Dios, jariꞌ ri yeꞌoc nteꞌ, vanaꞌ y nchakꞌ, a xchaꞌ ri Jesús.

Ri cꞌambel-tzij chirij ri ijaꞌtz

4  1 Y ri Jesús e rachibilan ri rutijoxelaꞌ xbe chic cꞌa chuchiꞌ ri nima-
yaꞌ y rijaꞌ yerutijoj cꞌa ri vinek riqꞌuin ri ruchꞌabel ri Dios. Y can e 

janíla cꞌa e qꞌuiy vinek ri xquimol-apo-quiꞌ b richin nicacꞌaxaj. Romariꞌ ri 
Jesús xoc-apo pa jun canoa ri chiriꞌ pa ruvi-yaꞌ, y xtzꞌuyeꞌ cꞌa chupan. Y ri 
chiriꞌ pan ulef chuchiꞌ apo ri yaꞌ, ecꞌo cꞌa ri vinek nicacꞌaxaj-apo ri Jesús. 
2 Ri Jesús qꞌuiy cꞌa tijonic ri xuyaꞌ chique riqꞌuin cꞌambel tak tzij. Rijaꞌ 
xubij cꞌa chique: 3 Tivacꞌaxaj cꞌa jebel re xtinbij chive: Cꞌo cꞌa jun achin ri 
xbe pa jopin ijaꞌtz. 4 Y tok ri achin cꞌo chic pa samaj, nijopin ijaꞌtz, jubaꞌ 
cꞌa chire ri ijaꞌtz pa bey xka-vi. Y xepe cꞌa ri aj-xicꞌ tak chicop xquitej-el 
ri ijaꞌtz riꞌ. 5 Jubaꞌ chic cꞌa chire ri ijaꞌtz cojol abej xka-vi y chiriꞌ xa man 
qꞌuiy ta ri ulef cꞌo. Y chanin cꞌa xeꞌel-pe roma xa man pin ta ri ulef. 6 Xa 
jacꞌa tok xpe ruvech ri kꞌij, xemayamoꞌ y xechakiꞌj-ka. Roma cꞌa ri xa man 
nej ta benek-ka ri quixeꞌ, romariꞌ xechakiꞌj-ka chanin. 7 Y jubaꞌ chic ijaꞌtz 
xkaꞌ cojol kꞌayis cꞌo quiqꞌuixal. c Y tok xeꞌel-pe, junan xeqꞌuiy quiqꞌuin ri 
qꞌuix. Pero roma ri qꞌuix janíla xeqꞌuiy, ri ticoꞌn xejikꞌ pa quikꞌaꞌ y man 
cꞌa xquiyaꞌ ta quivech. 8 Y ri chꞌakaꞌ chic cꞌa ijaꞌtz xkaꞌ pa jun utzilej 
ulef, xeꞌel-pe y xeqꞌuiy jebel. d Y cꞌo ijaꞌtz xquiyalaꞌ a treinta quivech, cꞌo 
xquiyalaꞌ a sesenta y cꞌo ri xquiyalaꞌ a cien quivech.

9 Cꞌariꞌ ri Jesús xubij cꞌa: Ri cꞌo cꞌa racꞌaxabal, can tracꞌaxaj cꞌa ri xinbij, 
xchaꞌ chique.

Ri nicꞌatzin-vi jun cꞌambel-tzij
10 Y tok xcanej can ruyon ri Jesús quiqꞌuin caꞌi-oxiꞌ vinek y ri e cablajuj 

rutijoxelaꞌ, ri ecꞌo riqꞌuin xquicꞌutuj cꞌa chire achique cꞌa ri nrajoꞌ nubij 
chique riqꞌuin ri cꞌambel-tzij ri xutzijoj chique. e 11 Y rijaꞌ xubij chique: Man 
jun bey can ta bin can jebel chirij tok ri vinek yeꞌoc pa rajavaren o pa rukꞌaꞌ 
ri Dios, pero chive rix yoꞌon cꞌa kꞌij chi nivetamaj. Jacꞌa chiquivech ri vinek 
ri man ecꞌo ta viqꞌuin, riqꞌuin cꞌambel tak tzij yichꞌon-vi quiqꞌuin, 12 richin 
queriꞌ choj niquitzuꞌ y man niquitzꞌet ta jebel ri niquitzuꞌ, f y richin chi 
choj nicacꞌaxaj y man nikꞌax ta chiquivech ri nicacꞌaxaj, richin queriꞌ man 
nitzolin ta pe quicꞌuꞌx, y man nicuyutej ta chukaꞌ quimac roma ri Dios.

Ri Jesús nubij achique nicꞌulun-vi chi tzij ri cꞌambel-tzij chirij ri ijaꞌtz
13 Y ri Jesús xubij chic cꞌa jun bey chique ri caꞌi-oxiꞌ vinek y ri rutijoxelaꞌ: 

¿Man xkꞌax ta cami chivech ri cꞌambel-tzij ri cꞌa jubaꞌ tinbij-ka chive? Roma vi 
xa man xkꞌax ta chivech, ¿can xtikꞌax cami chivech ri chꞌakaꞌ chic cꞌambel tak 
tzij? 14 Riqꞌuin re jun cꞌambel-tzij reꞌ nincꞌut cꞌa chi ri ticonel ri xbejopin ijaꞌtz, 

jacꞌariꞌ ri samajel ri nitzijon ri ruchꞌabel ri Dios. 15 Ri jubaꞌ ijaꞌtz ri xkaꞌ pa bey, 
achiꞌel ri vinek tok cacꞌaxan chic ri ruchꞌabel ri Dios, y ri Satanás junanin napon 
quiqꞌuin y nrelesaj-el ri chꞌabel riꞌ pa tak cánima. g 16 Ri ijaꞌtz ri xkaꞌ can cojol tak 
abej, can nichꞌon-vi cꞌa chirij ri ruchꞌabel ri Dios ri nacꞌaxex coma ri vinek. Ri 
vinek riꞌ can janíla cꞌa yequicot tok niquicꞌul ri ruchꞌabel ri Dios pa tak cánima. 
17 Pero roma cꞌa ri can man nuqꞌuen ta ka ruxeꞌ jebel ri ruchꞌabel ri Dios pa tak 
cánima, can man niyaloj ta cꞌa ri quicoten quiqꞌuin, xa jun caꞌi-oxiꞌ oc kꞌij ri utz 
ecꞌo riqꞌuin ri Dios. h Y tok yepe cꞌa tijoj-pokonal y yeꞌetzelex roma quiniman ri 
ruchꞌabel ri Dios, yetzak can chanin. 18 Y ri ijaꞌtz ri xekaꞌ can cojol tak kꞌayis ri 
cꞌo quiqꞌuixal can nichꞌon-vi cꞌa chirij ri ruchꞌabel ri Dios ri nacꞌaxex coma ri 
vinek. 19 Pero ri vinek riꞌ roma xa ja ri nrajoꞌ re tiempo ri nicajoꞌ niquiben, nijikꞌ 
cꞌa ri ruchꞌabel ri Dios ri cꞌo quiqꞌuin. Nijikꞌ pa rukꞌaꞌ ri beyomel i ri achiꞌel xa cꞌo 
utz nuqꞌuen-pe nikꞌalajin y xa man que ta riꞌ. Y qꞌuiy chukaꞌ ruvech rayinic yepe 
quiqꞌuin, romariꞌ ri vinek riꞌ can man jun bey cꞌa xtivachin jebel ri ruchꞌabel ri 
Dios pa tak quicꞌaslen. 20 Jacꞌa ri ijaꞌtz ri xekaꞌ pa jun utzilej ulef, can nichꞌon-
vi cꞌa chirij ri ruchꞌabel ri Dios ri nacꞌaxex coma ri vinek, y ri vinek riꞌ can 
niquiqꞌuen-vi-ka ri ruchꞌabel ri Dios y ri quicꞌaslen nivachin jebel. j Can yevachin 
cꞌa achiꞌel niquiben ri ijaꞌtz. Roma ecꞌo ijaꞌtz niquiyaꞌ cꞌa treinta quivech, ecꞌo 
niquiyaꞌ a sesenta quivech y ecꞌo can a cien cꞌa quivech niquiyaꞌ. Can que cꞌa riꞌ 
nuben quicꞌaslen ri vinek ri niquiqꞌuen-ka ri ruchꞌabel ri Dios pa tak cánima.

Ri cꞌambel-tzij chirij jun kꞌakꞌ richin sakil
21 Y ri Jesús xubij cꞌa chukaꞌ chique: Tok nicꞌan-pe jun kꞌakꞌ k richin 

nisakirisan pa jay, ¿chuxeꞌ cami cajón o chuxeꞌ cami chꞌat nicꞌoje-vi? Man que 
ta riꞌ. Ri kꞌakꞌ can cꞌo cꞌojlibel ri nitzꞌuyubex-vi, xchaꞌ chique. 22 Que chukaꞌ riꞌ 
man jun ri evan can, ri man ta xtekꞌalajin-pe. Y chukaꞌ can man jun ri tzꞌapen 
can rij, ri xa man ta richin chi nekꞌalajirisex-pe y nelesex-pe chuva-sakil. l 23 Ri 
cꞌo cꞌa racꞌaxabal, can tracꞌaxaj cꞌa ri xinbij, m xchaꞌ ri Jesús.

24 Y ri Jesús xubij chukaꞌ chique ri vinek: Tok rix nivacꞌaxaj ri ruchꞌabel ri 
Dios, can tivacꞌaxaj cꞌa jebel ri nubij. Can tikaꞌ cꞌa ka pa tak ivánima, roma xa 
can achiꞌel rubanic ri nivacꞌaxaj xa can que chukaꞌ riꞌ ri etamabel ri niqꞌuen 
can y riqꞌuin jubaꞌ chic rutzꞌakat. 25 Roma ri can cꞌo cꞌa ruyacon pa ránima, 
can xtucꞌul cꞌa más. Jacꞌa ri nacꞌaxan ri ruchꞌabel ri Dios y xa man nuyec ta 
ka pa ránima, ri janipeꞌ oc cꞌo riqꞌuin pa nabey, hasta riꞌ nelesex chire. n

Tok ri ijaꞌtz nibos y niqꞌuiy
26 Y ri Jesús xubij chukaꞌ: Tok ri vinek yeꞌoc pa rajavaren o pa rukꞌaꞌ ri Dios, 

nibanatej cꞌa achiꞌel nibanatej riqꞌuin jun ijaꞌtz ri netic can roma jun achin ri pan 

ulef. o 27 Y tok ri ijaꞌtz cꞌo chic cꞌa can pan ulef, ri ticonel man jun chic ri nuben. Rijaꞌ 
never cꞌa tok noc-pe ri akꞌaꞌ y niyacatej-el tok niseker-pe ri rucaꞌn kꞌij. Y tok napon 
ri kꞌij, ri ijaꞌtz nebos-pe y niqꞌuiy-el, pero ri xticon-ka richin ri ijaꞌtz man retaman 
ta, y chukaꞌ man nitiquir ta nubij achique rubanic tok ri ijaꞌtz nebos-pe y achique 
rubanic tok niqꞌuiy. 28 Ri ticonel can man jun cꞌa nuben richin chi ri ticoꞌn niqꞌuiy-
pe; roma ri ticoꞌn xa ruyon niqꞌuiy-pe. Y ri ulef qꞌuiy cꞌa ri nuya-pe. Pero nabey 
ja ri ti ral ri trigo neqꞌuiy-pe. Y tok nim chic, necꞌulun-pe ri ruviꞌ. Y pa ruqꞌuisibel 
ninoj cꞌa pe ri ruviꞌ riqꞌuin ri rupan. 29 Y tok kꞌen chic, ri rajaf can jacꞌariꞌ yerutek ri 
rusamajelaꞌ chupan, richin niquikꞌet, roma ja tiempo riꞌ ri richin ri kꞌatoj. p

Ri ijaꞌtz ri richin ri mostaza
30 Y ri Jesús xubij cꞌa chukaꞌ: ¿Achique nikabij chirij ri rubanic tok ri vinek 

yeꞌoc pa rajavaren o pa rukꞌaꞌ ri Dios? ¿Achok iqꞌuin junan vi? q ¿Y achique ta 
cami cꞌambel-tzij ri nikꞌalajirisan richin? 31 Xa can junan cꞌa riqꞌuin ri nibanatej 
riqꞌuin ri ijaꞌtz richin mostaza ri nitic-ka pan ulef. Y xa jacꞌariꞌ ri ijaꞌtz ri más 
tak cocoj ri cꞌo chuvech re ruvachꞌulef. 32 Pero jariꞌ ri más nim nel r chiquivech 
xabachique ichaj, y yecꞌojeꞌ rukꞌaꞌ e nimaꞌk. Romariꞌ ri aj-xicꞌ tak chicop ri yebe 
pa cakꞌikꞌ niquibanalaꞌ quisoc pa tak rukꞌaꞌ, roma chiriꞌ jebel yemujan.

Ri Jesús can xerucusaj-vi ri cꞌambel tak tzij
33 Ri Jesús tok xutzijoj ri ruchꞌabel ri Dios chique ri vinek, xerucusaj 

cꞌambel tak tzij s roma retaman chi riqꞌuin riꞌ cꞌo xtiquetamaj. 34 Rijaꞌ xaxe 
cꞌa riqꞌuin cꞌambel tak tzij xchꞌon chiquivech ri vinek. Pero tok niquiyonij 
can, rijaꞌ can nubij cꞌa chique ri rutijoxelaꞌ achique yecꞌulun-vi chi tzij.

Xkꞌalajin ri ruchukꞌaꞌ ri Jesús tok xukꞌet ruchukꞌaꞌ ri cakꞌikꞌ y ri yaꞌ
35 Y tok xoc cꞌa pe ri akꞌaꞌ chupan ri kꞌij riꞌ, ri Jesús xubij chique ri 

rutijoxelaꞌ: Joꞌ jucꞌan ruchi-yaꞌ, t xchaꞌ chique.
36 Rijaꞌ xerutakalaꞌ cꞌa can ri vinek. Pero roma rijaꞌ can tzꞌuyul chiriꞌ chupan ri 

canoa, can jacꞌariꞌ xquichop-el bey pa ruvi-yaꞌ. Y ecꞌo chukaꞌ chꞌakaꞌ chic canoas 
ri junan xeꞌel-el quiqꞌuin. 37 Y tok quichapon cꞌa bey, xpe jun cakꞌikꞌ ri janíla nim 
ri chiriꞌ pa ruviꞌ ri yaꞌ. Y roma cꞌa riꞌ ri canoa ri e benek-vi xuchop ninoj-pe chi 
yaꞌ. Y riqꞌuin riꞌ riqꞌuin jubaꞌ yebe chuxeꞌ yaꞌ. 38 Pero ri Jesús niver cꞌa u chupan ri 
canoa tok najin ri cakꞌikꞌ pa ruviꞌ ri yaꞌ. Rijaꞌ chirij can ri canoa rucanon-ka jun 
ruchꞌacat-ruviꞌ, y chiriꞌ niver benek. Y xepe cꞌa ri tijoxelaꞌ xquicꞌasoj y xquibij cꞌa 
chire: ¡Ajaf! ¡Ajaf! Roj yojquen yan (yojcom yan) y rat xa yaver, xechaꞌ chire.

39 Y ri Jesús xyacatej cꞌa pe, y xubij: Tiqꞌuis-el ri cakꞌikꞌ y titane-ka ri 
nibolkoꞌt ri yaꞌ.

Y queriꞌ xbanatej. Ri cakꞌikꞌ xqꞌuis-el, y chukaꞌ ri nibolkoꞌt ri yaꞌ 
xtane-ka. v

40 Cꞌariꞌ ri Jesús xubij chique: ¿Achique roma tok xixibij-iviꞌ? ¿Can man 
icukuban ta icꞌuꞌx viqꞌuin yin?

41 Pero ri tijoxelaꞌ janíla quixibin-quiꞌ y xquicꞌutulaꞌ cꞌa chiquivech, chirij ri Jesús: 
¿Achique cꞌa chi achin reꞌ? Roma ri cakꞌikꞌ y ri yaꞌ can niquinimaj chukaꞌ rutzij.

Ri Jesús yerelesaj itzel tak espíritu riqꞌuin jun aj-Gadara

5  1 Y ri Jesús y ri rutijoxelaꞌ xeꞌapon cꞌa ri jucꞌan ruchi-yaꞌ, ri chiriꞌ pa jun lugar 
rubiniꞌan Gadara. w 2 Y tok ri Jesús xkaꞌ can chupan ri canoa, can jacꞌariꞌ 

tok xapon jun achin riqꞌuin. Jun achin ri pa camposanto elenek-vi-pe, roma ri 
achin riꞌ xa cꞌo cꞌa itzel espíritu riqꞌuin. 3 Ri achin riꞌ can jacꞌa ri camposanto ri 
oquinek rachoch, y rijaꞌ hasta riqꞌuin cadena man e tiquirinek ta quichapon-ka, 
roma can janíla cꞌa ri ruchukꞌaꞌ. 4 Can qꞌuiy cꞌa bey ri e quiximilon ri rukꞌa-raken 
pa chꞌichꞌ y riqꞌuin chukaꞌ cadena, pero xa e rukꞌajlon y e rurakꞌachꞌilon can. Can 
man jun cꞌa ri tiquirinek ta chirij. 5 Rijaꞌ can jantapeꞌ cꞌa nibiyaj ri pa tak juyuꞌ y ri 
chiquicojol ri acuchi e mukun-vi caminakiꞌ, nurek ruchiꞌ (nisiqꞌuin) y nusocola-riꞌ 
riqꞌuin abej. Can chi pakꞌij chi chakꞌaꞌ cꞌa ri nubanalaꞌ queriꞌ ri achin riꞌ. 6 Y tok 
rijaꞌ xutzꞌet cꞌa pe ri Jesús, cꞌanej cꞌa cꞌo-vi, pero junanin xpe y xoxuqueꞌ chuvech. x 
7 Y can riqꞌuin cꞌa ruchukꞌaꞌ xchꞌon chire ri Jesús y xubij cꞌa: Rat Jesús ri Rucꞌajol 
ri nimalej Dios, ¿achique roma tok yinanek? Pa rubiꞌ ri Dios nincꞌutuj chave, chi 
man quinachꞌujirisaj, xchaꞌ chire ri Jesús.

8 Ri achin xubij quereꞌ roma ri Jesús rubin chic cꞌa chire ri itzel espíritu 
ri cꞌo riqꞌuin ri achin riꞌ chi tel-el.

9 Y xpe ri Jesús xucꞌutuj cꞌa chire: ¿Achique abiꞌ?
Y rijaꞌ xubij-pe: Oj janíla ri nubiꞌ, roma man nuyon ta yin, xa can e 

janíla chukaꞌ ri vachibil ecꞌo.
10 Y can janíla cꞌa xucꞌutuj chire ri Jesús chi tubanaꞌ utzil man 

querelesaj-el chupan ri ruvachꞌulef riꞌ. 11 Y chunakaj apo ri lugar riꞌ, pa 
ruviꞌ jun juyuꞌ, janíla cꞌa e qꞌuiy ak yevaꞌ. y 12 Y xepe cꞌa conojel ri itzel tak 
espíritu ri ecꞌo riqꞌuin ri achin, xquicꞌutuj utzil chire ri Jesús. Y xquibij cꞌa 
chire: Tayaꞌ kꞌij chike richin yojoc quiqꞌuin la ak ecꞌo chilaꞌ.

13 Ri Jesús can jacꞌariꞌ xubij chique chi utz. Y ri itzel tak espíritu jariꞌ 
xeꞌel-el y xebeꞌoc quiqꞌuin ri ak. Ri ak riꞌ can janíla cꞌa e qꞌuiy. Ecꞌo laꞌek 
jun caꞌiꞌ mil. Y conojel ri ak riꞌ xquichop anin (anen) pa xulan, chuvech jun 
juyuꞌ paꞌel-paꞌel, y choj xebekaꞌ pa yaꞌ. Can conojel cꞌa ri ak riꞌ xejikꞌ chiriꞌ.

14 Jacꞌa ri yeyukꞌun quichin ri ak riꞌ, xe cꞌa xquitzꞌet can ri xbanatej, xeꞌanmej; y 
xbequiyalaꞌ can rutzijol ri pa tinamit y ri pa tak juyuꞌ chukaꞌ. Y ri vinek can xepe cꞌa 
richin noquitzꞌetaꞌ z ri xbebix can chique. 15 Y tok ri vinek riꞌ xeꞌokaꞌ riqꞌuin ri Jesús, 

xquitzꞌet cꞌa chi ri achin ri xecꞌojeꞌ itzel tak espíritu riqꞌuin, tzꞌuyul, rucusan rutziak a 
y man nuben ta chic cꞌa ri achiꞌel ri rubanon-pe. Pero ri vinek riꞌ xa xquixibij cꞌa 
quiꞌ tok xquitzꞌet ri achin riꞌ. 16 Ri vinek cꞌa ri xetzꞌeton ri xbanatej riqꞌuin ri achin 
ri xelesex itzel tak espíritu riqꞌuin y ri xcꞌulvachitej quiqꞌuin ri ak, xquitzijolaꞌ cꞌa 
chique ri vinek ri e petenek chutzꞌetic ri xcꞌulvachitej chiriꞌ. 17 Roma cꞌa riꞌ ri vinek 
xquicꞌutuj utzil chire ri Jesús chi tel-el chupan ri lugar riꞌ. b

18 Y jacꞌa tok noc-el ri Jesús pa canoa, ri achin ri xecꞌojeꞌ itzel tak 
espíritu riqꞌuin, xucꞌutuj cꞌa utzil chire ri Jesús chi tuyaꞌ kꞌij chire richin 
nibe riqꞌuin. c 19 Pero ri Jesús man xrajoꞌ ta. Xa xubij cꞌa chire: Catzolin 
chiꞌavachoch, y tatzijoj chique ri e avachꞌalal chi xeꞌelesex ri itzel tak 
espíritu aviqꞌuin, roma xjoyovex avech roma ri Ajaf.

20 Y ri achin xbe cꞌa y xuchop rutzijoxic ri xuben ri Jesús riqꞌuin 
rijaꞌ. d Rijaꞌ xutzijoj cꞌa chique ri vinek ri ecꞌo chupan ri lugar rubiniꞌan 
Decápolis. Y ri vinek can janíla cꞌa niquichꞌob rij rucꞌaslen ri jun achin riꞌ.

Ri Jesús xuben jun milagro riqꞌuin jun ixok y 
riqꞌuin ri jun ti xten ri xa caminek chic

21 Y ri Jesús y ri rutijoxelaꞌ, xeꞌoc chic cꞌa el pa canoa e richin chi xekꞌax cꞌa 
la jucꞌan chic ruchi-yaꞌ. Y tok xeꞌapon yan cꞌa la jucꞌan chic ruchi-yaꞌ, janíla e 
qꞌuiy vinek ri xquimol-apo-quiꞌ riqꞌuin. f Rijaꞌ chunakaj cꞌa ri nima-yaꞌ xcꞌoje-vi. 
22 Xapon cꞌa chukaꞌ jun achin rubiniꞌan Jairo. g Re achin cꞌa reꞌ cꞌo jun rusamaj 
chupan ri jay ri can nitzijox-vi ri ruchꞌabel ri Dios. Jacꞌa rijaꞌ ri achiꞌel tataꞌaj chiriꞌ. 
Y tok ri Jairo xutzꞌet-apo ri Jesús, can jariꞌ xbexuqueꞌ chuvech ri Jesús. 23 Y cꞌariꞌ 
rijaꞌ xubij cꞌa chire ri Jesús: Ri ti numiꞌal yavaꞌ, y niquen yan (nicom yan). Tabanaꞌ 
cꞌa utzil teꞌayaꞌ ri akꞌaꞌ pa ruviꞌ richin nicolotej chuvech ri camic y nicꞌaseꞌ can, 
xchaꞌ ri achin. Y ri achin riꞌ can janíla cꞌa xucꞌutuj utzil chire ri Jesús.

24 Y ri Jesús can xbe cꞌa. Y e qꞌuiy chukaꞌ vinek xetzeke-el chiquij. Y roma can 
janíla e qꞌuiy vinek, can man utz ta cꞌa yebiyin. 25 Y chiquicojol cꞌa ri vinek riꞌ 
benek cꞌa chukaꞌ jun ixok ri cꞌo jun ruyabil. Ri ixok riꞌ cꞌo yan cꞌa cablajuj junaꞌ 
ri nibiyin ruquiqꞌuel y man tanel ta. h 26 Rijaꞌ rutijon cꞌa pokon roma benek chic 
quiqꞌuin qꞌuiy akꞌomanelaꞌ y xuqꞌuis yan chukaꞌ ronojel ru-mero; y pa ruqꞌuexel 
chi utz ta jubaꞌ, ri ruyabil xa más xuben. i 27 Re ixok reꞌ cꞌo cꞌa racꞌaxan-pe chirij ri 
Jesús. Rijaꞌ benek cꞌa chukaꞌ chiquicojol ri vinek ri ecꞌo can chirij ri Jesús, y jacꞌariꞌ 
tok xberuchapaꞌ can jubaꞌ ri rutziak ri Jesús. j 28 Roma ri ixok riꞌ can rubilon cꞌa pe 
pa ránima: Xa riqꞌuin ta ninchop-el jubaꞌ rutziak ri Jesús, yicꞌachoj-el, chaꞌinek cꞌa 
pa ránima ri ixok riꞌ. 29 Y can jacꞌariꞌ xtaneꞌ nibiyin ri ruquiqꞌuel. Rijaꞌ can xunaꞌ cꞌa 
chi xcꞌachoj chire ri ruyabil ri rucꞌulvachin. 30 Ri Jesús can chanin cꞌa xunaꞌ chi cꞌo 

jun xucꞌachojirisaj riqꞌuin ri uchukꞌaꞌ ri cꞌo riqꞌuin. k Romariꞌ xtzuꞌun chirij, y xubij 
chique ri vinek: ¿Achique xchapon re nutziak? xchaꞌ.

31 Pero ri tijoxelaꞌ xquibij cꞌa chire: Rat navajoꞌ navetamaj achique xchapon ri 
atziak, pero re vaveꞌ cꞌayef richin navetamaj. Yeꞌatzꞌet chi re vinek yatquipitzꞌ, y 
rat nacꞌutuj: ¿Achique ri xichapon? yachaꞌ, xechaꞌ ri tijoxelaꞌ chire ri Jesús.

32 Pero ri Jesús yerutzulaꞌ cꞌa ri vinek, nucanoj ri achique xchapon ri rutziak. 33 Y 
ri ixok ruxibin-riꞌ y nibaybot cꞌa (nibarbot cꞌa), roma xa ja rijaꞌ ri xchapon ri rutziak 
ri Jesús, y can xcꞌachoj-vi chire ri ruyabil. Cꞌariꞌ cꞌa, rijaꞌ xoxuqueꞌ chuvech ri 
Jesús y xubij cꞌa ronojel ri achique xuben. 34 Y ri Jesús xubij chire ri ixok: Numiꞌal, 
xacolotej, roma xacukubaꞌ acꞌuꞌx l viqꞌuin. Vacami cꞌa, catzolin; ri avánima xril yan 
uxlanen. Ri ayabil ri acꞌulvachin-pe man chic xtitzolin ta pe, xchaꞌ chire.

35 Y cꞌa nichꞌon na cꞌa ri Jesús riqꞌuin ri ixok, tok ecꞌo ri xeꞌokaꞌ e 
petenek chirachoch ri Jairo; ri achin ri achiꞌel tataꞌaj ri chiriꞌ pa nima-
jay ri can nitzijox-vi ri ruchꞌabel ri Dios. Ri achiꞌaꞌ ri xeꞌokaꞌ, xoquibij 
cꞌa chire ri Jairo: Ri ti amiꞌal xa xquen yan (xcom yan). ¿Y can cꞌa cꞌo ta 
cami cꞌa nicꞌatzin-vi chi nacꞌuaj chic ri Tijonel? m xechaꞌ chire.

36 Jacꞌa tok ri Jesús xracꞌaxaj-pe, chanin xubij chire ri achin achiꞌel 
tataꞌaj ri pa nima-jay: Man tuxibij-riꞌ ri avánima roma ri xobix chave. 
Tacukubaꞌ cꞌa acꞌuꞌx n viqꞌuin, xchaꞌ chire.

37 Y ri Jesús xaxe cꞌa ri Pedro, ri Jacobo y ri Juan ri rachꞌalal ri Jacobo, o ri 
xerucꞌuaj-el. 38 Y ri Jesús e rachibilan ri e oxiꞌ rutijoxelaꞌ xebe cꞌa ri chirachoch 
ri achin ri achiꞌel tataꞌaj ri chiriꞌ pa nima-jay ri can nitzijox-vi ri ruchꞌabel 
ri Dios. Y tok xeꞌapon cꞌa, ri Jesús xerutzꞌet chi ri vinek yechꞌujlan ri pa jay, 
y xerutzꞌet chukaꞌ ri nibiyin ruyaꞌal-quivech y riqꞌuin janíla uchukꞌaꞌ yeꞌokꞌ. 
39 Tok ri Jesús oquinek chic apo, xubij chique ri vinek: ¿Achique roma yixokꞌ y 
yixchꞌujlan? Ri acꞌual xa man caminek ta, rijaꞌ xa nuxlan, xchaꞌ chique.

40 Pero rijeꞌ xa xetzeꞌen chirij ri Jesús, roma quetaman chi ri acꞌual xa 
caminek chic. Pero ri Jesús xuben cꞌa chique ri vinek chi xeꞌel-pe. Cꞌariꞌ 
rijaꞌ xerucusaj-apo ri rute-rutataꞌ ri ti xten y ri e oxiꞌ chic ri e benek 
chirij, chupan ri jay ri cꞌo-vi ri ruchꞌacul ri ti xten. p 41 Rijaꞌ xuchop cꞌa 
rukꞌaꞌ ri ti caminek y xchꞌon pa jun chic chꞌabel, y xubij: Talita, cumi, 
xchaꞌ. Re tzij reꞌ nubij cꞌa: Ti xten, chave rat ninbij-vi chi cayacatej.

42 Can xe xubij quereꞌ ri Jesús, can jariꞌ xyacatej y xbiyaj-el ri ti xten, q 
roma xa can cablajuj chic cꞌa rujunaꞌ. Y ri ecꞌo riqꞌuin, xsach quicꞌuꞌx tok 
xquitzꞌet chi xtzolin chic pe. 43 Pero ri Jesús janíla xuchilabej chique chi 
man tiquelesaj rutzijol, r y chukaꞌ xubij chi tisuj ruvay ri ti xten.

Ri aj-Nazaret man xquinimaj ta ri Jesús

6  1 Y ri Jesús e rachibilan ri rutijoxelaꞌ xeꞌel-el ri chiriꞌ y xebe pa Nazaret 
ri tinamit ri xqꞌuiy-vi rijaꞌ. s 2 Y tok xapon cꞌa ri uxlanibel-kꞌij, rijaꞌ xucꞌut 

ri ruchꞌabel ri Dios ri pa nima-jay ri can nitzijox-vi ri ruchꞌabel ri Dios. Y roma 
cꞌa ri chꞌabel ri yerubij chique, ri vinek ri quimolon-quiꞌ chiriꞌ, can achique la 
cꞌa xcacꞌaxaj, y xquibilaꞌ cꞌa: ¿Achique cꞌa roma re achin reꞌ janíla etamabel cꞌo 
riqꞌuin y nitiquir yeruben milagros? ¿Achiꞌel cꞌa tok nitiquir nuben ronojel reꞌ? 
3 Roma re achin reꞌ, xa jareꞌ ri samajiy-cheꞌ (ajanel), ral ri María, cachꞌalal ri 
Jacobo, ri José, ri Judas y ri Simón. Y ri ranaꞌ xa chikacojol roj ecꞌo-vi, xechaꞌ.

Romariꞌ ri vinek can man jubaꞌ xquinimaj ta ri Jesús, t roma rijaꞌ aj 
chiriꞌ pa quitinamit. 4 Y ri Jesús xubij cꞌa chique ri vinek riꞌ: Conojel cꞌa 
ri yekꞌalajirisan ri chꞌabel ri bin chique roma ri Dios, man jun quikꞌij; 
pero riꞌ xaxe chiquivech ri vinek aj pa rutinamit, chiquivech ri rachꞌalal y 
chiquivech chukaꞌ ri aj pa rachoch, u xchaꞌ chique.

5 Y chupan ri rutinamit, ri Jesús man qꞌuiy ta cꞌa milagros xtiquir 
xuben. Xaxe oc caꞌi-oxiꞌ yavaꞌiꞌ ri xuyaꞌ rukꞌaꞌ pa quiviꞌ richin 
xerucꞌachojirisaj. 6 Y rijaꞌ can achique la cꞌa xunaꞌ roma xerutzꞌet chi ri 
vinek ri aj chiriꞌ pa rutinamit, chi xa can man xquicukubaꞌ ta quicꞌuꞌx 
riqꞌuin. Rijaꞌ xbe cꞌa ri pa tak cocoj tinamit ri ecꞌo-pe chunakaj ri 
rutinamit. Rijaꞌ can xucꞌut cꞌa ri ruchꞌabel ri Dios chiquivech ri vinek. v

Ri tijoxelaꞌ xetak chutzijoxic ruchꞌabel ri Dios
7 Cꞌariꞌ ri Jesús xeroyoj cꞌa ri cablajuj rutijoxelaꞌ. Y chi cacaꞌ xuchop-el quitakic 

chubanic ri samaj, y xuya-el uchukꞌaꞌ chique richin chi yetiquir yequelesaj ri itzel 
tak espíritu. w 8 Y rijaꞌ xubij cꞌa chukaꞌ el chique chi xaxe ri quichꞌameꞌy tiquicꞌuaj-
el y man jun chic ri tiquicꞌuaj. Man tiquicꞌuaj pekes (morral), man tiquicꞌuaj vey 
y chukaꞌ can man tiquicꞌuaj-el mero ri pa tak ruximbal-quipan; xa can man jun 
mero ri tiquicꞌuaj-el. x 9 Man tiquicusaj-el caꞌiꞌ quitziak. Pero utz chi niquicusaj-el 
quixajab. 10 Ri Jesús xubij cꞌa chukaꞌ chique ri rutijoxelaꞌ: Xabachique tinamit 
yixapon-vi; tok yixoc pa jun jay, chiriꞌ quixcꞌoje-vi-ka. Xa can cꞌa ja tok yixel 
na pe chiriꞌ, utz niyaꞌ can ri jay ri xixcꞌoje-vi. y 11 Y vi ta ri yixapon-vi, ri vinek 
man yixquicꞌul ta jebel, y man nicajoꞌ ta chukaꞌ nicacꞌaxaj ri ruchꞌabel ri Dios ri 
nitzijoj rix chique, can quixel cꞌa pe ri chiriꞌ. Y titotalaꞌ cꞌa can (tiquiralaꞌ cꞌa can) 
ri pokolaj ri cꞌo pa tak ivaken chiquivech ri vinek riꞌ, richin tiquinabej chi man 
utz ta ri xquiben. z Roma can ninbij-vi cꞌa chive, chi chupan ri kꞌij tok xtibanatej 
ri kꞌatoj-tzij, ri rucꞌayeval cꞌa ri xtikaꞌ pa quiviꞌ ri vinek ri xecꞌojeꞌ pa tinamit 
Sodoma y Gomorra man can ta xticꞌo ruviꞌ, que chuvech ri xtikaꞌ pa quiviꞌ ri 
vinek richin ri tinamit ri man xquixquicꞌul ta jebel, a xcha-el chique.

12 Y ri tijoxelaꞌ xebe cꞌa. Rijeꞌ xquibij cꞌa chique ri vinek chi titzolej-pe quicꞌuꞌx 
riqꞌuin ri Dios. 13 Y ri tijoxelaꞌ qꞌuiy cꞌa itzel tak espíritu ri xequelesalaꞌ. Y chukaꞌ 
xquiyalaꞌ aceite olivo pa quiviꞌ e qꞌuiy yavaꞌiꞌ b y xequicꞌachojirisalaꞌ can.

Ri Herodes man retaman ta achique ri Jesús
14 Y ri rey Herodes can xracꞌaxaj cꞌa chi ri Jesús janíla rutzijol 

chiquicojol ri vinek. Pero ri Herodes xubij-ka pa ránima chi ri Jesús xa ja 
ri Juan ri Bautista ri xcꞌastej-pe chiquicojol ri caminakiꞌ, c y romariꞌ tok cꞌo 
uchukꞌaꞌ pa rukꞌaꞌ richin qꞌuiy ri nitiquir yerubanalaꞌ, xcha-ka rijaꞌ.

15 Pero ecꞌo cꞌa chique ri vinek ri xquibij chi ri Jesús xa ja ri Elías.
Y ecꞌo chꞌakaꞌ chic xquibij chi rijaꞌ jun achin ri nikꞌalajirisan ri nibix 

chire roma ri Dios y chukaꞌ xquibij chi rijaꞌ jun chique ri achiꞌaꞌ ri 
xekꞌalajirisan ri ruchꞌabel ri Dios chupan ri ojer can tiempo. d

16 Pero tok ri rey Herodes xracꞌaxaj cꞌa riꞌ, xubij: Re Jesús xa ja ri Juan 
ri Bautista ri xintek rutzaqꞌuixic rukul, y vacami cꞌastajinek chic pe 
chiquicojol ri caminakiꞌ, nichaꞌ cꞌa.

17 Roma xa can jacꞌa ri rey Herodes ri xbin chi techap-pe ri Juan. Y cꞌariꞌ 
xuyaꞌ pa cárcel y xximeꞌ pa cadena. Ri Herodes queriꞌ xuben roma ri ixok 
ri cꞌo riqꞌuin; ri ixok rubiniꞌan Herodías, xa rixjayil cꞌa ri Felipe ri rachꞌalal 
ri Herodes. Y ri Herodes can rucꞌamon cꞌa ka ri ixok riꞌ. e 18 Ri Juan xchap 
cꞌa roma jariꞌ ri rubin chire ri Herodes. Rijaꞌ rubin cꞌa chire: Man utz ta 
abanon chi acꞌamon-ka ri Herodías ri rixjayil ri avachꞌalal f Felipe.

19 Ri Herodías can rajovan-vi cꞌa rucamisan ri Juan roma itzel nunaꞌ chire, pero 
man pa rukꞌaꞌ ta cꞌa rijaꞌ cꞌo-vi, romariꞌ man tiquirinek ta. 20 Ri rey Herodes can 
retaman-vi cꞌa chi ri Juan jun chojmilej y lokꞌolej achin richin ri Dios; y nuxibij cꞌa 
riꞌ chuvech. Can man ruyoꞌon ta cꞌa kꞌij richin cꞌo ta rucꞌulvachin. Rijaꞌ can jebel 
cꞌa nracꞌaxaj tok ri Juan nubij ri ruchꞌabel ri Dios chire. Pero rijaꞌ man nichꞌobotej 
ta cꞌa chuvech ri achique rucꞌamon chi nuben. Man riqꞌuin riꞌ, rijaꞌ can jebel vi cꞌa 
nracꞌaxaj ri nibix chire. 21 Y ri kꞌij cꞌa ri oyoben roma ri Herodías richin nikaꞌ ri 
Juan pa rukꞌaꞌ, xapon cꞌa. Chupan ri kꞌij tok ri rey Herodes xtzꞌaket chic jun rujunaꞌ, g 
xuyaꞌ jun vaꞌin y xeroyoj cꞌa ri kꞌatoy tak tzij ri ecꞌo pa rukꞌaꞌ, xeroyoj ri e ucꞌuey 
quichin ri achiꞌaꞌ banoy tak oyoval y xeroyoj chukaꞌ ri achiꞌaꞌ ri cꞌo janíla quikꞌij 
chiquicojol ri aj-Galilea. 22 Y ri acuchi cꞌa quimolon-vi-quiꞌ rijeꞌ, xoc-apo jun xten ral 
ri Herodías; y rijaꞌ xxajoꞌ chiquivech. Y ri xajoj ri xuben ri xten janíla xkaꞌ chuvech 
ri rey Herodes y chiquivech conojel ri yevaꞌ riqꞌuin. Y ri rey Herodes xubij cꞌa 
chire ri xten: Tacꞌutuj cꞌa ri achique navajoꞌ y xtinyaꞌ chave. 23 Can ninben cꞌa jurar 
chavech, chi xabachique cꞌa ri xtacꞌutuj chuve, xtinyaꞌ chave, stapeꞌ can nicꞌaj chire 
re ruvachꞌulef cꞌo pa nukꞌaꞌ, xchaꞌ ri rey Herodes chire ri ral ri Herodías.

24 Pero ri xten, xe xracꞌaxaj ri xubij ri rey Herodes, xel-el y xberubij cꞌa 
chire ri ruteꞌ: ¿Achique ta nincꞌutuj chire ri rey Herodes? Roma rijaꞌ xubij 
chuve chi achique ri ninvajoꞌ xtuyaꞌ chuve, xchaꞌ ri xten chire ri ruteꞌ.

Xpe ri teꞌej xubij cꞌa chire ri ral: Tacꞌutuj chi ticamisex ri Juan ri 
Bautista y ri rujolon (ruviꞌ) tucꞌuex-apo chave. h

25 Y ri xten can jacꞌariꞌ xtzolin-apo riqꞌuin ri rey Herodes y xberubij 
cꞌa chire: Yin ninvajoꞌ chi ja re vacami yan naya-pe chuve pa jun lek, ri 
rujolon (ruviꞌ) ri Juan ri Bautista, xchaꞌ chire ri rey Herodes.

26 Y ri rey Herodes xpe janíla bis pa ránima romariꞌ, pero roma cꞌa can 
rubanon chic jurar chire chi can xtuya-vi ri nrajoꞌ y roma chukaꞌ can chiquivech 
ri e rachibilan pa mesa xubij-vi, can cꞌo cꞌa chi nuben ri nicꞌutux chire, richin 
man nuyaꞌ ruqꞌuix. 27 Y ri rey jariꞌ cꞌa xutek-el jun soldado richin ticꞌan-pe ri 
rujolon (ruviꞌ) ri Juan ri Bautista. 28 Y ri soldado xbe cꞌa. Rijaꞌ xberutzaqꞌuij cꞌa 
pe rujolon (ruviꞌ) ri Juan ri Bautista, ri chiriꞌ pa cárcel. Y cꞌariꞌ ri rujolon (ruviꞌ) ri 
Juan xuqꞌuen cꞌa pe chire ri xten pa jun lek y ri xten xberuyaꞌ chire ri ruteꞌ.

29 Tok ri rutijoxelaꞌ ri Juan xcacꞌaxaj chi xcamisex, xebe cꞌa chucꞌamic ri 
ruchꞌacul, y xbequimukuꞌ can. i

Ri Jesús xerutzuk voꞌoꞌ mil achiꞌaꞌ
30 Ri e ru-apóstoles ri Jesús jariꞌ cꞌa xetzolin-pe banoy rusamaj ri Dios y 

niquimol chic apo quiꞌ riqꞌuin ri Jesús. Rijeꞌ niquitzijolaꞌ cꞌa chire ronojel 
ri xquibanalaꞌ j y ri tijonic ri xquiyalaꞌ. 31 Y ri Jesús xubij cꞌa chique: Joꞌ pa 
jun lugar e manek vinek richin chi yixuxlan jubaꞌ.

Y queriꞌ xubij chique roma can e janíla cꞌa vinek ri yeꞌel-yeꞌoc quiqꞌuin 
y romariꞌ hasta man yetiquir ta chic yevaꞌ. k

32 Y ri Jesús y ri rutijoxelaꞌ xeꞌoc cꞌa el pa jun canoa richin chi yekꞌax cꞌa jucꞌan 
ruchi-yaꞌ, pa jun lugar e manek vinek. l 33 Pero tok rijeꞌ xeꞌel-el, e qꞌuiy cꞌa vinek 
ri xetzꞌeton-el y xquetamaj-el quivech. Romariꞌ ri vinek junanin xebe chicaken, 
xquimolola-el-quiꞌ ri pa bey; ri pa tak tinamit ri xekꞌax-vi-el. Y xa ja yan chic rijeꞌ ri 
xeꞌapon nabey. Y tok ri Jesús y ri rutijoxelaꞌ xeꞌapon, ri vinek xquimol cꞌa apo quiꞌ 
chiquij. 34 Y tok ri Jesús xkaꞌ cꞌa can chupan ri canoa, xutzꞌet cꞌa chi janíla e qꞌuiy ri 
vinek ri e oyobeyon richin ri chiriꞌ. Rijaꞌ xujoyovaj cꞌa quivech, m roma ri quibanon, 
achiꞌel xa ja ri carneꞌl tok man jun niyukꞌun quichin. Cꞌariꞌ xucꞌut cꞌa chiquivech, 
qꞌuiy ri nicꞌatzin chi niquetamaj chirij ri ruchꞌabel ri Dios. n 35 Pero tok xa can janíla 
xxuleꞌ yan cꞌa ri kꞌij, ri rutijoxelaꞌ ri Jesús xejel-apo riqꞌuin y xquibij cꞌa chire: Re 
vaveꞌ xa e manek vinek o y janíla xkakꞌij yan. 36 Queꞌatakaꞌ cꞌa el richin chi yebe ri 
pa tak cocoj tinamit y pa chꞌakaꞌ chic lugar ri ecꞌo-pe nakaj, richin chi tequilokꞌoꞌ 
quivay, roma xa man jun quivay richin niquitej, xechaꞌ chire ri Jesús.

37 Jacꞌa ri Jesús xubij chique ri rutijoxelaꞌ: Tiyaꞌ quivay rix, xchaꞌ chique.

Y rijeꞌ xquibij chire: ¿Rat nabij chi yojbe chulokꞌic caꞌiꞌ ciento quetzales 
vey richin yevaꞌ rijeꞌ? xechaꞌ.

38 Y rijaꞌ xucꞌutuj cꞌa chique: ¿Janipeꞌ vey cꞌo iviqꞌuin? Teꞌitzꞌetaꞌ na 
cꞌa.

Y tok rijeꞌ quitzꞌeton chic can, xquibij: Cꞌo voꞌoꞌ vey y caꞌiꞌ quer, p 
xechaꞌ chire.

39 Cꞌariꞌ rijaꞌ xubij chique ri rutijoxelaꞌ chi tiquibij chique ri vinek 
chi quetzꞌuyeꞌ conojel pa ruviꞌ ri sabana rex-rex rubanon, y pa tak 
tzobaj (grupos) quetzꞌuyeꞌ. 40 Y ri vinek riꞌ can xetzꞌuyeꞌ cꞌa pa ruviꞌ 
ri sabana, y xquicꞌualaꞌ cꞌa quiꞌ pa tak ciento y nicꞌaj tak ciento. 41 Y 
ri Jesús xeruliꞌej cꞌa pa rukꞌaꞌ ri voꞌoꞌ vey y ri caꞌiꞌ quer, xtzuꞌun 
chicaj y xumatioxij chire ri Dios. q Rijaꞌ xeruper cꞌa el (xerupir cꞌa 
el) ri vey, y xuya-el chique ri rutijoxelaꞌ richin chi niquiyaꞌ chique ri 
vinek. Y que chukaꞌ riꞌ xuben riqꞌuin ri quer. Xujech cꞌa chiquivech 
conojel. 42 Can conojel cꞌa jebel xquitej quivay. Can man jun cꞌa ri 
man ta jebel xvaꞌ. 43 Y cꞌa cꞌo na cꞌa cablajuj chaquech vey rachibilan 
quer ri xmolotej can, ri man xqꞌuis ta. 44 Can janíla vi e qꞌuiy vinek 
ri xquitej quivay, roma xaxe ri achiꞌaꞌ e voꞌoꞌ mil.

Ri xbanatej pa ruviꞌ ri nima-yaꞌ rubiniꞌan Galilea
45 Y ri Jesús can jacꞌariꞌ xerucusaj-el ri rutijoxelaꞌ chupan ri canoa, richin 

quenabeyej-el chuvech; chi quebe cꞌa ri pa Betsaida, ri tinamit ri cꞌo jucꞌan ruchi-
yaꞌ. Y rijaꞌ yerutek na cꞌa el ri vinek chi tak cachoch. r 46 Y tok ri Jesús e rutakalon 
chic can ri vinek chi tak cachoch, rijaꞌ xbe pa ruviꞌ jun juyuꞌ s chubanic orar. t 47 Ri 
Jesús cꞌa xcꞌojeꞌ cꞌa can pan ulef, pero ri tijoxelaꞌ e benek cꞌa pa canoa y nej yan 
quebiyin pa ruviꞌ ri yaꞌ. Pa runicꞌajal chic cꞌa ri yaꞌ ecꞌo-vi-apo tok xoc-pe ri akꞌaꞌ. 
48 Y ri Jesús xerutzuꞌ cꞌa chi ri rutijoxelaꞌ man choj ta nibiyin ri canoa chiquivech, 
roma ri cakꞌikꞌ nupaxij-riꞌ chuvech ri canoa y nutzolij cꞌa. Y tok nipe yan cꞌa 
rusekeric y jubama nikꞌax yan ri akꞌaꞌ riꞌ, ri Jesús nibiyin cꞌa riqꞌuin ri raken pa ruviꞌ 
ri yaꞌ benek-apo, y nrajoꞌ cꞌa nikꞌax-el chiquivech. 49 Pero tok ri tijoxelaꞌ xquitzꞌet chi 
cꞌo jun petenek chiraken pa ruvi-yaꞌ, xquicꞌutulaꞌ cꞌa chiquivech riqꞌuin uchukꞌaꞌ chi 
achique cꞌa laꞌ. Roma rijeꞌ xquibij chi ri petenek pa ruvi-yaꞌ xa jun xibinel. 50 Y roma 
can conojel cꞌa xetzꞌeton richin, xsach quicꞌuꞌx. Y romariꞌ ri Jesús chanin xchꞌon 
chique y xubij: Man tixibij-iviꞌ. Xa ticukubaꞌ icꞌuꞌx. Ja yin ri Jesús, u xchaꞌ chique.

51 Y rijaꞌ xoc cꞌa el quiqꞌuin ri pa canoa. Y can jariꞌ tok xtane-el ri 
cakꞌikꞌ. Y ri tijoxelaꞌ xsach cꞌa quicꞌuꞌx janíla. 52 Y stapeꞌ can xquitzꞌet 
tok ri Jesús xuqꞌuiyirisaj ri vey, rijeꞌ man xkꞌax ta chiquivech chi rijaꞌ 
can nitiquir-vi nuben xabachique, roma can cꞌo uchukꞌaꞌ riqꞌuin. Rijeꞌ 
covirinek cꞌa ri cánima. v

Ri Jesús qꞌuiy yavaꞌiꞌ ri xerucꞌachojirisalaꞌ ri pa Genesaret
53 Y rijeꞌ xekꞌax cꞌa pa ruviꞌ ri nima-yaꞌ riꞌ y xeꞌapon ri pa Genesaret. w 

Rijeꞌ xeꞌapon cꞌa chuchiꞌ ri yaꞌ. 54 Y xe xeꞌel can pa canoa, ri vinek ri ecꞌo 
chiriꞌ chuchiꞌ ri yaꞌ, chanin xquetamaj ruvech chi ja ri Jesús ri xkaꞌ can 
pa canoa. 55 Romariꞌ xquiyaꞌ rutzijol pa ronojel lugar ri ecꞌo-pe nakaj, chi 
ri Jesús cꞌo ri chiriꞌ. Y ri vinek xquichop cꞌa yequicꞌamala-pe ri quiyavaꞌiꞌ. 
Can ronojel vi cꞌa lugar xecꞌamalox-pe yavaꞌiꞌ; y chuvech cꞌa ri quivarabel 
e cꞌamalon-vi-pe, y xequicꞌuaj chire ri Jesús ri achique lugar nicacꞌaxaj 
chi cꞌo-vi. 56 Y xabachique lugar xapon-vi, ri pa tak nimaꞌk tinamit, pa tak 
cocoj tinamit y ri pa tak juyuꞌ chukaꞌ, ri vinek xequiyalaꞌ ri yavaꞌiꞌ pa tak 
bey ri nikꞌax-vi rijaꞌ. Janíla cꞌa utzil niquicꞌutulaꞌ chire richin chi tuyaꞌ kꞌij 
chique richin niquichop stapeꞌ ta xaxe ri ruchi-rutziak. x Y conojel cꞌa ri 
xechapon ruchi-rutziak ri Jesús, xecꞌachoj chire ri quiyabil.

Ri nitzꞌilobisan richin jun vinek xa ja ri chꞌabel y ri nojibel ri yepe riqꞌuin

7  1 Y chirij cꞌa ri Jesús xquimol cꞌa apo quiꞌ ri achiꞌaꞌ fariseos, y chukaꞌ caꞌi-oxiꞌ 
etamanelaꞌ y chirij ri ley ri e petenek ri pa tinamit Jerusalem. 2 Y tok ri achiꞌaꞌ 

riꞌ xequitzꞌet chi ecꞌo chique ri rutijoxelaꞌ ri Jesús ri man niquichꞌej ta jebel ri quikꞌaꞌ 
tok niquitej quivay, man utz ta xequitzꞌet. Roma chiquivech rijeꞌ can man chꞌajchꞌoj 
ta z ri quikꞌaꞌ. Y romariꞌ qꞌuiy cꞌa ri xquibij chiquij, roma can man niquiben ta achiꞌel 
ri niquiben rijeꞌ. 3 Roma ri achiꞌaꞌ fariseos y conojel ri chꞌakaꞌ chic vinek israelitas, 
xa ja oc ri e bilon can coma ri katiꞌt-kamamaꞌ, xa jariꞌ ri yequibanalaꞌ. Roma vi xa 
man niquichꞌej ta ri quikꞌaꞌ qꞌuiy bey, can man yevaꞌ ta. 4 Tok yetzolin cꞌa pe ri pa 
tak cꞌayibel, vi man niquichꞌajchꞌojirisaj ta quiꞌ, can man yevaꞌ ta. Y cꞌo cꞌa chꞌakaꞌ 
chic ri yequibanalaꞌ chukaꞌ, achiꞌel ri achique quijoskꞌixic ri kumbel tak yaꞌ, ri xára, 
ri chꞌichꞌ tak lek y ri achique chukaꞌ rujoskꞌixic niquiben chire ri quivarabel. Que cꞌa 
riꞌ ri yequibanalaꞌ rijeꞌ. 5 Romariꞌ xepe cꞌa ri achiꞌaꞌ fariseos y ri etamanelaꞌ chirij ri 
ley xquicꞌutuj cꞌa chire ri Jesús: ¿Achique cꞌa roma tok la atijoxelaꞌ man niquiben ta 
achiꞌel ri bin can coma ri katiꞌt-kamamaꞌ? Rijeꞌ niquitej quivay y man niquichꞌej ta 
quikꞌaꞌ jebel. Man niquiben ta achiꞌel nikaben roj, a xechaꞌ chire ri Jesús.

6 Pero ri Jesús xubij chique ri achiꞌaꞌ riꞌ: Rix xa caꞌiꞌ ipalej. Xa can jebel 
cꞌa rubixic rubanon can ri Isaías chivij. Ri xubij ri Dios chire chi tutzꞌibaj 
can, nubij cꞌa:

Re vinek reꞌ xaxe cꞌa riqꞌuin ri quichꞌabel niquiyaꞌ nukꞌij,
jacꞌa ri nrajoꞌ ri cánima xa man ja ta riꞌ; xa nej cꞌa chire ri niquiyaꞌ ta 

nukꞌij.
 7 Xa can man jun cꞌa nicꞌatzin-vi ri niquiyaꞌ nukꞌij,

roma xa e tijonel quichin quetamabal achiꞌaꞌ y niquibij chi can jariꞌ 
ri rucꞌamon chi niban.

Queriꞌ ri rutzꞌiban can ri Isaías. b 8 Y rix jariꞌ ri yixajin chubanic. Xa iyoꞌon 
can ri rubin can ri Dios chi cꞌo chi niben. Rix can man niben ta cꞌa 
ri nrajoꞌ ri Dios, xa ja ri niquibij ri vinek, xa jariꞌ ri ichapon rubanic. 
Achiꞌel tok nibij ri achique quijoskꞌixic ri xára y ri achique quijoskꞌixic 
ri kumbel tak yaꞌ. Y ecꞌo chukaꞌ chꞌakaꞌ chic e achiꞌel riꞌ, ri yeꞌibanalaꞌ.

9 Y ri Jesús xubij chukaꞌ chique: Rix richin niben ri achique oc e quibilon can ri 
katiꞌt-kamamaꞌ, can iyoꞌon cꞌa can rubanic ri achique rubin can ri Dios chi cꞌo chi 
niben. 10 Roma ri chꞌabel ri e rutzꞌiban can ri Moisés, nubij: Tayaꞌ quikꞌij ri ate-
atataꞌ. c Y ri nibanon cꞌa itzel chique rute-rutataꞌ, can man jun chic cꞌa ri nrajoꞌ, can 
ja vi cꞌa ri camic ri tikaꞌ pa ruviꞌ. d Que cꞌa riꞌ ri tzꞌibatel can. 11 Jacꞌa rix xa man que 
ta riꞌ ri niben y nicꞌut. Xa man niben ta achiꞌel ri rubin can ri Dios. Rix xa yeꞌitijoj 
ri alcꞌualaxelaꞌ chi man nicꞌatzin ta chi yequitoꞌ ri quite-quitataꞌ. Xa yeꞌel chuvech 
riꞌ riqꞌuin niquibij chique ri quite-quitataꞌ: Yin man yitiquir ta yixintoꞌ riqꞌuin ri 
nicꞌatzin chive, roma ri nicꞌatzin ta chive rix xa Corbán. Re chꞌabel reꞌ nubij cꞌa: 
Nusujun chic chire ri Dios. Y riqꞌuin niquibij queriꞌ, chi quisujun chic chire ri Dios 
ri nicꞌatzin ta chique ri quite-quitataꞌ, man nicꞌatzin ta chic richin yequitoꞌ, e yixchaꞌ 
chique. 12 Y riqꞌuin ri nibij, can nikꞌalajin-vi chi rix niben chique ri alcꞌualaxelaꞌ chi 
man jun chic tiquiyaꞌ chique ri quite-quitataꞌ. 13 Riqꞌuin riꞌ, rix ibanon chi man jun 
rukꞌij ri rubin can ri Dios. Y queriꞌ ibanon xaxe richin niben ri achique quibin can 
ri ivatiꞌt-imamaꞌ. Y ecꞌo chukaꞌ chꞌakaꞌ chic achiꞌel reꞌ ri yeꞌibanalaꞌ. Queriꞌ xubij ri 
Jesús chique ri achiꞌaꞌ fariseos y ri achiꞌaꞌ e etamanelaꞌ chirij ri ley.

14 Y ri Jesús xchꞌon chic cꞌa jun bey quiqꞌuin ri janíla chi vinek ri 
quimolon-apo-quiꞌ chiriꞌ y xubij cꞌa chique: Tivacꞌaxaj cꞌa chiꞌivonojel re 
xtinbij chive y tikꞌax-el chivech. 15 Roma ri nutej-ka ri vinek, man ja ta 
riꞌ ri nitzꞌilobisan richin, f man que ta riꞌ. Ri nitzꞌilobisan richin jun vinek 
xa ja ri itzel ri nipe pa ránima. 16 Ri cꞌo cꞌa racꞌaxabal, can tracꞌaxaj cꞌa ri 
xinbij. g Queriꞌ xubij ri Jesús chique ri vinek.

17 Y rijaꞌ xeruyaꞌ cꞌa can ri vinek, y xbe pa jun jay. Y ri tijoxelaꞌ xquicꞌutuj cꞌa 
chire chirij ri nitzꞌilobisan richin jun vinek. h 18 Y ri Jesús xubij cꞌa chique: ¿Can 
junan ibanon rix quiqꞌuin ri chꞌakaꞌ chic vinek chi man nikꞌax ta chivech ri 
ninbij? ¿Can man nikꞌax ta chivech chi ronojel ri nutej-ka ri vinek, xa man ja ta 
riꞌ ri nitiquir nitzꞌilobisan richin? 19 Ronojel ri achique nutej-ka ri vinek, xa man 
pa ránima ta nibe-vi. Xa pa rupan nibe-vi y cꞌariꞌ nel can. Y roma ri queriꞌ xubij 
ri Jesús, nikꞌalajin chi ronojel ri ecꞌo can richin chi yetij, can e utz vi.

20 Y ri Jesús xubij chukaꞌ chi xa ja ri itzel ri nipe pa ránima ri vinek, xa jariꞌ ri 
nitzꞌilobisan richin. 21 Roma xa pa ránima cꞌa ri vinek yepe-vi ri itzel tak chꞌobonic. i 
Chiriꞌ nipe-vi ri chꞌobonic tok ri vinek ri e cꞌulan y ri man e cꞌulan ta niquicanola-
quiꞌ richin yemacun. j Y chiriꞌ chukaꞌ nipe-vi ri chꞌobonic tok yecamisan. 22 Pa tak 

cánima cꞌa ri vinek nipe-vi ri jalajoj tak chꞌobonic, tok yeꞌelekꞌ, tok niquirayij chi 
ronojel ta cosa quiqꞌuin ta rijeꞌ cꞌo-vi, yequibanalaꞌ etzelal, yekꞌolon, ri achiꞌaꞌ y ri 
ixokiꞌ niquibanalaꞌ mac ri janíla yeqꞌuixbisan, itzel niquinaꞌ chire jun vinek ri utz 
cꞌo, yequibilaꞌ itzel tak chꞌabel chiquij ri chꞌakaꞌ chic, niquina chi janíla quikꞌij, e 
nacanek. 23 Ronojel cꞌa ri etzelal que tak riꞌ, pa ránima cꞌa ri vinek nipe-vi, y jariꞌ ri 
nitzꞌilobisan richin. Que cꞌa riꞌ xubij ri Jesús chique ri rutijoxelaꞌ.

Ri Jesús xucꞌachojirisaj jun xten, ral jun ixok man israelita ta
24 Y ri Jesús e rachibilan ri rutijoxelaꞌ xel cꞌa el ri chiriꞌ, y xbe cꞌa pa jun lugar 

ri nakaj nicanej can chique ri tinamit quibiniꞌan Tiro y Sidón. k Y xcꞌojeꞌ cꞌa pa 
jun jay, roma man nrajoꞌ ta cꞌa chi netamex chi rijaꞌ cꞌo chiriꞌ. Pero man riqꞌuin 
riꞌ, chanin xnabex chi cꞌo chiriꞌ. 25 Can chanin cꞌa xnabex-pe roma jun ixok ri 
cꞌo jun ral-xten, ri cꞌo jun itzel espíritu riqꞌuin. Ri ixok riꞌ can xe cꞌa xracꞌaxaj-pe 
chi ri Jesús cꞌo chiriꞌ, rijaꞌ xpe cꞌa riqꞌuin. Rijaꞌ xoxuqueꞌ cꞌa chuvech. 26 Ri jun 
ixok riꞌ man israelita ta cꞌa. l Rijaꞌ jun sirofenicia. Pero xoxuqueꞌ chuvech ri Jesús 
richin xorucꞌutuj utzil chire chi trelesaj ri itzel espíritu ri cꞌo riqꞌuin ri ral. 27 Pero 
ri Jesús xubij chire ri ixok: Ri rutzil ri Dios man utz ta chi chire xabachique 
ninya-vi. Cꞌo chi ja ri nuvinak israelitas yentoꞌ nabey. m Roma man rucꞌamon ta 
chi nelesex ri quivay ri alcꞌualaxelaꞌ richin ja ri tak tzꞌiꞌ yetijon, xchaꞌ ri Jesús.

28 Pero ri ixok xubij cꞌa chire ri Jesús: Ajaf, can kitzij ri nabij. Pero can 
yojtiquir cꞌa chukaꞌ nikacꞌul-apo jubaꞌ chire ri utzil riꞌ. Achiꞌel niquiben ri tak tzꞌiꞌ 
ri chuxeꞌ mesa, yequimololaꞌ chukaꞌ ri rucꞌaj vey ri yequitzakala-ka ri acꞌualaꞌ.

29 Y ri Jesús can jacꞌariꞌ xubij chire ri ixok: Ri xabij can queriꞌ vi. Vacami 
catzolin cꞌa, roma ri itzel espíritu xel yan el riqꞌuin ri aval, xchaꞌ ri Jesús.

30 Y ri ixok xtzolin cꞌa chirachoch. Y xberilaꞌ ri ral cotzꞌol pa chꞌat. Y 
chanin chukaꞌ xutzꞌet chi ri itzel espíritu man cꞌo ta chic riqꞌuin ri ral. n

Ri Jesús nucꞌachojirisaj jun achin ri man naqꞌuex ta y man nichꞌon ta jebel
31 Ri Jesús e rachibilan ri rutijoxelaꞌ xel cꞌa pe chupan ri lugar ri nakaj nicanej-

vi can chire ri tinamit Tiro y xbekꞌax-pe pa Sidón. Y xbekꞌax chukaꞌ pe chupan 
ri lugar rubiniꞌan Decápolis, cꞌariꞌ xokaꞌ chuchiꞌ ri nima-yaꞌ rubiniꞌan Galilea. 
32 Chiriꞌ cꞌa cꞌo-vi tok xcꞌan-pe jun achin chire ri Jesús, jun achin ri man naqꞌuex 
ta y man nitiquir ta nichꞌon jebel. Y ri e cꞌamayon-pe richin, xquicꞌutuj cꞌa utzil 
chire ri Jesús chi tuyaꞌ rukꞌaꞌ pa ruviꞌ. 33 Ri Jesús xucꞌuaj cꞌa el ri achin riꞌ. Xujuꞌ 
ruvi-rukꞌaꞌ pa tak ruxiquin, xchuban, o y cꞌariꞌ xunek ri rakꞌ. 34 Y ri Jesús xtzuꞌun 
chicaj, p xjikꞌjoꞌx q y xubij: Efata. Re tzij reꞌ nubij cꞌa: Tijakatej.

35 Y ri achin can jacꞌariꞌ xaqꞌuex y xchꞌon chukaꞌ jebel. 36 Y ri Jesús xuqꞌuen cꞌa 
pe ri achin y xubij chique ri vinek chi man tiquitzijoj ri xbanatej. r Pero ri vinek, 

man riqꞌuin chi can janíla chilaben-el chique roma ri Jesús chi man tiquitzijoj, xa 
jariꞌ ri xbequibana-pe nabey. 37 Y ri vinek riꞌ can xsach-vi cꞌa quicꞌuꞌx s tok xquitzꞌet 
ri xbanatej, y niquibilaꞌ cꞌa: Jebel ri xuben. Nuben cꞌa chique ri man yeꞌaqꞌuex ta, 
chi yeꞌaqꞌuex; y nuben chukaꞌ chique ri e memaꞌ, chi yechꞌon, yechaꞌ cꞌa.

Tok ri Jesús xerutzuk más cajiꞌ mil vinek

8  1 Je kꞌij cꞌa riꞌ tok janíla e qꞌuiy vinek ri xquimol-apo-quiꞌ riqꞌuin. Pero re 
vinek reꞌ xqꞌuis cꞌa quivay, y romariꞌ ri Jesús xeroyoj cꞌa ri rutijoxelaꞌ y 

xubij cꞌa chique: 2 Yin janíla ninjoyovaj quivech re vinek reꞌ, t roma cꞌo yan oxiꞌ 
kꞌij ecꞌo-pe viqꞌuin y vacami man jun chic quivay richin niquitej. 3 Y yentek ta 
cꞌa el chi tak cachoch choj queriꞌ y man jun niquitej-el, man utz ta. Roma ecꞌo 
nej e petenek-vi, y riqꞌuin jubaꞌ yetzak pa tak bey roma vayjal, xchaꞌ rijaꞌ.

4 Y ri rutijoxelaꞌ xquibij cꞌa chire: Re lugar ojcꞌo-vi xa e manek vinek. 
¿Cꞌo ta cami nekila-vi-pe vey richin yevaꞌ jebel conojel re vinek reꞌ? u 
xechaꞌ chire ri Jesús.

5 Pero ri Jesús xucꞌutuj cꞌa chique ri rutijoxelaꞌ: ¿Janipeꞌ vey cꞌo 
iviqꞌuin? v xchaꞌ chique.

Y rijeꞌ xquibij cꞌa: Cꞌo vukuꞌ, xechaꞌ chire.
6 Y ri Jesús xubij cꞌa chi ri vinek quetzꞌuye-ka ri pan ulef. Cꞌariꞌ rijaꞌ xeruliꞌej ri 

vukuꞌ vey y xumatioxij chire ri Dios. Y cꞌariꞌ cꞌa xeruper chukaꞌ el (xerupir chukaꞌ 
el) y xuya-el chique ri rutijoxelaꞌ richin chi niquiyaꞌ chique ri vinek. Y ri rutijoxelaꞌ 
can que vi riꞌ xquiben. 7 Y cꞌo cꞌa chukaꞌ caꞌi-oxiꞌ tak quer quiqꞌuin. Y ri Jesús 
xumatioxij chire ri Dios roma re quer reꞌ, y cꞌariꞌ xutek rujachic chique ri vinek. w 
8 Ri vinek can jebel vi xquitej quivay. Can man jun cꞌa ri man ta jebel xvaꞌ, y cꞌa 
cꞌo na vey y quer ri xmol can. Vukuꞌ chaquech cꞌa ri xnoj can riqꞌuin ri vey y quer 
ri xmol. 9 Ri xquiben vaꞌin chupan ri kꞌij riꞌ, jun laꞌek cajiꞌ mil vinek. Y cꞌariꞌ tok 
ri Jesús xerutek-el ri vinek chi tak cachoch. 10 Y can jacꞌariꞌ tok ri Jesús xoc-el pa 
canoa quiqꞌuin ri rutijoxelaꞌ, y xebe cꞌa pa jun lugar rubiniꞌan Dalmanuta.

Ri achiꞌaꞌ fariseos niquitejtobej ri Jesús
11 Y ecꞌo cꞌa chique ri achiꞌaꞌ fariseos ri xeꞌokaꞌ riqꞌuin ri Jesús, y 

xquichop cꞌa quiꞌ riqꞌuin chꞌabel. Y richin chi niquitejtobej ri Jesús xquibij 
cꞌa chire chi tubanaꞌ cꞌa chi cꞌo nibanatej chupan ri caj, richin tucꞌutuꞌ chi 
rijaꞌ can ja vi ri Dios ri takayon-pe richin, x xechaꞌ cꞌa.

12 Pero ri Jesús xjikꞌjoꞌx. y Rijaꞌ xpe cꞌa bis pa ránima, y cꞌariꞌ xubij: 
¿Achique cꞌa roma re vinek richin re vacami nicajoꞌ niquitzꞌet chi cꞌo 
nibanatej chupan re caj? Pero yin can kitzij cꞌa ninbij chive chi man ja ta 
ri nicajoꞌ rijeꞌ ri xtibanatej, xchaꞌ ri Jesús.

13 Y ri Jesús xeruyaꞌ cꞌa can ri achiꞌaꞌ fariseos, y xoc-el pa canoa 
quiqꞌuin ri rutijoxelaꞌ, richin chi yekꞌax cꞌa jucꞌan chic ruchi-yaꞌ.

Ri quitijonic ri achiꞌaꞌ fariseos y ri Herodes, xa man e utz ta
14 Y ri tijoxelaꞌ xquimestaj cꞌa xquicꞌuaj quivay, z y ri chiriꞌ pa canoa 

xaxe cꞌa jun vey cꞌo can. 15 Y ri Jesús xubij cꞌa chique ri rutijoxelaꞌ: Can 
tivacꞌaxaj cꞌa re xtinbij chive, chi can tichajij cꞌa iviꞌ chuvech ri chꞌen a 
(chꞌamilej-kꞌor) quichin ri achiꞌaꞌ fariseos y ri richin ri Herodes, roma xa 
nuben chire ronojel chi nichꞌamir, xchaꞌ ri Jesús.

16 Pero ri tijoxelaꞌ xa xquibilaꞌ cꞌa chiquivech: Rijaꞌ xubij queriꞌ roma 
man xkaqꞌuen ta pe kavay, b yechaꞌ cꞌa.

17 Pero ri Jesús can retaman cꞌa ri niquibilaꞌ ri rutijoxelaꞌ, romariꞌ xubij cꞌa 
chique: ¿Achique roma rix nichꞌob chi roma manek kavay, romariꞌ tok xinbij 
queriꞌ? ¿Can man xkꞌax ta cꞌa chivech c ri xinbij? ¿Xa can cꞌa covirinek ri 
ivánima, d romariꞌ man nikꞌax ta chivech? 18 Rix cꞌo runakꞌ tak ivech, pero xa 
man yixtzuꞌun ta. Cꞌo ixiquin, pero xa man nivacꞌaxaj ta. ¿Can man jun cꞌa ri 
nokaꞌ chiꞌicꞌuꞌx? 19 ¿Can man nokaꞌ ta cꞌa chiꞌicꞌuꞌx tok yin xentzuk ri voꞌoꞌ mil 
vinek riqꞌuin ri voꞌoꞌ vey ri xinper (xinpir) chiquivech? ¿Rix riꞌ nokaꞌ chiꞌicꞌuꞌx 
janipeꞌ chaquech ri xeꞌinojisaj riqꞌuin ri vey ri ximol can? xchaꞌ chique.

Y ri tijoxelaꞌ xquibij cꞌa chire ri Jesús: Cablajuj chaquech, e xecha-apo.
20 ¿Can man nokaꞌ ta cꞌa chukaꞌ chiꞌicꞌuꞌx tok xentzuk ri cajiꞌ mil vinek 

riqꞌuin ri vukuꞌ vey ri xinper (xinpir) chiquivech? ¿Rix riꞌ nokaꞌ chiꞌicꞌuꞌx 
janipeꞌ chukaꞌ chaquech ri xeꞌinojisaj riqꞌuin ri vey ri ximol can? xchaꞌ chique.

Y ri tijoxelaꞌ xquibij cꞌa chire ri Jesús: Vukuꞌ chaquech, f xechaꞌ.
21 Y ri Jesús xubij cꞌa chique: ¿Y achique cꞌa roma tok can cꞌa man jani 

nikꞌax ta chivech? g

Ri Jesús xucꞌachojirisaj jun moy pa Betsaida
22 Y ri Jesús e rachibilan ri rutijoxelaꞌ, xeꞌapon cꞌa pa Betsaida. Y xcꞌan 

cꞌa pe jun achin moy chire. Y ri e cꞌamayon-pe richin re moy reꞌ xquicꞌutuj 
utzil chire richin chi tuyaꞌ rukꞌaꞌ pa ruviꞌ richin ri achin moy nitiquir ta 
nitzuꞌun. 23 Xpe ri Jesús xuyukej-el ri achin moy y xucꞌuaj-el cꞌa chuchiꞌ ri 
ti tinamit. Cꞌariꞌ ri Jesús xuya-apo ruchub ri chi tak runakꞌ-ruvech ri moy. 
Y xuyaꞌ rukꞌaꞌ pa ruviꞌ chukaꞌ. Cꞌariꞌ xucꞌutuj chire vi cꞌo ri nutzꞌet. 24 Y tok 
ri moy xujek runakꞌ-ruvech, xubij cꞌa: Jaꞌ. Yentzꞌet ri achiꞌaꞌ. Nintzꞌet chi 
achiꞌel e cheꞌ. Pero xa man e que ta chukaꞌ riꞌ, roma xa yebiyin, nichaꞌ cꞌa.

25 Y ri Jesús xuyaꞌ chic cꞌa ri rukꞌaꞌ chi tak runakꞌ-ruvech ri achin. Can 
xuben cꞌa chire ri achin chi xtzuꞌun. Y ri achin xtzuꞌun cꞌa jebel. Can jebel 

cꞌa yerutzuꞌ ronojel; chi nej chi nakaj. 26 Y ri Jesús xutek cꞌa el ri achin richin 
tibe chirachoch. Rijaꞌ xubij cꞌa el chire: Man teꞌatzijoj h na can ri pa tinamit. 
Man cꞌa catoc-apo, xa choj cabiyin chiꞌavachoch, xcha-el ri Jesús chire.

Ri Pedro nubij achique ri Jesús
27 Y ri Jesús y ri rutijoxelaꞌ xebe ri pa tak cocoj tinamit ri ecꞌo chiriꞌ 

pa Cesarea richin ri Filipo. Y pa bey, ri Jesús xucꞌutuj cꞌa chique ri 
rutijoxelaꞌ: ¿In achique cꞌa yin, niquichꞌob ri vinek? i xchaꞌ chique.

28 Y rijeꞌ xquibij chire: Ecꞌo ri yebin chi rat ja ri Juan ri Bautista. j Ecꞌo 
chꞌakaꞌ chic niquibij chi ja rat ri Elías, ri jun ri xkꞌalajirisan ri xbix chire 
roma ri Dios ojer can. Y ecꞌo cꞌa chukaꞌ ri yebin chi rat jun chique ri 
chꞌakaꞌ chic achiꞌaꞌ ri xekꞌalajirisan ri xbix chique roma ri Dios chupan ri 
ojer can tiempo, xechaꞌ chire ri Jesús.

29 Y rijaꞌ xucꞌutuj chique ri rutijoxelaꞌ: ¿Y rix achique nichꞌob chuvij? 
xchaꞌ chique.

Y ri Pedro can jacꞌariꞌ xubij chire ri Jesús: Ja rat ri Cristo, k xchaꞌ chire.
30 Y ri Jesús xubij cꞌa chique chi man tiquitzijoj. l

Ri Jesús nubij chi xticamisex
31 Y ri Jesús xuchop cꞌa rucꞌutic chiquivech ri rutijoxelaꞌ: Yin ri xinalex 

chiꞌicojol, cꞌo chi nincꞌovisaj qꞌuiy tijoj-pokonal. Xquinetzelex coma ri 
rijitaꞌk tak achiꞌaꞌ ri cꞌo quikꞌij. Xquinetzelex coma ri principal-iꞌ tak 
sacerdotes. Chukaꞌ xquinetzelex coma ri etamanelaꞌ chirij ri ley. Y 
xquicamisex. Pero pa rox kꞌij xquicꞌastej-pe, m xchaꞌ ri Jesús.

32 Y tok ri Jesús xubij cꞌa re chꞌabel reꞌ chique ri rutijoxelaꞌ, can jebel vi kꞌalaj 
rubixic xuben chire. Can man xrevaj ta. Pero ri Pedro man xkaꞌ ta chuvech ri 
xubij ri Jesús, romariꞌ xucꞌuaj-el jubaꞌ quelaꞌ, y xbechapon-pe chire. 33 Pero tok 
ri Jesús xracꞌaxaj queriꞌ, xupiscolij-riꞌ y xerutzuꞌ ri chꞌakaꞌ chic rutijoxelaꞌ. Y 
cꞌariꞌ xubij chire ri Pedro: Man cacꞌoje-pe viqꞌuin rat Satanás, roma man utz ta 
ri nachꞌob. Roma ri achꞌobonic rat xa can junan riqꞌuin ri niquichꞌob ri vinek y 
man nachꞌob ta jubaꞌ achique cꞌa ri nrajoꞌ ri Dios.

34 Y ri Jesús xeroyoj cꞌa pe ri vinek y ri chꞌakaꞌ chic rutijoxelaꞌ. Y rijaꞌ xubij 
cꞌa chique: Vi cꞌo jun nrajoꞌ nitzekelben vichin, can tubanaꞌ cꞌa achiꞌel nuben 
jun ri benek chuxeꞌ ru-cruz. n Man nuben ta ri nurayij rijaꞌ. Man nupokonaj ta 
nucꞌovisaj tijoj-pokonal. Vi cꞌo cꞌa jun ri nichꞌobon quereꞌ, utz nipe viqꞌuin richin 
yirutzekelbej. 35 Roma vi yalan nupokonaj ri rucꞌaslen re vaveꞌ chuvech re 
ruvachꞌulef, xa man xtril ta cꞌa rucꞌaslen richin jantapeꞌ. Jacꞌa ri man nupokonaj 
ta riꞌ, o stapeꞌ napon pa camic voma yin y roma ri utzilej chꞌabel richin colotajic, 

can xtril rucꞌaslen richin jantapeꞌ. 36 ¿Roma achique ta cꞌa nuqꞌuen-pe chire ri 
vinek vi nicꞌojeꞌ ri beyomel richin ronojel re ruvachꞌulef riqꞌuin y re vinek reꞌ xa 
man nicolotej ta? 37 Y stapeꞌ janíla ta qꞌuiy ri beyomel cꞌo riqꞌuin ri vinek, can 
man nitiquir ta cꞌa nulokꞌ ri cꞌaslen richin jantapeꞌ. 38 Man jun vinek cꞌa ri tiqꞌuix 
nukꞌalajirisaj chi in runiman yin y ri nuchꞌabel. Man tiqꞌuix nubij queriꞌ chique ri 
vinek richin re vacami, ri xa man niquinimaj ta ri Dios y can e aj-maquiꞌ vi. Roma 
vi cꞌo jun ri niqꞌuix nubij queriꞌ chique, yin chukaꞌ ri xinalex chiꞌicojol xquiqꞌuix 
ninbij chi ri jun vinek riꞌ vichin yin. p Queriꞌ xtinben tok xquipe chic jun bey, y 
junan chic nukꞌij-nucꞌojlen riqꞌuin ri Nataꞌ y e vachibilan-pe ri lokꞌolej tak ángeles.

9  1 Y chukaꞌ ri Jesús xubij cꞌa chique ri ecꞌo riqꞌuin: Tivacꞌaxaj cꞌa re xtinbij 
chive, y janíla rejkalen: Ri Dios can xtocꞌojeꞌ cꞌa pa kaviꞌ y xtoc jun 

utzilej Kakꞌatoy-Tzij; q y can xtikꞌalajin-vi ri ruchukꞌaꞌ. Y ecꞌo chive rix ri man 
xquequen ta (xquecom ta), cꞌa tok quitzꞌeton chic na can riꞌ, r xchaꞌ ri Jesús.

Tok xtzꞌet rukꞌij ri Jesús
2 Y tok icꞌovinek chic cꞌa vakiꞌ kꞌij, ri Jesús xuchaꞌ ri Pedro, ri Jacobo y ri 

Juan, richin chi xaxe quiyon ri e oxiꞌ xerucꞌuaj cꞌa pa ruviꞌ jun juyuꞌ s nim. Y ri 
Jesús xjalatej cꞌa ruvech chiquivech ri e oxiꞌ rutijoxelaꞌ. 3 Y chukaꞌ ri rutziak can 
xjalatej ri yetzuꞌun. Can janíla rusakil xuben, can achiꞌel ri tef ri nikaꞌ, t y hasta 
niyicꞌlun. Y man jun cꞌa chꞌajoy-tziek ri nitiquir ta nuben quereꞌ rusakil chire 
jun tziek. 4 Y xebecꞌulun cꞌa pe ri caꞌiꞌ achiꞌaꞌ quibiniꞌan Elías y Moisés, y yetzijon 
riqꞌuin ri Jesús. Ri achiꞌaꞌ riꞌ e rusamajelaꞌ ri Dios ri xecꞌojeꞌ ojer can. 5 Y cꞌariꞌ 
cꞌa tok ri Pedro xubij-apo chire ri Jesús: Tijonel, xchaꞌ chire. Vaveꞌ utz kabanon. 
Tikabanaꞌ cꞌa oxiꞌ tak jay. Chave rat nikaben jun, ri Moisés nikaben chukaꞌ jun 
richin, y que chukaꞌ riꞌ nikaben jun richin ri Elías, xchaꞌ chire ri Jesús.

6 Ri Pedro que cꞌa riꞌ xubij-apo y man retaman ta achique roma tok 
xchꞌon-apo. Xa chꞌobon man chꞌobon ri xerubila-apo. Can che oxiꞌ tijoxelaꞌ 
janíla cꞌa quixibin-quiꞌ. 7 Y jacꞌariꞌ tok cꞌo jun sutzꞌ u ri xmujan quichin. Y 
chupan cꞌa ri sutzꞌ riꞌ cꞌo jun ri xchꞌon-pe y xubij cꞌa: Jareꞌ ri Nucꞌajol v y 
janíla ninvajoꞌ. Tivacꞌaxaj cꞌa ri rutzij, xchaꞌ ri chꞌabel.

8 Pero tok ri tijoxelaꞌ xetzuꞌun chic cꞌa apo, xquitzꞌet chi xa man jun 
chic cꞌo riqꞌuin ri Jesús. Xa ruyon chic cꞌo can.

9 Y tok rijeꞌ e xulan cꞌa pe chuvech ri juyuꞌ, ri Jesús xuchilabej chique 
ri rutijoxelaꞌ: Man cꞌa titzijoj ri xitzꞌet. Rix utz nitzijoj pero tok yin ri 
xinalex chiꞌicojol xicꞌastej yan pe chiquicojol ri caminakiꞌ; cꞌa jariꞌ tok 
rucꞌamon nitzijoj, w xchaꞌ chique.

10 Y rijeꞌ can man cꞌa xquitzijoj ta ri achique xquitzꞌet, pero niquicꞌutulaꞌ 
cꞌa chiquivech achique ri xrajoꞌ xubij ri Jesús riqꞌuin ri chꞌabel chi 
xticꞌastej-pe chiquicojol ri caminakiꞌ. 11 Y cꞌariꞌ ri e oxiꞌ tijoxelaꞌ xquibij cꞌa 

chire ri Jesús: Roj kꞌaxinek chikavech chi can ja rat ri Cristo ri takon-
pe roma ri Dios. ¿Pero achique cꞌa roma tok ri etamanelaꞌ chirij ri ley 
niquibij chi nabey chi nokaꞌ ri Cristo cꞌo chi nokaꞌ ri Elías? x xechaꞌ.

12 Y ri Jesús xubij cꞌa chique: Can kitzij vi chi ri Elías nipe nabey y nuben 
ruchojmilal ronojel ri cꞌo. Can achiꞌel vi ri bin can chirij. ¿Y achique nibij 
rix? ¿Man cami xtibanatej ta chukaꞌ ri tzꞌibatel can chuvij yin ri xinalex 
chiꞌicojol chi cꞌo chi nincꞌovisaj qꞌuiy tijoj-pokonal y y can man jun nukꞌij 
xtiban chuve? z 13 Pero yin ninbij cꞌa chive chi ri Elías riꞌ xpe yan. a Y janíla 
cꞌa xquiben-el chire. Can achique ri xquirayij xquiben-el chire, can que vi 
riꞌ xquiben. Can achiꞌel ri e tzꞌibatajinek can, xchaꞌ ri Jesús chique.

Ri Jesús nucꞌachojirisaj jun alaꞌ cꞌo jun itzel espíritu riqꞌuin
14 Y tok ri Jesús e rachibilan ri e oxiꞌ rutijoxelaꞌ xapon quiqꞌuin ri chꞌakaꞌ chic 

tijoxelaꞌ, rijaꞌ xutzꞌet cꞌa chi janíla e qꞌuiy vinek ri quimolon-quiꞌ chiquij, y chukaꞌ 
caꞌi-oxiꞌ etamanelaꞌ chirij ri ley ri quichapon-quiꞌ riqꞌuin chꞌabel quiqꞌuin ri 
tijoxelaꞌ. 15 Conojel, can xe cꞌa xquitzꞌet chi petenek ri Jesús, xsach quicꞌuꞌx. Rijeꞌ 
xequicot, y junanin xebe chukꞌejeloxic (chukꞌijaloxic). 16 Y ri Jesús xucꞌutuj cꞌa 
chique: ¿Achok pa ruviꞌ cꞌa ichapon-vi-iviꞌ quiqꞌuin rijeꞌ? xchaꞌ chique.

17 Pero jun cꞌa chique ri vinek xuchop-apo rubixic chire ri Jesús: Tijonel, xchaꞌ 
chire. Yin nucꞌamon cꞌa pe ri nucꞌajol chave, roma cꞌo jun itzel espíritu riqꞌuin. Y re 
itzel espíritu reꞌ rumemurisan. 18 Y tok más nuchop, xabachique lugar cꞌo-vi, nutorij 
pan ulef, nivokon ruchiꞌ, y nukachꞌachꞌej rey. Janíla chukaꞌ rucajman chic roma re 
quereꞌ rucꞌulvachin. Y romariꞌ xincꞌutuj utzil chique re atijoxelaꞌ richin tiquelesaj re 
jun itzel espíritu reꞌ riqꞌuin ri nucꞌajol. Pero man yetiquir ta, b xchaꞌ ri achin.

19 Y ri Jesús jariꞌ xubij chique: Man jun vinek chupan re tiempo reꞌ ri 
cukul ta rucꞌuꞌx riqꞌuin ri Dios. ¿Rix nichꞌob chi yin can jantapeꞌ yicꞌojeꞌ 
iviqꞌuin? ¿Can jantapeꞌ cꞌo chi yixincochꞌ? Ticꞌamaꞌ cꞌa pe ri alaꞌ viqꞌuin, 
xchaꞌ chique.

20 Y xcꞌan cꞌa pe ri alaꞌ cꞌa chuvech ri Jesús. Pero tok ri itzel espíritu xutzꞌet 
ri Jesús, riqꞌuin ruchukꞌaꞌ xuyiquiquej c ri alaꞌ y xutorij pan ulef. Y ri alaꞌ 
nubolkotilaꞌ cꞌa riꞌ y nivokon chukaꞌ ruchiꞌ. 21 Y ri Jesús xucꞌutuj cꞌa chire ri 
rutataꞌ ri alaꞌ: ¿Janipeꞌ yan tiempo rucꞌulvachin-pe quereꞌ re alaꞌ? xchaꞌ ri 
Jesús.

Y ri tataꞌaj xubij: Can cꞌa coꞌol tok quereꞌ rucꞌulvachin-pe. 22 Can qꞌuiy 
cꞌa bey rutorin pa kꞌakꞌ, pa tak yaꞌ, richin ta niquen (nicom). Pero vi rat 
yatiquir natoꞌ, tajoyovaj cꞌa ruvech rijaꞌ, tajoyovaj nuvech yin; y kojatoꞌ 
cꞌa. Queriꞌ xubij ri tataꞌaj chire ri Jesús.

23 Pero ri Jesús xubij chire ri tataꞌaj: Vi rat yatiquir nacukubaꞌ acꞌuꞌx 
viqꞌuin chi yitiquir nintoꞌ ri acꞌajol, can xtibanatej-vi ri arayibel. Pero riꞌ 

ja rat cꞌo-vi, roma ri can nucukubaꞌ rucꞌuꞌx tok nucꞌutuj, can nibanatej-vi 
ri achique ri nrajoꞌ, d xchaꞌ ri Jesús.

24 Y ri rutataꞌ ri alaꞌ can jariꞌ xubij: Nincukubaꞌ nucꞌuꞌx. Y chukaꞌ can 
quinatoꞌ richin chi más ta xtincukubaꞌ nucꞌuꞌx. e Y tok ri tataꞌaj xubij ri 
chꞌabel riꞌ, riqꞌuin cꞌa uchukꞌaꞌ xubij, roma janíla nim ri bis ri cꞌo riqꞌuin.

25 Tok ri Jesús xutzꞌet chi xa e janíla e qꞌuiy vinek ri niquimol-apo-quiꞌ, 
ri más utz xuben ja ri xchapon chirij ri itzel espíritu. Rijaꞌ xubij cꞌa chire: 
Rat ri abanon chire re alaꞌ reꞌ chi man naqꞌuex ta y amemurisan chukaꞌ, 
catel-el, f y man chic catzolin-pe riqꞌuin, xchaꞌ chire.

26 Y ri itzel espíritu nurek ruchiꞌ (nisiqꞌuin), xel-el riqꞌuin ri alaꞌ. Pero 
janíla xuyiquiquej can. Y ri alaꞌ xcꞌojeꞌ can pan ulef, achiꞌel jun caminek. 
Y romariꞌ e qꞌuiy vinek xechꞌobon chi ri alaꞌ xquen (xcom). 27 Pero ri Jesús 
xuchop rukꞌaꞌ ri alaꞌ richin xuyec. Y ri alaꞌ can jariꞌ xbeyacatej-pe.

28 Y tok ecꞌo chic pa jay quiyon riqꞌuin ri Jesús, ri rutijoxelaꞌ xquicꞌutuj chire: 
¿Achique roma roj man xojtiquir ta xkelesaj-el ri itzel espíritu? g xechaꞌ chire.

29 Y ri Jesús xubij cꞌa chique: Re jun ruvech espíritu reꞌ nel, pero vi rix 
niben chi man yixvaꞌ ta richin niben orar, xchaꞌ chique.

Ri Jesús nucamuluj rubixic chi xticamisex
30 Y tok rijeꞌ e elenek chic pe chiriꞌ, xekꞌax ri pa Galilea. Pero ri Jesús man 

xrajoꞌ ta chi xnabex chi rijaꞌ nikꞌax chiriꞌ. 31 Roma rijaꞌ nrajoꞌ cꞌa chi cꞌo ri 
niquetamaj can ri rutijoxelaꞌ, romariꞌ can nucamuluj cꞌa can rubixic chique. Rijaꞌ 
nubij cꞌa chique: Yin ri xinalex chiꞌicojol, can xquijach-vi pa quikꞌaꞌ ri vinek h y 
xquinquicamisaj. i Jacꞌa tok xa in caminek chic, pa rox kꞌij xquicꞌastej-pe. j

32 Pero ri tijoxelaꞌ xa man xkꞌax ta chiquivech ri xbix chique roma ri 
Jesús. Y niquixibij cꞌa quiꞌ niquicꞌutuj chire ri achique ri xubij chique 
riqꞌuin ri chꞌabel ri xubij.

Ri nuchꞌutinirisaj-riꞌ cꞌo rukꞌij
33 Y ri Jesús e rachibilan ri rutijoxelaꞌ xapon ri pa tinamit Capernaum. 

Y tok cꞌo chic ri pa jay, rijaꞌ xucꞌutuj chique ri rutijoxelaꞌ: Y rix ¿achique 
cꞌa ri nichꞌojilaꞌ chivech tok kachapon-pe bey? xchaꞌ chique.

34 Pero ri tijoxelaꞌ man xekꞌajan ta apo chuvech ri Jesús, roma tok e 
petenek ri pa bey, xa xquichꞌojilaꞌ cꞌa chiquivech achique ri más nim rukꞌij 
chique rijeꞌ. k 35 Y ri Jesús xtzꞌuyeꞌ cꞌa ka. Cꞌariꞌ xeroyoj-apo riqꞌuin chi cablajuj 
rutijoxelaꞌ y xubij cꞌa chique: Vi cꞌo jun nrajoꞌ chi ja rijaꞌ ri nabey y cꞌo ta 
rukꞌij, nicꞌatzin chi nuna-ka-riꞌ rijaꞌ chi xa manek rukꞌij y tuchꞌutinirisaj-riꞌ 
richin nusuj-riꞌ chubanic xabachique samaj quichin conojel ri chꞌakaꞌ chic. l

36 Y ri Jesús xberucꞌamaꞌ cꞌa pe jun ti acꞌual y xuyaꞌ ri chiriꞌ pa quinicꞌajal. m 
Cꞌariꞌ xuchꞌelej; y rijaꞌ xubij cꞌa chique ri rutijoxelaꞌ: 37 Ri yacayon vichin ri pa 
ránima y can riqꞌuin quicoten nucꞌul jun acꞌual, jun ri achiꞌel reꞌ, man xe ta 
xtucꞌul ri acꞌual, xa can xquirucꞌul chukaꞌ yin. Y ri nicꞌulun cꞌa vichin yin, man 
xe ta chukaꞌ yin ri xquirucꞌul, xa can xtucꞌul chukaꞌ ri takayon-pe vichin. n

Ri man yeꞌetzelan ta kichin, kachibil kiꞌ quiqꞌuin
38 Y ri Juan xubij cꞌa pe chire ri Jesús: Tijonel, xchaꞌ chire. Cꞌo jun 

achin man kachibil ta ri katzꞌeton can. Y re achin reꞌ, pan abiꞌ rat 
yerelesalaꞌ itzel tak espíritu. Pero roma xa man kachibil ta, xkabij chire 
chi man chic tuben queriꞌ, o xchaꞌ rijaꞌ.

39 Y ri Jesús xubij: Man chic cꞌa tibij queriꞌ chire. Roma vi pa nubiꞌ yin 
yerubanalaꞌ milagros, man chanin ta xtijalatej ri ruchꞌobonic, y can ja 
ta riꞌ nitiquir yerubij itzel tak chꞌabel chuvij. 40 Roma ri man yeꞌetzelan 
ta kichin, can kachibil vi kiꞌ quiqꞌuin. 41 Y ri vinek cꞌa ri utz yixrutzꞌet 
roma viqꞌuin yin ri Cristo ixcꞌo-vi, stapeꞌ xa jubaꞌ iyaꞌ ri nuyaꞌ, can kitzij 
cꞌa ri ninbij chive chi can cꞌo rajel-ruqꞌuexel xtucꞌul romariꞌ. p

Cꞌayef chire ri vinek ri nibanon chire jun ralcꞌual ri Dios chi nitzak pa mac
42 Vi cꞌo ta jun coꞌol ri yiniman y nipe ta jun vinek y nuben chire ri jun coꞌol 

riꞌ chi nitzak pa mac; man utz ta ri nuben. Y romariꞌ ri vinek ri nichꞌobon chi 
nuben ri etzelal riꞌ, xa más ta utz chire rijaꞌ chi ximon ta jun nimalej abej richin 
queꞌen chukul y netorix can chupan jun nimalej yaꞌ. q 43 Xa roma cꞌa riꞌ vi xa jun 
akꞌaꞌ ri nibanon chave chi yamacun, más ta utz chi nachoy-el. r Roma más utz 
chi xaxe jun akꞌaꞌ cꞌo y yatoc chupan ri cꞌaslen ri man qꞌuisel ta, que chuvech 
caꞌiꞌ ta akꞌaꞌ cꞌo y xa chi tzꞌaket yabe chupan ri tijoj-pokonal; chupan ri kꞌakꞌ ri 
man nichup-ta. 44 Ri lugar ri ecꞌo jut richin chꞌaculaj, ri xa can man yequen ta 
(yecom ta), y chukaꞌ cꞌo ri kꞌakꞌ ri xa can man nichup ta. s 45 Y vi xa jun avaken ri 
nibanon chave chi yamacun, más ta utz chi nachoy-el. Roma más utz chi xaxe 
jun avaken cꞌo y yatoc chupan ri cꞌaslen ri man qꞌuisel ta, que chuvech caꞌiꞌ ta 
avaken cꞌo y xa chi tzꞌaket yabetorix can chupan ri tijoj-pokonal; chupan ri kꞌakꞌ 
ri man nichup ta. 46 Ri lugar ri ecꞌo jut richin chꞌaculaj, ri xa can man yequen ta 
(yecom ta), y chukaꞌ cꞌo ri kꞌakꞌ ri xa can man nichup ta. 47 Y vi xa jun runakꞌ-
avech ri nibanon chave chi yamacun, más ta utz chi navelesaj-el. t Roma más 
utz chi xaxe jun runakꞌ-avech cꞌo y yatapon chilaꞌ riqꞌuin ri Dios, ri acuchi ja 
rijaꞌ ri Kꞌatoy-Tzij, que chuvech caꞌiꞌ ta runakꞌ-avech cꞌo y xa chi tzꞌaket yabetorix 
can chupan ri tijoj-pokonal. 48 Ri lugar ri ecꞌo jut richin chꞌaculaj, ri xa can man 
yequen ta (yecom ta), y chukaꞌ cꞌo ri kꞌakꞌ ri xa can man nichup ta.

49 Can ronojel vi cꞌa chicop ri e sujun-pe chire ri Dios, e atzꞌamin. u Que chukaꞌ 
riꞌ conojel vinek xqueꞌatzꞌamix, pero man riqꞌuin ta chic atzꞌan, xa riqꞌuin kꞌakꞌ. 
50 Ri atzꞌan yalan jebel. Y vi ta re atzꞌan reꞌ niqꞌuis ta el ri ratzꞌamil, ¿achique ta 
cꞌa rubanic niben rix richin queriꞌ nitzolin ta chic pe ri ratzꞌamil? Romariꞌ rix 
tichajij icꞌaslen, richin queriꞌ man quixoc achiꞌel ri atzꞌan ri man natzꞌamin ta 
chic, y chukaꞌ man jun ta oyoval chiꞌicojol. v Queriꞌ xubij ri Jesús.

Ri vinek e cꞌulan man utz ta niquijech-quiꞌ

10  1 Y cꞌariꞌ ri Jesús e rachibilan ri rutijoxelaꞌ xel-el chiriꞌ y xbe cꞌa 
pa Judea. Y xkꞌax chukaꞌ jucꞌan chire ri raken-yaꞌ Jordán. w Chiriꞌ, 

janíla chukaꞌ qꞌuiy vinek xquimol-quiꞌ riqꞌuin. Y rijaꞌ xuchop cꞌa rucꞌutic 
ri ruchꞌabel ri Dios chiquivech, can achiꞌel rubanon-pe. 2 Y jacꞌariꞌ tok ecꞌo 
achiꞌaꞌ fariseos ri xeꞌapon riqꞌuin, richin chi niquiyaꞌ pa cꞌayef ri Jesús y 
nitzak ta pa quikꞌaꞌ. Rijeꞌ xquicꞌutuj cꞌa chire vi rucꞌamon chi jun achin 
nujech-riꞌ riqꞌuin ri rixjayil. x 3 Y ri Jesús xubij cꞌa chique ri achiꞌaꞌ riꞌ: 
¿Achique cꞌa ri rubin can ri Moisés chive richin niben? xchaꞌ chique.

4 Y rijeꞌ xquibij cꞌa: Ri Moisés can ruyoꞌon-vi can kꞌij chire ri achin 
richin nuben jun vuj richin jachojriꞌil y y nuyaꞌ can ri rixjayil, xechaꞌ rijeꞌ.

5 Y ri Jesús can jacꞌariꞌ xubij chique: Can achiꞌel cꞌa covirinek ri ivánima 
rix chupan ri man utz ta, can que cꞌa chukaꞌ riꞌ xcꞌulvachitej ojer can, ri pa 
ru-tiempo ri Moisés. z Xa romariꞌ tok rijaꞌ xubij chi can tiban cꞌa queriꞌ. 6 Jacꞌa 
ri pa rutiquiribel pe xa man que ta riꞌ. Ri pa rutiquiribel, tok ri Dios xuben 
re ruvachꞌulef, can pa cꞌulaj cꞌa xeruben ri vinek. Can man ruyon ta ri achin 
y man ruyon ta chukaꞌ ri ixok. a 7 Romariꞌ ri achin man chic cꞌa quiqꞌuin ta 
rute-rutataꞌ xticꞌoje-vi. Xa riqꞌuin cꞌa ri rixjayil xticꞌoje-vi, 8 y che caꞌiꞌ xa jun 
cꞌa xtiquiben. b Roma tok quicꞌuan chic quiꞌ, man chic e caꞌiꞌ ta cꞌa vinek, 
man chic que ta riꞌ, xa jun chic cꞌa ri quibanon. 9 Roma cꞌa riꞌ ri can e tunun 
chic roma ri Dios, man tuben ri vinek chi yeruchꞌer, xchaꞌ ri Jesús.

10 Tok ri Jesús y ri rutijoxelaꞌ ecꞌo chic cꞌa pa jay, xepe ri tijoxelaꞌ xquicꞌutulaꞌ 
chire ri Jesús chi achique cꞌa ri xrajoꞌ xubij riqꞌuin ri chꞌabel ri cꞌariꞌ yerubij 
can chique ri achiꞌaꞌ fariseos. 11 Y ri Jesús xubij cꞌa chique: Xabachique achin ri 
nujech-riꞌ riqꞌuin ri rixjayil c y cꞌariꞌ nuqꞌuen chic pe jun ixok, re achin reꞌ nimacun 
chuvech ri rixjayil. 12 Y que chukaꞌ riꞌ ri ixok ri nujech-riꞌ riqꞌuin ri rachijil y nibe 
chic riqꞌuin jun achin, re ixok reꞌ can nimacun chukaꞌ. d Queriꞌ xubij chique.

Ri Jesús yerajoꞌ chukaꞌ ri acꞌualaꞌ
13 Y ri vinek yequicꞌamalaꞌ cꞌa pe ri acꞌualaꞌ cꞌa riqꞌuin ri Jesús, richin nuyaꞌ ta 

el ri rukꞌaꞌ pa quiviꞌ. Pero ri tijoxelaꞌ xa xquibij chique ri vinek chi man tiquiben 

queriꞌ. e 14 Jacꞌa tok ri Jesús xutzꞌet ri niquiben ri rutijoxelaꞌ, xpe royoval, roma 
man utz ta xutzꞌet ri yeꞌajin chubanic, y xubij cꞌa chique: Tiyaꞌ kꞌij richin chi ri 
acꞌualaꞌ yepe cꞌa viqꞌuin, y man queꞌikꞌet. Roma ri xqueꞌoc pa rajavaren o pa 
rukꞌaꞌ ri Dios, xaxe ri e achiꞌel ri acꞌualaꞌ. 15 Y can kitzij cꞌa ninbij chive, chi ri 
xa man niquiben ta achiꞌel ri acꞌualaꞌ richin chi niquijech-quiꞌ pa rukꞌaꞌ ri Dios, 
can man cꞌa xqueꞌoc ta pa rajavaren o pa rukꞌaꞌ ri Dios, f xchaꞌ chique.

16 Y rijaꞌ xeruchꞌelelaꞌ y xuyalaꞌ ri rukꞌaꞌ pa quiviꞌ ri acꞌualaꞌ richin chi xerurtisaj.

Ri achin beyon ri xchꞌon riqꞌuin ri Jesús
17 Y tok ri Jesús e rachibilan ri rutijoxelaꞌ xuchop chic el ri rubey, cꞌo 

jun achin junanin xokaꞌ riqꞌuin, xxuqueꞌ chuvech, y xubij cꞌa chire: Rat 
ri utzilej Tijonel tabij cꞌa chuve: ¿Achique cꞌa rucꞌamon chi ninben yin 
richin chi ninvichinaj ri cꞌaslen ri man qꞌuisel ta? g xchaꞌ.

18 Y ri Jesús xubij chire: ¿Achique roma tok nabij utz chuve yin? Roma 
man jun vinek ri utz ta, xa can xe ri Dios ri utz. 19 Y yin ninbij chi rat jebel 
avetaman ri lajuj pixaꞌ ri xuyaꞌ ri Dios pa rukꞌaꞌ ri Moisés ri ojer can, chi 
rat achin ri cꞌo avixjayil man tacanoj jun chic ixok; man cacamisan; h man 
catelekꞌ; man tatzꞌuc tzij chirij jun chic vinek; man takꞌol jun vinek richin 
chi navelesaj chire ri xa richin rijaꞌ; tayaꞌ quikꞌij ri ate-atataꞌ, xchaꞌ chire.

20 Y ri achin can jariꞌ xubij chire ri Jesús: Tijonel, xchaꞌ cꞌa chire. Cꞌa in 
coꞌol tok nubanon-pe ronojel riꞌ, xchaꞌ rijaꞌ.

21 Y ri Jesús riqꞌuin cꞌa ajovabel xutzuꞌ ruvech ri achin tok xubij queriꞌ, y cꞌariꞌ 
xubij chire: Cꞌa cꞌo jun ri man abanon ta. Man atalun ta ri abeyomel chiquivech 
ri vinek ri man jun cꞌo quiqꞌuin. Teꞌacꞌayij cꞌa can ronojel ri cꞌo aviqꞌuin i y ri rajel 
tataluj chiquivech ri vinek ri man jun cꞌo quiqꞌuin, richin queriꞌ nicꞌojeꞌ abeyomel 
ri chilaꞌ chicaj. Y catampe cꞌa viqꞌuin, quinatzekelbej, y man tapokonaj nacꞌovisaj 
tijoj-pokonal j voma yin, achiꞌel xa ta can at benek chuxeꞌ jun cruz, xchaꞌ chire.

22 Pero tok ri achin xracꞌaxaj ri chꞌabel ri xubij ri Jesús chire, xa can xupiscolij-
riꞌ ri ránima xunaꞌ rijaꞌ, roma rijaꞌ can janíla ri beyomel cꞌo riqꞌuin. Y nibison cꞌa 
ránima xtzolin-el, roma man nrajoꞌ ta chi nel ri rubeyomel pa rukꞌaꞌ.

23 Y ri Jesús xerutzuꞌ ri rutijoxelaꞌ, y xubij chique: Ri cꞌo quibeyomel, 
janíla cꞌayef richin chi yeꞌoc pa rajavaren o pa rukꞌaꞌ ri Dios, k xchaꞌ chique.

24 Y ri rutijoxelaꞌ ri Jesús can achique la xcacꞌaxaj ri chꞌabel ri xubij ri 
Jesús. Pero rijaꞌ xubij chic cꞌa jun bey chique: Valcꞌual, xchaꞌ chique. Ri 
can quicukuban quicꞌuꞌx riqꞌuin ri quibeyomel, l janíla cꞌayef richin chi 
yeꞌoc pa rajavaren o pa rukꞌaꞌ ri Dios. 25 Xa más laꞌek man can ta cꞌayef 
chi nikꞌax ri jun chicop rubiniꞌan camello pa ti rujulil jun bak, que 
chuvech jun beyon noc ta pa rajavaren o pa rukꞌaꞌ ri Dios, xchaꞌ ri Jesús.

  SAN MARCOS 10

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



126

 

m Jer. 32:17; Mt. 19:26; Lc. 1:37. n Mt. 19:27; Lc. 18:28. o Mt. 5:11, 12; Hch. 14:22; 
Ro. 5:3; 1 Ts. 3:3; 2 Ti. 3:12; 1 P. 4:12-16. p Lc. 18:30. q Mt. 19:30; 20:16; Lc. 13:30. 
r Mt. 20:17-19; Mr. 8:31; 9:31; Lc. 9:22; 18:31-33. s Sal. 22:6-8; Is. 53:3; Lc. 22:63; 23:11. 
t Mt. 20:20. 

26 Pero tok ri tijoxelaꞌ xcacꞌaxaj chic jun bey ri chꞌabel ri xubij ri Jesús, 
xsach quicꞌuꞌx y xquibilaꞌ cꞌa chiquivech: Vi can achiꞌel ri nubij, queriꞌ, 
man jun xticolotej, xechaꞌ.

27 Y ri Jesús xerutzuꞌ chic cꞌa ri rutijoxelaꞌ jun bey y xubij cꞌa chique: 
Ri vinek man yetiquir ta niquicol-quiꞌ, jacꞌa ri Dios can nitiquir-vi 
yerucol, roma rijaꞌ ronojel nitiquir nuben, m xchaꞌ rijaꞌ.

28 Y jariꞌ tok ri Pedro xubij chire: Rat avetaman chi roj kayoꞌon can 
ronojel ri cꞌo kiqꞌuin, richin queriꞌ at katzekelben, n xchaꞌ ri Pedro.

29 Pero ri Jesús can jariꞌ xubij chire: Can kitzij cꞌa ninbij chive, chi 
xabachique vinek can cꞌo ri xtucꞌul, vi voma yin y roma ri utzilej chꞌabel 
richin colotajic ruyoꞌon ta can rachoch, rachꞌalal e alabon y xtaniꞌ, rute-rutataꞌ, 
rixjayil, ralcꞌual o rulef. 30 Can qꞌuiy cꞌa xtucꞌul ri nibanon queriꞌ. Can pa ciento 
cꞌa bey más qꞌuiy ri xtucꞌul yan chupan re tiempo re kachapon. Xtucꞌul yan 
rachoch, rachꞌalal e alabon y xtaniꞌ, ruteꞌ, ralcꞌual o rulef. Can riqꞌuin vi cꞌa 
tijoj-pokonal o roma tzekelbey vichin yin, pero chupan apo ri jun chic tiempo 
chikavech apo, can xtucꞌul cꞌa ri rucꞌaslen ri xa man qꞌuisel ta. p 31 Y e qꞌuiy cꞌa 
ri janíla quikꞌij vacami, xtapon ri kꞌij tok manek chic quikꞌij xticꞌojeꞌ. Y e qꞌuiy ri 
manek quikꞌij re vacami, xtapon ri kꞌij tok xticꞌojeꞌ quikꞌij, q xchaꞌ ri Jesús.

Ri Jesús nunataj chic jun bey chi xticamisex
32 Ri Jesús, ri rutijoxelaꞌ y ri chꞌakaꞌ chic vinek, quichapon cꞌa el bey pa tinamit 

Jerusalem. Y can jacꞌa ri Jesús ri icꞌovinek-el chiquivech, y romariꞌ ri rutijoxelaꞌ y 
ri vinek can achique la niquitzꞌet y quixibin chukaꞌ quiꞌ e tzeketel-el chirij. Cꞌariꞌ ri 
Jesús xeruchꞌer cꞌa el jubaꞌ ri cablajuj rutijoxelaꞌ y xubij chic cꞌa chique ri achique 
chi tijoj-pokonal ri xtucꞌovisaj. r 33 Rijaꞌ xubij cꞌa chique: Rix ivetaman chi pa tinamit 
Jerusalem kachapon-vi-el bey, y ja ri chiriꞌ ri xquijach-vi-el yin ri xinalex chiꞌicojol. 
Xquijach-el pa quikꞌaꞌ ri principal-iꞌ tak sacerdotes y pa quikꞌaꞌ ri etamanelaꞌ chirij 
ri ley. Y rijeꞌ xtiquibij chi tikaꞌ ri camic pa nuviꞌ. Y chukaꞌ xquinquijech-el pa quikꞌaꞌ 
vinek ri xa man e israelitas ta. 34 Y ri vinek riꞌ xquinquitzeꞌej, s xquinquichubaj, 
xquinquichꞌey, y cꞌariꞌ xquinquicamisaj. Pero pa rox kꞌij xquicꞌastej-pe.

Ri nicajoꞌ ri Jacobo y ri Juan
35 Y ri Jacobo y ri Juan, ri e rucꞌajol ri achin rubiniꞌan Zebedeo, xejel cꞌa apo 

riqꞌuin ri Jesús, y xquibij chire: Tijonel, xechaꞌ cꞌa chire. Roj nikajoꞌ nikacꞌutuj 
jun utzil chave. t Pero naben ta cꞌa utzil can naben ri xtikacꞌutuj chave, xechaꞌ.

36 Y rijaꞌ xubij chique: ¿Achique cꞌa chi utzil ri nivajoꞌ? xchaꞌ.

SAN MARCOS 10  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



127

 

u Hch. 12:2. v Ap. 1:9. w Mt. 20:24. x Lc. 22:25. y Mr. 9:35. z Jn. 13:14; Fil. 2:7. 
a Is. 53:10. b Mt. 20:29. c Lc. 18:35. d Jer. 23:5; Ro. 1:3; Ap. 22:16. 

37 Y rijeꞌ xquibij cꞌa: Roj nikajoꞌ cꞌa chi tok cꞌo chic akꞌij-acꞌojlen rat, naben ta 
chukaꞌ chike roj chi nicꞌojeꞌ kakꞌij, nayaꞌ ta kꞌij chike richin chi yojtzꞌuyeꞌ ta apo 
aviqꞌuin; jun ta ri nicꞌojeꞌ pan avajquikꞌaꞌ y jun ta ri pan avajxocon (izquierda).

38 Pero ri Jesús xubij chique: Rix man ivetaman ta cꞌa chi cꞌayef chive 
ri nicꞌutuj. Y romariꞌ yin nincꞌutuj cꞌa chive: ¿Nicochꞌ cami rix ri xtiban 
chuve yin? ¿Y nicochꞌ cami chukaꞌ rix jun tijoj-pokonal achiꞌel ri xtikaꞌ pa 
nuviꞌ yin? Roma ronojel cꞌa re xtikꞌax pa nuviꞌ, xa achiꞌel jun cꞌayevalej 
bautismo, xchaꞌ ri Jesús.

39 Y rijeꞌ xquibij cꞌa: Nikacochꞌ, xechaꞌ.
Y ri Jesús xubij chic cꞌa chique: Can kitzij vi cꞌa chi rix xticochꞌ na 

vi achiꞌel ri xtiban chuve yin. u Chukaꞌ can xticochꞌ jun tijoj-pokonal v 
achiꞌel ri xtikaꞌ pa nuviꞌ yin; ri xa xtikꞌax pa nuviꞌ achiꞌel jun cꞌayevalej 
bautismo. 40 Jacꞌa ri nicꞌutuj chuve chi jun nitzꞌuyeꞌ ta pa vajquikꞌaꞌ y jun 
ri nitzꞌuyeꞌ ta pa vajxocon (izquierda), riꞌ man pa nukꞌaꞌ ta cꞌa yin cꞌo-
vi richin chi ninyaꞌ chive. Roma ri nicꞌutuj rix, riꞌ xa quichin chic cꞌa ri 
xtubij ri Dios chi utz chi yetzꞌuyeꞌ ri chiriꞌ, xchaꞌ ri Jesús.

41 Y ri lajuj chic tijoxelaꞌ, tok xcacꞌaxaj ri xbitej, xpe cꞌa coyoval chique ri Jacobo 
y ri Juan. w 42 Y jacꞌariꞌ tok ri Jesús xeroyoj ri rutijoxelaꞌ y xubij cꞌa chique: Yin 
ninbij chi rix jebel ivetaman chi re vaveꞌ chuvech re ruvachꞌulef, ja ri banon 
kꞌatoy tak tzij chique, jariꞌ ri ecꞌo pa quiviꞌ ri vinek, y roma cꞌa can ecꞌo ri 
vinek pa quikꞌaꞌ, romariꞌ can niquinaꞌ chi ja rijeꞌ ri e cajaf. x Xa can xe cꞌa ri cꞌo 
quikꞌij ri yebin ri cꞌo chi niban. 43 Jacꞌa ri chiꞌicojol rix man que ta riꞌ. Roma ri 
nrajoꞌ cꞌa nicꞌojeꞌ rukꞌij chive rix, nicꞌatzin chi nuna-ka-riꞌ chi xa manek rukꞌij y 
tuchꞌutinirisaj-riꞌ richin nusuj-riꞌ chubanic xabachique samaj. y 44 Vi jun cꞌa chive 
rix can nrajoꞌ chi ja rijaꞌ ri nabey y cꞌo ta rukꞌij, can tunaꞌ cꞌa riꞌ chi xa manek rukꞌij 
y tuchꞌutinirisaj-riꞌ richin chi nusuj-riꞌ chubanic xabachique samaj quichin conojel 
ri chꞌakaꞌ chic. 45 Y que cꞌa riꞌ yin ri xinalex chiꞌicojol. Yin man ninpokonaj ta 
yisamej coma ri chꞌakaꞌ, z roma can richin riꞌ tok xipe; y man xipe ta cꞌa richin chi 
ecꞌo chic chꞌakaꞌ yebanon-pe ri ninbij chique. Can jacꞌa yin ri yibanon ri samaj, y 
can jacꞌa yin ri yiyoꞌon ri nucꞌaslen richin queriꞌ e qꞌuiy ri yecolotej, a xchaꞌ ri Jesús.

Ri Jesús nucꞌachojirisaj ri Bartimeo, ri achin moy
46 Cꞌariꞌ ri Jesús y ri rutijoxelaꞌ xeꞌapon cꞌa ri pa tinamit Jericó. Y tok 

rijeꞌ niquiyaꞌ cꞌa can ri tinamit, e janíla cꞌa e qꞌuiy vinek ri e tzekelbeyon-
el b quichin. Y ri chiriꞌ chuchi-bey cꞌo cꞌa jun moy rubiniꞌan Bartimeo, 
rucꞌajol jun achin rubiniꞌan Timeo. Rijaꞌ tzꞌuyul cꞌa ri chiriꞌ, nucꞌutulaꞌ can 
ru-limosna chique ri vinek ri yekꞌax queriꞌ. c 47 Y tok rijaꞌ xracꞌaxaj cꞌa chi 
ri nikꞌax-el queriꞌ ja ri Jesús aj-Nazaret, rijaꞌ riqꞌuin cꞌa ruchukꞌaꞌ xchꞌon y 
xubij: Tajoyovaj nuvech rat Jesús, ri at riy-rumam can ri rey David, d xchaꞌ.

48 Y e qꞌuiy cꞌa vinek ri xquibilaꞌ chire chi man chic tichꞌon. Pero rijaꞌ 
xa riqꞌuin más ruchukꞌaꞌ ri nichꞌon y nubij cꞌa: Rat ri riy-rumam can ri 
rey David, tajoyovaj nuvech roma re nubanon, nichaꞌ cꞌa.

49 Y ri Jesús xracꞌaxaj cꞌa ri ruchꞌabel. Romariꞌ xpaꞌe-ka y xubij cꞌa chi 
toyox-pe ri achin.

Y jacꞌariꞌ xbecoyoj-pe ri achin moy y xquibij chire: Man taxibij-aviꞌ. 
Joꞌ kiqꞌuin. Ri Jesús yaroyoj, xechaꞌ chire.

50 Y ri achin can xe cꞌa xracꞌaxaj queriꞌ, can jariꞌ xyacatej-pe. Xuyaꞌ 
can ri rukꞌuꞌ chiriꞌ y xbe-apo riqꞌuin ri Jesús. 51 Y ri Jesús xucꞌutuj chire: 
¿Achique cꞌa ri navajoꞌ?

Y ri achin moy xubij chire: Tijonel, xchaꞌ rijaꞌ. Yin ninvajoꞌ yitzuꞌun, xchaꞌ.
52 Y ri Jesús can jariꞌ xubij cꞌa chire: Vacami xa utz chic yabe, roma yatzuꞌun 

chic. Y reꞌ roma ri xacukubaꞌ acꞌuꞌx viqꞌuin. e Xacolotej cꞌa chuvech re amoyirinen.
Y ri moy can xtzuꞌun-vi f y xrojkaj-el ri Jesús.

Ri xbanatej tok ri Jesús xapon-apo chunakaj 
ri tinamit Jerusalem y tok xoc-apo

11  1 Y tok nakaj chic ecꞌo-vi chique ri tinamit quibiniꞌan Betfagé y 
Betania, xa jubaꞌ chic nrajoꞌ chi yeꞌapon pa tinamit Jerusalem, 

roma can chuxeꞌ chic apo ri juyuꞌ rubiniꞌan Olivos g ecꞌo-vi. Y jariꞌ tok ri Jesús 
xerutek-el e caꞌiꞌ chique ri rutijoxelaꞌ. 2 Rijaꞌ xubij cꞌa el chique: Quixbiyin-apo 
chupan la ti tinamit la nitzu-apo chilaꞌ. Y can ja yan ri xquixoc-apo, jariꞌ xtivil 
jun alaj burro h ximil can chiriꞌ. Y ri chicop riꞌ can cꞌa man jun chꞌocolbeyon 
richin. Tisoloꞌ cꞌa pe y ticꞌama-pe chuve. 3 Y vi cꞌo jun xtibin-pe chive chi 
achique roma nisol-pe ri chicop, tibij chire chi nicꞌatzin chire ri Ajaf, i pero 
chanin xtorutzolij can, quixchaꞌ can chire, xeꞌucheꞌex-el roma ri Jesús.

4 Y ri caꞌiꞌ tijoxelaꞌ xebe cꞌa. Tok xeꞌapon, xquil na vi ri alaj burro, ximon can 
chiriꞌ pa bey, ri acuchi niban-vi-apo oquen ri chuva-jay. Y rijeꞌ xquisol cꞌa pe.

5 Pero tok rijeꞌ niquisol cꞌa pe ri alaj burro, xetzꞌet-pe coma jun caꞌiꞌ ri 
ecꞌo chiriꞌ y xquibij chique ri e caꞌiꞌ tijoxelaꞌ: ¿Achique yixajin chubanic 
chiriꞌ? ¿Achique roma yixajin chusolic ri ti alaj burro? xecha-pe chique.

6 Y ri tijoxelaꞌ xquibij cꞌa ri rubin-el ri Jesús chique. Y ri xetzꞌeton-pe 
quichin xquiyaꞌ kꞌij chique richin chi xquicꞌuaj-el ri alaj burro riꞌ. 7 Y ri 
tijoxelaꞌ riꞌ xquiqꞌuen cꞌa pe ri alaj burro chire ri Jesús. Cꞌariꞌ xquiyaꞌ 
cꞌa quikꞌuꞌ chirij ri chicop riꞌ, richin chi ri Jesús xchꞌoque-el chirij. j 8 Y e 
qꞌuiy cꞌa chique ri vinek richin chi niquiyaꞌ rukꞌij ri Jesús, xquiriqꞌuilaꞌ ri 
quikꞌuꞌ pa rubey. Y chꞌakaꞌ chic vinek richin chi xquiyaꞌ chukaꞌ rukꞌij ri 
Jesús, xebequicꞌamala-pe rukꞌaꞌ tak cheꞌ richin vikobel (vekobel), richin 
chi xequiricꞌ pa rubey. k Y que cꞌa riꞌ niquibanalaꞌ e benek.

9 Ri vinek cꞌa ri e nabey chuvech ri Jesús y ri ecꞌo can chirij, can 
riqꞌuin cꞌa ronojel cuchukꞌaꞌ niquibij: ¡Matiox chi petenek re Jun reꞌ! 
¡Rijaꞌ urtisan-pe l roma ri Ajaf Dios! ¡Rijaꞌ petenek pa rubiꞌ ri Ajaf Dios! 
10 ¡Matiox chi nitzolej yan chic pe ri rukꞌatbel-tzij ri David ri katataꞌ ri 
xcꞌojeꞌ ojer can! ¡Matiox chire ri Dios ri cꞌo chilaꞌ chicaj! m xechaꞌ cꞌa.

11 Y ri Jesús xoc cꞌa apo ri pa tinamit Jerusalem y xbekꞌax-pe ri pa 
rachoch ri Dios y xerutzuꞌ can ri ecꞌo chiriꞌ. Y tok xkꞌekumer-pe, rijaꞌ e 
rachibilan ri e cablajuj rutijoxelaꞌ xebe ri pa tinamit Betania.

Tok ri Jesús xubij chire ri víquix chi man jun bey chic xtivachin
12 Pa rucaꞌn kꞌij tok quichapon bey richin yetzolin-pe pa Betania y yebe 

pa Jerusalem, ri Jesús xpe cꞌa vayjal chire. n 13 Y rijaꞌ cꞌanej cꞌa xutzuꞌ chi 
cꞌo jun víquix (higo) tiquil, y janíla jebel rubanon ri ruxak. Xbe cꞌa apo 
riqꞌuin, richin nerucanoj-pe jun ruvech. Pero tok xapon-apo riqꞌuin, xa 
man jun ruvech cꞌo, xa ruyon ruxak. o Roma man rukꞌijul ta richin cꞌo 
ruvech. 14 Jacꞌariꞌ tok ri Jesús xchꞌon chire ri cheꞌ y xubij cꞌa: Man cꞌa 
xcavachin ta chic. Can man jun chic cꞌa vinek xtitijon ri avech, xchaꞌ.

Y ri rutijoxelaꞌ can xcacꞌaxaj cꞌa ri xubij.

Tok ri Jesús xerokotala-pe ri cꞌayinelaꞌ y ri lokꞌonelaꞌ pa rachoch ri Dios
15 Y xeꞌapon chic cꞌa pa tinamit Jerusalem. Y ri Jesús xbe cꞌa pa rachoch 

ri Dios. Pero tok rijaꞌ cꞌo chic chiriꞌ, xerokotala-pe ri cꞌayinelaꞌ y ri 
lokꞌonelaꞌ ri ecꞌo chiriꞌ. p Y chique ri jaloy-ruvech mero, xerutecꞌmayilaꞌ can 
ri qui-mesas. Y que chukaꞌ riꞌ xuben can chique ri quichꞌacat ri cꞌayil tak 
palomas. 16 Y rijaꞌ man xrajoꞌ ta cꞌa chi ri vinek quicꞌuan ejkaꞌn, yekꞌax ta 
chupan ri ruva-jay richin ri rachoch ri Dios. 17 Cꞌariꞌ rijaꞌ, xucꞌut cꞌa chukaꞌ 
chiquivech ri vinek riqꞌuin ri ruchꞌabel ri Dios, chi ri rachoch ri Dios xa 
can richin vi oración. Romariꞌ rijaꞌ xubij chique ri vinek: ¿Man tzꞌibatel ta 
cami can chupan ri ruchꞌabel ri Dios chi ri vachoch jay richin chi niquiben 
orar conojel vinek ri ecꞌo chuvech re ruvachꞌulef? q Pero rix xa man richin 
ta riꞌ icusan-vi, xa ibanon quijul elekꞌomaꞌ r chire, xchaꞌ rijaꞌ.

18 Y riꞌ xacꞌaxex cꞌa coma ri principal-iꞌ tak sacerdotes y ri etamanelaꞌ 
chirij ri ley. Pero roma rijeꞌ yequitzꞌet ri vinek chi can niquicambej 
ri chꞌabel ri nubij ri Jesús chique, romariꞌ xa can niquicanolaꞌ cꞌa chi 
achique ta jun rubanic niquiben richin chi niquicamisaj ri Jesús. s Ri 
principal-iꞌ tak sacerdotes y ri etamanelaꞌ riꞌ niquixibij cꞌa quiꞌ chuvech ri 
Jesús, roma xa can jubama conojel ri vinek jebel nicacꞌaxaj ri rutijonic. 
19 Y tok xkꞌekumer-pe, ri Jesús e rachibilan ri rutijoxelaꞌ xbe cꞌa. Man 
xcꞌojeꞌ ta ka ri chiriꞌ pa tinamit Jerusalem.

Ri nucꞌut ri Jesús chikavech riqꞌuin ri víquix ri xchakiꞌj-ka
20 Nimakꞌaꞌ rucaꞌn kꞌij, tok quichapon bey pa Jerusalem, xquitzꞌet cꞌa chi chakiꞌj 

chic ri víquix (higo) ri xchꞌon can ri Jesús riqꞌuin, chi man jun bey chic xtuyaꞌ 
ruvech. t 21 Y ri Pedro chanin cꞌa xokaꞌ chucꞌuꞌx, y xubij chire ri Jesús: Tijonel, 
tatzuꞌ la víquix (higo), xa can xchakiꞌj-vi-ka achiꞌel ri xabij, xchaꞌ cꞌa ri Pedro.

22 Pero ri Jesús xubij cꞌa chique conojel ri rutijoxelaꞌ: Rix chukaꞌ nicꞌatzin chi 
nicukubaꞌ icꞌuꞌx riqꞌuin ri Dios. 23 Roma riqꞌuin ri queriꞌ, can kitzij ninbij chive 
chi xabachique ri nibin chire re juyuꞌ reꞌ chi tel-el vaveꞌ u y tikꞌax chupan ri 
nimalej yaꞌ rubiniꞌan mar, can queriꞌ nibanatej. Vi can kitzij nucukubaꞌ rucꞌuꞌx 
y man nipe ta pa ránima chi xa man nibanatej ta laꞌek riꞌ. 24 Roma cꞌa riꞌ, yin 
can ninbij cꞌa chive chi ronojel ri nicꞌutuj tok rix niben orar y nichꞌob chi can 
xticꞌul-vi, can xtika-vi cꞌa pe riꞌ. v 25 Y tok niben orar, can man ta jun ri nikꞌaton 
richin. Roma vi xa cꞌo ta jun ri cꞌo rubanon chivech, ticuyuꞌ. w Richin queriꞌ ri 
aj-chicajil Itataꞌ xquixrucuy chukaꞌ rix riqꞌuin ri imac ri yeꞌibanalaꞌ chuvech. 
26 Roma vi rix xa man nicuy ta rumac jun ri cꞌo rubanon chive, x chukaꞌ ri aj-
chicajil Itataꞌ man xtucuy ta ri imac ri yeꞌibanalaꞌ chuvech.

Ecꞌo ri yecꞌutun chire ri Jesús chi achique xyoꞌon kꞌatbel-tzij pa rukꞌa
27 Ri Jesús e rachibilan ri rutijoxelaꞌ xeꞌapon chic cꞌa pa tinamit 

Jerusalem. Y chiriꞌ cꞌa pa rachoch ri Dios cꞌo-vi rijaꞌ tok xeꞌapon ri principal-
iꞌ tak sacerdotes riqꞌuin, y chukaꞌ ri etamanelaꞌ chirij ri ley y ri rijitaꞌk tak 
achiꞌaꞌ ri cꞌo quikꞌij. y 28 Y xquicꞌutuj cꞌa chire: ¿Achique xyoꞌon kꞌatbel-tzij 
pan akꞌaꞌ richin xeꞌavokotaj-el ri vinek cꞌayinelaꞌ vaveꞌ pa rachoch ri Dios? 
¿Y achique xbin chave chi queꞌabanalaꞌ que tak reꞌ? xechaꞌ chire.

29 Xpe ri Jesús xubij cꞌa chique ri achiꞌaꞌ riꞌ: Yin cꞌo chukaꞌ jun ri ninvajoꞌ 
nincꞌutuj chive. Y vi rix xtibij chuve, yin chukaꞌ xtinbij chive achique yoyon 
uchukꞌaꞌ chuve richin yenbanalaꞌ que tak reꞌ. 30 Tivacꞌaxaj cꞌa jebel re xtincꞌutuj 
chive. ¿Ri Juan xtak-pe roma ri Dios richin xeruben bautizar ri vinek? ¿O xa vinek 
xebin chire chi tubanaꞌ queriꞌ? Tibij cꞌa chuve ri achique nichꞌob, xchaꞌ chique.

31 Y ri principal-iꞌ tak sacerdotes, ri etamanelaꞌ y chukaꞌ ri rijitaꞌk tak 
achiꞌaꞌ ri cꞌo quikꞌij, xquibilaꞌ cꞌa chiquivech: ¿Achique cꞌa xtikabij chire re 
Jesús vacami? xecha-ka. Roma vi nikabij chi ri Juan ja ri Dios takayon-pe 
richin, ri Jesús xtubij cꞌa chike chi achique cꞌa roma tok man xinimaj ta. 32 Y 
vi nikabij chi xa vinek xebin chire ri Juan chi tubanaꞌ queriꞌ, cꞌayef chike roj.

Rijeꞌ xquichꞌob-ka queriꞌ, roma quixibin-quiꞌ chiquivech ri vinek. Roma 
conojel ri vinek can quetaman cꞌa chi ri Juan can xukꞌalajirisaj-vi ri xbix 
chire roma ri Dios. z Xa can jun cꞌa rusamajel ri Dios. 33 Y cꞌariꞌ cꞌa rije 
xquibij-apo chire ri Jesús: Roj man ketaman ta, xechaꞌ.

Y ri Jesús can jacꞌa chukaꞌ riꞌ xubij chique: Roma cꞌa rix xa man 
xixtiquir ta xibij chuve, que cꞌa chukaꞌ riꞌ yin man xtinbij ta chive achique 
yoyon kꞌij chuve richin yenbanalaꞌ quereꞌ, xchaꞌ ri Jesús.

Ri cꞌambel-tzij chiquij ri itzel tak kajoy-ulef

12  1 Y ri Jesús, riqꞌuin cꞌa cꞌambel tak tzij xchꞌon-vi quiqꞌuin. Rijaꞌ 
que cꞌa reꞌ ri xubilaꞌ chique: Xcꞌojeꞌ cꞌa jun achin ri xutic ruvech 

ri rulef riqꞌuin uva. a Xucꞌojoj rij ri rulef y xuben chukaꞌ achiꞌel jun ti pila 
ri pan ulef ri richin niyitzꞌ ri uva. Xuben chukaꞌ jun tzꞌak ri nej jotol, y pa 
ruviꞌ riꞌ xcꞌoje-vi rachoch ri chajinel.

Cꞌariꞌ xuyaꞌ can pa kajic chique caꞌi-oxiꞌ samajelaꞌ, y rijaꞌ xbe nej.
2 Y ri rajaf ri ulef xutek cꞌa jun raj-icꞌ achin quiqꞌuin ri achiꞌaꞌ ri e kajayon ri 

ulef, tok can tiempo chic richin chi nerucꞌulu-pe ri uva kajbel richin ri ulef. 
3 Jacꞌa tok xapon ri aj-icꞌ quiqꞌuin ri achiꞌaꞌ ri e kajayon ri ulef, re kajoy tak 
ulef reꞌ xquichop cꞌa ri aj-icꞌ y xquichꞌey, y man jun cꞌa uva xquiya-el pa rukꞌaꞌ. 
4 Y ri rajaf ri ulef xutek chic cꞌa jun raj-icꞌ achin cꞌa quiqꞌuin ri kajoy tak ulef, 
chucꞌamic ri uva kajbel richin ri ulef. Pero ri achiꞌaꞌ kajoy tak ulef xa chi abej 
xquicꞌul-vi-apo y xquisocola-el pa rujolon (ruviꞌ). Qꞌuiy cꞌa ri xquibanalaꞌ y 
xquibila-el chire, y queriꞌ xquitek-el. 5 Pero ri rajaf ri ulef xutek chic jun raj-icꞌ. 
Y re aj-icꞌ reꞌ xcamisex coma ri kajoy tak ulef. Y e janíla cꞌa chꞌakaꞌ chic rajicꞌaꞌ 
xerutek, pero conojel cꞌo xquicꞌulvachilaꞌ. b Ecꞌo xechꞌay, y ecꞌo xecamisex.

6 Y pa ruqꞌuisibel, ri rajaf ri ulef xaxe chic cꞌa ri rucꞌajol xcꞌojeꞌ can riqꞌuin y 
rijaꞌ janíla nrajoꞌ ri rucꞌajol. Pero ri rajaf ri ulef xutek cꞌa ri rucꞌajol c cꞌa quiqꞌuin ri 
achiꞌaꞌ ri e kajayon ri rulef, roma rijaꞌ xuchꞌob: Ri achiꞌaꞌ kajoy-ulef can xqueniman-
vi cꞌa tok xtiquitzꞌet chi can ja ri cꞌajolaxel ri napon, xcha-ka pa ránima. 7 Pero tok 
ri achiꞌaꞌ ri e kajoy richin ri ulef xquitzꞌet chi ja ri rucꞌajol ri rajaf ri ulef ri xapon, 
xquibilaꞌ cꞌa chiquivech: Jareꞌ ri xtichinan can ronojel re ulef re kakajon vacami. 
¿Achique roma man nikacamisaj? Richin queriꞌ pa kakꞌaꞌ roj nicꞌoje-vi can re 
ulef, xechaꞌ cꞌa. 8 Y can que vi cꞌa riꞌ xquiben. Xquichop ri cꞌajolaxel, xquicamisaj. d 
Xquelesaj cꞌa el ri chiriꞌ pa rulef. Rijeꞌ xbequitorij cꞌa can jucꞌan chic ulef.

9 Cꞌariꞌ ri Jesús xubij: ¿Achique cami xtuben ri rajaf ri ulef quiqꞌuin ri 
achiꞌaꞌ kajoy tak ulef? Ri rajaf ri ulef xtipe cꞌa y xquerucamisaj ri kajoy 
tak ulef riꞌ y ri rulef xtuyaꞌ chic can pa kajic chique chꞌakaꞌ chic. e

10 ¿Y can man jun bey cami chukaꞌ itzꞌeton ri jun tzij tzꞌibatel can 
chupan ri ruchꞌabel ri Dios? Ri tzij ri nubij:

Cꞌo cꞌa jun abej f ri man xkaꞌ ta chiquivech ri chꞌakaꞌ banoy tak jay.
Pero re abej reꞌ can xchꞌacon-vi, roma re abej reꞌ xa can cꞌo-vi ri 

xucusan chire ri jay richin chi ri jay riꞌ man nitzak ta.

 11 Can ja vi ri Ajaf xbanon reꞌ, y ri runakꞌ tak kavech can man jun bey 
cꞌa quitzꞌeton chi nibanatej ta quereꞌ.

Queriꞌ nubij ri ruchꞌabel ri Dios.
12 Y ri achiꞌaꞌ achok iqꞌuin xchꞌon-vi ri Jesús cꞌo ta xcajoꞌ chi xquichop 

yan ta el, roma xquinabej chi ri achiꞌaꞌ kajoy tak ulef ri xerunataj chupan 
ri cꞌambel-tzij, xa chiquij rijeꞌ xchꞌon-vi. Y xa man jun xquiben richin 
xquichop ta el, g roma niquixibij-quiꞌ chiquivech ri vinek ri ecꞌo riqꞌuin. 
Rijeꞌ xquiyaꞌ cꞌa can ri Jesús y xebe.

Nicꞌutux chire ri Jesús vi utz o man utz ta nitoj ri alcaval
13 Y ri achiꞌaꞌ riꞌ ecꞌo cꞌa chꞌakaꞌ chic cachibil ri xequitek-pe. Xequitek 

cꞌa pe caꞌi-oxiꞌ achiꞌaꞌ fariseos y chukaꞌ e caꞌi-oxiꞌ ruvinak ri rey Herodes, 
richin chi niquiyaꞌ ta pa cꞌayef ri Jesús y nitzak ta pa quikꞌaꞌ riqꞌuin ri 
chꞌabel ri nubij. h 14 Cꞌariꞌ rijeꞌ xepe cꞌa y xquibij chire ri Jesús: Rat ri at jun 
Tijonel, roj can ketaman cꞌa chi xaxe vi cꞌa ri kitzij ri nikaꞌ chavech y jariꞌ 
ri natzijoj. Y rat man naxibij ta chukaꞌ aviꞌ chuvech jun vinek, stapeꞌ can 
janíla ta rukꞌij. Y can nacꞌut-vi ri ruchꞌabel ri Dios pa rubeyal. ¿Achique 
cꞌa nabij chike? ¿Rucꞌamon cami chi nikatoj ri alcaval ri nubij ri rey César 
ri cꞌo chi nikatoj o xa man rucꞌamon ta chi nikatoj chire? xechaꞌ cꞌa.

15 Pero ri Jesús can retaman-vi chi riqꞌuin caꞌiꞌ quipalej ri niquicꞌutuj queriꞌ. 
Romariꞌ rijaꞌ xubij chique: ¿Achique cꞌa roma rix nitej ikꞌij richin yinitejtobej? i 
Ticꞌamaꞌ cꞌa pe ri mero riꞌ y tintzuꞌ na cꞌa achique ruvech, xchaꞌ chique.

16 Y rijeꞌ xbequicꞌamaꞌ cꞌa pe ri mero richin niquicꞌut chuvech. Y cꞌariꞌ 
rijaꞌ xucꞌutuj cꞌa chique: ¿Achok vachibel cꞌa laꞌ? ¿Y achok biꞌ chukaꞌ la cꞌo 
chuvech la mero? xchaꞌ rijaꞌ.

Y rijeꞌ xquibij: Richin ri rey César, xechaꞌ.
17 Y jariꞌ tok ri Jesús xubij chique: Titojoꞌ ri alcaval chire ri César 

riqꞌuin ri mero ri rucꞌamon chi niyaꞌ chire rijaꞌ. Y tiyaꞌ chire ri Dios, 
ronojel ri rucꞌamon chi niyaꞌ chire rijaꞌ, xchaꞌ ri Jesús chique.

Y rijeꞌ can achique la xquinaꞌ tok xcacꞌaxaj ri xubij ri Jesús chique, 
roma man xetiquir ta xquiyaꞌ pa cꞌayef.

Ri caminakiꞌ can xquecꞌastej-vi
18 Y jacꞌariꞌ tok chꞌakaꞌ chique ri achiꞌaꞌ saduceos xeꞌapon riqꞌuin ri Jesús. Re 

achiꞌaꞌ reꞌ man niquinimaj ta cꞌa chi ri caminakiꞌ xquecꞌastej chic pe. j Y roma cꞌa 
riꞌ rijeꞌ xquibij chire ri Jesús: 19 Rat ri at jun Tijonel chukaꞌ, cꞌo cꞌa jun ri nikajoꞌ 
nikacꞌutuj chave. Ri Moisés can rutzꞌiban-vi cꞌa can chike, chi tok jun achin 
nuyaꞌ can ri rixjayil roma ri niquen-el (nicom-el) y man jun ralcꞌual nicꞌojeꞌ can, 
can jun cꞌa rachꞌalal rijaꞌ ri cꞌo chi nicꞌuleꞌ riqꞌuin ri malcaꞌn-ixok, richin queriꞌ 

yecꞌojeꞌ ta ralcꞌual riqꞌuin ri ixok malcaꞌn. Y vi can ecꞌo ralcꞌual yecꞌojeꞌ riqꞌuin ri 
ixok, ri nabey alaꞌ noc ralcꞌual ri caminek chic el. k 20 Y rijeꞌ xquibij cꞌa: Que cꞌa 
riꞌ xecꞌojeꞌ e vukuꞌ achiꞌaꞌ cachꞌalal quiꞌ. Ri nabey xcꞌuleꞌ. Pero xquen-el (xcom-
el), y man jun ralcꞌual xcꞌojeꞌ. 21 Xpe ri rucaꞌn achin, ri rachꞌalal can ri achin ri 
caminek chic el, xcꞌuleꞌ riqꞌuin ri malcaꞌn ixok. Pero chukaꞌ re achin reꞌ xquen-el 
(xcom-el) y man jun ralcꞌual xcꞌojeꞌ. Ri rox achin can ja chukaꞌ riꞌ xucꞌulvachij-el, 
achiꞌel ri caꞌiꞌ nabey tak rachꞌalal y ri ixok cꞌa xcꞌojeꞌ na can. 22 Che vukuꞌ achiꞌaꞌ 
cachꞌalal quiꞌ quereꞌ xquicꞌulvachila-el. Y man jun chique re vukuꞌ achiꞌaꞌ reꞌ 
xcꞌojeꞌ ta can ralcꞌual. Y pa ruqꞌuisibel xquen chukaꞌ el (xcom chukaꞌ el) ri ixok. 
23 Y ri achiꞌaꞌ saduceos xquibij cꞌa chire ri Jesús: Rat nabij chi xtapon jun kꞌij tok 
ri caminakiꞌ xquecꞌastej-pe. Tok xtapon cꞌa ri kꞌij riꞌ, ¿achok ixjayil cꞌa xtoc re 
ixok reꞌ? Roma che vukuꞌ achiꞌaꞌ cachꞌalal quiꞌ xecꞌojeꞌ riqꞌuin, xechaꞌ.

24 Can jacꞌariꞌ tok ri Jesús xubij chique ri achiꞌaꞌ riꞌ: ¿Man cami ix 
sachinek ta riqꞌuin ri xibij, roma man kꞌaxinek ta chivech ri nubij chupan 
ri ruchꞌabel ri Dios? ¿Man cꞌa ivetaman ta chi ri ruchukꞌaꞌ ri Dios janíla 
nim? l 25 Roma tok ri caminakiꞌ xquecꞌastej-el, man xquecꞌuleꞌ ta chic, ni man 
chukaꞌ xqueyatej ta el quimiꞌal-quicꞌajol richin yecꞌuleꞌ. Xa xqueꞌoc achiꞌel 
ri ángeles m ri ecꞌo chilaꞌ chicaj. 26 Y ri caminakiꞌ can xquecꞌastej-vi, y yin 
ninchꞌob chi rix jebel ivetaman ri achique ri tzꞌibatel can roma ri Moisés, 
tok rijaꞌ xutzꞌet ri ruxulu-quiej, ri jun kꞌayis cꞌo ruqꞌuixal, nicꞌat, y chiriꞌ 
xbechꞌon-pe ri Dios chire y xubij: Ja yin ri ru-Dios ri Abraham, ri ru-Dios 
ri Isaac y ri ru-Dios chukaꞌ ri Jacob, xchaꞌ chire. n 27 Y vi ta rijeꞌ e caminakiꞌ 
richin jantapeꞌ y xa man ta yecꞌastej chic pe jun bey, ri Dios man ta qui-
Dios rijeꞌ, roma ri Dios can qui-Dios vi ri cꞌo quicꞌaslen y man quichin ta ri 
caminakiꞌ. Roma cꞌa riꞌ yin ninbij chi xa ix sachinek riqꞌuin ri nibij, xchaꞌ ri 
Jesús chique.

Tok ri Jesús xubij ri achique pixaꞌ ri más nim
28 Y jacꞌariꞌ tok xjel-apo riqꞌuin ri Jesús jun etamanel chirij ri ley. Ri 

etamanel riꞌ xracꞌaxaj cꞌa ri xquibij ri achiꞌaꞌ saduceos chire ri Jesús, y 
xracꞌaxaj chukaꞌ ri xubij ri Jesús chique ri achiꞌaꞌ riꞌ. Y chuvech rijaꞌ can 
kꞌalaj vi chi utz ri xubij ri Jesús y cꞌariꞌ xucꞌutuj cꞌa: ¿Achique cꞌa chique 
ri pixaꞌ ri xuyaꞌ ri Dios pa rukꞌaꞌ ri Moisés, ri cꞌo pa nabey? o xchaꞌ chire ri 
Jesús.

29 Y ri Jesús xubij cꞌa chire: Ri nabey pixaꞌ jacꞌa ri nubij: Tivacꞌaxaj cꞌa rix 
aj-Israel, ri Kajaf xaxe jun, y riꞌ ja ri Kajaf Dios. p 30 Can tivajoꞌ cꞌa ri Dios ri Ivajaf. 
Tivajoꞌ riqꞌuin ronojel ivánima. Tivajoꞌ chupan ri ronojel ri icꞌaslen, riqꞌuin ri 
inojibal y riqꞌuin chukaꞌ ronojel ri ivuchukꞌaꞌ. q Jacꞌareꞌ ri pixaꞌ ri más nim rejkalen. 
31 Y cꞌo chukaꞌ jun rucaꞌn pixaꞌ ri janíla rejkalen y jubama junan riqꞌuin ri nabey. Y 

ri pixaꞌ riꞌ nubij cꞌa: Can achiꞌel navajo-ka-aviꞌ rat, can que cꞌa chukaꞌ riꞌ queꞌavajoꞌ r 
ri chꞌakaꞌ chic. Y ja caꞌiꞌ pixaꞌ reꞌ ri más e nimaꞌk ecꞌo, xchaꞌ cꞌa ri Jesús.

32 Y ri etamanel chirij ri ley xubij cꞌa chire ri Jesús: Tijonel, xchaꞌ cꞌa 
chire. Can queriꞌ vi. Can kitzij ri xabij chi xaxe jun Dios cꞌo, s y man jun chic. 
33 Nicꞌatzin chi nikajoꞌ riqꞌuin ronojel kánima. Nicꞌatzin chi nikajoꞌ riqꞌuin ri 
kanojibal, riqꞌuin ri ronojel ri kacꞌaslen y riqꞌuin chukaꞌ ronojel ri kuchukꞌaꞌ. Y 
achiꞌel chukaꞌ nikajo-ka-kiꞌ roj, can que cꞌa chukaꞌ riꞌ quekajoꞌ ri chꞌakaꞌ chic. 
Vi yekaben cꞌa reꞌ, can más quejkalen que chuvech ri chicop ri yesuj chire ri 
Dios; t tok can ronojel o man ronojel ta ri tiꞌij niporox, xchaꞌ cꞌa ri etamanel.

34 Y tok ri Jesús xracꞌaxaj chi can jebel vi xkꞌax chuvech ri jun 
etamanel riꞌ, ri Jesús xubij cꞌa chire: Rat xa man nej ta chic cꞌa 
atcꞌo-vi richin chi yatoc pa rajavaren o pa rukꞌaꞌ ri Dios, xchaꞌ chire.

Y jariꞌ cꞌa tok man jun chic xbanon covil richin cꞌo ta xucꞌutuj 
chire ri Jesús. u

Ri Jesús nichꞌon chirij ri niquichꞌob ri etamanelaꞌ chirij ri Cristo
35 Y ri Jesús richin yerutijoj cꞌa ri vinek ri quimolon-quiꞌ riqꞌuin, 

chiriꞌ pa rachoch ri Dios, xubij cꞌa chique: ¿Achique cꞌa roma tok ri 
etamanelaꞌ chirij ri ley niquibij chi ri Crísto xa choj jun riy-rumam 
can ri rey David? v 36 Tok xa can ja ri rey David xbin ri xkꞌalajirisex 
chire roma ri Lokꞌolej Espíritu. Ri David can xubij-vi cꞌa:

Ri Ajaf Dios xubij chire ri Vajaf ri Crísto:
Catzꞌuye-pe re pa vajquikꞌaꞌ,
y xquenyaꞌ pan akꞌaꞌ ri yeꞌetzelan avichin. w
Queriꞌ xubij.

37 Y vi ri rey David tok xcꞌaseꞌ chuvech re ruvachꞌulef can xubij Vajaf 
chire ri Crísto, ¿achique cꞌa roma tok ri etamanelaꞌ chirij ri ley niquibij 
chi ri Cristo xa choj jun riy-rumam can ri rey David? x xchaꞌ ri Jesús.

Y janíla cꞌa e qꞌuiy chique ri vinek ri can riqꞌuin vi ronojel 
cánima xcacꞌaxaj ri xubij.

Ri Jesús nukꞌalajirisaj ri quimac ri achiꞌaꞌ e etamanelaꞌ chirij ri ley
38 Y ri Jesús xubij cꞌa chukaꞌ chique ri vinek tok yerutijoj: Man cꞌa tiben achiꞌel 

niquiben ri achiꞌaꞌ e etamanelaꞌ chirij ri ley. y Roma rijeꞌ yalan nikaꞌ chiquivech 
niquicusaj tukutek tak tziek, richin queriꞌ titzꞌet chi janíla quikꞌij. Janíla chukaꞌ 
nikaꞌ chiquivech chi yekꞌejelox can (yekꞌijalox can) ri pa bey ri acuchi nequimolo-
vi-quiꞌ ri vinek. z 39 Y ri pa tak nima-jay ri can nitzijox-vi ri ruchꞌabel ri Dios, can 
jacꞌa ri nabey tak chꞌaquet yequicanolaꞌ, richin queriꞌ tibix chi janíla quikꞌij. Y 

can que chukaꞌ riꞌ yequibanalaꞌ ri pa nimaꞌk tak vaꞌin. 40 Y re achiꞌaꞌ cꞌa chukaꞌ reꞌ 
yequelesalaꞌ ronojel qui-cosas ri malcaniꞌaꞌ tak ixokiꞌ. Y xe richin quenimex chi 
rijeꞌ e utz tak vinek, yeyaloj tok niquibanalaꞌ oración chire ri Dios. Pero rijeꞌ can 
xtika-vi más rucꞌayeval pa quiviꞌ, roma ri quimac janíla qꞌuiy, a xchaꞌ ri Jesús.

Ri rusipanic ri malcaꞌn-ixok
41 Y ri Jesús tzꞌuyul cꞌa ri chiriꞌ chuvech apo ri acuchi niyalox-vi can ri mero 

chiriꞌ pa rachoch ri Dios. Jariꞌ cꞌa tok rijaꞌ yerutzuꞌ ri vinek tok niquiyalaꞌ can mero 
chiriꞌ. Xerutzꞌet cꞌa e qꞌuiy beyomaꞌ ri janíla qꞌuiy mero niquiyalaꞌ can. b 42 Pero 
xapon cꞌa chukaꞌ jun ixok malcaꞌn ri can nikꞌalajin chi man beyon ta. Rijaꞌ xuyaꞌ cꞌa 
can caꞌiꞌ tak mero ri man rubanon ta ni jun centavo. 43 Y tok ri Jesús xutzꞌet ri ixok 
riꞌ, xucꞌut cꞌa chiquivech ri rutijoxelaꞌ y xubij chique: Can kitzij cꞌa ninbij chive chi 
yin nintzꞌet chi xa ja la ti ixok laꞌ ri xyoꞌon can más qꞌuiy, c que chiquivech conojel ri 
e yoyon can mero richin re pa rachoch ri Dios. 44 Roma rijaꞌ, stapeꞌ man qꞌuiy ta oc 
xuyaꞌ can, rijaꞌ xuyaꞌ cꞌa ronojel ri cꞌo riqꞌuin. Jacꞌa la chꞌakaꞌ chic, stapeꞌ janíla qꞌuiy 
mero xquiyalaꞌ can, xa jubaꞌ oc chire ronojel beyomel ri cꞌo quiqꞌuin, xchaꞌ ri Jesús.

Ri Jesús nubij yan ri xtiban chire ri rachoch ri Dios

13  1 Y tok ri Jesús nel cꞌa pe ri pa rachoch ri Dios, jun chique ri 
rutijoxelaꞌ xubij cꞌa chire ri Jesús: Tijonel, xchaꞌ chire. Tatzuꞌ re 

rubanic re rachoch ri Dios, d y re abej re e ucusan chire, xchaꞌ cꞌa.
2 Y ri Jesús xubij chire ri rutijoxel: Rat can yeꞌatzuꞌ cꞌa chi re jay reꞌ yalan e jebel 

y e nimaꞌk, pero xtapon cꞌa jun kꞌij tok xa can xquevulex e y man xquepaꞌeꞌ ta chic 
can. Ronojel re nimalej tak abej re e ucusan chique re jay reꞌ, xa can xquecꞌakalox 
cꞌa pe. Can man jun cꞌa abej ri xticꞌojeꞌ ta can achiꞌel la rubanon vacami.

Ri xquebanatej yan tok can cꞌa man jani niqꞌuis re tiempo re kachapon
3 Y tok ri Jesús tzꞌuyul chic cꞌa pa ruviꞌ ri juyuꞌ rubiniꞌan Olivos, ri 

acuchi jebel niquitzu-pe ri rachoch ri Dios, jacꞌariꞌ tok e cajiꞌ chique ri 
tijoxelaꞌ: Ri Pedro, ri Jacobo, ri Juan y ri Andrés xejel cꞌa apo riqꞌuin ri 
Jesús y xquicꞌutuj cꞌa chire: 4 Tabij cꞌa chike: ¿Jampeꞌ cꞌa xticꞌulvachitej 
ri xabij yan ka chirij ri rachoch ri Dios? f ¿Y achique retal richin queriꞌ 
ninabex chi nibanatej yan? xechaꞌ rijeꞌ.

5 Y xpe ri Jesús que cꞌa reꞌ ri xuchop rubixic chique: Can jebel cꞌa 
tichajij-iviꞌ richin man yixkꞌolotej. g 6 Roma xa can e qꞌuiy vi cꞌa ri 
xquebecꞌulun-pe y xtiquibilaꞌ cꞌa: Ja yin ri Cristo, xquechaꞌ cꞌa. Y e janíla 
e qꞌuiy ri xquekꞌolotej pa quikꞌaꞌ.

7 Y tok xtivacꞌaxalaꞌ cꞌa chi ecꞌo ruvachꞌulef ri najin oyoval chiquicojol, y 
xtivacꞌaxalaꞌ chukaꞌ chi que cha riꞌ xquebanatej, chi cꞌo cha oyoval ri xquepe, man 

tisach icꞌuꞌx, roma ronojel riꞌ xa can cꞌo cꞌa chi yebanatej na. Pero man ja ta cꞌa 
riꞌ ri ruqꞌuisibel tak kꞌij richin re ruvachꞌulef. 8 Jun tinamit xtiyacatej cꞌa el richin 
nerubanaꞌ oyoval riqꞌuin jun chic tinamit. Ecꞌo cꞌa chukaꞌ e nimaꞌk tak ruvachꞌulef 
xqueyacatej-el richin chi nequibanaꞌ oyoval quiqꞌuin chꞌakaꞌ chic nimaꞌk tak 
ruvachꞌulef. Xquepe silonel (cab-raken) qꞌuiy lugar. Xquepe chukaꞌ vayjal, y qꞌuiy 
cꞌa chukaꞌ quivech oyoval xquepe chiquicojolil ri vinek ri pa tak ruvachꞌulef. Y reꞌ 
xa cꞌariꞌ ri nabey tak kꞌaxomal y xquepe chic cꞌa chꞌakaꞌ chic quivech tijoj-pokonal.

9 Pero rix can tichajij cꞌa ka iviꞌ jebel. Roma xa can ecꞌo cꞌa ri xquejachon ivichin 
pa quikꞌaꞌ ri achiꞌaꞌ ri pa comon yekꞌaton tzij. Y chukaꞌ xquixchꞌay ri pa tak nima-
jay ri can nitzijox-vi ri ruchꞌabel ri Dios. h Xquixucꞌuex cꞌa chiquivech kꞌatoy tak 
tzij; chiquivech reyes y chꞌakaꞌ chic kꞌatoy tak tzij. Y xa voma cꞌa yin xticꞌulvachij 
queriꞌ, pero xa can xquixtiquir cꞌa xquinikꞌalajirisaj chiquivech rijeꞌ. 10 Can ja vi 
cꞌa ri utzilej chꞌabel richin colotajic ri nicꞌatzin chi nitzijox pa ronojel ruvachꞌulef i 
nabey, cꞌariꞌ xtokaꞌ ri ruqꞌuisibel kꞌij richin re ruvachꞌulef. 11 Jacꞌa tok xquixucꞌuex 
richin chi yixbejach pa quikꞌaꞌ ri kꞌatoy tak tzij, man tichꞌob janíla ri achique chi 
chꞌabel ri xteꞌibij. Rix xaxe cꞌa tibij ri achique chi chꞌabel ri xtuyaꞌ ri Dios chive, 
roma xa can man ja ta chic rix ri xquixchꞌon chupan ri hora riꞌ, xa can ja chic ri 
Lokꞌolej Espíritu ri xtichꞌon. j 12 Roma xtibanatej chukaꞌ chi vi ecꞌo e caꞌiꞌ achiꞌaꞌ 
cachꞌalal quiꞌ, jun chique rijeꞌ xtiyacatej y xtujech ri rachꞌalal pa camic. Chukaꞌ can 
ecꞌo-vi tataꞌaj ri xqueyacatej chiquij ri calcꞌual. k Ri alcꞌualaxelaꞌ xqueyacatej chukaꞌ 
chiquij ri quite-quitataꞌ l y xquequiyaꞌ pa camic. 13 Xa can xquixetzelex-vi cꞌa coma 
conojel, roma icukuban icꞌuꞌx viqꞌuin yin. Pero ri can man cꞌa xtutzolij ta riꞌ chirij 
y xtucochꞌ cꞌa ri pa ruqꞌuisibel chire ronojel, can xticolotej-vi cꞌa riꞌ. m

14 Y chukaꞌ can xtapon-vi cꞌa ri kꞌij tok xquebanatej ri xajan tak banobel 
chupan ri lugar ri xa man rucꞌamon ta. Y riqꞌuin riꞌ xtivulatej cꞌa can ri lugar 
riꞌ. Jariꞌ ri tzꞌibatel can roma ri Daniel, n ri jun chique ri achiꞌaꞌ ri xekꞌalajirisan 
ri xbix chique roma ri Dios, ojer can. Ri nitzꞌeton cꞌa ri tzꞌibatel can, tikꞌax cꞌa 
chuvech ri nutzꞌet. Richin queriꞌ tok xtitzꞌet chi can ja chic riꞌ ri nibanatej, ri 
vinek ri ecꞌo pa Judea xa can queꞌanmej cꞌa el y tequevaj-quiꞌ ri pa tak juyuꞌ. o 
15 Ri xa nuxlan cꞌa pa ruqꞌuisibel vik (vek) chire ri rachoch tok napon ronojel ri 
vululen riꞌ, choj queriꞌ tanmej-el. Man toc chic apo pa rachoch richin chi cꞌo na 
ri nerucꞌama-pe. Man tuben queriꞌ. 16 Ri nisamej cꞌa pa juyuꞌ, man tibe chic na 
pa rachoch chucꞌamic rukꞌuꞌ. Xa choj chukaꞌ queriꞌ tanmej-el. 17 Jacꞌa ri ixokiꞌ 
ri coyoben chic alanen, y ri ixokiꞌ ri xa cꞌa niquiyaꞌ quitzꞌun tak cal, p tokꞌex cꞌa 
quivech tok xtapon ri kꞌij riꞌ. 18 Roma cꞌa riꞌ xa ticꞌutuj chire ri Dios chi ri vululen 
riꞌ man ta nibanatej chupan ri tiempo richin tef, richin chi man cꞌayef ta nuben 
chive richin chi yixanmej. 19 Roma tok xtapon cꞌa ri kꞌij riꞌ, can xticꞌo ruviꞌ tijoj-
pokonal ri xtipe. Jun tijoj-pokonal ri man jun bey cꞌulvachitajinek ta q pa ruviꞌ re 

ruvachꞌulef jampeꞌ ri banon can roma ri Dios. Y chukaꞌ ri tijoj-pokonal riꞌ man 
jun bey chic cꞌa xticꞌulvachitej. 20 Y vi ta ri Ajaf Dios man ta nuchꞌutinirisaj ri kꞌij 
ri richin ri tijoj-pokonal riꞌ, conojel ta yequen (yecom). Pero roma ri rutzil rijaꞌ 
pa quiviꞌ ri e ruchaꞌon chic, can xtuchꞌutinirisaj ri kꞌij riꞌ.

21 Chupan ri kꞌij riꞌ, vi ecꞌo cꞌa ri yebin chive: Titzuꞌ, jacꞌa Cristo reꞌ. r O 
vi niquibij chive: Titzuꞌ, jacꞌa Cristo laꞌ. Pero rix man cꞌa quixkꞌolotej pa 
quikꞌaꞌ; man tinimaj ri niquibij chive. 22 Roma can ecꞌo cꞌa ri xquebecꞌulun-
pe y xtiquibilaꞌ cꞌa: Ja yin ri Cristo. s Pero rix man cꞌa queꞌinimaj, roma 
xa quiyon kꞌolonelaꞌ. Y jacꞌa chukaꞌ tiempo riꞌ tok xquebecꞌulun-pe ri 
xquebin: Yin ninkꞌalajirisaj ri nubij ri Dios chuve, xquechaꞌ. Pero rix man 
cꞌa queꞌinimaj, roma xa e kꞌolonelaꞌ chukaꞌ. Y xquequibanalaꞌ cꞌa milagros 
ri man jun bey e tzꞌeton ta, xaxe richin quenimex y ecꞌo ri yequikꞌol. Y vi 
ta xa can yetiquir, t rijeꞌ yequikꞌol ta chukaꞌ ri e chaꞌon chic roma ri Dios. 
23 Pero rix can tichajij cꞌa iviꞌ, u richin chi man yixkꞌolotej, roma xa can ja 
yan cꞌa reꞌ xinbij can chive ronojel ri xquebanatej.

Ri xquebanatej tok nipe yan ri Jesús
24 Chupan ri kꞌij tok kꞌaxinek chic ri tijoj-pokonal riꞌ, xtibanatej cꞌa chi ri 

kꞌij xtikꞌekumatej y ri icꞌ chukaꞌ man xtisakirisan ta chic. v 25 Ri chꞌumilaꞌ 
xquetzak cꞌa el ri acuchi ecꞌo-vi. Can ronojel vi cꞌa ri nimalej tak uchukꞌaꞌ 
ri ecꞌo chicaj xquesilon roma ri ruchukꞌaꞌ ri Dios. Can chi jun vi cꞌa ri caj 
xtisilon. 26 Y jacꞌariꞌ tok xquinquitzꞌet yin ri xinalex chiꞌicojol, chi yika-pe 
pa sutzꞌ, w riqꞌuin chic nimalej uchukꞌaꞌ y cꞌo chukaꞌ chic nukꞌij-nucꞌojlen. 
27 Y jacꞌariꞌ tok yin xquentek ri nu-ángeles chiquimolic ri e nuchaꞌon chic. 
Can xquequimol-vi cꞌa pe re quereꞌ pa relebel-kꞌij y re quereꞌ pa kajibel-kꞌij, 
re quereꞌ pa jotol y re quereꞌ chukaꞌ pa xulan. Can xquequimol-vi cꞌa pe chi 
jun ruvachꞌulef; nitiquir-pe pa jun rutzaꞌn re caj, cꞌa la jun chic rutzaꞌn.

28 Can ticꞌamaꞌ cꞌa inaꞌoj riqꞌuin ri víquix (higo). Tok can yeraxer cꞌa pe ri 
rukꞌaꞌ y niquichop-pe quelic ri ruxak, etaman cꞌa riꞌ chi ri ru-tiempo ri job nokaꞌ 
yan. x 29 Y que cꞌa riꞌ tok xtitzꞌet chi ecꞌo chic yecꞌulvachitej chupan ri kꞌij, ri icꞌ y 
ri chꞌumilaꞌ, y ronojel ri xinbij yan ka nibanatej chic, tivetamaj cꞌa riꞌ chi nokaꞌ 
yan ri kꞌij. Xa can nakaj chic cꞌa cꞌo-vi-pe. 30 Y tivacꞌaxaj cꞌa jebel re xtinbij chive 
re vacami: Ronojel reꞌ xticꞌulvachitej, tok ri vinek richin re tiempo reꞌ cꞌa man 
jani queqꞌuis-el chuvech re ruvachꞌulef. 31 Y re ruvachꞌulef y ri caj can e richin vi 
yeqꞌuis. y Jacꞌa ri nuchꞌabel man xtiqꞌuis ta queriꞌ, z xa can xtibanatej-vi ri nubij. a

32 Jacꞌa ri kꞌij y ri hora tok yin xquipe, man jani kꞌalaj ta. Ri ángeles ri 
ecꞌo chilaꞌ chicaj man quetaman ta jampeꞌ. Que chukaꞌ riꞌ yin ri Cꞌajolaxel 
man vetaman ta. Xa can xe cꞌa ri Nataꞌ Dios ri etamayon riꞌ.

33 Rix xa can tichajij cꞌa apo jebel ri icꞌaslen. Can tivoyobej cꞌa, b y tibanaꞌ chukaꞌ 
orar, roma xa man ivetaman ta jampeꞌ xtapon ri rukꞌijul ri nupetebel. 34 Achiꞌel 
tok jun achin nuyaꞌ can ri rachoch y nibe nej, cꞌa jucꞌan chic tinamit. Rijaꞌ 
nuchilabelaꞌ cꞌa can ri rusamaj chique ri rusamajelaꞌ. Can nuyalaꞌ cꞌa can quisamaj 
chiquijujunal; y chire ri chajinel can nubij cꞌa can chi jantapeꞌ troyobej-apo. 35 Can 
que cꞌa riꞌ tibanaꞌ rix, can jantapeꞌ quinivoyobej-apo. Achiꞌel ri achin chajinel, roma 
ri man retaman ta jampeꞌ xtokaꞌ ri rajaf-jay, c rijaꞌ cꞌo chi noyoben-apo. Roma ri 
rajaf-jay riqꞌuin jubaꞌ nokaꞌ tok noc-pe ri akꞌaꞌ, o ja ri pa nicꞌaj-akꞌaꞌ, tok yesiqꞌuin-
pe ri ecꞌ nimakꞌaꞌ yan, o ja tok nipe yan rusekeric. Romariꞌ rix can jantapeꞌ cꞌa 
quinivoyobej-apo. d 36 Roma yin can ninvajoꞌ chi yinivoyobej ta apo, roma can man 
xtinyaꞌ ta na rutzijol tok xquipe. 37 Y can achiꞌel ri ninbij chive rix chi quinivoyobej-
apo, can que chukaꞌ riꞌ ninbij chique conojel, xchaꞌ ri Jesús chique ri rutijoxelaꞌ.

Ri principal-iꞌ tak sacerdotes y ri etamanelaꞌ chirij ri ley xquichꞌob yan 
cꞌa achique niquiben richin chi nikaꞌ ri Jesús pa quikꞌaꞌ y niquicamisaj

14  1 Xa caꞌiꞌ chic cꞌa kꞌij nrajoꞌ richin chi napon ri caꞌiꞌ quinimakꞌij ri 
israelitas. Ri jun quinimakꞌij ri israelitas rubiniꞌan pascua. Y ri jun 

chic ja tok niquitej ri caxlan-vey ri manek chꞌen (chꞌamilej-kꞌor) riqꞌuin. 
Y jariꞌ cꞌa tok ri principal-iꞌ tak sacerdotes y ri etamanelaꞌ chirij ri ley 
niquichꞌobolaꞌ achique ta kꞌoloj yequicusaj richin chi nikaꞌ ri Jesús pa quikꞌaꞌ 
y cꞌariꞌ niquicamisaj. e 2 Y niquibilaꞌ cꞌa chiquivech: Man tikachop chupan re 
nimakꞌij reꞌ, richin chi man queyacatej-pe ri vinek chikij, xechaꞌ cꞌa rijeꞌ.

Jun ixok xuyaꞌ jubulej akꞌon pa ruviꞌ ri Jesús
3 Y ri Jesús cꞌo chic cꞌa ri pa tinamit rubiniꞌan Betania, chiriꞌ pa 

rachoch ri Simón ri xcꞌachojirisex chire ri yabil rubiniꞌan lepra. Ri Jesús 
tzꞌuyul cꞌa ri pa mesa nivaꞌ, y jacꞌariꞌ tok cꞌo jun ixok xoc-apo y rucꞌuan-
apo jun cꞌojlibel ri banon riqꞌuin jun abej rubiniꞌan alabastro y cꞌo-el 
nardo chupan; jun jubulej akꞌon ri janíla jotol rajel. Y tok ri ixok riꞌ 
xrelesaj-el ri ti rukul ri cꞌojlibel, xukꞌej cꞌa ri jubulej akꞌon f pa rujolon 
(ruviꞌ) ri Jesús. 4 Y ecꞌo cꞌa ri xpe coyoval tok xquitzꞌet chi queriꞌ xuben 
ri ixok riqꞌuin ri jubulej akꞌon y xquibilaꞌ cꞌa: ¿Achique roma la ixok laꞌ 
xuben chi choj queriꞌ xutix la jubulej akꞌon laꞌ? 5 Roma xa xbe ta chi más 
oxiꞌ ciento quetzales, y ri mero riꞌ xtalux ta chiquivech ri vinek ri man 
jun cꞌo quiquin, xechaꞌ. Y qꞌuiy cꞌa ri niquibij-apo chire ri ixok.

6 Pero ri Jesús xubij cꞌa chique: ¿Achique cꞌa roma tok man yixtaneꞌ ta ka chi 
tzij chirij? Xa tiyaꞌ can. Rijaꞌ jun utzilej banobel cꞌa ri xuben viqꞌuin. 7 Ri vinek ri 
man jun cꞌo quiqꞌuin xa can jantapeꞌ cꞌa ecꞌo iviqꞌuin, g y xabachique kꞌij nivajoꞌ 
yeꞌitoꞌ, can tibanaꞌ cꞌa utzil chique. Jacꞌa yin man jantapeꞌ ta xquicꞌojeꞌ iviqꞌuin. 

8 Rijaꞌ xuben cꞌa ri achique nitiquir nuben viqꞌuin. Can xucꞌut cꞌa ri ajovabel ri cꞌo 
riqꞌuin. Rijaꞌ xa can xuben yan cꞌa vutzil richin tok xquibemuk can. h 9 Y tivacꞌaxaj 
na peꞌ jebel re xtinbij chive, chi xabachique lugar cꞌa xtitzijox-vi ri utzilej chꞌabel 
richin colotajic, chiriꞌ chukaꞌ xtitzijox-vi re xuben re jun ixok reꞌ. Can ronojel cꞌa 
ruvachꞌulef xtitzijox-vi, y man jun bey cꞌa xtimestex, xchaꞌ ri Jesús.

Ri Judas xusuj richin nujech ri Jesús
10 Y jun cꞌa chique ri e cablajuj rutijoxelaꞌ ri Jesús, ri rubiniꞌan Judas 

Iscariote, xapon cꞌa quiqꞌuin ri principal-iꞌ tak sacerdotes, richin chi 
xusuj-riꞌ vi nicajoꞌ chi nujech ri Jesús i pa quikꞌaꞌ.

11 Y tok rijeꞌ xcacꞌaxaj queriꞌ, janíla xequicot. Y xquisuj ru-mero romariꞌ. 
Y rijaꞌ xuchop cꞌa ruchꞌobic richin achique ta rubanic nuben richin nujech 
ri Jesús pa quikꞌaꞌ ri achiꞌaꞌ riꞌ.

Ri nima-vaꞌin
12 Xapon cꞌa ri nabey kꞌij richin ri nimakꞌij tok nitij ri caxlan-vey ri 

manek chꞌen (chꞌamilej-kꞌor) riqꞌuin. Jacꞌa chukaꞌ kꞌij riꞌ tok yecamisex 
ri tak carneꞌl ri richin ri pascua. j Jariꞌ tok ri tijoxelaꞌ xquicꞌutuj chire ri 
Jesús: ¿Acuchi cꞌa navajo-vi chi naben-vi ri vaꞌin chupan re jun pascua 
reꞌ, richin yojbe chubanic rutzil ronojel ri nicꞌatzin? xechaꞌ chire.

13 Y ri Jesús can xerutek-vi-el e caꞌiꞌ chique ri rutijoxelaꞌ, k y xubij-el 
chique: Quixbiyin pa tinamit Jerusalem, y chiriꞌ xtitzꞌet cꞌa chi cꞌo jun achin 
aj-icꞌ ri rucꞌamon-pe ruyaꞌ pa jun cucuꞌ (kꞌeꞌl). Jacꞌa rijaꞌ ri xtoc-el ucꞌuey 
ibey. 14 Ri jay ri xtoc-vi rijaꞌ, chiriꞌ cꞌa chukaꞌ quixoc-vi rix y quixchꞌon 
cꞌa riqꞌuin ri rajaf-jay y tibij chire: Ri Katijonel rubin cꞌa pe: ¿Achique jay 
re vaveꞌ pan avachoch ri utz ta richin ninben ri vaꞌin richin re pascua l e 
vachibilan ri nutijoxelaꞌ? quixchaꞌ chire. 15 Y ri rajaf-jay xquixrucꞌuaj cꞌa pa 
jun rucaꞌn vik jay (cavek jay). Y chiriꞌ cꞌo jun nima-jay ri chojmirisan chic 
rupan. Ja ri chiriꞌ tibana-vi rutzil ri xtikatej richin re pascua, xeꞌucheꞌex-el.

16 Y ri caꞌiꞌ rutijoxelaꞌ xebe cꞌa pa tinamit Jerusalem. Y tok xeꞌapon, can 
xbanatej na vi achiꞌel ri rubin-el ri Jesús chique. Y rijeꞌ can xquiben-vi cꞌa 
rutzil ronojel ri nicꞌatzin richin ri vaꞌin richin ri pascua riꞌ.

17 Jacꞌa tok xkꞌekumer-pe chupan ri kꞌij riꞌ, jariꞌ tok ri Jesús e rachibilan ri 
cablajuj rutijoxelaꞌ xeꞌapon ri chiriꞌ pa jay. 18 Y tok rijeꞌ e tzꞌuyul chic cꞌa apo ri 
pa mesa, m y yeꞌajin chic chi vaꞌin, jariꞌ tok ri Jesús xubij chique ri rutijoxelaꞌ: 
Can kitzij cꞌa ninbij chive, chi cꞌo jun chive rix ri xticꞌayin-el vichin. Jun ri 
can nivaꞌ viqꞌuin, jariꞌ xquijachon-el pa quikꞌaꞌ ri vinek, n xchaꞌ ri Jesús.

19 Rijeꞌ can jariꞌ xpe bis pa cánima. Y niquicꞌutulaꞌ cꞌa apo chire ri 
Jesús: ¿Man ja ta cami yin ri xquibanon queriꞌ? xechaꞌ cꞌa chiquijujunal.

  SAN MARCOS 14

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



140

 

o Mt. 26:24; Lc. 22:22. p Mt. 26:26; Lc. 22:19; 1 Co. 11:23, 24. q 1 Co. 10:16. r 1 Co. 
11:25; He. 9:14. s Mt. 26:30. t Jn. 16:32. u Zac. 13:7; Mt. 26:31. v Mt. 16:21; 26:32; 
28:7; Mr. 16:6; 1 Co. 15:4. w Jn. 21:15. x Mt. 26:33, 34; Lc. 22:33, 34; Jn. 13:37, 38. 

20 Y ri Jesús jacꞌariꞌ xubij chique: Riꞌ ja ri jun chive rix cablajuj, ri xtimuban-
pe ruvay viqꞌuin chupan re lek. 21 Can tivacꞌaxaj cꞌa ri xtinbij chive, chi yin ri 
xinalex chiꞌicojol can xquibe-vi cꞌa riꞌ tok xquijach-el. Can xtibanatej achiꞌel 
ri tzꞌibatel can. Pero tokꞌex cꞌa ruvech ri xtijachon-el vichin yin ri xinalex 
chiꞌicojol. o Ri achin ri xtijachon-el vichin utz ta chi man ta xalex, xchaꞌ ri Jesús.

22 Y tok can cꞌa yeꞌajin na cꞌa chi vaꞌin, ri Jesús xuqꞌuen cꞌa apo jun 
caxlan-vey y xumatioxij chire ri Dios. Cꞌariꞌ xuper (xupir) ri caxlan-vey riꞌ 
y xuyaꞌ chique ri rutijoxelaꞌ. Rijaꞌ xubij cꞌa chique ri rutijoxelaꞌ riꞌ: Ticꞌamaꞌ 
cꞌa can re caxlan-vey reꞌ. Roma jareꞌ ri nuchꞌacul ri xtapon pa camic. p

23 Y ri Jesús xuqꞌuen cꞌa chukaꞌ apo ri vaso ri cꞌo ruyaꞌal-uva chupan; y 
tok rumatioxin chic chire ri Dios, xuyaꞌ chique, y conojel cꞌa xquikun ri 
ruyaꞌal-uva. q 24 Y rijaꞌ xubij cꞌa chique ri rutijoxelaꞌ: Jacꞌareꞌ ri nuquiqꞌuel r 
ri xtibiyin tok xquiquen (xquicom). Riqꞌuin cꞌa re nuquiqꞌuel, can jacꞌariꞌ 
xcꞌachoj ri cꞌacꞌaꞌ trato ri rajovan-pe ri Dios chi nuben quiqꞌuin ri vinek. Ri 
nuquiqꞌuel ri xtibiyin, richin cꞌa chi e qꞌuiy vinek yecolotej. 25 Tivacꞌaxaj 
cꞌa re xtinbij chive: Ja ruqꞌuisibel cꞌa bey reꞌ xinkun-el ruyaꞌal-uva. Y tok 
xtinkun chic jun bey, ja chic cꞌa chupan ri utzilej rukꞌatbel-tzij ri Dios. Y ri 
ruyaꞌal-uva ri xtinkun ri chiriꞌ, jun cꞌacꞌaꞌ ruyaꞌal-uva, xchaꞌ ri Jesús chique.

Ri Jesús y ri Pedro
26 Y tok quibixan chic cꞌa ri bix richin niquiyaꞌ rukꞌij ri Dios, ri Jesús y ri 

rutijoxelaꞌ xeꞌel-el ri chiriꞌ pa jay y xebe ri pa juyuꞌ Olivos. s 27 Y tok e benek cꞌa, 
ri Jesús xubij chique ri rutijoxelaꞌ: Chiꞌivonojel rix xtitaluj-el-iviꞌ y xquiniyaꞌ 
cꞌa can nuyon t chupan re akꞌaꞌ reꞌ, tok xa xtitzꞌet chi yin yijach-el pa quikꞌaꞌ ri 
vinek. Roma ri Dios can nubij-vi cꞌa chupan ri tzꞌibatel can: Tok yin xtinyaꞌ kꞌij 
chi nicamisex ri aj-yukꞌ, ri carneꞌl xa xtiquitaluj-el-quiꞌ. u Queriꞌ ri tzꞌibatel can. 
28 Pero yin ri Aj-Yukꞌ man cꞌa xquiquen ta el (xquicom ta el) richin jantapeꞌ, xa 
xquicꞌastej-pe. v Y ja yin ri xquinoyoben ivichin ri chilaꞌ pa Galilea, xchaꞌ ri Jesús.

29 Y ri Pedro xubij cꞌa: Vi ri chꞌakaꞌ chic yatquiyaꞌ can ayon, yin man 
xtinben ta queriꞌ, w xchaꞌ rijaꞌ.

30 Jacꞌa ri Jesús xubij chire ri Pedro: Yin can kitzij cꞌa ninbij chave, chi 
vacami chupan re jun akꞌaꞌ reꞌ, xa cꞌa man jani tisiqꞌuin-pe ri mamaꞌ caꞌiꞌ 
bey, tok rat oxiꞌ yan bey tabij chique ri yecꞌutun chave, chi man avetaman 
ta nuvech, x xchaꞌ ri Jesús.

31 Pero man riqꞌuin ri xubij ri Jesús queriꞌ, ri Pedro xa xubij chic cꞌa apo 
chire ri Jesús: Vi yin can cꞌatzinel yiquen (yicom) junan aviqꞌuin rat, can 
que cꞌariꞌ riꞌ, pero man jun bey xtinbij chi man vetaman ta avech.

Y chukaꞌ ri chꞌakaꞌ chic tijoxelaꞌ can que cꞌa riꞌ niquibij.

Ri Jesús nuben orar ri pa Getsemaní
32 Ri Jesús y ri rutijoxelaꞌ y xeꞌapon cꞌa chupan ri lugar rubiniꞌan 

Getsemaní. Xpe ri Jesús xubij cꞌa chique ri rutijoxelaꞌ: Quixtzꞌuyeꞌ na cꞌa 
can jubaꞌ vaveꞌ, y yin tenbanaꞌ na orar. z

33 Y xaxe cꞌa ri Pedro, ri Jacobo y ri Juan ri xerucꞌuaj riqꞌuin. Jacꞌariꞌ 
tok rijaꞌ janíla xunaꞌ yan ri xterucꞌulvachij. Can jun bis cꞌa janíla nim 
ri xpe pa ránima. 34 Y xubij cꞌa chique ri e oxiꞌ rutijoxelaꞌ: Ri bis cꞌo pa 
vánima, janíla nim. a Y yirucamisaj ninnaꞌ yin. Quixcꞌojeꞌ cꞌa can vaveꞌ, 
quixcꞌaseꞌ y man quixver-ka, xchaꞌ chique.

35 Rijaꞌ xbiyin chic cꞌa apo jubaꞌ y cꞌariꞌ xxuque-ka y xukasaj-ka-riꞌ cꞌa 
pan ulef y xuben cꞌa orar. Rijaꞌ xucꞌutuj cꞌa chi vi can tiquirel, choj ta 
nikꞌax-el ri hora riꞌ, chi man ta nucꞌovisaj ri tijoj-pokonal. 36 Y que cꞌa reꞌ 
ri chꞌabel ri xerubij ri pa ru-oración: Nataꞌ, Nataꞌ, yin vetaman chi rat 
yatiquir naben ronojel. Tabanaꞌ cꞌa chi man ta nincꞌovisaj yin re jun tijoj-
pokonal reꞌ. Pero man taben cꞌa chukaꞌ ri ninrayij yin, xaxe voma ta yin. 
Roma yin xa can ninvajoꞌ cꞌa chukaꞌ ninben ri arayibel rat, b xchaꞌ.

37 Y tok rijaꞌ xcꞌachoj chire ri oración, xpe cꞌa quiqꞌuin ri e oxiꞌ rutijoxelaꞌ, 
pero tok xokaꞌ quiqꞌuin xa yever. Xpe rijaꞌ xubij cꞌa chire ri Pedro: Simón, 
¿xa xaver-ka? ¿Can man jubaꞌ xatiquir xacꞌaseꞌ jun ti hora viqꞌuin? 38 Man cꞌa 
quixver-ka, xa tibanaꞌ orar y ticꞌutuj chire ri Dios richin chi tok yixtejtobex, 
man quixtzak pa mac. Can vetaman-vi chi ri rurayibel ri ivánima ja ri niben 
ri nrajoꞌ ri Dios. Pero iyon xa can man yixtiquir ta cꞌa, c xchaꞌ chique.

39 Y ri Jesús xbe chic cꞌa apo jun bey richin xberubanaꞌ orar. Rijaꞌ 
xucamuluj chic cꞌa rubixic ri chꞌabel ri xerubij chupan ri oración cꞌa jubaꞌ 
tuben-ka. d 40 Y tok xtzolin chic cꞌa jun bey quiqꞌuin ri e oxiꞌ rutijoxelaꞌ, xa 
yever chic cꞌa jun bey ri xeril, roma rijeꞌ xa al-al cꞌa runakꞌ tak quivech 
roma ri quivaran. Y rijeꞌ man niquil ta cꞌa achique niquibij, roma xeꞌilitej 
chic jun bey chi quichapon varan. 41 Y ri Jesús xbe chic cꞌa chubanic orar. 
Pero tok xtzolin-pe ri pa rox bey, rijaꞌ xubij cꞌa chique ri e oxiꞌ rutijoxelaꞌ: 
¿Can cꞌa yixver na? ¿Nivajoꞌ nitzꞌakatisaj ri ivaran? Pero man chic tiquirel 
ta. Yin ri xinalex chiꞌicojol can ja vi cꞌa reꞌ xokaꞌ ri nu-hora, e can xquijach 
cꞌa el pa quikꞌaꞌ ri itzel tak achiꞌaꞌ. 42 Chanin, quixyacatej. Jalaꞌ petenek ri 
xquijachon-el f pa quikꞌaꞌ ri itzel tak achiꞌaꞌ, xchaꞌ ri Jesús chique.

Ri akꞌaꞌ tok xchap ri Jesús
43 Y ri Jesús can cꞌa nichꞌon na cꞌa quiqꞌuin ri rutijoxelaꞌ, tok ja yan riꞌ xokaꞌ 

ri Judas g ri jun chique ri cablajuj rutijoxelaꞌ, y e rucꞌuan cꞌa apo e qꞌuiy vinek 

ri e quicꞌualon cheꞌ y machet. Conojel reꞌ e takon cꞌa el coma ri principal-
iꞌ tak sacerdotes, coma ri etamanelaꞌ chirij ri ley y coma chukaꞌ ri rijitaꞌk 
tak achiꞌaꞌ ri cꞌo quikꞌij. 44 Ri Judas ri nijachon-el richin ri Jesús can rubin 
cꞌa pe chique ri e petenek riqꞌuin, achique rubanic xtuben richin nucꞌut ri 
Jesús chiquivech. Rijaꞌ rubin cꞌa pe chique: Jacꞌa ri xquijel-apo riqꞌuin richin 
xtintzꞌubaj (xtintzꞌumaj), jariꞌ ri Jesús. Tichapaꞌ, y man tanmej can chivech.

45 Y tok ri Judas xapon cꞌa, can jariꞌ choj xbe-apo riqꞌuin ri Jesús y xubij 
chire: Nutijonel, Nutijonel, xchaꞌ chire y cꞌariꞌ cꞌa xutzꞌubaj (xutzꞌumaj). 
46 Y ri vinek ri e benek cꞌa chapoy richin ri Jesús can jacꞌariꞌ xquichop.

47 Y jun cꞌa chique ri ecꞌo riqꞌuin ri Jesús chiriꞌ, xrelesaj ri rumachet, xuyaꞌ 
chire ri jun rusamajel ri nimalej sacerdote, y ja ri ruxiquin ri xuchoy riqꞌuin ri jun 
machet ri xuyaꞌ chire. 48 Y cꞌariꞌ xpe ri Jesús xubij chique ri vinek ri e benek chapoy 
richin: ¿Achique cꞌa xichꞌob rix? ¿Xichꞌob chi yixpe chuchapic jun elekꞌon y romariꞌ 
icꞌamon-pe cheꞌ y machet? h 49 Yin can kꞌij-kꞌij cꞌa xicꞌojeꞌ iviqꞌuin ri chiriꞌ pa rachoch 
ri Dios, tok xincꞌut ri ruchꞌabel chivech y man jun bey xinichop ta. Roma can 
quereꞌ cꞌo na chi nibanatej, can achiꞌel ri tzꞌibatel can chupan ri ruchꞌabel ri Dios. i

50 Y can ja vi cꞌa riꞌ tok ri e rutijoxelaꞌ ri Jesús, xquiyaꞌ can ruyon j y xeꞌanmej.

Ri xucꞌulvachij jun alaꞌ roma rojkan-el ri Jesús tok chapon-el
51 Pero cꞌo cꞌa jun alaꞌ ri can tzeketel-el chirij ri Jesús y choj pa 

jun tziek nim rucuchun-vi-el-riꞌ. Y ri e chapayon-el richin ri Jesús, 
xquichop cꞌa ri alaꞌ riꞌ. 52 Pero rijaꞌ xa xel cꞌa el chupan ri tziek riꞌ, y 
choj queriꞌ xanmej-el chiquivech. Manek cꞌa rutziak xbe.

Tok ri Jesús xucꞌuex chiquivech ri achiꞌaꞌ ri pa comon yekꞌaton tzij
53 Y ri vinek ri e chapayon-el richin ri Jesús xquicꞌuaj cꞌa el cꞌa 

pa rachoch ri nimalej sacerdote. k Y chiriꞌ chukaꞌ xquimol-vi-quiꞌ 
ri principal-iꞌ tak sacerdotes, cachibilan ri rijitaꞌk tak achiꞌaꞌ ri cꞌo 
quikꞌij y ri etamanelaꞌ chirij ri ley. 54 Y ri Pedro cꞌanej cꞌo-vi can, pero 
rojkan-el ri Jesús. Y tok ri Jesús xucusex-apo pa rachoch ri nimalej 
sacerdote, chukaꞌ ri Pedro xoc-apo chiriꞌ chuva-jay. Y xtzꞌuyeꞌ cꞌa ka 
chiquicojol ri samajelaꞌ ri ecꞌo-apo chiriꞌ, e mekꞌel oc chuchi-kꞌakꞌ. l

55 Y ri principal-iꞌ tak sacerdotes, y conojel cꞌa ri achiꞌaꞌ ri can pa comon 
niquikꞌet tzij, niquicanolaꞌ cꞌa chi ecꞌo ta ri itzel tak banobel ri yeꞌilitej chirij 
ri Jesús, richin queriꞌ can niquitek-vi pa camic, m pero xa man jun cꞌa ri 
xquil chirij. 56 Roma stapeꞌ can e qꞌuiy ri xeꞌapon ri xquitzꞌuc tzij chirij, man 
xbequicꞌuluꞌ ta cꞌa quiꞌ caꞌiꞌ ri can ta junan ri niquibij chirij ri Jesús, y richin 
queriꞌ cꞌo ta ruchukꞌaꞌ ri niquibij richin nucusex chirij ri Jesús. 57 Y cꞌariꞌ ecꞌo 
chic cꞌa chꞌakaꞌ ri xebepaꞌe-pe y que cꞌa reꞌ ri xquibij chirij ri Jesús: 58 Roj 

can kacꞌaxan cꞌa tok rijaꞌ rubin: Yin xtinvulaj re rachoch ri Dios banon coma 
achiꞌaꞌ, y pan oxiꞌ kꞌij xtinben chic jun n ri man achiꞌaꞌ ta xquebanon.

59 Man riqꞌuin riꞌ, man junan ta chukaꞌ ri xquibilaꞌ.
60 Y ri Caifás, ri nimalej sacerdote, xbepaꞌeꞌ cꞌa pe ri pa quinicꞌajal y 

xucꞌutuj chire ri Jesús: ¿Kitzij cami ri xquibij-ka re xechꞌon-ka chavij? 
¿Achique nabij vacami? o xchaꞌ chire.

61 Pero ri Jesús xa man xchꞌon ta cꞌa. p Can man jun cꞌa chꞌabel ri xubij. 
Romariꞌ xpe ri nimalej sacerdote, cꞌo chic cꞌa ri xucꞌutuj chire. Rijaꞌ xucꞌutuj 
cꞌa chire: ¿Ja rat riꞌ ri Cristo ri Rucꞌajol ri Dios ri nikayaꞌ rukꞌij? xchaꞌ chire.

62 Y ri Jesús xubij cꞌa: Jaꞌ, ja yin. Y xquinitzꞌet chukaꞌ chi yin ri xinalex 
chiꞌicojol chi in tzꞌuyul pa rajquikꞌaꞌ ri Dios ri nitiquir nuben ronojel. q Y 
xquinitzꞌet tok yika-pe pa sutzꞌ ri chilaꞌ chicaj. r

63 Tok ri nimalej sacerdote xracꞌaxaj riꞌ, xuretz-ka ri rutziak chirij, roma itzel 
xracꞌaxaj y xubij cꞌa: Man nicꞌatzin ta cꞌa chi nokaꞌ chic jun richin norubij chike 
chi ri Jesús can aj-mac vi. 64 Chiꞌivonojel rix xivacꞌaxaj chi xubij chi ja rijaꞌ ri 
Cristo. Can itzel cꞌa xuben chuvech ri Dios. ¿Achique nibij vacami? xchaꞌ rijaꞌ.

Y conojel cꞌa xquibij chi rucꞌamon chi nikaꞌ ri camic pa ruviꞌ.
65 Y ecꞌo cꞌa ri xquichop niquiben qꞌuiy etzelal chire ri Jesús. s Xquichop 

cꞌa niquichubalaꞌ. Xquitzꞌapej ruvech. Xquichꞌey y cꞌariꞌ cꞌa niquicꞌutulaꞌ 
chire: ¿Achique ri xachꞌayon? Tabij na cꞌa chike, yechaꞌ chire.

Y ri samajelaꞌ ri ecꞌo chiriꞌ, xquiyalaꞌ cꞌa kꞌaꞌ chire ri Jesús.

Tok ri Pedro xubij chi man retaman ta ruvech ri Jesús
66 Y tok ri Pedro cꞌa cꞌo na cꞌa ri chiriꞌ chuva-jay ka, cꞌo cꞌa jun ixok 

raj-icꞌ ri nimalej sacerdote ri xapon ri chiriꞌ. 67 Ri Pedro numekꞌ cꞌa riꞌ 
chuchi-kꞌakꞌ. Y jariꞌ tok xpe ri aj-icꞌ nutzu-nutzuꞌ cꞌa apo ri Pedro, y cꞌariꞌ 
xubij chire: Rat chukaꞌ at rachibil ri Jesús t ri aj-Nazaret, xchaꞌ chire.

68 Pero ri Pedro xa xrevaj cꞌa, roma xubij: Yin man vetaman ta ruvech 
ri Jesús. Man nikꞌax ta chukaꞌ chinuvech achique roma tok queriꞌ nabij 
chuve, xchaꞌ chire ri aj-icꞌ.

Y ri Pedro xel cꞌa el ri chiriꞌ chiquicojol y xbe chuchi-bey. Y jacꞌariꞌ tok ri mamaꞌ 
xsiqꞌuin-pe. 69 Y tok ri ixok aj-icꞌ xutzuꞌ chic jun bey ri Pedro, xuchop chic cꞌa 
rubixic chique ri ecꞌo chiriꞌ: La achin laꞌ jun chique ri ecꞌo riqꞌuin ri Jesús, u xchaꞌ.

70 Pero ri Pedro xa xrevaj chic jun bey. Y cꞌa jubaꞌ riꞌ ja yan chic ri 
quimolon-quiꞌ chiriꞌ xquibij chic jun bey chire: Can kitzij na vi chi rat 
at jun chique ri ecꞌo riqꞌuin ri Jesús. Roma rat pa Galilea v yape-vi, y can 
junan rubanic ri yachꞌon quiqꞌuin, xechaꞌ chire.

71 Pero ri Pedro xubij cꞌa: Yin man vetaman ta ruvech ri achin ri nibij 
rix. Can chuva Dios ninbij chive chi yin man vetaman ta ruvech. Y vi 
man kitzij ta ri ninbij, tikaꞌ cꞌa rucꞌayeval pa nuviꞌ, xchaꞌ chique.

72 Y ri mamaꞌ xbesiqꞌuin cꞌa pe pa rucaꞌn bey. Y ri Pedro jacꞌariꞌ xeꞌokaꞌ 
chucꞌuꞌx ri chꞌabel ri e rubin can ri Jesús chire, chi can cꞌa man jani 
tisiqꞌuin-pe ri mamaꞌ pa rucaꞌn bey tok rat oxiꞌ yan bey tabij chique ri 
yecꞌutun chave, chi man avetaman ta nuvech. Y rijaꞌ xujikꞌ cꞌa okꞌej w tok 
xel-el ri chiriꞌ, roma nuchꞌob cꞌa quij ri chꞌabel riꞌ.

Tok ri Jesús xucꞌuex chuvech ri Pilato

15  1 Y tok xseker cꞌa pe chupan ri kꞌij riꞌ, ri principal-iꞌ tak sacerdotes xquimol 
cꞌa quiꞌ x e cachibilan ri rijitaꞌk tak achiꞌaꞌ ri cꞌo quikꞌij y ri etamanelaꞌ 

chirij ri ley. Can conojel vi cꞌa ri achiꞌaꞌ ri pa comon yekꞌaton tzij, can xquimol-vi 
cꞌa quiꞌ. Rijeꞌ xquichꞌob cꞌa ri achique niquiben riqꞌuin ri Jesús, y can ximon-vi-el 
tok xquicꞌuaj y xbequijachaꞌ pa rukꞌaꞌ ri kꞌatoy-tzij rubiniꞌan Pilato. y 2 Y jacꞌariꞌ tok ri 
Pilato xucꞌutuj chire ri Jesús: ¿Ja rat ri qui-Rey ri israelitas? xchaꞌ chire.

Y ri Jesús xubij cꞌa: Jaꞌ, queriꞌ. Can achiꞌel ri xabij, xchaꞌ rijaꞌ. z
3 Y ri principal-iꞌ tak sacerdotes, qꞌuiy cꞌa ri niquibila-apo chire ri 

Pilato, richin niquisujuj ri Jesús. 4 Xpe ri Pilato xchꞌon chic apo riqꞌuin 
ri Jesús y xubij cꞌa chire: Rijeꞌ janíla qꞌuiy ri niquibila-pe chavij richin 
yatquisujuj, y rat ¿man jun chꞌabel nabij? a xchaꞌ ri Pilato chire.

5 Pero man riqꞌuin riꞌ ri Jesús can man jun cꞌa chꞌabel ri xubij. b Y ri Pilato can 
achique la xunaꞌ, roma man jun bey rutzꞌeton ta chi jun vinek que ta riꞌ nuben.

Ri Pilato xujech cꞌa el ri Jesús richin chi ticamisex chuvech cruz
6 Y ronojel junaꞌ tok napon cꞌa ri quinimakꞌij ri israelitas, ri nimakꞌij ri rubiniꞌan 

pascua, ri kꞌatoy-tzij nucol cꞌa el jun preso; c ri preso ri niquibij ri vinek chi utz nel-el. 
7 Y ri kꞌij riꞌ, cꞌo cꞌa pa cárcel jun achin rubiniꞌan Barrabás e rachibilan chꞌakaꞌ chic 
rachibil. Rijeꞌ e kajinek cꞌa pa cárcel roma xeyacatej chirij ri kꞌatbel-tzij y chukaꞌ 
xquiben camic. 8 Y roma cꞌa ri vinek riꞌ can quetaman chi ri kꞌatoy-tzij can nucol-
vi-el jun chique ri ecꞌo pa cárcel, romariꞌ xepe rijeꞌ xquicꞌutuj cꞌa chire ri Pilato chi 
trelesaj-el jun chique ri ecꞌo pa cárcel. 9 Y ri Pilato can jacꞌariꞌ xubij-pe chique: ¿Ri 
irayibel rix chi yin nincol ta el re achin Rey ivichin rix israelitas? xchaꞌ chique.

10 Ri Pilato can que vi cꞌa riꞌ ri xubij-pe, roma rijaꞌ can retaman-vi chi ri 
principal-iꞌ tak sacerdotes quiyoꞌon ri Jesús pa rukꞌaꞌ, roma itzel niquinaꞌ chire 
chi janíla e qꞌuiy vinek ri yeꞌojkan richin. 11 Y ri principal-iꞌ tak sacerdotes 
xquiyaꞌ cꞌa quinaꞌoj ri vinek, chi tiquibij-apo chire ri Pilato chi xa ja ri 
Barrabás ri tucolo-el. d Y ri vinek can queriꞌ xquiben. 12 Y ri Pilato can jacꞌariꞌ 

xbechꞌon chic pe jun bey y xucꞌutuj cꞌa chique: ¿Achique cꞌa ri nibij rix chi yin 
ninben ta riqꞌuin re achin ri nibij chi i-Rey e rix israelitas? xchaꞌ rijaꞌ chique.

13 Y ri vinek xechꞌon chic cꞌa apo y riqꞌuin uchukꞌaꞌ xquibij: Tatakaꞌ 
rucamisaxic chuvech cruz, xechaꞌ chire.

14 Romariꞌ ri Pilato xubij chique: ¿Achique cꞌa rumac rubanon chivech?
Pero rijeꞌ man yetaneꞌ ta ka. Xa riqꞌuin más uchukꞌaꞌ xquibij-apo: 

¡Tatakaꞌ rucamisaxic chuvech cruz! xechaꞌ.
15 Y ri Pilato xucol cꞌa el ri Barrabás, richin chi ri vinek utz nuna-ka 

cánima; richin chi ticuker-ka quicꞌuꞌx. f Cꞌariꞌ xutek cꞌa ruchꞌayic ri Jesús y 
xujech-el richin chi ticamisex chuvech cruz.

16 Xepe ri soldados xquicusaj cꞌa apo ri Jesús chuva-jay richin ri palacio. 
Cꞌariꞌ xecoyoj cꞌa conojel ri chꞌakaꞌ chic soldados, ri e cachibil. Xequimol 
cꞌa apo chirij ri Jesús. g 17 Y re soldados reꞌ xquiyaꞌ cꞌa jun tziek morado 
chirij ri Jesús, can achiꞌel vi ri yequicusalaꞌ ri reyes. Y xquipachꞌuj chukaꞌ 
jun kꞌayis ri janíla ruqꞌuixal. Can achiꞌel jun corona xquiben chire, y cꞌariꞌ 
xquiyaꞌ pa rujolon (ruviꞌ) ri Jesús. 18 Xepe chukaꞌ ri soldados can niquiben 
cꞌa chi niquikꞌejelaꞌ (niquikꞌijalaꞌ) ri Jesús, y niquibilaꞌ cꞌa chire: Caquicot 
cꞌa janíla, rat ri qui-Rey ri israelitas, yechaꞌ cꞌa chire.

19 Rijeꞌ niquibojilaꞌ cꞌa pa rujolon (ruviꞌ) ri Jesús riqꞌuin jun aj; y 
niquichubalaꞌ chukaꞌ. Can yexucuyaj cꞌa chuvech. Can niquiben cꞌa chi 
niquiyaꞌ rukꞌij, pero xa yetzeꞌen cꞌa chubanic. 20 Y tok rijeꞌ xetaneꞌ cꞌa chi 
tzeꞌen chirij, xquelesaj-el ri tziek morado ri quiyoꞌon-ka chirij. Cꞌariꞌ xquiya-
el ri can rutziak vi rijaꞌ, y xquicꞌuaj cꞌa el richin chi nequibajij chuvech cruz.

Tok ri Jesús xbajix chuvech cruz
21 Tok quichapon cꞌa el bey, xquicꞌul jun achin aj-Cirene, jun achin 

petenek pa juyuꞌ. Re achin reꞌ, quitataꞌ ri achiꞌaꞌ quibiniꞌan Alejandro y 
Rufo. Y rijaꞌ rubiniꞌan Simón. Y ri soldados xquiben cꞌa chire ri achin riꞌ 
chi xucꞌuaj-el ri ru-cruz ri Jesús. h

22 Y ri soldados pa ruviꞌ cꞌa ri jun juyuꞌ rubiniꞌan Gólgota xquicꞌuaj-vi ri 
Jesús. i Ri juyuꞌ ri nibix chukaꞌ Calavera chire. 23 Y tok ecꞌo chic cꞌa chiriꞌ, 
xquisuj chire ri Jesús vino xolon riqꞌuin ruyaꞌal jun cheꞌ rubiniꞌan mirra. 
Pero rijaꞌ man xrajoꞌ ta. 24 Y tok ri soldados quibajin chic cꞌa ri Jesús 
chuva ri cruz, xquiyaꞌ cꞌa pan etzꞌanen ri rutziak ri Jesús richin xquitzꞌet 
achique chi tziek ri niquicꞌuala-el chiquijujunal. j

25 Las nueve cꞌa ri nimakꞌaꞌ tok xquibajij ri Jesús chuvech cruz. 26 Y chutzaꞌn cꞌa 
el ri ru-cruz, chiriꞌ cꞌa tzꞌibatel-vi chuvech jun tzꞌalen ri achique rumac ri Jesús 
richin nicamisex. Chuvech ri tzꞌalen riꞌ nubij cꞌa: Jareꞌ ri qui-Rey ri israelitas. k 
27 Y ri soldados ecꞌo chukaꞌ e caꞌiꞌ chic ri xequibajij. Ri caꞌiꞌ achiꞌaꞌ riꞌ e elekꞌomaꞌ. 

Jun cꞌa ri xpabex pa rajquikꞌaꞌ ri Jesús y jun chic ri pa rajxocon (izquierda). 28 Y 
riqꞌuin riꞌ can nibanatej cꞌa achiꞌel ri tzꞌibatel can chupan ri ruchꞌabel ri Dios, tok 
nubij: Rijaꞌ can achiꞌel chukaꞌ jun aj-mac xban chire. l Queriꞌ ri tzꞌibatel can.

29 Ri vinek cꞌa ri yekꞌax-el y yeꞌapon riqꞌuin ri Jesús, niquisilola-apo 
quijolon (quiviꞌ) chuvech, m roma can man niquinimaj ta chi ja rijaꞌ ri 
Rucꞌajol ri Dios. Y cꞌo chukaꞌ chꞌabel ri yequibilaꞌ can chire. n Ri vinek riꞌ 
niquibilaꞌ cꞌa can chire ri Jesús: Ja rat ri xabin chi can navulaj ri rachoch 
ri Dios y pan oxiꞌ kꞌij naben chic jun bey. o 30 Tacoloꞌ na cꞌa aviꞌ ayon y 
caka-pe chuva la a-cruz, yechaꞌ cꞌa can chire.

31 Y ja chukaꞌ chꞌabel riꞌ ri niquibilaꞌ ri principal-iꞌ tak sacerdotes. Rijeꞌ y 
ri etamanelaꞌ chirij ri ley niquitzeꞌej cꞌa ri Jesús y niquibilaꞌ cꞌa chiquivech: 
Rijaꞌ can e qꞌuiy vi cꞌa xerucol, pero rijaꞌ man nitiquir ta nucol-riꞌ. 32 Can 
rubin cꞌa chi ja rijaꞌ ri Cristo, ri Rey richin re tinamit Israel. Vi queriꞌ, can 
tikaꞌ cꞌa pe chuva la ru-cruz, richin nikatzꞌet y nikanimaj, yechaꞌ.

Y ri elekꞌomaꞌ ri e bajin chuvech qui-cruz cachibilan ri Jesús, cꞌo cꞌa 
chukaꞌ chꞌabel ri que tak riꞌ ri yequibila-apo chire. p

Ri rucamic ri Jesús
33 Y tok xnicꞌajer kꞌij, jacꞌariꞌ tok xkꞌekumer ri ruvachꞌulef. Y ri kꞌekuꞌn 

riꞌ xqꞌuis cꞌa el ri las tres ri tikakꞌij. q 34 Y jacꞌa hora riꞌ, tok ri Jesús can 
riqꞌuin cꞌa ruchukꞌaꞌ xchꞌon y xubij: Eloi, Eloi, ¿lama sabactani? xchaꞌ. Y 
ri chꞌabel cꞌa ri xerubij rijaꞌ, que cꞌa reꞌ ri nubij: Nu-Dios yin, nu-Dios yin, 
¿achique cꞌa roma tok xinamalij can? r

35 Y ecꞌo ri ecꞌo apo chiriꞌ chunakaj ri Jesús, tok xcacꞌaxaj ri xubij, 
xquibilaꞌ cꞌa: ¿Xivacꞌaxaj? Rijaꞌ ja ri Elías ri nroyoj, xechaꞌ cꞌa.

36 Y jacꞌariꞌ tok cꞌo jun ri junanin xberumuba-pe jun achiꞌel boꞌj ri 
nibix esponja chire. Xumubaꞌ cꞌa chupan jun chꞌamilej ruyaꞌal-uva, s xuyaꞌ 
chutzaꞌn jun aj y xuyaꞌ chire ri Jesús richin nichꞌuchꞌu-ka jubaꞌ ri nichakiꞌj 
ruchiꞌ, y xubij: Tikoyobej na cꞌa kꞌalaj riꞌ vi nipe ri Elías chukasaxic, xchaꞌ.

37 Can jacꞌariꞌ tok ri Jesús riqꞌuin cꞌa ruchukꞌaꞌ xchꞌon y xquen t (xcom). 
38 Y ri tziek ri achok iqꞌuin chꞌaron-vi ri rupan ri rachoch ri Dios u xel pa 
caꞌiꞌ. Xuchop-pe pa jotol cꞌa pa xulan ka. 39 Chuvech apo acuchi cꞌo-vi ri 
Jesús cꞌo cꞌa ri Capitán quichin ri soldados. Rijaꞌ xracꞌaxaj cꞌa tok ri Jesús 
riqꞌuin ruchukꞌaꞌ xchꞌon, y jariꞌ tok xquen (xcom). Romariꞌ tok ri Capitán 
xubij cꞌa: Can kitzij na vi chi re achin reꞌ Rucꞌajol ri Dios, v xchaꞌ cꞌa.

40 Y ecꞌo chukaꞌ ixokiꞌ ri yetzuꞌun-apo, pero can cꞌanej ecꞌo-vi-el. w 
Chiquicojol cꞌa ri ixokiꞌ riꞌ, cꞌo cꞌa ri María Magdalena, x cꞌo ri María ri quiteꞌ 

ri José y ri Jacobo ri cꞌa acꞌual na, y cꞌo chukaꞌ ri jun ixok rubiniꞌan Salomé. 
41 Ri ixokiꞌ riꞌ, can cꞌa cꞌo ri Jesús pa Galilea, tok cojkan y quilin-pe. Y 
chukaꞌ can ecꞌo cꞌa chꞌakaꞌ chic ixokiꞌ ri cojkan-apo ri Jesús ri pa Jerusalem.

Tok xmuk ri Jesús
42 Ri tikakꞌij cꞌa tok xquen (xcom) ri Jesús, ri uxlanibel-kꞌij nitiquir yan 

cꞌa. Romariꞌ ri vinek niquibanalaꞌ chic cꞌa rutzil ronojel ri xticꞌatzin chique 
chupan ri uxlanibel-kꞌij. y Xa xkakꞌij yan cꞌa chupan ri kꞌij riꞌ. 43 Y jacꞌariꞌ tok 
xapon jun achin rubiniꞌan José; z y rijaꞌ aj pa tinamit Arimatea. Rijaꞌ jun achin 
cachibil ri achiꞌaꞌ ri yekꞌaton tzij chiquicojol ri quivinak; y rijaꞌ cꞌo cꞌa janíla 
rukꞌij chiquicojol rijeꞌ. Rijaꞌ jun achin ri can royoben a cꞌa chukaꞌ tok ri Dios 
xtoc ri Kꞌatoy-Tzij. Y rijaꞌ xapon riqꞌuin ri Pilato chupan ri hora riꞌ, chucꞌutuxic 
ri ruchꞌacul ri Jesús richin numuk. Ri José can man jun chic cꞌa xibinriꞌil 
chuvech xbe chucꞌutuxic ri ruchꞌacul ri Jesús. 44 Pero ri Pilato man cꞌa nunimaj 
ta chi can ta chanin yan xquen (xcom) ri Jesús. Romariꞌ rijaꞌ xroyoj ri Capitán, 
y xucꞌutuj chire vi kitzij chi caminek chic ri Jesús. 45 Y tok ri Pilato retaman 
chic can riqꞌuin ri Capitán, cꞌariꞌ cꞌa xuyaꞌ kꞌij chire ri José chi terumukuꞌ can 
ri Jesús. 46 Y ri José xulokꞌ cꞌa jun tziek nim. Y tok rukasan chic pe ri ruchꞌacul 
ri Jesús chuva ri cruz, xupis cꞌa chupan ri tziek riꞌ. Y cꞌariꞌ xberumukuꞌ can 
pa jun jul richin caminek, b cꞌoton chuvech jun juyuꞌ ri xa can abej vi. Y richin 
xutzꞌapej can ri jul, xunim cꞌa can ri abej tzꞌapebel-ruchiꞌ ri jul.

47 Y ri María Magdalena y ri María ri quiteꞌ ri José y ri Jacobo, xquitzuꞌ 
cꞌa jebel acuchi xmuk-vi can ri Jesús. c

Tok cꞌastajinek chic ri Jesús

16  1 Y tok kꞌaxinek chic cꞌa ri uxlanibel-kꞌij, ri María Magdalena, ri 
María ri quiteꞌ ri José y ri Jacobo, y chukaꞌ ri ixok rubiniꞌan Salomé 

xbequilokꞌola-pe jubulej tak akꞌon. Y re akꞌon reꞌ nicꞌatzin cꞌa chique richin 
nequiyaꞌ can chirij ri Jesús. d 2 Y nimakꞌaꞌ yan chupan ri nabey kꞌij chire ri 
semana, xebe cꞌa chuchi-jul. e Y tok niseker cꞌa pe, jariꞌ tok yeꞌapon yan. 3 Y 
rijeꞌ xquibilaꞌ cꞌa chiquivech: ¿Y achique cꞌa xtijakon ri jul chikavech? xechaꞌ.

4 Pero tok xquitzꞌet ri jul, xquitzꞌet chi xa jakel. Ri nimalej abej tzꞌapebel-
ruchiꞌ ri jul, f xa elesan chic el. 5 Y tok rijeꞌ e oquinek chic cꞌa apo chupan ri jul, g 
rijeꞌ xquitzꞌet cꞌa chi cꞌo jun achiꞌel alaꞌ, tzꞌuyul ri pa cajquikꞌaꞌ apo, rucusan 
jun tziek sek ri napon cꞌa chiraken ka. Y ri ixokiꞌ tok xquitzꞌet riꞌ, xpe xibinriꞌil 
chique. 6 Pero rijaꞌ xubij chique: Man cꞌa tixibij-iviꞌ. Roma yin can vetaman 
chi rix nicanoj ri ruchꞌacul ri Jesús aj-Nazaret, ri xcamisex chuva ri cruz. Rijaꞌ 
xcꞌastej yan el, h xa manek chic vaveꞌ. Titzuꞌ la xcꞌoje-vi. 7 Vacami cꞌa quixbiyin, 

y teꞌibij chire ri Pedro y chique ri chꞌakaꞌ chic rutijoxelaꞌ ri Jesús. Teꞌibij cꞌa 
chique chi ri Jesús xtinabeyej-el chivech, richin nicꞌul-iviꞌ chilaꞌ pa Galilea. i Y 
chiriꞌ xtitzꞌet-vi, can achiꞌel ri rubin can chive.

8 Y ri ixokiꞌ xeꞌel cꞌa el ri chiriꞌ pa jul, j pero can yebaybot cꞌa (yebarbot 
cꞌa). Ri xibinriꞌil ri chapayon cꞌa quichin can janíla nim. Rijeꞌ e anmajnek 
cꞌa el. Can man jun cꞌa achok che xquitzijoj-vi, roma e caminek roma 
quixibinriꞌil.

Tok ri Jesús xucꞌut-riꞌ chuvech ri María Magdalena
9 Tok ri Jesús xcꞌastej cꞌa chupan ri nimakꞌaꞌ chire ri domingo, ri nabey 

kꞌij richin ri semana, nabey cꞌa xucꞌut-riꞌ chuvech ri María Magdalena; k 
ri ixok ri achok iqꞌuin xerelesaj e vukuꞌ itzel tak espíritu. 10 Y ri María 
Magdalena can jacꞌariꞌ xbe y xberubij cꞌa chique conojel ri xerachibilaj ri 
Jesús. l Rijeꞌ janíla cꞌa yebison y quichapon okꞌej. 11 Pero tok rijeꞌ xcacꞌaxaj 
cꞌa chi ri Jesús cꞌastajinek chic pe y chi ri María Magdalena xutzꞌet yan 
can ruvech, xa man xquinimaj ta. m

Caꞌiꞌ achiꞌaꞌ tzekelbey richin ri Jesús, xquitzꞌet ri Jesús tok cꞌastajinek chic
12 Que chukaꞌ riꞌ ri Jesús xucꞌut-riꞌ chiquivech e caꞌiꞌ achiꞌaꞌ n ri quichapon 

cꞌa bey richin chi yebe jucꞌan chic. Rijeꞌ pa jun juyuꞌ cꞌa ri e benek-vi. Pero 
roma ri Jesús jun vi chic nitzuꞌun tok xucꞌut-riꞌ chiquivech, man chanin 
ta xquetamaj ruvech. 13 Re caꞌiꞌ achiꞌaꞌ cꞌa reꞌ xbequibij chukaꞌ chique ri 
chꞌakaꞌ chic ri xeꞌojkan richin ri Jesús, o pero chukaꞌ man xenimex ta.

Ri samaj ri xubij can ri Jesús chi tiban
14 Cꞌariꞌ ri Jesús xucꞌut-riꞌ chiquivech ri julajuj rutijoxelaꞌ, p tok 

quichapon vaꞌin. Rijaꞌ xubij cꞌa chique: ¿Achique cꞌa roma tok xa can man 
xicukubaꞌ ta icꞌuꞌx y xicovirisaj ri ivánima? xchaꞌ chique. Queriꞌ ri xubij 
chique roma ri tijoxelaꞌ xa can man xequinimaj ta ri xetzꞌeton richin ri 
Jesús chi cꞌastajinek chic pe chiquicojol ri caminakiꞌ. 15 Y xubij cꞌa chukaꞌ 
chique: Can quixbiyin cꞌa chuvech re ruvachꞌulef q y titzijoj ri utzilej 
chꞌabel richin colotajic chique conojel ri vinek. 16 Ri vinek cꞌa ri niniman 
ri utzilej chꞌabel richin colotajic y nuben chukaꞌ bautizar riꞌ, xticolotej 
cꞌa. Jacꞌa ri vinek ri xa man niniman ta, xtikaꞌ cꞌa ri rucꞌayeval pa ruviꞌ. r 
17 Ri xqueniman cꞌa vichin, qꞌuiy cꞌa xquequibanalaꞌ richin nikꞌalajin chi 
can incꞌo-vi quiqꞌuin. Pa nubiꞌ cꞌa yin xquequelesalaꞌ itzel tak espíritu s 
y xquechꞌon pa chꞌakaꞌ chic chꞌabel ri man e quetamalon ta. t 18 Rijeꞌ 
chukaꞌ stapeꞌ xquequichop itzel tak cumatziꞌ y xquequitijlaꞌ camisanel tak 

u Hch. 28:5. v Hch. 9:17. w Lc. 24:51; Hch. 1:2. x Ap. 3:21. y Sal. 110:1; Hch. 7:55; 
He. 1:3. z Hch. 14:3. 

akꞌon, man jun xtiquiben. u Xtiquiyalaꞌ chukaꞌ quikꞌaꞌ pa quiviꞌ yavaꞌiꞌ y 
xquecꞌachoj. v Qꞌuiy cꞌa ri xquequibanalaꞌ rijeꞌ, xchaꞌ ri Jesús.

Tok ri Jesús xtzolin chilaꞌ chicaj riqꞌuin ri Dios
19 Tok ri Ajaf Jesús chꞌovinek chic can chique ri rutijoxelaꞌ, xbe; y ri chilaꞌ 

chicaj w xcꞌul roma ri Dios, y xtzꞌuye-apo x pa rajquikꞌaꞌ. y 20 Y tok ri tijoxelaꞌ 
xeꞌel cꞌa chi nej chi nakaj, xquitzijoj ri ruchꞌabel ri Dios. Y ri Ajaf can cꞌo-vi cꞌa 
quiqꞌuin richin yerutoꞌ y chukaꞌ can xuben chique chi qꞌuiy milagros ri xetiquir 
xquibanalaꞌ richin tikꞌalajin chi can ja ri kitzij ri niquitzijoj. z Que cꞌa riꞌ. 

Jun tzij chire ri Teófilo

1  1 E qꞌuiy yan cꞌa quitijon chic quikꞌij richin niquitzꞌibaj pa rucholajen 
ri xa cꞌa ja re tiempo reꞌ xebanatej. a 2 Y ri rutzꞌibaxic ri xquiben 

chire can achiꞌel vi ri xtzijox chike coma ri xetzꞌeton ri cꞌa pa rutiquiribel 
pe. b Y ri xetzꞌeton ri xbanatej xeꞌoc chukaꞌ tzijoy ruchꞌabel ri Dios. 3 Y 
yin chukaꞌ ninvajoꞌ nintzꞌibaj ri xbanatej. Can xintej cꞌa nukꞌij richin 
xinvetamaj chirij ri rutiquiribel. Y jariꞌ ri ninvajoꞌ nintzijoj chave. c 
Ninvajoꞌ chi pa rucholajen nintzijoj chave rat nimalej Teófilo, 4 richin 
queriꞌ can ja vi ri rubanic ri navetamaj chirij ri kitzij d ri can at tijon-vi-pe.

Jun ángel nubij chi xtalex jun acꞌual ri xtubiniꞌaj Juan
5 Chiriꞌ pa Judea xcꞌojeꞌ cꞌa jun sacerdote ri xubiniꞌaj Zacarías, y rijaꞌ 

xcꞌojeꞌ cꞌa quiqꞌuin jukꞌat sacerdotes ri quibiniꞌan chi e richin ri Abías. e 
Pa ru-tiempo ri Zacarías jacꞌa ri achin Herodes ri rey f chiriꞌ pa Judea. Ri 
rixjayil ri Zacarías rubiniꞌan Elisabet. Re Elisabet reꞌ jun riy-rumam can ri 
nimalej sacerdote ri xubiniꞌaj Aarón. 6 Re jucꞌulaj vinek reꞌ e choj chuvech 
ri Ajaf Dios, y niquinimaj cꞌa ri rutzij. g Can niquiben-vi ri nubij. Y man 
jun vinek nitiquir nibin cꞌa achique ta tzij chiquij, roma can e choj vi. 7 Re 
jucꞌulaj vinek reꞌ man jun cꞌa calcꞌual, roma ri Elisabet man alanel ta. Y 
che caꞌiꞌ cꞌo chic jubaꞌ quijunaꞌ chukaꞌ.

8 Ri kꞌij cꞌa tok ja ri Zacarías y ri e rachibil ri ecꞌo chi yebanon ri jalajoj ruvech 
samaj h chiriꞌ pa rachoch ri Dios, que cꞌa reꞌ xbanatej. 9 Chiquijujunal ri sacerdotes 
riꞌ can jalajoj cꞌa ruvech samaj ri cꞌo chi niquiben, y ri kꞌij riꞌ pa ruviꞌ ri Zacarías 

Ri rucꞌaslen ri 
Jesucristo ri tzꞌibatel 
can roma San Lucas

 

 

a Jn. 20:31; Hch. 1:1-3; 1 Ti. 3:16. b Jn. 15:27; 2 P. 1:16; 1 Jn. 1:1. c Hch. 1:1. d Jn. 
20:31; Hch. 1:1; 11:4. e Neh. 12:4. f Mt. 2:1. g 1 R. 9:4; 2 R. 20:3; Sal. 119:6; 2 Co. 
1:12. h 2 Cr. 8:14. 

xka-vi richin chi ja rijaꞌ ri cꞌo chi noc-apo pa rachoch ri Dios richin chi nuporoj ri 
pon. i 10 Y tok najin cꞌa chuporoxic ri pon, conojel cꞌa ri vinek ri niquimol-apo-quiꞌ 
chuva-jay, j niquiben orar. 11 Jacꞌa tok cꞌo ri Zacarías chiriꞌ richin nuporoj ri pon, 
jariꞌ tok xucꞌut-riꞌ jun ángel chuvech, jun ángel richin ri Ajaf Dios. Y re ángel reꞌ 
xpaꞌeꞌ chunakaj ri altar k ri niporox-vi ri pon. Pa rajquikꞌaꞌ ri altar xpaꞌe-vi. 12 Tok 
ri Zacarías xutzꞌet re ángel reꞌ, xsach rucꞌuꞌx y xpe xibinriꞌil chire. l 13 Pero ri 
ángel xubij chire ri Zacarías: Man taxibij-aviꞌ. m Ri Dios xracꞌaxaj ri a-oración. n Ri 
Elisabet ri avixjayil xticꞌojeꞌ cꞌa jun ral, y re acꞌual reꞌ, Juan ri rubiꞌ ri xtayaꞌ. 14 Re 
acꞌual cꞌa reꞌ xtuqꞌuen-pe janíla quicoten chave rat, y xtuqꞌuen chukaꞌ pe quicoten 
chique janíla e qꞌuiy vinek. o 15 Roma re avalcꞌual reꞌ xtoc nimalej samajel 
chuvech ri Dios. p Man xtukun ta vino, ni chꞌakaꞌ chic quivech yaꞌ ri yekꞌabarisan, q 
roma can pa ralaxic pe ri nojinek ránima riqꞌuin ri Lokꞌolej Espíritu. 16 Y xtuben 
cꞌa chique e qꞌuiy avinak israelitas richin niquinimaj ri Ajaf Dios y nijalatej ri 
quicꞌaslen. r 17 Jacꞌa ri Juan s ri avalcꞌual ri xtichojmirisan t acuchi noka-vi ri Ajaf. 
Rijaꞌ can xticꞌojeꞌ cꞌa ri Lokꞌolej Espíritu y ri uchukꞌaꞌ riqꞌuin, can achiꞌel tok xcꞌojeꞌ 
riqꞌuin ri Elías, ri jun ri xkꞌalajirisan ri ruchꞌabel ri Dios ojer can. Chukaꞌ ri Juan 
xtuben cꞌa chique ri teꞌej-tataꞌaj richin yecajoꞌ ri calcꞌual, y xtuben chukaꞌ chique 
ri vinek man yeniman ta tzij, chi niquicꞌuaj jun choj cꞌaslen achiꞌel ri quicꞌuan ri 
vinek choj quicꞌaslen. Queriꞌ ruchojmirisaxic xtuben-apo chique ri vinek, richin 
queriꞌ re vinek reꞌ xa can xe chic coyoben ri Ajaf, xchaꞌ ri ángel chire ri Zacarías.

18 Y ri Zacarías xucꞌutuj chire ri ángel: ¿Achiꞌel cꞌa tok xtinvetamaj u yin 
chi can kitzij ri nabij? Roma yin y ri vixjayil xa oj rijitaꞌk chic, v y man 
yecꞌojeꞌ ta chic kalcꞌual, xchaꞌ.

19 Y jariꞌ tok ri ángel xubij chire: Ja yin ri nubiniꞌan Gabriel, w y ri Dios 
yirutek richin ninben ri nrajoꞌ. Roma cꞌa riꞌ xirutek-pe vacami richin 
nonbij can chave ri nuqꞌuen-pe quicoten, chi xticꞌojeꞌ ri avalcꞌual. 20 Y 
roma cꞌa ri man xanimaj ta ri xinbij chave, xcamemur cꞌa can, x man cꞌa 
xcachꞌon ta, cꞌa tok xtalex na ri avalcꞌual, cꞌariꞌ xcachꞌon chic jun bey. 
Ronojel cꞌa reꞌ can xtibanatej na vi, pero tok xtapon ri kꞌij, xchaꞌ.

21 Tok ri Zacarías nitzijon cꞌa ri ángel riqꞌuin, ri vinek ri e oyobeyon richin 
chuva-jay el, niquibilaꞌ cꞌa: ¿Achique roma tok xa man jun bey nel-pe chupan 
ri lokꞌolej rachoch ri Dios? 22 Y tok ri Zacarías xbeꞌel-pe, man nitiquir ta 
nichꞌon chique, roma ri memurinek. y Roma cꞌa riꞌ, ri e oyobeyon richin, 
xquinabej chi cꞌo ri xkꞌalajirisex-pe chuvech ri chiriꞌ chupan ri lokꞌolej jay. Ri 
Zacarías xaxe riqꞌuin rukꞌaꞌ nichꞌon-vi chique, roma xa xmemur cꞌa can.

  SAN LUCAS 1

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



152

 

z 1 Cr. 9:25. a Gn. 30:23; Is. 4:1. b 1 S. 1:6. c Is. 54:1. d Lc. 1:19. e Is. 7:14; Mt. 
1:18. f Jue. 6:12. g Lc. 1:42. h Lc. 1:12. i Ga. 4:4. j Fil. 2:10; 1 Ti. 6:15. k 2 S. 
7:11; Sal. 132:11; Is. 9:6, 7; 16:5; Jer. 23:5. l Dn. 2:44; 7:14; Abd. 21; Mi. 4:7; Jn. 12:34. 
m Mt. 1:18, 20. n Lc. 1:32. o Mt. 14:33; 26:63; Jn. 1:34; 20:31; Hch. 8:37; Ro. 1:4. 
p Gen. 18:14; Jer. 32:17; Zac. 8:6; Ro. 4:21. 

23 Y tok rijaꞌ e rutzꞌakatisan z chic can ri kꞌij richin samaj chiriꞌ pa rachoch 
ri Dios, xbe chirachoch. 24 Xa cꞌa caꞌi-oxiꞌ cꞌa kꞌij ticꞌo can ri xcꞌulvachitej 
chiriꞌ pa rachoch ri Dios, tok ri Elisabet ri rixjayil ri Zacarías, xunabej 
chi yavaꞌ chic, y romariꞌ man xel ta pa bey voꞌoꞌ icꞌ. Ri Elisabet nubij cꞌa: 
25 Vacami ri Vajaf Dios nuyaꞌ cꞌa re acꞌual reꞌ chuve, richin chi yin man chic 
quiqꞌuix a chiquivech ri vinek ri niquikasaj b nukꞌij roma man jun val. c

Jun ángel nuyaꞌ cꞌa rutzijol chire ri María chi xtralaj 
jun acꞌual y Jesús rubiꞌ ri cꞌo chi nuyaꞌ

26 Jacꞌa tok ri Elisabet ruchapon chic vakiꞌ icꞌ yavaꞌ pe, jariꞌ tok ri Dios 
xutek ri ángel d Gabriel pa jun tinamit rubiniꞌan Nazaret, jun tinamit ri cꞌo pa 
Galilea. 27 Ri ángel Gabriel xtak riqꞌuin jun xten rubiniꞌan María. Re xten e cꞌa 
reꞌ, cꞌutun chic richin cꞌulubic roma jun alaꞌ rubiniꞌan José. Y re José reꞌ riy-
rumam can ri rey David. 28 Ri ángel can xapon na vi riqꞌuin ri xten, y xubij 
chire: ¡Tiquicot cꞌa ri avánima, roma yalan xakaꞌ chuvech ri Dios! Ri Ajaf 
can cꞌo aviqꞌuin. f Y chique conojel ri ixokiꞌ ja rat ri más urtisanic xacꞌul. g

29 Y tok ri María xutzꞌet ri ángel y xracꞌaxaj ri xubij chire, achiꞌel xsach rucꞌuꞌx h 
y xuchꞌob cꞌa ka pa ránima chi achique roma tok quereꞌ rukꞌejeloxic (rukꞌijaloxic) 
nuben. 30 Jariꞌ tok ri ángel chanin xubij chire ri María: Man taxibij-aviꞌ. Rat avilon 
rutzil ri Dios. 31 Vacami cꞌa, ninbij can chave chi xtipe alanic chavij, y tok xtalex i 
cꞌa re acꞌual reꞌ, ti alaꞌ y Jesús ri rubiꞌ ri xtayaꞌ. 32 Rijaꞌ janíla cꞌa rukꞌij xticꞌojeꞌ, j y 
xtubiniꞌaj chukaꞌ Rucꞌajol ri nimalej Dios. Ri Jesús jun riy-rumam can ri rey David, 
y ri Ajaf Dios can ja rijaꞌ ri xtutzꞌuyubaꞌ k can pa rutzꞌuyubal ri rey David ri xcꞌojeꞌ 
ojer can, 33 richin queriꞌ ri Jesús nukꞌet tzij pan iviꞌ rix riy-rumam can ri Jacob. Y ri 
rukꞌatbel-tzij xtibe-ruvech, l man jun bey chic xtitaneꞌ, xchaꞌ ri ángel chire ri María.

34 Y tok ri María racꞌaxan chic ka ronojel reꞌ, xucꞌutuj chire ri ángel: ¿Achiꞌel 
cꞌa tok xticꞌojeꞌ val? Roma yin xa man jani incꞌo ta riqꞌuin ri xtoc vachijil.

35 Y ri ángel xubij chire ri María: Ja ri Lokꞌolej Espíritu riqꞌuin ri 
ruchukꞌaꞌ ri nimalej Dios, jariꞌ ri xtika-pe pan aviꞌ. m Roma cꞌa riꞌ, ri 
lokꞌolej acꞌual ri xtalex aviqꞌuin, can xtubiniꞌaj na vi Rucꞌajol ri Dios. n 
36 Y tavetamaj cꞌa chukaꞌ can, chi ri Elisabet ri avachꞌalal xteralaj jun 
acꞌual, stapeꞌ man vi alanel ta y chukaꞌ can riꞌj chic. o Y jareꞌ ri ruvak ricꞌ 
(ruvakak ricꞌ). 37 Roma ri Dios man jun ri cꞌayef ta nuben chuvech. p

38 Can jariꞌ tok ri María xubij: Jacꞌareꞌ incꞌo pa rukꞌaꞌ ri Ajaf. Can 
tibanatej cꞌa achiꞌel ri xabij chuve, xchaꞌ ri María chire ri ángel.

Y ri ángel xel-el chiriꞌ riqꞌuin ri María, y xbe.

Ri María xbe chutzꞌetic ri Elisabet
39 Je kꞌij cꞌa riꞌ tok ri María chanin xuben-el richin xbe pa jun tinamit 

ri cꞌo pa ruviꞌ jun juyuꞌ richin Judea. q 40 Y tok xapon chiriꞌ pa tinamit, 
rijaꞌ xbe pa cachoch ri Zacarías y ri Elisabet. Rijaꞌ xukꞌejelaꞌ cꞌa (xukꞌijalaꞌ 
cꞌa) ri Elisabet. 41 Tok ri Elisabet xracꞌaxaj ri rukꞌejelonic (rukꞌijalonic) 
ri María, can xropin janíla ri acꞌual ri royoben, xunaꞌ rijaꞌ. Y tok ri 
Elisabet nojinek chic ránima riqꞌuin ri Lokꞌolej Espíritu, r 42 can riqꞌuin 
cꞌa ruchukꞌaꞌ xchꞌon, y xubij: Chikacojol roj ixokiꞌ, ja rat ri más urtisanic 
acꞌulun, s y que chukaꞌ riꞌ ri urtisanic cꞌo pa ruviꞌ ri acꞌual ri xtalex 
aviqꞌuin. 43 Man nikꞌax ta cꞌa chinuvech, ¿roma in achique ta cꞌa yin, 
richin yinoꞌakꞌejelaꞌ can (yinoꞌakꞌijalaꞌ can) rat ri ruteꞌ ri Vajaf? t 44 Y 
can xe xinvacꞌaxaj ri achꞌabel tok xinakꞌejelaꞌ (xinakꞌijalaꞌ), ri acꞌual ri 
voyoben, can xropin roma quicoten, xinnaꞌ yin. 45 Jebel cꞌa ruva-akꞌij u 
chi xanimaj ri xubij ri Ajaf chave, roma ri acꞌual ri xubij chave chi xtalex 
aviqꞌuin, can xtalex na vi.

46 Y jacꞌariꞌ tok ri María xubij:
Yin riqꞌuin ronojel vánima ninyaꞌ rukꞌij ri Ajaf. v

 47 Ri vánima niquicot roma ri Dios ri Nucolonel. w
 48 Roma ri Dios xiruchaꞌ, yin ri xa in achique la oc chi samajel. x

Y janipeꞌ ri xtibe-apo, ri vinek xtiquibij chi jebel ruva-nukꞌij. y
 49 Roma qꞌuiy nimaꞌk tak utzil ri rubanon-pe chuve rijaꞌ, ri can nitiquir-

vi nuben ronojel. z
Y ri rubiꞌ rijaꞌ can lokꞌolej vi. a

 50 Can nujoyovaj cꞌa chukaꞌ quivech conojel ri vinek, b ri chi sol chi sol 
yekꞌax-el chuvech re ruvachꞌulef c y can niquiyaꞌ rukꞌij rijaꞌ. d

 51 Y riqꞌuin cꞌa ri ruchukꞌaꞌ, can qꞌuiy cꞌa rubanalon. e
Rijaꞌ rukasan quikꞌij ri yechꞌobon pa tak cánima chi can janíla 

quikꞌij. f
 52 E rukasan nimaꞌk tak kꞌatoy-tzij,

y e runimirisan ri xa jubaꞌ oc quikꞌij. g
 53 Ri yevayjan, can ruyoꞌon cꞌa ronojel ri nicꞌatzin chique;

jacꞌa ri beyomaꞌ xa choj queriꞌ xetak-el. Can man jun xuya-el chique. h
 54 Rijaꞌ oj rutoꞌon cꞌa roj israelitas ri can oj ruchaꞌon-vi richin chi 

nikaben ri rusamaj.
Man oj rumestan ta vi can y rujoyovan kavech. i

 55 Can rujoyovan-vi kavech, achiꞌel ri rubin can chique ri katiꞌt-
kamamaꞌ ojer,

ri rubin can chire ri Abraham y chike roj ri riy-rumam rijaꞌ.
Ri Dios can man jun bey cꞌa xtumestaj ri rubin can. j
Queriꞌ cꞌa ri xubij ri María.

56 Y ri María xcꞌojeꞌ laꞌek can jun oxiꞌ icꞌ riqꞌuin ri Elisabet, y cꞌariꞌ 
xtzolin chirachoch.

Tok xalex ri Juan ri Bautista
57 Tok xapon ri kꞌij richin nalex ri ti acꞌual riqꞌuin ri Elisabet, xralaj jun 

acꞌual ti alaꞌ. 58 Y ri vinek cꞌa ri e ru-vecinos ri Elisabet y ri e rachꞌalal 
xcacꞌaxaj cꞌa chi jun nimalej rutzil ri Ajaf, roma xralaj jun acꞌual. k Y re 
vinek cꞌa reꞌ xeꞌapon riqꞌuin, chukꞌejeloxic (chukꞌijaloxic), y janíla cꞌa 
chukaꞌ xequicot l riqꞌuin. 59 Y rijeꞌ xeꞌapon chic cꞌa riqꞌuin ri Elisabet, 
tok xapon ri vakxakiꞌ rukꞌij ri acꞌual, tok can ja chukaꞌ riꞌ niban ri 
circuncisión chire ri acꞌual, m achiꞌel nubij chupan ri ru-ley ri Moisés. Y 
can ja chukaꞌ kꞌij riꞌ tok niquicanoj can rubiꞌ ri acꞌual. Y ri ecꞌo quiqꞌuin ri 
rute-rutataꞌ ri acꞌual xcajoꞌ cꞌa xquiyaꞌ ri rubiꞌ ri rutataꞌ chire ri acꞌual, y 
queriꞌ ri acꞌual xubiniꞌaj ta Zacarías. 60 Jacꞌa ri ruteꞌ ri acꞌual chanin xubij: 
Re acꞌual man xtucꞌuaj ta ri rubiꞌ ri rutataꞌ, roma re acꞌual reꞌ xtubiniꞌaj 
Juan. n

61 Y ri ecꞌo quiqꞌuin ri Elisabet xquibij chire: ¿Achique roma tok 
navajoꞌ chi re acꞌual nubiniꞌaj Juan? Roma man jun chique ri e avachꞌalal 
rubiniꞌan ta queriꞌ.

62 Jacꞌariꞌ tok pa mem xechꞌon-apo chire ri Zacarías, ri rutataꞌ ri 
acꞌual, richin niquicꞌutuj chire achique biꞌaj nrajoꞌ nuyaꞌ chire ri acꞌual. 
63 Ri rutataꞌ ri acꞌual xucꞌutuj jun tzꞌalen ri yequicusaj richin yetzꞌiban. 
Chuvech cꞌa ri tzꞌalen riꞌ xutzꞌibaj: Ri acꞌual xtubiniꞌaj Juan. Y conojel 
cꞌa ri quimolon-apo-quiꞌ quiqꞌuin ri rute-rutataꞌ ri acꞌual, xsach quicꞌuꞌx, 
roma can ja ri biꞌaj ri xubij ri teꞌej, can ja chukaꞌ riꞌ xutzꞌibaj ri Zacarías 
chuvech ri tzꞌalen. 64 Can jacꞌariꞌ tok ri Zacarías xchꞌon chic jun bey. o Y 
rijaꞌ can xe xchꞌon, can jariꞌ xuyaꞌ rukꞌij ri Dios. 65 Y ri e qui-vecinos xpe 
cꞌa xibinriꞌil chique, p roma ri xbanatej chiriꞌ. Y ri xbanatej, nitzijox cꞌa 
ri lugar riꞌ, chiriꞌ pa tak juyuꞌ ri e richin ri Judea. q 66 Y conojel cꞌa vinek 
ri yeꞌacꞌaxan ri xbanatej quiqꞌuin ri Zacarías y ri Elisabet, niquiyec cꞌa 
ka pa tak cánima ri nitzijox chique, r y niquibij: ¿Achique cꞌa rusamaj 
rucꞌamon-pe re acꞌual reꞌ? yechaꞌ. Roma nikꞌalajin chi can cꞌo-vi ri Ajaf 
Dios riqꞌuin. s

Ri Zacarías nuyaꞌ rukꞌij ri Dios
67 Roma cꞌa riꞌ ri Zacarías, ri rutataꞌ ri acꞌual, tok nojinek ránima riqꞌuin 

ri Lokꞌolej Espíritu, t rijaꞌ xukꞌalajirisaj cꞌa y xubij:
 68 Janíla ta xtinimirisex rubiꞌ ri Ajaf Dios kichin roj ri aj-Israel, u

roma yojrunataj-pe roj ri rutinamit, y yojrucol. v
 69 Ri Dios nuyaꞌ jun kanimalej Colonel.

Y re Kacolonel reꞌ, jun riy-rumam can ri David ri jun ka-rey y 
rusamajel ri Dios xcꞌojeꞌ ojer can. w

 70 Ri Dios xbin chique ri lokꞌolej tak achiꞌaꞌ ri xekꞌalajirisan ri ruchꞌabel 
rijaꞌ ojer can, chi xquibij chi xtuyaꞌ jun Kacolonel. x Can rusujun-vi-
pe jun Kacolonel ojer riꞌ.

 71 Can rubin-vi-pe chi xkojrucol chiquivech ri yeꞌetzelan kichin, y 
xkojrucol pa quikꞌaꞌ ri man yeꞌajovan ta kichin,

 72 y richin xtujoyovaj chukaꞌ quivech ri katiꞌt-kamamaꞌ xecꞌojeꞌ ojer can,
can nuben-vi ri xubij, y tok xuben ri lokꞌolej trato.

 73 Can xuben-vi jurar chire ri kamamaꞌ Abraham z
 74 chi can xkojrucol na vi pa quikꞌaꞌ ri yeꞌetzelan kichin, a

richin queriꞌ man jun xibinriꞌil pa tak kánima nikasamajij rijaꞌ, b
 75 y riqꞌuin jun chojmilej y chꞌajchꞌojilej cꞌaslen chuvech rijaꞌ, c 

nikasamajij-el janipeꞌ yojcꞌase-el chuvech re ruvachꞌulef.
 76 Y rat ti nucꞌajol, xchaꞌ ri Zacarías, can at kꞌalajirisey ri ruchꞌabel ri 

nimalej Dios xtibix chave,
roma ja rat ri xcabin chique ri vinek chi tiquichojmirisalaꞌ ri rubey ri 

quicꞌaslen, d roma nakaj chic cꞌo-vi ri rupetebel ri Ajaf,
 77 y ja rat ri xcabin chi ri Dios nucuy quimac ri can e rutinamit, e richin 

yecolotej.
 78 Y riꞌ, xaxe roma ri ka-Dios nujoyovaj kavech, riqꞌuin ronojel ajovabel.

Romariꞌ nutek-pe ri Jun ri nosakirisan kichin, f ri can achiꞌel kꞌij tok 
xtika-pe chilaꞌ chicaj.

 79 Ri Jun cꞌa ri nosakirisan, xquerusakirisaj ri ecꞌo pa kꞌekuꞌn y ri ecꞌo 
pa rumujal ri camic, g

y xkojruyukej cꞌa chupan ri bey richin uxlanen.
80 Y que cꞌa riꞌ, ri acꞌual ri xalex quiqꞌuin ri Zacarías y ri Elisabet, ruchapon cꞌa 

niqꞌuiy y chukaꞌ queriꞌ pa rucꞌaslen. h Y jacꞌa ri pa tzꞌiran ruvachꞌulef xcꞌoje-vi, cꞌa 
tok xapon ri kꞌij richin xutzijoj ri ruchꞌabel ri Dios chiquivech ri aj-Israel ri ruvinak.

Tok xalex ri Jesús

2  1 Y chupan cꞌa ri kꞌij riꞌ, ri pa ru-tiempo ri Augusto César i ri jun nimalej 
kꞌatoy-tzij, jariꞌ tok xtak rubixic chique conojel vinek chi neban jun tzꞌiban 

biꞌaj. 2 Man jun bey banatajinek ta queriꞌ. Pero tok xban re nabey tzꞌiban biꞌaj reꞌ, j 
jariꞌ tok cꞌa kꞌatoy na tzij ri jun achin rubiniꞌan Cirenio, chiriꞌ pa ruvachꞌulef Siria. 
3 Y ri vinek pa ruvachꞌulef Israel cꞌo cꞌa chi nequitzꞌibaj quibiꞌ pa tak quitinamit 
ri catiꞌt-quimamaꞌ. 4 Y chiriꞌ pa Galilea cꞌo jun tinamit rubiniꞌan Nazaret. Y ri 
chiriꞌ pa Nazaret cꞌo cꞌa jun achin rubiniꞌan José. Y re José cꞌa reꞌ, cꞌo cꞌa chi nibe 
chutzꞌibaxic ri rubiꞌ cꞌa pa Belén, k ri jun tinamit cꞌa pa Judea nicanej-vi can, roma 
e aj chiriꞌ ri e ratiꞌt-rumamaꞌ. Chiriꞌ cꞌa pa Belén xalex-vi ri rey David, y ri José 
can riy-rumam cꞌa ri rey David. l 5 Y ri José rachibilan ri María ri rixjayil chic, 
roma ri pa nabey xaxe cꞌa rucꞌutun m richin chi nicꞌuleꞌ riqꞌuin. Che caꞌiꞌ rijeꞌ xebe 
cꞌa pa Belén chutzꞌibaxic quibiꞌ. Y ri María xa nakaj chic cꞌa alanic chirij. 6 Y chiriꞌ 
cꞌa pa Belén ecꞌo-vi tok ri María xtzꞌaket ri rukꞌij. n 7 Rijaꞌ xcꞌojeꞌ cꞌa ral ti alaꞌ. Ri 
María jebel xubolkotij ri acꞌual pa tziek, y xulibaꞌ pa jun quivaybal chicop. Pa jun 
quicaꞌaj chicop xalex-vi ri nabey ti ral ri María, o roma nojinek chic ri posada.

Tok xquicꞌut-quiꞌ ri ángeles chiquivech ri aj-yukꞌaꞌ
8 Y ecꞌo cꞌa aj-yukꞌaꞌ yequivaraj quicarneꞌl pa jun juyuꞌ ri nakaj nicanej-vi 

can chire ri tinamit Belén. 9 Can jariꞌ tok xucꞌut-riꞌ jun ángel chiquivech re 
aj-yukꞌaꞌ reꞌ, jun ángel ri petenek chilaꞌ chicaj riqꞌuin ri Ajaf. Y rijeꞌ janíla 
xquixibij-quiꞌ roma ri ángel, p y roma chukaꞌ ri rusakil ri Ajaf ri xsakirisan 
quichin. 10 Pero ri ángel xubij chique: Man tixibij-iviꞌ. Tivacꞌaxaj na peꞌ re 
ninvajoꞌ ninbij chive, can richin janíla quicoten. Y man xe ta chukaꞌ ivichin 
rix re quicoten reꞌ, xa can quichin chukaꞌ conojel vinek. q 11 Tivacꞌaxaj cꞌa re 
xtinbij chive: Chiriꞌ pa Belén, ri rutinamit can ri rey David, vacami xalex ri 
Colonel, r ri Cristo ri Ajaf. s 12 Ri retal richin vi ja ti acꞌual riꞌ ri xivil, xtitzꞌet cꞌa 
chi bolkotin jebel pa tziek y cotzꞌoban pa jun quivaybal chicop, xchaꞌ ri ángel.

13 Can jariꞌ chukaꞌ xeꞌocꞌulun chꞌakaꞌ chic ángeles ri e petenek chilaꞌ 
chicaj. t Can e janíla. Y rijeꞌ niquiyaꞌ cꞌa rukꞌij ri Dios, y niquibij:
 14 ¡Vacami, ri chilaꞌ chicaj janíla rukꞌij-rucꞌojlen nucꞌul ri Dios!

¡Y vaveꞌ chuvech re ruvachꞌulef xokaꞌ yan ri uxlanen. Xokaꞌ yan 
chiquicojol ri vinek, roma ri rutzil ri Dios! u

15 Can xe xquibij can queriꞌ ri ángeles, can jariꞌ xebe chilaꞌ chicaj. Y can xe cꞌa 
xebe ri ángeles riꞌ, ri aj-yukꞌaꞌ can jariꞌ xquibila-ka chiquivech: Joꞌ junanin pa Belén. 
Joꞌ chutzꞌetic v ri acꞌual ri xalex chilaꞌ. Roma ri Ajaf can xutek-pe re rutzijol chike.

16 Y richin cꞌa chi nequitzꞌetaꞌ, re aj-yukꞌaꞌ reꞌ can junanin cꞌa xebe cꞌa pa 
tinamit. Can cꞌo na vi ri María, ri José, y ri acꞌual can cotzꞌoban cꞌa pa jun 
quivaybal chicop. 17 Re aj-yukꞌaꞌ reꞌ, can xe xquitzꞌet ri acꞌual, xquichop cꞌa 
rutzijoxic ri xbix chique roma ri ángel, chirij re jun ti acꞌual reꞌ. 18 Y conojel 
cꞌa ri vinek ri yeꞌacꞌaxan quichin, can achique la xcacꞌaxaj ri utzilej tak 
chꞌabel ri niquitzijoj ri aj-yukꞌaꞌ. 19 Y ri María can xeruyec cꞌa pa ránima 
ronojel ri tzij riꞌ, y nuchꞌob chukaꞌ quij ri tzij riꞌ. w 20 Ri aj-yukꞌaꞌ xetzolej cꞌa. 
Pero rijeꞌ niquiyalaꞌ cꞌa rukꞌij-rucꞌojlen ri Dios y niquinimirisalaꞌ ri rubiꞌ. 
Rijeꞌ que cꞌa riꞌ niquiben roma ronojel ri quitzꞌeton y cacꞌaxan chic. Can 
xbanatej-vi cꞌa achiꞌel ri rubin can ri ángel.

Ri ti acꞌual Jesús xucꞌuex pa rachoch ri Dios
21 Can cꞌa man jani rutzijol chi nicꞌojeꞌ ta cꞌa ral ri María chiriꞌ, tok 

jun ángel xubij chi ri acꞌual ri xtralaj xtubiniꞌaj Jesús. x Y can que cꞌa reꞌ 
xubiniꞌaj can ri acꞌual tok cꞌa vakxakiꞌ kꞌij talex. Y ja kꞌij chukaꞌ riꞌ tok xban 
ri circuncisión chire, y achiꞌel ri nubij ri ruchꞌabel ri Dios chi cꞌo chi niban.

22 Y tok xtzꞌaket cꞌa ri kꞌij achiꞌel nubij ri ley richin ri Moisés, chi ri ixokiꞌ ri 
xeꞌalan cꞌo chi niquichꞌajchꞌojirisaj-quiꞌ, ri María can queriꞌ vi xuben. z Y tok xebe 
cꞌa chubanic ri chꞌajchꞌojirisanic riꞌ cꞌa chilaꞌ pa rachoch ri Dios pa Jerusalem, ri 
María y ri José can xquicꞌuaj cꞌa chukaꞌ ri Jesús richin chi can jacꞌariꞌ nequicꞌutuꞌ 
can ri acꞌual pa rachoch ri Dios. 23 Queriꞌ xquiben roma ri ley richin ri Ajaf Dios 
nubij chi ronojel nimalaxel-alaꞌ pa jun jay, can richin vi ri Dios. a 24 Ri José y 
ri María can xquiben-vi cꞌa ri nubij chupan ri ley richin ri Ajaf Dios, ri nichꞌon 
chirij ri chꞌajchꞌojirisanic. Rijeꞌ xquiyaꞌ cꞌa chuvech ri Dios caꞌiꞌ palomas, b roma ri 
ley can nubij-vi cꞌa: Caꞌiꞌ palomas e nimaꞌk o caꞌiꞌ tak cocoj.

25 Y chiriꞌ pa tinamit Jerusalem ri tiempo riꞌ, cꞌo cꞌa jun achin rubiniꞌan 
Simeón. Re jun achin cꞌa reꞌ, choj ri rucꞌaslen y yoꞌol rukꞌij ri Dios. Ri 
Simeón, can cꞌo-vi cꞌa ri Lokꞌolej Espíritu riqꞌuin y royoben chukaꞌ tok 
xtipe ri Cristo chucolic ka rijaꞌ y chiquicolic ri chꞌakaꞌ chic israelitas. c 26 Y 
ri Lokꞌolej Espíritu rukꞌalajirisan chic cꞌa chire ri Simeón chi man xtutzꞌet 
ta ri camic d cꞌa tok rutzꞌeton chic na can ri Cristo, ri xtutek-pe ri Ajaf Dios. 
27 Y chupan cꞌa ri kꞌij tok ri teꞌej-tataꞌaj xquicꞌuaj ri acꞌual pa rachoch ri 
Dios richin niquiben achiꞌel ri nubij ri ley, can jacꞌa chukaꞌ kꞌij riꞌ tok xapon 
ri Simeón pa rachoch ri Dios, roma queriꞌ xrajoꞌ ri Lokꞌolej Espíritu. e 28 Ri 
Simeón xuchꞌelej cꞌa ri acꞌual, y richin chi xuyaꞌ rukꞌij ri Dios, xubij cꞌa:
 29 Ajaf, vacami cꞌa xa can utz chic chi yinavelesaj-el, f xa can cꞌo chic el 

uxlanen pa vánima yibe,

roma can achiꞌel ri abin chuve, can queriꞌ xbanatej.
 30 Ri runakꞌ-nuvech xquitzuꞌ yan cꞌa can ri Colonel ri petenek aviqꞌuin rat, g
 31 ri xaya-pe rat quichin conojel ri vinek. h
 32 Ja rijaꞌ chukaꞌ ri Sakil quichin ri vinek man e israelitas ta, roma ja 

rijaꞌ ri xtikꞌalajirisan ri abey rat chiquivech. i
Y roj ri atinamit Israel, roma can chikacojol xalex-vi ri Colonel, qꞌuiy 

utzil xtikacꞌul y xticꞌojeꞌ kakꞌij-kacꞌojlen, xchaꞌ ri Simeón.
33 Y ri José y ri María ri teꞌej can achique la cꞌa xcacꞌaxaj ri xubilaꞌ 

ri Simeón chirij ri acꞌual. 34 Y jacꞌariꞌ tok ri Simeón xuben jun oración 
coma ri José y ri María, richin ja ta ri Dios ri xturtisan quichin. Tok 
rubanon chic ka orar ri Simeón, xubij cꞌa chire ri María, ri ruteꞌ ri acꞌual: 
Tavacꞌaxaj na peꞌ, re acꞌual reꞌ nim ri samaj yoꞌon-pe chire roma ri Dios. 
Y roma rijaꞌ, e qꞌuiy chique ri kavinak israelitas xquecolotej. Y e qꞌuiy 
chukaꞌ ri xquetzak, roma xtiquetzelaj janíla. j 35 Can roma cꞌa rijaꞌ tok 
xtekꞌalajin-pe ri etzelal cꞌo pa tak cánima ri vinek.

Y ri Simeón xubij chukaꞌ chire ri María: Roma ri itzel ri xtiban chire ri 
Jesús, xtipe kꞌaxoꞌn aviqꞌuin rat. k Xtanaꞌ cꞌa chi can achiꞌel jun chꞌichꞌ ri 
xtusoc ri avánima, xchaꞌ ri Simeón.

36 Chiriꞌ cꞌa pa rachoch ri Dios cꞌo cꞌa jun ixok rubiniꞌan Ana. Rijaꞌ 
kꞌalajirisey cꞌa richin ri nibix chire roma ri Dios. l Rijaꞌ rumiꞌal can jun 
achin rubiniꞌan Fanuel, y riy-rumam can ri Aser, ri jun achin xcꞌojeꞌ ojer 
can. Re Ana cꞌa reꞌ ti riꞌj chic. Rijaꞌ cꞌa coꞌol tok xcꞌuleꞌ. Y xaxe vukuꞌ 
junaꞌ xquicꞌuaj-quiꞌ riqꞌuin ri rachijil, roma xa chanin xquen-el (xcom-el) 
ri achin chuvech. 37 Man riqꞌuin riꞌ man xcꞌuleꞌ ta chic jun bey. Cꞌo chic 
cꞌa ochenta y cuatro rujunaꞌ, y can nicꞌojeꞌ cꞌa pa rachoch ri Dios kꞌij-kꞌij. 
Qꞌuiy cꞌa bey nuben chi man nivaꞌ ta, richin nuben orar. Nuyaꞌ cꞌa rukꞌij 
ri Dios chi pakꞌij chi chakꞌaꞌ. m 38 Tok ri Ana xutzꞌet ri ti acꞌual Jesús, rijaꞌ 
xbe-apo riqꞌuin. n Y janíla cꞌa xmatioxin chire ri Dios roma ri acꞌual riꞌ, 
roma xunabej chi ja Colonel riꞌ. Y xuchop cꞌa rutzijoxic chique ri vinek ri 
e oyobeyon richin re Colonel reꞌ, ri chiriꞌ pa Jerusalem.

Tok ri José y ri María xetzolej pa tinamit Nazaret
39 Ri José y ri María xquiben cꞌa ronojel ri nuchilabej ri Ajaf Dios chupan 

ri ru-ley, ri cꞌo chi niquiben tok cꞌa jubaꞌ talex jun acꞌual. Cꞌariꞌ xetzolej pa 
cachoch chiriꞌ pa Nazaret. o Re tinamit reꞌ cꞌa pa Galilea p nicanej-vi can. 
40 Y ri acꞌual xuchop cꞌa ruqꞌuiyinen, y nicꞌojeꞌ chukaꞌ el ruchukꞌaꞌ. Rijaꞌ 
can ninimer cꞌa el riqꞌuin etamabel, y cꞌo ri rutzil ri Dios pa ruviꞌ.

Tok ri acꞌual Jesús nichꞌon cꞌa quiqꞌuin ri 
etamanelaꞌ ri chiriꞌ pa rachoch ri Dios

41 Ri María y ri José ri e rute-rutataꞌ ri Jesús, can ronojel cꞌa junaꞌ yebe 
pa tinamit Jerusalem. Rijeꞌ yebe chiriꞌ pa Jerusalem tok napon ri kꞌij richin 
ri quinimakꞌij ri israelitas ri rubiniꞌan pascua. q 42 Y xapon chic cꞌa jun bey 
ri kꞌij richin ri quinimakꞌij riꞌ. Ri Jesús tzꞌaket chic cꞌa cablajuj rujunaꞌ 
tok xebe cꞌa pa Jerusalem. Xebe cꞌa pa tinamit, can achiꞌel vi niquiben ri 
quivinak israelitas. 43 Tok icꞌovinek chic cꞌa can ri nimakꞌij pascua, ri María 
y ri José xetzolin chicachoch. Pero rijeꞌ man quetaman ta cꞌa chi ri acꞌual 
Jesús xa xcꞌojeꞌ ajcꞌa can chiriꞌ pa tinamit Jerusalem. 44 Ri José y María 
can quicukuban-ka quicꞌuꞌx chi ri acꞌual benek, y queriꞌ xebiyin jun kꞌij. 
Pero xquinabej chi man benek ta, cꞌa tok xquicꞌutulaꞌ na chique ri cachꞌalal 
y chique ri quetaman quivech. 45 Y roma ri man xquil ta, ri José y ri María 
xetzolin can chucanoxic ri acꞌual cꞌa pa tinamit Jerusalem.

46 Cꞌa pa rox kꞌij cꞌa chire tok ri María y ri José quisachon ri acꞌual, 
cꞌariꞌ xquil. Rijeꞌ xquil cꞌa ri acꞌual chiriꞌ pa rachoch ri Dios chiriꞌ pa 
Jerusalem. Ri acꞌual tzꞌuyul-apo quiqꞌuin ri achiꞌaꞌ e etamanelaꞌ chirij 
ri ley, nracꞌaxaj ri niquibij y cꞌo chukaꞌ ri yerucꞌutula-apo rijaꞌ chique. r 
47 Y conojel cꞌa ri can xcacꞌaxaj ri nubij ri acꞌual xsach quicꞌuꞌx, s roma 
ri nicꞌutux-pe chire coma ri etamanelaꞌ, ri acꞌual can jebel vi nitiquir 
nubij-apo chique. Rijaꞌ can nikꞌalajin-vi chi ronojel jebel nikꞌax chuvech 
y cꞌo etamabel riqꞌuin. 48 Chiriꞌ cꞌa pa rachoch ri Dios cꞌo-vi ri Jesús tok 
ri María y ri José xbequilaꞌ. Rijeꞌ can achique la cꞌa xquinaꞌ. Y jariꞌ tok ri 
ruteꞌ xubij chire ri ral: ¿Achique xaben? ¿Achique roma tok xacꞌojeꞌ can y 
man jun xabij chike? Tatzuꞌ laꞌ. La atataꞌ y yin janíla at kacanon chic. Y 
can nikꞌaxon chic kánima roma man jun bey yatkil.

49 Y jariꞌ tok rijaꞌ xubij chique: ¿Achique cꞌa roma tok janíla yinicanoj? 
Chinuvech yin, rix can jebel vi ivetaman chi ja ri nrajoꞌ ri Nataꞌ Dios jariꞌ 
ri cꞌo chi ninben. t

50 Jacꞌa ri chꞌabel ri xubij ri acꞌual chique ri José y María man xkꞌax ta 
chiquivech. u

51 Y cꞌariꞌ ri acꞌual junan cꞌa xtzolin quiqꞌuin rijeꞌ cꞌa chicachoch, ri pa 
tinamit Nazaret cꞌo-vi. Ri acꞌual can janíla nunimaj quitzij. Y ronojel cꞌa ri 
xbanatej ri pa Jerusalem riqꞌuin ri acꞌual, ri María xeruyec cꞌa pa ránima. v 
52 Y riqꞌuin ri benek ri tiempo, ri Jesús ruchapon chukaꞌ qꞌuiyinen, y can 
que chukaꞌ riꞌ ri etamabel ri cꞌo riqꞌuin benek pa jotol. Can janíla cꞌa jebel 
chuvech ri Dios, y janíla cꞌa chukaꞌ jebel chiquivech ri vinek. w

Ri Juan nutzijoj ri ruchꞌabel ri Dios

3  1 Cꞌo yan cꞌa volajuj junaꞌ tukꞌet-pe tzij ri achin rubiniꞌan Tiberio 
César. x Y pa rukꞌaꞌ cꞌa re Tiberio César reꞌ xecꞌoje-vi re cajiꞌ kꞌatoy tak 

tzij reꞌ. Jun chique ri cajiꞌ kꞌatoy-tzij riꞌ ja ri Poncio Pilato, y rijaꞌ nikꞌaton tzij 
pa Judea. Ri jun chic, ja ri Herodes y rijaꞌ nikꞌaton tzij pa Galilea. Ri rox, ja 
ri Felipe ri rachꞌalal ri Herodes, y y rijaꞌ nikꞌaton tzij ri pan Iturea y Traconite. 
Jacꞌa ri rucaj kꞌatoy-tzij ja ri Lisanias, y rijaꞌ nikꞌaton tzij ri pan Abilinia. 2 Y 
can jacꞌa chukaꞌ tiempo riꞌ tok ri Anás y ri Caifás e nimalej tak sacerdotes 
chiriꞌ pa rachoch ri Dios, z chiriꞌ pan Israel. Ronojel cꞌa reꞌ yeꞌoc retal richin 
tok xchꞌon ri Dios chire ri Juan ri rucꞌajol ri Zacarías. Can jacꞌa ri chiriꞌ pa 
tzꞌiran ruvachꞌulef xchꞌon-vi ri Dios chire ri Juan. 3 Y rijaꞌ xaxe cꞌa ri ruchiꞌ ri 
raken-yaꞌ Jordán xuchop-el, y xbe. Rijaꞌ nubij cꞌa chique ri vinek ri yeꞌapon 
riqꞌuin chi titzolej-pe quicꞌuꞌx riqꞌuin ri Dios a y tiquibanaꞌ bautizar quiꞌ, 
richin queriꞌ ri Dios nucuy quimac. b 4 Y can jacꞌa riqꞌuin ri Juan xbanatej-vi 
ri rubin can ri Dios chire ri jun rusamajel ri xcꞌojeꞌ ojer can. Re rusamajel cꞌa 
reꞌ xubiniꞌaj Isaías. Y ri rutzꞌiban can ri Isaías, que cꞌa reꞌ ri nubij:

Cꞌo cꞌa jun achin ri xticꞌojeꞌ pa tzꞌiran ruvachꞌulef,
y ja rijaꞌ ri xtitzijon ri ruchꞌabel ri Dios chiquivech ri vinek ri 

xqueꞌapon riqꞌuin.
Y xtubilaꞌ cꞌa chique: Tichojmirisalaꞌ rubey ri icꞌaslen,
roma nakaj chic cꞌo-vi ri rupetebel ri Ajaf. c

 5 Y richin cꞌa nichojmirisex jun bey, can nicꞌatzin cꞌa chi yenojisex ri 
sivan.

Nicꞌatzin chukaꞌ yejos-ka ri juyuꞌ.
Ri xotoxek tak bey, choj tiban chique.
Y ri cujquek tak bey, likꞌ cꞌa chukaꞌ tiban chique.

 6 Y conojel cꞌa vinek xtiquitzꞌet ri colotajic ri nuyaꞌ ri Dios, d nichaꞌ 
chupan ri vuj ri rutzꞌiban can ri Isaías.

7 Y que cꞌa riꞌ, tok yeꞌapon ri vinek riqꞌuin ri Juan richin yeban-el bautizar, 
rijaꞌ nubij cꞌa chique: Ix achiꞌel itzel tak cumatziꞌ, ri yixanmej chuvech ri 
rucꞌayeval, roma nivajoꞌ yixcolotej chuvech ri rucꞌayeval ri xtutek-pe ri Dios, 
re chikavech apo. ¿Achique cꞌa xyoꞌon rutzijol chive chi quereꞌ tibanaꞌ? e 8 Rix 
nicꞌatzin cꞌa chi nicꞌut chi can kitzij nitzolej-pe icꞌuꞌx riqꞌuin ri Dios. f Y man 
tichꞌob-ka chi can xe roma ri ix riy-rumam can ri Abraham, can ta romariꞌ 
xquixcolotej, man que ta riꞌ. Roma can ta ri Dios nrajoꞌ, rijaꞌ yeruben ta riy-
rumam ri Abraham chique re abej re yeꞌitzꞌet vaveꞌ. 9 Ri rucꞌayeval ri nuyaꞌ 
ri Dios nipe yan. Rijaꞌ xtuben cꞌa achiꞌel nuben jun achin ri cꞌo chic ri iquej 

SAN LUCAS 3  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



161

 

g Mt. 1:19; Jn. 15:2, 6. h Hch. 2:37. i 2 Co. 8:14; 1 Ti. 6:18; Stg. 2:15; 1 Jn. 3:17. j Mt. 
21:32. k Mi. 6:8; Lc. 19:8. l Ex. 23:1; Lv. 19:11. m Jn. 1:19, 20. n Mt. 3:11; 1 Co. 
12:13. o Mi. 4:12. 

pa rukꞌaꞌ richin chi yerukasaj ri cheꞌ ri xa man niquiyaꞌ ta utzilej quivech. Y 
ronojel cꞌa ri cheꞌ ri xquerukasaj, xqueruqꞌuek pa kꞌakꞌ, g xchaꞌ ri Juan.

10 Y can jacꞌariꞌ tok ri vinek ri yeꞌacꞌaxan-apo richin ri Juan, xquicꞌutuj 
chire: ¿Achique cꞌa ri rucꞌamon chi nikaben? h xechaꞌ.

11 Y ri Juan xubij cꞌa chique ri xecꞌutun-apo: Achique cꞌa chive rix ri cꞌo 
caꞌiꞌ rutziak, tuyaꞌ jun chire ri manek rutziak. Y xabachique cꞌa chukaꞌ chive 
rix cꞌo ta vey riqꞌuin, tuyaꞌ cꞌa chukaꞌ chire ri man jun nutej, i xchaꞌ chique.

12 Y chiriꞌ riqꞌuin ri Juan, ecꞌo cꞌa chukaꞌ apo caꞌi-oxiꞌ achiꞌaꞌ ri e moloy 
tak alcaval. j Re achiꞌaꞌ cꞌa reꞌ xeꞌapon richin yeban bautizar. Y re achiꞌaꞌ 
chukaꞌ reꞌ xquicꞌutuj chire ri Juan: Tijonel, xechaꞌ chire. Y roj ¿achique ri 
rucꞌamon chi nikaben? xechaꞌ.

13 Ri Juan xubij chique: Xaxe cꞌa ri alcaval ri bin chive roma ri kꞌatbel-
tzij, can xe riꞌ ticꞌutuj chique ri vinek. Man cꞌa tiyaꞌ ruviꞌ. k

14 Can jacꞌa chukaꞌ riꞌ tok e caꞌi-oxiꞌ soldados ri e apovinek riqꞌuin ri 
Juan, xquicꞌutuj-apo chire: Y roj ¿achique rucꞌamon chi nikaben? xechaꞌ.

Ri Juan xubij chique: Man cꞌa queꞌivelesalaꞌ qui-cosas ri vinek, can 
roma ri cꞌo kꞌatbel-tzij pan ikꞌaꞌ. Ni man achique queꞌikꞌabalaꞌ chiquij 
vinek. l Y ticuker cꞌa ka icꞌuꞌx riqꞌuin ri mero nichꞌec, xchaꞌ ri Juan.

15 Y ri vinek ri ecꞌo cꞌa apo riqꞌuin ri Juan, can coyoben cꞌa chi ri Juan 
cꞌo ta ri nubij, roma niquibilaꞌ cꞌa pa tak cánima chi riqꞌuin jubaꞌ ja ri Juan 
jariꞌ ri Cristo, m pero xa man ja ta rijaꞌ. 16 Roma cꞌa riꞌ ri Juan xubij chique ri 
vinek ri e apovinek riqꞌuin: Rix nitzꞌet chi yin yixinben bautizar riqꞌuin yaꞌ. 
Pero cꞌo cꞌa Jun ri xtipe re chikavech apo, ri xquixruben bautizar riqꞌuin 
ri Lokꞌolej Espíritu y riqꞌuin kꞌakꞌ. Re Jun cꞌa re xtipe, janíla nim rukꞌij y 
nim ruchukꞌaꞌ. n Xa man achiꞌel ta oc yin. Roma yin man rucꞌamon ta richin 
ninsol ri ruximbal ri ruxajab, roma rijaꞌ nim rukꞌij y nim ruchukꞌaꞌ. 17 Y can 
achiꞌel cꞌa jun achin tok nujoskꞌij ri ru-trigo pan era. Rijaꞌ nicꞌatzin jun cheꞌ 
cꞌo caꞌiꞌ o oxiꞌ rutzaꞌn chire, richin queriꞌ nuqꞌuek chuva-cakꞌikꞌ ri trigo ri 
chꞌayon chic. Ri runakꞌ ri trigo nicꞌojeꞌ can, pero ri páxa nucꞌuaj-el cakꞌikꞌ. 
Y ja ri runakꞌ ri trigo, jariꞌ ri nuyec, y ri páxa nuporoj. Can que cꞌa riꞌ 
xtuben ri Jun ri xtipe, xchaꞌ ri Juan. Ri Jun ri xtipe cꞌo chic kꞌatbel-tzij pa 
rukꞌaꞌ, richin nukꞌet tzij pa quiviꞌ ri vinek ri ecꞌo chuvech re ruvachꞌulef. Ri 
vinek cꞌa ri yeniman richin, xquerucꞌuaj chilaꞌ chicaj. Jacꞌa ri vinek ri man 
yeniman ta richin, xquerutek chupan ri kꞌakꞌ ri man jun bey xtichup. o

18 Qꞌuiy tzij cꞌa re que tak reꞌ xerucusaj ri Juan richin xutzijoj ri utzilej 
chꞌabel richin colotajic chique ri vinek. 19 Ri Juan xubij cꞌa chire ri kꞌatoy-tzij 
rubiniꞌan Herodes, chi man utz ta ri rubanon, roma rijaꞌ rucꞌamon-ka ri rixjayil 
ri rachꞌalal, rubiniꞌan Felipe. Re ixok reꞌ rubiniꞌan Herodías. Ri Juan xunataj cꞌa 

riꞌ chire ri Herodes, y xerunataj chukaꞌ chꞌakaꞌ chic rumac ri e rubanalon. p 20 Y 
ri Herodes xnimer cꞌa ruviꞌ ri rumac, roma xutzꞌapej ri Juan pa cárcel.

Tok ri Jesús xban bautizar
21 Y cꞌo cꞌa ri xbanatej tok najin ri bautismo quichin ri vinek y xban 

chukaꞌ bautizar ri Jesús. q Tok ri Jesús najin cꞌa che oración, jariꞌ tok 
xjakatej ri caj. 22 Y ri Lokꞌolej Espíritu can tzꞌetel-vi ri xka-pe pa ruviꞌ ri 
Jesús. Can achiꞌel jun paloma ri xka-pe pa ruviꞌ rijaꞌ. Y xacꞌaxatej chukaꞌ 
chi nibix-pe chire chilaꞌ chicaj: Ja rat ri Nucꞌajol, janíla yatinvajoꞌ, y 
aviqꞌuin rat nucukuban-vi nucꞌuꞌx. r

Ri Jesús can Rucꞌajol vi ri Dios
23 Chupan ri tiempo riꞌ, ri Jesús cꞌo laꞌek juvinek-lajuj rujunaꞌ. s Can jacꞌariꞌ tok 

xuchop ri rusamaj. Y chiquivech ri vinek, ri Jesús rucꞌajol ri José. t Ri José rucꞌajol 
can ri Elí. 24 Y re Elí reꞌ, rucꞌajol can ri Matat, y ri Matat rucꞌajol can ri Leví, y ri 
Leví rucꞌajol can ri Melqui, y ri Melqui rucꞌajol can ri Jana, y ri Jana rucꞌajol can 
jun chic achin rubiniꞌan José. 25 Y re José reꞌ, rucꞌajol can ri Matatías, y ri Matatías 
rucꞌajol can ri Amós, y ri Amós rucꞌajol can ri Nahum, y ri Nahum rucꞌajol can ri 
Esli, y ri Esli rucꞌajol can ri Nagai. 26 Y re Nagai reꞌ, rucꞌajol can ri Maat, y ri Maat 
rucꞌajol can jun achin rubiniꞌan Matatías, y re Matatías reꞌ, rucꞌajol can ri Semei, y 
ri Semei rucꞌajol can jun achin rubiniꞌan José, y re José reꞌ, rucꞌajol can ri Judá. 27 Y 
re Judá reꞌ, rucꞌajol can ri Joana, y ri Joana rucꞌajol can ri Resa, y ri Resa rucꞌajol 
can ri Zorobabel, y ri Zorobabel rucꞌajol can ri Salatiel, y ri Salatiel rucꞌajol can ri 
Neri. 28 Y re Neri reꞌ, rucꞌajol can jun achin rubiniꞌan Melqui, y ri Melqui rucꞌajol 
can ri Adi, y ri Adi rucꞌajol can ri Cosam, y ri Cosam rucꞌajol can ri Elmodam, y ri 
Elmodam rucꞌajol can ri Er. 29 Y re Er reꞌ, rucꞌajol can ri Josué, y ri Josué rucꞌajol 
can ri Eliezer, y ri Eliezer rucꞌajol can ri Jorim, y ri Jorim rucꞌajol can jun achin 
rubiniꞌan Matat. 30 Y re Matat reꞌ, rucꞌajol can jun achin rubiniꞌan Leví, y ri Leví 
rucꞌajol can ri Simeón, y ri Simeón rucꞌajol can jun achin rubiniꞌan Judá, y ri Judá 
rucꞌajol can jun achin rubiniꞌan José, y ri José rucꞌajol can ri Jonán, y ri Jonán 
rucꞌajol can ri Eliaquim. 31 Y re Eliaquim reꞌ, rucꞌajol can ri Melea, y ri Melea 
rucꞌajol can ri Mainán, y ri Mainán rucꞌajol can ri Matata, y ri Matata rucꞌajol can ri 
Natán. u 32 Y re Natán reꞌ, rucꞌajol can ri David, y ri David rucꞌajol can ri Isaí, y ri Isaí 
rucꞌajol can ri Obed, y ri Obed rucꞌajol can ri Booz, y ri Booz rucꞌajol can ri Salmón, 
y ri Salmón rucꞌajol can ri Naasón. v 33 Y re Naasón reꞌ, rucꞌajol can ri Aminadab, y ri 
Aminadab rucꞌajol can ri Aram, y ri Aram rucꞌajol can ri Esrom, y ri Esrom rucꞌajol 
can ri Fares, y ri Fares rucꞌajol can jun achin rubiniꞌan Judá. 34 Y re Judá reꞌ, rucꞌajol 
can ri Jacob, y ri Jacob rucꞌajol can ri Isaac, y ri Isaac rucꞌajol can ri Abraham, y 

ri Abraham rucꞌajol can ri Taré, y ri Taré rucꞌajol can ri Nacor. w 35 Y re Nacor reꞌ, 
rucꞌajol can ri Serug, y ri Serug rucꞌajol can ri Ragau, y ri Ragau rucꞌajol can ri 
Peleg, y ri Peleg rucꞌajol can ri Heber, y ri Heber rucꞌajol can ri Sala. 36 Y re Sala reꞌ, 
rucꞌajol can ri Cainán, y ri Cainán rucꞌajol can ri Arfaxad, y ri Arfaxad rucꞌajol can 
ri Sem, y ri Sem rucꞌajol can ri Noé, y ri Noé rucꞌajol can ri Lamec. x 37 Y re Lamec 
reꞌ, rucꞌajol can ri Matusalén, y ri Matusalén rucꞌajol can ri Enoc, y ri Enoc rucꞌajol 
can ri Jared, y ri Jared rucꞌajol can ri Mahalaleel, y ri Mahalaleel rucꞌajol can jun 
achin rubiniꞌan Cainán. 38 Y re Cainán reꞌ, rucꞌajol can ri Enós, y ri Enós rucꞌajol can 
jun achin rubiniꞌan Set, y ri Set rucꞌajol can ri Adán, y ri Adán ralcꞌual ri Dios. y

Ri itzel-vinek nrajoꞌ cꞌa chi nitzak ta ri Jesús pa rukꞌaꞌ

4  1 Ri kꞌij cꞌa tok xban bautizar ri Jesús, rijaꞌ nojinek ránima riqꞌuin 
ri Lokꞌolej Espíritu z xtzolin-pe pa raken-yaꞌ Jordán. Y re Lokꞌolej 

Espíritu reꞌ xuben cꞌa chire ri Jesús chi xbe, a cꞌa pa tzꞌiran ruvachꞌulef. 
2 Y chiriꞌ xcꞌoje-vi. Ri cavinek kꞌij b cꞌa xcꞌojeꞌ chiriꞌ, ri itzel-vinek can nutej 
rukꞌij chirij richin nitzak ta pa rukꞌaꞌ. c Y chupan ri janipeꞌ kꞌij xcꞌojeꞌ ri 
Jesús chupan ri lugar riꞌ, man jun vey xutej. Romariꞌ ninum nunaꞌ rijaꞌ. 
3 Y can jacꞌariꞌ cꞌo-apo ri itzel-vinek, y xubij chire ri Jesús: Rat nabij chi at 
Rucꞌajol ri Dios, y yanum. Tabanaꞌ cꞌa chique re abej reꞌ chi queꞌoc vey.

4 Pero ri Jesús xubij chire: Tzꞌibatel can chupan ri ruchꞌabel ri Dios, chi 
ri achin nril chukaꞌ rucꞌaslen riqꞌuin ri ruchꞌabel ri Dios d y man xe ta cꞌa 
riqꞌuin ri vey.

5 Y can jacꞌariꞌ tok ri itzel-vinek xucꞌuaj ri Jesús pa ruviꞌ jun nimalej 
juyuꞌ, y xucꞌut ronojel tinamit richin ri ruvachꞌulef chuvech ri Jesús, pa 
jun ti ramaj. 6 Y cꞌariꞌ ri itzel-vinek xubij chire ri Jesús: Yin ninjech pan 
akꞌaꞌ ri quikꞌij re nimalej tak tinamit reꞌ, y yeꞌoc pan akꞌaꞌ richin nakꞌet 
tzij pa quiviꞌ, roma pa nukꞌaꞌ yin e jachon-vi can, e y yin yitiquir ninyaꞌ 
ronojel reꞌ chire xabachique ri ninvajoꞌ yin. 7 Y vi rat yaxuqueꞌ chinuvech 
y nayaꞌ nukꞌij, ronojel cꞌa reꞌ xtoc avichin, xchaꞌ ri itzel-vinek.

8 Pero ri Jesús jariꞌ tok xubij chire: Quinayaꞌ can, y man chic quinanek, rat 
Satanás. Roma chupan ri ruchꞌabel ri Dios ri tzꞌibatel can, nubij: Xaxe cꞌa ri 
Kajaf Dios tikayaꞌ rukꞌij, y xaxe chukaꞌ rijaꞌ ri tikasamajij, f xchaꞌ ri Jesús chire.

9 Y can jacꞌa chukaꞌ riꞌ tok ri itzel-vinek xucꞌuaj ri Jesús, cꞌa pa tinamit 
Jerusalem, y cꞌa ja ri más nej benek-vi chicaj chire ri rachoch ri Dios, 
chiriꞌ xberuya-vi. Y tok ecꞌo chic chiriꞌ, ri itzel-vinek xubij chire ri Jesús: 
Tatorij-ka-aviꞌ vaveꞌ, rat ri yabin chi at Rucꞌajol ri Dios. g 10 Roma chupan ri 
ruchꞌabel ri Dios tzꞌibatel can, nubij:

Ri Dios xquerutek ri ru-angeles, richin yatquichajij. h
 11 Y xcatquiliꞌej pa quikꞌaꞌ,

richin queriꞌ man xtapajqꞌuij ta (xtachekꞌij ta) avaken chuvech abej.
12 Pero ri Jesús xubij chire ri itzel-vinek: Yin can man ninben ta ri 

narayij rat, y nintejtobej ta ri Dios. Roma ri ruchꞌabel ri Dios nubij chi 
man tikatejtobej ri Kajaf Dios. i

13 Y tok ri itzel-vinek man jun chic xril richin nuben chire ri Jesús, 
richin nimacun ta, xuyaꞌ can caꞌi-oxiꞌ kꞌij. j

Tok ri Jesús xuchop ri rusamaj pa Galilea
14 Y ri Jesús xtzolin pa ruvachꞌulef Galilea, k y nojinek ránima riqꞌuin ri 

ruchukꞌaꞌ ri Lokꞌolej Espíritu. Y pa conojel cꞌa tinamit ri ecꞌo-pe chunakaj ri 
Galilea, xapon rutzijol ri Jesús. 15 Y rijaꞌ nucꞌut cꞌa ri ruchꞌabel ri Dios pa tak jay 
ri can richin vi niquimol-quiꞌ richin nicacꞌaxaj ri ruchꞌabel ri Dios, ri achique 
tinamit napon-vi. Y ri vinek cꞌa ri yeꞌacꞌaxan ri nubij, niquiyalaꞌ cꞌa janíla rukꞌij. l

Ri aj-Nazaret man xquinimaj ta ri Jesús
16 Ri Jesús xbe pa Nazaret, m ri tinamit ri xqꞌuiy-vi. Y chupan ri uxlanibel-kꞌij, 

rijaꞌ xbe cꞌa chupan ri jay ri can nitzijox-vi ri ruchꞌabel ri Dios, n can achiꞌel vi 
tuben. Y tok cꞌo chic chiriꞌ, rijaꞌ xpaꞌeꞌ cꞌa, richin nusiqꞌuij ri ruchꞌabel ri Dios. 
17 Y cꞌo cꞌa jun vuj ri rutzꞌiban can ri Isaías, ri jun ri xkꞌalajirisan ri ruchꞌabel ri 
Dios ojer can. Jacꞌa vuj reꞌ xjach pa rukꞌaꞌ ri Jesús, richin nusiqꞌuij chiquivech ri 
vinek ri quimolon-quiꞌ chiriꞌ. Y tok ri Jesús xuricꞌ-ka ri vuj riꞌ, xril cꞌa ri nubij-vi:
 18 Ri Lokꞌolej Espíritu richin ri Ajaf Dios, cꞌo viqꞌuin yin,

roma can xirucha-vi-pe richin ninbij ri utzilej chꞌabel richin 
colotajic o chique ri mebaꞌ cánima chuvech ri Dios.

Xirutek chukaꞌ pe richin yenvakꞌomaj vinek ri nikꞌaxon cánima pa 
rukꞌaꞌ ri mac.

Xirutek-pe ri Dios richin ninbij chique ri vinek ri ecꞌo preso pa 
rukꞌaꞌ ri mac, chi yetiquir yecolotej pa rukꞌaꞌ.

Xitak chukaꞌ pe richin ninben chique ri vinek e achiꞌel moyiꞌ, chi 
yetzuꞌun.

Y ri Dios xirutek chukaꞌ pe richin yencol ri vinek ri janíla niquitej pokon.
 19 Y xirutek chukaꞌ pe richin ninbij chique ri vinek chi ja tiempo reꞌ 

tok ri Ajaf Dios nuben ri utzil. p
20 Y ri Jesús xubot cꞌa can ri vuj ri xusiqꞌuij chiquivech ri vinek ri 

ecꞌo chupan ri jay richin quimolojriꞌil. Cꞌariꞌ xuyaꞌ can chire jun ri 
nisamej chiriꞌ, y xbetzꞌuyeꞌ cꞌa richin chi nichꞌon. Y ri vinek quitzuliben-

SAN LUCAS 4  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



165

 

q Sal. 45:2; Pr. 10:32; Mr. 6:2. r Mt. 13:54; Lc. 2:47. s Jn. 6:42. t a Mt. 4:13; 11:23; 
13:54; Mr. 6:1. u Mt. 13:57; Mr. 6:4; Jn. 4:44; Hch. 22:3, 18-22. v 1 R. 17:9; 18:1; Stg. 
5:7. w 1 R. 17:9. x 2 R. 5:14. y Jn. 8:59; 10:39; 18:6, 7; Hch. 12:18. z Mt. 4:13; Mr. 
1:21. a Mt. 7:28, 29; Tit. 2:15. 

quitzuliben cꞌa. 21 Y rijaꞌ xchꞌon cꞌa y xubij: Jacꞌa re chivech rix, re vacami, 
nibanatej-vi ri rubin can ri Dios chupan re vuj re tzꞌiban can chike, xchaꞌ.

22 Y conojel cꞌa ri vinek ri quimolon-quiꞌ chiriꞌ, janíla xkaꞌ chiquivech ri Jesús. q 
Y ri utzilej tak chꞌabel ri xerubij ri Jesús chique, can achique la xcacꞌaxaj, roma 
man jun bey e cacꞌaxalon ta chꞌabel achiꞌel ri xerubij rijaꞌ r chique. Y ri vinek riꞌ 
niquibilaꞌ chukaꞌ chiquivech: ¿Man ja ta cꞌa reꞌ ri rucꞌajol ri José? s yechaꞌ.

23 Y ri Jesús xubij chique: Yin can cukul nucꞌuꞌx chi rix nichꞌob-ka chuvij: 
Vi re Jesús reꞌ can nitiquir-vi yerubanalaꞌ milagros, man ta xe cꞌa pa 
Capernaum yerubanala-vi. Can querubanalaꞌ cꞌa chukaꞌ vaveꞌ pa rutinamit. t

24 Y xubij chukaꞌ chique ri quimolon-quiꞌ chiriꞌ: Ri nikꞌalajirisan ri chꞌabel ri bin 
chire roma ri Dios, man cꞌa niquinimaj ta tok napon pa rutinamit. u 25 Y yin ninbij 
chi rix ivetaman ri xbanatej tok man xuben ta job oxiꞌ junaꞌ riqꞌuin nicꞌaj, pa ru-
tiempo ri jun achin kavinak ri xkꞌalajirisan ri ruchꞌabel ri Dios ojer can, ri xubiniꞌaj 
Elías. Can kitzij vi chi janíla e qꞌuiy ri ixokiꞌ e malcaniꞌaꞌ vaveꞌ pan Israel, ri tiempo 
riꞌ, tok janíla vayjal xpe chuvech re karuvachꞌulef. v 26 Pero ri Dios man xutek ta 
ri Elías chutoꞌic jun malcaꞌn-ixok vaveꞌ pan Israel, ri can pa ruruvachꞌulef ri Elías 
cꞌo-vi. Rijaꞌ xutek-el ri Elías riqꞌuin jun malcaꞌn-ixok cꞌa pa jun tinamit rubiniꞌan 
Sarepta. w Y re tinamit Sarepta reꞌ, cꞌa chunakaj ri tinamit Sidón cꞌo-vi-apo. 27 Y can 
queriꞌ chukaꞌ xcꞌulvachitej quiqꞌuin ri yavaꞌiꞌ pa ru-tiempo ri Eliseo, ri xkꞌalajirisan 
ri ruchꞌabel ri Dios ojer can. Pa ru-tiempo cꞌa ri Eliseo, ri chiriꞌ pan Israel can e 
qꞌuiy cꞌa ri e yavaꞌiꞌ riqꞌuin ri jun yabil rubiniꞌan lepra. Pero ri Dios man xrajoꞌ ta 
chukaꞌ chi cꞌo ta jun ri xcꞌachojirisex chique ri cꞌo ri yabil riꞌ chique, xaxe cꞌa ri 
Naamán ri xrajoꞌ chi xcꞌachojirisex y rijaꞌ jun achin aj pa ruvachꞌulef Siria. x

28 Y ri vinek ri quimolon-quiꞌ chiriꞌ pa jay richin quimolojriꞌil, tok xcacꞌaxaj 
ri xubij ri Jesús chique, xyacatej coyoval. 29 Y xebeyacatej-pe, cꞌariꞌ xquelesaj-el 
chuchiꞌ ri tinamit. Re jun tinamit cꞌa reꞌ chuva jun juyuꞌ cꞌo-vi. Romariꞌ ri vinek 
xquicꞌuaj cꞌa ri Jesús cꞌa pa ruviꞌ ri juyuꞌ richin nequinima-pe. 30 Pero ri Jesús 
achiꞌel e man jun ri vinek chuvech. Choj xel-pe chiquicojol ri vinek y xbexule-pe. y

Jun achin pa Capernaum, cꞌo jun itzel espíritu riqꞌuin
31 Cꞌariꞌ ri Jesús xbe-ka pa tinamit Capernaum, ri jun chic tinamit ri cꞌo 

pa Galilea. Y chiriꞌ cꞌa cꞌo-vi tok xkaꞌ ri uxlanibel-kꞌij. Y romariꞌ rijaꞌ nubij 
ri ruchꞌabel ri Dios chique ri vinek ri quimolon-quiꞌ chiriꞌ pa nima-jay 
ri nitzijox-vi ri ruchꞌabel ri Dios. z 32 Y conojel cꞌa ri vinek ri quimolon-
quiꞌ, can achique la xcacꞌaxaj ri tijonic ri xuyaꞌ ri Jesús chique, roma ri 
ruchꞌabel rijaꞌ can nucꞌut chi ri nubij rijaꞌ jariꞌ ri cꞌo chi niban. a

33 Y chiriꞌ pa nima-jay richin quimolojriꞌil, chiriꞌ chiquicojol ri vinek cꞌo 
cꞌa apo jun achin ri cꞌo jun itzel espíritu riqꞌuin. Y ri itzel espíritu ri cꞌo 
riqꞌuin ri achin, riqꞌuin ronojel ruchukꞌaꞌ xchꞌon. b 34 Ri espíritu riꞌ xubij 
cꞌa chire ri Jesús: ¿Achique navajoꞌ chike roj, Jesús aj-Nazaret? ¿Xape cꞌa 
richin chi yojaqꞌuis? Yin vetaman at achique rat y romariꞌ vetaman chi 
rat can at lokꞌolej vi c y at petenek riqꞌuin ri Dios, xchaꞌ.

35 Pero ri Jesús xubij chire ri itzel espíritu: Man chic cachꞌon. Catel-el.
Y ri itzel espíritu riꞌ xuben cꞌa chire ri achin achok iqꞌuin cꞌo-vi, chi xtzak 

pan ulef, chiriꞌ chiquicojol ri vinek quimolon-quiꞌ. Y re itzel espíritu reꞌ, 
choj xel-el riqꞌuin ri achin, y man jun chic xuben can chire. 36 Y ri vinek ri 
quimolon-quiꞌ chiriꞌ, xsach quicꞌuꞌx tok xquitzꞌet ri xuben ri Jesús, y niquibilaꞌ 
cꞌa chiquivech: ¿Achique cꞌa ruchukꞌaꞌ ri ruchꞌabel re achin reꞌ? Roma can 
riqꞌuin uchukꞌaꞌ nichꞌon. Can nucꞌut chi ja ri nubij rijaꞌ ri cꞌo chi niban. Ri 
itzel tak espíritu can niquinimaj rutzij y yeꞌel, yechaꞌ ri vinek chiquivech.

37 Y ri vinek ri ecꞌo pa tak lugar ri ecꞌo-pe chunakaj ri Capernaum, 
xcacꞌaxaj chukaꞌ ri yerubanalaꞌ ri Jesús. Chanin cꞌa xbiyin rutzijol ri Jesús. d

Ri Jesús nucꞌachojirisaj ri rujiteꞌ ri Simón
38 Y chupan cꞌa ri uxlanibel-kꞌij riꞌ, ri Jesús xel cꞌa pe chiriꞌ pa nima-jay ri 

can nitzijox-vi ri ruchꞌabel ri Dios y choj xbe cꞌa pa rachoch ri jun rutijoxel 
rubiniꞌan Simón. Y chupan cꞌa ri kꞌij riꞌ ri rujiteꞌ ri Simón, yavaꞌ riqꞌuin jun 
nimalej cꞌaten. e Y ri ecꞌo chiriꞌ pa jay xquicꞌutuj utzil chire ri Jesús pa ruviꞌ ri 
yavaꞌ. 39 Y rijaꞌ xluque-ka riqꞌuin ri yavaꞌ y xubij chi tiqꞌuis-el ri cꞌaten chirij. Y 
can xe cꞌa xubij queriꞌ ri Jesús, can jariꞌ xqꞌuis-el ri cꞌaten chirij ri yavaꞌ. f Y ri 
ixok riꞌ, can jariꞌ xbeyacatej-pe y xuchop quilixic ri Jesús y ri e benek riqꞌuin.

Ri Jesús yerucꞌachojirisaj cꞌa qꞌuiy yavaꞌiꞌ
40 Tok xkaꞌ yan cꞌa ka ri kꞌij chupan ri jun kꞌij riꞌ, conojel cꞌa ri vinek 

richin ri tinamit, ri ecꞌo yavaꞌiꞌ quiqꞌuin, xequicꞌuala-apo chuvech ri 
Jesús. g Ri yavaꞌiꞌ ri xequicꞌuala-apo ri vinek riꞌ, jalajoj cꞌa ruvech yabil ri 
noc chique. Y ri Jesús xuyaꞌ cꞌa rukꞌaꞌ pa quiviꞌ chiquijujunal ri yavaꞌiꞌ. 
Rijaꞌ xerucꞌachojirisaj cꞌa el. 41 E qꞌuiy cꞌa chique re yavaꞌiꞌ reꞌ xa man 
choj ta yabil noc chique. Xa itzel tak espíritu ecꞌo quiqꞌuin. Pero ri Jesús 
xerelesaj chukaꞌ el. Y tok ri itzel tak espíritu yeꞌel cꞌa el quiqꞌuin re yavaꞌiꞌ 
reꞌ, can riqꞌuin cꞌa uchukꞌaꞌ yechꞌon y niquibij: Ja rat ri Rucꞌajol ri Dios. h

Y ri Jesús xerukꞌet riqꞌuin ri ruchꞌabel y man xuyaꞌ ta kꞌij chique richin 
xechꞌon más. Roma re itzel tak espíritu reꞌ can quetaman chi ja ri Jesús, 
jariꞌ ri Cristo.

SAN LUCAS 4  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



167

 

i Mr. 1:35. j Mr. 1:14, 15; Hch. 10:38; Ro. 15:8. k Mr. 1:39. l Mt. 4:18; Mr. 1:16. 
m Lc. 12:1. n Mt. 13:2. o Jn. 21:6. p Jn. 21:3. q Lc. 5:10. r Dn. 8:17. s Ex. 20:19; 
Jue. 13:22; 1 S. 6:20; 2 S. 6:9; 1 R. 17:18; 1 Cr. 13:12; Job 42:5, 6. 

Ri Jesús xbe pa ronojel tinamit richin ri Galilea 
chukꞌalajirisaxic ri ruchꞌabel ri Dios

42 Y tok xseker-pe rucaꞌn kꞌij, ri Jesús xel-el jubaꞌ pa tinamit. Rijaꞌ 
xbe ri pa tzꞌiran ruvachꞌulef. i Pero ri vinek xebe chucanoxic ri Jesús, y 
xbequila-pe. Re vinek cꞌa reꞌ man nicajoꞌ ta chi nibe ri Jesús, rijeꞌ xcajoꞌ 
ta xquikꞌet-ka. 43 Pero ri Jesús xubij chique: Yin cꞌo chi yibe pa chꞌakaꞌ 
chic tinamit, richin nintzijoj ri utzilej ruchꞌabel ri Dios ri nichꞌon chirij 
tok ri vinek yeꞌoc pa rajavaren o pa rukꞌaꞌ ri Dios, j roma xa can romariꞌ 
tok xitak-pe, xchaꞌ ri Jesús.

44 Y can queriꞌ xuben. Ri chiriꞌ pa Galilea, rijaꞌ can nutzijoj cꞌa ri 
ruchꞌabel ri Dios ri pa tak nima-jay ri can nitzijox-vi ri ruchꞌabel ri Dios. k

Qꞌuiy quer xechapatej roma jun milagro

5  1 Y jun kꞌij, tok ri Jesús cꞌo chiriꞌ chuchiꞌ ri yaꞌ rubiniꞌan Genesaret, l 
janíla cꞌa vinek xeꞌapon riqꞌuin, m roma nicajoꞌ nicacꞌaxaj ri ruchꞌabel 

ri Dios. Y re vinek reꞌ can janíla vi e qꞌuiy, romariꞌ niquipitzꞌ ri Jesús. 2 Pero 
rijaꞌ chanin xutzꞌet-apo caꞌiꞌ canoas ecꞌo can chuchiꞌ ri yaꞌ, y man jun cꞌo 
chiquipan. Roma re cajaf re canoas reꞌ e chapoy tak quer, y ri hora riꞌ xa 
quichapon ruchꞌajic ri quiyaꞌl chapbel-quer. 3 Y jun cꞌa chique re canoas reꞌ 
richin ri Simón. Y chupan re ru-canoa ri Simón, xoc-vi-el ri Jesús. Y rijaꞌ 
xubij cꞌa chire ri Simón chi queꞌoc-apo jubaꞌ pa ruviꞌ ri yaꞌ. Y rijaꞌ xtzꞌuye-ka 
chiriꞌ pa canoa, y xuchop-pe quitijoxic ri vinek riqꞌuin ri ruchꞌabel ri Dios. n 
4 Tok ri Jesús xtaneꞌ richin nichꞌon quiqꞌuin re vinek reꞌ, rijaꞌ xubij chire ri 
Simón: Jo-apo acuchi nim rupan ri yaꞌ, y queꞌiya-ka ri iyaꞌl chapbel-quer. o

5 Pero jariꞌ tok ri Simón xubij chire ri Jesús: Tijonel, xchaꞌ chire. Roj 
junakꞌaꞌ xojcꞌaseꞌ p richin xekacanoj quer, y xa man jun xkachop. Pero roma 
cꞌa can ja rat yabin chi tikaya-ka re yaꞌl chapbel-quer re pa yaꞌ, nikaya-ka.

6 Y tok xquiya-ka ri quiyaꞌl chapbel-quer, can ecꞌo na vi. Can janíla cꞌa 
quer xeꞌoc chupan ri yaꞌl, y romariꞌ ri yaꞌl xuchop nirakꞌachꞌitej roma ri 
calal ri quer. 7 Romariꞌ re achiꞌaꞌ chapoy tak quer reꞌ xquiben-apo retal 
chique ri chꞌakaꞌ chic cachibil q ri ecꞌo pa jun chic canoa, richin quepe 
chiquitoꞌic. Y ri cachibil can xepe na vi chiquitoꞌic. Y ri caꞌiꞌ canoas 
xequinojisaj chi quer. Romariꞌ re caꞌiꞌ canoas reꞌ yebe yan chuxeꞌ yaꞌ. 
8 Y tok ri Simón ri nibix chukaꞌ Pedro chire, xutzꞌet chi jun milagro ri 
xbanatej quiqꞌuin ri quer, rijaꞌ xbexuqueꞌ r chuvech ri Jesús, y xubij chire: 
Ajaf, yin xa in jun achin aj-mac, man rucꞌamon ta cꞌa chi yacꞌoje-pe 
viqꞌuin, s rat ri janíla akꞌij-acꞌojlen.

9 Quereꞌ xubij ri Simón roma rijaꞌ man jun bey rutzꞌeton chi que ta 
reꞌ nibanatej. Y can que chukaꞌ riꞌ conojel ri e benek riqꞌuin. Rijeꞌ can 
achique la xquinaꞌ tok xquitzꞌet chi janíla quer xequichop ri kꞌij riꞌ. 
10 Y chukaꞌ ri Jacobo y ri Juan, ri e rachibil ri Simón, ri e rucꞌajol ri 
jun achin rubiniꞌan Zebedeo, can achique la xquinaꞌ tok xquitzꞌet ri 
xbanatej. Romariꞌ ri Jesús xubij chire ri Simón: Man cꞌa tisach acꞌuꞌx 
roma ri xatzꞌet. Re rubanon-pe at jun achin chapoy-quer, t pero re xtibe-
apo, xtavetamaj chukaꞌ xqueꞌachop vinek, richin queriꞌ yinquitzekelbej.

11 Y re achiꞌaꞌ chapoy tak quer reꞌ xequiqꞌuen-pe ri qui-canoas cꞌa chuchiꞌ 
ri yaꞌ. Re achiꞌaꞌ reꞌ xquiyaꞌ can ri quisamaj y xquitzekelbej-el ri Jesús. u

Ri Jesús nrelesaj-el ri lepra chirij jun achin
12 Y tok ri Jesús xapon cꞌa pa jun tinamit, xapon cꞌa jun achin riqꞌuin, jun 

achin yavaꞌ riqꞌuin ri jun yabil rubiniꞌan lepra. Re achin reꞌ, can xe xutzꞌet 
ri Jesús, xbexuqueꞌ chuvech y xulucuba-ka ri rujolon (ruviꞌ) chuvech. Y 
xubij chire ri Jesús: Ajaf, yin vetaman chi yatiquir yinacꞌachojirisaj chire 
re nuyabil, pero man vetaman ta achique nanojij pa nuviꞌ, v xchaꞌ.

13 Y ri Jesús can jariꞌ xuchop-apo ri achin yavaꞌ riqꞌuin ri lepra y xubij 
chire: Ninvajoꞌ chi yacꞌachoj. Tiqꞌuis cꞌa el re yabil reꞌ chavij, xchaꞌ chire. 
Y can xe xubij quereꞌ ri Jesús, can jariꞌ xqꞌuis-el ri ru-lepra ri achin. w

14 Ri Jesús xuchilabej cꞌa el chire re achin reꞌ chi man tutzijoj 
chique ri vinek ri xbanatej riqꞌuin. Y xubij chukaꞌ el chire: Vacami xa 
choj cabiyin pa rachoch ri Dios, richin queriꞌ teꞌacꞌutu-aviꞌ chuvech 
ri sacerdote. Y can tayaꞌ cꞌa ri nubij chupan ri vuj ri rutzꞌiban can 
ri Moisés. x Chupan ri vuj riꞌ nubij ri nicꞌatzin chi nayaꞌ rat, richin 
nakꞌalajirisaj chi at chꞌajchꞌoj chic, xcha-el chire.

15 Pero ri Jesús más cꞌa xbiyin rutzijol, y janíla cꞌa vinek niquimol-quiꞌ 
riqꞌuin. y Ecꞌo cꞌa vinek ri yepe riqꞌuin, nicajoꞌ nicacꞌaxaj ri ruchꞌabel ri 
Dios. Y ecꞌo cꞌa chꞌakaꞌ chic nicajoꞌ chi yecꞌachojirisex-el roma rijaꞌ. 16 Y 
rijaꞌ jacꞌa ri pa tzꞌiran ruvachꞌulef nibe-vi, richin chi nuben orar. z

Ri Jesús nucꞌachojirisaj jun achin siquirinek
17 Y jun cꞌa kꞌij, ecꞌo cꞌa achiꞌaꞌ fariseos y ecꞌo chukaꞌ etamanelaꞌ chirij ri ley a ri 

xbequicꞌulu-quiꞌ ri acuchi cꞌo-vi ri Jesús. Ecꞌo cꞌa chique rijeꞌ ri e petenek cꞌa quelaꞌ 
pa tak tinamit ri ecꞌo pa Galilea. Ecꞌo e petenek pa tinamit Jerusalem y pa chꞌakaꞌ 
chic tinamit ri ecꞌo pa Judea. Re etamanelaꞌ y re fariseos cꞌa reꞌ e tzꞌuyul-apo 
chiquicojol ri vinek ri yeꞌacꞌaxan ri ruchꞌabel ri Dios ri nucꞌut ri Jesús chiquivech. 

Y ri Jesús can cꞌo ruchukꞌaꞌ ri Ajaf Dios riqꞌuin, richin yerucꞌachojirisaj ri yavaꞌiꞌ. 
18 Y cꞌo cꞌa jun achin siquirinek ucꞌuan-apo coma achiꞌaꞌ chuvech ri ruvarabel. b 
Y rijeꞌ xcajoꞌ cꞌa xeꞌoc-apo pa jay cꞌa riqꞌuin ri Jesús, richin niquiyaꞌ ri quiyavaꞌ 
chuvech. 19 Pero re achiꞌaꞌ reꞌ man xetiquir ta xeꞌoc-apo chupan ri jay, roma janíla 
e qꞌuiy vinek quimolon-quiꞌ chiriꞌ. Romariꞌ rijeꞌ xquichꞌob chi xejoteꞌ pa ruviꞌ ri 
jay, c y xquisol ri ruviꞌ. Y cꞌariꞌ xquikasaj-ka ri varabel ri acuchi liꞌan-vi-el ri achin 
siquirinek. Re yavaꞌ reꞌ can cꞌa chuvech ri Jesús xbecꞌoje-vi-ka, chiriꞌ chiquicojol 
ri vinek. 20 Y tok ri Jesús xutzꞌet chi ri achiꞌaꞌ ri e ucꞌuayon-apo ri achin yavaꞌ, can 
quicukuban-vi quicꞌuꞌx riqꞌuin rijaꞌ, xubij chire ri achin yavaꞌ: Ri amac xecuyutej. d

21 Can xe xcacꞌaxaj re chꞌabel reꞌ ri etamanelaꞌ chirij ri ley y ri achiꞌaꞌ 
fariseos, re achiꞌaꞌ reꞌ can jariꞌ xquichop niquichꞌob-ka: ¿Achique cꞌa achin reꞌ? 
¿Y achique roma tok nuben chi ja rijaꞌ ri Dios? e ¿Roma achique ta cꞌa vinek 
nicuyun mac? Man jun. Xaxe ri Dios ri nicuyun mac, yechaꞌ cꞌa pa tak cánima.

22 Pero ri Jesús jebel retaman ri niquichꞌob ri etamanelaꞌ, y retaman chukaꞌ ri 
niquichꞌob ri achiꞌaꞌ fariseos. Romariꞌ rijaꞌ xubij chique: ¿Achique cꞌa roma tok rix 
nichꞌob quereꞌ? f 23 Roma vi yin yitiquir ninben chire re jun achin siquirinek reꞌ, 
richin nibiyin-el y nibe, ¿yitiquir ta cami ninbij chukaꞌ chire chi nincuy rumac? 
¿Achique nibij rix? 24 Vacami cꞌa, richin chi rix nivetamaj chi yin ri xinalex 
chiꞌicojol can cꞌo uchukꞌaꞌ pa nukꞌaꞌ richin nincuy mac, g titzꞌetaꞌ cꞌa, xchaꞌ rijaꞌ.

Y jariꞌ tok ri Jesús xubij chire ri achin siquirinek: Ninbij cꞌa chave: Cayacatej, 
tacꞌuaj-el la avarabel y cabiyin chiꞌavachoch, xucheꞌex roma ri Jesús.

25 Y ri achin siquirinek, can jariꞌ xpaꞌe-el. Can chiquivech conojel vinek 
ri quimolon-quiꞌ chiriꞌ xpaꞌe-el rijaꞌ. Y xucꞌol-el ri ruvarabel ri acuchi 
cotzꞌoban-vi-pe, y xbe. Y rijaꞌ janíla cꞌa nuyaꞌ rukꞌij-rucꞌojlen ri Dios h ri 
xtzolin-el chirachoch. 26 Y conojel ri vinek ri quimolon-quiꞌ chiriꞌ, xsach 
quicꞌuꞌx, roma man jun bey quitzꞌeton ta chi queriꞌ nibanatej. Re vinek cꞌa 
reꞌ janíla xquiyaꞌ rukꞌij-rucꞌojlen ri Dios, i y quixibin-quiꞌ niquibij: Chupan 
re jun kꞌij reꞌ xekatzꞌet milagros ri man jun bey e tzꞌeton.

Ri Jesús y ri Leví
27 Ri Jesús xel cꞌa pe chiriꞌ, y xutzꞌet cꞌa jun achin moloy-alcaval. Re 

achin reꞌ rubiniꞌan Leví, y tzꞌuyul pa jun chꞌaquet, nucꞌul can ri alcaval ri 
nitoj can. Y ri Jesús xubij chire: Quinatzekelbej. j

28 Y jacꞌariꞌ tok rijaꞌ xbeyacatej-pe ri acuchi tzꞌuyul-vi, xuyaꞌ can ronojel 
ri cꞌo chiriꞌ, y xrojkaj-el ri Jesús. k

29 Y cꞌa jubaꞌ riꞌ, ri achin rubiniꞌan Leví xuben cꞌa jun nima-vaꞌin pa 
rachoch, jun nima-vaꞌin ri can richin vi ri Jesús, pero chukaꞌ xeroyoj 

ri moloy tak alcaval y chukaꞌ chꞌakaꞌ chic vinek. l Y conojel cꞌa reꞌ 
junan e tzꞌuyul ri pa mesa riqꞌuin ri Jesús y ri rutijoxelaꞌ. 30 Y ecꞌo cꞌa 
etamanelaꞌ chirij ri ley y ecꞌo chukaꞌ achiꞌaꞌ fariseos ri ecꞌo-apo chiriꞌ. 
Y re etamanelaꞌ y re fariseos reꞌ, qꞌuiy cꞌa tzij yequibila-apo chiquij ri 
rutijoxelaꞌ ri Jesús. Yequibilaꞌ cꞌa apo chique: ¿Achique roma tok rix 
yixva-yixucꞌyaꞌ quiqꞌuin re moloy tak alcaval y re chꞌakaꞌ chic vinek ri xa 
e aj-maquiꞌ? yechaꞌ.

31 Pero ri Jesús xubij chique ri achiꞌaꞌ fariseos y ri etamanelaꞌ: Jun 
akꞌomanel man ja ta ri e utz ri yerakꞌomaj. Rijaꞌ yerakꞌomaj ri cꞌo 
quiyabil. 32 Y romariꞌ yin man xipe ta chiquicanoxic vinek ri choj 
quicꞌaslen. Yin xipe chiquicanoxic ri aj-maquiꞌ, ri nicꞌatzin chi nitzolej-pe 
quicꞌuꞌx riqꞌuin ri Dios, m xchaꞌ ri Jesús.

Ecꞌo yecꞌutun chire ri Jesús chi achique roma tok ri rutijoxelaꞌ man 
jun kꞌij niquichajij richin chi man yevaꞌ ta richin niquiben orar

33 Y ri achiꞌaꞌ fariseos y ri etamanelaꞌ chirij ri ley xquicꞌutuj chire ri 
Jesús: ¿Achique roma tok ri rutijoxelaꞌ ri Juan can quichaꞌon kꞌij richin 
man yevaꞌ ta, richin yequibanalaꞌ oraciones chire ri Dios? Y can que 
chukaꞌ riꞌ niquiben ri quitijoxelaꞌ ri achiꞌaꞌ fariseos, pero ri atijoxelaꞌ rat 
man que ta riꞌ niquiben, xa yeva-yeꞌucꞌyaꞌ, n xechaꞌ chire.

34 Y ri Jesús xubij chique: ¿Achique nibij rix? ¿Rucꞌamon cami chi rix 
niben chi man yevaꞌ ta ri e oyon pa jun cꞌulubic, o tok xa cꞌa cꞌo na ri alaꞌ cꞌa 
rucꞌulubic quiqꞌuin? Man rucꞌamon ta. 35 Pero xtapon ri kꞌij tok re alaꞌ reꞌ 
xtelesex-el p chiquicojol, y jariꞌ tok xtiquiben chi man yevaꞌ ta, richin niquiben 
orar.

36 Chukaꞌ ri Jesús xrucusaj re jun cꞌambel-tzij reꞌ chiquivech: Man jun 
vinek nelesan jun cꞌojobel chire jun tziek cꞌacꞌaꞌ, y cꞌariꞌ nucusaj ta richin 
nucꞌojoj jun tziek ri xa riꞌj chic. Roma vi cꞌo jun ri nibanon queriꞌ, cꞌayef. 
Roma can nuretz-ka ri tziek cꞌacꞌaꞌ richin nrelesaj jun cꞌojobel, y re cꞌojobel 
reꞌ xa man nuqꞌuen ta ri jun rutziak ri xa riꞌj chic. q 37 Y que chukaꞌ riꞌ man 
jun niyoꞌon cꞌacꞌaꞌ vino chupan jun tzꞌun cꞌojlibel ri xa ucusan chic. Roma vi 
queriꞌ niban, y ri tzꞌun xa man niyukuk ta chic, ri tzꞌun nibojboꞌ y niqꞌuis-el 
ri vino chupan. Y ri tzꞌun chukaꞌ man jun chic nicꞌatzin-vi. 38 Pero chupan 
jun cꞌacꞌaꞌ cꞌojlibel, utz niyaqueꞌ cꞌacꞌaꞌ vino, roma can cꞌa niyukuk na jebel 
y man nibojboꞌ ta. Ri vino can niyaqueꞌ cꞌa jebel chupan. 39 Y man jun ri 
rukumun vino ri cꞌo yan chic tiempo yaquel, y cꞌa ta riꞌ nrajoꞌ ri cꞌacꞌaꞌ vino. 
Man que ta riꞌ. Roma xa xtubij: Ri vino ri cꞌo yan chic tiempo yaquel jariꞌ ri 
más utz, xtichaꞌ.

Pa jun kꞌij richin uxlanen ri tijoxelaꞌ niquitej 
cꞌa ruvech ri trigo ri yequichꞌupulaꞌ

6  1 Pa jun uxlanibel-kꞌij, ri Jesús y ri rutijoxelaꞌ yekꞌax cꞌa el pa jun ulef 
ticon ruvech riqꞌuin trigo. Y ri tijoxelaꞌ cꞌo cꞌa ruvi-trigo yequichꞌup-

el, r y re ruviꞌ re trigo reꞌ yequibil pa quikꞌaꞌ. Y jacꞌa ri ruvech ri trigo, 
niquitej. 2 Romariꞌ tok ecꞌo achiꞌaꞌ fariseos xquibij chique ri rutijoxelaꞌ ri 
Jesús: ¿Achique cꞌa roma rix yeꞌibil re trigo pan ikꞌaꞌ re kꞌij reꞌ? Re kꞌij reꞌ, 
kꞌij richin uxlanen y man utz ta richin niban samaj, s xechaꞌ.

3 Pero ri Jesús xchꞌon-apo chique, y xubij: ¿Can man jun bey cami 
itzꞌeton ri jun tzij ri tzꞌibatel can chirij ri xquiben ri David y ri e rachibil, t 
chupan ri ojer can tiempo, tok janíla xenum? 4 Ri David xbe chucanoxic 
vey chiriꞌ pa rachoch ri Dios, y can ja ri lokꞌolej tak caxlan-vey ri xbejach-
pe chire. Rijaꞌ xutej ri lokꞌolej tak caxlan-vey riꞌ, y xuyaꞌ chukaꞌ chique 
ri e benek riqꞌuin. Y man riqꞌuin riꞌ, man mac ta ri xquiben. Y riꞌ xaxe ri 
sacerdotes cꞌo quikꞌaꞌ chire, u xchaꞌ ri Jesús.

5 Y ri Jesús xubij chukaꞌ chique ri achiꞌaꞌ fariseos: Ri Rajaf ri kꞌij richin 
uxlanen ja yin, ri xinalex chiꞌicojol, xchaꞌ.

Ri Jesús xucꞌachojirisaj jun achin chakiꞌj ri rajquikꞌaꞌ
6 Pa jun chic cꞌa kꞌij richin uxlanen, v ri Jesús y ri rutijoxelaꞌ xebe pa jun 

nima-jay ri can nitzijox-vi ri ruchꞌabel ri Dios, w y xuchop cꞌa quitijoxic ri 
quimolon-quiꞌ chiriꞌ. Y chiquicojol ri vinek ri quimolon-quiꞌ chiriꞌ, cꞌo cꞌa 
jun achin ri chakiꞌj ri rajquikꞌaꞌ. 7 Roma cꞌa riꞌ ecꞌo chique ri etamanelaꞌ 
chirij ri ley y ecꞌo chukaꞌ achiꞌaꞌ fariseos ri quitzuliben ri Jesús, kꞌalaj 
riꞌ vi nucꞌachojirisaj ri achin, richin queriꞌ niquisujuj chi ri Jesús xsamej 
chupan ri jun uxlanibel-kꞌij riꞌ. 8 Pero ri Jesús jebel retaman ri yeꞌajin 
chuchꞌobic x re etamanelaꞌ y re achiꞌaꞌ fariseos reꞌ. Y ri Jesús xubij chire ri 
achin chakiꞌj ri rukꞌaꞌ: Cakꞌax-pe ri chiriꞌ pa nicꞌaj.

Y ri achin can jariꞌ xyacatej-pe ri acuchi tzꞌuyul-vi, y xbepaꞌeꞌ acuchi ri 
xbix-vi chire roma ri Jesús. 9 Xpe cꞌa ri Jesús xubij chique ri vinek ri ecꞌo 
chiriꞌ: Vacami ninvajoꞌ cꞌa nincꞌutuj chive: ¿Más cami rucꞌamon niban ri 
utz pa jun uxlanibel-kꞌij o ri itzel? y ¿Ri nicol jun vinek chuvech ri camic o 
ri nicamisex? ¿Achique nichꞌob rix? xchaꞌ.

10 Y ri Jesús xerutzuꞌ z cꞌa conojel ri quimolon-quiꞌ chiriꞌ. Xchꞌon chire ri 
achin ri yavaꞌ rukꞌaꞌ, y xubij: Tayukuꞌ la akꞌaꞌ.

Y ri achin can xe xuyuk ri rukꞌaꞌ achiꞌel ri xbix chire roma ri Jesús, can 
jariꞌ xchojmir can ri rukꞌaꞌ. 11 Pero ri etamanelaꞌ chirij ri ley y ri achiꞌaꞌ 

fariseos ri ecꞌo-apo chiriꞌ, xeꞌoyover. Y re achiꞌaꞌ reꞌ niquitzula-quiꞌ, a y 
niquicꞌutulaꞌ chukaꞌ chiquivech achique niquichꞌob niquiben chire ri Jesús.

Tok ri Jesús xeruchaꞌ ri cablajuj apóstoles
12 Y jun kꞌij, ri Jesús xbe cꞌa pa ruviꞌ ri juyuꞌ richin xberubanaꞌ orar. Y 

junakꞌaꞌ cꞌa xcꞌaseꞌ richin xchꞌon riqꞌuin ri Dios pan oración. b 13 Y chupan 
cꞌa ri nimakꞌaꞌ rucaꞌn kꞌij, rijaꞌ xeroyoj ri achiꞌaꞌ ri can yetzekelben-vi 
richin. c Chiquicojol cꞌa re achiꞌaꞌ reꞌ, xeruchaꞌ e cablajuj, y xubij apóstoles 
chique. 14 Ri e cablajuj ri xeruchaꞌ ri Jesús, ja ri Simón ri xubij chukaꞌ 
Pedro chire, d ri Andrés ri rachꞌalal ri Simón, ri Jacobo, ri Juan, ri Felipe, 
ri Bartolomé, 15 ri Mateo, ri Tomás, ri Jacobo ri rucꞌajol jun achin rubiniꞌan 
Alfeo, ri Simón ri cꞌo quiqꞌuin ri achiꞌaꞌ quibiniꞌan celadores, e 16 ri Judas f ri 
rachꞌalal ri Jacobo, y ri Judas Iscariote ri xcꞌayin richin ri Jesús.

Ri Jesús nukꞌalajirisaj ruchꞌabel ri Dios y yerucꞌachojirisaj yavaꞌiꞌ
17 Y jacꞌariꞌ tok ri Jesús y ri e ru-apóstoles xeka-pe pa ruviꞌ ri juyuꞌ, y xebecꞌoje-

ka quiqꞌuin ri chꞌakaꞌ chic tijoxelaꞌ chiriꞌ pa jun takꞌaj. Y chiriꞌ janíla chukaꞌ 
vinek quimolon-quiꞌ. Ecꞌo vinek e petenek pa tinamit Jerusalem y pa chꞌakaꞌ 
chic tinamit ri ecꞌo pa Judea, y ecꞌo chukaꞌ e petenek cꞌa quelaꞌ chuchi-mar, ri cꞌa 
quelaꞌ pa Tiro y Sidón. g Ecꞌo cꞌa chique re vinek reꞌ e petenek richin nicacꞌaxaj ri 
ruchꞌabel ri Dios ri nutzijoj ri Jesús, y ecꞌo cꞌa e petenek richin yecꞌachojirisex-el 
roma ri Jesús. 18 Y ecꞌo cꞌa chukaꞌ vinek ri ecꞌo pa pokonal pa quikꞌaꞌ ri itzel tak 
espíritu ri ecꞌo quiqꞌuin. Xeꞌelesex chukaꞌ el ri itzel tak espíritu riꞌ roma ri Jesús. 
19 Y conojel ri vinek e yavaꞌiꞌ nicajoꞌ cꞌa niquichop-apo ri rutziak ri Jesús, roma 
rijaꞌ cꞌo uchukꞌaꞌ h riqꞌuin richin nucꞌachojirisaj ronojel ruvech yabil.

Ri jebel ruva-quikꞌij y ri itzel ruva-quikꞌij
20 Y can jacꞌariꞌ tok ri Jesús xerutzuꞌ ri rutijoxelaꞌ y xubij chique: Jebel 

ruva-ikꞌij rix ri mebaꞌ ivánima chuvech ri Dios, roma can yixoc-vi pa 
rajavaren o pa rukꞌaꞌ rijaꞌ. i

21 Jebel ruva-ikꞌij rix ri ninum ri ivánima chuvech ri Dios, roma ri Dios 
xtuben cꞌa chive chi xtichꞌuchꞌuꞌ ri ivánima. j

Jebel ruva-ikꞌij rix ri nokꞌ ri ivánima chuvech ri Dios, roma ri Dios 
xtujel ri ivokꞌej riqꞌuin tzeꞌen.

22 Jebel ruva-ikꞌij chukaꞌ rix ri yixetzelex coma ri vinek, rix ri yixquelesaj-
pe chiquicojol, rix ri yixyokꞌ, rix ri itzel yixtzꞌet roma ja ri nubiꞌ yin ri iniman, 
y ronojel ruvech tijoj-pokonal reꞌ nicochꞌ voma yin ri xinalex chiꞌicojol. k 23 Y 

tok xticꞌulvachij ronojel reꞌ, can quixquicot cꞌa janíla, l y quixropin chukaꞌ 
roma quicoten, roma nim rajel-ruqꞌuexel xticꞌul chilaꞌ chicaj. Roma xa can 
que chukaꞌ riꞌ ri pokonal ri xquicꞌovisalaꞌ ri achiꞌaꞌ ri xekꞌalajirisan ri xbix 
chique roma ri Dios, ojer can. Rijeꞌ xquicꞌovisalaꞌ pokonal pa quikꞌaꞌ ri catiꞌt-
quimamaꞌ re vinek re yeꞌetzelan ivichin rix vacami.

24 Y rix beyomaꞌ, tokꞌex cꞌa ivech, roma xicꞌovisaj yan jun cꞌaslen janíla 
jebel chuvech re ruvachꞌulef. Jacꞌa ri kꞌij ri e petenek chivij man e que ta 
chic riꞌ. m

25 Rix chukaꞌ ri yixvaꞌ jebel, tokꞌex ivech, roma xtapon cꞌa ri kꞌij tok 
xtitej vayjal.

Rix ri jebel yixtzeꞌen vacami, tokꞌex ivech, roma xtapon ri kꞌij tok xtoc 
ri okꞌej iviqꞌuin, roma ri bis. n

26 Y rix xa tokꞌex cꞌa ivech tok ninimirisex ikꞌij coma ri vinek ri can 
man e richin ta ri Dios. o Roma ri quite-quitataꞌ rijeꞌ xa xquiyaꞌ quikꞌij ri 
xebin chi e kꞌalajirisey ruchꞌabel ri Dios y xa man que ta riꞌ.

Queꞌivajoꞌ ri yeꞌetzelan ivichin
27 Pero rix ri ixcꞌo vaveꞌ viqꞌuin vacami, ri can yinivacꞌaxaj-vi, tivacꞌaxaj 

cꞌa re xtinbij chive: Can queꞌivajoꞌ cꞌa ri yeꞌetzelan ivichin, y xaxe ri utz 
tibanaꞌ chique ri vinek ri yecꞌululaꞌan ivichin. p 28 Ticꞌutuj cꞌa chire ri Dios 
chi yerurtisaj ta ri vinek ri yerayin itzel pan iviꞌ, y chukaꞌ man queꞌimestaj 
ri pan i-oración q ri yebanon chive chi nicꞌovisaj tijoj-pokonal. 29 Y vi cꞌo 
cꞌa jun yixchꞌayon, man cꞌa tiyaꞌ ruqꞌuexel chire. Utz cꞌa chi niyaꞌ chic iviꞌ 
pa rukꞌaꞌ jun bey. Y vi cꞌo cꞌa chukaꞌ jun vinek numej-el jun akꞌuꞌ, man cꞌa 
tabisoj nayaꞌ chukaꞌ el jun chic atziak chire. r 30 Xabachique cꞌa vinek ri 
cꞌo nucꞌutuj chave, tayaꞌ chire ri nrajoꞌ. s Y vi cꞌo jun vinek ri cꞌo numej-el 
chave, man jun bey chic cꞌa tachꞌojij chire. 31 Y rix utz tibanaꞌ quiqꞌuin ri 
vinek, roma rix man cꞌa nikaꞌ ta chivech chi ri vinek itzel quinaꞌoj iviqꞌuin. t

32 Y vi rix xaxe ri vinek ri yeꞌajovan ivichin ri yeꞌivajoꞌ, man cꞌayef ta. Roma 
xabachique vinek nitiquir nibanon queriꞌ. Can que chukaꞌ riꞌ ri vinek janíla e 
itzel, yecajoꞌ ri yeꞌajovan quichin rijeꞌ. u 33 Vi rix, xaxe ri vinek ri yebanon utzil 
chive, xaxe chique rijeꞌ niben-vi utzil chukaꞌ, man cꞌayef ta. Can que chukaꞌ riꞌ ri 
vinek janíla e itzel, niquiben utzil chique ri vinek ri yebanon utzil chique rijeꞌ. 
34 Vi rix niyaꞌ jun cosa chire jun vinek pa kajic, roma nivoyobej ri kajbel richin, 
man cꞌayef ta. Roma ri vinek janíla e itzel yequiya-ka pa kajic ri qui-cosas 
chiquivech rijeꞌ, richin queriꞌ cꞌo niquichꞌec can chirij. v 35 Pero rix man tiben 
queriꞌ. Xa queꞌivajoꞌ ri vinek ri yeꞌetzelan ivichin. Queꞌitolaꞌ. w Y tok rix niyaꞌ pa 

kajic jun i-cosa, man cꞌa tivoyobej ri kajbel richin. Richin queriꞌ nim ri rajel-
ruqꞌuexel ri xticꞌul, y xtikꞌalajin x cꞌa chi can ix ralcꞌual chic ri nimalej lokꞌolej 
Dios ri cꞌo chilaꞌ chicaj. Rijaꞌ jebel runaꞌoj y quiqꞌuin ri vinek janíla e itzel, y jebel 
runaꞌoj quiqꞌuin ri man jun bey yematioxin ta. Que cꞌa chukaꞌ riꞌ tibanaꞌ rix. 
36 Tijoyovaj quivech ri vinek, can achiꞌel ri nujoyovaj kavech roj ri Katataꞌ Dios. z

Man queꞌitzuꞌ ri vinek xaxe richin chi itzel yixchꞌon chiquij
37 Man jun bey tiben chi yeꞌitzuꞌ ri vinek a xaxe richin chi itzel yixchꞌon 

chiquij, y ri Dios man xtuben ta chukaꞌ queriꞌ iviqꞌuin rix. Man tirayij chi ri 
vinek cꞌo chi niquitoj ri itzel tak banobel ri yequibanalaꞌ, y ri Dios can man 
xtuben ta chukaꞌ queriꞌ iviqꞌuin rix. Ticuyuꞌ quimac ri vinek y ri Dios que chukaꞌ 
riꞌ xtuben iviqꞌuin rix. 38 Vi rix riqꞌuin ronojel ivánima yeꞌitoꞌ ri vinek riqꞌuin ri 
nicꞌatzin, ri Dios xtuyaꞌ chukaꞌ ri rajel-ruqꞌuexel chive. Ri rajel-ruqꞌuexel xtuyaꞌ 
chive ri Dios, janíla qꞌuiy. Can xtupulisaj ri iyaconabal. Y can achiꞌel ri niben rix 
quiqꞌuin ri vinek, can que chukaꞌ riꞌ xtuben ri Dios iviqꞌuin rix. b

39 Y ri Jesús xubij cꞌa chukaꞌ jun cꞌambel-tzij chique. Rijaꞌ xubij cꞌa: ¿Cꞌo 
cami jun moy ri nitiquir ta nuyukej jun chic moy, c y man ta yetzak pa 
tak jul? 40 Y que chukaꞌ riꞌ man jun cꞌa tijoxel ri más ta rukꞌij que chuvech 
ri rutijonel. d Man jubaꞌ. Xa can cꞌa nretamaj na ronojel ri nicꞌatzin, cꞌariꞌ 
junan nuben-el riqꞌuin ri rutijonel.

41 ¿Y achique roma tok rat ja ri ti kꞌayis cꞌo pa runakꞌ-ruvech ri avachꞌalal 
ri natzꞌet chanin y man nanaꞌ ta ri cheꞌ kꞌatel pa runakꞌ-avech rat? Re 
cꞌambel-tzij reꞌ nubij cꞌa chi man tikanimirisaj ri rumac jun kachꞌalal y 
nikachꞌutinirisaj-ka ri nimalej tak kamac roj. e 42 Y man cꞌa tabij chukaꞌ chire ri 
avachꞌalal: Tayaꞌ kꞌij chuve richin ninvelesaj re ti kꞌayis kꞌatel pa runakꞌ-avech, 
y man nayaꞌ ta ka pa cuenta ri cheꞌ kꞌatel pa runakꞌ-avech rat. f Re cꞌambel-
tzij reꞌ nubij cꞌa chi man tabij chire jun avachꞌalal chi man chic camacun, tok 
xa can cꞌa ja chukaꞌ ri naben rat. Man nayaꞌ ta ka pa cuenta ri amac. Xa caꞌiꞌ 
apalej. Nabey na tachojmirisaj-ka ri acꞌaslen rat, cꞌariꞌ utz natoꞌ ri avachꞌalal.

Jun cheꞌ netamex ruvech xaxe riqꞌuin ri ruvech ri nuyaꞌ
43 Y man jun utzilej cheꞌ xtuyaꞌ ta itzel tak ruvech. Man jun chukaꞌ cheꞌ 

ri man utz ta, xtuyaꞌ ta utzilej tak ruvech. g 44 Ri cheꞌ netamex ruvech vi utz 
o man utz ta, roma ri ruvech ri nuyaꞌ, vi utz o man utz ta. h Roma ri kꞌayis 
janíla quiqꞌuixal man xtiquiyaꞌ ta víquix (higo), ni uva. 45 Y can que cꞌa riꞌ 
ri achin. Ri achin utz, ja ri utz ri nuben y nubij, roma can ja ri utz ri cꞌo 
pa ránima. Jacꞌa ri achin itzel, ja ri itzel ri nuben y ri nubij, roma can ja ri 
itzel ri cꞌo pa ránima. Roma jun vinek can jacꞌa ri cꞌo pa ránima ri nubij. i

Ri cꞌambel-tzij chirij ri caꞌiꞌ jay
46 ¿Y achique cꞌa chukaꞌ roma tok rix nibij: Ajaf, Ajaf, yixchaꞌ chuve, j y xa man 

niben ta ri ninbij chive? k 47 Romariꞌ ri vinek ri nipe viqꞌuin, ri nracꞌaxaj l ri nuchꞌabel 
y nuben ri ninbij chire, 48 junan riqꞌuin ri jun achin ri xupabaꞌ jun rachoch. Nabey, 
xuben-ka ri jul richin ri ru-cimiento ri jay, y can pan abej xucꞌot-vi-ka re jul reꞌ. 
Cꞌariꞌ xuyaꞌ ri ru-cimiento ri jay, y xuchop cꞌa samaj. Y tok cꞌachojinek chic cꞌa ri 
jay, xqꞌuiy-pe ri raken-yaꞌ. Y re raken-yaꞌ reꞌ xberilaꞌ ri jay. Pero ri jay man xsilon 
ta, m man riqꞌuin chi ri raken-yaꞌ janíla nimarinek, y janíla ruchukꞌaꞌ. 49 Pero ri vinek 
ri nipe viqꞌuin richin nracꞌaxaj ri nuchꞌabel, y man nuben ta n ri ninbij chire, junan 
riqꞌuin ri jun achin ri xupabaꞌ jun rachoch, y xa man xuyaꞌ ta ru-cimiento. Y tok ri 
raken-yaꞌ xbeqꞌuiy-pe, xberilaꞌ ri jay. Ri jay riꞌ xtzak y xqꞌuis chiriꞌ. o

Ri Jesús nucꞌachojirisaj jun achin rusamajel jun Capitán

7  1 Tok ri Jesús p xtaneꞌ chi tzij chiquivech ri vinek, rijaꞌ xbe pa tinamit 
Capernaum. q 2 Y chiriꞌ pa tinamit cꞌo jun achin Capitán. Y re achin reꞌ 

cꞌo jun rusamajel achin ri janíla nrajoꞌ, pero yavaꞌ, y xa jubama niquen yan 
ka (nicom yan ka). 3 Y tok ri Capitán xracꞌaxaj cꞌa chirij ri Jesús, rijaꞌ xerutek 
chꞌakaꞌ rijitaꞌk tak achiꞌaꞌ ri cꞌo quikꞌij, achiꞌaꞌ israelitas, richin queriꞌ niquicꞌutuj 
utzil chire ri Jesús chi tipe jubaꞌ richin norucꞌachojirisaj can ri rusamajel ri 
Capitán. 4 Y tok ri rijitaꞌk tak achiꞌaꞌ xeꞌapon riqꞌuin ri Jesús, janíla cꞌa xquicꞌutuj 
utzil chire. Y xquibij chukaꞌ chire: Can rucꞌamon-vi cꞌa chi naben re jun utzil reꞌ 
chire ri Capitán. 5 Roma rijaꞌ janíla yojrajoꞌ roj israelitas, y chukaꞌ xuben jun jay 
ri nikamol-vi-kiꞌ, richin nikacꞌaxaj ri ruchꞌabel ri Dios, xechaꞌ.

6 Y ri Jesús xbe cꞌa chiquij ri rijitaꞌk tak achiꞌaꞌ ri e takon-pe roma ri Capitán. 
Y tok ri Jesús y ri e benek riqꞌuin yeꞌapon yan cꞌa chirachoch ri Capitán, rijaꞌ 
xerutek cꞌa pe chꞌakaꞌ chic vinek ri can quetaman ruvech, chucꞌulic ri Jesús. Y 
ri achiꞌaꞌ riꞌ xoquibij cꞌa chire ri Jesús: Ajaf, ri achin ri oj takayon-pe chiꞌacꞌulic 
rubin cꞌa pe: Ajaf, man cꞌa tayaꞌ más asamaj voma yin, yin xa jun aj-mac y 
romariꞌ man rucꞌamon ta chave chi yatoc pa vachoch. 7 Y jacꞌariꞌ ri xbanon 
chuve chi can xinna-viꞌ chi man rucꞌamon ta chi can ja yin ri xinapon aviqꞌuin. r 
Rat xaxe cꞌa tabij s chi nicꞌachoj ri nusamajel, y xticꞌachoj. 8 Y can vetaman-vi 
chi queriꞌ xtibanatej, roma yin, can cꞌo jun ri nibin chuve ri cꞌo chi ninben. 
Y chukaꞌ ecꞌo achiꞌaꞌ e yoꞌon pa nukꞌaꞌ. Tok ninbij cꞌa chire jun achin ri cꞌo pa 
nukꞌaꞌ chi tibe, can nibe-vi; y vi ninbij chukaꞌ chire jun chic chique ri achiꞌaꞌ ri 
ecꞌo pa nukꞌaꞌ chi tipe, can nipe-vi chukaꞌ. Y tok ninbij cꞌa chire ri nusamajel 
chi tabanaꞌ reꞌ, can nuben-vi chukaꞌ, nicha-pe, xechaꞌ ri achiꞌaꞌ chire ri Jesús.

9 Y ri Jesús can achique la xunaꞌ t tok xracꞌaxaj ri xquibij ri achiꞌaꞌ chire. 
Can achique la xunaꞌ tok xracꞌaxaj ri rutakon-el rubixic ri Capitán. Y ri 
Jesús can jariꞌ xerutzuꞌ ri vinek ri e benek chirij, y xubij u cꞌa chique: Can 
kitzij ninbij chive, chi ri achin ri takayon-pe rubixic re chꞌabel reꞌ, can 
rucukuban-vi rucꞌuꞌx viqꞌuin. Y man jun cꞌa nuvinak israelita ri vilon ri 
can rucukuban ta rucꞌuꞌx viqꞌuin, v achiꞌel re jun achin reꞌ.

10 Y tok xetzolin ri vinek ri e takon-pe roma ri Capitán, xquitzꞌet cꞌa chi 
ri achin samajel, y yavaꞌ can, man jun chic yabil cꞌo chire.

Ri Jesús nucꞌasoj jun caminek alaꞌ ral jun malcaꞌn-ixok
11 Jun chic cꞌa kꞌij, ri Jesús xbe pa jun tinamit rubiniꞌan Naín, y e benek 

chukaꞌ ri rutijoxelaꞌ riqꞌuin. Y janíla cꞌa chukaꞌ vinek ri e tzeketel-el chiquij. 
12 Tok ri Jesús y ri e benek riqꞌuin yeꞌoc yan apo ri pa tinamit Naín, xquitzꞌet 
cꞌa chi cꞌamon-pe jun caminek richin nemuk can. Re caminek reꞌ jun alaꞌ, ral 
jun malcaꞌn-ixok. Re malcaꞌn-ixok reꞌ, xa can xe cꞌa ri jun ral-alaꞌ ri cꞌo, y jariꞌ ri 
benek chumukic ri vacami. Y janíla cꞌa vinek ri kꞌejeloy (kꞌijaloy) richin e benek 
riqꞌuin richin ri mukunic. 13 Y tok ri Ajaf Jesús xutzꞌet ruvech ri ixok ri xquen-el 
(xcom-el) ri ral, xujoyovaj ruvech, w y xubij cꞌa chire: Man chic cꞌa catokꞌ.

14 Y ri Jesús xuchop-apo ri rucáxa ri caminek, y ri e ucꞌuayon-el richin 
ri caminek xepaꞌe-ka chiriꞌ. Y rijaꞌ xubij chire ri alaꞌ caminek: Chave rat 
yichꞌon-vi. Cayacatej.

15 Y tok ri Jesús xubij queriꞌ, ri caminek alaꞌ xyacatej, x y xbetzijon-pe. Y 
ri Jesús xujech cꞌa el ri alaꞌ chire ri ruteꞌ.

16 Tok ri vinek xquitzꞌet ri xbanatej, xpe jun xibinriꞌil quiqꞌuin janíla. Y 
xquiyaꞌ chukaꞌ rukꞌij-rucꞌojlen ri Dios, y niquibilaꞌ cꞌa: Vacami xbecꞌulun-pe 
jun nimalej achin chikacojol, ri nikꞌalajirisan ri ruchꞌabel ri Dios. y Vacami ri 
Dios xutek-pe jun ri niyoꞌon rutzil chikacojol roj ri rutinamit, xechaꞌ ri vinek.

17 Y ri xuben ri Jesús chupan ri kꞌij riꞌ, xetamex z ri chiriꞌ pa Judea, y 
xetamex chukaꞌ ri pa tak tinamit ri ecꞌo-pe chunakaj ri Judea.

Ri Juan ri Bautista ecꞌo ri xerutek cꞌa riqꞌuin ri Jesús, 
roma nrajoꞌ nretamaj vi ja rijaꞌ ri Cristo

18 Y ri Juan ri Bautista xracꞌaxaj cꞌa ronojel, roma ja ri rutijoxelaꞌ ri 
xebetzijon chire. Romariꞌ rijaꞌ xeroyoj e caꞌiꞌ chique ri rutijoxelaꞌ, a 19 y 
xerutek-el riqꞌuin ri Jesús. Xerutek-el richin xbequicꞌutuj chire: ¿Can jacꞌa 
rat ri Cristo ri oyoben? b ¿O xa nikoyobej chic na jun? Queriꞌ xubij-el chique. 
20 Y ri e rutakon-el ri Juan, xeꞌapon cꞌa riqꞌuin ri Jesús. Y rijeꞌ xquibij cꞌa 

c Is. 29:18; 35:5; 42:6; 61:1; Sof. 3:12; Mt. 11:5; Lc. 4:18; Hch. 26:18; Stg. 2:5. d Mt. 11:7. 
e Is. 40:3; Mal. 3:1; 4:5; Lc. 1:16, 17, 76. f Mt. 3:5. g Lc. 3:12. h Hch. 20:27. 

chire: Ri Juan ri Bautista oj rutakon-pe aviqꞌuin, richin nokacꞌutuj chave: 
¿Jacꞌa rat ri Cristo ri oyoben? ¿O xa nikoyobej chic na jun? xechaꞌ.

21 Y riqꞌuin cꞌa ri ecꞌo-ka chiriꞌ ri e caꞌiꞌ rutijoxelaꞌ ri Juan, ri Jesús e qꞌuiy 
cꞌa vinek xerucꞌachojirisaj riqꞌuin ri quiyabil. Xerucꞌachojirisalaꞌ chukaꞌ 
vinek riqꞌuin nimalej tak yabil. Xerelesalaꞌ chukaꞌ itzel tak espíritu ri ecꞌo 
quiqꞌuin chꞌakaꞌ vinek, y xuben chukaꞌ chique ri moyiꞌ chi xetzuꞌun. 22 Y cꞌariꞌ 
ri Jesús xubij chique ri e caꞌiꞌ rutijoxelaꞌ ri Juan: Vacami quixtzolin, y titzijoj 
chire ri xitzꞌet can y xivacꞌaxaj-el re vaveꞌ. Teꞌitzijoj chire achique rubanic 
tok ri moyiꞌ yetiquir yetzuꞌun-el, achique rubanic tok ri vinek ri man can ta 
yetiquir yebiyin roma ri e jetzꞌ, yebiyin-el jebel, y achique rubanic tok ri e 
yavaꞌiꞌ riqꞌuin ri yabil lepra yecꞌachoj. Titzijoj chukaꞌ chire ri achique rubanic 
tok ri man yeꞌaqꞌuex ta, yecꞌachoj, ri caminakiꞌ yecꞌastej, y ri vinek ri mebaꞌ 
cánima chuvech ri Dios, ninbij ri utzilej chꞌabel richin colotajic chique. c 23 Y 
tibij chukaꞌ chire chi jun vinek achiꞌel rijaꞌ, ri can rucukuban rucꞌuꞌx viqꞌuin y 
man jun bey yirumalij ta can, jebel ruva-rukꞌij, xeꞌucheꞌex-el y xebe.

24 Y tok ri e caꞌiꞌ achiꞌaꞌ ri e rutakon-pe ri Juan xetzolin, ri Jesús 
xerubilaꞌ cꞌa utzilej tak tzij chirij ri Juan chiquivech ri vinek ecꞌo chiriꞌ. 
Y que cꞌa reꞌ ri nubij ri Jesús chique ri vinek: ¿Achique ri xbeꞌitzꞌetaꞌ rix 
chiriꞌ chupan ri tzꞌiran ruvachꞌulef? ¿Xitzꞌet cami rix jun achin chiriꞌ, ri 
achiꞌel aj, ri nibe quelaꞌ nibe quelaꞌ pa rukꞌaꞌ ri cakꞌikꞌ? d 25 ¿Achique cꞌa 
ri xbeꞌitzꞌetaꞌ rix chiriꞌ? ¿Xitzꞌet cami rix jun achin ri jebel tak tziek e 
rucusan? Man que ta riꞌ. Ri achiꞌaꞌ e cucusalon tziek queriꞌ, jebel ri ecꞌo-
vi. Rijeꞌ yecꞌojeꞌ pa tak cachoch ri reyes. 26 ¿Pero achique ri xbeꞌitzꞌetaꞌ rix 
chiriꞌ pa tzꞌiran ruvachꞌulef? ¿Jun achin ri nikꞌalajirisan ri bin chire roma 
ri Dios ri xitzꞌet chiriꞌ? Jaꞌ. Ri achin ri xitzꞌet chiriꞌ can ja vi riꞌ ri rusamaj. 
Pero can cꞌo cꞌa chukaꞌ jun chic samaj ri yoꞌon pa rukꞌaꞌ. 27 Y chirij cꞌa ri 
Juan nichꞌon-vi ri Dios chupan ri ruchꞌabel ri tzꞌibatel can, tok nubij:

Xtintek cꞌa jun achin nabey,
richin chi nuchojmirisaj ri bey ri xtapon-vi ri Cristo. e
Queriꞌ nubij ri Dios.

28 Y tivetamaj cꞌa, chi janipeꞌ achiꞌaꞌ ri e kꞌalajirisey ruchꞌabel ri Dios ri e 
alaxinek chuvech re ruvachꞌulef, man jun cꞌa ri más ta rukꞌij que chuvech 
ri Juan ri Bautista. Can nim vi rukꞌij rijaꞌ. Jacꞌa re vacami, can conojel cꞌa 
ri yeꞌoc pa rajavaren o pa rukꞌaꞌ ri Dios, can más cꞌa nimaꞌk quikꞌij. Y ri 
más coꞌol chique rijeꞌ, más nim que chuvech ri Juan.

29 Y ri chiriꞌ ecꞌo cꞌa qꞌuiy vinek f y moloy tak alcaval g ri e banon bautizar 
roma ri Juan. Y tok rijeꞌ xcacꞌaxaj ri xubij ri Jesús, xquibij chi ri Dios yalan 
choj. 30 Y jacꞌa ri achiꞌaꞌ fariseos y ri etamanelaꞌ chirij ri ley man xcajoꞌ ta 
xquicꞌul ri can ruchꞌobon ri Dios chi can quichin chukaꞌ rijeꞌ. h Rijeꞌ man 

i Lm. 2:13; Mt. 11:16; Mr. 4:30. j Mt. 3:4; Mr. 1:6; Lc. 1:15. k Os. 14:9; Mt. 11:19; 1 
Co. 1:23, 24. l Mt. 26:6; Mr. 14:3; Jn. 11:2. m Jn. 9:24. n Lc. 8:2. o Ri Nuevo 
Testamento griego niquibij: Y re ixok reꞌ cꞌo cꞌa chirij Jesús, ri cꞌa chiraken ka. Quereꞌ 
niquibij roma ri ojer can, jun vi chic ri rubanic ri quichꞌacat, xa jubama achiꞌel chꞌat y 
yetzaleꞌ chuvech y xa man yetzꞌuyeꞌ ta, y xa romariꞌ ri caken jariꞌ ri nel can chiquij, y ri 
quijolon (quiviꞌ) jariꞌ ri cꞌo-apo chunakaj ri mesa, achiꞌel e jupul-apo. p Zac. 12:10; Ro. 
5:20; 1 Ti. 1:15, 16. q Lc. 15:2. 

xcajoꞌ ta chi xeban bautizar roma ri Juan. 31 Y ri Ajaf Jesús xubij: ¿Achique 
cami ninbij chiquij ri vinek richin re tiempo reꞌ? ¿Y achok iqꞌuin e junan 
vi? i 32 Re vinek reꞌ xa e junan riqꞌuin ri jun quetzꞌanen ri niquiben ri acꞌualaꞌ 
pa tak bey. Re acꞌualaꞌ reꞌ riqꞌuin cuchukꞌaꞌ yechꞌon chiquivech, y niquibij 
cꞌa chupan ri quetzꞌanen: Xojkꞌojoman riqꞌuin xul chivech y man xixxajoꞌ 
ta roma quicoten. Xkabixaj bix richin bis chivech y man xixokꞌ ta, yechaꞌ ri 
acꞌualaꞌ pa quetzꞌanen. Y e queriꞌ re vinek reꞌ, man jun ri nikaꞌ chiquivech. 
33 Roma tok xocꞌulun ri Juan ri Bautista, rijaꞌ man xutej ta j caxlan-vey, man 
xukun ta chukaꞌ ri ruyaꞌal-uva. Jacꞌa rix xibij chire chi rijaꞌ cꞌo itzel espíritu 
riqꞌuin. 34 Y tok xinokaꞌ yin, ri xinalex chiꞌicojol, nintej caxlan-vey, y ninkun 
chukaꞌ ruyaꞌal-uva. Y rix xibij chuve chi xe vaꞌin ninvajoꞌ, y xibij chukaꞌ chi 
in jun kꞌabarel, chi in cachibil ri moloy tak alcaval, y in cachibil chukaꞌ ri 
vinek ri aj-maquiꞌ nibij chique rix. 35 Pero ri etamabel richin ri Dios k can 
nikꞌalajin pa quicꞌaslen ri vinek ri yeniman richin, xchaꞌ ri Jesús.

Ri xbanatej tok ri Jesús xapon pa rachoch jun fariseo rubiniꞌan Simón
36 Y cꞌo cꞌa jun achin fariseo ri xoyon richin ri Jesús. Xroyoj richin jun 

vaꞌin ri pa rachoch. Y tok ri Jesús xapon cꞌa pa rachoch ri achin, xtzꞌuyeꞌ 
cꞌa apo ri pa mesa, richin ri vaꞌin. l 37 Y chupan ri tinamit riꞌ, cꞌo cꞌa jun 
ixok ri itzel rucꞌaslen. Y re ixok reꞌ xretamaj cꞌa chi ri Jesús cꞌo pa rachoch 
ri jun achin fariseo, m romariꞌ rijaꞌ xapon chiriꞌ. n Y rijaꞌ rucꞌuan chukaꞌ apo 
jun cꞌojlibel, ri banon riqꞌuin jun abej rubiniꞌan alabastro. Re cꞌojlibel reꞌ 
cꞌo-el jun jubulej akꞌon chupan. 38 Y re ixok reꞌ xapon cꞌa riqꞌuin ri Jesús, o 
rijaꞌ janíla cꞌa nokꞌ. p Y ri ruyaꞌal tak runakꞌ-ruvech re ixok reꞌ yeka-ka 
chirij raken ri Jesús. Rijaꞌ yerusulaꞌ cꞌa raken ri Jesús, riqꞌuin ri rusmal 
tak ruviꞌ. Re ixok reꞌ yerutzꞌubalaꞌ (yerutzꞌumalaꞌ) chukaꞌ ri raken ri 
Jesús, y xuyaꞌ chukaꞌ ri jubulej akꞌon chirij ri raken. 39 Y ri achin fariseo 
ri xoyon richin ri Jesús, tok xutzꞌet ri xuben ri ixok, xuchꞌob-ka: Vi ta re 
Jesús can kitzij vi chi kꞌalajirisey richin ri ruchꞌabel ri Dios, nunabej ta 
achique nichapon la raken, y achique chi vinek la ixok laꞌ. Roma la jun 
ixok laꞌ itzel ri rucꞌaslen, q xcha-ka pa ránima. 40 Y ri Jesús xubij chire ri 
achin fariseo ri xoyon richin: Simón, cꞌo jun ri ninvajoꞌ ninbij chave.

Ri Simón xubij chire: Ajaf, ¿achique cꞌa ri navajoꞌ nabij chuve?
41 Y ri Jesús xubij chire: Ecꞌo cꞌa e caꞌiꞌ achiꞌaꞌ cꞌo quicꞌas riqꞌuin jun achin 

ri niyoꞌon mero pa kajic. Jun chique re achiꞌaꞌ reꞌ, voꞌoꞌ ciento quetzales 

v Sal. 23:5; Ec. 9:8; 1 Jn. 2:20, 27. w 1 Ti. 1:14. x Mt. 9:2; Mr. 2:5; Lc. 5:20; Hch. 13:38, 

rucꞌas, y ri jun chic, cincuenta quetzales rucꞌas. r 42 Pero roma cꞌa re achiꞌaꞌ 
reꞌ man yetiquir ta niquitoj ri quicꞌas, ri achin ri yoyon mero pa kajic chique, 
xubij chi man chic tiquitoj, xa tiqꞌuis queriꞌ, s xchaꞌ chique. Y ri Jesús xubij 
chukaꞌ chire ri Simón ri fariseo: Vacami cꞌa tabij chuve, ¿achique cꞌa chique 
re e caꞌiꞌ achiꞌaꞌ reꞌ ri más najovan richin ri achin ri niyoꞌon mero pa kajic?

43 Ri Simón xubij: Yin ninbij chi ja ri más qꞌuiy rucꞌas xuben riqꞌuin.
Jaꞌ, queriꞌ, xchaꞌ ri Jesús chire ri Simón.
44 Y ri Jesús rutzuliben ri ixok tok xubij chire ri Simón ri fariseo: ¿Natzꞌet re 

ixok reꞌ? Yin tok xinoc-pe re vaveꞌ pan avachoch, man xayaꞌ ta nuyaꞌ t chꞌajbel-
vaken. Jacꞌa re ixok reꞌ xeruchꞌej re vaken riqꞌuin ri ruyaꞌal tak runakꞌ-ruvech, y 
xeruchakirisaj riqꞌuin ri rusmal tak ruviꞌ. 45 Chukaꞌ tok xinoc-pe man xinatzꞌubaj u 
ta (xinatzꞌumaj ta) richin xinakꞌejelaꞌ (xinakꞌijalaꞌ). Jacꞌa re ixok reꞌ, ja ri vaken ri 
e rutzꞌuban (e rutzꞌuman) re jampeꞌ quinokaꞌ. 46 Rat chukaꞌ man xakꞌej ta aceite v 
pa nuviꞌ tok xinoc-pe. Jacꞌa re ixok reꞌ, can jubulej akꞌon ri xuyalaꞌ chirij re vaken. 
47 Romariꞌ ninbij chave rat Simón, chi re ixok reꞌ janíla nrajoꞌ ri xcuyun ri rumac. 
Roma ri janipeꞌ mac ri e rubanalon xecuyutej yan. Jacꞌa ri xa man qꞌuiy ta ri 
rumac ri xecuy, xa man can ta nrajoꞌ ri xcuyun ri rumac. w

48 Y ri Jesús xubij chire ri ixok: Ri amac xecuyutej x yan.
49 Y ri vinek ri e oyon roma ri Simón ri fariseo y junan ecꞌo riqꞌuin ri 

Jesús ri chiriꞌ pa mesa, niquibilaꞌ cꞌa chiquivech: ¿Achique cꞌa chi achin y 
reꞌ? Roma can yerucuy chukaꞌ mac, yechaꞌ.

50 Y ri Jesús xubij chire ri xten: Xacolotej, z roma ri xacukubaꞌ acꞌuꞌx 
viqꞌuin. Vacami cꞌa, catzolin; ri avánima xril yan uxlanen.

Ixokiꞌ ri xetoꞌon richin ri Jesús

8  1 Caꞌi-oxiꞌ kꞌij después chire ronojel reꞌ, ri Jesús xuchop cꞌa nibe pa 
tak nimaꞌk y cocoj tinamit, y chi cablajuj rutijoxelaꞌ e benek riqꞌuin. 

Y rijaꞌ nutzijoj ri utzilej ruchꞌabel ri Dios ri nichꞌon chirij tok ri vinek yeꞌoc 
pa rajavaren o pa rukꞌaꞌ ri Dios. 2 Y ecꞌo chukaꞌ caꞌi-oxiꞌ ixokiꞌ ri e tzeketel-
el a chirij. Re ixokiꞌ reꞌ, jareꞌ ri e rucꞌachojirisan ri Jesús y relesalon itzel 
tak espíritu quiqꞌuin. Chiquicojol cꞌa re ixokiꞌ reꞌ benek ri María, b ri nibix 
chukaꞌ Magdalena chire. Y jacꞌa riqꞌuin re ixok reꞌ xeꞌelesex e vukuꞌ itzel 
tak espíritu, roma ri Jesús. 3 Chiquicojol ri ixokiꞌ ri e tzeketel chirij ri 
Jesús, benek ri jun ixok ri rubiniꞌan Juana, c rixjayil ri jun achin rubiniꞌan 
Chuza. Y re achin reꞌ jun rusamajel ri Herodes. Chukaꞌ benek ri jun 
ixok rubiniꞌan Susana. Y ecꞌo chukaꞌ chꞌakaꞌ chic ixokiꞌ ri e benek ri can 
yetoꞌon chukaꞌ richin ri Jesús. Re ixokiꞌ reꞌ xequilij ri Jesús y ri rutijoxelaꞌ.

Ri cꞌambel-tzij chirij ri ijaꞌtz
4 Y riqꞌuin ri Jesús janíla qꞌuiy vinek xquimol-quiꞌ, vinek ri yepe pa 

chꞌakaꞌ chic tinamit. Romariꞌ ri jun kꞌij riꞌ, tok janíla chic e qꞌuiy vinek 
quimolon-quiꞌ riqꞌuin, rijaꞌ xubij jun cꞌambel-tzij d chique: 5 Cꞌo cꞌa jun 
achin ri xbejopin ijaꞌtz. Y tok ri achin nijopin chic ijaꞌtz, jubaꞌ cꞌa chire ri 
ijaꞌtz xkaꞌ pa bey, romariꞌ ri vinek yekꞌax pa ruviꞌ. Y riqꞌuin chic xepe ri 
aj-xicꞌ tak chicop ri yebe pa cakꞌikꞌ, xquitej-el ri ijaꞌtz riꞌ. 6 Y chꞌakaꞌ chic 
ijaꞌtz xkaꞌ cojol tak abej. Re ijaꞌtz cꞌa reꞌ richin xel-pe, xel-pe. Xa jacꞌa 
tok xpe ruvech ri kꞌij, xechakiꞌj-ka, roma man rex ta ri ulef ri xka-vi ri 
ijaꞌtz. 7 Y jubaꞌ chic ijaꞌtz xkaꞌ cojol kꞌayis cꞌo quiqꞌuixal. Y tok xeꞌel-pe, 
junan xeqꞌuiy quiqꞌuin ri qꞌuix. Pero roma ri qꞌuix janíla xeqꞌuiy, ri ticoꞌn 
xejikꞌ pa quikꞌaꞌ. 8 Y ri chꞌakaꞌ chic cꞌa ijaꞌtz xkaꞌ pa jun utzilej ulef, y jebel 
xeqꞌuiy. Y xquiyalaꞌ jujun ciento quivech jujun ijaꞌtz, xchaꞌ.

Y tok rubin chic ka reꞌ ri Jesús, can riqꞌuin cꞌa ruchukꞌaꞌ xchꞌon, y xubij: 
Ri cꞌo cꞌa racꞌaxabal, can tracꞌaxaj cꞌa ri xinbij, xchaꞌ chique.

Ri nicꞌatzin-vi jun cꞌambel-tzij
9 Y ri rutijoxelaꞌ ri Jesús xquicꞌutuj cꞌa chire chi achique cꞌa ri nrajoꞌ 

nukꞌalajirisaj chiquivech riqꞌuin re jun cꞌambel-tzij reꞌ. e 10 Y ri Jesús xubij 
chique: Man jun bey can ta bin can jebel chirij tok ri vinek yueꞌoc pa 
rajavaren o pa rukꞌaꞌ ri Dios, pero chive rix yoꞌon cꞌa kꞌij chi nivetamaj. 
Jacꞌa chique ri vinek ri man yeniman ta vichin, riqꞌuin cꞌambel tak tzij 
yichꞌon-vi quiqꞌuin, richin queriꞌ choj niquitzuꞌ y man niquitzꞌet ta jebel 
ri niquitzuꞌ, y richin chi choj nicacꞌaxaj y man nikꞌax ta chiquivech ri 
nicacꞌaxaj. f

Ri Jesús nubij achique nicꞌulun-vi chi tzij ri cꞌambel-tzij chirij ri ijaꞌtz
11 Y que cꞌa reꞌ ri nubij ri cꞌambel-tzij riꞌ: Ri ijaꞌtz junan nuben riqꞌuin ri 

ruchꞌabel g ri Dios. 12 Ri jubaꞌ ijaꞌtz ri xkaꞌ pa bey, junan riqꞌuin ri ruchꞌabel 
ri Dios tok nacꞌaxex coma ri vinek. Ri itzel-vinek junanin nipe, y nrelesaj-el 
ri ruchꞌabel ri Dios pa tak cánima ri vinek riꞌ, richin queriꞌ re vinek reꞌ man 
tiquinimaj ri Dios, y man quecolotej h chukaꞌ. 13 Y ri ijaꞌtz ri xkaꞌ can cojol tak 
abej, can nichꞌon-vi cꞌa chirij ri ruchꞌabel ri Dios ri nacꞌaxex coma ri vinek. 
Ri vinek riꞌ can janíla cꞌa yequicot tok niquicꞌul ri ruchꞌabel ri Dios pa tak 
cánima. Pero roma cꞌa ri can man nuqꞌuen ta ka ruxeꞌ jebel ri ruchꞌabel ri 
Dios pa tak cánima, can man niyaloj ta cꞌa ri quicoten quiqꞌuin, xa jun caꞌi-
oxiꞌ oc kꞌij cukul quicꞌuꞌx riqꞌuin ri Dios. Y tok yetejtobex cꞌa, man cꞌayef ta 

richin niquiyaꞌ can ri Dios. 14 Ri ijaꞌtz ri xkaꞌ cojol tak kꞌayis ri cꞌo quiqꞌuixal 
can nichꞌon-vi cꞌa chirij ri ruchꞌabel ri Dios ri nacꞌaxex coma ri vinek. Pero 
ri vinek riꞌ xa yejikꞌ roma ja ri nicꞌatzin chire ri quicꞌaslen vaveꞌ chuvech re 
ruvachꞌulef ri niquichꞌob, yejikꞌ i chupan ri quibeyomel y chukaꞌ chupan ri 
yequirayilaꞌ. Y man nivachin ta jebel ri quicꞌaslen. 15 Y ri ijaꞌtz ri nikaꞌ pa jun 
utzilej ulef, can nichꞌon-vi cꞌa chirij ri ruchꞌabel ri Dios ri nacꞌaxex coma ri 
vinek. Rijeꞌ riqꞌuin ronojel cánima j nicacꞌaxaj y niquiben ri nubij. Jantapeꞌ 
quicukuban quicꞌuꞌx riqꞌuin ri Dios, y nivachin jebel ri quicꞌaslen.

Ri cꞌambel-tzij chirij jun kꞌakꞌ richin sakil
16 Y man jun chukaꞌ vinek ri nutzij jun kꞌakꞌ y cꞌa ta riꞌ nrajoꞌ nutzꞌapej 

o nuyaꞌ ta apo chuxeꞌ ri ruchꞌat. Man que ta riꞌ nuben. Ri kꞌakꞌ riꞌ nicꞌatzin 
richin nicanox jun cꞌojlibel ri nitzꞌuyubex-vi, richin queriꞌ ri yeꞌoc-apo 
pa jay yetzuꞌun k jebel. 17 Y man jun ri evan can, ri man ta xtekꞌalajin-pe. 
Y chukaꞌ man jun ri tzꞌapen can rij, ri xa man ta nekꞌalajin-pe y nel-pe 
chuva-sakil. l

18 Y queriꞌ, vi rix nivacꞌaxaj ri ruchꞌabel ri Dios, tiyacaꞌ cꞌa ka ri pa tak 
ivánima. Roma ri can cꞌo cꞌa ruyacon pa ránima, can xtucꞌul cꞌa más. m 
Jacꞌa ri nacꞌaxan ri ruchꞌabel ri Dios y xa man nuyec ta ka pa ránima, ri 
janipeꞌ nuchꞌob chi cꞌo riqꞌuin, hasta riꞌ nelesex chire, xchaꞌ ri Jesús.

Ri ruteꞌ y ri e rachꞌalal ri Jesús
19 Y ri ruteꞌ y ri e rachꞌalal n ri Jesús xepe cꞌa acuchi cꞌo-vi rijaꞌ. Pero 

man xetiquir ta xeꞌapon cꞌa riqꞌuin apo, roma janíla e qꞌuiy vinek 
quimolon-quiꞌ riqꞌuin ri Jesús. 20 Y xbix cꞌa apo chire ri Jesús: Ri ateꞌ y ri 
e avachꞌalal at coyoben chuva-jay, e petenek chiꞌatzꞌetic.

21 Pero rijaꞌ xubij: Ja ri vinek ri yeꞌacꞌaxan y niquiben ri nubij o ri 
ruchꞌabel ri Dios, jariꞌ ri nteꞌ y ri e vachꞌalal, xchaꞌ ri Jesús.

Xkꞌalajin ri ruchukꞌaꞌ ri Jesús tok xukꞌet ruchukꞌaꞌ ri cakꞌikꞌ y ri yaꞌ
22 Y jun kꞌij, ri Jesús rachibilan ri rutijoxelaꞌ, xoc-el pa jun canoa. Y 

cꞌariꞌ xubij chique: Joꞌ jucꞌan ruchi-yaꞌ. Y xebe. p
23 Y ri Jesús xver-el, tok quichapon-el bey pa ruviꞌ ri yaꞌ. Quichapon cꞌa 

bey tok xpe jun cakꞌikꞌ janíla nim ri chiriꞌ pa ruviꞌ ri yaꞌ. Romariꞌ ri canoa 
ri e benek-vi, xuchop ninoj-pe chi yaꞌ, y riqꞌuin riꞌ man cꞌayef ta nibe chuxeꞌ 
yaꞌ ri canoa. Can pa cꞌayeval cꞌa ecꞌo-vi. 24 Xepe cꞌa ri tijoxelaꞌ xquicꞌasoj ri 
Jesús, y xquibij chire: ¡Ajaf! ¡Ajaf! Vacami yojquen (yojcom), xechaꞌ chire.

  SAN LUCAS 8

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



182

 

q Job 28:11; 38:11; Sal. 29:10; 46:1; 65:7; 89:9; 93:4; 107:29; 135:6; Nah. 1:4. r Sal. 33:8, 
9; Mr. 4:41; 6:51. s Mt. 8:28; Mr. 5:1. t Mt. 8:28. u Fil. 2:10, 11. v Hch. 16:16, 17. 
w Ap. 20:3. x Lv. 11:7; Dt. 14:8. y Job 1:12; 12:16; Ap. 20:7. 

Y ri Jesús xyacatej cꞌa pe, y xubij: Tiqꞌuis-el ri cakꞌikꞌ y titane-ka ri 
nibolkoꞌt ri yaꞌ.

Y queriꞌ xbanatej. q Ri cakꞌikꞌ xqꞌuis-el, y ri nibolkoꞌt ri yaꞌ xtane-
ka. 25 Cꞌariꞌ ri Jesús xubij chique ri rutijoxelaꞌ: ¿Achique roma tok man 
xicukubaꞌ ta icꞌuꞌx viqꞌuin?

Pero ri tijoxelaꞌ quixibin-quiꞌ. Can achique la xquitzꞌet ri xbanatej, y 
xquicꞌutulaꞌ chiquivech: ¿Achique cꞌa chi achin reꞌ? Roma can nichꞌon 
chique ri cakꞌikꞌ y ri yaꞌ, y can niquinimaj r rutzij.

Ri Jesús yerelesaj itzel tak espíritu riqꞌuin jun aj-Gadara
26 Y ri Jesús y ri rutijoxelaꞌ xeꞌapon cꞌa ri jucꞌan ruchi-yaꞌ, ri chiriꞌ pa 

jun lugar rubiniꞌan Gadara, s ri cꞌo-apo chuvech ri Galilea. 27 Y tok ri 
Jesús xkaꞌ can chupan ri canoa, xapon jun achin aj pa tinamit riqꞌuin. 
Y re achin reꞌ cꞌo chic cꞌa qꞌuiy tiempo ri ecꞌo-pe itzel tak espíritu 
riqꞌuin. Manek rutziak nrucusaj, ni man nicꞌojeꞌ ta pa rachoch. Xa ja 
ri camposanto ri richin ri tinamit riꞌ, ri oquinek rachoch. t 28 Y re achin 
reꞌ, can xe xutzꞌet ri Jesús, can jariꞌ xbexuqueꞌ u chuvech. Y can riqꞌuin 
cꞌa ruchukꞌaꞌ nichꞌon-apo chire ri Jesús, y nubij cꞌa: Rat Jesús ri Rucꞌajol 
ri nimalej Dios, v ¿achique roma tok yinanek? Tabanaꞌ jun utzil man 
quinachꞌujirisaj.

29 Ri achin xubij quereꞌ roma ri Jesús xubij chire ri itzel espíritu cꞌo 
riqꞌuin, chi tel-el ri chiriꞌ. Roma qꞌuiy tiempo cꞌo-pe re itzel espíritu reꞌ 
riqꞌuin. Y roma chukaꞌ riꞌ ri vinek quichapon e quiximilon rukꞌa-raken re 
achin reꞌ riqꞌuin chꞌichꞌ y cadenas, pero man e tiquirinek ta chirij. Roma 
re achin reꞌ yerukꞌej ri cadenas ri e ximiyon richin, y ri itzel espíritu cꞌo 
riqꞌuin nuben cꞌa chire chi nibe ri pa tzꞌiran ruvachꞌulef. 30 Y ri Jesús 
xucꞌutuj cꞌa chire ri achin: ¿Achique abiꞌ?

Y ri achin xubij: Oj janíla nubiꞌ, xchaꞌ.
Queriꞌ xubij ri achin roma can e janíla ri itzel tak espíritu ri ecꞌo 

riqꞌuin. 31 Y re itzel tak espíritu reꞌ janíla xquicꞌutuj utzil chire ri Jesús, 
chi vi yerelesaj-el riqꞌuin ri achin, man cꞌa querutek-el chupan ri qui-
lugar w conojel ri itzel tak espíritu, xechaꞌ. 32 Y roma chunakaj apo ri lugar 
riꞌ, pa ruviꞌ jun juyuꞌ, janíla e qꞌuiy ak yevaꞌ, romariꞌ ri itzel tak espíritu 
xquicꞌutuj utzil chire ri Jesús chi tuyaꞌ kꞌij chique richin yeꞌoc quiqꞌuin re 
ak x reꞌ. Y ri Jesús xubij chique chi utz. 33 Y ri itzel tak espíritu can jariꞌ 
xeꞌel-el y riqꞌuin ri achin, y xebeꞌoc quiqꞌuin ri ak. Conojel cꞌa ri ak riꞌ 
xquichop anin (anen) chuvech jun juyuꞌ paꞌel-paꞌel, y choj xebekaꞌ pa yaꞌ. 
Y chiriꞌ xejikꞌ-vi conojel ri ak riꞌ.

34 Y ri yeyukꞌun quichin ri ak riꞌ, tok xquitzꞌet ri xcꞌulvachitej, 
xeꞌanmej; y rijeꞌ xbequiyalaꞌ can rutzijol ri pa tinamit y ri pa tak 
juyuꞌ chukaꞌ. 35 Y ri vinek ri xeꞌacꞌaxan-pe ri xcꞌulvachitej, xepe richin 
xoquitzꞌetaꞌ. Tok ri vinek riꞌ xeꞌokaꞌ riqꞌuin ri Jesús, xquitzꞌet z cꞌa 
chi ri achin ri xeꞌelesex ri itzel tak espíritu riqꞌuin, tzꞌuyul cꞌa apo 
riqꞌuin ri Jesús. Rucusan rutziak, y man nuben ta chic a cꞌa ri achiꞌel 
ri rubanon-pe. Pero ri vinek riꞌ xa xquixibij-quiꞌ tok xquitzꞌet re achin 
reꞌ. 36 Y xtzijox chukaꞌ chique ri kitzij ri xcꞌulvachitej. Ronojel reꞌ 
xtzijox chique coma ri vinek ri can xetzꞌeton tok xeꞌelesex ri itzel tak 
espíritu riqꞌuin ri achin, roma ri Jesús. 37 Riqꞌuin cꞌa ri xcꞌulvachitej 
ronojel reꞌ, ri vinek ri aj chiriꞌ pa Gadara xquicꞌutuj b cꞌa utzil chire ri 
Jesús chi man ticꞌoje-ka chiriꞌ. Ri vinek ri aj chiriꞌ xquibij quereꞌ roma 
ri quixibin-quiꞌ janíla. Roma cꞌa riꞌ ri Jesús e rachibilan ri rutijoxelaꞌ 
xoc-el pa canoa, richin nibe. 38 Y ri achin ri xeꞌelesex ri itzel tak 
espíritu riqꞌuin, nucꞌutuj cꞌa utzil chire ri Jesús chi tuyaꞌ kꞌij chire 
richin nibe riqꞌuin. c Pero richin chi nitzolin ri achin, ri Jesús xubij cꞌa 
chire: 39 Catzolin chiꞌavachoch, y teꞌatzijoj ri xuben ri Dios aviqꞌuin 
rat, xucheꞌex.

Y ri achin can xberutzijoj na vi ri chirachoch, y chique conojel ri 
vinek ri pa rutinamit xutzijoj ri xuben ri Jesús riqꞌuin rijaꞌ.

Ri Jesús xuben jun milagro riqꞌuin jun ixok y 
riqꞌuin ri jun ti xten ri xa caminek chic

40 Y tok ri Jesús e rachibilan ri rutijoxelaꞌ xtzolin cꞌa jucꞌan chic 
ruchiꞌ ri yaꞌ, ri vinek ecꞌo chiriꞌ, riqꞌuin janíla quicoten xquicꞌul-apo, 
roma ri vinek riꞌ can jacꞌa rijaꞌ ri coyoben. 41 Xapon cꞌa chukaꞌ jun 
achin rubiniꞌan Jairo. Re achin cꞌa reꞌ cꞌo jun rusamaj chupan ri jay 
ri can nitzijox-vi ri ruchꞌabel ri Dios y ja rijaꞌ ri achiꞌel tataꞌaj chiriꞌ. 
Re achin rubiniꞌan Jairo xbexuqueꞌ d chuvech ri Jesús, y xucꞌutuj utzil 
chire chi tibe chirij cꞌa pa rachoch, 42 roma xa can xe e ri jun ti rumiꞌal 
cꞌo, ri cꞌo laꞌek cablajuj rujunaꞌ y niquen yan ka (nicom yan ka). Y tok 
ri Jesús y ri e benek riqꞌuin xquichop-el bey richin yebe pa rachoch ri 
Jairo, janíla e qꞌuiy vinek xetzeke-el chirij. Y roma can janíla e qꞌuiy ri 
vinek ri e benek, man utz ta chic yebiyin.

43 Chiquicojol cꞌa ri vinek, benek jun ixok yavaꞌ. Re ixok reꞌ cꞌo 
yan cablajuj junaꞌ nibiyin ruquiqꞌuel, f y man tanel ta. Xuqꞌuis yan cꞌa 
ronojel ru-mero, roma benek chic quiqꞌuin qꞌuiy akꞌomanelaꞌ, y man 
jun chique ri akꞌomanelaꞌ tiquirinek ta rakꞌoman ri ruyabil. 44 Ri ixok 

riꞌ xjel cꞌa apo riqꞌuin ri Jesús, pero ja ri chirij, y xberuchapaꞌ g cꞌa can 
jubaꞌ ri ruchi-rutziak ri Jesús. Y can jariꞌ xtaneꞌ nibiyin ri ruquiqꞌuel.

45 Y jariꞌ tok ri Jesús xucꞌutuj: ¿Achique ri xichapon?
Y roma ri conojel niquibij chi man jun quichapon rijeꞌ, ri Pedro y ri 

chꞌakaꞌ chic tijoxelaꞌ xquibij chire ri Jesús: Ajaf, rat navajoꞌ navetamaj 
achique xachapon. Pero vaveꞌ cꞌayef richin navetamaj, roma janíla e qꞌuiy 
vinek niquipitzꞌ-quiꞌ y niquinimila-quiꞌ chavij, y rat nacꞌutuj: ¿Achique 
xichapon?

46 Y jariꞌ tok ri Jesús xubij: Cꞌo jun ri xichapon, roma can xinnaꞌ chi cꞌo 
jun ri xincꞌachojirisaj riqꞌuin ri uchukꞌaꞌ h cꞌo viqꞌuin, xchaꞌ.

47 Y ri ixok tok xutzꞌet chi xa xnabex, nibaybot (nibarbot) xoxuqueꞌ 
chuvech ri Jesús. Y chiquivech conojel ri vinek xubij-apo chire ri Jesús ri 
achique roma tok xuchop ruchi-rutziak. Y xubij chukaꞌ chi can xe xuchop 
ruchi-rutziak ri Jesús, can jariꞌ xcꞌachoj xunaꞌ rijaꞌ. 48 Ri Jesús xubij chire: 
Numiꞌal, xacolotej, i roma xacukubaꞌ acꞌuꞌx viqꞌuin. Vacami cꞌa, catzolin; ri 
avánima xril yan uxlanen, xucheꞌex.

49 Y cꞌa nichꞌon na cꞌa ri Jesús riqꞌuin ri ixok, tok cꞌo jun xokaꞌ petenek 
chirachoch ri Jairo, ri achin ri achiꞌel tataꞌaj ri chiriꞌ pa nima-jay ri can 
nitzijox-vi ri ruchꞌabel ri Dios. Ri jun ri xpe, xorubij cꞌa chire ri Jairo: 
Man chic tacꞌuaj-el ri Tijonel Jesús, roma ri ti amiꞌal xa xquen yan j (xcom 
yan).

50 Jacꞌa tok ri Jesús xracꞌaxaj-pe, xubij chire ri Jairo: Man tuxibij-riꞌ ri 
avánima roma ri xobix chave. Tacukubaꞌ k cꞌa acꞌuꞌx viqꞌuin, y ri ti amiꞌal 
xticꞌastej, xucheꞌex.

51 Y tok xeꞌapon cꞌa chirachoch ri Jairo, ri Jesús xaxe cꞌa chique ri 
Pedro, ri Jacobo y ri Juan ri e rutijoxelaꞌ, y chique ri rute-rutataꞌ ri 
acꞌual xuyaꞌ kꞌij richin xeꞌoc riqꞌuin ri ti caminek. 52 Conojel janíla 
niquibisoj y nicokꞌej ri ti xten riꞌ. Pero ri Jesús xubij chique: Man chic 
cꞌa tivokꞌej ri ti xten, roma rijaꞌ xa man caminek ta, l rijaꞌ xa nuxlan, 
xchaꞌ.

53 Pero rijeꞌ xa xetzeꞌen chirij ri Jesús, roma quetaman chi xa caminek 
chic ri ti xten riꞌ.

54 Y ri Jesús xuchop rukꞌaꞌ ri ti xten caminek, y xubij cꞌa: Ti xten, 
cayacatej. m

55 Y ri ti xten can xtzolin na vi pe ri ránima riqꞌuin, y can jariꞌ xyacatej-
pe. Y ri Jesús xubij chi tisuj ruvay. 56 Y ri teꞌej-tataꞌaj can achique la 
xquinaꞌ tok xquitzꞌet ri xbanatej riqꞌuin ri calcꞌual. Y ri Jesús xubij chique 
chi man n tiquitzijoj ri xbanatej chiriꞌ.

Ri tijoxelaꞌ xetak chutzijoxic ruchꞌabel ri Dios

9  1 Ri Jesús xeroyoj cꞌa ri cablajuj rutijoxelaꞌ, y xuyaꞌ o uchukꞌaꞌ chique 
richin yequelesalaꞌ conojel quivech itzel tak espíritu, y richin chukaꞌ 

yequicꞌachojirisalaꞌ yavaꞌiꞌ. Y man xe ta chukaꞌ xuyaꞌ uchukꞌaꞌ chique, xa can 
xuyaꞌ chukaꞌ kꞌij chique richin niquicusaj ri uchukꞌaꞌ riꞌ. 2 Y xerutek cꞌa el ri 
rutijoxelaꞌ richin xebe p chutzijoxic chirij tok ri vinek yeꞌoc pa rajavaren o pa 
rukꞌaꞌ ri Dios, y richin chukaꞌ yequicꞌachojirisaj yavaꞌiꞌ. 3 Y ri Jesús xubij chukaꞌ 
chique: Re nichop-el bey, can man jun cꞌa ticꞌuaj. Man ticꞌuaj chꞌameꞌy, man 
ticꞌuaj pekes (morral), ni vey, ni mero. Y man ticꞌuaj chic el jun itziak, xa can 
xe ri icusan-el. q 4 Y ri jay cꞌa ri yixapon-vi, pa jun tinamit, chiriꞌ quixcꞌoje-vi-
ka. Xa can cꞌa ja tok yixel na pe chupan ri tinamit riꞌ, utz niyaꞌ can ri jay ri 
xixcꞌoje-vi. r 5 Y vi ri tinamit ri yixapon-vi xa man yixcꞌul ta jebel, xa tiyaꞌ cꞌa 
can, y titotalaꞌ can s (tiquiralaꞌ can) ri pokolaj ri cꞌo pa tak ivaken chiquivech ri 
vinek, richin queriꞌ tiquinabej chi man utz ta ri xquiben, xchaꞌ ri Jesús.

6 Y ri tijoxelaꞌ xebe na vi. Xebe ri pa tak cocoj tinamit richin 
xbequitzijoj t ri utzilej chꞌabel richin colotajic. Y xequicꞌachojirisalaꞌ 
chukaꞌ yavaꞌiꞌ ronojel lugar ri xekꞌax-vi.

Ri Herodes man retaman ta achique ri Jesús
7 Y ri Herodes ri kꞌatoy-tzij chupan ri tiempo riꞌ, can yeracꞌaxalaꞌ u cꞌa ronojel ri 

yerubanalaꞌ ri Jesús. Pero man nril ta cꞌa achique ri nunimaj, roma ecꞌo ri yebin 
chi ri nibanon ri banobel riꞌ ja ri Juan ri Bautista cꞌastajinek chic pe. Ri Juan 
can caminek chic cꞌa ri tiempo riꞌ. 8 Ecꞌo cꞌa chukaꞌ yebin chi ri Jesús ja ri Elías 
ri xtzolin-pe. Y chꞌakaꞌ chic vinek niquibij cꞌa chi ri Jesús jun chique ri achiꞌaꞌ ri 
xekꞌalajirisan ri ruchꞌabel ri Dios ojer can, ri xbecꞌastej-pe. 9 Y ri Herodes nubij: 
¿Achique cami achin re Jesús reꞌ? Roma qꞌuiy yenvacꞌaxaj v chirij. Pero man ja 
ta ri Juan ri Bautista, roma ri Juan ja yin xitakon rutzaqꞌuixic rukul, xchaꞌ. Y ri 
Herodes xucanolaꞌ cꞌa rubaniquil richin chi xutzꞌet ta ri Jesús.

Ri Jesús xerutzuk voꞌoꞌ mil achiꞌaꞌ
10 Y tok ri e ru-apóstoles ri Jesús xetzolin banoy rusamaj ri Dios, xquitzijolaꞌ w 

cꞌa chire ri Jesús ri xquibanalaꞌ. Y ri Jesús xerucꞌuaj cꞌa el ri rutijoxelaꞌ riꞌ, y xebe 
pa jun tzꞌiran ruvachꞌulef. Y re lugar reꞌ richin cꞌa ri tinamit rubiniꞌan Betsaida. 
11 Y tok ri vinek xequinabej-el ri Jesús y ri rutijoxelaꞌ, xebe chukaꞌ. Y tok re vinek 
reꞌ xeꞌapon riqꞌuin ri Jesús, rijaꞌ jebel xerucꞌul y xubij chukaꞌ chique chirij tok ri 
vinek yeꞌoc pa rajavaren o pa rukꞌaꞌ ri Dios. Y chukaꞌ xerucꞌachojirisalaꞌ yavaꞌiꞌ.

12 Y tok xa xkakꞌij-ka ri kꞌij riꞌ, ri cablajuj tijoxelaꞌ xejel-apo riqꞌuin ri Jesús 
y xquibij chire: Queꞌatakaꞌ cꞌa el re vinek reꞌ richin yebe chucanoxic acuchi 
yebever-vi, y yebe chukaꞌ chucanoxic quivay pa tak cocoj tinamit y pa chꞌakaꞌ 
chic lugar ri ecꞌo-pe nakaj. Roma re ojcꞌo-vi, xa e manek vinek, x xechaꞌ chire.

13 Jacꞌa ri Jesús xubij chique ri rutijoxelaꞌ: Tiyaꞌ quivay y rix.
Y ri tijoxelaꞌ xquibij chire ri Jesús: Vaveꞌ man qꞌuiy ta vey cꞌo richin nikayaꞌ 

chique, xaxe voꞌoꞌ vey y caꞌiꞌ quer. Re vinek reꞌ yevaꞌ, pero vi yojbe chulokꞌic 
vey, xechaꞌ. 14 Roma ri vinek janíla e qꞌuiy. Y xaxe achiꞌaꞌ ecꞌo laꞌek voꞌoꞌ mil.

Y ri Jesús xubij chique ri rutijoxelaꞌ: Tibanaꞌ cꞌa chique re vinek reꞌ chi 
quetzꞌuyeꞌ pa tak nicꞌaj ciento, xchaꞌ chique.

15 Y can que na vi riꞌ xquiben ri tijoxelaꞌ, xequitzꞌuyubaꞌ conojel vinek. 
16 Y ri Jesús xeruliꞌej cꞌa pa rukꞌaꞌ ri voꞌoꞌ vey y caꞌiꞌ quer, xtzuꞌun chicaj 
y xumatioxij ri vey y ri quer riꞌ chire ri Dios. Y ri Jesús xeruper cꞌa el 
(xerupir cꞌa el) ri vey y ri quer, xuya-el chique ri rutijoxelaꞌ richin niquiyaꞌ 
chique ri vinek. 17 Can conojel cꞌa jebel xquitej quivay. Can man jun cꞌa ri 
man ta jebel xvaꞌ. Y cꞌa cꞌo na cablajuj chaquech vey y quer xmol can. z

Ri Pedro nubij achique ri Jesús
18 Y jun kꞌij ri Jesús ruchꞌaron cꞌa el riꞌ, roma nuben orar, y ri rutijoxelaꞌ 

can ecꞌo chukaꞌ riqꞌuin. Y jacꞌariꞌ tok ri Jesús xucꞌutuj chique ri rutijoxelaꞌ: 
¿In achique cꞌa yin niquichꞌob ri vinek? a

19 Y rijeꞌ xquibij chire: Ecꞌo ri yebin chi rat ja ri Juan ri Bautista. b Ecꞌo 
chꞌakaꞌ chic niquibij chi ja rat ri Elías, ri jun achin ri xkꞌalajirisan ri xbix 
chire roma ri Dios ojer can. Y ecꞌo cꞌa chukaꞌ ri yebin chi rat jun chique 
ri chꞌakaꞌ chic achiꞌaꞌ ri xekꞌalajirisan ri xbix chique roma ri Dios, ri ojer 
can, y vacami xacꞌastej-pe chiquicojol ri caminakiꞌ, xechaꞌ chire ri Jesús.

20 Y rijaꞌ xucꞌutuj cꞌa chique ri rutijoxelaꞌ: Y rix ¿achique nichꞌob chuvij? 
xchaꞌ chique.

Y ri Pedro can jacꞌariꞌ xubij chire ri Jesús: Ja rat ri Cristo, ri takon-pe 
roma ri Dios.

Ri Jesús nubij chi xticamisex
21 Pero ri Jesús janíla xuchilabej chique ri rutijoxelaꞌ chi man tiquitzijoj chi 

ja rijaꞌ ri Cristo. c 22 Y xubij cꞌa chukaꞌ chique: Yin ri xinalex chiꞌicojol, cꞌo chi 
nincꞌovisaj qꞌuiy tijoj-pokonal. Y xquinetzelex coma ri rijitaꞌk tak achiꞌaꞌ ri cꞌo 
quikꞌij. Xquinetzelex coma ri principal-iꞌ tak sacerdotes y coma ri etamanelaꞌ 
chirij ri ley. Y xquicamisex. Pero pa rox kꞌij xquicꞌastej-pe, xchaꞌ ri Jesús. d

23 Y cꞌariꞌ, chique cꞌa conojel xubij-vi: Vi cꞌo jun nrajoꞌ nitzekelben vichin, can 
tubanaꞌ cꞌa achiꞌel nuben jun ri benek chuxeꞌ ru-cruz. Man nuben ta ri nurayij 
rijaꞌ. Man nupokonaj ta nucꞌovisaj tijoj-pokonal. Vi cꞌo cꞌa jun ri nichꞌobon chi 
nitiquir nuben queriꞌ kꞌij-kꞌij, utz nipe viqꞌuin richin yirutzekelbej. e 24 Roma vi 
yalan nupokonaj ri rucꞌaslen re vaveꞌ chuvech re ruvachꞌulef, xa man xtril ta cꞌa 
rucꞌaslen richin jantapeꞌ. Jacꞌa ri man nupokonaj ta riꞌ, stapeꞌ napon pa camic 
voma yin, xa can xtril rucꞌaslen richin jantapeꞌ. 25 ¿Roma achique ta cꞌa nuqꞌuen-
pe chire ri vinek vi nicꞌojeꞌ ri beyomel richin ronojel re ruvachꞌulef riqꞌuin y re 
vinek reꞌ xa man nicolotej ta? f Xa ruyon cꞌa nuya-riꞌ chupan ri camic ri richin 
jantapeꞌ. 26 Y vi cꞌo chukaꞌ jun chive rix niqꞌuix nukꞌalajirisaj chi in runiman yin 
y ri nuchꞌabel, yin chukaꞌ ri xinalex chiꞌicojol, xquiqꞌuix ninbij chi ri jun vinek 
riꞌ vichin yin. g Queriꞌ xtinben tok xquipe chic jun bey, tok xtikꞌalajin chi can in 
Rey vi, y chukaꞌ junan chic nukꞌij-nucꞌojlen riqꞌuin ri Nataꞌ y e vachibilan-pe ri 
lokꞌolej tak ángeles. 27 Y can kitzij cꞌa re ninbij chive, chi ri Dios can xtocꞌojeꞌ cꞌa 
pa kaviꞌ y xtoc jun utzilej Kakꞌatoy-Tzij. Y ecꞌo cꞌa chive rix ri man xquequen ta 
(xquecom ta), cꞌa tok quitzꞌeton chic na can riꞌ, h xchaꞌ ri Jesús.

Tok xtzꞌet rukꞌij ri Jesús
28 Y cꞌo yan laꞌek jun semana ticꞌo can tok ri Jesús xchꞌon chiquivech ri vinek, 

cꞌariꞌ rijaꞌ xeruchaꞌ cꞌa ri Pedro, ri Juan y ri Jacobo richin chi yerachibilaj-el ri 
nibe pa ruviꞌ jun juyuꞌ chubanic orar. i 29 Y tok ri Jesús najin chire ri oración, 
xjalatej ri ruvech, j y can que chukaꞌ riꞌ ri rutziak, xjalatej. Ri rutziak janíla 
rusakil xuben y niyicꞌlun. 30 Y tok ri e oxiꞌ tijoxelaꞌ xquitzꞌet cꞌa, yetzijon yan 
chic riqꞌuin ri Jesús caꞌiꞌ achiꞌaꞌ. Re caꞌiꞌ achiꞌaꞌ reꞌ quibiniꞌan Moisés y Elías, k y e 
rusamajelaꞌ ri Dios ri xecꞌojeꞌ ojer can tiempo. 31 Re e caꞌiꞌ cꞌa reꞌ ecꞌo cꞌa pa jun 
lokꞌolej sakil, y yetzijon chirij ri camic ri xtucꞌuaj ri Jesús pa Jerusalem. Roma ja 
samaj riꞌ ri yoꞌon-pe chire roma ri Dios. 32 Y ri Pedro y ri rachibil, man riqꞌuin ri 
janíla quivaran, l xquicochꞌ, y xquitzꞌet cꞌa ri lokꞌolej rusakil ri Jesús, y xequitzꞌet 
chukaꞌ ri e caꞌiꞌ chic achiꞌaꞌ ri ecꞌo riqꞌuin ri Jesús. 33 Y tok ri caꞌiꞌ achiꞌaꞌ riꞌ 
xquichop niquiyaꞌ can ri Jesús richin yebe, jariꞌ tok ri Pedro xubij chire ri Jesús: 
Ajaf, vaveꞌ utz kabanon. Tikabanaꞌ oxiꞌ tak jay, jun avichin rat, jun richin ri 
Moisés y jun richin ri Elías. Ri Pedro que cꞌa riꞌ xubij-apo y man retaman ta 
achique roma tok xchꞌon-apo. Xa chꞌobon man chꞌobon ri xerubila-apo.

34 Y cꞌa nichꞌon na cꞌa rijaꞌ tok cꞌo jun sutzꞌ ri xbecꞌulun-pe y 
xerucuch. Y ri tijoxelaꞌ xquixibij-quiꞌ tok xquinaꞌ chi ecꞌo chic chupan 
ri sutzꞌ riꞌ. 35 Y jacꞌariꞌ tok cꞌo jun chꞌabel xcacꞌaxaj chupan re sutzꞌ reꞌ, 
y xubij: Jareꞌ ri Nucꞌajol, y janíla ninvajoꞌ. Tivacꞌaxaj m cꞌa ri rutzij.

36 Y jacꞌa tok cacꞌaxan chic ri jun chꞌabel riꞌ, tok xquitzꞌet yan chic, 
ri Jesús xa ruyon chic cꞌo. Y ri tijoxelaꞌ riꞌ, qꞌuiy cꞌa tiempo ri man jun 
xquitzijoj-vi ri xquitzꞌet ri chiriꞌ pa ruviꞌ ri juyuꞌ. n

Ri Jesús nucꞌachojirisaj jun alaꞌ cꞌo jun itzel espíritu riqꞌuin
37 Y pa rucaꞌn kꞌij, tok ri Jesús e rachibilan ri e oxiꞌ rutijoxelaꞌ xka-pe pa ruviꞌ 

ri juyuꞌ, can e janíla cꞌa e qꞌuiy o ri vinek ri xecꞌulun-apo. 38 Y jun achin ri cꞌo 
chiquicojol ri vinek, xchꞌon-apo chire ri Jesús. Tijonel, xchaꞌ cꞌa apo chire. Yin 
xaxe jun p valcꞌual cꞌo. Nincꞌutuj cꞌa utzil chave chi tatzuꞌ jubaꞌ, 39 roma cꞌo jun 
itzel espíritu nichapon. Y tok nuchop, nuben cꞌa chire chi riqꞌuin ruchukꞌaꞌ 
nichꞌon, nuben chire chi niyiquic q ri ruchꞌacul, y nuben chukaꞌ chire chi nivokon 
ruchiꞌ. Re itzel espíritu reꞌ janíla cꞌa nuben chire re nucꞌajol, y cꞌarunaj nuyaꞌ can 
tok nuchop. 40 Romariꞌ xincꞌutuj yan utzil chique re atijoxelaꞌ chi tiquelesaj re 
itzel espíritu reꞌ riqꞌuin ri nucꞌajol, pero xa man yetiquir ta, xchaꞌ ri achin.

41 Y ri Jesús jariꞌ xubij: Man jun vinek chupan re tiempo reꞌ ri cukul ta rucꞌuꞌx 
riqꞌuin ri Dios. Xa conojel e sachinakiꞌ. r ¿Nichꞌob rix chi yin jantapeꞌ yicꞌojeꞌ iviqꞌuin, 
y can jantapeꞌ cꞌo chi yixincochꞌ? Tacꞌama-pe ri acꞌajol vaveꞌ, xchaꞌ ri Jesús.

42 Y tok ri alaꞌ xapon-apo riqꞌuin ri Jesús, ri itzel espíritu riqꞌuin 
ruchukꞌaꞌ xuyiquiquej ri alaꞌ y xutorij pan ulef. Ri Jesús xchapon cꞌa 
chirij ri itzel espíritu, richin chi tel-el riqꞌuin ri alaꞌ. Y ri Jesús xucol ri 
alaꞌ riꞌ chuvech ri itzel espíritu, y xujech-el chire ri rutataꞌ. 43 Y conojel 
cꞌa ri vinek xsach quicꞌuꞌx tok xkꞌalajin chi ri Dios can yalan vi nim.

Ri Jesús nucamuluj rubixic chi xticamisex

Y tok ri vinek yetzijon cꞌa chiquivech chirij ri alaꞌ ri xucꞌachojirisaj ri 
Jesús, ri Jesús xubij chique ri rutijoxelaꞌ: 44 Tivacꞌaxaj cꞌa jebel re tzij reꞌ, y 
man cꞌa timestaj: Yin ri xinalex chiꞌicojol, xquijach pa quikꞌaꞌ ri vinek, xchaꞌ.

45 Y jacꞌa re tzij reꞌ man xkꞌax ta s chiquivech ri tijoxelaꞌ, roma evan 
chiquivech. Y niquipokonaj cꞌa niquicꞌutuj chire ri Jesús achique ri xubij.

Ri nuchꞌutinirisaj-riꞌ, cꞌo rukꞌij
46 Y ri rutijoxelaꞌ ri Jesús xquichꞌojilaꞌ chiquivech ri achique chique 

rijeꞌ ri más nim rukꞌij. t 47 Pero ri Jesús can retaman cꞌa achique yeꞌajin 
chuchꞌobic pa tak cánima ri rutijoxelaꞌ. Romariꞌ rijaꞌ xberucꞌama-pe jun ti 
acꞌual, y xupabaꞌ riqꞌuin. 48 Y xubij chique ri rutijoxelaꞌ: Ri yacayon vichin 
ri pa ránima y can riqꞌuin quicoten nucꞌul jun acꞌual, jun ri achiꞌel reꞌ, man 
xe ta xtucꞌul ri acꞌual, xa can xquirucꞌul chukaꞌ yin. Y ri nicꞌulun cꞌa vichin 

yin, can nucꞌul cꞌa chukaꞌ ri takayon-pe vichin. Can jacꞌa ri ivachibil ri más 
man jun rukꞌij nitzꞌet rix, xa jariꞌ ri más nim rukꞌij, u xchaꞌ ri Jesús.

Ri man yeꞌetzelan ta kichin, kachibil kiꞌ quiqꞌuin
49 Y xpe cꞌa ri Juan xubij chire ri Jesús: Tijonel, xchaꞌ chire. Roj 

katzꞌeton jun achin ri pan abiꞌ rat yerelesalaꞌ itzel tak espíritu. Pero roma 
xa man kachibil ta, xkabij chire chi man chic tuben v queriꞌ.

50 Y ri Jesús xubij cꞌa chire ri Juan: Man chic cꞌa tibij queriꞌ chire. 
Roma ri man yeꞌetzelan ta kichin, can kachibil vi kiꞌ quiqꞌuin. w

Tok ri Jesús xchapon chiquij ri Jacobo y ri Juan
51 Y tok xa nokaꞌ yan cꞌa ri kꞌij chi ri Jesús nitzolin chilaꞌ chicaj, 

rijaꞌ can xuben-el richin xbe x ri pa tinamit Jerusalem. 52 Y ecꞌo chukaꞌ 
ri xerutek-el nabey. Y re xetak-el reꞌ, xebe pa jun ti tinamit ri cꞌo pa 
Samaria, richin xbequicanoj jun jay ri acuchi xteꞌuxlan-vi ri Jesús y ri 
e rachibilan-el. 53 Pero ri vinek aj chiriꞌ man xcajoꞌ ta xquicꞌul ri Jesús, y 
roma re vinek reꞌ xquinabej chi xa pa Jerusalem ruchapon-vi-el bey. 
54 Tok ri tijoxelaꞌ quibiniꞌan Jacobo y Juan xquinabej chi man nicꞌul ta 
coma ri vinek, xquibij chire ri Jesús: Ajaf, ¿navajoꞌ chi nikacꞌutuj chi 
tika-pe kꞌakꞌ chilaꞌ chicaj, richin yeruqꞌuis re vinek reꞌ? Achiꞌel xuben z 
ri Elías, ri jun achin ri xkꞌalajirisan ri ruchꞌabel ri Dios ojer can, xechaꞌ.

55 Y ri Jesús xerutzuꞌ y xchapon chiquij. Y xubij cꞌa chique: Rix ni 
man ivetaman ta chi ix richin ri Espíritu richin ri ajovabel. a 56 Roma 
yin ri xinalex chiꞌicojol, man xipe ta vaveꞌ chuvech re ruvachꞌulef 
chiquicamisaxic vinek, yin xa xipe chiquicolic, b xchaꞌ.

Y ri Jesús y ri rutijoxelaꞌ xebe chic cꞌa pa jun ti tinamit.

Oxiꞌ achiꞌaꞌ ri xebin chi niquitzekelbej ri Jesús
57 Y tok rijeꞌ quichapon chic cꞌa bey, cꞌo cꞌa jun achin ri xbecꞌulun-

pe, y ja rijaꞌ ri xbin chire ri Jesús: Ajaf, yin ninvajoꞌ cꞌa yatintzekelbej 
xabacuchi ri yatapon-vi. c

58 Pero ri Jesús xubij chire ri achin: Ri utivaꞌ, can cꞌo-vi quijul acuchi yecꞌoje-
vi; y que chukaꞌ riꞌ ri aj-xicꞌ tak chicop ri yebe pa cakꞌikꞌ, can cꞌo chukaꞌ quisoc. 
Jacꞌa yin ri xinalex chiꞌicojol, can man jun yinuxlan-vi, xchaꞌ chire ri achin riꞌ.

59 Y ri Jesús xubij cꞌa chire jun chic achin: Quinatzekelbej.
Pero re achin reꞌ xubij: Ajaf, yin can janíla ninvajoꞌ yibe chavij. Pero 

tayaꞌ cꞌa kꞌij chuve chi ninmuk na el ri nataꞌ, cꞌariꞌ xquibe chavij. d

60 Pero ri Jesús xubij chire re achin reꞌ: Ri caminek quemuk cꞌa coma 
ri e caminakiꞌ roma ri quimac. Jacꞌa rat, teꞌatzijoj chirij tok ri vinek yeꞌoc 
pa rajavaren o pa rukꞌaꞌ ri Dios.

61 Y cꞌo chic cꞌa jun ri xbin chire ri Jesús: Ajaf, yin ninvajoꞌ 
yatintzekelbej. Pero nabey, tayaꞌ cꞌa kꞌij chuve richin yibechꞌon na can 
chique ri nte-nataꞌ e y chique ri e vachꞌalal, xchaꞌ.

62 Pero ri Jesús xubij chire: Ri achin ri nucꞌuan richin ri arado, richin 
nusamajij jun ulef, man utz ta cꞌa chi nitzuꞌun can chirij, roma man utz 
ta nel ri rusamaj. Y que cꞌa chukaꞌ riꞌ ri vinek ri niniman richin ri Dios, 
man utz ta chi nutzuꞌ ri yebanatej can chirij. f Roma vi queriꞌ nuben, can 
man rucꞌamon ta chi nisamej pa rusamaj ri Dios y yerutoꞌ ta ri yeꞌoc pa 
rajavaren o pa rukꞌaꞌ ri Dios, xchaꞌ ri Jesús.

Ri setenta achiꞌaꞌ ri xetak chutzijoxic ri ruchꞌabel ri Dios

10  1 Y tok e banatajinek chic cꞌa ronojel reꞌ, ri Ajaf Jesús xeruchaꞌ cꞌa chꞌakaꞌ 
chic achiꞌaꞌ richin yesamej riqꞌuin. Rijaꞌ xeruchaꞌ e setenta achiꞌaꞌ, richin 

xerutek-el chi cacaꞌ. g Xerutek ri pa tak tinamit y pa chꞌakaꞌ chic lugar ri xtapon-vi 
rijaꞌ. 2 Y ri Jesús xubij cꞌa chique ri achiꞌaꞌ ri xeruchaꞌ: Can kitzij vi chi ri samaj 
richin nitzijox ri ruchꞌabel ri Dios, janíla nim; jacꞌa ri samajelaꞌ man e qꞌuiy ta. 
Xa e caꞌi-oxiꞌ oc. Romariꞌ ticꞌutuj cꞌa chire ri Rajaf ri samaj, chi querutaka-pe 
más samajelaꞌ h chiquicojol ri vinek ri nicꞌatzin richin nicacꞌaxaj ri ruchꞌabel. 3 Y 
vacami quixbiyin cꞌa. Ivetaman cꞌa riꞌ chi rix xa achiꞌel tak carneꞌl ri yixintek-el i 
chiquicojol ri vinek e achiꞌel utivaꞌ. 4 Y man cꞌa ticꞌuaj j pekes (morral), ni man cꞌa 
ticꞌuaj mero, y man ticꞌuaj chukaꞌ jun chic cꞌulaj xajab. Ni man chukaꞌ quixpataj 
pa tak bey richin yeꞌikꞌejelaꞌ na can (yeꞌikꞌijalaꞌ na can) vinek. Xa choj quixbiyin k 
cꞌa acuchi cꞌo chi yixapon-vi. 5 Y tok yixapon cꞌa pa jun jay, ri nabey cꞌo chi niben, 
ja ri yixkꞌejelon l (yixkꞌijalon). Y nibij cꞌa chique: Ja ta cꞌa ri uxlanen richin ri Dios 
ri xticꞌojeꞌ iviqꞌuin chupan re jay reꞌ. 6 Y vi chiriꞌ chupan ri jay riꞌ, ri vinek riqꞌuin 
quicoten yixquicꞌul-vi richin nicacꞌaxaj ri ruchꞌabel ri Dios, ri uxlanen richin ri 
Dios can xticꞌoje-vi quiqꞌuin. Jacꞌa vi ri vinek xa man jebel ta yixquicꞌul richin 
nicacꞌaxaj ri ruchꞌabel ri Dios, ri uxlanen man cꞌa xticꞌojeꞌ ta can quiqꞌuin. 7 Rix 
can quixcꞌojeꞌ cꞌa ka chupan ri jay ri yixapon-vi y jebel icꞌulic niquiben, titijaꞌ y 
tikumuꞌ ri xtiquisipaj chive. Roma ri samajel can rucꞌamon-vi chi nitoj m roma 
ri samaj ri nuben. Y man cꞌa tijalalaꞌ ri jay ri acuchi yixcꞌoje-vi. Xa can acuchi 
yixapon-vi pa nabey, chiriꞌ yixcꞌoje-vi-ka. 8 Y que chukaꞌ riꞌ tibanaꞌ tok yixapon 
xabachique tinamit y jebel icꞌulic niban. Can titijaꞌ cꞌa ronojel ri nisipex chive. 
9 Queꞌicꞌachojirisalaꞌ cꞌa chukaꞌ ri yavaꞌiꞌ ri ecꞌo chiriꞌ, y tibij cꞌa chique: Ri kꞌij 
richin chi rix yixoc pa rajavaren o pa rukꞌaꞌ ri Dios, n xa nakaj chic cꞌo-vi-pe 

SAN LUCAS 9 ,  10  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



191

 

o Mt. 10:14. p Mt. 10:15. q Ez. 3:6; Jon. 3:5; Mt. 11:21. r Gn. 11:4; Dt. 1:28; Ez. 26:20; 
32:18; Mt. 11:23. s Mr. 9:37; Jn. 5:23; 13:20; 1 Ts. 4:8. t Jn. 12:31. u Mr. 16:18. 

chive. 10 Pero ja vi yixapon pa jun tinamit ri xa man utz ta icꞌulic niban, quixel 
cꞌa el ri pa tak bey richin ri tinamit y tibij cꞌa chique ri vinek: 11 Ri pokolaj richin 
re tinamit reꞌ ri cꞌo-el pa kaken, nikatotaj can o (nikaquiraj can) chivech, richin 
queriꞌ tivetamaj chi man utz ta ri xiben chi man xojicꞌul ta jebel. Y tivetamaj can 
chukaꞌ chi ri kꞌij richin chi ri vinek yeꞌoc pa rajavaren o pa rukꞌaꞌ ri Dios nakaj 
chic cꞌo-vi-pe, y rix can xsuj cꞌa chive, xchaꞌ. 12 Y ri Jesús xubij chukaꞌ el chique: 
Tok ri Dios xtuya-pe ri rucꞌayeval, ri vinek quichin ri tinamit ri man xtiquicꞌul ta 
jebel ri ruchꞌabel ri Dios ri nibij rix chique, más cꞌa ri rucꞌayeval ri xtuyaꞌ pa quiviꞌ 
rijeꞌ que chuvech ri rucꞌayeval ri xtuyaꞌ pa quiviꞌ ri aj-Sodoma. p

Ri xquimacuj ri aj pa tinamit Corazín y ri aj-Betsaida
13 Romariꞌ ninvokꞌej quivech ri ecꞌo pa tinamit Corazín, y ninvokꞌej 

chukaꞌ quivech ri ecꞌo pa tinamit Betsaida, roma janíla qꞌuiy milagros 
xeban chiquivech y man xquinimaj ta ri ruchꞌabel ri Dios. Roma xa 
ta ja ri pa tak tinamit Tiro y Sidón xeban-vi re milagros reꞌ, ri vinek 
aj chiriꞌ xtzolej yan ta pe quicꞌuꞌx riqꞌuin ri Dios, y quicusalon ta chic 
quitziak richin bis, y quiyolon ta chaj chiquij, richin queriꞌ nikꞌalajin chi 
yebison roma janíla ri quimac ri e quibanalon. q 14 Pero chupan ri kꞌij tok 
xtibanatej ri kꞌatoj-tzij, ja ri ecꞌo pa Corazín y ri ecꞌo pa Betsaida ri más 
rucꞌayeval xtikaꞌ pa quiviꞌ, que chiquivech ri aj-Tiro y aj-Sidón. 15 Y ri ecꞌo 
pa tinamit Capernaum can niquichꞌob chi yebe chilaꞌ chicaj riqꞌuin ri Dios 
y janíla xtinimirisex quikꞌij. Pero xa man que ta riꞌ. Xa xtikasex quikꞌij, r 
roma xa cꞌa chupan ri lugar ri richin ri tijoj-pokonal xquebeka-vi.

16 Y achique cꞌa vinek ri xquixrucꞌul jebel richin nracꞌaxaj ri ruchꞌabel ri 
Dios, can ja chukaꞌ yin ri yirucꞌul. Y ri achique cꞌa chukaꞌ ri xquixetzelan 
roma ri ruchꞌabel ri Dios, can ja chukaꞌ yin ri yiretzelaj. Y ri netzelan 
vichin yin, can ja chukaꞌ ri Dios ri takayon-pe vichin ri nretzelaj, s xchaꞌ 
cꞌa el ri Jesús chique ri setenta achiꞌaꞌ ri xeruchaꞌ.

Tok xetzolin-pe ri setenta achiꞌaꞌ ri xetak chutzijoxic ri ruchꞌabel ri Dios
17 Y tok xetzolin cꞌa pe re setenta achiꞌaꞌ reꞌ chire ri samaj ri bin-el chique 

y xeꞌokaꞌ riqꞌuin ri Jesús, janíla yequicot, y xquibij cꞌa chire: Ajaf, ri itzel tak 
espíritu can xeniman chukaꞌ chike tok pan abiꞌ rat xojchꞌon-vi chique.

18 Y ri Jesús xubij chique: Jaꞌ, can kitzij ri nibij. Roma yin can xintzꞌet 
chi ri Satanás xunaꞌ yan chi xchꞌacatej, roma can achiꞌel nuben ri coyopaꞌ 
ri chicaj, queriꞌ xuben rijaꞌ tok xtzak-pe. t 19 Yin can nuyoꞌon na vi uchukꞌaꞌ 
chive richin chi yixchꞌacon chirij ri ruchukꞌaꞌ ri itzel-vinek, y chukaꞌ 
richin chi stapeꞌ xqueꞌipalibelaꞌ ta cumatziꞌ y alacrán ri yeruyaꞌ pan ibey, 
can man jun xticꞌulvachij u pa rukꞌaꞌ. 20 Pero rix man quixquicot xaxe roma 

ri itzel tak espíritu yixquinimaj. Más quixquicot pa tak ivánima roma can 
tzꞌibatel v ri ibiꞌ chilaꞌ chicaj riqꞌuin ri Dios.

Ri Jesús ri Cꞌajolaxel can nuya-vi cꞌa rukꞌij ri Tataꞌixel
21 Y chupan cꞌa ri misma hora riꞌ, ri Lokꞌolej Espíritu janíla quicoten 

xuyaꞌ pa ránima ri Jesús. Y ri Jesús xubij: Matiox ninyaꞌ chave Nataꞌ Dios, 
rat ri Rajaf ri caj y re ruvachꞌulef, roma man xakꞌalajirisaj ta ri utzilej 
achꞌabel chiquivech ri vinek ri can niquinaꞌ chi janíla qꞌuiy quetaman. 
Xa ja ri chiquivech ri vinek ri manek más quetaman, xa chiquivech rijeꞌ 
xakꞌalajirisaj-vi w re utzilej achꞌabel reꞌ. Can que vi cꞌa riꞌ Nataꞌ Dios, roma 
jariꞌ ri arayibel rat, xchaꞌ ri Jesús pa ru-oración.

22 Y cꞌariꞌ rijaꞌ xubij cꞌa: Ri Nataꞌ Dios can ronojel cꞌa ruyoꞌon-pe x pa nukꞌaꞌ. 
Y man jun chic cꞌa etamayon in achique yin, xaxe ri Nataꞌ ri etamayon. Y 
man jun chukaꞌ etamayon achique ri Nataꞌ, xaxe yin ri Rucꞌajol, y ri vinek 
achok che xtinvajoꞌ xtinkꞌalajirisaj-vi yin, xtretamaj achique cꞌa ri Nataꞌ.

23 Y cꞌariꞌ ri Jesús xerutzuꞌ ri rutijoxelaꞌ y xaxe chique rijeꞌ xubij-vi: 
Jebel ruva-ikꞌij y rix, roma re yixajin chutzꞌetic riqꞌuin ri runakꞌ tak 
ivech. Y chukaꞌ can jebel ruva-quikꞌij ri chꞌakaꞌ chic vinek ri yetzꞌeton 
ronojel reꞌ. 24 Y can ninbij cꞌa chive, chi e qꞌuiy ri achiꞌaꞌ xekꞌalajirisan ri 
chꞌabel ri xbix chique roma ri Dios y ri reyes ri xecꞌojeꞌ ojer can, janíla 
xcajoꞌ chi xquitzꞌet z ta ri nitzꞌet rix vacami, y man xquitzꞌet ta. Xcajoꞌ ta 
chukaꞌ xcacꞌaxaj ri nivacꞌaxaj rix re vacami, y man xcacꞌaxaj ta chukaꞌ, 
xchaꞌ.

Jun cꞌambel-tzij chirij jun utzilej achin aj-Samaria
25 Y cꞌo cꞌa jun etamanel chirij ri ley xbeyacatej-pe y xbechꞌon riqꞌuin 

ri Jesús, roma nrajoꞌ nutejtobej ri Jesús. Tijonel, xchaꞌ cꞌa chire. ¿Achique 
nicꞌatzin richin ninben yin richin queriꞌ ninvichinaj ri cꞌaslen ri man 
qꞌuisel ta? a xchaꞌ.

26 Ri Jesús xubij chire: ¿Achique cꞌa ri nubij chupan ri ley ri xuyaꞌ ri 
Dios chire ri Moisés? b ¿Y achique nikꞌax chavech rat?

27 Y ri etamanel xubij chire ri Jesús: Ri ley nubij chi tavajoꞌ ri Dios 
ri Avajaf. Tavajoꞌ riqꞌuin ronojel avánima. Tavajoꞌ chupan ri ronojel ri 
acꞌaslen, riqꞌuin ronojel avuchukꞌaꞌ, y riqꞌuin chukaꞌ ri anojibal. Y can 
achiꞌel navajo-ka-aviꞌ rat, can que cꞌa chukaꞌ riꞌ queꞌavajoꞌ c ri chꞌakaꞌ chic.

28 Y jacꞌariꞌ tok ri Jesús xubij chire ri etamanel: Can kitzij ri xabij. 
Vacami cꞌa, vi xtaben d ronojel reꞌ, xtavichinaj cꞌa ri cꞌaslen ri man qꞌuisel 
ta, xchaꞌ ri Jesús chire.

29 Pero re etamanel reꞌ can xrajoꞌ chi tikꞌalajin e chi can cꞌo-vi ri nrajoꞌ 
nretamaj. Romariꞌ rijaꞌ xuben chi achiꞌel man kꞌaxinek ta chuvech ri 
achique cꞌa riꞌ ri chꞌakaꞌ chic, ri rucꞌamon chi yerajoꞌ achiꞌel nrajo-ka-riꞌ 
rijaꞌ. Romariꞌ xucꞌutuj-apo chire ri Jesús.

30 Y ri Jesús can jacꞌariꞌ xutzijoj jun cꞌambel-tzij chire ri etamanel: Cꞌo cꞌa 
jun achin ri elenek-pe ri pa tinamit Jerusalem y xulan-ka richin nibe-ka cꞌa 
pa tinamit Jericó. Pero re achin reꞌ xebeꞌel-pe elekꞌomaꞌ chirij ri pa bey, y ri 
elekꞌomaꞌ riꞌ ronojel xquelesaj-el chire. Hasta ri rutziak ri rucusan ri achin 
xquelesaj can chirij. Ri elekꞌomaꞌ xebe na vi, pero nabey janíla xquichꞌey can. 
Ri achin xpuneꞌ cꞌa can ri chiriꞌ pa bey achiꞌel jun caminek. 31 Y cꞌo cꞌa jun 
sacerdote ri petenek chukaꞌ chupan ri bey riꞌ. Y tok re sacerdote reꞌ xutzꞌet chi 
punul ri achin ri chiriꞌ pa bey, ja chic ri jun ruchi-bey xkꞌax-vi. f 32 Y que chukaꞌ 
riꞌ jun achin levita, ri yetoꞌon quichin ri sacerdotes ri pa rachoch ri Dios, petenek 
chukaꞌ chupan ri bey riꞌ. Y tok re levita reꞌ xapon chupan ri lugar riꞌ, xutzꞌet 
chukaꞌ ri achin, y can achiꞌel xuben ri sacerdote can que chukaꞌ riꞌ xuben rijaꞌ. 
Xe xutzꞌet ri achin punul pa bey, xa ja chukaꞌ ri jun chic ruchiꞌ ri bey xkꞌax-vi. 
33 Pero cꞌo cꞌa jun achin aj-Samaria ri petenek chukaꞌ chupan ri bey riꞌ, y cꞌo cꞌa 
chi nicꞌo riqꞌuin ri achin punul can pa bey, ri achin chꞌayon can coma elekꞌomaꞌ. 
Y tok ri aj-Samaria xutzꞌet ri achin punul pa bey, janíla xujoyovaj ruvech roma 
ri rubanon. g 34 Romariꞌ re aj-Samaria reꞌ xjel-apo riqꞌuin ri achin punul pa bey, 
xutzꞌet achique rubanon. Y xerakꞌomalaꞌ ri rusocotajic ri achin riqꞌuin aceite 
olivo y vino. Rijaꞌ xerupislaꞌ cꞌa chukaꞌ ri socotajic riqꞌuin tziek. Cꞌariꞌ ri achin aj-
Samaria, chirij ruquiej rijaꞌ mismo xuya-vi-pe ri achin socotajinek y xuqꞌuen-pe 
cꞌa pa jun posada. Y xuchajij cꞌa ri junakꞌaꞌ riꞌ. 35 Pa rucaꞌn kꞌij tok ri aj-Samaria 
nuchop yan chic ri rubey, rijaꞌ xrelesaj jubaꞌ mero y xuyaꞌ can chire ri rajaf ri 
posada, y xubij chire: Tavilij y tavakꞌomaj re jun achin reꞌ. Y tok xquitzolin-pe, 
xtintoj cꞌa chave ri chꞌakaꞌ chic mero ri xtacusaj. 36 Roma cꞌa riꞌ, ¿chavech rat 
achique cꞌa chique ri e oxiꞌ achiꞌaꞌ ri can achiꞌel nrajo-ka-riꞌ rijaꞌ, can que chukaꞌ 
riꞌ xrajoꞌ ri achin ri xkaꞌ pa quikꞌaꞌ elekꞌomaꞌ? xchaꞌ ri Jesús chire ri etamanel.

37 Y ri etamanel xubij: Ja ri achin ri xjoyovan ruvech, xchaꞌ.
Y ri Jesús xubij cꞌa chire ri etamanel: Vacami cabiyin cꞌa y tabanaꞌ h 

achiꞌel xuben ri achin aj-Samaria.

Ri Jesús xapon chiquitzꞌetic ri Marta y ri María
38 Y ri Jesús xuchop chic cꞌa rubey y xapon pa jun ti tinamit. Y chiriꞌ 

chupan ri ti tinamit riꞌ cꞌo cꞌa ri ixok rubiniꞌan Marta, i y ja rijaꞌ ri xcꞌulun-apo 
richin ri Jesús pa rachoch. 39 Re ixok cꞌa reꞌ cꞌo cꞌa jun rachꞌalal rubiniꞌan 
María. Y re María reꞌ xtzꞌuyeꞌ cꞌa chiraken ka ri Jesús, richin queriꞌ nracꞌaxaj j 

ri ruchꞌabel ri Dios ri nutzijoj ri Jesús. 40 Jacꞌa ri Marta xa man que ta riꞌ 
xuben. Rijaꞌ xa chꞌujirinek k cꞌa chubanic ri rusamaj. Roma cꞌa riꞌ ri Marta 
xapon riqꞌuin ri Jesús y xubij chire: Ajaf, ¿man cꞌa natzꞌet ta chi re María 
nuyon in ruyoꞌon can chuvech re samaj? Tabij cꞌa chire chi quirutoꞌ jubaꞌ.

41 Pero ri Ajaf Jesús xubij chire: Marta, rat qꞌuiy ri nachꞌob, y sachinek 
acꞌuꞌx roma qꞌuiy ri cꞌo chi naben. 42 Pero xaxe jun cꞌa ri más nicꞌatzin y 
más utz, y jariꞌ ri xuchaꞌ ri María. Y ri xuchaꞌ rijaꞌ, man jun xtelesan chire.

Ri Jesús yerutijoj ri rutijoxelaꞌ chire ri oración

11  1 Y jun bey cꞌa, ri Jesús cꞌo pa jun lugar, y nuben cꞌa orar. Y tok tanel chic 
ka, jun cꞌa chique ri rutijoxelaꞌ xubij chire: Ajaf, kojatijoj richin nikaben 

orar, achiꞌel ri Juan ri Bautista xerutijoj ri rutijoxelaꞌ richin niquiben orar. l
2 Y can jariꞌ tok ri Jesús xubij chique ri rutijoxelaꞌ: Tok xtiben cꞌa orar, 

tibanaꞌ cꞌa jun oración achiꞌel reꞌ:
Katataꞌ Dios atcꞌo chilaꞌ chicaj,
xtibanatej ta cꞌa chi conojel ta ri vinek niquiyaꞌ ta akꞌij, m y man ta 

xtiquixolkꞌotij (xtiquixalkꞌatuj) ri lokꞌolej abiꞌ.
Y xtokaꞌ yan ta cꞌa ri kꞌij tok ja rat ri yatoc Kakꞌatoy-tzij.
Y xe ta cꞌa ri navajoꞌ rat chi nikaben, can xe ta cꞌa riꞌ ri xtikaben, 

achiꞌel niquiben ri ecꞌo aviqꞌuin chilaꞌ chicaj.
 3 Y tayaꞌ cꞌa chukaꞌ ri kavay ri nicꞌatzin chike ronojel kꞌij.
 4 Y can achiꞌel cꞌa yekacuy conojel ri vinek ri cꞌo niquiben chike, que ta cꞌa 

riꞌ xtaben kiqꞌuin roj, xtacuy ta cꞌa ri kamac ri nikaben n chavech.
Y man cꞌa tayaꞌ kꞌij chi ri itzel nuben ta chike chi yojtzak o pa mac. 

Can kojacoloꞌ cꞌa chuvech, xchaꞌ ri Jesús.
5 Y ri Jesús xubij cꞌa chukaꞌ chique ri rutijoxelaꞌ: Vi jun chive rix napon pa 

nicꞌaj-akꞌaꞌ pa jun jay ri can etaman-vi ruvech jebel, y nubij ta chire ri rajaf-jay: 
Tabanaꞌ utzil ninjel ta oxiꞌ avay. 6 Roma cꞌo jun nu-amigo ri jucꞌan chic petenek-
vi y xokaꞌ viqꞌuin yin, y yin man jun vey cꞌo viqꞌuin richin ninya-apo chuvech. 
Roma cꞌa riꞌ tabanaꞌ utzil chuve, xcacha-apo chire. 7 Y ri vinek ri nacꞌutuj-vi-apo 
ri vey, can cꞌa pa ruvarabel cꞌa xtichꞌon-pe chave y xtubij cꞌa: Tabanaꞌ utzil man 
quinayaꞌ pa cꞌayef, roma ri ruchi-jay xa xintzꞌapej yan can y ri acꞌualaꞌ xa viqꞌuin 
yin yever-vi. Romariꞌ man yitiquir ta yiyacatej-el richin chi nenyaꞌ can chave ri 
navajoꞌ. 8 Y ri Jesús xubij cꞌa chique ri rutijoxelaꞌ: Can kitzij vi ninbij chive, chi ri 
vinek ri nicꞌutux-apo ri vey chire, neyacatej-pe, pero man roma ta ri can janíla 
ta e amigo riqꞌuin ri nicꞌutun-apo ri vey. Man que ta riꞌ. Rijaꞌ neyacatej-pe y 
neruya-pe ronojel ri nicꞌatzin chire, richin chi titane-apo chucꞌutuxic. p

9 Y yin ninbij cꞌa chive rix, xchaꞌ ri Jesús. Tibanaꞌ cꞌa achiꞌel ri xuben ri achin ri 
xbecꞌutun vey. Ticꞌutuj ri nicꞌatzin chive y ri Dios xtuya-pe chive. Ticanoj y xtivil 
ri nivajoꞌ. Tibanaꞌ cꞌa tocar ri ruchi-jay y yixacꞌaxex-pe. q 10 Roma cꞌa riꞌ, vi can 
riqꞌuin ronojel ivánima nicꞌutuj chire ri Dios, rijaꞌ can xtuya-vi-pe chive. Vi rix can 
nicanoj, can xtivil-vi. Y vi rix xtiben tocar ri ruchi-jay, can xquixacꞌaxex-vi-pe.

11 Y rix ri ix tataꞌaj chic, ¿yixtiquir cami niyaꞌ r jun abej pa rukꞌaꞌ jun ivalcꞌual, 
tok ri acꞌual xa jun vey nucꞌutuj chive? ¿O niyaꞌ ta jun itzel cumetz pa rukꞌaꞌ, tok re 
acꞌual xa jun quer nrajoꞌ? 12 ¿O niyaꞌ ta chukaꞌ jun alacrán pa rukꞌaꞌ, tok ri acꞌual 
xa jun sakmoloꞌ ri nucꞌutuj chive? 13 Rix man yixtiquir ta niben queriꞌ chique ri 
ivalcꞌual. Man riqꞌuin chi rix man can ta utz inaꞌoj, pero chukaꞌ man jun bey niyaꞌ 
jun cosa itzel. Rix ja ri utz tak cosas ri niyaꞌ. Cꞌa ta laꞌ cꞌa ri aj-chicajil Itataꞌ. Rijaꞌ 
can nuya-vi s cꞌa ri Lokꞌolej Espíritu chique ri can niquicꞌutuj, xchaꞌ ri Jesús.

Ri vinek niquibij chi ri Jesús cꞌo ri ruchukꞌaꞌ ri cajaval ri itzel tak espíritu riqꞌuin
14 Y jun kꞌij ri Jesús, cꞌo cꞌa apo jun achin memurinek pa rukꞌaꞌ jun itzel 

espíritu riqꞌuin. Y tok ri Jesús xubij chire ri itzel espíritu chi tel-el riqꞌuin 
ri achin riꞌ, ri itzel espíritu can xel na vi el, y ri achin ri memurinek 
xchꞌon t chic jun bey. Y ri vinek ri xetzꞌeton, can achique la xquinaꞌ tok 
xquitzꞌet. 15 Pero ecꞌo cꞌa chukaꞌ chique ri vinek xebin: Ri Jesús cꞌo ri 
Beelzebú riqꞌuin; ri cajaf ri itzel tak espíritu. Y ja ri Beelzebú ri niyoꞌon 
uchukꞌaꞌ chire richin queriꞌ nitiquir yerelesaj u ri itzel tak espíritu.

16 Y ecꞌo cꞌa chꞌakaꞌ chic vinek, ri xaxe richin niquitejtobej ri Jesús 
xquibij cꞌa chire chi tubanaꞌ cꞌa chi cꞌo ri nibanatej chupan ri caj, richin 
tucꞌutuꞌ chi rijaꞌ can ja vi ri Dios ri takayon-pe richin, v xechaꞌ cꞌa.

17 Pero ri Jesús retaman w cꞌa ri niquinojilaꞌ ri achiꞌaꞌ riꞌ, romariꞌ xubij chique: Vi 
ri vinek richin jun ruvachꞌulef man yenojin ta y caꞌiꞌ quivech niquiben, nipe oyoval 
chiquicojol. Y reꞌ man utz ta, roma nuben chire ri quiruvachꞌulef chi nitzak. Y que 
chukaꞌ riꞌ pa jun jay, vi xa yejalajoꞌ chiquivech y yechꞌaratej, x man cꞌa xtiquicꞌuaj ta 
chic quiꞌ junan. 18 Y que cꞌa chukaꞌ riꞌ ri Satanás, man utz ta chi nuben-ka oyoval 
quiqꞌuin ri rusamajelaꞌ. Roma vi queriꞌ nuben, ri rachibil ruyon niquiyaꞌ can y 
chanin nitzak rijaꞌ. Y yin quereꞌ ninbij chive, roma rix nibij chi yin cꞌo ri Beelzebú 
viqꞌuin y romariꞌ tok yitiquir yenvelesaj ri itzel tak espíritu. 19 Rix queriꞌ nichꞌob 
chuvij yin, chi cꞌo ri Beelzebú viqꞌuin romariꞌ yitiquir yenvelesaj ri itzel tak espíritu, 
¿pero achique cꞌa nichꞌob rix chiquij ri yetzekelben ivichin? ¿Achique yoyon 
uchukꞌaꞌ y chique rijeꞌ richin yetiquir yequelesaj itzel tak espíritu chukaꞌ? Can jacꞌa ri 
yetzekelben ivichin ri yekꞌalajirisan chi xa man utz ta ri nibij rix. 20 Y yin can ja vi 
ri Dios ri yoyon-pe uchukꞌaꞌ chuve richin yitiquir yenvelesaj ri itzel tak espíritu. Xa 

can xokaꞌ yan cꞌa ri kꞌij chi conojel rucꞌamon chi niquinimaj rutzij ri Dios z y yecꞌojeꞌ 
pa rajavaren o pa rukꞌaꞌ rijaꞌ.

21 Y tok cꞌo jun achin ri can janíla ruchukꞌaꞌ, a y cꞌo ronojel tobel ri 
nicꞌatzin chire, re achin reꞌ can jebel vi nuchajij b ri rachoch, y man jun 
ri xtelesan ta chire ri cꞌo riqꞌuin. 22 Pero tok nocꞌulun chic cꞌa jun achin 
ri más ruchukꞌaꞌ c que chuvech rijaꞌ, nichꞌacatej, y nelesex chire ronojel 
ri tobel ri nucusaj y can rucukuban rucꞌuꞌx riqꞌuin. Cꞌariꞌ ri achin ri más 
ruchukꞌaꞌ nutalulaꞌ cꞌa ronojel ri xrelesaj-el chire ri achin ri xuchꞌec.

23 Y roma cꞌa riꞌ, ri man viqꞌuin ta yin nisamej-vi, xa chuvij yin nisamej-
vi. Y ri achique ri man nitoꞌon ta vichin, xa jariꞌ ri niyojon (niyujun) 
ronojel ri yenben yin. d

Tok jun itzel espíritu nitzolin chic ri acuchi elenek-vi-el
24 Y tok cꞌo jun itzel espíritu nel-el pa ránima jun vinek, re itzel espíritu 

reꞌ nucanoj uxlanen pa tak lugar tzꞌiran-tzꞌiran. Y tok re jun itzel espíritu 
reꞌ nunaꞌ chi man jun uxlanen nril, e nuchꞌob-ka: Más utz yitzolin chic pa 
ránima ri vinek ri xinel-vi-pe. 25 Y tok re jun itzel espíritu reꞌ nitzolin chic 
apo pa ránima ri vinek, nril cꞌa ri ránima ri vinek riꞌ achiꞌel jun jay ri 
meson y chojmirisan can jebel. 26 Y cꞌariꞌ re itzel espíritu reꞌ yeruqꞌuen cꞌa 
pe e vukuꞌ chic itzel tak espíritu ri más e itzel, y conojel cꞌa reꞌ yeꞌoc pa 
ránima ri vinek. Y ri vinek achok iqꞌuin yecꞌoje-vi re itzel tak espíritu reꞌ, 
más cꞌayef f nuben ri rucꞌaslen que chuvech ri xuben nabey.

Ri kitzij chi jebel ruva-quikꞌij
27 Y tok ri Jesús najin cꞌa chubixic re tzij reꞌ chiquivech ri janíla vinek ri 

quimolon-quiꞌ riqꞌuin, jariꞌ tok cꞌo cꞌa jun ixok ri chiriꞌ chiquicojol ri riqꞌuin 
ruchukꞌaꞌ xbechꞌon-pe, y xubij cꞌa: Ri teꞌej ri xalan avichin chuvech re ruvachꞌulef 
y xaruqꞌuiytisaj riqꞌuin tzꞌumaj, jebel ruva-rukꞌij, g xchaꞌ ri ixok chire ri Jesús.

28 Y ri Jesús xubij: Más jebel ruva-quikꞌij ri yeꞌacꞌaxan ri ruchꞌabel ri 
Dios y niquiben h ronojel ri nubij ri ruchꞌabel rijaꞌ, xchaꞌ ri Jesús.

Ri vinek man nicajoꞌ ta niquinimaj ri Jesús
29 Y tok can e janíla cꞌa ri vinek ri yeꞌajin-apo chiquimolic quiꞌ chirij ri Jesús, 

xpe rijaꞌ xubij cꞌa chique ri vinek riꞌ: Re vinek vacami janíla e itzel y man 
yinquinimaj ta. Romariꞌ tok nicajoꞌ chi yin ninben jun milagro chiquivech richin 
yinquinimaj. Pero man ja ta ri nicajoꞌ rijeꞌ ri xticꞌulvachitej. Man que ta riꞌ. Xa can 
xe ri xcꞌulvachitej riqꞌuin ri jun achin ri xubiniꞌaj Jonás, jun achin ri xkꞌalajirisan 
ri xbix chire roma ri Dios ojer can, xaxe riꞌ ri retal i chukaꞌ chique rijeꞌ. 30 Ri 

SAN LUCAS 11  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



197

 

j Jon. 1:17; 2:10. k 1 R. 10:1; Is. 9:6; Ro. 9:5; Fil. 2:10; Tit. 2:13. l Jon. 3:5. m Mt. 5:15; 
Mr. 4:21. n Sal. 119:18; Mt. 6:22; Mr. 8:18; Hch. 26:18; Ef. 1:17, 18. o Mr. 7:3. 

xucꞌulvachij ri Jonás xucꞌut chiquivech ri vinek ri xecꞌojeꞌ ojer can chupan ri 
tinamit Nínive, chi can ja ri Dios takayon-pe richin. Y que cꞌa chukaꞌ riꞌ yin ri 
xinalex chiꞌicojol, ri xtincꞌulvachij yin xtucusex richin jun retal j chiquivech re 
vinek vacami. 31 Y tok xtapon cꞌa ri kꞌij richin xtikꞌat tzij, xtikꞌat cꞌa chukaꞌ tzij pa 
quiviꞌ ri vinek re ecꞌo vacami. Y xticꞌastej cꞌa pe ri jun reina ri aj-Sabá y xtubij cꞌa 
chi man utz ta xquiben re vinek re ecꞌo vacami, chi man xquinimaj ta. Roma tok 
xcꞌaseꞌ ri jun reina riꞌ, janíla nej xbiyin richin queriꞌ xoracꞌaxaj ri etamabel richin 
ri jun rey richin re Israel, ri xubiniꞌaj Salomón. Y vacami incꞌo yin ri más nukꞌij k 
chuvech ri rey Salomón ri xcꞌojeꞌ ojer can, y xa man yinquinimaj ta ri vinek. 32 Y 
tok can xtapon cꞌa chukaꞌ ri kꞌij richin xtikꞌat tzij pa quiviꞌ ri vinek ecꞌo vacami, 
xquecꞌastej cꞌa pe ri vinek aj-Nínive. Ri vinek riꞌ xtiquibij cꞌa chi man utz ta 
xquiben re vinek re ecꞌo vacami, roma man xinquinimaj ta. Y ri vinek ri xecꞌojeꞌ 
pa tinamit Nínive ri ojer can, can xe xcacꞌaxaj ri ruchꞌabel ri Dios ri xutzijoj ri 
Jonás chique, can jariꞌ xtzolej-pe quicꞌuꞌx l riqꞌuin ri Dios. Y vacami incꞌo yin ri 
más nukꞌij chuvech ri Jonás, y xa man yinquinimaj ta ri vinek.

Ri runakꞌ-avech yecꞌatzin achiꞌel nicꞌatzin jun kꞌakꞌ richin sakil
33 Y man jun vinek ri nutzij jun kꞌakꞌ y cꞌa ta riꞌ nuyaꞌ acuchi ri man 

nikꞌalajin ta pe, o nuyaꞌ ta chuxeꞌ jun cajón. Man jun nibanon queriꞌ. Ri 
vinek ri nutzij jun kꞌakꞌ, nutzekebaꞌ, m richin queriꞌ yerusakirisaj ri yeꞌoc-
apo pa jay. 34 Y ri runakꞌ-avech chukaꞌ yecꞌatzin chave achiꞌel ri kꞌakꞌ. 
Roma vi ri runakꞌ-avech e utz, rat atcꞌo pa jun sakil. n Pero vi ri runakꞌ-
avech man e utz ta, rat atcꞌo pa jun kꞌekuꞌn. 35 Roma cꞌa riꞌ tachajij ri 
acꞌaslen, richin queriꞌ ri sakil ri ruyoꞌon ri Dios pan avánima man tijalatej, 
y xtekꞌalajin ta pe chi xa pa kꞌekuꞌn chic atcꞌo-vi. Man taben queriꞌ. 
36 Roma vi can atcꞌo pa jun sakil, can man jun cꞌa ti retal ta ri kꞌekuꞌn 
aviqꞌuin, y queriꞌ can yatzuꞌun-vi jebel. Reꞌ can junan vi cꞌa riqꞌuin tok 
tzijon jun kꞌakꞌ richin sakil y jebel sek nikꞌalajin richin yarusakirisaj.

Ri fariseos y ri etamanelaꞌ chirij ri ley man pa ruchojmilal ta ri yequiben
37 Y tok ri Jesús xtaneꞌ cꞌa ka richin nitzijon chiquivech ri vinek, cꞌo cꞌa 

jun chique ri achiꞌaꞌ fariseos xubij chire ri Jesús chi tubanaꞌ utzil nibe ta 
jubaꞌ ri pa rachoch, richin nutej jun ruvay. Y ri Jesús can xbe na vi. Rijaꞌ 
xapon, y xbetzꞌuyeꞌ ri pa mesa.

38 Y ri achin fariseo, can achique la xutzꞌet ri Jesús, roma xtzꞌuye-apo ri pa 
mesa y man xuchꞌej ta rukꞌaꞌ achiꞌel rubanic ruchꞌajic quikꞌaꞌ rucꞌulun chique 
conojel. o 39 Y ri Ajaf Jesús xutzꞌet ri nuchꞌob ri fariseo ri xoyon richin, y romariꞌ 
xubij chire: Rix fariseos xa ix achiꞌel ri lek ri jebel chꞌajchꞌoj rij y ri rupan xa 
tzꞌil-tzꞌil. Rix can nicꞌut cꞌa chiquivech ri vinek chi utz ri ibanobal, pero ri pa 

tak ivánima man que ta riꞌ, roma xa nojinek riqꞌuin elekꞌ, y nojinek riqꞌuin 
etzelal. p 40 Man jun bey ix nacanek. ¿Can man ivetaman ta cꞌa chi ri xbanon 
re kachꞌacul, xuben chukaꞌ pe jun kánima? 41 Roma cꞌa riꞌ rix xa ja ri ivánima 
tichꞌajchꞌojirisaj, richin queriꞌ tok chꞌajchꞌojirinek chic ri ivánima, xtalex cꞌa pe 
iviqꞌuin chi yeꞌitoꞌ q chukaꞌ ri man jun cꞌo quiqꞌuin, y xquixchꞌajchꞌojir cꞌa.

42 ¡Tokꞌex ivech rix fariseos! roma rix xaxe ri jubulej tak kꞌayis, ri róra 
(ruda) y ronojel quivech ichaj ri nichꞌob. Roma yeꞌivelesalaꞌ pa lajuj, y jun 
cꞌa chire riꞌ ri niyaꞌ chire ri Dios. Xa can xe oc riꞌ ri yeꞌichꞌob. r Y xa man 
nivajoꞌ ta ri Dios, ni man ix choj ta chukaꞌ quiqꞌuin ri vinek. Y xa ja ta riꞌ 
ri más rucꞌamon ibanon, cꞌa ta riꞌ ri can yixajin-vi chubanic.

43 ¡Tokꞌex ivech rix fariseos! roma can ja oc ri nabey tak chꞌaquet 
yeꞌicanolaꞌ ri pa tak nima-jay ri can nitzijox-vi ri ruchꞌabel ri Dios, richin 
queriꞌ nibix chi janíla ikꞌij. Y can janíla chukaꞌ nikaꞌ chivech ri yixkꞌejelox 
can s (yixkꞌijalox can) ri pa bey ri acuchi nequimolo-vi-quiꞌ ri vinek.

44 ¡Tokꞌex chukaꞌ ivech rix etamanelaꞌ quiqꞌuin ri fariseos ri xa caꞌiꞌ ipalej! t 
roma xa ix achiꞌel ri ulef ri cꞌo pa quiviꞌ ri caminakiꞌ. Tok re ulef reꞌ xa xsobosoꞌ 
yan ka y man can ta nikꞌalajin chic, ri vinek choj chic yekꞌax-el pa ruviꞌ. Can 
man cꞌa quetaman ta chi xa pa ruviꞌ jun caminek yekꞌax-vi-el, xchaꞌ ri Jesús.

45 Pero jun cꞌa chique ri etamanelaꞌ chirij ri ley u xubij chire ri Jesús: Tijonel, xchaꞌ 
rijaꞌ. Tok rat nabij queriꞌ, man xe ta chic ri fariseos yeꞌilon, xa can yojilon chukaꞌ roj.

46 Y ri Jesús xubij cꞌa chire ri etamanel riꞌ: ¡Tokꞌex chukaꞌ ivech rix 
ri etamanelaꞌ chirij ri ley! roma tok yeꞌitijoj ri vinek, niyaꞌ nimalej tak 
ejkaꞌn chiquij, ri janíla cꞌayef quicꞌuaxic. Ri ejkaꞌn riꞌ xaxe cꞌa chiquij ri 
vinek niya-vi y rix man nisiloj ta jun ti ruvi-ikꞌaꞌ richin ta niben y nicꞌuaj 
ta ri ejkaꞌn ri nibij chi cꞌo chi niquicꞌuaj ri vinek. v

47 ¡Tokꞌex ivech rix etamanelaꞌ! roma ja rix ri yixchojmirisan w ri tzꞌak acuchi e 
mukul-vi ri achiꞌaꞌ ri xekꞌalajirisan ruchꞌabel ri Dios ojer can, y rijeꞌ xa ja ri ivatiꞌt-
imamaꞌ ri xecamisan quichin. 48 Vacami nikꞌalajin cꞌa chi rix can nikaꞌ chivech ri 
itzel ri xequibanalaꞌ x ri ivatiꞌt-imamaꞌ ri ojer, roma ja rijeꞌ ri xecamisan ri achiꞌaꞌ ri 
e richin ri Dios, y rix yeꞌichojmirisalaꞌ ri tzꞌak acuchi e mukul-vi can.

49 Y roma chukaꞌ riꞌ ri Dios, roma ri retaman, xubij: Xquentek cꞌa achiꞌaꞌ quiqꞌuin 
ri nuvinak; achiꞌaꞌ ri xquekꞌalajirisan y ri chꞌabel ri ninbij chique, y xquentek chukaꞌ 
apóstoles chiquicojol. Pero ri vinek ecꞌo cꞌa ri xquequicamisaj, y ecꞌo ri xtiquiben 
chique richin niquicꞌovisaj pokon, xchaꞌ. 50 Romariꞌ, xubij ri Jesús, ri Dios pa quiviꞌ 
re vinek re ecꞌo vacami xtuya-vi ri quicamic ri achiꞌaꞌ ri xekꞌalajirisan ri xbix chique 
roma ri Dios ri ojer can. Pa quiviꞌ rijeꞌ xtika-vi ri quicamic ri achiꞌaꞌ riꞌ. Y nitiquir-
pe cꞌa pa rutiquiribel pe re ruvachꞌulef. 51 Nitiquir-pe riqꞌuin ri rucamic ri achin 

xubiniꞌaj Abel z cꞌa riqꞌuin ri rucamic ri achin xubiniꞌaj Zacarías. Y jareꞌ ri xcamisex 
chunakaj ri altar ri cꞌo chuva-rachoch ri Dios. Roma cꞌa riꞌ ninbij chive, chi ri Dios 
pa quiviꞌ re vinek re ecꞌo vacami xtuya-vi ri quicamic ri achiꞌaꞌ e rusamajelaꞌ rijaꞌ.

52 ¡Tokꞌex ivech rix etamanelaꞌ chirij ri ley! roma rix ivetaman achique 
rubaniquil richin chi jun vinek noc richin ri Dios, pero rix man ix oquinek 
ta richin ri Dios y chukaꞌ yeꞌikꞌet a ri vinek ri nicajoꞌ yeꞌoc richin ri Dios.

53 Tok ri Jesús xubij ronojel reꞌ, ri etamanelaꞌ chirij ri ley y ri achiꞌaꞌ fariseos 
chukaꞌ, xeꞌoyover janíla. Y roma cꞌa riꞌ rijeꞌ ronojel cꞌa niquicꞌutula-apo chire 
ri Jesús xaxe richin niquinek. 54 Ri etamanelaꞌ chirij ri ley y ri achiꞌaꞌ fariseos, 
can man niquiyaꞌ ta cꞌa can jubaꞌ ri Jesús, cꞌo ta nicajoꞌ chi nicacꞌaxaj chi rijaꞌ 
cꞌo ta jun chꞌabel ri man rucꞌamon ta ri nubij y nikaꞌ ta pa quikꞌaꞌ, b richin chi 
niquisujuj. Pero ri Jesús can ruyon cꞌa pa rubeyal ri yerubij.

Ri fariseos caꞌiꞌ quipalej

12  1 Y ri vinek xemolotej cꞌa apo. Pa mil vinek ri xquimol-apo-quiꞌ chiriꞌ. 
Romariꞌ niquipalibelaꞌ chic quiꞌ. Y ri Jesús xuchop cꞌa tzij quiqꞌuin ri 

rutijoxelaꞌ nabey, y xubij cꞌa chique: Tichajij-iviꞌ c chuvech ri chꞌen (chꞌamilej-kꞌor) 
quichin ri achiꞌaꞌ fariseos. Ri chꞌen (chꞌamilej-kꞌor) ri quichin ri achiꞌaꞌ fariseos 
ja ri caꞌiꞌ quipalej. 2 Y ronojel ri man kꞌalajirisan ta xtikꞌalajin-pe. Y ronojel 
ri tzꞌapel can rij, xtel cꞌa pe d pa sakil, y conojel cꞌa xqueꞌetaman, y conojel 
chukaꞌ xquetzꞌeton. 3 Roma cꞌa riꞌ rix, ronojel ri ibilon pa tak evel (eval), ronojel 
xtekꞌalajin-pe. Y ronojel cꞌa ri ibilon pa tak ixiquin ri pa jay, xtetamex na coma ri 
vinek y xquesiqꞌuin chubixic ri pa tak ruqꞌuisibel vik (vek) chique ri jay.

Ri can rucꞌamon chi nikaxibij-kiꞌ chuvech
4 Y roma chukaꞌ riꞌ ninbij chive rix ri can ix nu-amigos: Man tixibij-

iviꞌ e chiquivech ri xaxe oc ri chꞌaculaj ri yetiquir niquicamisaj, y 
tok quicamisan chic ri chꞌaculaj man jun chic achique xquetiquir ta 
xtiquiben. 5 Y ninbij cꞌa chive achok chuvech rucꞌamon chi nixibij-iviꞌ: 
Tixibij-iviꞌ chuvech ri jun ri can nitiquir yixrutek pa kꞌakꞌ, f y man xe 
ta ri chꞌaculaj nucamisaj. Can tixibij cꞌa iviꞌ chuvech ri nibanon queriꞌ.

6 Y rix chukaꞌ jebel ivetaman chi tok yeꞌilokꞌ voꞌoꞌ tak aj-xicꞌ chicop, 
xaxe caꞌiꞌ tak centavos cajel. Y man riqꞌuin chi ri tak aj-xicꞌ chicop riꞌ 
man jun oc ri cajel, ri Dios man jun bey yerumestaj ta can. g 7 Y cꞌa 
ta laꞌ chic cꞌa rix. Rix can ajlan-vi ri rusmal tak iviꞌ. Ri Dios man jun 
bey yixrumestaj ta can. Ri Dios can janíla yixrajoꞌ. Más yixrajoꞌ que 
chiquivech ri tak aj-xicꞌ chicop. Roma cꞌa riꞌ man tixibij-iviꞌ.

Ri vinek richin ri Jesucristo, can nukꞌalajirisaj-riꞌ
8 Chukaꞌ ninbij cꞌa chive, chi xabachique vinek ri nukꞌalajirisaj-riꞌ chi vichin 

yin, yin cꞌa chukaꞌ ri xinalex chiꞌicojol, xtinkꞌalajirisaj chi rijaꞌ vichin chic 
yin. h Y re tzij reꞌ can chiquivech ri ru-ángeles ri Dios xtinbij-vi. 9 Jacꞌa ri vinek 
ri man nukꞌalajirisaj ta riꞌ chi vichin yin, yin cꞌa chukaꞌ man xtinkꞌalajirisaj ta 
ri rubiꞌ chiquivech ri ru-ángeles ri Dios, roma man vichin ta yin ri vinek riꞌ.

10 Y xabachique cꞌa vinek ri niyokꞌon vichin yin ri xinalex chiꞌicojol, cꞌa nicuyutej i 
na rumac. Jacꞌa ri niyokꞌon richin ri Lokꞌolej Espíritu, man cꞌa xticuyutej ta rumac.

11 Y vi ja yin ri yininimaj, romariꞌ yixucꞌuex chiquivech ri principal-
iꞌ pa tak jay ri can richin nitzijox ri ruchꞌabel ri Dios, y roma chukaꞌ riꞌ 
yixucꞌuex chiquivech kꞌatoy tak tzij ri pa tak kꞌatbel-tzij, man tichꞌob 
janíla achique ri xtibij j chique y achique rubanic chꞌabel xticusaj richin 
yixchꞌon chiquivech. 12 Roma tok cꞌo chi yixchꞌon-apo, can ja ri Lokꞌolej 
Espíritu ri xtiyoꞌon k chꞌabel chive richin nibij-apo, xchaꞌ ri Jesús.

Ri cꞌambel-tzij chirij jun beyon y ri rucꞌayeval ri beyomel
13 Y chiriꞌ chiquicojol ri janíla vinek ri quimolon-apo-quiꞌ, cꞌo cꞌa jun ri xchꞌon-

apo y xubij chire ri Jesús: Tijonel, xchaꞌ cꞌa chire. Tabanaꞌ utzil cachꞌon riqꞌuin ri 
vachꞌalal y tabij chire chi tuya-pe ri verencia ri rubanon-ka richin chire.

14 Pero ri Jesús xubij chire ri achin: ¿Banon cami chuve yin chi in jun 
kꞌatoy-tzij pan iviꞌ rix y chukaꞌ in jun jachoy-herencia chiꞌicojol? l

15 Y ri Jesús xchꞌon chic cꞌa chique ri vinek y xubij: Can titzuꞌ cꞌa ka iviꞌ 
jebel richin nichajij ri icꞌaslen, richin chi man tipe rayinic m pan ivánima 
chirij ronojel ruvech cosas. Roma stapeꞌ janíla qꞌuiy rubeyomel jun vinek, 
man ja ta riꞌ ri xtiyoꞌon rucꞌaslen.

16 Y can jacꞌariꞌ tok ri Jesús xuchop rubixic jun cꞌambel-tzij, y xubij: Cꞌo 
cꞌa jun achin beyon, ri janíla ulef cꞌo riqꞌuin. Y jun bey cꞌa, janíla cosecha 
ri xumol. 17 Roma cꞌa riꞌ ri beyon riꞌ xuchꞌob-ka pa ránima: ¿Achique ta jun 
ninben richin queriꞌ ninyec ronojel ri nu-cosecha? Roma man jun chic ninya-
vi re chꞌakaꞌ chic. 18 Y tok xchꞌobotej chuvech, xubij: Más utz quenturuꞌ na el 
re nucꞌujay tak cocoj, y yenben chic chꞌakaꞌ más nimaꞌk. Y chupan re nucꞌujay 
reꞌ xquenyacala-vi ri cꞌo viqꞌuin y ronojel ri nu-cosecha chukaꞌ. 19 Y xtinbij cꞌa 
chire ri vánima: Vánima, vacami janíla qꞌuiy a-cosas ri ayacon, y qꞌuiy junaꞌ 
man xtatej ta vayjal. Caquicot cꞌa, catuxlan, cavaꞌ y catucꞌyaꞌ, xchaꞌ ri beyon 
chire ri ránima. n 20 Pero ri Dios xubij chire ri beyon riꞌ: Nacanic chi achin, 
chupan re akꞌaꞌ reꞌ xtinvoyoj-el ri avánima, ¿y ronojel ri abeyomel ri xayec, 

achique cꞌa ri xtichinan can? o 21 Que cꞌa riꞌ ri vinek ri nimolon beyomel richin 
re ruvachꞌulef, y xa man cꞌo ta ri beyomel richin ri Dios riqꞌuin. p

Ri Dios nuyaꞌ ronojel ri nicꞌatzin chique ri e ralcꞌual chic
22 Y ri Jesús xubij cꞌa chique ri rutijoxelaꞌ: Ninbij cꞌa chive, chi man 

tichꞌujirisaj-iviꞌ roma ri achique nicꞌatzin chive kꞌij-kꞌij, ri acuchi xtivil-vi 
ivay y ri acuchi xtiqꞌuen-vi itziak. q 23 Roma vi ri Dios can xuya-pe icꞌaslen 
chuvech re ruvachꞌulef, can nuyaꞌ chukaꞌ pe ri ivay richin cꞌo icꞌaslen y 
ri itziak richin nicuchbej-iviꞌ. 24 Queꞌitzꞌetaꞌ na peꞌ ri aj-xicꞌ tak chicop 
quibiniꞌan koꞌch. r Re aj-xicꞌ chicop reꞌ man yeticoꞌn ta, y romariꞌ manek 
cosecha niquelesaj juna-junaꞌ, ni manek chukaꞌ quicꞌujay richin quiyacon 
ta quijal. Pero man riqꞌuin riꞌ rijeꞌ yevaꞌ, roma can ja ri Dios ri niyoꞌon 
quivay. Cꞌa ta laꞌ cꞌa rix man ta xtuyaꞌ ivay ri Dios, tok rix más ivejkalen 
que chiquivech ri aj-xicꞌ tak chicop. Xa roma cꞌa riꞌ man más tichꞌob riꞌ. 
25 ¿Cꞌo ta cami cꞌa jun chive rix ri nitiquir ta nibanon chi niqꞌuiy chic 
jubaꞌ, roma can nuchꞌujirisaj-riꞌ chubanic? Man jun. 26 Y vi xa jun samaj ri 
yalan coꞌol achiꞌel reꞌ man yixtiquir ta niben, ¿achique cꞌa roma tok can 
nichꞌujirisaj-iviꞌ richin nivil ivay, itziak y ri chꞌakaꞌ chic ri yecꞌatzin chive?

27 Queꞌitzuꞌ na peꞌ ri cotzꞌiꞌj quibiniꞌan lirio. Queꞌitzuꞌ na peꞌ tok yeqꞌuiy. Rijeꞌ 
man yesamej ta, ni man yebatzꞌin ta, richin queriꞌ niquibanalaꞌ ta quitziak jebel 
oc. Man jun bey. Y cꞌo cꞌa jun rey richin re Israel xcꞌojeꞌ ojer can ri xubiniꞌaj 
Salomón. Rijaꞌ ruyon jebel tak tziek ri xerucusaj, pero man jun bey xcꞌojeꞌ ta 
jun rutziak achiꞌel titzuꞌun jun cotzꞌiꞌj. 28 Roma ri cotzꞌiꞌj jariꞌ ri tziek ri nuyaꞌ ri 
Dios chique ri kꞌayis. Y stapeꞌ ri kꞌayis man can ta niyaloj, roma jun kꞌij jebel 
rubanon, jun chic kꞌij nichakiꞌj-ka y cꞌariꞌ nicꞌak pa kꞌakꞌ; man riqꞌuin riꞌ ri Dios 
nuvik (nuvek) jebel. Y vi ri Dios can nuvik (nuvek) jebel ri kꞌayis, ¿achique cꞌa 
roma rix man icukuban ta icꞌuꞌx riqꞌuin chi nuyaꞌ itziak? 29 Romariꞌ rix man 
tichꞌujirisaj-iviꞌ nicanolaꞌ ri ivay-ivucꞌyaꞌ. 30 Roma conojel vinek quereꞌ niquiben. 
Pero rix cꞌo jun Itataꞌ ri can retaman chic chi jareꞌ ri nicꞌatzin chive. s 31 Romariꞌ 
ri rucꞌamon chi niben rix ja ri can tiya-iviꞌ chuxeꞌ rutzij ri Dios. Y vi xtiben cꞌa 
queriꞌ, ri Dios xtuyaꞌ jun icꞌaslen jebel, y xtuyaꞌ chukaꞌ ri nicꞌatzin chive. t

Ri beyomel richin chilaꞌ chicaj
32 Roma cꞌa riꞌ man tixibij-iviꞌ rix ri yixtzekelben vichin, roma stapeꞌ xa ix 

jubaꞌ oc, can rurayibel vi cꞌa ri aj-chicajil Itataꞌ chi yixcꞌojeꞌ pa rajavaren o pa 
rukꞌaꞌ rijaꞌ. 33 Ticꞌayilaꞌ cꞌa ri cꞌo iviqꞌuin y tiyalaꞌ chique ri vinek ri man jun 
cꞌo quiqꞌuin. Vi que cꞌa riꞌ niben, xticꞌojeꞌ jun iyaconabal chilaꞌ chicaj ri man 
jun bey xtikꞌey, y xticꞌojeꞌ chukaꞌ ibeyomel ri man jun bey xtiqꞌuis. Chilaꞌ 

chicaj man jun elekꞌon, ni man jun chukaꞌ jut ri nichicopirisan. u 34 Roma ri 
ivánima can nicꞌojeꞌ acuchi cꞌo-vi ri ibeyomel, v roma jariꞌ ri nitzekelbej-el.

Nicꞌatzin chi nikoyobej-apo ri kꞌij tok xtipe ri Jesucristo
35 Tichajij cꞌa ri icꞌaslen, w y jantapeꞌ ticꞌat ri i-candil. 36 Tibanaꞌ cꞌa achiꞌel 

niquiben ri samajelaꞌ pa jun jay. Ri samajelaꞌ coyoben chi nitzolin-pe ri cajaf 
benek pa jun cꞌulubic, richin queriꞌ tok nokaꞌ y noyon-apo, can jariꞌ niquijek 
ri ruchi-jay chuvech. 37 Y can jebel cꞌa ruva-quikꞌij ri samajelaꞌ ri e qꞌues tok 
xokaꞌ ri cajaf. Y kitzij ninbij chive, chi ri cajaf xtuchojmirisaj-riꞌ richin nisamej, 
yerutzꞌuyubaꞌ ri rusamajelaꞌ ri pa mesa y nuya-apo ronojel cosas richin nitij 
chiquivech. Yerilij-apo jebel roma janíla niquicot chi cꞌa coyoben x na apo ri 
hora riꞌ. 38 Y vi ri cajaf ri samajelaꞌ riꞌ nokaꞌ pa nicꞌaj-akꞌaꞌ o ja tok niseker yan 
pe, ri samajelaꞌ riꞌ jebel ruva-quikꞌij roma cꞌa e qꞌues na chiroyobexic ri cajaf 
ri hora riꞌ. 39 Y rix ivetaman, chi vi ta jun rajaf-jay retaman y jampeꞌ napon jun 
elekꞌon pa rachoch, ri rajaf-jay riꞌ nicꞌaseꞌ richin nuchajij ri rachoch, y man 
nuyaꞌ ta kꞌij chi ri elekꞌon nujek-apo ri rachoch richin nelekꞌ-el. 40 Romariꞌ rix 
can jantapeꞌ cꞌa quinivoyobej-apo, z roma ja tok man ja ta riꞌ nichꞌob, jariꞌ tok 
xquinokaꞌ yin ri xinalex chiꞌicojol, xchaꞌ ri Jesús.

Tikabanaꞌ ri nuben ri jun utzilej samajel, y 
man tikaben ri nuben ri itzel samajel

41 Jacꞌariꞌ tok ri Pedro xubij chire ri Jesús: Ajaf, ¿rat xatzijoj re cꞌambel-
tzij reꞌ xaxe chike roj atijoxelaꞌ, o xatzijoj coma conojel vinek?

42 Y ri Ajaf Jesús xubij: Yin yichꞌon chique conojel ri e achiꞌel ri samajel 
pa jun jay, ri niban chire roma ri rajaf chi nicꞌojeꞌ pa quiviꞌ ri e aj pa 
rachoch, richin chi nuyaꞌ quivay y richin chi nuyaꞌ ronojel ri nicꞌatzin 
chique tok napon ri hora. Y vi ri samajel riꞌ can ta nuben ri bin can chire 
y utz nuben chire ronojel ri samaj, ¿achique ta cami nuben? a 43 Rijaꞌ can 
nuben-vi ri samaj ri bin can chire, y romariꞌ niquicot ránima tok noꞌilitej-ka 
roma ri rajaf y najin chubanic ri samaj. 44 Can kitzij cꞌa ninbij chive chi ri 
rajaf ri samajel riꞌ xtuyaꞌ b pa ruviꞌ ronojel ri cꞌo riqꞌuin, richin chi nuchajij. 
45 Jacꞌa vi ri samajel riꞌ nuchꞌob-ka pa ránima: Ri vajaf riꞌ xa cꞌa man jani 
nokaꞌ, nichaꞌ ta; y nuchop ta cꞌa quichꞌayic ri chꞌakaꞌ chic samajelaꞌ achiꞌaꞌ 
y ixokiꞌ, y xaxe ta vaꞌin nuben, y nuchop rutijic yaꞌ richin nikꞌaber, y man 
jun ta chic samaj nuben, 46 jacꞌa ri kꞌij y ri hora tok man jun nuchꞌob chi 
nokaꞌ ta ri rajaf, jariꞌ tok nokaꞌ. Ri rajaf can xtuya-vi c rucꞌayeval pa ruviꞌ ri 
samajel riꞌ y xtuyaꞌ quiqꞌuin ri chꞌakaꞌ chic samajelaꞌ ri man yeniman ta tzij.

47 Ri samajel cꞌa ri etamayon achique nrajoꞌ ri rajaf, pero xa man 
nuchojmirisaj ta riꞌ richin nuben ri samaj, ni man nuben ta ri nrajoꞌ ri rajaf, re 
samajel cꞌa reꞌ xtikaꞌ d janíla rucꞌayeval pa ruviꞌ. 48 Jacꞌa ri samajel ri xa man 
retaman ta achique ri nrajoꞌ ri rajaf, y cꞌo ri man utz ta yerubanala-apo, stapeꞌ 
ta re samajel reꞌ rucꞌamon ta chi janíla rucꞌayeval nikaꞌ pa ruviꞌ, man que ta riꞌ 
xtiban chire, ri rucꞌayeval e ri xtikaꞌ pa ruviꞌ rijaꞌ man can ta xticꞌo ruviꞌ. Roma ri 
can qꞌuiy cꞌa yoꞌon chire, chukaꞌ can qꞌuiy cꞌa ri xticꞌutux chire, vi can rubanon 
o xa man rubanon ta. Chukaꞌ ri can qꞌuiy ri jachon can pa rukꞌaꞌ, can qꞌuiy cꞌa 
chukaꞌ ri xticꞌutux chire, chi achique cꞌa ri rubanon riqꞌuin, xchaꞌ ri Jesús.

Ri yeniman richin ri Jesús xqueꞌetzelex
49 Yin can chuyaꞌic cꞌa kꞌakꞌ re chiꞌicojol tok xipe chuvech re ruvachꞌulef. 

Y janíla ninrayij chi re kꞌakꞌ reꞌ nicꞌat ta chic. 50 Pero nabey nicꞌatzin cꞌa chi 
nincꞌovisaj na tijoj-pokonal, romariꞌ nikꞌaxon vánima re voyoben-apo, y janíla 
ninrayij chi icꞌovinek ta chic can re jun cꞌayevalej bautismo f reꞌ. 51 ¿Rix nichꞌob 
chi yin xipe richin nucꞌamon-pe quicoten chuvech re ruvachꞌulef? Man que 
ta riꞌ. Voma yin ecꞌo ri xtiquijachala-quiꞌ. g 52 Romariꞌ re xtibe-apo, vi pa jun 
jay ecꞌo e voꞌoꞌ vinek, e oxiꞌ xa xqueyacatej cꞌa chiquij ri e caꞌiꞌ, o ja ri e caꞌiꞌ ri 
xqueyacatej chiquij ri e oxiꞌ. Pero can man cꞌa xtiquicꞌuaj ta quiꞌ. h 53 Ri tataꞌaj 
man xtikaꞌ ta cꞌa chuvech ri nubij ri rucꞌajol. Ni ta cꞌa ri cꞌajolaxel man xtikaꞌ ta 
chuvech ri nubij ri tataꞌaj. Ni ta cꞌa ri teꞌej man xtikaꞌ ta chuvech ri nubij ri ral-
xten chire. Y can que cꞌa chukaꞌ riꞌ ri xten man xtikaꞌ ta chuvech ri nubij ri ruteꞌ 
chire. Y can que cꞌa riꞌ ri aliteꞌ man xtiquicꞌuaj ta quiꞌ riqꞌuin ri raliꞌ, roma man 
junan ta yechꞌobon, y can ni ta cꞌa ri alibetz (aliꞌ) xtucꞌuaj-riꞌ riqꞌuin ri raliteꞌ. i

Ronojel ri yebanatej cꞌo quetal
54 Y ri Jesús xubij cꞌa chukaꞌ chique ri vinek: Rix ivetaman j achique titzuꞌun 

ri sutzꞌ ri nicꞌamon-pe job. Y tok nitzꞌet cꞌa re sutzꞌ reꞌ, chanin nibij chi nipe 
job. Y can nipe-vi. 55 Y tok nuchop ri cakꞌikꞌ, jacꞌa retal reꞌ iyoꞌon chi nel yan 
sakꞌij. Y can nel-vi sakꞌij. k 56 Rix xa caꞌiꞌ ipalej, roma jebel ivetaman achique ri 
nipe tok nitzuꞌ chi cꞌo sutzꞌ ri chicaj y jebel chukaꞌ ivetaman achique ri nipe 
xaxe riqꞌuin nitzuꞌ re ruvachꞌulef. Vi ivetaman riꞌ, ¿achique cꞌa roma tok can 
man ivetaman ta chukaꞌ achique tiempo l re xojoka-vi?

Tatojoꞌ cꞌa ri acꞌas chanin, richin man catucꞌuex chuvech ri kꞌatoy-tzij
57 ¿Y achique cꞌa roma tok man pan iyonil ta nivetamaj ri choj ri 

rucꞌamon chi niben rix? 58 Roma vi cꞌo jun chive ri nisujux pa kꞌatbel-
tzij roma cꞌo rucꞌas riqꞌuin jun vinek, nutej rukꞌij richin nuchojmirisaj-riꞌ 

riqꞌuin ri vinek ri xsujun chirij, tok xa cꞌariꞌ quichapon-el bey pa kꞌatbel-
tzij. Roma vi man nuchojmirisaj m ta riꞌ riqꞌuin ri vinek achok iqꞌuin cꞌo-vi 
rucꞌas, can nucꞌuex cꞌa chuvech ri kꞌatoy-tzij riꞌ, y ri kꞌatoy-tzij riꞌ nujech-
el pa rukꞌaꞌ ri achin ri nichajin ri cárcel, y ri chajiy-cárcel nucꞌuaj-el, 
richin nutzꞌapej. 59 Y can kitzij ninbij, chi ri vinek ri noc pa cárcel roma 
rucꞌas, man xtel ta pe chiriꞌ vi man nutoj ta can ronojel ri rucꞌas.

Nicꞌatzin chi nitzolin-pe kacꞌuꞌx riqꞌuin ri Dios

13  1 Y jecꞌa kꞌij riꞌ tok ecꞌo caꞌi-oxiꞌ vinek ri xeꞌapon riqꞌuin ri Jesús, 
y rijeꞌ xquitzijoj cꞌa chire chirij ri xquicꞌulvachij chꞌakaꞌ achiꞌaꞌ aj 

pa Galilea. n Ri achiꞌaꞌ cha riꞌ ecꞌo cꞌa pa rachoch ri Dios, y e quicꞌualon-
apo chicop richin chi yequisuj chire ri Dios. Y jacꞌa tok yeꞌajin chusujic 
ri chicop chire ri Dios, rijeꞌ xebecamisex cꞌa can. Can etaman cꞌa chi ri 
xbanon chi xebecamisex can ri achiꞌaꞌ riꞌ ja ri kꞌatoy-tzij rubiniꞌan Pilato. 
Ri quiquiqꞌuel cꞌa ri chicop y ri quiquiqꞌuel ri achiꞌaꞌ, xuxol-riꞌ.

2 Pero ri Jesús xubij chique: ¿Rix nichꞌob chi ri achiꞌaꞌ aj-Galilea 
riꞌ, queriꞌ xquicꞌulvachij roma más e aj-maquiꞌ o que chiquivech ri 
chꞌakaꞌ chic e quivinak aj-Galilea? 3 Man que ta riꞌ. Jacꞌa rix, vi 
man xtitzolin ta pe icꞌuꞌx riqꞌuin ri Dios, xa can xquixapon chukaꞌ 
chupan ri rucꞌayeval ri xeꞌapon-vi rijeꞌ. 4 ¿O rix nichꞌob chukaꞌ chi ri 
e vakxaklajuj ri xequen (xecom) ri chiriꞌ acuchi cꞌo-vi ri yaꞌ rubiniꞌan 
Siloé, p tok xtzak ri torre chiquij, chi más e aj-maquiꞌ que chiquivech 
conojel ri chꞌakaꞌ chic vinek ri ecꞌo chiriꞌ pa tinamit Jerusalem? 5 Man 
que ta riꞌ. Jacꞌa rix vi man xtitzolin ta pe icꞌuꞌx riqꞌuin ri Dios, q xa 
can xquixapon chukaꞌ chupan ri rucꞌayeval ri xeꞌapon-vi rijeꞌ.

Ri cꞌambel-tzij chirij juviꞌ víquix ri man jun ruvech
6 Y ri Jesús xuchop cꞌa rubixic jun cꞌambel-tzij chiquivech, y xubij: Cꞌo 

cꞌa jun achin ruticon r juviꞌ víquix (higo) ri pa rulef, y xapon chuxeꞌ ri 
cheꞌ chutzꞌetic vi cꞌo ruvech. Y ri juviꞌ víquix riꞌ xa man jun ti ruvech cꞌo. 
7 Romariꞌ ri rajaf ri ulef xubij chire ri achin ri samajiy rulef: Oxiꞌ yan cꞌa 
junaꞌ reꞌ ri can juna-junaꞌ nontzꞌetaꞌ re cheꞌ reꞌ, y man jun bey nutzꞌeton chi 
ruyoꞌon ta jun ti ruvech. s Roma cꞌa riꞌ más utz tachoyo-el, roma xa man jun 
ti ruvech nuyaꞌ. ¿Achique nicꞌatzin-vi chi xaxe nuqꞌuis ruchukꞌaꞌ re ulef? 
8 Pero ri samajiy richin ri ulef xubij chire ri rajaf: Tayaꞌ na chic cꞌa can re 
junaꞌ reꞌ. t Tinbanaꞌ na cꞌa rutzil ri ulef ri tiquil-vi y tinyaꞌ na kꞌayis chuxeꞌ. 
9 Vi nuyaꞌ cꞌa ruvech, utz. Y vi xa man nuyaꞌ ta cꞌa ruvech, cꞌariꞌ cꞌa tachoyo-
el, xchaꞌ ri samajiy richin ri ulef. Quereꞌ ri cꞌambel-tzij ri xutzijoj ri Jesús.

Pa jun kꞌij richin uxlanen, ri Jesús nucꞌachojirisaj cꞌa jun ixok luculic
10 Y pa jun cꞌa kꞌij richin uxlanen, ri Jesús yerutijoj cꞌa ri vinek riqꞌuin 

ri ruchꞌabel ri Dios, pa jun jay ri can nitzijox-vi ruchꞌabel ri Dios. 11 Y 
chiquicojol ri vinek ri quimolon-quiꞌ ri chiriꞌ, cꞌo cꞌa jun ixok ri cꞌo yan 
vakxaklajuj u junaꞌ ruchapon-pe yabil. Re ixok cꞌa reꞌ luculic, y can man 
nitiquir ta nipaꞌeꞌ jubaꞌ choj. Re ixok reꞌ rucꞌulvachin cꞌa quereꞌ roma jun 
itzel espíritu. v 12 Pero tok ri Jesús xutzꞌet ri ixok riꞌ, xroyoj y xubij chire: 
Re vacami jacꞌareꞌ xacolotej chuvech ri ayabil. w

13 Y xuyaꞌ cꞌa rukꞌaꞌ x pa ruviꞌ ri ixok. Y ri ixok can jariꞌ xchojmir, xpaꞌeꞌ jebel. 
Y ri ixok can jacꞌariꞌ xuyaꞌ rukꞌij-rucꞌojlen ri Dios. y 14 Pero ri achin ri achiꞌel jun 
tataꞌaj ri chiriꞌ chupan ri jay ri richin ri quimolojriꞌil, janíla itzel xunaꞌ chire ri 
Jesús roma xucꞌachojirisaj ri ixok chupan ri kꞌij ri richin uxlanen. Romariꞌ ri 
achiꞌel tataꞌaj xubij chique ri vinek ri quimolon-quiꞌ ri chiriꞌ: Ronojel semana 
cꞌo vakiꞌ kꞌij richin yojsamej. Y chupan cꞌa ri kꞌij riꞌ quixpe riqꞌuin ri Jesús z 
richin yixcꞌachojirisex, y man ja ta re kꞌij reꞌ, kꞌij richin uxlanen.

15 Pero ri Ajaf Jesús can jariꞌ xubij chire: Rix xa caꞌiꞌ ipalej. ¿Man cꞌa 
chiꞌivonojel ta rix yeꞌisol-el ri iváquix, ri iquiej pa jun uxlanibel-kꞌij, a richin 
yixbe chuyaꞌic quiyaꞌ? Jaꞌ, queriꞌ ri niben rix, man riqꞌuin chi ri chicop man 
can ta janíla rukꞌij. 16 Cꞌa ta laꞌ chic cꞌa re jun ixok reꞌ, ri alcꞌualan can roma 
ri Abraham, b achiꞌel rix. Y ri Satanás cꞌo yan vakxaklajuj junaꞌ ri ruximon-
pe. ¿Man ta cami cꞌa rucꞌamon chi nicꞌachojirisex chupan jun uxlanibel-kꞌij?

17 Tok ri Jesús rubin chic ka re tzij reꞌ, conojel ri yeꞌetzelan richin, 
xeqꞌuixbitej-ka chuvech. Jacꞌa ri chꞌakaꞌ chic vinek janíla niquicot 
cánima, roma ri Jesús janíla nim ri rusamaj ri Dios najin chubanic. c

Ri ijaꞌtz ri richin ri mostaza
18 Y ri Jesús xubij cꞌa: ¿Achique cꞌa xtinbij chirij ri rubanic tok ri vinek yeꞌoc 

pa rajavaren o pa rukꞌaꞌ ri Dios? ¿Achok iqꞌuin junan vi? d 19 Yin ninbij cꞌa chi 
junan riqꞌuin ri ijaꞌtz ri richin ri mostaza ri nutic can jun achin ri pa rulef. Tok 
niqꞌuiy, can achiꞌel jun ti cheꞌ nitzuꞌun, can janíla nim. Romariꞌ tok ri aj-xicꞌ tak 
chicop ri yebe pa cakꞌikꞌ, yeꞌapon chupan richin niquiben quisoc ri pa tak rukꞌaꞌ.

Ri ruchꞌabel ri Dios can xtibiyin-vi
20 Y ri Jesús xubij cꞌa chukaꞌ: ¿Achique cami xtinbij chirij ri rubanic tok 

ri vinek yeꞌoc pa rajavaren o pa rukꞌaꞌ ri Dios? ¿Achok iqꞌuin junan vi? 21 Xa 
can junan cꞌa riqꞌuin ri chꞌen e (chꞌamilej-kꞌor) ri nerucꞌama-pe jun ixok y 
nuyaꞌ can chupan oxiꞌ pajbel-qꞌuej, y nuchꞌamirisaj ronojel, xchaꞌ ri Jesús.

Quixoc chupan ri ruchi-jay janíla latzꞌ
22 Y ri Jesús f xuchop chic cꞌa el ri rubey pa tinamit Jerusalem. Pero 

nabey xbekꞌax-pe pa tak nimaꞌk y cocoj tinamit, richin nutzijoj ri 
ruchꞌabel ri Dios. g 23 Y cꞌo cꞌa jun ri xcꞌutun chire ri Jesús, y xubij chire: 
Ajaf, ¿e qꞌuiy cami ri xquecolotej? h

Pero ri Jesús xa chique cꞌa conojel xchꞌon-vi, y xubij: 24 Can titijaꞌ cꞌa ikꞌij 
tinimaj ri ruchꞌabel ri Dios. Ronojel ri niben rix, can pa ruchojmilal tibanaꞌ 
chuvech ri Dios. Roma ri ruchi-jay ri yixkꞌax-vi, janíla latzꞌ. i Y janíla cꞌa e qꞌuiy 
ri vinek xticajoꞌ xqueꞌoc chupan ri ruchi-jay riꞌ, pero man xquetiquir j ta xqueꞌoc. 
25 Roma tok ri Ajaf xtiyacatej-pe y xtorutzꞌapej k can ri oquibel, rix ri man jani ix 
oquinek ta apo riqꞌuin, xquixoyon l cꞌa apo y xtibij: Ajaf, Ajaf, tajakaꞌ ri ruchi-
jay chikavech richin chi yojoc-apo. Pero rijaꞌ xtubij-pe chive: Man vetaman ta 
acuchi quixpe-vi. m 26 Y rix xtibilaꞌ cꞌa apo chire: Ja roj ri xojva-xojucꞌyaꞌ aviqꞌuin. 
Y ja ri pa tak bey richin ri katinamit, chiriꞌ xabij-vi ri ruchꞌabel ri Dios. n 27 Jacꞌa 
rijaꞌ xtubij-pe chive: Xinbij yan chive chi man vetaman ta acuchi quixpe-vi. Man 
utz ta chi yixcꞌojeꞌ viqꞌuin, o rix banoy-etzelal, xtichaꞌ ri Ajaf. 28 Y tok xqueꞌitzꞌet 
ri achiꞌaꞌ ri quibiniꞌan Abraham, Isaac, Jacob p y conojel ri achiꞌaꞌ ri xekꞌalajirisan 
ri ruchꞌabel ri Dios ojer can, chi ecꞌo pa rajavaren o pa rukꞌaꞌ ri Dios, jacꞌariꞌ tok 
xtoc ri okꞌej iviqꞌuin roma ri bis, xtikachꞌachꞌej ivey q roma xixelesex can. 29 Y 
xquepe cꞌa vinek quereꞌ pa jotol, quereꞌ pa xulan, quereꞌ pa relebel-kꞌij y quereꞌ 
pa kajibel-kꞌij. r Vinek ri quicukuban quicꞌuꞌx viqꞌuin. Y re vinek reꞌ xquecꞌojeꞌ cꞌa 
pa rajavaren o pa rukꞌaꞌ ri Dios. Rijeꞌ xquetzꞌuyeꞌ cꞌa apo ri pa mesa. 30 Y ri chiriꞌ 
ecꞌo cꞌa xticꞌojeꞌ quikꞌij y ri vacami manek oc quikꞌij, y ecꞌo cꞌa ri janíla quikꞌij 
vacami, manek oc quikꞌij xticꞌojeꞌ, s xchaꞌ cꞌa ri Jesús.

Ri Jesús yerokꞌej ri vinek aj-Jerusalem
31 Y chupan cꞌa chukaꞌ ri kꞌij riꞌ, ecꞌo achiꞌaꞌ fariseos ri xeꞌapon riqꞌuin ri 

Jesús, y xquibij chire: Ri Herodes, ri kꞌatoy-tzij, nrajoꞌ yarucamisaj. Catel 
cꞌa el vaveꞌ chanin, xechaꞌ chire.

32 Pero ri Jesús xubij chique ri achiꞌaꞌ riꞌ: Quixbiyin y tibij chire ri jun 
kꞌatoy-tzij riꞌ, ri novinek chubanic ri etzelal, chi yin cꞌa xquenvelesalaꞌ na itzel 
tak espíritu y can cꞌa xquencꞌachojirisalaꞌ na chukaꞌ ri cꞌo quiyabil. Queriꞌ 
re vacami, ri chuaꞌk y ri cabij, y cꞌariꞌ cꞌa xtinqꞌuis can rubaniquil re samaj 
reꞌ. t 33 Yin xa can cꞌo-vi chi ninchop-el nubey. Queriꞌ re vacami, ri chuaꞌk 
y ri cabij. Cꞌo chi yinapon ri pa tinamit Jerusalem, roma ri e kꞌalajirisey ri 
ruchꞌabel ri Dios man jun bey ri xquecamisex ta pa jun chic tinamit.

34 Y cꞌariꞌ ri Jesús xchꞌon cꞌa chiquij ri vinek ri ecꞌo pa Jerusalem. Rijaꞌ 
xubij cꞌa: Aj-Jerusalem, aj-Jerusalem, ¿achique cꞌa roma tok yeꞌicamisalaꞌ 
ri achiꞌaꞌ ri yekꞌalajirisan ri nibix chique roma ri Dios? ¿Achique cꞌa roma 
chukaꞌ tok yeꞌicamisalaꞌ chi abej ri yerutek-pe ri Dios chiꞌicojol? u Y yin, can 
janíla cꞌa bey ri xinvajoꞌ chi xixinmol ta viqꞌuin, achiꞌel nuben ri quite-ecꞌ 
chique ri tak ral, yerumol chuxeꞌ ri ruxicꞌ. Man jun bey cꞌa xivajoꞌ ta rix. v 
35 Vacami cꞌa, ri ivachoch chiꞌijujunal rix xticꞌojeꞌ can achiꞌel jun tzꞌiran 
ruvachꞌulef. w Y can kitzij chukaꞌ ninbij chive chi man chic cꞌa xquinitzꞌet ta 
chic, x can cꞌa ja tok xtapon na ri kꞌij tok xtibij chuve: ¡Matiox chi petenek 
re Jun reꞌ! ¡Rijaꞌ can urtisan-vi-pe roma ri Ajaf Dios! ¡Y petenek pa rubiꞌ ri 
Ajaf Dios! y Cꞌa chupan cꞌa ri kꞌij riꞌ tok xquinitzꞌet chic jun bey.

Jun achin sipojinek nicꞌachojirisex roma ri Jesús pa jun kꞌij richin uxlanen

14  1 Y pa jun kꞌij richin uxlanen, ri Jesús xbe pa rachoch jun 
quitataꞌal ri achiꞌaꞌ fariseos. Ri Jesús oyon cꞌa roma ri achin 

riꞌ richin jun vaꞌin. z Y ri ecꞌo chiriꞌ niquitzulaꞌ cꞌa apo ri Jesús, 2 roma 
ri chiriꞌ cꞌo-apo jun achin yavaꞌ. Ri yabil ri noc chire ri jun achin riꞌ, ja 
ri yaꞌ cꞌo pa ruchꞌacul. 3 Y ri Jesús xubij cꞌa chique ri etamanelaꞌ chirij 
ri ley y chukaꞌ chique ri achiꞌaꞌ fariseos ri ecꞌo chiriꞌ: ¿Xajan cami chi 
nicꞌachojirisex jun yavaꞌ pa jun kꞌij richin uxlanen? a ¿Achique nibij rix?

4 Pero ri etamanelaꞌ y ri fariseos man jun xquibij. Romariꞌ ri Jesús 
xuchop-apo ri yavaꞌ y xucꞌachojirisaj y xubij chire chi tibe. 5 Y chique 
ri etamanelaꞌ y ri fariseos, ri Jesús xubij: Vi cꞌo jun chive rix nitzak 
jun ruquiej o jun ruváquix pa jun jul, ¿man cami junanin ta yixbe 
chirelesaxic, b stapeꞌ jun kꞌij richin uxlanen?

6 Y ri etamanelaꞌ y ri fariseos man xquil ta cꞌa achique xquibij-apo chire 
ri Jesús.

Man taben chi cꞌo janíla akꞌij
7 Y xpe ri Jesús xuchop cꞌa rubixic jun cꞌambel-tzij chique ri e oyon pa vaꞌin. 

Roma xerutzꞌet ri vinek ri e oyon chi yequichalaꞌ quichꞌacat c richin yetzꞌuyeꞌ 
ri chiriꞌ pa mesa. Romariꞌ xubij cꞌa chique: 8 Tok cꞌo cꞌa jun ri noyon ivichin pa 
jun cꞌulubic, man cꞌa ticanoj ri nabey tak chꞌaquet. Roma riqꞌuin jubaꞌ at tzꞌuyul 
chic ri chiriꞌ tok napon jun vinek ri más rukꞌij que chavech rat, 9 y nipe ri xoyon 
avichin ri pa cꞌulubic, nubij chave: Tabanaꞌ utzil tayaꞌ can ri achꞌacat chire re 
jun re voyon chukaꞌ. Y rat yaqꞌuixbitej y at cakarinek yabetzꞌuyeꞌ pa ruqꞌuisibel 
tak chꞌaquet. 10 Roma cꞌa riꞌ tok cꞌo jun ri noyon ivichin pa jun cꞌulubic, 
quixtzꞌuyeꞌ ri pa ruqꞌuisibel tak chꞌaquet richin queriꞌ tok yarutzꞌet-pe ri xoyon 

avichin, xtokaꞌ cꞌa aviqꞌuin rat y xtubij chave: Tabanaꞌ utzil cajote-pe vaveꞌ. Y 
tok queriꞌ xtiban chave, conojel cꞌa ri yetzꞌuyeꞌ aviqꞌuin ri pa mesa richin vaꞌin 
xtiquetamaj chi can cꞌo akꞌij. d 11 Roma cꞌa riꞌ, ri niquinimirisaj-quiꞌ, xa xtikasex 
quikꞌij. Y jacꞌa ri man nunimirisaj ta riꞌ, xtinimirisex rukꞌij, e xchaꞌ ri Jesús.

12 Y ri Jesús xubij cꞌa chukaꞌ chire ri xoyon richin: Tok navajoꞌ cꞌa chi cꞌo 
yepe aviqꞌuin richin jun vaꞌin, man cꞌa queꞌavoyoj xaxe ri avachibil, ri ate-
atataꞌ, conojel ri e avachꞌalal, y ri a-vecinos ri e beyomaꞌ, roma rijeꞌ can 
yetiquir chukaꞌ yatcoyoj richin jun vaꞌin ri pa cachoch, y riqꞌuin riꞌ nacꞌul 
yan el ri rajel-ruqꞌuexel. 13 Jacꞌa rat, tok cꞌo jun nimakꞌij pan avachoch, vi 
yeꞌavoyoj f vinek ri man jun cꞌo quiqꞌuin, ri vinek ri man utz ta ri quikꞌaꞌ 
o ri caken, o yeꞌavoyoj ri xa man choj ta yebiyin roma ri e jetzꞌ y ri moyiꞌ, 
14 can jebel cꞌa ruva-akꞌij, roma re vinek re xeꞌavoyoj reꞌ, man yetiquir ta 
niquiyaꞌ yan el rajel-ruqꞌuexel chave. Pero rat xtacꞌul ri rajel-ruqꞌuexel, 
tok junan xcacꞌastej-el g quiqꞌuin ri chojmilej tak vinek, xchaꞌ ri Jesús.

Ri xeꞌoyox pa jun vaꞌin
15 Y cꞌo cꞌa jun ri tzꞌuyul ri chiriꞌ pa mesa, tok racꞌaxan chic ka ri tzij 

ri xubij ri Jesús, xubij cꞌa apo chire: Jebel ruva-quikꞌij h ri xquecꞌojeꞌ pa 
rajavaren o pa rukꞌaꞌ ri Dios y can xtiquitej quivay chiriꞌ, xchaꞌ.

16 Y jariꞌ tok ri Jesús xubij: Jun achin jun bey, nrajoꞌ cꞌa nuben nimakꞌij i ri pa 
rachoch y nuyaꞌ jun vaꞌin. Romariꞌ rijaꞌ chique e qꞌuiy vinek ri xubij chi yeroyobej 
chirachoch ri kꞌij richin vaꞌin. 17 Romariꞌ, tok xapon ri kꞌij richin ri vaꞌin, ri achin 
xutek cꞌa el jun rusamajel chicoyoxic conojel ri vinek riꞌ. Y ri samajel xberubij cꞌa 
chique: Ronojel cꞌo chic, vacami joꞌ cꞌa ri pa vaꞌin. j 18 Pero conojel can junan ri 
xquibila-pe, chi man yetiquir ta yebe. Cꞌo cꞌa jun ri xubij-pe: Tabanaꞌ utzil tabij 
chire ri avajaf, chi tucuyuꞌ jubaꞌ chi man yitiquir ta yibe, k roma xa cꞌa xinlokꞌ can 
jun vulef, y nicꞌatzin richin yibe chutzꞌetic. 19 Cꞌo chic jun ri can que chukaꞌ riꞌ 
xubij: Tabanaꞌ utzil tabij chire ri avajaf chi man yitiquir ta yibe, roma ecꞌo voꞌoꞌ 
cꞌulaj nuváquix richin samaj xenlokꞌ, y nicꞌatzin richin yentejtobej. 20 Y cꞌo chic 
cꞌa jun ri xubij-pe, chi man nitiquir ta nibe roma xa cꞌa xcꞌuleꞌ. 21 Y tok ri samajel 
ri takon-el xtzolin-apo riqꞌuin ri rajaf, ronojel cꞌa ri xbix-pe chire xutzijoj chire. 
Romariꞌ ri rajaf itzel xunaꞌ, y xubij chire ri rusamajel: Vacami cꞌa cabiyin l pa tak 
bey ri cojol jay y quebeꞌamoloꞌ cꞌa pe ri xa man utz ta ri quikꞌaꞌ o ri caken, ri man 
choj ta yebiyin roma e jetzꞌ, ri e moyiꞌ, y chukaꞌ ri xa man jun cꞌo quiqꞌuin. 22 Y 
tok ri samajel xtzolin, xubij cꞌa chire ri rajaf: Xenqꞌuen yan pe ri vinek ri xabij-
el chuve, pero ri chꞌaquet cꞌa qꞌuiy na cꞌo. 23 Y ri rajaf xubij chire: Vacami cꞌa 
cabiyin ri tzaꞌn tak jay el y ri pa tak bey ri yebe jucꞌan chic tinamit, y tabanaꞌ m 

cꞌa chique ri vinek ri yecꞌojeꞌ que tak riꞌ chi quepe pa vachoch, richin queriꞌ ninoj 
re vachoch. 24 Roma yin can kitzij vi ninbij chive chi man jun chic chique ri 
xenvoyoj n pa nabey, ri xtorubanaꞌ ta re vaꞌin reꞌ viqꞌuin, xchaꞌ, xubij ri Jesús.

Ri nicꞌatzin chi nikaben richin nikatzekelbej ri Jesús
25 Y janíla cꞌa vinek ri e tzekelbeyon-el richin ri Jesús. Y tok rijaꞌ xtzuꞌun 

cꞌa can chirij y xerutzꞌet ri vinek riꞌ, xpaꞌeꞌ, y xuchop cꞌa rubixic chique: 
26 Vi cꞌo cꞌa jun ri nipe viqꞌuin richin noc nutijoxel, cꞌo cꞌa chi ja yin ri 
más ta yirajoꞌ. o Man rucꞌamon ta cꞌa chi ja ta ri rute-rutataꞌ ri más yerajoꞌ 
que chinuvech yin. Ni man rucꞌamon ta cꞌa chukaꞌ chi ja ta ri rixjayil, 
ri e ralcꞌual, ri e rachꞌalal o rijaꞌ mismo ri más nrajo-ka-riꞌ. Cꞌo cꞌa chi ja 
yin ri más yirajoꞌ ta. Roma vi man que ta riꞌ ri nuben, man nitiquir ta cꞌa 
noc nutijoxel. 27 Ri vinek ri can nrajo-vi noc nutijoxel, nicꞌatzin chi man 
tupokonaj p nucꞌovisaj tijoj-pokonal voma yin, achiꞌel xa ta can benek 
chuxeꞌ ru-cruz. Jacꞌa ri vinek ri xa nupokonaj nucꞌovisaj tijoj-pokonal voma 
yin y man nrajoꞌ ta yirutzekelbej, man nitiquir ta noc nutijoxel. 28 Roma 
tok cꞌo jun chive rix ri nrajoꞌ nuben jun jay q nim, ¿man cami nitzꞌuyeꞌ ta 
jubaꞌ richin chi nuchꞌob janipeꞌ mero xticꞌatzin chire, y vi can cꞌo ronojel 
riqꞌuin richin nuqꞌuis rubanic o xa man nitiquir ta? 29 Roma vi xaxe ri 
ru-cimiento ri jay nitiquir nuya-ka y nupabaꞌ can ri samaj chiriꞌ, xquepe 
cꞌa ri vinek xtiquitzeꞌej, 30 y xtiquibilaꞌ cꞌa: La jun achin laꞌ xrajoꞌ xupabaꞌ 
jun jay, y xa man xtiquir ta chic, xquechaꞌ. 31 O vi jun kꞌatoy-tzij ri nibix 
rey chire, cꞌo chi nuben oyoval riqꞌuin jun chic rey, ¿man cami nitzꞌuyeꞌ ta 
jubaꞌ richin queriꞌ nuchꞌob vi lajuj mil ru-soldados yetiquir niquiben oyoval 
quiqꞌuin ri juvinek mil soldados ri e rucꞌamon-pe ri jun chic rey? 32 Y vi 
nuchꞌob chi man nitiquir ta, rijaꞌ yerutek achiꞌaꞌ chucꞌulic ri rey, tok xa cꞌa 
man jani rutzijol nokaꞌ. Y ri achiꞌaꞌ ri yebe chucꞌulic nequicꞌutuj utzil chire 
chi man nicajoꞌ ta oyoval. r 33 Romariꞌ, vi jun chive rix nrajoꞌ noc nutijoxel, 
cꞌo cꞌa chi nuchꞌob nabey chi cꞌo chi nuyaꞌ s can ronojel ri cꞌo riqꞌuin. Vi 
man nuben ta queriꞌ, man nitiquir ta noc nutijoxel.

Tok ri atzꞌan man natzꞌamin ta chic
34 Ri atzꞌan yalan jebel. Y vi ta re atzꞌan reꞌ niqꞌuis t ta el ri ratzꞌamil, 

¿achique ta cꞌa rubanic richin queriꞌ nitzolin ta chic pe ri ratzꞌamil? 35 Jun 
atzꞌan ri man natzꞌamin ta chic, man utz ta nucusex achiꞌel nucusex ri 
ulef, ni man utz ta chukaꞌ nucusex achiꞌel ri kꞌayis richin nikꞌayisex jun 
ulef. Xa nitorix-el, roma man jun chic nicꞌatzin-vi. Rix ri cꞌo ivacꞌaxabal, 
can tivacꞌaxaj cꞌa ri xinbij-ka, xchaꞌ ri Jesús.

Jun cꞌambel-tzij chirij jun carneꞌl sachinek can

15  1 Y conojel cꞌa ri achiꞌaꞌ moloy tak alcaval y ri chꞌakaꞌ chic vinek ri 
nibix aj-maquiꞌ chique, yeꞌapon u cꞌa apo riqꞌuin ri Jesús. Re vinek 

cꞌa reꞌ yeꞌapon riqꞌuin ri Jesús richin nicacꞌaxaj ri ruchꞌabel ri Dios ri nutzijoj. 
2 Y roma ja quivech vinek reꞌ ri yeꞌapon riqꞌuin ri Jesús, ri achiꞌaꞌ fariseos y 
ri etamanelaꞌ chirij ri ley janíla cꞌa niquibij chirij ri Jesús. Y niquibilaꞌ cꞌa: Re 
Jesús junan v ruvech quiqꞌuin ri aj-maquiꞌ. Roma man xe ta ri jebel quicꞌulic 
nuben, xa can nibe chukaꞌ quiqꞌuin ri chi tak cachoch richin nevaꞌ, yechaꞌ.

3 Roma cꞌa riꞌ ri Jesús xuchop cꞌa rubixic jun cꞌambel-tzij chiquivech, y 
xubij: 4 Vi ta jun chive rix ri ecꞌo ta jun ciento rucarneꞌl y nisach ta can jun 
tok e rucꞌuan-el richin yeruyukꞌuj, ¿man cami yeruyaꞌ ta can jubaꞌ ri chꞌakaꞌ 
chic rucarneꞌl ri chiriꞌ pa juyuꞌ, chucanoxic w ri jun? Jaꞌ, queriꞌ nuben. 5 Y tok 
nerila-pe ri carneꞌl riꞌ, nuyaꞌ cꞌa pe chuvi-ruteleꞌn. x Can niquicot-vi cꞌa roma ri 
xril-pe. 6 Y tok napon chirachoch, yeroyoj ri vinek retaman quivech, y yeroyoj 
chukaꞌ ri ru-vecinos, y nubij cꞌa chique: Quixquicot cꞌa viqꞌuin re vacami, 
roma ri nucarneꞌl ri sachinek can, xinvil-pe. y 7 Y can kitzij cꞌa ninbij chive, chi 
chilaꞌ chicaj cꞌo quicoten tok ecꞌo noventa y nueve vinek ri choj quicꞌaslen, 
ri xa tzolijinek chic pe quicꞌuꞌx riqꞌuin ri Dios. Pero cꞌo más quicoten ri chilaꞌ 
chicaj, tok cꞌo jun aj-mac ri nitzolin-pe rucꞌuꞌx riqꞌuin ri Dios.

Cꞌambel-tzij chirij jubaꞌ mero sachinek
8 O vi cꞌo ta jun ixok ri cꞌo lajuj fichas riqꞌuin, y chire ri lajuj fichas riꞌ 

nutzek ta jun, ri chiriꞌ pa rachoch, ¿man cami nutzij ta jun kꞌakꞌ ri ixok 
riꞌ, richin nucanoj ri ru-mero? ¿Y man cami numes ta rupan ri rachoch 
chucanoxic ri ru-mero? Jaꞌ, queriꞌ nuben. 9 Y tok nril, yeroyoj ri vinek 
ri retaman quivech, y yeroyoj chukaꞌ ri ru-vecinos, y nubij cꞌa chique: 
Quixquicot cꞌa viqꞌuin, roma ri nu-mero ri sachinek, xinvil yan. 10 Y can 
kitzij cꞌa ninbij chive, chi tok cꞌo jun aj-mac nitzolin-pe rucꞌuꞌx riqꞌuin ri Dios, 
chiquivech chukaꞌ ri ángeles z richin ri Dios janíla quicoten, xchaꞌ ri Jesús.

Ri cꞌambel-tzij chirij jun alaꞌ ri xmacun chuvech ri rutataꞌ
11 Y ri Jesús xubij cꞌa chukaꞌ chique: Cꞌo cꞌa jun achin ri ecꞌo e caꞌiꞌ rucꞌajol. 

12 Y jun kꞌij ri chakꞌlaxel-alaꞌ xubij cꞌa chire ri rutataꞌ: Táta, yin ninvajoꞌ yan 
ri verencia, y tayaꞌ cꞌa chuve ri nel-apo chikavech riqꞌuin ri nunimal, xchaꞌ. 
Y ri tataꞌaj can xujech na vi ri herencia chiquivech che caꞌiꞌ. 13 Cꞌa jubaꞌ riꞌ, 
ri chakꞌlaxel-alaꞌ xucꞌayilaꞌ can ronojel ri xrichinaj. Can qꞌuiy cꞌa ri mero ri 
xumol-el, y cꞌariꞌ xbe pa jun chic ruvachꞌulef ri nej cꞌo-vi: Y tok cꞌo chic ri 
chiriꞌ, xucꞌuaj cꞌa jun itzel a cꞌaslen, y romariꞌ janíla qꞌuiy mero ri nuqꞌuis. 

14 Rijaꞌ xuqꞌuis cꞌa ronojel ri ru-mero. Y jariꞌ tok xpe jun nima-vayjal chupan 
ri ruvachꞌulef ri cꞌo-vi. Y ri alaꞌ riꞌ qꞌuiy cꞌa ri xbecꞌatzin-pe chire. 15 Y romariꞌ 
xberusuju-riꞌ pa samaj riqꞌuin jun achin aj chiriꞌ chupan ri ruvachꞌulef riꞌ, y 
ri achin xutek-el cꞌa pa rulef y yukꞌun ak ri cꞌo chi nerubanaꞌ. 16 Y roma ri 
janíla vayjal cꞌo chire re alaꞌ reꞌ, can nurayij cꞌa nutej ri niquitej ri ak. Pero 
man jun vinek ri niyoꞌon ta chire. 17 Y re alaꞌ reꞌ, cꞌariꞌ xtzolin-pe rucꞌuꞌx, y 
xuchꞌob-ka: Ri e rusamajelaꞌ ri nataꞌ man niquitej ta vayjal, roma cꞌo qꞌuiy 
quivay. Pero yin yiquen yan ka (yicom yan ka) roma vayjal vaveꞌ. 18 Más utz 
quitzolin b na riqꞌuin ri nataꞌ, y xtinbij cꞌa chire: Táta, ximacun chuvech ri 
Dios, y can ximacun chukaꞌ chavech rat. 19 Man chic cꞌa rucꞌamon ta nabij 
acꞌajol chuve. Más utz tabanaꞌ chuve chi yinoc jun asamajel, xchaꞌ ri pa 
ránima. 20 Y can xuchop na vi el bey chirachoch, cꞌa riqꞌuin ri rutataꞌ.

Y cꞌa nej na cꞌa cꞌo-vi ri alaꞌ che ri rachoch, tok ri tataꞌaj xutzꞌet yan ri 
rucꞌajol, y janíla cꞌa xujoyovaj c ruvech. Romariꞌ junanin xbe chucꞌulic, 
xukꞌetej y xutzꞌubaj (xutzꞌumaj). 21 Y ri alaꞌ can jacꞌariꞌ xubij chire ri 
rutataꞌ: Táta, ximacun d chuvech ri Dios, y can ximacun chukaꞌ chavech rat. 
Man chic cꞌa rucꞌamon ta chi nabij acꞌajol chuve. 22 Pero ri tataꞌaj xubij cꞌa 
chique ri rusamajelaꞌ: Tivelesaj-pe ri tziek más jebel y tivikaꞌ e (tivekaꞌ) re 
nucꞌajol. Tiyaꞌ jun anillo chuvi-rukꞌaꞌ y tiyaꞌ chukaꞌ ruxajab chiraken. 23 Y 
teꞌicꞌamaꞌ cꞌa pe chukaꞌ ri ti váquix ri tiojirisan, y ticamisaj-ka. Tikabanaꞌ 
cꞌa jun nimakꞌij, y kojvaꞌ. 24 Roma tok ninbij cꞌa yin riꞌ, chi re jun nucꞌajol 
reꞌ caminek f chic, pero vacami achiꞌel cꞌastajinek chic pe. Rusachon cꞌa el 
riꞌ, pero xokaꞌ chic kiqꞌuin, xchaꞌ ri tataꞌaj. Y jacꞌariꞌ xtiquir ri nimakꞌij.

25 Y tok najin cꞌa ri nimakꞌij, ri nimalaxel-alaꞌ nisamej pa juyuꞌ. Y tok xtzolin cꞌa 
pe y napon yan pa jay, xracꞌaxaj cꞌa chi cꞌo nimakꞌij najin. 26 Romariꞌ rijaꞌ xroyoj jun 
chique ri quisamajelaꞌ y xucꞌutuj chire: ¿Achique xbanatej? ¿Y achique roma tok cꞌo 
nimakꞌij? 27 Y ri samajel xubij chire: Roma xtzolin-pe ri achakꞌ, y utz ruvech xtzolin-
pe. Romariꞌ ri atataꞌ xutek rucamisaxic ri ti váquix ri tiojirisan. 28 Tok xracꞌaxaj 
ri queriꞌ ri nimalaxel-alaꞌ, xyacatej royoval, g y man nrajoꞌ ta cꞌa noc-apo ri pa jay. 
Xbeꞌel cꞌa pe ri rutataꞌ, y nubochilaꞌ cꞌa, richin queriꞌ noc ta apo. 29 Pero man xrajoꞌ 
ta. Rijaꞌ xa xubij cꞌa chire ri rutataꞌ: Yin can jantapeꞌ yisamej aviqꞌuin y man jun bey 
ri man ta nuniman atzij. Y man riqꞌuin riꞌ, man jun ri ayoꞌon ta chuve. Stapeꞌ ta jun 
ti cabra, richin nikaben ta jun nimakꞌij quiqꞌuin ri vachibil, pero riꞌ can man jun. h 
30 Y vacami rat xacamisaj-ka ri ti váquix tiꞌoj, xaxe roma xtzolin-pe re jun acꞌajol 
reꞌ, ri xa xberuqꞌuisaꞌ yan can ronojel ri abeyomel, quiqꞌuin ixokiꞌ ri man choj 
ta quicꞌaslen, xchaꞌ. 31 Y ri tataꞌaj xubij: Nucꞌajol, xchaꞌ cꞌa chire. Rat, can viqꞌuin 
atcꞌo-vi. i Romariꞌ ronojel ri cꞌo, can avichin vi rat. 32 Pero re achakꞌ reꞌ can caminek 
vi chic chinuvech yin riꞌ, y vacami achiꞌel cꞌastajinek chic pe, chinuvech yin. 

Rusachon cꞌa el riꞌ, y vacami xokaꞌ chic kiqꞌuin. Y romariꞌ cꞌo cꞌa chi cꞌo nimakꞌij y 
quicoten j ri pa tak kánima, xchaꞌ ri tataꞌaj riꞌ, xubij ri Jesús.

Cꞌambel-tzij chirij jun samajel ri man utz ta xuben

16  1 Ri Jesús xubij cꞌa chukaꞌ chique ri rutijoxelaꞌ: Cꞌo cꞌa jun achin 
beyon. Y re beyon reꞌ cꞌo cꞌa jun rusamajel ri cꞌo pa ruviꞌ ronojel 

ri rubeyomel rijaꞌ. Y chire ri achin beyon xtzijox cꞌa chi ri rusamajel ri 
cꞌo pa ruviꞌ ronojel ri cꞌo riqꞌuin, najin cꞌa chuqꞌuisic ronojel rubeyomel. 
2 Y ri patrón xutek cꞌa royoxic ri samajel riꞌ. Y tok xokaꞌ cꞌa ri samajel, ri 
patrón xubij chire: ¿Achique nabij chuve chirij ri nitzijox chavij? Vacami 
cꞌa ninvajoꞌ nintzꞌet achique rubanon k ronojel ri beyomel pan akꞌaꞌ, 
roma ri asamaj jareꞌ xqꞌuis can vaveꞌ, xchaꞌ ri patrón chire. 3 Y ri samajel 
xuchꞌob cꞌa ka pa ránima: ¿Achique ninben? Roma re nu-patrón nrelesaj 
nusamaj. Y ninben ta cꞌa jun chic ruvech nusamaj ri nrajoꞌ uchukꞌaꞌ, 
pero man yitiquir ta chic. Yinoc ta cꞌutuy-limosna pa tak bey, pero 
yiqꞌuix. 4 Tok xchꞌobotej chuvech, xubij: Vacami vetaman chic achique ri 
xtinben, richin queriꞌ ecꞌo yecꞌulun vichin ri pa tak cachoch, tok xtelesex 
can re nusamaj. 5 Re samajel cꞌa reꞌ xeroyoj chiquijujunal ri cꞌo quicꞌas 
riqꞌuin ri ru-patrón, y xucꞌutuj cꞌa chire ri nabey: ¿Achique cꞌa ri acꞌas, y 
janipeꞌ? 6 Y ri achin aj-cꞌas xubij cꞌa: Yin cꞌo jun ciento barril aceite l olivo 
nucꞌas, xchaꞌ. Y ri rusamajel ri beyon achin xubij cꞌa chire ri aj-cꞌas: Ja 
ruvujil ri acꞌas reꞌ. Y vacami aninek catzꞌuye-ka y tabanaꞌ chic can jun. 
Y chupan ri jun chic vuj ri xtaben, tabanaꞌ cꞌa ka chupan chi xa nicꞌaj 
ciento barril aceite ri acꞌas. 7 Y tok xapon chic cꞌa jun aj-cꞌas, ri samajel 
xucꞌutuj cꞌa chire: Y rat ¿achique ri acꞌas y janipeꞌ? Ri aj-cꞌas xubij: Yin 
vakxakiꞌ ciento quintal trigo nucꞌas, xchaꞌ. Y ri samajel xubij chire: Ja 
ruvujil ri acꞌas reꞌ, y vacami catzꞌuye-ka y tabanaꞌ chic jun. Y chupan ri 
jun chic vuj ri xtaben, tabana-ka chupan chi xa vakiꞌ ciento riqꞌuin nicꞌaj 
ri acꞌas, xchaꞌ. 8 Y tok ri ru-patrón xracꞌaxaj ri nuben ri jun itzel samajel 
riꞌ, xubij: Cꞌo runaꞌoj, xchaꞌ. Y achiꞌel cꞌa ri achin riꞌ, e queriꞌ ri vinek ri 
cꞌa quicukuban na quicꞌuꞌx riqꞌuin ri ruvachꞌulef. Can janíla vi e novinek 
quiqꞌuin ri vinek ri man quiniman ta ri Dios. Y can más e novinek re 
vinek reꞌ, que chiquivech ri quiniman ri Dios y e richin chic ri sakil. m

9 Y yin ninbij cꞌa chive, xchaꞌ ri Jesús. Qꞌuiy bey ri beyomel richin 
re ruvachꞌulef, man utz ta rucusaxic niban coma ri vinek. Jacꞌa vi can 
pan ikꞌaꞌ rix ri ralcꞌual chic ri Dios cꞌo-vi re beyomel reꞌ, can ticusaj n 
cꞌa richin chi yeꞌitoꞌ ri nicꞌatzin quitoꞌic. Richin queriꞌ tok ri ibeyomel 
xtiqꞌuis, xquixcꞌul cꞌa ri chilaꞌ chicaj, chupan ri jay ri man jun bey 
xqueqꞌuis.

SAN LUCAS 15 ,  16  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



213

 

o Mt. 25:21; Lc. 19:17. p Ef. 3:8; Ap. 3:18. q Mt. 6:24. r Mt. 23:14. s 1 S. 16:7; Sal. 
7:9; Jer. 17:10; Lc. 10:29; 11:39, 40; Stg. 2:21-25; 4:4; Ap. 2:23. t Mt. 11:12. u Sal. 
102:26, 27; Is. 40:8; 51:6; 1 P. 1:25. v 1 Co. 7:10. 

10 Jun ri can utz nuben riqꞌuin jun cosa ri xa manek más rejkalen, can 
utz o cꞌa chukaꞌ xtuben riqꞌuin ri can janíla rejkalen. Jacꞌa ri xa man utz ta 
nuben riqꞌuin jun cosa ri xa manek más rejkalen, xa que chukaꞌ riꞌ xtuben 
riqꞌuin ri can cꞌo-vi rejkalen. 11 Y vi riqꞌuin ri beyomel richin re ruvachꞌulef, 
rix man utz ta niben, ¿xtujech p cami ri Dios ri kitzij beyomel pan ikꞌaꞌ? 
12 Roma vi xa man utz ta niben riqꞌuin ri beyomel richin re ruvachꞌulef ri 
uxkanen can pan ikꞌaꞌ, cꞌa ta laꞌ chic cꞌa chi utz ta niben riqꞌuin ri kitzij 
beyomel, vi ta nijach chive roma ri Dios, beyomel ri can ivichin vi rix.

13 Y man jun cꞌa samajel q ri e caꞌiꞌ ta rajaf y nitiquir ta nisamej quiqꞌuin 
che caꞌiꞌ pa jun bey. Roma vi nrajoꞌ jun chique ri rajaf, nretzelaj chic can 
ri jun. Y vi can nunimaj rutzij ri jun, man nitiquir ta nuben queriꞌ riqꞌuin 
ri jun chic. Y que cꞌa riꞌ, manek modo chi cꞌo ta jun ri benek ránima chirij 
ri beyomel, y nrajoꞌ ta chukaꞌ nuben ri nrajoꞌ ri Dios, xchaꞌ ri Jesús.

14 Y ri achiꞌaꞌ fariseos xcacꞌaxaj cꞌa ri xubij ri Jesús, romariꞌ xquibanala-apo 
quipalej chuvech, roma rijeꞌ can benek r cánima chirij ri beyomel. 15 Y ri Jesús 
xubij chique: Rix can nibananej chiquivech ri vinek chi can janíla ix choj. 
Pero ri Dios retaman achique ri cꞌo s pan ivánima, y man utz ta yixrutzꞌet. Y riꞌ 
stapeꞌ janipeꞌ jebel yixtzꞌet y stapeꞌ chukaꞌ janipeꞌ ix nimirisan coma ri vinek.

Ri ruchꞌabel ri Dios man xtiqꞌuis ta
16 Y tok cꞌa man jani cꞌa tuchop samaj ri Juan ri Bautista, can cꞌa ja na 

cꞌa ri ley richin ri Moisés ri nitzijox. Y can cꞌa ja na chukaꞌ ri ruchꞌabel ri 
Dios ri tzꞌiban can coma ri achiꞌaꞌ ri xekꞌalajirisan ri bin chique roma ri 
Dios chupan ri ojer can tiempo, can cꞌa ja na cꞌa chukaꞌ riꞌ nitzijox. Jacꞌa 
tok xuchop samaj ri Juan, jariꞌ tok xchap can rutzijoxic ri utzilej ruchꞌabel 
ri Dios ri nichꞌon chirij tok ri vinek yeꞌoc t pa rajavaren o pa rukꞌaꞌ rijaꞌ. Y 
e qꞌuiy cꞌa vinek ri janíla niquitej quikꞌij richin yeꞌoc ri chiriꞌ.

17 Y chukaꞌ ninbij chive, chi más man cꞌayef ta chi re ruvachꞌulef y ri 
caj yeqꞌuis, u que chuvech ri ley. Roma ri nubij chiriꞌ, can cꞌo-vi cꞌa chi 
nibanatej na, y man jun ri que ta riꞌ xticꞌojeꞌ can, xchaꞌ ri Jesús.

Ri vinek e cꞌulan man utz ta niquijech-quiꞌ
18 Y ri Jesús xubij chukaꞌ: Vi cꞌo cꞌa jun achin ri nujech-riꞌ v riqꞌuin ri 

rixjayil y cꞌariꞌ nuqꞌuen chic pe jun ixok, re achin reꞌ nuben mac chuvech 
ri Dios. Y vi cꞌo cꞌa jun achin ri nucꞌuan-el ri ixok ri jachon can roma ri 
rachijil, chukaꞌ ri achin riꞌ nimacun chuvech ri Dios.

w Stg. 2:5. x Mt. 8:11. y Sal. 34:7; 103:20; He. 1:14. z Is. 66:24; Zac. 14:12; Mr. 9:44; 

Jun achin beyon y ri Lázaro
19 Y ri Jesús xubij cꞌa chukaꞌ: Xcꞌojeꞌ cꞌa jun achin ri janíla beyon. Re achin 

reꞌ ruyon cꞌa jebel tak tziek ri jotol cajel ri yerucusalaꞌ, y kꞌij-kꞌij nubanalaꞌ 
nima tak vaꞌin. 20 Pero que chukaꞌ riꞌ xcꞌojeꞌ cꞌa jun achin ri cꞌutuy-limosna y 
nojinek ruchꞌacul riqꞌuin chꞌaꞌc. Rijaꞌ rubiniꞌan Lázaro, y can jacꞌa ri pa ruchi-
rachoch ri beyon nicꞌoje-vi. 21 Ri Lázaro can janíla cꞌa nurayij chi nutej ta ri 
ruchiꞌ tak vey ri yetzak-ka chuxeꞌ ri mesa. Y ri tzꞌiꞌ can yeꞌapon cꞌa riqꞌuin 
churekꞌic ri chꞌaꞌc cꞌo chirij. 22 Y jun kꞌij re cꞌutuy-limosna xquen-el (xcom-el), 
y cꞌa ja ri lugar richin quicoten xapon-vi; w chiriꞌ riqꞌuin ri Abraham. x Can 
cꞌa jacꞌa ri lugar riꞌ xucꞌuex-vi, coma ri ángeles. y Y chukaꞌ cꞌa ri achin beyon 
xquen (xcom), y xmuk. 23 Y tok rijaꞌ nutej chic cꞌa pokonal chupan ri lugar 
ri yeꞌapon-vi ri caminakiꞌ ri man xquinimaj ta el, rijaꞌ xtzuꞌun-pe, y jariꞌ tok 
xutzꞌet ri Abraham, pero cꞌanej cꞌa cꞌo-vi. Xutzꞌet cꞌa chukaꞌ ri Lázaro rakꞌel-
apo chuva-rucꞌuꞌx ri Abraham. 24 Y ri achin beyon riqꞌuin ruchukꞌaꞌ xchꞌon, 
y xubij cꞌa chire ri Abraham: Nataꞌ Abraham, tajoyovaj nuvech. Tabanaꞌ cꞌa 
utzil tabij chire la Lázaro, chi stapeꞌ xe rutzaꞌn jun ruvi-rukꞌaꞌ tuchꞌekebaꞌ, 
y tataka-pe viqꞌuin re vaveꞌ, richin noruyaꞌ can chutzaꞌn vakꞌ. Roma nicꞌat z 
vánima chupan re kꞌakꞌ reꞌ, xchaꞌ. 25 Pero ri Abraham xubij chire: Tokaꞌ cꞌa 
chiꞌacꞌuꞌx rat nucꞌajol, chi tok xacꞌaseꞌ chuvech ri ruvachꞌulef, yalan jebel 
xacꞌovisaj a ri acꞌaslen, y re Lázaro yalan tijoj-pokonal xucꞌovisaj. Pero rijaꞌ 
yalan jebel ri rucꞌaslen ri xorilaꞌ vaveꞌ, y rat xa jun cꞌaslen richin tijoj-pokonal 
xavil. 26 Y chukaꞌ xa cꞌo jun nimalej sivan chikacojol. Romariꞌ, vi cꞌo jun ri 
cꞌo vaveꞌ nrajoꞌ ta napon iviqꞌuin, man nitiquir ta. Y vi ta jun chive rix nrajoꞌ 
nipe vaveꞌ kiqꞌuin roj, man nitiquir b ta chukaꞌ, xchaꞌ ri Abraham. 27 Y ri achin 
beyon xubij cꞌa: Vi queriꞌ, ninvajoꞌ cꞌa nincꞌutuj jun chic utzil chave rat nataꞌ 
Abraham. Tatakaꞌ cꞌa el jubaꞌ ri Lázaro chuvech ri ruvachꞌulef, pa rachoch ri 
nataꞌ. 28 Roma ecꞌo voꞌoꞌ vachꞌalal, y nechꞌon ta quiqꞌuin, richin man quepe 
chupan re jun lugar richin tijoj-pokonal, xchaꞌ. 29 Y ri Abraham xubij chire: 
Rijeꞌ cꞌo ri ruchꞌabel ri Dios ri rutzꞌiban can ri Moisés, c quiqꞌuin. Y cꞌo chukaꞌ 
ruchꞌabel ri Dios ri tzꞌiban can coma ri achiꞌaꞌ ri xekꞌalajirisan ri ruchꞌabel 
ri Dios ojer can. Jacꞌariꞌ ri ticacꞌaxaj, y tiquinimaj, xchaꞌ ri Abraham. 30 Y ri 
achin beyon xubij: Jaꞌ, can kitzij, nataꞌ Abraham. Pero vi cꞌo jun caminek ri 
nicꞌastej-el y napon quiqꞌuin ri vachꞌalal, can xtitzolej-vi quicꞌuꞌx riqꞌuin ri 
Dios, xchaꞌ ri beyon. 31 Pero ri Abraham xubij chire: Vi can man niquinimaj ta 
ri ruchꞌabel ri Dios ri rutzꞌiban can ri Moisés, ni man niquinimaj ta chukaꞌ ri 
ruchꞌabel ri Dios ri quitzꞌiban can ri achiꞌaꞌ ri xekꞌalajirisan ri chꞌabel riꞌ ojer 
can, xa man xtiquinimaj d ta chukaꞌ jun ri nicꞌastej-el chiquicojol ri caminakiꞌ.

Tokꞌex ruvech ri vinek ri nibanon chire jun chic chi nimacun

17  1 Y ri Jesús xubij cꞌa chique ri rutijoxelaꞌ: Can ronojel cꞌa bey cꞌo 
cꞌa ri xtibanon chique ri vinek richin yemacun. Pero ri xtibanon 

chire jun chic vinek chi nimacun, xa tokꞌex e cꞌa ruvech. 2 Y más ta utz 
chire ri jun vinek ri nichꞌobon chi nuben ri etzelal riꞌ, chi ximon ta jun 
nimalej caꞌ chukul y nicꞌak chupan jun nimalej yaꞌ, que chuvech nuben 
chire jun coꞌol chi nitzak pa mac. 3 Romariꞌ rix tichajilaꞌ cꞌa ri icꞌaslen.

Y vi cꞌo jun avachꞌalal cꞌo itzel ri nuben chave, tabij f cꞌa chire. Y vi ri 
nibanon itzel chave norucꞌutuj cuyubel rumac chavech roma xtzolin-pe 
rucꞌuꞌx, tacuyuꞌ g cꞌa rumac. 4 Y vi pa jun kꞌij vukuꞌ h ta bey cꞌo itzel nuben 
chave y chi vukuꞌ bey nitzolin ta pe rucꞌuꞌx y nipe aviqꞌuin y nubij chave: 
Tacuyu-tasachaꞌ numac, can rucꞌamon chi nacuy rumac, xchaꞌ ri Jesús.

Vi nicukubaꞌ icꞌuꞌx riqꞌuin ri Dios, qꞌuiy ri yixtiquir niben
5 Y ri apóstoles xquibij cꞌa chire ri Ajaf Jesús: Tabanaꞌ cꞌa chike chi 

nikacukubaꞌ ta más kacꞌuꞌx riqꞌuin ri Dios.
6 Pero ri Ajaf Jesús xubij chique: Vi rix icukuban i icꞌuꞌx riqꞌuin ri Dios, 

stapeꞌ ta jubaꞌ oc achiꞌel jun ti ijaꞌtz richin ri mostaza, y nibij ta chire 
re cheꞌ rubiniꞌan sicómoro chi tel-el vaveꞌ y tikꞌax chupan ri nimalej yaꞌ 
richin nerutica-riꞌ chiriꞌ, re cheꞌ reꞌ can nunimaj ta vi itzij.

Ri rucꞌamon chi nuben jun samajel
7 Y vi cꞌo ta cꞌa jun chive rix ri cꞌo ta jun ri can samajel vi riqꞌuin, y 

rutakon ta el pa juyuꞌ pan arado o yukꞌuy quichin carneꞌl, ¿can xe cami tok 
nitzolin-pe, can ja cami riꞌ xtubij chire: Catoc pa jay, catzꞌuyeꞌ pa mesa y 
cavaꞌ? Man jun bey riꞌ. 8 ¿Man cami nabij ta chire: Tachojmirisaj ri xtintej 
re vacami tikakꞌij, y tachojmirisaj chukaꞌ aviꞌ rat richin queriꞌ yinavilij-pe re 
yivaꞌ y yinucꞌyaꞌ, y can cꞌa tok yicolaj na yin, cꞌariꞌ cavaꞌ y catucꞌyaꞌ rat? 9 ¿Y 
namatioxij cami chire ri samajel roma xuben ri xabij chire? Man jun. 10 Y 
can achiꞌel ri samajel riꞌ, queriꞌ chukaꞌ rix. Tok ibanon chic ri samaj ri nubij ri 
Dios chive, tibij: Roj oj samajelaꞌ ri man jun yojcꞌatzin-vi. j Roma xaxe ri bin k 
chike, xaxe riꞌ ri xkaben, quixchaꞌ, xchaꞌ ri Jesús chique ri rutijoxelaꞌ.

Tok ri Jesús xerucꞌachojirisaj e lajuj achiꞌaꞌ ri cꞌo ri yabil lepra chiquij
11 Y tok ri Jesús rachibilan ri rutijoxelaꞌ xuchop chic el bey pa Jerusalem, xkꞌax 

cꞌa chiquicojol ri lugar Samaria l y ri Galilea. 12 Y tok xapon pa jun ti tinamit, ecꞌo 
cꞌa e lajuj achiꞌaꞌ ri cꞌo ri yabil ri rubiniꞌan lepra chique. Ri achiꞌaꞌ riꞌ xebecꞌulun-pe, 

pero cꞌa nej m xepaꞌe-vi chire ri Jesús. 13 Y tok xechꞌon cꞌa, riqꞌuin cuchukꞌaꞌ xechꞌon-
apo chire ri Jesús y xquibij: Ajaf, tajoyovaj kavech roma re kabanon, xechaꞌ.

14 Y ri Jesús can xerutzu-vi cꞌa y xubij chique: Quixbiyin cꞌa y teꞌicꞌutu-
iviꞌ n chiquivech ri sacerdotes, xcha-el ri Jesús chique.

Y tok quichapon cꞌa el binen richin nequicꞌutu-quiꞌ chiquivech ri 
sacerdotes, ri quiyabil xqꞌuis-el y xechꞌajchꞌojir cꞌa. 15 Y jun cꞌa chique ri e 
lajuj achiꞌaꞌ, tok xutzꞌet chi can xcꞌachojirisex-vi chire ri ruyabil, rijaꞌ xtzolin. 
Y janíla cꞌa nuyaꞌ rukꞌij-rucꞌojlen o ri Dios, y can riqꞌuin cꞌa ruchukꞌaꞌ nichꞌon 
tok nuyaꞌ rukꞌij ri Dios. 16 Y tok xapon riqꞌuin ri Jesús, xxuqueꞌ chuvech 
y xulucuba-ka-riꞌ, y janíla cꞌa numatioxij chire ri Jesús. Re achin cꞌa reꞌ 
aj-Samaria. p 17 Y ri Jesús xubij: ¿Man e lajuj ta cꞌa ri xqꞌuis-el ri quiyabil y 
xechꞌajchꞌojir? ¿Y ri belejeꞌ chic? 18 ¿Can man jun chic cꞌa ri xtzolin ta pe 
richin chi nuyaꞌ rukꞌij-rucꞌojlen ri Dios? ¿Xaxe cami re man israelita ta ri 
xtzolin-pe richin chi nuyaꞌ rukꞌij-rucꞌojlen ri Dios? xchaꞌ ri Jesús.

19 Y ri Jesús xubij chukaꞌ chire ri achin aj-Samaria: Cayacatej y cabiyin 
cꞌa. Xacꞌachoj roma can xacukubaꞌ q acꞌuꞌx viqꞌuin, xchaꞌ chire.

Ri utzilej rukꞌatbel-tzij ri Dios cꞌo chic
20 Y ri achiꞌaꞌ fariseos xquicꞌutuj cꞌa chire ri Jesús chi jampeꞌ cꞌa xtokaꞌ ri 

utzilej kꞌatbel-tzij richin ri Dios richin pa rukꞌaꞌ rijaꞌ yojcꞌoje-vi. Y ri Jesús 
xubij cꞌa chique: Man xtinabex ta jampeꞌ xtokaꞌ, roma ri rukꞌatbel-tzij r ri 
Dios man tzꞌetel ta. 21 Y man cꞌa jun xtibin ta chi jareꞌ cꞌo vaveꞌ, o jalaꞌ cꞌo 
chilaꞌ, roma ri rukꞌatbel-tzij ri Dios cꞌo s chic iviqꞌuin, xchaꞌ ri Jesús.

22 Y rijaꞌ xchꞌon cꞌa chique ri rutijoxelaꞌ, y xubij: Xqueꞌokaꞌ t cꞌa ri kꞌij tok rix 
xtivajoꞌ chi stapeꞌ xaxe jun kꞌij yicꞌojeꞌ ta chic iviqꞌuin, yin ri xinalex chiꞌicojol. 
Pero man jani yinitzꞌet ta. 23 Y can ecꞌo cꞌa ri xquebin chive: Jareꞌ cꞌo vaveꞌ. Jalaꞌ 
cꞌo chilaꞌ. Pero rix man u cꞌa quixbe quiqꞌuin, ni man cꞌa chukaꞌ queꞌitzekelbej. 
24 Roma tok xtapon ri kꞌij chi yin ri xinalex chiꞌicojol yipe chic jun bey, xquinokaꞌ 
achiꞌel jun coyopaꞌ, ri nikꞌalajin v jebel roma nusakirisaj ri caj. 25 Pero nabey cꞌo 
cꞌa chi nincꞌovisaj na qꞌuiy tijoj-pokonal, w y cꞌo cꞌa chukaꞌ chi yinetzelex coma 
ri vinek richin re tiempo reꞌ, re ojcꞌo vacami. 26 Y ri kꞌij cꞌa tok xquipe, yin ri 
xinalex chiꞌicojol, can xtibanatej x cꞌa chukaꞌ achiꞌel ri xcꞌulvachitej chupan ri 
kꞌij tok xcꞌaseꞌ ri Noé. y 27 Chupan cꞌa ri ru-tiempo ri Noé, ri vinek man jun chic 
cꞌa ri janíla ta rejkalen chiquivech. Rijeꞌ xa jacꞌa ri quivay-cucꞌyaꞌ ri niquichꞌob, 
chukaꞌ ri cꞌulubic, ri yeyatej chukaꞌ quimiꞌal-quicꞌajol richin yecꞌuleꞌ. Jariꞌ ri 
yequichꞌobolaꞌ rijaꞌ, tok xapon cꞌa ri kꞌij richin chi ri Noé y ri e aj pa rachoch 
xeꞌoc chupan ri nimalej barco, y xuchop ri camic job. Y ri chꞌakaꞌ chic vinek, can 

conojel xequen (xecom). 28 Y can que cꞌa chukaꞌ riꞌ xcꞌulvachitej pa ru-tiempo 
ri Lot. z Ri vinek xa benek cꞌa cánima riqꞌuin ri quivaꞌin, riqꞌuin ri achique 
yequikumulaꞌ, riqꞌuin ri quilokꞌoj, ri quicꞌayij, ri quiticoj y ri paban tak jay. 29 Y ri 
kꞌij tok ri Lot y ri e aj pa rachoch xquiyaꞌ can ri tinamit Sodoma, xkaꞌ cꞌa can kꞌakꞌ 
y azufre pa ruviꞌ ri tinamit. a Can achiꞌel cꞌa job xuben tok xka-pe ri chicaj, y can 
conojel vinek ri ecꞌo chiriꞌ xeruqꞌuis kꞌakꞌ. 30 Y ri kꞌij cꞌa tok yin ri xinalex chiꞌicojol 
xquinocꞌulun b chic ka re vaveꞌ chuvech re ruvachꞌulef, janíla cꞌa e qꞌuiy vinek ri 
xa riqꞌuin ronojel ri cꞌo quiqꞌuin benek-vi cánima. Y romariꞌ xtikaꞌ rucꞌayeval pa 
quiviꞌ. Can xtiquicꞌulvachij cꞌa achiꞌel ri xecꞌojeꞌ pa tinamit Sodoma.

31 Ri xa nuxlan pa ruqꞌuisibel vik (vek) chire ri rachoch tok napon ri kꞌij riꞌ, choj 
queriꞌ tanmej-el. Man chic toc-apo ri pa rachoch richin chi cꞌo na ri nerucꞌama-
pe. c Y vi cꞌo cꞌa chukaꞌ jun ri nisamej pa juyuꞌ chupan ri kꞌij riꞌ, man chic titzolej ri 
chuva-rachoch. 32 Roma xaxe cꞌa tokaꞌ chiꞌicꞌuꞌx ri xucꞌulvachij d ri rixjayil ri Lot, tok 
xporox ri tinamit Sodoma roma ri Dios. 33 Ri can yalan cꞌa nupokonaj e ri rucꞌaslen 
re vaveꞌ chuvech re ruvachꞌulef, man xtril ta rucꞌaslen richin jantapeꞌ. Jacꞌa ri man 
nupokonaj ta ri rucꞌaslen richin re vaveꞌ, ri rucꞌaslen can man xtiqꞌuis ta.

34 Y tok yin xquipe chic jun bey, vi ecꞌo e caꞌiꞌ yever pa jun chꞌat, jun 
runiman y jun man runiman ta, xaxe cꞌa jun chique rijeꞌ ri xtucꞌuex-el f y 
ri jun chic xticꞌojeꞌ can. 35 Y vi ecꞌo cꞌa e caꞌiꞌ ixokiꞌ ri junan yequeꞌen, g y 
xaxe jun ri runiman, xa jun cꞌa ri xtucꞌuex-el y ri jun chic xticꞌojeꞌ can. 36 Y 
vi ecꞌo e caꞌiꞌ achiꞌaꞌ ri junan chukaꞌ ecꞌo pa samaj ri pa juyuꞌ, y xaxe jun ri 
runiman, xaxe cꞌa chukaꞌ jun ri xtucꞌuex-el y ri jun chic xticꞌojeꞌ can.

37 Y tok ri tijoxelaꞌ cacꞌaxan chic ka ri xubij ri Jesús, xquicꞌutuj chire: 
Ajaf, ¿acuchi cꞌa xticꞌulvachitej-vi ri queriꞌ riꞌ?

Y ri Jesús xubij cꞌa chique: Ri rukꞌatbel-tzij ri Dios xtikaꞌ acuchi cꞌo-vi ri 
mac. Can xtibanatej cꞌa achiꞌel nibanatej quiqꞌuin ri cꞌuch. Roma ri aj-xicꞌ 
tak chicop riꞌ yekaꞌ h acuchi cꞌo-vi jun caminek chꞌaculaj, xchaꞌ.

Ri cꞌambel-tzij chirij jun malcaꞌn-ixok y jun kꞌatoy-tzij

18  1 Y ri Jesús xutzijoj cꞌa jun cꞌambel-tzij chique ri rutijoxelaꞌ, richin 
chi nucꞌut chiquivech chi can nicꞌatzin-vi chi jantapeꞌ i tiquibanaꞌ 

orar y man tiquimalij rubanic. 2 Rijaꞌ xubij cꞌa chique: Pa jun cꞌa tinamit 
xcꞌojeꞌ jun kꞌatoy-tzij ri can man nuxibij ta riꞌ chuvech ri Dios, y man jun 
chukaꞌ quejkalen ri vinek chuvech. 3 Y chupan cꞌa chukaꞌ ri tinamit riꞌ, cꞌo 
cꞌa jun malcaꞌn-ixok. Y ri malcaꞌn-ixok riꞌ nel-noc cꞌa riqꞌuin ri jun kꞌatoy-tzij 
riꞌ, richin nucꞌutuj utzil chire chi tutoꞌ richin chi nichꞌacon chirij ri banayon 
chꞌaꞌoj chire. 4 Y qꞌuiy cꞌa kꞌij ri xkꞌax, y ri kꞌatoy-tzij man nrajoꞌ ta nutoꞌ ri ixok 
malcaꞌn. Pero jun kꞌij re kꞌatoy-tzij reꞌ xuchꞌob cꞌa ka pa ránima: Stapeꞌ man 

in nimey ta richin ri Dios, ni man jun chukaꞌ quejkalen re vinek chinuvech, 
5 pero roma cꞌa re ixok reꞌ nel-noc re viqꞌuin, tintoꞌ na cꞌa. Roma vi man xtintoꞌ 
ta, xticꞌo j nucꞌuꞌx pa rukꞌaꞌ. Queriꞌ nubij ri cꞌambel-tzij ri xutzijoj ri Jesús.

6 Y cꞌariꞌ ri Ajaf Jesús xubij: Yin vetaman chi rix xivacꞌaxaj ri jebel tak 
chꞌabel ri xerubij ri kꞌatoy-tzij, y rijaꞌ xa man choj ta. 7 Cꞌa ta laꞌ chic cꞌa ri 
Dios chi man ta xquerutoꞌ k ri vinek ri e ruchaꞌon chic rijaꞌ y chi pakꞌij chi 
chakꞌaꞌ niquiben orar. ¿Ri Dios man chanin ta cami xqueruto-pe ri vinek 
ri e ruchaꞌon chic? 8 Yin can ninbij cꞌa chive chi chanin xqueruto-pe. Y tok 
yin ri xinalex chiꞌicojol xquipe l chic jun bey vaveꞌ chuvech re ruvachꞌulef, 
¿cꞌa ecꞌo cami vinek ri quicukuban quicꞌuꞌx riqꞌuin ri Dios? xchaꞌ ri Jesús.

Cꞌambel-tzij chirij jun fariseo y jun moloy-alcaval
9 Y ri Jesús xuyaꞌ chic cꞌa jun cꞌambel-tzij chiquivech ri vinek, roma ecꞌo chique 

rijeꞌ ri niquichꞌob chi janíla e choj, m y yequetzelaj ri chꞌakaꞌ chic vinek. Romariꞌ ri 
Jesús xubij: 10 Ecꞌo cꞌa e caꞌiꞌ achiꞌaꞌ ri xebe pa rachoch ri Dios che oración. Ri jun 
achin, jun chique ri fariseos, y ri jun chic jun moloy-alcaval. 11 Ri achin fariseo 
paꞌel, ruyon nuben orar, y nubij cꞌa chupan ri ru-oración: Dios, matiox ninyaꞌ 
chave roma yin man in junan ta quiqꞌuin ri chꞌakaꞌ chic. Roma ri chꞌakaꞌ chic 
vinek e elekꞌomaꞌ, e canoy quichin chꞌakaꞌ chic ixokiꞌ, y man e choj ta chupan 
ri quicꞌaslen. n Ni man in junan ta cꞌa chukaꞌ riqꞌuin la jun achin moloy-alcaval 
laꞌ. 12 Roma yin can caꞌiꞌ kꞌij pa jun semana ri man yivaꞌ ta, richin ninben orar. 
Y ronojel ri ninchꞌec, lajuj ninben chire, y jun chire riꞌ ninyaꞌ chave rat, xchaꞌ ri 
fariseo pa ru-oración. 13 Y jacꞌa ri moloy-alcaval cꞌa nej xcꞌoje-vi can richin nuben 
orar. Paꞌel cꞌa nuben orar, pero jun lucul-vi chiriꞌ, roma chuvech rijaꞌ can man 
rucꞌamon ta nuyec ri runakꞌ-ruvech chicaj y rijaꞌ nubajilaꞌ cꞌa ruva-rucꞌuꞌx riqꞌuin ri 
rukꞌaꞌ, y nubij cꞌa chire ri Dios: Tajoyovaj nuvech, roma yin in jun aj-mac chavech. 
14 Can kitzij ninbij chive, xchaꞌ ri Jesús, chi ri achin moloy-alcaval xtzolin-el, y 
man jun rumac xcꞌulun can chuvech ri Dios. Jacꞌa ri achin fariseo man que ta riꞌ 
xcꞌulun chuvech ri Dios. Roma xabachique cꞌa ri nunimirisaj-riꞌ, o xtiban cꞌa chire 
chi xtikasex rukꞌij. Jacꞌa ri ruchꞌutinirisan-riꞌ, xtiniminirisex rukꞌij, xchaꞌ ri Jesús.

Ri Jesús yerajoꞌ chukaꞌ ri acꞌualaꞌ
15 Y ri vinek yequicꞌamalaꞌ p cꞌa pe ri acꞌualaꞌ cꞌa riqꞌuin ri Jesús, 

richin nuyaꞌ ta el ri rukꞌaꞌ pa quiviꞌ. Y ri rutijoxelaꞌ ri Jesús xquitzꞌet, y 
xquibij chique ri vinek chi man tiquiben queriꞌ. 16 Pero ri Jesús xeroyoj ri 
rutijoxelaꞌ, y xubij chique: Tiyaꞌ kꞌij richin chi ri acꞌualaꞌ yepe q cꞌa viqꞌuin 
yin, y man queꞌikꞌet. Roma ri xqueꞌoc pa rajavaren o pa rukꞌaꞌ ri Dios, 
xaxe ri e achiꞌel ri acꞌualaꞌ. 17 Y can kitzij cꞌa ninbij chive, chi ri xa man 

niquiben ta achiꞌel ri acꞌualaꞌ richin chi niquijech-quiꞌ pa rukꞌaꞌ ri Dios, 
can man cꞌa xqueꞌoc ta pa rajavaren o pa rukꞌaꞌ ri Dios, xchaꞌ.

Ri achin beyon ri xchꞌon riqꞌuin ri Jesús
18 Y cꞌo cꞌa jun achin ri nim rukꞌij, xucꞌutuj chire ri Jesús: Rat utzilej 

Tijonel, ¿achique cꞌa rucꞌamon chi ninben yin richin chi ninvichinaj r ri 
cꞌaslen ri man qꞌuisel ta? xchaꞌ.

19 Y ri Jesús xubij chire: ¿Achique roma tok nabij utz chuve yin? Roma 
man jun vinek ri utz ta, xa can xe ri Dios ri utz. 20 Y yin ninbij chi rat jebel 
avetaman ri lajuj pixaꞌ ri xuyaꞌ ri Dios pa rukꞌaꞌ ri Moisés ri ojer can, chi 
rat achin ri cꞌo avixjayil man tacanoj jun chic ixok; man cacamisan; man 
catelekꞌ; man tatzꞌuc tzij chirij jun chic vinek; tayaꞌ quikꞌij s ri ate-atataꞌ, xchaꞌ.

21 Y ri achin xubij chire ri Jesús: Cꞌa in coꞌol tok nubanon-pe ronojel 
riꞌ.

22 Tok ri Jesús xracꞌaxaj quereꞌ, xubij: Cꞌa cꞌo jun ri man abanon ta. Man 
atalun ta ri abeyomel chiquivech ri vinek ri man jun cꞌo quiqꞌuin. Tacꞌayij 
cꞌa ronojel ri cꞌo aviqꞌuin y ri rajel tataluj chiquivech ri vinek ri man jun 
cꞌo quiqꞌuin, richin queriꞌ nicꞌojeꞌ t abeyomel chilaꞌ chicaj. Y catampe cꞌa 
viqꞌuin y quinatzekelbej, xchaꞌ ri Jesús.

23 Y tok ri achin xracꞌaxaj ri xubij ri Jesús, janíla xbison pa ránima, 
roma janíla ri beyomel cꞌo riqꞌuin y man nrajoꞌ ta nel pa rukꞌaꞌ. 24 Y tok 
ri Jesús xutzꞌet chi xa xpe janíla bis pa ránima ri achin, xubij: Ri cꞌo 
quibeyomel, u janíla cꞌayef richin chi yeꞌoc pa rajavaren o pa rukꞌaꞌ ri 
Dios. 25 Xa más laꞌek man can ta cꞌayef chi nikꞌax ri jun chicop rubiniꞌan 
camello pa ti rujulil jun bak, que chuvech jun beyon noc ta pa rajavaren 
o pa rukꞌaꞌ ri Dios, xchaꞌ ri Jesús.

26 Ri xeꞌacꞌaxan ri xubij ri Jesús, xquibilaꞌ cꞌa: Vi can achiꞌel ri nubij, 
queriꞌ, man jun xticolotej, xechaꞌ.

27 Y ri Jesús xubij chique: Ri vinek man ronojel ta yetiquir niquiben. 
Jacꞌa ri Dios can ronojel v nitiquir nuben, xchaꞌ chique.

28 Jariꞌ tok xpe ri Pedro xubij: Rat avetaman chi roj kayoꞌon w can ri cꞌo 
kiqꞌuin, richin at katzekelben.

29 Y ri Jesús xubij cꞌa chique: Can kitzij ninbij chive, chi xabachique 
vinek can cꞌo ri xtucꞌul, x vi ruyoꞌon can rachoch, rute-rutataꞌ, rachꞌalal, 
rixjayil o ralcꞌual, richin nuben rusamaj ri Dios y yerutoꞌ ri yeꞌoc pa 
rajavaren o pa rukꞌaꞌ ri Dios. 30 Can qꞌuiy yan cꞌa ri nucꞌul y chupan re 
tiempo re kachapon. Y chupan apo ri jun chic tiempo chikavech apo, can 
xtucꞌul cꞌa ri rucꞌaslen ri xa man qꞌuisel ta. z

Ri Jesús nunataj chic jun bey chi xticamisex
31 Y ri Jesús xaxe cꞌa quiqꞌuin ri cablajuj rutijoxelaꞌ xchꞌon-vi, y xubij: 

Rix ivetaman chi pa tinamit Jerusalem kachapon-vi-el bey, y ri chiriꞌ, 
qꞌuiy cꞌa ri xtiban chuve yin ri xinalex chiꞌicojol. Can ronojel vi cꞌa ri 
tzꞌibatel can chuvij xtibanatej, a can achiꞌel ri quitzꞌiban can ri achiꞌaꞌ 
ri xekꞌalajirisan ri ruchꞌabel ri Dios ojer can. 32 Xquijach b cꞌa pa quikꞌaꞌ 
vinek ri xa man e israelitas ta. Y ri vinek riꞌ xquetzeꞌen chuvij, xtiquibilaꞌ 
pokon tak chꞌabel chuve y xquinquichubaj. 33 Xquinquichꞌey, y cꞌariꞌ 
xquinquicamisaj. Pero pa rox kꞌij xquicꞌastej cꞌa pe, xchaꞌ ri Jesús.

34 Pero ri tijoxelaꞌ can man xkꞌax c ta chiquivech ri xubij ri Jesús. Ri 
chꞌabel riꞌ xa evan cꞌa chiquivech, roma cꞌa riꞌ xaxe choj xcacꞌaxaj y man 
quetaman ta achique nicꞌulun-vi chi tzij.

Ri Jesús nucꞌachojirisaj jun achin moy chiriꞌ pa Jericó
35 Tok ri Jesús noc yan apo ri pa tinamit rubiniꞌan Jericó, d ri chiriꞌ 

chuchi-bey tzꞌuyul cꞌa jun achin. Y re achin cꞌa reꞌ moy, y nucꞌutulaꞌ 
limosna chique ri vinek ri yekꞌax queriꞌ. 36 Y tok re moy reꞌ xracꞌaxaj chi 
sibilej vinek ri yekꞌax-el, xucꞌutuj cꞌa chi achique xcꞌulvachitej. 37 Y xquibij 
chire chi ja ri Jesús aj-Nazaret ri nikꞌax-el queriꞌ. 38 Y ri achin moy riqꞌuin 
ruchukꞌaꞌ xchꞌon, y xubij cꞌa: Tajoyovaj nuvech rat Jesús, ri at riy-rumam 
can ri rey David, xchaꞌ.

39 Y ri vinek cꞌa ri e nabeyejinek-el chuvech ri Jesús, xquibilaꞌ chire ri 
achin chi man chic tichꞌon. Pero rijaꞌ xa riqꞌuin más ruchukꞌaꞌ xchꞌon, 
y xubij: Rat ri riy-rumam can ri rey David, tajoyovaj nuvech roma re 
nubanon, xchaꞌ.

40 Y ri Jesús xracꞌaxaj cꞌa ri ruchꞌabel. Romariꞌ xpaꞌe-ka y xubij chi 
tiquicꞌama-pe. Y tok cꞌamon chic pe ri achin cꞌa riqꞌuin, xucꞌutuj cꞌa chire: 
41 ¿Achique cꞌa ri navajoꞌ?

Y ri achin moy xubij: Ajaf, yin ninvajoꞌ yitzuꞌun, xchaꞌ.
42 Y ri Jesús xubij chire: Catzuꞌun cꞌa. Roma ri xacukubaꞌ acꞌuꞌx, e xacꞌachoj.
43 Y ri achin moy can jacꞌariꞌ tok xtzuꞌun f y xtzeke-el chirij ri Jesús. Re 

achin cꞌa chukaꞌ reꞌ nuyaꞌ rukꞌij-rucꞌojlen ri Dios. g Y conojel ri vinek ri 
xetzꞌeton chi ri moy xtzuꞌun, can xquiyaꞌ cꞌa chukaꞌ rukꞌij-rucꞌojlen ri Dios.

Ri Jesús y ri Zaqueo

19  1 Y jacꞌariꞌ tok ri Jesús rachibilan ri rutijoxelaꞌ xoc-apo ri pa 
tinamit rubiniꞌan Jericó, h y nikꞌax cꞌa el. 2 Y ri chiriꞌ chupan ri 

tinamit riꞌ cꞌo cꞌa jun achin beyon rubiniꞌan Zaqueo. Re achin cꞌa reꞌ, jareꞌ 
ri más rukꞌij que chiquivech ri chꞌakaꞌ chic moloy tak alcaval. 3 Y rijaꞌ can 
nutej cꞌa rukꞌij richin nutzu-el ri Jesús, pero roma cꞌa ri e janíla vinek y xa 
ti coꞌol chukaꞌ oc ri rupalen, xa man nitiquir ta nutzꞌet-el. 4 Romariꞌ rijaꞌ 
junanin xnabeyej-el y xbejoteꞌ pa ruviꞌ jun cheꞌ ri nibix sicómoro chire, 
richin queriꞌ nutzꞌet-el ri Jesús, roma queriꞌ cꞌo chi nikꞌax-vi-el. 5 Y tok ri 
Jesús nikꞌax cꞌa el ri queriꞌ, xtzuꞌun chicaj pa ruviꞌ ri cheꞌ, y xubij cꞌa chire 
ri jotol chiriꞌ: Zaqueo, chanin caka-pe ri chiriꞌ, roma can ja re vacami cꞌo 
chi yinapon chiꞌavachoch, i richin chi yinuxlan jubaꞌ, xchaꞌ chire.

6 Y ri Zaqueo can jariꞌ xka-pe junanin, y riqꞌuin quicoten xucꞌul-apo 
ri Jesús. 7 Tok xbanatej cꞌa quereꞌ, ri vinek niquibilaꞌ cꞌa chi ri Jesús xa 
pa rachoch jun achin aj-mac j xbecanej-vi can. 8 Y ri Zaqueo paꞌel cꞌa tok 
xchꞌon chire ri Ajaf Jesús y xubij cꞌa: Ajaf, vacami nicꞌaj chire ri nubeyomel 
nintaluj chique ri vinek ri man jun cꞌo quiqꞌuin. Y ri vinek ri can cꞌo 
velesan chique, can cajiꞌ k chic cꞌa ri xtintzolij chique, man xe ta chic ri 
xinvelesaj chique, roma yin can xicꞌo ruviꞌ ri mero ri xincꞌutuj chique, man 
xaxe ta chic ri mero ri cꞌo chi niquitoj chire ri kꞌatbel-tzij, xchaꞌ.

9 Y ri Jesús xubij chire: Ri colotajic xokaꞌ vaveꞌ pan avachoch vacami, 
roma rat can xacukubaꞌ acꞌuꞌx achiꞌel xucukubaꞌ rucꞌuꞌx ri jun ojer katataꞌ, 
ri xubiniꞌaj Abraham. l 10 Roma yin ri xinalex chiꞌicojol, can in petenek-vi m 
chiquicanoxic y chiquicolic ri ecꞌo pa mac, xchaꞌ ri Jesús.

Jun cꞌambel-tzij chiquij lajuj samajelaꞌ ri xjach 
can mero pa quikꞌaꞌ roma ri cajaf

11 Y tok ri Jesús rubin chic ka ronojel reꞌ chique ri vinek, xuchop rubixic jun 
cꞌambel-tzij chique. Queriꞌ xuben roma nakaj chic ecꞌo-vi chire ri Jerusalem 
y roma chukaꞌ ri vinek ri yeꞌacꞌaxan richin, niquichꞌob chi tok rijaꞌ xtoc-apo ri 
pa tinamit, xtetzꞌuyeꞌ can ri pa kꞌatbel-tzij n richin queriꞌ nuchop yan nikꞌalajin 
ri utzilej rukꞌatbel-tzij ri Dios. 12 Y rijaꞌ xubij cꞌa: Xcꞌojeꞌ cꞌa jun achin ri janíla 
nim rukꞌij. Re achin reꞌ xbe o cꞌa pa jun chic ruvachꞌulef ri cꞌanej cꞌo-vi, richin 
niban-pe rey chire. Y cꞌariꞌ nitzolej-pe. 13 Pero tok cꞌa man jani cꞌa tibe, xeroyoj 
e lajuj rusamajelaꞌ y xuyaꞌ can veinte quetzales pa quikꞌaꞌ chiquijujunal, y 
xubij chique: Ticꞌuaj cꞌa re mero re xinyaꞌ can chive richin cꞌo nichꞌec chirij, 
cꞌa jampeꞌ xquitzolin-pe yin, xchaꞌ can chique, y xbe. 14 Y tok cꞌo chic cꞌa 
chupan ri ruvachꞌulef ri cꞌo chi napon-vi richin niban-pe rey chire, ecꞌo cꞌa 
achiꞌaꞌ ri e benek pa quibiꞌ conojel ri ruvinak ri xeꞌapon cꞌa acuchi cꞌo-vi rijaꞌ. 
Y re achiꞌaꞌ reꞌ xbequibij: Roj man nikajoꞌ ta p chi re achin reꞌ noc kꞌatoy-tzij ri 
pa karuvachꞌulef, xechaꞌ. Ri e takayon cꞌa el ri achiꞌaꞌ riꞌ, janíla cꞌa niquetzelaj 
ri achin ri niban-pe rey chire. 15 Y man riqꞌuin riꞌ ri jun achin riꞌ xban-pe 

rey chire, y xtzolin cꞌa. Y tok cꞌo chic ri pa ruruvachꞌulef, xutek cꞌa coyoxic 
ri rusamajelaꞌ ri xuyaꞌ can mero pa quikꞌaꞌ tok rijaꞌ cꞌa man jani tibe, roma 
nrajoꞌ nretamaj janipeꞌ mero quichꞌacon chiquijujunal. 16 Tok xapon cꞌa ri 
nabey samajel, xubij: Ajaf, ri veinte quetzales xajech can pa nukꞌaꞌ richin cꞌo 
ninchꞌec chirij, can xinchꞌec na vi caꞌiꞌ ciento quetzales chirij, xchaꞌ. 17 Y ri 
achin, rey chic ri tiempo riꞌ, xubij cꞌa chire ri rusamajel: Yalan utz ri xaben. 
At jun utzilej samajel. Y roma cꞌa ri utz xaben q riqꞌuin ri jubaꞌ ri xinyaꞌ can 
pan akꞌaꞌ, vacami cꞌa ninyaꞌ lajuj tinamit pan akꞌaꞌ richin nakꞌet tzij pa quiviꞌ, 
xchaꞌ ri rey. 18 Y jacꞌariꞌ tok xapon jun chic samajel, y xubij: Ajaf, ri veinte 
quetzales ri xayaꞌ can pa nukꞌaꞌ tok xabe, xinchꞌec jun ciento quetzales riqꞌuin, 
xchaꞌ. 19 Y ri rey xubij cꞌa chukaꞌ chire re jun samajel reꞌ: Roma utz ri xaben 
riqꞌuin ri jubaꞌ ri xinyaꞌ can pan akꞌaꞌ, vacami cꞌa ninyaꞌ voꞌoꞌ tinamit pan 
akꞌaꞌ richin nakꞌet tzij pa quiviꞌ, xchaꞌ chukaꞌ ri rey chire. 20 Jacꞌa ri jun chic 
samajel ri xapon, xubij: Ajaf, ja veinte quetzales reꞌ nonyaꞌ can chave. Re mero 
reꞌ xinpis pa jun suꞌt richin xinyec. 21 Roma yin ninxibij-viꞌ r chavech. Roma 
at jun achin janíla cꞌaꞌel. Xa can navajo-vi cꞌa yachꞌacon. Rat xa at junan vi 
riqꞌuin jun achin ri nerucꞌutuj ru-mero pa banco y xa man jun mero ruyoꞌon 
can chiriꞌ. Y chukaꞌ navajoꞌ nacꞌul ri nel-pe chuvech ri ticoj ri xa man rat ta 
xaticon-ka, xchaꞌ ri samajel chire ri rey. 22 Y ri rey xubij cꞌa chire ri samajel 
riꞌ: Rat man at jun utzilej samajel ta. Ri tzij ri xabij s jariꞌ ri xtincusaj richin 
ninkꞌet tzij pan aviꞌ. Roma vi can avetaman chi yin can in cꞌaꞌel vi, chi yin can 
ninchꞌojij-vi nu-mero ri acuchi xa man jun nuyacon ta, y chukaꞌ can ninvajoꞌ 
nincꞌul ri nel-pe chuvech ri ticoj ri xa man ja ta yin xiticon-ka; 23 vi queriꞌ nabij 
rat, ¿achique cꞌa roma tok man xayaꞌ ta ri nu-mero pa kajic? Richin queriꞌ 
nincꞌul ta cꞌa ri mero ri can vichin yin y cꞌo ta chukaꞌ ral nincꞌul re vacami 
tok xitzolin-pe, xchaꞌ. 24 Y ri rey xubij cꞌa chique ri ecꞌo chiriꞌ: Ticꞌamaꞌ cꞌa can 
la mero pa rukꞌaꞌ, y tiyaꞌ chire ri nusamajel ri xchꞌacon caꞌiꞌ ciento quetzales. 
25 Y ri ecꞌo chiriꞌ xquibij: Ajaf, ri caꞌiꞌ ciento quetzales ri xuchꞌec, pa rukꞌaꞌ 
rijaꞌ cꞌo-vi, xechaꞌ. 26 Pero rijaꞌ xubij chique: Yin ninbij cꞌa chive, chi ri cꞌo, cꞌo 
riqꞌuin, t xtucꞌul más. Jacꞌa ri man jun oc cꞌo riqꞌuin, janipeꞌ oc ri cꞌo riqꞌuin 
xtelesex chire. 27 Vacami cꞌa, ninvajoꞌ yichꞌon chiquij ri yeꞌetzelan vichin, y ri 
xeꞌajovan chi man ta xinoc can rey: Je queꞌicꞌamala-pe, y cꞌa ja re chinuvech 
yin queꞌicamisala-vi, xchaꞌ ri rey. Queriꞌ xubij ri Jesús.

Tok ri Jesús nakaj chic cꞌo-vi-apo chire ri Jerusalem
28 Y tok ri Jesús xtaneꞌ yan richin nichꞌon chiquivech ri vinek, 

xuchop cꞌa bey chiquivech ri rutijoxelaꞌ. Benek cꞌa chiquivech, 
quichapon-el bey u pa tinamit Jerusalem. 29 Y ja tok yeꞌapon yan apo 

ri pa Betfagé v y ri Betania ri ecꞌo chuvech ri juyuꞌ rubiniꞌan Olivos, 
ri Jesús xerutek cꞌa el e caꞌiꞌ chique ri rutijoxelaꞌ, 30 y xubij-el chique: 
Quixbiyin-apo la pa ti tinamit laꞌ, y can ja yan ri xquixoc-apo, jariꞌ 
xtivil jun alaj burro ximil can chiriꞌ. Y cꞌa man jun chꞌocolbeyon 
richin. Tisoloꞌ cꞌa pe y ticꞌama-pe chuve. 31 Y vi cꞌo cꞌa xtibin-pe 
chive chi achique roma tok rix nisol-pe ri alaj burro riꞌ, tibij cꞌa can 
chire chi nicꞌatzin chire ri Ajaf, w xcha-el chique.

32 Ri caꞌiꞌ tijoxelaꞌ ri xetak-el, xebe cꞌa, y can xquil na vi ri burro, 
can achiꞌel ri bin-el chique roma ri Jesús. 33 Jacꞌa tok yeꞌajin chusolic, 
ri e rajaf xquibij-pe chique: ¿Achique roma tok nisol-el? xecha-pe.

34 Y ri rutijoxelaꞌ ri Jesús xquibij cꞌa can chique ri e rajaf ri burro: 
Xa nicꞌatzin chire ri Ajaf, xechaꞌ.

35 Y xquiqꞌuen-pe chire ri Jesús. Y rijeꞌ xquiyaꞌ cꞌa chukaꞌ quikꞌuꞌ x chirij 
ri burro riꞌ, y xquichꞌocoba-el ri Jesús chirij. y 36 Y tok benek cꞌa ri Jesús, 
ri vinek niquiriqꞌuilaꞌ z cꞌa ka ri quikꞌuꞌ pa rubey richin niquiyaꞌ rukꞌij. Y 
que cꞌa riꞌ niquibanalaꞌ e benek. 37 Jacꞌa tok xa niquichop yan ri xulan 
richin ri juyuꞌ Olivos, conojel ri e tzekelbey richin ri Jesús e benek, 
roma niquicot ri cánima, niquiyaꞌ cꞌa rukꞌij ri Dios. Niquiyaꞌ cꞌa rukꞌij 
ri Dios roma ri milagros e quitzꞌetelon riqꞌuin ri Jesús. Y can riqꞌuin cꞌa 
cuchukꞌaꞌ niquibilaꞌ. 38 Rijeꞌ niquibij cꞌa: ¡Re Rey re urtisan-pe roma ri 
Ajaf Dios, can pa rubiꞌ vi ri Ajaf Dios petenek-vi! ¡Quicoten cꞌa ri chilaꞌ 
chicaj! ¡Janíla cꞌa rukꞌij-rucꞌojlen nucꞌul ri Dios ri chilaꞌ chicaj! a yechaꞌ.

39 Y ri chiriꞌ chiquicojol ri vinek, e benek cꞌa chꞌakaꞌ achiꞌaꞌ 
fariseos. Y rijeꞌ xquibij cꞌa chire ri Jesús: Tijonel, xechaꞌ chire. 
Queꞌakꞌilaꞌ ri e tzekelbey avichin, xechaꞌ.

40 Jacꞌa ri Jesús xubij chique: Can kitzij ninbij chive, chi vi yetane-ka rijeꞌ, ja 
ri abej b xquebechꞌon-pe richin niquiyaꞌ nukꞌij, xchaꞌ chique ri achiꞌaꞌ fariseos.

41 Y ri Jesús xutzuꞌ cꞌa ri tinamit Jerusalem, tok más nakaj chic ecꞌo-vi-
apo. Rijaꞌ xrokꞌej c cꞌa ri tinamit riꞌ, 42 y xubij cꞌa: Rix ri ixcꞌo pa Jerusalem, 
stapeꞌ cꞌa ja ta re kꞌij reꞌ nikꞌax ta chivech ri achique niyoꞌon uxlanen 
ri pa tak ivánima. Pero xa evan can chivech, y romariꞌ man yixtiquir 
ta nitzꞌet. 43 Roma xqueꞌivil cꞌa kꞌij richin kꞌaxoꞌn, kꞌij tok achiꞌaꞌ banoy-
oyoval xquebeyacatej-pe chivij, y xtiquisurij rij (xtiquisutij rij) ri itinamit 
riqꞌuin jun chic tzꞌak, y xquixquiyaꞌ pa tijoj-pokonal, roma pa quinicꞌajal 
xquixcꞌoje-vi can. d 44 Xtiquikasaj cꞌa pan ulef ri itinamit ivachibilan 
rix. Y chire ri itinamit man jun cꞌa jay ri xtipaꞌeꞌ can. Ronojel-ronojel 
xquevulex. e Roma can man nitzuꞌ ta chi ri Dios xokaꞌ yan iviqꞌuin, xchaꞌ.

Tok ri Jesús xerokotala-pe ri cꞌayinelaꞌ y ri 
lokꞌonelaꞌ ri pa rachoch ri Dios

45 Y tok ri Jesús apovinek chic cꞌa, rijaꞌ xoc-apo ri pa rachoch ri Dios 
ri cꞌo chiriꞌ pa Jerusalem. Jariꞌ tok rijaꞌ xerokotala-pe f ri cꞌayinelaꞌ y 
ri lokꞌonelaꞌ ri chiriꞌ pa rachoch ri Dios. 46 Y xubij cꞌa chukaꞌ chique: 
Chupan ri ruchꞌabel ri Dios ri tzꞌibatel can, nubij chi ri vachoch, jay 
richin oración. Jacꞌa rix xa achiꞌel quijul elekꞌomaꞌ ibanon chire, g xchaꞌ 
chique.

47 Y jacꞌariꞌ tok ri Jesús kꞌij-kꞌij xerutijoj ri vinek riqꞌuin ri ruchꞌabel 
ri Dios, ri chiriꞌ chupan ri rachoch ri Dios. Pero ri principal-iꞌ tak 
sacerdotes cachibilan ri etamanelaꞌ chirij ri ley y ri achiꞌaꞌ ri can cꞌo-vi 
quikꞌij chupan ri tinamit, niquicanolaꞌ cꞌa achique ta niquiben richin 
queriꞌ niquicamisaj ri Jesús. h 48 Y man niquil ta cꞌa achique niquiben, 
roma ri vinek can quicamben-vi ri nubij ri Jesús chique. Can nika-vi 
chiquivech nicacꞌaxaj ri achique nukꞌalajirisaj ri Jesús chique.

Ecꞌo ri yecꞌutun chire ri Jesús chi achique xyoꞌon kꞌatbel-tzij pa rukꞌaꞌ

20  1 Y chupan jun chique ri kꞌij riꞌ, tok ri Jesús cꞌo ri pa rachoch ri 
Dios nucꞌut y nutzijoj ri utzilej chꞌabel richin colotajic chique 

ri vinek, jacꞌariꞌ tok xeꞌokaꞌ i riqꞌuin, ri principal-iꞌ tak sacerdotes, ri 
etamanelaꞌ chirij ri ley cachibilan ri rijitaꞌk tak achiꞌaꞌ ri cꞌo quikꞌij. 
2 Y re achiꞌaꞌ reꞌ xquibij cꞌa chire ri Jesús: Tabij cꞌa chike: ¿Achique 
xyoꞌon kꞌatbel-tzij pan akꞌaꞌ j richin xeꞌavokotaj-el ri vinek cꞌayinelaꞌ 
re pa rachoch ri Dios? ¿Y achique xyoꞌon kꞌij chave richin chi qꞌuiy ri 
yeꞌabanalaꞌ chiquicojol ri vinek? xechaꞌ chire.

3 Y ri Jesús xubij cꞌa chique: Yin cꞌo cꞌa chukaꞌ jun ri ninvajoꞌ nincꞌutuj 
chive. Tibij cꞌa chuve: 4 ¿Ri Juan xtak-pe roma ri Dios richin xeruben 
bautizar ri vinek? ¿O xa vinek xebin chire chi tubanaꞌ queriꞌ? xchaꞌ ri 
Jesús.

5 Pero ri principal-iꞌ tak sacerdotes, ri etamanelaꞌ y ri rijitaꞌk tak achiꞌaꞌ 
ri cꞌo quikꞌij, xquibilaꞌ cꞌa chiquivech: ¿Achique cꞌa xtikabij chire re Jesús 
vacami? xecha-ka. Roma vi nikabij chi ri Juan ja ri Dios takayon-pe richin, 
ri Jesús xtubij cꞌa chike chi achique cꞌa roma tok man xinimaj ta. 6 Y vi 
nikabij chi xa vinek xebin chire ri Juan chi tubanaꞌ queriꞌ, xquepe conojel 
vinek y xkojquicamisaj chi abej. Roma ri vinek can quetaman-vi chi ri Juan 
can xukꞌalajirisaj-vi ri xbix chire roma ri Dios, k xechaꞌ cꞌa ka chiquivech.

7 Y cꞌariꞌ xquibij-apo chire ri Jesús chi man quetaman ta l achique xbin 
chire ri Juan chi querubanaꞌ bautizar ri vinek, xechaꞌ.

8 Y ri Jesús xubij cꞌa chique ri achiꞌaꞌ riꞌ: Roma cꞌa rix man xixtiquir ta 
xibij chuve, que cꞌa chukaꞌ riꞌ yin man xtinbij ta chive achique yoyon kꞌij 
chuve richin yenbanalaꞌ quereꞌ, m xchaꞌ ri Jesús.

Ri cꞌambel-tzij chiquij ri itzel tak kajoy-ulef
9 Y ri Jesús xuchop cꞌa nichꞌon chiquivech ri vinek. Xuchop rubixic jun 

cꞌambel-tzij chique, y xubij cꞌa: Xcꞌojeꞌ cꞌa jun achin ri xutic ruvech ri rulef 
riqꞌuin uva. Y cꞌariꞌ xuyaꞌ can pa kajic chique caꞌi-oxiꞌ samajelaꞌ. Y rijaꞌ xbe 
richin qꞌuiy tiempo. n 10 Y ri rajaf ri ulef riꞌ xutek cꞌa jun raj-icꞌ achin quiqꞌuin 
ri achiꞌaꞌ ri e kajayon ri ulef, tok can tiempo chic richin chi niquiyaꞌ ri uva 
kajbel richin ri ulef. Jacꞌa tok xapon ri aj-icꞌ quiqꞌuin ri achiꞌaꞌ ri e kajayon 
ri ulef, re kajoy tak ulef reꞌ xquichop cꞌa ri aj-icꞌ y xquichꞌey, y man jun 
cꞌa uva xquiya-el pa rukꞌaꞌ. o 11 Y ri rajaf ri ulef xutek chic jun raj-icꞌ achin 
chucꞌamic ri uva kajbel richin ri ulef. Pero ri achiꞌaꞌ kajoy tak ulef xa 
xquichop y xquichꞌey. Qꞌuiy cꞌa ri xquibanalaꞌ y xquibila-el chire, y man 
jun chukaꞌ uva kajbel richin ri ulef xquiyaꞌ ta el chire. 12 Pero ri rajaf ri ulef 
xutek chic cꞌa el jun raj-icꞌ achin chucꞌamic ri uva kajbel richin ri ulef, pero 
can ja chukaꞌ xucꞌulvachij. Xquisocolaꞌ, y cꞌariꞌ xcokotaj-el. p

13 Y pa ruqꞌuisibel cꞌa, ri rajaf ri ulef xubij: ¿Achique cꞌa xtintek-el? 
xchaꞌ. Y rijaꞌ cꞌo cꞌa jun rucꞌajol ri janíla nrajoꞌ, y jariꞌ ri xutek-el chucꞌamic 
ri kajbel richin ri ulef. q Roma ri rajaf ri ulef riꞌ xuchꞌob chi ri achiꞌaꞌ ri e 
kajayon ri rulef, riqꞌuin jubaꞌ can xqueniman-vi tok xtiquitzꞌet chi can ja 
ri cꞌajolaxel ri napon. 14 Pero ri achiꞌaꞌ ri e kajayon ri ulef, can xe xquitzꞌet 
ri rucꞌajol ri rajaf ri ulef, r xquibij cꞌa chiquivech: Jareꞌ ri xtichinan can 
ronojel re ulef re kakajon vacami. ¿Achique roma man nikacamisaj? Richin 
queriꞌ pa kakꞌaꞌ roj nicꞌoje-vi can re ulef, xechaꞌ. 15 Y can que vi cꞌa riꞌ 
xquiben. Xquelesaj-pe ri cꞌajolaxel ri chiriꞌ chupan ri rulef y xquicamisaj. s

Cꞌariꞌ ri Jesús xubij: ¿Achique cami xtuben ri rajaf-ulef quiqꞌuin ri achiꞌaꞌ 
kajoy tak ulef? 16 Ri rajaf ri ulef xtipe cꞌa y xquerucamisaj ri kajoy tak ulef 
riꞌ y ri rulef xtuyaꞌ chic can pa kajic chique chꞌakaꞌ chic, xchaꞌ ri Jesús.

Tok ri vinek cacꞌaxan chic ka ronojel reꞌ, xquibij: Man ta jun bey 
xtibanatej queriꞌ, xechaꞌ.

17 Y ri Jesús xerutzuꞌ cꞌa ri vinek, y xubij: ¿Achique cami nicꞌulun-vi 
chi tzij ri nubij chupan ri ruchꞌabel ri Dios ri tzꞌibatel can? Tok nubij:

Cꞌo cꞌa jun abej ri man xkaꞌ ta chiquivech ri chꞌakaꞌ banoy tak jay.
Pero re abej reꞌ can xchꞌacon-vi, roma re abej reꞌ xa can cꞌo-vi ri 

xucusan chire ri jay richin chi ri jay riꞌ man nitzak ta, t nichaꞌ, 
xchaꞌ ri Jesús.

18 Y ri vinek cꞌa ri xtitzak chuvech re jun abej reꞌ, can xtuvulaj-riꞌ chuvech. 
Y ri vinek ri xtikaꞌ ri abej riꞌ chirij, can xtuqueꞌej cꞌa, u xchaꞌ ri Jesús.

Nicꞌutux chire ri Jesús vi utz o man utz ta nitoj ri alcaval
19 Y ri principal-iꞌ tak sacerdotes, y ri etamanelaꞌ chirij ri ley, can ja yan 

cꞌa riꞌ tok xcajoꞌ yan niquichop-el ri Jesús, roma xquinabej chi ri achiꞌaꞌ 
kajoy tak ulef ri xerunataj chupan ri cꞌambel-tzij, xa chiquij rijeꞌ xchꞌon-
vi. Pero man xquichop ta el, roma niquixibij-quiꞌ chiquivech ri vinek ri 
ecꞌo riqꞌuin. Y xebe. 20 Y ri principal-iꞌ tak sacerdotes y ri etamanelaꞌ riꞌ 
xequitek cꞌa pe chꞌakaꞌ chic achiꞌaꞌ ri can choj ri quicꞌaslen nikꞌalajin, 
pero xa man e que ta riꞌ. Rijeꞌ xa nicajoꞌ cꞌa niquiyaꞌ ta pa cꞌayef ri Jesús, 
y nitzak ta pa quikꞌaꞌ riqꞌuin ri chꞌabel ri nubij. v Y vi can nikaꞌ cꞌa ri Jesús 
pa quikꞌaꞌ, niquiyaꞌ pa rukꞌaꞌ ri kꞌatoy-tzij. 21 Y richin cꞌa chi niquiyaꞌ pa 
cꞌayef ri Jesús, ri achiꞌaꞌ riꞌ xquicꞌutuj cꞌa chire: Rat ri at jun Tijonel, roj can 
ketaman-vi chi can kitzij ri natzijoj. Man naxibij ta aviꞌ chuvech jun vinek, 
stapeꞌ janíla rukꞌij. Y can nacꞌut-vi ri ruchꞌabel ri Dios pa rubeyal. w 22 Tabij 
cꞌa chike: ¿Rucꞌamon cami nikatoj ri alcaval ri nubij ri rey César ri cꞌo chi 
nikatoj, o xa man rucꞌamon ta chi nikatoj chire? xechaꞌ chire ri Jesús.

23 Pero ri Jesús can retaman-vi cꞌa ri niquinojij chirij. Romariꞌ rijaꞌ xubij 
cꞌa chique: ¿Achique cꞌa roma rix nitej ikꞌij richin yinitejtobej? 24 Ticꞌutuꞌ 
cꞌa pe ri mero, xchaꞌ. Y ri Jesús xucꞌutuj cꞌa: ¿Achok vachibel laꞌ? ¿Y 
achok biꞌ chukaꞌ la cꞌo chuvech la mero?

Y rijeꞌ xquibij chire: Richin ri rey César, xechaꞌ.
25 Y ri Jesús xubij cꞌa chique: Titojoꞌ ri alcaval chire ri César riqꞌuin 

ri mero ri rucꞌamon chi niyaꞌ chire rijaꞌ. Y tiyaꞌ chire ri Dios, ronojel ri 
rucꞌamon chi niyaꞌ chire rijaꞌ, xchaꞌ ri Jesús chique.

26 Y ri achiꞌaꞌ ri xecꞌutun chire ri Jesús, man cꞌa xechꞌacon ta chirij, 
roma ri Jesús ronojel tzij pa rubeyal yerubilaꞌ chique chiquivech ri vinek. 
Y can achique la xquinaꞌ tok xcacꞌaxaj ri xubij ri Jesús chique. Y romariꞌ 
man chic xechꞌon ta apo.

Ri caminakiꞌ can xquecꞌastej-vi
27 Y jacꞌariꞌ tok chꞌakaꞌ chique ri achiꞌaꞌ saduceos xeꞌapon riqꞌuin ri Jesús. Re 

achiꞌaꞌ reꞌ man niquinimaj ta cꞌa chi ri caminakiꞌ xquecꞌastej chic pe. x Y roma cꞌa 
riꞌ rijeꞌ xquibij chire ri Jesús: 28 Rat ri at jun Tijonel chukaꞌ, cꞌo cꞌa jun ri nikajoꞌ 
nikacꞌutuj chave. Ri Moisés can rutzꞌiban-vi cꞌa can chike chi tok jun achin 
nuyaꞌ can ri rixjayil roma ri niquen-el (nicom-el) y man jun ralcꞌual nicꞌojeꞌ can, 
can jun cꞌa rachꞌalal rijaꞌ ri cꞌo chi nicꞌuleꞌ riqꞌuin ri malcaꞌn-ixok, richin queriꞌ 
yecꞌojeꞌ ta ralcꞌual riqꞌuin ri ixok malcaꞌn. Y vi can ecꞌo ralcꞌual yecꞌojeꞌ riqꞌuin ri 

ixok, ri nabey alaꞌ noc ralcꞌual ri caminek chic el. y 29 Y rijeꞌ xquibij cꞌa: Que cꞌa 
riꞌ xecꞌojeꞌ e vukuꞌ achiꞌaꞌ cachꞌalal quiꞌ. Ri nabey xcꞌuleꞌ. Pero xquen-el (xcom-
el), y man jun ralcꞌual xcꞌojeꞌ. 30 Xpe ri rucaꞌn achin, ri rachꞌalal can ri achin 
ri caminek chic el, xcꞌuleꞌ cꞌa riqꞌuin ri malcaꞌn-ixok. Pero chukaꞌ re achin reꞌ 
xquen-el (xcom-el), y man jun ralcꞌual xcꞌojeꞌ. 31 Ri rox achin xcꞌuleꞌ cꞌa chukaꞌ 
riqꞌuin ri malcaꞌn-ixok, pero can achiꞌel ri xquicꞌulvachij-el ri e caꞌiꞌ nabey 
rachꞌalal, can que chukaꞌ riꞌ xucꞌulvachij-el rijaꞌ. Y che vukuꞌ achiꞌaꞌ cachꞌalal quiꞌ 
quereꞌ xquicꞌulvachila-el. Y man jun cꞌa chique re vukuꞌ achiꞌaꞌ reꞌ xecꞌojeꞌ ta can 
ralcꞌual. 32 Y pa ruqꞌuisibel xquen cꞌa chukaꞌ el (xcom cꞌa chukaꞌ el) ri ixok.

33 Y ri achiꞌaꞌ saduceos xquibij cꞌa chire ri Jesús: Rat nabij chi xtapon jun kꞌij 
tok ri caminakiꞌ xquecꞌastej-pe. Tok xtapon cꞌa ri kꞌij riꞌ, ¿achok ixjayil cꞌa xtoc 
re ixok reꞌ? Roma che vukuꞌ achiꞌaꞌ cachꞌalal quiꞌ xecꞌojeꞌ riqꞌuin, xechaꞌ.

34 Y ri Jesús can jacꞌariꞌ xubij chique: Chuvech re ruvachꞌulef, ri vinek can 
cꞌa yecꞌuleꞌ na cꞌa y can cꞌa yeyatej na quimiꞌal-quicꞌajol richin yecꞌuleꞌ. 35 Jacꞌa 
ri e caminakiꞌ chic el, manek chic cꞌulubic chiquivech. Romariꞌ ri xquecꞌastej-
el y yoꞌon kꞌij chique richin yebe chilaꞌ chicaj, z man xquecꞌuleꞌ ta chic, ni man 
xqueyatej ta chukaꞌ el quimiꞌal-quicꞌajol richin yecꞌuleꞌ. 36 Roma rijeꞌ man chic 
xtapon ta ri camic quiqꞌuin, roma xqueꞌoc achiꞌel ri ángeles a y chukaꞌ e ralcꞌual 
ri Dios b roma e cꞌastajinek chic el. 37 Y ri caminakiꞌ can yecꞌastej-vi. c Roma ri 
Moisés rutzꞌiban can chupan ri ruchꞌabel ri Dios, tok rijaꞌ xutzꞌet ri ruxulu-quiej, 
ri jun kꞌayis cꞌo ruqꞌuixal, nicꞌat, y xracꞌaxaj tok xubij ri Dios: Ja yin ri ru-Dios ri 
Abraham, ri ru-Dios ri Isaac, y ri ru-Dios chukaꞌ ri Jacob, d xchaꞌ. 38 Y vi ta rijeꞌ e 
caminakiꞌ richin jantapeꞌ, y xa man ta yecꞌastej chic pe jun bey, ri Dios man ta 
qui-Dios rijeꞌ, roma ri Dios can qui-Dios vi ri cꞌo quicꞌaslen y man quichin ta ri 
caminakiꞌ. Roma chuvech ri Dios rijeꞌ can e qꞌues vi, e xchaꞌ ri Jesús.

39 Y ecꞌo cꞌa chique ri etamanelaꞌ chirij ri ley ri xquibij chire ri Jesús: 
Tijonel, xechaꞌ chire. Can kitzij vi ri xabij, xechaꞌ.

40 Y man chic cꞌa xquiben ta covil richin cꞌo ta xquicꞌutuj-apo chire ri Jesús. f

Ri Jesús nichꞌon chique ri achiꞌaꞌ ri e etamanelaꞌ chirij ri ley
41 Y cꞌariꞌ ri Jesús xubij cꞌa chique: ¿Achique roma tok nibix chi ri 

Cristo xa choj jun riy-rumam can ri rey David? g 42 Tok xa can ja ri rey 
David biyon can chupan ri vuj ri rubiniꞌan Salmos:

Chi ri Ajaf Dios xubij chire ri Vajaf ri Cristo:
Catzꞌuye-pe re pa vajquikꞌaꞌ, h

 43 y xquenyaꞌ pan akꞌaꞌ ri yeꞌetzelan avichin, nubij.

44 Y can kꞌalaj vi cꞌa chi ri rey David tok xcꞌaseꞌ vaveꞌ chuvech re 
ruvachꞌulef, xubij Vajaf chire ri Cristo. ¿Y achique cꞌa roma tok nibix chi 
ri Cristo xa choj jun riy-rumam can ri rey David? xchaꞌ ri Jesús.

Ri Jesús nukꞌalajirisaj ri quimac ri achiꞌaꞌ e etamanelaꞌ chirij ri ley
45 Y conojel cꞌa ri vinek ri quimolon-quiꞌ ri chiriꞌ, xcacꞌaxaj tok ri Jesús 

xubij chique ri rutijoxelaꞌ: i 46 Man cꞌa tiben achiꞌel niquiben ri achiꞌaꞌ 
e etamanelaꞌ chirij ri ley. Roma rijeꞌ yalan nikaꞌ chiquivech niquicusaj 
tukutek tak tziek, richin queriꞌ titzꞌet chi janíla quikꞌij. Janíla chukaꞌ 
nikaꞌ chiquivech chi yekꞌejelox can (yekꞌijalox can) ri pa bey ri acuchi 
nequimolo-vi-quiꞌ ri vinek. Y ri pa tak nima-jay ri can nitzijox-vi ri 
ruchꞌabel ri Dios, can jacꞌa ri nabey tak chꞌaquet yequicanolaꞌ, richin 
queriꞌ tibix chi janíla quikꞌij. Y can que cꞌa chukaꞌ riꞌ yequibanalaꞌ ri 
pa nimaꞌk tak vaꞌin. j 47 Y re achiꞌaꞌ cꞌa chukaꞌ reꞌ yequelesalaꞌ ronojel 
qui-cosas ri malcaniꞌaꞌ tak ixokiꞌ. Y xe richin quenimex chi rijeꞌ e utz 
tak vinek, yeyaloj tok yequibanalaꞌ oración chire ri Dios. Pero rijeꞌ can 
xtika-vi más rucꞌayeval pa quiviꞌ, roma ri quimac janíla qꞌuiy, k xchaꞌ ri 
Jesús.

Ri rusipanic ri malcaꞌn-ixok

21  1 Ri chiriꞌ cꞌa ri pa rachoch ri Dios, ri Jesús xerutzꞌet cꞌa chi ri 
vinek beyomaꞌ niquiyalaꞌ can mero ri chiriꞌ acuchi niyalox-vi 

can ri mero pa rachoch ri Dios. l 2 Y que cꞌa chukaꞌ riꞌ xutzꞌet jun malcaꞌn-
ixok ri can nikꞌalajin chi man beyon ta, chi xuyaꞌ can caꞌiꞌ tak mero ri 
man rubanon ta ni jun centavo. m 3 Y tok ri Jesús xutzꞌet re jun malcaꞌn-
ixok reꞌ, xucꞌut cꞌa chiquivech ri rutijoxelaꞌ, y xubij chique: Can kitzij cꞌa 
ninbij chive chi yin nintzꞌet chi xa ja la ixok laꞌ ri xyoꞌon can más qꞌuiy 
que chiquivech ri e yoyon can mero. n 4 Roma rijaꞌ stapeꞌ can man jun oc 
ri cꞌo riqꞌuin, xuyaꞌ cꞌa can ronojel ri cꞌo riqꞌuin, y xuyaꞌ can chupan la 
acuchi ecꞌo-vi ri sipanic ri e banon chire ri Dios. Jacꞌa la beyomaꞌ, stapeꞌ 
janíla qꞌuiy mero niquiyalaꞌ can, xa jubaꞌ oc chire ronojel ri beyomel ri 
cꞌo quiqꞌuin, xchaꞌ ri Jesús.

Ri Jesús nubij yan ri xtiban chire ri rachoch ri Dios
5 Y ecꞌo cꞌa ri quichapon tzij chirij ri rachoch ri Dios. o Y niquibilaꞌ cꞌa 

chi janíla jebel rubanic, chi ruyon jebel tak abej ri e ucusan richin banon, 
y chi ronojel ri vikobel (vekobel) ruyon sipanic quichin ri vinek, xechaꞌ. 
Y ri Jesús xubij cꞌa chique: 6 Xtapon cꞌa jun kꞌij tok ronojel re nitzꞌet vaveꞌ 
xquevulex na y man xquepaꞌeꞌ ta chic can. Ronojel re nimalej tak abej re 

e ucusan chire re jay reꞌ, xa can xquecꞌakalox cꞌa pe. Can man jun cꞌa abej 
ri xticꞌojeꞌ ta can achiꞌel la rubanon vacami, p xchaꞌ.

Ri xquebanatej yan tok can cꞌa man jani niqꞌuis re tiempo re kachapon
7 Y ri tijoxelaꞌ xquicꞌutuj cꞌa chire ri Jesús: Tijonel, xechaꞌ. ¿Jampeꞌ cꞌa 

xticꞌulvachitej ri xabij yan ka chirij ri rachoch ri Dios? ¿Y achique retal 
richin queriꞌ ninabex chi nibanatej yan? xechaꞌ.

8 Y ri Jesús xubij chique: Can jebel cꞌa tichajij-iviꞌ richin man yixkꞌolotej. Roma 
e qꞌuiy ri xquepe, xtiquibij: Ja yin ri Cristo. Ja tiempo reꞌ xokaꞌ, xquechaꞌ. Pero rix 
man queꞌinimaj, ni man chukaꞌ queꞌitzekelbej. q 9 Y tok xtivacꞌaxaj cꞌa chukaꞌ chi ecꞌo 
ruvachꞌulef cꞌo oyoval najin chiquicojol o ri vinek pa chꞌakaꞌ tinamit niquibanala-ka 
oyoval chiquivech, man cꞌa tixibij-iviꞌ, roma nabey can cꞌo na chi nibanatej quereꞌ, 
pero man can ta ja chukaꞌ reꞌ ri ruqꞌuisibel tak kꞌij richin re ruvachꞌulef.

10 Y ri Jesús xubij cꞌa chukaꞌ: Jun tinamit xtiyacatej-el richin nerubanaꞌ 
oyoval riqꞌuin jun chic tinamit. Ecꞌo cꞌa chukaꞌ e nimaꞌk tak ruvachꞌulef 
xqueyacatej-el richin chi nequibanaꞌ oyoval quiqꞌuin chꞌakaꞌ chic nimaꞌk 
tak ruvachꞌulef. r 11 Xquepe nimalej tak silonel (cab-raken), vayjal y yabil 
xabachique lugar chire re ruvachꞌulef. Xtuyaꞌ cꞌa jun nimalej xibinriꞌil ri 
xquebanatej y xquetzꞌetetej chupan re caj, ri man jun bey e tzꞌeton ta.

12 Y tok man jani tibanatej ronojel reꞌ, rix xquixchap y xtiban cꞌa chive chi 
nitej pokon, roma ri ruchꞌabel ri Dios. Xquixucꞌuex cꞌa chiquivech ri principal-iꞌ 
ri pa tak nima-jay ri can nitzijox-vi ri ruchꞌabel ri Dios. Xquixtzꞌapex pa cárcel. 
Xquixucꞌuex chiquivech kꞌatoy tak tzij; chiquivech reyes y chꞌakaꞌ chic kꞌatoy 
tak tzij. Ronojel cꞌa reꞌ xticꞌulvachilaꞌ roma icꞌuan ri nubiꞌ yin. s 13 Y tok quereꞌ cꞌa 
xtiban chive coma ri vinek, jariꞌ tok xquixtiquir xquinikꞌalajirisaj chiquivech. t 14 Y 
can tokaꞌ cꞌa chiꞌicꞌuꞌx chi man jun nicꞌatzin-vi chi rix janíla nichꞌob u ri achique 
cꞌo chi neꞌibij richin nito-iviꞌ, 15 roma can ja yin ri xquiyoꞌon chꞌabel chive. Y 
xtinyaꞌ chukaꞌ etamabel chive richin queriꞌ, riqꞌuin ri etamabel riꞌ xtitzꞌapej 
quichiꞌ ri yeꞌetzelan ivichin. v 16 Y xquixjachalox cꞌa pa quikꞌaꞌ ri yeꞌetzelan ivichin. 
Y riqꞌuin jubaꞌ ri ite-itataꞌ, ri ivachꞌalal o ri can e ivachibil ri xquejachon ivichin. Y 
ecꞌo cꞌa chive rix ri can xquecamisex. w 17 Xa can xquixetzelex-vi cꞌa coma conojel, 
roma icukuban icꞌuꞌx viqꞌuin yin. x 18 Pero man cꞌa tixibij-iviꞌ, roma ri Dios can 
yixruchajij-yixruvaraj, y chuvech rijaꞌ man jun ti rusmal iviꞌ ri xtitzak can choj 
queriꞌ. y 19 Y vi nicochꞌ ronojel, z xtivil cꞌa ri utzilej cꞌaslen ri man qꞌuisel ta.

20 Y tok xtitzꞌet cꞌa chi ri tinamit Jerusalem surin rij (sutin rij) coma achiꞌaꞌ e 
richin oyoval, tivetamaj cꞌa riꞌ chi xa jubaꞌ chic tiempo nrajoꞌ richin chi ri tinamit 

xtivulex. a 21 Romariꞌ, vi rix ixcꞌo pa Judea, quixanmej cꞌa el y teꞌivevaj-iviꞌ ri pa 
tak juyuꞌ. Y vi pa tinamit Jerusalem ixcꞌo-vi, quixanmej cꞌa pe chupan. Y vi pa tak 
juyuꞌ ixcꞌo-vi, man chic cꞌa quixtzolin-apo ri pa tinamit. 22 Roma tok xtapon cꞌa 
ri kꞌij richin ri tijoj-pokonal, jacꞌariꞌ tok ri tinamit riꞌ xtucꞌul ruqꞌuexel ronojel ri e 
rubanalon, y can xtibanatej cꞌa ronojel ri tzꞌibatel can chupan ri ruchꞌabel ri Dios. b 
23 Y chupan ri kꞌij riꞌ xticꞌo cꞌa ruviꞌ tijoj-pokonal xtipe pa ruviꞌ re ruvachꞌulef. Can 
xtikaꞌ cꞌa ri royoval ri Dios pa ruviꞌ re tinamit reꞌ. Y roma ri tijoj-pokonal riꞌ, cꞌayef 
cꞌa xtuben chique ri ixokiꞌ ri coyoben chic alanen y chukaꞌ cꞌayef xtuben chique 
ri ixokiꞌ ri cꞌa niquiyaꞌ na quitzꞌun tak cal. Can tokꞌex cꞌa quivech ri e teꞌej chupan 
ri tiempo riꞌ. 24 E janíla cꞌa qꞌuiy vinek xquequen (xquecom) pa quikꞌaꞌ ri achiꞌaꞌ 
e richin oyoval. Y ri chꞌakaꞌ chic chique ri vinek xqueꞌucꞌuex-el coma ri achiꞌaꞌ e 
richin oyoval. Xqueꞌucꞌuex cꞌa pa chꞌakaꞌ chic ruvachꞌulef. Y re tinamit Jerusalem 
xtixekꞌ-xtipalibex coma vinek ri xa man e israelitas ta. Pero man richin ta cꞌa 
jantapeꞌ queriꞌ xtiquiben, roma ri kꞌij ri yoꞌon chique xa xticꞌo. c

Ri xquebanatej tok nipe yan ri Jesús
25 Y qꞌuiy cꞌa ri man jun bey e banatajinek ta y man jun bey e tzꞌeton 

ta xquecꞌulvachitej chupan ri kꞌij, ri icꞌ y ri chꞌumilaꞌ. Y ri vinek cꞌa ri 
ecꞌo chuvech re ruvachꞌulef man xtiquil ta achique xtiquiben, xa xtisach 
quicꞌuꞌx roma ri nimalej yaꞌ nibix mar chire, can xticꞌo cꞌa ruviꞌ xtikꞌajan, 
roma xtibolkoꞌt janíla. d 26 Y ri vinek roma ri can coyoben cꞌa ri achique 
xticꞌulvachitej chuvech re ruvachꞌulef, xtipe quicamic roma ri xibinriꞌil riꞌ. 
Roma hasta ronojel ri nimalej tak uchukꞌaꞌ ri e richin ri chicaj xquesilon 
roma ri ruchukꞌaꞌ ri Dios. Can chi jun vi cꞌa ri caj xtisilon. e 27 Y jacꞌariꞌ tok 
xquinquitzꞌet yin ri xinalex chiꞌicojol, f chi yika-pe pa jun sutzꞌ, g riqꞌuin 
chic nimalej uchukꞌaꞌ y riqꞌuin chukaꞌ chic jun nimalej nukꞌij-nucꞌojlen, 
xchaꞌ ri Jesús. 28 Y jacꞌa rix, xchaꞌ ri Jesús chique ri rutijoxelaꞌ, tok xtitzꞌet 
chi ronojel reꞌ yecꞌulvachitej chic, quixquicot y ticꞌoje-el más ivuchukꞌaꞌ, h 
roma can napon yan ri kꞌij richin yixcolotej-el chuvech ronojel tijoj-
pokonal richin re ruvachꞌulef, xchaꞌ ri Jesús.

29 Y jacꞌariꞌ tok rijaꞌ xubij chukaꞌ jun cꞌambel-tzij chique: Queꞌitzuꞌ na 
peꞌ ri cheꞌ, xchaꞌ ri Jesús. Titzuꞌ ri víquix (higo) o xabachique chic chi 
cheꞌ. 30 Tok xa can niquichop yan pe quelic ri quixak, ivetaman cꞌa riꞌ 
chi ri ru-tiempo ri job nokaꞌ yan. 31 Y que cꞌa riꞌ tok xtitzꞌet chi ecꞌo chic 
yecꞌulvachitej chupan ri kꞌij, ri icꞌ y ri chꞌumilaꞌ, y ronojel ri xinbij yan 
ka nibanatej chic, tivetamaj cꞌa riꞌ chi nokaꞌ yan ri kꞌij chire ri utzilej 
rukꞌatbel-tzij ri Dios. Rijaꞌ can nocꞌojeꞌ cꞌa chikacojol.

32 Y tivacꞌaxaj cꞌa jebel re xtinbij chive re vacami: Ronojel reꞌ 
xticꞌulvachitej, tok ri vinek richin re tiempo reꞌ cꞌa man jani queqꞌuis-el 

chuvech re ruvachꞌulef. 33 Y re ruvachꞌulef y ri caj can e richin vi yeqꞌuis. 
Jacꞌa ri nuchꞌabel man xtiqꞌuis ta queriꞌ, xa can xtibanatej-vi ri nubij.

34 Y tichajij cꞌa ri icꞌaslen. Man tibe ivánima chirij ri vaꞌin; man quixkꞌaber; 
y chukaꞌ man xaxe ri nicꞌatzin chive chuvech re ruvachꞌulef ri nichꞌob, y cꞌa 
tok xtinaꞌ xa jariꞌ xokaꞌ ri kꞌij, richin chi yin xquinokaꞌ. i 35 Xa xtokaꞌ achiꞌel 
jun coloꞌ ri nirarin (nirapin). Queriꞌ rubanic tok xtokaꞌ pa quiviꞌ conojel ri 
vinek ri ecꞌo chuvech re ruvachꞌulef. j 36 Roma cꞌa riꞌ can tichajij-apo jebel ri 
icꞌaslen. Y tibanaꞌ chukaꞌ orar jantapeꞌ, k richin yixcolotej chuvech ronojel ri 
tijoj-pokonal ri xtipe pa ruviꞌ re ruvachꞌulef, y richin chukaꞌ utz yixapon cꞌa 
chinuvech yin ri xinalex chiꞌicojol, l xchaꞌ ri Jesús chique ri rutijoxelaꞌ.

37 Y ri pakꞌij, ri Jesús cꞌo cꞌa chiriꞌ ri pa rachoch ri Dios, yerutijoj ri 
vinek riqꞌuin ri ruchꞌabel ri Dios. Y ri chakꞌaꞌ nibe ri chiriꞌ pa juyuꞌ 
rubiniꞌan Olivos, m y chiriꞌ nicꞌoje-vi. 38 Y roma cꞌa ri Jesús nutzijoj ri 
ruchꞌabel ri Dios ri chiriꞌ pa rachoch ri Dios, can e janíla cꞌa vinek ri 
yeꞌapon nimakꞌaꞌ yan richin nicacꞌaxaj. n

Ri principal-iꞌ tak sacerdotes y ri etamanelaꞌ chirij ri ley xquichꞌob 
yan cꞌa achique niquiben richin niquicamisaj ri Jesús

22  1 Y xa chuaꞌk-cabij cꞌa ri quinimakꞌij ri israelitas chiriꞌ, jun nimakꞌij 
tok niquitej caxlan-vey ri manek chꞌen (chꞌamilej-kꞌor) riqꞌuin, 

y niquibij pascua chire. o 2 Y jariꞌ cꞌa tok ri principal-iꞌ tak sacerdotes y ri 
etamanelaꞌ chirij ri ley niquichꞌobolaꞌ cꞌa achique ta rubanic niquiben richin 
queriꞌ niquicamisaj ri Jesús. p Pero xa quixibin-quiꞌ chiquivech ri vinek.

3 Y ri Judas ri jun chique ri cablajuj rutijoxelaꞌ ri Jesús, ri tijoxel ri xbix 
chukaꞌ Iscariote chire, can nisamej chic vi ri Satanás pa ránima. q 4 Romariꞌ 
ri Judas riꞌ xbe cꞌa quiqꞌuin ri principal-iꞌ tak sacerdotes y quiqꞌuin chukaꞌ 
ri yeꞌucꞌuan quichin ri e chajinelaꞌ ri chiriꞌ pa rachoch ri Dios, y xchꞌon 
quiqꞌuin chirij ri achique rubanic xtuben richin nujech ri Jesús pa quikꞌaꞌ. 5 Y 
rijeꞌ can janíla cꞌa xequicot tok xcacꞌaxaj riꞌ, y xquisuj ru-mero r romariꞌ. 6 Ri 
Judas can xberusujuꞌ cꞌa can ri Jesús chique. Y xuchop cꞌa ruchꞌobic jampeꞌ 
tok xtujech pa quikꞌaꞌ, y can cꞌa ja tok man quimolon ta quiꞌ vinek riqꞌuin. s

Ri nima-vaꞌin
7 Tok xokaꞌ ri nimakꞌij, kꞌij richin nitij ri caxlan-vey manek chꞌen 

(chꞌamilej-kꞌor) riqꞌuin, y tok yecamisex chukaꞌ ri tak carneꞌl ri richin ri 
pascua, t 8 ri Jesús xerutek cꞌa el ri Pedro y ri Juan, y xubij cꞌa el chique: 
Quixbiyin y tibanaꞌ rutzil ri xtikatej chupan re pascua reꞌ.

9 Y ri caꞌiꞌ tijoxelaꞌ xquicꞌutuj cꞌa chire: ¿Acuchi cꞌa navajo-vi chi 
nikaben ruchojmil?

10 Y ri Jesús xubij chique: Tok xquixapon ri pa tinamit Jerusalem, xtitzꞌet 
cꞌa chi cꞌo jun achin aj-icꞌ ri rucꞌamon-pe ruyaꞌ pa jun cucuꞌ (kꞌeꞌl). Tivojkaj 
cꞌa el re achin reꞌ cꞌa achique jay xtoc-vi. 11 Y tibij cꞌa chire ri tataꞌaj chupan 
ri jun jay riꞌ: Ri Katijonel rubin cꞌa pe: ¿Achique jay re vaveꞌ pan avachoch 
ri utz ta richin ninben ri vaꞌin richin re pascua e vachibilan ri nutijoxelaꞌ? 
quixchaꞌ chire. 12 Y ri rajaf-jay xquixrucꞌuaj cꞌa pa jun rucaꞌn vik jay (cavek 
jay). Y chiriꞌ cꞌo jun nima-jay ri chojmirisan chic rupan. Ja ri chiriꞌ tibana-
vi rutzil ri xtikatej richin re pascua, xeꞌucheꞌex-el.

13 Y ri caꞌiꞌ tijoxelaꞌ xebe cꞌa. Y can achiꞌel ri rubin-el ri Jesús chique, 
can queriꞌ ri xbanatej. Y rijeꞌ can xquiben-vi cꞌa rutzil ronojel ri nicꞌatzin 
richin ri vaꞌin richin ri pascua riꞌ.

14 Y tok xapon cꞌa ri hora, ri Jesús y ri cablajuj apóstoles xetzꞌuye-apo ri 
pa mesa. u 15 Y ri Jesús xubij cꞌa chique: Can janíla nurayiben-pe chi nabey 
chi yinapon chuvech ri camic, junan nikaben can re jun vaꞌin richin re 
jun pascua reꞌ. 16 Roma can ninbij-vi cꞌa chive, chi can cꞌa ja tok cꞌo chic 
na ri utzilej rukꞌatbel-tzij ri Dios, y tok banatajinek chic na ronojel ri 
nicꞌulun-vi chi tzij ri pascua, can cꞌa jariꞌ tok xtinben chic re jun vaꞌin reꞌ. v

17 Y ri Jesús xuchop cꞌa jun vaso ri cꞌo ruyaꞌal-uva chupan, y tok 
rumatioxin chic chire ri Dios, xubij: Tikumuꞌ cꞌa can chiꞌivonojel. 18 Roma 
can ninbij-vi cꞌa chive, chi can cꞌa ja tok cꞌo chic na ri utzilej rukꞌatbel-tzij 
ri Dios, can cꞌariꞌ tok xtinkun chic jun bey ruyaꞌal-uva. w

19 Y que cꞌa chukaꞌ riꞌ xuqꞌuen-apo jun caxlan-vey, y tok rumatioxin chic 
chire ri Dios, xuper (xupir) ri caxlan-vey y xuyaꞌ chique ri rutijoxelaꞌ y 
xubij: Reꞌ natabel vichin yin. Can titijaꞌ cꞌa. Roma ri nuchꞌacul can xtijach 
cꞌa richin chi napon pa camic, richin yixcolotej. x

20 Y tok e vaꞌinek chic, ri Jesús xuchop cꞌa chukaꞌ ri vaso ri cꞌo ruyaꞌal-
uva chupan, y xubij: Re ruyaꞌal-uva reꞌ, jareꞌ ri nuquiqꞌuel ri xtibiyin tok 
xquiquen (xquicom). Riqꞌuin cꞌa re nuquiqꞌuel reꞌ, can jacꞌareꞌ xcꞌachoj 
ri cꞌacꞌaꞌ trato ri rajovan-pe ri Dios chi nuben quiqꞌuin ri vinek. y Ri 
nuquiqꞌuel ri xtibiyin, richin chi yixcolotej.

21 Y vacami cꞌa, ri achin ri xquijachon-el pa quikꞌaꞌ ri vinek, can cꞌo cꞌa pe 
viqꞌuin re pa mesa. z 22 Can tivacꞌaxaj cꞌa re ninbij chive, chi yin ri xinalex 
chiꞌicojol, can yibe-vi pa camic, roma can jareꞌ ri ruchꞌobon ri Dios pa nuviꞌ. a Pero 
tokꞌex cꞌa ruvech ri xtijachon-el vichin yin ri xinalex chiꞌicojol, xchaꞌ ri Jesús.

23 Y jariꞌ tok ri rutijoxelaꞌ ri Jesús niquibila-ka chiquivech chi achique 
cami ri xtijachon-el richin ri Jesús.

Man tikanimirisaj-kiꞌ
24 Y re tijoxelaꞌ reꞌ xquichꞌojilaꞌ cꞌa chukaꞌ chiquivech achique ri más nim 

rukꞌij chiquicojol rijeꞌ. b 25 Pero ri Jesús xa xubij chique: Ri kꞌatoy tak tzij 
richin re ruvachꞌulef, roma can ecꞌo ri vinek pa quikꞌaꞌ, romariꞌ can niquinaꞌ 
chi ja rijeꞌ ri e cajaf. c Y ri achiꞌaꞌ can cꞌo quikꞌaꞌ chique ri vinek, can achiꞌaꞌ 
e banoy-utzil nibix chique. 26 Jacꞌa chiꞌicojol rix nutijoxelaꞌ man que ta riꞌ. 
Roma ri más nim rukꞌij chiꞌicojol rix, nicꞌatzin chi nuna-ka-riꞌ chi xa más coꞌol 
que chiquivech ri rachibil. Y ri jun chive rix ri nicꞌojeꞌ pan iviꞌ, nicꞌatzin chi 
nuna-ka-riꞌ chi xa manek rukꞌij y nuchꞌutinirisaj-riꞌ richin nusuj-riꞌ chubanic 
xabachique samaj. d 27 Roma cꞌa riꞌ, ¿ja cami ri cꞌo pa mesa nilix-apo ri más 
rukꞌij, o ja ri ilinel? ¿Man ja ta cami ri cꞌo pa mesa nilix-apo ri más rukꞌij? Pero 
chinuvech yin man que ta riꞌ, roma yin xa achiꞌel ri ilinel incꞌo chiꞌicojol. e

28 Rix can ixcꞌo cꞌa pe viqꞌuin chupan ri tijoj-pokonal f ri yetejtoben vichin. 
29 Roma cꞌa riꞌ, yin xtinyaꞌ jun kꞌatbel-tzij pan ikꞌaꞌ rix, can achiꞌel ri rubanon 
ri Nataꞌ Dios viqꞌuin yin, 30 richin queriꞌ xquixvaꞌ y xquixucꞌyaꞌ pa jun misma 
mesa viqꞌuin, g tok xa can cꞌo chic cꞌa kꞌatbel-tzij pa nukꞌaꞌ yin. Y rix xquixoc cꞌa 
kꞌatoy-tzij pa quiviꞌ ri cablajuj tak tinamit rubanon re nimalej tinamit Israel.

Ri Jesús nubij ri xtucꞌulvachij ri Pedro
31 Y ri Ajaf Jesús xubij cꞌa chukaꞌ chire ri jun tijoxel nibix Pedro chire: 

Simón, Simón, ninbij cꞌa chave chi ri Satanás xixrucꞌutuj yan chire ri 
Dios richin chi yixrutejtobej. Can nrajoꞌ cꞌa yixrusiloj achiꞌel nisilox ri 
trigo chupan ri chaybel. h 32 Pero yin can nubanon-vi orar avoma rat, 
richin queriꞌ can tacukubaꞌ acꞌuꞌx viqꞌuin. Can xcatapon-vi pa rukꞌaꞌ ri 
Satanás. Pero tok xtitzolin-pe acꞌuꞌx viqꞌuin, tabanaꞌ chique ri chꞌakaꞌ 
chic nutijoxelaꞌ chi can tiquicukuba-vi quicꞌuꞌx viqꞌuin, i xchaꞌ ri Jesús.

33 Y ri Simón xubij: Ajaf, vi rat xcatucꞌuex pa jun cárcel, yibe 
aviqꞌuin. Hasta yibe aviqꞌuin, vi rat xcatapon chuvech ri camic, j xchaꞌ.

34 Pero ri Jesús xubij chire: Pedro, yin ninbij cꞌa chave, chi chupan re akꞌaꞌ 
vacami, man jani tisiqꞌuin-pe ri mamaꞌ tok rat oxiꞌ yan bey tabij chique ri 
yecꞌutun chave, chi man avetaman ta nuvech, k xchaꞌ ri Jesús chire ri Pedro.

Ri Jesús cꞌo ri xubij chique ri rutijoxelaꞌ 
tok napon yan chuvech ri camic

35 Y ri Jesús xucꞌutuj cꞌa chique ri rutijoxelaꞌ: Tok ri jun bey xixintek y 
man xinvajoꞌ ta richin xicꞌuaj pekes (morral), ni mero, ni jun chic cꞌulaj 
xajab, l ¿cꞌo cami ri xivajoꞌ y man xivil ta? xchaꞌ.

Y rijeꞌ xquibij chi man jun.
36 Y ri Jesús xubij cꞌa chique: Jacꞌa re vacami jun vi chic ri rubanic nrajoꞌ. Roma 

vacami ri cꞌo pekes (morral) riqꞌuin, tucꞌuaj. Ri cꞌo ru-mero, tucꞌuaj chukaꞌ. Y ri 
manek rumachet, tucꞌayij ri rukꞌuꞌ y cꞌariꞌ tulokꞌoꞌ jun richin. 37 Y vacami quereꞌ 
ninbij chive, roma cꞌo chi nibanatej achiꞌel ri nubij chupan ri ruchꞌabel ri Dios ri 
tzꞌibatel can. Ri chiriꞌ nubij cꞌa: Can achiꞌel chukaꞌ jun aj-mac xban chire. Queriꞌ 
ri tzꞌibatel can. Y reꞌ can xtibanatej na vi viqꞌuin yin. Ronojel cꞌa ri e tzꞌibatel can 
chuvij yin chupan ri ruchꞌabel ri Dios, can xquebanatej na vi, m xchaꞌ ri Jesús.

38 Y ri tijoxelaꞌ xquibij cꞌa chire ri Jesús: Ajaf, vaveꞌ cꞌo caꞌiꞌ machet.
Pero ri Jesús xubij chique: Man chic tinataj riꞌ, xchaꞌ.

Ri Jesús nuben orar
39 Ri Jesús tok elenek chic cꞌa el ri chiriꞌ, xbe cꞌa ri acuchi can tibe-vi. 

Rijaꞌ xbe cꞌa ri pa juyuꞌ Olivos. n Y ri rutijoxelaꞌ can e tzeketel-vi el chirij. 
40 Y tok xeꞌapon cꞌa, xubij chique: Tibanaꞌ orar y ticꞌutuj chire ri Dios 
richin chi tok yixtejtobex man quixtzak pa mac. o

41 Y ri Jesús xbiyin chic cꞌa apo jun caꞌiꞌ raken-cꞌan, xxuque-ka chiriꞌ, y 
xuchop cꞌa nuben orar. 42 Y nubij cꞌa ri pa ru-oración: Nataꞌ Dios, tabanaꞌ 
cꞌa chi man ta nincꞌovisaj re jun tijoj-pokonal reꞌ, vi can queriꞌ ri navajoꞌ 
chukaꞌ rat. Pero man taben chukaꞌ ri ninrayij yin, xaxe voma ta yin. 
Roma yin can ninvajo-vi cꞌa ninben ri arayibel rat, p xchaꞌ.

43 Y cꞌo cꞌa jun ángel ri petenek chilaꞌ chicaj xucꞌut-riꞌ chuvech, richin noruya-
ka ruchukꞌaꞌ ri Jesús. q 44 Y can janíla cꞌa kꞌaxoꞌn ri cꞌo pa ránima rijaꞌ. Romariꞌ 
can riqꞌuin cꞌa ronojel ránima nuben orar. r Y roma chukaꞌ ri kꞌaxoꞌn riꞌ, ri yaꞌ ri 
nel chirij man choj ta yaꞌ. Xa achiꞌel chic nimaꞌk tak tzꞌuj quicꞌ ri yekaꞌ pan ulef.

45 Tok ri Jesús xbeyacatej-pe ri acuchi xucul-vi nuben orar, xpe cꞌa 
quiqꞌuin ri rutijoxelaꞌ, pero tok xokaꞌ quiqꞌuin, xa quichapon varan, roma 
bis y cosic noc chique. 46 Y ri Jesús xubij cꞌa chique ri rutijoxelaꞌ riꞌ: 
¿Achique roma xa yixver? Quixyacatej, tibanaꞌ orar y ticꞌutuj chire ri Dios 
richin chi tok yixtejtobex, s man quixtzak pa mac, xchaꞌ chique.

Ri akꞌaꞌ tok xchap ri Jesús
47 Y can cꞌa nichꞌon na cꞌa ri Jesús quiqꞌuin ri rutijoxelaꞌ, tok cꞌa xquinaꞌ 

xeꞌapon e qꞌuiy vinek quiqꞌuin. t Y can jacꞌa ri jun chique ri cablajuj rutijoxelaꞌ 
ri rubiniꞌan Judas, can jacꞌariꞌ ri ucꞌuayon-apo quibey ri vinek riꞌ. Y ri Judas 
xjel-apo riqꞌuin ri Jesús richin xutzꞌubaj (xutzꞌumaj). 48 Pero ri Jesús xubij cꞌa 
chire ri Judas: ¿Xinatzꞌubaj (Xinatzꞌumaj) yin ri xinalex chiꞌicojol, xe richin 
yinacꞌayij-el pa quikꞌaꞌ ri yeꞌetzelan vichin? xchaꞌ ri Jesús.

49 Y ri tijoxelaꞌ tok xquitzꞌet ri najin rubanic, xquinabej ri achique ri 
xtecꞌulvachitej. Romariꞌ xquibij cꞌa chire: Ajaf, ¿yojyacatej chiquij riqꞌuin 
machet? xechaꞌ.

50 Y can cꞌo na vi cꞌa jun chique ri tijoxelaꞌ ri xusoc jun samajel richin ri 
nimalej sacerdote. u Can xuchoy na vi ri ruxiquin. Y ri ruxiquin ri xuchoy 
ja ri cꞌo pa rajquikꞌaꞌ. 51 Y ri Jesús xubij cꞌa chique ri rutijoxelaꞌ: Man chic 
cꞌa jun tiben.

Y xpe rijaꞌ xuchop ri ruxiquin y xucꞌachojirisaj can. 52 Y can jacꞌa ri principal-
iꞌ tak sacerdotes, ri e ucꞌuey quichin ri achiꞌaꞌ e chajinelaꞌ pa rachoch ri Dios, 
y ri rijitaꞌk tak achiꞌaꞌ cꞌo quikꞌij, jacꞌariꞌ ri e benek chapoy richin ri Jesús. Y 
rijaꞌ xubij chique: ¿Achique cꞌa xichꞌob rix? ¿Xichꞌob chi yixpe chuchapic jun 
elekꞌon y romariꞌ icꞌamon-pe cheꞌ y machet? 53 Can kꞌij-kꞌij cꞌa xicꞌojeꞌ iviqꞌuin ri 
pa rachoch ri Dios, y man jun achique ta xiben chuve. Pero cꞌa jacꞌa hora reꞌ ri 
yoꞌon chive rix, v hora tok xtichꞌacon ri kꞌekuꞌn, xchaꞌ ri Jesús.

Tok ri Pedro xubij chi man retaman ta ruvech ri Jesús
54 Xquichop cꞌa el ri Jesús, y xquicꞌuaj pa rachoch ri nimalej sacerdote. w 

Y ri Pedro e rutzekelben-el, x pero cꞌanej cꞌo-vi can chiquij. 55 Y ri chiriꞌ pa 
nicꞌaj ruva-jay, ri rusamajelaꞌ ri nimalej sacerdote xquibox kꞌakꞌ, y xetzꞌuye-
apo conojel ri chuchi-kꞌakꞌ. Y chukaꞌ ri Pedro xtzꞌuye-apo chiquicojol. y 56 Y 
jun cꞌa ixok raj-icꞌ ri nimalej sacerdote, tok xutzꞌet ri Pedro chi tzꞌuyul chiriꞌ 
rumekꞌon-riꞌ, xutzu-xutzuꞌ y xubij: Re jun achin reꞌ rachibil chukaꞌ ri Jesús, 
xchaꞌ.

57 Pero ri Pedro xa xrevaj cꞌa chuvech ri ixok, y xubij: Yin man vetaman 
ta ruvech ri Jesús, xchaꞌ.

58 Y cꞌa jubaꞌ riꞌ cꞌo chic cꞌa jun ri xtzꞌeton-pe richin ri Pedro, y xubij 
chire: Rat, jun chique ri ecꞌo riqꞌuin ri Jesús, xchaꞌ.

Riꞌ man yin ta riꞌ, xchaꞌ ri Pedro chire.
59 Cꞌa jun laꞌek hora tikꞌax-ka riꞌ, tok cꞌo chic cꞌa jun ri xbin chirij ri 

Pedro: Re achin reꞌ, can kitzij vi chi xcꞌojeꞌ riqꞌuin ri Jesús, roma can aj-
Galilea chukaꞌ, xchaꞌ.

60 Pero ri Pedro xubij chire ri achin: Man nikꞌax ta chinuvech achique 
roma nabij queriꞌ, xchaꞌ ri Pedro.

Y can cꞌa nichꞌon na cꞌa ri Pedro, tok ri mamaꞌ xsiqꞌuin-pe. 61 Y ri Ajaf 
Jesús xtzuꞌun-pe chirij y xutzu-pe ri Pedro. Y ri Pedro can jacꞌariꞌ xokaꞌ 
chucꞌuꞌx ri rubin can ri Ajaf chire, chi cꞌa man jani tisiqꞌuin-pe ri mamaꞌ 
tok rat oxiꞌ yan bey tabij chique ri yecꞌutun chave, chi man avetaman ta 
nuvech. z 62 Y ri Pedro xel cꞌa el y xujikꞌ okꞌej. a

Tok ri Jesús xtzeꞌex coma ri e chajiyon richin
63 Y ri achiꞌaꞌ ri e chajiyon cꞌa richin ri Jesús, yetzeꞌen cꞌa chirij y niquichꞌey 

cꞌa. b 64 Cꞌariꞌ xquitzꞌapej runakꞌ-ruvech y xquichꞌayilaꞌ chupalej y niquicꞌutulaꞌ 
cꞌa chire: ¿Achique ri xachꞌayon? Tabij na cꞌa chike, yechaꞌ chire.

65 Y cꞌo cꞌa qꞌuiy ri man utzilej tak tzij ta ri xquibilaꞌ chire.

Tok ri Jesús xucꞌuex chiquivech ri achiꞌaꞌ ri pa comon yekꞌaton tzij
66 Tok xseker cꞌa pe, xquimol cꞌa quiꞌ ri rijitaꞌk tak achiꞌaꞌ ri cꞌo quikꞌij, ri 

principal-iꞌ tak sacerdotes, y ri etamanelaꞌ chirij ri ley chukaꞌ. c Y ri Jesús 
xucꞌuex cꞌa apo chiquivech ri achiꞌaꞌ riꞌ, ri can pa comon yekꞌaton tzij. Y 
xquicꞌutuj cꞌa chire ri Jesús: 67 Tabij cꞌa chike: ¿Jacꞌa rat ri Cristo? d xechaꞌ.

Pero ri Jesús xubij chique: Vi ninbij chive chi ja yin ri Cristo, man 
yininimaj ta. 68 Y chukaꞌ vi ta cꞌo ri yencꞌutuj-apo chive, man jun xtibij-pe 
chuve, ni man chukaꞌ xquiniviskꞌopij ta el. 69 Y tok xtikꞌax cꞌa can re jun 
tijoj-pokonal reꞌ, yin ri xinalex chiꞌicojol, xquibetzꞌuyeꞌ cꞌa pa rajquikꞌaꞌ ri 
Dios ri nitiquir nuben ronojel, e xchaꞌ ri Jesús.

70 Can jacꞌariꞌ tok conojel xecꞌutun-apo chire ri Jesús: ¿Can jacꞌa rat ri 
Rucꞌajol ri Dios? xechaꞌ.

Jaꞌ, queriꞌ, can achiꞌel ri cꞌariꞌ nibij-ka rix, f xchaꞌ ri Jesús chique.
71 Y rijeꞌ xquibij: Man jun chic tzij nicꞌatzin chike richin niketamaj chi 

re Jesús can aj-mac vi. Roma konojel xkacꞌaxaj ri cꞌariꞌ nubij-ka, g xechaꞌ.

Tok ri Jesús xucꞌuex chuvech ri Pilato

23  1 Y cꞌariꞌ cꞌa, conojel ri ecꞌo chiriꞌ xeyacatej cꞌa el, y xquicꞌuaj-el ri 
Jesús richin nequijachaꞌ pa rukꞌaꞌ ri jun kꞌatoy-tzij rubiniꞌan Pilato. h 

2 Y ri chiriꞌ chuvech ri kꞌatoy-tzij, niquisujulaꞌ cꞌa apo y niquibij: Roj ketaman 
chi re Jesús qꞌuiy rumac. Rijaꞌ nuyaꞌ quinaꞌoj ri vinek. Rijaꞌ nubilaꞌ chukaꞌ 
chique ri vinek chi man tiquitoj ri alcaval chire ri rey César. Y chukaꞌ nubilaꞌ 
chi ja rijaꞌ ri Cristo, y reꞌ can nukꞌalajirisaj cꞌa chi ja rijaꞌ ri Rey, i xechaꞌ.

3 Y ri Pilato xucꞌutuj cꞌa chire ri Jesús: ¿Ja rat ri qui-Rey ri israelitas? xchaꞌ chire.
Y ri Jesús xubij chire: Jaꞌ, queriꞌ. j Can achiꞌel ri xabij, xchaꞌ rijaꞌ.
4 Y cꞌariꞌ ri Pilato xubij chique ri principal-iꞌ tak sacerdotes y chique ri 

vinek chukaꞌ: Yin man jun chꞌaꞌoj ninvil chirij re jun achin reꞌ, k xchaꞌ.
5 Pero rijeꞌ man yetaneꞌ ta ka. Xa niquitej cꞌa quikꞌij chi niquibila-apo: 

Xa nuyaꞌ quinaꞌoj ri vinek pa ronojel tinamit richin re Judea. Chilaꞌ cꞌa 

pa Galilea ruchapon-pe rubanic. Y queriꞌ nubanalaꞌ ri petenek, y cꞌa tok 
xkanaꞌ xokaꞌ chukaꞌ re vaveꞌ pa tinamit Jerusalem, xecha-apo.

Tok ri Jesús xucꞌuex-apo chuvech ri Herodes
6 Y tok ri Pilato xracꞌaxaj ri cꞌariꞌ niquibij-ka, xucꞌutuj cꞌa chi vi aj-Galilea ri 

Jesús. 7 Tok xbix cꞌa chire chi kitzij, rijaꞌ xutek cꞌa el ri Jesús chire ri Herodes, 
ri kꞌatoy-tzij richin ri Galilea. l Y man cꞌayef ta xuben roma ri Herodes cꞌo cꞌa 
chiriꞌ pa tinamit Jerusalem ri kꞌij riꞌ. 8 Y tok ri Herodes xutzꞌet ri Jesús, janíla 
xquicot ránima, roma can qꞌuiy yan cꞌa kꞌij rurayin chi rutzꞌeton ta. Y qꞌuiy 
cꞌa ri racꞌaxan chirij. Romariꞌ can rubanon cꞌa chi can xtutzꞌet na jun bey tok 
nuben jun milagro. m 9 Y ri Herodes qꞌuiy cꞌa ri xerucꞌutulaꞌ chire ri Jesús, pero 
ri Jesús man jun tzij xubij chire. 10 Y can ecꞌo cꞌa apo chukaꞌ ri principal-iꞌ 
tak sacerdotes y ri etamanelaꞌ chirij ri ley, richin niquisujuj ri Jesús. Rijeꞌ can 
niquitej cꞌa quikꞌij richin yesujun-apo. 11 Y ri Herodes y ri e ru-soldados can 
man jun rukꞌij xquiben chire ri Jesús y xquitzeꞌej. Xquiyaꞌ cꞌa jun tziek chirij, 
can achiꞌel ri yequicusalaꞌ ri reyes. Roma chiquivech rijeꞌ xa man jun rukꞌij ri 
Jesús. n Y cꞌariꞌ cꞌa ri Herodes xutzolij chic el chire ri Pilato. 12 Ri Herodes y ri 
Pilato cꞌo oyoval chiquicojol. Jacꞌa ri kꞌij riꞌ xa junan quivech xuben can. o

Ri Pilato xujech cꞌa el ri Jesús richin chi ticamisex chuvech cruz
13 Y cꞌariꞌ ri Pilato xeroyoj ri e principal-iꞌ tak sacerdotes y ri e cachibil, ri 

pa comon yekꞌaton tzij. Y chukaꞌ xeroyoj ri vinek. p 14 Y cꞌariꞌ xubij chique: 
Rix xoꞌiyaꞌ re Jesús pa nukꞌaꞌ, y nisujuj chi nuyalaꞌ quinaꞌoj ri vinek. Pero 
can chivech cꞌa rix xincꞌutuj-vi chire, y yin nintzꞌet chi man e rubanalon ta 
ri chꞌaꞌoj ri nibij rix richin xoꞌisujubej. q 15 Y chukaꞌ ri Herodes man jun xril 
chirij, tok xixintek-el riqꞌuin, y romariꞌ xutzolij chic pe pa nukꞌaꞌ yin. Xaxe 
riqꞌuin riꞌ niketamaj chi man jun chꞌaꞌoj rubanon richin queriꞌ nikaꞌ ta ri 
camic pa ruviꞌ. 16 Xtintek cꞌa ruchꞌayic, r y cꞌariꞌ nincol-el, xchaꞌ ri Pilato.

17 Y ri kꞌatoy-tzij can cꞌo cꞌa chi nucol-el jun preso, s roma queriꞌ niban 
ronojel junaꞌ pa ru-tiempo ri pascua, ri jun quinimakꞌij ri israelitas. 
18 Romariꞌ conojel junan xechꞌon-apo riqꞌuin uchukꞌaꞌ, y xquibij: ¡Ja ri 
Barrabás tacolo-el, y ri Jesús ticamisex! t xechaꞌ.

19 Y ri Barrabás kajinek cꞌa pa cárcel roma xyacatej chirij ri kꞌatbel-tzij ri chiriꞌ 
pa tinamit, y rubanon chukaꞌ camic. 20 Y ri Pilato, roma cꞌa can nrajo-vi nucol-
el ri Jesús, xchꞌon chic cꞌa jun bey chique ri vinek. 21 Pero ri vinek xechꞌon-apo 
riqꞌuin cuchukꞌaꞌ, y xquibij: ¡Ticamisex chuvech cruz! ¡Ticamisex chuvech cruz!

22 Y pa rox bey ri Pilato xubij cꞌa chique: ¿Achique cꞌa mac rubanon 
chivech re jun achin reꞌ? Yin man jun chꞌaꞌoj ninvil chirij, richin chi nikaꞌ 
ta ri camic pa ruviꞌ. Xtintek cꞌa ruchꞌayic, y cꞌariꞌ nincol-el, xchaꞌ.

23 Pero ri vinek y ri principal-iꞌ tak sacerdotes, can riqꞌuin cꞌa uchukꞌaꞌ 
niquicꞌutuj-apo chi ticamisex ri Jesús chuvech cruz. Can nikꞌalajin cꞌa chi ja 
ri chꞌabel ri xquibila-apo rijeꞌ ri xtechꞌacon. 24 Y jariꞌ tok ri Pilato xubij chi 
tiban cꞌa achiꞌel ri niquicꞌutuj-apo rijeꞌ. u 25 Y xucol cꞌa el ri achin ri xquicꞌutuj-
apo chire chi tucolo-el. Y ri achin riꞌ xa kajinek cꞌa pa cárcel roma xyacatej 
chirij ri kꞌatbel-tzij y xuben chukaꞌ camic. Jacꞌa ri Jesús xa xujech-el richin 
chi ticamisex chuvech cruz, roma can jariꞌ ri xcajoꞌ ri vinek chirij. v

Tok ri Jesús xbajix chuvech cruz
26 Y tok ri soldados quicꞌuan cꞌa el ri Jesús richin nequibajij chuva 

ri cruz, xquicꞌul cꞌa jun achin petenek pa juyuꞌ, jun achin aj-Cirene y 
rubiniꞌan Simón. Y ri soldados chirij cꞌa rijaꞌ xquiya-vi-el ri ru-cruz ri 
Jesús. Can jacꞌa rijaꞌ xucꞌuan-el ri cruz, y chirij ri Jesús benek-vi. w

27 Y can janíla cꞌa vinek ri e benek chirij. Y janíla cꞌa chukaꞌ ixokiꞌ ri 
yeꞌokꞌen ruvech ri Jesús, y niquibisoj janíla. 28 Y ri Jesús xerutzuꞌ cꞌa, y xubij 
chique: Ixokiꞌ aj-Jerusalem, man cꞌa quinivokꞌej yin. Xa tivokꞌej-iviꞌ rix, 
y tivokꞌej chukaꞌ quivech ri acꞌualaꞌ ecꞌo iviqꞌuin. 29 Roma can ecꞌo cꞌa kꞌij 
xqueꞌokaꞌ tok cꞌayef ri xtibanatej. Y romariꞌ xtibitej chi jebel ruva-rukꞌij ri ixok 
ri man nalan ta, ni man jun bey xroyobej ta jun acꞌual, y man xuyaꞌ ta chukaꞌ 
rutzꞌun. x 30 Roma jariꞌ tok xtibanatej chi ri vinek can xquechꞌoviyaj chique ri 
nimaꞌk tak juyuꞌ y xtiquibilaꞌ: Quixtzak-pe chikij. Chukaꞌ xquechꞌoviyaj chique 
ri cocoj tak juyuꞌ y xtiquibilaꞌ cꞌa: Kojivevaj, xquechaꞌ. y 31 Roma vi chuve yin ri 
achiꞌel jun cheꞌ rex can niban chi cꞌo chi nincꞌovisaj tijoj-pokonal, ¿achique ta 
cami ri man xtiban chique ri xa e achiꞌel chakiꞌj tak cheꞌ? z xchaꞌ ri Jesús.

32 Y ecꞌo cꞌa chukaꞌ e caꞌiꞌ elekꞌomaꞌ ri e ucꞌuan-el, richin yecamisex junan riqꞌuin 
ri Jesús. a 33 Y tok xeꞌapon cꞌa chupan ri jun juyuꞌ rubiniꞌan Calavera, b xquibajij cꞌa ri 
Jesús chuva ri ru-cruz, y que chukaꞌ riꞌ ri e caꞌiꞌ elekꞌomaꞌ. Jun xpabex pa rajquikꞌaꞌ, 
y ri jun chic pa rajxocon (izquierda). 34 Y ri Jesús xubij cꞌa: Nataꞌ Dios, tacuyuꞌ 
quimac, roma man quetaman ta achique ri yeꞌajin chubanic, c xchaꞌ ri Jesús.

Y ri soldados xquiyaꞌ pan etzꞌanen ri rutziak ri Jesús, richin xquitzꞌet achique 
chi tziek ri niquicꞌuala-el chiquijujunal. d 35 Y ri Jesús tzuliben cꞌa apo coma janíla 
vinek y coma chukaꞌ ri achiꞌaꞌ ri can yekꞌaton-vi tzij chiquicojol ri israelitas. Y 
conojel cꞌa re vinek reꞌ niquitzeꞌej-apo, y niquibilaꞌ: Rijaꞌ e qꞌuiy xerucol. Vacami 
tucoloꞌ cꞌa riꞌ rijaꞌ, vi can kitzij chi ja rijaꞌ ri Cristo ri chaꞌon roma ri Dios, e xechaꞌ.

36 Y can que chukaꞌ oc riꞌ niquiben ri soldados. Yetzeꞌen-apo chirij ri Jesús. Yejel-
apo riqꞌuin y niquisujlaꞌ jun chꞌamilej ruyaꞌal-uva chire. 37 Y niquibilaꞌ cꞌa chire 
chukaꞌ: Vi can ja rat ri qui-Rey ri israelitas, tacoloꞌ cꞌa aviꞌ ayon, yechaꞌ chire.

38 Y pa ruviꞌ cꞌa el ri cruz cꞌo cꞌa jun tzij tzꞌiban chuvech jun tzꞌalen. Ri tzij cꞌa riꞌ 
tzꞌibatel-el pan oxiꞌ chꞌabel. Tzꞌiban pa quichꞌabel ri aj-Grecia, pa quichꞌabel ri aj-
Roma y pa quichꞌabel ri israelitas. Y ri tzij riꞌ nubij cꞌa: Jareꞌ ri qui-Rey ri israelitas. f

39 Y jun cꞌa chique ri e caꞌiꞌ elekꞌomaꞌ ri ecꞌo chukaꞌ chuvech qui-cruz, 
itzel xchꞌon-apo chire ri Jesús, g roma xubij: Rat ri nabij chi ja rat ri Cristo, 
tacoloꞌ cꞌa aviꞌ rat, y kojacoloꞌ chukaꞌ roj, xchaꞌ.

40 Jacꞌa ri jun chic elekꞌon xchapon, y xubij-apo chire ri jun: ¿Can man 
naxibij ta aviꞌ chuvech ri Dios chupan re rucꞌayeval re ojcꞌo-vi riqꞌuin? h 
41 Roj can utz vi rubanic chike, roma yojajin chutojic ri itzel e kabanalon. 
Jacꞌa rijaꞌ man jun achique ta mac rubanon.

42 Y ri elekꞌon riꞌ xubij cꞌa apo chire ri Jesús: Quinokaꞌ cꞌa chiꞌacꞌuꞌx, tok 
xcape y ja rat chic ri Kꞌatoy-Tzij, i xchaꞌ.

43 Y ri Jesús xubij cꞌa chire: Kitzij cꞌa ninbij chave, chi can ja re vacami 
xcabecꞌojeꞌ viqꞌuin ri pa lugar richin quicoten, j xchaꞌ ri Jesús chire.

Ri rucamic ri Jesús
44 Y pa nicꞌaj-kꞌij laꞌek riꞌ tok ri ruvachꞌulef xkꞌekumer. Y ri kꞌekuꞌn riꞌ xqꞌuis-el 

ri las tres ri tikakꞌij. k 45 Ri kꞌij can man xsakirisan ta chic, y jacꞌariꞌ tok xel pa caꞌiꞌ l 
ri tziek ri achok iqꞌuin chꞌaron-vi rupan ri rachoch ri Dios. 46 Can jacꞌariꞌ tok ri 
Jesús riqꞌuin cꞌa ruchukꞌaꞌ xubij: Nataꞌ Dios, pan akꞌaꞌ cꞌa ninjech-vi ri vánima, m 
xchaꞌ. Y can xe cꞌa xubij quereꞌ, can jariꞌ xquen-ka (xcom-ka).

47 Tok ri Capitán quichin ri soldados xutzꞌet ri xbanatej, xuyaꞌ cꞌa rukꞌij-
rucꞌojlen ri Dios, y xubij cꞌa: Can kitzij na vi chi re jun achin reꞌ man jun 
na vi rumac, n xchaꞌ.

48 Y janipeꞌ ri vinek ri ecꞌo-apo y xquitzꞌet ri xbanatej, niquibajilaꞌ 
cꞌa ruva-quicꞌuꞌx ri xetzolin roma ri kꞌaxoꞌn cꞌo pa cánima. o 49 Y ri e 
etamayon ruvech ri Jesús, y ri ixokiꞌ ri can cꞌa pa Galilea e tzeketel-pe 
chirij, cꞌa nej cꞌa ecꞌo-vi-el niquitzu-apo ri xbanatej. p

Tok xmuk ri Jesús
50 Y cꞌo cꞌa jun achin rubiniꞌan José, y aj pa tinamit Arimatea ri pa Judea 

nicanej-vi can. Re jun utzilej y chojmilej achin cꞌa reꞌ cachibil ri achiꞌaꞌ ri yekꞌaton 
tzij chiquicojol ri israelitas. q 51 Y ri José chukaꞌ royoben tok ri Dios xtoc ri Kꞌatoy-
Tzij, y romariꞌ tok rijaꞌ man xkaꞌ ta chuvech ri xquibij ri rachibil chi niban chire 
ri Jesús. r 52 Y rijaꞌ xbe cꞌa riqꞌuin ri kꞌatoy-tzij rubiniꞌan Pilato chucꞌutuxic ri 

ruchꞌacul ri Jesús, richin numuk. 53 Y tok rukasan chic cꞌa pe ri ruchꞌacul ri Jesús 
chuva ri cruz, rijaꞌ xupis pa jun tziek. Y cꞌariꞌ xberumukuꞌ can pa jun jul richin 
caminek, cꞌoton chuvech jun juyuꞌ ri xa can abej vi. Y man jun cꞌa ucusayon ri jul 
riꞌ. s 54 Pero ri kꞌij riꞌ, ri vinek niquichojmirisalaꞌ chic cꞌa quiꞌ, roma ri kꞌij ri richin 
uxlanen nitiquir yan. Y can jacꞌa tok nikaꞌ ri kꞌij, jariꞌ tok nitiquir. t

55 Y ri ixokiꞌ ri can cꞌa pa Galilea e tzeketel-pe chirij ri Jesús, u xebe cꞌa 
tok xbemuk can; y romariꞌ tok can jebel quetaman ri lugar ri xmuk-vi can, 
y chukaꞌ xquitzuꞌ can jebel achique rubanic xban can chire ri ruchꞌacul. v 
56 Y tok xetzolej ri pa tak cachoch ri ixokiꞌ riꞌ, xequibanalaꞌ cutzil jubulej 
tak akꞌon richin jariꞌ nequiyaꞌ can chirij ri Jesús. w Y xeꞌuxlan cꞌa chupan ri 
jun kꞌij richin uxlanen riꞌ, can achiꞌel nubij chupan ri ley richin ri Moisés. x

Tok cꞌastajinek chic ri Jesús

24  1 Y nimakꞌaꞌ yan domingo ri nabey kꞌij richin ri semana, ri ixokiꞌ 
xebe cꞌa ri chuchi-jul, y y e quicꞌualon-el ri jubulej tak akꞌon ri e 

quibanon-el. Y ecꞌo cꞌa chukaꞌ chꞌakaꞌ chic ixokiꞌ ri e benek quiqꞌuin. 2 Y tok 
xeꞌapon cꞌa ri chuchi-jul, xquitzꞌet cꞌa chi ri abej tzꞌapebel ruchiꞌ ri jul, elesan 
chic el. 3 Rijeꞌ xeꞌoc cꞌa apo chupan ri jul, z y xquitzꞌet cꞌa chi ri ruchꞌacul ri 
Ajaf Jesús xa man cꞌo ta. 4 Romariꞌ janíla cꞌa xquixibij-quiꞌ, y xsach quicꞌuꞌx. 
Y can jacꞌariꞌ tok xequitzꞌet e caꞌiꞌ achiꞌel achiꞌaꞌ e paꞌel-apo quiqꞌuin, y 
niyicꞌlun ri quitziak. 5 Y ri ixokiꞌ, roma ri quixibinriꞌil xquilucuba-ka-quiꞌ. 
Y jariꞌ cꞌa tok ri achiꞌel achiꞌaꞌ xquibij cꞌa chique: ¿Achique cꞌa roma rix 
chiquicojol caminakiꞌ nicanoj-vi ri xa qꞌues? a 6 Ri ruchꞌacul man chic cꞌo ta 
vaveꞌ. Rijaꞌ xcꞌastej yan el. Tokaꞌ cꞌa chiꞌicꞌuꞌx ri xubij chive tok rijaꞌ cꞌa cꞌo na 
cꞌa ri chiriꞌ pa Galilea. 7 Rijaꞌ xubij cꞌa chive: Yin ri xinalex chiꞌicojol, can cꞌo 
cꞌa chi xquijach pa quikꞌaꞌ ri aj-maquiꞌ. Xquicamisex chuvech-cruz. Y pa rox 
kꞌij xquicꞌastej-pe, b xechaꞌ ri e caꞌiꞌ achiꞌel achiꞌaꞌ.

8 Y ri ixokiꞌ can xokaꞌ na vi cꞌa chiquicꞌuꞌx ri chꞌabel ri rubilon can 
ri Jesús. c 9 Y tok e tzolijinek chic cꞌa pe ri chiriꞌ pa jul, xquitzijoj 
chique ri julajuj apóstoles y ri quimolon-quiꞌ quiqꞌuin, d ronojel ri 
xquitzꞌet can. 10 Ri ixokiꞌ ri xebeyoꞌon rutzijol chique ri apóstoles ja ri 
María Magdalena, ri Juana, ri María ri ruteꞌ ri Jacobo, y chꞌakaꞌ chic 
ixokiꞌ. e 11 Pero ri apóstoles xa xquichꞌob chi ri ixokiꞌ riꞌ xa achique la ri 
yequitzꞌetelaꞌ, y romariꞌ man xquinimaj ta ri xbix chique coma ri ixokiꞌ. f

12 Y ri Pedro can jariꞌ xel-el, y junanin xbe cꞌa chuchi-jul. Y tok 
xtzuꞌun cꞌa apo chupan ri jul, xutzuꞌ chi ri tziek ecꞌo can chiriꞌ. Rijaꞌ 
xtzolin cꞌa el, pero janíla cꞌa nuchꞌob rij ri xbanatej. g

h Mr. 16:12. i Dt. 6:7; Mal. 3:16; Lc. 6:45. j Mt. 18:20; Jn. 14:18, 19. k 2 R. 6:18, 20; 
Mr. 16:12; Jn. 20:14; 21:4. l Jn. 19:25. m Jn. 3:2; 6:14; Hch. 2:22. n Mt. 27:1, 2, 20; 
Mr. 15:1; Lc. 22:66, 71; 23:1, 5; Hch. 3:13, 15; 4:8, 10, 27; 5:30, 31; 13:27. o Hch. 1:6. 
p Mt. 28:1, 8; Mr. 16:1, 2, 10; Jn. 20:13. q Lc. 24:12; Jn. 20:3. r Hch. 17:3. s Fil. 2:6-
11; 1 P. 1:11. 

Ri xquicꞌulvachij caꞌiꞌ tzekelbey richin ri Jesús tok quichapon-el bey pan Emaús
13 Y chupan chukaꞌ ri kꞌij riꞌ, ecꞌo cꞌa e caꞌiꞌ chique ri xeꞌojkan richin ri Jesús 

quichapon-el bey richin yebe pan Emaús, h ri jun ti tinamit nicanej can pa jun laꞌek 
oxiꞌ leguas chire ri tinamit Jerusalem. 14 Y yetzijon cꞌa ri e benek. Niquitzijolaꞌ 
ri xebanatej ri cabijir-oxijir can. i 15 Y tok benek cꞌa cánima riqꞌuin ri quitzij ri e 
benek, y riqꞌuin ri niquicꞌutulaꞌ cꞌa chiquivech ka rijeꞌ, ri Jesús cꞌastajinek chic el, 
xuben cꞌa chi xeberukꞌiꞌ, y junan xebe. j 16 Ri caꞌiꞌ cꞌa achiꞌaꞌ riꞌ can niquitzu-vi cꞌa 
ri benek quiqꞌuin, pero cꞌo cꞌa banayon chique richin queriꞌ man niquetamaj ta 
ruvech. k 17 Y ri Jesús xucꞌutuj cꞌa chique: ¿Achique cꞌa chi tzij ri ichapon-pe re ix 
petenek? ¿Y achique roma tok yixbison chukaꞌ yixintzꞌet yin? xchaꞌ.

18 Y jun cꞌa chique rijeꞌ, ri rubiniꞌan Cleofas, l xchꞌon-apo chire y xubij: 
Man jun laꞌek vinek ri cꞌo chiriꞌ pa tinamit Jerusalem ri man ta etamayon 
ri xcꞌulvachitej chupan ri caꞌi-oxiꞌ kꞌij can. Y rat chiriꞌ at petenek-vi y man 
avetaman ta achique ri e cꞌulvachitajinek chiriꞌ, xchaꞌ.

19 Y ri Jesús xucꞌutuj cꞌa chique: ¿Achique ri xcꞌulvachitej?
Y rijeꞌ xquibij: Ri xucꞌulvachij ri Jesús aj-Nazaret, jun achin ri can kꞌalajirisey 

richin ri xbix chire roma ri Dios. Y chukaꞌ can xucꞌut chi cꞌo ruchukꞌaꞌ, riqꞌuin 
ri nimaꞌk tak milagros ri xerubanalaꞌ y chukaꞌ riqꞌuin ri ruchꞌabel. m Queriꞌ cꞌa 
xkꞌalajin chiquivech ri vinek y chukaꞌ chuvech ri Dios. 20 Pero ri principal-iꞌ tak 
sacerdotes y ri e cachibil, ri pa comon yekꞌaton tzij chikacojol, jariꞌ ri xebanon 
chi xcamisex chuvech cruz. n 21 Y roj can xkacukubaꞌ cꞌa kacꞌuꞌx riqꞌuin chi 
can ja vi rijaꞌ ri petenek chikacolic konojel roj israelitas. o Pero vacami man 
jun chic cꞌa achique xtikaben, roma ja yan reꞌ ri rox kꞌij tiquen-el (ticom-el). 
22 Pero ecꞌo kachibil ixokiꞌ ri nimakꞌaꞌ yan xebe chuchiꞌ ri jul, y xojoquixibij. p 
23 Roma niquibij chi ri ruchꞌacul ri Jesús xa man cꞌo ta ri chiriꞌ pa jul. Y niquibij 
cꞌa chukaꞌ chi cꞌo ángeles xquicꞌut-quiꞌ chiquivech, y chi re ángeles reꞌ xquibij 
chique chi ri Jesús xcꞌastej yan el. 24 Y romariꞌ ecꞌo cꞌa chike roj achiꞌaꞌ ri xebe 
chuchi-jul richin xbequitzꞌetaꞌ. q Y can achiꞌel ri xbequibij ri ixokiꞌ chike, can 
queriꞌ ri xbequitzꞌetaꞌ can ri achiꞌaꞌ, pero ri Jesús man xquitzꞌet ta can.

25 Y ri Jesús ri nitzijon benek quiqꞌuin, xubij cꞌa chique: Nacanek. Rix xa man 
oquinek ta cꞌa pan ivánima ri quibin can ri xekꞌalajirisan ri ruchꞌabel ri Dios ojer 
can. 26 ¿Man quibin ta cami can rijeꞌ chi ri Cristo can cꞌo-vi chi nucꞌovisaj tijoj-
pokonal, r y cꞌariꞌ nibe chilaꞌ chicaj richin necꞌojeꞌ rukꞌij-rucꞌojlen? xchaꞌ chique. s

27 Y ri Jesús xuchop cꞌa rusolic rij chiquivech ri e caꞌiꞌ achiꞌaꞌ riꞌ, ronojel 
ri e tzꞌibatel can chirij rijaꞌ, chupan ri ruchꞌabel ri Dios. Xuchop cꞌa el 

t Gn. 3:15; 22:18; 26:4; Nm. 21:9; Sal. 16:9; 22; Jer. 23:5; 33:14; Ez. 34:23; 37:25; Dn. 9:24; 
Mi. 7:20. u Gn. 32:26. v Mr. 16:13. w 1 Co. 15:5. x Lc. 24:30, 31. y Jn. 20:19. 
z Mt. 14:26; Mr. 6:49. a Hch. 10:41. 

riqꞌuin ri e rutzꞌiban can ri Moisés, cꞌa riqꞌuin ri quitzꞌiban can ri chꞌakaꞌ 
chic achiꞌaꞌ ri xekꞌalajirisan ri ruchꞌabel ri Dios ojer can. t

28 Y tok xeꞌapon cꞌa ri pa ti tinamit Emaús, ri Jesús xuben chi can choj 
nikꞌax-el. 29 Y richin cꞌa chi nicanej-ka quiqꞌuin, ri caꞌiꞌ achiꞌaꞌ riꞌ xquibij chire: 
Cacanej-ka kiqꞌuin, roma ri kꞌij xa xkaꞌ yan ka, y xa can nimoymot chic, u xechaꞌ.

Y ri Jesús xoc cꞌa apo, richin nicꞌoje-ka quiqꞌuin. 30 Y tok e tzꞌuyul chic cꞌa 
apo ri pa mesa, ri Jesús xuqꞌuen-apo ri vey, y tok rumatioxin chic chire ri 
Dios, xuper (xupir) ri vey y xuyaꞌ cꞌa chique. 31 Y can cꞌariꞌ achiꞌel xjakatej 
ri runakꞌ-quivech, y cꞌariꞌ xquetamaj ruvech chi can ja ajcꞌa ri Jesús ri 
cꞌo quiqꞌuin. Ri Jesús xbe chiquivech. 32 Y ri caꞌiꞌ achiꞌaꞌ riꞌ niquibilaꞌ cꞌa 
chiquivech: Can kitzij vi chi can nuna-vi chic ri kánima tok yojtzijon ri oj 
petenek, tok rijaꞌ xusol rij ri ruchꞌabel ri Dios chikavech, xechaꞌ.

33 Ri caꞌiꞌ achiꞌaꞌ riꞌ can jariꞌ xeyacatej-el ri pa mesa, y xquichop bey 
richin yetzolin pa Jerusalem. Y xebequilaꞌ cꞌa ri julajuj tijoxelaꞌ y ri 
chꞌakaꞌ chic ri can e tzekelbey vi richin ri Jesús, v quimolon-quiꞌ. 34 Y ri 
tijoxelaꞌ y ri chꞌakaꞌ chic niquibij cꞌa: Ri Ajaf Jesús can xcꞌastej yan na vi 
el, y xucꞌut yan riꞌ chuvech ri Simón. w

35 Y jacꞌariꞌ tok ri caꞌiꞌ achiꞌaꞌ xquitzijoj-apo ri xquicꞌulvachij tok quichapon-
el bey pan Emaús, y xquetamaj ruvech chi ja ri Jesús tok xuper (xupir) ri vey. x

Tok ri Jesús xucꞌut-riꞌ chiquivech ri rutijoxelaꞌ
36 Y conojel ri quimolon-quiꞌ, cꞌa yetzijon na cꞌa chirij ri Jesús, tok 

xquitzꞌet cꞌo chic chiriꞌ chiquicojol, y xubij cꞌa chique: Ja ta cꞌa ri uxlanen 
ri xticꞌojeꞌ pa tak ivánima chiꞌivonojel, y xchaꞌ.

37 Pero rijeꞌ xquichꞌob chi ri niquitzꞌet jacꞌa ri ánima richin ri Jesús, 
romariꞌ janíla xquixibij-quiꞌ. z 38 Pero ri Jesús xubij chique: ¿Achique roma 
tok xsach icꞌuꞌx tok xinitzꞌet y xpe man utzilej tak chꞌobonic ta iviqꞌuin? 
39 Queꞌitzuꞌ re nukꞌa-vaken. Quinichapaꞌ na peꞌ, y xtitzꞌet chi can ja vi yin. 
Roma xa ta in jun ánima achiꞌel ri nichꞌob rix, man ta cꞌo nuchꞌacul. Y rix 
nitzꞌet chi yin cꞌo ronojel, xchaꞌ ri Jesús chique.

40 Y tok ri Jesús rubin chic queriꞌ chique, xerucꞌut cꞌa ri rukꞌa-raken 
chiquivech. 41 Pero rijeꞌ man niquinimaj ta. Xa xsach quicꞌuꞌx roma ri niquitzuꞌ 
y roma ri quicoten. Y richin chi niquinimaj, xpe ri Jesús xucꞌutuj cꞌa chique: 
¿Man jun cami richin nitij cꞌo iviqꞌuin richin nisipaj ta jubaꞌ chuve? xchaꞌ.

42 Y rijeꞌ xbequiya-pe chire jubaꞌ saꞌon quer y jubaꞌ cab cꞌa cꞌo pa cera. 
43 Y rijaꞌ xucꞌul y xuchop rutijic, richin tiquitzꞌetaꞌ chi can ja vi rijaꞌ ri 
Jesús. a 44 Y xubij cꞌa chique: Tok can cꞌa incꞌo cꞌa iviqꞌuin, xinbij cꞌa chive ri 
xtincꞌulvachij, y chi can nicꞌatzin na vi chi nibanatej ronojel ri e tzꞌibatel can 

b Mt. 16:21; Mr. 8:31, 32; 9:31; Lc. 18:31, 32. c Hch. 16:14; 2 Co. 4:6. d Gn. 12:3; Sal. 
22:27; Is. 49:6; Jer. 31:34; Dn. 9:24; Os. 2:23; Mi. 4:2; Mal. 1:11; Hch. 13:38; Ga. 3:28; 1 Jn. 
2:12. e Jn. 15:27; Hch. 1:22. f Is. 44:3; Jl. 2:28; Jn. 14:16, 17; 15:26; Hch. 1:4. g 2 R. 
2:11; Ef. 1:20. h Mt. 28:9, 17. i Hch. 2:46. 

chuvij yin chupan ri ruchꞌabel ri Dios, achiꞌel ri e tzꞌibatel can roma ri Moisés, 
ri e tzꞌibatel can coma ri chꞌakaꞌ chic achiꞌaꞌ ri xekꞌalajirisan ruchꞌabel ri Dios 
ri ojer can, y ri e tzꞌibatel can chupan ri vuj rubiniꞌan Salmos. b

45 Cꞌariꞌ rijaꞌ xuben chique richin tikꞌax chiquivech ri ruchꞌabel ri Dios 
ri tzꞌibatel can. c 46 Y xubij cꞌa chique: Can tzꞌibatel-vi cꞌa can riꞌ, chi yin 
ri Cristo cꞌo chi nincꞌovisaj tijoj-pokonal, y chi can yiquen na vi (yicom 
na vi), y pa rox kꞌij yicꞌastej-pe, 47 y chi ecꞌo ri xquebe pa nubiꞌ yin richin 
xtequitzijoj ri ruchꞌabel ri Dios chique ri vinek chuvech re ruvachꞌulef, 
chi titzolin-pe quicꞌuꞌx riqꞌuin ri Dios richin nicuyutej quimac. d Y 
nitiquiribex-el re pa Jerusalem. 48 Y rix ri can xitzꞌet, tikꞌalajirisaj cꞌa ri 
xitzꞌet. e 49 Y can tivacꞌaxaj cꞌa jebel re ninbij can chive, xchaꞌ ri Jesús. Can 
xtintek cꞌa pe chive ri rusujun ri Nataꞌ Dios chi nuya-pe chive. Ri rusujun 
cꞌa rijaꞌ chive rix, ja ri Lokꞌolej Espíritu. Y jariꞌ ri xtoyoꞌon-ka ivuchukꞌaꞌ. 
Y can quixcꞌojeꞌ cꞌa re vaveꞌ pa tinamit Jerusalem cꞌa ri kꞌij tok xtika-pe ri 
Lokꞌolej Espíritu, f xchaꞌ chique.

Tok ri Jesús xtzolin chilaꞌ chicaj riqꞌuin ri Dios
50 Y ri Jesús xerucꞌuaj-el ri rutijoxelaꞌ cꞌa pa tinamit Betania. Y ri chiriꞌ, rijaꞌ 

xerutzekej ri rukꞌaꞌ chicaj, y xucꞌutuj rutzil ri Dios pa quiviꞌ rijeꞌ. 51 Y ri Jesús 
jariꞌ cꞌa ri najin chubanic tok ja yan riꞌ xuchꞌer-el-riꞌ. Jacꞌariꞌ tok xyacatej-el 
pa cakꞌikꞌ y xucꞌuex cꞌa el chicaj riqꞌuin ri Dios. g 52 Y ri tijoxelaꞌ can xquiyaꞌ cꞌa 
rukꞌij ri Jesús ri chiriꞌ. h Cꞌariꞌ xetzolin pa tinamit Jerusalem. Rijeꞌ can janíla 
cꞌa quicoten cꞌo pa cánima. 53 Y can kꞌij-kꞌij cꞌa ecꞌo ri pa rachoch ri Dios i 
richin niquiyaꞌ rukꞌij ri Dios y niquinimirisaj rubiꞌ. Can que cꞌa riꞌ. 

Ri Cristo ri Chꞌabel xoc cꞌa achiꞌel roj vinek

1  1 Ri Cristo jariꞌ ri Chꞌabel. a Tok xtiquir cꞌa pe ronojel, can cꞌo-vi rijaꞌ. Rijaꞌ 
can cꞌo cꞌa riqꞌuin ri Dios, b y rijaꞌ chukaꞌ can Dios vi. c 2 Rijaꞌ can cꞌo-vi-pe 

riqꞌuin ri Dios tok xban re ruvachꞌulef. 3 Y roma rijaꞌ tok cꞌo ronojel. d Roma ri 
Dios pa rukꞌaꞌ ri Cristo xuya-vi richin xuben ronojel cosas. e 4 Riqꞌuin cꞌa rijaꞌ 
cꞌo-vi ri cꞌaslen. f Y re cꞌaslen reꞌ, jacꞌareꞌ ri nisakirisan quichin ri vinek. 5 Y re 
jun Sakil reꞌ, can nisakirisan-vi ri pa kꞌekumatajinek quicꞌaslen ri vinek. Y can 
man jun bey cꞌa chupnek ta pa rukꞌaꞌ ri kꞌekumatajinek cꞌaslen riꞌ.

6 Y xcꞌojeꞌ cꞌa jun achin ri chaꞌon-pe roma ri Dios, g jun achin ri xubiniꞌaj 
Juan. 7 Re Juan cꞌa reꞌ xpe richin xorukꞌalajirisaj ri Sakil, richin queriꞌ 
can conojel cꞌa vinek tiquinimaj. Can tiquinimaj cꞌa ri nuyaꞌ rutzijol rijaꞌ 
chique. 8 Y man ja ta cꞌa rijaꞌ ri Sakil. h Rijaꞌ xaxe cꞌa richin xorukꞌalajirisaj 
ri Sakil riꞌ. 9 Y can jacꞌariꞌ tok xokaꞌ ri Sakil riꞌ chuvech re ruvachꞌulef. 
Jariꞌ ri kitzij Sakil, ri nisakirisan quichin ri vinek. i

10 Can xoka-vi cꞌa chuvech re ruvachꞌulef ri banon roma rijaꞌ, j pero ri ecꞌo 
chuvech re ruvachꞌulef reꞌ xa man xquetamaj ta ruvech tok xokaꞌ. 11 Can chupan 
vi cꞌa ri ruvachꞌulef richin rijaꞌ xoka-vi, pero ri vinek ri can e richin rijaꞌ xa man 
xquicꞌul ta. 12 Jacꞌa ri xecꞌulun richin tok xokaꞌ chuvech re ruvachꞌulef, ri can 
xeniman-vi richin, can xuben cꞌa chique chi xeꞌoc ralcꞌual ri Dios. k 13 Ri vinek cꞌa 
ri xeꞌoc ralcꞌual ri Dios, can xeꞌalex-vi chic, l pero man junan ta chic chi alaxic ri 
xquicꞌuaj, achiꞌel tok xeꞌalex riqꞌuin ri quiteꞌ, tok xa ja ri teꞌej-tataꞌaj xeꞌajovan chi 
xalex ri acꞌual. Roma ri cꞌacꞌaꞌ alaxic rurayibel ri Dios, y man rurayibel ta achin.

Ri rucꞌaslen ri 
Jesucristo ri tzꞌibatel 
can roma San Juan

 

 

a Ap. 19:13. b Jn. 10:30. c Fil. 2:6. d 1 Co. 8:6; Col. 1:15, 16. e He. 1:2. f Jn. 8:12; 
11:25; 1 Jn. 5:11. g Mal. 3:1. h Hch. 13:25. i Is. 49:6. j 1 Co. 8:6. k Ro. 8:15; Ga. 
3:26. l Jn. 3:3, 6, 7. 

m Ro. 1:3; Col. 2:9; He. 2:14. n Is. 40:5. o Ef. 1:6. p Ro. 5:21. q Jn. 14:6. r Ex. 
33:20. s 1 Jn. 4:9. t Jn. 3:28. u Dt. 18:15, 18; Jn. 6:14. v Is. 40:3. 

14 Y ri Cristo ri Chꞌabel xokaꞌ cꞌa chuvech re ruvachꞌulef y can xoc cꞌa 
chukaꞌ achiꞌel roj vinek. m Y can xkatzꞌet cꞌa chi xaxe vi rijaꞌ ri Rucꞌajol 
ri Dios, roma can cꞌo rukꞌij-rucꞌojlen. n Y can nojinek cꞌa riqꞌuin ri kitzij 
y janíla chukaꞌ ri rutzil. 15 Y ri Juan ri xbix chukaꞌ Bautista chire, can 
cꞌo cꞌa ri xukꞌalajirisaj chirij ri Cristo. Can riqꞌuin vi ruchukꞌaꞌ tok xubij: 
Jareꞌ ri nutzijon chive, tok xinbij chive chi ri xtokaꞌ chuvij yin, jariꞌ ri 
nimalaxel chinuvech. Y can cꞌo-vi-pe pa nabey; tok yin cꞌa man jani 
yinocꞌulun ta chuvech re ruvachꞌulef, xchaꞌ cꞌa ri Juan ri Bautista.

16 Can konojel cꞌa roj kacꞌulun ri rutzil ri Cristo. o Can man xe ta cꞌa jun 
bey ri ruyoꞌon-pe pa kaviꞌ, xa can quitzekelbelon-pe-quiꞌ ri utzil ri yeruya-
pe pa kaviꞌ. 17 Ri Dios jacꞌa ri Moisés ri xrucusaj richin xuya-pe ri ley. 
Jacꞌa richin chi xokaꞌ ri utzil p y ri kitzij, q ja ri Jesucristo ri xrucusaj. 18 Can 
man jun cꞌa vinek ri tzꞌeteyon ta richin ri Dios, r xa can xe ri Rucꞌajol ri 
tzꞌeteyon richin. Ri Dios xa can xe cꞌa ri jun Rucꞌajol cꞌo s y janíla nrajoꞌ. Y 
jariꞌ ri xokꞌalajirisan-ka ri Dios chikavech re vaveꞌ chuvech re ruvachꞌulef.

Ri Juan can kꞌalajirisanel vi richin ri Cristo
19 Y ri achiꞌaꞌ ri can cꞌo quikꞌij chiquicojol ri israelitas ri chiriꞌ pa 

tinamit Jerusalem, ecꞌo cꞌa achiꞌaꞌ ri xequitek-el cꞌa riqꞌuin ri Juan ri 
Bautista. Xequitek cꞌa achiꞌaꞌ e sacerdotes y achiꞌaꞌ ri e levitas nibix 
chique, richin chi xbequicꞌutuj chire ri Juan chi tubij vi ja rijaꞌ ri Cristo. 
Y rijaꞌ can xukꞌalajirisaj-vi chiquivech. 20 Ri Juan can ja vi cꞌa ri kitzij ri 
xukꞌalajirisaj, roma xubij cꞌa chique: Man ja ta yin ri Cristo. t

21 Y cꞌariꞌ ri achiꞌaꞌ ri e takon-el, xquicꞌutuj chic cꞌa chire: ¿At achique 
cꞌa rat cꞌa? ¿O xa ja rat ri achin ri xkꞌalajirisan ri ruchꞌabel ri Dios ojer 
can y xubiniꞌaj Elías? xechaꞌ chire.

Pero ri Juan xubij cꞌa chique: Man ja ta yin, xchaꞌ chique.
Cꞌariꞌ ri achiꞌaꞌ riꞌ xquicꞌutuj chic cꞌa jun bey chire ri Juan: ¿Ja rat ri 

kꞌalajirisey ri ruchꞌabel ri Dios ri cꞌo chi nipe? u xechaꞌ chire.
Pero ri Juan xubij chi man ja ta rijaꞌ.
22 Y cꞌariꞌ ri achiꞌaꞌ riꞌ can xquicꞌutuj cꞌa chire: ¿At achique cꞌa rat cꞌa? Roma 

roj can nicꞌatzin cꞌa chike chi niketamaj-el at achique rat, y jariꞌ ri nekabij 
chique ri e takayon-pe kichin. Takꞌalajirisaj cꞌa aviꞌ chikavech, xechaꞌ.

23 Y rijaꞌ xubij cꞌa chique ri achiꞌaꞌ riꞌ: Jacꞌa yin ri jun ri achok chij cꞌo 
rutzꞌiban ri kꞌalajirisey ruchꞌabel ri Dios ri xcꞌojeꞌ ojer can y xubiniꞌaj 
Isaías. Y jareꞌ ri xutzꞌibaj can rijaꞌ: Cꞌo cꞌa jun achin ri xticꞌojeꞌ pa tzꞌiran 
ruvachꞌulef, y ja rijaꞌ ri xtitzijon ri ruchꞌabel ri Dios chiquivech ri vinek ri 
xqueꞌapon riqꞌuin. Y xtubilaꞌ cꞌa chique: Tichojmirisalaꞌ rubey v ri icꞌaslen, 
roma nakaj chic cꞌo-vi ri rupetebel ri Ajaf, xchaꞌ ri Juan chique.

w Mt. 3:11. x Is. 53:7; 1 P. 1:19; Ap. 5:6. y 1 Co. 15:3; Ga. 1:4; He. 1:3; 9:28; 1 P. 2:24; 1 
Jn. 2:2; Ap. 1:5. z Jn. 1:15. a Mt. 3:16. b Jn. 20:22; Hch. 1:5. c Mt. 14:33; Jn. 1:49. 

24 Ri achiꞌaꞌ cꞌa ri xeꞌapon riqꞌuin ri Juan, je ri achiꞌaꞌ ri e takon-el coma 
ri fariseos. 25 Y ri achiꞌaꞌ riꞌ xquicꞌutuj chic cꞌa chire ri Juan: ¿Achique cꞌa 
roma rat yeꞌaben bautizar ri vinek? Tok xa man ja ta rat ri Cristo, ni man 
ja ta chukaꞌ rat ri Elías, ni man ja ta rat ri kꞌalajirisey ri ruchꞌabel ri Dios 
ri cꞌo chi nipe, xechaꞌ ri achiꞌaꞌ riꞌ chire ri Juan.

26 Y ri Juan xubij cꞌa chique: Yin riqꞌuin yaꞌ yenben bautizar w ri vinek, 
pero chiꞌicojol rix cꞌo cꞌa Jun ri man ivetaman ta ruvech, 27 y rijaꞌ can cꞌa 
chuvij cꞌa yin xtoka-vi, pero can ja rijaꞌ ri cꞌo-pe nabey que chinuvech 
yin. Y yin can man rucꞌamon ta cꞌa ni richin ninsol ri ruximbal ri ruxajab.

28 Y ronojel cꞌa reꞌ, ja ri chiriꞌ pa Betábara xbanatej-vi, ri lugar ri cꞌo-
apo jucꞌan ruchiꞌ ri raken-yaꞌ Jordán, ri nuben-vi bautizar ri Juan.

Ja ri Jesús ri nelesan quimac ri vinek
29 Pa rucaꞌn kꞌij tok ri Juan ri Bautista xutzꞌet chi choj petenek ri 

Jesús cꞌa riqꞌuin, xubij: Jareꞌ xokaꞌ ri achiꞌel Alaj Carneꞌl x ri takon-pe 
roma ri Dios, richin chi nrelesaj ri quimac y ri vinek ri ecꞌo chuvech re 
ruvachꞌulef. 30 Y jareꞌ ri nutzijon chive, tok xinbij chi ri chuvij yin xtokaꞌ 
cꞌa jun achin ri xa can nimalaxel vi chinuvech yin, y can cꞌo-vi-pe pa 
nabey, tok yin cꞌa man jani yinocꞌulun ta chuvech re ruvachꞌulef. z 31 Y yin 
man vetaman ta achique achin rijaꞌ. Pero richin chi nikꞌalajirisex chire re 
tinamit Israel, romariꞌ tok xipe chubanic bautizar riqꞌuin yaꞌ.

32 Y ri Juan can xukꞌalajirisaj cꞌa chukaꞌ y xubij: Yin can xintzꞌet cꞌa ri Lokꞌolej 
Espíritu tok xka-pe chilaꞌ chicaj achiꞌel jun paloma y xocꞌoje-ka pa ruviꞌ rijaꞌ. a 33 Y 
yin ri chiriꞌ can cꞌa man jani cꞌa vetaman ta achique cꞌa ri Jun riꞌ. Pero ri Dios ri 
yoyon-pe re jun samaj reꞌ chuve, can rukꞌalajirisan-vi chic cꞌa chinuvech chi tok 
xtintzꞌet chi nika-pe ri Lokꞌolej Espíritu y nocꞌoje-ka pa ruviꞌ jun achin, jacꞌariꞌ ri 
nibanon bautizar riqꞌuin ri Lokꞌolej Espíritu b y man riqꞌuin ta yaꞌ. 34 Vacami can 
xintzꞌet yan cꞌa. Y romariꞌ ninkꞌalajirisaj chi ja rijaꞌ ri Rucꞌajol ri Dios. c

E caꞌiꞌ chique ri rutijoxelaꞌ ri Juan xquitzekelbej-el ri Jesús
35 Y pa rucaꞌn kꞌij, ri Juan e rachibilan e caꞌiꞌ chique ri rutijoxelaꞌ, cꞌo chic cꞌa 

chiriꞌ jun bey. 36 Y jacꞌariꞌ tok rijaꞌ xutzꞌet chi ri Jesús nikꞌax-el ri queriꞌ. Rijaꞌ 
xubij cꞌa: Titzuꞌ, ja Jesucristo laꞌ, ri achiꞌel Alaj Carneꞌl ri takon-pe roma ri Dios.

37 Y ri e caꞌiꞌ rutijoxelaꞌ ri Juan tok xcacꞌaxaj cꞌa ri xubij, rijeꞌ xquitzekelbej-el ri 
Jesús. 38 Y tok ri Jesús xtzuꞌun can chirij y xerutzꞌet ri e caꞌiꞌ rutijoxelaꞌ ri Juan chi 
e tzeketel-el chirij, rijaꞌ xucꞌutuj cꞌa chique: ¿Achique nicanoj? xchaꞌ chique.

Y rijeꞌ xquibij cꞌa chire ri Jesús: Roj nikajoꞌ niketamaj acuchi cꞌo-vi ri 
avachoch rat Rabí. Rijeꞌ Rabí xechaꞌ cꞌa chire roma ri israelitas queriꞌ 
niquibij chire jun tijonel.

d Jn. 6:5-7; 12:21, 22; 14:8, 9. e Gn. 3:15; 22:18; Dt. 18:18. f Is. 9:6; 53:1-12; Mi. 5:2; 
Zac. 6:12; 9:9; Mal. 3:1. g Jn. 7:41, 42, 52. h Sal. 2:6; Is. 9:7; Os. 3:5. 

39 Y ri Jesús xubij cꞌa chique: Joꞌ, y teꞌivetamaj can.
Y rijeꞌ can xebe na vi y xbequetamaj can ri rachoch. Y xecꞌojeꞌ cꞌa ka riqꞌuin 

ri jun kꞌij riꞌ, roma xa can las cuatro chic ri tikakꞌij. Xa can xkakꞌij yan cꞌa.
40 Ri jun cꞌa chique ri e caꞌiꞌ tijoxelaꞌ ri xeꞌacꞌaxan-el achique ri xubij ri Juan 

y xquitzekelbej-el ri Jesús, jacꞌa ri Andrés ri rachꞌalal ri Simón Pedro. 41 Re 
Andrés nabey cꞌa xberucanoj ri Simón ri rachꞌalal y xberubij cꞌa chire: Ketaman 
chic cꞌa achique ri Mesías. Y que cꞌa riꞌ niquibij ri israelitas chire ri Cristo.

42 Cꞌariꞌ ri Andrés xucꞌuaj ri Simón ri rachꞌalal, cꞌa riqꞌuin ri Jesús. Y tok 
ri Jesús xutzꞌet, xubij cꞌa chire: Ja rat ri Simón ri rucꞌajol ri Jonás. Vacami 
xtabiniꞌaj cꞌa chukaꞌ Cefas. Y que cꞌa riꞌ niquibij ri israelitas chire jun 
vinek rubiniꞌan Pedro.

Tok ri Jesús xchꞌon riqꞌuin ri Felipe y ri Natanael
43 Jacꞌa ri pa rucaꞌn kꞌij, ri Jesús can ruchꞌobon-vi chi nibe cꞌa pa 

Galilea. Y chupan cꞌa ri kꞌij riꞌ ri Jesús xberucꞌulu-pe ri jun achin 
rubiniꞌan Felipe d y xubij cꞌa chire: Quinatzekelbej.

44 Y re jun achin reꞌ, re rubiniꞌan Felipe, aj pa tinamit Betsaida, ri tinamit 
ri cꞌo-vi cachoch ri Andrés y ri Pedro. 45 Ri achin cꞌa ri rubiniꞌan Felipe, 
xberucꞌulu-pe ri jun achin rubiniꞌan Natanael, y xubij cꞌa chire: Cꞌo chic ri Jun 
ri runatan can ri Moisés e chupan ri ley y ri quinatan chukaꞌ can ri achiꞌaꞌ ri 
xekꞌalajirisan ri ruchꞌabel ri Dios ojer can, ri chupan ri quivuj e quitzꞌibalon 
can. f Cꞌariꞌ niketamaj can ruvech. Rijaꞌ, ja ri Jesús ri rucꞌajol ri José aj-Nazaret.

46 Y ri Natanael xubij: ¿Xticꞌulun ta cꞌa pe jun utzilej achin ri chiriꞌ pa 
tinamit Nazaret? g xchaꞌ rijaꞌ.

Pero ri Felipe xubij chire: Vi man nanimaj ta, joꞌ chutzꞌetic.
47 Y tok ri Jesús xutzꞌet ri Natanael chi xa napon yan apo riqꞌuin, xubij 

cꞌa: Titzuꞌ la jun achin laꞌ. Rijaꞌ can richin vi ri rutinamit ri Dios; rijaꞌ jun 
kitzij israelita; roma queriꞌ nucꞌut ri rucꞌaslen. Can man jun kꞌoloj riqꞌuin.

48 Cꞌariꞌ ri Natanael xucꞌutuj cꞌa chire ri Jesús: ¿Acuchi xavetamaj-vi nuvech?
Y ri Jesús xubij cꞌa chire: Yin xatintzꞌet tok cꞌa atcꞌo na chiriꞌ chuxeꞌ ri 

víquix (higo), tok cꞌa man jani tacꞌul ri Felipe, xchaꞌ ri Jesús chire.
49 Ri Natanael can jacꞌariꞌ xubij: Tijonel, xchaꞌ chire. Can ja vi rat ri 

Rucꞌajol ri Dios. Y can ja rat ri Rey h richin re tinamit Israel, xchaꞌ.
50 Y ri Jesús xubij chire ri Natanael: Rat can xanimaj chi ja yin ri Rucꞌajol ri 

Dios xaxe riqꞌuin xinbij chave chi chuxeꞌ ri víquix (higo) atcꞌo-vi tok cꞌa man jani 
tacꞌul ri Felipe. Can cꞌa qꞌuiy na rubaniquil xtatzꞌet richin queriꞌ nanimaj más.

51 Y ri Jesús xubij cꞌa chukaꞌ: Can tinimaj cꞌa re xtinbij chive: Rix can 
xtitzꞌet cꞌa chi ri caj xtijakatej, y chi ri ángeles richin ri Dios xquexule-
xquejoteꞌ chinutoꞌic yin ri xinalex chiꞌicojol.

i Mr. 7:3, 4. j Jn. 1:14. 

Ri xbanatej pa jun cꞌulubic chiriꞌ pa Caná

2  1 Y pa rox kꞌij, ri chiriꞌ pa tinamit rubiniꞌan Caná ri chiriꞌ pa Galilea, 
cꞌo cꞌa jun cꞌulubic xbanatej. Y ri María ri ruteꞌ ri Jesús, can cꞌo cꞌa 

chukaꞌ chiriꞌ chupan ri cꞌulubic riꞌ. 2 Y ri Jesús e rachibilan ri rutijoxelaꞌ, 
xeꞌoyox cꞌa chukaꞌ chupan ri cꞌulubic riꞌ. 3 Jacꞌa ri ruyaꞌal-uva xa xqꞌuis 
yan chanin chupan ri cꞌulubic riꞌ. Y ri María ri ruteꞌ ri Jesús, xapon 
cꞌa apo riqꞌuin ri Jesús y xberubij chire: Man jun chic tzꞌuj ruyaꞌal-uva 
quiqꞌuin.

4 Pero ri Jesús xubij cꞌa chire: ¿Achique cꞌa ri navajoꞌ? Roma ri nu-hora 
xa cꞌa man jani tapon, xchaꞌ rijaꞌ.

5 Y ri ruteꞌ ri Jesús xubij cꞌa chique ri ajicꞌaꞌ: Vi cꞌo ri xtubij ri Jesús 
chive, can tibanaꞌ cꞌa, xchaꞌ chique.

6 Y ri chiriꞌ ecꞌo cꞌa vakiꞌ nimaꞌk tak cucuꞌ (kꞌeꞌl), e banon riqꞌuin 
abej. Ri israelitas yalan yecucusaj cucuꞌ (kꞌeꞌl) que tak riꞌ, roma chupan 
cucuꞌ (kꞌeꞌl) que tak riꞌ niquiya-vi yaꞌ ri nicꞌatzin chique richin ri 
chꞌajchꞌojirisanic, i can achiꞌel cꞌa ri nichilabex chique roma ri qui-ley. 
Y ri cucuꞌ riꞌ (ri kꞌeꞌl riꞌ), cajquej ciento vasos yaꞌ quipan. 7 Y ri Jesús 
xubij chique ri ajicꞌaꞌ: Queꞌinojisaj chi yaꞌ re cucuꞌ reꞌ (re kꞌeꞌl reꞌ), xchaꞌ 
chique:

Y ri ajicꞌaꞌ can que vi riꞌ xquiben. Can xequipulisaj cꞌa can ri nimaꞌk 
tak cucuꞌ riꞌ (kꞌeꞌl riꞌ). 8 Cꞌariꞌ ri Jesús xubij cꞌa chique ri ajicꞌaꞌ: Vacami 
tipaja-el jubaꞌ y ticꞌuaj chire ri paꞌel chuvech re nimakꞌij reꞌ, richin tunaꞌ.

Y ri ajicꞌaꞌ can xquiben-vi ri xubij ri Jesús chique. 9 Y ri paꞌel chuvech ri 
nimakꞌij riꞌ, tok runaꞌon chic ka chi yalan jebel ri ruyaꞌal-uva riꞌ, xroyoj cꞌa ri 
achijlonel chupan ri cꞌulubic riꞌ. Ri paꞌel cꞌa chuvech ri nimakꞌij riꞌ, man cꞌa 
retaman ta acuchi petenek-vi ri ruyaꞌal-uva riꞌ. Xa can xe cꞌa ri ajicꞌaꞌ ri xepajon 
ri e etamayon. 10 Y tok ri achijlonel xapon cꞌa, ri paꞌel chuvech ri nimakꞌij richin 
ri cꞌulubic riꞌ xubij cꞌa chire: Tok cꞌo jun nimakꞌij quereꞌ, conojel cꞌa vinek ja ri 
ruyaꞌal-uva ri utz niquiyaꞌ nabey, y tok xa yojtajinek chic ri pa quichiꞌ ri ecꞌo pa 
nimakꞌij, roma qꞌuiy chic ri quikumun, niquiyaꞌ cꞌa jun ruyaꞌal-uva ri man can ta 
utz. Pero rat xa man que ta riꞌ xaben. Rat xa cꞌa riꞌ xabevelesaj-pe ri ruyaꞌal-uva ri 
utz, xchaꞌ.

11 Re xuben cꞌa ri Jesús chi xuben ruyaꞌal-uva chire ri yaꞌ ri pa 
cꞌulubic pa Caná ri chiriꞌ pa Galilea, jacꞌariꞌ ri nabey milagro ri 
xuben. Y re jun milagro reꞌ, can xucꞌut cꞌa chi rijaꞌ can cꞌo-vi rukꞌij-
rucꞌojlen. j Y ri e rutijoxelaꞌ can xquicukubaꞌ cꞌa quicꞌuꞌx riqꞌuin.

12 Tok can cꞌachojinek chic cꞌa can ri cꞌulubic, ri Jesús rachibilan 
ri ruteꞌ, ri e rachꞌalal y ri rutijoxelaꞌ xebe pa tinamit Capernaum. Y 
xecꞌojeꞌ cꞌa caꞌi-oxiꞌ kꞌij chiriꞌ.

Tok ri Jesús xerokotaj-pe ri cꞌayinelaꞌ pa rachoch ri Dios
13 Y can nakaj chic cꞌa ri kꞌij richin ri quinimakꞌij ri israelitas, ri 

rubiniꞌan pascua, k kꞌij tok yecamisex ri tak carneꞌl. Romariꞌ ri Jesús 
can xbe cꞌa pa tinamit Jerusalem, l richin ri nimakꞌij riꞌ. 14 Y ri chiriꞌ 
chuva-rachoch ri Dios ri cꞌo pa Jerusalem, ri Jesús xeberilaꞌ cꞌa cꞌayil 
tak váquix, cꞌayil tak carneꞌl, y cꞌayil tak palomas. Y xeberilaꞌ chukaꞌ 
jaloy-ruvech mero e tzꞌuyul ri chiriꞌ. 15 Ri Jesús, can xe cꞌa xerutzꞌet, 
xuben cꞌa jun ruchꞌaybal riqꞌuin coloꞌ y xerokotaj-pe m conojel. 
Xerokotaj cꞌa pe cachibilan ri quicarneꞌl y ri quiváquix ri chiriꞌ 
chuva-rachoch ri Dios. Y chique ri jaloy-ruvech mero, xucꞌakalaꞌ cꞌa 
can ri qui-mero chiquivech y xerutecꞌmayilaꞌ can ri qui-mesas. 16 Y 
chique ri cꞌayil tak palomas xubij cꞌa: Queꞌivelesaj-el reꞌ vaveꞌ. Y man 
tiben chire ri rachoch ri Nataꞌ Dios, jun cꞌayibel, xchaꞌ ri Jesús.

17 Romariꞌ ri rutijoxelaꞌ, can chanin cꞌa xokaꞌ chiquicꞌuꞌx ri jun 
tzij tzꞌibatel chupan ri ruchꞌabel ri Dios. Ri tzij cꞌa riꞌ nubij: Nupaxij 
vánima ri itzel yeꞌajin chubanic ri vinek chupan ri avachoch, n nichaꞌ.

18 Y jariꞌ tok ri achiꞌaꞌ ri can cꞌo-vi quikꞌij chiquicojol ri israelitas, 
xquibij chire ri Jesús: ¿Achique cꞌa ri yatiquir nacꞌut chikavech o 
richin chi can niketamaj chi cꞌo uchukꞌaꞌ pan akꞌaꞌ richin 
xeꞌavokotaj-el ri vinek vaveꞌ? xechaꞌ.

19 Y ri Jesús xubij cꞌa chique: Tikasaj cꞌa pan ulef re jun jay reꞌ, ri 
can richin ri Dios, y yin pan oxiꞌ kꞌij xtinyec chic jun bey, p xchaꞌ.

20 Y jacꞌariꞌ tok ri achiꞌaꞌ ri can cꞌo-vi quikꞌij chiquicojol ri 
israelitas, xquibij chire ri Jesús: Re jun jay reꞌ, cavinek-vakiꞌ junaꞌ 
xquiben ri kate-katataꞌ chirij richin xquipabaꞌ. ¿Yatiquir cami cꞌa rat 
napabaꞌ pan oxiꞌ kꞌij? xechaꞌ chire.

21 Pero ri jay ri xubij ri Jesús chique ri vinek riꞌ, ja ri mismo ruchꞌacul. 
22 Y romariꞌ, tok ri Jesús xcamisex chuva ri cruz y pa rox kꞌij xbecꞌastej-
pe, ri rutijoxelaꞌ xokaꞌ cꞌa chiquicꞌuꞌx re jun tzij re xubij chique ri achiꞌaꞌ 
ri can cꞌo-vi quikꞌij chiquicojol ri israelitas. Y xcuker cꞌa quicꞌuꞌx riqꞌuin ri 
ruchꞌabel ri Dios ri tzꞌibatel can q y riqꞌuin ri chꞌabel ri e rubin can ri Jesús. r

Ri Jesús retaman ri cꞌo pa tak cánima ri vinek
23 Y chupan cꞌa ri kꞌij tok cꞌo-ka ri Jesús ri pa Jerusalem roma ri nimakꞌij 

pascua, can e qꞌuiy vi cꞌa vinek ri xeniman. Re vinek reꞌ xquinimaj tok 
xequitzꞌet ri milagros ri xeruben s chiquivech. 24 Pero ri Jesús man cꞌa 
xucukubaꞌ ta rucꞌuꞌx quiqꞌuin ri vinek riꞌ, roma rijaꞌ can retaman-vi ri cꞌo 
pa tak cánima conojel vinek. 25 Y man nicꞌatzin ta cꞌa chire chi cꞌo ta jun ri 

nibin chire achique rubanic ri quicꞌaslen chiquijujunal ri vinek; roma rijaꞌ 
can retaman-vi achique cꞌa ri cꞌo pa tak cánima. t

Ri Jesús y ri Nicodemo

3  1 Y cꞌo cꞌa jun achin chiquicojol ri fariseos ri rubiniꞌan Nicodemo, u 
y re achin reꞌ can cꞌo-vi cꞌa rukꞌij chiquivech ri ruvinak israelitas. 

2 Y pa jun akꞌaꞌ, rijaꞌ xapon riqꞌuin ri Jesús y xubij chire: Can nikꞌalajin-
vi cꞌa chi at jun Tijonel ri takon-pe roma ri Dios; roma ri milagros ri 
yeꞌabanalaꞌ, v xaxe cꞌa ri cꞌo Dios riqꞌuin w ri nitiquir nibanon.

3 Y ri Jesús xubij cꞌa chire ri Nicodemo: Yin can kitzij cꞌa re ninbij 
chave: Ri achique cꞌa ri man xtucꞌuaj ta jun chic cꞌacꞌaꞌ alaxic, x man cꞌa 
xticꞌojeꞌ ta pa rajavaren o pa rukꞌaꞌ ri Dios, xchaꞌ chire.

4 Pero ri Nicodemo xubij chire ri Jesús: ¿Can nitiquir cami nalex chic 
jun bey jun achin achiꞌel yin, ri xa xirijix yan? ¿Y can nitiquir cami chi ri 
nteꞌ yiralaj chic jun bey? xchaꞌ.

5 Ri Jesús xubij cꞌa: Yin can kitzij vi cꞌa re ninbij chave: Ri cꞌacꞌaꞌ alaxic 
ri xinnataj, jariꞌ ri niban roma ri Lokꞌolej Espíritu y y yaꞌ. Y ri man cꞌa 
xtiquicꞌuaj ta ri jun cꞌacꞌaꞌ alaxic riꞌ, man xqueꞌoc ta pa rajavaren o pa 
rukꞌaꞌ ri Dios. 6 Ri vinek cꞌa ri rucꞌuan xaxe ri alaxic richin re ruvachꞌulef, z 
can aj-ruvachꞌulef vi. Jacꞌa ri vinek ri rucꞌuan chukaꞌ ri alaxic richin ri 
Lokꞌolej Espíritu, can richin vi ri Lokꞌolej Espíritu. 7 Y man cꞌa tisach 
acꞌuꞌx riqꞌuin re ninbij chave, roma can queriꞌ vi: Can conojel cꞌa nicꞌatzin 
chi niquicꞌuaj jun chic cꞌacꞌaꞌ alaxic. 8 Ri yeꞌucꞌuan ri alaxic richin ri 
Lokꞌolej Espíritu, nijalatej ri quicꞌaslen. Y ri Lokꞌolej Espíritu ri nijalon 
ri quicꞌaslen, man cꞌa tzꞌetel ta. Xa can achiꞌel cꞌa ri cakꞌikꞌ ri xabacuchi 
nicꞌulun-vi-pe. Roma xaxe navacꞌaxaj, pero man cꞌa avetaman ta acuchi 
petenek-vi y man avetaman ta chukaꞌ acuchi nibe-vi, xchaꞌ ri Jesús.

9 Y ri Nicodemo xucꞌutuj cꞌa chire ri Jesús: ¿Achique cꞌa rubanic riꞌ?
10 Ri Jesús xubij cꞌa chire: ¿Man avetaman ta cꞌa achique rubanic reꞌ, y 

can at jun tijonel chiquicojol ri kavinak israelitas? 11 Yin ja ri vetaman y 
nutzꞌeton ri nintzijoj, jacꞌa rix vinek man nivajoꞌ ta a ninimaj. 12 Rix man 
ninimaj ta re ninbij chive, y xa chirij cosas aj-ruvachꞌulef. Cꞌa ta laꞌ chic 
cꞌa chi nintzijoj ta chive ri cosas ri e richin chilaꞌ chicaj.

13 Ri chilaꞌ chicaj man jun chic cꞌa ri apovinek ta, xa can xe cꞌa ri Jun kajinek-
pe chilaꞌ. b Can xe rijaꞌ ri apovinek. Xa can xe ri Jun ri xalex chiꞌicojol y chilaꞌ 
chicaj riqꞌuin ri Dios cꞌo-vi rachoch. c 14 Y ojer-ojer can riꞌ, tok ri Moisés xcꞌojeꞌ ri 
pa tzꞌiran ruvachꞌulef, rijaꞌ xutic cꞌa jun cheꞌ nim raken y xuyaꞌ jun ruvachibel 
cumetz pa ruviꞌ. d Y achiꞌel cꞌa xban chire ri ruvachibel ri cumetz chutzaꞌn re 

cheꞌ reꞌ, can que chukaꞌ riꞌ nicꞌatzin chi niban chire ri Jun ri alaxinek chiꞌicojol. e 
15 Richin queriꞌ achique cꞌa vinek ri xtiniman richin, man cꞌa xtapon ta chupan 
ri camic ri richin jantapeꞌ, xa can xticꞌojeꞌ rucꞌaslen ri man qꞌuisel ta. f

Ri Dios nrajoꞌ chi conojel vinek yecolotej ta
16 Ri Dios can janíla vi cꞌa najovan. Xerajoꞌ ri vinek g ri ecꞌo chuvech 

ronojel ruvachꞌulef, y romariꞌ can xutek cꞌa pe ri Rucꞌajol vaveꞌ chuvech 
re ruvachꞌulef. Rijaꞌ xaxe cꞌa jun Rucꞌajol cꞌo, pero xutek-pe h richin chi 
xabachique cꞌa vinek ri xtiniman richin, man cꞌa xtapon ta chupan 
ri camic ri richin jantapeꞌ, xa can xticꞌojeꞌ rucꞌaslen ri man qꞌuisel ta. 
17 Roma ri Dios man xutek ta pe ri Rucꞌajol vaveꞌ chuvech re ruvachꞌulef, 
richin chi norukꞌataꞌ tzij pa quiviꞌ ri vinek y noruyaꞌ ta rucꞌayeval ri 
richin jantapeꞌ pa quiviꞌ. Man que ta riꞌ. Ri Dios xutek-pe ri Rucꞌajol, 
richin chi yojorucolo-ka i chupan ri kamac.

18 Y achique vinek ri xtiniman richin, man xtikaꞌ ta rucꞌayeval pa ruviꞌ. j Jacꞌa 
ri vinek ri man xtiniman ta richin, ri rucꞌayeval richin jantapeꞌ xa can cꞌo chic 
cꞌa pa ruviꞌ, roma xa can man xunimaj ta rubiꞌ ri juney (jun oc) Rucꞌajol ri Dios. 
19 Can conojel vi cꞌa ri man yeniman ta, cꞌo chic ri rucꞌayeval pa quiviꞌ; roma ri 
Sakil can xoka-vi chuvech re ruvachꞌulef, k pero rijeꞌ xa más xcajoꞌ ri kꞌekuꞌn que 
chuvech ri Sakil, roma rijeꞌ can xe vi cꞌa ri itzel tak banobel ri yequibanalaꞌ. 20 Y 
conojel cꞌa ri yebanon ri itzel tak banobel, man cꞌa nikaꞌ ta ri Sakil chiquivech, 
ni man chukaꞌ yejel ta apo riqꞌuin; roma re Sakil reꞌ nuben cꞌa chi yebekꞌalajin-
pe ronojel ri itzel tak quibanobal ri yeꞌajin chubanic. 21 Jacꞌa ri vinek ri can 
yequibanalaꞌ banobel richin ri kitzij, can yebe-vi-apo chupan ri Sakil, richin 
yekꞌalajin jebel chi yetiquir niquiben queriꞌ roma jun quibanon riqꞌuin ri Dios.

Ri Juan ri Bautista cꞌo chꞌakaꞌ chic jebel tak chꞌabel ri nubij chirij ri Cristo
22 Y tok banatajinek chic cꞌa ronojel reꞌ, ri Jesús e rachibilan ri rutijoxelaꞌ 

xbe pa Judea, y chiriꞌ xebecꞌoje-vi. Y xeꞌapoviyaj cꞌa vinek ri chiriꞌ richin 
xeban-el bautizar. l 23 Chupan cꞌa chukaꞌ ri tiempo riꞌ, ri Juan ri Bautista cꞌo cꞌa 
ri chiriꞌ pan Enón, ri cꞌo-apo chunakaj ri tinamit rubiniꞌan Salim. Rijaꞌ chiriꞌ 
cꞌa yeruben-vi bautizar ri vinek, roma chupan ri lugar riꞌ jebel yaꞌ cꞌo. Ri 
vinek yeꞌapon cꞌa riqꞌuin richin yeban-el bautizar. 24 Chupan can ri tiempo riꞌ 
ri Juan cꞌa man jani cꞌa titzꞌapex pa cárcel, m romariꞌ cꞌa nuben bautizar.

25 Y ecꞌo ruvinak israelitas ri xquibilaꞌ chiquivech quiqꞌuin ri rutijoxelaꞌ 
ri Juan chirij ri achique chi bautismo ri más utz. 26 Xepe cꞌa ri tijoxelaꞌ riꞌ 
xebe cꞌa riqꞌuin ri Juan y xbequibij chire: Tijonel, xechaꞌ cꞌa. Ri Jun ri xapon 
aviqꞌuin ri jucꞌan chic ruchi-yaꞌ Jordán. Ri xabij chi ja rijaꞌ ri nakꞌalajirisaj, n 
xa can conojel chic ri vinek yeꞌapon riqꞌuin richin chi querubanaꞌ bautizar.

27 Ri Juan xubij cꞌa chique ri rutijoxelaꞌ: Ja ri Dios xtibin achique ri 
xticꞌojeꞌ rukꞌij. 28 Y rix mismo yixtiquir yixbin achique ri nubin yin, 
chi xa man ja ta yin ri Cristo. Yin xaxe nubin chi xitak-pe richin chi 
nonchojmirisaj ri acuchi xtoka-vi rijaꞌ. o 29 Yin can xtzꞌaket cꞌa ri quicoten 
pa vánima vacami, riqꞌuin ri xinvacꞌaxaj chi janíla e qꞌuiy vinek yeꞌapon 
riqꞌuin ri Jesucristo. Can nincꞌulvachij cꞌa ri nucꞌulvachij jun alaꞌ rachibil 
ri alaꞌ cꞌa rucꞌulubic; roma ri jun riꞌ niquicot chi yeracꞌaxaj ri jucꞌulaj 
yetzijon y quicꞌuan chic quiꞌ. Can retaman cꞌa chi ri xten cꞌo chic apo 
riqꞌuin ri rachijil. 30 Can xe cꞌa ri Jesucristo ri rucꞌamon chi ninimer 
rukꞌij, p jacꞌa yin más utz chi yichꞌutiner-ka.

Ri Jesucristo chicaj petenek-vi
31 Ri Jun ri petenek chicaj, jariꞌ ri más nim que chikavech konojel roj 

vinek. Roma roj vinek, ri ti kanaꞌoj can xe oc re vaveꞌ chuvech re ruvachꞌulef 
niqꞌuis-vi-ka. Can xe oc riꞌ ri yojtiquir nikatzijoj. Jacꞌa ri Jun ri kajinek-pe 
chilaꞌ chicaj, man achiꞌel ta oc roj, q roma rijaꞌ can cꞌo cꞌa pa ruviꞌ ronojel. r 
32 Re Jun cꞌa ri petenek chilaꞌ chicaj, can jacꞌa ri racꞌaxan-pe s y rutzꞌeton 
can, t jariꞌ ri norukꞌalajirisaj-ka chike. Pero ri vinek man nicajoꞌ ta niquicꞌul u 
ri nukꞌalajirisaj rijaꞌ. 33 Y ri vinek cꞌa ri niniman ri nukꞌalajirisaj ri Jun ri 
petenek chilaꞌ chicaj, can nukꞌalajirisaj cꞌa chi ri Dios can kitzij vi. v 34 Roma 
ri Jun ri xutek-pe ri Dios chuvech re ruvachꞌulef, can ja vi ri ruchꞌabel ri 
Dios ri nutzijoj. w Y ri Dios can ruyoꞌon cꞌa pe ri Lokꞌolej Espíritu chire. Y ri 
Lokꞌolej Espíritu ri nuya-pe chire rijaꞌ man jun ri nitiquir ta netan. 35 Y ri 
Tataꞌixel can janíla vi cꞌa nrajoꞌ ri Rucꞌajol, y pa rukꞌaꞌ rijaꞌ xujech-vi ronojel. x 
36 Achique cꞌa vinek ri xqueniman richin re Cꞌajolaxel, xticꞌojeꞌ quicꞌaslen y ri 
man qꞌuisel ta. Jacꞌa ri vinek ri man nicajoꞌ ta niquinimaj ri Rucꞌajol ri Dios, 
man cꞌa xticꞌojeꞌ ta quicꞌaslen; roma ri vinek ri man xtiquicukubaꞌ ta quicꞌuꞌx 
riqꞌuin, can ecꞌo chic cꞌa richin nikaꞌ ri royoval ri Dios pa quiviꞌ. z

Tok ri Jesús xchꞌon riqꞌuin ri ixok aj-Samaria

4  1 Ri achiꞌaꞌ fariseos cacꞌaxan cꞌa chi ri Jesús más vinek ri yeruben 
bautizar y más e qꞌuiy ri yetzekelben richin, que chiquivech ri vinek 

ri yeban bautizar y ri yetzekelben richin ri Juan ri Bautista. a Y ri Ajaf Jesús 
xretamaj cꞌa ronojel reꞌ. 2 Pero ri Jesús man can ta ja rijaꞌ ri yebanon bautizar 
ri vinek. Xa jacꞌa ri e rutijoxelaꞌ ri yebanon bautizar. 3 Y ri Jesús xel cꞌa el ri 
chiriꞌ pa Judea y xtzolin chic jun bey pa Galilea e rachibilan ri rutijoxelaꞌ.

4 Xa jacꞌa richin chi yeꞌapon cꞌa pa Galilea, cꞌo cꞌa chi yekꞌax ri pa Samaria. 5 Ri 
Jesús e rachibilan ri rutijoxelaꞌ xeꞌapon cꞌa pa Sicar. Ri Sicar jun tinamit richin 

ri Samaria. Ri Sicar cꞌo cꞌa apo chunakaj ri ulef ri xuyaꞌ ri Jacob chire ri José 
ri rucꞌajol. 6 Y jacꞌa ri chiriꞌ cꞌo-vi ri pozo ri nibix Richin Jacob chire. Chiriꞌ cꞌa 
xtzꞌuye-vi-ka ri Jesús, roma rijaꞌ can janíla cꞌa cosinek-pe roma ri binen quibanon-
pe. Riꞌ pa nicꞌaj-kꞌij laꞌek riꞌ. 7-8 Y tok e benek cꞌa ri rutijoxelaꞌ pa tinamit chulokꞌic 
vey, ri chiriꞌ chi pozo xapon cꞌa jun ixok aj chiriꞌ pa Samaria, chirelesaxic ruyaꞌ. Y 
ri Jesús xubij cꞌa chire ri ixok riꞌ: Tasipaj jubaꞌ nuyaꞌ richin ninkun, xchaꞌ.

9 Pero ri ixok aj-Samaria xubij cꞌa chire ri Jesús: Rat at jun israelita, ¿y 
achique roma tok nacꞌutuj ayaꞌ chuve yin? ¿Rucꞌamon cami cꞌa chi jun aj-
Samaria nuyaꞌ ruyaꞌ jun israelita? xchaꞌ ri ixok. Rijaꞌ xubij queriꞌ roma ri 
e israelitas y ri e aj-Samaria b man junan ta quivech. c

10 Cꞌariꞌ ri Jesús xubij cꞌa chire ri ixok riꞌ: Vi ta rat avetaman achique 
chi sipanic ruyoꞌon-pe d ri Dios, y avetaman ta chukaꞌ achique cꞌa riꞌ ri 
nicꞌutun jubaꞌ ruyaꞌ chave; xa ja ta rat ri yacꞌutun ayaꞌ chire, y rijaꞌ nuyaꞌ 
ta Ayaꞌ e ri can niyoꞌon cꞌaslen, xchaꞌ ri Jesús.

11 Y ri ixok xubij cꞌa chire ri Jesús: Re pozo nej kajinek-vi-ka, y rat man 
jun cꞌo aviqꞌuin richin naqꞌuen-ka yaꞌ. ¿Acuchi cꞌa naqꞌuen-vi ri Yaꞌ ri niyoꞌon 
cꞌaslen ri nasuj? 12 Roma can chupan cꞌa re jun pozo reꞌ xuqꞌuen-vi ruyaꞌ ri 
kamamaꞌ Jacob, ri e ralcꞌual y quichin chukaꞌ ri quichicop. ¿Acuchi ta cꞌa 
xtaqꞌuen-vi ri Yaꞌ ri nasuj? ¿O más akꞌij rat que chuvech ri kamamaꞌ Jacob 
chi man vaveꞌ ta navelesaj-vi ri Yaꞌ ri nabij chi nuyaꞌ cꞌaslen? xchaꞌ ri ixok.

13 Y ri Jesús xubij cꞌa chire ri ixok: Ri yekumun re yaꞌ reꞌ, re nel chupan 
re pozo, man cꞌa nucꞌovisaj ta el ri nichakiꞌj quichiꞌ (yechakchiꞌin). Xa can 
nicꞌatzin cꞌa chi niquikun más yaꞌ richin chi nichꞌuchꞌu-ka jubaꞌ ri nichakiꞌj 
quichiꞌ. 14 Jacꞌa ri yekumun ri Yaꞌ ri niyoꞌon cꞌaslen ri ninyaꞌ chique yin, f 
xtuben cꞌa che ri cánima chi man chic xtichakiꞌj ta quichiꞌ (xtichakchiꞌin 
ta). Xa can xtuben chique chi quiqꞌuin rijeꞌ nalex-vi ri Yaꞌ riꞌ, g y can 
xtichoxin cꞌa pe richin chi yerucꞌuaj chupan ri cꞌaslen ri man qꞌuisel ta.

15 Y ri ixok can jacꞌariꞌ xubij chire ri Jesús: Tayaꞌ cꞌa h ri Yaꞌ riꞌ chuve 
yin, richin queriꞌ man jun bey chic cꞌa xtichakiꞌj nuchiꞌ, y richin man jun 
chic nicꞌatzin-vi chi yipe vaveꞌ chi pozo chirelesaxic yaꞌ, xchaꞌ ri ixok.

16 Pero ri Jesús xubij cꞌa chire ri ixok: Cabiyin y teꞌavoyoj-pe ri 
avachijil, xucheꞌex roma ri Jesús.

17 Ri ixok xubij cꞌa: Yin manek vachijil, xchaꞌ.
Y ri Jesús xubij chire: Can kitzij vi ri nabij chi manek avachijil. 18 Roma 

can e voꞌoꞌ yan avachijil quecꞌojeꞌ. Y ri achin ri cꞌo aviqꞌuin vacami, xa 
man avachijil ta. Can rucꞌamon-vi cꞌa ri xabij chi manek avachijil.

19 Y can jariꞌ tok ri ixok xubij chire ri Jesús: Yin ninchꞌob chi rat at jun 
kꞌalajirisey richin ri nibix chave roma ri Dios. i 20 ¿Achique cꞌa lugar rucꞌamon chi 

nikaya-vi rukꞌij ri Dios? Roma ri kate-katataꞌ ri xecꞌojeꞌ ojer can, pa ruviꞌ re jun 
juyuꞌ reꞌ xquiben-vi ri jay richin xquiyaꞌ rukꞌij ri Dios. Ja chic cꞌa rix israelitas nibij 
chi conojel vinek cꞌo chi ja ri pa Jerusalem j niquiya-vi rukꞌij ri Dios, xchaꞌ ri ixok.

21 Jacꞌa ri Jesús xubij chire ri ixok riꞌ: Tanimaj cꞌa re xtinbij chave. Can xtoka-
vi cꞌa jun kꞌij tok ronojel vinek man ja ta chic pa ruviꞌ re juyuꞌ reꞌ, ni man pa 
Jerusalem ta chukaꞌ k xtiquiya-vi rukꞌij ri Katataꞌ Dios. 22 Rix aj-Samaria qꞌuiy 
cꞌa ri man ivetaman ta chirij ri niyaꞌ rukꞌij. l Jacꞌa roj israelitas can ketaman-vi m 
ri achique ri nikayaꞌ rukꞌij; roma can jacꞌa ri kiqꞌuin roj petenek-vi ri colotajic 
quichin ri vinek chupan ri quimac. 23 Ri jun kꞌij ri xinbij chave chi can nipe-vi, 
xokaꞌ yan, richin chi conojel vinek man chic niquiyaꞌ ta rukꞌij ri Katataꞌ Dios pa 
ruviꞌ re juyuꞌ reꞌ, ni chukaꞌ ri pa Jerusalem. Ri kitzij xqueyoꞌon rukꞌij ri Katataꞌ 
Dios, ja ri cꞌo ri Lokꞌolej Espíritu n quiqꞌuin, y chukaꞌ can riqꞌuin ronojel cánima 
xtiquiyaꞌ rukꞌij. Y ri Dios can jacꞌa ri vinek ri yebanon queriꞌ ri yerajoꞌ. 24 Ri Dios 
can Espíritu vi. Roma cꞌa riꞌ ri vinek ri yeyoꞌon rukꞌij, can nicꞌatzin chi cꞌo ri 
Lokꞌolej Espíritu quiqꞌuin y riqꞌuin ronojel cánima tiquiyaꞌ rukꞌij.

25 Y ri ixok xubij cꞌa chire ri Jesús: Yin vetaman cꞌa chi cꞌo na jun kꞌij 
tok xtokaꞌ chuvech re ruvachꞌulef ri Mesías, ri nibix chukaꞌ Cristo chire. Y 
ri kꞌij tok xtokaꞌ rijaꞌ, ronojel cꞌa xtukꞌalajirisaj o chikavech, xchaꞌ ri ixok.

26 Ri Jesús xubij cꞌa chire: Ri Mesías ri nibij chukaꞌ Cristo chire, ja yin 
riꞌ. Ja yin ri yitzijon aviqꞌuin, xchaꞌ.

27 Y jacꞌariꞌ tok xeꞌapon ri rutijoxelaꞌ, y rijeꞌ jun vi jubaꞌ xquitzꞌet roma 
nitzijon riqꞌuin jun ixok aj chiriꞌ pa Samaria. Pero ri tijoxelaꞌ man jun 
xquibij chire ri Jesús: ¿Achique nacꞌutuj chire? o ¿Achique ri natzijoj 
riqꞌuin? Can man jun vi cꞌa xquicꞌutuj chire. 28 Y ri ixok riꞌ xuyaꞌ cꞌa can ri 
rucucuꞌ (rukꞌeꞌl) y xbe ri pa tinamit. Y xberubij cꞌa chique ri vinek: 29 Cꞌo 
jun achin xchꞌon viqꞌuin y xubij cꞌa chuve ronojel ri e nubanalon. p ¿Man 
cami ja ta cꞌa reꞌ ri Cristo? Joꞌ, y titzꞌetaꞌ, xchaꞌ chique.

30 Y ri vinek ri xeꞌacꞌaxan riꞌ, xquiyaꞌ can ri tinamit y xebe cꞌa acuchi 
cꞌo-vi ri Jesús. 31 Y tok man jani cꞌa queꞌapon ri vinek, ri tijoxelaꞌ xquibij 
cꞌa chire ri Jesús: Tijonel, tatijaꞌ avay, xechaꞌ chire.

32 Pero rijaꞌ xubij cꞌa chique: Rix man cꞌa ivetaman ta chi yin cꞌo nuvay q 
richin nintej, xchaꞌ.

33 ¿Cꞌo cami xcꞌamon-pe ruvay? xecha-ka ri tijoxelaꞌ chiquivech rijeꞌ.
34 Y ri Jesús xubij chique: Ri nuvay yin jacꞌa ri ninben ri rurayibel ri takayon-

pe vichin r y ninqꞌuis can rubanic ronojel ri rusamaj ri ruchilaben-pe chuve. s 
35 Rix nibij cꞌa chi cꞌa cꞌo na cajiꞌ icꞌ nrajoꞌ richin chi nicꞌol ronojel quivech ticoꞌn. 
Jacꞌa yin ninbij chive: Quixtzuꞌun chilaꞌ y queꞌitzuꞌ la vinek. Rijeꞌ e achiꞌel jun 
ticoꞌn ri kꞌen chic. Coyoben chic richin nitzijox ri ruchꞌabel ri Dios t chique, 

richin niquinimaj. 36 Ri xquebanon cꞌa la cosecha laꞌ, can cꞌo cꞌa rajel-ruqꞌuexel 
xtiquicꞌul; u roma ri vinek ri xtiniman ri ruchꞌabel ri Dios, xtucꞌul rucꞌaslen ri man 
qꞌuisel ta. v Y riqꞌuin riꞌ, ri e tiquiyon can ri ruchꞌabel ri Dios, can xtiquicot cꞌa 
cánima quiqꞌuin ri yecꞌolon re jun ruvech cosecha reꞌ. 37 Vaveꞌ can kitzij vi cꞌa nel 
ri tzij ri nubij: Jun vi cꞌa ri nibanon can ri ticoj y jun vi chic ri nicꞌolon ruvech ri 
ticoꞌn. 38 Yin xixintek cꞌa richin chi rix xaxe chic nicꞌol ri cosecha ri man ja ta rix 
ri xixcos chusamajixic. Roma ri ruchꞌabel ri Dios can chꞌakaꞌ chic cꞌa samajelaꞌ e 
tiquiyon can pa tak cánima ri vinek, y rix xaxe chic cꞌa jubaꞌ samaj ri neꞌibanaꞌ 
richin niquinimaj ri ruchꞌabel ri Dios, xchaꞌ ri Jesús chique ri rutijoxelaꞌ.

39 Y chupan cꞌa ri kꞌij riꞌ, can e janíla vi ri vinek xeniman richin ri Jesús w ri 
chiriꞌ pa tinamit Sicar, ri cꞌo chiriꞌ pa Samaria. Y riꞌ roma ri xberubij ri ixok 
chique chi ri Jesús xubij chire ronojel ri e rubanalon. 40 Y ri samaritanos riꞌ 
xbequicꞌutuj cꞌa chire ri Jesús chi ticꞌoje-ka quiqꞌuin. Y rijaꞌ xcꞌojeꞌ cꞌa ka caꞌiꞌ kꞌij 
quiqꞌuin. 41 Y ecꞌo cꞌa chꞌakaꞌ chic vinek ri aj chiriꞌ ri xeniman, pero can cꞌa ja tok 
cacꞌaxan chic na ri chꞌabel ri nubij ri Jesús. Can e qꞌuiy vi cꞌa ri xeniman. 42 Re 
vinek cꞌa reꞌ niquibilaꞌ cꞌa chire ri ixok ri xbeyoꞌon rutzijol chique: Vacami can 
ketaman chic cꞌa y nikanimaj chukaꞌ, man xe ta roma ri xabij rat chike, xa can 
nikanimaj chukaꞌ roma ri xkacꞌaxaj roj mismo. Xketamaj cꞌa chi can kitzij vi chi 
ja rijaꞌ ri Cristo, ri Colonel quichin conojel vinek ri ecꞌo chuvech re ruvachꞌulef. x

Tok ri Jesús xucꞌachojirisaj cꞌa rucꞌajol jun nimalej achin
43 Tok icꞌovinek chic ri caꞌiꞌ kꞌij, y xuyaꞌ can ri tinamit Sicar ri cꞌo chiriꞌ pa 

Samaria y xuchop chic cꞌa el ri rubey richin nibe cꞌa pa Galilea. 44 Y jacꞌa ri 
Jesús ri nibin chi jun ri nikꞌalajirisan ri ruchꞌabel ri Dios pa rutinamit, xa man 
jun rukꞌij chiquivech ri ruvinak. z 45 Pero tok ri Jesús xapon pa Galilea, jebel 
rucꞌulic xban coma ri vinek aj chiriꞌ; roma re vinek reꞌ xecꞌojeꞌ pa Jerusalem 
richin ri nimakꞌij a y xquitzꞌet ri milagros ri xerubanalaꞌ ri Jesús b chiriꞌ.

46 Cꞌariꞌ ri Jesús xbe chic cꞌa jun bey ri pa tinamit Caná ri cꞌo chiriꞌ pa Galilea, ri 
acuchi xuben chi xoc ruyaꞌal-uva ri yaꞌ. c Y chiriꞌ pa Galilea, pa jun chic tinamit ri 
rubiniꞌan Capernaum, cꞌo cꞌa jun achin nimalej rusamajel ri rey, yavaꞌ jun rucꞌajol. 
47 Re achin re rusamajel ri rey, tok xracꞌaxaj chi ri Jesús petenek cꞌa quelaꞌ pa Judea 
y xapon ri chiriꞌ pa Galilea, xbe cꞌa riqꞌuin. Rijaꞌ xberucꞌutuj utzil chire richin nucol 
ta ri rucꞌajol chuvech ri camic, roma ri alaꞌ riꞌ xa can niquen yan cꞌa (nicom yan 
cꞌa). 48 Cꞌariꞌ ri Jesús xubij cꞌa chire ri rusamajel ri rey: Man ta nitzꞌet rix ri milagros 
ri ninben yin, xa man ta yininimaj. Y chukaꞌ vi man ta nikꞌalajin riqꞌuin ri milagros 
chi can ja ri Dios ri takayon-pe vichin, xa man ta chukaꞌ yininimaj. d

49 Pero ri achin ri rusamajel ri rey xubij cꞌa chire ri Jesús: Ajaf, tabanaꞌ 
cꞌa utzil chi yaxuleꞌ ta cꞌa ka pa tinamit Capernaum, roma ri nucꞌajol xa 
can niquen yan (nicom yan).

50 Y ri Jesús xubij cꞌa chire: Catzolin. e Ri acꞌajol xticꞌaseꞌ cꞌa can, xucheꞌex-el.
Y ri achin riꞌ can xunimaj-vi f ri xubij ri Jesús, y xbe. 51 Tok ri achin ri 

rusamajel ri rey ruchapon-ka rutzolejen, ecꞌo cꞌa rajicꞌaꞌ xepe chucꞌulic y 
xquibij cꞌa chire: Ri acꞌajol qꞌues. Man xquen ta (xcom ta), xechaꞌ chire.

52 Y rijaꞌ xucꞌutuj cꞌa chique ri ajicꞌaꞌ riꞌ achique cꞌa hora tok ri rucꞌajol 
xkꞌalajin chi nicꞌachoj. Y ri ajicꞌaꞌ xquibij: Ja ri tikakꞌij ivir. La una chiriꞌ, 
tok xqꞌuis-el ri cꞌaten chirij, xechaꞌ.

53 Ri rutataꞌ ri alaꞌ yavaꞌ, chanin cꞌa xokaꞌ chucꞌuꞌx chi ja hora riꞌ tok ri 
Jesús xubij chire chi ri rucꞌajol man xtiquen ta (xticom ta). Y romariꞌ rijaꞌ y ri 
e aj pa rachoch can xquinimaj cꞌa g ri Jesús; xquicukubaꞌ cꞌa quicꞌuꞌx riqꞌuin.

54 Y jacꞌareꞌ ri rucaꞌn milagro h ri xuben ri Jesús chiriꞌ pa Galilea; 
milagro ri nikꞌalajirisan richin chi can ja vi ri Dios takayon-pe richin. Y 
reꞌ jareꞌ ri milagro ri xuben tok petenek cꞌa quelaꞌ pa Judea.

Ri pa Jerusalem, ri chiriꞌ pan atinibel rubiniꞌan 
Betesda, ri Jesús xucꞌachojirisaj jun yavaꞌ

5  1 Y tok banatajinek chic cꞌa ronojel riꞌ, jariꞌ nokaꞌ yan cꞌa jun quinimakꞌij ri 
israelitas, y romariꞌ tok ri Jesús cꞌo chi xbe-el ri pa tinamit Jerusalem. 2 Ri 

chiriꞌ cꞌa pa tinamit Jerusalem, ri chunakaj apo ri puerta Quichin ri Carneꞌl i 
nibix chire, cꞌo cꞌa jun atinibel. Y chiriꞌ chuchiꞌ ri yaꞌ ecꞌo cꞌa voꞌoꞌ corredores. 
Y ri vinek israelitas niquibij cꞌa Betesda che ri lugar riꞌ. 3 Ri chiriꞌ cꞌa ri pa tak 
corredores riꞌ janíla e qꞌuiy yavaꞌiꞌ e cotzꞌol ri chiriꞌ pan ulef. Ecꞌo e moyiꞌ, ecꞌo 
ri man choj ta yebiyin roma ri e jetzꞌ, y ecꞌo e siquirinek. Y ecꞌo cꞌa ri jun vi chic 
chi ruvech yabil noc chique. Y ronojel cꞌa quivech yavaꞌiꞌ riꞌ, can coyoben cꞌa 
chi nisilon-pe ri yaꞌ. 4 Roma re yaꞌ reꞌ can cꞌo cꞌa kꞌij tok nosilox can roma jun 
ángel ri nipe chilaꞌ chicaj riqꞌuin ri Dios. Y jacꞌa ri yavaꞌ ri nikaꞌ nabey chupan 
ri yaꞌ tok silon chic, jacꞌa yavaꞌ riꞌ ri nicꞌachoj. Y xabachique yabil noc chire ri 
yavaꞌ, nicꞌachoj-el. 5 Y chiriꞌ chuchiꞌ ri yaꞌ cꞌo cꞌa jun achin ri yavaꞌ pe treinta 
y ocho junaꞌ. 6 Y jun kꞌij tok ri Jesús nikꞌax cꞌa el queriꞌ, xutzꞌet cꞌa ri achin 
cotzꞌol chiriꞌ. Y rijaꞌ can retaman cꞌa chi ri achin riꞌ qꞌuiy yan cꞌa junaꞌ ri queriꞌ 
rucꞌulvachin-pe. Y cꞌariꞌ rijaꞌ xucꞌutuj cꞌa chire ri achin riꞌ: ¿Navajoꞌ yacꞌachoj?

7 Y re yavaꞌ reꞌ xubij cꞌa chire ri Jesús: Tok nisilon-pe la yaꞌ, man jun 
nibanon utzil chuve richin ta yirutoꞌ yinapon-apo cꞌa chupan. Romariꞌ, 
stape nintej nukꞌij chi yibe ta apo, cꞌa man jani quinapon tok ja yan riꞌ 
xapon chic jun, xchaꞌ chire ri Jesús.

8 Y ri Jesús xubij chire ri achin: Cayacatej, tacꞌuaj-el la avarabel y 
cabiyin, j xchaꞌ chire.

9 Can xe cꞌa xubij queriꞌ ri Jesús chire ri yavaꞌ, can jacꞌariꞌ xcꞌachoj 
chire ri ruyabil. Xucꞌol cꞌa el ri ruvarabel y xuchop-el binen. Ri kꞌij cꞌa riꞌ, 

richin uxlanen. k 10 Y ri achiꞌaꞌ ri can cꞌo quikꞌij chiquicojol ri israelitas, 
xquibij chire ri achin ri xcꞌachojirisex chire ri ruyabil: Vacami kꞌij richin 
uxlanen, l xa xajan chi rat acꞌuan-el la avarabel. m

11 Pero rijaꞌ xubij cꞌa chique ri achiꞌaꞌ riꞌ: Ri xcꞌachojirisan vichin xubij 
chuve: Tacꞌolo-el la avarabel y cabiyin.

12 Y ri achiꞌaꞌ riꞌ xquicꞌutuj cꞌa chire ri achin: ¿Achique cꞌa ri xbin chave 
chi tacꞌoloꞌ ri avarabel y cabiyin? xechaꞌ chire.

13 Pero ri achin ri xcꞌachojirisex, man retaman ta cꞌa achique ri xcꞌachojirisan 
chire ri ruyabil; roma ri Jesús xa man xcꞌojeꞌ ta ka chiriꞌ chiquicojol ri vinek. 
Rijaꞌ xa xbe. 14 Cꞌa jubaꞌ cꞌa riꞌ ri Jesús xberilaꞌ chic ri achin riꞌ pa rachoch ri 
Dios, y xubij chire: Vacami xa can at utz chic. Man chic cꞌa camacun, n richin 
queriꞌ man tavoyobej jun cosa más itzel chavij, xchaꞌ chire.

15 Y ri achin xtzolin-el, y xapon cꞌa quiqꞌuin ri achiꞌaꞌ ri can cꞌo-vi 
quikꞌij chiquicojol ri israelitas, y xubij chique: Ri xcꞌachojirisan vichin, 
ja ri Jesús, xchaꞌ chique. 16 Romariꞌ tok ri achiꞌaꞌ ri can cꞌo-vi quikꞌij 
chiquicojol ri israelitas, can xeyacatej cꞌa chirij ri Jesús, y niquichꞌobolaꞌ 
cꞌa achique ta rubanic niquiben richin niquicamisaj; roma ri Jesús cꞌo 
milagros yerubanalaꞌ chupan ri kꞌij richin uxlanen. 17 Pero ri Jesús xubij: 
Ri Nataꞌ Dios can cꞌa nisamej re kꞌij reꞌ, y que cꞌa chukaꞌ riꞌ yin, yisamej.

18 Y jacꞌariꞌ tok ri achiꞌaꞌ ri can cꞌo-vi quikꞌij chiquicojol ri israelitas, más 
xquichꞌob rij richin chi achique ta rubanic niquiben richin niquicamisaj o ri 
Jesús; roma chiquivech rijeꞌ, xajan ri yerubanalaꞌ chupan ri kꞌij richin uxlanen. Y 
chukaꞌ man xe ta cꞌa romariꞌ, xa can roma cꞌa chukaꞌ ri Jesús nubij Rutataꞌ chire 
ri Dios, roma chiquivech rijeꞌ, ri Jesús can nuben chi rijaꞌ junan riqꞌuin ri Dios. p

Tok ri Jesucristo xubij chi man pa ruyonil ta nisamej
19 Y jacꞌariꞌ tok ri Jesús xubij: Can kitzij cꞌa re ninbij chive, chi yin ri Rucꞌajol 

ri Dios man yitiquir ta yisamej pa nuyonil; q xa can nicꞌatzin chi ninvoyobej na 
ri nubij ri Nataꞌ. Roma ja ri samaj ri nrajoꞌ rijaꞌ, jariꞌ ri ninben yin ri Rucꞌajol. 20 Y 
roma ri Nataꞌ Dios janíla yirajoꞌ yin ri Rucꞌajol, r romariꞌ tok rijaꞌ nucꞌut chinuvech 
ronojel ri rusamaj rijaꞌ. Y chikavech apo cꞌo samaj más e nimaꞌk ri xtucꞌut 
chinuvech. Y tok xtinben re samaj reꞌ, rix can xtisach cꞌa icꞌuꞌx chutzꞌetic. 21 Y can 
achiꞌel cꞌa nuben ri Nataꞌ Dios tok nuyaꞌ quicꞌaslen ri caminakiꞌ s ri yeruyec-pe, 
can que cꞌa chukaꞌ riꞌ ninben yin. Yin can ninyaꞌ cꞌa chukaꞌ quicꞌaslen ri yenvajoꞌ. 
22 Ri Nataꞌ Dios, can pa nukꞌaꞌ cꞌa chukaꞌ yin ri Rucꞌajol rujachon-vi ri kꞌatoj-tzij t y 
man ja ta cꞌa rijaꞌ ri xtibanon. 23 Richin queriꞌ, yin xtincꞌul cꞌa chukaꞌ nukꞌij achiꞌel 
ri nucꞌul ri Nataꞌ. Roma achique vinek ri man xtiyoꞌon ta nukꞌij yin ri Cꞌajolaxel, 
man nuyaꞌ ta cꞌa chukaꞌ rukꞌij ri Nataꞌ, u ri takayon-pe vichin.

24 Roma can kitzij vi ri ninbij chive, chi ri nacꞌaxan ri nuchꞌabel y 
nunimaj rubiꞌ ri takayon-pe vichin, nril rucꞌaslen ri man qꞌuisel ta. Man cꞌa 
xtapon ta chupan ri lugar richin janíla rucꞌayeval, roma colotajinek chic 
chuvech ri camic, richin xkꞌax-apo chupan ri cꞌaslen. v 25 Y can kitzij cꞌa re 
ninbij chive, chi cꞌo cꞌa jun kꞌij ri oyoben y jareꞌ xokaꞌ yan; chi ri achiꞌel e 
caminakiꞌ xticacꞌaxaj cꞌa ri nuchꞌabel yin ri Rucꞌajol ri Dios. Y jacꞌa ri can 
xquincacꞌaxaj-vi, xtiquil quicꞌaslen. 26 Roma ri Dios ruyoꞌon kꞌij chuve richin 
chi ninyaꞌ cꞌaslen, achiꞌel nuben rijaꞌ. Ri Nataꞌ Dios can nuya-vi cꞌaslen. w 27 Y 
chukaꞌ nilitej kꞌatbel-tzij viqꞌuin, roma ri Nataꞌ Dios yirucusaj richin riꞌ; x 
roma rijaꞌ retaman chi yin xinalex chiꞌicojol. 28 Man cꞌa tichꞌob chi ja ri xinbij 
yan chive ri más nimaꞌk ri yitiquir ninben, man que ta riꞌ, roma can xtapon 
cꞌa ri kꞌij chi ri e caminakiꞌ chic el can cꞌo cꞌa chi nicacꞌaxaj ri nuchꞌabel. 
29 Y jacꞌa ri xeꞌucꞌuan jun cꞌaslen utz chuvech ri Dios, xquebeyacatej cꞌa pe y 
richin xtiquil quicꞌaslen ri man qꞌuisel ta. Y ri man utzilej cꞌaslen ta xquicꞌuaj 
chuvech ri Dios, xquebeyacatej cꞌa pe richin xquebekaꞌ cꞌa pa rucꞌayeval. z

Can nikꞌalajin-vi chi ri Jesucristo ja ri Dios takayon-pe richin
30 Yin can man yitiquir ta cꞌa yisamej pa nuyonil, roma xa can achiꞌel ri kꞌatoj-

tzij ri nikꞌalajirisex chinuvech, queriꞌ ri ninben. Ri nukꞌatoj-tzij can pa ruchojmilal; 
roma can man ja ta ri nurayibel yin ri ninben, xa can ja ri rurayibel ri Nataꞌ Dios 
ri takayon-pe vichin, jariꞌ ri ninben. 31 Y vi ta man jun chic nikꞌalajirisan vichin, 
utz ta chi nibix chuvij chi man kitzij ta ri ninbij. a 32 Pero can cꞌo chic cꞌa Jun ri 
nikꞌalajirisan vichin. b Y ri nubij rijaꞌ chuvij yin, can kitzij vi. 33 Y rix can xitek cꞌa 
rucꞌutuxic chire ri Juan ri Bautista chirij ri Cristo, y rijaꞌ xukꞌalajirisaj-pe ri kitzij 
chivech. 34 Reꞌ ninnataj cꞌa apo chive, richin chi yixcolotej ta cꞌa. Roma can cꞌo 
chic cꞌa Jun ri más nim ri nikꞌalajirisan vichin, que chuvech ri Juan ri Bautista o 
jun chic vinek. 35 Y ri Juan ri Bautista can xuyaꞌ cꞌa ri sakil chive. c Can xuben-vi 
cꞌa achiꞌel nuben juboraj chej tok nicꞌat y nisakirisan. d Y rix xirayij y xixquicot cꞌa 
riqꞌuin ri sakil riꞌ, jun caꞌi-oxiꞌ kꞌij. e 36 Y roma cꞌa ri xukꞌalajirisaj ri Juan chuvij yin, 
can utz vi chi yininimaj. Pero más cꞌa nicꞌatzin chi yininimaj, roma ri samaj ri 
yenben yin chivech. f Samaj ri can niquikꞌalajirisaj chi ja ri Nataꞌ Dios ri takayon-
pe vichin. Y can jacꞌa rijaꞌ ri chilabeyon-pe chuve chi ninben re samaj reꞌ. 37 Y 
can jacꞌa ri Nataꞌ Dios ri xitakon-pe, ri nikꞌalajirisan chukaꞌ vichin. g Y rix man jun 
bey ivacꞌaxan ta achique rubanic nuben nichꞌon, ni man jun bey chukaꞌ itzꞌeton 
ta h ruvech. 38 Ri ruchꞌabel rijaꞌ can man cꞌo ta cꞌa ri pa tak ivánima, roma rix xa 
man yininimaj ta yin ri xitak-pe richin chi yinocꞌoje-ka chiꞌicojol. 39 Can tinicꞌoj 
cꞌa jebel rupan ri ruchꞌabel ri Dios ri tzꞌibatel can, i roma can ivetaman chi chupan 
riꞌ nivil-vi cꞌaslen ri man qꞌuisel ta. Y chupan ri ruchꞌabel ri Dios can jacꞌa yin ri 

yirukꞌalajirisaj. j 40 Jacꞌa rix man nivajoꞌ ta k nicukubaꞌ icꞌuꞌx viqꞌuin, richin queriꞌ 
nivil ta ri icꞌaslen ri man qꞌuisel ta.

41 Y ronojel re xinbij-ka chive, man roma ta cꞌa chi yin ninvajoꞌ ta chi rix niyaꞌ 
nukꞌij-nucꞌojlen. 42 Yin xa can vetaman cꞌa ivech jebel, romariꞌ vetaman chi xa 
man jun retal ri ajovabel richin ri Dios ri pa tak ivánima. 43 Roma yin can pa 
rubiꞌ ri Nataꞌ Dios in petenek-vi y xa man xinicꞌul ta. Pero vi ta ecꞌo ri yepe, pa 
quibiꞌ rijeꞌ mismo, jariꞌ sí can chiꞌivonojel yixbe chiquicꞌulic. 44 Rix cꞌa ri xa man 
nicanoj ta ikꞌij riqꞌuin ri kitzij Dios, y xa quiqꞌuin vinek nicanola-vi, can man cꞌa 
xticukubaꞌ ta icꞌuꞌx viqꞌuin yin. 45 Y man cꞌa tichꞌob ri pa tak ivánima chi ja yin 
ri xquisujun chivij chuvech ri Nataꞌ Dios. Man que ta riꞌ. Ri xtisujun cꞌa ivichin 
chuvech ri Dios roma man ja ta ri niben, ja ri Moisés; ri achok iqꞌuin nibij-vi rix 
chi can icukuban-apo icꞌuꞌx. 46 Roma xa ta can kitzij chi rix ninimaj ri e rutzꞌiban 
can ri Moisés, can yininimaj ta chukaꞌ yin, roma ri e rutzꞌiban can rijaꞌ can chuvij 
vi yin yechꞌon-vi. l 47 Y vi xa man ninimaj ta ri e tzꞌibatel can roma ri Moisés, man 
cꞌa xtinimaj ta chukaꞌ m ri chꞌabel ri nucꞌamon-pe yin chive, xchaꞌ ri Jesús.

Ri Jesús xerutzuk voꞌoꞌ mil achiꞌaꞌ

6  1 Y tok e banatajinek chic cꞌa can ronojel reꞌ, ri Jesús y ri rutijoxelaꞌ xebe cꞌa 
jucꞌan ruchi-yaꞌ n Galilea; yaꞌ ri rubiniꞌan chukaꞌ Tiberias. 2 Can e janíla cꞌa e 

qꞌuiy vinek ri xetzekelben-el richin, roma re vinek reꞌ quitzꞌeton chic cꞌa ri milagros 
yerubanalaꞌ quiqꞌuin ri yavaꞌiꞌ, milagros ri yekꞌalajirisan richin chi can ja vi ri Dios 
takayon-pe richin. 3 Ri Jesús y ri rutijoxelaꞌ xejoteꞌ cꞌa el pa ruviꞌ jun juyuꞌ; y rijaꞌ 
tzꞌuyul cꞌa chiquicojol ri rutijoxelaꞌ. 4 Ri kꞌij cꞌa riꞌ, xa nakaj chic cꞌa cꞌo-vi ri pascua, o 
ri nimakꞌij israelita. 5 Y tok ri Jesús xtzuꞌun cꞌa más quelaꞌ, xutzuꞌ chi can janíla cꞌa 
e qꞌuiy vinek p ri e apovinek-apo riqꞌuin. Romariꞌ rijaꞌ xubij cꞌa chire ri Felipe ri jun 
rutijoxel: ¿Acuchi xtekalokꞌo-vi-pe vey richin chi yekatzuk conojel re vinek reꞌ?

6 Que cꞌa reꞌ ri xucꞌutuj ri Jesús chire ri rutijoxel, richin chi nretamaj achique 
cꞌa ri nuchꞌob; vi nokaꞌ chucꞌuꞌx chi ri Jesús ronojel nitiquir nuben. Pero ri Jesús 
xa can retaman chic ri cꞌo chi nuben richin yerutzuk ri vinek riꞌ. 7 Y ri Felipe 
xubij cꞌa chire ri Jesús: Vi ta nikalokꞌ caꞌiꞌ ciento quetzales vey, q man xqueruben 
ta. Can man xtel ta apo chiquivech, stapeꞌ xa jubaꞌ ta oc ri nikayaꞌ chique.

8 Cꞌariꞌ jun cꞌa chique ri rutijoxelaꞌ, ri rubiniꞌan Andrés y rachꞌalal 
ri Simón Pedro, xubij: 9 Vaveꞌ cꞌo jun alaꞌ cꞌo voꞌoꞌ vey richin cebada 
y caꞌiꞌ tak quer r e rucꞌamon-pe, ¿pero xaxe ta cꞌa oc reꞌ ri xtikaya-apo 
chiquivech conojel re vinek reꞌ? xchaꞌ ri Andrés.

10 Cꞌariꞌ ri Jesús xubij cꞌa: Tibanaꞌ chique la vinek chi quetzꞌuyeꞌ, xchaꞌ rijaꞌ.
Y ri lugar cꞌa riꞌ jebel richin yetzꞌuyeꞌ, roma ri sabana rex-rex rubanon. 

Conojel cꞌa ri vinek quimolon-quiꞌ chiriꞌ xetzꞌuyeꞌ. E voꞌoꞌ mil laꞌek xaxe ri 

achiꞌaꞌ. 11 Ri Jesús xeruliꞌej cꞌa re voꞌoꞌ vey reꞌ y xumatioxij chire ri Dios. s 
Cꞌariꞌ xujachala-el chique ri rutijoxelaꞌ, y ri tijoxelaꞌ xbequijachalaꞌ can 
chique ri vinek ri e tzꞌuyul. Y ri Jesús can que cꞌa chukaꞌ riꞌ xuben riqꞌuin 
ri caꞌiꞌ quer. Ri vinek can xquicꞌul cꞌa ri janipeꞌ vey y quer ri xcajoꞌ. 
12 Y tok e vaꞌinek chic cꞌa jebel ri vinek riꞌ, ri Jesús xubij cꞌa chique ri 
rutijoxelaꞌ: Timoloꞌ cꞌa pe ronojel vey y quer ri man xqꞌuis ta, roma man 
ninvajoꞌ ta cꞌa chi cꞌo ta yecꞌojeꞌ can queriꞌ.

13 Ri tijoxelaꞌ can xbequimoloꞌ cꞌa pe y xquinojisaj cablajuj chaquech riqꞌuin 
ri man xqꞌuis ta rutijic, tok e vaꞌinek chic conojel. Cꞌa ja na cꞌa riꞌ xmolotej can 
chire ri voꞌoꞌ tak vey banon riqꞌuin cebada. 14 Y ri vinek riꞌ, tok quitzꞌeton chic 
ka ri milagro ri xuben ri Jesús, ri nikꞌalajirisan chi can ja ri Dios ri takayon-pe 
richin, rijeꞌ xquibij: Can kitzij vi chi ja achin reꞌ ri kꞌalajirisey ruchꞌabel ri Dios t 
ri qꞌuiy yan tiempo oyoben chi can nipe-vi chuvech re ruvachꞌulef, xechaꞌ.

15 Ri Jesús can ruyon cꞌa xtzolin-el pa ruviꞌ ri juyuꞌ, u roma can xunabej 
chi ri vinek xquepe chucꞌamic richin chi niquiben qui-rey chire y stapeꞌ 
man nrajoꞌ ta rijaꞌ.

Tok ri tijoxelaꞌ xquitzꞌet ri Jesús pa ruviꞌ ri nima-yaꞌ 
rubiniꞌan Galilea, chi can chiraken petenek-vi

16 Y ri rutijoxelaꞌ ri Jesús xetzolin-ka chuchi-yaꞌ, cꞌa tok xquitzꞌet na chi 
xkakꞌij-ka. 17 Rijeꞌ xeꞌoc cꞌa el pa jun canoa y quichapon cꞌa el bey richin 
chi yebe cꞌa pa tinamit Capernaum, ri cꞌo cꞌa jucꞌan chic ruchiꞌ ri yaꞌ. Janíla 
chic cꞌa kꞌekuꞌn chiriꞌ y ri Jesús xa man apovinek ta quiqꞌuin. 18 Y jacꞌariꞌ tok 
xbetiquir-pe jun nimalej cakꞌikꞌ pa ruviꞌ ri yaꞌ; jun cakꞌikꞌ ri janíla ruchukꞌaꞌ. Y 
romariꞌ ri yaꞌ can janíla cꞌa nisilon. 19 Y tok e biyinek chic cꞌa jun voꞌoꞌ o vakiꞌ 
kilómetros pa ruviꞌ ri yaꞌ, ri tijoxelaꞌ xquitzꞌet chanin chi ja ri Jesús ri petenek 
chiraken pa ruvi-yaꞌ y yerukꞌiꞌ yan cꞌa. Y rijeꞌ janíla cꞌa xquixibij-quiꞌ. 20 Pero 
ri Jesús xubij cꞌa chique: Man tixibij-iviꞌ. Ja yin ri Jesús, xchaꞌ rijaꞌ.

21 Ri tijoxelaꞌ xcacꞌaxaj na cꞌa chi can ja na vi rijaꞌ ri Jesús, cꞌariꞌ xcuker-
ka quicꞌuꞌx y riqꞌuin quicoten xquicꞌul-apo ri Jesús chupan ri canoa. Y can 
jacꞌariꞌ tok xeꞌapon chuchiꞌ ri yaꞌ, ri lugar ri cꞌo chi yeꞌapon-vi.

Ri vinek ri xebe chucanoxic ri Jesús
22 Pa rucaꞌn kꞌij, ri vinek ri cꞌa xecꞌojeꞌ na can jucꞌan ruchi-yaꞌ ri jun 

tikakꞌij can, cꞌa quimolon na cꞌa quiꞌ. Rijeꞌ can quetaman cꞌa chi xaxe 
ri rutijoxelaꞌ ri Jesús ri xetzolin chupan ri jun oc canoa ri cꞌo chiriꞌ. Y 
ri Jesús xa xcꞌojeꞌ can. 23 Ri kꞌij cꞌa riꞌ, ecꞌo cꞌa canoas ri e petenek pa 
tinamit Tiberias y xeꞌapon chunakaj ri acuchi xquitej-vi quivay ri vinek 
ri jun kꞌij can; ri vey ri xuyaꞌ ri Ajaf Jesús chique, tok rumatioxin chic 

chire ri Dios. 24 Y ri vinek riꞌ, roma xquitzꞌet chi ri Jesús xa man cꞌo ta 
chic ri chiriꞌ y ri rutijoxelaꞌ xa xetzolin yan, rijeꞌ chukaꞌ xeꞌoc-el ri pa 
tak canoas y xebe pa Capernaum chucanoxic ri Jesús.

Ri Vey ri niyoꞌon ri cꞌaslen man qꞌuisel ta
25 Tok re vinek reꞌ xbequilaꞌ ri Jesús la jucꞌan ruchi-yaꞌ, xquibij cꞌa 

chire: ¿Jampeꞌ catokaꞌ vaveꞌ? xechaꞌ.
26 Pero ri Jesús xubij cꞌa chique ri vinek riꞌ: Kitzij ninbij chive, chi rix 

yinicanoj xaxe roma xivil ivay viqꞌuin y jebel xinojisalaꞌ ipan, y man 
roma ta chi xeꞌitzꞌet ri milagros ri yekꞌalajirisan chi yin can ja vi ri Dios ri 
takayon-pe vichin. 27 Can quixsamej cꞌa, pero man richin ta chi nichꞌec ri 
vey ri xa niqꞌuis. Xa can quixsamej richin nichꞌec ri Vey ri jantapeꞌ cꞌo y 
nuyaꞌ icꞌaslen ri man qꞌuisel ta. v Vey ri xtinyaꞌ chive yin ri xinalex chiꞌicojol, 
roma ja yin xirutek-pe ri Nataꞌ Dios, richin ninben re samaj reꞌ, xchaꞌ.

28 Y ri vinek riꞌ xquibij cꞌa chire ri Jesús: ¿Achique cꞌa ri nikaꞌ 
chuvech ri Dios chi nikaben ta?

29 Y ri Jesús xubij cꞌa chique: Ri nikaꞌ chuvech ri Dios chi rix niben 
ta, ja ri quininimaj yin w ri xitak-pe roma rijaꞌ.

30 Y ri vinek xquibij chire ri Jesús: ¿Achique cꞌa ri yatiquir naben? Tabanaꞌ 
cꞌa jun milagro, x richin queriꞌ nikatzꞌet y yatkanimaj. 31 Roma ri ojer tak katiꞌt-
kamamaꞌ, tok xekꞌax chupan ri tzꞌiran ruvachꞌulef, jacꞌa ri vey xubiniꞌaj maná y 
ri xuyaꞌ ri Moisés chique richin xquitej. Can achiꞌel vi cꞌa ri nubij ri ruchꞌabel ri 
Dios ri tzꞌibatel can. Chiriꞌ nubij: Vey cꞌa ri petenek chilaꞌ chicaj ri xuyaꞌ chique 
richin xquitej. z Y rat ¿yatiquir cami naben achiꞌel xuben ri Moisés?

32 Y ri Jesús xubij cꞌa chique: Tivacꞌaxaj cꞌa jebel re xtinbij chive: 
Ri vey ri xpe chilaꞌ chicaj, man ja ta cꞌa ri Moisés ri xyoꞌon. Jacꞌa ri 
Nataꞌ Dios ri niyoꞌon chive ri kitzij Vey richin chilaꞌ chicaj. 33 Roma ri 
Vey ri can richin ri Dios, jacꞌa ri Jun ri petenek chilaꞌ chicaj. Y jariꞌ ri 
cꞌamayon-pe cꞌaslen chique ri vinek, xchaꞌ chique.

34 Tok xcacꞌaxaj queriꞌ ri vinek, xquibij cꞌa chire ri Jesús: Can jantapeꞌ 
cꞌa tayaꞌ a re Vey reꞌ chike, xechaꞌ.

35 Y ri Jesús xubij cꞌa chique: Ja yin ri Vey ri yiyoꞌon cꞌaslen. Ri xtucukubaꞌ 
rucꞌuꞌx viqꞌuin, man chic cꞌa xtinum ta ri ránima; roma ja yin ri yinoc Ruvay 
ri nicꞌovisan-el ruvayjal. Y chukaꞌ ri xtucukubaꞌ rucꞌuꞌx viqꞌuin, man xtichakiꞌj 
ta chic ruchiꞌ b (xtichakchiꞌin ta chic) ri ránima; roma ja yin ri yinoc Ruyaꞌ ri 
nicꞌovisan-el ri nichakiꞌj ruchiꞌ (nichakchiꞌin). 36 Pero can achiꞌel cꞌa ri nubin 
chive, chi stapeꞌ rix can xitzꞌet y xivacꞌaxaj ri samaj xinben yin iviqꞌuin, man cꞌa 
xquininimaj ta. 37 Conojel cꞌa ri xquepe chinucanoxic, yencꞌul; y man jun bey 
xquenvetzelaj ta el. Roma jacꞌareꞌ ri e ruchaꞌon chic ri Nataꞌ. 38 Roma yin re xika-

pe chilaꞌ chicaj man nusamaj ta cꞌa yin ri nucꞌamon-pe, man que ta riꞌ. Yin xika-pe 
chilaꞌ chicaj chubanic ri samaj ri can rurayibel vi c ri takayon-pe vichin. 39 Y ri 
samaj cꞌa ri ruchilaben-pe ri Nataꞌ Dios ri takayon-pe vichin, jacꞌa chi conojel ri 
e ruchaꞌon rijaꞌ, ri yecanon vichin yin, man ta cꞌa xquesach can, d y pa ruqꞌuisibel 
kꞌij xquencꞌasoj ta el chiquicojol ri caminakiꞌ. 40 Ri samaj chukaꞌ ri chilaben-pe 
chuve roma ri Nataꞌ, ri takayon-pe vichin, jacꞌa chi conojel ri yetzꞌeton ri nusamaj 
y niquicukubaꞌ chukaꞌ quicꞌuꞌx viqꞌuin, ticꞌojeꞌ cꞌa quicꞌaslen ri man qꞌuisel ta, e y 
yencꞌasoj-el chiquicojol ri caminakiꞌ ri pa ruqꞌuisibel kꞌij, xchaꞌ ri Jesús.

41 Jacꞌa ri vinek israelitas riꞌ yexebeloj chirij ri Jesús, roma rijaꞌ xubij: Ja 
yin ri Vey ri kajinek-pe chilaꞌ chicaj. 42 Y yequixebexaꞌ cꞌa: ¿Man ja ta cꞌa reꞌ 
ri Jesús ri rucꞌajol ri José? f Xa ketaman cꞌa quivech ri rute-rutataꞌ. Cꞌa ta cꞌa 
chike roj xtorubij-vi chi rijaꞌ kajinek-pe chilaꞌ chicaj riqꞌuin ri Dios, yechaꞌ.

43 Pero ri Jesús xubij cꞌa chique: Man cꞌa quixxebexot-pe chuvij yin. 
44 Roma ri xqueniman vichin, xa jacꞌa ri samajinek chic ri Nataꞌ Dios 
pa tak cánima; ri Nataꞌ Dios ri takayon-pe vichin. Y yin can xtinben cꞌa 
chique ri yeniman vichin chi xquecꞌastej-el chiquicojol ri caminakiꞌ ri pa 
ruqꞌuisibel kꞌij. 45 Y can tzꞌibatel cꞌa chukaꞌ coma ri achiꞌaꞌ ri xekꞌalajirisan 
ri ruchꞌabel ri Dios ojer can, chi conojel cꞌo cꞌa ri xticꞌut chiquivech roma 
ri Dios, g queriꞌ ri nubij. Y ri achique cꞌa ri nracꞌaxaj ri ruchꞌabel ri Nataꞌ 
Dios y nretamaj, can xtipe cꞌa chinucanoxic.

46 Pero yin man ninbij ta cꞌa chi cꞌo ta jun vinek ri tzꞌeteyon richin ri Dios, h 
man que ta riꞌ. Xaxe yin ri in petenek chilaꞌ chicaj riqꞌuin rijaꞌ i ri in tzꞌeteyon 
ruvech ri Dios. 47 Tivacꞌaxaj na peꞌ jebel re xtinbij chive: Ri niniman cꞌa 
vichin, can cꞌo na vi rucꞌaslen j ri man qꞌuisel ta. 48 Ri Vey cꞌa ri can niyoꞌon 
na vi cꞌaslen, k ja yin. 49 Roma ri vey ri xubiniꞌaj maná, ri xtij coma ri ojer tak 
ivatiꞌt-imamaꞌ ri xekꞌax pa tzꞌiran ruvachꞌulef, man xtiquir ta xuben chique 
chi xcꞌojeꞌ ta quicꞌaslen richin jantapeꞌ. 50 Jacꞌa ri kitzij Vey ri kajinek-pe chilaꞌ 
chicaj nuben chique ri yetijon richin chi man xqueꞌapon ta chupan ri camic ri 
richin jantapeꞌ. 51 Ja yin cꞌa ri Vey ri can cꞌo rucꞌaslen, ri xka-pe chilaꞌ chicaj. 
Ri xtiquitej cꞌa re Vey reꞌ, xquecꞌaseꞌ richin jantapeꞌ. Ri Vey cꞌa ri xtinyaꞌ yin 
chique can jacꞌa ri nuchꞌacul. l Can xtapon-vi cꞌa pa camic m richin chi nuqꞌuen-
pe cꞌaslen chique ri vinek ri ecꞌo chuvech re ruvachꞌulef.

52 Y re vinek israelitas reꞌ, tok xcacꞌaxaj ri xubij ri Jesús, 
xquicꞌutulaꞌ cꞌa chiquivech ka rijeꞌ: ¿Achique cꞌa rubanic riꞌ chi rijaꞌ 
nuyaꞌ ri ruchꞌacul chike richin nikatej? yechaꞌ cꞌa. Xa can xejalajoꞌ cꞌa 
roma man junan ta quichꞌobonic. n

53 Y ri Jesús xubij cꞌa chique: Can kitzij vi, chi vi xa man nitej ta ri nuchꞌacul 
y man nikun ta chukaꞌ ri nuquiqꞌuel yin ri xinalex chiꞌicojol, ri cꞌaslen richin 

jantapeꞌ can man xtoc ta ivichin. 54 Ri can xtiquitej cꞌa ri nuchꞌacul yin y 
xtiquikun chukaꞌ ri nuquiqꞌuel, can cꞌo-vi cꞌa ri quicꞌaslen richin jantapeꞌ. Y 
yin can xtinben cꞌa chique chi xquecꞌastej-el chiquicojol ri caminakiꞌ, ri pa 
ruqꞌuisibel kꞌij. 55 Roma ri nuchꞌacul yin jariꞌ ri kitzij Vey y ri nuquiqꞌuel jariꞌ ri 
kitzij Yaꞌ; ri can niquiqꞌuen-pe cꞌaslen. 56 Ri can niquitej cꞌa ri nuchꞌacul yin y 
niquikun chukaꞌ ri nuquiqꞌuel, xa jun cꞌa ri xtikaben quiqꞌuin. o Rijeꞌ xquecꞌojeꞌ 
viqꞌuin yin y yin quiqꞌuin rijeꞌ. p 57 Roma can ja ri Nataꞌ ri takayon-pe vichin y 
rijaꞌ can cꞌo-vi ri cꞌaslen riqꞌuin, yin chukaꞌ cꞌo ri cꞌaslen riꞌ viqꞌuin. Y can que cꞌa 
chukaꞌ riꞌ ri xquinquicꞌul yin, can xquecꞌase-vi voma yin. 58 Ri can kitzij Vey cꞌa, 
ri kajinek-pe chilaꞌ chicaj, ri Vey riꞌ can man junan ta riqꞌuin ri vey ri xubiniꞌaj 
maná ri xquitej ri ojer tak ivatiꞌt-imamaꞌ, q roma ri vey ri xquitej rijeꞌ man xtiquir 
ta xuben chique chi xcꞌojeꞌ ta quicꞌaslen richin jantapeꞌ. Jacꞌa ri niquitej ri kitzij 
Vey ri kajinek-pe chilaꞌ chicaj xticꞌojeꞌ quicꞌaslen ri can richin jantapeꞌ.

59 Jacꞌareꞌ ri xubij ri Jesús chique ri vinek israelitas ri quimolon-quiꞌ chupan 
ri jay ri can nitzijox-vi ri ruchꞌabel ri Dios, chiriꞌ pa tinamit Capernaum.

Ri ruchꞌabel ri Jesús can nuya-vi cꞌaslen ri man qꞌuisel ta
60 Y tok ri yetzekelben richin ri Jesús cacꞌaxan chic ka ri xubij, e qꞌuiy cꞌa 

chique rijeꞌ ri xquibij: Yalan cꞌayef ri xubij. Man kꞌalaj ta, vi ecꞌo ri xqueniman.
61 Y tok ri Jesús xutzꞌet ri niquichꞌob pa tak cánima r e qꞌuiy chique ri 

yetzekelben richin, rijaꞌ xubij cꞌa chique: ¿Achique roma tok rix nichꞌob chi 
cꞌayef richin xtinimex ri xinbij? 62 Vi ta yinitzꞌet yin ri xinalex chiꞌicojol chi 
yitzolin chilaꞌ riqꞌuin ri Dios s ri acuchi in petenek-vi, t ¿man ta cami yininimaj? 
63 Ri rucꞌaslen ri ichꞌacul, ja ri ru-espíritu ri niyoꞌon. Ri ichꞌacul xa can man 
jun rejkalen. Y ri Espíritu ri niyoꞌon ri kitzij icꞌaslen, u jacꞌa ri chꞌabel ri e nubin 
chic ka chive ri niyoꞌon. v 64 Pero can cꞌa e qꞌuiy na cꞌa chive rix ri man nurayij 
ta cánima yinquinimaj, xchaꞌ ri Jesús. Roma rijaꞌ can pa nabey cꞌa ri retaman w 
chic pe achique vinek ri man xqueniman ta, y ri achique xticꞌayin-el richin.

65 Y ri Jesús xubij cꞌa: Roma ecꞌo cꞌa chive rix ri man nurayij ta cánima 
yinquinimaj, romariꞌ tok yin nubin cꞌa chive chi ja ri vinek ri e chaꞌon 
roma ri Nataꞌ Dios, jariꞌ ri xquepe cꞌa viqꞌuin yin chinucanoxic, xchaꞌ.

66 Roma cꞌa ri xubij ri Jesús, janíla cꞌa e qꞌuiy chique ri can quetzekelben 
richin, man chic xquitzekelbej ta. Xa can xetzolin cꞌa can. x 67 Y ri Jesús 
xubij cꞌa chique ri cablajuj rutijoxelaꞌ: ¿Rix chukaꞌ nivajoꞌ yixbe can?

68 Y ri Simón Pedro xubij cꞌa chire ri Jesús: Ajaf, man jun chic achiꞌel 
rat, richin nikatzekelbej ta; roma ri achꞌabel rat can nuyaꞌ cꞌaslen ri man 
qꞌuisel ta. 69 Roj can kacukuban kacꞌuꞌx aviqꞌuin y ketaman chi ja rat ri 
Cristo, y ri Rucꞌajol ri cꞌaslic Dios.

70 Y ri Jesús xubij cꞌa: Man riqꞌuin cꞌa chi can ja yin ri xichaꞌon ivichin 
rix cablajuj, can cꞌo cꞌa jun ri itzel-vinek xcꞌulun chiꞌicojol, xchaꞌ.

71 Tok ri Jesús xunataj cꞌa ri jun ri itzel-vinek xel, chirij cꞌa ri Judas 
Iscariote xchꞌon-vi; ri Judas ri rucꞌajol ri jun achin rubiniꞌan Simón. Ri 
Jesús xunataj cꞌa ri jun riꞌ, roma jacꞌariꞌ ri xticꞌayin-el richin ri Jesús. Y 
rijaꞌ can jun cꞌa chique ri cablajuj rutijoxelaꞌ.

Ri Jesús y ri e rachꞌalal

7  1 Y cꞌariꞌ ri Jesús xuchop benan pa tak tinamit ri ecꞌo pa Galilea. Man cꞌa 
rajovan ta chic benek tzijoy ruchꞌabel ri Dios cꞌa pa Judea, roma ri achiꞌaꞌ 

ri can cꞌo-vi quikꞌij chiquicojol ri israelitas, niquicanolaꞌ cꞌa achique rubanic 
niquiben richin niquicamisaj. z 2 Ri kꞌij cꞌa riꞌ, xa can nakaj chic cꞌa cꞌo-vi ri jun 
chique ri quinimakꞌij ri israelitas; a nimakꞌij richin niquinatabej ri tiempo ri 
xquicꞌovisaj ri catiꞌt-quimamaꞌ chupan ri tzꞌiran ruvachꞌulef. 3 Y ri e rachꞌalal 
cꞌa ri Jesús xquibij chire rijaꞌ: Tayaꞌ cꞌa can jubaꞌ re Galilea y cabiyin pa Judea, 
richin queriꞌ ri vinek ri can yetzekelben avichin ri ecꞌo chilaꞌ, tiquitzꞌetaꞌ cꞌa ri 
asamaj. Tiquitzꞌetaꞌ cꞌa ri milagros ri yeꞌabanalaꞌ. 4 Roma achique cꞌa ri nrajoꞌ 
nukꞌalajirisaj-riꞌ chiquivech ri vinek, man rucꞌamon ta cꞌa chi nrevaj-riꞌ. Can 
nicꞌatzin chi nucꞌut-riꞌ chi can cꞌo-vi ri nitiquir nuben, xechaꞌ ri e rachꞌalal chire.

5 Stapeꞌ rijeꞌ can cachꞌalal ri Jesús, can man cꞌa niquinimaj ta. b 6 Y cꞌariꞌ ri 
Jesús xubij cꞌa chique ri e rachꞌalal: Rix xabachique cꞌa kꞌij utz yixapon chupan 
ri nimakꞌij. Jacꞌa yin man que ta riꞌ. Yin man jani cꞌa utz ta richin chi yinapon. 
7 Rix xa can man cꞌa yixetzelex ta coma ri vinek ri cꞌa quicukuban na quicꞌuꞌx 
riqꞌuin re ruvachꞌulef. Jacꞌa yin can yinquetzelaj-vi. Yinquetzelaj roma yin 
can ninkꞌalajirisaj ri itzel tak quibanobal ri yequibanalaꞌ. 8 Quixbiyin cꞌa el 
iyon rix. Yin xa cꞌa man jani yibe-el chupan re nimakꞌij reꞌ. Ri hora richin chi 
ninkꞌalajirisaj-viꞌ, can cꞌa man jani cꞌa tapon, xchaꞌ ri Jesús chique.

9 Y tok ri Jesús rubin chic cꞌa ronojel reꞌ chique ri e rachꞌalal, rijaꞌ can 
xcꞌojeꞌ na vi can ri chiriꞌ pa Galilea.

Ri vinek ri chiriꞌ pa Jerusalem man junan ta niquichꞌob chirij ri Jesús
10 Y tok e benek chic ri e rachꞌalal chupan ri jun nimakꞌij riꞌ, cꞌariꞌ cꞌa 

xbe rijaꞌ. Achiꞌel xa pan evel cꞌa (pan eval cꞌa) ri xbe, roma man xtzꞌetetej 
ta el. 11 Jacꞌa ri pa nimakꞌij riꞌ, ri achiꞌaꞌ ri can cꞌo-vi quikꞌij chiquicojol ri 
israelitas, y niquetzelaj ri Jesús, yexule-yejoteꞌ chucanoxic y niquicꞌutulaꞌ 
cꞌa: ¿Man itzꞌeton ta ri jun achin riꞌ? yechaꞌ.

12 Y chiquicojol ri vinek chupan ri nimakꞌij riꞌ, qꞌuiy cꞌa ri nibitej chirij 
ri Jesús. Ecꞌo laꞌ niquibij chi ri nukꞌalajirisaj ri Jesús, utz. Ecꞌo laꞌ man 
que ta riꞌ chiquivech, xa niquibilaꞌ cꞌa chi ri Jesús xa yerukꞌol ri vinek.

SAN JUAN 6 ,  7  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



265

 

c Jn. 19:38. d Mt. 13:54; Mr. 6:2. e Jn. 8:28; 12:49; 14:10, 24. f Jn. 5:41; 8:50. g Mt. 
12:14; Mr. 3:6; Jn. 5:16. h Hch. 7:38. i Jn. 10:20. j Lv. 12:3. k Gn. 17:10. l Jn. 5:8, 
9. 

13 Pero man jun cꞌa chique ri vinek ri yebin queriꞌ nukꞌalajirisaj ta riꞌ, roma 
niquixibij cꞌa quiꞌ chiquivech ri achiꞌaꞌ ri can cꞌo-vi quikꞌij chiquicojol ri israelitas. c

14 Y jacꞌa tok nicꞌajarinek ri nimakꞌij riꞌ, jariꞌ tok ri Jesús xapon ri pa rachoch ri 
Dios ri cꞌo chiriꞌ pa tinamit Jerusalem, ri acuchi najin-vi ri nimakꞌij riꞌ. Y rijaꞌ can 
nutzijoj cꞌa ri ruchꞌabel ri Dios chiquivech ri vinek ri quimolon-quiꞌ chiriꞌ. 15 Ri 
achiꞌaꞌ cꞌa ri can cꞌo-vi quikꞌij chiquicojol ri israelitas, niquibij cꞌa chirij ri Jesús: 
¿Achique cꞌa roma chi re achin reꞌ can janíla etamabel riqꞌuin d chirij ri ruchꞌabel 
ri Dios y xa man jun bey xkatzꞌet chi najin ta chiretamaxic? yechaꞌ cꞌa.

16 Pero ri Jesús xubij: Re tijonic re ninyaꞌ, can ja ri takayon-pe vichin ri 
chilabeyon-pe chuve. e Reꞌ can man vichin ta cꞌa yin. 17 Y ri vinek ri can 
cꞌo rayibel riqꞌuin richin nuben ri nrajoꞌ ri Dios, ri vinek riꞌ can xtretamaj 
cꞌa, vi ri tijonic ri ninyaꞌ yin can riqꞌuin ri Dios petenek-vi o xa nuyon 
nutzꞌucun-el. 18 Achique cꞌa vinek ri ruyon rijaꞌ nukꞌalajirisaj-riꞌ, can nrajoꞌ 
cꞌa chi ri vinek niquiyaꞌ ta rukꞌij. f Jacꞌa yin ninvajoꞌ chi rix niyaꞌ ta rukꞌij-
rucꞌojlen ri Dios ri takayon-pe vichin. Y romariꞌ nikꞌalajin chi yin can ja ri 
kitzij ninben y man jun bey ninben ta ri man utz ta.

19 Rix can nicanoj cꞌa achique rubanic niben richin yinicamisaj. g Xa can 
man niben ta cꞌa ri achique nubij ri ley richin ri Moisés, h y re ley reꞌ xa 
can pan ikꞌaꞌ cꞌo-vi, xchaꞌ ri Jesús.

20 Y ri vinek xquibij cꞌa: Xa xachꞌujer laꞌ. i ¿Achique cꞌa ri najovan 
nicamisan avichin? xechaꞌ.

21 Pero ri Jesús xubij cꞌa chique: Rix can achique la xunaꞌ ri ivánima tok 
xitzꞌet chi yin pa jun kꞌij richin uxlanen xincꞌachojirisaj ri jun achin. 22 Y ri 
Moisés tok xuyaꞌ ri ley xubij cꞌa chi tiban ri circuncisión chique ri alabon. j 
Pero xa man ja ta cꞌa rijaꞌ ri xtiquiriban-pe, xa ja ri ojer tak katiꞌt-kamamaꞌ 
ri xetiquiriban-pe. k Y romariꞌ rix, tok napon ri vakxakiꞌ kꞌij talex jun acꞌual ti 
alaꞌ, stapeꞌ pa jun kꞌij richin uxlanen, can niben-vi cꞌa ri circuncisión chire. 
23 Rix nibij chi man nivajoꞌ ta nixolkꞌotij (nixalkꞌatuj) ri nubij chupan ri ley ri 
ruyoꞌon can ri Moisés, y stapeꞌ pa jun kꞌij richin uxlanen rix can niben-vi ri 
circuncisión. ¿Y achique roma tok xpe ivoyoval chuve yin roma xincꞌachojirisaj 
jun achin chupan jun kꞌij richin uxlanen? l 24 Man cꞌa tibij chi man utz ta ri 
nubanobal, xaxe roma queriꞌ nikꞌalajin chivech rix. Xa can tivetamaj na cꞌa 
jebel, vi queriꞌ o man que ta riꞌ; richin queriꞌ man quixsach, xchaꞌ ri Jesús.

Ri Jesús nubij acuchi petenek-vi
25 Y ecꞌo cꞌa chique ri vinek aj chiriꞌ pa tinamit Jerusalem ri niquibilaꞌ cꞌa: ¿Man 

ja ta cami cꞌa ri Jesús ri nicanox richin nicamisex? 26 Pero rijaꞌ xa man revan ta 
riꞌ. Titzuꞌ cꞌa laꞌ, rijaꞌ nichꞌon chiquivech la vinek y man jun nibin ta chire chi man 

tuben chic quelaꞌ. Riqꞌuin jubaꞌ ri achiꞌaꞌ ri can cꞌo-vi quikꞌij ri ecꞌo chikacojol xa 
xquitzꞌet yan chi can ja vi rijaꞌ ri Cristo. 27 Pero can nikꞌalajin cꞌa chi xa man ja ta 
rijaꞌ ri Cristo, roma xa can ketaman cꞌa acuchi tipe-vi. m Y tok xtokaꞌ ri kitzij Cristo, 
xa man cꞌa xtikꞌalajin ta acuchi xtipe-vi, yechaꞌ ri vinek aj-Jerusalem.

28 Y ri Jesús nichꞌon cꞌa chiquivech ri vinek ri chiriꞌ pa rachoch ri Dios. Y 
riqꞌuin cꞌa ruchukꞌaꞌ xchꞌon y xubij: Rix can ivetaman-vi nuvech y ivetaman 
chukaꞌ acuchi quipe-vi. Jacꞌa ri takayon-pe vichin n man cꞌa ivetaman ta ruvech, o 
y rijaꞌ can kitzij. Man cꞌa nuyon ta yin xinben chi xipe chuvech re ruvachꞌulef. 
29 Yin can vetaman-vi cꞌa ruvech p ri man ivetaman ta ruvech rix, roma can 
riqꞌuin rijaꞌ in petenek-vi; y can ja chukaꞌ rijaꞌ ri takayon-pe vichin, xchaꞌ rijaꞌ.

30 Y can ecꞌo cꞌa ri xeꞌajovan chi xquichop ta, q pero man xquichop ta 
el roma ri hora r richin ri Jesús man jani cꞌa tapon. 31 E janíla cꞌa e qꞌuiy 
chique ri vinek ri xeniman richin ri Jesús chupan ri kꞌij riꞌ. Ri vinek cꞌa riꞌ 
niquibij chi ja rijaꞌ ri Cristo, roma ri milagros man jun chic cꞌa nibanon. 
Xaxe cꞌa vi can ja ri Cristo, nitiquir nuben, xechaꞌ rijeꞌ.

Ri Jesús nubij chi nitzolin-el riqꞌuin ri takayon-pe richin
32 Y ri achiꞌaꞌ fariseos xcacꞌaxaj cꞌa chi queriꞌ ri yequibilaꞌ ri vinek chirij 

ri Jesús. Romariꞌ ri achiꞌaꞌ fariseos y ri principal-iꞌ tak sacerdotes, xequitek 
cꞌa el achiꞌaꞌ e chajinelaꞌ chuchapic. 33 Jacꞌariꞌ tok xubij ri Jesús: Cꞌa cꞌo na 
jubaꞌ tiempo ri yicꞌoje-el iviqꞌuin. Cꞌariꞌ xquitzolin riqꞌuin ri achique takayon-
pe vichin. 34 Rix xquinicanoj cꞌa, y man xquinivil ta chic; roma ri lugar ri 
xquibecꞌoje-vi yin, man xquixtiquir ta xquixapon s chinucanoxic, xchaꞌ ri Jesús.

35 Y ri achiꞌaꞌ ri can cꞌo-vi quikꞌij chiquicojol ri israelitas, niquibilaꞌ cꞌa 
chiquivech: ¿Acuchi cami cꞌa xtibe-vi re Jesús reꞌ? Roma nubij chi chiriꞌ 
man xtekilaꞌ ta chic pe. ¿Nibe cami cꞌa pa chꞌakaꞌ chic ruvachꞌulef richin 
nerutzijoj ri ruchꞌabel chique ri kavinak israelitas t y chique ri man e 
israelitas ta? 36 Can man cꞌa ketaman ta acuchi xtibe-vi, roma man ketaman 
ta achique nicꞌulun-vi chi tzij tok xubij: Xquinicanoj y man xquinivil ta. Ri 
lugar ri xquibecꞌoje-vi yin, man xquixtiquir ta xquixapon rix, yechaꞌ cꞌa.

Ri Yaꞌ richin cꞌaslen
37 Chupan cꞌa ri nimalej kꞌij y ruqꞌuisibel richin ri jun semana nimakꞌij 

riꞌ, ri Jesús paꞌel tok riqꞌuin cꞌa ruchukꞌaꞌ xubij: Vi cꞌo cꞌa jun ri nichakiꞌj 
ruchiꞌ u (nichakchiꞌin) ri ránima, tipe cꞌa viqꞌuin yin, richin nichꞌuchꞌu-el 
ránima riqꞌuin ri Yaꞌ ri xtinya-el chire yin. 38 Ri can xtipe cꞌa viqꞌuin yin 
richin yirunimaj, can xticꞌojeꞌ cꞌa ri Yaꞌ v richin cꞌaslen pa ránima, y ri Yaꞌ 
riꞌ can achiꞌel cꞌa ri nuben ri yaꞌ pa ralaxibel, queriꞌ xtuben pa rucꞌaslen. 
Queriꞌ ri nubij chupan ri ruchꞌabel ri Dios ri tzꞌibatel can.

39 Re Yaꞌ cꞌa ri xunataj ri Jesús, jacꞌa ri Lokꞌolej Espíritu; w roma can jacꞌariꞌ 
ri xtiquicꞌul ri vinek ri yeniman richin ri Jesús. Y ri kꞌij cꞌa riꞌ cꞌa man jani 
tika-pe ri Lokꞌolej Espíritu, roma cꞌa man jani chukaꞌ titzolej-el ri Jesús chilaꞌ 
chicaj richin chi can nikꞌalajin chi rijaꞌ can cꞌo-vi rukꞌij-rucꞌojlen.

Ecꞌo cꞌa vinek xebin chi ri Jesús jariꞌ ri Cristo y ecꞌo xebin chi man ja ta
40 Y ecꞌo cꞌa chique ri vinek, tok xcacꞌaxaj-ka ri chꞌabel ri xerubij ri 

Jesús, xquibij cꞌa: Can kitzij vi chi re Jesús jareꞌ ri rusamajel ri Dios ri 
nikꞌalajirisan ri ruchꞌabel, ri qꞌuiy yan tiempo oyoben-pe. x

41 Y ecꞌo chukaꞌ laꞌ niquibij: Ja ri Jesús jariꞌ ri Cristo. y
Pero ecꞌo chic cꞌa chꞌakaꞌ ri niquibij: Ri Cristo man pa Galilea ta nipe-vi. 42 Roma 

ri ruchꞌabel ri Dios ri tzꞌibatel can nubij chi ri Cristo riy-rumam ri rey David. z Y ri 
chiriꞌ pa Belén a ri tinamit ri xalex-vi ri David, chiriꞌ cꞌo chi nipe-vi, yechaꞌ.

43 Can man junan ta cꞌa ri quichꞌobonic chirij ri Cristo; roma xa jun vi 
nubij la jun y jun vi chic nubij la jun. 44 Y ecꞌo cꞌa chꞌakaꞌ chic chique ri 
vinek, can xcajoꞌ cꞌa chi xquichop ta el ri Jesús, pero xa man xquiben ta.

Can kꞌalaj jebel chi ecꞌo ri xkaꞌ chiquivech ri xubij 
ri Jesús y ecꞌo ri xa man xkaꞌ ta chiquivech

45 Jacꞌa tok ri achiꞌaꞌ chajinelaꞌ, ri e takon-el coma ri principal-iꞌ tak 
sacerdotes y coma ri achiꞌaꞌ fariseos, b xetzolin; xbix cꞌa chique: ¿Achique 
cꞌa roma tok man xichop ta pe ri Jesús? xeꞌucheꞌex.

46 Pero ri achiꞌaꞌ chajinelaꞌ riꞌ xquibij: Roj man cꞌa xkachop ta pe, roma ri chꞌabel 
ri yerubij man jun chic cꞌa achin ri biyon ta. Can yalan cꞌa jebel, xechaꞌ rijeꞌ.

47 Cꞌariꞌ ri achiꞌaꞌ fariseos xquibij cꞌa chique ri achiꞌaꞌ chajinelaꞌ: ¿Rix 
chukaꞌ xixkꞌolotej-pe? 48 ¿Nitzꞌet ta cami cꞌa rix chi ecꞌo ta chique ri achiꞌaꞌ 
ri pa comon yekꞌaton tzij y ri fariseos chi quiniman ta ri nubij ri Jesús? c 
49 Xa ja ri vinek ri man jun quetaman chire ri ley ri ruyoꞌon can ri Moisés, 
xa jacꞌariꞌ ri yeniman richin. Ja ta nikaꞌ rucꞌayeval pa quiviꞌ re vinek reꞌ.

50 Pero ri Nicodemo ri achin ri xa chakꞌaꞌ xapon riqꞌuin ri Jesús, d xubij 
cꞌa chique ri can e rachibil: 51 ¿Utz ta cami chuvech ri ka-ley chi nibix chi 
jun achin cꞌo rumac, y xa man etaman ta, ni man acꞌaxan ta chukaꞌ chire 
vi kitzij chi cꞌo mac rubanon o xa man jun?

52 Y rijeꞌ xquibij cꞌa chire ri Nicodemo: Rat ni man at aj-Galilea ta, 
richin queriꞌ natoꞌ ri Jesús. Tanicꞌoj na peꞌ jebel ri ruchꞌabel ri Dios 
tzꞌibatel can. Chiriꞌ, can nikꞌalajin-vi cꞌa chi ri pa Galilea man nicꞌulun ta 
cꞌa pe jun achin kꞌalajirisey richin ri nibix chire roma ri Dios, xechaꞌ.

53 Y cꞌariꞌ ri achiꞌaꞌ ri quimolon-quiꞌ, xquitaluj-el-quiꞌ y xebe chi tak cachoch.

  SAN JUAN 7

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



268

 

e Dt. 22:22-24. f Mt. 7:3-5; Ro. 2:1. g Ro. 2:22. h Lc. 9:56. i Jn. 1:9. 

Jun ixok aj-mac

8  1 Ri Jesús xbe cꞌa el pa ruviꞌ ri juyuꞌ rubiniꞌan Olivos. 2 Y nimakꞌaꞌ yan, 
rijaꞌ xapon chic ri pa rachoch ri Dios. Ri vinek xeꞌapon cꞌa riqꞌuin. 

Y tzꞌuyul tok nubij ruchꞌabel ri Dios chique ri vinek ri quimolon-apo-quiꞌ 
chiriꞌ. 3 Y ri achiꞌaꞌ fariseos y ri etamanelaꞌ chirij ri ley xeꞌapon cꞌa riqꞌuin 
ri Jesús; quicꞌuan-apo jun ixok ri nimacun riqꞌuin jun achin ri xbeꞌilitej-pe. 
Xbequipabaꞌ chuvech ri Jesús, pa quinicꞌajal. 4 Ri fariseos y ri etamanelaꞌ riꞌ 
xquibij cꞌa chire ri Jesús: Tijonel, xechaꞌ rijeꞌ. Re jun ixok re kapaban chavech, 
nimacun riqꞌuin jun achin ri xilitej-pe. 5 Chupan ri ley ri ruyoꞌon can ri 
Moisés, nubij chi ri yebanon quereꞌ, quecamisex chi abej. e ¿Achique cꞌa nabij 
rat? ¿Utz o man utz ta nikacamisaj chi abej re jun ixok reꞌ? xechaꞌ chire.

6 Ri achiꞌaꞌ riꞌ queriꞌ xquibij xaxe richin niquitejtobej ri Jesús; richin 
queriꞌ yetiquir yesujun chirij. Pero ri Jesús xa xluque-ka, y cꞌo cꞌa 
xerutzꞌibaj-ka pan ulef riqꞌuin ri ruvi-rukꞌaꞌ. 7 Y roma cꞌa ri achiꞌaꞌ riꞌ can 
janíla cꞌa niquicꞌutula-apo chire ri Jesús, vi nicamisex o man nicamisex 
ta re ixok reꞌ, rijaꞌ xbepaꞌeꞌ cꞌa pe y xubij: Ri man jun bey cꞌa kajinek pa 
jun mac, f tuchapaꞌ cꞌa rucꞌakic re ixok, xchaꞌ.

8 Y ri Jesús xluqueꞌ chic cꞌa ka jun bey y xuchop chic cꞌa tzꞌibanic jun 
bey, riqꞌuin ri ruvi-rukꞌaꞌ, ri chiriꞌ pan ulef. 9 Tok ri sujunelaꞌ chirij ri ixok 
xcacꞌaxaj cꞌa ri xubij ri Jesús, ri cánima xubij chique chi rijeꞌ chukaꞌ e aj-
maquiꞌ; g y xeꞌeleyaj cꞌa el ri chiriꞌ. Xenabeyej-el ri rijitaꞌk, y cꞌariꞌ xebe ri más 
cꞌa e acꞌualaꞌ. Xa can xe chic cꞌa ri ixok ri xcꞌojeꞌ can, roma ri e sujunelaꞌ 
chirij xa xebe yan. Ri ixok paꞌel cꞌa can ri chiriꞌ acuchi xbequipaba-vi 
chuvech ri Jesús. 10 Y tok ri Jesús xbepaꞌeꞌ chic pe, xutzꞌet cꞌa chi xaxe chic 
ri ixok ri paꞌel can chiriꞌ. Romariꞌ xucꞌutuj cꞌa chire ri ixok riꞌ: ¿Y ri vinek ri e 
cꞌamayon-pe avichin? ¿Man jun xcꞌoje-ka richin yarucamisaj? xchaꞌ ri Jesús.

11 Y ri ixok riꞌ xubij: Ajaf, man jun chic cꞌo can, xchaꞌ.
Y ri Jesús xubij cꞌa chire: Yin chukaꞌ man ninbij ta chi yacamisex. h 

Vacami cꞌa catzolin y man chic camacun.

Ja ri Jesús ri nisakirisan rucꞌaslen ronojel vinek
12 Tok ri Jesús xchꞌon chic cꞌa jun bey chiquivech ri vinek, xubij cꞌa: Ja 

yin ri yisakirisan quicꞌaslen ri vinek i ri ecꞌo chuvech re ruvachꞌulef. Ri 
nitzekelben cꞌa vichin, can xtinsakirisaj cꞌa y xtril rucꞌaslen viqꞌuin. Y 
rijaꞌ man chic cꞌa xtibiyin ta pa kꞌekuꞌn.

13 Cꞌariꞌ ri achiꞌaꞌ fariseos ri ecꞌo cꞌa chiriꞌ, xquibij-apo chire ri Jesús: 
Roj man nikanimaj ta chi kitzij ri nabij chavij, roma xa ja rat ri yabin.

14 Pero ri Jesús xubij cꞌa chique ri achiꞌaꞌ fariseos: Stapeꞌ xa ja yin ri 
yikꞌalajirisan-ka vichin, can kitzij vi cꞌa ri ninkꞌalajirisaj-ka chuvij. Roma 

chinuvech yin kꞌalaj ri acuchi yin petenek-vi, j y can chiriꞌ cꞌa chukaꞌ xquitzolin-
vi. Jacꞌa rix man ivetaman ta acuchi quipe-vi, ni man ivetaman ta cꞌa chukaꞌ 
acuchi xquibe-vi. 15 Rix can iyon cꞌa nibanala-ka ikꞌatbel-tzij. k Jacꞌa yin man 
que ta riꞌ ninben. 16 Y vi yin ninben jun kꞌatbel-tzij, can pa ruchojmilal cꞌa nel-
vi; roma can man nuyon ta yin, xa can vachibilan-vi cꞌa ri Nataꞌ ri takayon-pe 
vichin. 17 Chupan ri ley ri can ivichin ibanon-ka chire, nubij cꞌa chi tok ecꞌo e 
caꞌiꞌ l ri can junan ri niquibij, can nikꞌalajin cꞌa chi kitzij ri niquibij. 18 Y yin y ri 
Nataꞌ ri takayon-pe vichin, junan ri nikabij, m xchaꞌ ri Jesús.

19 Ri achiꞌaꞌ fariseos xquibij cꞌa chire ri Jesús: ¿Acuchi cꞌa cꞌo-vi ri 
Atataꞌ? xechaꞌ chire.

Y ri Jesús xubij cꞌa: Rix man ivetaman ta ruvech ri Nataꞌ, roma man 
ivetaman ta nuvech yin. n Vi ta ivetaman nuvech yin, can ivetaman ta 
chukaꞌ ruvech ri Nataꞌ. o

20 Y jacꞌa chꞌabel reꞌ ri xerubij ri Jesús chique ri vinek ri quimolon-quiꞌ 
ri acuchi neyalox-vi can mero coma ri vinek ri chiriꞌ pa rachoch ri Dios. Y 
man riqꞌuin xerubilaꞌ chꞌabel queriꞌ, man jun ri xpe ta chuchapic, roma ri 
ru-hora man jani cꞌa tapon. p

Ri Jesús nubij chic jun bey chi can nitzolin-vi
21 Y jun bey chic, ri Jesús xubij cꞌa chique: Yin can xquitzolin-vi cꞌa, y 

tok rix cꞌariꞌ xquinicanoj, man cꞌa xquinivil ta. Xa can chupan cꞌa ri imac 
xquixquen-vi (xquixcom-vi). Y ri acuchi yibe-vi yin, rix man yixtiquir ta 
yixapon, q xchaꞌ ri Jesús.

22 Y jacꞌariꞌ tok ri achiꞌaꞌ ri can cꞌo-vi quikꞌij chiquicojol ri israelitas, niquibilaꞌ 
cꞌa chiquivech: ¿Xtucamisaj cami cꞌa riꞌ ri Jesús? Roma nubij: Ri acuchi xquibe-
vi yin, rix man cꞌa yixtiquir ta yixapon, nichaꞌ, yechaꞌ ri achiꞌaꞌ riꞌ.

23 Pero ri Jesús xubij cꞌa chique: Rix can ix aj vaveꞌ ka y yin in aj chilaꞌ chicaj. 
Can ix richin vi re ruvachꞌulef y yin man que ta riꞌ. r 24 Y can romariꞌ xinbij cꞌa 
chive chi chupan ri imac yixquen-vi (yixcom-vi). Y vi xa man ninimaj ta ri 
achique cꞌa yin, can xquixquen na vi (xquixcom na vi) chupan ri imac, xchaꞌ.

25 Cꞌariꞌ ri achiꞌaꞌ riꞌ xquibij chic cꞌa chire ri Jesús: ¿At achique ta cꞌa rat?
Y ri Jesús xubij chique: Yin, can jacꞌa tok nuchapon-pe tzij iviqꞌuin, can jacꞌariꞌ 

tok nubin-pe chive ri achique yin. 26 Can qꞌuiy cꞌa ri cꞌo chi ninbij chivij, roma 
ri itzel ibanobal. Pero ri ninbij cꞌa chive rix y chique conojel vinek, xaxe cꞌa ri 
vacꞌaxan-pe s riqꞌuin ri takayon-pe vichin, y rijaꞌ can kitzij vi, t xchaꞌ ri Jesús.

27 Pero rijeꞌ man xkꞌax ta chiquivech ri xbix chique roma ri Jesús, 
romariꞌ man xquetamaj ta chi chirij ri Tataꞌixel nichꞌon-vi rijaꞌ. 28 Ri Jesús 
xubij chic cꞌa: Ri kꞌij cꞌa tok xquinijotobaꞌ chuva ri cruz u yin ri xinalex 

chiꞌicojol, v cꞌa jacꞌariꞌ tok xtivetamaj ri achique cꞌa yin. Y xtivetamaj 
chukaꞌ chi ronojel ri ninben yin, xa man pa nuyonil ta. w Xa can achiꞌel ri 
rubin-pe ri Nataꞌ chuve yin, can que cꞌa chukaꞌ riꞌ ninbij yin chive. 29 Ri 
Nataꞌ ri takayon-pe vichin, can cꞌo viqꞌuin. x Man cꞌa yiruyaꞌ ta can nuyon, 
roma yin can ninben-vi ri nikaꞌ chuvech, y xchaꞌ ri Jesús.

30 Y roma cꞌa re tzij re xerutzijolaꞌ ri Jesús chiquivech ri vinek, e qꞌuiy 
cꞌa ri xeniman richin. z

Tok ri Jesús xubij chique ri vinek chi man e ralcꞌual ta ri Dios
31 Cꞌariꞌ ri Jesús xubij cꞌa chique ri achiꞌaꞌ ri can cꞌo-vi quikꞌij chiquicojol 

ri israelitas ri xeniman richin: Vi rix can jebel rucꞌuaxic niben chire ri 
nuchꞌabel, can xquixoc cꞌa kitzij tak tzekelbey vichin. 32 Xtivetamaj cꞌa 
chukaꞌ achique ri kitzij; y ri kitzij xtuben cꞌa chive chi yixel libre. a

33 Y ri vinek riꞌ xquibij cꞌa: Roj can oj riy-rumam can ri Abraham, b y 
romariꞌ man xojcꞌojeꞌ ta chuxeꞌ quitzij chꞌakaꞌ chic, achiꞌel ta oj lokꞌon 
tak ajicꞌaꞌ. c ¿Achique cꞌa roma tok nabij chike chi xkojcolotej-el?

34 Pero ri Jesús xubij chique: Tivacꞌaxaj na peꞌ jebel re xtinbij chive vacami: 
Conojel cꞌa vinek ri yemacun, can nikꞌalajin chi chuxeꞌ rutzij ri mac ecꞌo-vi d y jariꞌ 
ri ucꞌuayon quichin. 35 Y vi jun vinek chuxeꞌ rutzij ri mac cꞌo-vi, man xticꞌojeꞌ ta 
riqꞌuin ri Dios. Jacꞌa ri jun ri can ralcꞌual vi ri Dios, can xticꞌoje-vi riqꞌuin richin 
jantapeꞌ. 36 Romariꞌ vi yin ri Rucꞌajol ri Dios yicolon ivichin, can kitzij vi chi 
colotajic e ri xtivil. 37 Y chinuvech yin, ri nibij rix chi ix riy-rumam can ri Abraham, 
can queriꞌ vi, xa jacꞌa ri ibanobal man nucꞌut ta chi queriꞌ; roma rix xa nicanolaꞌ 
achique cꞌa rubanic niben richin yinicamisaj. f Reꞌ nucꞌut cꞌa chi rix man iyoꞌon ta 
kꞌij chire ri nuchꞌabel chi oquinek ta ri pa tak ivánima. 38 Ronojel cꞌa ri nintzijoj yin, 
can jacꞌa ri Nataꞌ cꞌutuyun-pe chinuvech. Y can que cꞌa chukaꞌ riꞌ rix. Xaxe chic cꞌa 
rix riqꞌuin ri jun ri oquinek itataꞌ, riqꞌuin rijaꞌ nivacꞌaxaj ronojel ri yixajin chubanic. g

39 Y rijeꞌ xquibij cꞌa chire ri Jesús: Ri Abraham jariꞌ ri katataꞌ roj, h xechaꞌ.
Y ri Jesús xubij chique: Can ta ix riy-rumam can ri Abraham, nikꞌalajin 

ta, roma ja ta ri utz tak banobel ri xerubanalaꞌ rijaꞌ, ja ta chukaꞌ riꞌ ri 
yeꞌibanalaꞌ rix. 40 Pero rix man que ta riꞌ niben. Rix xa nicanoj achique 
rubanic niben richin yinicamisaj yin ri nintzijoj ri kitzij chive; kitzij ri 
vacꞌaxan-pe riqꞌuin ri Dios. Ri Abraham man cꞌa xuben ta achiꞌel ri niben 
rix, y rix nibij chi ix riy-rumam can rijaꞌ. 41 Rix xa can jacꞌa ri nuben ri 
jun ri oquinek itataꞌ, xa jariꞌ ri niben, xchaꞌ ri Jesús chique.

Y rijeꞌ xquibij cꞌa chire: Roj can ketaman ruvech ri xojalcꞌualan. Xa can 
xe cꞌa Jun ri Katataꞌ, y riꞌ ja ri Dios, i xechaꞌ.

42 Cꞌariꞌ ri Jesús xubij cꞌa chique ri vinek riꞌ: Can ta ja ri Dios ri Itataꞌ, can 
ta nikꞌalajin, roma yinivajoꞌ ta y yinicꞌul ta jebel; roma yin can riqꞌuin ri Dios 
in petenek j y in kajinek-vi-pe. Can ja vi cꞌa ri Dios ri takayon-pe vichin y man 
pa nuyonil ta yin chi xipe chuvech re ruvachꞌulef. 43 ¿Achique cꞌa roma tok 
rix man nivajoꞌ ta chi nikꞌax chivech ri ninbij chive? Roma xa can man nikaꞌ 
ta chivech. k 44 Ri itataꞌ rix xa can ja ri itzel-vinek y can ix richin cꞌa rijaꞌ; y 
ja ri nikaꞌ chuvech rijaꞌ, jariꞌ ri yixajin chubanic. Ri itzel-vinek can ja ri pa 
rutiquiribel tiquirinek-vi-pe richin nicamisan. Man cꞌa xcꞌojeꞌ ta chic chupan ri 
kitzij, roma xa can man jun cꞌa kitzij ri cꞌo ta riqꞌuin. Xa can jun tzꞌucuy-tzij vi. l 
Can quitataꞌ cꞌa conojel tzꞌucuy tak tzij. 45 Y yin man cꞌa yininimaj ta roma can 
ja ri kitzij ri ninbij chive. 46 ¿Cꞌo cami cꞌa jun ri nibin-pe chuve vacami achique 
mac e nubanalon? Y vi can jebel nikꞌalajin chi man jun mac m pa nucꞌaslen y 
can ruyon kitzij ri ninbij, ¿achique cꞌa roma tok man yininimaj ta? 47 Roma ri 
can richin chic cꞌa ri Dios, can ja ri nubij ri ruchꞌabel ri Dios ri nuben. n Jacꞌa 
rix man que ta riꞌ niben, roma man ix richin ta ri Dios, xchaꞌ ri Jesús.

Ri Cristo can cꞌo-vi, tok man jani rutzijol chi nalex ri Abraham
48 Y ri achiꞌaꞌ ri can cꞌo-vi quikꞌij chiquicojol ri israelitas, xquibij cꞌa 

chire ri Jesús: Can kitzij vi cꞌa ri kabin chavij chi rat xa at jun vinek ri 
tipe pa Samaria y cꞌo itzel espíritu aviqꞌuin, xechaꞌ chire.

49 Pero ri Jesús xubij cꞌa chique ri achiꞌaꞌ riꞌ: Yin man jun itzel espíritu 
ri cꞌo ta viqꞌuin. Yin can jacꞌa ri Nataꞌ ri ninyaꞌ rukꞌij, y rix xa man que ta 
riꞌ chivech. Rix xa niben chuve chi in itzel. 50 Yin man nukꞌij-nucꞌojlen ta 
ri nincanoj chiꞌicojol, o pero can cꞌo cꞌa Jun ri najovan chi ronojel vinek 
nuyaꞌ ta nukꞌij-nucꞌojlen. Y jacꞌa chukaꞌ rijaꞌ ri xtikꞌaton tzij pa quiviꞌ ri 
man xtiquiben ta queriꞌ. 51 Can tivacꞌaxaj na peꞌ jebel re xtinbij chive: 
Achique cꞌa vinek ri can nunimaj ri nuchꞌabel, man cꞌa xtutzꞌet ta ri 
camic p ri richin jantapeꞌ, xchaꞌ ri Jesús.

52 Y ri achiꞌaꞌ ri can cꞌo-vi quikꞌij chiquicojol ri israelitas xquibij cꞌa 
chire ri Jesús: Vacami can ketaman chic cꞌa chi can cꞌo-vi itzel espíritu 
aviqꞌuin; roma nabij chi achique ri yeniman ri achꞌabel, man cꞌa xquequen 
ta (xquecom ta). Tatzꞌetaꞌ na peꞌ ri katataꞌ Abraham y ri xekꞌalajirisan ri 
ruchꞌabel ri Dios ojer can, xequen (xecom). 53 ¿Más ta cami akꞌij rat que 
chuvech ri katataꞌ Abraham? Rijaꞌ xa xquen (xcom), y que chukaꞌ riꞌ ri 
xekꞌalajirisan ri ruchꞌabel ri Dios ojer can, xequen (xecom). ¿At achique ta cꞌa 
rat? Roma nabij chi ri yeniman ri achꞌabel man xquequen ta (xquecom ta).

54 Y ri Jesús xubij: Vi nuyon cꞌa yin ninyaꞌ nukꞌij-nucꞌojlen, xa man jun 
cꞌa nicꞌatzin-vi. Pero ri nukꞌij-nucꞌojlen yin, can jacꞌa ri Nataꞌ q niyoꞌon. 
Ri Nataꞌ jacꞌariꞌ ri nibij i-Dios chire. 55 Y stapeꞌ rix queriꞌ nibij chire, man 

ivetaman ta ruvech. r Jacꞌa yin can vetaman-vi ruvech. Y xa yinoc cꞌa jun 
tzꞌucuy-tzij achiꞌel rix, vi ta ninbij chi man vetaman ta ruvech ri Dios, y xa 
can vetaman. Yin can ninben-vi cꞌa ri nubij ri ruchꞌabel rijaꞌ. 56 Ri Abraham 
can janíla cꞌa xquicot ránima, roma can cꞌo cꞌa chi nutzꞌet can ri kꞌij vichin 
yin. s Y rijaꞌ can xutzꞌet-vi, y janíla xquicot ránima romariꞌ, xchaꞌ ri Jesús.

57 Jariꞌ tok ri achiꞌaꞌ ri can cꞌo quikꞌij chiquicojol ri israelitas xquibij 
chire ri Jesús: Rat nabij chi atzꞌeton chic ri katataꞌ Abraham, pero rat xa 
cꞌa at acꞌual na. Xa cꞌa man jani nakꞌi-el nicꞌaj ciento ajunaꞌ.

58 Pero ri Jesús xubij chique ri achiꞌaꞌ riꞌ: Can kitzij cꞌa ninbij chive chi 
yin can incꞌo-vi-pe. t Can incꞌo-vi-pe tok man jani rutzijol chi nalex ri 
Abraham, xchaꞌ.

59 Y ri achiꞌaꞌ riꞌ can jacꞌariꞌ xbequisiqꞌuila-pe abej u richin yequiqꞌuek 
chirij. Pero ri Jesús xel cꞌa pe ri chiriꞌ pa rachoch ri Dios. Chiquicojol cꞌa 
ri vinek xrevala-pe-riꞌ, xel-pe. v

Ri Jesús nucꞌachojirisaj jun achin moy pe cꞌa pa ralaxic

9  1 Ri Jesús nikꞌax cꞌa el acuchi cꞌo-vi jun achin moy pa ralaxic. Ri 
Jesús can xutzꞌet cꞌa ri jun achin riꞌ. 2 Y ri tijoxelaꞌ xquicꞌutuj cꞌa 

chire ri Jesús: Ajaf, ¿achique cꞌa ri xmacun richin quereꞌ xalex re achin 
reꞌ? ¿Ja ri rute-rutataꞌ o ja rijaꞌ? xechaꞌ.

3 Pero ri Jesús xubij: Man jun cꞌa chique ta rijeꞌ ri xmacun, richin quereꞌ 
xucꞌulvachij re jun achin reꞌ. Ni rijaꞌ ni ri rute-rutataꞌ. Rijaꞌ can que cꞌa reꞌ pa 
ralaxic, richin chi nikꞌalajin ta ri rusamaj ri Dios w riqꞌuin. 4 Pakꞌij, can utz vi 
chi niban samaj. Jacꞌa tok noc-pe ri akꞌaꞌ, conojel man utz ta chic yesamej. 
Y can que cꞌa chukaꞌ riꞌ yin, vacami nicꞌatzin richin ninben ri samaj ri 
ruchilaben-pe chuve x ri takayon-pe vichin; roma tok man xquicꞌojeꞌ ta chic, 
man chic xquitiquir ta xtinben re samaj reꞌ. 5 Y re kꞌij cꞌa re cꞌa incꞌo na el 
chuvech re ruvachꞌulef, jacꞌa yin ri yisakirisan y rucꞌaslen ronojel vinek, xchaꞌ.

6 Tok e rubin chic cꞌa ka ri chꞌabel riꞌ ri Jesús, rijaꞌ xchuban cꞌa ri pan 
ulef. Y riqꞌuin ri ruchub ri xkaꞌ pan ulef, xuben jubaꞌ ti chꞌabek. Cꞌariꞌ ri 
chꞌabek riꞌ xuquil-el ri chirunakꞌ-ruvech ri achin moy. z 7 Y xubij chire: 
Vacami cabiyin cꞌa, y teꞌachꞌajaꞌ ri runakꞌ-avech ri pan atinibel rubiniꞌan 
Siloé. Re biꞌaj cꞌa reꞌ pa jun chic chꞌabel nibix Takoꞌn chire.

Ri achin riꞌ can xbe na vi, xuchꞌej ri runakꞌ-ruvech, y tok xtzolin-pe, nitzuꞌun 
chic. 8 Cꞌariꞌ cꞌa tok ri vinek ri e ru-vecinos re achin reꞌ y ri chꞌakaꞌ chic vinek 
ri can e tzꞌeteyon richin chi moy, niquibilaꞌ cꞌa: ¿Man ja ta cami achin reꞌ ri 
cꞌutuy-limosna ri katzꞌetelon chi tzꞌuyul nucꞌutuj can ru-limosna? yechaꞌ cꞌa.

9 Y ecꞌo cꞌa vinek ri yebin: Jaꞌ, ja rijaꞌ.
Chꞌakaꞌ chic niquibij: Junan nitzuꞌun riqꞌuin ri achin riꞌ.

Pero rijaꞌ can nubij cꞌa: Jaꞌ. Ja yin riꞌ ri tzꞌuyul nincꞌutuj can limosna 
chique ri vinek, xchaꞌ.

10 Y ri vinek niquicꞌutuj cꞌa chire ri achin riꞌ: Re rubanon-pe xa man 
yatzuꞌun ta. ¿Achique cꞌa rubanic xban aviqꞌuin richin chi yatzuꞌun chic 
re vacami? xechaꞌ cꞌa chire.

11 Ri achin xubij chique: Ri jun achin rubiniꞌan Jesús xuben jubaꞌ ti 
chꞌabek y jariꞌ ri xuquil ri chirunakꞌ-nuvech, y cꞌariꞌ xubij chuve: Cabiyin 
y teꞌachꞌajaꞌ ri runakꞌ-avech ri pa Siloé. Y yin can xibe-vi; xinchꞌej ri 
runakꞌ-nuvech y jariꞌ tok xitzuꞌun.

12 Pero ri vinek xquicꞌutuj chire: ¿Acuchi cꞌa cꞌo-vi ri Jesús vacami? xechaꞌ.
Y rijaꞌ xubij: Man vetaman ta, xchaꞌ chique.

Ri achin moy tok rubanon can, xucꞌuex chiquivech ri fariseos
13 Y ri vinek xquicꞌuaj cꞌa el ri achin moy tok rubanon can, cꞌa chiquivech 

ri achiꞌaꞌ fariseos. 14 Ri kꞌij cꞌa tok ri Jesús xuben ri jubaꞌ ti chꞌabek y xuben 
chire ri achin moy chi nitzuꞌun, pa jun cꞌa kꞌij richin uxlanen. 15 Tok ri achin, 
ri moy rubanon can, cꞌo chic cꞌa apo chiquivech ri achiꞌaꞌ fariseos, ri achiꞌaꞌ 
riꞌ xquicꞌutuj cꞌa chire chi achique rubanic xban chire richin vacami nitzuꞌun 
chic. Y rijaꞌ xubij: Ri xbanon cꞌa chuve richin yitzuꞌun chic, xuquil cꞌa jubaꞌ ti 
chꞌabek chirunakꞌ-nuvech, xinchꞌej, y jareꞌ yitzuꞌun chic, xchaꞌ chique.

16 Y ecꞌo cꞌa achiꞌaꞌ fariseos ri xquibij: Ri achin ri rubiniꞌan Jesús man riqꞌuin ta 
ri Dios petenek-vi; roma can man nuchajij ta jubaꞌ ri kꞌij ri richin uxlanen, yechaꞌ.

Pero ecꞌo cꞌa chꞌakaꞌ chic fariseos ri xquibij: ¿Can nitiquir ta cami yeruben 
milagros jun achin aj-mac, achiꞌel xuben ri Jesús riqꞌuin ri achin moy?

Ri achiꞌaꞌ fariseos riꞌ man junan ta cꞌa ri quichꞌobonic chirij ri Jesús. a 
17 Cꞌariꞌ ri achiꞌaꞌ fariseos xquicꞌutuj cꞌa chire ri achin, ri moy tok rubanon can: 
¿Achique chi achin ri Jesús nachꞌob rat? Ri can xuben chave chi yatzuꞌun.

Y ri achin riꞌ xubij: Yin ninchꞌob chi ri Jesús kꞌalajirisey richin ri nibix 
chire roma ri Dios, b xchaꞌ chique.

18 Jacꞌa ri achiꞌaꞌ ri can cꞌo-vi quikꞌij chiquicojol ri israelitas, man niquinimaj 
ta cꞌa chi ri achin riꞌ can moy vi tok xalex. Romariꞌ man niquinimaj ta chukaꞌ 
chi jun milagro ri xbanon chi nitzuꞌun vacami. Can xecoyoj na cꞌa ri rute-
rutataꞌ ri achin ri nitzuꞌun chic vacami. 19 Y ri achiꞌaꞌ riꞌ xquicꞌutuj cꞌa chique 
ri rute-rutataꞌ ri achin: ¿Ja ivalcꞌual reꞌ, ri nibij chi can moy pa ralaxic? Vi can 
moy cꞌa tok xalex, ¿achique cꞌa roma tok nitzuꞌun vacami? xechaꞌ.

20 Y ri rute-rutataꞌ ri achin xquibij cꞌa chique ri achiꞌaꞌ riꞌ: Jaꞌ, ja kalcꞌual 
reꞌ y moy vi pa ralaxic. 21 Jacꞌa ri man ketaman ta roj, ja ri achique rubanic 
xuben richin nitzuꞌun chic vacami. Y vi cꞌo jun ri xbanon chire richin 
nitzuꞌun chic re vacami, man ketaman ta roj. Ticꞌutuj cꞌa chire rijaꞌ; roma xa 
can cꞌo chic cꞌa rujunaꞌ, y nitiquir nubij chive ri achique xbanatej, xechaꞌ rijeꞌ.

22 Que cꞌa riꞌ ri xquikꞌalajirisaj ri rute-rutataꞌ ri achin, chique ri achiꞌaꞌ 
ri can cꞌo-vi quikꞌij chiquicojol ri israelitas, roma quixibin cꞌa quiꞌ 
chiquivech. c Ri achiꞌaꞌ ri cꞌo quikꞌij, can quelesan chic cꞌa rutzijol chi 
xabachique vinek ri xtibin chi ri Jesús jariꞌ ri Cristo, can nokotex cꞌa pe d 
chupan ri jay ri niquimol-vi-quiꞌ richin nicacꞌaxaj ri ruchꞌabel ri Dios. 
23 Xa romariꞌ tok ri rute-rutataꞌ ri achin ri nitzuꞌun chic, xaxe cꞌa xquibij 
chi tiquicꞌutuj chire rijaꞌ, roma xa can cꞌo chic rujunaꞌ.

24 Y ri achiꞌaꞌ riꞌ xcoyoj chic cꞌa jun bey ri achin ri nitzuꞌun chic, y 
xquibij chire: Ja ri Dios tayaꞌ rukꞌij-rucꞌojlen. e Roj ketaman chi ri achin 
rubiniꞌan Jesús, jun achin aj-mac, xechaꞌ.

25 Y ri achin xubij cꞌa chique ri achiꞌaꞌ riꞌ: Yin man cꞌa vetaman ta vi 
ri Jesús jun aj-mac o man aj-mac ta. Ri vetaman yin chirij rijaꞌ, jacꞌa chi 
xirucꞌachojirisaj; roma tok rubanon can man cꞌa yitzuꞌun ta, y vacami yitzuꞌun 
chic, xchaꞌ rijaꞌ.

26 Y ri achiꞌaꞌ riꞌ xquicꞌutuj chic cꞌa chire ri achin: ¿Achique ri xeruben 
chave richin queriꞌ xuben chave chi xatiquir xatzuꞌun? xechaꞌ.

27 Rijaꞌ xubij cꞌa chique ri achiꞌaꞌ riꞌ: Pero riꞌ xintzijoj yan cꞌa chive y 
xa man xinivacꞌaxaj ta. ¿Achique cꞌa roma tok vacami rix nivajoꞌ chi 
yin nincamuluj chic rubixic chive? ¿Nivajoꞌ cꞌa nivojkaj ri Jesús? xchaꞌ 
chique.

28 Pero ri achiꞌaꞌ riꞌ xyacatej cꞌa coyoval y xquibij: Ja rat sí can at jun 
vi ojkey richin rijaꞌ, jacꞌa roj can oj ojkey richin ri Moisés. 29 Roj can 
ketaman-vi cꞌa chi ri Moisés can xchꞌon-vi ri Dios riqꞌuin, jacꞌa re Jesús 
reꞌ man ketaman ta acuchi tipe-vi, f xechaꞌ.

30 Y ri achin xchꞌon-apo chique y xubij cꞌa: Jacꞌareꞌ ri nibanon chuve 
yin chi can janíla ninchꞌob rij, roma rix can man ivetaman ta acuchi 
nipe-vi, pero viqꞌuin yin xuben jun milagro, roma vacami yitzuꞌun 
chic. 31 Can nikꞌalajin-vi chi ri Jesús man aj-mac ta, roma ketaman 
chi ri Dios man nuben ta ri niquicꞌutuj ri aj-maquiꞌ chire. g Pero ri jun 
ri can nuya-vi rukꞌij ri Dios y can nuben chukaꞌ ri nrajoꞌ ri Dios, can 
nacꞌaxex-vi roma ri Dios, h y nibanatej ri nucꞌutuj. 32 Can man jun bey 
cꞌa tzꞌeton o acꞌaxan ta chi cꞌo ta jun ri nibanon chire jun ri can moy 
vi pa ralaxic richin nitzuꞌun ta. 33 Y vi ta ri achin rubiniꞌan Jesús man 
ta riqꞌuin ri Dios petenek-vi, man ta xtiquir xuben ri milagro i viqꞌuin 
yin, xchaꞌ rijaꞌ.

34 Pero ri achiꞌaꞌ riꞌ xquibij chire ri achin ri nitzuꞌun chic: Rat can at aj-
mac pe pan avalaxic, ¿y navajoꞌ yojatijoj roj? xechaꞌ.

Y xquelesaj cꞌa pe ri achin riꞌ, ri chiriꞌ. j

Ri xubij ri Jesús chire ri achin moy tok rubanon 
can y ri xubij chique chꞌakaꞌ fariseos

35 Ri Jesús xracꞌaxaj cꞌa chi ri achin riꞌ xelesex-pe. Romariꞌ xberucanoj, 
y tok xril, xubij cꞌa chire: ¿Nacukubaꞌ cami acꞌuꞌx rat riqꞌuin ri Rucꞌajol ri 
Dios? xchaꞌ ri Jesús chire.

36 Y ri achin ri nitzuꞌun chic xubij cꞌa chire ri Jesús: Yin ninvajoꞌ 
nincukubaꞌ nucꞌuꞌx riqꞌuin ri Rucꞌajol ri Dios, xa jacꞌa ri man vetaman ta 
achique riꞌ. Tabij cꞌa chuve, xchaꞌ ri achin.

37 Y ri Jesús xubij cꞌa chire: Rat can atzꞌeton chic cꞌa ri Rucꞌajol ri Dios. 
Ja yin ri Rucꞌajol ri Dios. Jacꞌa yin ri yichꞌon aviqꞌuin, k xchaꞌ.

38 Ri achin can jacꞌariꞌ xubij: Ajaf, yin yatinnimaj. Y ri achin can xuyaꞌ 
rukꞌij ri Jesús.

39 Y ri Jesús xubij: Yin xipe cꞌa chuvech re ruvachꞌulef 
chiquitzꞌetic ri vinek achique quibanon, vi utz o man utz ta. 
Y ninben cꞌa chique ri vinek ri man nitzuꞌun ta cánima, chi 
titzuꞌun. Jacꞌa ri niquinaꞌ chi nitzuꞌun ri cánima, xa tikꞌekumer cꞌa 
chiquivech.

40 Y ecꞌo cꞌa achiꞌaꞌ fariseos ri ecꞌo-apo chiriꞌ acuchi cꞌo-vi ri Jesús, tok 
xcacꞌaxaj riꞌ, xquibij: ¿Oj moyirinek cꞌa chukaꞌ roj?

41 Y ri Jesús xubij chique: Vi ta ix moyiꞌ, jebel ta, roma man jun ta mac 
nivejkalej. l Xa roma cꞌa rix nibij chi man ix moyiꞌ ta, xa romariꞌ tok ri 
imac can cꞌo-vi.

Can nikꞌalajin-vi jebel ri aj-yukꞌ tok yeberelesaj-pe ri rucarneꞌl ri pa quicoral

10  1 Y tivacꞌaxaj na peꞌ jebel re xtinbij chive: Ri quicoral ri carneꞌl 
can cꞌo cꞌa jun ruchiꞌ. Y ri man cꞌa nucusan ta ri ruchiꞌ ri coral 

richin noc-apo y xa nuropij; ri nibanon cꞌa queriꞌ jun elekꞌon y jun 
chapoy quichin vinek pa tak bey richin cꞌo nrelesaj can chique. 2 Jacꞌa 
ri nucusan ri ruchiꞌ ri coral richin noc-apo, riꞌ can ja vi riꞌ ri aj-yukꞌ 
quichin ri carneꞌl. 3 Y ri chajinel quichin ri carneꞌl nujek cꞌa pe ri ruchiꞌ 
ri coral chuvech, y ri carneꞌl can quetaman chic ri ruchꞌabel ri caj-yukꞌ. 
Rijaꞌ yeroyoj chiquijujunal riqꞌuin ri quibiꞌ y yerelesaj cꞌa el. 4 Tok ri aj-
yukꞌ e relesan chic cꞌa el conojel ri rucarneꞌl, ninabeyej cꞌa el chiquivech 
y ri carneꞌl yetzeke-el chirij. Ri carneꞌl can que vi riꞌ niquiben, roma 
can quetaman cꞌa ruchꞌabel ri niyukꞌun quichin. 5 Jacꞌa ri man quetaman 
ta ruvech, man xtiquitzekelbej ta. Xa yeꞌanmej chuvech, roma man 
quetaman ta ri ruchꞌabel; chꞌabel ri xa man jun bey cacꞌaxan ta.

6 Ri Jesús jun cꞌambel cꞌa tzij ri xubij chique ri achiꞌaꞌ fariseos, jacꞌa rijeꞌ 
man xkꞌax ta chiquivech achique ri xubij chique.

  SAN JUAN 9 ,  10

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



276

 

m Ef. 2:18. n Jn. 14:6. o Sal. 23:2. p Is. 40:11; Ez. 34:23. q 2 Ti. 2:19. r Mt. 11:27. 
s Is. 56:8. t Ef. 2:14-17. u Is. 53:10; 2 Co. 5:15; He. 2:9. v Jn. 2:19. w Jn. 14:31. 
x Jn. 9:6, 7, 32, 33. 

Ri utzilej Aj-Yukꞌ
7 Cꞌariꞌ ri Jesús xchꞌon chic jun bey y xubij chique ri achiꞌaꞌ fariseos riꞌ: Tivacꞌaxaj 

cꞌa jebel re xtinbij chive: Ja yin ri Ruchiꞌ ri coral ri acuchi yeꞌoc-apo m ri tak carneꞌl. 
8 Y e qꞌuiy cꞌa ri xecꞌojeꞌ yan nabey que chinuvech yin y xquibij chi e takon-pe 
roma ri Dios, pero xa man que ta riꞌ, xa e junan quiqꞌuin ri elekꞌomaꞌ y e junan 
quiqꞌuin ri yechapon vinek pa tak bey richin cꞌo niquelesaj can chique. Matiox cꞌa 
chi man xetzekelbex ta coma ri tak carneꞌl ri e vichin yin. 9 Ja yin cꞌa ri Ruchiꞌ ri 
coral. Ri xtoc cꞌa viqꞌuin yin, n can xticolotej y nril ronojel ri nicꞌatzin chire. o

10 Jun elekꞌon tok napon, can xe cꞌa richin nerubana-pe elekꞌ y nicamisan can. 
Can ronojel cꞌa ri nuben can, man pa rubeyal ta. Jacꞌa yin, nichaꞌ ri Jesús, xipe 
richin ninyaꞌ ri cꞌacꞌaꞌ cꞌaslen; jun utzilej cꞌaslen. 11 Y jacꞌa yin ri utzilej Aj-Yukꞌ. p Ri 
utzilej Aj-Yukꞌ, can nuya-vi rucꞌaslen coma ri rucarneꞌl. 12 Jacꞌa ri xa man kitzij aj-
yukꞌ ta, ri xa niyukꞌun roma tojon y man rajaf ta chukaꞌ ri carneꞌl; riꞌ tok nutzꞌet 
cꞌa chi nipe ri utif, xa ja rijaꞌ ri nucol-el-riꞌ nabey y yerumalij can ri carneꞌl ri 
yeruyukꞌuj. Y ri utif yerucꞌuaj cꞌa ri carneꞌl, y ri chꞌakaꞌ chic yetalutej-el. 13 Ri man 
cꞌa kitzij aj-yukꞌ ta, ri xa tojon, nanmej. Y queriꞌ nuben roma xa man cꞌa rajaf ta ri 
carneꞌl. Man jun cꞌa pena chire rijaꞌ vi cꞌo niquicꞌulvachij ri carneꞌl.

14 Jacꞌa yin ri utzilej Aj-Yukꞌ, y vetaman quivech ri carneꞌl ri can e vichin 
yin, q y rijeꞌ can quetaman cꞌa chukaꞌ nuvech yin. 15 Can que cꞌa chukaꞌ 
riꞌ nubanon yin riqꞌuin ri Nataꞌ. Rijaꞌ retaman nuvech yin, y yin vetaman 
ruvech rijaꞌ. r Yin ninyaꞌ cꞌa nucꞌaslen coma ri nucarneꞌl. 16 Y yin man xe ta 
cꞌa nucarneꞌl reꞌ ecꞌo, xa can ecꞌo cꞌa chukaꞌ chꞌakaꞌ chic ri man jani ecꞌo ta 
vaveꞌ chupan re jun coral reꞌ. Can xquenqꞌuen cꞌa pe s y xticacꞌaxaj chukaꞌ ri 
nuchꞌabel. Can xticꞌoje-vi cꞌa jun kitzij Aj-Yukꞌ y jun liꞌaj rucarneꞌl. t

17 Ri Nataꞌ Dios can yirajo-vi cꞌa. Can nikaꞌ cꞌa chuvech chi yin ninyaꞌ 
ri nucꞌaslen u coma ri nucarneꞌl, y chukaꞌ roma ri nicꞌojeꞌ chic cꞌa el 
nucꞌaslen jun bey. 18 Ri nucꞌaslen yin, can man jun cꞌa xtelesan, xa cꞌa ja 
na yin ri yiyoꞌon. Can pa nukꞌaꞌ cꞌa yin cꞌo-vi richin chi ninyaꞌ y pa nukꞌaꞌ 
chukaꞌ yin cꞌo-vi richin nicꞌojeꞌ chic el nucꞌaslen jun bey. v Que cꞌa riꞌ ri 
rubin-pe ri Nataꞌ chuve, w xchaꞌ ri Jesús.

19 Y jariꞌ tok xjalajoꞌ chic jun bey chiquivech ri achiꞌaꞌ ri can cꞌo-vi 
quikꞌij chiquicojol ri israelitas, roma ri chꞌabel ri xerubij ri Jesús. 20 E 
qꞌuiy chique rijeꞌ ri xquibij chirij ri Jesús: Xa chꞌujirinek laꞌ. Xa itzel 
espíritu ri cꞌo riqꞌuin, y rix can ninimaj-ka ri nubij.

21 Jacꞌa ri chꞌakaꞌ chic xquibij: Jun ri cꞌo itzel espíritu riqꞌuin, man nitiquir ta 
nubij utzilej tak chꞌabel achiꞌel ri xerubij-ka ri Jesús. ¿Nitiquir ta cami chukaꞌ jun ri 
cꞌo itzel espíritu riqꞌuin chi nuben chire jun moy chi nitzuꞌun chic jun bey? x yechaꞌ.

y Jn. 5:36. z Jn. 10:3, 4. a Jn. 17:2. b Ex. 18:11; Sal. 145:3; Dn. 4:3; Mal. 1:14. c Jn. 
17:11; 1 Jn. 5:7. d Jn. 8:59. e Sal. 82:6. f Lc. 1:35. g Jn. 8:42. h Jn. 14:11. 

Ecꞌo ri xcajoꞌ xquicamisaj ri Jesús chi abej
22 Y pa ru-tiempo cꞌa ri tef, jariꞌ tok niban ri nimakꞌij rubiniꞌan Dedicación; 

nimakꞌij richin niquinatabej ri kꞌij tok xchꞌajchꞌojirisex ri rachoch ri Dios ri cꞌo 
chiriꞌ pa tinamit Jerusalem. 23 Y ri Jesús cꞌo cꞌa apo chupan ri rachoch ri Dios. 
Y pa jun corredor ri rubiniꞌan Richin ri Salomón, chiriꞌ cꞌa cꞌo-vi. 24 Ri achiꞌaꞌ 
ri can cꞌo quikꞌij chiquicojol ri israelitas xeꞌapon riqꞌuin ri Jesús, xquisurij rij 
(xquisutij rij), y cꞌariꞌ xquibij cꞌa chire: ¿Achique cꞌa roma tok man jun bey 
navajoꞌ nakꞌalajirisaj-aviꞌ chikavech? Vi can jacꞌa rat ri Cristo, tabij cꞌa chike.

25 Y ri Jesús xubij cꞌa chique ri achiꞌaꞌ riꞌ: Nubin chic cꞌa chive y man iniman ta. 
Y ronojel ri samaj ri yenben, can pa rubiꞌ cꞌa ri Nataꞌ Dios yenben-vi. Y ri samaj 
riꞌ can nukꞌalajirisaj-vi cꞌa ri achique yin. y 26 Xa jacꞌa rix can man yininimaj ta 
vi, roma rix xa man ix nucarneꞌl ta; can achiꞌel vi cꞌa ri xinbij yan chive. 27 Ri 
nucarneꞌl yin can quetaman y nicacꞌaxaj ri nuchꞌabel, y can yinquitzekelbej 
chukaꞌ. z Yin vetaman cꞌa chukaꞌ quivech rijeꞌ. 28 Man cꞌa xquesach ta can, xa 
can xtiquil-vi quicꞌaslen ri man qꞌuisel ta, a viqꞌuin yin. Ni man jun cꞌa chukaꞌ 
ri xtitiquir xqueꞌelesan-el pa nukꞌaꞌ. 29 Y chukaꞌ can pa rukꞌaꞌ cꞌa ri Nataꞌ Dios 
ecꞌo-vi, roma ja rijaꞌ ri xchaꞌon quichin. Y rijaꞌ jariꞌ ri más nim rukꞌij que chuvech 
xabachique. b ¿Can cꞌo ta cami cꞌa jun ri nitiquir yerelesaj-el pa rukꞌaꞌ rijaꞌ? Man 
jun. 30 Yin vachibilan ri Nataꞌ, can jun c cꞌa kabanon riqꞌuin, xchaꞌ ri Jesús.

31 Y jacꞌariꞌ tok ri achiꞌaꞌ ri can cꞌo-vi quikꞌij chiquicojol ri israelitas 
xebequisiqꞌuilaꞌ chic cꞌa pe abej chirij ri Jesús, d richin niquicamisaj chi 
abej. 32 Pero ri Jesús xubij cꞌa chique ri achiꞌaꞌ riꞌ: Can qꞌuiy cꞌa utzilej 
tak samaj ri e nubanalon chivech, roma ri uchukꞌaꞌ ri ruyoꞌon-pe ri Nataꞌ 
chuve. ¿Achique cꞌa chique ri utzilej tak samaj ri nubanon ri man nikaꞌ ta 
chivech, y romariꞌ nivajoꞌ yinicamisaj chi abej? xchaꞌ ri Jesús.

33 y ri achiꞌaꞌ ri can cꞌo-vi quikꞌij chiquicojol ri israelitas xquibij chire 
ri Jesús: Roj man yatkaqꞌuek ta chi abej roma jun utzilej samaj. Roj 
yatkaqꞌuek chi abej roma nabij chi at junan riqꞌuin ri Dios. Roma jun 
achin ri nibin queriꞌ, xa nuyokꞌ rubiꞌ ri Dios, xechaꞌ.

34 Pero ri Jesús xubij cꞌa chique: Chupan ri ley ri can ivichin ibanon-ka chire, 
ri Dios nubij cꞌa: Yin nubin chi ivonojel rix can ix dios e chukaꞌ. 35 Can ketaman 
cꞌa chi man jun bey yojtiquir ta nikabij chi ri nubij ri ruchꞌabel ri Dios man 
kitzij ta. Rijaꞌ can xubij dios chique ri achok che xuya-vi ri ruchꞌabel. 36 Vi queriꞌ 
xubij ri Dios, ¿achique cꞌa roma rix nibij chi yin xinyokꞌ rubiꞌ ri Dios roma xinbij 
chi ja yin ri Rucꞌajol ri Dios? f Y yin can xiruchaꞌ cꞌa ri Dios richin xirutek-pe g 
chuvech re ruvachꞌulef. 37 Y vi man ninben ta cꞌa ri ruchilaben-pe ri Nataꞌ Dios 
chi ninben yin, can man cꞌa quininimaj. 38 Jacꞌa vi can ninben ri ruchilaben-pe 
ri Dios chuve, quininimaj romariꞌ; h stapeꞌ man yininimaj ta roma ri nubin chive. 

i Jn. 14:10; 17:21. j Jn. 1:28. k Jn. 1:29-34. l Lc. 10:38. m Jn. 12:3. n Jn. 9:3. 
o Jn. 10:40. p Jn. 10:31. q Jn. 12:35. 

Tinimaj, richin chi tivetamaj chi ri Nataꞌ Dios can cꞌo-vi cꞌa viqꞌuin i y yin chukaꞌ 
queriꞌ nubanon riqꞌuin rijaꞌ, xchaꞌ ri Jesús chique ri achiꞌaꞌ ri can cꞌo-vi quikꞌij.

39 Can janíla cꞌa xcajoꞌ ri achiꞌaꞌ riꞌ chi xquichop ta el ri Jesús, pero xa 
man xetiquir ta chic jun bey; roma xa xbe chiquivech.

40 Y ri Jesús xkꞌax chic apo jucꞌan ruchiꞌ raken-yaꞌ Jordán y xcꞌojeꞌ cꞌa ka 
qꞌuiy kꞌij ri chiriꞌ; ri acuchi xuben-vi bautizar ri Juan ri Bautista, j pa nabey. 
41 Y e janíla cꞌa e qꞌuiy vinek xeꞌapon riqꞌuin ri Jesús, ri chiriꞌ. Y ri vinek riꞌ 
niquibilaꞌ cꞌa: Ri Juan ri Bautista can kitzij vi chi man jun milagro ri xuben 
richin chi xukꞌalajirisaj-riꞌ chi takon-pe roma ri Dios, pero ronojel cꞌa ri tzij 
ri xerubij can chirij re achin reꞌ, k can kitzij vi, yechaꞌ cꞌa ri vinek riꞌ.

42 Y e qꞌuiy cꞌa vinek ri xeniman richin ri Jesús chupan ri jun lugar riꞌ.

Tok xquen (xcom) ri Lázaro

11  1 Chupan cꞌa ri ti tinamit rubiniꞌan Betania ri quitinamit ri María 
y ri Marta l ri rachꞌalal, cꞌo cꞌa jun yavaꞌ. Ri yavaꞌ riꞌ rubiniꞌan 

cꞌa Lázaro. 2 Re María reꞌ, jacꞌareꞌ ri xyoꞌon jubulej akꞌon chirij ri raken 
ri Ajaf Jesús y xerusuꞌ riqꞌuin ri rusmal tak ruviꞌ. m Xa ruxibal cꞌa rijaꞌ 
ri Lázaro, ri yavaꞌ. 3 Y ri María y ri Marta ri e ranaꞌ ri Lázaro, xquitek 
cꞌa rubixic chire ri Jesús: Ajaf, vacami cꞌa nikayaꞌ rutzijol chave chi ri 
kaxibal Lázaro, ri janíla navajoꞌ rat, yavaꞌ. Kajinek cꞌa pa varabel.

4 Y tok ri Jesús xracꞌaxaj cꞌa ri takon-el rubixic chire, rijaꞌ xubij: Ri Lázaro yavaꞌ, 
roma nicꞌatzin cꞌa chi nikꞌalajin ri ruchukꞌaꞌ ri Dios. Ri yabil cꞌa ri noc chire, man 
cꞌa xtitiquir ta xtucꞌuaj pa camic. Xa can xtikꞌalajin na cꞌa ri ruchukꞌaꞌ ri Dios, n 
richin queriꞌ yin ri Rucꞌajol ri Dios xtincꞌul ta cꞌa nukꞌij-nucꞌojlen, xchaꞌ ri Jesús.

5 Ri Jesús can janíla cꞌa nrajoꞌ ri Marta, chukaꞌ ri María ri rachꞌalal, y ri 
Lázaro. Can che oxiꞌ janíla cꞌa yerajoꞌ. 6 Y tok rijaꞌ xracꞌaxaj chi ri Lázaro 
cꞌo yabil chapayon richin, cꞌa pa rox cꞌa kꞌij xbe chutzꞌetic, roma cꞌa xcꞌojeꞌ 
na chic caꞌiꞌ kꞌij chupan ri lugar ri cꞌo-vi. o 7 Y jacꞌa tok icꞌovinek chic ri caꞌiꞌ 
kꞌij, ri Jesús xubij chique ri rutijoxelaꞌ: Vacami kojtzolin cꞌa pa Judea, xchaꞌ 
chique.

8 Y ri rutijoxelaꞌ xquibij cꞌa chire: Tijonel, xechaꞌ cꞌa chire. Xa cꞌareꞌ 
cꞌa can riꞌ tok ri achiꞌaꞌ ri can cꞌo-vi quikꞌij re chikacojol roj israelitas 
quicꞌualon chic abej chavij richin yatquicamisaj. p ¿Can navajoꞌ cꞌa chi 
yatzolin chilaꞌ vacami? xechaꞌ ri tijoxelaꞌ chire ri Jesús.

9 Pero ri Jesús xubij chique: Ri kꞌij rucꞌuan cꞌa cablajuj horas. Ri nibiyaj pakꞌij, 
man cꞌa xtupajqꞌuilaꞌ ta (xtuchekꞌilaꞌ ta) raken, roma can cꞌo ri sakirisayon richin 
re ruvachꞌulef. Can ronojel vi cꞌa nutzꞌet roma ri sakil riꞌ. 10 Jacꞌa ri nibiyaj pa 
kꞌekuꞌn, q can nupajqꞌuila-vi (nuchekꞌila-vi) ri raken; roma xa manek ri sakil pa 
ruviꞌ.

r Dn. 12:2; Lc. 14:14; Jn. 5:29; 1 Ts. 4:14. s Jn. 6:39, 40, 44. t Jn. 1:4; 5:21; 6:35; 14:6; 
Col. 3:4; 1 Jn. 1:1, 2; 5:11. u Jn. 8:51. v Mt. 16:16; Jn. 4:42; 6:69. 

11 Y tok ri Jesús rubin chic ka ronojel reꞌ, xchꞌon chic jun bey chique ri 
rutijoxelaꞌ y xubij: Ri Lázaro ri ketaman ruvech, niver. Roma cꞌa riꞌ jareꞌ 
yibe chucꞌasoxic, xchaꞌ chique ri rutijoxelaꞌ.

12 Y jariꞌ tok ri rutijoxelaꞌ xquibij chire: Ajaf, vi ri Lázaro xa niver, xa 
xticꞌachoj, xechaꞌ.

13 Y ri Jesús xa chirij ajcꞌa ri rucamic ri Lázaro xchꞌon-vi tok xubij chi niver, 
pero ri rutijoxelaꞌ xkꞌax chiquivech chi can varan vi. 14 Cꞌariꞌ ri Jesús can 
jebel cꞌa kꞌalaj ri xubij chique. Rijaꞌ xubij cꞌa: Ri Lázaro xquen (xcom). 15 Y can 
janíla cꞌa yiquicot, xchaꞌ ri Jesús, roma man pa Betania ta incꞌo-vi tok xquen 
(xcom) ri Lázaro, richin queriꞌ cꞌo kꞌij chive rix richin chi más nicuker icꞌuꞌx. 
Vacami joꞌ cꞌa pa Betania, acuchi cꞌo-vi ri Lázaro, xchaꞌ ri Jesús.

16 Jacꞌa ri tijoxel ri rubiniꞌan Tomás, y nibix chukaꞌ Dídimo chire; rijaꞌ 
xubij cꞌa chique ri tijoxelaꞌ ri can e rachibil vi: Joꞌ cꞌa chirij ri Jesús, 
richin chi vi rijaꞌ xticamisex, can jacꞌa chukaꞌ riꞌ tikacꞌulvachij roj, xchaꞌ.

Ri Jesús can cꞌo-vi cꞌaslen riqꞌuin
17 Y ri Jesús y ri rutijoxelaꞌ xeꞌapon cꞌa pa Betania. Ri kꞌij cꞌa tok xeꞌapon 

rijeꞌ, cajiꞌ yan kꞌij ticꞌojeꞌ ri caminek pa jul. 18 Ri tinamit Betania man nej ta 
nicanej-vi can chire ri tinamit Jerusalem. Ri quicojol xa jubaꞌ ruviꞌ nicꞌaj 
legua. 19 Y e qꞌuiy cꞌa achiꞌaꞌ ri can cꞌo-vi quikꞌij chiquicojol ri israelitas ri 
xepe chiriꞌ y xeꞌapon chiquikꞌejeloxic (chiquikꞌijaloxic) ri Marta y ri María, 
roma ri rucamic ri quixibal Lázaro. 20 Tok ri Marta xapon cꞌa rutzijol riqꞌuin 
chi petenek ri Jesús, junanin xel-el richin xbe chucꞌulic. Y ri María man cꞌa 
xunabej ta, xa xcꞌojeꞌ can ri chiriꞌ pa jay. 21 Y ri Marta tok xapon cꞌa riqꞌuin 
ri Jesús, rijaꞌ xubij chire: Ajaf, ri nuxibal xquen (xcom). Xa ta vaveꞌ atcꞌo-
vi, cꞌa qꞌues ta re vacami. 22 Pero yin vetaman chi ri xtacꞌutuj chire ri Dios 
vacami, ri Dios can xtuya-vi chave, xchaꞌ ri Marta chire ri Jesús.

23 Jacꞌariꞌ tok ri Jesús xubij chire ri Marta: Ri axibal Lázaro xticꞌastej, 
xchaꞌ ri Jesús.

24 Y ri Marta xubij chire ri Jesús: Jaꞌ, yin can vetaman chi xticꞌastej; roma 
tok xtapon ri ruqꞌuisibel kꞌij, conojel cꞌa ri caminakiꞌ xquecꞌastej, r xchaꞌ rijaꞌ.

25 Ri Jesús xubij cꞌa chire ri Marta: Yin can yitiquir-vi yencꞌasoj ri e caminek 
chic el, s y can yitiquir-vi ninyaꞌ cꞌaslen. t Romariꞌ ri niniman vichin, man jun 
rubanon vi caminek chic, roma xticꞌojeꞌ rucꞌaslen. 26 Xabachique cꞌa vinek ri cꞌa 
cꞌo na rucꞌaslen chuvech re ruvachꞌulef y yirunimaj yin, man cꞌa xtapon ta chupan 
ri camic ri can richin jantapeꞌ. u ¿Nanimaj cꞌa reꞌ? xchaꞌ ri Jesús chire ri Marta.

27 Y ri Marta xubij chire ri Jesús: Jaꞌ, Ajaf. Can ninnimaj cꞌa ronojel ri 
nabij; roma can vetaman-vi chi ja rat ri Cristo v ri Rucꞌajol ri Dios, ri can 
cꞌo-vi cꞌa chi nipe na chuvech re ruvachꞌulef, xchaꞌ ri Marta.

w Is. 53:3; Ro. 12:15. x Jn. 9:6, 7. 

Tok ri Jesús xrokꞌej ri Lázaro
28 Tok ri Marta rubin chic cꞌa can re chꞌabel reꞌ chire ri Jesús, xbe 

chiroyoxic ri María ri rachꞌalal. Y tok xapon cꞌa, ri Marta xubij pa 
ruxiquin ri María: Ri Ajaf xokaꞌ y vacami yaroyoj, xchaꞌ chire.

29 Ri María, can xe cꞌa xracꞌaxaj-el queriꞌ, can jariꞌ xyacatej-el ri acuchi 
tzꞌuyul-vi y junanin xbe. Rijaꞌ xbe cꞌa acuchi cꞌo-vi ri Jesús. 30 Ri Jesús 
can cꞌa man jani cꞌa toc-apo chupan ri ti tinamit Betania, xa can cꞌa cꞌo 
na ri acuchi xbecꞌul-vi roma ri Marta. 31 Y ri vinek israelitas ri ecꞌo chiriꞌ 
pa jay, ri yekꞌejelon (yekꞌijalon) richin ri María, tok xquitzꞌet chi junanin 
xyacatej, xel-el y xbe; ri vinek riꞌ junanin chukaꞌ xquitzekelbej-el, roma 
rijeꞌ xquichꞌob chi ri María nibe chuchi-jul richin nrokꞌej ri ruxibal.

32 Jacꞌa tok ri María xapon acuchi cꞌo-vi ri Jesús y xutzꞌet, xxuque-ka 
chiraken y xubij chire: Ajaf, ri nuxibal xquen (xcom). Xa ta vaveꞌ atcꞌo-vi, 
man ta caminek vacami, xchaꞌ.

33 Jacꞌa tok ri Jesús xutzꞌet chi ri María nokꞌ y que chukaꞌ riꞌ yeꞌokꞌ 
conojel ri quivinak israelitas ri xeꞌapon kꞌejelonel (kꞌijalonel) richin ri 
María, ri ránima ri Jesús jun vi xuben xunaꞌ rijaꞌ y xpe cꞌa bis riqꞌuin. 34 Y 
cꞌariꞌ cꞌa xucꞌutuj: ¿Acuchi ximuk-vi ri Lázaro? xchaꞌ.

Y rijeꞌ xquibij: Ajaf, joꞌ y nekacꞌutuꞌ cꞌa chavech acuchi xkamuk-vi, xechaꞌ chire.
35 Y ri Jesús xokꞌ. w 36 Jacꞌariꞌ tok ri vinek israelitas ri kꞌejeloy (kꞌijaloy) 

quichin ri Marta y ri María, xquibilaꞌ cꞌa: Titzuꞌ la Jesús, nrokꞌej ri 
Lázaro. Nikꞌalajin chi can janíla xrajoꞌ, xechaꞌ.

37 Cꞌariꞌ ecꞌo cꞌa chique ri vinek riꞌ xquibilaꞌ cꞌa chirij ri Jesús: Rijaꞌ can 
xtiquir cꞌa xuben chire ri moy richin xtzuꞌun. x ¿Man ta cami cꞌa xtiquir ta 
xuben chire ri Lázaro chi man ta xquen (xcom)? xechaꞌ.

Ri Lázaro cajiꞌ yan kꞌij caminek-el tok xcꞌasox roma ri Jesús
38 Tok ri Jesús xapon cꞌa chuchiꞌ ri jul, xtzolin chic cꞌa pe ri bis riqꞌuin. 

Ri jul ri mukul-vi can ri Lázaro, jun jul ri cꞌoton chuvech jun juyuꞌ, y 
tzꞌapel can ruchiꞌ riqꞌuin jun abej. 39 Y jacꞌariꞌ tok ri Jesús xubij: Tivelesaj 
la abej tzꞌapebel ruchiꞌ la jul, xchaꞌ rijaꞌ.

Jacꞌa ri Marta, ri ranaꞌ can ri Lázaro ri xquen-el (xcom-el), xubij chire ri Jesús: 
Ajaf, can cajiꞌ yan cꞌa kꞌij riꞌ. Xa petenek chic ruchuvirinen ninchꞌob yin, xchaꞌ.

40 Pero ri Jesús xubij chire ri Marta: Yin can nubin chic cꞌa chave chi vi 
xtanimaj, can xtatzꞌet cꞌa ri nuben ri ruchukꞌaꞌ ri Dios, xchaꞌ chire.

41 Y jariꞌ tok xquelesaj cꞌa ri abej tzꞌapebel ruchiꞌ ri jul acuchi cꞌo-vi ri 
caminek. Cꞌariꞌ ri Jesús xtzuꞌun cꞌa chicaj y xubij: Nataꞌ, matiox ninyaꞌ chave, 
roma can xinavacꞌaxaj cꞌa pe. 42 Yin vetaman chi can jantapeꞌ vi yinavacꞌaxaj. 

SAN JUAN 11  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



281

 

y Sal. 33:9; Lc. 7:14; 8:54. z Jn. 19:40. a Jn. 2:23; 12:18. b Mt. 26:3, 4; Mr. 14:1; Lc. 

Y ronojel cꞌa reꞌ, can ninbij coma re vinek re quimolon-pe-quiꞌ viqꞌuin vacami, 
richin chi tiquinimaj chi can ja rat ri xatakon-pe vichin chuvech re ruvachꞌulef.

43 Tok ri Jesús rubin chic cꞌa ka re chꞌabel reꞌ, can riqꞌuin cꞌa ronojel 
ruchukꞌaꞌ xchꞌon y xubij: Lázaro, cayacatej y y catel cꞌa pe, xchaꞌ.

44 Y ri Lázaro, ri caminek chic el, xbeꞌel-pe. Ri rukꞌa-raken ri 
caminek, jebel cꞌa biron-el (baron-el) pa tak tziek, z y ri ruvech tzꞌapel 
cꞌa el riqꞌuin jun xax tziek. Cꞌariꞌ ri Jesús xubij: Queꞌisoloꞌ can la tziek 
chirij, richin chi utz nibiyin y nitiquir nitzolin-el, xchaꞌ.

Ri achiꞌaꞌ ri can cꞌo quikꞌij chiquicojol ri israelitas 
xquichꞌob yan cꞌa chi niquicamisaj ri Jesús

45 Y e qꞌuiy cꞌa vinek israelitas kꞌejeloy (kꞌijaloy) richin ri María, xquinimaj ri 
Jesús tok xquitzꞌet ri xuben, a chi xucꞌasoj ri caminek. 46 Pero ecꞌo chꞌakaꞌ ri xebe 
quiqꞌuin ri achiꞌaꞌ fariseos y xbequitzijoj chique ri achique ri xuben ri Jesús. 47 Y 
can ja yan cꞌa riꞌ ri principal-iꞌ tak sacerdotes y ri achiꞌaꞌ fariseos xquimol-quiꞌ 
y xecoyoj chukaꞌ ri chꞌakaꞌ chic achiꞌaꞌ ri junan yekꞌaton tzij quiqꞌuin, y xquibij 
chique: ¿Achique cꞌa nikaben? b Roma ri achin rubiniꞌan Jesús ruchapon samaj 
y qꞌuiy milagros ri yerubanalaꞌ chiquivech ri vinek richin tiquinimaj. 48 Y vi can 
xtikayaꞌ cꞌa kꞌij chire, can conojel cꞌa ri vinek c xqueniman richin. Y tok xtiquinabej-
pe ri vinek romanos, xtoquivulaj can ri jay ri acuchi nikaya-vi rukꞌij ri Dios y 
xkojquiqꞌuis chukaꞌ can roj ri ojcꞌo chupan re ruvachꞌulef reꞌ, yechaꞌ cꞌa rijeꞌ.

49 Cꞌariꞌ cꞌo jun ri xchꞌon. Ri xchꞌon jacꞌa ri Caifás ri nimalej 
sacerdote chupan ri tiempo riꞌ. Rijaꞌ cꞌo cꞌa ri chiriꞌ, roma rijaꞌ jun 
chique ri can cꞌo-vi quikꞌij. Y tok rijaꞌ xchꞌon, xubij cꞌa: Xa man jun 
ivetaman rix. 50 Can man nichꞌob ta cꞌa jubaꞌ chi xa más utz chike roj 
chi xaxe ri jun niquen (nicom) pa kaqꞌuexel konojel y mani yojquen 
(yojcom) konojel xaxe roma ri jun riꞌ, xchaꞌ.

51 Ri Caifás tok xchꞌon y xubij queriꞌ, man can ta ja ri runojibal rijaꞌ 
ri xrucusaj; man que ta riꞌ. Ri chꞌabel ri xerubij rijaꞌ, can jacꞌa ri Dios 
ri xyoꞌon-pe chire. Roma can jacꞌa rijaꞌ ri nimalej ru-sacerdote ri Dios 
ri tiempo riꞌ, romariꞌ ri Dios xuyaꞌ cꞌa kꞌij chire richin chi xubij yan chi 
ri Jesús cꞌo cꞌa chi niquen na (nicom na) pa quiqꞌuexel ri vinek richin 
ri ruvachꞌulef riꞌ. 52 Y ri Jesús can man xe ta cꞌa d pa quiqꞌuexel ri vinek 
richin ri ruvachꞌulef riꞌ tok xtiquen (xticom), xa can xtiquen cꞌa (xticom 
cꞌa) richin yerumol conojel ri vinek ri can e ralcꞌual vi ri Dios ri e 
talutajinek chuvech re ruvachꞌulef. e 53 Y can jacꞌa kꞌij riꞌ tok ri achiꞌaꞌ ri 
can cꞌo quikꞌij, xquiyaꞌ yan can chiquivech chi xtiquicamisaj ri Jesús.

54 Roma cꞌa riꞌ, ri Jesús man chic xtzꞌet ta coma ri achiꞌaꞌ ri can cꞌo-vi 
quikꞌij chiquicojol ri israelitas. f Rijaꞌ xa xbe cꞌa pa jun chic tinamit. Xbe 

pa jun tinamit ri rubiniꞌan Efraín, y ri tinamit cꞌa riꞌ chunakaj apo ri 
tzꞌiran ruvachꞌulef cꞌo-vi. Y xcꞌojeꞌ cꞌa ka chiriꞌ e rachibilan ri rutijoxelaꞌ.

55 Y jacꞌariꞌ tok napon yan ri kꞌij richin ri pascua, g ri jun quinimakꞌij 
ri israelitas. Romariꞌ can janíla yan cꞌa e qꞌuiy vinek ri xeꞌel-pe pa tak 
quitinamit, richin xebe pa tinamit Jerusalem. Can xebe yan cꞌa roma cꞌo 
chi nequichꞌajchꞌojirisaj-quiꞌ h chuvech ri Dios. 56 Y ri vinek niquicanolaꞌ 
cꞌa ri Jesús. Rijeꞌ e paꞌel chupan ri rachoch ri Dios y niquicꞌutulaꞌ cꞌa 
chiquivech: ¿Achique cꞌa nichꞌob rix? ¿Xtipe cami chupan re nimakꞌij? 
yechaꞌ cꞌa ri vinek riꞌ.

57 Jacꞌa ri principal-iꞌ tak sacerdotes y ri achiꞌaꞌ fariseos, can quelesan 
chic cꞌa rutzijol chi xabachique cꞌa vinek ri xtetaman ta acuchi cꞌo-vi ri 
Jesús, tubij chique rijeꞌ, richin chi niquichop.

Jun ixok xuyaꞌ jubulej akꞌon chirij raken ri Jesús

12  1 Tok xa vakiꞌ chic cꞌa kꞌij nrajoꞌ richin man napon ri kꞌij richin ri 
nimakꞌij rubiniꞌan pascua, ri Jesús xbe pa tinamit Betania, ri rutinamit 

ri jun achin rubiniꞌan Lázaro; ri Lázaro ri xquen-el (xcom-el) y xbecꞌasox-pe 
chiquicojol caminakiꞌ roma ri Jesús. i 2 Y ri chiriꞌ xban cꞌa jun nima-vaꞌin, roma 
xapon ri Jesús. Y jacꞌa ri Marta ri yeꞌilin-apo ri pa mesa. Ri Lázaro jun cꞌa chique 
ri e tzꞌuyul-apo ri pa mesa riqꞌuin ri Jesús. 3 Xpe ri María ri rachꞌalal ri Marta j 
y ranaꞌ ri Lázaro, xberucꞌamaꞌ cꞌa pe jun libra jubulej akꞌon rubiniꞌan nardo; k 
jun jubulej akꞌon ri janíla jotol rajel. Y jacꞌareꞌ ri xuyaꞌ chirij raken ri Jesús y 
xerusulaꞌ can riqꞌuin ri rusmal tak ruviꞌ rijaꞌ. Y ri jay riꞌ can xnoj cꞌa riqꞌuin ri 
rujubulil ri akꞌon riꞌ. 4 Y cꞌo cꞌa jun chique ri tijoxelaꞌ ri man xkaꞌ ta chuvech chi 
queriꞌ xban chire ri jubulej akꞌon, y riꞌ ja ri Judas Iscariote ri rucꞌajol ri jun achin 
rubiniꞌan Simón; ri tijoxel ri xticꞌayin na richin ri Jesús. Rijaꞌ xubij cꞌa: 5 ¿Achique 
roma tok xa man xcꞌayix ta re jubulej akꞌon reꞌ? Re akꞌon reꞌ xa xbe ta chi oxiꞌ 
ciento quetzales, y re mero reꞌ xtalux ta chique ri vinek ri man jun cꞌo quiqꞌuin, l 
xchaꞌ.

6 Tok rijaꞌ xubij queriꞌ, man roma ta cꞌa chi can janíla ta yerajoꞌ ri vinek 
ri man jun cꞌo quiqꞌuin, y nrajoꞌ ta yerutoꞌ, man que ta riꞌ. Xa roma cꞌa chi 
ja rijaꞌ ri yacol-mero y cꞌo cꞌa nrelesala-el, xa romariꞌ. Rijaꞌ xa can nelekꞌ 
cꞌa. m 7 Can jacꞌariꞌ tok ri Jesús xubij chire ri Judas: Man chic cꞌa jun tabij. 
Tayaꞌ can re xten reꞌ chi tubanaꞌ na ri nrajoꞌ ri ránima. Stapeꞌ man jani 
yiquen (yicom) richin yimuk, n pero can vichin yin ruyacon-pe re akꞌon reꞌ. 
8 Roma ri vinek ri man jun cꞌo quiqꞌuin, can jantapeꞌ cꞌa ecꞌo iviqꞌuin o richin 
chi xabachique kꞌij niben utzil chique. Jacꞌa yin man jantapeꞌ ta xquicꞌojeꞌ 
iviqꞌuin, xchaꞌ rijaꞌ.

Najovex chukaꞌ nicamisex ri Lázaro
9 Tok ri Jesús xnabex cꞌa pe coma ri ruvinak israelitas chi cꞌo pa 

Betania, xepe. Y can janíla cꞌa vinek ri xepe. Conojel cꞌa ri vinek riꞌ xepe 
roma ri Jesús y richin chukaꞌ chi niquitzꞌet can ri Lázaro, ri xcꞌasox-
pe roma ri Jesús chiquicojol ri caminakiꞌ. p 10 Romariꞌ ri principal-iꞌ 
tak sacerdotes xquiyaꞌ chiquivech chi chukaꞌ ri Lázaro xtiquicamisaj 
rachibilan ri Jesús. 11 Roma chirij ri Lázaro xquiya-vi chi janíla e qꞌuiy 
quivinak israelitas ri yeyoꞌon can quichin rijeꞌ y niquinimaj-el ri Jesús. q

Ri kꞌij tok ri Jesús xapon pa Jerusalem chꞌocol-el chirij jun alaj burro
12 Pa rucaꞌn kꞌij, ri chiriꞌ pa tinamit Jerusalem, can e janíla cꞌa e qꞌuiy vinek. 

Conojel cꞌa riꞌ quicꞌulun-quiꞌ chiriꞌ roma ri nimakꞌij. Y tok xcacꞌaxaj cꞌa chi benek-
apo ri Jesús, 13 e quicꞌuan rukꞌaꞌ tak cheꞌ ri nibix palma chire, xebe chucꞌulic y 
niquibilaꞌ cꞌa: ¡Matiox chi petenek re Jun reꞌ! ¡Jareꞌ ri ka-Rey roj israelitas! ¡Can 
urtisan-pe r roma ri Ajaf Dios, y pa rubiꞌ ri Ajaf Dios petenek-vi! yechaꞌ.

14 Y ri Jesús can cꞌo cꞌa jun alaj burro ri xril, richin chi xuchꞌocolbej. Can 
achiꞌel vi cꞌa ri nubij chupan ri ruchꞌabel ri Dios ri tzꞌibatel can, chiriꞌ nubij:
 15 Man cꞌa tuxibij-riꞌ ri ivánima rix ri ix richin chic ri tinamit rubiniꞌan Sión; s

roma ri i-Rey jacꞌareꞌ petenek,
chꞌocol-pe chirij jun alaj burro.
Que cꞌa riꞌ ri tzꞌibatel can.

16 Y pa nabey, ronojel reꞌ man cꞌa xkꞌax ta chiquivech ri rutijoxelaꞌ. t Y 
xkꞌax chiquivech can cꞌa ja tok ri Jesús cꞌastajinek chic el chiquicojol ri 
caminakiꞌ y cꞌo chic rukꞌij-rucꞌojlen. u Cꞌariꞌ cꞌa tok xokaꞌ chiquicꞌuꞌx chi 
ronojel reꞌ can tzꞌibatajinek can; chi can cꞌo na cꞌa chi xtibanatej, y can 
queriꞌ vi; roma can achiꞌel ri tzꞌibatel can, can queriꞌ xbanatej.

17 Y ri vinek cꞌa ri xetzꞌeton richin ri Jesús tok xroyoj ri Lázaro 
ri caminek chic el richin xcꞌastej-pe chiquicojol ri caminakiꞌ, can 
niquitzijolaꞌ cꞌa chique ri chꞌakaꞌ chic vinek. 18 Y roma cꞌa riꞌ, tok ri 
Jesús nakaj chic cꞌo-vi chire ri tinamit Jerusalem, can xepe cꞌa richin 
noquicꞌuluꞌ. Ri vinek riꞌ can cacꞌaxan chic cꞌa ri milagro ri xuben riqꞌuin 
ri Lázaro. 19 Jacꞌa ri achiꞌaꞌ fariseos niquibilaꞌ cꞌa chiquivech: Titzuꞌ, 
conojel ri vinek e benek chirij. Man cꞌa niquinimaj ta katzij, yechaꞌ.

Ecꞌo vinek griegos nicajoꞌ yechꞌon riqꞌuin ri Jesús
20 Y chiquicojol cꞌa conojel ri vinek ri e apovinek pa tinamit Jerusalem 

chupan ri kꞌij riꞌ, richin niquiyaꞌ rukꞌij ri Dios chupan ri nimakꞌij riꞌ, ecꞌo 
chukaꞌ e caꞌi-oxiꞌ vinek griegos. v 21 Re caꞌi-oxiꞌ cꞌa vinek reꞌ, xeꞌapon-apo 

riqꞌuin ri Felipe ri nipe pa Betsaida ri cꞌo pa Galilea, richin niquicꞌutuj jun 
utzil chire; roma rijaꞌ jun rutijoxel ri Jesús. Ri vinek riꞌ xquibij cꞌa chire: 
Roj nikajoꞌ yojchꞌon jubaꞌ riqꞌuin ri Jesús, xechaꞌ.

22 Ri Felipe xbe y xberubij cꞌa chire ri Andrés ri can tijoxel chukaꞌ. 
Cꞌariꞌ che caꞌiꞌ xebe-apo cꞌa riqꞌuin ri Jesús y xquibij chire: Ecꞌo caꞌi-oxiꞌ 
vinek griegos ri nicajoꞌ yechꞌon aviqꞌuin.

23 Y ri Jesús can jacꞌariꞌ xubij chique ri caꞌiꞌ tijoxelaꞌ riꞌ: Ja kꞌij reꞌ xokaꞌ, richin chi 
yin ri xinalex chiꞌicojol xticꞌojeꞌ nukꞌij-nucꞌojlen w y xquitzolin-el chilaꞌ chicaj. 24 Y 
tivacꞌaxaj cꞌa re xtinbij chive re vacami, chi can kitzij vi: Vi nikapokonaj nikatic-ka 
jun ti ruvech-trigo pan ulef, ri ti ruvech-trigo riꞌ xa choj cꞌa queriꞌ xticꞌojeꞌ. Jacꞌa vi 
man nikapokonaj ta nikatic-ka, stapeꞌ xticꞌojeꞌ can chuxeꞌ ulef ri ti ruvech-trigo riꞌ, 
xtel-pe y xtuyaꞌ ruvech. x 25 Roma cꞌa riꞌ, ri vinek ri yalan nupokonaj ri rucꞌaslen re 
vaveꞌ chuvech re ruvachꞌulef, man xtril ta rucꞌaslen richin jantapeꞌ. Jacꞌa ri man 
nupokonaj ta ri rucꞌaslen voma yin, can richin cꞌa jantapeꞌ nuyec-apo. Can nicꞌoje-
vi rucꞌaslen richin jantapeꞌ. y 26 Vi can cꞌo cꞌa jun ri nrajoꞌ nuben ri nusamaj, tipe 
cꞌa viqꞌuin. Y ri acuchi cꞌa incꞌo-vi yin, can chiriꞌ cꞌa chukaꞌ xticꞌoje-vi rijaꞌ. z Ri can 
xtibanon cꞌa ri nusamaj, xtinimirisex cꞌa rukꞌij roma ri Nataꞌ.

Ri Jesús retaman chi napon yan chuvech ri camic
27 Yin can janíla cꞌa nikꞌaxon ri vánima a vacami. ¿Pero xtinbij ta cꞌa 

chire ri Nataꞌ: Quinacoloꞌ chuvech re kꞌaxomal reꞌ? Tok xa can romariꞌ 
xinokaꞌ. Romariꞌ tok cꞌa incꞌo vacami. 28 Cꞌariꞌ rijaꞌ xubij cꞌa: Nataꞌ, can 
tabanaꞌ cꞌa chi nikꞌalajin ta ri akꞌij-acꞌojlen, xchaꞌ.

Y can jacꞌariꞌ tok ri Dios xchꞌon-pe chilaꞌ chicaj b y xubij: Can nubanon 
chic cꞌa queriꞌ. Y xtinben chic cꞌa jun bey, chi can nikꞌalajin-vi ri 
nukꞌij-nucꞌojlen.

29 Y e janíla cꞌa chique ri vinek ri ecꞌo chiriꞌ ri xebin chi xa jun 
cokolajay ri xcacꞌaxaj tok xchꞌon-pe ri Dios chilaꞌ chicaj. Jacꞌa ri chꞌakaꞌ 
chic niquibij: Jun ángel ri xchꞌon-pe chire, yechaꞌ.

30 Y ri Jesús xubij cꞌa chique: Ri Jun cꞌa ri xivacꞌaxaj chi xchꞌon-pe chilaꞌ 
chicaj, xchꞌon-pe ivoma rix y man voma ta yin. 31 Vacami nokaꞌ yan cꞌa ri 
rukꞌatoj-tzij ri Dios chuvech re ruvachꞌulef, y ri itzel-vinek ri chapayon re 
ruvachꞌulef, can xtelesex cꞌa el. c 32 Y tok yin xquijotobex chuvech ri cruz, d ri 
vinek can xquepe cꞌa viqꞌuin yin; roma can xquisamej pa tak cánima, xchaꞌ 
rijaꞌ.

33 Ri Jesús xubij cꞌa queriꞌ, richin xukꞌalajirisaj cꞌa ri rubanic ri rucamic. e 
34 Y ri vinek xquibij cꞌa: Rat abin chi ja rat riꞌ ri Jun ri xalex chikacojol, 
pero xa nabij chukaꞌ chi xcajotobex chuvech ri cruz. Can man nikꞌax ta cꞌa 
chikavech achique romariꞌ. Roma roj ketaman ri nubij chupan ri ruchꞌabel 

ri Dios chi ri Cristo tok xtipe, xticꞌojeꞌ richin jantapeꞌ. f Can takꞌalajirisaj cꞌa 
chikavech vi ri xalex chikacojol, can jariꞌ ri Cristo o man ja ta, xechaꞌ rijeꞌ.

35 Jacꞌariꞌ tok ri Jesús xubij chique: Ri Sakil g can cꞌa cꞌo na jubaꞌ iviqꞌuin. 
Can chupan cꞌa ri Sakil riꞌ quixbiyin-vi, roma cꞌa cꞌo na. Y vi xa cꞌa 
xtivoyobej na, cꞌa tok xtinaꞌ nikꞌekumer-pe chivech; y ri xa pa kꞌekuꞌn h 
nibiyin-vi, man retaman ta achique lugar benek-vi. 36 Romariꞌ, re kꞌij 
tok cꞌa cꞌo na ri Sakil iviqꞌuin, can ticuker icꞌuꞌx riqꞌuin, richin chi yixoc 
alcꞌualaxelaꞌ richin ri Sakil riꞌ. i Que cꞌa reꞌ ri xerubij ri Jesús chique ri vinek.

Cꞌariꞌ xeruyaꞌ can, y man jun cꞌa xetaman acuchi xbe-vi.

Can tzꞌibatel cꞌa can chi e qꞌuiy ri man xqueniman ta richin ri Cristo
37 Ri Jesús can xerubanala-vi janíla milagros chiquivech ri vinek. Pero 

man riqꞌuin riꞌ rijeꞌ man xquinimaj ta. 38 Y que cꞌa reꞌ xbanatej, roma 
can cꞌo cꞌa chi nibanatej na ri e tzꞌibatel can. Can cꞌo na chi xbanatej ri 
rutzꞌiban can ri Isaías, ri jun ri xkꞌalajirisan ri ruchꞌabel ri Dios ojer can. 
Rijaꞌ rutzꞌiban cꞌa can:

Ajaf, ¿ri achꞌabel ri xkatzijoj chique ri vinek, can cꞌo cami cꞌa jun ri 
xniman? j

¿Cꞌo cami cꞌa jun ri xkꞌax yan chuvech, roma xutzꞌet ri avuchukꞌaꞌ?
Queriꞌ nubij ri rutzꞌiban can ri Isaías.

39 Re vinek reꞌ can man cꞌa tiquirel ta chi niquinimaj, roma chupan ri 
rutzꞌiban can ri Isaías nubij chukaꞌ:
 40 Can banon cꞌa chique rijeꞌ chi man yetzuꞌun ta y covirinek ri cánima;

romariꞌ man niquitzꞌet ta ri nicꞌut chiquivech,
man nikaꞌ ta ka pa cánima,
y man nitzolin ta pe quicꞌuꞌx richin chi yin ninchojmirisaj ri 

quicꞌaslen, k nichaꞌ ri Ajaf.
Queriꞌ ri tzꞌibatel can roma ri Isaías.

41 Ri Isaías, ri achin ri xkꞌalajirisan ri ruchꞌabel ri Dios ojer can, xubij 
quereꞌ tok xutzꞌet yan cꞌa rukꞌij-rucꞌojlen ri Ajaf l Jesús, y chirij cꞌa rijaꞌ 
chꞌovinek-vi can.

42 Pero chiquicojol cꞌa ri vinek ri xeniman richin ri Jesús, e qꞌuiy ri can 
e cachibil vi ri achiꞌaꞌ ri pa comon yekꞌaton tzij chiquicojol ri israelitas. 
Xa jacꞌa ri man xquikꞌalajirisaj ta quiꞌ, roma niquixibij-quiꞌ chiquivech ri 
achiꞌaꞌ fariseos. Xa can niquixibij cꞌa quiꞌ chi yeꞌokotex-pe chupan ri jay ri 
niquimol-vi-quiꞌ richin nicacꞌaxaj ri ruchꞌabel ri Dios. m 43 Rijeꞌ xa más cꞌa 
xquichꞌob achique xtiquibij ri vinek, y man xokaꞌ ta chiquicꞌuꞌx ri Dios n ri 
can más rukꞌij que chiquivech ri vinek riꞌ.

Tinimex ri Jesús
44 Y ri Jesús riqꞌuin cꞌa ruchukꞌaꞌ xchꞌon y xubij: Ri niniman cꞌa vichin yin, man 

xe ta cꞌa yin ri xquirunimaj, xa can xtunimaj cꞌa ri Dios o ri takayon-pe vichin. p 
45 Ri nitzꞌeton vichin, can nutzꞌet cꞌa chukaꞌ ri Dios q ri takayon-pe vichin. 46 Roma 
yin ri Sakil, xipe chuvech re ruvachꞌulef richin chi achique cꞌa ri xtiniman vichin, 
man xticꞌojeꞌ ta can chupan jun kꞌekuꞌn r cꞌaslen. 47 Y jacꞌa ri vinek ri nracꞌaxaj 
ri nuchꞌabel y xa man nikaꞌ ta chuvech nuben ri nracꞌaxaj; man ja ta cꞌa yin ri 
xquikꞌaton tzij pa ruviꞌ. Roma ri nusamaj ri nucꞌamon-pe tok xipe chuvech re 
ruvachꞌulef, man richin ta chi ninkꞌet tzij pa quiviꞌ ri vinek. s Man tichꞌob queriꞌ. Ri 
nusamaj cꞌa yin ja ri yencol ri vinek. 48 Pero ri pa ruqꞌuisibel kꞌij, can xtikꞌat na cꞌa 
tzij pa quiviꞌ ri yeꞌetzelan vichin y man niquicꞌul ta ri nuchꞌabel t pa cánima. Xtikꞌat 
tzij pa quiviꞌ, roma ri chꞌabel ri xenkꞌalajirisaj. 49 Roma ri chꞌabel ri xenkꞌalajirisaj 
chivech, can jacꞌa ri Nataꞌ biyon-pe chuve, u y man xentzꞌuculaꞌ ta el. Can jacꞌa 
rijaꞌ ri takayon-pe vichin y rubin cꞌa pe chuve achique chi chꞌabel ri nonbij-
nonkꞌalajirisaj chivech. 50 Y can vetaman cꞌa chi ri rubin-pe ri Nataꞌ Dios chuve, 
can nuya-vi cꞌa cꞌaslen ri man qꞌuisel ta. Romariꞌ re chꞌabel nonbij cꞌa chive, can 
achiꞌel rubixic rubanon-pe ri Nataꞌ chuve yin, queriꞌ rubixic xonbanaꞌ chivech rix.

Tok ri Jesús xuchꞌej caken ri rutijoxelaꞌ

13  1 Y tok nokaꞌ yan ri kꞌij richin ri nimakꞌij rubiniꞌan pascua, ri Jesús 
retaman chic cꞌa chi nokaꞌ yan ri hora richin chi rijaꞌ nel-el vaveꞌ 

chuvech re ruvachꞌulef y nitzolin chilaꞌ chicaj riqꞌuin ri Dios, ri Rutataꞌ. Ri Jesús 
can janíla vi e rajovan-pe conojel ri can e richin chic rijaꞌ ri ecꞌo vaveꞌ chuvech re 
ruvachꞌulef, v y can cꞌa que na cꞌa riꞌ ri nuben chupan ri kꞌij riꞌ, ri ruqꞌuisibel kꞌij.

2 Ri Jesús y ri rutijoxelaꞌ quichapon cꞌa vaꞌin. Jacꞌa ri Judas Iscariote, 
ri rucꞌajol ri jun achin rubiniꞌan Simón, nisamej chic cꞌa ri itzel-vinek pa 
ránima, w y jacꞌariꞌ ri nibin chire chi tujachaꞌ ri Jesús. 3 Y stapeꞌ ri Jesús can 
retaman-vi chi ronojel jachon pa rukꞌaꞌ roma ri Dios x ri Rutataꞌ, y chiriꞌ riqꞌuin 
ri Dios petenek-vi y chiriꞌ chic nitzolej-vi-el; 4 man roma ta riꞌ xupokonaj ta 
xyacatej-pe y xuyaꞌ can ri ruvaꞌin. Man que ta riꞌ. Rijaꞌ xrelesaj can ri tziek ri 
rukꞌun, xberucꞌama-pe jun toalla, y xuxim xe-rupan. 5 Cꞌariꞌ xuyaꞌ chukaꞌ yaꞌ 
chupan jun palangana y xuchop ruchꞌajic ri caken chiquijujunal ri rutijoxelaꞌ, 
y nusulaꞌ cꞌa ri caken riqꞌuin ri toalla ri ruximon xe-rupan.

6 Jacꞌa tok xapon riqꞌuin ri Simón Pedro richin nuchꞌej ri raken, ri Pedro 
xubij chire ri Jesús: Ajaf, ¿can nachꞌej cꞌa chukaꞌ vaken yin? xchaꞌ.

7 Y ri Jesús xubij chire ri Pedro: Re ninchꞌej cꞌa re ivaken vacami, man 
jani cꞌa nikꞌax ta chivech achique roma tok ninben. Pero can xtikꞌax cꞌa 
chivech, jubaꞌ chic apo.

y Mt. 3:14. z Jn. 15:3; Ef. 4:22-24; 5:26, 27. a Jn. 6:64. b 1 Co. 8:6; 12:3; Fil. 2:11. 
c Lc. 22:27; 1 Ti. 5:10; 1 P. 5:5. d Fil. 2:5; 1 P. 2:21. e Lc. 6:40. f Stg. 1:25. g Sal. 

8 Jacꞌa ri Pedro xubij: Man rucꞌamon ta cꞌa chuve yin chi can ja rat y 
yachꞌajon re vaken. Man cꞌa xtinyaꞌ ta kꞌij chi xtachꞌej ta re vaken, xchaꞌ.

Y ri Jesús xubij cꞌa chire: Vi man cꞌa nayaꞌ ta kꞌij, man cꞌa yacꞌojeꞌ ta 
viqꞌuin, xchaꞌ ri Jesús.

9 Roma cꞌa riꞌ ri Simón Pedro xubij chire ri Jesús: Ajaf, vi queriꞌ, man cꞌa xaxe 
re vaken nachꞌej, xa can tachꞌajaꞌ cꞌa chukaꞌ re nukꞌaꞌ y re nuviꞌ, xchaꞌ ri Pedro.

10 Pero ri Jesús xubij chire: Ri ruchꞌajchꞌojirisan chic riꞌ, xaxe cꞌa ri 
raken ri rucꞌamon chi nuchꞌej, roma ri pokolaj; roma rijaꞌ can chꞌajchꞌoj 
chic. Rix can ix chꞌajchꞌoj chic. z Stapeꞌ man chiꞌivonojel ta, pero can ix 
chꞌajchꞌoj chic, xchaꞌ ri Jesús.

11 Rijaꞌ xubij cꞌa queriꞌ, roma can retaman achique ri xticꞌayin richin. a Y 
romariꞌ tok xubij: Man chiꞌivonojel ta ix chꞌajchꞌoj.

12 Y tok ri Jesús ruchꞌajon chic cꞌa caken ri rutijoxelaꞌ xberucꞌamaꞌ chic cꞌa pe 
ri tziek ri ruchꞌilon can chirij, xbetzꞌuyeꞌ chic pa mesa y xubij cꞌa: ¿Xkꞌax cami 
chivech achique roma tok yin xinchꞌej ri ivaken? 13 Katijonel y Kajaf, b yixchaꞌ cꞌa 
chuve. Can utz vi cꞌa riꞌ, roma can queriꞌ vi. 14 Y roma yin ri Itijonel y ri Ivajaf 
man xiqꞌuix ta richin xinchꞌej ri ivaken, c can que cꞌa chukaꞌ riꞌ tibanaꞌ rix. Man cꞌa 
quixqꞌuix nichꞌajlaꞌ ivaken. Can que cꞌa riꞌ tibanaꞌ. 15 Yin can xincꞌut yan cꞌa can 
chivech. Can achiꞌel cꞌa ri xinben yin iviqꞌuin, que chukaꞌ riꞌ tibanaꞌ rix d quiqꞌuin 
ri chꞌakaꞌ chic. 16 Yin can cꞌo-vi cꞌa nukꞌij y xinben re samaj reꞌ. Can que cꞌa chukaꞌ 
reꞌ tibanaꞌ rix. Man tipokonaj niben re samaj reꞌ. Roma chuvech re ruvachꞌulef, 
man ja ta cꞌa ri samajel ri más rukꞌij que chuvech ri rajaf ri samaj; ni ta cꞌa ri jun ri 
nitak, man ja ta chukaꞌ riꞌ ri más rukꞌij e que chuvech ri takayon richin. 17 Vi rix can 
xivetamaj cꞌa can ronojel reꞌ y can niben cꞌa re xivetamaj, can jebel cꞌa ruva-ikꞌij. f

18 Can ninbij cꞌa chi man ivonojel ta queriꞌ xquixel, roma yin can vetaman 
ivech chiꞌivonojel ri xixinchaꞌ. Y chukaꞌ ri tzꞌibatel can, cꞌo cꞌa chi nibanatej na. 
Achiꞌel ri nubij: Ri jun cꞌa ri can xvaꞌ viqꞌuin, xyacatej cꞌa chuvij. g Queriꞌ nubij 
chupan ri ruchꞌabel ri Dios. 19 Re jun banobel reꞌ, can ninyaꞌ yan cꞌa apo rutzijol 
chive, h nabey chuvech tok xtibanatej, richin queriꞌ tok xtapon rukꞌijul, xtinimaj 
cꞌa chi can ja yin ri Cristo. 20 Can kitzij vi cꞌa ninbij chive, chi ri xticꞌulun cꞌa 
richin ri nintek-el yin, can ja yin ri yirucꞌul. Y ri xquicꞌulun cꞌa yin, xa can 
xtucꞌul cꞌa chukaꞌ ri takayon-pe vichin. i

Tok ri Jesús xubij chique ri rutijoxelaꞌ chi jun chique rijeꞌ ri xticꞌayin richin
21 Y tok ri Jesús rubin chic cꞌa ronojel reꞌ, ri ránima can achique la 

xuben xunaꞌ rijaꞌ, roma ri bis. Rijaꞌ can xukꞌalajirisaj cꞌa achique roma 
tok janíla bis pa ránima j y xubij cꞌa: Can kitzij cꞌa ri ninbij chive, chi jun 
chive rix nutijoxelaꞌ k ri xquijachon-el pa quikꞌaꞌ ri vinek, l xchaꞌ rijaꞌ.

22 Can jacꞌariꞌ tok ri e rutijoxelaꞌ rijaꞌ xquitzula-quiꞌ, y man niquil ta cꞌa 
achique niquichꞌob; roma man quetaman ta achok chij xchꞌon-vi ri Jesús. 
Can man cꞌa quetaman ta achique ri xticꞌayin richin. 23 Jacꞌa ri jun chique 
ri rutijoxelaꞌ, ri janíla najovex roma ri Jesús, m rakꞌel cꞌa apo riqꞌuin ri 
Jesús. 24 Y chire cꞌa ri jun tijoxel riꞌ, ri xuben-vi-apo retal ri Simón Pedro. 
Rijaꞌ xubij cꞌa apo chire chi tucꞌutuj chire ri Jesús chi achique cꞌa ri jun 
ri xticꞌayin richin, ri cꞌariꞌ nubij-ka chique. 25 Y ri tijoxel riꞌ tok rakꞌel cꞌa 
apo chunakaj ri ruva-rucꞌuꞌx ri Jesús, xucꞌutuj cꞌa: Ajaf, ¿achique ri jun ri 
xtijachon avichin? xchaꞌ chire.

26 Ri Jesús can jacꞌariꞌ tok xubij chire ri tijoxel riꞌ: Ri xtinyaꞌ cꞌa ri 
caxlan-vey muban chire, jacꞌariꞌ ri xtijachon vichin.

Y rijaꞌ xumubaꞌ cꞌa ri caxlan-vey y xuyaꞌ chire ri Judas Iscariote ri rucꞌajol 
jun achin rubiniꞌan Simón. 27 Y tok ri Judas Iscariote ruqꞌuison chic cꞌa ka 
ri jucachꞌ caxlan-vey riꞌ, can xpe-vi cꞌa ri Satanás pa ránima. n Cꞌariꞌ ri Jesús 
xubij chire: Ri achꞌobon chic chi naben, caniman chubanic, xcha-el chire.

28 Jacꞌa ri rutijoxelaꞌ ri ecꞌo-apo ri pa mesa riqꞌuin, man xkꞌax ta 
chiquivech achique roma tok xubij-el queriꞌ chire ri Judas. 29 Ecꞌo 
xechꞌobon chi xtak-el roma ri Jesús chulokꞌic ronojel ri nicꞌatzin chique 
chupan ri nimakꞌij riꞌ. Y ecꞌo chic chꞌakaꞌ chique ri tijoxelaꞌ xechꞌobon 
chi xtak-el richin cꞌo teruyalaꞌ can chique ri vinek ri man jun cꞌo 
quiqꞌuin, roma rijeꞌ can quetaman-vi chi ja ri Judas ri yacol-mero. o 30 Ri 
Judas xa can xe cꞌa tok xuqꞌuis-el ri jucachꞌ caxlan-vey, xa can jacꞌariꞌ 
tok xel-el. Tok xel cꞌa el rijaꞌ, xa can chꞌakꞌaꞌ chic.

Ri Jesús nubij chi xtikꞌalajin yan rukꞌij-rucꞌojlen
31 Y tok ri Judas elenek chic cꞌa el, cꞌariꞌ cꞌa ri Jesús xubij: Jacꞌareꞌ xokaꞌ 

yan ri kꞌij chi yin ri xinalex chiꞌicojol xtikꞌalajin chi can cꞌo-vi nukꞌij-
nucꞌojlen. p Y can que cꞌa chukaꞌ riꞌ ri Dios; can xtikꞌalajin ri rukꞌij-rucꞌojlen, 
voma yin. q 32 Y roma ri Dios can xtikꞌalajin ri rukꞌij-rucꞌojlen, voma yin; rijaꞌ 
can xtuben cꞌa chi nikꞌalajin ri nukꞌij-nucꞌojlen r yin. Y riꞌ man cꞌa jampeꞌ ta, 
xa can ja yan cꞌa re kꞌij reꞌ. 33 Jubaꞌ chic cꞌa oc re yicꞌojeꞌ iviqꞌuin rix ri can 
achiꞌel tak valcꞌual nubanon chive. Cꞌariꞌ xquinicanoj. Pero re vacami can 
ninbij cꞌa can chive, achiꞌel ri nubin chique chꞌakaꞌ kavinak israelitas, chi ri 
xquibecꞌoje-vi yin, man xquixtiquir ta xquixapon s chinucanoxic. 34 Xa can 
tivajovalaꞌ cꞌa iviꞌ. t Yin can yixinvajo-vi. Can que cꞌa chukaꞌ riꞌ tibanaꞌ rix. 
Can tivajovalaꞌ cꞌa iviꞌ chiꞌivachibil iviꞌ. Jacꞌareꞌ ri ninbij can chive vacami, 
y can jun cꞌacꞌaꞌ pixaꞌ. 35 Y vi can xtivajovalaꞌ cꞌa iviꞌ chiꞌivachibil iviꞌ, ri 
vinek can xtiquetamaj chi ix nutijoxelaꞌ yin, xchaꞌ ri Jesús.

Ri Jesús y ri Pedro
36 Jacꞌariꞌ tok ri Simón Pedro xubij chire ri Jesús: Ajaf, ¿acuchi cꞌa 

yabe-vi? xchaꞌ.
Y ri Jesús xubij chire: Vacami man jani yatiquir ta yinatzekelbej ri 

acuchi xquibe-vi yin. Jacꞌa tok xtapon ri kꞌij, can xquinatzekelbej-vi-el, u 
xchaꞌ chire ri Pedro.

37 Y ri Pedro xubij chire: Ajaf, ¿achique cꞌa roma tok man yitiquir ta 
yatintzekelbej-el vacami? Roma vi nicꞌatzin, can ninyaꞌ cꞌa ri nucꞌaslen v 
avoma rat, xchaꞌ.

38 Y ri Jesús xubij chire: ¿Nayaꞌ cami ri acꞌaslen voma yin? Yin can kitzij vi 
cꞌa ninbij chave, chi oxiꞌ cꞌa bey ri xtabij chi man avetaman ta nuvech, chique 
ri yecꞌutun chave. Y cꞌariꞌ xtesiqꞌuin-pe ri mamaꞌ, w xchaꞌ ri Jesús chire ri Pedro.

Ri Jesús nubij chi ri xtiniman richin xtapon riqꞌuin ri Dios

14  1 Man cꞌa tisach icꞌuꞌx, xchaꞌ ri Jesús chique ri rutijoxelaꞌ. Yin can 
vetaman cꞌa chi cukul icꞌuꞌx riqꞌuin ri Dios. Can que cꞌa chukaꞌ riꞌ 

tibanaꞌ viqꞌuin yin. Can ticukubaꞌ cꞌa chukaꞌ icꞌuꞌx viqꞌuin. 2 Ri chilaꞌ chicaj ri 
acuchi cꞌo-vi ri Nataꞌ, cꞌo cꞌa lugar ri xquecꞌoje-vi x ri yeꞌapon riqꞌuin. Vi man 
ta kitzij chi queriꞌ, yin jun vi ta chic rubixiquil xinben-apo chive. Yin vacami 
yibe chubanic rutzil ri i-lugar chilaꞌ chicaj riqꞌuin ri Nataꞌ. 3 Chubanic cꞌa riꞌ 
tok yibe, y can yipe cꞌa chukaꞌ chic jun bey, y y yixincꞌuaj viqꞌuin; richin cꞌa 
chi ri yicꞌoje-vi yin, chiriꞌ chukaꞌ quixcꞌoje-vi rix. z 4 Can ivetaman-vi cꞌa ri bey 
ri nucꞌuan ivichin cꞌa acuchi ri yibe-vi yin, xchaꞌ ri Jesús chique ri rutijoxelaꞌ.

5 Jacꞌa ri tijoxel ri rubiniꞌan Tomás xubij chire ri Jesús: Ajaf, roj man 
ketaman ta acuchi yabe-vi. a ¿Achiꞌel cꞌa tok xtiketamaj achique bey 
nikacꞌuaj-el?

6 Y ri Jesús xubij: Ja yin ri bey, b yin ri kitzij, c y ja yin chukaꞌ ri cꞌaslen. d 
Xaxe cꞌa ri xtiniman vichin, xtapon riqꞌuin ri Nataꞌ. e 7 Vi can ivetaman 
cꞌa nuvech yin, can ivetaman cꞌa chukaꞌ ruvech ri Nataꞌ. f Re vacami can 
itzꞌeton chic, y chukaꞌ ivetaman chic ruvech, xchaꞌ chique.

8 Y can jacꞌa chukaꞌ riꞌ tok jun chic chique ri tijoxelaꞌ, ri rubiniꞌan Felipe 
xubij cꞌa chire ri Jesús: Ajaf, tacꞌutuꞌ cꞌa ri Tataꞌixel chikavech, y xticuker 
kacꞌuꞌx riqꞌuin riꞌ, xchaꞌ.

9 Jacꞌa ri Jesús xubij chire: Felipe, ¿man cami avetaman ta nuvech? Yin, can 
cꞌo yan cꞌa junaꞌ quicꞌoje-pe iviqꞌuin. Ri tzꞌeteyon cꞌa vichin yin, rutzꞌeton cꞌa 
chukaꞌ ri Nataꞌ. g ¿Achique cꞌa roma tok rat nabij chi nincꞌut ri Nataꞌ chivech? 
10 ¿Man cꞌa nanimaj ta rat chi ri Nataꞌ cꞌo viqꞌuin yin, y yin incꞌo riqꞌuin rijaꞌ? h 

Ri chꞌabel cꞌa ri xinkꞌalajirisaj chivech, can riqꞌuin cꞌa ri Nataꞌ petenek-vi, roma 
can viqꞌuin yin cꞌo-vi. Can jacꞌa rijaꞌ ri nibanon re samaj reꞌ. 11 Can quininimaj 
cꞌa chi yin incꞌo riqꞌuin ri Nataꞌ y rijaꞌ cꞌo viqꞌuin yin. Y vi man yininimaj ta 
roma re ninbij chive, titzuꞌ cꞌa ri nusamaj y quininimaj. i 12 Can kitzij vi cꞌa 
ri ninbij chive: Ri can xtucukubaꞌ cꞌa rucꞌuꞌx viqꞌuin, can xquerubanalaꞌ cꞌa 
chukaꞌ ri samaj xenben yin; can más cꞌa nimaꞌk tak samaj xquerubanalaꞌ. 
Roma jariꞌ tok yin incꞌo chic cꞌa riqꞌuin ri Nataꞌ chilaꞌ chicaj, 13 y ronojel cꞌa ri 
xticꞌutuj pa nubiꞌ yin, can xtinya-vi. j Richin queriꞌ nikꞌalajin ri rukꞌij-rucꞌojlen 
ri Nataꞌ, voma yin. 14 Vi cꞌo cꞌa ri xticꞌutuj pa nubiꞌ yin, can xtinya-vi-pe chive.

Tok ri Jesús xubij chi ri Dios xtutek-pe ri Lokꞌolej Espíritu
15 Vi can yinivajoꞌ, can queꞌitakej cꞌa ri pixaꞌ ri yenbij chive. k 16 Y yin 

xtincꞌutuj cꞌa chire ri Nataꞌ, y rijaꞌ can xtutek cꞌa pe jun chic l ri nitoꞌon 
ivichin; Jun ri can xticꞌoje-vi iviqꞌuin richin jantapeꞌ. 17 Y riꞌ can jacꞌa ri 
Lokꞌolej Espíritu, ri nitijon ivichin chire ri kitzij. m Y rijaꞌ man tiquirel ta 
richin nicꞌul-apo coma ri vinek ri cꞌa quicukuban na quicꞌuꞌx riqꞌuin re 
ruvachꞌulef. Roma ri Lokꞌolej Espíritu xa man tzꞌetel ta ni man quetaman 
ta chukaꞌ ruvech. Jacꞌa rix ri can iniman chic, man que ta riꞌ. Rix can 
ivetaman chic ruvech, roma can cꞌo chic chiꞌicojol. Y rijaꞌ can xtoc cꞌa 
ri pa tak ivánima. 18 Yin man xquixinmalij ta can stapeꞌ xquibe, man 
xquixcꞌojeꞌ ta can achiꞌel jun mebaꞌ, roma xa can yipe chic iviqꞌuin. n 
19 Jacꞌa ri vinek ri can cꞌa quicukuban na quicꞌuꞌx riqꞌuin re ruvachꞌulef, 
xa jubaꞌ chic cꞌa oc re xquinquitzꞌet. Pero rix can xquinitzꞌet-vi, roma can 
cꞌo-vi nucꞌaslen. o Y rix can xticꞌojeꞌ cꞌa chukaꞌ icꞌaslen quereꞌ. 20 Y chupan 
cꞌa ri kꞌij riꞌ tok xtikꞌalajin jebel chivech chi yin can incꞌo-vi cꞌa riqꞌuin 
ri Nataꞌ, p rix ixcꞌo viqꞌuin yin y yin iviqꞌuin rix. 21 Ri can cꞌo ri nuchꞌabel 
pa ránima y can yerutakej ronojel ri pixaꞌ ri yenbij, can yirajo-vi. q Y ri 
can najovan vichin yin, can xtajovex cꞌa roma ri Nataꞌ, y yin chukaꞌ can 
xtinvajoꞌ y xtinkꞌalajirisaj-viꞌ chuvech, xchaꞌ ri Jesús.

22 Jacꞌariꞌ tok ri Judas r ri jun tijoxel, pero man ja ta ri Judas Iscariote, 
xucꞌutuj chire ri Jesús: Ajaf, ¿achique cꞌa roma riꞌ chi xaxe chikavech roj 
xtakꞌalajirisaj-vi-aviꞌ? ¿Y achique cꞌa roma tok man nakꞌalajirisaj ta aviꞌ 
chiquivech ri vinek ri can cꞌa quicukuban na quicꞌuꞌx riqꞌuin re ruvachꞌulef?

23 Y ri Jesús xubij chire: Ri can yirajo-vi, can nuben ri nubij ri nuchꞌabel 
chire. Ri jun cꞌa ri xtibanon queriꞌ, can xtajovex-vi roma ri Nataꞌ chukaꞌ. 
Cꞌariꞌ ri Nataꞌ y yin can xkojpe riqꞌuin y xtikaben cꞌa kachoch ri pa ránima. 
24 Jacꞌa ri man najovan ta vichin, man nuben ta ri nubij ri nuchꞌabel chire. 
Y ri chꞌabel ri ivacꞌaxan viqꞌuin yin, man cꞌa vichin ta yin. Can jacꞌa ri 
Nataꞌ ri takayon-pe vichin, ja rijaꞌ ri yoyon-pe re chꞌabel reꞌ chuve. s

25 Y ronojel cꞌa re chꞌabel reꞌ, can e nukꞌalajirisan-vi-pe chivech. 26 Y tok 
yin man chic cꞌa incꞌo ta iviqꞌuin, ri Nataꞌ xtutek-pe ri Lokꞌolej Espíritu t 
richin yixrutoꞌ. Y ja rijaꞌ ri xticꞌojeꞌ iviqꞌuin pa nuqꞌuexel. Y can jacꞌa chukaꞌ 
rijaꞌ xquixtijon y xtunataj ronojel ri chꞌabel ri e nubin can yin chive.

27 Ri uxlanen u ri cꞌo viqꞌuin yin, can jacꞌariꞌ ri ninyaꞌ can chive. Ri uxlanen 
cꞌa ri ninyaꞌ can yin ri pa tak ivánima rix ri iniman chic, man achiꞌel ta cꞌa 
oc ri uxlanen ri niquisuj ri vinek ri xa cꞌa quicukuban na quicꞌuꞌx riqꞌuin re 
ruvachꞌulef. Can man cꞌa tisach icꞌuꞌx, ni man chukaꞌ tixibij-iviꞌ. 28 Xa can 
ivacꞌaxan viqꞌuin chi nubin: Yin can xquibe-vi, pero yipe chic cꞌa iviqꞌuin. 
Y vi rix yalan ta yinivajoꞌ, niquicot ta ri ivánima, roma yin can riqꞌuin cꞌa 
ri Nataꞌ yitzolin-vi-el. v Rijaꞌ can más vi cꞌa rukꞌij que chinuvech yin. 29 Reꞌ 
ninyaꞌ yan can rutzijol chive, richin queriꞌ tok xtapon rukꞌijul, man jun cꞌa 
achique ta xtichꞌob, xa can xtinimaj-vi ri nubin can chive.

30 Y re vacami xa man qꞌuiy ta chic cꞌa chꞌabel re xtinbij can chive, roma 
ri tiempo xa man qꞌuiy ta chic. Ri itzel-vinek ri chapayon re ruvachꞌulef w xa 
nukꞌalajirisaj yan pe riꞌ. Pero stapeꞌ can ja rijaꞌ ri chapayon re ruvachꞌulef, man 
jun rukꞌaꞌ chuve yin. x 31 Ri ninben, can jacꞌa ri Nataꞌ ri xitakon-pe chubanic, y 
richin chi ri vinek ri cꞌa quicukuban na quicꞌuꞌx riqꞌuin re ruvachꞌulef, 
tiquetamaj chi yin ninvajoꞌ ri Nataꞌ. Kojyacatej cꞌa el y kojel-el vaveꞌ, xchaꞌ.

Cꞌambel-tzij chirij juviꞌ uva

15  1 Y cꞌariꞌ ri Jesús xubij: Jacꞌa yin ri kitzij juviꞌ uva, y ri Nataꞌ jariꞌ 
ri nisamajin re uva reꞌ. 2 Roma tok juviꞌ uva ecꞌo rukꞌaꞌ ri xa man 

niquiyaꞌ ta quivech, yeꞌelesex-el. z Jacꞌa ri rukꞌaꞌ ri can niquiyaꞌ quivech, 
yejoskꞌix jebel, richin más utz yevachin. Can que cꞌa chukaꞌ riꞌ yin. Ri 
Nataꞌ yerutzꞌet conojel ri ecꞌo viqꞌuin y yerelesaj-el ri man nivachin ta ri 
quicꞌaslen. Jacꞌa ri nivachin ri quicꞌaslen, xqueruchꞌajchꞌojirisaj más, richin 
chi ri quicꞌaslen más nivachin. 3 Rix ri can nukꞌalajirisan-vi-pe ri chꞌabel 
chivech, can xixchꞌajchꞌojir yan cꞌa roma ri chꞌabel riꞌ. a 4 Can jantapeꞌ cꞌa 
quixcꞌojeꞌ viqꞌuin, richin queriꞌ yin can yicꞌojeꞌ cꞌa chukaꞌ iviqꞌuin. Roma ri 
rukꞌaꞌ ri uva man nivachin ta, vi xa man tiquil ta chuvech ri raken. Xa can 
nicꞌatzin chi jun rukꞌaꞌ uva tiquil chuvech ri raken, richin queriꞌ nivachin. 
Can que cꞌa chukaꞌ riꞌ rix, can nicꞌatzin chi jantapeꞌ quixcꞌojeꞌ viqꞌuin.

5 Ja yin cꞌa ri uva, y rix ri rukꞌaꞌ. Ri can jantapeꞌ cꞌo viqꞌuin y yin 
riqꞌuin rijaꞌ, ri rucꞌaslen can xtivachin-vi. Roma ri xa man cꞌo ta viqꞌuin, 
man jun cꞌa ri xtitiquir xtuben. b 6 Ri xa can man nicꞌojeꞌ ta cꞌa viqꞌuin, 
xtucꞌulvachij cꞌa achiꞌel nucꞌulvachij ri rukꞌaꞌ uva xa man nivachin ta. 
Nelesex-el roma man nivachin ta, y tok chakiꞌj chic, rachibilan chꞌakaꞌ 
chic yebemol-pe, yecꞌak pa kꞌakꞌ, y chiriꞌ yecꞌat-vi.

7 Jacꞌa rix can quixcꞌojeꞌ viqꞌuin, y ticꞌojeꞌ ri nuchꞌabel iviqꞌuin. Vi queriꞌ 
xtiben, can ticꞌutuj cꞌa chire ri Dios achique ri nurayij ri ivánima, y can 
queriꞌ xtibanatej. Can xtuya-vi-pe chive ri nicꞌutuj. c 8 Vi can nivachin jebel ri 
icꞌaslen, can nikꞌalajin-vi chi ix tzekelbey vichin. Y romariꞌ ri xquixtzꞌeton, 
can xtiquiyaꞌ cꞌa rukꞌij-rucꞌojlen ri Nataꞌ. d 9 Can achiꞌel cꞌa vajovaxic nuben 
ri Nataꞌ chuve yin, can que cꞌa chukaꞌ riꞌ ivajovaxic ninben yin chive. Can 
jantapeꞌ cꞌa quixcꞌojeꞌ chupan re ajovabel reꞌ. 10 Y can xquixcꞌojeꞌ cꞌa chupan 
ri ajovabel vichin yin, vi niben ri yenbij chive. Achiꞌel ri nubanon yin; can 
ninben ri yerubij ri Nataꞌ, y romariꞌ incꞌo cꞌa chupan ri ajovabel richin rijaꞌ.

11 Y ronojel cꞌa ri nubin chic chive, can richin cꞌa chi ticꞌojeꞌ quicoten ri 
pa tak ivánima, can achiꞌel ri quicoten ri cꞌo viqꞌuin yin. Y can tzꞌaket ta 
cꞌa chukaꞌ ri quicoten e xticꞌojeꞌ pan ivánima. 12 Y yin ninchilabej cꞌa chive, 
chi can tivajovalaꞌ cꞌa iviꞌ; f can achiꞌel ri yixinvajovalaꞌ yin. 13 Roma ri 
jun ri can nuya-vi ri rucꞌaslen g pa quiqꞌuexel ri ru-amigos, can tzꞌaket vi 
cꞌa ri ajovabel ri cꞌo riqꞌuin. 14 Y rix can ix nu-amigos, vi niben ronojel ri 
ninbij chive chi tibanaꞌ. 15 Roma yin can amigos chic nubanon chive, roma 
can ronojel ri rukꞌalajirisan-pe ri Nataꞌ chuve yin, can xinkꞌalajirisaj cꞌa 
chukaꞌ chive rix. Man choj ix nusamajelaꞌ ta chic. Roma jun samajel man 
retaman ta achique nuchꞌob ri ru-patrón. Yin man que ta chic riꞌ nubanon 
chive. 16 Ri xchaꞌon ivichin rix, ja yin, y xa man ja ta rix ri xixchaꞌon 
vichin yin. h Y yin xixinchaꞌ richin chi yixintek chubanic ri nusamaj i y 
richin chukaꞌ chi nivachin jebel ri icꞌaslen, y reꞌ can richin ta cꞌa jantapeꞌ; 
richin queriꞌ ri achique cꞌa ri xticꞌutuj chire ri Nataꞌ pa nubiꞌ yin, can 
xtuya-vi cꞌa pe chive. 17 Can ninchilabej cꞌa chive, chi tivajovala-iviꞌ.

Ri Jesús xetzelex, y que chukaꞌ riꞌ niquicꞌulvachij ri yeniman richin
18 Y vi yixetzelex j coma ri vinek ri cꞌa quicukuban na quicꞌuꞌx riqꞌuin re 

ruvachꞌulef, tokaꞌ cꞌa chiꞌicꞌuꞌx chi man xe ta chive rix queriꞌ niquiben, xa 
can que chukaꞌ riꞌ quibanon-pe chuve yin. 19 Vi rix ix junan ta quiqꞌuin ri 
vinek ri cꞌa quicukuban na quicꞌuꞌx riqꞌuin re ruvachꞌulef, yixcajoꞌ ta. k Pero 
vacami yixquetzelaj, roma man ix richin ta chic re ruvachꞌulef. l Can jacꞌa 
yin ri xinelesan-pe ivichin ri chiriꞌ. 20 Can tokaꞌ chiꞌicꞌuꞌx chi ri samajel, 
man ja ta riꞌ ri más rukꞌij que chuvech ri rajaf ri samaj. Y vi yin ri Ivajaf 
yinetzelex coma ri vinek y man utz ta ri niquiben chuve, m rix chukaꞌ xa 
can queriꞌ xticꞌulvachij. Jacꞌa vi can niquiben ri nubij ri nuchꞌabel yin, xa 
can niquiben chukaꞌ ri nibij rix. 21 Ri man utz ta niquiben iviqꞌuin, queriꞌ 
xtiquiben, roma man quetaman ta ruvech ri Dios n ri takayon-pe vichin, y 
romariꞌ yixquetzelaj, roma viqꞌuin yin icukuban-vi icꞌuꞌx.

22 Y vi man ta xipe yin chuvech re ruvachꞌulef chukꞌalajirisaxic ri nuchꞌabel, 
man ta xinquetzelaj y man ta nikꞌalajin chi e aj-maquiꞌ. o Jacꞌa re vacami, roma yin 
can xipe yan chuvech re ruvachꞌulef, romariꞌ rijeꞌ can man xquetiquir ta xtiquibij 
chi man jun quimac. p 23 Ri can yeꞌetzelan vichin yin, can man xe ta cꞌa yin ri 
yinquetzelaj, xa can nikꞌalajin cꞌa chi que chukaꞌ riꞌ niquiben chire ri Nataꞌ. 24 Yin 
nubanalon q nimaꞌk tak samaj ri man jun banayon chiquivech. Y rijeꞌ xquitzꞌet 
re samaj reꞌ, pero man in quiniman ta. Xa yinquetzelaj y niquetzelaj chukaꞌ ri 
Nataꞌ. Y romariꞌ man jun xtibin chi man ta cꞌo rumac. 25 Ronojel cꞌa reꞌ, can najin 
chic rubanic, roma can queriꞌ ri tzꞌibatel can chupan ri ruchꞌabel ri Dios ri yoꞌon 
chique. Chupan ri ruchꞌabel ri Dios, can nubij cꞌa: Yinquetzelaj y xa man kꞌalaj ta 
achique roma, roma man jun numac. r Queriꞌ nubij chupan ri ruchꞌabel ri Dios.

26 Jacꞌa tok yin xquitzolin chic chilaꞌ riqꞌuin ri Nataꞌ, xtintek cꞌa pe 
ri xtitoꞌon ivichin, y rijaꞌ can xquirukꞌalajirisaj-vi cꞌa. Y ri Jun riꞌ jacꞌa 
ri Lokꞌolej Espíritu, s ri nitijon ivichin chire ri kitzij. Y rijaꞌ riqꞌuin cꞌa ri 
Nataꞌ nipe-vi. 27 Y rix can xquinikꞌalajirisaj t cꞌa chukaꞌ; roma can ja ri pa 
rutiquiribel pe u ri ixcꞌo-pe viqꞌuin.

16  1 Y ronojel cꞌa reꞌ, can xinbij cꞌa chive, richin chi rix nivetamaj yan 
can y man ta jun nibanon chive chi yixtzak. 2 Xquixokotex cꞌa pe 

ri chiriꞌ pa tak jay ri can nitzijox-vi ri ruchꞌabel ri Dios. Y can xtapon-vi 
cꞌa chukaꞌ ri kꞌij tok ri vinek xtiquichꞌob chi rusamaj ri Dios niquiben rijeꞌ 
tok yixquicamisaj. v 3 Que cꞌa reꞌ ri xquequibanalaꞌ ri vinek, roma can man 
quetaman ta ruvech ri Nataꞌ w y man quetaman ta chukaꞌ nuvech yin. x 4 Can 
ronojel yan cꞌa reꞌ ninbij can chive, richin chi tok xtapon ri kꞌij man cꞌa xtibij 
ta chi yin man xinyaꞌ ta can rutzijol chive. Pa ruqꞌuexel chi que ta riꞌ xtichꞌob, 
xa can jariꞌ tok xtokaꞌ chiꞌicꞌuꞌx chi can kitzij ri rutzijol ri nuyoꞌon can chive.

Ri rusamaj ri Lokꞌolej Espíritu chuvech re ruvachꞌulef

Ronojel reꞌ can man xinyaꞌ ta cꞌa rutzijol chive ri pa rutiquiribel pe, roma can 
incꞌo-vi-pe iviqꞌuin. 5 Y re vacami, can jacꞌareꞌ yitzolin y riqꞌuin ri takayon-pe vichin. 
¿Achique cꞌa roma tok man jun chic chive rix nutijoxelaꞌ ri nicꞌutun ta pe chuve: Cꞌa 
acuchi cꞌa xcatapon-vi? 6 Pero pa ruqꞌuexel chi que ta riꞌ nicꞌutuj chuve, ri ivánima 
xa nojinek riqꞌuin bis, roma ri xinbij-ka chive. 7 Pero yin can jacꞌa ri kitzij ri ninbij 
chive: Jebel nuben chive, vi yibe yan; roma vi man ta yibe, man nokaꞌ ta ri Lokꞌolej 
Espíritu z ri notoꞌon ivichin. Jacꞌa vi yibe yan, can jacꞌariꞌ nintek-pe. 8 Y tok xtokaꞌ cꞌa 
ri Lokꞌolej Espíritu, can xtukꞌalajirisaj cꞌa chiquivech ri vinek ri cꞌa quicukuban na 
quicꞌuꞌx riqꞌuin re ruvachꞌulef chi can e aj-maquiꞌ vi, a chi can cꞌo jun chojmilej bey 
richin cꞌaslen, y chi ri Dios can xtukꞌet-vi tzij pa quiviꞌ ri vinek. 9 Rijaꞌ xtukꞌalajirisaj 
cꞌa chiquivech ri vinek chi e aj-maquiꞌ, roma man yinquinimaj ta yin. b 10 Can 

xtukꞌalajirisaj cꞌa chukaꞌ chiquivech ri vinek, ri chojmilej bey richin ri cꞌaslen, roma 
yin riqꞌuin ri Nataꞌ yinapon-vi. Y jacꞌariꞌ tok rix man xquinitzꞌet ta chic. 11 Y chukaꞌ 
rijaꞌ can xtukꞌalajirisaj chi ri Dios can xtukꞌet-vi tzij pa quiviꞌ ri vinek, roma vacami 
can cꞌo chic chi nikꞌat tzij pa ruviꞌ ri itzel-vinek c ri chapayon richin re ruvachꞌulef.

12 Can cꞌa qꞌuiy cꞌa ri man ninbij ta chic can chive, roma can cꞌayef richin 
yekꞌax yan ta chivech y can cꞌayef chukaꞌ ri quicꞌuaxic. 13 Jacꞌa tok xtipe ri Lokꞌolej 
Espíritu, d can xquixrutijoj e y xquixruyukej chupan ri kitzij. Rijaꞌ can man pa ruyonil 
ta cꞌa xtisamej; roma ri chꞌabel cꞌa ri xtuyalaꞌ chive, f can jecꞌariꞌ ri e bin-pe chire 
chilaꞌ chicaj. Y romariꞌ tok rijaꞌ xquerukꞌalajirisaj yan cꞌa chivech ri xquebanatej 
ri chivech apo. g 14 Y rijaꞌ can xtuyaꞌ cꞌa nukꞌij-nucꞌojlen yin; roma ronojel cꞌa ri 
xtukꞌalajirisaj chivech, can chuvij cꞌa yin y ri nusamaj. 15 Can ronojel cꞌa ri cꞌo 
riqꞌuin ri Nataꞌ Dios, can vichin yin chukaꞌ, h y romariꞌ tok yin xinbij yan cꞌa chi 
ronojel ri xtukꞌalajirisaj ri Lokꞌolej Espíritu chivech, can chuvij cꞌa yin y ri nusamaj.

Nabey xa bis ri nipe, y cꞌariꞌ xtipe ri quicoten 
roma xtitzꞌet chic jun bey ri Jesús

16 Cꞌo cꞌa jubaꞌ tok man xquinitzꞌet ta chic. Pero cꞌa jubaꞌ cꞌa riꞌ, 
xquinitzꞌet chic jun bey, y cꞌariꞌ yin yitzolin chic cꞌa chilaꞌ riqꞌuin ri Nataꞌ 
Dios, xchaꞌ ri Jesús.

17 Y chꞌakaꞌ chique ri tijoxelaꞌ tok xcacꞌaxaj ri xubij ri Jesús, xquicꞌutulaꞌ 
cꞌa chiquivech. Rijeꞌ xquibij cꞌa: ¿Achique cꞌa ri xrajoꞌ xubij chike riqꞌuin 
ri chꞌabel ri xerubij? Roma xubij: Cꞌo cꞌa jubaꞌ tok man xquinitzꞌet ta chic. 
Pero cꞌa jubaꞌ cꞌa riꞌ, xquinitzꞌet chic jun bey, y cꞌariꞌ yin yitzolin chic cꞌa 
chilaꞌ riqꞌuin ri Nataꞌ Dios, xchaꞌ, xquibilaꞌ ri tijoxelaꞌ chiquivech. 18 Ri 
tijoxelaꞌ riꞌ cꞌa niquibilaꞌ cꞌa chiquivech: ¿Achique cꞌa nrajoꞌ nubij ri rutzij: 
Cꞌo cꞌa jubaꞌ? Xa man yekꞌax ta chikavech ri ruchꞌabel, yechaꞌ.

19 Y ri Jesús can chanin cꞌa xunabej chi ri rutijoxelaꞌ cꞌo ri nicajoꞌ 
niquicꞌutuj chire, romariꞌ rijaꞌ xubij: Rix nivajoꞌ nivetamaj achique cꞌa 
ri xinbij, chi cꞌo cꞌa jubaꞌ tok man xquinitzꞌet ta chic, pero cꞌa jubaꞌ riꞌ 
xquinitzꞌet chic jun bey. 20 Can kitzij cꞌa ninbij chive: Rix can xquixokꞌ y 
xquixbison roma ri xtincꞌulvachij yin. Jacꞌa ri vinek ri cꞌa quicukuban na 
quicꞌuꞌx riqꞌuin re ruvachꞌulef, xquequicot romariꞌ. Y man riqꞌuin cꞌa chi can 
cꞌo-vi bis ri pa tak ivánima, ri bis cꞌa riꞌ xtijalatej. Ri bis cꞌa riꞌ xa can xtoc 
quicoten. i 21 Ri bis cꞌa riꞌ junan riqꞌuin ri kꞌaxoꞌn ri nucꞌovisaj jun ixok tok 
napon rukꞌijul richin nralaj jun acꞌual. j Tok ri acꞌual alaxinek chic, ri teꞌej 
riꞌ man cꞌa nokaꞌ ta chic chucꞌuꞌx achique chi kꞌaxomal ri xucꞌovisaj, roma 
janíla niquicot ránima chi xalex chic jun acꞌual chuvech re ruvachꞌulef. 
22 Can que cꞌa riꞌ rix, vacami cꞌo bis ri pa tak ivánima, pero xa can yipe chic 

iviqꞌuin jun bey richin yixintzꞌet. Y jacꞌariꞌ tok xtitzolin chic pe ri quicoten k 
ri pa tak ivánima, y ri quicoten riꞌ can man jun cꞌa xtelesan iviqꞌuin. l

23 Y chupan ri kꞌij riꞌ, man chic cꞌa chuve ta yin xticꞌutuj-vi ri nurayij ri 
ivánima. Pero can kitzij ninbij chive, chi ronojel cꞌa ri xticꞌutuj chire ri 
Nataꞌ pa nubiꞌ yin, can xtuya-vi cꞌa pe chive. m 24 Cꞌa re vacami can man 
jun cꞌa ri icꞌutun ta chire ri Nataꞌ pa nubiꞌ yin. Can ticꞌutuj cꞌa, y xticꞌul. Y 
richin queriꞌ can tzꞌaket ta cꞌa ri quicoten ri pa tak ivánima. n

Ri Jesús más cꞌa kꞌalaj ri nubij
25 Can ronojel cꞌa ri nubin chic ka chive, can cꞌayef vi richin yekꞌax 

chivech, pero xtokaꞌ cꞌa ri kꞌij tok man chic que ta riꞌ rubanic xquichꞌon 
iviqꞌuin. Xa can kꞌalaj-kꞌalaj chic cꞌa ri rubixic xtinben chive chirij ri Nataꞌ 
Dios. 26 Y chupan cꞌa ri kꞌij riꞌ, can pa nubiꞌ cꞌa yin xticꞌutuj-vi chire ri Nataꞌ, 
y rijaꞌ can xtuyaꞌ cꞌa pe chive ri nicꞌutuj chire. Y xtuyaꞌ chive, man roma ta 
chi can ja yin ri yicꞌutun pan iqꞌuexel rix. Man que ta riꞌ. 27 Ri Nataꞌ nuyaꞌ 
chukaꞌ chive ri nicꞌutuj, roma yixrajoꞌ. Y rijaꞌ yixrajoꞌ, roma rix yinivajoꞌ yin o 
y ninimaj chi yin riqꞌuin rijaꞌ in petenek-vi. p 28 Can riqꞌuin vi cꞌa ri Nataꞌ Dios 
in petenek-vi, richin xinokaꞌ chuvech re ruvachꞌulef. Y re vacami, can riqꞌuin 
cꞌa chukaꞌ rijaꞌ yitzolin-vi, q y ninyaꞌ can re ruvachꞌulef, xchaꞌ ri Jesús.

29 Y ri rutijoxelaꞌ xquibij cꞌa chire: Can kitzij vi chi re vacami man chic 
cꞌayef ta richin yekꞌax chikavech ri nabij, xa can e kꞌalaj ri yeꞌabij. 30 Vacami 
nikꞌax chikavech chi rat can ronojel vi natzꞌet y ronojel vi chukaꞌ avetaman. 
Can man nicꞌatzin ta chi cꞌa nikacꞌutuj na chave richin navetamaj ri nikachꞌob. 
Y romariꞌ roj can nikanimaj-vi chi riqꞌuin ri Dios at petenek-vi, r xechaꞌ.

31 Y ri Jesús xubij cꞌa chique ri tijoxelaꞌ: ¿Can yininimaj na vi vacami? 
32 Roma can kitzij ninbij chive chi ri jun kꞌij riꞌ can nipe-vi, y can hora chic, 
chi can xtibanatej cꞌa chi rix xa xtitaluj-el-iviꞌ y xa xquiniyaꞌ can nuyon s yin. 
Pero man can ta nuyon chukaꞌ yicꞌojeꞌ can, roma ri Nataꞌ can cꞌo-vi viqꞌuin. t 
33 Y ronojel cꞌa reꞌ, can ninkꞌalajirisaj yan can chive, richin chi can cꞌo ta 
cꞌa ri uxlanen pa tak ivánima. Y ri uxlanen riꞌ xticꞌojeꞌ ri pa tak ivánima, vi 
icukuban icꞌuꞌx viqꞌuin. Y ninbij cꞌa chukaꞌ can chive, chi can xtivil-vi tijoj-
pokonal. u Pero roma yin xichꞌacon yan chirij ri itzel-vinek ri chapayon richin 
re ruvachꞌulef, reꞌ can nuben ta cꞌa chive chi nicꞌoje-el ivuchukꞌaꞌ.

Ri Jesús nuben orar coma ri can yetzekelben richin

17  1 Y tok ri Jesús rubin chic cꞌa ronojel reꞌ chique, rijaꞌ xtzuꞌun cꞌa 
chicaj richin nuben orar, y xubij cꞌa: Nataꞌ Dios, ri nu-hora can 

jacꞌareꞌ xokaꞌ. Vacami can tabanaꞌ cꞌa chuve yin ri Acꞌajol chi nikꞌalajin ri 

nukꞌij-nucꞌojlen; v richin queriꞌ, yin ri Acꞌajol can jacꞌa chukaꞌ xtinben aviqꞌuin 
rat, chi can xtikꞌalajin ri akꞌij-acꞌojlen. 2 Roma can ajachon-vi-pe uchukꞌaꞌ pa 
nukꞌaꞌ richin can yicꞌoje-vi pa quiviꞌ conojel vinek. Y ri uchukꞌaꞌ riꞌ nicꞌatzin 
cꞌa chi yin ninyaꞌ ri cꞌaslen man qꞌuisel ta chique conojel ri can e ayoꞌon chic 
chuve. 3 Y ri cꞌaslen ri man qꞌuisel ta, ja ri niquetamaj avech rat Nataꞌ Dios y 
chukaꞌ niquetamaj nuvech yin. Roma ja rat ri kitzij Dios y man jun chic Dios 
cꞌo, y yin ri Jesucristo ri xinatek-pe chuvech re ruvachꞌulef.

4 Riqꞌuin cꞌa ri samaj ri xinben vaveꞌ chuvech re ruvachꞌulef, xkꞌalajin 
cꞌa ri akꞌij-acꞌojlen. w Y xinqꞌuis yan cꞌa chukaꞌ rubanic ronojel ri samaj 
achilaben-pe chuve richin ninben. x 5 Vacami cꞌa, Nataꞌ Dios, can tayaꞌ 
chic cꞌa ri nukꞌij-nucꞌojlen ri xcꞌojeꞌ aviqꞌuin rat. y Can achiꞌel cꞌa ri nukꞌij-
nucꞌojlen ri xcꞌojeꞌ tok cꞌa man jani cꞌo ta re ruvachꞌulef, chiriꞌ.

6 Roma re achiꞌaꞌ re can e achaꞌon chic pe rat chiquicojol ri cꞌa quicukuban 
na quicꞌuꞌx riqꞌuin re ruvachꞌulef, chuve cꞌa yin xeꞌaya-vi re vacami, y yin 
can xinben cꞌa chi xkꞌalajin-vi ri abiꞌ chiquivech. z Re achiꞌaꞌ reꞌ, can e avichin 
rat, romariꞌ xeꞌayaꞌ cꞌa chuve yin. Y rijeꞌ can quibanon y quichajin cꞌa ri 
achꞌabel. 7 Re achiꞌaꞌ cꞌa chukaꞌ reꞌ can quetaman chic chi ronojel ri ayoꞌon-
pe chuve yin, can xkꞌax yan vi chiquivech chi ja rat ri at yoyon-pe chuve. 
8 Roma can ja ri chꞌabel ri ayoꞌon-pe chuve yin richin ninkꞌalajirisaj, can 
jacꞌariꞌ ri xinkꞌalajirisaj chiquivech re achiꞌaꞌ reꞌ. Y rijeꞌ can xquicꞌul na vi 
ri achꞌabel pa tak cánima, y can xquetamaj-vi cꞌa chi kitzij chi aviqꞌuin rat 
Nataꞌ Dios in petenek-vi. Can xquinimaj cꞌa chi ja rat ri at takayon-pe vichin.

9 Can nincꞌutuj cꞌa ri avutzil rat pa quiviꞌ rijeꞌ re vacami, y man ja ta 
ri pa quiviꞌ ri vinek ri cꞌa quicukuban na quicꞌuꞌx riqꞌuin re ruvachꞌulef. 
Can pa quiviꞌ cꞌa re achiꞌaꞌ re xeꞌayaꞌ chuve nincꞌutuj chi tayaꞌ ri avutzil, 
roma can e avichin chukaꞌ rat. 10 Y conojel cꞌa ri can e vichin yin, can e 
avichin chukaꞌ rat, y ri ecꞌo aviqꞌuin rat, can e vichin chukaꞌ yin. Y yin 
can xkꞌalajin yan cꞌa ri nukꞌij-nucꞌojlen, coma re achiꞌaꞌ re xeꞌayaꞌ chuve.

11 Lokꞌolej Nataꞌ Dios, can pan akꞌaꞌ cꞌa yenjech-vi can re achiꞌaꞌ re xeꞌayaꞌ 
chuve, richin queꞌachajij; richin queriꞌ, can junan ta cꞌa quivech y jun ta cꞌa 
niquiben. Can niquiben ta cꞌa achiꞌel kabanon roj. Roj, can jun kabanon. a 
Can queꞌachajij cꞌa, b roma rijeꞌ can cꞌa yecꞌojeꞌ na can chuvech re ruvachꞌulef, 
y yin man que ta riꞌ. Yin xa can yitzolin yan cꞌa el aviqꞌuin. 12 Y yin, can e 
nuchajin-vi-pe re achiꞌaꞌ re xeꞌayaꞌ chuve. Re kꞌij re incꞌo-pe quiqꞌuin chuvech 
re ruvachꞌulef, can xenchajij riqꞌuin ri avuchukꞌaꞌ rat. Y can man jun chic cꞌa ri 
xsach ta can chique, xa can xe ri jun. Xa can xe cꞌa ri itzel nubanalaꞌ y nucanoj 
rucamic. Can que cꞌa riꞌ ri tzꞌibatajinek can, chi cꞌo na jun ri nisach can.

13 Yin, can ja yan cꞌa reꞌ yitzolin aviqꞌuin, Nataꞌ Dios, pero riqꞌuin cꞌa re 
cꞌa yicꞌojeꞌ na el chuvech re ruvachꞌulef jubaꞌ chic, nincꞌutuj cꞌa ri avutzil 

SAN JUAN 17  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



297

 

c Jn. 15:11. d 1 Jn. 3:13. e 2 Ts. 3:3. f Jn. 20:21. g Hch. 2:41. h Ro. 12:5. i Jn. 
10:38. j 1 Ts. 4:17. 

pa quiviꞌ, roma ninvajoꞌ chi tzꞌaket ta ri quicoten ri nicꞌojeꞌ can pa tak 
cánima. Achiꞌel ri quicoten cꞌo viqꞌuin yin. c 14 Re achiꞌaꞌ re xeꞌayaꞌ chuve, 
can nuyoꞌon-vi cꞌa ri achꞌabel chique. Romariꞌ ri vinek ri cꞌa quicukuban 
na quicꞌuꞌx riqꞌuin re ruvachꞌulef, xequetzelaj; d roma re achiꞌaꞌ re xeꞌayaꞌ 
chuve man e richin ta chic re ruvachꞌulef. Can e achiꞌel chic cꞌa yin. Yin, 
man richin ta re ruvachꞌulef. 15 Man cꞌa nincꞌutuj ta chave Nataꞌ Dios chi 
queꞌavelesaj yan el chuvech re ruvachꞌulef richin yeꞌacol. Ri nincꞌutuj cꞌa 
chave, chi queꞌatoꞌ. Man tayaꞌ kꞌij chi ri itzel nichꞌacon chiquij. e 16 Re achiꞌaꞌ 
re xeꞌayaꞌ chuve, can man e richin ta cꞌa re ruvachꞌulef. Can e achiꞌel yin. 
Yin man in richin ta chukaꞌ re ruvachꞌulef. 17 Can queꞌachꞌaraꞌ cꞌa richin 
yecꞌojeꞌ chupan ri achꞌabel. Ri achꞌabel jariꞌ ri kitzij. 18 Y can achiꞌel rubanic 
ri xaben-pe chuve yin richin xinatek-pe chubanic ri asamaj chuvech re 
ruvachꞌulef, can que cꞌa chukaꞌ riꞌ ninben yin chique re achiꞌaꞌ re xeꞌayaꞌ 
chuve. Can e nutakon-vi cꞌa chubanic ri asamaj f chuvech re ruvachꞌulef. 
19 Coma rijeꞌ yin can ninchꞌer cꞌa chukaꞌ viꞌ richin ri samaj; richin que ta 
chukaꞌ riꞌ niquiben rijeꞌ. Can tiquichꞌara-quiꞌ y quecꞌojeꞌ chupan ri kitzij.

20 Nataꞌ Dios, yin man xe ta cꞌa pa quiviꞌ re achiꞌaꞌ re xeꞌayaꞌ chuve 
nincꞌutuj ri avutzil, xa can queriꞌ cꞌa chukaꞌ nincꞌutuj chave pa quiviꞌ 
conojel ri xqueniman cꞌa vichin; ri can xquinquinimaj g roma ri chꞌabel ri 
xtikꞌalajirisex chiquivech; 21 richin chi conojel can junan ta quivech. h Xa 
can jun ta cꞌa xtiquiben. Can ta xtiquiben achiꞌel ri kabanon roj, chi xa 
jun kabanon. Roma rat Nataꞌ Dios can atcꞌo viqꞌuin yin, y yin, can incꞌo 
chukaꞌ aviqꞌuin rat. i Queriꞌ ri ninvajoꞌ chi niquiben ta rijeꞌ kiqꞌuin roj. Can 
ta nikꞌalajin chiquivech ri vinek ri xa cꞌa quicukuban na quicꞌuꞌx riqꞌuin 
re ruvachꞌulef, chi yin, can ja rat ri xatakon-pe vichin, roma niquitzꞌet chi 
can junan quivech quibanon ri ecꞌo kiqꞌuin roj. 22 Yin can xinyaꞌ yan cꞌa 
chique ri ayoꞌon-pe rat chuve yin. Rijeꞌ can cꞌo chic cꞌa quikꞌij-quicꞌojlen 
chukaꞌ, achiꞌel ri abanon-pe chuve yin; richin queriꞌ xa jun ta cꞌa xtiquiben, 
achiꞌel kabanon roj. Xa jun kabanon. 23 Can xquicꞌoje-vi cꞌa quiqꞌuin rijeꞌ 
y rat viqꞌuin yin, richin queriꞌ rijeꞌ can jun ta cꞌa xtiquiben. Y coma rijeꞌ 
xtetamex ta cꞌa coma ri vinek ri cꞌa quicukuban na quicꞌuꞌx riqꞌuin re 
ruvachꞌulef, chi yin can ja rat Nataꞌ Dios ri xatakon-pe vichin. Y roma cꞌa 
chukaꞌ riꞌ xtetamex coma ri vinek chi can yeꞌavajo-vi, achiꞌel yinavajoꞌ yin.

24 Nataꞌ Dios, yin can ninvajoꞌ cꞌa chi conojel ri e ayoꞌon chuve xquebecꞌojeꞌ ta 
cꞌa viqꞌuin chilaꞌ chicaj; j richin chi niquitzꞌet ta cꞌa ri nukꞌij-nucꞌojlen ri ayoꞌon; 
roma xinavajoꞌ yan tok cꞌa man jani cꞌo ta re ruvachꞌulef, chiriꞌ. 25 Nataꞌ Dios, 
rat ri at choj riqꞌuin ronojel, man cꞌa etaman ta avech coma ri vinek ri xa cꞌa 
quicukuban na quicꞌuꞌx riqꞌuin re ruvachꞌulef. Pero yin, can vetaman-vi avech, y 
re achiꞌaꞌ re xeꞌayaꞌ chuve, can xquetamaj cꞌa chukaꞌ chi ja rat ri xatakon-pe vichin. 

26 Can nukꞌalajirisan-vi cꞌa ri abiꞌ rat chiquivech, y can cꞌa xtinkꞌalajirisaj na cꞌa 
más; richin queriꞌ ri ajovabel ri achok iqꞌuin in avajovan-vi yin, can ja ta cꞌa chukaꞌ 
riꞌ xticꞌojeꞌ quiqꞌuin rijeꞌ. k Y xquicꞌojeꞌ ta cꞌa chukaꞌ yin quiqꞌuin rijeꞌ.

Ri akꞌaꞌ tok xchap ri Jesús

18  1 Y tok ri Jesús rubin chic cꞌa ronojel reꞌ, rijaꞌ e rachibilan ri rutijoxelaꞌ l 
xeꞌel-pe. Cꞌariꞌ xebe cꞌa jucꞌan ruchiꞌ ri raken-jul rubiniꞌan Cedrón, pa jun 

ulef; y chiriꞌ cꞌa xoc-apo ri Jesús e rachibilan ri rutijoxelaꞌ. 2 Ri Judas ri nijachon 
richin ri Jesús, can retaman cꞌa chukaꞌ ri ulef ri acuchi xeꞌapon-vi ri Jesús y ri 
rutijoxelaꞌ, roma ri Jesús qꞌuiy bey e rucꞌuan ri rutijoxelaꞌ chiriꞌ. 3 Romariꞌ ri Judas 
chupan cꞌa ri lugar riꞌ xerucꞌuaj m ri jusol soldados y ri jusol chajinelaꞌ ri xequiya-el 
ri principal-iꞌ tak sacerdotes y ri achiꞌaꞌ fariseos. Ri soldados y ri chajinelaꞌ can 
quicꞌualon cꞌa kꞌakꞌ richin sakil y chukaꞌ quicꞌualon ronojel camisabel ri yecꞌatzin 
richin oyoval. 4 Y ri Jesús can retaman cꞌa achique ri petenek chirij y achique ri 
xtucꞌulvachij. Romariꞌ tok can xbe cꞌa chiquicꞌulic ri e petenek chapoy richin y 
xucꞌutuj cꞌa chique: ¿Achique cꞌa ri nicanoj? xchaꞌ chique.

5 Rijeꞌ xquibij cꞌa: Roj ja ri Jesús aj-Nazaret ri nikacanoj, xechaꞌ.
Y ri Jesús jacꞌariꞌ tok xubij chique: Ja yin riꞌ, xchaꞌ.
Y ri Judas ri nijachon-el richin ri Jesús, can cꞌo cꞌa chukaꞌ apo quiqꞌuin 

ri vinek riꞌ. 6 Y jacꞌa tok ri Jesús xubij chique: Ja yin riꞌ; jariꞌ cꞌa tok ri 
vinek riꞌ xetzolin chiquij, y quejakꞌekꞌ xetzak pan ulef. 7 Jacꞌariꞌ tok ri 
Jesús xucꞌutuj chic chique jun bey: ¿Achique cꞌa ri nicanoj? xchaꞌ.

Y ri vinek riꞌ xquibij chic cꞌa: Roj ja ri Jesús aj-Nazaret nikacanoj, xechaꞌ.
8 Y ri Jesús xubij cꞌa chique: Can xivacꞌaxaj yan cꞌa chi xinbij chive chi 

ja yin riꞌ. Y vi can jacꞌa yin ri yinicanoj, tiyaꞌ cꞌa kꞌij chique re caꞌi-oxiꞌ re 
e vachibilan chi quebe na, xchaꞌ.

9 Ri Jesús que cꞌa riꞌ ri xubij, richin queriꞌ nibanatej na cꞌa achiꞌel ri 
rubin. Rijaꞌ can rubin-vi cꞌa: Nataꞌ Dios, chique cꞌa ri achiꞌaꞌ ri xeꞌayaꞌ 
chuve, can man jun chic cꞌa ri xsach ta can chique. n

10 Pero ri Simón Pedro rucꞌuan cꞌa rumachet; y jariꞌ ri xrelesaj richin 
chi xuyaꞌ chire ri jun rusamajel ri nimalej sacerdote. Ri Simón Pedro can 
xuchoy-vi cꞌa jun ruxiquin o ri achin rubiniꞌan Malco. Ri ruxiquin ri xuchoy 
ja ri cꞌo pa rajquikꞌaꞌ. 11 Pero ri Jesús xubij chire ri Simón Pedro: Tayaca-ka 
la amachet; ¿rat nachꞌob chi riqꞌuin la xaben, yin can yicolotej chuvech ri 
tijoj-pokonal ri rubin-pe ri Nataꞌ chi can cꞌo chi nincꞌovisaj? xucheꞌex.

Ri Jesús xchap cꞌa el y xucꞌuex chuvech ri Anás
12 Y jacꞌariꞌ tok xepe ri jusol soldados y ri ucꞌuey quichin, y ri jusol chajinelaꞌ 

ri e quiyoꞌon-pe ri achiꞌaꞌ ri can cꞌo-vi quikꞌij chiquicojol ri israelitas, xquichop 

cꞌa el ri Jesús y xquixim-el. 13 Nabey cꞌa xquicꞌuaj-el ri Jesús cꞌa chuvech ri jun 
achin rubiniꞌan Anás, roma re Anás reꞌ rujinan cꞌa ri Caifás. Y ri tiempo riꞌ jacꞌa 
ri Caifás ri nimalej sacerdote. 14 Y can jacꞌa ri Caifás biyon chique ri achiꞌaꞌ ri can 
cꞌo-vi quikꞌij chiquicojol ri israelitas, chi más utz chi xaxe jun ri niquen (nicom) pa 
quiqꞌuexel conojel vinek y mani chi conojel yequen (yecom) xaxe roma ri jun riꞌ. p

Tok ri Pedro xubij chi man rutijoxel ta ri Jesús
15 Ri Simón Pedro q rachibilan jun chic tijoxel, can e tzeketel cꞌa el chiquij ri e 

chapayon-el richin ri Jesús, roma ja ri Jesús ri quitzekelben-el e benek. Ri jun 
chic tijoxel can etaman cꞌa ruvech roma ri nimalej sacerdote, romariꞌ choj xoc-apo 
chuva-rachoch ri nimalej sacerdote. 16 Jacꞌa ri Pedro xa man xoc ta oc. Rijaꞌ xcꞌojeꞌ 
can ri chiriꞌ pa puerta. Y ri tijoxel ri etaman cꞌa ruvech roma ri nimalej sacerdote, 
xbeꞌel chic cꞌa pe y xchꞌon cꞌa riqꞌuin ri ixok ri chajinel ri chiriꞌ pa puerta, y xrucusaj 
cꞌa apo ri Pedro. 17 Y can jacꞌariꞌ tok ri ixok ri chajinel ri chiriꞌ pa puerta xubij chire 
ri Pedro: ¿Man cami at tijoxel ta chukaꞌ rat richin re achin chapon-pe? xchaꞌ.

Pero rijaꞌ xubij: Yin man in tijoxel ta richin re achin reꞌ, xchaꞌ.
18 Jacꞌa ri samajelaꞌ chupan ri jay riꞌ y ri chajinelaꞌ ri xebechapon-pe ri Jesús, 

roma ri tef najin, quibanon cꞌa jun kꞌakꞌ y e paꞌel-apo chuvech richin niquimekꞌ-
quiꞌ. Y chukaꞌ ri Pedro paꞌel cꞌa apo quiqꞌuin, rumekꞌon-apo-riꞌ chuchiꞌ ri kꞌakꞌ. r

Ri Anás cꞌo ri nucꞌutuj chire ri Jesús
19 Y ri Anás ri jun nimalej sacerdote ri rujachon chic can ri rusamaj, tok 

xbepabex cꞌa ri Jesús chuvech, cꞌo cꞌa ri xucꞌutulaꞌ chire. Rijaꞌ xucꞌutulaꞌ cꞌa chire 
ri Jesús ri quibanic ri can yeꞌojkan richin y chukaꞌ xucꞌutuj chire chirij ri rubanic 
ri tijonic ri nuyaꞌ chique ri vinek. 20 Xpe ri Jesús xubij cꞌa: Man vetaman ta 
achique roma tok man avacꞌaxan ta, roma yin can pa sakil in chꞌovinek-vi chique 
conojel vinek. In chꞌovinek chiquivech ri pa rachoch ri Dios s y ri pa tak jay ri 
niquimol-vi-quiꞌ conojel ri kavinak israelitas richin nicacꞌaxaj ri ruchꞌabel ri Dios. t 
Can pa sakil vi cꞌa in chꞌovinek-vi chique. 21 ¿Achique cꞌa roma tok rat xa chuve 
yin ri nacꞌutuj-vi? Tacꞌutuj chique ri e acꞌaxayon vichin. Tacꞌutuj chique achique 
ri e nubin. Y tatzꞌetaꞌ na peꞌ, rijeꞌ jebel quetaman achique ri nubin yin chique.

22 Y jacꞌa tok ri Jesús rubin chic ka reꞌ, jun chique ri chajinelaꞌ ri can cꞌo-apo 
ri chiriꞌ chunakaj ri Jesús xuyaꞌ jun kꞌaꞌ chire. u Y ri chajinel cꞌa chukaꞌ xubij 
chire ri Jesús: ¿Achique roma quereꞌ xachꞌon-apo chire la nimalej sacerdote?

23 Pero ri Jesús xubij cꞌa chire ri chajinel riꞌ: Vi cꞌo cꞌa chꞌabel ri man ja ta rubixic 
xinben-apo chire, takꞌalajirisaj achique ri man pa rubeyal ta ri xinbij-apo. Y vi 
ronojel ri xinbij-apo, utz, ¿achique cꞌa roma tok xayaꞌ jun kꞌaꞌ chuve? xchaꞌ ri Jesús.

24 Cꞌariꞌ ri Anás xutek cꞌa apo ri Jesús chuvech ri Caifás ri nimalej 
sacerdote chupan ri tiempo riꞌ. Y ri Jesús ximil cꞌa tok xucꞌuex-el.

Ri Pedro nubij chic jun bey chi man rutijoxel ta ri Jesús
25 Jacꞌa ri Pedro paꞌel-apo chuchiꞌ ri kꞌakꞌ v rumekꞌon-riꞌ. Y ecꞌo cꞌa ri 

xecꞌutun chire: ¿Man at rutijoxel ta cꞌa re jun achin re chapon? xechaꞌ chire.
Y ri Pedro xrevaj. Rijaꞌ xa xubij: Yin man in tijoxel ta richin re jun 

achin reꞌ, xchaꞌ.
26 Y jun cꞌa chique ri rusamajelaꞌ ri nimalej sacerdote, rachꞌalal jubaꞌ 

ri achin ri xelesex ruxiquin roma ri Pedro, w xucꞌutuj cꞌa chire ri Pedro 
y xubij: ¿Man ja ta cꞌa rat ri xatintzꞌet chi atcꞌo riqꞌuin ri Jesús ri chiriꞌ 
acuchi xbekachapa-pe? xchaꞌ chire.

27 Jacꞌa ri Pedro xrevaj chic jun bey chi rijaꞌ tijoxel richin ri Jesús. Y 
can jacꞌariꞌ tok xbesiqꞌuin-pe ri mamaꞌ. x

Tok ri Jesús xucꞌuex chuvech ri Pilato
28 Y ri chiriꞌ pa rachoch ri Caifás, chiriꞌ cꞌa cꞌo-vi ri Jesús richin nikꞌat 

tzij pa ruviꞌ. Rijaꞌ can paban cꞌa apo chuvech ri Caifás. Y chiriꞌ cꞌa xel-vi-
el richin chi nejach pa rukꞌaꞌ ri kꞌatoy-tzij rubiniꞌan Pilato, y ri cꞌo chiriꞌ 
pa ru-palacio. Y nimakꞌaꞌ cꞌa tok xbanatej riꞌ. Ri e ucꞌuayon-apo richin 
ri Jesús man cꞌa xeꞌoc ta apo ri pa palacio, roma chique rijeꞌ xa xajan. z 
Y chukaꞌ richin queriꞌ rijeꞌ yetiquir cꞌa niquitej ri achique ri nitij chupan 
ri quinimakꞌij rubiniꞌan pascua. a 29 Y ri Pilato, ri kꞌatoy-tzij xbeꞌel cꞌa pe 
y xucꞌutuj cꞌa chique ri e ucꞌuayon-apo richin ri Jesús: ¿Achique cꞌa chi 
sujunic icꞌamon-pe chirij re jun achin re xoꞌijachaꞌ pa nukꞌaꞌ? xchaꞌ chique.

30 Y ri vinek ri e ucꞌuayon-apo richin ri Jesús chuvech ri kꞌatoy-tzij, 
xquibij chire: Vi ta re achin reꞌ man ta banoy-chꞌaꞌoj, man ta xokapabaꞌ 
chavech richin nakꞌet tzij pa ruviꞌ, xechaꞌ chire.

31 Jariꞌ tok ri Pilato, ri kꞌatoy-tzij xubij chique: Ticꞌuaj chic cꞌa el rix re 
achin reꞌ y tikꞌataꞌ tzij pa ruviꞌ can achiꞌel ri nubij ri i-ley, xchaꞌ rijaꞌ.

Pero ri achiꞌaꞌ ri can cꞌo-vi quikꞌij chiquicojol ri israelitas, xquibij 
chire: Roj man jun kꞌatbel-tzij pa kakꞌaꞌ richin nikabij chi ticamisex jun 
vinek aj-chꞌaꞌoj chuvech cruz, xechaꞌ.

32 Y can jacꞌareꞌ nibanatej ri rubin chic ri Jesús, chi achique rubanic chi camic b 
ri xtucꞌulvachij-el. 33 Y ri Pilato, ri kꞌatoy-tzij xoc chic cꞌa apo ri pa ru-palacio. Y 
xroyoj cꞌa ri Jesús y cꞌariꞌ xucꞌutuj chire: ¿Ja rat ri qui-Rey ri israelitas? xchaꞌ rijaꞌ.

34 Pero ri Jesús xubij chire ri Pilato: ¿Re xacꞌutuj chuve, can aviqꞌuin cami rat 
petenek-vi re naꞌoj reꞌ, o xa chꞌakaꞌ chic vinek ri e biyon-pe chave? xchaꞌ.

35 Jacꞌariꞌ tok ri Pilato xubij chire ri Jesús: Yin can man jun cꞌa utz ni 
itzel ri nuqꞌuen-pe chuve, roma man in israelita ta. Ri xejachon avichin 

pa nukꞌaꞌ je ri avinak y ri principal-iꞌ tak sacerdotes. ¿Achique cꞌa ri 
quitzꞌeton chavij, richin niquibij chi at Rey?

36 Y ri Jesús xubij cꞌa chire ri Pilato: Yin man in rey ta cꞌa richin re ruvachꞌulef. 
Roma vi ta yin in rey richin re ruvachꞌulef, conojel ta ri e samajelaꞌ viqꞌuin, yeꞌajin 
ta chic chi oyoval, richin man yijach-el pa quikꞌaꞌ ri achiꞌaꞌ ri can cꞌo-vi quikꞌij 
chiquicojol ri nuvinak israelitas. Yin can man in rey ta cꞌa richin re ruvachꞌulef. c

37 Pero ri Pilato xubij cꞌa chire ri Jesús: ¿Can at Rey vi cꞌa rat? xchaꞌ.
Y ri Jesús jacꞌariꞌ tok xubij chire: Jaꞌ, queriꞌ. Yin can in Rey vi achiꞌel ri 

xabij. d Can richin vi cꞌa riꞌ tok xinalex chuvech re ruvachꞌulef y richin chi 
ninkꞌalajirisaj ri kitzij chiquivech ri vinek. Y conojel cꞌa ri yeniman y e 
richin chic ri kitzij, can niquiben-vi cꞌa ri ninbij yin chique, xchaꞌ.

38 Y ri Pilato xucꞌutuj cꞌa chire ri Jesús: ¿Achique cꞌa riꞌ ri kitzij?

Tok xbix chi ri Jesús can tikaꞌ cꞌa ri camic pa ruviꞌ

Y tok rubin chic cꞌa can queriꞌ chire ri Jesús, rijaꞌ xa xel chic cꞌa el ri 
chiriꞌ pa palacio richin xbechꞌon chiquivech ri vinek israelitas y xubij 
chique: Yin man jun chꞌaꞌoj ninvil chi rubanon ta re jun achin reꞌ. e 39 Pero 
ronojel junaꞌ chupan re kꞌij richin re pascua rix nicꞌutuj chi yin nincol-
el f jun chique ri ivinak ri ecꞌo pa cárcel. ¿Re vacami, rix nivajoꞌ chi yin 
nincol-el re achin Rey ivichin rix israelitas? xchaꞌ chique.

40 Jacꞌa ri vinek riꞌ, can riqꞌuin cꞌa chukaꞌ ronojel cuchukꞌaꞌ xechꞌon-apo chire 
ri Pilato y xquibij cꞌa: Ja ri Barrabás tacolo-el y man ja ta re achin reꞌ, xechaꞌ.

Y ri achin rubiniꞌan Barrabás xa jun cꞌa achin elekꞌon.

19  1 Y roma cꞌa riꞌ ri Pilato, ri kꞌatoy-tzij, xuyaꞌ ri Jesús pa 
chꞌayquil. g 2 Jacꞌa ri soldados xquipachꞌuj jun kꞌayis ri janíla 

ruqꞌuixal. Can achiꞌel jun corona xquiben chire, y cꞌariꞌ xquiyaꞌ pa 
rujolon (ruviꞌ) ri Jesús. Cꞌariꞌ xquiyaꞌ chukaꞌ jun tziek morado chirij ri 
Jesús, can achiꞌel vi ri yequicusalaꞌ ri reyes. h 3 Y cꞌariꞌ ri soldados riꞌ 
niquibilaꞌ cꞌa apo chuvech ri Jesús: ¡Caquicot cꞌa janíla, rat ri qui-Rey ri 
israelitas! yechaꞌ.

Y can niquiyalaꞌ cꞌa chukaꞌ kꞌaꞌ chire.
4 Jacꞌariꞌ tok ri Pilato xel chic pe jun bey ri pa ru-palacio richin 

xochꞌon chiquivech ri vinek, y rijaꞌ xubij cꞌa chique: Titzuꞌ, jacꞌa achin reꞌ 
ninvelesaj-pe chivech, richin tivetamaj chi rijaꞌ xa man jun chꞌaꞌoj i ninvil 
chirij, xchaꞌ.

5 Y tok ri Jesús xbeꞌel cꞌa pe, can cꞌa rucusan na cꞌa ri achiꞌel corona ri 
banon riqꞌuin ri jun kꞌayis janíla ruqꞌuixal, y ri tziek ri morado nitzuꞌun. 
Y jariꞌ tok ri Pilato xubij cꞌa: Jacꞌareꞌ ri achin, xchaꞌ.

6 Can xe cꞌa xquitzꞌet ri Jesús, ri principal-iꞌ tak sacerdotes y ri e 
quichajinelaꞌ, can riqꞌuin cꞌa ronojel cuchukꞌaꞌ xechꞌon y xquibij: ¡Tatakaꞌ 
rucamisaxic chuvech cruz! ¡Tatakaꞌ rucamisaxic chuvech cruz! xechaꞌ.

Y jariꞌ tok ri Pilato xubij chique: Yin man jun chꞌaꞌoj ninvil chirij, richin 
queriꞌ nintek ta rucamisaxic chuvech cruz. Y vi rix nichꞌob chi cꞌo kꞌatbel-tzij 
pan ikꞌaꞌ richin nitek rucamisaxic chuvech cruz, toꞌicꞌamaꞌ cꞌa el, xchaꞌ rijaꞌ.

7 Pero ri achiꞌaꞌ ri can cꞌo-vi quikꞌij chiquicojol ri israelitas, xquibij 
cꞌa apo chire ri kꞌatoy-tzij: Rijaꞌ nubij chi Rucꞌajol ri Dios, j y romariꞌ cꞌo 
chi nikaꞌ ri camic pa ruviꞌ, roma can queriꞌ nubij ri ka-ley, xechaꞌ.

8 Ri Pilato can cꞌo-vi chic xibinriꞌil riqꞌuin, y tok xracꞌaxaj ri xquibij 
ri vinek, chi ri Jesús nubij chi Rucꞌajol ri Dios, xpe cꞌa más xibinriꞌil 
chire. 9 Cꞌariꞌ rijaꞌ xoc chic cꞌa apo ri pa ru-palacio y xucꞌutuj chire ri 
Jesús: ¿Acuchi cꞌa cape-vi rat? xchaꞌ chire.

Y ri Jesús man jun cꞌa chꞌabel xubij chire. k
10 Jariꞌ tok ri Pilato xubij chire ri Jesús: ¿Achique cꞌa roma tok 

man jun tzij nabij-pe chuve? Yin, can cꞌo cꞌa ri xincꞌutuj chave. ¿Man 
avetaman ta cꞌa chi yin cꞌo kꞌatbel-tzij pa nukꞌaꞌ richin yacamisex 
chuvech cruz y richin yatincol chuvech chukaꞌ? xchaꞌ.

11 Y ri Jesús xubij: Man jun ta akꞌatbel-tzij pa nuviꞌ, vi ta man roma 
ri Dios l ri cꞌo chilaꞌ chicaj. Roma cꞌa can ja rijaꞌ yoyon-pe kꞌatbel-tzij 
pan akꞌaꞌ, romariꞌ cꞌo akꞌaꞌ chuve. Y vi xquinatek pa camic, can cꞌo cꞌa 
amac, pero ri más nim rumac ja ri xijachon pan akꞌaꞌ, xchaꞌ ri Jesús.

12 Can jacꞌariꞌ tok ri Pilato, ri kꞌatoy-tzij xutej rukꞌij richin nucol ta el. 
Pero ri vinek israelitas xechꞌon cꞌa riqꞌuin ronojel cuchukꞌaꞌ, y xquibij cꞌa: 
Vi xtacol-el, man cꞌa junan ta chic avech riqꞌuin ri César. Roma xabachique 
cꞌa ri nibin chi rijaꞌ jun rey, m can nretzelaj cꞌa ri César riꞌ, xechaꞌ.

13 Tok ri Pilato xracꞌaxaj cꞌa ri tzij ri xquibij ri vinek chire, xuxibij-riꞌ. Y cꞌariꞌ 
rijaꞌ xubij chi telesex-pe ri Jesús. Y ri Pilato xbetzꞌuye-pe ri acuchi can tukꞌet-vi 
tzij; ri jay ri nibix Enlosado chire, y ri pa kachꞌabel roj israelitas nibix Gabata 
chire. 14 Ri kꞌij riꞌ, jariꞌ tok nitiquir cꞌa ri jun kanimakꞌij roj israelitas, jun 
nimakꞌij rubiniꞌan pascua, y romariꞌ tok conojel vinek niquibanalaꞌ chic rutzil 
ronojel ri xticꞌatzin chique. Y pa nicꞌaj-kꞌij laꞌek chire ri kꞌij riꞌ tok ri Pilato 
xubij chique ri vinek ri e apovinek chiriꞌ: Jacꞌa i-Rey reꞌ, xchaꞌ chique.

15 Pero ri vinek ri quimolon-apo-quiꞌ, riqꞌuin cꞌa cuchukꞌaꞌ xechꞌon-apo 
y xquibij: ¡Ticamisex! ¡Ticamisex! ¡Ticamisex chuvech cruz! xecha-apo.

Y ri Pilato xubij cꞌa chique: ¿Ja ri i-Rey n ri nivajoꞌ chi nintek 
rucamisaxic chuvech cruz?

Pero ri achiꞌaꞌ principal-iꞌ tak sacerdotes xa xquibij cꞌa apo: Xaxe ri 
César ri ka-rey roj, xechaꞌ.

16 Y jariꞌ tok ri Pilato can xuben cꞌa ri niquicꞌutuj ri vinek chire. 
Xujech cꞌa el ri Jesús pa quikꞌaꞌ ri xquecamisan richin chuvech cruz; o y 
rijeꞌ xquicꞌuaj-el. p

Tok ri Jesús xbajix chuvech cruz
17 Y ri Jesús can rucꞌuan cꞌa el ri ru-cruz. q Rijaꞌ ruchapon cꞌa el bey, roma can 

jacꞌariꞌ ucꞌuan-el richin necamisex chuvech cruz, pa ruviꞌ ri jun juyuꞌ rubiniꞌan 
Calavera. Ri vinek israelitas Gólgota yechaꞌ chire ri juyuꞌ riꞌ. 18 Tok xeꞌapon cꞌa 
el chiriꞌ pa ruviꞌ ri juyuꞌ, xquibajij cꞌa ri Jesús chuva ri cruz. Y chupan cꞌa ri hora 
riꞌ, can que cꞌa chukaꞌ riꞌ xban chique e caꞌiꞌ chic achiꞌaꞌ. Y pa quinicꞌajal ri e caꞌiꞌ 
achiꞌaꞌ ri e bajin chuva ri qui-cruz, chiriꞌ cꞌa xcꞌoje-vi ri cruz ri acuchi bajin-vi ri 
Jesús. r 19 Y ri Pilato ri kꞌatoy-tzij, can cꞌo cꞌa jun tzij ri xutzꞌibaj-el chuvech jun 
tzꞌalen y jacꞌariꞌ ri xcꞌojeꞌ pa ruviꞌ ri ru-cruz ri Jesús. Ri tzij cꞌa ri cꞌo-el chuvech 
ri tzꞌalen nubij cꞌa: Jesús aj-Nazaret, qui-Rey ri israelitas, s nichaꞌ. 20 Ri tzij riꞌ, can 
conojel cꞌa ri vinek yetzꞌeton can, roma ri lugar ri xbajix-vi ri Jesús chuva ri cruz, 
xa can nakaj cꞌa cꞌo-vi chire ri tinamit Jerusalem. Y ri tzij riꞌ, can pan oxiꞌ cꞌa 
chꞌabel ri tzꞌiban-vi-el. Can tzꞌiban cꞌa ri pa kachꞌabel roj israelitas, pa quichꞌabel 
ri aj-Grecia y pa quichꞌabel chukaꞌ ri vinek aj-Roma. 21 Jacꞌa ri principal-iꞌ tak 
sacerdotes chiquicojol ri israelitas xbequichꞌojij chire ri Pilato: Man ta xatzꞌibaj ri 
tzij nubij: Qui-Rey ri israelitas; roma xa man que ta riꞌ. Xa ja rijaꞌ ri xbin. Romariꞌ 
tajalaꞌ cꞌa rubaniquil y tatzꞌibaj: Ja yin yibin chi in qui-Rey ri israelitas, xechaꞌ.

22 Pero ri Pilato xubij cꞌa chique ri principal-iꞌ tak sacerdotes riꞌ: Ri xintzꞌibaj yan, 
can tzꞌibatel chic cꞌa riꞌ. Man nicꞌatzin ta cꞌa chi ninjel rubixiquil, xchaꞌ chique.

23 Jecꞌa ri soldados xebajin richin ri Jesús chuva ri cruz. Y tok re soldados 
reꞌ e cꞌachojinek chic can chire riꞌ, xebequicꞌamaꞌ cꞌa pe ri rutziak ri Jesús; t 
tziek ri e quelesan can chirij. Re tziek cꞌa reꞌ xquijech chiquivech rijeꞌ. Cajiꞌ 
cꞌa xquiben chire, roma e cajiꞌ rijeꞌ. Xa jacꞌa ri jun tziek ri nibix túnica chire, 
manek rutꞌisbal (rutzꞌisbal). Can pa ruquemic ri xa jun rubanic. 24 Romariꞌ 
tok rijeꞌ xquibilaꞌ cꞌa chiquivech: Man tikaretz re jun tziek reꞌ. Xa tikayaꞌ 
pan etzꞌanen, richin queriꞌ xa jun ri nucꞌuan-el, xechaꞌ rijeꞌ.

Ri xbanatej cꞌa riqꞌuin ri rutziak ri Jesús, can tzꞌibatel-vi can chupan 
ruchꞌabel ri Dios. Roma chupan cꞌa ri ruchꞌabel ri Dios, nubij cꞌa: 
Xequijachalaꞌ ri nutziak chiquivech y chukaꞌ xquiyaꞌ pan etzꞌanen. u Y can 
que vi riꞌ xquiben ri soldados. Can xbanatej na vi achiꞌel ri tzꞌibatel can.

25 Ri chiriꞌ chuxeꞌ apo ri cruz ri bajin-vi ri Jesús cꞌo cꞌa apo ri María ri 
ruteꞌ y jun chukaꞌ ruchꞌititeꞌ. Ri María ri rixjayil ri achin rubiniꞌan Cleofas 
y ri María Magdalena ecꞌo chukaꞌ apo. v 26 Y tok ri Jesús xutzꞌet cꞌa pe ri 
ruteꞌ y ri rutijoxel ri janíla nrajoꞌ, w xubij cꞌa chire ri ruteꞌ: Ja aval laꞌ, xchaꞌ.

27 Cꞌariꞌ xubij cꞌa chukaꞌ chire ri rutijoxel: Ja ateꞌ laꞌ, xchaꞌ chire.
Y ri tijoxel can xunimaj-vi, roma can jacꞌariꞌ tok xuqꞌuen ri María pa 

rachoch.

Ri rucamic ri Jesús
28 Y roma ri Jesús can retaman chic cꞌa chi ronojel xcꞌachoj yan y can 

cꞌo na chi nibanatej ronojel ri tzꞌibatel can chupan ri ruchꞌabel ri Dios, x 
roma cꞌa riꞌ xubij: Nichakiꞌj nuchiꞌ, xchaꞌ.

29 Y ri chiriꞌ, can cꞌo-apo jun cꞌojlibel ri cꞌo-el jun chꞌamilej ruyaꞌal-uva 
chupan. Can nojinek cꞌa ri cꞌojlibel. Y ri soldados chupan riꞌ xquimuba-el jun 
achiꞌel boꞌj ri nibix esponja chire, xquiya-el chutzaꞌn jun ti cheꞌ rubiniꞌan 
hisopo, y cꞌariꞌ xquiyaꞌ chire y richin nutzꞌub. 30 Y tok ri Jesús rutzꞌubun chic 
cꞌa can ri chꞌamilej ruyaꞌal-uva, rijaꞌ xubij cꞌa: Xcꞌachoj cꞌa ronojel, xchaꞌ.

Y can jacꞌariꞌ tok xujech ri ránima, roma jariꞌ tok xulucuba-pe ri rujolon 
(ruviꞌ) y man xsilon ta chic. z

Can xbanatej-vi ri tzꞌibatel can chirij ri Jesús
31 Ri kꞌij riꞌ, conojel vinek israelitas niquibanalaꞌ chic rutzil ronojel, 

roma nitiquir yan ri jun nimalej kꞌij. Y romariꞌ tok ri achiꞌaꞌ ri can cꞌo 
quikꞌij xebe riqꞌuin ri Pilato y xbequicꞌutuj chire richin chi tikꞌajlox ri 
caken ri ecꞌo chuvech cruz, richin queriꞌ yeꞌelesex cꞌa el. Roma man 
rucꞌamon ta cꞌa chi ri achiꞌaꞌ riꞌ yecꞌojeꞌ ta can chuvech ri qui-cruz 
chupan ri nimalej kꞌij; roma can pascua vi a y chukaꞌ uxlanibel-kꞌij. b 
32 Y ri soldados can xeꞌapon-vi cꞌa quiqꞌuin ri ecꞌo chuvech ri qui-cruz. 
Xepe rijeꞌ xquikꞌej cꞌa raken ri nabey y can jacꞌa chukaꞌ xquiben riqꞌuin 
ri jun chic. Can xquikꞌej cꞌa caken che caꞌiꞌ. 33 Jacꞌa tok xeꞌapon riqꞌuin 
ri Jesús, xa man xquikꞌej ta chic ri raken, roma xquitzꞌet chi xa can 
caminek chic.

34 Stapeꞌ xquitzꞌet chi ri Jesús caminek chic, jun cꞌa chique ri 
soldados xujuꞌ ri rutzaꞌn ri ru-lanza pa rucꞌalcꞌaꞌx ri Jesús, y can jacꞌariꞌ 
tok xbeꞌel-pe quicꞌ c y yaꞌ. 35 Y ri xtzꞌeton chi queriꞌ xbanatej, can 
nukꞌalajirisaj cꞌa, y ri nukꞌalajirisaj rijaꞌ can kitzij vi. d Ri can rutzꞌeton y 
retaman, can kitzij vi ri nutzijoj chupan re vuj reꞌ, richin chi ivonojel ta 
rix ninimaj chukaꞌ. 36 Roma ri xbanatej, can xbanatej richin queriꞌ kitzij 
nicꞌulun ri nubij chupan ri ruchꞌabel ri Dios. Roma ri tzꞌibatel can, nubij: 
Can man jun cꞌa rubakil rijaꞌ ri xtiquikꞌej ta. e 37 Y chupan ri ruchꞌabel 
ri Dios, can cꞌo chic cꞌa jun ri tzꞌibatel can chirij ri Jesús, y nubij cꞌa: 
Can xtiquitzu-vi cꞌa ri Jun ri xsocotej pa quikꞌaꞌ; ri Jun ri ucꞌuayon ri 
socotajic banon riqꞌuin jun camisabel ri cꞌo rutzaꞌn. f

Tok xmuk ri Jesús
38 Cꞌariꞌ cꞌo cꞌa jun achin rubiniꞌan José ri nipe ri pa tinamit Arimatea, g 

y stapeꞌ man jun bey xukꞌalajirisaj-riꞌ chi jun tzekelbey richin ri Jesús, can 
queriꞌ vi. Rijaꞌ man cꞌa rukꞌalajirisan ta riꞌ chi jun nimanel, coma ri chꞌakaꞌ 
chic achiꞌaꞌ ri can cꞌo-vi quikꞌij chiquicojol ri israelitas. h Y jacꞌa rijaꞌ ri xapon 
riqꞌuin ri Pilato ri kꞌatoy-tzij, richin chi xberucꞌutuj utzil chire richin tuyaꞌ ri 
ruchꞌacul ri Jesús chire richin numuk. Y ri Pilato xuyaꞌ kꞌij chire. Xpe cꞌa ri 
José, xberukasaj-pe ri ruchꞌacul ri Jesús y xucꞌuaj-el. 39 Y chukaꞌ ri jun achin 
rubiniꞌan Nicodemo, ri achin ri xapon riqꞌuin ri Jesús pa jun akꞌaꞌ, i xapon cꞌa 
chupan ri hora riꞌ, rucꞌuan-apo mirra xolon riqꞌuin chꞌakaꞌ chic quivech jubulej 
tak akꞌon. j Rucꞌuan cꞌa apo jun quintal laꞌek ri jubulej akꞌon riꞌ. 40 Xepe cꞌa ri 
José y ri Nicodemo, xquibir (xquiber) ri ruchꞌacul ri Jesús pa tak tziek ri can 
cꞌo ri jubulej akꞌon riꞌ chirij. Rijeꞌ can que cꞌa riꞌ xquiben riqꞌuin ri ruchꞌacul 
ri Jesús, roma ri vinek israelitas que vi riꞌ niquiben quiqꞌuin ri quicaminak. 
41 Pa ruviꞌ cꞌa ri juyuꞌ ri xbajix-vi ri Jesús chuva ri cruz, ri chunakaj apo, cꞌo 
cꞌa jun ulef ticon ruvech. Y ri chiriꞌ cꞌo cꞌa jun jul cꞌoton richin caminek y man 
ucusan ta. k Can cꞌa man jun cꞌa caminek ri yoꞌon ta chupan ri jul riꞌ. 42 Y chiriꞌ 
chupan cꞌa ri jul riꞌ xquiya-vi ri ruchꞌacul ri Jesús, roma xkakꞌij yan chiquivech 
y ri jul riꞌ nakaj cꞌo-vi. Y ri quinimakꞌij ri israelitas; ri nimalej kꞌij, nitiquir yan; 
romariꞌ ri vinek niquibanalaꞌ chic rutzil ronojel. l

Ri Jesús xcꞌastej na vi

20  1 Y chupan cꞌa ri nabey kꞌij richin ri semana, ri domingo; ri 
María Magdalena xbe cꞌa chuchi-jul. m Can nimakꞌaꞌ yan cꞌa ri 

xbe. Can cꞌa kꞌekuꞌn na cꞌa tok xbe. Y jariꞌ tok xutzꞌet chi ri abej tzꞌapebel-
ruchiꞌ ri jul, xa elesan chic el. 2 Rijaꞌ junanin cꞌa xtzolin y xbe cꞌa riqꞌuin 
ri Simón Pedro y riqꞌuin chukaꞌ ri jun chic tijoxel ri janíla xajovex roma 
ri Jesús. n Ri María Magdalena xuyaꞌ cꞌa rutzijol chique y xubij cꞌa: Ecꞌo 
xeꞌelesan-el ri ruchꞌacul ri Ajaf Jesús pa jul, roma manek chic. Y vacami 
man ketaman ta acuchi xbequiya-vi can, xchaꞌ rijaꞌ.

3 Ri Pedro y ri jun chic tijoxel, can xe xcacꞌaxaj ri xubij ri María Magdalena 
chique, can jariꞌ xeꞌel-el y xebe chuchiꞌ ri jul. o 4 Junanin xebe che caꞌiꞌ. Xa jacꞌa ri 
jun chic tijoxel más aninek nibiyin, romariꞌ xuyaꞌ can ri Pedro, y jariꞌ ri xapon 
nabey chuchiꞌ ri jul. 5 Ri tijoxel riꞌ xluqueꞌ cꞌa ka richin ninachan-apo ri pa jul; y rijaꞌ 
xerutzꞌet cꞌa ri tziek p ecꞌo can chiriꞌ, pero man xoc ta apo ri pa jul. 6 Y tok ri Simón 
Pedro xapon, roma can tzeketel-apo chirij ri tijoxel ri xapon nabey, ri Simón Pedro 
can choj cꞌa xoc-apo ri pa jul, y xutzꞌet cꞌa ri tziek ri ecꞌo can chiriꞌ. 7 Jacꞌa ri tziek ri 

pisben can rujolon (ruviꞌ) ri Jesús, can jucꞌan chic cꞌo-vi can, banon can ruchojmil. 
Can man junan ta cꞌo can quiqꞌuin ri chꞌakaꞌ chic tziek. 8 Cꞌariꞌ xoc cꞌa chukaꞌ apo 
ri jun chic tijoxel, ri xapon nabey chuchiꞌ ri jul. Y tok rijaꞌ oquinek chic apo, xutzꞌet 
cꞌa ronojel y xunimaj chi xcꞌastej na vi el. 9 Ri tijoxelaꞌ can cꞌa tok xquitzꞌet na, cꞌariꞌ 
xquinimaj; y man kꞌaxinek ta chiquivech ri nubij chupan ri ruchꞌabel ri Dios ri 
tzꞌibatel can chirij ri Jesús, chi can cꞌo chi nicꞌastej-pe chiquicojol ri caminakiꞌ. q 10 Y 
ri caꞌiꞌ tijoxelaꞌ, can jacꞌariꞌ tok xetzolin-el chi tak cachoch.

Tok ri Jesús xucꞌut-riꞌ chuvech ri María Magdalena
11 Jacꞌa ri María Magdalena nokꞌ xcꞌojeꞌ can ri chiriꞌ chuchiꞌ ri jul. Y tok rijaꞌ 

janíla cꞌa nokꞌ, xluque-ka richin xnachan-oc chupan ri jul. 12 Y jacꞌariꞌ tok xerutzꞌet-
oc e caꞌiꞌ ángeles ri e quicusalon sakilej tak tziek. Ri caꞌiꞌ ángeles riꞌ e tzꞌuyul cꞌa. 
Ri jun tzꞌuyul ri acuchi xliꞌe-vi ri rujolon (ruviꞌ) ri Jesús y ri jun chic acuchi ri 
xcꞌoje-vi ri raken. 13 Y ri caꞌiꞌ ángeles riꞌ xquicꞌutuj cꞌa pe chire ri María Magdalena: 
¿Achique roma tok yatokꞌ? xechaꞌ chire.

Y rijaꞌ xubij cꞌa chique: Yin yinokꞌ, roma ecꞌo xeꞌelesan-el ri ruchꞌacul 
ri Vajaf Jesús y man vetaman ta acuchi xbequiya-vi can chinuvech, 
xchaꞌ chique.

14 Y tok rijaꞌ rubin chic cꞌa ka ri chꞌabel riꞌ, xtzuꞌun chirij. Rijaꞌ can 
xutzꞌet-vi cꞌa chi cꞌo jun ri paꞌel-apo ri chiriꞌ, pero man xretamaj ta 
ruvech chi ja ri Jesús ri cꞌo-apo chiriꞌ. r 15 Jacꞌariꞌ tok ri Jesús xucꞌutuj 
chire ri María Magdalena: ¿Achique cꞌa ri nacanoj y achique chukaꞌ 
roma tok janíla okꞌej naben? xchaꞌ chire.

Y ri María Magdalena xuchꞌob cꞌa chi ri nichꞌon-apo riqꞌuin ja ri 
nisamajin ri ulef riꞌ, ri ticon ruvech; romariꞌ tok rijaꞌ xubij cꞌa chire: Vi 
ja rat ri xatucꞌuan-el ri ruchꞌacul ri Vajaf Jesús, tabij cꞌa chuve acuchi 
xaya-vi can, y yin xtincanoj cꞌa acuchi xtinya-vi, xchaꞌ chire.

16 Pero ri Jesús xchꞌon chic cꞌa apo chire y xubij cꞌa: María, xchaꞌ.
Y ri María Magdalena can jacꞌariꞌ xretamaj ruchꞌabel ri Jesús, 

xupiscolij-riꞌ y xubij cꞌa chire: Raboni, xchaꞌ. Roma ri israelitas queriꞌ 
niquibij chire jun tijonel.

17 Y ri Jesús xubij cꞌa chire ri María Magdalena, roma xrajoꞌ ta 
xukꞌetej: Man quinakꞌetej. Yin can man jani cꞌa quibe riqꞌuin ri Nataꞌ, ri 
chilaꞌ chicaj. Xa cabiyin chubixic chique ri can e vachꞌalal, s chi yin can 
yibe cꞌa riqꞌuin ri Nataꞌ, ri can Itataꞌ chukaꞌ rix. Can yibe cꞌa riqꞌuin ri 
nu-Dios, ri i-Dios chukaꞌ rix, xchaꞌ chire.

18 Y ri María Magdalena, can xbe na vi quiqꞌuin ri tijoxelaꞌ, richin 
xberuyaꞌ rutzijol chique chi xutzꞌet ri Ajaf Jesús, y richin chukaꞌ 
xberuyaꞌ rutzijol chique ri bin-el chire.

Tok ri Jesús xucꞌut-riꞌ chiquivech ri rutijoxelaꞌ
19 Y tok xoc cꞌa pe ri akꞌaꞌ chupan ri kꞌij riꞌ, ri domingo ri nabey kꞌij richin ri 

semana, ri tijoxelaꞌ quimolon-quiꞌ, pero can e quitzꞌapelon cꞌa ri ruchiꞌ ri jay ri 
ecꞌo-vi; roma rijeꞌ can quixibin cꞌa quiꞌ chiquivech ri israelitas, ri e quivinak. 
Y jacꞌa tok quitzꞌapen-quiꞌ, tok xquitzꞌet cꞌo chic ri Jesús pa quinicꞌajal t y xubij 
cꞌa chique: Ja ta cꞌa ri uxlanen xticꞌojeꞌ pa tak ivánima chiꞌivonojel, xchaꞌ.

20 Tok rijaꞌ rubin chic cꞌa ka ri chꞌabel riꞌ chique ri quimolon-quiꞌ chiriꞌ, 
can xerucꞌutulaꞌ cꞌa ri rusocotajic chiquivech. Can xerucꞌutulaꞌ cꞌa ri rukꞌaꞌ 
y ri rucꞌalcꞌaꞌx. Y ri tijoxelaꞌ can janíla vi xequicot, roma xquitzꞌet u chi can 
ja vi ri Ajaf Jesús. 21 Cꞌariꞌ ri Jesús, can xubij chic cꞌa jun bey chique ri 
rutijoxelaꞌ: Ja ta cꞌa ri uxlanen xticꞌojeꞌ pa tak ivánima chiꞌivonojel. Vacami 
cꞌa can yixintek-el, achiꞌel xirutek-pe yin ri Nataꞌ, v chubanic ri rusamaj.

22 Y tok rubin chic cꞌa ka ri chꞌabel riꞌ, rijaꞌ xeruxupuj y xubij chique: Can 
ticꞌuluꞌ cꞌa ri Lokꞌolej Espíritu. 23 Y vi rix can nicuy cꞌa rumac jun vinek, can 
xticuyutej-vi cꞌa rumac chukaꞌ chuvech ri Dios. Jacꞌa ri xa man xticuy ta 
rumac, ri Dios can man xtucuy ta chukaꞌ rumac ri vinek riꞌ, xchaꞌ ri Jesús.

Ri Jesús y ri Tomás
24 Jacꞌa ri Tomás, ri jun chique ri cablajuj rutijoxelaꞌ ri Jesús, ri nibix 

chukaꞌ Dídimo chire, xa man cꞌo ta quiqꞌuin ri rachibil, tok ri Jesús 
xocꞌulun chiquicojol. 25 Y romariꞌ ri tijoxelaꞌ ri e rachibil ri Tomás xquibij 
cꞌa chire: Roj xkatzꞌet ri Ajaf Jesús, xechaꞌ chire.

Pero rijaꞌ pa ruqꞌuexel chi xunimaj ta, xa xubij chique: Yin ta riꞌ can cꞌa 
ja ta na tok nutzꞌeton chic ri socotajic ri xerucꞌuaj ri rukꞌaꞌ coma ri clavos, 
cꞌa ta riꞌ xinnimaj. Can cꞌa ja ta na tok nujuꞌun chic ri ruvi-nukꞌaꞌ pa tak 
socotajic ri pa rukꞌaꞌ w y nujuꞌun ta chic na ri nukꞌaꞌ pa rucꞌalcꞌaꞌx chupan 
ri socotajic ri xuben ri lanza, cꞌa ta riꞌ xinbij chi ja rijaꞌ, xchaꞌ ri Tomás.

26 Vakxakiꞌ yan cꞌa kꞌij riꞌ tok ri rutijoxelaꞌ xquitzꞌet ri Jesús. Rijeꞌ 
can quimolon chic cꞌa quiꞌ jun bey, quitzꞌapen cꞌa quiꞌ pa jay y cꞌo cꞌa 
ri Tomás quiqꞌuin. Y jacꞌariꞌ tok xapon chic jun bey, y ri ruchi-jay can e 
tzꞌapel cꞌa. x Ri Jesús xapon cꞌa pa quinicꞌajal y xubij chique: Ja ta cꞌa ri 
uxlanen xticꞌojeꞌ pa tak ivánima chiꞌivonojel, xchaꞌ.

27 Y can jacꞌariꞌ xubij chire ri Tomás: Taju-pe ri ruvi-akꞌaꞌ vaveꞌ y 
queꞌatzuꞌ re nukꞌaꞌ e socotajinek. Taya-pe la akꞌaꞌ pa nucꞌalcꞌaꞌx y taju-
pe chupan re socotajic re xuben ri lanza. Can tanimaj cꞌa, y man taben 
achiꞌel niquiben ri chꞌakaꞌ chic vinek, ri xa man e nimanelaꞌ ta.

28 Y ri Tomás xubij cꞌa chire ri Jesús: Can jacꞌa rat nu-Dios yin y y Vajaf 
yin, xchaꞌ.

29 Pero ri Jesús xubij chire ri Tomás: Cꞌa vacami queriꞌ nabij chuve, 
roma can cꞌa xinatzꞌet na. Can cꞌa vacami cꞌa nanimaj. Ri yinquinimaj y 
xa man yinquitzꞌet ta, z can jebel cꞌa ruva-quikꞌij, xchaꞌ ri Jesús.

Ri Jesús can Rucꞌajol vi ri Dios
30 Ri Jesús can janíla cꞌa qꞌuiy milagros xerubanalaꞌ, richin chi tikꞌalajin 

chi can ja ri Dios takayon-pe richin, pero xa man ronojel ta cꞌa e tzꞌibatel 
can chupan re vuj reꞌ. a Y ronojel reꞌ, can chiquivech ri rutijoxelaꞌ xerubanala-
vi. 31 Jacꞌa ri e tzꞌibatel can chupan re vuj reꞌ, can e tzꞌibatel can, richin chi 
rix tinimaj cꞌa chi ri Jesús jariꞌ ri Cristo ri Rucꞌajol ri Dios. Y tok xtinimaj, 
xticꞌul ri icꞌaslen ri man qꞌuisel ta, b roma can xicukubaꞌ cꞌa icꞌuꞌx riqꞌuin.

Tok ri Jesús xucꞌut-riꞌ chiquivech vukuꞌ rutijoxelaꞌ

21  1 Qꞌuiy cꞌa ri xbanatej yan, cꞌariꞌ ri Jesús xucꞌut chic cꞌa riꞌ jun bey 
chiquivech ri rutijoxelaꞌ. Rijaꞌ can jacꞌa ri chuchiꞌ ri yaꞌ rubiniꞌan 

Tiberias, chiriꞌ xucꞌut-vi-riꞌ chiquivech. Y que cꞌa reꞌ rubanic tok rijaꞌ xucꞌut-riꞌ 
chiquivech ri chuchi-yaꞌ. 2 Ri Simón Pedro, ri Tomás ri nibix chukaꞌ Dídimo 
chire, ri Natanael ri aj pa tinamit Caná ri cꞌo quelaꞌ pa Galilea, ri e caꞌiꞌ 
rucꞌajol ri Zebedeo c y e caꞌiꞌ chic tijoxelaꞌ, can quicꞌuan cꞌa quiꞌ. 3 Y jacꞌariꞌ tok 
ri Simón Pedro xubij chique ri rachibil: Yin yibe na chuchapic quer, xchaꞌ.

Y ri rachibil xquibij: Roj chukaꞌ yojbe aviqꞌuin.
Y can conojel na vi xebe y xeꞌoc-el pa jun canoa. Rijeꞌ stapeꞌ junakꞌaꞌ 

xecꞌaseꞌ, man jun ti quer xquichop. 4 Jacꞌa tok xpe rusekeric, ri Jesús xapon 
y xbepaꞌeꞌ cꞌa ri chiriꞌ chuchiꞌ ri yaꞌ. Pero ri tijoxelaꞌ man cꞌa xquetamaj ta 
pe ruvech achique ri paꞌel chuchi-yaꞌ. 5 Y rijaꞌ xchꞌon-apo chique y xubij cꞌa: 
¿Man jun cami ti quer iviqꞌuin richin niyaꞌ ta chuve? d xcha-apo rijaꞌ.

Y ri tijoxelaꞌ xquibij-pe chire: Man jun quer cꞌo kiqꞌuin richin nikayaꞌ ta 
chave, xechaꞌ.

6 Xpe ri Jesús xubij cꞌa apo chique: Tiya-ka la yaꞌl chapbel-quer re 
quereꞌ pa rajquikꞌaꞌ chire la canoa y can ecꞌo cꞌa quer xqueꞌichop, xchaꞌ.

Y ri tijoxelaꞌ can jacꞌariꞌ xquiya-ka ri yaꞌl chapbel-quer ri pa yaꞌ. Cꞌa 
jubaꞌ cꞌa riꞌ, can man yetiquir ta chic niquelesaj-pe ri yaꞌl pa yaꞌ, roma can 
janíla qꞌuiy quer e ri xquiya-pe-quiꞌ. 7 Y ri jun tijoxel ri janíla cꞌa xajovex 
roma ri Jesús, f can jacꞌariꞌ tok xchꞌon-apo chire ri Pedro y xubij cꞌa chire: 
La xchꞌon-pe chike, ja ri Ajaf Jesús, xchaꞌ.

Y ri Simón Pedro, can xe xracꞌaxaj queriꞌ, can jariꞌ xrucusaj-pe ri jun chic 
rutziak ri relesan can chirij y xuqꞌuek-pe-riꞌ pa yaꞌ richin nel-pe. 8 Jecꞌa ri chꞌakaꞌ 
chic tijoxelaꞌ, can cꞌa ja na ri pa canoa xepe-vi, y quikiriren cꞌa pe ri yaꞌl nojinek 
chi quer. Man can ta nej cꞌa e oquinek-apo pa ruviꞌ ri yaꞌ. Xa jun laꞌek oxiꞌ raken-

g Hch. 10:41. h Jn. 20:19, 26. i 1 P. 5:2. j Jn. 16:30. k He. 13:20; 1 P. 2:25; 5:4. 

cꞌan. 9 Y tok ri chꞌakaꞌ chic tijoxelaꞌ xeꞌokaꞌ y xeꞌel-pe ri pa canoa richin xekaꞌ pan 
ulef, xquitzꞌet cꞌa chi cꞌo jun kꞌakꞌ boxon y kajinek chic jebel ri rachek-kꞌakꞌ. Y pa 
rachek-kꞌakꞌ cꞌo jun quer saꞌon-ka, y vey chukaꞌ. 10 Ri Jesús xubij cꞌa chique: Cꞌo 
ri quer ri cꞌariꞌ yeꞌichop-pe. Queꞌicꞌamaꞌ cꞌa pe caꞌi-oxiꞌ, xchaꞌ rijaꞌ.

11 Ri Simón Pedro xbe cꞌa y xjoteꞌ ri pa canoa. Can cꞌa pa yaꞌ na cꞌa cꞌo-vi can re 
canoa reꞌ, y xberukasaj-pe ri yaꞌl nojinek chi quer. Can e qꞌuiy vi cꞌa quer nimaꞌk 
ecꞌo chupan ri yaꞌl. Ecꞌo cꞌa jun ciento riqꞌuin nicꞌaj y oxiꞌ chic más. Xa matiox chi 
man tirakꞌachꞌitej ruvech ri yaꞌl, roma janíla e qꞌuiy quer ecꞌo-pe chupan. 12 Y ri 
Jesús xubij cꞌa chique ri rutijoxelaꞌ: Quixampe cꞌa y titijaꞌ ivay, g xchaꞌ.

Y can conojel cꞌa ri tijoxelaꞌ ri ecꞌo chiriꞌ, xeniman chire, roma can 
quetaman cꞌa chi ja rijaꞌ ri Ajaf Jesús. Y man jun cꞌa chique rijeꞌ ri xcꞌutun 
ta chire: ¿At achique cꞌa rat? 13 Jacꞌariꞌ tok ri Jesús xjel-apo y xuchop 
rujachic ri vey chiquivech, y can que chukaꞌ riꞌ xuben riqꞌuin ri quer. 
Xujachalaꞌ cꞌa chiquivech, richin quevaꞌ.

14 Y jacꞌareꞌ ri rox yan bey h chi ri Jesús nukꞌalajirisaj-riꞌ chiquivech ri 
rutijoxelaꞌ, tok cꞌastajinek chic pe chiquicojol ri caminakiꞌ.

Ri Jesús y ri Pedro
15 Y tok xecolaj yan conojel, ri Jesús xucꞌutuj chire ri Simón Pedro: Rat Simón 

ri rucꞌajol ri Jonás, ¿yinavajoꞌ cami más que chiquivech conojel reꞌ? xchaꞌ chire.
Y ri Simón Pedro xubij cꞌa: Ajaf, can queriꞌ vi. Rat avetaman chi yatinvajoꞌ.
Y ri Jesús xubij chire: Vi can yinavajoꞌ, can queꞌayukꞌuj y queꞌachajij cꞌa 

ri tak nucarneꞌl, xchaꞌ.
16 Cꞌariꞌ ri Jesús xucꞌutuj chic chire jun bey: Rat Simón ri rucꞌajol ri 

Jonás, ¿can yinavajoꞌ cꞌa? xchaꞌ chire.
Y ri Pedro xubij cꞌa: Ajaf, can queriꞌ vi. Rat avetaman chi yatinvajoꞌ, xchaꞌ.
Y ri Jesús xubij: Vi can yinavajoꞌ cꞌa, queꞌayukꞌuj y queꞌacꞌuaj cꞌa ri nucarneꞌl. i
17 Y pa rox bey, ri Jesús xubij cꞌa chire: Rat Simón ri rucꞌajol ri Jonás, 

¿can yinavajoꞌ cꞌa? xchaꞌ.
Y ri Pedro can kꞌalaj vi cꞌa chi xpe bis pa ránima, roma ja yan riꞌ ri 

rox bey ri xcꞌutux chire roma ri Jesús: ¿Can yinavajoꞌ cꞌa? Cꞌariꞌ ri Pedro 
xubij: Ajaf, rat can ronojel cꞌa avetaman. j Can avetaman cꞌa chi yatinvajoꞌ.

Y ri Jesús xubij chic cꞌa chire: Can queꞌayukꞌuj y queꞌachajij cꞌa ri 
nucarneꞌl. k 18 Can kitzij cꞌa ri ninbij chave: Tok can cꞌa at alaꞌ, can ayon cꞌa 
rat nabetzꞌ apan y xabacuchi cꞌa navajoꞌ yabe-vi, yabe. Jacꞌa tok xcarijix, 
xqueꞌaricꞌ ri akꞌaꞌ chuvech chic jun, ri xa man yarajoꞌ ta, y xcarucꞌuaj ri 
acuchi xa man nikaꞌ ta chavech, xchaꞌ chire.

19 Ri xubij cꞌa ri Jesús, can richin cꞌa xukꞌalajirisaj ri achique chi camic ri 
xtucꞌulvachij-el ri Pedro, richin chi nuyaꞌ rukꞌij-rucꞌojlen ri Dios. Y tok ri Jesús 
rubin chic cꞌa ronojel riꞌ, xubij cꞌa chukaꞌ chire ri Pedro: Quinatzekelbej cꞌa, xchaꞌ.

l Jn. 13:23, 25. m Ap. 3:11; 22:7, 12, 20. n Mt. 16:27; 25:31; Ap. 3:11. o Jn. 19:35. 
p Jn. 20:30. 

Tok ri Pedro xucꞌutuj achique xtuben can ri Juan
20 Y tok ri Jesús y ri Pedro e benek cꞌa, ri Pedro xtzuꞌun can chirij y 

xutzꞌet cꞌa chi cꞌo jun chic tijoxel ri benek chiquij. Y ja tijoxel riꞌ ri janíla 
xajovex roma ri Jesús y ja chukaꞌ rijaꞌ ri xrakꞌe-apo chunakaj ri ruva-rucꞌuꞌx 
ri Jesús l tok xquiben ri jun nima-vaꞌin, y ri xcꞌutun cꞌa chire ri Jesús: Ajaf, 
¿achique cꞌa ri xtijachon avichin? 21 Tok ri Pedro xutzꞌet cꞌa ri tijoxel riꞌ, 
xucꞌutuj chire ri Jesús: Ajaf, y rijaꞌ ¿achique cꞌa xtuben can? xchaꞌ.

22 Y ri Jesús xubij cꞌa chire ri Pedro: Vi ninvajoꞌ chi rijaꞌ cꞌa qꞌues na 
tok xquipe chic jun bey, m man jun nicꞌatzin-vi chi jariꞌ ri nachꞌob. Ri 
rucꞌamon chi naben rat, ja ri quinatzekelbej, xchaꞌ ri Jesús.

23 Re jun cꞌa tzij re xubij ri Jesús, can xetamex cꞌa coma ri kachꞌalal. 
Y ri kachꞌalal can xquichꞌob cꞌa chi ri jun tijoxel riꞌ can man cꞌa xtiquen 
ta (xticom ta). Pero ri xubij ri Jesús xa man que ta riꞌ nicꞌulun-vi chi tzij, 
roma rijaꞌ xa xubij cꞌa: Vi ninvajoꞌ chi rijaꞌ cꞌa qꞌues na tok xquipe chic jun 
bey, n man jun nicꞌatzin-vi chi jariꞌ ri nachꞌob.

24 Ri tijoxel ri cꞌa jubaꞌ tinatex-ka, can jacꞌa rijaꞌ ri tzꞌibayon ronojel 
re cꞌo chupan re jun vuj reꞌ. Can ketaman cꞌa chi kitzij ronojel ri 
nukꞌalajirisaj; roma rijaꞌ can xutzꞌet. o

25 Y can cꞌa cꞌo na cꞌa qꞌuiy ri samaj xerubanalaꞌ ri Ajaf Jesús ri man e tzꞌibatel 
ta can chupan re vuj reꞌ. p Roma vi ta can chi jujun ri samaj xerubanalaꞌ ri Jesús 
yetzꞌibex, ninchꞌob chi re ruvachꞌulef man ta nuben richin yeyac ronojel ri vuj ri 
acuchi xetzꞌibex ta vi ri samaj riꞌ; roma can janíla ta qꞌuiy vuj riꞌ. Can que vi riꞌ. 

Ri Lokꞌolej Espíritu can xtipe-vi

1  1 Nimalej Teófilo, a chupan cꞌa ri jun vuj ri xinben-el chave nabey, 
nutzꞌiban cꞌa el ri samaj ri xutiquiribaꞌ can rubanic ri Jesús, y ri 

xutiquiribaꞌ chukaꞌ can rucꞌutic chiquivech ri vinek. 2 Y xutanabaꞌ can 
chupan ri kꞌij tok rijaꞌ xbe chilaꞌ chicaj. b Pero tok rijaꞌ cꞌa man jani nibe 
chilaꞌ chicaj, riqꞌuin ri ruchukꞌaꞌ ri Lokꞌolej Espíritu xubij cꞌa chique ri 
ru-apóstoles ri e ruchaꞌon, ri nicꞌatzin chi niquiben c can, tok rijaꞌ xtibe. 
3 Y rijaꞌ can xutej pokon, y xcamisex. Pero tok rijaꞌ cꞌastajinek chic pe, 
xucꞌutulaꞌ cꞌa riꞌ chiquivech. d Cavinek kꞌij ri xubanalaꞌ queriꞌ. Y cꞌo chꞌakaꞌ 
chic ri xubanalaꞌ richin tetamex chi can qꞌues vi. Y cꞌo cꞌa chukaꞌ xubilaꞌ 
chique chirij tok ri vinek yeꞌoc pa rajavaren o pa rukꞌaꞌ ri Dios.

4 Y jun bey tok ri Jesús y ri e ru-apóstoles quimolon-quiꞌ, ri Jesús xubij 
chique: Quixcꞌojeꞌ cꞌa re vaveꞌ pa tinamit Jerusalem, e y tivoyobej ri nubin 
chive; tivoyobej cꞌa ri rusujun-pe ri Dios chi can nuyaꞌ. f 5 Roma rix ivetaman 
chi ri Juan riqꞌuin yaꞌ xeruben bautizar ri vinek. Jacꞌa rix, pa caꞌi-oxiꞌ kꞌij 
apo, riqꞌuin ri Lokꞌolej Espíritu xquixban bautizar, g xchaꞌ ri Jesús.

Tok ri Jesús xtzolin-el chilaꞌ chicaj
6 Y ri quimolon cꞌa quiꞌ xquicꞌutuj chire ri Jesús: Ajaf, ¿man cami ja ta kꞌij reꞌ 

tok yojacol roj israelitas y nicꞌojeꞌ chic ri kꞌatbel-tzij pa kakꞌaꞌ? h xechaꞌ chire.
7 Pero ri Jesús xubij chique: Cꞌa ja na ri Dios nibin jampeꞌ xtibanatej 

riꞌ, y man nicꞌatzin ta chi nivetamaj rix. i 8 Xaxe cꞌa tivetamaj, chi tok ri 
Lokꞌolej Espíritu xtika-pe pan iviꞌ, xticꞌul cꞌa uchukꞌaꞌ, y xquinikꞌalajirisaj 
chique ri vinek pa tinamit Jerusalem, y chique ri vinek ri ecꞌo pa chꞌakaꞌ 

Vuj chirij ri xquibanalaꞌ 
ri apóstoles

 

 

a Lc. 1:3. b 1 Ti. 3:16. c Mt. 28:19; Mr. 16:15; Jn. 20:21. d 1 Co. 15:5. e Lc. 24:49. 
f Jn. 14:16, 26; 15:26; 16:7. g Mt. 3:11; Hch. 11:16. h Is. 1:26; Dn. 7:27; Am. 9:11; Lc. 
17:20. i Dt. 29:29; 1 Ts. 5:1. 

j Jn. 6:62. k Dn. 7:13; Jn. 14:3; 1 Ts. 1:10; Ap. 1:7. l Ri Nuevo Testamento griego 

Olivos nakaj cꞌo-vi chire ri tinamit Jerusalem, xa pa jun laꞌek kilómetro. Jun estadio 

kilómetro riqꞌuin nicꞌaj. m Mr. 14:15; Lc. 22:12. n Mt. 10:4. o Lc. 6:15. p Jud. 1. 
q Lc. 23:49. r Mt. 13:55. s 2 S. 23:2; He. 3:7; 1 P. 1:11. t Jn. 18:3. u Sal. 41:9. v Lc. 
6:16; Hch. 1:25. w 2 P. 2:15. x Mt. 27:5, 7. y Mt. 27:8. 

chic tinamit vaveꞌ pa Judea y ri pa Samaria, y chique chukaꞌ conojel 
vinek pa chꞌakaꞌ chic ruvachꞌulef chi nej chi nakaj, xchaꞌ ri Jesús.

9 Y can xe chic cꞌa ri chꞌabel riꞌ ri xubij can. Roma ri ecꞌo riqꞌuin ri Jesús 
ri chiriꞌ, can quitzuliben cꞌa tok xyacatej-el chiquivech pa cakꞌikꞌ, y xoc-el 
pa jun sutzꞌ, y man chic xquitzꞌet ta. j 10 Y ri apóstoles can cꞌa quitzuliben 
na cꞌa el ri xbe chicaj. Tok cꞌa xquinaꞌ xebecꞌulun e caꞌiꞌ achiꞌel achiꞌaꞌ 
quiqꞌuin, ri quicusalon sek tak tziek. 11 Y ri caꞌiꞌ achiꞌel achiꞌaꞌ riꞌ xquibij cꞌa 
chique ri e ru-apóstoles can ri Jesús: Achiꞌaꞌ ri yixpe pa Galilea, ¿achique 
roma tok yixtzuꞌun chicaj? Re Jesús re xitzꞌet chi xbe chicaj re vacami, can 
xtipe chic cꞌa jun bey. Y can achiꞌel re xuben-el re xbe, can que chukaꞌ riꞌ 
xtuben ri pa rucaꞌn bey tok xtika-pe chilaꞌ chicaj, k xechaꞌ chique.

Ri Matías xoc apóstol pa ruqꞌuexel ri Judas
12 Y ri apóstoles xeꞌel cꞌa pe ri chiriꞌ pa ruviꞌ ri juyuꞌ rubiniꞌan Olivos, 

y xetzolin ri pa tinamit Jerusalem. Ri Olivos man nej ta cꞌo-vi chire ri 
Jerusalem, xa pa jun laꞌek kilómetro. l 13 Y tok xeꞌapon cꞌa, xejote-el ri pa 
rucaꞌn vik jay m (cavek jay) ri acuchi can ecꞌo-vi-pe: Ri Pedro, ri Jacobo, 
ri Juan, ri Andrés, ri Felipe, ri Tomás, ri Bartolomé, ri Mateo, ri Jacobo 
ri rucꞌajol ri jun achin rubiniꞌan Alfeo, ri Simón n ri cꞌo quiqꞌuin ri achiꞌaꞌ 
ri nibix celadores o chique, y ri Judas p ri rachꞌalal ri Jacobo. 14 Y conojel 
rijeꞌ can jantapeꞌ cꞌa niquiben orar, junan quivech conojel, e cachibilan ri 
ixokiꞌ, q y chukaꞌ ri María ri ruteꞌ ri Jesús, y ri e rachꞌalal r ri Jesús.

15 Y jun kꞌij tok quimolon cꞌa quiꞌ jun laꞌek ciento veinte kachꞌalal, ri 
Pedro xbepaꞌe-pe chiquivech, y xubij cꞌa chique: 16 Vachꞌalal, ri jun ka-rey 
ri xcꞌojeꞌ ojer can y xubiniꞌaj David, rutzꞌiban cꞌa can ri chꞌabel ri xeruyaꞌ 
ri Lokꞌolej Espíritu s pa ránima. Chupan cꞌa ri vuj ri rutzꞌiban can rijaꞌ, cꞌo 
cꞌa ri nichꞌon chirij ri Judas t ri xucꞌuan quibey ri vinek ri xebe chuchapic 
ri Jesús. Can cꞌo-vi cꞌa chi xbanatej riꞌ. u 17 Y ri Judas v riꞌ can xoc-vi 
kachibil, y cꞌo cꞌa samaj ri xuben chukaꞌ. 18 Y riqꞌuin ri ru-mero w rijaꞌ xlokꞌ 
jun ulef. Ja mero riꞌ ri xucꞌul roma xujech-el ri Jesús. Ri Judas xucamisaj-
riꞌ. x Rijaꞌ xcubucuꞌ, y ronojel ri rupan cꞌa quelaꞌ xeka-vi, tok xkaꞌ pan ulef. 
19 Y tok xbanatej reꞌ, conojel cꞌa ri vinek aj-Jerusalem xeꞌetaman, y romariꞌ 
tok Acéldama xbix chire ri ulef riꞌ. Y jariꞌ ri biꞌaj ri niquiyaꞌ rijeꞌ chire jun 
ulef richin quicꞌ. y 20 Romariꞌ bin can chupan ri vuj rubiniꞌan Salmos:

Man jun cꞌa ticꞌojeꞌ chupan ri rachoch,
xa timalix can. z

Y chukaꞌ nubij:
Toc chic jun ruqꞌuexel richin nipaꞌeꞌ can chuvech ri rusamaj, a nichaꞌ.

21 Roma cꞌa riꞌ, can nicꞌatzin cꞌa chi nikacanoj jun ruqꞌuexel, pero can 
ja ri chiquicojol ri achiꞌaꞌ ri can ronojel tiempo ecꞌo-pe kiqꞌuin, y ri can e 
benek-vi kiqꞌuin tok xcꞌojeꞌ ri Ajaf Jesús. 22 Jun chique ri can ecꞌo-pe kiqꞌuin 
tok xban bautizar ri Jesús roma ri Juan, cꞌa tok xbe chilaꞌ chicaj, b y xel-el 
chikacojol. Can nicꞌatzin cꞌa chi nukꞌalajirisaj c junan kiqꞌuin roj achique 
rubanic tok ri Jesús xbecꞌastej-pe chiquicojol caminakiꞌ, d xchaꞌ ri Pedro.

23 Y jacꞌariꞌ xquiyaꞌ quibiꞌ e caꞌiꞌ. Xquiya-apo ri rubiꞌ ri José ri rubiniꞌan 
Barsabás y niquibij chukaꞌ Justo chire, y ri rubiꞌ ri Matías. 24 Y xquiben 
cꞌa orar, quereꞌ: Ajaf, rat ri natzꞌet ri cánima e conojel, tacꞌutuꞌ cꞌa 
chikavech achique cꞌa chique re caꞌiꞌ achiꞌaꞌ reꞌ ri achaꞌon, 25 richin noc 
can apóstol f pa ruqꞌuexel ri Judas, y nipaꞌeꞌ chuvech ri samaj. Roma ri 
Judas xa xuyaꞌ can ri samaj, roma ri itzel xerubanalaꞌ. Y vacami rijaꞌ 
xapon yan chupan ri lugar ri rucꞌamon chi napon-vi, xechaꞌ.

26 Y ri achin cꞌa ri xcꞌojeꞌ can pa ruqꞌuexel ri Judas richin noc cachibil 
ri julajuj apóstoles, ja ri rubiniꞌan Matías, roma pa ruviꞌ rijaꞌ xka-vi g can ri 
samaj riꞌ.

Ri kꞌij tok xka-pe ri Lokꞌolej Espíritu

2  1 Y tok xokaꞌ cꞌa ri kꞌij richin ri quinimakꞌij ri israelitas rubiniꞌan 
Pentecostés, h ri quiniman cꞌa ri Ajaf Jesús quimolon cꞌa quiꞌ pa jun 

jay. Can junan cꞌa quivech. i 2 Y can man jun cꞌa runabexic tok jariꞌ cꞌo jun ri 
xkꞌajan ri chicaj, can achiꞌel tok cꞌo jun nimalej cakꞌikꞌ ri nikꞌajan petenek. 
Y reꞌ xunojisaj j ri jay ri quimolon-vi-quiꞌ, e tzꞌuyul. 3 Y ri ecꞌo cꞌa chiriꞌ, 
xquitzꞌet cꞌa chi ri achiꞌel ruxak-kꞌakꞌ k nuchꞌarala-riꞌ y jujun ri xecꞌojeꞌ pa 
quiviꞌ chiquijujunal. 4 Y xquichop yechꞌon pa chꞌakaꞌ chic chꞌabel l ri xa man 
e quetamalon ta. m Pero queriꞌ xbanatej roma ri Lokꞌolej Espíritu n xunojisaj ri 
cánima, y jariꞌ ri xbanon chique richin chi xechꞌon pa chꞌakaꞌ chic chꞌabel.

5 Y ri chiriꞌ pa tinamit Jerusalem ri kꞌij riꞌ, e janíla cꞌa israelitas ri niquiyaꞌ rukꞌij 
ri Dios ri quimolon-quiꞌ. E janíla cꞌa chique ri ecꞌo pa chꞌakaꞌ chic ruvachꞌulef, ri 
e okavinek. 6 Pero roma ri xkꞌajan, ri vinek xebecꞌulun-pe y xquimol-apo-quiꞌ. Y 
stapeꞌ re vinek reꞌ xa man junan ta quichꞌabel, roma man junan ta ri e petenek-
vi, pero tok ri e tzekelbey richin ri Jesús xebechꞌon-pe, xkꞌax chiquivech, roma 
can pa jalajoj cꞌa ruvech chꞌabel xechꞌon-vi. Ri vinek xsach quicꞌuꞌx tok xcacꞌaxaj 

reꞌ. 7 Can xsach-vi quicꞌuꞌx roma ri xcacꞌaxaj y niquibilaꞌ cꞌa chiquivech: ¿Man 
aj-Galilea o ta cami re yechꞌon? 8 ¿Y achique cꞌa roma tok roj nikacꞌaxaj ri niquibij? 
Tok roj xa man junan ta kachꞌabel chikajujunal, yechaꞌ. 9 Roma ecꞌo chike roj 
ri e aj-vaveꞌ pa Judea, ecꞌo e petenek ri pa Partia, ri pa Media, ri pan Elam, ri 
pa Mesopotamia, ri pa Capadocia, ri pa Ponto, ri pan Asia, p 10 ri pa Frigia, ri pa 
Panfilia, ri pan Egipto, y ecꞌo chukaꞌ e petenek más cꞌa quelaꞌ chire ri Cirene ri 
pa nimalej ruvachꞌulef rubiniꞌan África. Ecꞌo e petenek pa Roma. Y chiquicojol 
rijeꞌ ecꞌo ri can e israelitas pa calaxic y ecꞌo xaxe roma ri niquinimaj ri nubij ri 
ley ri richin ri Moisés. 11 Y ecꞌo cꞌa chukaꞌ vinek ri e petenek ri pa Creta y ri pan 
Arabia. Y conojel cꞌa re vinek reꞌ q xcacꞌaxaj ri nimalej rusamaj ri Dios, y can pa 
tak quichꞌabel ka rijeꞌ xcacꞌaxaj-vi, xechaꞌ.

12 Y conojel man jun bey cꞌa quitzꞌeton chi nibanatej ta quereꞌ. 
Romariꞌ man niquil ta cꞌa achique niquichꞌob, y niquibilaꞌ cꞌa 
chiquivech: ¿Achique nicꞌulun chi tzij reꞌ? yechaꞌ ri chꞌakaꞌ.

13 Pero ecꞌo cꞌa vinek ri xa yetzeꞌen-apo chiquij ri e nojinek riqꞌuin 
ri Lokꞌolej Espíritu, r y niquibilaꞌ cꞌa: Laꞌ xa e kꞌabarelaꞌ, yechaꞌ.

Tok ri Pedro cꞌa nabey xutzijoj ri Jesucristo chiquivech ri israelitas
14 Y ri Pedro y ri e julajuj chic apóstoles xebepaꞌe-pe chiquivech ri vinek. Y 

ri Pedro xchꞌon cꞌa, y xubij: Nuvinak ri can ix aj vaveꞌ pa Judea, y rix chukaꞌ ri 
ixcꞌo re pa Jerusalem re kꞌij reꞌ, tivacꞌaxaj cꞌa ri xtinbij chive, y tivetamaj 15 chi 
chike konojel re kamolon-kiꞌ vaveꞌ man jun ri kꞌabarel ta. Man achiꞌel ta cꞌa ri 
nichꞌob rix. Xa cꞌariꞌ las nueve. Xa cꞌa janíla nimakꞌaꞌ chi cꞌo ta jun ri kꞌabarel 
ta chic. 16 Re xbanatej re vacami, can tzꞌibatel cꞌa can chupan ri ruchꞌabel ri 
Dios, y jacꞌa ri achin ri xkꞌalajirisan ri ruchꞌabel ri Dios ojer can, ri xubiniꞌaj 
Joel, ri tzꞌibayon can. 17 Y chupan ri rutzꞌiban can rijaꞌ, ri Dios nubij:

Chupan ri ruqꞌuisibel tak kꞌij,
xtinya-pe ri Lokꞌolej Espíritu s pa quiviꞌ ri vinek,
y chi xtaniꞌ chi alabon xtiquikꞌalajirisaj t ri ninbij chique.
Y ri cꞌa e cꞌajolaꞌ, pa jun achiꞌel achicꞌ xtiquitzꞌet ri ninkꞌalajirisaj chique.
Y ri achiꞌaꞌ e rijitaꞌk chic, pa cachicꞌ cꞌa ri cꞌo xquenkꞌalajirisaj chique. u

 18 Can xtintek chukaꞌ ri Lokꞌolej Espíritu pa quiviꞌ ri nusamajelaꞌ, chi 
achiꞌaꞌ chi ixokiꞌ,

y rijeꞌ xtiquikꞌalajirisaj v ri xtinbij chique.
 19 Y chupan ri caj xtinben chi xquebanataj ri man jun bey e tzꞌeton ta,

y que chukaꞌ riꞌ, ri chuvech ri ruvachꞌulef.
Xtinben cꞌa chi xtitzꞌet quicꞌ, kꞌakꞌ, y sib ri can achiꞌel chic nimaꞌk tak sutzꞌ. w

 20 Y ri kꞌij man xtisakirisan ta chic.

Ri icꞌ xtoc achiꞌel quicꞌ. x
Que cꞌa reꞌ ri xtibanatej nabey tok man jani nokaꞌ ri kꞌij richin ri Ajaf,
chupan ri nimalej kꞌij tok xtikꞌat tzij pa quiviꞌ ri vinek.

 21 Y conojel cꞌa ri xquecꞌutun chi ja ri Ajaf ri nitoꞌon quichin, can 
xquecolotej-vi, y nichaꞌ.

22 Y ja chukaꞌ riꞌ tok ri Pedro xubij: Nuvinak israelitas, tivacꞌaxaj cꞌa jebel 
re xtinbij chive: Ri Jesús ri aj-Nazaret, can jacꞌa ri Dios ri banayon-pe chire 
chi qꞌuiy ri xerubanalaꞌ chiꞌicojol. Xerubanalaꞌ milagros z ri man jun bey e 
tzꞌeton ta. Can cꞌo-vi ri xerubanalaꞌ rijaꞌ richin xkꞌalajin chivech chi can ja vi 
ri Dios ri takayon-pe richin. Rix can ivetaman chukaꞌ. 23 Pero ri Dios xuyaꞌ 
cꞌa kꞌij chi xjach ri Jesús pan ikꞌaꞌ, roma can queriꞌ ri ruchꞌobon-pe. a Y rix 
xiyaꞌ pa quikꞌaꞌ vinek ri xa man niquiben ta ri nubij ri ruchꞌabel ri Dios, b 
xaxe richin chi xquicamisaj chuva ri cruz. 24 Pero riqꞌuin ri ruchukꞌaꞌ ri Dios, 
ri Jesús xbecꞌastej-pe, c y xcolotej-pe pa rukꞌaꞌ ri camic, d roma ri camic man 
xtiquir ta xchꞌacon chirij. 25 Romariꞌ ri rey David rubin cꞌa can chirij ri Jesús:

Can jantapeꞌ cꞌa nintzꞌet chi ri Ajaf icꞌovinek chinuvech.
Man jun achique ta xtibanon chuve richin ninxibij-viꞌ, roma can cꞌo 

viqꞌuin pa vajquikꞌaꞌ. e
 26 Y romariꞌ niquicot ri vánima, y quicoten chukaꞌ yichꞌon.

Y stapeꞌ xquiquen (xquicom), can cukul-el nucꞌuꞌx chi nincꞌul ri rutzil ri Dios.
 27 Rat nu-Dios, can man cꞌa xquinayaꞌ ta can chiquicojol ri caminakiꞌ,

ni man cꞌa chukaꞌ xtayaꞌ ta kꞌij chi ri nuchꞌacul yin, ri Lokꞌolej 
Acꞌajol, f nikꞌey ta. g

 28 Can nacꞌut cꞌa ri utzilej rubeyal richin re cꞌaslen chinuvech,
y janíla xtiquicot ri vánima tok xquicꞌojeꞌ aviqꞌuin, nichaꞌ ri rutzꞌiban 

can ri David.
29 Y jacꞌa chukaꞌ riꞌ tok ri Pedro xubij: Nuvinak, rix ivetaman chi ri jun 

kamamaꞌ, ri rey David xquen (xcom), y xmuk. h Y ri acuchi mukun-vi can, can 
cꞌa cꞌo re tiempo reꞌ. 30 Y ri David i can jun kꞌalajirisey richin ri xbix chire roma 
ri Dios. Can retaman cꞌa chi ri Dios can xuben-vi jurar chi jun chique ri riy-
rumam j rijaꞌ jariꞌ ri Cristo, k y jariꞌ ri xticꞌojeꞌ can pa ruqꞌuexel rijaꞌ, y xtoc Rey. l 
31 Y ri David, can achiꞌel xutzꞌet yan cꞌa ri xquebanatej. Xchꞌon chirij ri cꞌastajibel 
richin ri Cristo, chi ri ránima man xticꞌojeꞌ ta can chiriꞌ chiquicojol ri caminakiꞌ, 
y chi ri ruchꞌacul man xticꞌojeꞌ ta chukaꞌ can richin nikꞌey-ka. m 32 Y konojel roj, 
yin y re ecꞌo viqꞌuin, ketaman y nikatzijoj chi ja ri Dios ri xbanon chire ri Jesús 
richin xbecꞌastej-pe. n 33 Y xucꞌuex chukaꞌ chilaꞌ chicaj o roma ri ruchukꞌaꞌ ri Dios. 
Y rijaꞌ xucꞌul cꞌa ri Lokꞌolej Espíritu ri sujun roma ri Rutataꞌ. Y tok rijaꞌ xucꞌul 

yan cꞌa ri Lokꞌolej Espíritu, xutek cꞌa pe p kiqꞌuin roj, y ja yan cꞌa rusamaj reꞌ ri 
xitzꞌet y xivacꞌaxaj-el kiqꞌuin re vacami. q 34 Y tok ri David xchꞌon cꞌa chirij ri jun 
ri nicꞌastej-pe chiquicojol ri caminakiꞌ, man chirij ta ka rijaꞌ xchꞌon-vi, roma ri 
xcꞌastej-el y xbe chilaꞌ chicaj, ja ri Cristo. Y ri David rutzꞌiban cꞌa chukaꞌ can:

Ri Ajaf Dios xubij chire ri Vajaf ri Cristo:
Catzꞌuye-pe re pa vajquikꞌaꞌ, r

 35 y xquenyaꞌ pan akꞌaꞌ ri yeꞌetzelan avichin.
Queriꞌ ri rutzꞌiban can ri David.

36 Vacami yin yichꞌon cꞌa chive chiꞌivonojel rix ri riy-rumam can ri Israel; 
rix ri ixcꞌo-pe y chukaꞌ ri man ecꞌo ta pe. Tivetamaj cꞌa chi can kitzij vi chi 
ri Jesús ri xitek rucamisaxic chuva ri cruz, can ja vi rijaꞌ ri banon-pe chire 
roma ri Dios chi ja rijaꞌ ri Cristo y chi ja rijaꞌ ri Rajaf ronojel. s

37 Y tok ri vinek xcacꞌaxaj ri xubij ri Pedro, xkꞌaxon cánima, t y 
xquicꞌutuj cꞌa chire ri Pedro y ri chꞌakaꞌ chic apóstoles: Kachꞌalal, 
¿achique ri rucꞌamon chi nikaben? u xechaꞌ.

38 Y ri Pedro xubij chique: Titzolej-pe icꞌuꞌx riqꞌuin ri Dios, y pa rubiꞌ ri Ajaf 
Jesucristo tibana-el bautizar iviꞌ, richin queriꞌ nicuyutej ri imac. v Y ri Dios xtuyaꞌ 
ri Lokꞌolej Espíritu chive. 39 Roma jareꞌ ri rusujun ri Dios, w man xe ta chive rix, 
ni man xe ta chukaꞌ chique ri ivalcꞌual rix, xa can chique cꞌa conojel vinek x ri 
ecꞌo nej y y ri ecꞌo nakaj, can chique vi cꞌa conojel ri vinek ri yeroyoj ri Kajaf Dios.

40 Y ri Pedro cꞌo cꞌa chꞌakaꞌ chic chꞌabel ri xerukꞌalajirisalaꞌ chique. Rijaꞌ 
xuyaꞌ cꞌa rubeyal chiquivech ri vinek quiqꞌuin chꞌabel achiꞌel reꞌ: Quixel-
pe chiquicojol ri vinek richin re tiempo reꞌ, ri xa e sachinek pa quimac, 
richin queriꞌ yixcolotej cꞌa pe, nichaꞌ cꞌa chique.

41 Y ri vinek cꞌa ri xecꞌulun ri ruchꞌabel ri Dios pa tak cánima chupan ri 
kꞌij riꞌ, xeban bautizar. Ri quiniman, can xeqꞌuiyer cꞌa, roma chupan ri kꞌij 
riꞌ xeꞌoc cꞌa quiqꞌuin e jun laꞌek oxiꞌ mil vinek. 42 Y can man jun bey cꞌa 
niquimalij ta quicꞌuꞌx, xa can jantapeꞌ cꞌa niquimol-quiꞌ z richin nicacꞌaxaj 
ri quitijonic a ri apóstoles. Can junan chukaꞌ quivech. Junan niquimol-quiꞌ 
richin niquitej ri caxlan-vey richin niquinataj ri rucamic ri Ajaf Jesús, y 
can junan chukaꞌ niquiben orar. b Can jantapeꞌ cꞌa queriꞌ niquiben.

Ri rubanic cꞌaslen ri xquicꞌuaj ri nabey tak nimanelaꞌ richin ri Jesucristo
43 Y can conojel cꞌa ri vinek quixibin-quiꞌ. c Y qꞌuiy cꞌa milagros ri yebanalox d 

coma ri apóstoles; e y re milagros re yequibanalaꞌ rijeꞌ, can niquikꞌalajirisaj cꞌa 
chi e rusamajelaꞌ ri Dios. 44 Y conojel ri quiniman, can cꞌo cꞌa jun achꞌalalriꞌil 
quiqꞌuin, y niquicomonij cꞌa ronojel ri cꞌo quiqꞌuin. f 45 Y richin yequitolaꞌ ri 

kachꞌalal ri cꞌo nicꞌatzin chique, yequicꞌayilaꞌ g ri achique oc ri ecꞌo quiqꞌuin. h 
46 Y ri pa rachoch ri Dios i can kꞌij-kꞌij cꞌa ecꞌo-apo, j y junan cꞌa quivech conojel. 
Y tok niquiben cꞌa vaꞌin pa jun jay, can riqꞌuin cꞌa ronojel quicꞌuꞌx y quicoten. k 
47 Y niquiyaꞌ rukꞌij ri Dios. l Can kꞌij-kꞌij cꞌa ecꞌo más ri yecolotej, roma can jacꞌa 
ri Ajaf ri nibanon chique chi yeqꞌuiyer. m Y rijeꞌ utz cꞌa yetzꞌet coma ri vinek.

Pa rubiꞌ ri Jesucristo xcꞌachojirisex jun achin ri man nitiquir ta nibiyin

3  1 Ri Pedro y ri Juan cachibilan-quiꞌ e benek cꞌa el richin yebe pa 
rachoch ri Dios. Las tres ri tikakꞌij jariꞌ tok e benek-el, chupan ri 

hora ri richin oración. n 2 Y chiriꞌ pa jun ruchiꞌ ri rachoch ri Dios ri Jebel 
Oc Nitzuꞌun niquibij chire, ronojel cꞌa kꞌij cꞌo ri yebeyoꞌon can jun achin 
cꞌutuy-limosna. o Re jun achin reꞌ can pa ralaxic cꞌa pe ri man tiquirinek 
ta biyinek. Rijaꞌ nucꞌutuj cꞌa can limosna chique ri vinek yeꞌoc-apo ri 
chiriꞌ. 3 Y tok ri Pedro y ri Juan yeꞌoc yan cꞌa apo ri pa rachoch ri Dios, 
ri achin cꞌutuy-limosna cꞌo cꞌa nucꞌutuj chukaꞌ can chique rijeꞌ. 4 Pero 
ri Pedro xutzu-xutzuꞌ ri achin, y chukaꞌ queriꞌ xuben ri Juan, y cꞌariꞌ ri 
Pedro xubij chire ri achin: Kojatzuꞌ na peꞌ, xchaꞌ.

5 Y ri achin can xerutzuꞌ na vi, y royoben cꞌa achique ri xtiquiyaꞌ can 
chire. 6 Jariꞌ tok ri Pedro xubij chire: Yin man jun kꞌanapuek y sakipuek p 
ri cꞌo viqꞌuin q richin chi ninyaꞌ ta chave. Xa can xe cꞌa ri yoꞌon chuve, 
jariꞌ xtinyaꞌ r chave, s xchaꞌ. Y jariꞌ tok xubij chire: Pa rubiꞌ t ri Jesucristo ri 
aj-Nazaret u cayacatej, y cabiyin-el, xchaꞌ.

7 Y ri Pedro xuchop cꞌa ri rajquikꞌaꞌ ri achin richin xpaꞌeꞌ. Y can jacꞌariꞌ 
xchojmir. Ri raken xecꞌojeꞌ cꞌa el cuchukꞌaꞌ y que chukaꞌ riꞌ ri rukul tak 
raken. 8 Y ri achin riꞌ, tok xchap rukꞌaꞌ roma ri Pedro richin nipaꞌe-el, 
jutzocꞌ xuyaꞌ, y xbiyin cꞌa el. Y junan chic ri xoc-apo quiqꞌuin ri Pedro y 
ri Juan ri chiriꞌ pa rachoch ri Dios. v Niropin w cꞌa ri benek, y nuyaꞌ chukaꞌ 
rukꞌij ri Dios. 9 Y e janíla cꞌa vinek ri xetzꞌeton richin, chi nibiyin y nuyaꞌ 
rukꞌij ri Dios x ri achin riꞌ. 10 Ri vinek can quetaman cꞌa chi ja achin riꞌ ri 
cꞌutuy-limosna, ri nicꞌojeꞌ ri chiriꞌ pa ruchi-jay ri Jebel Oc nibix chire, 
ri jun ruchi-jay ri richin ri rachoch ri Dios. Romariꞌ ri vinek riꞌ xsach 
quicꞌuꞌx chirij y quixibin-quiꞌ roma ri xbanatej ri chiriꞌ.

Tok ri Pedro xchꞌon chiquivech ri vinek chiriꞌ pa rachoch ri Dios
11 Y ri achin ri xcꞌachojirisex e ruchapapen cꞌa ri Pedro y y ri Juan. Y e janíla ri 

vinek ri xeꞌapon chiquitzꞌetic ri chiriꞌ pa jun corredor, ri Richin Salomón z yechaꞌ 
chire. Chanin cꞌa xquimol-apo-quiꞌ. Re vinek cꞌa reꞌ man jun bey quitzꞌeton 

ta chi nibanatej quereꞌ. 12 Y tok ri Pedro xerutzꞌet ri vinek, xubij cꞌa chique: 
Nuvinak israelitas, ¿achique cꞌa roma tok achiꞌel nisach icꞌuꞌx roma re xbanatej? 
¿Y achique roma tok ja roj ri yojitzuꞌ? Roma re achin reꞌ xbiyin-el, pero man 
ja ta ri kuchukꞌaꞌ roj ri xbanon, a y chukaꞌ man ja ta ri utz ri nikaben chuvech 
ri Dios ri xbanon. 13 Tivacꞌaxaj cꞌa re xtinbij chive: Ri Katataꞌ Dios, ri qui-Dios 
chukaꞌ ri katiꞌt-kamamaꞌ b ri xecꞌaseꞌ ojer can, achiꞌel ri Abraham, ri Isaac, ri 
Jacob, rijaꞌ can xuben cꞌa chire ri Jesús, ri Rucꞌajol, chi cꞌo rukꞌij-rucꞌojlen. c 
Pero rix man xivajoꞌ ta xinimaj chi ja rijaꞌ ri Rucꞌajol ri Dios. Xa xiyaꞌ pa rukꞌaꞌ 
ri kꞌatoy-tzij rubiniꞌan Pilato. Y tok ri kꞌatoy-tzij can rubin chic chi nucol-el, rix 
man xivajoꞌ ta. Rix xa qꞌuiy ri xibij-apo chirij. 14 Xa ja ri jun camisanel xibij chi 
ticol-el, y ri lokꞌolej d y choj chukaꞌ ri rucꞌaslen, jariꞌ ri xiyaꞌ can pa ruqꞌuexel. e 15 Y 
riqꞌuin riꞌ xitek cꞌa pa camic ri Jesús ri niyoꞌon cꞌaslen. Pero ri Dios xuben chire 
chi xbecꞌastej-pe f chiquicojol ri caminakiꞌ. Nikabij cꞌa quereꞌ chive roma roj can 
xkatzꞌet-vi tok cꞌastajinek chic pe. 16 Y re jun achin re nitzꞌet-pe rix re cꞌo vaveꞌ y 
ivetaman chukaꞌ ruvech, xcꞌachoj, roma can pa rubiꞌ ri Jesús g xkacꞌutuj-vi. Y re 
achin can xcꞌachoj-vi roma can xucukubaꞌ chukaꞌ rucꞌuꞌx h riqꞌuin ri Jesús.

17 Rix nuvinak y ri principal-iꞌ ri ecꞌo chiꞌicojol, tok xiyaꞌ pa camic ri Jesús, 
xichꞌob chi rijaꞌ xa choj jun achin y man xitzꞌet ta chi can ja rijaꞌ ri Cristo. i 18 Can 
xbanatej-vi cꞌa achiꞌel ruchꞌobon-pe ri Dios. Y queriꞌ ri tzꞌiban cꞌa can coma conojel 
ri achiꞌaꞌ ri xekꞌalajirisan ri xbix chique roma ri Dios ri ojer can. Rijeꞌ quitzꞌiban cꞌa 
can chi ri Cristo cꞌo cꞌa chi nucꞌovisaj na tijoj-pokonal. j 19 Vacami titzolej cꞌa pe icꞌuꞌx 
riqꞌuin ri Ajaf Dios k y tijalatej ri icꞌaslen, richin queriꞌ nicuyutej y nisachatej ri imac. 
Y xquepe cꞌa tiempos richin uxlanen tok ri Ajaf can cꞌo chic iviqꞌuin. 20 Y ri Ajaf 
Dios can xtutek cꞌa pe ri Jesucristo ri pa rucaꞌn bey, l ri Jesucristo ri can yoꞌon-pe 
rutzijol chive roma ri Ajaf Dios. 21 Jacꞌa re vacami, cꞌo chi nicꞌojeꞌ na ri chilaꞌ chicaj, m 
can cꞌa tok xtapon na ri kꞌij tok xtiban rutzil ronojel. Queriꞌ nubij ri Dios chupan ri 
e quitzꞌiban can ri lokꞌolej tak achiꞌaꞌ ri xekꞌalajirisan ri xbix chique roma ri Dios 
ri ojer can. 22 Y ri Moisés xubij cꞌa chique ri katiꞌt-kamamaꞌ: Ri Kajaf Dios xtuyec 
cꞌa pe jun ri xtikꞌalajirisan ri ruchꞌabel chique ri kiy-kamam, can achiꞌel rubanon 
viqꞌuin yin. n Rijaꞌ can kavinak vi y tivacꞌaxaj cꞌa ronojel ri xtubij chive. 23 Y achique 
cꞌa ri man xtiniman ta chire, xtikaꞌ cꞌa ri camic pa ruviꞌ o y xtelesex cꞌa el chiquicojol 
ri e rutinamit chic ri Dios, nichaꞌ ri rutzꞌiban can ri Moisés.

24 Y ri Pedro xubij chic cꞌa chukaꞌ chique ri vinek: Conojel ri xekꞌalajirisan 
ri chꞌabel ri xbix chique roma ri Dios ri ojer can, achiꞌel ri Samuel y ri 
chꞌakaꞌ chic, chirij re tiempo reꞌ e chꞌovinek-vi can. 25 Y can ivichin cꞌa rix p ri 
e rusujun can ri Dios chupan ri e tzꞌibatel can coma ri achiꞌaꞌ ri xekꞌalajirisan 
ri xbix chique roma ri Dios ri ojer can. Y can ivichin chukaꞌ rix ri xusuj 

tok xuben ri jun trato quiqꞌuin ri ojer tak katiꞌt-kamamaꞌ, tok xubij chire 
ri Abraham chi ri vinek q ri ecꞌo chuvech re ruvachꞌulef xtiquicꞌul cꞌa utzil 
roma ri riy-rumam rijaꞌ, ri xteꞌalex. 26 Y tok ri Dios xuben cꞌa chi ri Jesús ri 
Rucꞌajol xbecꞌastej-pe, chiꞌicojol cꞌa rix xutek-vi nabey. Rijaꞌ xrajoꞌ cꞌa xuyaꞌ 
can ri rutzil chiꞌicojol, richin queriꞌ chiꞌijujunal xiyaꞌ ta can rubanic ri mac.

Ri Pedro y ri Juan xechap y xeꞌucꞌuex chiquivech ri 
can e principal-iꞌ vi chiquicojol ri israelitas

4  1 Ri Pedro y ri Juan cꞌa yechꞌon na cꞌa chiquivech ri vinek, tok xeꞌokaꞌ ri 
sacerdotes e cachibilan-pe ri achiꞌaꞌ saduceos, y chukaꞌ ri achin ucꞌuey 

quichin ri achiꞌaꞌ e chajinelaꞌ pa rachoch ri Dios. 2 Y re achiꞌaꞌ cꞌa reꞌ janíla 
yacatajinek-pe coyoval chiquij ri Pedro y ri Juan, roma yequitijoj ri vinek. 
Can niquitzijoj cꞌa chique ri vinek achique rubanic tok ri Jesús xcꞌastej y xa 
can caminek chic el, y romariꞌ ri caminakiꞌ can xquecꞌastej chukaꞌ, yechaꞌ 
cꞌa chique ri vinek. 3 Romariꞌ xequichop-el ri caꞌiꞌ apóstoles riꞌ, y xequiyaꞌ pa 
cárcel. Y man xechojmirisex ta cꞌa ri kꞌij riꞌ, roma xa xkakꞌij yan chiriꞌ. Xa can 
cꞌa ja ri rucaꞌn kꞌij. 4 Y can e qꞌuiy cꞌa chique ri vinek xeniman ri ruchꞌabel ri 
Dios. Cꞌa ri kꞌij riꞌ, xaxe ri achiꞌaꞌ ecꞌo laꞌek jun voꞌoꞌ mil. r

5 Chupan cꞌa ri rucaꞌn kꞌij, xquimol-quiꞌ ri chiriꞌ pa Jerusalem ri e principal-iꞌ 
chiquicojol ri israelitas, ri rijitaꞌk tak achiꞌaꞌ ri cꞌo quikꞌij, y ri etamanelaꞌ chirij 
ri ley. 6 Y chukaꞌ ri Anás ri nimalej sacerdote, ri Caifás, ri Juan, ri Alejandro, y 
conojel cꞌa ri e quiy-quimam can ri nimalej tak sacerdotes, xquimol chukaꞌ apo 
quiꞌ quiqꞌuin. 7 Y cꞌariꞌ cꞌa xquitek quicꞌamic ri Pedro y ri Juan. Y tok ecꞌo chic cꞌa 
apo ri chiriꞌ chiquivech, xquicꞌutuj cꞌa chique: ¿Achique yoyon kꞌij chive richin 
chi rix niben quereꞌ? s ¿Y achok biꞌ xinataj richin xicꞌachojirisaj ri achin? xechaꞌ.

8 Y ri Pedro, can nojinek cꞌa ri ránima riqꞌuin ri Lokꞌolej Espíritu, t xubij cꞌa 
chique: Rix achiꞌaꞌ ri ix principal-iꞌ chupan re katinamit Israel, y rix chukaꞌ 
rijitaꞌk ri cꞌo ikꞌij: 9 Rix nicꞌutuj cꞌa chike chirij ri utzil ri xkaben chire jun achin 
yavaꞌ, richin nivetamaj achique rubanic tok xcꞌachoj. 10 Tivetamaj cꞌa rix ri ixcꞌo-
pe vaveꞌ, y tiquetamaj cꞌa chukaꞌ conojel ri kavinak israelitas, chi re jun achin 
re cꞌo vaveꞌ chivech xcꞌachoj tok xkanataj ri rubiꞌ ri Jesucristo ri aj-Nazaret, u ri 
Jesucristo ri xitek rucamisaxic chuva ri cruz, pero ri Dios xuben chi xbecꞌastej-
pe chiquicojol ri caminakiꞌ. 11 Ri Jesús ibanon cꞌa chire chi man jun nicꞌatzin-vi, 
can achiꞌel niquiben ri chꞌakaꞌ banoy tak jay chire jun abej, niquibij chi xa man 
nicꞌatzin ta. Pero re Abej reꞌ xa jareꞌ ri nicꞌatzin richin chi man nitzak ri jay. v Y ri 
Jesús xban cꞌa chire vacami chi ja rijaꞌ ri más nicꞌatzin. 12 Y can man jun chic cꞌa 
ri nilitej ta colotajic riqꞌuin. Roma chuvech re ruvachꞌulef xa can man jun chic ri 
yoꞌon ta pe chike roj vinek richin yojcolotej ta, w xchaꞌ ri Pedro.

13 Y tok ri achiꞌaꞌ ri can e principal-iꞌ vi xequitzꞌet ri Pedro y ri Juan, can 
achique la xequitzꞌet. Roma stapeꞌ man qꞌuiy ta etamabel cꞌo quiqꞌuin, x can man 
jun xibinriꞌil ri cꞌo ta quiqꞌuin. Can janíla cꞌa kꞌalaj chi rijeꞌ xecꞌojeꞌ riqꞌuin ri 
Jesús. 14 Y can man jun cꞌa xquibij chic chique ri e caꞌiꞌ apóstoles, roma cꞌo-apo ri 
achin ri xcꞌachojirisex. Paꞌel-apo ri chiriꞌ quiqꞌuin. 15 Y ri Pedro y ri Juan xeꞌelesex 
cꞌa el ri acuchi ecꞌo-vi ri achiꞌaꞌ ri can pa comon yekꞌaton tzij, richin queriꞌ pa 
quiyonil na ri achiꞌaꞌ riꞌ yechꞌobon can. 16 Y re achiꞌaꞌ reꞌ niquibilaꞌ cꞌa chiquivech: 
¿Achique cꞌa nikaben chique? Roma man jun vinek vaveꞌ pa Jerusalem ri man 
ta etamayon chi xbanatej jun nimalej milagro. y Y roj man yojtiquir ta nikevaj 
chukaꞌ. 17 Y xaxe cꞌa richin man nibiyin más rutzijol ri xbanatej, quekaxibij-el, 
richin queriꞌ man niquitzijoj chic ri Jesús chique ri vinek.

18 Y tok xeꞌoyox chic cꞌa apo ri Pedro y ri Juan, xbix cꞌa chique chi can 
man chic quequitijoj ri vinek, chi man chic tiquitzijoj ri Jesús chique ri 
vinek. z 19 Pero ri Pedro y ri Juan xechꞌon-apo, y xquibij chique: Tibij na cꞌa 
chike: ¿Achique ta cami nubij ri Dios, xa ta ja ri nibij rix ri nikaben y man 
nikaben ta ri nubij rijaꞌ? a 20 Roj man yojtiquir ta nikaben chi man ta chic 
nikabij chique ri vinek ri xkatzꞌet y xkacꞌaxaj riqꞌuin ri Jesús, b xechaꞌ.

21 Y jacꞌariꞌ tok ri achiꞌaꞌ ri can pa comon yekꞌaton tzij, qꞌuiy cꞌa ri xquibij-
el chique ri Pedro y ri Juan xe richin yequixibij. Y cꞌariꞌ xquiya-el kꞌij chique 
richin xebe. Xa man jun xquil xquiben ta chique, roma ri vinek xa can 
niquiyaꞌ cꞌa rukꞌij-rucꞌojlen ri Dios roma ri achin xcꞌachojirisex. c 22 Roma ri 
achin cꞌa riꞌ más yan cavinek rujunaꞌ, pero xcꞌachoj roma ri milagro riꞌ.

Ri nimanelaꞌ niquicꞌutuj cꞌa cuchukꞌaꞌ chire ri Dios
23 Y tok ri Pedro y ri Juan xeꞌiskꞌopix-el, choj xetzolin cꞌa quiqꞌuin 

ri cachibil, y xbequitzijoj cꞌa chique ronojel ri bin-el chique coma ri 
principal-iꞌ tak sacerdotes y ri rijitaꞌk tak achiꞌaꞌ ri cꞌo quikꞌij. 24 Y tok ri 
cachibil xcacꞌaxaj ri xquitzijoj, junan cꞌa xquiben orar conojel y xquibij 
cꞌa chupan ri qui-oración: Nimalej Ajaf Dios, d rat ri xabanon ronojel, rat 
ri xabanon ri caj y ri ecꞌo chupan, rat ri xabanon re ruvachꞌulef e y re ecꞌo 
chuvech, rat ri xabanon ri mar y ri ecꞌo chupan. 25 Rat ri xaben chi xsamej 
ri Lokꞌolej Espíritu pa ránima ri asamajel xubiniꞌaj David, richin xubij:

¿Achique cꞌa roma tok ri pa tak ruvachꞌulef xaxe itzel tak chꞌobonic 
yequibanalaꞌ,

y ri vinek ri ecꞌo pa tak tinamit xaxe ri man jun rejkalen ri yequinojij?
 26 Y yebeyacatej-pe ri kꞌatoy tak tzij richin re ruvachꞌulef.

Y ri principal-iꞌ chiquicojol xquimol cꞌa quiꞌ,
richin xeyacatej chavij rat Ajaf Dios, y chirij chukaꞌ ri Cristo ri achaꞌon. f
Queriꞌ rutzꞌiban can ri David.

27 Y can kitzij vi, chi achiꞌel ri tzꞌibatel can, queriꞌ ri xbanatej. Roma ri 
rey Herodes y ri jun chic kꞌatoy-tzij rubiniꞌan Poncio Pilato, ri israelitas 
y ri man e israelitas ta, xquimol-quiꞌ vaveꞌ pa tinamit Jerusalem richin 
xeyacatej chirij ri Jesús ri lokꞌolej g Acꞌajol ri xatek-pe. h 28 Pero can 
nicꞌatzin cꞌa chi nibanatej na ri can ja ri pan akꞌaꞌ rat cꞌo-vi, y ri achꞌobon-
pe i ojer-ojer, y can ja vi reꞌ ri xquiben rijeꞌ. 29 Ajaf, vacami cꞌa tatzuꞌ chi 
re vinek reꞌ yexibin, roma yacatajinek coyoval chikij roj asamajelaꞌ. Y 
romariꞌ roj nikacꞌutuj cꞌa chave chi tabanaꞌ chike chi man ta jun xibinriꞌil 
kiqꞌuin richin nikatzijoj ri achꞌabel. j 30 Y nikacꞌutuj cꞌa chukaꞌ chave, chi 
riqꞌuin ri avuchukꞌaꞌ xquecꞌachoj ta ri yavaꞌiꞌ, y chi yeban ta milagros xaxe 
riqꞌuin ninatex ri rubiꞌ ri Jesús ri lokꞌolej Acꞌajol. Y ronojel reꞌ xticꞌatzin ta 
richin nikꞌalajin chi can kitzij ri nikatzijoj chique ri vinek, k xechaꞌ.

31 Y tok xetaneꞌ chire ri oración, ri acuchi quimolon-vi-quiꞌ xsilon 
janíla. Y tok nojinek chic cꞌa ri cánima riqꞌuin ri Lokꞌolej Espíritu, l man 
jun cꞌa xibinriꞌil chiquivech rijeꞌ richin niquitzijoj ri ruchꞌabel ri Dios.

Can ronojel cꞌa niquicomonij
32 Y janipeꞌ cꞌa ri vinek ri quiniman chic, junan cꞌa quivech m y jun 

cánima quibanon. Man jun cꞌa ri nibin chi can xe ta richin ka rijaꞌ ri cꞌo 
riqꞌuin, n roma can jun quibanon conojel. 33 Ri apóstoles can riqꞌuin cꞌa 
uchukꞌaꞌ o niquitzijoj ri rubanic tok xcꞌastej-pe ri Ajaf Jesús chiquicojol 
ri caminakiꞌ, y nim ri rutzil ri Dios cꞌo pa quiviꞌ conojel. 34 Y chiquicojol 
cꞌa ri quiniman chic ri Dios, man jun cꞌa mebaꞌil, roma ri cꞌo culef y cꞌo 
cachoch, yequicꞌayilaꞌ p y ri rajel niquicꞌuaj-apo. 35 Niquicꞌuaj-apo chique 
ri apóstoles, y ri mero riꞌ nitalux cꞌa chiquivech ri cꞌo nicꞌatzin chique. q 
36 Que cꞌa riꞌ cꞌo jun achin ri chiquicojol rubiniꞌan José. Y re José riy-
rumam can ri Leví, y alaxinek pa Chipre. Pero ri apóstoles xquiyaꞌ chic cꞌa 
jun rubiꞌ. Romariꞌ tok xubiniꞌaj Bernabé. r Y jareꞌ ri jun chic rubiꞌ ri xquiyaꞌ 
ri José, roma rijaꞌ can nucukuba-vi quicꞌuꞌx conojel. 37 Y re Bernabé cꞌa reꞌ 
xucꞌayij cꞌa jun rulef, y ri rajel xberujachaꞌ pa quikꞌaꞌ ri apóstoles. s

Ri xquimacuj ri Ananías y ri Safira ri rixjayil

5  1 Pero jun achin rubiniꞌan Ananías rachibilan ri rixjayil rubiniꞌan 
Safira, xquicꞌayij cꞌa jun culef. 2 Y che caꞌiꞌ xquiyaꞌ chiquivech chi 

niquiqꞌuen can chꞌakaꞌ chire ri rajel ri ulef, y ri chꞌakaꞌ chic xucꞌuaj-el ri 
Ananías richin xberuyaꞌ pa quikꞌaꞌ ri apóstoles. 3 Pero ri Pedro xubij chire 
ri Ananías: ¿Achique cꞌa roma tok xayaꞌ kꞌij chi ri Satanás xunojisaj ri 
avánima, richin chi xatzꞌuc tzij chuvech ri Lokꞌolej Espíritu, y xaqꞌuen can 

chꞌakaꞌ chire ri rajel ri ulef ri xacꞌayij? 4 Xa ta ri ulef xcꞌojeꞌ ta queriꞌ y man 
ta xacꞌayij, ¿cꞌo cami jun nibin chi xa man avichin ta rat? Y tok xacꞌayij, ¿cꞌo 
cami jun ri nibin ta chave chi man avichin ta rat ri rajel ri avulef? ¿Achique 
cꞌa roma tok xpe ri jun itzel chꞌobonic aviqꞌuin? Rat man chiquivech ta cꞌa 
vinek xatzꞌuc-vi tzij, rat can chuvech cꞌa ri Dios xatzꞌuc tzij, xchaꞌ ri Pedro.

5 Y ri Ananías, ri achin ri xcꞌayin ri ulef, can xe cꞌa xracꞌaxaj ri chꞌabel 
xerubij ri Pedro, xquen-ka (xcom-ka). Y conojel cꞌa ri xeꞌacꞌaxan ri 
xbanatej, xpe cꞌa jun xibinriꞌil chique janíla. 6 Y ecꞌo cꞌa caꞌi-oxiꞌ ri cꞌa e 
cꞌajolaꞌ na ri chanin xeyacatej-el richin xbequibana-pe rutzil ri caminek, 
y cꞌariꞌ xquicꞌuaj-el richin xebe chumukic.

7 Y cꞌa jun laꞌek oxiꞌ horas ticꞌulvachitej-ka ri rucamic ri Ananías, tok xapon ri 
rixjayil. Rijaꞌ man runaben ta cꞌa ri xcꞌulvachitej chiriꞌ. 8 Y ri Pedro xucꞌutuj chire 
ri ixok riꞌ: Ri mero ri rucꞌamon-pe ri Ananías, ¿jariꞌ ri rajel ri ulef ri xicꞌayij?

Y ri ixok xubij: Jaꞌ, jariꞌ ronojel mero ri rajel ulef.
9 Pero ri Pedro xubij cꞌa chire: ¿Achique cꞌa roma rix can xiben chi 

man yixrutzꞌet ta pe ri Lokꞌolej Espíritu richin ri Ajaf Dios? t ¿Achique 
roma rix can xiyaꞌ chivech chi xiben queriꞌ? Romariꞌ ri avachijil jariꞌ 
xbemuk can. Y ri e benek mukuy richin, jariꞌ yeꞌoc yan pe, richin queriꞌ 
yatoquicꞌamaꞌ chic el rat, richin yatbequimukuꞌ can chukaꞌ, xchaꞌ.

10 Y can jariꞌ xtzak-ka ri ixok ri chiriꞌ chuvech ri Pedro, y xquen-ka (xcom-
ka). Tok xeꞌokaꞌ cꞌa ri cꞌajolaꞌ ri xebemukun can ri Ananías, y xquitzꞌet chi 
caminek chukaꞌ ri ixok, xquicꞌuaj y xbequimukuꞌ can riqꞌuin ri rachijil. 11 Y ri 
kachꞌalal can janíla cꞌa xquixibij-quiꞌ roma ri xbanatej. Y can que chukaꞌ riꞌ 
xquicꞌulvachij ri chꞌakaꞌ chic ri xeꞌacꞌaxan ri xbanatej. Can janíla xquixibij-quiꞌ.

Ri apóstoles qꞌuiy milagros yequibanalaꞌ
12 Y ri apóstoles janíla cꞌa qꞌuiy nimaꞌk tak milagros ri man jun bey e tzꞌeton 

ta, ri yequibanalaꞌ chiquivech ri vinek, richin queriꞌ tikꞌalajin chi ri apóstoles 
can kitzij vi ri niquibij. u Y ri can quiniman chic ri Dios, junan cꞌa quivech 
niquimol-quiꞌ pa jun corredor richin ri rachoch ri Dios. Ri corredor riꞌ Richin ri 
Salomón yechaꞌ cꞌa chire. 13 Can ecꞌo-vi cꞌa vinek ri man yejel ta apo quiqꞌuin 
roma ri niquixibij-quiꞌ niquiben queriꞌ. Jacꞌa ri chꞌakaꞌ chic vinek ri ecꞌo chupan 
ri tinamit, can niquiya-vi quikꞌij. 14 Pero can janíla e qꞌuiy ri vinek ri yeniman ri 
Ajaf Jesucristo. Romariꞌ ri e nimanelaꞌ kꞌij-kꞌij más e qꞌuiy; v chi ixokiꞌ y chi achiꞌaꞌ. 
15 Can que vi riꞌ, roma ri yavaꞌiꞌ yeꞌelesalox cꞌa pe ri pa tak bey y yeyolox pa tak 
chꞌat y pa tak varabel, richin queriꞌ tok ri Pedro nikꞌax-el, ri rumujal nikꞌax ta cꞌa 
pa quiviꞌ jun caꞌiꞌ chique ri yavaꞌiꞌ riꞌ y yecꞌachoj ta. 16 Y e qꞌuiy cꞌa chukaꞌ vinek ri 
ecꞌo pa tak tinamit ri ecꞌo-pe chunakaj ri Jerusalem, xeꞌokaꞌ ri chiriꞌ pa tinamit, y 
e quicꞌamalon-pe quiyavaꞌ. Ecꞌo cꞌa ri choj e yavaꞌiꞌ riqꞌuin yabil, y ecꞌo ri ecꞌo pa 
pokonal pa quikꞌaꞌ itzel tak espíritu. Y conojel cꞌa yecꞌachojirisex-el. w

Tok xechap ri apóstoles
17 Pero ri nimalej sacerdote e rachibilan ri achiꞌaꞌ quibiniꞌan saduceo, 

itzel cꞌa niquinaꞌ chique ri apóstoles roma ri yetiquir niquiben. 18 Romariꞌ 
xebequichapa-pe x y xebequiyaꞌ can pa cárcel. 19 Y ri chakꞌaꞌ, ri Ajaf Dios xutek 
cꞌa pe jun ángel y ri pa cárcel quiqꞌuin ri apóstoles. Y re ángel reꞌ xujek-el ri 
ruchiꞌ ri cárcel chiquivech, richin yerelesaj-el. Y xubij cꞌa chique: 20 Quixbiyin 
cꞌa. Y tok xquixapon chic cꞌa pa rachoch ri Dios, titzijoj chique ri vinek ronojel 
ri chꞌabel ri richin ri cꞌacꞌaꞌ cꞌaslen z ri nuyaꞌ ri Jesucristo, xchaꞌ ri ángel.

21 Can xe xcacꞌaxaj reꞌ ri apóstoles, nimakꞌaꞌ yan rucaꞌn kꞌij xebe ri pa 
rachoch ri Dios, y yequitijoj cꞌa ri vinek.

Y chupan cꞌa ri hora riꞌ, jucꞌan chic, ri nimalej sacerdote y ri rachibil 
xequitek cꞌa coyoxic ri rijitaꞌk tak achiꞌaꞌ ri cꞌo quikꞌij. Y can conojel cꞌa ri 
achiꞌaꞌ ri pa comon yekꞌaton tzij xquimol-quiꞌ. Y cꞌariꞌ xquitek quicꞌamic ri 
apóstoles ri ecꞌo pa cárcel. 22 Pero tok ri jusol achiꞌaꞌ chajinelaꞌ ri e takon-
el xeꞌapon chuchi-cárcel y xeꞌoc-apo richin yebequicꞌama-pe, xquitzꞌet 
chi xa man jun cꞌo ri chiriꞌ. Can jacꞌariꞌ xetzolej, y xbequiyaꞌ rutzijol. 
23 Y xbequibij cꞌa: Ri pa cárcel man jun chique rijeꞌ cꞌo. Cꞌa ja na roj ri 
xojbejakon, pero xa man jun ri cꞌo chiriꞌ. Ri cárcel can jebel rutzꞌapexic 
banon can, y ri chajinelaꞌ ecꞌo ri chiriꞌ chuchi-cárcel, yechajin, xechaꞌ.

24 Ri nimalej sacerdote, ri achin ucꞌuey quichin ri chajinelaꞌ ri richin pa 
rachoch ri Dios, y ri principal-iꞌ tak sacerdotes, tok xcacꞌaxaj ri xbequibij 
ri chajinelaꞌ chique, man niquil ta cꞌa achique niquichꞌob, y romariꞌ 
niquibilaꞌ cꞌa chiquivech: ¿Cꞌa acuchi cꞌa xtapon-vi reꞌ? yechaꞌ.

25 Y jacꞌariꞌ tok cꞌo cꞌa jun ri xapon chiriꞌ quiqꞌuin ri quimolon-quiꞌ, 
y xberubij chique: Ri achiꞌaꞌ ri xeꞌiyaꞌ pa cárcel, yeꞌajin chiquitijoxic ri 
vinek chiriꞌ pa rachoch ri Dios, xchaꞌ.

26 Y can jacꞌariꞌ tok ri achin ri ucꞌuey quichin ri chajinelaꞌ y ri chajinelaꞌ 
xebe chiquicꞌamic ri apóstoles. Pero chi utzil cꞌa xequiqꞌuen-pe, roma 
rijeꞌ niquixibij-quiꞌ chi yecꞌak chi abej coma ri vinek. 27 Y tok ri achiꞌaꞌ 
ri xebe chiquicꞌamic ri apóstoles, xeꞌokaꞌ y e quicꞌamon-pe, can choj cꞌa 
xebequipabaꞌ chiquivech ri achiꞌaꞌ ri can pa comon yekꞌaton tzij. Y ri 
nimalej sacerdote xubij cꞌa chique ri apóstoles: 28 Roj kabin-el chive chi 
man chic tiyaꞌ ri tijonic chirij ri Jesús chique ri vinek. a Pero vacami re 
tinamit Jerusalem nojinek chic riqꞌuin ri itijonic, y nikꞌalajin cꞌa jebel chi 
chikij roj nivajoꞌ niya-vi ri rucamic ri jun achin xubiniꞌaj Jesús, b xchaꞌ.

29 Pero ri Pedro y ri chꞌakaꞌ chic apóstoles xquibij cꞌa apo chique: 
Nicꞌatzin chi ja ri nubij ri Dios ri nikanimaj, y man ja ta ri nicajoꞌ ri vinek. c 
30 Roma ri xbanon chire ri Jesús richin xcꞌastej-el, ja ri Dios, d ri Dios 

kichin roj y quichin chukaꞌ ri katiꞌt-kamamaꞌ. Pero rix xicamisaj tok xibij 
chi tibajix chuva ri cruz. 31 Y ri Dios chukaꞌ xunimirisaj cꞌa rukꞌij ri Jesús, 
riqꞌuin ri xutzꞌuyuba-apo pa rajquikꞌaꞌ, e y xuben chire chi ja rijaꞌ ri nucꞌuan 
kichin y ri nicolon f kichin chukaꞌ, richin queriꞌ nuyaꞌ kꞌij chike roj israelitas 
richin nitzolin kacꞌuꞌx riqꞌuin ri Dios y nicuyutej kamac. 32 Y ronojel reꞌ 
kitzij, y can ja roj xojtzꞌeton, romariꞌ nikatzijoj. Y ri Lokꞌolej Espíritu chukaꞌ 
ruchapon cꞌa rukꞌalajirisaxic g chi can kitzij vi. Konojel cꞌa ri yojniman 
rutzij ri Dios, can ruyoꞌon cꞌa ri Lokꞌolej Espíritu chike, xechaꞌ.

33 Y tok ri achiꞌaꞌ ri can yekꞌaton tzij pa comon xcacꞌaxaj ri xquibij ri apóstoles, 
xyacatej cꞌa coyoval y xquichꞌob chi yequicamisaj. 34 Pero ri chiquicojol cꞌa ri achiꞌaꞌ 
ri can pa comon yekꞌaton tzij, cꞌo cꞌa jun achin ri cachibil ri fariseos, y re achin cꞌa 
reꞌ rubiniꞌan Gamaliel. Rijaꞌ jun tijonel richin ri ley richin ri Moisés, y janíla cꞌa 
chukaꞌ rukꞌij chiquivech ri vinek. Re achin reꞌ xpaꞌeꞌ cꞌa, y xubij chi queꞌelesex-el 
jubaꞌ ri apóstoles ri chiriꞌ. 35 Y cꞌariꞌ xchꞌon cꞌa chique ri rachibil, ri achiꞌaꞌ ri can 
pa comon yekꞌaton tzij y xubij cꞌa chique: Nuvinak, tichꞌoboꞌ cꞌa jebel achique ri 
xtiben chique re achiꞌaꞌ reꞌ. 36 Roma tokaꞌ chiꞌicꞌuꞌx tok xbecꞌulun-pe ri jun achin 
xubiniꞌaj Teudas. Re Teudas reꞌ xubij chi rijaꞌ jun achin janíla rukꞌij, y ecꞌo laꞌek jun 
cajiꞌ ciento achiꞌaꞌ ri xeꞌachibilan richin. Y tok xcamisex, conojel ri xeniman rutzij 
xetalutej y xeqꞌuis. 37 Y chirij reꞌ, tok xbanatej ri tzꞌiban biꞌaj, xbecꞌulun-pe chukaꞌ 
jun chic achin ri xubiniꞌaj Judas. Re jun achin reꞌ aj-Galilea, y rijaꞌ xtiquir cꞌa xuben 
chi e janíla e qꞌuiy vinek ri xetzekelben richin. Y tok xcamisex cꞌa chukaꞌ re Judas 
reꞌ, conojel ri xeniman rutzij, xetalutej. 38 Y roma cꞌa riꞌ ninbij chive chi queꞌiyaꞌ can 
re achiꞌaꞌ reꞌ. Roma vi xa quichꞌobonic vinek ri yeꞌajin chubanic, rijeꞌ xqueqꞌuis. h 
39 Pero vi richin ri Dios, man jun cꞌa xquixtiquir xtiben richin nichup. i Tichajij-iviꞌ 
jebel, man xa tecꞌulun-pe chi rix yixajin chi oyoval riqꞌuin ri Dios, xchaꞌ.

40 Y conojel xkaꞌ chiquivech ri xubij ri achin rubiniꞌan Gamaliel. Y cꞌariꞌ 
xquibij chi yeꞌucꞌuex chic apo ri apóstoles. Y tok ri apóstoles ecꞌo chic 
chiriꞌ, xechꞌay y xbix chic el chique chi man chic tiquitzijoj ri Jesús chique 
ri vinek. j Y cꞌariꞌ xquiya-el kꞌij chique richin xebe. 41 Y tok ri apóstoles 
xeꞌel-el ri chiriꞌ chiquivech ri achiꞌaꞌ ri can pa comon yekꞌaton tzij, niquicot 
cꞌa ri cánima xebe, roma ri Dios ruyoꞌon kꞌij chique richin chi niquicꞌovisaj 
tijoj-pokonal k roma ri rubiꞌ ri Jesús, chi qꞌuiy ri niban y nibix chique. 42 Y 
rijeꞌ can man cꞌa niquiyaꞌ ta can rutzijoxic ri Jesucristo. Can ronojel kꞌij 
niquicꞌut y niquitzijoj ri Jesucristo, ri pa rachoch ri Dios y chi tak jay.

Tok ri nabey tak kachꞌalal xequichaꞌ e vukuꞌ diáconos

6  1 Chupan cꞌa ri tiempo riꞌ, ri kachꞌalal quichapon yeqꞌuiyer. Y cꞌo 
cꞌa sujunic quichin ri kachꞌalal ri yechꞌon griego chiquij ri kachꞌalal 

yechꞌon hebreo. Ri kachꞌalal ri yechꞌon griego niquibij cꞌa chi ri malcaniꞌaꞌ 

tak ixokiꞌ ri ecꞌo chiquicojol niban chique chi jubaꞌ oc quejkalen tok 
niban ri jachoj-cosas l ri richin kꞌij-kꞌij. 2 Roma cꞌa riꞌ ri cablajuj apóstoles 
xequimol cꞌa conojel kachꞌalal, y xquibij chique: Man cꞌa rucꞌamon ta chi 
roj nikamalij can ri rukꞌalajirisaxic ri ruchꞌabel ri Dios, richin ja rix yixkilij. 
3 Vacami cꞌa kachꞌalal, queꞌicha-pe vukuꞌ achiꞌaꞌ ri chiꞌicojol, achiꞌaꞌ ri can 
etaman chi choj ri quicꞌaslen, cꞌo etamabel quiqꞌuin y nojinek ri cánima 
riqꞌuin ri Lokꞌolej Espíritu, richin queriꞌ jariꞌ ri xquekayaꞌ chuvech ri 
jachoj-cosas. 4 Y roj can xtikaben-vi ri samaj achiꞌel ri kabanon-pe. Jantapeꞌ 
xtikaben orar, y xtikakꞌalajirisaj ri ruchꞌabel ri Dios, m xechaꞌ chique.

5 Y can conojel kachꞌalal xkaꞌ chiquivech ri xbix chique coma ri apóstoles, 
y xequichaꞌ cꞌa ri e vukuꞌ achiꞌaꞌ. Ri jun cꞌa ri xquichaꞌ rubiniꞌan Esteban, y 
reꞌ jun achin ri can jebel vi cukul rucꞌuꞌx riqꞌuin ri Dios y nojinek ránima 
riqꞌuin ri Lokꞌolej Espíritu. Xequichaꞌ chukaꞌ ri achiꞌaꞌ quibiniꞌan Felipe, 
Prócoro, Nicanor, Timón, Parmenas y ri Nicolás ri aj pa tinamit Antioquía. 
Re achin re rubiniꞌan Nicolás man israelita ta, pero can nunimaj cꞌa ri nubij 
ri ley ri richin ri Moisés, y can quiqꞌuin cꞌa ri israelitas cꞌo-vi tok cꞌa man 
jani runiman ta ri Jesucristo chiriꞌ. 6 Y jacꞌa vukuꞌ achiꞌaꞌ reꞌ ri xebepabex 
chiquivech ri apóstoles. Xepe ri apóstoles xquiben cꞌa orar, y cꞌariꞌ xquiyaꞌ 
quikꞌaꞌ pa quiviꞌ n ri achiꞌaꞌ riꞌ, richin tikꞌalajin chi jariꞌ niquichop ri quisamaj.

7 Y ri ruchꞌabel ri Dios riqꞌuin ruchukꞌaꞌ benek, y yeqꞌuiyer cꞌa chukaꞌ 
ri nimanelaꞌ ri chiriꞌ pa tinamit Jerusalem. Y e janíla cꞌa chukaꞌ chique ri 
sacerdotes ri yeniman.

Tok xchap ri Esteban
8 Ri Esteban jun achin ri can cꞌo cꞌa ri ruchukꞌaꞌ ri Dios riqꞌuin, y can 

cꞌo chukaꞌ ri rutzil ri Dios riqꞌuin. Romariꞌ tok cꞌo milagros ri man jun 
bey e tzꞌeton ta, ri yerubanalaꞌ chiquivech ri vinek, richin queriꞌ tikꞌalajin 
chi rijaꞌ can kitzij vi ri nukꞌalajirisaj. 9 Pero ecꞌo vinek ri xebeyacatej-pe y 
xquichop-quiꞌ riqꞌuin chꞌabel riqꞌuin ri Esteban. Re vinek cꞌa reꞌ e richin 
jun jay ri can richin vi nitzijox ri ruchꞌabel ri Dios, ri quichin ri lokꞌon 
tak samajelaꞌ e colotajinek chic pe nibix chire. Y quichin chukaꞌ ri vinek 
aj-Cirene, aj-Alejandría, aj-Cilicia y aj pan Asia. 10 Y roma ri Esteban can 
ja ri Lokꞌolej Espíritu ri xyoꞌon etamabel chire, romariꞌ, tok rijaꞌ xchꞌon, 
ri vinek ri e yacatajinek chirij xa man xetiquir ta riqꞌuin. o 11 Roma cꞌa riꞌ 
xequitoj chꞌakaꞌ vinek richin queriꞌ tiquibij chi xcacꞌaxaj chi ri Esteban 
itzel xchꞌon chirij ri ley richin ri Moisés y chirij chukaꞌ ri Dios. 12 Can 
xquiyaꞌ cꞌa quinaꞌoj ri rijitaꞌk achiꞌaꞌ ri cꞌo quikꞌij, ri etamanelaꞌ chirij ri 
ley y ri vinek, richin xebeyacatej cꞌa pe chirij ri Esteban. Xbequichapa-
pe, y xquicꞌuaj chiquivech ri achiꞌaꞌ ri can pa comon yekꞌaton tzij. 13 Y 
xequicꞌuaj cꞌa achiꞌaꞌ richin chi niquitzꞌuc tzij chirij ri Esteban, y ri achiꞌaꞌ 

riꞌ niquibij cꞌa: Re jun achin reꞌ man nitaneꞌ ta cꞌa jubaꞌ richin nubij itzel 
chirij re lokꞌolej rachoch ri Dios y chirij ri ley richin ri Moisés. 14 Roma 
kacꞌaxan cꞌa chi nubilaꞌ chi ri Jesús aj-Nazaret xtuvulaj re rachoch ri Dios, 
y chi xtujel-el ronojel ri rubin can ri Moisés ri nicꞌatzin chi tikabanaꞌ. p

15 Y jacꞌariꞌ tok ri achiꞌaꞌ ri pa comon yekꞌaton tzij y e tzꞌuyul ri chiriꞌ, 
xquitzu-xquitzuꞌ ruvech ri Esteban. Y jariꞌ tok xquitzꞌet chi xjalatej 
ruvech, xoc achiꞌel titzuꞌun jun ángel.

Tok ri Esteban paban cꞌa apo chiquivech ri yekꞌaton tzij pa ruviꞌ

7  1 Y ri nimalej sacerdote xucꞌutuj cꞌa chire ri Esteban: ¿Kitzij cꞌa ri 
cꞌariꞌ nibix-ka chavij?

2 Ri Esteban xubij: Nuvinak israelitas y rix ri principal-iꞌ chupan re 
katinamit, tivacꞌaxaj na cꞌa re xtinbij chive re vacami: Ri Dios ri cꞌo rukꞌij-
rucꞌojlen, xukꞌalajirisaj-riꞌ chuvech ri katataꞌ Abraham. Y riꞌ ja ri ojer can, 
tok cꞌa cꞌo na cꞌa ri chiriꞌ chupan ri lugar rubiniꞌan Mesopotamia, tok cꞌa 
man jani rutzijol chi necꞌojeꞌ ta ri pan Harán. q 3 Jariꞌ tok ri Dios xubij chire 
ri Abraham: Catel-pe chiquicojol ri avachꞌalal, y tayaꞌ can ri aruvachꞌulef, 
y xcabecꞌojeꞌ cꞌa pa jun ruvachꞌulef ri xtincꞌut chavech, r xchaꞌ ri Dios 
chire. 4 Y ri Abraham can xuya-vi cꞌa can ri Caldea ri lugar ri cꞌo-vi, s y 
xkꞌax ri pan Harán. Y caminek chic cꞌa can ri rutataꞌ ri Abraham ri chiriꞌ 
pan Harán, tok ri Dios xuqꞌuen cꞌa pe ri Abraham chupan re ruvachꞌulef 
Canaán re ojcꞌo-vi vacami. 5 Y ri Dios can man jun cꞌa ulef xuyaꞌ ta can 
chire ri Abraham chupan re ruvachꞌulef reꞌ, stapeꞌ ta xaxe richin nipaꞌe-
vi. Can man jun vi ri xrichinaj can. Pero ri Dios can xusuj-vi cꞌa chire chi 
re ruvachꞌulef reꞌ xtoc richin rijaꞌ y quichin ri riy-rumam. t Quereꞌ xubij ri 
Dios chire ri Abraham, stapeꞌ man jun ralcꞌual chiriꞌ. 6 Y xbix cꞌa chukaꞌ 
chire roma ri Dios, chi ri riy-rumam rijaꞌ xquebecꞌojeꞌ cꞌa pa jun chic 
ruvachꞌulef quiqꞌuin jun vi chic quivech vinek. Y ri vinek riꞌ xquequiyaꞌ pa 
samaj y xtiquiben chique chi xtiquitej pokon cajiꞌ ciento junaꞌ. u 7 Y ri Dios 
xubij cꞌa chukaꞌ chi ri vinek ri xquebanon queriꞌ chique ri riy-rumam ri 
Abraham, xtuyaꞌ cꞌa rucꞌayeval pa quiviꞌ. Y cꞌariꞌ cꞌa xqueꞌel-pe v chiquicojol 
ri vinek riꞌ, y xquepe chupan re lugar reꞌ, chinusamajixic y chuyaꞌic nukꞌij, 
xchaꞌ. 8 Y ri Dios can xuben cꞌa chukaꞌ jun trato riqꞌuin ri Abraham. Ri 
trato riꞌ can cꞌo cꞌa jun retal. Y ri retal ri trato riꞌ, can jacꞌa ri circuncisión 
ri niban chique ri achiꞌaꞌ. w Y tok ri Abraham xalex ri rucꞌajol xubiniꞌaj 
Isaac, xuben cꞌa ri circuncisión chire tok xa cꞌariꞌ vakxakiꞌ rukꞌij. x Que 
chukaꞌ riꞌ xuben ri Isaac tok xalex ri Jacob ri rucꞌajol. y Y ja chukaꞌ xuben ri 
Jacob quiqꞌuin ri cablajuj rucꞌajol z ri xeꞌoc tataꞌaj richin re tinamit Israel.

HECHOS 6 ,  7  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



327

 

a Gn. 37:4. b Gn. 39:2, 3. c Gn. 41:37-40. d Gn. 42:1-3. e Gn. 45:1-4. f Gn. 45:9. 
g Gn. 46:27; Dt. 10:22. h Gn. 49:33. i Ex. 1:6. j Ex. 13:19. k Gn. 15:13-16. l Ex. 
1:8. m Ex. 1:22. n Ex. 2:2; He. 11:23. o Ex. 2:3-10; He. 11:24. 

9 Y ri chꞌakaꞌ cꞌa rucꞌajol ri Jacob itzel cꞌa xquinaꞌ chire ri quichakꞌ 
rubiniꞌan José, roma can ja rijaꞌ ri más najovex. a Y romariꞌ tok xquicꞌayij-
el, y xucꞌuex-el cꞌa pan Egipto. Jacꞌa ri Dios can cꞌo-vi riqꞌuin ri José, b 10 y 
xucol chuvech ronojel tijoj-pokonal. Xuben cꞌa chire chi ri Faraón ri rey 
richin ri ruvachꞌulef Egipto utz xutzꞌet y xutzꞌet chukaꞌ chi cꞌo etamabel 
riqꞌuin. Y romariꞌ ri rey xuben chi ri José xoc chukaꞌ jun kꞌatoy-tzij pa 
ruviꞌ ri Egipto, y pa rukꞌaꞌ chukaꞌ rijaꞌ xujech-vi ri rupan ri rachoch richin 
nuchajij. c

11 Y ri tiempo riꞌ ri pan Egipto y pa Canaán, xpe cꞌa jun vayjal, jun 
nimalej tijoj-pokonal. Y ri katiꞌt-kamamaꞌ ri ecꞌo pa Canaán man cꞌa niquil 
ta chic achique niquitej. 12 Y ri Jacob ri rutataꞌ ri José, xapon rutzijol 
riqꞌuin chi ri chiriꞌ pan Egipto cꞌo trigo. Romariꞌ xerutek cꞌa el chulokꞌic 
trigo ri rucꞌajol, d ri e katiꞌt-kamamaꞌ roj. 13 Y jacꞌa tok xebe chic jun bey, 
jacꞌariꞌ tok ri José xukꞌalajirisaj-riꞌ chiquivech ri rachꞌalal chi ja rijaꞌ ri 
José. e Y roma ri Faraón xretamaj e achique ri rachꞌalal ri José, romariꞌ 
xretamaj chi can jun hebreo vi. 14 Y jacꞌariꞌ tok ri José xutek quicꞌamic ri 
Jacob ri rutataꞌ f y ri rachꞌalal. E setenta y cinco chiconojel. g 15 Y que cꞌa reꞌ 
rubanic tok xxule-ka ri Jacob pan Egipto. Chiriꞌ xquen-vi (xcom-vi) rijaꞌ h 
y ri e rucꞌajol i ri e katiꞌt-kamamaꞌ roj. 16 Pero ri quichꞌacul, j pa jun lugar 
rubiniꞌan Siquem, chiriꞌ xemuk-vi. Xemuk pa jun xoral, ri acuchi can cꞌo 
cꞌojlibel richin yebemuk-vi can caminakiꞌ. Re jun xoral reꞌ, can jacꞌa ri 
Abraham ri lokꞌoyon can chique ri e ralcꞌual ri achin rubiniꞌan Hamor.

17 Y ri kꞌij cꞌa richin nibanatej ri rusujun ri Dios chire ri Abraham, k ri can 
xuben jurar chire chi can nuben-vi, xa can nakaj chic cꞌo-vi. Y ri tinamit 
Israel chukaꞌ can ruchapon cꞌa ninimer y niqꞌuiyer ri chiriꞌ pan Egipto. 18 Y 
jacꞌa tiempo riꞌ tok ri chiriꞌ pan Egipto xoc cꞌa can jun cꞌacꞌaꞌ rey ri xa man 
xretamaj ta el ruvech ri José. l 19 Y re cꞌacꞌaꞌ rey reꞌ can novinek cꞌa chubanic 
ri etzelal chique ri kavinak israelitas. Y xuben cꞌa chique chi xquicꞌovisaj 
tijoj-pokonal ri katiꞌt-kamamaꞌ, tok can xuben cꞌa chique chi ri calcꞌual xa 
cꞌa calaxic xebetorix can, m roma can xrajoꞌ chi man ta xeqꞌuiyer. 20 Chupan 
cꞌa ri tiempo riꞌ xalex ri Moisés n ri chiriꞌ chukaꞌ pan Egipto. Y chuvech ri 
Dios, re acꞌual reꞌ yalan jebel. Oxiꞌ cꞌa icꞌ ri xilix coma ri rute-rutataꞌ. 21 Y 
cꞌariꞌ, can cꞌo cꞌa chi xbemalix can pa ruviꞌ ri raken-yaꞌ, xbequiyaꞌ cꞌa can 
pa rukꞌaꞌ ri camic. Pero ri xucꞌuan-el ri acꞌual jacꞌa ri rumiꞌal ri rey, ri rey 
ri can nibix chukaꞌ Faraón chire. Ri rumiꞌal ri rey Faraón can achiꞌel ral cꞌa 
xuben chire ri Moisés. o 22 Y roma cꞌa riꞌ ri Moisés can xtijox-vi jebel riqꞌuin 
ronojel ruvech etamabel ri cꞌo quiqꞌuin ri nimaꞌk tak vinek aj-Egipto. Y can 
jun nimalej achin vi. Y nikꞌalajin tok cꞌo nubij y tok cꞌo nuben.

23 Jacꞌa tok ri Moisés rutzꞌakatisan chic cavinek rujunaꞌ, xalex pa ránima 
richin xbe chiquitzꞌetic ri ruvinak israelitas. 24 Y xutzꞌet cꞌa chi jun aj-Egipto 
janíla cꞌa nuben chire jun israelita, ruvinak rijaꞌ. Y richin nutoꞌ ri ruvinak riꞌ y 
nuben ruqꞌuexel chire, xucamisaj ri achin riꞌ, p ri janíla nuben. 25 Y pa rucꞌuꞌx 
rijaꞌ chi ri e ruvinak israelitas xtiquinabej chi ja rijaꞌ ri takon roma ri Dios 
richin yerucol-el pa quikꞌaꞌ ri aj-Egipto, pero xa man que ta riꞌ xbanatej. Ri 
israelitas xa man xquinabej ta chi jariꞌ ri rusamaj. 26 Y pa rucaꞌn kꞌij, ecꞌo cꞌa 
e caꞌiꞌ vinek israelitas niquiben oyoval, y ri Moisés xapon cꞌa apo quiqꞌuin, y 
xrajoꞌ ta xoc chiquicojol richin chi man ta niquiben oyoval. Romariꞌ rijaꞌ xubij 
chique: ¿Achique cꞌa roma niben oyoval? Rix can ivachꞌalal iviꞌ. Ix israelitas chi 
ix caꞌiꞌ, xchaꞌ chique. 27 Jacꞌa ri jun chique ri niquiben oyoval, ri can nicꞌo ruviꞌ 
nuben, xunim ri Moisés, y xubij: ¿Achique xbin chave rat chi nim akꞌij y chi 
yatiquir chukaꞌ nakꞌet tzij pa kaviꞌ? 28 ¿O xa navajoꞌ yinacamisaj, achiꞌel xaben 
chire ri jun achin aj vaveꞌ pan Egipto, q ri ivir? xchaꞌ. 29 Y tok ri Moisés xracꞌaxaj 
queriꞌ, cꞌa jubaꞌ riꞌ xanmej-el y xuyaꞌ cꞌa can ri Egipto y xbe cꞌa pa jun chic 
ruvachꞌulef ri rubiniꞌan Madián. r Y ri chiriꞌ, chiquicojol vinek ri man e israelitas 
ta, chiquicojol riꞌ xcꞌoje-vi. Chiriꞌ xcꞌule-vi chukaꞌ, y xecꞌojeꞌ e caꞌiꞌ rucꞌajol.

30 Y kꞌaxinek chic cꞌa cavinek junaꞌ ticꞌojeꞌ ri Moisés ri chiriꞌ pa Madián, 
jariꞌ tok rijaꞌ xucꞌut-riꞌ jun ángel s chuvech pa jun ruxulu-quiej, jun kꞌayis ri cꞌo 
ruqꞌuixal y nijinon pa kꞌakꞌ. Reꞌ xutzꞌet ri pa tzꞌiran ruvachꞌulef, ri acuchi cꞌo-vi ri 
juyuꞌ rubiniꞌan Sinaí. 31 Y tok ri Moisés xutzꞌet reꞌ, xsach rucꞌuꞌx. Y richin nutzꞌet 
jebel, xjel-apo. Pero jariꞌ tok xbechꞌon-pe ri Ajaf chire, y xubij cꞌa: 32 Ja yin ri 
Dios ri xquinimaj ri avatiꞌt-amamaꞌ. Ja yin cꞌa ri qui-Dios ri Abraham, ri Isaac y 
ri Jacob, t xchaꞌ. Y ri Moisés man cꞌa xtiquir ta chic xtzuꞌun-apo, xa nibaybot cꞌa 
(nibarbot cꞌa) roma xibinriꞌil. 33 Y ri Ajaf xubij cꞌa chukaꞌ chire ri Moisés: Tavelesaj 
la axajab chiꞌavaken, roma la acuchi at paꞌel-vi, can jun lokꞌolej lugar, roma can 
in kajinek-pe aviqꞌuin vaveꞌ. u 34 Y vacami yatintek cꞌa el pan Egipto, chucolic ri 
nutinamit, roma nintzꞌet cꞌa chi janíla pokonal niquicꞌovisaj, y vacꞌaxan chukaꞌ ri 
okꞌej ri niquiben, y jacꞌareꞌ xika-pe chiquicolic, xchaꞌ ri Ajaf chire ri Moisés.

35 Y ri Esteban xubij cꞌa chukaꞌ: Can ja ri Dios ri xtakon-el ri Moisés chiquicolic 
ri ruvinak, y chi can ja chukaꞌ rijaꞌ ri nucꞌuan quichin. Y ri xtoꞌon richin ri Moisés, 
ja ri ángel v ri xucꞌut-riꞌ chuvech chupan ri ruxulu-quiej, jun kꞌayis cꞌo ruqꞌuixal 
y nicꞌat. Y re Moisés reꞌ, jareꞌ ri xetzelex coma ri ruvinak, y achok che bin-vi: 
¿Achique biyon chave chi nim akꞌij y yatiquir chukaꞌ nakꞌet tzij pa kaviꞌ? Ja Moisés 
reꞌ ri xtak-el roma ri Dios. 36 Jacꞌa rijaꞌ ri xcolon-pe quichin ri katiꞌt-kamamaꞌ ri 
chiriꞌ pan Egipto. w Rijaꞌ cꞌo cꞌa milagros ri man jun bey e tzꞌeton ta ri xerubanalaꞌ 
chiquivech ri vinek, richin queriꞌ tikꞌalajin chi can ja ri Dios ri takayon-el richin. 
Ecꞌo cꞌa ri xerubanalaꞌ ri chiriꞌ pan Egipto, x ri pa nimalej yaꞌ rubiniꞌan Mar Rojo, y 

y ri pa tzꞌiran ruvachꞌulef. z Cavinek cꞌa junaꞌ xquiben ri pa tzꞌiran ruvachꞌulef riꞌ. 
37 Y ri Moisés xubij cꞌa chukaꞌ chique ri kavinak ri tiempo riꞌ: Ri Kajaf Dios xtuyec 
cꞌa pe jun ri xtikꞌalajirisan ri ruchꞌabel chique ri kiy-kamam, can achiꞌel rubanon 
viqꞌuin yin. Tivacꞌaxaj cꞌa rutzij ri rusamajel ri Dios. Y ri samajel riꞌ jun kavinak, a 
chaꞌinek can ri Moisés. 38 Ri Moisés xcꞌojeꞌ cꞌa chiquicojol ri e chaꞌon roma ri Dios, 
ri pa tzꞌiran ruvachꞌulef. Y ja chukaꞌ rijaꞌ ri xbin chique ri katiꞌt-kamamaꞌ ri tzij ri 
xubij ri ángel b richin ri Dios ri xcꞌojeꞌ pa ruviꞌ ri juyuꞌ Sinaí. c Can chire vi cꞌa rijaꞌ 
xjach-vi ri chꞌabel richin cꞌaslen y rijaꞌ tuyaꞌ chike roj.

39 Xa ja chic cꞌa ri katiꞌt-kamamaꞌ riꞌ man xeniman ta chire ri Moisés. 
Pa ruqꞌuexel chi xeniman ta chire, ri cánima rijeꞌ chanin xtzolin cꞌa chilaꞌ 
pa ruvachꞌulef Egipto. 40 Y tok ri Moisés cꞌa cꞌo cꞌa pa ruviꞌ ri juyuꞌ Sinaí, 
xquibij cꞌa chire ri Aarón: Queꞌabanaꞌ cꞌa vachibel richin yeꞌoc ka-dios, 
y jariꞌ ri yeꞌucꞌuan kichin. Roma ri Moisés ri xelesan-pe kichin ri pan 
Egipto, man ketaman ta achique roma tok man tzolijinek ta pe. d 41 Y can 
xquiben cꞌa ruvachibel jun ti váquix. Y janíla cꞌa yequicot riqꞌuin ri xa 
ja rijeꞌ ri xebanon-ka. Romariꞌ xequicamisalaꞌ cꞌa chicop chuvech, richin 
niquiyaꞌ rukꞌij. 42 Y jacꞌariꞌ tok ri Dios xeruyaꞌ can e ri kavinak, roma rijeꞌ 
xa xquichop niquiyaꞌ quikꞌij dios ri man e kitzij ta. Ri Dios xuyaꞌ cꞌa kꞌij 
chique chi tiquiyaꞌ na cꞌa quikꞌij quivachibel conojel ri e tzꞌetel ri chicaj. f 
Can que cꞌa riꞌ quitzꞌiban can ri achiꞌaꞌ ri xekꞌalajirisan ri ruchꞌabel ri Dios 
ojer can. Chupan ri e tzꞌibatel can, ri Dios nubij cꞌa:

Rix vinek aj-Israel, tok xixbiyin cavinek junaꞌ ri pa tzꞌiran ruvachꞌulef,
¿xeꞌicamisalaꞌ cami ri chicop richin xeꞌisuj chuve yin? Xa man xiben 

ta queriꞌ.
 43 Pa ruqꞌuexel chi que ta riꞌ xiben, xa xeꞌitelelaꞌ ruvachibel ri rachoch 

ri dios Moloc,
ri ruvachibel ri chꞌumil, ri i-dios rubiniꞌan Renfán.
Y ja vachibel riꞌ ri xeꞌibanalaꞌ rix, richin xiyaꞌ quikꞌij.
Roma cꞌa riꞌ yin, xchaꞌ ri Dios, xtinben chive chi yixbecꞌojeꞌ cꞌa más 

quelaꞌ chire ri Babilonia. g
Queriꞌ nubij chupan ri e tzꞌibatel can coma ri rusamajelaꞌ ri Dios.

44 Y tok ri katiꞌt-kamamaꞌ xebiyin ri pa tzꞌiran ruvachꞌulef, can jantapeꞌ cꞌa 
quicꞌuan ri rachoch ri Dios banon riqꞌuin tziek, y chiriꞌ cꞌa nukꞌalajirisaj-vi-riꞌ ri 
Dios chiquivech. Ri rachoch ri Dios riꞌ, can achiꞌel cꞌa ri xrajoꞌ ri Dios, can queriꞌ 
rubanic xban chire, roma ri Dios can xucꞌut-vi chuvech ri Moisés ri rubanic nrajoꞌ 
chi niban chire. h 45 Y ja rachoch ri Dios riꞌ ri quicꞌamon-pe ri katiꞌt-kamamaꞌ tok 
xeꞌoc-pe chupan re ruvachꞌulef reꞌ, tok e cꞌamon-pe roma ri Josué. i Y xecꞌojeꞌ cꞌa ka 
vaveꞌ, tok quichapon chic yequichꞌec ri vinek ri ecꞌo chupan re ruvachꞌulef reꞌ. Can 

jacꞌa ri Dios xtoꞌon quichin. Y ri rachoch ri Dios ri quicꞌamon-pe tok xeꞌokaꞌ, can 
cꞌa jariꞌ ri cꞌo pa ru-tiempo ri rey David. 46 Y re rey reꞌ can rucꞌulun-vi cꞌa ri rutzil ri 
Dios chupan ri rucꞌaslen. Romariꞌ tok rijaꞌ xucꞌutuj cꞌa utzil chire ri Dios chi tuyaꞌ 
kꞌij chire richin chi nuben jun rachoch, j ri Dios ri can ru-Dios vi ri kamamaꞌ Jacob 
chukaꞌ. 47 Pero man ja ta cꞌa ri rey David ri xbanon ri jay. Xa cꞌa ja ri Salomón ri 
rucꞌajol ri rey David, jariꞌ ri xbanon ri rachoch ri Dios. 48 Pero chukaꞌ man can ta 
nicꞌatzin chi cꞌo ta jun jay ri nicꞌoje-vi ri nimalej Dios. k Romariꞌ cꞌo ri jun achin ri 
xkꞌalajirisan ri ruchꞌabel ri Dios ojer can, rutzꞌiban can: 49 Ri Ajaf Dios nubij cꞌa:

Jacꞌa ri caj ri nutzꞌuyubal,
y ri ruvachꞌulef nupalibal.
¿Achique cꞌa rubanic chi jay niben rix richin noc vachoch?
¿Y acuchi cꞌo-vi ri lugar ri niben rutzil richin yinuxlan?

 50 ¿Rix nibij chi nicꞌatzin jun jay chuve richin chi yicꞌojeꞌ chupan? 
Manek. Xaxe na peꞌ tokaꞌ chiꞌicꞌuꞌx chi ja yin ri xibanon ronojel. l

Queriꞌ nubij ri rutzꞌiban can ri rusamajel ri Dios.
51 Y ri Esteban xubij cꞌa chukaꞌ chique: Rix covirinek m ri ivánima chupan ri 

etzelal, roma man nivajoꞌ ta nivacꞌaxaj ri nubij ri Dios chive, ni man niyaꞌ ta chukaꞌ 
kꞌij richin noc ri pa tak ivánima, y man jun bey nivajoꞌ chi ja ta ri Lokꞌolej Espíritu 
ri nucꞌuan ivichin. Y can achiꞌel xquibanalaꞌ ri ojer tak katiꞌt-kamamaꞌ, can que cꞌa 
chukaꞌ riꞌ niben rix re vacami. 52 ¿Cꞌo ta cami jun chique ri kꞌalajirisey ruchꞌabel 
ri Dios ojer can, ri man ta xutej pokon pa quikꞌaꞌ ri katiꞌt-kamamaꞌ? n Man jun. Ri 
katiꞌt-kamamaꞌ xequicamisaj cꞌa ri xebin chi ri Cristo ri can choj, xtipe na vi. Y tok 
can xokaꞌ cꞌa ri Cristo, ja chic cꞌa rix ri xixjachon richin, y xicꞌutuj chi ticamisex. o 
53 Y ri ley ri xuyaꞌ ri Dios chire ri Moisés, can ángeles cꞌa ri xebin chire. p Y jacꞌa ley 
reꞌ ri icꞌulun rix. Y stapeꞌ can ángeles ri xebin, rix man ninimaj ta, xchaꞌ ri Esteban.

Tok ri Esteban xcamisex
54 Y tok ri achiꞌaꞌ ri can pa comon yekꞌaton tzij xcacꞌaxaj ri xubij-ka ri 

Esteban, xyacatej cꞌa coyoval, y can niquikachꞌachꞌelaꞌ cꞌa quey chirij ri 
Esteban roma itzel xquinaꞌ chire. 55 Pero ri Esteban can jun achin cꞌa ri 
nojinek ránima riqꞌuin ri Lokꞌolej Espíritu. Romariꞌ, tok rijaꞌ xtzuꞌun ri chicaj, 
xutzꞌet cꞌa ri rukꞌij-rucꞌojlen ri Dios, y xutzꞌet chukaꞌ ri Jesús paꞌel-apo pa 
rajquikꞌaꞌ ri Dios. q 56 Y can jacꞌariꞌ tok xubij: Yin nintzꞌet chi la caj jakel y 
nintzꞌet ri Jesús ri xoꞌalex-ka chikacojol cꞌo-apo pa rajquikꞌaꞌ ri Dios, xchaꞌ.

57 Y ri vinek cꞌa ri yeꞌetzelan richin ri Esteban, xaxe richin chi man 
nicacꞌaxaj, xquitzꞌapelaꞌ cꞌa pa tak quixiquin. Re vinek cꞌa reꞌ can janíla cꞌa pa 
quichiꞌ xquiben tok xebe chirij ri Esteban richin xbequicꞌama-pe. 58 Y xquelesaj 
cꞌa el cꞌa chuchiꞌ ri tinamit, y xquichop rucꞌakic chi abej richin niquicamisaj. 
Y ri xetzꞌucun cꞌa tzij chirij ri Esteban xquisovilaꞌ can ri quitziak riqꞌuin ri jun 

alaꞌ rubiniꞌan Saulo, richin queriꞌ utz yecꞌakon. 59 Y ri Esteban xuben cꞌa orar 
tok chapon rucꞌakic chi abej, y nubij cꞌa: Vajaf Jesús, tacꞌuluꞌ cꞌa ri vánima.

60 Y jacꞌariꞌ tok rijaꞌ xxuqueꞌ, y can riqꞌuin cꞌa ruchukꞌaꞌ xchꞌon y xubij: 
Vajaf, man cꞌa taben chique chi niquejkalej re niquiben chuve, r xchaꞌ.

Y can xe cꞌa xubij quereꞌ, xquen (xcom).

Ri Saulo xuchop cꞌa yeruyaꞌ pa tijoj-pokonal ri kachꞌalal

8  1 Ri Saulo can xkaꞌ chuvech chi ri Esteban xcamisex.
Y ri chiriꞌ pa Jerusalem, jacꞌa kꞌij riꞌ tok xtiquir can chiquij ri 

yeniman ri Jesucristo chi janíla yeꞌetzelex y niban chique chi niquitej pokon. 
Ri apóstoles cꞌa xecꞌojeꞌ na can chiriꞌ pa Jerusalem. Jacꞌa conojel ri chꞌakaꞌ 
chic kachꞌalal xetalutej, s roma ecꞌo xebe pa chꞌakaꞌ chic tinamit ri chiriꞌ pa 
Judea, y ri chꞌakaꞌ chic xebe cꞌa pa Samaria. 2 Y ri Esteban xmuk y xokꞌex 
janíla coma juley achiꞌaꞌ ri can cꞌo-vi cꞌa Dios pa cánima. 3 Y ri Saulo janíla 
cꞌa nuben chique ri kachꞌalal. Can e ruyoꞌon-vi cꞌa pa tijoj-pokonal, t roma 
can chi jujun chi jujun ri jay noc-vi richin yeberelesala-pe, y chi ixokiꞌ y chi 
achiꞌaꞌ yeberukirirela-pe y cꞌariꞌ nutek cꞌa quitzꞌapexic pa tak cárcel.

Ri Felipe nutzijoj ruchꞌabel ri Dios pa Samaria
4 Y ri kachꞌalal cꞌa ri ecꞌo pa Jerusalem, xetalutej-el. Rijeꞌ ronojel cꞌa lugar 

xeꞌapon-vi, yebiyaj richin nequitzijoj ri utzilej chꞌabel richin colotajic. u 5 Y ri 
Felipe jun cꞌa chique ri kachꞌalal ri xebanon queriꞌ. Rijaꞌ xapon cꞌa chupan jun 
tinamit ri cꞌo chiriꞌ pa Samaria. Y tok cꞌo chic ri chiriꞌ, xuchop cꞌa rutzijoxic 
ri Cristo chique ri vinek e aj chiriꞌ. 6 Y can janíla cꞌa vinek ri niquimol-quiꞌ 
riqꞌuin ri Felipe, richin nicacꞌaxaj ri nubij, roma qꞌuiy ri milagros niquitzuꞌ 
chi nubanalaꞌ. Can nikꞌalajin-vi cꞌa chi ja ri ruchꞌabel ri Dios ri nutzijoj. v 7 Can 
e qꞌuiy vi cꞌa vinek ri nrelesala-el itzel tak espíritu ri e oquinek quiqꞌuin. Y 
ri itzel tak espíritu riꞌ can riqꞌuin cuchukꞌaꞌ yechꞌon tok yeꞌelesex-el. Y ecꞌo 
cꞌa chukaꞌ vinek ri man choj ta yebiyin, ri xa e jetzꞌ yebiyin, y ri e siquirinek, 
xecꞌachojirisex cꞌa chukaꞌ el roma ri Felipe. w 8 Roma cꞌa riꞌ, ri vinek ri ecꞌo 
chiriꞌ pa tinamit ri xapon-vi ri Felipe, janíla cꞌa yequicot.

9 Pero chupan cꞌa chukaꞌ ri tinamit riꞌ, tok cꞌa man jani tapon ri Felipe, cꞌo 
jun achin aj-itz y rubiniꞌan Simón. Can jebel cꞌa e rukꞌolon x ri vinek ri aj chiriꞌ 
pa Samaria riqꞌuin ri yerubanalaꞌ. Rijaꞌ can nubilaꞌ cꞌa chukaꞌ chique chi rijaꞌ 
jun vinek ri janíla rukꞌij. 10 Y can conojel cꞌa vinek yeniman rutzij ri aj-itz riꞌ, 
chi cocoj chi nimaꞌk. Y ri vinek ri can yetzekelben richin, niquibilaꞌ cꞌa chirij 
ri aj-itz riꞌ: Ri nimalej ruchukꞌaꞌ ri Dios can cꞌo-vi cꞌa riqꞌuin ri Simón, yechaꞌ.

11 Y can qꞌuiy yan cꞌa tiempo jebel e rukꞌolon ri vinek riqꞌuin ri itz 
ri yerubanalaꞌ. Romariꞌ tok ri vinek can niquinimaj ri rutzij. 12 Jacꞌa 

tok ri Felipe xapon chiriꞌ, ri vinek xquinimaj ri nutzijoj rijaꞌ chirij ri 
rubiꞌ ri Jesucristo y ri utzilej ruchꞌabel ri Dios ri nichꞌon chirij tok ri 
vinek yeꞌoc pa rajavaren o pa rukꞌaꞌ ri Dios. Y can chi achiꞌaꞌ y chi 
ixokiꞌ xeban bautizar. 13 Y chukaꞌ ri Simón ri achin aj-itz, xunimaj ri 
ruchꞌabel ri Dios y xban bautizar. Re Simón reꞌ, can acuchi cꞌa benek-
vi ri Felipe, can tzeketel cꞌa el chirij. Pero rijaꞌ can achiꞌel cꞌa nisach 
rucꞌuꞌx tok yerutzꞌet ri nimaꞌk tak milagros ri yerubanalaꞌ ri Felipe 
chiquivech ri vinek, richin queriꞌ tiquetamaj chi can ja vi ri ruchꞌabel 
ri Dios nutzijoj.

14 Y ri quiqꞌuin ri apóstoles ri chiriꞌ pa tinamit Jerusalem y xokaꞌ cꞌa 
rutzijol chi ri vinek ri ecꞌo pa Samaria quichapon cꞌa niquinimaj ri 
ruchꞌabel ri Dios. Romariꞌ xequitek cꞌa ri apóstol Pedro y ri apóstol 
Juan chiquitzꞌetic. 15 Y tok ri apóstoles xeꞌapon cꞌa, xquiben orar coma 
ri kachꞌalal ri ecꞌo chiriꞌ pa Samaria, richin queriꞌ nika-pe ri Lokꞌolej 
Espíritu z ri pa quiviꞌ. 16 Y can cꞌa man jun cꞌa chique ri kachꞌalal riꞌ 
kajinek ta ri Lokꞌolej Espíritu pa ruviꞌ, xa can cꞌa xe cꞌa e banon bautizar 
pa rubiꞌ ri Ajaf Jesús. a 17 Y roma cꞌa riꞌ tok ri Pedro y ri Juan xquiyaꞌ 
quikꞌaꞌ pa quiviꞌ y xquicꞌul cꞌa ri Lokꞌolej Espíritu. b

18 Y tok ri achin rubiniꞌan Simón xutzꞌet chi nika-pe ri Lokꞌolej 
Espíritu pa quiviꞌ ri vinek, tok ri apóstoles niquiyaꞌ quikꞌaꞌ pa quiviꞌ, 
ri Simón xusuj cꞌa qui-mero, 19 y xubij chique: Tibanaꞌ cꞌa chuve richin 
nicꞌojeꞌ la uchukꞌaꞌ laꞌ viqꞌuin, richin queriꞌ tok ninyaꞌ cꞌa nukꞌaꞌ pa 
ruviꞌ xabachique vinek, xtucꞌul ta cꞌa chukaꞌ ri Lokꞌolej Espíritu, xchaꞌ 
chique.

20 Y ri Pedro xubij cꞌa chire ri Simón: Cꞌa ta pa kꞌakꞌ xcabeka-vi, 
rachibilan ri a-mero, roma rat nachꞌob chi riqꞌuin ri mero nalokꞌ ri 
nusipaj ri Dios. 21 Y chukaꞌ rat man jun akꞌaꞌ chire re samaj reꞌ, roma 
ri avánima xa man choj ta chukaꞌ chuvech ri Dios. c 22 Y queꞌayaꞌ cꞌa 
can ri xa man e utz ta ri ecꞌo pan avánima, d titzolej-pe acꞌuꞌx y tacꞌutuj 
cꞌa cuyubel amac chire ri Dios, roma chuvech rijaꞌ can man utz ta ri 
chꞌobonic ri xpe pan avánima. 23 Y nintzꞌet cꞌa chi ri itzel cꞌa cꞌo na 
pan acꞌaslen, y cꞌa at ruximon na, xchaꞌ ri Pedro.

24 Pero ri Simón xubij cꞌa chique ri apóstoles: Tibanaꞌ cꞌa orar voma 
yin, y ticꞌutuj chire ri Ajaf Dios richin man cꞌa tincꞌulvachij ri achiꞌel ri 
xibij-ka chuvij.

25 Y tok ri apóstoles quitzijon y quikꞌalajirisan chic can ri ruchꞌabel 
ri Dios chique ri vinek pa jun tinamit chiriꞌ pa Samaria, cꞌariꞌ qꞌuiy cꞌa 
tak tinamit ri ecꞌo chukaꞌ chiriꞌ, ri xebe-vi. Rijeꞌ xebe richin xbequitzijoj 
ri utzilej chꞌabel richin colotajic chique ri vinek. Y cꞌariꞌ xetzolin pa 
Jerusalem.

Ri Felipe y ri achin aj-Etiopía
26 Y cꞌo cꞌa jun ángel richin ri Ajaf Dios ri xchꞌon riqꞌuin ri Felipe, e y 

xubij cꞌa chire: Tachojmirisaj cꞌa el aviꞌ, roma cꞌo chi yabe chupan ri jun 
bey ri nel-el pa Jerusalem y nibe-ka pa xulan, cꞌa pa tinamit Gaza. Re bey 
reꞌ jareꞌ ri nikꞌax ri pa tzꞌiran ruvachꞌulef.

27 Y ri Felipe can xuchojmirisaj na vi el riꞌ, y xbe cꞌa. Y jacꞌa tok ruchapon-el 
bey, xutzꞌet cꞌa jun achin aj-Etiopía. Re achin cꞌa reꞌ jun achin eunuco, y ja rijaꞌ 
ri cꞌo pa ruviꞌ ronojel ri rubeyomel ri jun ixok kꞌatoy-tzij pa ruviꞌ ri ruvachꞌulef 
Etiopía, y rubiniꞌan Candace. Ri achin cꞌa chukaꞌ riꞌ jun kꞌatoy-tzij nisamej 
riqꞌuin ri Candace, y xpe ri pa Jerusalem richin xoruyaꞌ rukꞌij ri Dios. f 28 Y jacꞌariꞌ 
ruchapon-el tzolejen pa ruruvachꞌulef, tzꞌuyul-el pa jun carruaje. Y rijaꞌ nusiqꞌuij 
cꞌa jun vuj ri benek, ri vuj ri tzꞌiban can roma ri Isaías, ri jun ri xkꞌalajirisan ri 
ruchꞌabel ri Dios ojer can. 29 Y ri Lokꞌolej Espíritu xubij cꞌa chire ri Felipe chi tukꞌiꞌ 
ri carruaje ri acuchi benek-vi ri achin eunuco, y junan tibe riqꞌuin.

30 Y tok ri Felipe rukꞌiꞌon chic ri carruaje riꞌ, xracꞌaxaj cꞌa chi ri achin 
benek chiriꞌ jacꞌa ri vuj ri rutzꞌiban can ri Isaías ri rusamajel ri Dios, jariꞌ 
ri nusiqꞌuij benek. Romariꞌ ri Felipe xucꞌutuj chire: ¿Nikꞌax cꞌa chavech ri 
yatajin chusiqꞌuixic? xchaꞌ.

31 Pero ri achin riꞌ xubij: Xa man jun nibin chuve. ¿Achiꞌel ta cꞌa tok 
xtikꞌax chinuvech?

Y ri achin riꞌ xubij cꞌa chire ri Felipe chi tijote-el, y titzꞌuye-el riqꞌuin.
32 Ri ruchꞌabel ri Dios ri najin chusiqꞌuixic ri achin riꞌ, jacꞌa ri nubij:

Xucꞌuex cꞌa richin necamisex, achiꞌel nucꞌuex jun carneꞌl.
Can achiꞌel cꞌa nuben ri alaj carneꞌl ri man nikꞌajan ta tok nisoquex rij,
que cꞌa chukaꞌ riꞌ xuben rijaꞌ, man jun xubij.

 33 Xquiben cꞌa chire chi man jun rukꞌij, y stapeꞌ man jun rumac, ja rijaꞌ 
ri xkaꞌ can chuxeꞌ ronojel mac.

Y xapon cꞌa jun tiempo tok ri vinek xqꞌuiyer ri etzelal quiqꞌuin, y xquicamisaj. g
Que cꞌa reꞌ ri nubij chupan ri vuj ri rutzꞌiban can ri Isaías, ri jun ri 

xkꞌalajirisan ri ruchꞌabel ri Dios ojer can.
34 Y ri achin eunuco xucꞌutuj cꞌa chire ri Felipe: Tabanaꞌ utzil tabij 

chuve: ¿Achok chij cꞌa nichꞌon-vi ri rusamajel ri Dios re vaveꞌ? ¿Chirij ka 
rijaꞌ nichꞌon-vi, o chirij chic jun? xchaꞌ.

35 Ri Felipe, tok xuchop xchꞌon-apo, xutiquiribaꞌ cꞌa el riqꞌuin ri mocaj 
ri tzꞌibatel can roma ri Isaías, richin chi xchꞌon chirij ri utzilej ruchꞌabel 
ri Jesús ri nicꞌamon-pe colotajic. h 36 Jacꞌa tok xeꞌapon pa jun lugar ri cꞌo 
yaꞌ, ri achin eunuco xubij cꞌa chire ri Felipe: Vaveꞌ cꞌo yaꞌ. ¿Cꞌo ta cami ri 
nibanon chuve chi yin man ta utz chi yiban bautizar? xchaꞌ.

37 Y ri Felipe xubij cꞌa chire ri achin riꞌ: Vi can riqꞌuin ronojel avánima 
nanimaj ri Jesucristo, utz chi yaban bautizar, i xchaꞌ.

Y ri achin can xubij cꞌa: Jaꞌ, ninnimaj chi ja ri Jesucristo ri Rucꞌajol ri Dios.
38 Y romariꞌ ri achin xubij chi tipaꞌeꞌ jubaꞌ ri carruaje. Y jariꞌ tok xekaꞌ che 

caꞌiꞌ, y ri Felipe xuben cꞌa bautizar ri achin ri chiriꞌ pa yaꞌ. 39 Tok che caꞌiꞌ 
e elenek chic cꞌa pe ri chiriꞌ pa yaꞌ, ri Felipe xucꞌuex cꞌa el roma ri Lokꞌolej 
Espíritu richin ri Ajaf Dios. Y ri achin eunuco man chic cꞌa xutzꞌet ta ri 
Felipe, pero janíla quicoten ri xuchop chic el ri rubey. 40 Y jacꞌa ri Felipe 
xapon pa jun tinamit rubiniꞌan Azoto. Y ri chiriꞌ xuchop chic cꞌa el jun 
rubey, xkꞌax-el ri pa tak tinamit nutzijolaꞌ ri utzilej chꞌabel richin colotajic. 
Queriꞌ xuben hasta que xapon cꞌa ri pa tinamit rubiniꞌan Cesarea. j

Tok ri Saulo xjalatej ri rucꞌaslen

9  1 Jacꞌa ri achin ri rubiniꞌan Saulo man cꞌa nicꞌo ta ri royoval 
yacatajinek chiquij ri kachꞌalal, k y can nrajo-vi cꞌa ri quicamic. 

Romariꞌ rijaꞌ xbe cꞌa riqꞌuin ri nimalej sacerdote, 2 richin xberucꞌutuj-pe vuj 
chire, richin chi tuya-el kꞌatbel-tzij pa rukꞌaꞌ. Y riqꞌuin ri kꞌatbel-tzij ri cꞌo 
chic pa rukꞌaꞌ nibe cꞌa ri pa tinamit Damasco, richin neꞌoc ri pa tak jay ri 
can nitzijox-vi ri ruchꞌabel ri Dios, richin yeberucanola-pe ri quitzekelben 
ri Jesús, ri Bey. l Y tok xqueril-pe, e ximil cꞌa yeruqꞌuen-pe cꞌa pa Jerusalem, 
vi achiꞌaꞌ o ixokiꞌ, nichaꞌ cꞌa ri Saulo. 3 Rijaꞌ ruchapon cꞌa binen. Y jacꞌa tok 
xa cꞌo chic apo chunakaj ri tinamit Damasco ri cꞌo chi napon-vi, xkaꞌ cꞌa jun 
sakil pa ruviꞌ, m jun sakil ri petenek chilaꞌ chicaj. 4 Y ri Saulo can jariꞌ xtzak 
cꞌa pan ulef, y xracꞌaxaj cꞌa chi cꞌo jun ri nichꞌon chire, n y nubij: Saulo, 
Saulo, ¿achique cꞌa roma tok achapon chꞌaꞌoj chuvij yin? xchaꞌ.

5 Y ri Saulo xucꞌutuj: ¿At achique cꞌa rat? xchaꞌ.
Pero ri nichꞌon cꞌa riqꞌuin ri Saulo xubij chire: Ja yin ri Jesús, y chuvij 

yin achapon-vi rubanic chꞌaꞌoj. o Xa ayon cꞌa rat nasoc-aviꞌ, roma achapon 
chꞌaꞌoj chuvij. Xa ayon rat naya-aviꞌ chutzaꞌn ri puya, xchaꞌ chire.

6 Y ri Saulo nibaybot (nibarbot) roma xibinriꞌil, xubij: Ajaf, ¿achique cꞌa 
ri rucꞌamon chi ninben ta? xchaꞌ.

Y ri Ajaf Jesús xubij chire: Cayacatej cꞌa el, y cabiyin cꞌa pa tinamit, y 
chiriꞌ xtibix cꞌa chave achique ri rucꞌamon chi naben, xucheꞌex.

7 Y ri achiꞌaꞌ cꞌa ri e rachibilan-el ri Saulo p xenacanoꞌ, roma nicacꞌaxaj 
chi cꞌo jun nichꞌon, q pero man niquitzꞌet ta achique riꞌ. r 8 Y can jacꞌariꞌ 
tok ri Saulo xyacatej-el ri chiriꞌ pan ulef. Y tok xerujek ri runakꞌ-ruvech, 
cꞌariꞌ xunabej chi xa man nitzuꞌun ta. Romariꞌ tok quiyuken xquicꞌuaj cꞌa 
pa Damasco. 9 Oxiꞌ cꞌa kꞌij ri xbecꞌojeꞌ chiriꞌ. Y chi oxiꞌ kꞌij riꞌ moyirinek, y 
can man jun chukaꞌ xutej ni ta xukun.

10 Pero ri chiriꞌ pa Damasco cꞌo cꞌa jun nimanel richin ri Jesucristo, 
ri rubiniꞌan Ananías. s Y ri Ajaf Jesucristo xucꞌut cꞌa riꞌ chuvech pa jun 
achiꞌel achicꞌ, y xubij chire: ¡Ananías! xchaꞌ.

Y ri Ananías xubij: Jareꞌ incꞌo vaveꞌ, Ajaf, xchaꞌ rijaꞌ.
11 Y ri Ajaf xubij cꞌa chire: Cayacatej-el. Cabiyin cꞌa pa rachoch ri Judas, ri cꞌo 

pa jun bey ri nibix Choj chire. Chiriꞌ cꞌa teꞌacanoj-vi jun achin aj-Tarso t y rubiniꞌan 
Saulo. Can cabiyin cꞌa, roma re vacami, rijaꞌ najin cꞌa chubanic orar. 12 Y chukaꞌ 
pa jun achiꞌel achicꞌ xinben chire chi xutzꞌet chi cꞌo jun achin rubiniꞌan Ananías 
ri xapon riqꞌuin, y xuyaꞌ rukꞌaꞌ pa ruviꞌ richin chi nitzuꞌun, xchaꞌ chire.

13 Tok xracꞌaxaj queriꞌ ri Ananías, xubij: Ajaf, e qꞌuiy cꞌa ri e biyon chuve 
ri itzel rubanobal ri jun achin riꞌ, ri e rubanalon chique ri lokꞌolej tak 
kachꞌalal u ri ecꞌo pa Jerusalem. v 14 Y re cꞌo vaveꞌ pa Damasco vacami, can 
yoꞌon cꞌa chukaꞌ pe kꞌatbel-tzij pa rukꞌaꞌ coma ri principal-iꞌ tak sacerdotes 
richin chi yeruxim-el conojel ri can niquiya-vi akꞌij, w xchaꞌ ri Ananías.

15 Y ri Ajaf Jesucristo xubij chire: Teꞌacanoj cꞌa ri Saulo, roma ja rijaꞌ ri 
nuchaꞌon x richin nibe chukꞌalajirisaxic ri nubiꞌ chiquivech ri vinek ri xa 
man e israelitas ta, y y richin chi nubij chukaꞌ chique ri reyes z y ri vinek 
israelitas. 16 Y ri janipeꞌ tijoj-pokonal a ri xterutijaꞌ roma ri nubiꞌ yin, cꞌa ja 
na yin ri xquicꞌutun chuvech.

17 Y ri Ananías can xberucanoj na vi ri Saulo cꞌa ri jay ri bin-vi-el chire. Jacꞌa 
tok cꞌo chic ri chiriꞌ pa jay riqꞌuin ri Saulo, xuyaꞌ cꞌa rukꞌaꞌ pa ruviꞌ y xubij cꞌa chire: 
Vachꞌalal Saulo, ri Ajaf Jesús ri xucꞌut-riꞌ chavech tok achapon-pe bey pa Damasco, 
xirutek cꞌa pe aviqꞌuin richin chi yatzuꞌun chic jun bey, b y richin chi nikaꞌ chukaꞌ ri 
Lokꞌolej Espíritu c pan aviꞌ richin nunojisaj ri avánima, d xchaꞌ ri Ananías chire.

18 Y can jacꞌariꞌ tok ri pa tak runakꞌ-ruvech ri Saulo xetzak-el achiꞌel 
rij-quer, y xtzuꞌun chic jun bey. Y can ja chukaꞌ riꞌ xyacatej-el richin xban 
bautizar. e 19 Jacꞌa tok vaꞌinek chic, xunaꞌ chi ri ruchukꞌaꞌ xtzolin-pe. Y ri Saulo 
xcꞌojeꞌ cꞌa ka caꞌi-oxiꞌ kꞌij quiqꞌuin ri kachꞌalal ecꞌo ri chiriꞌ pa Damasco. f

Ri Saulo nutzijoj pa Damasco chi ri Jesús jariꞌ ri Cristo
20 Y ri Saulo can chanin cꞌa xuchop rubixic chique ri vinek ri pa tak jay ri can 

nitzijox-vi ri ruchꞌabel ri Dios, chi ri Jesús jariꞌ ri Cristo ri Rucꞌajol ri Dios. g 21 Y 
conojel cꞌa ri vinek ri yeꞌacꞌaxan richin ri Saulo, xsach quicꞌuꞌx h y niquibilaꞌ cꞌa 
chirij: ¿Man ja ta cami reꞌ ri achin ri janíla xuben chique ri can niquiya-vi rukꞌij ri 
Jesús ri chiriꞌ pa tinamit Jerusalem y xuben chique chi xquicꞌovisaj tijoj-pokonal? 
Y vacami xokaꞌ vaveꞌ re pa Damasco richin chi e ximon yerucꞌuaj-el ri niquiyaꞌ 
rukꞌij ri Jesús, y yeberuyaꞌ pa quikꞌaꞌ ri principal-iꞌ tak sacerdotes, yechaꞌ. i

22 Pero ri Saulo xcꞌoje-el más ruchukꞌaꞌ, y man nuyaꞌ ta can 
rutzijoxic ri ruchꞌabel ri Dios. Y nukꞌalajirisalaꞌ cꞌa chi ri Jesús jariꞌ 
ri Cristo. j Y roma cꞌa riꞌ ri israelitas ri ecꞌo chiriꞌ pa Damasco man 
niquil ta cꞌa achique niquichꞌob chirij ri Saulo.

Tok ri Saulo xel-pe pa Damasco
23 Y cꞌo yan chic cꞌa kꞌij ticꞌojeꞌ ri Saulo chiriꞌ pa Damasco, tok ri 

israelitas xquichꞌob chi niquicamisaj. k 24 Pero ri quichꞌobon chirij 
xapon rutzijol riqꞌuin rijaꞌ. Y ri vinek ri yeꞌajovan yecamisan ri Saulo, 
can chi pakꞌij y chi chakꞌaꞌ coyoben cꞌa ri pa tak puertas ri niban-
vi-apo oquen y elen ri pa tinamit, richin niquicamisaj. l 25 Pero ri 
kachꞌalal, pa jun tocokꞌaꞌ xquiya-el ri Saulo pa jun chaquech nim, y 
xquikasaj-ka m chuvech ri jun nimalej tzꞌak ri rusurin rij (rusutin rij) ri 
tinamit. Y xbe.

Tok ri Saulo xcꞌojeꞌ pa Jerusalem
26 Y jacꞌa tok ri Saulo xapon ri pa tinamit Jerusalem, n xrajoꞌ cꞌa xcꞌojeꞌ ta 

quiqꞌuin ri kachꞌalal ri ecꞌo chiriꞌ. Pero rijeꞌ xquipokonaj, roma man can ta 
cukul quicꞌuꞌx chi ri Saulo jalatajinek chic ri rucꞌaslen y jun nimanel chic 
richin ri Jesús. 27 Jacꞌa ri jun kachꞌalal rubiniꞌan Bernabé, o xucꞌuaj ri Saulo 
quiqꞌuin ri apóstoles. Y ri Bernabé xutzijoj cꞌa chique chi ri Saulo xchꞌon cꞌa ri 
Ajaf riqꞌuin, chi xucꞌut cꞌa riꞌ chuvech tok ruchapon-el bey pa Damasco, y chi 
ri Saulo chukaꞌ man xuxibij ta riꞌ xutzijoj ri Ajaf Jesús chique ri vinek ri ecꞌo 
chiriꞌ pa Damasco, xchaꞌ ri Bernabé chique ri apóstoles. p 28 Cꞌariꞌ xquiqꞌuen 
ruvech, y romariꞌ ri Saulo xcꞌoje-ka ri chiriꞌ pa Jerusalem, y xabacuchi cꞌa 
yebe-vi ri apóstoles, cachibilan-el ri Saulo. 29 Y man jun cꞌa xibinriꞌil riqꞌuin 
rijaꞌ richin nukꞌalajirisaj ri Ajaf chique ri vinek. Nuchop cꞌa riꞌ riqꞌuin chꞌabel 
quiqꞌuin ri israelitas ri yechꞌon pa quichꞌabel ri aj-Grecia, q chirij ri ruchꞌabel 
ri Dios. r Pero re israelitas s cꞌa reꞌ xa niquicanoj cꞌa jun rubanic richin 
niquicamisaj. 30 Romariꞌ, tok ri kachꞌalal xquinabej ri niquichꞌob ri vinek 
chirij ri Saulo, xquicꞌuaj cꞌa el cꞌa pa jun tinamit rubiniꞌan Cesarea. t Y tok 
ecꞌo chic ri chiriꞌ pa Cesarea, xquitek cꞌa el cꞌa pa jun chic tinamit rubiniꞌan 
Tarso. u

31 Y ri tiempo riꞌ, ri kachꞌalal ri ecꞌo pa tak tinamit ri chiriꞌ pa 
Judea, ri Galilea y ri Samaria, man cꞌa niquicꞌovisaj ta chic tijoj-
pokonal. Xa can quichapon cꞌa qꞌuiyinen chupan ri ruchꞌabel ri Dios, v 
y niquixibij cꞌa quiꞌ yemacun chuvech ri Ajaf, y xeqꞌuiyer janíla roma 
ri ruchukꞌaꞌ ri Lokꞌolej Espíritu.

Tok ri Pedro xucꞌachojirisaj ri Eneas
32 Y jacꞌa tok ri Pedro elenek chiquitzꞌetic w ri lokꞌolej tak kachꞌalal ri ecꞌo pa 

chꞌakaꞌ chic tinamit, x xapon cꞌa chukaꞌ quiqꞌuin ri ecꞌo chiriꞌ pa tinamit rubiniꞌan 
Lida. 33 Y chupan ri tinamit riꞌ xberilaꞌ jun achin rubiniꞌan Eneas, y cꞌo yan cꞌa 
vakxakiꞌ junaꞌ cotzꞌol-pe. Re achin cꞌa reꞌ siquirinek. 34 Roma cꞌa riꞌ ri Pedro 
xubij chire ri achin rubiniꞌan Eneas: Jacꞌa ri Jesucristo y ri yacꞌachojirisan. z 
Cayacatej a cꞌa, y tachojmirisaj la avarabel, b xchaꞌ ri Pedro chire.

Y ri Eneas can jariꞌ xpaꞌe-el. 35 Y can janíla cꞌa vinek ri aj-Lida y aj-
Sarón c ri xetzꞌeton chi ri Eneas xcꞌachoj. Y re vinek reꞌ xquinimaj ri Ajaf 
Jesús d y xjalatej quicꞌaslen.

Tok ri Pedro xucꞌasoj jun ixok caminek chic
36 Chupan ri tinamit rubiniꞌan Jope, ri tiempo riꞌ cꞌo cꞌa jun kachꞌalal 

ixok e rubiniꞌan Tabita, y Dorcas nibix chire ri pa chꞌabel griego. Re ixok 
cꞌa reꞌ janíla jebel quiqꞌuin ri vinek, rijaꞌ yerutolaꞌ f cꞌa ri vinek ri man 
jun cꞌo quiqꞌuin. 37 Y chupan cꞌa ri kꞌij riꞌ ri Dorcas xuchop yabil, y xquen 
(xcom). Y tok chꞌajchꞌojirisan y vikon chic (vekon chic), ri ruchꞌacul 
xucꞌuex cꞌa el pa jun rucaꞌn vik jay g (cavek jay). 38 Y ri tinamit Jope man 
nej ta cꞌa quicojol riqꞌuin ri tinamit Lida, ri lugar ri cꞌo-vi jun caꞌi-oxiꞌ kꞌij 
ri Pedro. Y ri kachꞌalal ri ecꞌo pa Jope, roma xcacꞌaxaj chi ri Pedro cꞌo ri 
pa Lida, xequitek cꞌa el caꞌiꞌ achiꞌaꞌ riqꞌuin, richin xbequibij chire: Tabanaꞌ 
utzil catampe chanin pa Jope, roma yacꞌatzin chike, xechaꞌ chire.

39 Y ri Pedro can xbe cꞌa quiqꞌuin cꞌa pa Jope. Tok xeꞌapon, ri Pedro 
xucusex cꞌa pa jay ri liꞌan-vi ri caminek. Y ri malcaniꞌaꞌ tak ixokiꞌ 
xeꞌapon riqꞌuin ri Pedro, yeꞌokꞌ y niquicꞌutulaꞌ cꞌa apo chuvech, ri tziek 
ri xerubanalaꞌ ri Dorcas tok cꞌa qꞌues na. 40 Y ri Pedro xubij cꞌa chique 
conojel ri ecꞌo riqꞌuin, chi queꞌel-el h jubaꞌ. Rijaꞌ xxuque-ka, i y xuben cꞌa 
orar. j Y xutzu-apo ri caminek, y xubij: Tabita, cayacatej. k

Y ri ixok riꞌ can jariꞌ xbetzuꞌun-pe, y tok xutzuꞌ cꞌa chi cꞌo ri Pedro, 
xyacatej-pe. 41 Ri Pedro xuchop cꞌa apo rukꞌaꞌ ri ixok richin xpaꞌeꞌ. Y ri Pedro 
xeroyoj cꞌa ri malcaniꞌaꞌ tak ixokiꞌ y ri chꞌakaꞌ chic lokꞌolej tak kachꞌalal, l 
richin xberuya-pe ri Dorcas chique. Rijaꞌ man cꞌa caminek ta chic. 42 Y re 
xbanatej reꞌ, xetamex cꞌa coma conojel vinek ri ecꞌo chiriꞌ pa tinamit Jope, 
y e janíla cꞌa vinek xeniman ri Ajaf Jesús chiriꞌ. 43 Y ri Pedro qꞌuiy cꞌa kꞌij 
ri xcꞌoje-ka quiqꞌuin, ri chiriꞌ pa tinamit Jope. Xcꞌojeꞌ pa rachoch jun achin 
rubiniꞌan Simón, ri nitzacon y nakꞌoman quij o quisaleꞌy chicop. m

Ri Pedro nitak royoxic roma jun achin rubiniꞌan Cornelio

10  1 Y ri pa tinamit rubiniꞌan Cesarea cꞌo cꞌa jun achin rubiniꞌan 
Cornelio, y rijaꞌ jun Capitán. Ecꞌo cꞌa jun ciento soldados pa 

rukꞌaꞌ, y ri jukꞌat soldados riꞌ e richin ri jutzobaj (jukꞌataj) soldados ri 
aj-Italia nibix chique. 2 Ri Cornelio y ri e aj pa rachoch e yoꞌol cꞌa rukꞌij ri 
Dios, n y niquixibij cꞌa quiꞌ yemacun chuvech ri Dios. Y rijaꞌ can jantapeꞌ 
cꞌa nuben orar, y can qꞌuiy cꞌa yerutola-vi ri vinek ri man jun cꞌo quiqꞌuin. 
3 Y pa jun tikakꞌij tok rubanon chic laꞌek las tres, rijaꞌ pa jun achiꞌel achicꞌ 
jebel xutzꞌet chi cꞌo jun ángel o richin ri Dios ri xoc-apo riqꞌuin, y xubij 
chire: ¡Cornelio! xchaꞌ ri ángel riꞌ.

4 Y ri Cornelio rutzuliben cꞌa ri ángel, y janíla ruxibin-riꞌ. Y xubij 
chire ri ángel: ¿Achique cꞌa ri navajoꞌ? xchaꞌ.

Y ri ángel xubij chire: Ri oraciones p ri yeꞌaben e kajinek chuvech ri Dios, 
y que chukaꞌ riꞌ can kajinek chuvech ri yeꞌatoꞌ ri vinek ri nicꞌatzin quitoꞌic, q 
y romariꞌ ri Dios yarunataj-pe re vacami. 5 Romariꞌ vacami queꞌatakaꞌ cꞌa 
el achiꞌaꞌ cꞌa pa Jope r richin quebe chiroyoxic ri Simón ri nibix chukaꞌ 
Pedro chire. 6 Y rijaꞌ cꞌo cꞌa pa rachoch ri jun achin rubiniꞌan chukaꞌ Simón, 
ri Simón ri nitzacon y nakꞌoman quij o quisaleꞌy chicop, s y cꞌo rachoch 
chuchiꞌ ri nimalej yaꞌ rubiniꞌan mar. Y jacꞌa tok xtokaꞌ ri Pedro aviqꞌuin, 
xtubij cꞌa chave ri nicꞌatzin chi naben, t xchaꞌ ri ángel u chire ri Cornelio.

7 Y tok ri ángel ri xchꞌon can chire ri Cornelio benek chic, ri Cornelio 
xeroyoj cꞌa e caꞌiꞌ rusamajelaꞌ y jun soldado ri can jun yoꞌol chukaꞌ 
rukꞌij ri Dios. Re soldado cꞌa reꞌ, jareꞌ ri jantapeꞌ cꞌo riqꞌuin ri Cornelio, 
y nuben chukaꞌ ri nibix chire. 8 Y ri Cornelio xutzijoj cꞌa ronojel chique, 
y xerutek-el cꞌa pa tinamit Jope.

9 Y rucaꞌn kꞌij chire ri quichapon-el bey ri achiꞌaꞌ, xa jubaꞌ chic cꞌa chiquij 
richin yeꞌapon-apo ri pa tinamit Jope, pa nicꞌaj-kꞌij laꞌek riꞌ. Jariꞌ tok ri 
Pedro xjoteꞌ cꞌa el pa ruqꞌuisibel vik (vek) chire ri jay, richin xberubanaꞌ 
orar. v 10 Rijaꞌ can janíla cꞌa ninum chic, y nurayij cꞌa nivaꞌ yan. Y riqꞌuin cꞌa 
ri royoben richin nichojmirisex ri xtitij, ri Dios can jacꞌariꞌ xuben chire ri 
Pedro chi xuben achiꞌel jun achicꞌ. w 11 Rijaꞌ xutzꞌet cꞌa chi ri caj jakatajinek, x 
y chilaꞌ cꞌa nika-vi-pe jun nimalej achiꞌel tziek, ri e chapalon ri cajiꞌ rutzaꞌn. 
Y can kꞌalaj chi cꞌo ri petenek chupan, roma chꞌokochꞌic nitzuꞌun. Y ri achiꞌel 
tziek ruchapon-pe kajen chuvech re ruvachꞌulef. 12 Y tok kajinek chic cꞌa 
pe, ri Pedro xutzꞌet cꞌa chi chupan ecꞌo-pe ronojel quivech chicop. Ecꞌo ri 
chicop ri cajiꞌ caken, ecꞌo ri aj-xicꞌ tak chicop ri yebe pa cakꞌikꞌ y chꞌakaꞌ chic 

quivech chicop. 13 Y can jacꞌariꞌ tok ri Pedro xracꞌaxaj chi cꞌo jun ri nichꞌon 
chire, y nubij cꞌa: Pedro, cayacatej. Queꞌacamisaj chicop, y tatijaꞌ, xucheꞌex.

14 Y ri Pedro xubij: Ajaf, yin man xquentej ta re chicop reꞌ. Yin can 
man jun bey e nutijon ta chicop achiꞌel reꞌ, ri can e cꞌutun chinuvech 
chi man e chꞌajchꞌoj ta, ri xa xajan richin yetij, y xchaꞌ.

15 Y ri jun cꞌa ri nichꞌon riqꞌuin ri Pedro, xubij cꞌa pe chire ri pa 
rucaꞌn bey: Ronojel ri chꞌajchꞌojirisan chic pe roma ri Dios, can 
chꞌajchꞌoj vi riꞌ, y man cꞌa tabij chi xajan. z

16 Oxiꞌ bey cꞌa ri xbitej queriꞌ, y cꞌariꞌ ri nimalej achiꞌel tziek xtzolin-el 
chicaj. 17 Ri Pedro cꞌa cꞌo na cꞌa ri chiriꞌ, y man nril ta achique nuchꞌob 
chirij ri achiꞌel achicꞌ ri xuben tok ri achiꞌaꞌ ri e takon-el roma ri Cornelio 
jariꞌ xeꞌapon, niquicanoj cꞌa ri rachoch ri achin rubiniꞌan Simón. Y tok xquil 
ri jay ri achiꞌaꞌ ri e takon-el, 18 xquicꞌutuj cꞌa apo vi chiriꞌ cꞌo-vi ri Simón ri 
nibix chukaꞌ Pedro chire. 19 Y roma ri Pedro cꞌa najin na chuchꞌobic rij ri 
achiꞌel achicꞌ, can jacꞌa ri Lokꞌolej Espíritu a ri xbin chire: Ecꞌo e oxiꞌ achiꞌaꞌ ri 
yatquicanoj. 20 Cayacatej cꞌa el y caka-ka quiqꞌuin, y chukaꞌ man tapokonaj 
yabe quiqꞌuin, b roma ja yin xitakon-pe quichin cꞌa re vaveꞌ aviqꞌuin.

21 Y ri Pedro can xbeka-vi-pe quiqꞌuin ri e oxiꞌ achiꞌaꞌ ri e takon-el 
roma ri Cornelio, y xubij chique: Ja yin ri Pedro ri nicanoj. ¿Achique cꞌa 
roma tok ix petenek chinucanoxic? xchaꞌ.

22 Y ri achiꞌaꞌ xquibij chire ri Pedro: Jun Capitán rubiniꞌan Cornelio oj 
rutakon cꞌa pe chiꞌavoyoxic. Y re achin cꞌa reꞌ jun achin choj rucꞌaslen, 
jun achin ri nuxibij-riꞌ nimacun chuvech ri Dios. Y conojel ri vinek 
israelitas janíla nicajoꞌ, y jebel yechꞌon chirij. c Y cꞌo cꞌa jun lokꞌolej ángel 
ri xochꞌon riqꞌuin ri Cornelio, y re ángel reꞌ xubij can chire chi caroyoj 
rat, y tracꞌaxaj ri achique xtabij chire. Roma cꞌa riꞌ xojpe chiꞌavoyoxic, 
xechaꞌ ri achiꞌaꞌ e takon-el.

23 Y ri Pedro xerucusaj-apo pa jay ri achiꞌaꞌ riꞌ, richin yecꞌojeꞌ na el ri junakꞌaꞌ 
chiriꞌ. Y ri pa rucaꞌn kꞌij, ri Pedro can xbe na vi quiqꞌuin ri achiꞌaꞌ e petenek cꞌa 
pa Cesarea. Y ecꞌo cꞌa kachꞌalal ri aj chiriꞌ pa Jope xetzeke-el chirij ri Pedro. d

24 Y cꞌa pa rucaꞌn kꞌij chire ri queꞌel-pe ri pa Jope, cꞌariꞌ xeꞌapon ri pa 
tinamit Cesarea. Y chupan ri tinamit riꞌ, ri Cornelio e e royon cꞌa ri e rachꞌalal 
y chukaꞌ e royon vinek ri can janíla yerajoꞌ, y e coyoben-apo ri Pedro. 25 Y 
tok ri Pedro noc cꞌa apo pa rachoch ri Cornelio, ri Cornelio xbexuqueꞌ 
chuvech. f Quereꞌ rucꞌulic xuben-apo, y richin chukaꞌ xuya-apo rukꞌij. 26 Pero 
ri Pedro richin xuyec, xubij cꞌa chire: Capaꞌeꞌ. Man cꞌa caxuqueꞌ g chinuvech 
yin richin nayaꞌ nukꞌij, h roma yin xa jun chukaꞌ vinek achiꞌel rat. i

27 Y ri Pedro y ri Cornelio yetzijon cꞌa, xeꞌoc-apo pa jay. Y jacꞌa tok 
xeꞌoc-apo pa jay, jariꞌ tok ri Pedro xutzꞌet chi e qꞌuiy vinek ri quimolon-
quiꞌ ri chiriꞌ. j 28 Y rijaꞌ xubij cꞌa chique ri vinek riꞌ: Rix can jebel vi 
ivetaman chi roj israelitas man cꞌa yoꞌon ta kꞌij chike chi junan kavech 
iviqꞌuin y yojoc ta pa tak ivachoch rix ri xa man ix israelitas ta. k Pero 
ri Dios xucꞌut cꞌa chinuvech chi man rucꞌamon ta chi ninbij chire jun 
vinek, xa roma man israelita ta, chi man chꞌajchꞌoj ta. l 29 Romariꞌ, can 
xe cꞌa xeꞌapon ri achiꞌaꞌ ri e itakon-el richin yibecoyoj, can man jun cꞌa 
xinbij chi man yipe ta, xa can jariꞌ xipe quiqꞌuin. Y re vacami ninvajoꞌ cꞌa 
ninvetamaj achique roma tok xitek voyoxic, xchaꞌ ri Pedro.

30 Pero can jariꞌ xchꞌon-apo ri Cornelio, y xubij cꞌa: Cꞌo yan cajiꞌ kꞌij riꞌ, 
y que tak va laꞌek hora chukaꞌ riꞌ, ri las tres, tok yin man in vaꞌinek ta 
cꞌa richin ninben orar ri tikakꞌij, jacꞌariꞌ tok jun achiꞌel achin, m niyicꞌlun 
rutziak, n xucꞌut-riꞌ chinuvech. 31 Y xubij cꞌa chuve: Cornelio, ri Dios utz 
racꞌaxan ri a-oración, y chukaꞌ can kajinek chuvech ri Dios chi yeꞌatoꞌ o ri 
vinek ri nicꞌatzin quitoꞌic y romariꞌ yarunataj cꞌa pe. p 32 Y queꞌatakaꞌ cꞌa el 
achiꞌaꞌ cꞌa pa tinamit Jope richin yebe chiroyoxic ri Simón ri nibix chukaꞌ 
Pedro chire, y cꞌo pa rachoch jun achin rubiniꞌan chukaꞌ Simón. Y re jun 
Simón reꞌ cꞌo rachoch chunakaj ri nimalej yaꞌ rubiniꞌan mar, y nitzacon y 
nakꞌoman chukaꞌ quij o quisaleꞌy chicop. Y tok ri Pedro xtokaꞌ aviqꞌuin, 
cꞌo cꞌa ri xtorubij chave, xchaꞌ ri ángel riꞌ. 33 Romariꞌ can jariꞌ xintek 
acanoxic, y matiox cꞌa chi can xape. Y can chuvech vi cꞌa ri Dios ojcꞌo-
vi konojel re kamolon-kiꞌ vaveꞌ, y nikajoꞌ cꞌa nikacꞌaxaj ri xtakꞌalajirisaj 
chikavech, ri can ja ri Dios biyon chave richin takꞌalajirisaj rat, xchaꞌ ri 
Cornelio chire ri Pedro.

Tok ri Pedro nutzijoj chic ri Jesucristo pa rachoch ri Cornelio
34 Y ri Pedro can jacꞌariꞌ xuchop nichꞌon, y xubij: Can kitzij cꞌa nicꞌulun 

chinuvech chi ri Dios can junan rubanon chike konojel. Man xe ta jun tinamit 
nrajoꞌ, y yeretzelaj ta can ri chꞌakaꞌ chic. Man que ta riꞌ nuben. q 35 Xabachique ta 
ri katinamit chiriꞌ, ri Dios can utz yojrutzꞌet konojel, xaxe vi can nikaxibij-kiꞌ chi 
yojmacun chuvech y e choj ri kabanobal ri yekabanalaꞌ. r 36 Y ri Dios can xutek 
cꞌa pe ri Jesucristo vaveꞌ chuvech re ruvachꞌulef, ri Jesucristo ri Kajaf s konojel roj 
vinek, y xorutzijoj-ka ri utzilej chꞌabel richin colotajic, ri niyoꞌon uxlanen t pa tak 
kánima. Y chikacojol cꞌa roj israelitas xorutzijoj-vi-ka. 37 Rix riꞌ nokaꞌ chiꞌicꞌuꞌx 
ronojel cꞌa ri xbanatej ri tiempo riꞌ ri pa ronojel Judea. Pa nabey, ja ri Juan ri 
Bautista ri xtzijon ri ruchꞌabel ri Dios y xeruben bautizar ri vinek. Y cꞌariꞌ ja ri 
Jesús ri xbetiquiriban rutzijoxic ri ruchꞌabel ri Dios ri pa Galilea. u 38 Y ivetaman 

chukaꞌ riꞌ chi ri Jesús ri aj-Nazaret, can cꞌo-vi ri Lokꞌolej Espíritu riqꞌuin, v ri yoꞌon-
pe chire roma ri Dios, y romariꞌ can cꞌo-vi uchukꞌaꞌ pa rukꞌaꞌ. Y can xe cꞌa ri utz ri 
xerubanalaꞌ chique ri vinek. Xerucꞌachojirisalaꞌ chukaꞌ vinek ri e chapon roma ri 
itzel-vinek. Quereꞌ ri xerubanalaꞌ ri Jesús, roma can cꞌo-vi ri Dios riqꞌuin. 39 Y ri 
janipeꞌ ri xerubanalaꞌ ri Jesús ri pa Jerusalem y ri pa chꞌakaꞌ chic lugar richin ri 
Judea, can xkatzꞌet cꞌa roj w ri apóstoles richin rijaꞌ. Y jariꞌ ri yojajin chukꞌalajirisaxic 
chiquivech ri vinek. Ri Jesús xbajix cꞌa chuva jun cruz richin xcamisex. 40 Y pa 
rox kꞌij chire ri ticamisex, ri Dios xucꞌasoj-pe x chiquicojol ri caminakiꞌ. Y jacꞌa 
tok cꞌastajinek chic pe, xuben chire chi xucꞌutula-riꞌ. 41 Y man cꞌa chiquivech ta 
xabachique vinek xucꞌut-riꞌ, xa can xe chikavech roj y ri can ruchꞌobon-vi-pe ri 
Dios pa kaviꞌ ri ojer chi nikakꞌalajirisaj ri cꞌastajibel richin ri Jesús. Y junan cꞌa 
xojva-xojucꞌyaꞌ z riqꞌuin ri Jesús, tok cꞌastajinek chic pe chiquicojol ri caminakiꞌ. 42 Y 
rijaꞌ can janíla cꞌa xuchilabej can chike chi tikatzijoj ri rubiꞌ rijaꞌ a y tikakꞌalajirisaj 
chi ri Dios xuben chire chi ja rijaꞌ ri nikꞌaton tzij b pa quiviꞌ ri vinek ri e qꞌues y pa 
quiviꞌ chukaꞌ ri vinek ri e caminek chic el. c 43 Can ojer cꞌa ri bitajinek can coma 
ri xekꞌalajirisan ri ruchꞌabel ri Dios, chi conojel cꞌa ri xqueniman richin ri Cristo, 
xticuyutej quimac. d Queriꞌ ri quibin can chirij ri Jesús ri rusamajelaꞌ ri Dios.

Tok ri Lokꞌolej Espíritu xka-pe pa quiviꞌ ri vinek man e israelitas ta
44 Y can cꞌa nichꞌon cꞌa ri Pedro chiquivech ri vinek ri quimolon-quiꞌ 

pa rachoch ri Cornelio, tok ri Lokꞌolej Espíritu jariꞌ xka-pe pa quiviꞌ ri 
yeꞌacꞌaxan richin. 45 Romariꞌ ri israelitas, ri kachꞌalal ri e petenek chirij ri 
Pedro, xsach quicꞌuꞌx tok xquitzꞌet chi ri Lokꞌolej Espíritu can nisipex-pe 
chukaꞌ chique ri vinek riꞌ y rijeꞌ xa man e israelitas ta. e 46 Ri kachꞌalal e 
israelitas yecacꞌaxaj cꞌa ri kachꞌalal ri xa man e israelitas ta, chi yechꞌon 
pa chꞌakaꞌ chic chꞌabel ri man quetamalon ta f y niquiyaꞌ rukꞌij ri Dios. 47 Y 
ri Pedro xubij cꞌa: ¿Can cꞌo ta cami jun xtibin chi man queban bautizar re 
xquicꞌul yan ri Lokꞌolej Espíritu achiꞌel ri xkacꞌul chukaꞌ roj? g xchaꞌ.

48 Y ri Pedro xubij cꞌa chi queban bautizar h ri Cornelio y conojel ri quimolon-
quiꞌ riqꞌuin. Y pa rubiꞌ cꞌa ri Ajaf Jesús i queban bautizar. Y ri kachꞌalal ri xeban 
bautizar, xquicꞌutuj cꞌa chire ri Pedro chi ticꞌoje-ka caꞌi-oxiꞌ kꞌij quiqꞌuin.

Ri Pedro nutzijoj ri xbanatej riqꞌuin ri Cornelio

11  1 Y ri apóstoles y ri chꞌakaꞌ chic kachꞌalal ri ecꞌo pa Judea xcacꞌaxaj cꞌa 
chi ecꞌo vinek ri man e israelitas ta ri xeniman ri ruchꞌabel ri Dios. j 

2 Romariꞌ, tok ri Pedro xtzolin chic cꞌa pa Jerusalem, ri kachꞌalal e israelitas ri 
yebin chi cꞌo chi niban ri circuncisión chique ri chꞌakaꞌ chic kachꞌalal, stapeꞌ 

man e israelitas ta, k xechꞌojin chuvech ri Pedro, 3 y xquibij cꞌa chire: ¿Achique 
cꞌa roma tok rat xatapon quiqꞌuin ri vinek ri xa man banon ta ri circuncisión 
chique? l ¿Y achique cꞌa roma can xava-xatucꞌyaꞌ chukaꞌ quiqꞌuin? xechaꞌ chire.

4 Jacꞌariꞌ tok ri Pedro can pa rucholajen xuchop rubixic chique chirij ri 
xbanatej. m Rijaꞌ xubij cꞌa: 5 Yin jacꞌa ri pa tinamit Jope incꞌo-vi chiriꞌ. Y jacꞌa 
tok yinajin che oración, n xintzꞌet pa jun achiꞌel achicꞌ chi cꞌo jun nimalej 
achiꞌel tziek ri e chapalon ri cajiꞌ rutzaꞌn. Y can kꞌalaj chi cꞌo ri petenek 
chupan roma can chꞌokochꞌic nitzuꞌun, y ruchapon cꞌa pe kajen ri chilaꞌ chicaj 
y nika-pe cꞌa viqꞌuin. 6 Y jacꞌa tok nutzuliben-nutzuliben, xintzꞌet cꞌa chi xa 
ronojel quivech chicop e petenek chupan ri jun nimalej achiꞌel tziek riꞌ. Ecꞌo 
chicop ri cajiꞌ caken, chi cꞌuxunel y man cꞌuxunel ta. Ecꞌo aj-xicꞌ tak chicop 
y chꞌakaꞌ chic quivech chicop. 7 Y xinvacꞌaxaj cꞌa chi cꞌo jun ri nichꞌon-pe 
chuve, y nubij cꞌa: Pedro, cayacatej. Queꞌacamisaj ri chicop, y tatijaꞌ, xchaꞌ. 
8 Jacꞌa yin xinbij chire ri xchꞌon-pe chuve: Ajaf, yin man xquentej ta re chicop 
reꞌ. Yin can man jun bey nutijon ta chicop achiꞌel reꞌ, roma xa can cꞌutun 
chinuvech chi man e chꞌajchꞌoj ta, o chi can xajan vi yetij, xichaꞌ. 9 Pero ri 
jun cꞌa ri nichꞌon viqꞌuin, xchꞌon chic cꞌa pe chuve jun bey ri chilaꞌ chicaj, y 
xubij: Ronojel ri chꞌajchꞌojirisan chic pe roma ri Dios, can chꞌajchꞌoj vi riꞌ, y 
man cꞌa tabij chi xajan, xinucheꞌex. 10 Y oxiꞌ cꞌa bey ri xbitej queriꞌ, y cꞌariꞌ 
ri jun nimalej achiꞌel tziek riꞌ xtzolin chic cꞌa el chicaj. 11 Y can cꞌari-cꞌariꞌ 
nintzꞌet-ka yin riꞌ, tok can ja yan riꞌ ecꞌo e oxiꞌ achiꞌaꞌ xeꞌapon ri pa ruchiꞌ ri 
jay ri incꞌo-vi, yinquicanoj. Re achiꞌaꞌ cꞌa reꞌ e takon roma ri Cornelio, ri jun 
achin ri cꞌo pa tinamit Cesarea. 12 Y ri Lokꞌolej Espíritu p can xubij cꞌa chuve 
chi man tinpokonaj yibe quiqꞌuin. q Y chukaꞌ re vakiꞌ kachꞌalal reꞌ xetzekeꞌ 
cꞌa el chuvij. r Y can xojapon na vi ri pa rachoch ri achin rubiniꞌan Cornelio. s 
13 Y rijaꞌ xuchop cꞌa rutzijoxic chike chi cꞌo jun ángel t ri xucꞌut-riꞌ chuvech u 
pa rachoch, y chi ri ángel riꞌ paꞌel-apo riqꞌuin tok xubij chire: Queꞌatakaꞌ cꞌa 
el achiꞌaꞌ cꞌa pa Jope chiroyoxic ri Simón ri nibix chukaꞌ Pedro chire. 14 Y ja 
rijaꞌ cꞌa ri xtibin chave achique rubanic xtaben richin queriꞌ yacolotej rat y 
ri e aj pan avachoch, v xucheꞌex cha can roma ri ángel. 15 Y tok yin xinchop 
yichꞌon chuvech ri Cornelio y chiquivech ri vinek ri ecꞌo-apo riqꞌuin, xkaꞌ 
cꞌa pe ri Lokꞌolej Espíritu w pa quiviꞌ, can achiꞌel cꞌa tok ri xka-pe pa kaviꞌ roj 
ri pa nabey. 16 Y romariꞌ xokaꞌ cꞌa chinucꞌuꞌx ri tzij ri rubin can ri Ajaf Jesús, 
chi ri Juan riqꞌuin yaꞌ xeruben bautizar ri vinek. x Jacꞌa rix riqꞌuin ri Lokꞌolej 
Espíritu y xquixban bautizar, chaꞌinek can rijaꞌ. 17 Vi can ja ri Dios ri xyoꞌon 
ri Lokꞌolej Espíritu ri pa quiviꞌ ri vinek riꞌ, achiꞌel xuben chukaꞌ chike roj z ri 
kaniman ri Ajaf Jesucristo, ¿achique ta cꞌa xtinchꞌojij yin chire ri Dios? a

18 Y tok ri kachꞌalal ri ecꞌo pa Jerusalem cacꞌaxan chic ka ri xubij ri 
Pedro chique, man chic cꞌa xechꞌon ta apo. Ri kachꞌalal riꞌ niquiyaꞌ cꞌa 
rukꞌij-rucꞌojlen ri Dios, y niquibij cꞌa: Ri Dios can xuyaꞌ cꞌa chukaꞌ kꞌij 
chique ri man e israelitas ta b richin chi nitzolin-pe quicꞌuꞌx riqꞌuin rijaꞌ, 
richin chi niquil quicꞌaslen riqꞌuin, xechaꞌ.

E qꞌuiy ri yeniman richin ri Jesucristo ri pan Antioquía
19 Y jacꞌa tok xcꞌulvachitej ri rucamic ri Esteban, jariꞌ tok ri kachꞌalal 

xquitej pokon pa quikꞌaꞌ ri yeꞌetzelan quichin. c Y romariꞌ tok ecꞌo xebe cꞌa 
pa Fenicia, ecꞌo chukaꞌ xebe cꞌa pa Chipre, y ecꞌo xebe cꞌa pan Antioquía, 
y niquitzijoj cꞌa ri ruchꞌabel ri Dios chique ri vinek ri can e israelitas vi. 
20 Pero ecꞌo cꞌa chꞌakaꞌ achiꞌaꞌ ri e aj pa Chipre y e aj pa Cirene ri xeꞌapon 
ri pan Antioquía, y can man xe ta cꞌa chique ri vinek israelitas xquitzijoj-vi 
ri utzilej ruchꞌabel ri Ajaf Jesús ri nicꞌamon-pe colotajic, xa can xquitzijolaꞌ 
cꞌa chukaꞌ chique ri vinek ri xa man e israelitas ta. d 21 Ri ruchukꞌaꞌ ri Ajaf 
Dios can cꞌo-vi quiqꞌuin e ri achiꞌaꞌ riꞌ. Romariꞌ tok e janíla cꞌa e qꞌuiy vinek 
ri xeniman ri Ajaf. Can xtzolin cꞌa pe quicꞌuꞌx riqꞌuin ri Ajaf Jesucristo. f

22 Y ronojel cꞌa reꞌ xapon rutzijol quiqꞌuin ri kachꞌalal ri ecꞌo pa tinamit 
Jerusalem. Y re kachꞌalal reꞌ xquichilabej cꞌa chire ri Bernabé g chi tibe cꞌa 
pan Antioquía. 23 Y tok ri Bernabé xapon, xutzꞌet cꞌa chi ri Dios can ruyoꞌon-
vi cꞌa rukꞌaꞌ pa ruviꞌ ri quisamaj ri kachꞌalal. Romariꞌ janíla xquicot ránima ri 
Bernabé, y xubij cꞌa chique conojel chi can ticuker-vi quicꞌuꞌx riqꞌuin ri Ajaf 
Jesucristo, h y chi can riqꞌuin ronojel cánima quecꞌojeꞌ riqꞌuin. i 24 Ri Bernabé, 
can jun achin cꞌa ri cukul rucꞌuꞌx riqꞌuin ri Dios, y can nojinek-vi chukaꞌ ri 
ránima riqꞌuin ri Lokꞌolej Espíritu. Rijaꞌ jun utzilej achin. Y ri vinek ri xeniman 
ri Ajaf Jesucristo, can janíla vi e qꞌuiy. j Que cꞌa riꞌ xbanatej chupan ri kꞌij riꞌ.

25 Y ri Bernabé xbe cꞌa pa tinamit Tarso, k chucanoxic ri Saulo. l Y tok 
ri Bernabé xril-pe, xuqꞌuen cꞌa pe pan Antioquía. 26 Y chiriꞌ xecꞌoje-vi 
quiqꞌuin ri kachꞌalal. Jun junaꞌ cꞌa ri xecꞌojeꞌ quiqꞌuin, roma rijeꞌ xequitijoj 
cꞌa janíla vinek riqꞌuin ri ruchꞌabel ri Dios. Y chiriꞌ cꞌa pan Antioquía m ri 
nabey xbix-vi cristianos chique ri e tzekelbey richin ri Jesucristo. n

27 Y chupan cꞌa ri tiempo riꞌ, ecꞌo cꞌa chꞌakaꞌ kachꞌalal ri yekꞌalajirisan ri nibix 
chique roma ri Dios. o Re kachꞌalal cꞌa reꞌ xeꞌel-el ri pa Jerusalem, y xebe cꞌa pan 
Antioquía. 28 Y jun cꞌa chique ri kachꞌalal riꞌ, ja ri Agabo. p Y roma ri Lokꞌolej Espíritu 
can ruyoꞌon-vi chꞌabel chire, romariꞌ tok xbepaꞌe-pe chiquivech ri kachꞌalal can 
xukꞌalajirisaj-vi q cꞌa chi xtipe jun nimalej vayjal pa ruviꞌ re ruvachꞌulef; y ri nimalej 
vayjal riꞌ can xpe na vi ri pa ru-tiempo ri kꞌatoy-tzij rubiniꞌan Claudio César. 29 Y 

romariꞌ ri kachꞌalal ri ecꞌo pan Antioquía xquichꞌob cꞌa yequito-el r ri kachꞌalal ecꞌo 
pa Judea, chi chiquijujunal cꞌa niquiya-el ri janipeꞌ yetiquir niquiyaꞌ. s 30 Y can jacꞌa 
ri Bernabé y ri Saulo ri xequitek-el richin ja rijeꞌ ri xeꞌucꞌuan-el ri janipeꞌ xmolotej-el 
richin yequitoꞌ ri kachꞌalal niquitej vayjal. Y janipeꞌ cꞌa ri quicꞌuan-el ri Bernabé y ri 
Saulo, xquijech cꞌa pa quikꞌaꞌ ri achiꞌaꞌ ucꞌuey quichin t ri kachꞌalal aj pa Judea.

Tok ri Herodes rucamisan chic ri Jacobo, xutek ruchapic ri Pedro

12  1 Ri rey Herodes chupan ri tiempo riꞌ, ecꞌo cꞌa e caꞌi-oxiꞌ chiquicojol ri 
kachꞌalal ri xeruchop-el, richin chi yeruyaꞌ na pa tijoj-pokonal. 2 Y can chi 

machet cꞌa xutek rucamisaxic ri Jacobo u ri rachꞌalal ri Juan. 3 Y roma ri Herodes 
xutzꞌet chi ri xuben chire ri Jacobo xa can xkaꞌ chiquivech ri israelitas ri man 
quiniman ta ri Jesucristo, rijaꞌ xutek cꞌa chukaꞌ ruchapic ri Pedro. Reꞌ xbanatej 
chupan ri nimakꞌij pascua, tok nitij cꞌa chukaꞌ caxlan-vey ri xa manek chꞌen 
(chꞌamilej-kꞌor) riqꞌuin. v 4 Tok chapon chic cꞌa pe ri Pedro, ri Herodes xutek-el cꞌa pa 
cárcel. Y roma ri Herodes ruchꞌobon chic chi cꞌa nicꞌo na can ri nimakꞌij rubiniꞌan 
pascua, w cꞌariꞌ cꞌa xtrelesaj-pe richin nukꞌet tzij pa ruviꞌ ri Pedro, chiquivech ri 
vinek, romariꞌ can e cajiꞌ x cꞌa sol chajinelaꞌ ri xerucusaj richin niquichajij ri Pedro. Y 
can e cajiꞌ achiꞌaꞌ ecꞌo pa jujun sol. 5 Ri Pedro cꞌo cꞌa pa cárcel, y chajin jebel. Pero ri 
kachꞌalal ri ecꞌo chiriꞌ pa tinamit, can quichapon cꞌa niquiben orar y roma ri Pedro.

Tok ri Dios xutek-pe jun ángel chucolic ri Pedro
6 Y can xe chic cꞌa ri junakꞌaꞌ riꞌ nrajoꞌ chi man napon ri ruchꞌobon ri 

Herodes, chi nrelesaj-pe ri Pedro y nukꞌet tzij pa ruviꞌ chiquivech ri vinek. Y 
ri Pedro ximil cꞌa riqꞌuin caꞌiꞌ cadenas chiquicojol e caꞌiꞌ achiꞌaꞌ chajinelaꞌ, y 
niver. Y ri acuchi niban-vi-apo oquen ri pa cárcel ecꞌo cꞌa chukaꞌ chajinelaꞌ. 7 Y 
ri chiriꞌ pa cárcel xapon cꞌa jun ángel z richin ri Ajaf, a y xsakir cꞌa ri chiriꞌ. Ri 
ángel riꞌ xuyiquiyaꞌ ri Pedro richin xucꞌasoj, y xubij chire: Chanin cayacatej.

Y ri cadenas, ri quiximben-vi ri rukꞌaꞌ ri Pedro, xetzak can. 8 Y ri ángel 
xubij cꞌa chukaꞌ chire ri Pedro: Tachojmirisaj cꞌa el aviꞌ, y tacusaj la axajab.

Y tok cꞌachojinek chic cꞌa ri Pedro, ri ángel xubij chire: Tabolkotij-el-
aviꞌ chupan la akꞌuꞌ, y joꞌ, xchaꞌ ri ángel.

9 Ri Pedro tzeketel cꞌa chirij ri ángel, pero man nril ta cꞌa achique nuchꞌob, 
vi kitzij chi nicol-el roma ri ángel, b o xa nachicꞌ. c 10 Ri Pedro y ri ángel choj cꞌa 
xekꞌax-el chiquicojol caꞌiꞌ sol chajinelaꞌ. Y tok xeꞌapon chuvech ri puerta banon 
riqꞌuin chꞌichꞌ, ri puerta riꞌ ruyon xjakatej d chiquivech. Y rijeꞌ xeꞌel-el cꞌa pa 
bey richin ri tinamit, y xebe. Tok e biyinek chic cꞌa jubaꞌ, ri Pedro xutzꞌet chi 
xa ruyon chic, roma ri ángel manek chic riqꞌuin. 11 Y jariꞌ tok ri Pedro xunaꞌ 
ruvech, y xubij: Vacami cꞌa, xinvetamaj chi ri ángel e can kitzij vi chi takon-pe 

HECHOS 11 ,  12  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



345

 

f Sal. 34:7; 97:10; 2 Co. 1:8-10; 2 P. 2:9. g Hch. 12:25; 13:5, 13; 15:37; Col. 4:10; 2 Ti. 
4:11; Flm. 24; 1 P. 5:13. h Hch. 12:5. i Gn. 48:16; Mt. 18:10. j Hch. 15:13; 21:18; Ga. 
1:19; Stg. 1:1. k 1 R. 5:9; 2 Cr. 2:10, 15; Ez. 27:17; Hag. 1:8-11. l Mt. 27:19. 

roma ri Ajaf richin xinorucoloꞌ can pa rukꞌaꞌ ri Herodes y chuvech ronojel ri 
quinojin ri nuvinak israelitas chi niquiben chuve, nicha-ka pa ránima ri Pedro. f

12 Rijaꞌ xuchꞌob na cꞌa achique ri xtuben, y tok xchꞌobotej chuvech, xbe 
chirachoch ri María ri ruteꞌ ri Juan ri nibix chukaꞌ Marcos chire. g Y chupan 
ri jay riꞌ e qꞌuiy cꞌa kachꞌalal quimolon-quiꞌ richin niquiben orar. h 13 Y tok 
ri Pedro xapon cꞌa chirachoch ri María y xoyon-apo ri pa puerta, xbeꞌel cꞌa 
pe jun xten rubiniꞌan Rode. 14 Re xten reꞌ, roma xracꞌaxaj chi ja ri Pedro ri 
noyon-apo ri pa puerta, janíla xquicot. Y roma xsach rucꞌuꞌx, man xujek ta can 
ri puerta chuvech ri Pedro, y junanin xbe pa jay chubixic chi ri Pedro jariꞌ ri 
noyon-apo ri pa puerta. 15 Pero ri quimolon-quiꞌ ri pa jay man xquinimaj ta ri 
xberubij ri Rode chique. Xa xquibij cꞌa chire ri xten: Xa xachꞌujer laꞌ.

Y ri xten nubij chi can ja vi ri Pedro ri xracꞌaxaj rijaꞌ.
Y xquibij chire ri xten: Riꞌ man ja ta ri Pedro, xa ja chic ri ángel i chajiy 

richin, xechaꞌ.
16 Pero ri Pedro cꞌa noyon na apo ri pa puerta. Y ja tok xquijek ri 

puerta, xquitzꞌet cꞌa chi can ja na vi ri Pedro. Romariꞌ can achique la 
xunaꞌ ri cánima ri kachꞌalal riꞌ, y xevolol chiquivech romariꞌ. 17 Pero rijaꞌ 
xuben cꞌa retal riqꞌuin ri rukꞌaꞌ richin man quevolol. Y xuchop rutzijoxic 
chique ri xuben ri Ajaf Dios richin xrelesaj-pe ri pa cárcel, y xubij chukaꞌ 
chique chi tiquiyaꞌ rutzijol chique ri Jacobo j y ri chꞌakaꞌ chic kachꞌalal. Y 
rijaꞌ xel cꞌa el richin xbe pa jun chic lugar.

18 Y jacꞌa tok xseker ri rucaꞌn kꞌij, ri achiꞌaꞌ chajinelaꞌ man cꞌa niquil ta 
achique niquiben, roma ri Pedro ni ta retal chic. 19 Y ri Herodes xutek cꞌa 
rucanoxic ri Pedro, pero ri achiꞌaꞌ ri xebe canoy richin, man xbequilaꞌ ta pe. 
Cꞌariꞌ cꞌa ri Herodes ri kꞌatoy-tzij, xeroyolaꞌ cꞌa ri achiꞌaꞌ ri ecꞌo can chajinel, 
y tok e paꞌel chic cꞌa apo chuvech, xucꞌutulaꞌ cꞌa chique chi achique xuben 
ri Pedro. Y roma ri man jun etamayon, xubij chi quecamisex ri chajinelaꞌ 
riꞌ. Y ri Herodes xel cꞌa el ri pa Judea, y xbecꞌojeꞌ pa Cesarea.

Ri Herodes xucꞌulvachij-el rucamic pa quikꞌaꞌ jut
20 Ri rey Herodes can royoval cꞌa chique ri aj-Tiro y ri aj-Sidón. Pero ri aj-Tiro 

y ri aj-Sidón xquiyaꞌ cꞌa chiquivech richin yebe riqꞌuin ri Herodes. Y xquichꞌec 
cꞌa ri jun rusamajel ri Herodes rubiniꞌan Blasto, richin yerucꞌuaj cꞌa chuvech ri 
rey y xtiquichojmirisaj chiquivech chi tiqꞌuis chiriꞌ ri oyoval, roma ja ri chiriꞌ 
pan Israel nel-vi-el ri nitij k ri pa caꞌiꞌ tinamit, ri pa tinamit Tiro y ri pa Sidón. 
21 Y xbix cꞌa jun kꞌij tok xtichojmirisex riꞌ. Y tok xapon ri kꞌij, ri rey Herodes can 
xerucusaj cꞌa el ri tziek ri can yerucusaj jun rey. Xbetzꞌuye-pe ri pa ruchꞌacat, l y 
xbechꞌon cꞌa pe chiquivech ri janipeꞌ vinek quimolon-quiꞌ ri chiriꞌ. 22 Y ri vinek 

can riqꞌuin cꞌa ronojel cuchukꞌaꞌ yechꞌon-apo, y niquibij: La nichꞌon-pe chikavech 
can nikꞌalajin chi xa man jun achin ta, rijaꞌ can jun dios vi, yechaꞌ cꞌa apo. m

23 Y can chupan cꞌa ri misma hora riꞌ, jun ángel richin ri Ajaf xuyaꞌ cꞌa 
jun yabil pa ruviꞌ ri Herodes, roma rijaꞌ xa man xubij ta chique ri vinek 
chi man tiquiyaꞌ rukꞌij, y man chukaꞌ xuyaꞌ ta rukꞌij-rucꞌojlen ri Dios. n Ri 
Herodes xtij cꞌa coma jut, y jariꞌ ri xoc-el chire richin xquen o (xcom).

24 Y ri ruchꞌabel ri Dios xbe cꞌa rubixic chi nej chi nakaj, y e qꞌuiy cꞌa ri 
vinek ri yeniman. p

25 Y ri Bernabé y ri Saulo yetzolin cꞌa pan Antioquía. Rijeꞌ xoquiyaꞌ cꞌa 
can ri pa Jerusalem, ronojel ri quitakon-pe ri kachꞌalal e aj pan Antioquía ri 
pa ru-tiempo ri vayjal. Pa quikꞌaꞌ cꞌa ri ucꞌuey quichin ri kachꞌalal xoquiya-
vi can. q Y tok xetzolin, xquicꞌuaj-el ri Juan ri nibix chukaꞌ Marcos chire. r

Tok ri Dios xeruchaꞌ ri Bernabé y ri Saulo

13  1 Ri chiquicojol ri kachꞌalal ri niquimol-quiꞌ pa rubiꞌ ri Dios ri pan 
Antioquía, s ecꞌo cꞌa kachꞌalal ri yekꞌalajirisan ri nibix chique roma ri 

Dios, y ecꞌo chukaꞌ tijonelaꞌ ri yetijon quichin ri kachꞌalal chupan ri ruchꞌabel 
ri Dios, achiꞌel ri Bernabé, t ri Simón ri nibix chukaꞌ Niger chire, ri Lucio ri aj-
Cirene, ri Manaén ri junan xqꞌuiytisex riqꞌuin ri Herodes ri xkꞌaton tzij chiriꞌ 
pa Galilea, y ri Saulo. 2 Y jun kꞌij, tok man cꞌa e vaꞌinek ta richin niquiyaꞌ 
rukꞌij ri Ajaf Dios, ri Lokꞌolej Espíritu xubij cꞌa chique: Ri Bernabé y ri Saulo 
can cꞌo jun quisamaj. Roma cꞌa riꞌ queꞌichꞌaraꞌ u can richin ri samaj v riꞌ, xchaꞌ.

3 Y ri kꞌij cꞌa ri can quibanon chi man e vaꞌinek ta richin niquiben orar, 
jacꞌariꞌ tok xquiyaꞌ quikꞌaꞌ pa quiviꞌ ri Bernabé y ri Saulo, richin yebe 
chubanic ri samaj w ri rubin can ri Lokꞌolej Espíritu.

Ri Bernabé y ri Saulo niquitzijoj ri ruchꞌabel ri Dios pa Chipre
4 Y can jacꞌariꞌ tok ri Bernabé y ri Saulo xetak-el roma ri Lokꞌolej Espíritu. 

Romariꞌ rijeꞌ xebe ri pa Seleucia. Y ri chiriꞌ xeꞌoc-el pa jun barco richin xekꞌax-
apo ri pa Chipre. x 5 Y tok ecꞌo chic ri pa tinamit Salamina ri chiriꞌ pa Chipre, 
xquichop cꞌa rutzijoxic ri ruchꞌabel ri Dios ri pa tak jay ri can richin vi chi ri 
israelitas niquimol-quiꞌ richin nicacꞌaxaj ri ruchꞌabel ri Dios. Ri Bernabé y ri 
Saulo quicꞌuan-el jun toꞌonel quichin y riꞌ ja ri Juan ri nibix chukaꞌ Marcos 
chire. y 6 Ri Chipre jun cꞌa ruvachꞌulef ri pa yaꞌ cꞌo-vi. Romariꞌ, tok ri Bernabé, ri 
Saulo y ri Juan e kꞌaxinek chic el chupan ri ruvachꞌulef riꞌ, xeꞌapon cꞌa ri jucꞌan 
chic ruchiꞌ. Xeꞌapon ri pa tinamit rubiniꞌan Pafos. Y chupan ri tinamit riꞌ cꞌo cꞌa 
jun achin israelita rubiniꞌan Barjesús, jun achin aj-itz, z y jun chukaꞌ tzꞌucuy-tzij, 
roma rijaꞌ nubij chi can nukꞌalajirisaj cꞌa ri nibix chire roma ri Dios. 7 Y ri jun 

achin rubiniꞌan Sergio Paulo jacꞌariꞌ ri kꞌatoy-tzij a ri chiriꞌ, jun achin ri can cꞌo-
vi etamabel riqꞌuin. Y jacꞌa riqꞌuin rijaꞌ ri nisamej-vi ri Barjesús ri achin aj-itz. 
Ri Sergio Paulo ri kꞌatoy-tzij xutek cꞌa coyoxic ri Bernabé y ri Saulo, roma nrajoꞌ 
nracꞌaxaj ri ruchꞌabel ri Dios. 8 Pero ri aj-itz b ri nisamej riqꞌuin, ri nibix chukaꞌ 
Elimas chire, man cꞌa xrajoꞌ ta. Xrajoꞌ ta xuben chire ri Sergio Paulo chi man ta 
nunimaj ri Jesucristo. 9 Pero ri Saulo, ri rubiniꞌan chukaꞌ Pablo, can nojinek cꞌa 
ri ránima riqꞌuin ri Lokꞌolej Espíritu. c Rijaꞌ xutzu-xutzuꞌ ri achin aj-itz, 10 y xubij 
chire: Rat xa nojinek avánima riqꞌuin ronojel ruvech kꞌoloj y riqꞌuin ronojel 
ruvech etzelal. Xa at jun ralcꞌual ri itzel-vinek, d roma navetzelaj ronojel ri utz. 
Rat xa can xotoxic naben chire ri chojmilej bey richin ri Ajaf Dios. ¿Can man 
cami xcataneꞌ ta chubanic riꞌ? 11 Vacami cꞌa, ri Ajaf Dios xtuya-pe rucꞌayeval 
pan aviꞌ. e Xcamoyir, y xticꞌo cꞌa jun tiempo ri man xtatzꞌet ta ruvech ri kꞌij.

Y can xe cꞌa xubij queriꞌ ri Pablo, can jacꞌa chukaꞌ riꞌ man xtzuꞌun ta 
chic f ri achin aj-itz. Romariꞌ rijaꞌ nucanoj cꞌa jun ri niyuken richin, roma 
xmakeꞌ can pa kꞌekuꞌn. 12 Tok ri Sergio Paulo ri kꞌatoy-tzij rutzꞌeton chic 
ka ri xcꞌulvachitej, man nril ta cꞌa achique nuchꞌob chirij ri ruchꞌabel ri 
Ajaf. Y rijaꞌ xunimaj cꞌa chupan ri kꞌij riꞌ.

Ri Pablo y ri Bernabé niquitzijoj ruchꞌabel ri Dios 
pa jun tinamit rubiniꞌan chukaꞌ Antioquía

13 Y ri Pablo y ri rachibil xquiyaꞌ cꞌa can ri tinamit Pafos. Xquicꞌovisaj-
apo ri yaꞌ richin xebe pa tinamit Perge ri cꞌo pa Panfilia. Jacꞌa ri Juan 
ri rubiniꞌan chukaꞌ Marcos, g xerumalij can h ri rachibil y xtzolin pa 
Jerusalem. 14 Y tok ri Pablo y ri Bernabé e kꞌaxinek chic el ri pa Perge, 
xebe cꞌa pa jun chic tinamit ri rubiniꞌan chukaꞌ Antioquía. Y re tinamit 
reꞌ pa Pisidia cꞌo-vi. Y chupan cꞌa ri kꞌij richin uxlanen, rijeꞌ xebe cꞌa 
pa jun jay ri can nitzijox-vi ri ruchꞌabel ri Dios, i y xebetzꞌuyeꞌ. 15 Jacꞌa 
tok xsiqꞌuix-ka ri ley richin ri Moisés j y ri e quitzꞌiban can ri achiꞌaꞌ ri 
xekꞌalajirisan k ri ruchꞌabel ri Dios ojer can, ri principal-iꞌ chupan ri jay l 
riꞌ cꞌo cꞌa jun ri xquitek-apo riqꞌuin ri Pablo y ri Bernabé, richin xberubij 
chique: Vachꞌalal, vi cꞌo cꞌa jun chive rix ri nrajoꞌ nubij caꞌi-oxiꞌ chꞌabel 
chique re quimolon-quiꞌ vaveꞌ, utz nubij, xchaꞌ ri xapon quiqꞌuin.

16 Y ri Pablo can jacꞌariꞌ xpaꞌeꞌ, y xuben cꞌa retal riqꞌuin rukꞌaꞌ m chi man 
jun tichꞌon, y xuchop cꞌa rubixic chique: Tivacꞌaxaj rix nuvinak israelitas y 
tivacꞌaxaj cꞌa rix ri man ix israelitas ta ri can nixibij-iviꞌ yixmacun chuvech ri 
Dios; tivacꞌaxaj cꞌa re xtinbij chive: 17 Ri ka-Dios roj israelitas can xeruchaꞌ cꞌa 
ri katiꞌt-kamamaꞌ, y xuben cꞌa chique chi xeꞌoc jun nimalej tinamit tok can cꞌa 

ecꞌo na chiriꞌ pan Egipto, n ruvachꞌulef ri xa man quichin ta rijeꞌ. Ri Dios can 
riqꞌuin cꞌa ri ruchukꞌaꞌ xerelesaj-pe ri chiriꞌ. o 18 Y ri jubama cavinek junaꞌ p ri 
xquicꞌovisaj chupan ri tzꞌiran ruvachꞌulef, ri Dios xucochꞌ ri quibanobal. 19 Y 
xuben chukaꞌ chi ri pa ruvachꞌulef rubiniꞌan Canaán xeqꞌuis ri vinek quichin 
vukuꞌ tinamit, q xaxe richin chi ri ulef riꞌ xuyaꞌ can pa quikꞌaꞌ ri katiꞌt-kamamaꞌ. r 
20 Cꞌariꞌ ri Dios xuyaꞌ jun ruvech kꞌatbel-tzij pa quiviꞌ, ri nibix juez s chire. Y jacꞌa 
ri Samuel ri ruqꞌuisibel juez ri xcꞌojeꞌ. t Y ri Samuel can jun cꞌa chukaꞌ chique 
ri xekꞌalajirisan ri ruchꞌabel ri Dios ojer can. Cajiꞌ cꞌa ciento junaꞌ riqꞌuin nicꞌaj 
xekꞌaton tzij ri jueces pa quiviꞌ ri katiꞌt-kamamaꞌ. 21 Pero rijeꞌ jun rey ri xcajoꞌ 
richin nikꞌaton tzij pa quiviꞌ. u Y ri Dios can xuya-vi cꞌa ri qui-rey. Y cavinek 
junaꞌ cꞌa xkꞌaton tzij pa quiviꞌ ri katiꞌt-kamamaꞌ ri jun rey xubiniꞌaj Saúl. Ri Saúl 
riꞌ rucꞌajol cꞌa ri achin rubiniꞌan Cis. Y ri Saúl jun riy-rumam can ri Benjamín. v 
22 Y tok ri Dios xrajoꞌ chi ri Saúl xel che rey, xuyaꞌ ri David richin chi xoc rey. w 
Ri Dios can xubij cꞌa chirij ri rey David: Can cꞌo-vi jun ri xtuben ri nurayibel 
y can nikaꞌ chinuvech. Yin can nintzꞌet cꞌa chi ri xtibanon queriꞌ ja ri David 
ri rucꞌajol ri Isaí. Queriꞌ xubij ri Dios. 23 Y jun cꞌa chique ri riy-rumam ri rey 
David, ja ri Jesús. x Y ja ri Jesús ri yoꞌon-pe roma ri Dios richin yojrucol roj 
israelitas, can achiꞌel ri rusujun-vi chike. 24 Y tok cꞌa man jani tokaꞌ ri Jesús, ri 
Juan ri Bautista y xubij cꞌa chique ri kavinak israelitas chi titzolej-pe quicꞌuꞌx 
riqꞌuin ri Dios, y queban bautizar. 25 Jacꞌa tok ri Juan napon yan chuvech ri 
camic, rijaꞌ xubij: ¿Achique cꞌa yin, nichꞌob rix? Roma man ja ta yin ri Cristo. 
Roma ri Cristo cꞌa man jani tuchop samaj chiꞌicojol, y can janíla rukꞌij. Y yin 
man rucꞌamon ta cꞌa ni richin ninsol ri ruximbal ruxajab z rijaꞌ, xchaꞌ cꞌa.

26 Rix nuvinak israelitas, ri can oj riy-rumam can ri katataꞌ Abraham, 
y rix ri man ix israelitas ta, ri can nixibij-iviꞌ yixmacun chuvech ri 
Dios, ninbij cꞌa chive, chi ri ruchꞌabel ri Dios, ri can nichꞌon cꞌa chirij ri 
colotajic, can ivichin cꞌa rix yoꞌon-pe. 27 Xa ja ri vinek ri ecꞌo pa Jerusalem 
y ri principal-iꞌ chukaꞌ ri ecꞌo chiquicojol, xa jariꞌ ri man xenaben ta 
achique riꞌ ri Jesús, a ni man chukaꞌ kꞌaxinek ta chiquivech ri ruchꞌabel ri 
Dios tzꞌibatel can coma ri achiꞌaꞌ ri xekꞌalajirisan ri ruchꞌabel ojer can. b 
Y pa ronojel cꞌa kꞌij richin uxlanen nisiqꞌuix ri pa tak jay ri can richin 
nitzijox ruchꞌabel ri Dios. Romariꞌ, tok rijeꞌ xquibij chi tikaꞌ ri camic pa 
ruviꞌ ri Jesús, can ja rijeꞌ ri xetoꞌon chi kitzij xbeꞌel ri nubij ri ruchꞌabel ri 
Dios. c 28 Pero ri vinek y ri principal-iꞌ, stapeꞌ man jun rumac ri Jesús xquil 
richin nicamisex, rijeꞌ xquicꞌutuj chire ri kꞌatoy-tzij rubiniꞌan Pilato chi 
ticamisex. d 29 Y chupan ri ruchꞌabel ri Dios, can tzꞌibatel cꞌa can ronojel ri 
xtiban chire ri Jesús, y can queriꞌ xbanatej. e Chukaꞌ ecꞌo ri xebekasan-pe 

chuva ri cruz, y cꞌariꞌ xbequimukuꞌ can. f 30 Y ri Dios xuben chire ri Jesús 
chi xbecꞌastej-pe. g 31 Y qꞌuiy cꞌa kꞌij ri xucꞌutula-riꞌ ri Jesús chiquivech h ri 
e benek riqꞌuin tok xel-el ri pa Galilea i richin xbe pa Jerusalem. Y jacꞌa ri 
xetzꞌeton richin, jariꞌ ri yekꞌalajirisan ri Jesús chique ri vinek.

32 Y roj, can jacꞌa ri utzil ri rusujun ri Dios chique ri katiꞌt-kamamaꞌ ri 
ojer can, jacꞌariꞌ ri nikatzijoj chive. j 33 Roma xa can cꞌa ja re chikavech roj 
ri quiy-quimam can ri xbanatej ri rusujun can ri Dios. Rijaꞌ xuben cꞌa chi 
xbecꞌastej-pe ri Jesús, can achiꞌel vi ri nubij chupan ri rucaꞌn salmo: Ja 
rat ri Nucꞌajol. Romariꞌ vacami ninyaꞌ acꞌaslen, k nichaꞌ. 34 Y ri ruchꞌabel 
ri Dios nubij cꞌa chukaꞌ: Ri utzil ri nusujun chire ri rey David, can kitzij 
vi, y can ninyaꞌ chukaꞌ chive rix, l nichaꞌ. Queriꞌ xubij ri Dios richin nucꞌut 
chikavech chi ri Jesús can xcꞌasox-vi roma ri Dios chiquicojol ri caminakiꞌ, 
y man chic xtiquen ta (xticom ta). 35 Y ri David nubij-vi cꞌa chukaꞌ chupan 
ri vuj rubiniꞌan Salmos: Man cꞌa xtayaꞌ ta kꞌij chi ri ruchꞌacul ri Lokꞌolej 
Acꞌajol nikꞌey ta, m nichaꞌ. 36 Pero ri David, tok xa can ruqꞌuison chic cꞌa 
can ri samaj ri ruyoꞌon-pe ri Dios chire, xquen (xcom), y xbemuk can ri 
acuchi e mukul-vi ri e ratiꞌt-rumamaꞌ. Xa can xkꞌey-vi cꞌa riꞌ. n 37 Jacꞌa ri 
ruchꞌacul ri Jesús man xkꞌey ta, roma ri Dios can xuben-vi cꞌa chire chi 
xbecꞌastej-pe chiquicojol ri caminakiꞌ. 38 Roma cꞌa riꞌ nuvinak israelitas, 
tivetamaj cꞌa chi xaxe roma ri Jesús tok nitzijox chive chi cꞌo cuyubel-
mac. o Y ja ri ruchꞌabel rijaꞌ ri kacꞌamon-pe chive. 39 Roma ri ley richin ri 
Moisés man nitiquir ta nuben chive chi man jun imac nicꞌulun chuvech ri 
Dios. Man achiꞌel ta ri nuben ri Jesús. Y conojel cꞌa ri xqueniman richin, 
man jun cꞌa quimac xquecꞌulun chuvech ri Dios. p 40 Can tichajij cꞌa iviꞌ, 
chi man ta pan iviꞌ rix tika-vi ri quitzꞌiban can ri achiꞌaꞌ ri xekꞌalajirisan ri 
ruchꞌabel ri Dios ojer can. Chupan ri e quitzꞌiban can rijeꞌ, ri Dios nubij:
 41 Rix ri yixetzelan ri nuchꞌabel, titzuꞌ cꞌa ri nimalej rucꞌayeval ri nika-

pe pan iviꞌ, y quixqꞌuis cꞌa,
roma ri nimalej rucꞌayeval ri xtinyaꞌ pan iviꞌ, can richin cꞌa chi nitej 

janíla pokon.
Jacꞌa rix, can man xtinimaj ta, stapeꞌ cꞌo jun ri niyoꞌon rutzijol chive. q
Queriꞌ rubin can ri Dios, xchaꞌ ri Pablo.

42 Y jacꞌa tok ri Pablo y ri Bernabé xeꞌel-pe ri chiriꞌ pa jay ri can richin 
vi chi ri israelitas niquimol-quiꞌ richin nicacꞌaxaj ri ruchꞌabel ri Dios, jariꞌ 
tok ri vinek ri man e israelitas ta r xquibij cꞌa chique: Yixkoyobej cꞌa ri 
vukubix apo, richin queriꞌ nikacꞌaxaj jun bey chic ri chꞌabel ri icꞌamon-pe.

43 Y tok ri vinek ri quimolon-quiꞌ chiriꞌ xquitaluj cꞌa el quiꞌ, e qꞌuiy cꞌa ri xebe 
chiquij ri Pablo y ri Bernabé. Ecꞌo cꞌa israelitas, y ecꞌo cꞌa ri xa man e israelitas 

ta ri can niquiben chukaꞌ ri nubij ri ley richin ri Moisés, roma can e yoꞌol-vi 
rukꞌij ri Dios. Y xbix cꞌa chique coma ri Pablo y ri Bernabé, chi can ticuker 
quicꞌuꞌx riqꞌuin ri Dios ri niyoꞌon ri utzil s chique ri vinek, xechaꞌ chique.

44 Y chupan cꞌa ri kꞌij richin uxlanen ri jun chic semana, xa jubama conojel 
ri vinek ri ecꞌo chiriꞌ pa tinamit ri xquimol-quiꞌ richin nicacꞌaxaj ri ruchꞌabel 
ri Dios. 45 Roma cꞌa riꞌ, ri vinek israelitas ri man niquinimaj ta ri Jesús, tok 
xquitzꞌet chi e janíla vinek ri xeꞌapon, janíla itzel xquinaꞌ, y niquibilaꞌ chi ri 
nubij ri Pablo xa man ja ta ri kitzij, y niquiyokꞌ cꞌa. t 46 Y ri Pablo y ri Bernabé 
man cꞌa xquixibij ta quiꞌ chiquivech richin xquibij chique: Can nicꞌatzin cꞌa 
chi nabey na chivech rix ri kavinak u nokabij-vi ri ruchꞌabel ri Dios, pero rix 
xa man nikaꞌ ta chivech. Y riqꞌuin riꞌ can nikꞌalajin cꞌa chi man rucꞌamon 
ta chive rix ri cꞌaslen ri man qꞌuisel ta. Romariꞌ quiqꞌuin ri vinek ri man e 
israelitas ta v ri yojbe-vi. 47 Y can jacꞌa ri Ajaf Dios biyon chike. Can rubin cꞌa:

At nuyoꞌon cꞌa richin sakil quichin ri vinek ronojel ruvachꞌulef, w
y avoma rat xtiquil colotajic ri vinek ecꞌo chi nej chi nakaj.

48 Y tok ri vinek ri man e israelitas ta xcacꞌaxaj cꞌa ri chꞌabel xbix-ka, can 
janíla cꞌa xequicot pa cánima, y xquiyaꞌ cꞌa rukꞌij-rucꞌojlen x ri ruchꞌabel ri 
Ajaf Dios. Y can e janipeꞌ cꞌa ri cꞌo chi niquil na ri cꞌaslen ri man qꞌuisel ta, 
xquinimaj. 49 Y ri ruchꞌabel ri Ajaf Dios xbetzijox cꞌa chi nej y chi nakaj, ri 
chiriꞌ pa ruvachꞌulef riꞌ. 50 Jacꞌa ri vinek israelitas ri man niquinimaj ta ri 
Jesús, xebe quiqꞌuin ri ixokiꞌ ri man e israelitas ta, pero xa can niquiya-vi 
rukꞌij ri Dios. Ri ixokiꞌ riꞌ can cꞌo-vi quikꞌij. Y xebe chukaꞌ quiqꞌuin ri achiꞌaꞌ 
cꞌo quikꞌij ri chiquicojol ri vinek, richin xbequiyaꞌ quinaꞌoj, richin yecokotaj-
el ri Pablo y ri Bernabé ri chiriꞌ pa ruvachꞌulef. Y can queriꞌ vi xquiben-el 
chique. y 51 Romariꞌ rijeꞌ xquitotalaꞌ cꞌa can (xquiquiralaꞌ cꞌa can) ri pokolaj 
ri cꞌo pa caken chiquivech ri vinek, richin queriꞌ tiquetamaj chi man utz 
ta ri yeꞌajin chubanic. z Y rijeꞌ xebe cꞌa pa jun chic tinamit rubiniꞌan Iconio. 
52 Y conojel cꞌa ri can e kachꞌalal chic ri ecꞌo chiriꞌ pan Antioquía ri cꞌo pa 
Pisidia, can nojinek-vi cꞌa cánima riqꞌuin quicoten a y ri Lokꞌolej Espíritu.

Tok ri Pablo y ri Bernabé xecꞌojeꞌ ri pa tinamit Iconio

14  1 Y ri Pablo y ri Bernabé xeꞌapon cꞌa ri pa tinamit rubiniꞌan Iconio. Rijeꞌ 
xeꞌapon cꞌa pa jun jay ri can richin vi chi niquimol-quiꞌ ri israelitas 

richin nicacꞌaxaj ri ruchꞌabel ri Dios. Y ri ruchꞌabel ri Dios ri xquibij rijeꞌ chique ri 
vinek, can xuben cꞌa chique chi janíla e qꞌuiy ri xquinimaj ri Jesucristo. Ecꞌo cꞌa 
israelitas y ecꞌo cꞌa chukaꞌ ri man e israelitas ta ri xeniman. b 2 Jacꞌa ri israelitas 
ri man xquinimaj ta, yequetzelaj ri xeniman ri Ajaf Jesucristo. Romariꞌ rijeꞌ 
xquiyalaꞌ quinaꞌoj c ri man e israelitas ta, richin queriꞌ quequetzelaj ri xeniman 

ri Ajaf Jesucristo. 3 Romariꞌ ri Pablo y ri Bernabé cꞌa xecꞌojeꞌ na cꞌa qꞌuiy kꞌij 
quiqꞌuin ri kachꞌalal. Y roma can quicukuban quicꞌuꞌx riqꞌuin ri Ajaf Jesucristo, 
romariꞌ can man jun cꞌa xibinriꞌil quiqꞌuin richin niquitzijoj ri ruchꞌabel ri Dios 
chique ri vinek, chꞌabel ri nikꞌalajirisan ri rutzil ri Dios chiquivech. Y ri Dios can 
nukꞌalajirisaj cꞌa chiquivech ri vinek, chi ri niquibij ri Pablo y ri Bernabé can 
e kitzij vi. Y romariꞌ yequibanalaꞌ cꞌa qꞌuiy milagros. d 4 Romariꞌ ri tinamit caꞌiꞌ 
cꞌa rubanon, roma chꞌakaꞌ yequitoꞌ ri israelitas ri man quiniman ta, y ri chꞌakaꞌ 
chic yequitoꞌ ri Pablo y ri Bernabé ri e apóstoles. 5 Y jacꞌa tok ri vinek israelitas 
riꞌ y ri man e israelitas ta chukaꞌ y ri quikꞌatoy tak tzij quiyoꞌon chiquivech chi 
janíla xtiquiben chique ri Pablo e y ri Bernabé, y hasta xquequicamisaj chi abej, 
6 ri Pablo y ri Bernabé xa xquinabej ri chꞌobon chiquij. Romariꞌ rijeꞌ xquevala-el-
quiꞌ richin xebe cꞌa pa Listra y cꞌa pa Derbe, ri tinamit ri ecꞌo pa Licaonia. Chukaꞌ 
xebe pa chꞌakaꞌ chic lugar ri ecꞌo-pe chiquinakaj ri caꞌiꞌ tinamit riꞌ. 7 Rijeꞌ jacꞌa ri 
pa tak tinamit y ri pa tak lugar riꞌ xquitzijoj-vi ri chꞌabel richin colotajic.

Ri vinek aj pa Listra xa xjalatej cꞌa quichꞌobonic 
y romariꞌ xquiqꞌuek chi abej ri Pablo

8 Y jacꞌa ri chiriꞌ pa tinamit rubiniꞌan Listra, cꞌo cꞌa jun achin ri can pa 
ralaxic chi man nitiquir ta nibiyin. f Can man jun bey cꞌa biyinek ta jubaꞌ. 
Y re achin cꞌa reꞌ tzꞌuyul ri chiriꞌ. 9 Rijaꞌ nracꞌaxaj cꞌa ri najin chubixic 
ri Pablo. Y ri Pablo xutzꞌet cꞌa chi ri achin riꞌ can rucukuban-vi rucꞌuꞌx 
riqꞌuin ri Dios richin nicꞌachojirisex. 10 Romariꞌ ri Pablo can riqꞌuin 
ruchukꞌaꞌ xchꞌon chire ri achin, y xubij chire: Capaꞌeꞌ cꞌa el choj.

Y ri achin can jariꞌ jutzocꞌ xuyaꞌ, xpaꞌe-el y xuchop nibiyin-el. g 11 Tok 
ri vinek xquitzꞌet ri xuben ri Pablo, ri vinek xechꞌon cꞌa pa Licaónica, ri 
quichꞌabel rijeꞌ. Y can riqꞌuin cꞌa cuchukꞌaꞌ xquibilaꞌ ri pa quichꞌabel: Re 
achiꞌaꞌ re yekatzꞌet, can ja ri e ka-dios h ri e kajinek-pe chikacojol vacami.

12 Niquibilaꞌ cꞌa chi ri Bernabé jariꞌ ri qui-dios rubiniꞌan Júpiter, y ri Pablo 
jariꞌ ri qui-dios rubiniꞌan Mercurio, roma ja rijaꞌ ri ucꞌuayon ri chꞌabel. 13 Y ri 
Júpiter ri qui-dios ri vinek riꞌ, can cꞌo cꞌa jun rusamajel, y ri dios riꞌ cꞌo cꞌa chukaꞌ 
rachoch cꞌa chuchiꞌ el ri tinamit. Ri rusamajel cꞌa ri Júpiter cꞌa pa tak puertas 
cꞌa xerucꞌuaj-vi ri váquix ri e vikon-pe (e vekon-pe) riqꞌuin cotzꞌiꞌj. Rijaꞌ y ri 
vinek nicajoꞌ cꞌa niquiyaꞌ quikꞌij ri Pablo y ri Bernabé, romariꞌ tok e quicꞌamalon-
pe ri váquix richin yequicamisaj. 14 Pero tok ri apóstol Bernabé y ri apóstol 
Pablo xquinabej ri niquichꞌob ri vinek, rijeꞌ xpe bis pa cánima, y romariꞌ rijeꞌ 
xquiretzelaꞌ ri quitziak ri cucusan. Y can jacꞌariꞌ tok xeꞌoc chiquicojol ri vinek, y 
niquibilaꞌ cꞌa chique: 15 ¿Achique roma tok rix niben quereꞌ? Roj oj vinek achiꞌel 
rix, y oj petenek iviqꞌuin richin nokabij chive chi timestaj can re naꞌoj que tak 
reꞌ, ri xa man jun utz nuqꞌuen-pe chive, i y tinimaj cꞌa ri cꞌaslic Dios ri banayon 

ronojel. j Ri banayon ri caj y ri ecꞌo chupan, ri banayon re ruvachꞌulef y ri ecꞌo 
chuvech, ri banayon ri mar y ri ecꞌo chupan. 16 Y stapeꞌ ri ojer can, ri Dios can 
xuya-vi kꞌij chique ri vinek ri man e israelitas ta, chi xequicꞌualaꞌ ri bey ri xekaꞌ 
chiquivech. k 17 Pero can rukꞌalajirisan-vi cꞌa riꞌ l chiquivech riqꞌuin ri nuya-pe 
job m ri chicaj, nuya-pe ticoꞌn. Y can nuyaꞌ cꞌa pe ronojel richin nitij, richin queriꞌ 
niquicot ri cánima. Can ruyoꞌon-vi-pe rutzil pa kaviꞌ konojel, xechaꞌ.

18 Y stapeꞌ ri Pablo y ri Bernabé xquibij chique, can cꞌarunaj xetiquir 
xquiben chique ri vinek chi man xequicamisaj ta ri váquix richin niquiyaꞌ 
quikꞌij rijeꞌ.

19 Y ri chiriꞌ pa tinamit Listra ecꞌo cꞌa israelitas ri e apovinek. Ri 
israelitas cꞌa riꞌ e petenek cꞌa pa tinamit Antioquía n y pa tinamit Iconio. o 
Y re israelitas reꞌ xquiyaꞌ quinaꞌoj ri vinek aj chiriꞌ pa Listra, y can 
xechꞌacon-vi chiquij, roma ri vinek aj chiriꞌ xquiqꞌuek cꞌa chi abej ri 
Pablo, y cꞌariꞌ xquikirirej-el y xbequitorij can chuchiꞌ ri tinamit, roma rijeꞌ 
xquichꞌob chi ri Pablo caminek chic. 20 Y jacꞌa tok ri kachꞌalal quimolon-
apo-quiꞌ chirij ri Pablo, rijaꞌ xa xbepaꞌe-pe, y xtzolin chic cꞌa pa tinamit. Y 
pa rucaꞌn kꞌij rijaꞌ y ri Bernabé xebe cꞌa pa jun tinamit rubiniꞌan Derbe.

21 Y ri chiriꞌ pa tinamit Derbe xquitzijoj cꞌa ri chꞌabel richin colotajic. Y janíla 
cꞌa e qꞌuiy vinek ri xeniman ri Jesús. Y cꞌariꞌ xetzolin. Y xebekꞌax chic cꞌa pe 
ri pa Listra, ri pan Iconio y ri pan Antioquía. 22 Y ri tinamit ri xebekꞌax-vi-pe, 
xquicukubalaꞌ cꞌa can quicꞌuꞌx ri kachꞌalal, y xquibilaꞌ can chique chi ticuker 
quicꞌuꞌx riqꞌuin ri Jesucristo. Roma nicꞌatzin chi riqꞌuin janíla tijoj-pokonal p 
yojoc pa rajavaren o pa rukꞌaꞌ ri Dios. 23 Y xequichojmirisalaꞌ can ri samaj 
chiquicojol ri kachꞌalal. Xequicanolaꞌ can achiꞌaꞌ ucꞌuey quichin ri kachꞌalal. q 
Queriꞌ xquibanalaꞌ can ri pa tak tinamit ri xekꞌax-vi. Y can man cꞌa xquitej ta 
quivay richin xquiben orar, y xequijech can pa rukꞌaꞌ ri Ajaf ri quiniman chic.

Tok ri Pablo y ri Bernabé xetzolin pan Antioquía ri cꞌo pa ruvachꞌulef Siria
24 Y cꞌariꞌ xebekꞌax-pe ri pa Pisidia, y xeꞌapon ri pa ruvachꞌulef Panfilia. 25 Y 

xquitzijoj cꞌa ri ruchꞌabel ri Dios ri chiriꞌ pa tinamit Perge. Y cꞌariꞌ xebe ri pa 
tinamit Atalia. 26 Y ri chiriꞌ pan Atalia xeꞌoc cꞌa el pa jun barco richin yetzolin cꞌa 
pan Antioquía, ri tinamit acuchi ri kachꞌalal e quijachon cꞌa el pa rukꞌaꞌ ri Dios ri 
Pablo y ri Bernabé, chi ja ta ri rutzil ri Dios yeꞌucꞌuan, richin nequibanaꞌ ri samaj. r 
Y vacami ri samaj riꞌ xcꞌachoj yan can. 27 Y tok ri Pablo y ri Bernabé xeꞌapon ri pan 
Antioquía, xequimol cꞌa conojel kachꞌalal ri niquimol-quiꞌ pa rubiꞌ ri Dios ri chiriꞌ, 
y cꞌariꞌ xquichop rubixic chique ri janipeꞌ xerutoꞌ ri Dios richin xquitiquiribaꞌ can 
ri samaj, y ri xuben ri Dios, chi chukaꞌ ri vinek ri man e israelitas ta, utz chukaꞌ 
niquinimaj ri Jesucristo y niquil colotajic. 28 Y ri Pablo y ri Bernabé xecꞌojeꞌ cꞌa ka 
qꞌuiy kꞌij quiqꞌuin ri kachꞌalal aj-Antioquía, ri tinamit cꞌo pa ruvachꞌulef Siria.

Ri rucꞌuaxic ri ley ri richin ri Moisés xa jun ejkaꞌn

15  1 Ecꞌo cꞌa achiꞌaꞌ ri e petenek pa Judea y xeꞌapon ri chiriꞌ pan 
Antioquía, ri tinamit cꞌo pa ruvachꞌulef Siria, niquibilaꞌ cꞌa chique 

ri kachꞌalal chi richin cha niquil ri colotajic, cꞌo cꞌa chi niban ri circuncisión 
chique, s circuncisión ri nubij chupan ri ley richin ri Moisés. 2 Y ri Pablo y 
ri Bernabé can janíla vi xquichꞌojij chique ri yebin queriꞌ. Roma cꞌa riꞌ, ri 
kachꞌalal ri ecꞌo chiriꞌ xequichaꞌ cꞌa el ri Pablo y ri Bernabé y chukaꞌ chꞌakaꞌ 
chic kachꞌalal, richin yebe cꞌa pa tinamit Jerusalem t quiqꞌuin ri apóstoles 
ecꞌo chiriꞌ y ri ucꞌuey quichin ri kachꞌalal, richin nichojmirisex-pe, vi niban 
o man niban ta ri circuncisión chique ri kachꞌalal achiꞌaꞌ man e israelitas ta.

3 Y can xetak-vi cꞌa el ri achiꞌaꞌ ri e chaꞌon richin yebe cꞌa pa Jerusalem. 
Xetak cꞌa el coma ri kachꞌalal ri can niquimol-vi-quiꞌ pa rubiꞌ ri Dios chupan 
ri tinamit riꞌ. Y ri e chaꞌon-el xebe cꞌa, y xekꞌax ri pa tak tinamit ri ecꞌo pa 
Fenicia y ri pa Samaria, y niquitzijolaꞌ cꞌa can chique ri kachꞌalal chi e qꞌuiy 
vinek ri man e israelitas ta ri xquinimaj ri Jesucristo u y xjalatej quicꞌaslen. 
Y ri kachꞌalal cꞌa ri xeꞌacꞌaxan can, janíla cꞌa xquicot can cánima.

4 Y tok xeꞌapon pa Jerusalem ri e takon-el, can xecꞌul-vi cꞌa coma ri 
kachꞌalal v e aj chiriꞌ, coma ri achiꞌaꞌ ucꞌuey quichin ri kachꞌalal y coma 
chukaꞌ ri apóstoles ri can chiriꞌ ecꞌo-vi. Y ri Pablo y ri Bernabé xquichop 
cꞌa rutzijoxic chique, chi ri Dios janíla e rutoꞌon rijeꞌ, y romariꞌ e qꞌuiy 
vinek man e israelitas ta ri xeniman yan ri Jesucristo, w xechaꞌ.

5 Y ecꞌo cꞌa achiꞌaꞌ fariseos ri quiniman chic ri Jesucristo, ri xebepaꞌe-pe 
y xquibij cꞌa: Ri kachꞌalal ri man e israelitas ta, tibix chique chi cꞌo chi 
niban ri circuncisión chique, y chi tiquibanaꞌ chukaꞌ ri nubij chupan ri ley 
richin ri Moisés, xechaꞌ.

6 Y romariꞌ ri apóstoles y ri ucꞌuey quichin ri kachꞌalal xquiben cꞌa jun molojriꞌil 
richin niquichojmirisaj, vi can niban o man niban ta ri circuncisión chique ri 
kachꞌalal man e israelitas ta. 7 Y tok qꞌuiy cꞌa chic e chꞌovinek-ka chirij ri naꞌoj riꞌ, 
ri Pedro xpaꞌeꞌ, y xubij cꞌa: Vachꞌalal, rix riꞌ nokaꞌ chiꞌicꞌuꞌx chi cꞌo yan jubaꞌ tiempo 
ticꞌo chire tok ri Dios xirucha-el chiꞌicojol richin chi xintzijoj ri utzilej chꞌabel richin 
colotajic chiquivech ri vinek ri man e israelitas ta, richin queriꞌ tiquinimaj chukaꞌ 
rijeꞌ. x 8 Ri Dios can xukꞌalajirisaj chi yerucꞌul ri vinek riꞌ. Romariꞌ xuya-pe ri Lokꞌolej 
Espíritu pa quiviꞌ, y roma xutzuꞌ ri cánima. z Junan cꞌa ri xuben ri Dios chike roj 
israelitas y chique ri man e israelitas ta. 9 Can man jun kacojol xuben. a Rijeꞌ can 
xquinimaj ri Jesucristo. Romariꞌ tok ri Dios xuchꞌajchꞌojirisaj chukaꞌ ri cánima. 10 Y 
rix ¿achique cꞌa roma tok nivajoꞌ nitejtobej ri Dios? ¿Achique cꞌa roma tok nivajoꞌ 
niyaꞌ jun ejkaꞌn pa quiviꞌ ri kachꞌalal ri man e israelitas ta? Roma ri rucꞌuaxic ri ley 

ri richin ri Moisés xa jun ejkaꞌn ri man xetiquir ta xquicꞌuaj ri katiꞌt-kamamaꞌ, ni roj 
chukaꞌ man yojcovin ta chucꞌuaxic. 11 Romariꞌ roj can kaniman-vi chi ri kacolotajic, 
xkacꞌul roma ri rutzil ri Ajaf Jesús, jun colotajic ri sipan chike, b can achiꞌel ri 
colotajic ri xquicꞌul chukaꞌ ri kachꞌalal ri man e israelitas ta, xchaꞌ ri Pedro.

12 Y romariꞌ ri janipeꞌ quimolon-quiꞌ ri chiriꞌ xa man xechꞌon ta apo, xaxe 
xcacꞌaxaj ri niquitzijoj ri Bernabé y ri Pablo. Rijeꞌ niquitzijolaꞌ cꞌa ri janipeꞌ 
milagros ri man jun bey e tzꞌeton ta, ri xequibanalaꞌ chiquivech ri vinek man 
e israelitas ta, roma rijeꞌ can ja ri Dios ri xyoꞌon cuchukꞌaꞌ. Can xkꞌalajin-vi 
chi ja ri Dios ri takayon quichin. 13 Y tok ri Bernabé y ri Pablo e tanel chic 
ka, xpe ri Jacobo xchꞌon cꞌa, y xubij: Quinivacꞌaxaj cꞌa, vachꞌalal: 14 Ri Simón 
Pedro cꞌariꞌ nutzijoj-ka chike chi ri Dios can okavinek-vi chic quiqꞌuin ri 
vinek ri xa man e israelitas ta. Can xeruchaꞌ cꞌa richin chi yeꞌoc rutinamit ri 
can yeyoꞌon-vi rukꞌij. 15 Can kitzij cꞌa nicꞌulun-vi ri quitzꞌiban can ri achiꞌaꞌ ri 
xekꞌalajirisan ri ruchꞌabel ri Dios ojer can. Ri quitzꞌiban can, nubij cꞌa:
 16 Cꞌariꞌ xquitzolin chic pe quiqꞌuin ri israelitas e riy-rumam can ri rey 

David,
y xtinben cꞌa chique chi xqueyacatej chic pe jun bey, richin queriꞌ 

niquiyaꞌ chic nukꞌij, achiꞌel tok can cꞌa cꞌo na ri David.
 17 Y yin ri Ajaf xtinben cꞌa queriꞌ chique, richin queriꞌ ri chꞌakaꞌ chic 

vinek niquicanoj ta cꞌa ruvech ri Ajaf.
Xa can conojel ta ri man e israelitas ta ri e nuchaꞌon chic, que ta riꞌ 

xtiquiben. c
 18 Can que cꞌa riꞌ ri rubin can ri Ajaf Dios ri ojer can.

Queriꞌ nubij ri ruchꞌabel, xchaꞌ ri Jacobo.
19 Y xubij cꞌa chukaꞌ: Yin ninchꞌob chi man quekanek ri man e israelitas ta ri 

xtzolin-pe quicꞌuꞌx riqꞌuin ri Dios, riqꞌuin ri niban ri circuncisión chique. 20 Ri 
rucꞌamon cꞌa nikaben, ja ri tikataka-el rubixiquil chique chupan jun vuj, chi 
man yequitej ri xa man utz ta richin nitij roma yoꞌon chic chiquivech dios ri xa 
man e kitzij ta, y ri achiꞌaꞌ y ri ixokiꞌ man tiquicanola-quiꞌ richin yemacun, d y 
man chukaꞌ tiquitej tiꞌij ri cꞌa cꞌo na quicꞌ rucꞌuan, e achiꞌel ri quichin ri chicop 
ri xejikꞌ, ni man cꞌa chukaꞌ tiquitej quicꞌ, f kojcha-el chupan ri vuj. 21 Roma can 
ojer cꞌa riꞌ chi pa ronojel tinamit, ri pa tak jay ri nitzijox-vi ri ruchꞌabel ri Dios 
chike roj israelitas, can ecꞌo cꞌa ri yetijon kichin chupan ri ley richin ri Moisés. g 
Romariꞌ ketaman achique ri can man rucꞌamon ta chi nikaben. Y can pa 
ronojel ri kꞌij richin uxlanen nikacꞌaxaj ri nisiqꞌuix chikavech, xchaꞌ ri Jacobo.

22 Y can jacꞌariꞌ tok ri apóstoles, ri achiꞌaꞌ e ucꞌuey quichin ri kachꞌalal, y ri 
kachꞌalal xquichꞌob cꞌa chi ecꞌo kachꞌalal xquequicha-el richin yebe cꞌa pan 
Antioquía y yecachibilaj-el ri Pablo y ri Bernabé. Ri xequichaꞌ cꞌa el rijeꞌ ja ri 
Judas ri nibix chukaꞌ Barsabás chire y ri Silas. E caꞌiꞌ kachꞌalal ri can cꞌo quikꞌij 
chiquivech ri chꞌakaꞌ chic kachꞌalal. 23 Y xban-el jun vuj y xjach-el chique richin 

niquicꞌuaj chique ri kachꞌalal. Y ri vuj riꞌ nubij cꞌa: Roj ri apóstoles, roj ri ucꞌuey 
quichin ri kachꞌalal, y ri chꞌakaꞌ chic kachꞌalal, nikatek cꞌa el rutzil-ivech rix 
kachꞌalal ri man cꞌa ix israelitas ta, ri ixcꞌo pan Antioquía y pa chꞌakaꞌ chic tinamit 
richin ri Siria y ri ixcꞌo pa Cilicia. 24 Okavinek cꞌa rutzijol kiqꞌuin chi ecꞌo cꞌa ri 
e apovinek iviqꞌuin, y can vaveꞌ e elenek-vi-el, pero man ja ta roj oj takayon-
el quichin. Rijeꞌ xa jun vi chic ri xquibij chive y romariꞌ xquisech icꞌuꞌx, roma 
rijeꞌ niquibij chi rix cꞌo chi niban ri circuncisión chive, h y ri chꞌakaꞌ chic ri nubij 
chupan ri ley richin ri Moisés. i 25 Y romariꞌ tok roj xkachꞌob cꞌa chi utz yekacha-
el e caꞌiꞌ kachꞌalal richin chi yekatek-el chiꞌitzꞌetic. Y re e caꞌiꞌ reꞌ yecachibilaj cꞌa 
el ri Bernabé y ri Pablo ri can janíla yekajoꞌ. 26 Y can etaman-vi chi ri kachꞌalal 
Bernabé y ri Pablo can e apovinek pa tak tijoj-pokonal j chutzijoxic ri ruchꞌabel 
ri Kajaf Jesucristo. 27 Roj jacꞌa ri kachꞌalal Judas y ri kachꞌalal Silas ri yekatek-el 
richin xquebechꞌon iviqꞌuin, y xtiquisol rij ri tzij katzꞌiban chukaꞌ el chive. 28 Y ri 
nrajoꞌ ri Lokꞌolej Espíritu, k ja chukaꞌ riꞌ ri nikajoꞌ roj chive, chi man cꞌa titzekelbej 
ri janipeꞌ cꞌo chupan ri ley, xa can xe cꞌa ri más nicꞌatzin, jariꞌ tibanaꞌ, 29 chi man 
titej tiꞌij richin jun chicop ri xcamisex richin xsuj chire jun dios man kitzij ta, man 
titej quicꞌ, l ni man cꞌa chukaꞌ titej tiꞌij ri cꞌa cꞌo na quicꞌ rucꞌuan, achiꞌel ri quichin ri 
chicop ri xejikꞌ, y chukaꞌ ri achiꞌaꞌ y ri ixokiꞌ man tiquicanola-quiꞌ richin yemacun. m 
Vi ronojel cꞌa reꞌ xtinimaj, utz cꞌa xquixbiyin. Dios cꞌa xtichajin ivichin.

30 Y xetak cꞌa el. Ja tok rijeꞌ xeꞌapon ri pa tinamit Antioquía, rijeꞌ xequimol 
cꞌa ri kachꞌalal, y xquijech ri vuj chique. 31 Y tok ri kachꞌalal xquisiqꞌuij 
ri vuj, janíla cꞌa xequicot, y xcuker-ka quicꞌuꞌx roma ri chꞌabel ri ecꞌo-el 
chupan. 32 Y ri Judas y ri Silas qꞌuiy cꞌa chꞌabel xquibilaꞌ chique ri kachꞌalal 
richin xquicukubaꞌ quicꞌuꞌx. Ri Judas y ri Silas can e kꞌalajirisey cꞌa richin ri 
nibix chique roma ri Dios. n 33 Y ri caꞌiꞌ kachꞌalal riꞌ, ri Judas y ri Silas, xecꞌojeꞌ 
cꞌa ka jubaꞌ kꞌij quiqꞌuin ri chiriꞌ pan Antioquía. Jacꞌa tok xquichꞌob yetzolin 
pa Jerusalem, cꞌa quiqꞌuin ri e takayon-pe quichin, ri kachꞌalal ri ecꞌo chiriꞌ 
pan Antioquía xequijech cꞌa el. Xquibij chique chi ja ta ri Dios tichajin 
quichin y nicꞌojeꞌ ta uxlanen pa cánima. Queriꞌ cꞌa xquibij-el chique.

34 Y tok can jariꞌ ecꞌo chic richin yetzolin, ri Silas xa man xbe ta chic, xa xcꞌojeꞌ 
can ri chiriꞌ quiqꞌuin ri kachꞌalal. 35 Y can que cꞌa chukaꞌ riꞌ ri Pablo y ri Bernabé, 
xecꞌojeꞌ can ri chiriꞌ pan Antioquía. Rijeꞌ y e cachibilan cꞌa chukaꞌ chꞌakaꞌ chic 
xequitijoj ri kachꞌalal chupan ri ruchꞌabel ri Ajaf, y xquitzijoj chukaꞌ ri utzilej 
chꞌabel richin colotajic chique ri vinek. Can e qꞌuiy vi cꞌa ri xebanon ri samaj. o

Ri Pablo caꞌiꞌ yan bey reꞌ nibe chubanic rusamaj ri Dios
36 Y biyinek chic cꞌa jubaꞌ kꞌij ri chiriꞌ tok ri Pablo xubij chire ri 

Bernabé: Joꞌ, joꞌ chiquitzꞌetic ri kachꞌalal ri ecꞌo pa ronojel tinamit ri 
katzijolon-vi can ri ruchꞌabel ri Ajaf, xchaꞌ chire.

37 Y ri Bernabé nrajoꞌ cꞌa chi niquicꞌuaj ta chic jun bey ri Juan ri nibix 
chukaꞌ Marcos chire. p 38 Pero ri Pablo man cꞌa nrajoꞌ ta chi nibe quiqꞌuin, 
roma tok xquicꞌuaj pa nabey, xerumalij cꞌa can ri chiriꞌ pa Panfilia, q y man 
xbe ta quiqꞌuin chubanic ri samaj. 39 Y romariꞌ xejalajoꞌ, y xquichꞌer cꞌa quiꞌ. 
Ri Bernabé xrachibilaj-el ri Marcos, y xeꞌoc-el pa jun barco richin xebe cꞌa 
pa Chipre. r 40 Y ri Pablo xuchaꞌ cꞌa ri Silas richin nrachibilaj-el richin yebe. 
Y ri kachꞌalal aj chiriꞌ pan Antioquía xequijech cꞌa pa rukꞌaꞌ ri Dios ri Pablo 
y ri Silas. 41 Tok e benek chic, xeꞌicꞌo cꞌa el ri pa ruvachꞌulef Siria y Cilicia, 
niquicukubalaꞌ cꞌa can quicꞌuꞌx ri can pa rubiꞌ ri Dios niquimol-vi-quiꞌ.

Ri Pablo y ri Silas cachibilan-el ri Timoteo

16  1 Y ri Pablo y ri Silas xeꞌapon cꞌa ri pa Derbe y ri pa Listra. Y jacꞌa ri chiriꞌ 
pa tinamit Listra cꞌo jun kachꞌalal alaꞌ rubiniꞌan Timoteo, ral jun ixok 

israelita ri can runiman cꞌa chukaꞌ ri Jesucristo, s jacꞌa ri rutataꞌ man israelita ta. 
2 Y ri kachꞌalal cꞌa ri ecꞌo pa Listra y ri pan Iconio janíla cꞌa jebel yechꞌon chirij ri 
Timoteo. t 3 Ri Pablo jacꞌa ri Timoteo ri nrajoꞌ nrachibilaj-el richin nuben ri rusamaj 
ri Dios. Y can que na vi riꞌ xuben, pero cꞌo cꞌa chi xuben ri circuncisión chire, 
richin utz nitzꞌet coma ri israelitas u ri ecꞌo pa tinamit Listra y ri ecꞌo chukaꞌ pe 
nakaj chire ri tinamit, roma can conojel cꞌa e etamayon chi ri rutataꞌ ri Timoteo, 
man israelita ta. 4 Y ri tinamit ri yekꞌax-vi ri Pablo y ri e rachibilan-el, niquibilaꞌ cꞌa 
can chique ri kachꞌalal ri man e israelitas ta, chi can tiquibanaꞌ cꞌa ri niquichilabej 
ri apóstoles e cachibilan ri ucꞌuey quichin ri kachꞌalal ri ecꞌo pa Jerusalem. v Y 
man nicꞌatzin ta chi can niquiben ronojel ri nubij chupan ri ley richin ri Moisés. 
5 Y riqꞌuin riꞌ, ri kachꞌalal ri niquimol-quiꞌ pa rubiꞌ ri Dios ri pa tak tinamit riꞌ, can 
xcuker-vi quicꞌuꞌx, w y kꞌij-kꞌij ecꞌo ri yeꞌoc-apo quiqꞌuin richin niquinimaj.

Tok xbix chire ri Pablo chi tikꞌax pa Macedonia
6 Y ri Lokꞌolej Espíritu man cꞌa xuyaꞌ ta kꞌij chique ri Pablo y ri e rachibil, 

richin xebe pa ruvachꞌulef rubiniꞌan Asia richin nequitzijoj ri ruchꞌabel ri 
Dios chiriꞌ. Romariꞌ rijeꞌ xekꞌax pa Galacia y pa Frigia. 7 Y cꞌariꞌ xeꞌapon ri 
pa cꞌulbaꞌt (mojón) richin ri ruvachꞌulef rubiniꞌan Misia. Y xquichꞌob cꞌa 
chi yebe ri pa ruvachꞌulef Bitinia, pero ri Lokꞌolej Espíritu man cꞌa xuyaꞌ 
ta kꞌij chique richin xebe. 8 Y xcojkaj cꞌa ri cꞌulbaꞌt (mojón) richin ri Misia, 
y xeꞌapon cꞌa ka ri pa tinamit rubiniꞌan Troas. 9 Y chakꞌaꞌ ri Pablo xutzꞌet 
cꞌa pa jun achiꞌel achicꞌ, chi cꞌo jun achin aj pa Macedonia ri paꞌel-apo 
chuvech, y chi ri achin riꞌ nubij cꞌa chire: Tabanaꞌ utzil, cakꞌax cꞌa kiqꞌuin 
pa Macedonia, y kojatoꞌ, xchaꞌ chire, xutzꞌet ri Pablo. 10 Y jacꞌa tok ri Pablo 
rutzꞌeton chic ri jun achiꞌel achicꞌ riꞌ, jariꞌ cꞌa tok conojel xquichojmirisaj-
quiꞌ, y que chukaꞌ riꞌ yin, Lucas, xinchojmirisaj-el-viꞌ, y can jariꞌ xkaben-el 

richin xojbe cꞌa pa Macedonia, roma xkꞌax cꞌa chikavech chi roma ri can 
xkꞌalajirisex chuvech ri Pablo, nubij chi ri Dios nrajoꞌ cꞌa chi yojbe cꞌa 
quiqꞌuin ri aj-Macedonia richin nikatzijoj ri chꞌabel richin colotajic chique.

Tok ri Pablo y ri Silas xecꞌojeꞌ pa Filipos
11 Y can jacꞌariꞌ xojoc-el pa jun barco, y xkayaꞌ can ri tinamit Troas. Y choj 

xojbe cꞌa pa Samotracia. Y cꞌa jacꞌa ri rucaꞌn kꞌij ri xojel chic el chiriꞌ, richin 
xojapon ri pa tinamit rubiniꞌan Neápolis. 12 Y tok xkayaꞌ cꞌa can ri tinamit 
Neápolis, xojbe ri pa tinamit rubiniꞌan Filipos. Y ri Filipos jun cꞌa nimalej 
tinamit ri cꞌo chupan ri ruvachꞌulef rubiniꞌan Macedonia. Y ri vinek cꞌa ri 
ecꞌo chupan ri tinamit riꞌ e romanos. Tok xojapon ri pa tinamit riꞌ, xojcꞌojeꞌ 
cꞌa ka caꞌi-oxiꞌ kꞌij chiriꞌ. 13 Y pa jun kꞌij richin uxlanen, roj xojel cꞌa el ri pa 
tinamit richin xojbe chuchiꞌ jun raken-yaꞌ, jun lugar ri can tiban-vi oración. 
Y xojbetzꞌuyeꞌ cꞌa chiriꞌ, y xkachop rutzijoxic ri ruchꞌabel ri Ajaf Jesucristo 
chique ri ixokiꞌ ri xquimol-quiꞌ ri kꞌij riꞌ. 14 Jun cꞌa chique ri ixokiꞌ ri xquimol-
quiꞌ ri chiriꞌ, jun ixok rubiniꞌan Lidia. Y re Lidia reꞌ pa jun cꞌa tinamit rubiniꞌan 
Tiatira nipe-vi. Rijaꞌ jun cꞌayil richin jun ruvech tziek ri morado nitzuꞌun, y 
nibix púrpura chire. Y re Lidia reꞌ yoꞌol cꞌa rukꞌij ri Dios, y nracꞌaxaj cꞌa apo ri 
nubij ri Pablo. Y ri Ajaf Dios can xchꞌon-vi cꞌa pa ránima. Romariꞌ tok rijaꞌ can 
xunimaj cꞌa. 15 Y rijaꞌ y ri ecꞌo riqꞌuin ri pa rachoch, x xeban bautizar. Y jacꞌa tok 
e banon chic bautizar, ri Lidia xubij cꞌa chike: Vi can nichꞌob chi yin xcuker 
nucꞌuꞌx riqꞌuin ri Ajaf, quixampe cꞌa viqꞌuin, y quixocꞌojeꞌ pa vachoch, xchaꞌ.

Ri ixok riꞌ can xuben-vi cꞌa chike chi xojbecꞌojeꞌ riqꞌuin ri chiriꞌ pa rachoch.
16 Y jun bey cꞌa tok kachapon-el bey richin yojbe cꞌa ri pa lugar ri can 

niban-vi oración, xkacꞌul jun xten. Y re xten reꞌ cꞌo cꞌa jun itzel espíritu 
riqꞌuin, y jariꞌ ri nibanon chire chi nitiquir nubij cꞌa ri xtiquicꞌulvachilaꞌ 
ri vinek. y Re xten cꞌa reꞌ jun aj-icꞌ lokꞌon. Romariꞌ ri janipeꞌ mero ri 
niquiyaꞌ ri vinek chire richin niquitoj, choj cꞌa napon pa quikꞌaꞌ ri rajaf. 
17 Y ri Pablo y roj can jantapeꞌ chic cꞌa oj tzekelben roma re jun xten reꞌ. 
Can riqꞌuin cꞌa ruchukꞌaꞌ tok nichꞌon, y nubilaꞌ cꞌa chikij: Re achiꞌaꞌ reꞌ 
e rusamajelaꞌ ri nimalej Dios ri cꞌo chilaꞌ chicaj, y niquitzijoj cꞌa chive 
achique rubanic niben rix richin chi yixcolotej ta, nichaꞌ cꞌa.

18 Y ri xten riꞌ, qꞌuiy cꞌa kꞌij ri queriꞌ xuben. Y jun kꞌij ri Pablo man chic 
cꞌa xucochꞌ ta. Romariꞌ rijaꞌ xupiscolij-riꞌ, y xubij cꞌa chire ri itzel espíritu 
ri cꞌo riqꞌuin re xten: Pa rubiꞌ cꞌa ri Jesucristo ninbij chave chi catel-el 
riqꞌuin re xten, xchaꞌ ri Pablo.

Y re itzel espíritu reꞌ can ja vi riꞌ xuyaꞌ can ri xten. z 19 Jacꞌa tok ri rajaf 
ri xten, lokꞌon aj-icꞌ, xquitzꞌet chi xa man jubaꞌ chic xtiquichꞌec ta qui-
mero chirij ri caj-icꞌ, roma xa man cꞌo ta chic ri itzel espíritu riqꞌuin, 
xebequichapa-pe ri Pablo y ri Silas, y xequicꞌuaj cꞌa pa kꞌatbel-tzij chiquicojol 

ri kꞌatoy tak tzij. a 20 Y tok xebequipabaꞌ chiquivech ri kꞌatoy tak tzij, xquibij: 
Re achiꞌaꞌ reꞌ e israelitas y niquiyoj (niquiyuj) quichꞌobonic ri vinek vaveꞌ 
pa tinamit. b 21 Y niquicꞌut cꞌa jun chic ruvech costumbre chikavech, ri man 
rucꞌamon ta chi nikacꞌul y nikaben, roma roj can oj vinek romanos, xechaꞌ.

22 Y can e janíla cꞌa vinek ri xebeyacatej-pe ri chiquij ri Pablo y ri Silas. 
Ri kꞌatoy tak tzij chukaꞌ, xequichꞌanabaꞌ ri Pablo y ri Silas, y cꞌariꞌ xquitek 
quichꞌayic riqꞌuin xicꞌaꞌy. c 23 Y tok janíla chic e chꞌayon, xebetzꞌapex can 
pa cárcel, d y xbix chire ri chajinel chi jebel quichajixic tubanaꞌ. 24 Romariꞌ 
rijaꞌ, can xe xbix queriꞌ chire, can jacꞌa ri más chupan apo ri cárcel 
xeberuya-vi can ri Pablo y ri Silas. Y ri caken xerukꞌatabalaꞌ can cojol ri 
cheꞌ nibix cepo chire, richin queriꞌ man cꞌa xqueꞌel ta. e

25 Y pa nicꞌaj-akꞌaꞌ laꞌek riꞌ tok ri Pablo y ri Silas niquiyaꞌ cꞌa rukꞌij ri Dios riqꞌuin 
bix, y niquiben cꞌa chukaꞌ orar. Y ri chꞌakaꞌ chic cꞌa ri ecꞌo pa cárcel yecacꞌaxaj cꞌa. 
26 Can jacꞌariꞌ tok xoyiquiyoꞌ jun nimalej silonel (cab-raken), y xusiloj cꞌa f ri cárcel 
y hasta xebiyin ri ruxeꞌ. Ri ruchiꞌ ri cárcel xejakatej, y ri cadenas ri e ucusan richin 
e ximilon can ri ecꞌo pa cárcel, xquiskꞌopij-quiꞌ. 27 Ri achin cꞌa ri chajiy quichin ri 
ecꞌo pa cárcel, xunaꞌ ruvech roma ri silonel (cab-raken). Y tok rijaꞌ xutzꞌet chi ri 
ruchiꞌ ri cárcel e jakatajinek, xrelesaj cꞌa ri rumachet richin nucamisaj-ka-riꞌ, roma 
rijaꞌ xuchꞌob chi xebe yan conojel ri ecꞌo pa cárcel. 28 Pero ri Pablo riqꞌuin ruchukꞌaꞌ 
xchꞌon-apo chire, y xubij: Man tacamisaj-aviꞌ, xa jareꞌ ojcꞌo konojel, xchaꞌ.

29 Y ri achin chajinel xucꞌutuj cꞌa jun candil. Y tok rucꞌuan chic ri kꞌakꞌ 
riꞌ, junanin cꞌa xoc-apo ri pa cárcel, pero can nibaybot (nibarbot) ruxibin-
riꞌ. Y ri achin chajinel riꞌ xbexuqueꞌ cꞌa chiquivech ri Pablo y ri Silas. 
30 Y cꞌariꞌ rijaꞌ xerelesaj-pe ri pa cárcel, y xucꞌutuj chique: ¿Achique cꞌa ri 
nicꞌatzin richin ninben g richin queriꞌ yicolotej ta? xchaꞌ rijaꞌ.

31 Y ri Pablo y ri Silas xquibij chire: Tanimaj cꞌa ri Ajaf Jesucristo, h rat y 
ri e aj pan avachoch, y xquixcolotej, xechaꞌ.

32 Ri Pablo y ri Silas xquitzijoj cꞌa ri ruchꞌabel ri Ajaf chire rijaꞌ y chique chukaꞌ 
conojel ri ecꞌo pa rachoch ri chajinel riꞌ. 33 Y man riqꞌuin cꞌa chi janíla nej akꞌaꞌ 
chic, rijaꞌ xuchꞌajlaꞌ ri quisocotajic ri Pablo y ri Silas. Y xban cꞌa can bautizar rijaꞌ 
y conojel ri e aj pa rachoch. 34 Y cꞌariꞌ xerucꞌuaj chirachoch richin xerutzuk-pe. Y 
rijaꞌ y ri e aj pa rachoch janíla cꞌa niquicot cánima, i roma xquinimaj ri Dios.

35 Y nimakꞌaꞌ rucaꞌn kꞌij ri kꞌatoy tak tzij xequitek cꞌa jukꞌat chic chajinelaꞌ 
richin xbequibij chire ri achin chajinel quichin ri ecꞌo pa cárcel, chi utz cꞌa 
queꞌelesex-el ri Pablo y ri Silas. 36 Y ri chajinel can xberubij-vi cꞌa chire ri 
Pablo: Ri kꞌatoy tak tzij xquitek cꞌa pe rubixic chuve chi quixinvelesaj-el. 
Vacami quixel cꞌa pe. Quixbiyin cꞌa y nicꞌojeꞌ ta uxlanen pa tak ivánima, xchaꞌ.

37 Pero ri Pablo xubij cꞌa chique ri jukꞌat chic chajinelaꞌ: Roj oj 
achiꞌaꞌ romanos. j Pero ri ivir, ri kꞌatoy tak tzij can chanin yan xquitek 

kachꞌayic chiquivech ri vinek y man jani quikꞌaton ta tzij pa kaviꞌ. Cꞌariꞌ 
xojquitzꞌapej can re vaveꞌ pa cárcel. Y re vacami can nicajoꞌ chi man ta 
jun ri ninaben re yojel-el. Ri ka-ley man que ta riꞌ nubij. Teꞌibij chique ri 
kꞌatoy tak tzij, chi ja rijeꞌ ri quepe chikelesaxic, xchaꞌ ri Pablo chique.

38 Y ri jukꞌat chajinelaꞌ riꞌ xbequibij cꞌa chique ri kꞌatoy tak tzij ronojel 
ri xubij-el ri Pablo chique. Romariꞌ ri kꞌatoy tak tzij xquixibij-quiꞌ, roma 
xquetamaj chi ri e caꞌiꞌ achiꞌaꞌ e romanos chukaꞌ. k 39 Y ri kꞌatoy tak tzij 
xeꞌapon cꞌa quiqꞌuin ri Pablo y ri Silas ri chiriꞌ pa cárcel, y xquicꞌutuj cꞌa 
cuyubel quimac chiquivech. Cꞌariꞌ xequelesaj-pe ri pa cárcel y chukaꞌ 
xquibij chique chi man chic cꞌa quecꞌoje-ka ri chiriꞌ pa tinamit. 40 Tok ri 
Pablo y ri Silas xeꞌelesex-el ri pa cárcel, xebe cꞌa ri pa rachoch ri Lidia, y 
xquicukubalaꞌ can quicꞌuꞌx l ri kachꞌalal. Y tok e chꞌovinek chic can chique 
conojel, rijeꞌ xebe cꞌa.

Ri xcꞌulvachitej pa Tesalónica

17  1 Ri Pablo y ri Silas quichapon cꞌa bey. Xekꞌax ri pa tak tinamit 
Anfípolis y Apolonia, y cꞌariꞌ cꞌa xeꞌapon ri pa tinamit rubiniꞌan 

Tesalónica. Y ri vinek israelitas ri ecꞌo chiriꞌ, cꞌo cꞌa jun jay ri niquimol-
vi-quiꞌ richin nicacꞌaxaj ri ruchꞌabel ri Dios. 2 Y ri Pablo, can achiꞌel cꞌa 
rubanalon chꞌakaꞌ chic tinamit chi nabey na napon ri pa tak jay ri richin 
quimolojriꞌil ri israelitas, can ja chukaꞌ riꞌ ri xuben chiriꞌ pa Tesalónica. 
Xapon cꞌa ri pa jay ri richin ri quimolojriꞌil ri israelitas m ri ruvinak, 
chupan ri kꞌij richin uxlanen. Oxiꞌ cꞌa semanas ri can queriꞌ xuben, richin 
xquichꞌob rij ri ruchꞌabel ri Dios. 3 Y can ja ri ruchꞌabel ri Dios ri xrucusaj 
richin xukꞌalajirisaj chiquivech ri vinek chi ri Cristo can cꞌo na chi 
xucꞌovisaj tijoj-pokonal, n y tok caminek chic el, xcꞌastej cꞌa pe. Y ri Pablo 
xubij cꞌa chukaꞌ chique ri vinek: Ri Jesús ri nintzijoj chive yin, jacꞌa rijaꞌ 
ri Cristo, xchaꞌ chique.

4 Y can ecꞌo-vi ri xeniman ri Ajaf Jesucristo. Ecꞌo israelitas ri xeniman, pero más 
e qꞌuiy ri xa man e israelitas ta ri can e yoꞌol rukꞌij ri Dios. Y e qꞌuiy chukaꞌ ixokiꞌ 
ri nimaꞌk quikꞌij ri xeniman. Y conojel cꞌa rijeꞌ xequitzekelbej-el ri Pablo y ri Silas. 
5 Jacꞌa ri vinek israelitas ri xa man niquinimaj ta ri Jesucristo, itzel xquinaꞌ chique 
ri Pablo y ri Silas. Y romariꞌ tok rijeꞌ xebequimolola-pe achiꞌaꞌ ri e itzel y e kꞌor. Can 
e janíla cꞌa vinek ri xequimol, roma can xquiyec-vi ri tinamit. Y rijeꞌ xebe richin 
yebeꞌoc pa rachoch ri jun achin rubiniꞌan Jasón, chiquicanoxic ri Pablo y ri Silas. 
Rijeꞌ nicajoꞌ cꞌa yequelesaj-pe ri pa jay y yequiya-pe pa quikꞌaꞌ ri vinek. 6 Pero xa 
man xequil ta pe ri Pablo y ri Silas. Romariꞌ tok xa ja chic ri Jasón y chꞌakaꞌ chic 
kachꞌalal ri xequicꞌuaj-el cꞌa chiquivech ri kꞌatoy tak tzij richin ri tinamit. Y can 
riqꞌuin cꞌa cuchukꞌaꞌ yechꞌon-apo, y niquibij: Ri achiꞌaꞌ quibiniꞌan Pablo y Silas e 
yojoy (e yujuy) quichꞌobonic o conojel vinek richin re ruvachꞌulef, y xeꞌokaꞌ yan cꞌa 

re vaveꞌ chupan re katinamit. 7 Y ja re Jasón ri xcꞌulun-apo quichin ri pa rachoch. 
Conojel cꞌa ri yeꞌojkan quichin ri Pablo y ri Silas, man ja ta ri nubij ri ley richin re 
karuvachꞌulef ri yeꞌajin chubanic. Rijeꞌ xa man niquinimaj ta ri nubij ri rey César, 
roma xa niquibij chi cꞌo jun chic qui-rey, p y rubiniꞌan Jesús, xechaꞌ.

8 Y tok ri vinek y ri kꞌatoy tak tzij richin ri Tesalónica xcacꞌaxaj ri sujunic 
riꞌ, xquixibij-quiꞌ y romariꞌ xevolol-ka chiquivech. 9 Y roma ri queriꞌ xbix 
chiquij ri Jasón y ri chꞌakaꞌ chic kachꞌalal, ri kꞌatoy tak tzij xquinojij cꞌa chi 
man niquiyec ta chꞌaꞌoj chiquij, chi xa yetiquir yecolotej-el, pero cꞌo chi 
niquiyaꞌ can mero pa quiqꞌuexel y yetzꞌet na cꞌa achique ri yequibanalaꞌ. Y 
ri Jasón y ri chꞌakaꞌ chic kachꞌalal xquiyaꞌ cꞌa can ri mero riꞌ y xeꞌel-pe.

Ri Pablo y ri Silas niquitzijoj ruchꞌabel ri Dios pa Berea
10 Ri kachꞌalal riꞌ, can chanin cꞌa xequitek-el q ri Pablo y ri Silas cꞌa pa 

tinamit Berea. Chakꞌaꞌ cꞌa xequitek-el. Y tok ri Pablo y ri Silas ecꞌo chic 
chiriꞌ pa Berea, xebe cꞌa pa jun jay ri can richin vi chi ri israelitas niquimol-
quiꞌ richin nicacꞌaxaj ri ruchꞌabel ri Dios. 11 Y ri israelitas riꞌ más cꞌa utz 
quinaꞌoj que chiquivech ri israelitas ecꞌo pa Tesalónica, roma rijeꞌ can choj 
xquicꞌul ri ruchꞌabel ri Dios. Y ri janipeꞌ nicacꞌaxaj-el quiqꞌuin ri Pablo y 
ri Silas, nequicanolaꞌ chupan ri ruchꞌabel ri Dios ri e tzꞌibatel can, r richin 
niquetamaj, vi kitzij ri niquibij o xa man kitzij ta. Ri vinek riꞌ can kꞌij-
kꞌij cꞌa queriꞌ niquiben. 12 Y can e qꞌuiy cꞌa ri xeniman ri Ajaf Jesucristo 
ri chiquicojol ri israelitas. Y can que cꞌa chukaꞌ riꞌ chiquicojol ri vinek ri 
man e israelitas ta. Ecꞌo ixokiꞌ ri can cꞌo quikꞌij y achiꞌaꞌ chukaꞌ. s 13 Jacꞌa ri 
israelitas ri man quiniman ta ri ecꞌo pa tinamit Tesalónica, xcacꞌaxaj cꞌa chi 
ri Pablo cꞌo pa Berea nutzijoj ri ruchꞌabel ri Dios chique ri vinek, y romariꞌ 
rijeꞌ can xebe, cꞌa ri pa Berea. Y ri chiriꞌ pa Berea xequitakchiꞌij ri vinek 
richin xeyacatej chirij ri Pablo. t 14 Y ri vinek ri can e kachꞌalal chic ri ecꞌo pa 
Berea, can jariꞌ xquitek-el ri Pablo cꞌa chuchiꞌ ri nimalej yaꞌ rubiniꞌan mar. Y 
ri Silas y ri Timoteo cꞌa xecꞌojeꞌ na cꞌa can ri pa Berea quiqꞌuin ri kachꞌalal. u 
15 Y ri kachꞌalal ri xerachibilaj-el ri Pablo, tok ecꞌo chic chuchiꞌ ri nimalej 
yaꞌ, xquicꞌuaj cꞌa el cꞌa pa jun tinamit rubiniꞌan Atenas. Y ri kachꞌalal 
riꞌ xetzolin cꞌa, y bin-pe chique roma ri Pablo chi ri Silas y ri Timoteo v 
queꞌapon yan chanin ri pan Atenas, roma chiriꞌ yeroyobej-vi rijaꞌ.

Tok ri Pablo xcꞌojeꞌ pan Atenas
16 Y tok ri Pablo e royoben cꞌa ri Silas y ri Timoteo ri chiriꞌ pa tinamit 

Atenas, ri ránima rijaꞌ can janíla cꞌa kꞌaxoꞌn nunaꞌ, w roma ri tinamit riꞌ 
nojinek chi vachibel. Y ri vachibel riꞌ, jeriꞌ ri e oquinek qui-dios ri vinek. x 

17 Romariꞌ ri Pablo napon cꞌa ri pa jay ri can nitzijox-vi ri ruchꞌabel ri 
Dios chupan ri tinamit riꞌ, y niquichꞌob cꞌa rij ri ruchꞌabel ri Dios, y e 
rachibilan ri israelitas y chꞌakaꞌ chic vinek ri can e yoꞌol-vi rukꞌij ri Dios. z 
Y can queriꞌ vi chukaꞌ nerubanaꞌ ronojel ri chꞌakaꞌ chic kꞌij ri pa cꞌayibel. 
Niquichꞌob cꞌa rij ri ruchꞌabel ri Dios quiqꞌuin ri yeꞌapon pa cꞌayibel. 
18 Y ecꞌo cꞌa chꞌakaꞌ achiꞌaꞌ ri can e ajovey richin etamabel ri chiriꞌ pan 
Atenas, achiꞌaꞌ ri nibix epicúreo chique y chꞌakaꞌ chic ri nibix estoico 
chique, yebetzijon cꞌa riqꞌuin ri Pablo. Pero ecꞌo chukaꞌ ri xa niquibij: 
¿Achique cami nrajoꞌ nubij chike re jun achin reꞌ, xe nivolol? yechaꞌ.

Y chꞌakaꞌ chic niquibilaꞌ cꞌa: Re achin reꞌ achiꞌel xa nuyaꞌ quitzijol chꞌakaꞌ 
chic dios quichin chꞌakaꞌ chic vinek ri xa man e aj vaveꞌ ta, yechaꞌ cꞌa.

Y queriꞌ ri niquibij ri vinek riꞌ, roma ri nutzijoj ri Pablo chique, ja ri 
ruchꞌabel ri Jesús ri nicꞌamon-pe colotajic, y nubij chukaꞌ chique chirij ri 
cꞌastajibel quichin ri caminakiꞌ. a 19 Y ri vinek riꞌ xquicꞌuaj cꞌa ri Pablo pan 
Areópago, ri acuchi niquimol-vi-quiꞌ ri can nimaꞌk quikꞌij chiquicojol rijeꞌ. Y 
tok xeꞌapon cꞌa, rijeꞌ xquicꞌutuj chire ri Pablo: ¿Utz cami nuben chavech chi 
natzijoj chike chirij ri cꞌacꞌaꞌ etamabel ri nakꞌalajirisaj? 20 Roma roj can man 
kacꞌaxan ta ri natzijoj rat, y nikajoꞌ cꞌa chi nasol rij chikavech, xechaꞌ chire.

21 Y queriꞌ xquibij, roma conojel vinek ri ecꞌo chiriꞌ pan Atenas, ri aj 
chiriꞌ y ri yepe jucꞌan chic ruvachꞌulef, man chic cꞌa jun niquiben ta, xa can 
xe ri nicacꞌaxaj o niquibij jun chic naꞌoj ri can cꞌacꞌaꞌ ri chiquivech rijeꞌ.

22 Y tok ri Pablo xbepaꞌe-pe chiquivech ri vinek ri chiriꞌ pan Areópago, 
xubij cꞌa: Rix ri ixcꞌo vaveꞌ pan Atenas, nintzꞌet cꞌa chi can iyoꞌon-vi 
quikꞌij re i-dios. b 23 Tok xikꞌax cꞌa ri acuchi niya-vi quikꞌij conojel i-dios, 
xintzꞌet cꞌa jun altar ri acuchi nubij-vi: Richin ri Dios man etaman ta 
ruvech, nichaꞌ. Y jacꞌa Dios riꞌ ri man ivetaman ta ruvech, y can niyaꞌ 
rukꞌij rix, jariꞌ ri ninkꞌalajirisaj yin chivech re vacami.

24 Jacꞌa Dios riꞌ ri banayon re ruvachꞌulef y ri janipeꞌ ri cꞌo chuvech. 
Jacꞌa rijaꞌ ri Rajaf ri caj y re ruvachꞌulef. c Y rijaꞌ can Dios cꞌa riꞌ, y man 
jun cꞌa vinek nitiquir ta nuben jun jay richin nicꞌojeꞌ ta rijaꞌ chupan. d 
25 Chukaꞌ ri vinek man yetiquir ta niquitoꞌ ri Dios, roma pa ruqꞌuexel chi 
que ta riꞌ nibanatej, xa ja ri Dios ri nitoꞌon richin ri vinek, roma can ja 
rijaꞌ ri niyoꞌon kacꞌaslen, ri cakꞌikꞌ ri nikajikꞌaj, e y ronojel ri chꞌakaꞌ chic.

26 Chukaꞌ can rubanon chike konojel ri ojcꞌo chuvech re ruvachꞌulef chi xa 
riqꞌuin jun vinek oj petenek-vi, y katalun-kiꞌ chuvech re ruvachꞌulef re ojcꞌo-vi f 
y rubin chukaꞌ chic ri qui-tiempo re karuvachꞌulef, 27 richin nikacanoj ri Dios, y 
acuchi la cꞌa xtikil-vi-pe. Y xa man nej ta cꞌo-vi, xa can nakaj cꞌo-vi-pe chike. 28 Y 
roma rijaꞌ tok cꞌo kacꞌaslen, roma rijaꞌ tok yojsilon, y roma chukaꞌ rijaꞌ tok ojcꞌo, 
can achiꞌel cꞌa quibin chꞌakaꞌ achiꞌaꞌ poetas ri chiꞌicojol, chi roj can oj ralcꞌual cꞌa 

chukaꞌ ri Dios. 29 Y vi can oj ralcꞌual cꞌa ri Dios, man xkojtiquir ta xtikabij Dios 
chire jun ruvachibel g ri xa achiꞌaꞌ e banayon. Y riꞌ stapeꞌ ta riqꞌuin kꞌanapuek o 
sakipuek o riqꞌuin abej banon-vi, roma xa ruchꞌobonic jun vinek. 30 Ri vinek ri 
ojer can, xquibanalaꞌ vachibel richin xquiyaꞌ quikꞌij, y ri Dios janíla xerucochꞌ, 
roma man quetaman ta achique ri rucꞌamon chi niquiyaꞌ rukꞌij. Jacꞌa re kꞌij reꞌ 
rijaꞌ nubij chi conojel vinek titzolin-pe quicꞌuꞌx riqꞌuin. h 31 Roma rijaꞌ can ruchaꞌon 
jun kꞌij richin tok xtukꞌet tzij pa quiviꞌ conojel vinek. Ruchaꞌon chic cꞌa Jun ri can 
choj vi xtikꞌaton tzij. i Y ri Dios xukꞌalajirisaj chi kitzij chi ri Jun riꞌ xtikꞌaton tzij, 
roma xuben chire chi xbecꞌastej-pe chiquicojol ri caminakiꞌ, j xchaꞌ ri Pablo.

32 Y tok ri vinek xcacꞌaxaj chi cꞌo Jun ri xcꞌastej-pe chiquicojol ri 
caminakiꞌ, xa xetzeꞌen-apo chirij ri Pablo. Y ecꞌo xebin chire: Cꞌa 
xcatkacꞌaxaj na chic jun bey, k xechaꞌ.

33 Y ri Pablo xel-pe chiquicojol. 34 Y ecꞌo cꞌa caꞌi-oxiꞌ vinek ri xeniman 
ri Ajaf Jesucristo. l Re vinek reꞌ can xebe-vi cꞌa chirij ri Pablo. Chiquicojol 
ri vinek ri xeniman, cꞌo cꞌa ri jun achin rubiniꞌan Dionisio, jun achin 
ri cachibil ri kꞌatoy tak tzij ri pan Areópago. Y cꞌo cꞌa chukaꞌ jun ixok 
rubiniꞌan Dámaris ri xniman ri Ajaf Jesucristo. Y ecꞌo chukaꞌ chꞌakaꞌ chic.

Tok ri Pablo xcꞌojeꞌ pa Corinto

18  1 Y jariꞌ tok ri Pablo xuyaꞌ can ri tinamit Atenas, y xbe ri pa tinamit 
rubiniꞌan Corinto. m 2 Chiriꞌ cꞌo cꞌa jun achin israelita rubiniꞌan 

Aquila, y rijaꞌ alaxinek ri pa ruvachꞌulef Ponto. Rijaꞌ rachibilan ri Priscila n ri 
rixjayil, xa cꞌa xeꞌapon cꞌa ri pa Corinto, e elenek cꞌa pe pan Italia, ri xecꞌoje-
vi. Xeꞌel cꞌa pe ri pa ruvachꞌulef riꞌ, roma ri Claudio ri kꞌatoy-tzij chiriꞌ xubij 
cꞌa chi ri vinek israelitas queꞌel-el ri pa tinamit Roma. Y ri Pablo xapon cꞌa 
chiquitzꞌetic. 3 Y roma ri xa can junan cꞌa ri quisamaj che oxiꞌ, ri Pablo xcꞌojeꞌ 
cꞌa ka quiqꞌuin. Che oxiꞌ e banoy cꞌa jay riqꞌuin tziek, y junan xesamej. o 4 Jacꞌa 
ri pa tak kꞌij richin uxlanen, ri Pablo nibe cꞌa chupan ri jay ri can nitzijox-vi ri 
ruchꞌabel ri Dios, p nukꞌalajirisaj cꞌa ri Jesús chiquivech ri vinek israelitas y ri 
man e israelitas ta. Can nutej cꞌa rukꞌij quiqꞌuin, richin nikꞌax ta chiquivech.

5 Y tok ri Silas y ri Timoteo q e tzolijinek chic pe ri pa Macedonia y ecꞌo chic 
riqꞌuin ri Pablo pa Corinto, jariꞌ tok ri Pablo más xujech-riꞌ chutzijoxic r ri ruchꞌabel 
ri Dios. Y can man nrevaj ta vi jubaꞌ richin nukꞌalajirisaj chique ri israelitas ri ecꞌo 
chiriꞌ, chi ri Jesús can ja vi riꞌ ri Cristo. 6 Pero ri israelitas riꞌ can man nikaꞌ ta cꞌa 
chiquivech ri nubij ri Pablo, y qꞌuiy cꞌa itzel tak tzij ri yequibilaꞌ. s Romariꞌ ri Pablo 
xutotaj (xuquiraj) ri rutziak, t richin queriꞌ tiquinabej chi man utz ta ri xquiben. u Y 
xubij cꞌa chukaꞌ chique: Ja rix cꞌo imac vi xquixbekaꞌ pa rucꞌayeval. v Yin xinel yan 

cꞌa chuvech, roma can xinyaꞌ ri rutzijol chive. Y re vacami yixinyaꞌ cꞌa can, richin 
yibe quiqꞌuin ri vinek ri xa man e israelitas ta, w xchaꞌ can chique.

7 Y can jariꞌ xel cꞌa pe ri Pablo ri chiriꞌ chupan ri jay ri can nitzijox-vi ri 
ruchꞌabel ri Dios, y xbe chirachoch ri jun achin rubiniꞌan Justo. Ri achin 
riꞌ can yoꞌol cꞌa rukꞌij ri Dios, y ri rachoch, can riqꞌuin cꞌa apo ri jay ri 
richin molojriꞌil cꞌo-vi. 8 Y jun chic achin rubiniꞌan Crispo, x jun achin ri can 
principal vi ri chiriꞌ chupan ri jay ri richin molojriꞌil, xunimaj cꞌa ri Ajaf 
Jesucristo e rachibilan ri e aj pa rachoch. Y ecꞌo cꞌa chukaꞌ chꞌakaꞌ chic 
vinek aj chiriꞌ pa Corinto, xeniman ri Jesucristo tok xcacꞌaxaj ri ruchꞌabel 
ri Dios. Y can xeban cꞌa chukaꞌ bautizar. 9 Y ri Ajaf xchꞌon cꞌa riqꞌuin ri 
Pablo pa jun chakꞌaꞌ, xucꞌut cꞌa riꞌ chuvech pa jun achiꞌel achicꞌ, y xubij cꞌa 
chire: Man cꞌa taxibij-aviꞌ y y man tatanabaꞌ rubixic ri nuchꞌabel chique ri 
vinek. 10 Y yin cꞌa ri xquichajin avichin vaveꞌ, can man jun ri xtacꞌulvachij 
ta z pa quikꞌaꞌ ri vinek. Roma re vaveꞌ pa tinamit Corinto e qꞌuiy vinek ri 
can e vichin chic yin, roma can xquinquinimaj, xchaꞌ ri Ajaf.

11 Romariꞌ jun junaꞌ riqꞌuin nicꞌaj ri xcꞌoje-ka ri Pablo ri chiriꞌ pa 
Corinto, rijaꞌ can nucꞌut-vi cꞌa ri ruchꞌabel ri Dios.

12 Y chupan ri tiempo riꞌ, jacꞌa ri jun achin rubiniꞌan Galión ri kꞌatoy-
tzij a ri chiriꞌ pa ruvachꞌulef rubiniꞌan Acaya, b ri acuchi cꞌo-vi ri Corinto. 
Y ja tiempo riꞌ tok ri israelitas xquimol-quiꞌ richin xeyacatej chirij ri 
Pablo. Xbequichapa-pe, xquicꞌuaj pa kꞌatbel-tzij, c 13 y xbequibij cꞌa chire 
ri Galión: Re jun achin reꞌ nuben cꞌa chique ri vinek chi tiquiyaꞌ rukꞌij ri 
Dios, pero xa man achiꞌel ta rubanic ri nubij ri ley d richin ri Moisés.

14 Y tok ri Pablo xrajoꞌ xchꞌon-apo, xa jacꞌa ri Galión ri xchꞌon-pe nabey, 
y xubij cꞌa chique ri israelitas riꞌ: Man chic cꞌa jun tibij-pe chuve. Roma xa 
ta camic o jun ta chic ruvech chꞌaꞌoj rubanon e can re achin reꞌ, utz ta chi 
nibij-pe chuve. Pero xa man que ta riꞌ. 15 Roma re rumac re achin reꞌ xa 
chivech ka rix. f Xa chirij tijonic, ri i-ley y ri biꞌaj Jesús. Yin man ninvajoꞌ 
ta cꞌa ninben ruchojmil reꞌ. Xa tichojmirisaj-ka chivech rix, xchaꞌ.

16 Y xerelesaj-pe chiriꞌ pa kꞌatbel-tzij. g 17 Can jacꞌariꞌ tok ri vinek 
xquichop ri Sóstenes h chuvech ri Galión ri kꞌatoy-tzij, y xquichꞌey. Re 
Sóstenes cꞌa reꞌ jun principal ri chiriꞌ chupan ri jay ri can nitzijox-vi ri 
ruchꞌabel ri Dios. Pero ri Galión can xuben chi man xutzꞌet ta ri xbanatej.

Ri Pablo xtzolin pan Antioquía y chiriꞌ xel-vi-pe richin 
chi xbe chic jun bey chubanic rusamaj ri Dios

18 Y ri Pablo qꞌuiy cꞌa kꞌij ri xcꞌojeꞌ na ka ri chiriꞌ quiqꞌuin ri kachꞌalal pa Corinto, 
pero tok cꞌo cꞌa chi xbe, cꞌo chi xeruyaꞌ can. Y tok chꞌovinek chic can chique ri 

kachꞌalal, rijaꞌ xbe richin neruchapa-pe jun barco richin nibe cꞌa pa ruvachꞌulef 
rubiniꞌan Siria. Y e rachibilan cꞌa el ri Priscila y ri Aquila. Y ri Pablo cꞌo ri rusujun 
chire ri Dios. Romariꞌ tok xeꞌapon pa Cencrea, i ri tinamit ri cꞌo chi yeꞌoc-el pa 
barco, ri Pablo xujucꞌ-el ri rusmal tak ruviꞌ, j richin retal chi rijaꞌ xuqꞌuis yan pa 
ruviꞌ ri rusujun chire ri Dios chi nuben. 19 Y tok xekꞌax jucꞌan-yaꞌ, xeꞌapon cꞌa ri pa 
tinamit rubiniꞌan Éfeso. Ri Pablo xeruyaꞌ can ri Priscila y ri Aquila, y rijaꞌ xbe pa 
jun jay ri can nitzijox-vi ri ruchꞌabel ri Dios. Junan cꞌa niquichꞌob rij ri ruchꞌabel 
ri Jesucristo, quiqꞌuin ri ruvinak e israelitas. 20 Y ri israelitas riꞌ xquibij cꞌa chire 
chi ticꞌoje-ka jubaꞌ quiqꞌuin ri chiriꞌ pan Éfeso, pero rijaꞌ man xrajoꞌ ta. 21 Xa xubij 
cꞌa can chique chi can nicꞌatzin chi cꞌo pa Jerusalem k ri kꞌij richin ri nimakꞌij ri 
petenek. l Pero xquitzolin chic pe jun bey iviqꞌuin, vi queriꞌ nrajoꞌ ri Dios, m xchaꞌ.

Y tok chꞌovinek chic cꞌa can chique conojel, xuyaꞌ cꞌa can ri tinamit 
Éfeso y xoc chic el pa barco.

22 Tok xbekaꞌ can ri pa Cesarea, n can choj cꞌa xbe ri pa Jerusalem. Y 
tok e rukꞌejelon chic can (e rukꞌijalon chic can) ri kachꞌalal ri niquimol-
quiꞌ pa rubiꞌ ri Dios ri chiriꞌ, rijaꞌ xbe cꞌa pan Antioquía. o 23 Y xcꞌojeꞌ 
na cꞌa el jubaꞌ ri chiriꞌ pan Antioquía. Cꞌariꞌ xtzolin chic jun bey 
chucukubaxic quicꞌuꞌx p ri kachꞌalal ri ecꞌo pa tak tinamit ri ecꞌo pa 
ruvachꞌulef Galacia q y ri ecꞌo chukaꞌ pa ruvachꞌulef Frigia.

Ri Apolos nutzijoj ri ruchꞌabel ri Dios pan Éfeso
24 Y ri chiriꞌ pa tinamit Éfeso ri tiempo riꞌ, xapon cꞌa jun achin israelita 

rubiniꞌan Apolos, r jun achin aj pa tinamit Alejandría. Y can jebel cꞌa retaman ri 
ruchꞌabel ri Dios ri tzꞌibatel can, y jebel chukaꞌ retaman nichꞌon chiquivech ri 
vinek, romariꞌ jebel rubixic nuben chire. 25 Y can jebel vi rutijoxic banon chupan 
ri ruchꞌabel ri Ajaf Jesús. Y can riqꞌuin cꞌa ronojel ránima nutzijoj ri ruchꞌabel 
ri Ajaf s chique ri vinek. Can jebel vi yerutijoj. Xa jacꞌa rijaꞌ xaxe ri bautismo 
richin ri Juan ri Bautista t ri retaman. 26 Y can man nuxibij ta cꞌa riꞌ nutzijoj 
chiquivech ri vinek ri pa jay ri can nitzijox-vi ri ruchꞌabel ri Dios. Y ri Priscila 
y ri Aquila u xcacꞌaxaj cꞌa. Y rijeꞌ pa ruyonil cꞌa xechꞌon riqꞌuin, y xquiyaꞌ más 
rubeyal chuvech, chirij ri ruchꞌabel ri Dios. 27 Y can rurayibel vi cꞌa rijaꞌ chi nibe 
pa ruvachꞌulef rubiniꞌan Acaya. v Romariꞌ tok ri kachꞌalal ri ecꞌo pan Éfeso xquibij 
cꞌa chire chi utz ri nuchꞌob, y xquiben chukaꞌ el jun vuj richin nuyaꞌ chique ri can 
e nimanelaꞌ vi richin ri Jesús ri ecꞌo pan Acaya. Ri vuj riꞌ nubij cꞌa chi tiquicꞌuluꞌ 
ri Apolos. w Y tok ri Apolos xapon, can janíla xucukubaꞌ quicꞌuꞌx ri nimanelaꞌ ri 
ecꞌo chiriꞌ, ri can xsamej yan ri rutzil ri Dios ri pa tak cánima richin quiniman y 
e colotajinek chic. 28 Y ri Apolos can chiquivech cꞌa conojel tok xukꞌalajirisaj chi 

ri israelitas ri man quiniman ta ri Jesucristo, man ja ta ri yeꞌajin chubanic. Y ri 
israelitas riꞌ man jun cꞌa niquibij, roma ri Apolos can nrucusaj cꞌa ri ruchꞌabel ri 
Dios ri e tzꞌibatel can, richin nubij chi ri Jesús can jariꞌ ri Cristo. x

Tok ri Pablo xapon chic pan Éfeso

19  1 Y jacꞌa tok ri Apolos cꞌo ri pa tinamit Corinto, jariꞌ tok ri Pablo y 
ruchapon cꞌa bey, y xbekꞌax-pe ri pa tak tinamit ri ecꞌo-el chuvi-

juyuꞌ ri pa ruvachꞌulef Galacia y Frigia. Y cꞌariꞌ xapon ri pa tinamit Éfeso, 
y xeberilaꞌ chꞌakaꞌ chic kachꞌalal ri chiriꞌ. 2 Romariꞌ rijaꞌ xucꞌutuj cꞌa 
chique: Tok xinimaj, ¿xkaꞌ cꞌa pe ri Lokꞌolej Espíritu z ri pan iviꞌ? xchaꞌ.

Y ri kachꞌalal riꞌ xquibij chire: Ni xa ta ketaman a chi cꞌo Lokꞌolej Espíritu, xechaꞌ.
3 Y jariꞌ tok ri Pablo xucꞌutuj chic chique: ¿Achique cꞌa chi bautismo ri 

xban chive? xchaꞌ.
Y ri kachꞌalal riꞌ xquibij: Roj ja ri bautismo ri rucꞌutun can ri Juan ri 

Bautista b ri xban chike, xechaꞌ.
4 Y ri Pablo xubij chique: Ri bautismo ri xuben ri Juan, retal chi ri vinek 

xtzolin-pe quicꞌuꞌx riqꞌuin ri Dios. c Pero xubij cꞌa chukaꞌ chi cꞌo Jun ri xtipe, 
y jariꞌ ri tiquinimaj. Y riꞌ ja ri Jesús, roma ja rijaꞌ ri Cristo, xchaꞌ ri Pablo. d

5 Y tok rijeꞌ xcacꞌaxaj cꞌa ri queriꞌ, xcajoꞌ chi xeban bautizar pa rubiꞌ ri Ajaf Jesús. e 
6 Y can xkaꞌ cꞌa pe ri Lokꞌolej Espíritu pa quiviꞌ, tok ri Pablo xuyaꞌ rukꞌaꞌ pa quiviꞌ. 
Y xechꞌon cꞌa pa chꞌakaꞌ chic chꞌabel ri man e quetamalon ta, f y xquikꞌalajirisalaꞌ ri 
xbix chique roma ri Dios. 7 Y ecꞌo laꞌek jun cablajuj achiꞌaꞌ chiconojel.

8 Ri Pablo oxiꞌ icꞌ ri can xapoviyaj ri chiriꞌ chupan ri jay ri can richin 
nitzijox ri ruchꞌabel ri Dios. Can man cꞌa nuxibij ta riꞌ nutzijoj ri ruchꞌabel 
ri Jesucristo chique ri vinek. Niquichꞌob rij g ri chꞌabel ri nichꞌon chirij tok ri 
vinek yeꞌoc pa rajavaren o pa rukꞌaꞌ ri Dios. h Rijaꞌ can nutej cꞌa rukꞌij quiqꞌuin. 
9 Pero ecꞌo cꞌa chꞌakaꞌ ri xquicovirisaj ri cánima, y man xeniman ta. i Xa pa 
ruqꞌuexel xeniman ta, xa xquichop itzel yechꞌon chiquivech ri vinek chirij j ri 
Ajaf Jesús, ri utzilej Bey. k Romariꞌ ri Pablo xuchꞌer-el-riꞌ quiqꞌuin, y xerucꞌuaj 
cꞌa chukaꞌ el ri can e nimanelaꞌ chic. Y pa jun jay richin tijonic ri richin 
ri achin rubiniꞌan Tiranno niquimol-vi-quiꞌ, richin niquichꞌob rij ruchꞌabel 
ri Dios ronojel kꞌij. 10 Y caꞌiꞌ junaꞌ ri xuben queriꞌ ri Pablo. Romariꞌ tok can 
conojel xeꞌacꞌaxan ri ruchꞌabel ri Ajaf Jesús ri chiriꞌ pa ruvachꞌulef rubiniꞌan 
Asia. Chi israelitas y man israelitas ta ri xeꞌacꞌaxan. 11 Y ri Dios xrucusaj cꞌa 
ri Pablo richin xerubanalaꞌ nimaꞌk tak milagros. l 12 Romariꞌ hasta ri tziek m ri 
nuyaꞌ chuva-rucꞌuꞌx rijaꞌ tok nisamej y chukaꞌ ri rusuꞌt ri xeꞌucꞌuex quiqꞌuin 
yavaꞌiꞌ, ri yavaꞌiꞌ riꞌ can xecꞌachoj. Chukaꞌ ri vinek ecꞌo itzel tak espíritu 

quiqꞌuin, ri itzel tak espíritu can xeꞌel-vi-el, riqꞌuin xeꞌucꞌuex chukaꞌ ri tziek 
quiqꞌuin.

13 Y ecꞌo cꞌa achiꞌaꞌ israelitas ri yebiyaj, ri can e elesey vi itzel tak 
espíritu. n Chꞌakaꞌ cꞌa chique rijeꞌ can nicajoꞌ cꞌa niquicusaj ri rubiꞌ ri Ajaf 
Jesús o richin chi niquiben queriꞌ. Romariꞌ rijeꞌ niquibij cꞌa chique ri itzel 
tak espíritu: Pa rubiꞌ ri Ajaf Jesús ri nutzijoj ri Pablo nikabij cꞌa chive chi 
quixel-el, yechaꞌ cꞌa chique.

14 Y can que cꞌa chukaꞌ riꞌ nicajoꞌ niquiben ri e vukuꞌ rucꞌajol ri achin 
rubiniꞌan Esceva, ri quitataꞌal ri sacerdotes. 15 Pero jun bey tok rijeꞌ 
xquicusaj ri rubiꞌ ri Jesús richin niquelesaj ri itzel espíritu cꞌo riqꞌuin jun 
achin, ri espíritu riꞌ xchꞌon-pe y xubij: Yin vetaman achique ri Jesús p y 
chukaꞌ vetaman achique chi achin ri Pablo. Jacꞌa rix, ¿yixtiquir cami nibij 
chuve ix achique? xchaꞌ chique.

16 Y ri achin ri cꞌo ri itzel espíritu riqꞌuin, xuqꞌuek cꞌa riꞌ chiquij ri achiꞌaꞌ riꞌ, 
y man jun chic cꞌa ri yetiquir niquiben pa rukꞌaꞌ, xa can xchꞌacon-vi chiquij. 
Xuretz cꞌa ri quitziak chiquij y e socotajinek xeꞌanmej-el chupan ri jay riꞌ. 17 Y 
re xbanatej xetamex cꞌa coma conojel. Can xetamex cꞌa coma ri israelitas y ri 
man e israelitas ta ri ecꞌo chupan ri tinamit Éfeso. Rijeꞌ can janíla cꞌa xibinriꞌil q 
xpe chique roma ri xbanatej. r Y ri Ajaf Jesús xucꞌul cꞌa rukꞌij-rucꞌojlen. s

18 Y e qꞌuiy cꞌa chique ri vinek ri can quiniman chic, yeꞌokaꞌ 
chukꞌalajirisaxic ri itzel tak quibanobal. t 19 E qꞌuiy cꞌa ri quiniman chic ri Ajaf 
Jesús, e aj-itzaꞌ u ri rubanon can. Romariꞌ xequicanola-pe ri quivuj richin itz, y 
can ja ri chiquivech ri vinek xequiporoj-vi ri quivuj riꞌ. v Y ri rajel ri janipeꞌ vuj 
richin itz ri xporox, cꞌo laꞌek jun lajuj mil quetzales. 20 Y roma cꞌa ri xbanatej, 
xkꞌalajin ri ruchukꞌaꞌ ri ruchꞌabel ri Ajaf Dios; y e janíla vinek ri yeniman. w

21 Y ri Pablo xpe cꞌa pa ránima chi nibe cꞌa pa Macedonia y pan 
Acaya chiquitzꞌetic ri kachꞌalal. Y chukaꞌ xpe pa ránima chi nibe cꞌa 
pa Jerusalem, x y cꞌariꞌ cꞌo chi nibe pa Roma. 22 Romariꞌ xerutek cꞌa el 
ri Timoteo y y ri Erasto, z ri yetoꞌon richin, cꞌa pa Macedonia. Y rijaꞌ cꞌa 
xcꞌojeꞌ na chic can jubaꞌ ri pa ruvachꞌulef Asia.

Ri xquicꞌulvachij ri Gaio y ri Aristarco pan Éfeso
23 Y ri pa tinamit Éfeso ri tiempo riꞌ, ri vinek janíla cꞌa coyoval y xeyacatej cꞌa 

chirij ri kitzij bey. a 24 Y ja ri jun achin samajiy-sakipuek ri rubiniꞌan Demetrio, ri 
xetakchiꞌin ri vinek. Roma ri chiriꞌ pan Éfeso, can cꞌo rachoch jun ruvachibel ixok 
ri nibix Diana chire, y jacꞌa ri ruvachibel ri jay riꞌ ri yerubanalaꞌ rijaꞌ riqꞌuin ri 
sakipuek, y yerucꞌayij. Y ri achin riꞌ, e rachibilan ri samajelaꞌ janíla cꞌa yechꞌacon b 

chiquij ri tak ruvachibel jay riꞌ. 25 Romariꞌ ri achin riꞌ xeroyoj ri samajelaꞌ, y 
xerumol chukaꞌ ri chꞌakaꞌ chic banoy ruvachibel ri jay richin ri Diana, y xubij 
chique: Rix ivetaman cꞌa chi re jun samaj kachapon, can cꞌo-vi chꞌacoj chirij. c 
26 Pero rix itzꞌeton y chukaꞌ ivacꞌaxan chic chi ri achin ri nibix Pablo chire, nubij 
cꞌa chique ri vinek chi ri vachibel e banalon coma achiꞌaꞌ man e dios ta. d Y can e 
qꞌuiy ri rujalon chic quichꞌobonic y quiniman chic, man xe ta re vaveꞌ pan Éfeso, 
xa can jubama pa ronojel re ruvachꞌulef Asia. 27 Y man xe ta chire ri kachꞌacoj ri 
cꞌayef nuben, xa can cꞌayef chukaꞌ nuben chire ri rachoch ri ka-dios Diana, roma 
man jun rukꞌij niban can chire. Y vi queriꞌ niban chire, netzelex cꞌa can ri nimalej 
ka-dios, y jun dios ri can niquiyaꞌ chukaꞌ rukꞌij ri vinek ri ecꞌo pa ronojel tinamit 
richin re Asia y ri e richin chꞌakaꞌ chic ruvachꞌulef, xchaꞌ.

28 Tok xcacꞌaxaj ri xubij ri Demetrio chique, ri achiꞌaꞌ riꞌ xyacatej 
coyoval. Y can junan cꞌa tok xechꞌon riqꞌuin ronojel uchukꞌaꞌ, y xquibij: 
¡Nim ri Diana ri ka-dios e roj aj-Éfeso! xechaꞌ cꞌa.

29 Y can conojel cꞌa ri vinek richin ri tinamit Éfeso xebeyacatej-pe, stapeꞌ man 
quetaman ta achique roma. Rijeꞌ xa jacꞌa ri caꞌiꞌ achiꞌaꞌ ri yepe pa Macedonia, ri 
e rachibil ri Pablo ri xequichop. Ri caꞌiꞌ achiꞌaꞌ riꞌ quibiniꞌan Gaio f y Aristarco. g 
Y xequicꞌuaj-el ri acuchi niquimol-vi-quiꞌ ri vinek riꞌ. 30 Y ri Pablo can xrajoꞌ 
cꞌa xapon chupan ri lugar riꞌ, y xoc ta apo richin nichꞌon chiquivech ri vinek, 
pero ri kachꞌalal man xquiyaꞌ ta kꞌij chire. 31 Chukaꞌ ecꞌo cꞌa principal-iꞌ richin 
ri ruvachꞌulef Asia h ri ecꞌo chiriꞌ pan Éfeso, i ri xquitek rubixic chire ri Pablo chi 
man tapon ri acuchi quimolon-vi-quiꞌ ri vinek. Xquiben cꞌa queriꞌ ri achiꞌaꞌ riꞌ, 
roma can cachibil quiꞌ riqꞌuin ri Pablo. j 32 Jacꞌa ri najin-vi ri molojriꞌil, ri vinek 
janíla pa quichiꞌ niquiben. Ecꞌo jun vi cꞌa ri niquibij. Y ri chꞌakaꞌ jun vi chic ri 
niquibilaꞌ. Y ri más e qꞌuiy ni man quetaman ta achique roma tok quimolon-apo-
quiꞌ quiqꞌuin. Can sachinek cꞌa quicꞌuꞌx ri vinek ri quimolon-quiꞌ. 33 Y chiquicojol 
cꞌa ri vinek ri quimolon-quiꞌ chiriꞌ, ecꞌo cꞌa vinek israelitas ri can chiriꞌ pa tinamit 
ecꞌo-vi, y rijeꞌ richin chi niquito-quiꞌ y man jun ta nipe chiquij, romariꞌ xquiyaꞌ 
runaꞌoj jun achin ri can quivinak, ri rubiniꞌan Alejandro k y xquiben chire chi 
tichꞌon-pe chiquivech ri vinek. Y tok ri Alejandro cꞌo chic chiquivech ri vinek, 
richin niquicol ta quiꞌ, xuben cꞌa retal riqꞌuin ri rukꞌaꞌ chi quetane-ka. l 34 Pero ri 
vinek riꞌ xa itzel niquinaꞌ chique ri israelitas. Romariꞌ, tok xquitzꞌet ri Alejandro y 
xquinabej chi israelita, jun laꞌek caꞌiꞌ horas ri xquibij: ¡Nim ri Diana ri ka-dios roj 
aj-Éfeso! Can riqꞌuin cꞌa ronojel cuchukꞌaꞌ yechꞌon, y junan cꞌa tok yechꞌon.

35 Y tok ri aj-tzꞌib richin ri tinamit riꞌ xtiquir xerutanaba-ka ri vinek, xubij 
cꞌa chique: Vinek richin re tinamit Éfeso, ¿can cꞌo ta cami jun vinek ri man 
ta etamayon chi ri aj vaveꞌ pan Éfeso can e chajinelaꞌ vi richin ri rachoch ri 

Diana y que chukaꞌ riꞌ richin ri ruvachibel ri nimalej dios Diana ri kajinek-
pe chilaꞌ riqꞌuin ri dios Júpiter? 36 Y man jun cꞌa xtibanon chi man ta queriꞌ. 
Xa tichꞌuchꞌuꞌ cꞌa ka ri ivánima, man tiben ri xa man rucꞌamon ta. 37 Roma 
re achiꞌaꞌ re e icꞌamon-pe, man jun itzel quibanon o quibin ta chirij ri Diana, 
ri i-dios. 38 Y vi ri Demetrio y ri samajelaꞌ ri e rachibil cꞌo nicajoꞌ niquichꞌojij 
chirij jun, romariꞌ ecꞌo kꞌatoy tak tzij, m ecꞌo kꞌatbel tak tzij, ri acuchi rucꞌamon 
niquichojmirisaj-vi-quiꞌ. 39 Y vi xa jun chic ruchojmirisaxic ri nivajoꞌ rix, 
tikachaꞌ cꞌa can jun kꞌij tok xtikamol-kiꞌ konojel y nikachojmirisaj, achiꞌel 
ri nubij ri ka-ley. 40 Roma xa choj queriꞌ kamolon-pe-kiꞌ. Y vi ta nicꞌutux 
chike chi achique roma tok kamolon-kiꞌ y achique roma tok e yacatajinek-
pe ri vinek, n man jun xtikabij. Y riqꞌuin jubaꞌ ri kꞌatoy tak tzij niquichꞌob chi 
nikaben re molojriꞌil reꞌ richin yojyacatej chiquij. Y riꞌ cꞌayef chike roj.

41 Y ri aj-tzꞌib can xe cꞌa xubij ri chꞌabel riꞌ, xubij chi ri molojriꞌil 
riꞌ titaneꞌ can. o

Ri Pablo xkꞌax pa Grecia, pa Macedonia, y xapon pa Troas

20  1 Y tok xtaneꞌ cꞌa ronojel y ri vinek quitalun chic el quiꞌ, ri Pablo 
xerumol cꞌa conojel ri kachꞌalal aj chiriꞌ pan Éfeso, y xerupixabalaꞌ 

can. Y tok chꞌovinek chic can chique y e rukꞌetelon chic can conojel, xuchop 
cꞌa el bey richin nibe cꞌa pa Macedonia. p 2 Xbe cꞌa chiquitzꞌetic ri kachꞌalal ri 
ecꞌo pa ronojel lugar ri chiriꞌ pa Macedonia, y xberucukubalaꞌ cꞌa can quicꞌuꞌx 
riqꞌuin qꞌuiy chꞌabel. Y cꞌariꞌ xbe pa ruvachꞌulef Grecia. 3 Y xcꞌojeꞌ cꞌa oxiꞌ icꞌ ri 
chiriꞌ. Y tok rijaꞌ xrajoꞌ xbe pa barco richin nitzolin pa ruvachꞌulef Siria, jariꞌ 
tok xunabej chi ri ruvinak israelitas q ri man quiniman ta, cꞌo ri quichꞌobon 
chi niquiben chire tok xtoc-el ri pa barco. Y romariꞌ rijaꞌ xa xujel ri ruchꞌobon, 
rijaꞌ xa xuchꞌob chi xticꞌo chic jun bey ri pa Macedonia. 4 Ri yebe ta chirij ri 
Pablo cꞌa pan Asia ja ri Sópater aj pa Berea, ri Aristarco r y ri Segundo ri e aj pa 
Tesalónica, ri Gaio s ri aj-Derbe, ri Timoteo, t ri Tíquico u y ri Trófimo v ri e aj pan 
Asia. 5 Pero re kachꞌalal reꞌ xenabeyej yan cꞌa el chikavech roj, y xojcoyobej cꞌa 
ri chiriꞌ pa tinamit Troas. w 6 Y cꞌa tok icꞌovinek chic cꞌa ri nimakꞌij tok nitij ri 
caxlan-vey ri manek chꞌen (chꞌamilej-kꞌor) riqꞌuin, x jacꞌariꞌ tok roj xojoc-el pa 
jun barco, y xkayaꞌ can ri tinamit Filipos. Y voꞌoꞌ kꞌij cꞌa ri xkacusaj roj richin 
chi xojapon quiqꞌuin, ri chiriꞌ pa Troas. y Y vukuꞌ cꞌa kꞌij ri xojcꞌoje-ka ri chiriꞌ.

Ri xucꞌulvachij ri Eutico tok ruqꞌuisibel kꞌij cꞌo ri Pablo pa Troas
7 Y chupan ri nabey kꞌij richin ri semana, z xkamol-kiꞌ quiqꞌuin ri 

kachꞌalal ri ecꞌo chupan ri tinamit riꞌ richin nikatej ri caxlan-vey 
natabel richin ri rucamic ri Ajaf Jesucristo. a Y ri Pablo xchꞌon cꞌa 

chiquivech ri kachꞌalal, y xapon cꞌa nicꞌaj-akꞌaꞌ, roma ja ri rucaꞌn 
kꞌij cꞌo chi nibe. 8 Y ri pa rox vik jay (rox vek jay), ri kamolon-vi-kiꞌ, 
jebel cꞌa sek roma qꞌuiy kꞌakꞌ e tzijon. 9 Pero cꞌo cꞌa jun alaꞌ rubiniꞌan 
Eutico, ri tzꞌuyul pa ventana richin ri jay. Y roma ri Pablo can cꞌa 
nichꞌon na cꞌa ri nej chic akꞌaꞌ, janíla cꞌa ruvaran xpe ri alaꞌ riꞌ. Pero 
tok can xver-vi-ka, ri alaꞌ xtzak-el, y cꞌa pan ulef xapon-vi-ka. Can 
jacꞌa ri pa rox vik jay (rox vek jay) xtzak-vi-el, cꞌa pa xulan ka. Y tok 
can xebe cꞌa chuyaquic, xa xquitzꞌet chi caminek chic. 10 Y cꞌariꞌ ri 
Pablo xbeka-pe y xjupeꞌ chirij ri ruchꞌacul ri alaꞌ, b y xukꞌetej. Y xubij 
cꞌa chique ri kachꞌalal: Man tixibij-iviꞌ. Re alaꞌ xa xcꞌastej yan pe.

11 Y ri Pablo y ri chꞌakaꞌ chic xejoteꞌ chic el ri pa jay. Rijaꞌ xuper cꞌa (xupir 
cꞌa) ri caxlan-vey, y xquitej. c Y xuchop chic cꞌa nichꞌon jun bey, y cꞌa ja tok 
ri niseker-pe tok xtaneꞌ. Y can jacꞌa chukaꞌ riꞌ tok xbe. 12 Y ri kachꞌalal can 
janíla cꞌa xcuker quicꞌuꞌx roma ri alaꞌ, roma can qꞌues vi ri xquicꞌuaj.

Tok ri Pablo xapon pa Mileto
13 Y ri Pablo chiraken xbe pa tinamit Asón. Pero xojnabeyej-el roj pa 

barco, richin queriꞌ nekacꞌama-pe ri Pablo ri chiriꞌ pan Asón, roma can 
queriꞌ ri ruchojmil ri rubin-el rijaꞌ chike. 14 Tok xbekacꞌulu-kiꞌ ri chiriꞌ 
pa tinamit Asón, rijaꞌ xoc cꞌa el kiqꞌuin ri pa barco richin xojbe cꞌa ri pa 
tinamit rubiniꞌan Mitilene. 15 Cꞌariꞌ xojel chic cꞌa el ri chiriꞌ pa Mitilene, 
y pa rucaꞌn kꞌij xojkꞌax chuvech ri Quío. Y can cꞌa ja ri pa rucaꞌn chic 
kꞌij chire ri kojkꞌax chuvech ri Quío, jariꞌ tok xojkꞌax ri pa Samos, cꞌariꞌ 
ja ri pa tinamit Trogilio xojuxlan-vi-el. Y can cꞌa ja chic ri pa rucaꞌn 
kꞌij ri xojapon ri pa tinamit rubiniꞌan Mileto. 16 Y man xojbe ta cꞌa pa 
tinamit Éfeso, roma ri Pablo man cꞌa nrajoꞌ ta chi qꞌuiy chic tiempo ri 
nicꞌoje-ka pa ruvachꞌulef Asia. Y xa can rurayibel cꞌa chi napon yan ri pa 
Jerusalem d richin ri nimakꞌij rubiniꞌan Pentecostés, e vi tiquirel.

Tok ri ucꞌuey quichin ri kachꞌalal pan Éfeso xeꞌoyox roma ri Pablo
17 Y chiriꞌ cꞌa pa tinamit Mileto ojcꞌo-vi, tok ri Pablo xutek coyoxic ri ucꞌuey 

quichin ri kachꞌalal f pan Éfeso. 18 Jacꞌa tok e okavinek chic ri kachꞌalal riꞌ, ri Pablo 
xubij chique: Rix jebel ivetaman achique rubanic ri nucꞌaslen ri xincꞌuaj chivech 
jampeꞌ ri xicꞌojeꞌ chiꞌicojol re vaveꞌ pa ruvachꞌulef Asia. 19 Can nuchꞌutinirisan cꞌa 
viꞌ chuvech ri Ajaf Dios chubanic ri rusamaj. Stapeꞌ cꞌo okꞌej, ninben ri rusamaj. 
Y stapeꞌ chukaꞌ ri nuvinak xinquiyaꞌ pa kꞌaxoꞌn roma ri itzel yequichꞌobolaꞌ richin 
niquiben chuve, g xinben ri rusamaj rijaꞌ. 20 Man jun bey cꞌa xinmalij ta ka chi man 
ta chic xintzijoj ri ruchꞌabel ri Dios ri utz nuben chire ri icꞌaslen. Y xixintijoj cꞌa 
chupan ri ruchꞌabel ri Dios tok cꞌo molojriꞌil y ri pa tak ivachoch chukaꞌ. 21 Y chique 

  HECHOS 20

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



370

 

h Hch. 18:5. i Hch. 2:38. j Mr. 1:15. k Hch. 19:21. l 1 Ts. 3:3. m Hch. 21:4, 11. 
n Ro. 8:35. o Hch. 1:17; 2 Co. 4:16. p Ga. 1:1; 2 Ti. 4:7. q Hch. 18:6. r Lc. 7:30. s 1 
Ti. 4:16. t Ef. 1:7; He. 9:14. u Mt. 7:15. v 1 Jn. 2:19. w He. 13:9. x Hch. 9:31. 
y Ef. 1:18; Col. 3:24. z 1 S. 12:3; 1 Co. 9:12. a 1 Co. 4:12. 

ri nuvinak israelitas h y chique ri vinek man e israelitas ta, nukꞌalajirisan cꞌa chukaꞌ 
chi titzolej-pe quicꞌuꞌx riqꞌuin ri Dios i y tiquinimaj j ri Kajaf Jesucristo. 22 Y re vacami, 
ri Lokꞌolej Espíritu nuben chuve chi yibe cꞌa pa Jerusalem, k y man vetaman ta cꞌa 
achique ri xtincꞌulvachij ri chiriꞌ. 23 Ri vetaman xaxe cꞌa ri rukꞌalajirisan ri Lokꞌolej 
Espíritu chuve, chi yin xquitzꞌapex pa cárcel, y xtintej pokonal l tok xquinapon ri 
pa Jerusalem. Roma queriꞌ ri rukꞌalajirisan-pe ri Lokꞌolej Espíritu m chuve ronojel 
tinamit ri xikꞌax yan pe. 24 Pero man ja ta riꞌ ri más ninchꞌob rij, ni man ja ta chukaꞌ 
ri nucꞌaslen ri ninchꞌob más. n Ri más cꞌa ninchꞌob, ja ri samaj o ri ruyoꞌon ri Ajaf 
Jesús chuve, p y riqꞌuin ta cꞌa quicoten ri xtinqꞌuis rutzijoxic chique ri vinek ri utzilej 
chꞌabel richin colotajic, ri nikꞌalajirisan ri rutzil ri Dios.

25 Y yin vetaman chic cꞌa chi ja ruqꞌuisibel bey reꞌ ri xquinitzꞌet-el. Rix cꞌa ri 
xivacꞌaxaj tok xintzijoj chive chirij tok ri vinek yeꞌoc pa rajavaren o pa rukꞌaꞌ 
ri Dios, rix xa can man xquinitzꞌet ta chic el chuvech re ruvachꞌulef. 26 Romariꞌ 
can ninbij can chive, chi man numac ta yin vi ecꞌo ri xquebekaꞌ cꞌa chupan 
ri rucꞌayeval. q 27 Roma can man jun ri xinvevaj, y man ta xinbij chive, xa can 
ronojel ri ruchꞌobon ri Dios r pa kaviꞌ roj vinek xinbij chive. 28 Can tichajij cꞌa ka 
icꞌaslen s rix, y que chukaꞌ riꞌ tibanalaꞌ quiqꞌuin conojel ri kachꞌalal, roma ri samaj 
ri ruyoꞌon ri Lokꞌolej Espíritu chive, ja chi jebel quicꞌuaxic niben, roma rijeꞌ can 
e richin chic ri Ajaf Jesús y e ru-iglesia chukaꞌ chic, roma can ja rijaꞌ ri xcolon 
quichin, riqꞌuin ri ruquiqꞌuel t ri xbiyin chuva ri cruz tok xcamisex. 29 Roma can 
vetaman chi can xe tok man xquipe ta chic yin, can jacꞌariꞌ xqueꞌokaꞌ can vinek 
ri achiꞌel quibanic utivaꞌ. u Roma ri utivaꞌ, can xe ri yeꞌoc chiquicojol ri carneꞌl, 
yequitej y yequiqꞌuis. Can e que chukaꞌ riꞌ ri vinek riꞌ, xqueꞌoc chiquicojol ri 
kachꞌalal, y xtiquiben cꞌa chique chi man chic xtiquicukubaꞌ ta quicꞌuꞌx riqꞌuin 
ri Ajaf Jesús. 30 Y ecꞌo cꞌa chukaꞌ chꞌakaꞌ chive rix ri xquebekꞌalajin-pe. v Y rijeꞌ 
man ja ta rubixic niquiben chire ri ruchꞌabel ri Dios, y xquequichꞌer ri can e 
nimanel vi richin ri Jesús, richin chi ri chꞌakaꞌ chique rijeꞌ can xquequitzekelbej-
el rijeꞌ. 31 Roma cꞌa riꞌ, can tichajij-iviꞌ. Tokaꞌ chiꞌicꞌuꞌx chi yin oxiꞌ junaꞌ ri xicꞌojeꞌ 
iviqꞌuin, y jantapeꞌ xixinvokꞌej y xixinpixabaj.

32 Y vacami cꞌa vachꞌalal, yixinjech can pa rukꞌaꞌ ri Dios y ri ruchꞌabel. Y 
ri chꞌabel riꞌ nukꞌalajirisaj ri rutzil ri Dios w chikavech, y can nuben cꞌa chike 
chi ri kacꞌaslen niqꞌuiy x y chukaꞌ chi junan ri xtikichinaj y quiqꞌuin ri chꞌakaꞌ 
chic ri chꞌajchꞌoj chic quicꞌaslen y e richin chic ri Dios. 33 Y yin man roma 
ta cꞌa xinvajoꞌ ri i-mero, ni man roma ta chukaꞌ xinrayij ri itziak, roma 
ta riꞌ xintzijoj ri ruchꞌabel ri Dios chive, man que ta riꞌ. z 34 Roma rix can 
jebel ivetaman chi xisamej a richin cꞌo xincusaj yin y cꞌo chukaꞌ xquicusaj 
ri vachibil. 35 Yin can xincꞌut cꞌa chivech chi nicꞌatzin chi yixsamej richin 

nichꞌec i-mero richin chi riqꞌuin riꞌ yeꞌitobej ri nicꞌatzin quitoꞌic. b Y tokaꞌ cꞌa 
chiꞌicꞌuꞌx ri rubin can ri Ajaf Jesús. Rijaꞌ rubin cꞌa can: Más niquicot ránima 
ri vinek ri nisipan c que chuvech ri nicꞌulun jun sipanic.

36 Y tok rijaꞌ chꞌovinek chic ka, xxuqueꞌ cꞌa y xuben orar quiqꞌuin conojel ri 
ecꞌo chiriꞌ. 37 Y ri quimolon cꞌa quiꞌ ri chiriꞌ xeꞌokꞌ, d xquikꞌetelaꞌ y xquitzꞌubaj 
(xquitzꞌumaj) chukaꞌ ri Pablo. 38 Y can janíla yebison roma ri Pablo, roma 
rijaꞌ xubij cꞌa chique chi man jun bey chic cꞌa xtiquitzꞌet-el ruvech chuvech 
re ruvachꞌulef. e Y xebe cꞌa riqꞌuin, richin xbequijachaꞌ can ri pa barco.

Ri Pablo cꞌa ruchapon na cꞌa bey richin nibe pa Jerusalem

21  1 Y tok kachꞌaron chic kiꞌ, ri kachꞌalal xecꞌojeꞌ cꞌa can, y roj xojoc-el pa 
barco, y choj xojbe cꞌa pa jun ti ruvachꞌulef ri cꞌo pa yaꞌ y rubiniꞌan 

Cos. Pa rucaꞌn kꞌij tok xojel-el ri chiriꞌ, xojapon can pa jun chic ti ruvachꞌulef 
cꞌo chukaꞌ pa yaꞌ y rubiniꞌan Rodas. Y tok xojel-el ri pa Rodas, xojapon cꞌa ri 
pa tinamit rubiniꞌan Pátara. 2 Ri chiriꞌ pa Pátara xbekilaꞌ cꞌa jun barco ri nibe 
cꞌa pa Fenicia. Xojoc cꞌa el chupan, y xkachop cꞌa el bey. 3 Y jariꞌ tok xkatzꞌet ri 
ruvachꞌulef Chipre ri cꞌo pa yaꞌ, y ja ri pa kajxocon (izquierda) ri xcꞌoje-vi can, 
roma ri barco ri ucꞌuayon kichin, xa choj ruchapon bey cꞌa pa Siria. f Y ja ri 
pa tinamit Tiro xojapon-vi, roma ri barco rucꞌuan-el ejkaꞌn richin ri chiriꞌ. 4 Y 
xekacanoj cꞌa ri kachꞌalal ri ecꞌo chiriꞌ. Y vukuꞌ kꞌij ri xojcꞌojeꞌ chiriꞌ quiqꞌuin. Y 
ri kachꞌalal riꞌ xquibij cꞌa chire ri Pablo chi man tibe pa Jerusalem, roma can 
ja ri Lokꞌolej Espíritu ri kꞌalajirisayon chiquivech chi cꞌo nucꞌulvachij ri Pablo 
ri pa Jerusalem. g 5 Chupan cꞌa ri ruvuk kꞌij kojcꞌojeꞌ ri chiriꞌ, xkachojmirisaj-
kiꞌ richin yojbe. Y conojel ri kachꞌalal cachibilan ri quixjaylal y ri calcꞌual, 
xojbequijachaꞌ cꞌa can ri chuchiꞌ ri yaꞌ. Y ri chiriꞌ ri chuchi-yaꞌ, xojxuque-ka h y 
xkaben orar. i 6 Y richin cꞌa xkachꞌer-kiꞌ, xkakꞌetelaꞌ can kiꞌ. Roj xojoc-el ri pa 
barco, y ri kachꞌalal xetzolin chi tak cachoch.

7 Y ja tok xojel-pe ri pa Tiro richin xojbe cꞌa pa Tolemaida, jariꞌ ri ruqꞌuisibel 
kꞌij ri xkaben ri pa ruvi-yaꞌ. Y ri chiriꞌ pa tinamit Tolemaida xebekakꞌejelaꞌ cꞌa 
can (xebekakꞌijalaꞌ cꞌa can) ri kachꞌalal, y xojcꞌoje-pe jun kꞌij quiqꞌuin. 8 Pa rucaꞌn 
kꞌij ri Pablo y ri oj benek riqꞌuin, xojel cꞌa el chiriꞌ pa Tolemaida, y xkachop-el 
bey richin yojbe cꞌa ri pa tinamit Cesarea. Jacꞌa tok xojapon, xojbe ri chirachoch 
ri Felipe j ri nitzijon ri utzilej chꞌabel richin colotajic. k Rijaꞌ jun cꞌa chique ri vukuꞌ l 
diáconos ri xeꞌilin quichin ri malcaniꞌaꞌ tak ixokiꞌ ri pa Jerusalem. Y xojcꞌojeꞌ cꞌa 
ka ri chirachoch ri Felipe. 9 Y rijaꞌ ecꞌo cꞌa e cajiꞌ rumiꞌal ri man e cꞌulan ta, y rijeꞌ 
niquikꞌalajirisaj cꞌa ri nibix chique roma ri Dios. m 10 Y caꞌi-oxiꞌ yan kꞌij kojcꞌojeꞌ 
ri chiriꞌ pa tinamit, tok jun achin rubiniꞌan Agabo n xapon chukaꞌ ri chiriꞌ pa 

tinamit. Rijaꞌ petenek cꞌa pa Judea, y jun rusamajel ri Dios ri nukꞌalajirisaj ri 
nibix chire roma ri Dios. 11 Y tok rijaꞌ xapon cꞌa chikatzꞌetic, xberucꞌama-pe jun 
ximbel-rupan ri Pablo, y riqꞌuin riꞌ xuximilaꞌ o rukꞌa-raken rijaꞌ mismo, y cꞌariꞌ 
xubij: Ri Lokꞌolej Espíritu rubin cꞌa chuve chi ri rajaf re ximbel reꞌ, quereꞌ xteban 
chire coma ri israelitas tok xtapon ri pa Jerusalem, y cꞌariꞌ xtiquijech pa quikꞌaꞌ 
vinek ri xa man e israelitas ta, xchaꞌ.

12 Y tok xkacꞌaxaj cꞌa queriꞌ, roj y ri kachꞌalal aj-Cesarea can janíla cꞌa 
xkacꞌutuj chire ri Pablo chi man tibe ri pa Jerusalem. 13 Pero ri Pablo xubij 
chike: ¿Achique roma tok rix niya-pe bis pa vánima riqꞌuin la yixokꞌ? Yin 
man cꞌa ninpokonaj ta viꞌ vi yicamisex p roma ri nintzijoj ri ruchꞌabel ri Ajaf 
Jesús, q cꞌa ta laꞌ cꞌa chi xaxe yibexim ri chilaꞌ pa Jerusalem, xchaꞌ ri Pablo. r

14 Y roma cꞌa ri man xojtiquir ta xkaben chire chi man ta nibe ri pa 
Jerusalem, xaxe cꞌa xkabij: Ja ta cꞌa ri rurayibel ri Ajaf nibanatej, s xojchaꞌ.

15 Y cꞌariꞌ xkachojmirisala-kiꞌ, y xkachop-el bey pa Jerusalem. 16 Y 
can ecꞌo kachꞌalal aj-Cesarea ri xekachibilaj-el. Y chiquicojol rijeꞌ 
benek cꞌa jun kachꞌalal ri aj-Chipre, y rubiniꞌan Mnasón. Rijaꞌ cꞌo 
yan cꞌa chic tiempo runiman-pe ri Ajaf Jesús, y cꞌo jun rachoch ri 
pa Jerusalem ri xojbecꞌoje-vi.

Tok ri Pablo xapon riqꞌuin ri Jacobo
17 Y tok xojapon cꞌa ri pa Jerusalem, riqꞌuin cꞌa quicoten xojcꞌul coma ri kachꞌalal. t 

18 Y pa rucaꞌn kꞌij xkachibilaj cꞌa el ri Pablo richin xbekatzꞌetaꞌ can ri Jacobo. u Tok 
xojapon riqꞌuin ri Jacobo, conojel ri achiꞌaꞌ ri e ucꞌuey quichin kachꞌalal, quimolon 
cꞌa chukaꞌ quiꞌ chiriꞌ. 19 Ri Pablo xerukꞌejelaꞌ (xerukꞌijalaꞌ), y cꞌariꞌ chi jujun chi jujun 
xutzijoj ri xuben ri Dios chiquicojol ri vinek man e israelitas ta, v roma ri rusamaj w 
rijaꞌ. 20 Y tok xcacꞌaxaj ri xubij ri Pablo chique, rijeꞌ xquiyaꞌ cꞌa rukꞌij-rucꞌojlen ri 
Dios romariꞌ, y xquibij cꞌa chire ri Pablo: Kachꞌalal, janíla cꞌa niquicot ri kánima 
roma ri xatzijoj-ka chike, pero ecꞌo man que ta riꞌ. Rat can avetaman chic cꞌa chi 
pa mil israelitas ri quiniman chic, y ja rijeꞌ cꞌa ri yebin chi can nicꞌatzin chi niban 
ri nubij chupan ri ley x ri richin ri Moisés. 21 Y tzijon cꞌa cha chique chi rat nabij 
chique ri israelitas ri ecꞌo pa chꞌakaꞌ chic ruvachꞌulef, chi man tiquiben ronojel ri 
nubij ri ru-ley ri Moisés, y chi man tiquiben ri circuncisión chique ri cꞌajolaꞌ, y chukaꞌ 
man tiquiben ri chꞌakaꞌ chic ri rubin can ri Moisés chi cꞌo chi niban. 22 ¿Achique 
cꞌa xtikaben vacami? Roma tok rijeꞌ xtiquinabej chi atcꞌo, can xqueꞌoka-vi. 23 Más 
cꞌa utz tabanaꞌ re xtikabij chave: Ecꞌo cꞌa cajiꞌ kachꞌalal achiꞌaꞌ ri cꞌo quisujun chire 
ri Dios richin niquiben, y xa chuaꞌk-cabij ri nitzꞌaket ri kꞌij. 24 Queꞌacꞌuaj cꞌa el, 
tichꞌajchꞌojirisaj-iviꞌ quiqꞌuin y tiyaꞌ chire ri Dios ri nubij ri ley richin ri Moisés. Y 

ja rat calokꞌon ronojel ri nicꞌatzin. Y cꞌariꞌ rijeꞌ xtiquijucꞌ-el ri rusmal tak quiviꞌ. z Vi 
rat xtaben ronojel ri xkabij chave, ri vinek xtiquetamaj cꞌa chi xa man kitzij ta ri 
nitzijox chavij chi man naben ta ri nubij ri ley richin ri Moisés, xa xtiquibij cꞌa chi 
can at nimanel vi richin ri ley. a 25 Y chique ri xa man e israelitas ta ri quiniman 
chic, xkatek yan cꞌa el vuj quiqꞌuin chirij re naꞌoj re cꞌariꞌ nikatzijoj-ka. Xaxe cꞌa 
xkachilabej chique chi man tiquitej tiꞌij richin jun chicop ri xcamisex richin xsuj 
chire jun dios ri man kitzij ta, b chi man tiquitej quicꞌ, c man tiquitej tiꞌij ri cꞌa cꞌo na 
quicꞌ rucꞌuan, d achiꞌel ri quichin ri chicop ri xejikꞌ, chukaꞌ ri achiꞌaꞌ y ri ixokiꞌ man 
tiquicanola-quiꞌ richin yemacun, e xechaꞌ chire.

Tok ri vinek xeyacatej chirij ri Pablo ri pa rachoch ri Dios y xquichop-el
26 Y ri Pablo xerucꞌuaj cꞌa el ri cajiꞌ achiꞌaꞌ riꞌ, y pa rucaꞌn kꞌij 

xquichꞌajchꞌojirisaj cꞌa el quiꞌ, y xebe pa rachoch ri Dios f ri cꞌo chiriꞌ 
pa Jerusalem, richin xbequibij can jampeꞌ xtitzꞌaket ri kꞌij richin ri 
chꞌajchꞌojirisanic g y chiquijujunal xtiquiyaꞌ chire ri Dios ri nicꞌatzin chi 
niquiyaꞌ.

27 Y tok nitzꞌaket yan cꞌa ri vukuꞌ kꞌij, ri Pablo cꞌo cꞌa ri chiriꞌ pa 
rachoch ri Dios; y jariꞌ tok xtzꞌet coma chꞌakaꞌ israelitas ri yepe cꞌa 
quelaꞌ pan Asia. Y re israelitas reꞌ xquiyaꞌ cꞌa chukaꞌ quinaꞌoj ri chꞌakaꞌ 
chic quivinak israelitas richin xquichop h ri Pablo. 28 Y tok xquichop, can 
riqꞌuin cꞌa cuchukꞌaꞌ xquibilaꞌ: ¡Kojitoꞌ! ¡Kojitoꞌ, rix kavinak israelitas! ¡Ja 
achin reꞌ ri nibiyaj ronojel tinamit, y yerutijoj ri vinek chi man tiquiben 
ri nubij chupan ri ley richin ri Moisés, y itzel chukaꞌ nichꞌon chirij re 
rachoch ri Dios i re cꞌo vaveꞌ pa Jerusalem. j Qꞌuiy cꞌa chukaꞌ ri nubij chikij 
roj israelitas, y vacami e rucusan-pe vinek ri man e israelitas ta, achiꞌel 
xa man rachoch ta ri Dios nuben chire re lokꞌolej jay re!

29 Que cꞌa riꞌ niquibilaꞌ ri vinek riꞌ, roma quitzꞌeton ri pa tinamit chi ri 
Pablo junan benek riqꞌuin ri Trófimo k ri aj-Éfeso, y rijeꞌ xquichꞌob chi ri 
Pablo rucꞌuan chukaꞌ apo ri Trófimo ri pa rachoch ri Dios.

30 Y can conojel laꞌek vinek richin ri tinamit ri xebeyacatej-pe, y junanin e 
petenek. Y can quikiriren cꞌa ri Pablo, xquelesaj-pe ri chiriꞌ pa rachoch ri Dios. l Y 
can ja chukaꞌ riꞌ xetzꞌapelox can ri ruchiꞌ ri rachoch ri Dios. 31 Y niquicamisaj yan 
cꞌa ri Pablo. Pero xapon cꞌa rutzijol riqꞌuin ri achin ri ucꞌuey quichin ri soldados 
y can cꞌo rukꞌij achiꞌel rukꞌij jun Coronel, chi ri vinek richin ri Jerusalem e 
yacatajinek. 32 Romariꞌ ri achin riꞌ can chanin cꞌa xerumol-pe ri achiꞌaꞌ ri ecꞌo pa 
rukꞌaꞌ, ri soldados y ri Capitanes, y junanin xebe acuchi quimolon-vi-quiꞌ ri vinek. 
Y ri vinek, can xe cꞌa xequitzꞌet, xquiyaꞌ can ruchꞌayic ri Pablo. m 33 Y ri achin 

ri achiꞌel jun Coronel xtiquir cꞌa xjel-apo cꞌa riqꞌuin ri Pablo, xberuchapa-pe, y 
xutek cꞌa ruximic n riqꞌuin caꞌiꞌ cadenas. o Y cꞌariꞌ cꞌa xucꞌutuj chi achique achin riꞌ, 
y achique ri xumacuj. p 34 Y ri achin achiꞌel Coronel man jun cꞌa tzij xracꞌaxaj ta 
jebel, roma janíla e qꞌuiy vinek ri ecꞌo chiriꞌ. Jun vi cꞌa ri niquibij chꞌakaꞌ, y jun 
vi chic niquibij ri chꞌakaꞌ, y can riqꞌuin ronojel cuchukꞌaꞌ tok niquibij. Romariꞌ 
xubij cꞌa chi tucꞌuex ri Pablo coma ri soldados cꞌa chupan ri jay acuchi ecꞌo-vi 
rijeꞌ. q 35 Jacꞌa tok e benek chuvech ri gradas ri ecꞌo chuvech ri acuchi ecꞌo-vi ri 
soldados, re soldados reꞌ cꞌo chi xquitzekej ri Pablo chicaj, roma ri vinek más 
xyacatej coyoval. 36 Y conojel cꞌa ri vinek riꞌ can e tzeketel cꞌa el chiquij, y janíla 
pa quichiꞌ niquiben y niquibilaꞌ cꞌa: ¡Ticamisex r la Pablo! yechaꞌ.

Ri Pablo nichꞌon cꞌa chiquivech ri vinek
37 Y jacꞌa tok nucusex yan apo chupan ri jay acuchi ecꞌo-vi ri soldados, ri 

Pablo xubij cꞌa chire ri achin achiꞌel Coronel: ¿Utz yichꞌon jubaꞌ aviqꞌuin? xchaꞌ.
Y ri achin xubij chire ri Pablo: ¿Yachꞌon chukaꞌ pa quichꞌabel ri 

aj-Grecia rat? 38 ¿Man ja ta rat riꞌ ri achin aj-Egipto ri cꞌo yan chic 
jubaꞌ tiempo queyacatej chirij ri kꞌatbel-tzij e rachibilan e cajiꞌ mil 
camisanelaꞌ tak achiꞌaꞌ, ri xquimol-quiꞌ pa tzꞌiran ruvachꞌulef? xucheꞌex.

39 Pero ri Pablo xubij cꞌa: Yin in jun israelita s ri xinalex pa Tarso, t 
ri jun nimalej tinamit ri cꞌo pa Cilicia. Y nincꞌutuj cꞌa utzil chave chi 
tayaꞌ kꞌij chuve richin yichꞌon chique ri vinek.

40 Y ri achin achiꞌel Coronel xuyaꞌ cꞌa kꞌij chire richin tichꞌon. Y ri 
Pablo xpaꞌeꞌ ri chiriꞌ pa tak gradas, y xuben-pe retal riqꞌuin ri rukꞌaꞌ 
chique ri vinek richin quetane-ka. Y tok man jun chic cꞌa nikꞌajan, rijaꞌ 
xbechꞌon-pe chiquivech pan hebreo, u ri quichꞌabel ri israelitas:

22  1 Nuvinak israelitas y rix principal-iꞌ chupan re katinamit, can tivacꞌaxaj 
cꞌa ri chꞌabel ri xquenbij chive vacami, v richin ninto-viꞌ, xchaꞌ.

2 Y tok ri vinek xcacꞌaxaj cꞌa chi ri Pablo xa can nichꞌon-pe chique ri pan 
hebreo, w ri quichꞌabel rijeꞌ, más man jun xchꞌon. Y ri Pablo xuchop cꞌa nichꞌon 
y xubij cꞌa: 3 Yin can in jun israelita. x Xaxe cꞌa chi yin xinalex ri pa tinamit 
rubiniꞌan Tarso y ri cꞌo pa Cilicia, pero can ja re vaveꞌ pa Jerusalem xiqꞌuiy-vi. Y 
ja ri nimalej achin ri rubiniꞌan Gamaliel z ri xtijon vichin. Y xirutijoj cꞌa riqꞌuin 
ronojel ri nubij chupan ri ley a ri yoꞌon can chique ri ojer tak katiꞌt-kamamaꞌ. b 
Roma can rurayibel cꞌa ri vánima riꞌ richin ninben rusamaj ri Dios, achiꞌel chukaꞌ 
ri irayibel chiꞌivonojel rix chupan re kꞌij reꞌ. 4 Roma tok rubanon can, yin janíla 
cꞌa pokon ri xinbanalaꞌ chique ri vinek ri quitzekelben ri Ajaf Jesucristo, ri kitzij 
Bey. Xenchapalaꞌ cꞌa pe richin xenyaꞌ pa cárcel. Xencꞌuaj pa camic. Y chi achiꞌaꞌ 

y chi ixokiꞌ ri queriꞌ xinben chique. c 5 Y ri nimalej sacerdote y conojel ri rijitaꞌk 
achiꞌaꞌ ri cꞌo quikꞌij d jebel quetaman, roma can ja rijeꞌ ri xeyoꞌon-el kꞌatbel-tzij pa 
nukꞌaꞌ, y tzꞌibatel-el chuvech vuj richin ninjech pa quikꞌaꞌ ri kavinak ri ecꞌo pa 
tinamit Damasco. Y xibe cꞌa chiquichapic ri vinek ri yetzekelben ri Jesucristo, 
richin e ximon yenqꞌuen-pe vaveꞌ pa Jerusalem, e y cꞌariꞌ yenyaꞌ cꞌa pa pokonal.

Ri Pablo nutzijoj cꞌa achique rubanic tok rijaꞌ xunimaj
6 Pero pa jun nicꞌaj-kꞌij tok kachapon-el bey y xa jubaꞌ chic nrajoꞌ chi man 

yojapon ri pa tinamit Damasco, f cꞌo cꞌa jun nimalej sakil petenek chilaꞌ chicaj 
ri xkaꞌ pa nuviꞌ. g 7 Y romariꞌ yin xitzak pan ulef. Y jacꞌariꞌ tok xinvacꞌaxaj chi cꞌo 
Jun ri nichꞌon chuve, y nubij cꞌa: Saulo, Saulo, ¿achique cꞌa roma tok achapon 
chꞌaꞌoj chuvij yin? h xchaꞌ. 8 Y yin xincꞌutuj cꞌa: ¿At achique cꞌa rat? xichaꞌ. Y xubij 
cꞌa chuve: Ja yin ri Jesús aj-Nazaret ri achok chij achapon rubanic chꞌaꞌoj, i xchaꞌ 
chuve. 9 Y ri e benek viqꞌuin xquixibij-quiꞌ, j roma xquitzꞌet ri sakil, pero man 
xcacꞌaxaj ta ri xubij ri Jun ri xchꞌon k viqꞌuin. 10 Y yin xinbij cꞌa: Ajaf, ¿achique 
cꞌa ri rucꞌamon chi ninben ta? xichaꞌ. Y ri Ajaf xubij chuve: Cayacatej cꞌa el, y 
cabiyin pa Damasco, y chiriꞌ xtibix cꞌa chave ri rucꞌamon chi naben, xinucheꞌex. 
11 Pero can cꞌa ja na ri vachibil ri xeyuken-el vichin chinukꞌaꞌ richin xojbe cꞌa pa 
Damasco, roma ri ruchukꞌaꞌ ri sakil ri xintzꞌet, can xirumoyirisaj can.

12 Y ri chiriꞌ pa Damasco cꞌo cꞌa jun achin rubiniꞌan Ananías, l jun achin 
ri can nuben-vi ri nubij chupan ri ley richin ri Moisés. Y conojel kavinak 
israelitas ri ecꞌo chiriꞌ, jebel cꞌa yechꞌon chirij m ri Ananías riꞌ. 13 Y rijaꞌ 
xapon cꞌa viqꞌuin, y xberubij chuve: Vachꞌalal Saulo, catzuꞌun chic cꞌa, 
xchaꞌ. Y yin can jariꞌ xitiquir xitzuꞌun, n y xintzꞌet cꞌa ruvech ri Ananías. 14 Y 
rijaꞌ xubij cꞌa chukaꞌ chuve: Ri Dios ri quichin ri katiꞌt-kamamaꞌ o xaruchaꞌ p 
richin navetamaj ri rurayibel rijaꞌ y richin chukaꞌ xatzꞌet ri Ajaf Jesucristo q 
ri can choj, r y xavacꞌaxaj ri ruchꞌabel. s 15 Y jacꞌa rat ri xcakꞌalajirisan t 
chique ri vinek ri xatzꞌet u y xavacꞌaxaj. v 16 ¿Pero utz cami abanon chi quelaꞌ 
atcꞌo-ka y ri tiempo junanin benek? Cabiyin cꞌa richin naben bautizar aviꞌ, w 
y tanimaj rubiꞌ ri Ajaf Jesús, x richin nicuyutej ri amac, y xchaꞌ chuve.

Ri Pablo nutzijoj cꞌa ri rubanic tok rijaꞌ xuchop 
samaj chiquicojol ri man e israelitas ta

17 Y tok xitzolin-pe y xinokaꞌ vaveꞌ pa Jerusalem, z xibe cꞌa pa rachoch ri Dios 
chubanic orar. Y ja tok yinajin chire ri oración, xinben cꞌa jun achiꞌel achicꞌ, a 
18 roma ri Kajaf Jesucristo xucꞌut-riꞌ chinuvech, y xubij cꞌa chuve: Junanin catel-el 

vaveꞌ pa Jerusalem, roma ri vinek ri ecꞌo vaveꞌ man xtiquinimaj ta ri xtakꞌalajirisaj 
chuvij yin, b xchaꞌ chuve. 19 Romariꞌ yin xinbij cꞌa chire: Ajaf, rijeꞌ quetaman cꞌa chi 
ja yin ri xinapon ri pa tak jay ri can richin nitzijox ri ruchꞌabel ri Dios, chiquichapic 
ri e nimayon avichin, xencꞌuaj pa cárcel c y xenchꞌey. d 20 Y tok xcamisex ri Esteban 
ri xkꞌalajirisan ri abiꞌ, can xka-vi chinuvech e ri xban chire, can incꞌo chukaꞌ apo 
quiqꞌuin ri camisanelaꞌ, nuchajin ri quitziak f ri e quichꞌililon can chiquij, xichaꞌ. 
21 Pero ri Ajaf Jesucristo xubij chuve: Cabiyin cꞌa, roma can yatintek cꞌa el pa tak 
tinamit ri nej ecꞌo, richin neꞌatzijoj ri nuchꞌabel chique ri vinek ri xa man e israelitas 
ta, g xchaꞌ chuve, xubij ri Pablo chique ri ruvinak israelitas.

Tok ri Pablo cꞌo chic cꞌa pa rukꞌaꞌ ri achin achiꞌel Coronel
22 Y ri vinek riꞌ man chic cꞌa xcajoꞌ ta xcacꞌaxaj ri Pablo. Xa xquichop 

cꞌa niquibilaꞌ riqꞌuin janíla cuchukꞌaꞌ: ¡Ticamisex h la jun achin laꞌ, roma xa 
man rucꞌamon ta chic chi qꞌues! i yechaꞌ.

23 Y roma cꞌa ri vinek can riqꞌuin janíla cuchukꞌaꞌ yechꞌon y niquicꞌakalaꞌ chukaꞌ 
ri quitziak ri yequichꞌilila-el chiquij, y xbequimokꞌela-pe ulef richin xquiqꞌuek 
chicaj roma coyoval, 24 romariꞌ ri achin achiꞌel Coronel xubij cꞌa chi tucꞌuex-apo ri 
Pablo chupan ri jay acuchi ecꞌo-vi ri soldados, j y tichꞌay, richin queriꞌ tukꞌalajirisaj 
achique roma tok ri vinek janíla pa quichiꞌ niquiben chirij. 25 Y jacꞌa tok ximon 
chic ri Pablo richin nichꞌay, ri Pablo xubij chire ri Capitán: Yin in jun achin 
romano. ¿Rucꞌamon cami chi yinichꞌey, tok xa man jani tikꞌat tzij pa nuviꞌ? k xchaꞌ.

26 Ri Capitán tok xracꞌaxaj queriꞌ, xberubij cꞌa chire ri achin achiꞌel jun Coronel: 
¿Achique nachꞌob chi naben vacami? Roma ri Pablo jun achin romano, xchaꞌ chire.

27 Y tok ri achin achiꞌel Coronel xracꞌaxaj riꞌ, xbe cꞌa riqꞌuin ri Pablo, y 
xberucꞌutuj chire: ¿Kitzij cꞌa chi rat at jun achin romano? xchaꞌ chire.

Y ri Pablo xubij chi jaꞌ.
28 Y ri achin achiꞌel Coronel xubij cꞌa: Yin janíla qꞌuiy mero xinyaꞌ 

richin queriꞌ xinoc jun achin romano, xchaꞌ.
Y ri Pablo xubij: Yin man que ta riꞌ, yin can xinvalaxibej-pe chi in jun 

achin romano, xchaꞌ ri Pablo.
29 Y riqꞌuin xquinabej chi ri Pablo jun achin romano, ri achiꞌaꞌ ri ecꞌo 

chic apo richin niquichꞌey, xejel-el chiquij. Y ri achin achiꞌel Coronel 
ruxibin chukaꞌ riꞌ, l roma xuxim ri Pablo.

Tok ri Pablo xucꞌuex chiquivech ri achiꞌaꞌ ri can pa comon yekꞌaton tzij
30 Y pa rucaꞌn kꞌij, roma ri achin achiꞌel Coronel nrajoꞌ nretamaj 

achique mac rubanon ri Pablo chiquivech ri israelitas, romariꞌ rijaꞌ xutek 

coyoxic ri principal-iꞌ tak sacerdotes y ri e cachibil ri can pa comon 
yekꞌaton tzij. m Y cꞌariꞌ xberelesaj-pe ri Pablo, y xberupabaꞌ chiquivech.

23  1 Y ri Pablo xerutzuꞌ cꞌa ri achiꞌaꞌ ri can pa comon vi yekꞌaton 
tzij, y xubij chique: Achiꞌaꞌ ri ix nuvinak yin, can man jun cꞌa 

achique ta nunaꞌ ri vánima, roma ri nucꞌaslen chuvech ri Dios can choj 
cꞌa rubanon-pe, n xchaꞌ.

2 Romariꞌ ri Ananías ri nimalej sacerdote o xubij cꞌa chique ri ecꞌo-apo 
chunakaj ri Pablo, chi tiquiyaꞌ jun kꞌaꞌ chiruchiꞌ. p 3 Pero ri Pablo chanin 
xubij-apo chire ri Ananías: ¡Ri xtibanon cꞌa quereꞌ chave rat ja ri Dios! 
¡Rat jun achin ri xa caꞌiꞌ rupalej! Roma can at tzꞌuyul cꞌa pe chiriꞌ richin 
nakꞌet tzij pa nuviꞌ, q y chukaꞌ nacꞌovisaj pa nuviꞌ ronojel ri ley richin ri 
Moisés nabij, ¿pero achique cꞌa roma tok rat naben chi quichꞌay, y ri ley r 
richin ri Moisés man que ta riꞌ ri nubij? xchaꞌ ri Pablo.

4 Y ri vinek quimolon-quiꞌ chiriꞌ xquibij cꞌa chire ri Pablo: ¿Achique roma 
tok itzel yachꞌon-apo chire la nimalej ru-sacerdote s ri Dios? xechaꞌ chire.

5 Y ri Pablo xubij: Nuvinak t israelitas, yin man vetaman ta riꞌ vi ja rijaꞌ 
ri nimalej sacerdote, roma vi ta vetaman man ta xinbij u ri cꞌariꞌ ninbij-ka, 
roma chupan ri ruchꞌabel ri Dios nubij cꞌa: Man itzel cachꞌon chirij jun 
kꞌatoy-tzij richin ri atinamit, v nichaꞌ, xchaꞌ ri Pablo.

6 Y ri Pablo xokaꞌ chucꞌuꞌx chi chiquicojol ri achiꞌaꞌ ri can pa comon 
yekꞌaton tzij, ecꞌo cꞌa achiꞌaꞌ saduceos y ecꞌo cꞌa chukaꞌ fariseos. Romariꞌ 
rijaꞌ riqꞌuin ruchukꞌaꞌ xchꞌon-apo y xubij: Nuvinak israelitas, yin in 
fariseo, w y can que chukaꞌ riꞌ ri nataꞌ. Y vacami rix nikꞌet tzij pa nuviꞌ, roma 
yin can cukul nucꞌuꞌx chi ri caminakiꞌ can xquecꞌastej-vi, x xchaꞌ ri Pablo.

7 Y tok ri achiꞌaꞌ fariseos y saduceos xcacꞌaxaj ri xubij-ka ri Pablo, 
xquichop cꞌa niquichꞌojilaꞌ chiquivech, y pa caꞌiꞌ xel-vi ri molojriꞌil riꞌ. 
8 Roma ri saduceos man niquinimaj ta chi ri caminakiꞌ xquecꞌastej, y ni man 
niquinimaj ta chukaꞌ chi ecꞌo ángeles y espíritus, pero ri achiꞌaꞌ e fariseos 
can niquinimaj-vi riꞌ. 9 Y janíla cꞌa pa quichiꞌ niquiben. Y ri etamanelaꞌ 
chirij ri ley ri ecꞌo quiqꞌuin ri achiꞌaꞌ fariseos xeyacatej cꞌa y xquibij: Re jun 
achin reꞌ man jun itzel rubanon. z Y riqꞌuin jubaꞌ jun espíritu o jun ángel 
takon-pe roma ri Dios, ri biyon chire ri chꞌabel ri yerukꞌalajirisaj chikavech. 
Y vi queriꞌ, man cꞌa rucꞌamon ta chi yojel chꞌojinelaꞌ chirij ri Dios, a xechaꞌ.

10 Y pa caꞌiꞌ cꞌa xel-vi ri jun molojriꞌil riꞌ. Janíla cꞌa ri niquibilaꞌ chiquivech. 
Can xquichop cꞌa quiꞌ riqꞌuin chꞌabel. Romariꞌ ri achin achiꞌel jun Coronel 
xeroyoj cꞌa ri soldados richin xbequelesaj-pe ri Pablo y tiquicꞌuaj-el cꞌa ri pa jay 
acuchi ecꞌo-vi ri soldados, roma xuchꞌob chi ri vinek riꞌ niquivechꞌ ri Pablo.

11 Y ri jun chic cꞌa akꞌaꞌ riꞌ, ri Ajaf Jesucristo xucꞌut-riꞌ chuvech b ri 
Pablo, y xubij chire: Man cꞌa taxibij-aviꞌ, c xa tacukubaꞌ acꞌuꞌx, d roma can 
achiꞌel ri nukꞌalajirisaxic xaben vaveꞌ pa Jerusalem, can nicꞌatzin cꞌa chi 
queriꞌ neꞌabanaꞌ pa Roma, xchaꞌ chire.

Ecꞌo achiꞌaꞌ ri xeꞌajovan xquicamisaj ta ri Pablo
12 Y pa rucaꞌn kꞌij chire ri tichꞌon ri Ajaf Jesucristo riqꞌuin ri Pablo, ecꞌo cꞌa 

chique ri israelitas pan evel (pan eval) xquichꞌobolaꞌ achique ri xtiquiben chire ri 
Pablo. Y can xquibij chi man xquevaꞌ ta ni man xqueꞌucꞌyaꞌ ta, vi man xquetiquir 
ta xtiquicamisaj. e Y xquibij chukaꞌ chi can ja ta cꞌa ri Dios ri xtiyoꞌon rucꞌayeval 
pa quiviꞌ, f vi xtiquikꞌej ri quitzij. g 13 Y ri xebin chi pan evel (pan eval) niquiben 
queriꞌ, ecꞌo laꞌek cavinek achiꞌaꞌ israelitas. 14 Ri achiꞌaꞌ riꞌ xeꞌapon quiqꞌuin ri 
principal-iꞌ tak sacerdotes y ri rijitaꞌk achiꞌaꞌ ri cꞌo quikꞌij, y xbequibij chique: Roj 
kachꞌobon chic cꞌa chi nikacamisaj ri Pablo, y can kabin chic chi man xkojva-
xkojucꞌyaꞌ ta cꞌa jampeꞌ xkojtiquir chirij, y vi xtikakꞌej ri katzij, ja ta cꞌa ri Dios 
xtiyoꞌon-pe rucꞌayeval pa kaviꞌ. 15 Y vacami nikajoꞌ cꞌa chi rix y ri chꞌakaꞌ chic 
ri pa comon yixkꞌaton tzij neꞌibij ta chire ri achin achiꞌel jun Coronel, chi rix 
nivajoꞌ chi nucꞌuex-apo ri Pablo chivech ri chuaꞌk roma cꞌo más nivajoꞌ nicꞌutuj 
chire. Y roj xtikakꞌelebej ri pa bey, y xtikacamisaj ri Pablo, xechaꞌ.

16 Pero ronojel reꞌ xacꞌaxex roma jun alaꞌ ral ri ranaꞌ ri Pablo. Romariꞌ ri alaꞌ 
riꞌ xbe y xoc-apo chupan ri jay acuchi ecꞌo-vi ri soldados, roma chiriꞌ cꞌo-vi ri 
Pablo, y xberubij chire ri Pablo ronojel ri racꞌaxan-el. h 17 Y tok ri Pablo xracꞌaxaj 
riꞌ, xroyoj cꞌa jun Capitán, y xubij chire: Tacꞌuaj jubaꞌ re alaꞌ reꞌ cꞌa chuvech ri 
achin achiꞌel jun Coronel, roma cꞌo jun nrajoꞌ nubij chire, xchaꞌ chire.

18 Ri Capitán xucꞌuaj na vi el ri alaꞌ cꞌa chuvech ri achin achiꞌel jun Coronel, 
y xberubij chire: Ri Pablo ri cꞌo pa cárcel xiroyoj, y xucꞌutuj utzil chuve richin 
tincꞌama-pe re alaꞌ reꞌ chavech, roma cꞌo nrajoꞌ nubij chave, xchaꞌ.

19 Y ri achin achiꞌel jun Coronel xucꞌuaj cꞌa el, xuyukej-el jucꞌan chic, y 
cꞌariꞌ xucꞌutuj chire: ¿Achique cꞌa ri navajoꞌ nabij chuve? xchaꞌ chire.

20 Y ri alaꞌ xubij cꞌa chire: Juley chique ri nuvinak israelitas i xquiyaꞌ 
cꞌa chiquivech chi xtoquicꞌutuj utzil j chave, chi chuaꞌk tacꞌuaj ri Pablo 
chiquivech ri achiꞌaꞌ ri pa comon yekꞌaton tzij, roma xtoquibij chave chi cꞌo 
más ri nicajoꞌ niquicꞌutuj chire ri Pablo. 21 Pero rat man tanimaj riꞌ, roma 
ecꞌo e más e cavinek achiꞌaꞌ ri xquekꞌeleben k richin ri Pablo ri pa bey, y ri 
achiꞌaꞌ riꞌ can quibin cꞌa chi man xqueva-xqueꞌucꞌyaꞌ ta, cꞌa jampeꞌ xquetiquir 
xtiquicamisaj, l y chi ja ta ri Dios ri xtiyoꞌon rucꞌayeval pa quiviꞌ, vi xtiquikꞌej 
quitzij. m Y vacami xaxe chic cꞌa coyoben ri achique xtabij-el rat, xchaꞌ ri alaꞌ.

22 Y ri achin achiꞌel jun Coronel xubij chire ri alaꞌ chi titzolin, y man 
tutzijoj chi xberubij yan can chire rijaꞌ.

Tok ri Pablo xucꞌuex pa Cesarea chuvech ri kꞌatoy-tzij rubiniꞌan Félix
23 Y can jacꞌariꞌ tok rijaꞌ xeroyoj e caꞌiꞌ Capitanes, y xubij chique chi a las 

nueve chupan ri akꞌaꞌ riꞌ, nrajoꞌ cꞌa chi quichojmirisan chic quiꞌ e setenta 
soldados ri yebe chirij quiej y cajiꞌ ciento soldados ri yebe chicaken. Nicꞌaj 
cꞌa chique rijeꞌ ri queꞌucꞌuan chukaꞌ el lanzas. Richin yebe cꞌa pa Cesarea. n 
24 Y chukaꞌ tibanaꞌ cutzil jun caꞌiꞌ ruquiej ri Pablo, richin yeruchꞌocolbej, 
roma yin ninvajoꞌ chi rix nicꞌuaj-el ri Pablo cꞌa chuvech ri kꞌatoy-tzij o 
rubiniꞌan Félix. Y ninvajoꞌ cꞌa chi man jun tucꞌulvachij-el pa bey.

25 Y xutzꞌibaj cꞌa el jun vuj richin niquijech pa rukꞌaꞌ ri kꞌatoy-tzij, y chupan 
ri vuj riꞌ rubin cꞌa el: 26 Yin Claudio Lisias nintek cꞌa el rutzil-avech p rat nimalej 
kakꞌatoy-tzij Félix. 27 Jacꞌa ri jun achin ri ucꞌuan-apo chavech, chapon cꞌa coma 
ri israelitas y jubama xquicamisaj. Y ja yin y ri soldados q ri xojapon chucolic 
pa quikꞌaꞌ r ri vinek, roma xinnabej chi rijaꞌ jun achin romano. s 28 Chanin 
cꞌa xincꞌuaj chiquivech ri achiꞌaꞌ ri can pa comon yekꞌaton tzij chiquicojol ri 
israelitas, roma xinvajoꞌ xinvetamaj achique mac ri e rubanalon t y romariꞌ 
niquisujuj. 29 Y xintzꞌet cꞌa chi niquisujuj u roma man nuben ta ri nubij ri qui-
ley v rijeꞌ. Pero man roma ta riꞌ rucꞌamon ta chi nitzꞌapex pa cárcel o nicamisex 
ta. w 30 Y vacami xintek-el re achin reꞌ aviqꞌuin, roma xobix chuve chi ri vinek 
israelitas quikꞌeleben re achin reꞌ, richin niquicamisaj. Y xinbij chukaꞌ chique 
ri vinek ri e chapayon chꞌaꞌoj chirij ri Pablo, chi quebe cꞌa aviqꞌuin rat x richin 
nequibij achique ri e rubanalon. Ri nurayibel yin chi utz ta avech. Queriꞌ cꞌa 
nubij ri vuj riꞌ.

31 Y ri soldados can xquiben-vi cꞌa ri xbix chique. Xquicꞌuaj-el ri Pablo cꞌa pa 
jun tinamit rubiniꞌan Antípatris ri akꞌaꞌ riꞌ. 32 Pa rucaꞌn kꞌij xquichop chic el bey. 
Y xaxe ri setenta soldados ri e benek chirij quiej, xaxe chic riꞌ ri xebe riqꞌuin ri 
Pablo, y ri cajiꞌ ciento soldados xetzolix can. 33 Y tok xeꞌapon pa Cesarea y ri e 
ucꞌuayon-el richin ri Pablo, xbequijachaꞌ cꞌa ri vuj pa rukꞌaꞌ ri Félix ri kꞌatoy-tzij, 
y xquijech chukaꞌ apo ri Pablo chire. 34 Y tok rutzꞌeton chic cꞌa ri nubij ri vuj, ri 
kꞌatoy-tzij riꞌ xucꞌutuj cꞌa chire ri Pablo chi achique ruvachꞌulef petenek-vi. Tok 
racꞌaxan chic cꞌa can chi pa Cilicia z petenek-vi, 35 xubij cꞌa chire: Tok xqueꞌokaꞌ ri 
e sujunelaꞌ a chavij, xtinvacꞌaxaj cꞌa chukaꞌ ri chꞌabel ri xqueꞌabij richin nato-aviꞌ, b 
xchaꞌ ri kꞌatoy-tzij.

Y xubij cꞌa chukaꞌ ri kꞌatoy-tzij riꞌ chi tucꞌuex ri Pablo cꞌa ri pa palacio c 
richin ri Herodes, y tichajix coma soldados.

  HECHOS 23

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



380

 

d Hch. 23:2, 30, 35; 25:2. e Sal. 12:2; 55:21; Jud. 16. f 1 P. 2:12, 19. g Hch. 17:6; 
21:28. h Hch. 21:28. i Jn. 18:31. j Hch. 21:33; 23:27. k Hch. 21:26. l Hch. 25:8. 
m 2 Ti. 1:3. 

Ri Pablo y ri e yacayon-el chꞌaꞌoj chirij e paꞌel 
cꞌa apo chuvech ri Félix ri kꞌatoy-tzij

24  1 Y voꞌoꞌ yan cꞌa kꞌij cꞌo ri Pablo ri chiriꞌ pa Cesarea, tok xapon-ka ri 
Ananías ri nimalej sacerdote e rachibilan-el chꞌakaꞌ chique ri rijitaꞌk tak 

achiꞌaꞌ ri cꞌo quikꞌij y jun chukaꞌ licenciado rubiniꞌan Tértulo. Y xeꞌapon cꞌa chuvech 
ri Félix ri kꞌatoy-tzij, richin xbequisujuj ri Pablo. d 2 Y tok xoyox ri Pablo chuvech ri 
kꞌatoy-tzij, jacꞌariꞌ tok ri Tértulo xuchop-apo ri sujunic chirij ri Pablo. Ri Tértulo 
que cꞌa reꞌ ri xerubila-apo chire ri Félix: Nimalej kꞌatoy-tzij, roj janíla nikamatioxij 
chave, roma re pa katinamit quicoten ojcꞌo, y manek oyoval, roma cꞌo anaꞌoj, y 
riqꞌuin riꞌ oj acꞌuan-vi. e 3 Nikamatioxij cꞌa chave rat nimalej achin, ri utzil ri abanon 
chike jantapeꞌ y xabachique lugar. 4 Y man nikajoꞌ ta cꞌa nikelesaj janíla tiempo 
chave, pero xaxe cꞌa roma ketaman chi rat can janíla jebel anaꞌoj, romariꞌ nikajoꞌ 
cꞌa chi navacꞌaxaj ta jubaꞌ ri caꞌi-oxiꞌ chꞌabel ri nikajoꞌ nikabij. 5 Roma re jun achin 
reꞌ, can ketaman chi jun itzel achin. f Ja rijaꞌ ri nibanon chi ri israelitas yeyacatej pa 
ronojel lugar. g Ja rijaꞌ ri principal chiquicojol ri juley vinek ri yenatan rubiꞌ ri Jesús 
aj-Nazaret. 6 Y ja chukaꞌ rijaꞌ ri xajovan ta xuben can itzel ri pa rachoch ri Dios h ri 
cꞌo pa Jerusalem. Romariꞌ roj xkachop richin xkakꞌet ta tzij pa ruviꞌ achiꞌel nubij ri 
ka-ley. i 7 Pero ri achiꞌel jun Coronel rubiniꞌan Lisias xoc chikacojol, y xberutzꞌoko-pe 
pa kakꞌaꞌ. j 8 Y xubij cꞌa chi ri yebin chi ri Pablo cꞌo rumac, quepe cꞌa chavech rat. 
Y jacꞌa tok xtacꞌutuj ri rumac e rubanalon, xtavetamaj cꞌa chi can kitzij ri yojajin 
chubixic chave chirij ri Pablo, xchaꞌ ri Tértulo.

9 Y ri vinek ri e rachibilan-el ri Tértulo, can niquibij cꞌa chi kitzij ri xubij. 10 Y ri 
Félix ri kꞌatoy-tzij xuben cꞌa pe retal riqꞌuin ri rukꞌaꞌ chire ri Pablo richin tichꞌon. 
Y rijaꞌ xchꞌon cꞌa apo, y xubij cꞌa: Vetaman cꞌa chi rat cꞌo yan pe junaꞌ ri akꞌaton 
tzij pa ruviꞌ re ruvachꞌulef reꞌ. Romariꞌ man xtinpokonaj ta xquichꞌon-apo, richin 
ninkꞌalajirisaj chi man jun chꞌaꞌoj ri nubanon ta. 11 Y rat yatiquir cꞌa navetamaj vi 
kitzij ri niquibij chuvij o xa man kitzij ta. Roma yin xa cꞌariꞌ cablajuj kꞌij re xinokaꞌ 
chic el jun bey re pa Jerusalem, k y xipe chuyaꞌic rukꞌij ri Dios. 12 Y tok xinquil xa 
can ni ta oyoval riqꞌuin jun chic vinek riqꞌuin chꞌabel ri yinajin ta chubanic, can 
man jun. Ni man e nuyacon ta chukaꞌ el vinek richin niquiben oyoval, ri chiriꞌ pa 
rachoch ri Dios l y ni ta ri pa tak jay ri can nitzijox-vi ri ruchꞌabel ri Dios. Y chukaꞌ 
ni ta ri pa tak bey richin ri tinamit xinquil ta chi cꞌo ta ri yinajin chubanic. 13 Y ri 
vinek ri yebin chi ja numac riꞌ ri e nubanalon, man cꞌa xquetiquir ta xtiquibij chi 
can kitzij, vi ta can nicꞌutux chique chi tiquikꞌalajirisaj. 14 Pero ri can ninkꞌalajirisaj-
apo chave chi can kitzij vi, chi yin can vojkan-vi ri Jesús ri Bey, ri niquibij rijeꞌ chi 
man utz ta. Roma xa can riqꞌuin ri vojkan ri Jesús, yin can ninsamajij-vi ri Dios 
ri quichin ri katiꞌt-kamamaꞌ roj israelitas. m Can ninnimaj-vi ronojel ri tzꞌibatel 

can chupan ri ley richin ri Moisés, y chupan chukaꞌ ri e quitzꞌiban can ri achiꞌaꞌ 
ri xekꞌalajirisan ri ruchꞌabel ri Dios ojer can. n 15 Y yin can cukul cꞌa nucꞌuꞌx riqꞌuin 
ri Dios chi ri caminakiꞌ cꞌo na jun kꞌij tok xquecꞌastej. o Can xquecꞌastej cꞌa pe ri e 
choj y ri man e choj ta. Y ri nuvinak can que chukaꞌ riꞌ ri coyoben chi nibanatej. 
16 Y romariꞌ yin can nintej cꞌa nukꞌij chi man ninben ta ri itzel chuvech ri Dios y 
chiquivech chukaꞌ ri vinek. Y queriꞌ ri vánima can utz vi cꞌa nunaꞌ. p

17 Y cꞌo yan chic cꞌa junaꞌ ri man in cꞌojevinek ta vaveꞌ. Y re xipe, nucꞌamon 
cꞌa pe sipanic ri molon-pe richin nonjachaꞌ chique ri nuvinak ri cꞌo nicꞌatzin 
chique, y chukaꞌ nucꞌamon-pe ri nu-ofrenda yin richin pa rachoch ri Dios. 
18 Jariꞌ yinajin chubanic ri chiriꞌ pa rachoch ri Dios, tok ri nuvinak israelitas ri 
e petenek cꞌa quelaꞌ pa ruvachꞌulef Asia xinquitzꞌet. Yin nuchꞌajchꞌojirisan chic 
cꞌa viꞌ, q achiꞌel nubij ri ley richin ri Moisés, man in benek ta cꞌa quiqꞌuin vinek, 
ni man jun chukaꞌ oyoval ninben. Xa ja ri caꞌi-oxiꞌ israelitas riꞌ ri xetiquiriban 
ronojel. 19 Y rijeꞌ can rucꞌamon chi ecꞌo ta pe vaveꞌ chavech re vacami y niquibij 
ta apo chave vi cꞌo ri nicajoꞌ niquikꞌalajirisaj chuvij, vi cꞌo jun mac ri nubanon r 
chiquivech. 20 Y roma cꞌa ri xa man ecꞌo ta pe, jacꞌa re ecꞌo-pe vaveꞌ quebin-pe 
ri achique numac xquil tok yin xinucꞌuex chiquivech ri achiꞌaꞌ ri can pa comon 
yekꞌaton tzij. s 21 O xaxe vi rijeꞌ niquichꞌob chi mac ri xinben tok xichꞌon riqꞌuin 
uchukꞌaꞌ ri chiriꞌ chiquicojol y xinbij: Nikꞌet tzij pa nuviꞌ vacami roma yin 
ninnimaj chi ri caminakiꞌ can xquecꞌastej-vi. t Que cꞌa riꞌ ri xubij ri Pablo.

22 Ri Félix ri kꞌatoy-tzij can retaman-vi cꞌa achique quibanic ri yeꞌojkan 
ri Jesucristo, ri kitzij Bey. Man riqꞌuin vi riꞌ, xupabaꞌ ri chꞌojinic riꞌ tok 
racꞌaxan chic ka ri xubij ri Pablo, y xubij cꞌa chique conojel: Cꞌa xtipe na 
cꞌa ri Lisias ri achin achiꞌel jun Coronel, cꞌa kꞌij cꞌa riꞌ xtinvetamaj más 
chirij re jun chꞌaꞌoj re ichapon.

23 Y ri Félix xubij cꞌa chire ri Capitán chi can tuchajij jebel ri Pablo, 
pero chukaꞌ man can xe titzꞌapeꞌ, xa tuyaꞌ jubaꞌ kꞌij chire chi nel jubaꞌ. 
Y man querukꞌet ri yeꞌapon riqꞌuin richin cꞌo utzil ri niquiben chire o 
nequitzꞌetaꞌ can. u

24 Y tok icꞌovinek chic cꞌa caꞌi-oxiꞌ kꞌij, xpe cꞌa ri Félix ri kꞌatoy-tzij 
rachibilan ri Drusila ri rixjayil, jun ixok israelita. Xutek cꞌa royoxic ri 
Pablo, roma rijaꞌ nrajoꞌ cꞌa nretamaj achique rubanic riꞌ ri nacukubaꞌ 
acꞌuꞌx riqꞌuin ri Jesucristo. 25 Y ri Pablo xapon quiqꞌuin, y xuchop cꞌa 
rubixic chique chirij ri achique rubanic jun cꞌaslen choj, ri achique 
rubanic richin nakꞌil-aviꞌ richin man naben ta ri mac, y chi ri pa 
ruqꞌuisibel, ri Dios xtukꞌet tzij pa quiviꞌ ri vinek. Y ri Félix janíla xuxibij-
riꞌ riqꞌuin ri xracꞌaxaj, y xubij chire ri Pablo: Vacami cꞌa cabiyin. Y tok 
xtijameꞌ chic cꞌa jubaꞌ nuvech, xcatinvoyoj chic cꞌa jun bey, v xchaꞌ ri Félix.

26 Y ri kꞌatoy-tzij riꞌ qꞌuiy bey cꞌa nroyoj ri Pablo richin nichꞌon riqꞌuin, roma 
xroyobej chi ri Pablo xusuj ta mero chire w richin nucol-el. Pero man jun xusuj 
chire. 27 Y caꞌiꞌ cꞌa junaꞌ xkꞌax, y ri Pablo cꞌa cꞌo na cꞌa chiriꞌ pa cárcel. Y ri Félix 
ri kꞌatoy-tzij xjal-el y xpe ri Porcio Festo pa ruqꞌuexel. Y ri Félix xaxe richin utz 
nitzꞌet x coma ri vinek israelitas, can cꞌa xuyaꞌ na can pa cárcel ri Pablo.

Tok ri Pablo cꞌo cꞌa apo chuvech ri Festo

25  1 Y ri Festo xokaꞌ cꞌa pa Cesarea richin norucꞌuluꞌ can ri rusamaj, 
roma ja rijaꞌ ri noc can kꞌatoy-tzij. Y pa rox kꞌij cꞌa chire ri tuqꞌuen 

can ri rusamaj, rijaꞌ xbe cꞌa el pa tinamit Jerusalem. 2 Tok cꞌo chic cꞌa ri chiriꞌ 
pa Jerusalem, ri principal-iꞌ tak sacerdotes y ri vinek israelitas ri más nim 
quikꞌij, xeꞌapon cꞌa riqꞌuin, y xbequisujuj ri Pablo, y y cꞌo cꞌa jun ri can janíla 
xquicꞌutuj utzil chire chi tubanaꞌ. 3 Rijeꞌ xquicꞌutuj cꞌa jun nimalej utzil chire 
ri Festo chi tutakaꞌ rucꞌamic ri Pablo, roma xa can quinojin chic ajcꞌa jebel chi 
tok xticꞌan-pe pa Jerusalem, niquikꞌelebej ri pa bey, y niquicamisaj. z 4 Pero ri 
Festo xa xubij cꞌa chique: Ri Pablo tzꞌapel pa cárcel chilaꞌ pa Cesarea, y yin xa 
yitzolin yan cꞌa ka jun bey chic chilaꞌ. 5 Más ta utz yeꞌicha-el ri más cꞌo quikꞌij 
chiꞌicojol, y yenvachibilaj-el ri yojbe-ka cꞌa pa Cesarea, richin queriꞌ cꞌa chilaꞌ 
niquibij-vi chuve ri rumac rubanon ri achin riꞌ, xchaꞌ ri Festo chique.

6 Y rijaꞌ xaxe laꞌek jun vakxakiꞌ o lajuj kꞌij ri xcꞌoje-el ri pa Jerusalem, y xxule-
ka pa Cesarea. Y pa rucaꞌn kꞌij, rijaꞌ xbetzꞌuyeꞌ cꞌa pe ri pa kꞌatbel-tzij, y xutek 
cꞌa rucꞌamic ri Pablo. 7 Y tok ri Pablo xoc-apo, ri vinek israelitas ri e petenek pa 
Jerusalem xquisurij a rij (xquisutij rij), y niquisujuj cꞌa apo riqꞌuin qꞌuiy y nimaꞌk 
tak mac. Pero man xetiquir ta xquiyaꞌ pa sakil vi can kitzij chi e rubanalon ri 
mac riꞌ, tok xcꞌutux chique. 8 Romariꞌ ri Pablo, richin nuto-riꞌ, xchꞌon cꞌa apo, y 
xubij: Yin man jun cꞌa numac nubanon chuvech ri ley kichin roj israelitas, ni 
man jun chukaꞌ itzel nubanon ta ri pa rachoch ri Dios b ri cꞌo pa Jerusalem, y ni 
man jun cꞌa chukaꞌ nubanon chuvech ri ley ri yoꞌon roma ri César, xchaꞌ ri Pablo.

9 Y roma ri Festo nrajoꞌ chi utz nitzꞌet c coma ri israelitas, xucꞌutuj 
cꞌa chire ri Pablo: ¿Navajoꞌ cꞌa chi cꞌa pa Jerusalem yojbe-vi, 
chuchojmirisaxic ri chꞌaꞌoj najin chavij? xchaꞌ ri Festo.

10 Pero ri Pablo xubij chire: Yin in jun vinek romano, y romariꞌ can ja 
ri rukꞌatbel-tzij ri César ri cꞌo chi nikꞌaton tzij pa nuviꞌ, achiꞌel re acuchi 
incꞌo-vi re vacami chavech rat. Y chukaꞌ rat jebel avetaman chi yin man 
jun itzel ri nubanon ta chique ri nuvinak israelitas. 11 Y vi cꞌo ta cꞌa mac 
ri nubanon y can cꞌo chi yicamisex, man cꞌa chukaꞌ ninbij ta chi man 
quicamisex. d Pero vi xa man jun chique ri niquibij chuvij nubanon, 
man jun cꞌa cꞌo rukꞌaꞌ chuve richin yirujech ta el chique ri yebin chi cꞌo 

numac. Roma cꞌa riꞌ ninvajoꞌ chi can ja ri César e ri tikꞌaton tzij pa nuviꞌ, 
xchaꞌ ri Pablo chire ri Festo ri kꞌatoy-tzij pa Cesarea.

12 Ri Festo xtzijon cꞌa quiqꞌuin ri kꞌatoy tak tzij ri yetoꞌon-apo richin, 
y cꞌariꞌ xubij chire ri Pablo: Rat xacꞌutun chi ja ri César nikꞌaton tzij pan 
aviꞌ. Can jacꞌariꞌ riꞌ, yabe cꞌa pa Roma chuvech ri César, xucheꞌex ri Pablo.

Ri rey Agripa nrajoꞌ nracꞌaxaj ri Pablo
13 Y caꞌi-oxiꞌ kꞌij riꞌ, ri rey rubiniꞌan Agripa y ri Berenice xeꞌapon pa 

Cesarea chukꞌejeloxic f (chukꞌijaloxic) ri Festo. 14 Y roma cꞌa ri rey Agripa 
y ri Berenice qꞌuiy kꞌij ri xecꞌoje-ka ri chiriꞌ, ri Festo xutzijoj cꞌa chire ri 
rucꞌulvachin ri Pablo. g Y xubij cꞌa: Vaveꞌ cꞌo jun achin ri yoꞌon can pa cárcel 
roma ri Félix ri cꞌa jubaꞌ tel-el. 15 Y tok cꞌareꞌ can xibe-el pa Jerusalem, 
ri principal-iꞌ tak sacerdotes y ri rijitaꞌk tak achiꞌaꞌ israelitas ri cꞌo quikꞌij, 
xeꞌapon viqꞌuin y xbequibij chuve ri mac ri e rubanalon re achin reꞌ, y 
xquicꞌutuj cꞌa chuve chi can tinbanaꞌ chi nikaꞌ rucꞌayeval pa ruviꞌ. 16 Pero 
yin xinbij cꞌa chique chi ri ka-ley roj romanos man nuyaꞌ ta kꞌij chi choj ta 
natek pa camic jun vinek. Ri ka-ley roj nubij cꞌa chi ri chapon chꞌaꞌoj chirij 
cꞌo chi nutoꞌ na riꞌ. h Cꞌo chi nichꞌon na quiqꞌuin ri e chapayon chꞌaꞌoj chirij 
richin nuto-riꞌ chiquivech. 17 Y romariꞌ, can xe cꞌa xeꞌokaꞌ re pa Cesarea, man 
cꞌa xinyaꞌ ta kꞌij chi xbe ta más tiempo, xa can ja ri rucaꞌn kꞌij xibetzꞌuyeꞌ ri 
pa kꞌatbel-tzij y xintek cꞌa rucꞌamic ri achin. 18 Y ri sujunelaꞌ chirij ri achin, 
manek can ta cꞌo xquibij chirij ri achique ta ri e rubanalon, man achiꞌel ta 
ri nuchꞌobon yin. 19 Roma ri rumac ri xquibij rijeꞌ chi e rubanalon, xaxe ri 
chiquivech ka rijeꞌ ri e nimey richin ri Dios, i y xquinataj chukaꞌ jun Jesús. j 
Pero ri Jesús riꞌ xa caminek chic el, y ri Pablo nubij chi xcꞌastej-el. 20 Y roma 
cꞌa yin man ninvil ta achique ninben riqꞌuin ri jun chꞌojinic riꞌ, xincꞌutuj cꞌa 
chire ri Pablo: ¿Navajoꞌ cꞌa chi cꞌa pa Jerusalem yojbe-vi, chuchojmirisaxic ri 
chꞌaꞌoj najin chavij? xichaꞌ chire. 21 Y rijaꞌ xubij: Ja ri César ri ninvajoꞌ richin 
nikꞌaton tzij pa nuviꞌ. Y romariꞌ yin cꞌa nuyoꞌon pa cárcel, cꞌa tok xquitiquir 
na cꞌa xtintek-el pa Roma chuvech ri César, xchaꞌ ri Festo.

22 Y ri rey Agripa xubij cꞌa chire ri Festo: Yin ninrayij ninvacꞌaxaj 
achique ri nubij ri jun achin riꞌ.

Y ri Festo xubij cꞌa chire ri rey Agripa: Chuaꞌk xtavacꞌaxaj cꞌa ri achin 
riꞌ, k xchaꞌ.

23 Y pa rucaꞌn kꞌij, xban cꞌa jun nimalej cꞌulunic chique ri rey Agripa y ri 
Berenice. Rijeꞌ e cachibilan-el ri achiꞌaꞌ ri ecꞌo pa quiviꞌ ri soldados y ri achiꞌaꞌ ri 
nimaꞌk quikꞌij ri chiriꞌ pa Cesarea, tok xeꞌoc-apo chupan ri jay ri richin molojriꞌil. 
Y cꞌariꞌ ri Festo xutek rucꞌamic ri Pablo. 24 Y ri Festo xubij cꞌa: Rey Agripa y 
ivonojel rix ri imolon-pe-iviꞌ kiqꞌuin vacami, jacꞌa achin reꞌ ri rubiniꞌan Pablo. Ri 

vinek israelitas ri ecꞌo pa Jerusalem y ri ecꞌo chukaꞌ vaveꞌ, e okavinek viqꞌuin y 
can riqꞌuin cuchukꞌaꞌ quicꞌutun chuve chi man rucꞌamon ta chic ri qꞌues. l 25 Jacꞌa 
yin nintzꞌet chi re jun achin reꞌ man jun itzel m rubanon richin queriꞌ nicamisex 
ta. Y rijaꞌ xucꞌutuj cꞌa chuve chi ja ri César ri nikꞌaton tzij pa ruviꞌ, y yin nintek 
cꞌa el riqꞌuin ri César cꞌa chilaꞌ pa Roma. 26 Y roma cꞌa ri man vetaman ta 
achique ninbij-el chire ri vajaf ri rey César, jacꞌareꞌ nupaban chivech re vacami, 
y chavech cꞌa chukaꞌ rat rey Agripa, richin queriꞌ tacꞌutuj cꞌa chire ri rumac e 
rubanalon, richin ja rumac riꞌ ri xtintzꞌibaj-el chire ri César. 27 Roma chinuvech 
yin can man rucꞌamon ta chi nintek-el jun ri cꞌo pa cárcel, y man nintek ta el 
rubixic achique rumac e rubanalon, xchaꞌ ri Festo chire ri rey Agripa.

Ri Agripa xuyaꞌ kꞌij chire ri Pablo richin nichꞌon

26  1 Y jacꞌariꞌ tok ri rey Agripa xubij chire ri Pablo: Ninyaꞌ cꞌa kꞌij 
chave richin yachꞌon, n xchaꞌ chire.

Y ri Pablo xutzekej cꞌa rukꞌaꞌ, y jareꞌ ri chꞌabel ri xerucusaj richin 
nukꞌalajirisaj chi man jun rumac. Y xuchop rubixic: 2 Yin janíla 
ninmatioxij y janíla chukaꞌ yiquicot, roma chavech rat rey Agripa in 
paꞌel-vi richin ninto-viꞌ. Roma ri kavinak israelitas niquibij chi janíla 
cha mac e nubanalon. 3 Y yin más yimatioxin roma rat can jebel vi 
avetaman o ri achique nuben jun israelita chupan ri rucꞌaslen, ri achique 
nicꞌatzin chi nuben. Chukaꞌ can jebel avetaman chi jun vi nuchꞌob ri 
jun y jun vi chic nuchꞌob ri jun. Romariꞌ ninvajoꞌ cꞌa chi yinavacꞌaxaj ta 
jubaꞌ y man ta cꞌa nicꞌo acꞌuꞌx roma ri chꞌabel ri ninvajoꞌ ninbij.

Ri Pablo nutzijoj rubanic ri rucꞌaslen tok cꞌa man jani runiman ta
4 Y ri kavinak israelitas can quetaman cꞌa pe achique rubanic ri nucꞌaslen tok 

cꞌa in acꞌual na, queriꞌ ri pa nutinamit y que chukaꞌ riꞌ ri pa Jerusalem. 5 Y rijeꞌ 
can quetaman cꞌa chukaꞌ chi can cꞌa in cꞌajol na chiriꞌ tok xicꞌojeꞌ yan pe quiqꞌuin 
ri achiꞌaꞌ fariseos. Y jacꞌa roj ri achiꞌaꞌ fariseos ri más yojniman ri nubij ri ley p 
richin ri Moisés. Y vi ta re kavinak reꞌ nicajoꞌ niquikꞌalajirisaj, can nikꞌalajin chi 
kitzij ri yinajin chubixic. 6 Pero re vacami incꞌo-pe vaveꞌ richin nikꞌat tzij pa nuviꞌ, 
xaxe roma yin cukul nucꞌuꞌx chi ri caminakiꞌ cꞌo na jun kꞌij tok xquebecꞌastej-pe, q 
achiꞌel rusujun can ri Dios chique ri katiꞌt-kamamaꞌ ojer can. r 7 Y man xe ta cꞌa 
yin in oyobeyon re jun cꞌastajibel reꞌ, xa can que chukaꞌ riꞌ ri kavinak israelitas. 
Roj ri quiy-quimam can ri cablajuj s rucꞌajol ri Israel nikanimaj chi ri caminakiꞌ 
xquecꞌastej na pe, y romariꞌ, can chi pakꞌij t chi chakꞌaꞌ nikasamajij ri Dios ri biyon 
can queriꞌ. Rey Agripa, yin jariꞌ ri numac ri niquibij. 8 ¿Achique roma tok chivech 
rix ri Dios man nitiquir ta nucꞌasoj jun ri caminek chic el? u

HECHOS 25 ,  26  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



385

 

v Jn. 16:2. w Hch. 8:3; 22:5. x Hch. 22:19. y Hch. 9:3; 22:6. z 1 Ti. 1:12. a Hch. 
22:21; Ro. 1:5. b Is. 35:5; 42:7. c Lc. 1:79; Jn. 8:12; 2 Co. 6:14. d Ef. 4:18; 5:8; Col. 
1:13; 1 P. 2:9. e Lc. 1:77; 1 Jn. 3:5. f Hch. 20:32; Ef. 1:11. 

Ri Pablo nutzijoj ri xuben quiqꞌuin ri nimanelaꞌ richin ri Cristo
9 Roma tok rubanon can, yin xinchꞌob cꞌa riꞌ chi can cꞌo chi yenvetzelaj v 

ri vinek ri quiniman ri Jesús aj-Nazaret, y chukaꞌ can cꞌo chi ninben 
chique chi niquitej janíla pokon pa nukꞌaꞌ. 10 Y can que vi riꞌ xinben 
chique ri chiriꞌ pa Jerusalem. Y riqꞌuin chic chi ri principal-iꞌ tak 
sacerdotes xquiyaꞌ kꞌatbel-tzij pa nukꞌaꞌ, yin e qꞌuiy cꞌa lokꞌolej tak vinek 
ri quiniman ri Jesús aj-Nazaret ri xenyaꞌ pa cárcel. w Y tok cꞌo jun chique 
ri nimanelaꞌ riꞌ nicamisex, yin ninbij cꞌa riꞌ chi utz rubanic chire. 11 Y 
can qꞌuiy cꞌa bey ri xinben pokon chique, richin queriꞌ niquiyokꞌ ta can ri 
ruchꞌabel ri Jesús. Queriꞌ xinbanalaꞌ chique ri pa tak jay x ri can nitzijox-vi 
ri ruchꞌabel ri Dios. Y can janíla cꞌa voyoval yacatajinek chiriꞌ. Romariꞌ 
hasta xibe pa tak tinamit quichin chꞌakaꞌ chic ruvachꞌulef chiquicanoxic 
ri quiniman ri Jesús, richin chi xenyaꞌ pa tijoj-pokonal.

Ri Pablo nutzijoj chic cꞌa jun bey achique rubanic tok rijaꞌ xunimaj
12 Y chubanic cꞌa riꞌ tok xitak-el coma ri principal-iꞌ tak sacerdotes cꞌa ri 

pa tinamit Damasco, y y can yoꞌon cꞌa el chukaꞌ kꞌatbel-tzij pa nukꞌaꞌ coma 
rijeꞌ. 13 ¡A nu-rey! Pero ri pa nicꞌaj-kꞌij tok nuchapon-el bey pa Damasco, 
xintzꞌet jun sakil ri petenek chilaꞌ chicaj, ri más ruchukꞌaꞌ que chuvech 
ri kꞌij, ri xka-pe pa nuviꞌ yin y pa quiviꞌ chukaꞌ ri vachibil. 14 Y romariꞌ 
konojel xojtzak cꞌa pan ulef. Y xinvacꞌaxaj cꞌa chukaꞌ chi cꞌo Jun ri xchꞌon-
pe pan hebreo, ri kachꞌabel roj israelitas, y xubij cꞌa chuve: Saulo, Saulo, 
¿achique cꞌa roma tok achapon chꞌaꞌoj chuvij yin? Xa ayon cꞌa rat nasoc-
aviꞌ, roma achapon chꞌaꞌoj chuvij. Xa ayon rat naya-aviꞌ chutzaꞌn ri puya, 
xchaꞌ chuve. 15 Y jariꞌ tok xinbij chire: ¿At achique cꞌa rat? xichaꞌ chire. Y 
rijaꞌ xubij chuve: Ja yin ri Jesús. Y chuvij yin achapon-vi chꞌaꞌoj. 16 Pero 
can tasicꞌaꞌ cꞌa aviꞌ, y cayacatej. Xincꞌut-viꞌ chavech roma yacꞌatzin chuve, z 
y richin chukaꞌ neꞌatzijoj chique ri vinek ri xatzꞌet y ri xquencꞌut chavech 
chupan ri kꞌij e benek-apo. 17 Ri xcatapon-vi, xcatintoꞌ cꞌa chiquivech ri 
avinak, y chukaꞌ chiquivech ri vinek man e israelitas ta. Y quiqꞌuin cꞌa ri 
vinek riꞌ yatintek-el a re vacami. 18 Yatintek cꞌa el quiqꞌuin, richin chi rijeꞌ 
nijakatej ri runakꞌ tak quivech, b y yeꞌel-pe chupan ri kꞌekuꞌn c y yecꞌojeꞌ 
chupan ri sakil, d yeꞌel cꞌa chukaꞌ pe chuxeꞌ ri rutzij ri Satanás y yeꞌoc 
chuxeꞌ rutzij ri Dios, richin niquicꞌul ri cuyubel quimac, e y ri Dios cꞌo 
xtuyaꞌ chique richin niquichinaj, f e cachibilan ri chꞌakaꞌ ri chꞌajchꞌoj chic 
ri quicꞌaslen y e richin ri Dios, roma xquicukubaꞌ chukaꞌ quicꞌuꞌx viqꞌuin, 
xchaꞌ ri Jesús chuve.

Ri Pablo nutzijoj chi can xunimaj-vi ri xbix chire 
chupan ri jun achiꞌel achicꞌ ri xuben

19 ¡A rey Agripa! Yin can xinben cꞌa ri xkꞌalajirisex chinuvech, roma ri 
xkꞌalajirisex chinuvech chupan ri jun achiꞌel achicꞌ riꞌ, chicaj cꞌa petenek-vi. 
20 Romariꞌ can xinchop cꞌa rutzijoxic g nabey chique ri vinek ecꞌo pa Damasco, cꞌariꞌ 
chique ri vinek ecꞌo pa Jerusalem y chique cꞌa chukaꞌ ri vinek ri ecꞌo pa ronojel 
tinamit vaveꞌ pa Judea, y cꞌariꞌ chique cꞌa ri vinek ri man e israelitas ta, chi nej chi 
nakaj. Chique conojel cꞌa xinbij chi titzolej-pe h quicꞌuꞌx riqꞌuin ri Dios, tijalatej ri 
quicꞌaslen, y can tiquikꞌalajirisaj-quiꞌ riqꞌuin ri quibanobal i chi e jalatajinek chic. 
21 Jariꞌ ri xinben. Y xaxe romariꞌ tok ri kavinak israelitas xinquichop-pe j chiriꞌ pa 
rachoch ri Dios ri cꞌo pa Jerusalem, y xcajoꞌ ta xinquicamisaj. 22 Pero ri Dios can 
cꞌo-pe viqꞌuin. Romariꞌ man jun cꞌa ri nucꞌulvachin pa quikꞌaꞌ ri vinek. Can nubin 
cꞌa pe ri ruchꞌabel ri Dios chique conojel ri vinek, chique ri janíla quikꞌij y chique 
chukaꞌ ri manek oc quikꞌij. Y xaxe cꞌa ri quibin can ri achiꞌaꞌ ri xekꞌalajirisan ri 
xbix chique roma ri Dios ri ojer can y ri rubin can ri Moisés, k ri nintzijoj yin, roma 
ja rijeꞌ ri e biyon can ri nibanatej. 23 Ja rijeꞌ ri e biyon can chi ri Cristo xtucꞌovisaj 
na tijoj-pokonal y xticamisex. l Jacꞌa rijaꞌ ri xticꞌastej-el m nabey chique conojel ri 
e caminek chic el. Y romariꞌ rijaꞌ can xtuya-vi cꞌa sakil n chique ri vinek, chique 
vinek israelitas y chique chukaꞌ ri man e israelitas ta.

Xkꞌalajin cꞌa pe chi ri Pablo man jun rumac
24 Y jacꞌa chꞌabel riꞌ ri najin chubixic ri Pablo richin nukꞌalajirisaj chi rijaꞌ 

man jun rubanon. Pero ri Festo can jariꞌ xchꞌon riqꞌuin uchukꞌaꞌ, y xubij: 
Pablo, roma janíla naꞌoj cꞌo aviqꞌuin, xpe chꞌujiric chave, o xchaꞌ chire.

25 Pero ri Pablo xubij chire ri Festo: Nimalej achin, yin manek chꞌujiric 
chuve, roma ronojel ri ninbij, can kitzij, y ronojel chukaꞌ pa rubeyal ninbij-
vi. 26 Vaveꞌ cꞌo-vi ri rey Agripa. Romariꞌ man cꞌa ninxibij ta viꞌ yichꞌon-apo, 
roma yin ninchꞌob chi can ronojel ri e banatajinek e retaman, roma xa can pa 
sakil ri banatajinek-vi. 27 ¡A rey Agripa! ¿Nanimaj rat ri quibin can ri achiꞌaꞌ 
ri xekꞌalajirisan ri xbix chique roma ri Dios chupan ri ojer can tiempo? Yin 
vetaman chi can nanimaj.

28 Pero ri Agripa xubij chire ri Pablo: Rat nachꞌob chi chanin naben 
chuve chi yinoc jun chukaꞌ nimey richin ri Cristo. p

29 Y ri Pablo xubij chire: Vi chanin o man chanin ta, ri Dios xtuben ta 
cꞌa chave achiꞌel xuben viqꞌuin yin. Xuben chuve chi xincukubaꞌ nucꞌuꞌx 
riqꞌuin ri Ajaf Jesucristo. Y can que cꞌa chukaꞌ riꞌ ri nurayibel iviqꞌuin rix ri 

yixacꞌaxan-pe vichin re vacami. Pero man cꞌa nurayibel ta chi yixtzꞌapex pa 
cárcel, achiꞌel banon chuve yin, y in ximil riqꞌuin cadena, q xchaꞌ ri Pablo.

30 Y can xe cꞌa xtaneꞌ chi nichꞌon-apo ri Pablo, ri rey Agripa y ri Berenice, r 
ri Festo ri kꞌatoy-tzij y ri chꞌakaꞌ chic ri can e tzꞌuyul chukaꞌ quiqꞌuin, 
xeyacatej y xeꞌel-el. 31 Y tok xbequimoloꞌ chic cꞌa quiꞌ jucꞌan, niquibilaꞌ cꞌa 
chiquivech: Ri Pablo man cꞌa rucꞌamon ta chi cꞌo pa cárcel, cꞌa ta laꞌ chic cꞌa 
chi nitak pa camic, roma man jun s itzel rubanon richin niban ta queriꞌ chire.

32 Romariꞌ ri rey Agripa xubij chire ri Festo: Man ta na rubin chic 
chi ja ri César ri nikꞌaton tzij pa ruviꞌ, t nel ta el, xchaꞌ ri Agripa.

Tok ri Pablo xtak-el pa Roma

27  1 Y tok bin chic cꞌa chi ri Pablo y chꞌakaꞌ chic ri ecꞌo pa cárcel yetak-el 
cꞌa pa Roma, u ri tinamit ri cꞌo pa ruvachꞌulef rubiniꞌan Italia, xejach cꞌa 

el pa rukꞌaꞌ jun achin rubiniꞌan Julio. Re Julio reꞌ jun Capitán quichin jun ciento 
soldados, y ri soldados riꞌ e richin ri jutzobaj (jukꞌataj) soldados ri e Richin ri 
Augusto nibix chique. 2 Romariꞌ yin, Lucas, vachibilan cꞌa ri kachꞌalal Aristarco, v 
ri nipe pa tinamit Tesalónica ri cꞌo pa Macedonia, xojbe cꞌa chirij ri Pablo. Xojoc-
el pa jun barco ri petenek cꞌa quelaꞌ pa jun tinamit rubiniꞌan Adramitio, y nibe 
pa chꞌakaꞌ tinamit ri ecꞌo chuchiꞌ ri nimalej yaꞌ ri chiriꞌ pa ruvachꞌulef rubiniꞌan 
Asia. 3 Pa rucaꞌn kꞌij xojapon cꞌa ri pa tinamit rubiniꞌan Sidón. Ri chiriꞌ, ri Julio w 
ri ucꞌuey quichin ri soldados, xuben cꞌa jun nimalej utzil chire ri Pablo, roma 
xuyaꞌ kꞌij chire chi xbe chiquikꞌejeloxic (chiquikꞌijaloxic) ri kachꞌalal y richin 
chukaꞌ chi ri kachꞌalal xquito-pe ri Pablo. 4 Xojoc chic cꞌa el chupan ri barco, y 
xkayaꞌ can ri tinamit Sidón. Jacꞌa tok oj benek, xbekacꞌuluꞌ jun cakꞌikꞌ janíla 
nim ri petenek, y romariꞌ cꞌo chi xojkꞌax chuvech ri Chipre ri jun ruvachꞌulef ri 
cꞌo pa yaꞌ, roma xaxe chiriꞌ ri man can ta pa rubey cakꞌikꞌ cꞌo-vi. Pa kajxocon 
cꞌa (izquierda cꞌa) xicꞌo-vi can ri Chipre chike. 5 Y tok kacꞌovisan chic el ronojel 
ri yaꞌ ri cꞌo-apo chiquivech ri Cilicia y Panfilia, xojapon cꞌa pa tinamit rubiniꞌan 
Mira. Y re Mira reꞌ pa ruvachꞌulef Licia cꞌo-vi.

6 Ri chiriꞌ pa tinamit Mira, ri Julio ri Capitán xberilaꞌ cꞌa jun barco ri 
petenek cꞌa quelaꞌ pa jun tinamit rubiniꞌan Alejandría, x y nibe cꞌa pan Italia. 
Y chupan chic ri barco riꞌ xojrucusaj-el richin nikaben ri chꞌakaꞌ chic bey ri 
cꞌa cꞌo chikij. 7 Y qꞌuiy cꞌa kꞌij ri janíla ekal xojbe. Cꞌariꞌ cꞌa xojicꞌo chuvech 
ri tinamit rubiniꞌan Gnido, roma ri cakꞌikꞌ can cꞌa chikavech na cꞌa petenek-
vi, y yojrutzolij. Romariꞌ xojicꞌo chuvech ri Salmón, y xbekasutij-pe chukaꞌ 
rij ri Creta ri jun ruvachꞌulef ri cꞌo chukaꞌ pa yaꞌ. 8 Y can riqꞌuin cꞌa chukaꞌ 
rucꞌayeval oj benek, kacꞌuan-el ri ruchiꞌ ri yaꞌ, y pa kajquikꞌaꞌ cꞌo-vi can ri 
Creta chike. Y tok xbekilaꞌ ri lugar rubiniꞌan Buenos Puertos, xojcꞌojeꞌ cꞌa el 
chiriꞌ. Re lugar cꞌa reꞌ cꞌo-apo chunakaj ri tinamit rubiniꞌan Lasea.

9 Y can janíla yan cꞌa kꞌij ri tibiyin, y cꞌa xe chiriꞌ queꞌapon-vi. Y cꞌayef 
chic cꞌa chi niban binen pa ruviꞌ ri nimalej yaꞌ, roma ja tiempo riꞌ ri 
richin cakꞌikꞌ. Y romariꞌ ri Pablo xubij chique ri achiꞌaꞌ ri nuchꞌob rijaꞌ chi 
utz chi niquiben. 10 Rijaꞌ xubij cꞌa chique: Yin ninchꞌob chi vi nikachop 
chic el bey pa ruvi-yaꞌ, cꞌayef, man xaxe ta chire re barco y ri ejkaꞌn ri 
rucꞌuan-el, xa can que chukaꞌ riꞌ chike roj, xchaꞌ.

11 Pero ri Julio ri Capitán man xunimaj ta ri xubij ri Pablo chire. Xa ja ri 
xubij ri rajaf ri barco y ri xubij ri achin ri más rukꞌij ri ucꞌuayon richin ri 
barco, xa jariꞌ ri xuben. 12 Y roma cꞌa ri chiriꞌ xa man can ta utz richin chi 
yecꞌoje-ka richin niquicꞌovisaj na el ri ru-tiempo ri cakꞌikꞌ, romariꞌ jubama 
conojel ri xquichꞌob chi xa más ta utz chi niquiyaꞌ can ri acuchi ecꞌo-vi, 
roma riqꞌuin cꞌa jubaꞌ xa yetiquir ta yeꞌapon ri pa Fenice, ri cꞌo chukaꞌ ri 
chiriꞌ pa Creta. Roma ri Fenice y can man pa rubey ta cꞌa cakꞌikꞌ cꞌo-vi, 
stapeꞌ vi ri cakꞌikꞌ nipe pa ruviꞌ el jubaꞌ ri acuchi nikatzꞌet chi nika-vi ri kꞌij 
o stapeꞌ ta vi nipe pa xulan pe jubaꞌ ri acuchi nikatzꞌet chi nika-vi ri kꞌij.

Ri barco ri benek-vi ri Pablo xucꞌul jun cakꞌikꞌ pa ruviꞌ ri nimalej yaꞌ
13 Y tok xpe cꞌa ri xocomil (viento del sur), rijeꞌ xquichꞌob chi utz niquiben-el 

rutzijol chi yojbe cꞌa ri pa Fenice. Tok xojel cꞌa el, xaxe cꞌa ri ruchiꞌ ri yaꞌ richin 
ri Creta oj benek-vi. 14 Pero cꞌa jubaꞌ cꞌa kojel-el chiriꞌ, tok xocꞌulun jun nimalej 
cakꞌikꞌ z ri petenek pa ruviꞌ el jubaꞌ ri acuchi nikatzꞌet chi nel-vi-pe ri kꞌij, jun 
cakꞌikꞌ ri janíla ruchukꞌaꞌ, y norupaxij-riꞌ chuvech ri barco ri oj benek-vi. 15 Y 
roma ri janíla ruchukꞌaꞌ ri cakꞌikꞌ, xuchop cꞌa yojrucꞌuaj-el. Y man cꞌa yojtiquir 
ta yojbiyin chikavech. Romariꞌ cꞌo chi xkayaꞌ kꞌij chi xojrucꞌuaj. 16 Xojkꞌax cꞌa 
el chirij jun ti ruvachꞌulef ri cꞌo pa yaꞌ, rubiniꞌan Clauda. Y ri chiriꞌ man can 
ta janíla cꞌa ri ruchukꞌaꞌ ri cakꞌikꞌ, pero cꞌa cꞌayef na xuben chikavech richin 
xkajotoba-el ri lancha ri kiriren-el roma ri barco ri oj benek-vi. 17 Y tok ri 
lancha cꞌo chic el pa barco, ri achiꞌaꞌ ri e ucꞌuayon ri barco riꞌ, xquijitzꞌ ri barco 
pa nimaꞌk rupan coloꞌ richin niquitoꞌ jubaꞌ. Y roma jotoban ri nimalej tak tziek 
richin ri barco, ri cakꞌikꞌ ruchapon yerunim cꞌa chupan ri man nim ta rupan 
yaꞌ ri rubiniꞌan Sirte, romariꞌ xepe ri ucꞌuey richin ri barco xequikasaj ri tziek, 
richin chi man xebekaꞌ ta chiriꞌ. Roma rijeꞌ can janíla quixibin-quiꞌ vi ta yebekaꞌ 
chiriꞌ. 18 Y pa rucaꞌn kꞌij, roma ri cakꞌikꞌ can cꞌa ja na ruvech, xquicꞌakalaꞌ a cꞌa can 
pa yaꞌ chꞌakaꞌ chire ri ejkaꞌn ri rucꞌuan ri barco. 19 Y ri pa rox kꞌij, roma ri cakꞌikꞌ 
can cꞌa janíla, can xojtoꞌon cꞌa chukaꞌ roj, richin chi qꞌuiy chire ri rusamajibal 
ri barco xkacꞌakalaꞌ can pa yaꞌ. b 20 Y roma can janíla nim ri cakꞌikꞌ ri nimiyon 
kichin, y qꞌuiy yan kꞌij ri man katzꞌeton ta ruvech ri kꞌij ni quivech ri chꞌumilaꞌ, 
roma cꞌa riꞌ xa kacamic chic koyoben y man chic koyoben ta chi yojcolotej.

21 Y roma can cꞌo yan chic kꞌij ri man jebel ta katijon kavay, ri Pablo 
xbepaꞌe-pe ri chiriꞌ chiquicojol conojel, y xubij chique: Xivacꞌaxaj ta na 

HECHOS 27  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



389

 

c Am. 3:7; Hch. 23:11. d Ro. 1:9; 2 Ti. 1:3. e Is. 41:10, 14; 43:1, 2. f Hch. 19:21; 23:11; 
25:11. g Gn. 39:5, 23; Job 22:29, 30. h Lc. 1:45. i Hch. 28:1. j 1 R. 1:52; Mt. 10:30; 
Lc. 12:7; 21:18. k 1 S. 9:13; Mt. 15:36; Mr. 8:6; Jn. 6:11; 1 Ti. 4:3, 4. 

jubaꞌ ri xinbij chive ri pa Creta, man ta na xojel-pe, man ta ojcꞌo pa cꞌayef 
roj, re barco, ri rusamajibal y ri ejkaꞌn ri rucꞌamon-pe. 22 Pero re vacami 
ninbij cꞌa chive: Ticukubaꞌ icꞌuꞌx, roma man jun ri xtiquen (xticom), xaxe 
re barco ri xtiqꞌuis can. 23 Roma chakꞌaꞌ xucꞌut-riꞌ chinuvech jun ángel ri 
rutakon-pe ri Dios, c ri Dios ri Vajaf y ri ninsamajij d chukaꞌ. 24 Y ri ángel 
riꞌ xubij cꞌa chuve: Pablo, man cꞌa taxibij-aviꞌ. e Rat can cꞌo cꞌa chi yatapon 
na ri pa Roma chuvech ri César. f Romariꞌ man jun cꞌa xtacꞌulvachij. g Y 
avoma cꞌa rat, ri Dios xquerucol cꞌa chukaꞌ ri e avachibilan-el chupan re 
jun barco reꞌ. Can man jun cꞌa xtiquen can (xticom can) chive, xinucheꞌex 
roma ri ángel. 25 Roma cꞌa riꞌ, ticukubaꞌ icꞌuꞌx h chi xquixcolotej, roma yin 
can vetaman-vi chi ri Dios can xkojrucol na vichiꞌel ri xorubij can ri ángel 
chuve. 26 Y cꞌo cꞌa chi pa jun ruvachꞌulef ri cꞌo pa yaꞌ i xkojbeka-vi can, 
xchaꞌ ri Pablo chique conojel ri achiꞌaꞌ ri e benek chupan ri jun barco riꞌ.

27 Y caꞌiꞌ yan cꞌa semanas tuchop-vi-pe ri cakꞌikꞌ ri, y kachapon cꞌa binen pa 
ruviꞌ ri nimalej yaꞌ rubiniꞌan mar. Y ri lugar riꞌ, ri yaꞌ rubiniꞌan Adria. Y pa nicꞌaj-
akꞌaꞌ laꞌek riꞌ tok ri achiꞌaꞌ ri e ucꞌuayon richin ri baraco xquinabej chi nakaj chic 
ojcꞌo-vi-apo chire jun ruvachꞌulef. 28 Y rijeꞌ xquetaj janipeꞌ rupan ri yaꞌ. Y xquitzꞌet 
cꞌa chi treinta y seis metros rupan ri yaꞌ tok xquetaj ri pa nabey. Jacꞌa tok oj 
biyinek chic jubaꞌ más, xquitzꞌet cꞌa chi xa más xax nuben-ka ri yaꞌ, roma xaxe 
chic veinte y siete metros rupan. 29 Y roma niquixibij-quiꞌ chi ri barco nupaxij-riꞌ 
chiquivech abej, romariꞌ xquichꞌakila-ka pa yaꞌ cajiꞌ chꞌichꞌ ri nibix ancla chique, 
richin chi ri barco man tibiyin. Re cajiꞌ anclas reꞌ pa rachek cꞌa ka ri barco ecꞌo-
vi. Rijeꞌ coyoben cꞌa jampeꞌ niseker. Pero xa niseker, xa niseker, y man jun bey 
cꞌa niseker. 30 Y ri achiꞌaꞌ ri e ucꞌuayon ri barco nicajoꞌ cꞌa yeꞌanmej-el. Romariꞌ 
xquikasaj-ka ri lancha pa yaꞌ, y niquiben cꞌa chi achiꞌel ja ri chꞌakaꞌ chic anclas 
ri ecꞌo chuvech ri barco ri yeꞌajin chukasaxic. 31 Romariꞌ ri Pablo xberuyaꞌ cꞌa 
rutzijol chire ri Capitán quichin ri soldados y chukaꞌ chique ri soldados. Rijaꞌ 
xubij cꞌa chique chi vi xtiquiyaꞌ kꞌij chi yeꞌanmej-el ri can yeꞌucꞌuan-vi richin ri 
barco, man jun chique rijeꞌ, ri xquecanej can, ri xticolotej ta chuvech ri camic.

32 Romariꞌ xepe ri soldados xequikupilaꞌ can ri coloꞌ ri achok iqꞌuin 
quiyukuban-vi ri lancha chuvech ri barco, richin chi ri lancha tibe na can.

33 Jacꞌa tok xuchop niseker-pe, ri Pablo xubij cꞌa chi quevaꞌ. Que cꞌa reꞌ ri xubij 
rijaꞌ chique conojel ri e benek pa barco: Vacami nitzꞌaket caꞌiꞌ semanas ri man 
ix varinek ta jebel, ni man chukaꞌ ix vaꞌinek ta jebel. 34 Roma cꞌa riꞌ ninbij chive 
vacami, chi quixvaꞌ chi utz richin cꞌo ivuchukꞌaꞌ. Roma can xkojcolotej konojel, 
achiꞌel ri xkꞌalajirisex chinuvech. Can man jun cꞌa ri cꞌo ta xtucꞌulvachij. j

35 Y tok chꞌovinek chic cꞌa ka ri Pablo, rijaꞌ xberucꞌamaꞌ cꞌa pe jun ruvay, 
xumatioxij k chire ri Dios ri chiriꞌ chiquivech conojel, xuper (xupir) y xuchop 

  HECHOS 27

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



390

 

l 2 Co. 11:25. m Pr. 12:10; Ec. 9:3; Is. 59:7; Ro. 3:15. n Pr. 16:7; Jer. 38:10; Hch. 23:10. 
o Sal. 107:30. p Hch. 27:26. q He. 13:1, 2. r Lc. 13:2; Jn. 9:2. 

cꞌa rutijic. 36 Y tok conojel más chic cꞌa cukul quicꞌuꞌx, can jacꞌa chukaꞌ 
xquiben, xquichop vaꞌin. 37 Y konojel cꞌa ri oj benek ri pa barco, ojcꞌo cꞌa 
caꞌiꞌ ciento riqꞌuin setenta y seis. 38 Y tok e vaꞌinek chic ka chi utz, xquichop 
cꞌa can rucꞌakic ri trigo pa yaꞌ, richin tzoyotzic nuben can ri barco.

Xqꞌuis cꞌa chiriꞌ ri barco
39 Tok xseker cꞌa, ri achiꞌaꞌ ri e ucꞌuayon richin ri barco man quetaman 

ta achique ruvachꞌulef xebeka-vi. Xaxe cꞌa xquitzꞌet chi cꞌo jun rukꞌa-yaꞌ, y 
jebel ri ruchiꞌ. Romariꞌ xquichꞌob cꞌa chi riqꞌuin jubaꞌ yetiquir niquicꞌuaj-
apo ri barco chiriꞌ. 40 Romariꞌ xquikupilaꞌ can ri coloꞌ ri richin ri anclas, 
y ri anclas xebe can chuxeꞌ yaꞌ. Y xequisol can ri ucꞌuabel richin ri barco. 
Cꞌariꞌ xquijotobaꞌ ri jun nimalej tziek ri cꞌo-apo chuvech ri barco, y ri 
cakꞌikꞌ xuchop runimic ri barco chuchiꞌ ri yaꞌ. 41 Y can cꞌa man jani rutzijol 
chi yojapon chuchi-yaꞌ, tok xbekilaꞌ jun boloj sanayiꞌ cꞌo chuxeꞌ yaꞌ, y 
chiriꞌ xberukebuj-riꞌ ri ruxeꞌ ri rutzaꞌn ri barco, l y chiriꞌ xkꞌate-vi can. Can 
man xsilon ta chic. Y ri rachek ri barco can tijokꞌokꞌ cꞌa benek roma ri 
yaꞌ can riqꞌuin cꞌa uchukꞌaꞌ nerupaxij-riꞌ chiriꞌ. 42 Romariꞌ tok ri soldados 
xquichꞌob m chi yequicamisaj cꞌa conojel presos, richin chi man jun ri 
nucꞌovisaj ta el ri yaꞌ richin nibe cꞌa ri chuchiꞌ richin nanmej-el. 43 Pero ri 
Capitán man cꞌa xrajoꞌ ta chi xquiben queriꞌ, n richin chi nicolotej ri Pablo. 
Xa xubij cꞌa chi janipeꞌ ri can yetiquir niquicꞌovisaj ri yaꞌ richin yebe cꞌa 
chuchiꞌ, tiquicꞌaka-el-quiꞌ y quebe nabey. 44 Jacꞌa ri chꞌakaꞌ chic ri man 
yetiquir ta, xubij cꞌa chique chi yequichapala-el tzꞌalen o xabachique cheꞌ 
richin ri barco ri e jokꞌotajinek chic el, richin man yejikꞌ. Y queriꞌ xkaben 
richin xojel-el cꞌa chuchiꞌ ri yaꞌ, o y man cꞌa jun ri xquen ta (xcom ta) chike.

Tok ri Pablo xcꞌojeꞌ ri pa Malta

28  1 Y tok konojel oj colotajinek chic el ri pa yaꞌ, xketamaj cꞌa chi 
ri ruvachꞌulef riꞌ, ri cꞌo pa yaꞌ, p rubiniꞌan Malta. 2 Y ri vinek ri aj 

chiriꞌ pa Malta, janíla cꞌa jebel quinaꞌoj xquiben kiqꞌuin, q roma xquibox 
jun kꞌakꞌ. Cꞌariꞌ xojcoyoj konojel richin tikamekꞌa-kiꞌ ri chi kꞌakꞌ, roma 
janíla tef nuben y najin job. 3 Y tok ri Pablo xberucꞌama-pe juboraj xicꞌaꞌy 
y najin cꞌa ka chuyaꞌic ri pa kꞌakꞌ, xberucꞌakaꞌ cꞌa pe riꞌ jun cumetz 
chupan, tok xunaꞌ ri kꞌakꞌ. Y re cumetz reꞌ xberuchꞌica-riꞌ chirij rukꞌaꞌ ri 
Pablo, y man cꞌa nitzak ta el. 4 Y tok ri vinek ri aj chiriꞌ pa Malta xquitzꞌet 
chi ri cumetz tzekel chirij rukꞌaꞌ ri Pablo, niquibilaꞌ cꞌa chiquivech: Laꞌ 
can nikꞌalajin chi jun camisanel achin, roma stapeꞌ xcolotej chuvech ri 
yaꞌ, ja la cumetz cꞌa xticamisan-el richin vacami. Can cꞌo cꞌa chi nutoj ri 
etzelal rubanon, r yechaꞌ cꞌa ri vinek riꞌ.

5 Xpe ri Pablo xutotaj can (xuquiraj can) ri cumetz s pa kꞌakꞌ, y man 
jun retal chi cꞌo ta ri nucꞌulvachij. 6 Pero conojel ri vinek quitzuliben-
quitzuliben-apo ri Pablo, coyoben cꞌa jampeꞌ xtesipoj-pe o xtiquen-ka 
(xticom-ka). Y tok xicꞌo qꞌuiy tiempo y niquitzꞌet chi xa man jun rubanon, 
man chic cꞌa xquibij ta chi ri Pablo jun camisanel achin, xa xquibij cꞌa chi 
rijaꞌ jun dios. t

7 Y chunakaj apo ri lugar ri ojcꞌo-vi, cꞌo cꞌa jun liꞌaj ulef richin jun 
achin rubiniꞌan Publio. Y rijaꞌ, jariꞌ ri kꞌatoy-tzij chupan ri lugar riꞌ. Jebel 
xojrucꞌul ri pa rachoch, y oxiꞌ cꞌa kꞌij ri jebel xojrilij. 8 Jacꞌa ri rutataꞌ ri 
Publio kajinek pa varabel roma yabil. Cꞌaten y quicꞌ chupan ri noc cꞌa 
chire. Y ri Pablo xapon cꞌa chutzꞌetic. Xuben orar, y xuyaꞌ chukaꞌ rukꞌaꞌ pa 
ruviꞌ, y ri yavaꞌ xcꞌachoj. u 9 Xa riqꞌuin cꞌa riꞌ, ri xuben ri Pablo xbe rutzijol. 
Y xeꞌokaꞌ cꞌa riqꞌuin ri Pablo ri chꞌakaꞌ chic yavaꞌiꞌ ri ecꞌo chiriꞌ pa Malta. 
Y ri Pablo xerucꞌachojyrisala-el. 10 Y ri vinek ri aj chiriꞌ pa Malta janíla 
cꞌa xquiyaꞌ kakꞌij v y can jebel vi quinaꞌoj xquiben kiqꞌuin. Y tok xojbe, rijeꞌ 
xquiyalaꞌ ri xticꞌatzin chike chupan ri kabey.

Ri Pablo xapon cꞌa pa Roma
11 Y oxiꞌ icꞌ ri xojcꞌojeꞌ cꞌa ri chiriꞌ pa Malta. Y cꞌo cꞌa jun barco ri cꞌa 

quelaꞌ pa jun tinamit rubiniꞌan Alejandría w tipe-vi. Ri barco riꞌ rucꞌuan cꞌa 
ri quivachibel caꞌiꞌ dios ri chutzaꞌn. Ri dios riꞌ quibiniꞌan Cástor y Pólux. 
Y cꞌo cꞌa ri chiriꞌ pa Malta, roma chiriꞌ xcꞌoje-vi chupan ri tiempo ri richin 
cakꞌikꞌ. Y chupan cꞌa ri barco riꞌ xojbe-vi. 12 Y xojapon pa jun tinamit 
rubiniꞌan Siracusa, y xojcꞌojeꞌ oxiꞌ kꞌij ri chiriꞌ. 13 Y xe xojel-el ri chiriꞌ, 
xkacꞌuaj-el ri ruchiꞌ ri yaꞌ, y xojapon chic pa jun tinamit ri rubiniꞌan 
Regio. Y pa rucaꞌn kꞌij chire ri kojapon pa tinamit Regio, xkachop chic 
cꞌa el binen tok xpe ri xocomil (viento del sur). Y pa rox kꞌij chire ri 
kojapon-vi ri pa tinamit Regio, jariꞌ tok xojapon ri pa tinamit rubiniꞌan 
Puteoli. 14 Y chiriꞌ chupan ri tinamit riꞌ, ecꞌo cꞌa kachꞌalal x xebekilaꞌ, y 
rijeꞌ xquibij cꞌa chike chi kojcꞌoje-ka y jun semana quiqꞌuin. Tok xtzꞌaket 
cꞌa ri jun semana riꞌ, cꞌariꞌ choj xojbe cꞌa pa Roma. 15 Ri kachꞌalal ri ecꞌo 
chiriꞌ pa Roma cacꞌaxan chic cꞌa chi yojapon. Romariꞌ xojoquicꞌuluꞌ ri pa 
bey, pa jun tinamit rubiniꞌan Foro de Apio, y ri chiriꞌ chukaꞌ pa jun chic 
lugar rubiniꞌan Tres Tabernas. Tok ri Pablo xerutzꞌet cꞌa ri kachꞌalal riꞌ, 
xumatioxij chire ri Dios. Y reꞌ xuyaꞌ ruchukꞌaꞌ xunaꞌ rijaꞌ. 16 Y tok xojapon 
cꞌa ri pa Roma, ri Julio ri Capitán xerujech cꞌa ri presos pa rukꞌaꞌ ri jun 
achin ri ucꞌuey quichin ri achiꞌaꞌ e chajinelaꞌ. Jacꞌa chire ri Pablo xbix chi 
utz nicꞌojeꞌ pa jun chic jay, z chajin roma jun soldado.

Ri Pablo nutzijoj ri ruchꞌabel ri Dios pa Roma
17 Y oxiꞌ yan cꞌa kꞌij tapon ri Pablo pa Roma, tok xutek coyoxic ri principal-iꞌ 

chiquicojol ri israelitas ri ecꞌo pa Roma. Y tok xeꞌapon riqꞌuin, xubij cꞌa chique: 
Nuvinak, yin man jun achique ta cꞌa nubanon a chique ri chꞌakaꞌ chic kavinak 
israelitas, ni man jun chukaꞌ achique ta nubin chirij ri quibin can ri katiꞌt-kamamaꞌ 
chi cꞌo chi nikaben, pero can ja yan ri chiriꞌ pa Jerusalem xichap y xijach pa 
quikꞌaꞌ ri kꞌatoy tak tzij romanos. 18 Y tok rijeꞌ xquicꞌutuj chuve achique ri nubanon, 
xquichꞌob cꞌa yinquelesaj, roma man jun itzel ri nubanon ta, b richin queriꞌ yitak ta 
pa camic. 19 Pero ri kavinak israelitas man xcajoꞌ ta chi xinelesex can, y romariꞌ yin 
xincꞌutuj cꞌa chi ja ri César c ri tikꞌaton tzij pa nuviꞌ, y man roma ta cꞌa chi cꞌo sujunic 
nucꞌamon-pe chiquij ri nuvinak, roma ta riꞌ xincꞌutuj queriꞌ. Man tichꞌob queriꞌ. 
20 Xa romariꞌ xintek ivoyoxic richin chi can yixintzꞌet y richin chukaꞌ chi rix can 
viqꞌuin yin nivetamaj-el achique cꞌa roma quereꞌ nucꞌulvachin. Roma konojel roj 
israelitas cukul kacꞌuꞌx chi ri caminakiꞌ cꞌo na jun kꞌij tok xquecꞌastej-pe, d y xa roma 
jariꞌ ri nuniman yin, romariꞌ tok in ximil riqꞌuin cadena e vacami, xchaꞌ ri Pablo.

21 Y ri israelitas riꞌ xquibij chire ri Pablo: Roj man jun vuj kacꞌulun 
ri petenek pa Judea ri nichꞌon ta chavij. Ni man jun chukaꞌ chique ri 
kavinak ri e petenek chiriꞌ ri yebin ta chi cꞌo itzel ri abanalon. Man 
jun. 22 Pero roj ketaman cꞌa chi ronojel lugar, ri vinek can janíla cꞌa 
yechꞌon chivij rix ri yixnatan ri rubiꞌ ri Jesús, f y nikajoꞌ cꞌa niketamaj 
achique rubanic ri naꞌoj ri acꞌamon-pe rat, xechaꞌ chire.

23 Y xquichaꞌ cꞌa can jun kꞌij richin queriꞌ niquimol-quiꞌ, y ri Pablo xtubij 
cꞌa ri achique nicajoꞌ niquetamaj. Y tok xapon cꞌa ri kꞌij, janíla cꞌa vinek ri 
xbequimolo-quiꞌ riqꞌuin ri Pablo, y rijaꞌ xuchop cꞌa nutzijoj y nukꞌalajirisaj 
chirij tok ri vinek yeꞌoc pa rajavaren o pa rukꞌaꞌ ri Dios, jampeꞌ xel-pe ri kꞌij 
cꞌa tok xtzak na ka, roma rijaꞌ xrajoꞌ cꞌa chi xkꞌax ta chiquivech chi ri Jesús g 
jariꞌ ri Cristo, ri tzꞌibatel can roma ri Moisés y coma ri achiꞌaꞌ ri xekꞌalajirisan 
ri ruchꞌabel ri Dios ojer can. 24 Ecꞌo cꞌa ri xeniman h ri xubij ri Pablo, y ecꞌo 
ri man xeniman ta. i 25 Y roma ri xa man junan ta cꞌa quivech, xquichop cꞌa 
yebe. Pero can cꞌa xcacꞌaxaj na el ri ruqꞌuisibel tak chꞌabel ri xubij ri Pablo. Y 
rijaꞌ xubij: Ri chꞌabel ri xuyaꞌ ri Lokꞌolej Espíritu chire ri Isaías ri kꞌalajirisey 
ruchꞌabel ri Dios, richin chi xubij chique ri katiꞌt-kamamaꞌ, can utz chukaꞌ 
nuben chive rix, roma ri Lokꞌolej Espíritu xubij cꞌa:
 26 Cabiyin quiqꞌuin ri avinak, y teꞌabij chique:

Xaxe cꞌa choj xtivacꞌaxaj j y man xtikꞌax ta chivech ri xtivacꞌaxaj.
Xaxe ta cꞌa choj xtitzuꞌ riꞌ y man xtitzꞌet ta jebel ri nitzuꞌ.

 27 Roma ri cánima re vinek reꞌ xa xquicovirisaj.
Cꞌayef cꞌa chi noc pa quixiquin ri nicacꞌaxaj.
Ri runakꞌ tak quivech, quimoyin, roma man nicajoꞌ ta yetzuꞌun. k
Rijeꞌ can man jun nicajoꞌ,
can man nicajoꞌ ta nicacꞌaxaj,
can man nicajoꞌ ta nikaꞌ pa tak cánima,
man nicajoꞌ ta nitzolin-pe quicꞌuꞌx, richin chi yin ninchojmirisaj 

ri quicꞌaslen.
Queriꞌ xubij ri Lokꞌolej Espíritu.

28 Roma cꞌa riꞌ tivetamaj can rix, chi ri vinek man e israelitas ta, xapon yan quiqꞌuin 
ri colotajic richin ri Dios. l Rijeꞌ can nicacꞌaxaj-vi ri chꞌabel ri takon-pe chique.

29 Y tok ri Pablo xubij queriꞌ chique ri ruvinak israelitas, xebe y janíla 
cꞌa niquichꞌojilaꞌ chiquivech.

30 Y ri Pablo can tzꞌaket cꞌa caꞌiꞌ junaꞌ ri xcꞌojeꞌ chupan ri rachoch 
rukajon, y yerucꞌul cꞌa conojel vinek ri yeꞌapon riqꞌuin. 31 Y rijaꞌ nutzijolaꞌ 
chique chirij tok ri vinek yeꞌoc pa rajavaren o pa rukꞌaꞌ ri Dios, y yerutijolaꞌ 
cꞌa chukaꞌ ri vinek chirij ri samaj ri xorubana-ka ri Ajaf Jesucristo. Rijaꞌ 
can chique cꞌa conojel man xupokonaj m ta xubij. Y can man jun cꞌa chukaꞌ 
xbin chire ri Pablo chi man chic tutzijoj ri ruchꞌabel ri Dios. 

Ri Pablo nuchop tzij

1  1 Yin Pablo jun rusamajel ri Jesucristo. Ja ri Dios cꞌa ri xinoyon 
richin chi xinoc apóstol. Rijaꞌ xiruchaꞌ cꞌa richin chi nintzijoj ri 

utzilej ruchꞌabel ri nicꞌamon-pe colotajic.
2 Ri Dios xubij chique ri rusamajelaꞌ ojer can chi xtuya-pe ri rutzil. Y ri 

rusamajelaꞌ riꞌ can xquitzꞌibaj-vi can ri xubij ri Dios. Xquitzꞌibaj can chupan ri 
lokꞌolej ruvuj ri Dios. 3 Y ri xubij ri Dios chique ri rusamajelaꞌ ojer can, can chirij 
vi cꞌa ri Rucꞌajol, y riꞌ ja ri Kajaf Jesucristo. Y tok ri Jesucristo xpe vaveꞌ chuvech 
re ruvachꞌulef, xoc vinek achiꞌel roj, y rijaꞌ riy-rumam cꞌa ri rey David. 4 Y tok 
xcꞌastej-pe chiquicojol ri caminakiꞌ, can xkꞌalajin-vi chi rijaꞌ Rucꞌajol ri Dios y can 
lokꞌolej vi achiꞌel ri Dios. Y xkꞌalajin chukaꞌ chi cꞌo ruchukꞌaꞌ. 5 Y rijaꞌ can xuyaꞌ 
utzil pa kaviꞌ quiqꞌuin ri chꞌakaꞌ chic apóstoles y xuben chike chi xojoc apóstoles. 
Queriꞌ xuben chike roma xrajoꞌ chi pa rubiꞌ rijaꞌ nikatzijoj ri ruchꞌabel pa ronojel 
ruvachꞌulef. Rijaꞌ nrajoꞌ cꞌa chi conojel vinek xqueniman ta richin y xtiquinimaj 
ta chukaꞌ rutzij. 6 Y ri Jesucristo xixroyoj chukaꞌ rix richin xixoc richin rijaꞌ.

7 Y re carta reꞌ chive rix kachꞌalal ninben-vi-el, ri ixcꞌo chiriꞌ pa Roma. 
Ri Dios janíla yixrajoꞌ y romariꞌ xixroyoj richin xixoc lokꞌolej tak ralcꞌual. 
Y ja ta cꞌa ri utzil y ri uxlanen ri petenek riqꞌuin ri Katataꞌ Dios y ri Ajaf 
Jesucristo xticꞌojeꞌ pa tak ivánima chiꞌivonojel.

Ri Pablo nrajoꞌ cꞌa nibe chiquitzꞌetic ri kachꞌalal ecꞌo pa Roma
8 Nabey ninmatioxij chire ri Dios ivoma rix. Ninmatioxij chire roma 

nitzijox chi jun ruvachꞌulef chi can iniman-vi. Y xaxe cꞌa roma ri Jesucristo 
tok yitiquir yimatioxin chire ri Dios. 9 Y ri ka-Dios can retaman-vi chi benek-
ruvech ninben orar ivoma. Ri Dios ri can riqꞌuin ronojel vánima ninsamajij. 
Ri can nintzijoj-vi ri utzilej ruchꞌabel ri nichꞌon chirij ri Rucꞌajol. 10 Y nincꞌutuj 
chukaꞌ chire ri Dios chi xtuben ta chi xquitiquir ta xquinapon iviqꞌuin, vi 

Ri carta ri xutzꞌibaj ri 
apóstol San Pablo chique ri 
kachꞌalal ri ecꞌo pa Roma

queriꞌ nrajoꞌ rijaꞌ. Qꞌuiy yan cꞌa tiempo vajovan chi yinapon iviqꞌuin. 11 Roma 
janíla ninrayij yibe chiꞌitzꞌetic, y ninvajoꞌ yixintoꞌ richin chi rix cꞌo ta más ri 
nivetamaj riqꞌuin ri Lokꞌolej Espíritu, richin chi más nicukubaꞌ icꞌuꞌx riqꞌuin ri 
Dios. 12 O más utz ninbij chi nikato-kiꞌ, richin nicuker más kacꞌuꞌx. Rix yinitoꞌ 
yin richin más nicuker nucꞌuꞌx, y yin yixintoꞌ rix, richin chi más nicuker 
icꞌuꞌx chukaꞌ rix. Queriꞌ xtikaben roma kaniman ri Jesucristo.

13 Vachꞌalal, yin ninvajoꞌ chi rix nivetamaj chi qꞌuiy cꞌa bey nuchꞌobon 
chi yibe ta chilaꞌ iviqꞌuin, pero man in tiquirinek ta in benek. Can 
nurayibel vi cꞌa chi rix nivetamaj más chire ri ruchꞌabel ri Dios, can 
achiꞌel nubanon quiqꞌuin e qꞌuiy vinek ri xa man e israelitas ta chukaꞌ. Y 
riqꞌuin riꞌ can xtivachin ta cꞌa ri chꞌabel ri pa tak icꞌaslen chukaꞌ rix. 14 Can 
nicꞌatzin-vi chi yin nintzijoj ri ruchꞌabel ri Dios chique ri vinek griegos 
y chique ri man e griegos ta. Nicꞌatzin chi nintzijoj chique ri etamanelaꞌ 
y chique chukaꞌ ri man e etamanelaꞌ ta. 15 Romariꞌ yin can ninvajoꞌ cꞌa 
nintzijoj ri utzilej chꞌabel richin colotajic, ri chilaꞌ pa Roma ri itinamit.

Ri ruchukꞌaꞌ ri chꞌabel richin colotajic
16 Yin man yiqꞌuix ta cꞌa nintzijoj ri utzilej chꞌabel richin colotajic, 

roma ja utzilej chꞌabel reꞌ ri uchukꞌaꞌ ri nucusaj ri Dios richin yerucol ri 
yeniman richin. Ri chꞌabel cꞌa riꞌ nabey xtzijox chique ri israelitas; cꞌariꞌ 
xtzijox chukaꞌ chique ri man e israelitas ta. 17 Ri chꞌabel richin colotajic 
nukꞌalajirisaj chikavech achique rubanon ri Dios richin chi man jun 
kamac yojcꞌulun chuvech. Tok nikanimaj rijaꞌ, jariꞌ tok man jun kamac 
yojcꞌulun chuvech. Achiꞌel ri nubij chupan ri ruchꞌabel ri Dios ri tzꞌibatel 
can: Ri vinek ri choj chic quicꞌaslen, can xticꞌoje-vi quicꞌaslen riqꞌuin ri 
Dios roma quicukuban quicꞌuꞌx riqꞌuin. Queriꞌ nubij ri tzꞌibatel can.

Cꞌayef ri quicꞌaslen ri man quetaman ta ruvech ri Dios
18 Ri Dios yacatajinek royoval chiquij ri vinek ri man utz ta quicꞌaslen chuvech. 

Roma riqꞌuin ri itzel quicꞌaslen ri vinek riꞌ quikꞌaton ri kitzij tijonic. Romariꞌ ri 
Dios can xtuya-vi cꞌa pe rucꞌayeval pa quiviꞌ. 19 Roma cꞌo ta ri xetiquir xquetamaj 
chirij ri Dios, roma ri Dios xukꞌalajirisaj chiquivech. 20 Ri Dios man tzꞌetel ta. 
Jacꞌa ri ruvachꞌulef y ri chꞌakaꞌ chic ri xeruben, e tzꞌetel, y jariꞌ ri yekꞌalajirisan 
ri Dios chiquivech. Cꞌa pa rutiquiribel re ruvachꞌulef quikꞌalajirisan-pe ri Dios. 
Niquikꞌalajirisaj chiquivech chi cꞌo Dios y chi ri ruchukꞌaꞌ man qꞌuisel ta. Can 
kꞌalaj vi chi cꞌo Dios, romariꞌ ri vinek riꞌ can man cꞌa xquetiquir ta xtiquibij: Roj 
man jun kamac roma man jun xbin chike chi cꞌo Dios. 21 Roma can chiquivech 
cꞌa ecꞌo-vi ri yekꞌalajirisan chi cꞌo Dios, xa jacꞌa rijeꞌ man quiyoꞌon ta rukꞌij-
rucꞌojlen achiꞌel rucꞌamon chi niban, ni man quimatioxin ta chire, xa ja ri man 
jun quejkalen ri yequichꞌob; e nacanek y kꞌekumatajinek ri cánima. 22 Niquibij 
chi e etamanelaꞌ, y xa nikꞌalajin chi man jun quetaman. 23 Roma man niquiyaꞌ ta 
rukꞌij-rucꞌojlen ri Dios ri man camel ta. Xa ja ri e camel ri niquiyaꞌ quikꞌij. Roma 

hasta e quibanon quivachibel vinek, quivachibel aj-xicꞌ tak chicop, quivachibel 
cumetz y quivachibel ri chicop cajquej caken; y jariꞌ ri niquiyaꞌ quikꞌij.

24 Romariꞌ ri Dios xeruyaꞌ can. Tiquicꞌuaj na ri itzel cꞌaslen, roma can 
ja vi riꞌ ri rurayibel ri cánima. Can xicꞌo ruviꞌ ri etzelal xquiben. Janíla 
vi niqꞌuixbisan ri xquibanalaꞌ chicachibil quiꞌ. 25 Xa xquiyoj (xquiyuj) 
rubanic ri kitzij, roma man xquitzekelbej ta ri kitzij Dios y xequitzekelbej 
ri man e kitzij ta. Man xquiyaꞌ ta rukꞌij ni man xquisamajij ta ri Dios. Xa 
ja ri cosas ri e rubanon rijaꞌ, xa jariꞌ ri xquiyaꞌ quikꞌij y xequisamajij. Y ja 
ri Dios ri nicꞌatzin chi ninimirisex rubiꞌ richin jantapeꞌ. Can que vi riꞌ.

26 Y roma queriꞌ niquiben, ri Dios xeruyaꞌ can. Chi queꞌucꞌuex na roma 
ri itzel tak rayibel ri cꞌo pa tak cánima; ri janíla niqꞌuixbisan. Roma ecꞌo 
ixokiꞌ man chic xecajoꞌ ta achiꞌaꞌ, xa ixokiꞌ chic ri xecajoꞌ y xquicꞌuaj-quiꞌ 
quiqꞌuin. 27 Y que chukaꞌ riꞌ ri achiꞌaꞌ, ecꞌo ri man chic xecajoꞌ ta ixokiꞌ, xa 
achiꞌaꞌ chic ri xecajoꞌ y xquicꞌuaj-quiꞌ quiqꞌuin. Yalan itzel ri xquiben, y xa 
man xeqꞌuix ta; can xquiqꞌuek-quiꞌ chupan ri etzelal ri niquirayij. Y can ja 
yan cꞌa ri quichꞌacul xcꞌulun-el rutojbalil ri itzel bey ri xcojkaj.

28 Rijeꞌ xquichꞌob chi man jun nicꞌatzin-vi niquetamaj ruvech ri Dios. 
Romariꞌ ri Dios xeruyaꞌ can. Tiyojtej na (Tiyujtej na) ri quichꞌobonic y 
tiquibanalaꞌ na ri man rucꞌamon ta. 29 Can ruyon ri man choj tak banobel 
ta ri e nojinek pa tak cánima. Roma ri achiꞌaꞌ y ri ixokiꞌ niquicanola-quiꞌ 
richin yemacun. Niquibanalaꞌ etzelal chique ri chꞌakaꞌ. Benek-ruvech 
niquirayij ri cꞌo riqꞌuin jun chic. Qꞌuiy etzelal niquirayij niquiben chique 
ri chꞌakaꞌ. Janíla itzel niquitzꞌet jun chic roma ri utz cꞌo. Yecamisan. 
Niquiben oyoval. Yekꞌolon. Man jun tiquitzꞌet niquijel rubixic. 30 Xe 
tzij niquiben chiquij chꞌakaꞌ y yeyokꞌon. Niquetzelaj ri Dios. Nicꞌo ruviꞌ 
niquiben roma cꞌo ti quikꞌij. Janíla niquinimirisaj-quiꞌ. Benek-ruvech 
niquichꞌob achique rubaniquil ri etzelal ri nicajoꞌ niquiben. Man 
niquinimaj ta quitzij quite-quitataꞌ. 31 E nacanek. Niquikꞌej ri quitzij. Man 
yecajoꞌ ta ri calcꞌual ni ri quite-quitataꞌ. Man niquijoyovaj ta quivech ri 
chꞌakaꞌ, y man yecuyun ta mac. 32 Rijeꞌ quetaman chi ri Dios rubin, chi 
ri yebanon etzelal que tak riꞌ, cꞌo chi nikaꞌ ri camic pa quiviꞌ. Pero stapeꞌ 
quetaman, can niquiben-vi ronojel ri etzelal que tak riꞌ, y chukaꞌ yequicot 
tok cꞌo chꞌakaꞌ chic ri queriꞌ niquiben.

Ri Dios pa ruchojmilal nukꞌet tzij

2  1 Pero rix nuvinak israelitas, vi ninimirisaj-iviꞌ y nibij chi man utz ta ri 
quibanobal ri vinek ri yebanon mac que tak riꞌ, man utz ta ri niben. Roma 

xa ja chukaꞌ riꞌ yixajin chubanic rix, y man yixtiquir ta nibij chi man jun imac. 
2 Can ketaman cꞌa chi ri Dios nuyaꞌ rutojbalil chique conojel vinek roma ri mac 
e quibanalon. Can achiꞌel rubanic ri quimac, queriꞌ ri rutojbalil nuyaꞌ. 3 Y rix 
ninimirisaj-iviꞌ tok nibij chi yalan itzel quibanobal ri vinek ri yebanon mac que 
tak riꞌ. Y xa ja chukaꞌ riꞌ yixajin chubanic rix. ¿Can nichꞌob cami chi ri Dios man 

ta xtuyaꞌ rutojbalil ri imac chukaꞌ rix? 4 ¿Man kꞌaxinek ta cami chivech achique 
roma ri Dios yalan utz iviqꞌuin y achique roma rijaꞌ can nicuyun mac y nicochꞌon? 
Chivech rix can utz chi niben xabachique mac ri nivajoꞌ y rijaꞌ man jun nuben 
chive. Pero xa man que ta riꞌ. Rijaꞌ queriꞌ rubanon-pe iviqꞌuin rix roma nrajoꞌ chi 
niyaꞌ can ri mac. 5 Xa jacꞌa rix covirinek ri ivánima. Man nivajoꞌ ta niyaꞌ can ri 
mac. Y riqꞌuin riꞌ, xa nimol rucꞌayeval chivij. Can xtikaꞌ cꞌa ri royoval ri Dios pan 
iviꞌ chupan ri kꞌij tok rijaꞌ xtukꞌet tzij. Y ri rukꞌatbel-tzij rijaꞌ can choj vi. 6 Roma can 
achiꞌel ri kabanobal chikajujunal, queriꞌ ri rutojbalil ri xtuyaꞌ chike. 7 Vi yojcochꞌon 
y benek-ruvech nikacꞌuaj jun cꞌaslen utz, ri Dios xtuyaꞌ ri cꞌaslen man qꞌuisel ta 
chike. Jariꞌ ri xtuyaꞌ ri Dios chike roj ri cꞌo rayibel kiqꞌuin richin yojbecꞌojeꞌ chilaꞌ 
chicaj richin jantapeꞌ, ri acuchi ruyon sakil cꞌo y chiriꞌ chukaꞌ xtinimirisex-vi kakꞌij. 
8 Jacꞌa vi nikapaba-kiꞌ chuvech ri Dios, can xtikaꞌ na vi ri royoval pa kaviꞌ. Y can 
nim vi cꞌa ri rucꞌayeval ri xtikaꞌ pa kaviꞌ. Queriꞌ xtikacꞌulvachij vi man nikanimaj 
ta ri nubij chike ri kitzij tijonic y xa ja ri nubij ri man choj ta ri nikanimaj. 9 Can 
conojel cꞌa vinek ri yebanon etzelal, cꞌayef xtiquicꞌulvachij; xtiquitej pokonal. 
Nabey xtikaꞌ ri rucꞌayeval pa quiviꞌ ri israelitas y chukaꞌ xtikaꞌ pa quiviꞌ ri man 
e israelitas ta. 10 Y conojel vinek ri yebanon ri utz, xquebecꞌojeꞌ chilaꞌ chicaj ri 
acuchi ruyon sakil cꞌo, y ri acuchi chukaꞌ xtinimirisex quikꞌij. Xticꞌojeꞌ uxlanen pa 
tak cánima richin jantapeꞌ. Y ja ri israelitas ri nabey xtiban queriꞌ chique y cꞌariꞌ 
chukaꞌ ri man e israelitas ta. 11 Roma ri Dios junan nuben chike konojel.

12 Roj israelitas can yoꞌon-vi cꞌa ri ley chike roma ri Dios, y vi yojmacun, 
ri Dios can jacꞌa ley riꞌ ri nucusaj richin nukꞌet tzij pa kaviꞌ. Jacꞌa ri vinek ri 
man cꞌo ta ri ley riꞌ quiqꞌuin, vi yemacun, can xtika-vi chukaꞌ rucꞌayeval pa 
quiviꞌ, pero man nucusex ta ri ley riꞌ richin niban ri kꞌatoj-tzij. 13 Ri vinek ri 
xaxe nicacꞌaxaj ri nubij ri ley ri xuyaꞌ ri Dios y man niquiben ta ri nubij, cꞌo 
quimac yecꞌulun chuvech ri Dios. Jacꞌa ri yebanon ri nubij, can man jun vi 
quimac yecꞌulun chuvech. 14 Cꞌo bey ri vinek man e israelitas ta niquiben ri 
nubij ri ley, stapeꞌ man cacꞌaxan ta ri achique nubij. Y queriꞌ, can nikꞌalajin 
cꞌa chi ri pa tak cánima can cꞌo-vi ri nikꞌalajirisan chiquivech achique ri utz 
y achique ri man utz ta. Achiꞌel xa ta can cꞌo ri ley pa tak cánima. 15 Achiꞌel 
xa ta ja ri ley ri tzꞌibatel pa tak cánima, y jariꞌ ri nibin chique achique ri utz 
y achique ri man utz ta. Y rijeꞌ utz nunaꞌ ri cánima tok ja ri utz niquiben y 
kꞌaxoꞌn nunaꞌ ri cánima tok ja ri man utz ta niquiben. Rijeꞌ can quetaman, 
vi utz o man utz ta ri niquiben. 16 Y can queriꞌ chukaꞌ xtunaꞌ ri cánima 
chupan ri kꞌij tok xtikꞌat tzij pa quiviꞌ. Can xtapon cꞌa ri kꞌij tok xtikꞌat tzij 
pa quiviꞌ conojel vinek y xtiquicꞌul rutojbalil quimac, chi evan y man evan 
ta. Y ri Dios can jacꞌa ri Jesucristo ri xtucusaj richin nuben ri kꞌatoj-tzij. 
Queriꞌ nubij ri utzilej chꞌabel richin colotajic ri nintzijoj.

Ri israelitas y ri qui-ley
17 Rix nuvinak, ri can janíla yixquicot tok nibix israelitas chive, nichꞌob chi xivil 

yan ri colotajic roma ri Dios chive rix xuya-vi ri ley. Y chukaꞌ janíla ninimirisaj-iviꞌ 

roma nibij chi ix rutinamit ri Dios. 18 Rix nibij chi yixtijox chire ri ley, y romariꞌ tok 
ivetaman achique ri nrajoꞌ ri Dios chi nikaben, y chukaꞌ ivetaman achique ri utz 
y achique ri man utz ta. 19 Y rix nichꞌob chi can yixtiquir nicꞌuaj quibey ri e moyiꞌ, 
nisakirisaj quichin ri ecꞌo pa kꞌekuꞌn, 20 yeꞌitijoj ri vinek ri man jun quetaman, 
y yeꞌitijoj chukaꞌ ri acꞌualaꞌ. Roma chive rix yoꞌon-vi ri ley ri cꞌo etamabel y cꞌo 
ronojel ri kitzij chupan. 21 Rix nibij chi yeꞌitijoj ri chꞌakaꞌ. ¿Man cami nicꞌatzin ta 
chi nitijoj-ka-iviꞌ rix? Roma nibij chique ri chꞌakaꞌ chi man utz ta ri elekꞌ. Y rix 
¿can kitzij cami chi man yixelekꞌ ta? 22 Rix nibij chique ri achiꞌaꞌ ri cꞌo quixjaylal 
chi man tiquicanoj jun chic ixok, y nibij chique ri ixokiꞌ ri cꞌo cachijlal chi man 
tiquiyaꞌ kꞌij chi noc jun chic achin quiqꞌuin. Y rix ¿can kitzij cami chi man niben 
ta queriꞌ? Rix nibij chi can queꞌetzelex ri dios ri xa man e kitzij ta. ¿Y que cami riꞌ 
niben rix? ¿Man cami nivelekꞌaj ta ri cꞌo chupan ri cachoch? 23 Janíla ninimirisaj-
iviꞌ roma cꞌo ri ru-ley ri Dios iviqꞌuin. ¿Can kitzij cami chi jantapeꞌ niben ri nubij ri 
ley riꞌ richin niyaꞌ rukꞌij ri Dios? 24 ¿Man kitzij ta cami ri nubij chupan ri ruchꞌabel 
ri Dios ri tzꞌibatel can? Tok nubij: Ri vinek ri man e israelitas ta niquiyokꞌ rubiꞌ ri 
Dios tok niquitzꞌet ri ibanobal rix. Queriꞌ ri tzꞌibatel can.

25 Roj israelitas can banon ri circuncisión chike, y riꞌ yalan utz; pero vi 
nikaben ronojel ri nubij chupan ri ley ri xuyaꞌ ri Dios. Y vi man nikaben ta, 
man jun nicꞌatzin-vi chi banon ri circuncisión chike, xa junan riqꞌuin ri man ta 
banon ri circuncisión chike. 26 Cꞌo ta jun achin man israelita ta y man banon 
ta ri circuncisión chire, y rijaꞌ nuben ta ri nubij ri ley, chuvech ri Dios nicꞌulun 
chi rijaꞌ achiꞌel xa ta banon ri circuncisión chire, stapeꞌ man rubanon ta. 27 Y ri 
achin riꞌ can nuben-vi ri nubij chupan ri ley, stapeꞌ man banon ta ri circuncisión 
chire. Y romariꞌ nikꞌalajin chi rix nuvinak ri man niben ta ri nubij ri ley, man utz 
ta ri niben y can pan ikꞌaꞌ rix cꞌo-vi ri ley y banon ri circuncisión chive. 28 Can 
ix israelitas vi y banon ri circuncisión chive. Pero man xe ta riꞌ nicꞌatzin richin 
nikꞌalajin chi ix rutinamit ri Dios. 29 Roma chuvech ri Dios ri kitzij e rutinamit, 
ja ri vinek ri cꞌo jun cánima chꞌajchꞌoj. Can achiꞌel ta banon ri circuncisión pa 
tak cánima. Ri circuncisión riꞌ niban roma ri Lokꞌolej Espíritu y man ja ta ri 
circuncisión tzꞌibatel chupan ri ley. Y jacꞌa ri vinek ri banon circuncisión ri pa tak 
cánima, jariꞌ ri yekaꞌ chuvech ri Dios y stapeꞌ man yekaꞌ ta chiquivech ri vinek.

3  1 Y yin ninchꞌob chi rix nibij: ¿Achique cꞌa nuqꞌuen-pe chike chi oj 
israelitas? ¿Y achique nuqꞌuen-pe chike ri circuncisión? 2 Pero yin 

ninbij: Qꞌuiy utz rucꞌamon-pe chike. Pero xaxe cꞌa ri nabey ri ninnataj y riꞌ 
ja ri ruchꞌabel ri Dios ri uxkanen can pa kakꞌaꞌ. 3 ¿Y xtikabij ta cꞌa chi roma 
e janíla kavinak ri man xquinimaj ta, roma ta riꞌ ri Dios man ta xtuben ri 
rubin? 4 Man que ta riꞌ. Ri Dios can kitzij vi nichꞌon, stapeꞌ ta conojel vinek 
man que ta riꞌ niquiben. Achiꞌel ri tzꞌibatel can roma ri David. Rijaꞌ rubin can:

Xtikꞌalajin chiquivech ri vinek chi can kitzij vi ri nabij.
Y vi ecꞌo vinek ri janíla itzel yechꞌon chavij, xtikꞌalajin ta chukaꞌ chi 

man kitzij ta ri niquibij.
Queriꞌ nubij chupan ri tzꞌibatel can.

5 Y man tichꞌob chi itzel nuben ri Dios tok nuyaꞌ rucꞌayeval pan iviꞌ 
roma ri man choj ta ibanobal. Y riꞌ stapeꞌ nibij rix chi roma ri ibanobal 
tok nikꞌalajin chi ri Dios can xe ri choj ri nuben. Reꞌ xa quichꞌobonic 
vinek. 6 Man kitzij ta ri niquichꞌob. Roma vi ta kitzij ri quichꞌobonic, ri 
Dios man ta nitiquir nukꞌet tzij pa kaviꞌ roj vinek.

7 Chukaꞌ man tichꞌob chi itzel nuben ri Dios tok nubij aj-maquiꞌ chive y 
nukꞌet tzij pan iviꞌ roma ri tzꞌucuj-tzij ri niben. Y stapeꞌ rix nibij chi romariꞌ tok 
nikꞌalajin chi ri Dios man que ta riꞌ nuben y ri vinek niquiyaꞌ rukꞌij-rucꞌojlen 
romariꞌ. Man tichꞌob queriꞌ. 8 Man tichꞌob chi ri banoj-etzelal nuqꞌuen-pe utz. 
Roma ri yechꞌobon queriꞌ, can rucꞌamon-vi chi nikaꞌ rucꞌayeval pa quiviꞌ. Y can 
ecꞌo cꞌa ri e biyon chikij chi roj queriꞌ chukaꞌ nikachꞌob, y xa man que ta riꞌ.

Can man jun cꞌa nitiquir nibin chi man jun ta rumac
9 ¿Y vacami achique nibij? ¿Chuvech ri Dios ri kacꞌaslen roj israelitas 

más cami utz que chuvech ri quicꞌaslen ri man e israelitas ta? Man que ta 
riꞌ. Achiꞌel xinbij yan ka, chi conojel vinek, chi israelitas y man israelitas 
ta, conojel e kajinek chuxeꞌ ri mac. 10 Queriꞌ chukaꞌ nubij ri ruchꞌabel ri 
Dios ri tzꞌibatel can:

Man jun vinek ri can choj ta rucꞌaslen. Can man jun.
 11 Man jun ri can kꞌaxinek ta chuvech ri achique riꞌ ri utz

y man jun chukaꞌ ri nicanon ta richin ri Dios.
 12 Can man ja ta cꞌa ri rubey ri Dios xquichaꞌ richin xcojkaj. Man utz ta 

cꞌa ri quicꞌaslen.
Can man jun vi vinek ri nibanon ta utz. Man jun.

 13 Can yekꞌolon-vi riqꞌuin ri niquibij.
E achiꞌel cumatziꞌ ri niquiqꞌuen-pe camic riqꞌuin ri yetiꞌon (yechꞌopon).
Can yecamisan riqꞌuin ri quichꞌabel, roma ri pa quichiꞌ achiꞌel jul 

richin caminek.
 14 Can benek-ruvech itzel yechꞌon chiquij ri chꞌakaꞌ; can qꞌuey-qꞌuey ri 

chꞌabel niquibilaꞌ.
 15 Man niquipokonaj ta yecamisan. Roma can man jun tiban chique, 

can jariꞌ junanin yecamisan.
 16 Ecꞌo ri niquiyalaꞌ can bis y kꞌaxoꞌn ri yeꞌicꞌo-vi.
 17 Man quetaman ta ri achique rubanic ri cꞌaslen richin uxlanen.
 18 Man niquixibij ta quiꞌ chuvech ri Dios.

Queriꞌ ri tzꞌibatel can.
19 Y roj ketaman chi re nubij re ley tzꞌibatel can, chique ri ecꞌo chuxeꞌ 

ri ley nichꞌon-vi. Can man jun cꞌa nitiquir nibin chi man jun ta rumac. 
Can conojel cꞌa ri ecꞌo chuvech re ruvachꞌulef cꞌo chi yeꞌapon na chuvech 
ri Dios. 20 Can man jun cꞌa vinek ri rubanon ta ronojel ri nubij ri ley. Y 
romariꞌ ri ley man nitiquir ta nuben chike chi man jun ta kamac yojcꞌulun 
chuvech ri Dios. Ri ley xaxe nitiquir nucꞌut chikavech chi oj aj-maquiꞌ.

Ri rubaniquil richin chi man jun kamac yojcꞌulun chuvech ri Dios
21 Y vacami ri Dios nucꞌut cꞌa chikavech achique rubaniquil richin chi man 

jun kamac yojcꞌulun chuvech rijaꞌ. Nucꞌut chikavech chi man riqꞌuin ta ri ley 
tok choj yojcꞌulun chuvech, stapeꞌ natan chupan ri ley y bin chukaꞌ can coma ri 
kꞌalajirisey ruchꞌabel ri Dios ri xecꞌojeꞌ ojer can. 22 Ri Dios can nucꞌut cꞌa chikavech 
chi xabachique vinek ri niniman ri Jesucristo, man jun rumac nicꞌulun chuvech 
ri Dios. Xa ja roj can junan kabanon konojel, 23 roma can konojel xojmacun y nej 
xojcꞌoje-vi chire ri Dios ri can cꞌo rukꞌij-rucꞌojlen. 24 Roma rutzil ri Dios tok man 
jun kamac yojcꞌulun chuvech rijaꞌ. Man jun cꞌa rajel nucꞌutuj chike, roma ri Cristo 
Jesús xquen (xcom) richin xutoj ri kamac. 25 Ri Dios xutek-pe ri Cristo richin 
xquen (xcom) y xbiyin ri ruquiqꞌuel, roma ja rijaꞌ ri xejkalen rumac ri vinek. Ri can 
niniman cꞌa richin ri Cristo nicuyutej rumac. Ri Dios can ruchꞌobon-vi chi nutek 
na pe ri Cristo, y romariꞌ nikꞌalajin chi choj ri xuben tok man xuyaꞌ yan ta ri rajel-
ruqꞌuexel y ri rutojbalil ri quimac chiquijujunal ri vinek ri xecꞌojeꞌ ojer can. 26 Y 
chukaꞌ romariꞌ nikꞌalajin chi choj ri nuben kiqꞌuin roj chupan re tiempo reꞌ, tok 
nuben chike chi man jun kamac yojcꞌulun chuvech roma kaniman ri Jesús.

27 Roma cꞌa riꞌ man yojtiquir ta nikanimirisaj-kiꞌ ni nikabij ta chi yalan 
utz ri kacꞌaslen. Roma man xojcolotej ta roma yalan ta utz ri kabanobal, 
xa xojcolotej roma ri xkanimaj ri Jesús. 28 Y queriꞌ, nikꞌalajin cꞌa chi 
xabachique vinek ri niniman ri Jesús, man jun rumac nicꞌulun chuvech ri 
Dios, stapeꞌ man rubanon ta pe ri nubij ri ley ri xuyaꞌ ri Dios.

29 ¿Yojtiquir cami nikabij chi ri Dios xaxe kichin roj israelitas? Man 
yojtiquir ta nikabij queriꞌ, roma ri Dios qui-Dios chukaꞌ ri man e israelitas 
ta. 30 Xaxe cꞌa jun Dios cꞌo, y ja rijaꞌ ri nibanon chique ri yeniman richin 
chi man jun quimac yecꞌulun chuvech, vi ja roj israelitas ri banon ri 
circuncisión chike, o vi ja ri man e israelitas ta ri man banon ta ri 
circuncisión chique. 31 Riqꞌuin jubaꞌ nikꞌax chivech chi ri yeniman ri Jesús 
niquiben chire ri ley ri xuyaꞌ ri Dios chi man jun rejkalen, pero xa man que 
ta riꞌ. Ri kaniman chic ri Jesús, jariꞌ ri can kitzij yojniman richin ri ley.

Ri Abraham man jun rumac xcꞌulun roma xunimaj ri Dios

4  1 ¿Achique cami nikabij chirij ri colotajic ri xril ri Abraham, ri katataꞌ roj 
israelitas? 2 Ri Abraham man jun rumac xcꞌulun chuvech ri Dios, pero man 

roma ta ri utz ri xerubanalaꞌ. Vi ta romariꞌ, xtiquir ta xunimirisaj-riꞌ. Jacꞌa ri Dios 
nubij chi man roma ta riꞌ tok ri Abraham choj xcꞌulun chuvech. 3 Roma chupan 
ri ruchꞌabel ri Dios ri tzꞌibatel can, nubij: Ri Abraham xucukubaꞌ rucꞌuꞌx riqꞌuin 
ri Dios, y romariꞌ ri Dios xuben chire chi man jun rumac xcꞌulun chuvech. Queriꞌ 
nubij ri tzꞌibatel can. 4 Ri vinek ri nisamej, can nuchꞌec-vi ri rajel ri rusamaj. Ri 
nuchꞌec man choj ta nisipex-el chire. 5 Jacꞌa ri colotajic choj nisipex, y man jun 
cꞌa ri roma ta ri janíla nisamej nril ta colotajic. Stapeꞌ jun vinek man choj ta 
rucꞌaslen, pero vi nunimaj ri Dios, ri Dios can nuben cꞌa chire chi man jun rumac 

nicꞌulun chuvech rijaꞌ. 6 Queriꞌ chukaꞌ rubin can ri David, chi jebel ruva-quikꞌij ri 
vinek ri niban chique roma ri Dios chi man jun quimac yecꞌulun chuvech, roma 
ri xquinimaj y man roma ta ri janíla ta xesamej. 7 Ri David rubin cꞌa can:

Jebel ruva-quikꞌij ri vinek ri can cuyutajinek chic ri itzel tak 
quibanobal; ri can cuchun chic rij ri quimac.

 8 Can jebel cꞌa ruva-quikꞌij ri xtibix chique roma ri Ajaf Dios chi man 
jun mac xtiquejkalej.

Queriꞌ rubin can ri David.
9 ¿Achique cꞌa ri nucꞌut re tzij reꞌ chikavech? Reꞌ nucꞌut chikavech chi 

man xe ta roj israelitas ri banon ri circuncisión chike ri jebel ruva-kakꞌij. 
Man que ta riꞌ. Xa can que chukaꞌ riꞌ ri man e israelitas ta, ri man banon 
ta ri circuncisión chique, rijeꞌ jebel chukaꞌ ruva-quikꞌij; ri nicꞌatzin xaxe 
cꞌa tikanimaj ri Dios. Achiꞌel xuben ri Abraham. Rijaꞌ xunimaj ri Dios y 
romariꞌ ri Dios xuben chire chi man jun rumac xcꞌulun chuvech. 10 Y tok ri 
Dios xuben chire chi man jun rumac xcꞌulun chuvech, ri Abraham man jani 
banon ta ri circuncisión chire. 11 Y ri circuncisión ri xban chire, retal richin 
chi tikꞌalajin chi kitzij chi man jun vi rumac xcꞌulun chuvech ri Dios roma 
xunimaj. Pero rijaꞌ can man jun vi cꞌa rumac chuvech ri Dios tok cꞌa man 
jani banon ta ri circuncisión chire, y romariꞌ nibix chi rijaꞌ quitataꞌ conojel 
ri yeniman richin ri Dios y niban chique chi man jun quimac yecꞌulun 
chuvech, stapeꞌ man banon ta ri circuncisión chique. 12 Y ri Abraham 
katataꞌ chukaꞌ roj israelitas ri banon ri circuncisión chike, pero vi kaniman 
ri Dios achiꞌel ri xunimaj-el rijaꞌ tok man jani banon ta ri circuncisión chire.

Ri Dios nuyaꞌ rutzil xaxe chique ri yeniman richin
13 Ri Dios xubij chire ri Abraham chi xtuyaꞌ ri ruvachꞌulef pa rukꞌaꞌ, quiqꞌuin 

ri e riy-rumam can. Ri Dios xubij quereꞌ chire ri Abraham roma runiman y 
man jun rumac xcꞌulun chuvech, y man roma ta rubanon ri nubij ri ley richin ri 
Moisés. 14 Vi man ta queriꞌ, vi xa ja ta ri vinek ri ecꞌo chuxeꞌ ri ley ri yecꞌulun ri 
sujun can roma ri Dios, man ta jun nicꞌatzin-vi chi kaniman ri Dios, roma man 
ta jun nuqꞌuen-pe chike ri rusujun can ri Dios. 15 Pero xa man que ta riꞌ. Ri ley 
xaxe nukꞌalajirisaj chi man nikaben ta ri nubij. Y romariꞌ nikaꞌ ri royoval ri Dios 
pa kaviꞌ. Man ta cꞌo ri ley, man ta nibix chi man nikaben ta ri nubij.

16 Ri Dios xaxe cꞌa chique ri yeniman richin rijaꞌ nuya-vi ri rusujun. Nuyaꞌ 
chique roma ri rutzil rijaꞌ. Y can nuya-vi cꞌa chique conojel ri yeniman, vi e 
israelitas ri cꞌo ri ley quiqꞌuin o vi man e israelitas ta ri man cꞌo ta ri ley riꞌ 
quiqꞌuin. Ri nicꞌatzin xaxe tiquinimaj, achiꞌel xunimaj ri Abraham. Roma rijaꞌ 
jariꞌ ri katataꞌ konojel ri kaniman. 17 Achiꞌel nubij ri Dios chupan ri e tzꞌibatel 
can. Rijaꞌ nubij cꞌa chire ri Abraham: Nuyoꞌon chave chi yatoc quitataꞌ qꞌuiy 
tinamit. Queriꞌ xubij ri Dios chire ri Abraham, tok xucꞌut-riꞌ chuvech. Y ri 
Abraham xunimaj ri Dios, ri nicꞌason quichin ri caminakiꞌ. Ri Dios ri can 
rutzuliben chic cꞌa ronojel ri ruchꞌobon chi nuben.

18 Ri Abraham xunimaj cꞌa chi xtibanatej ri xbix chire roma ri Dios, stapeꞌ xtiquir 
ta xubij chi cꞌayef chic roma xa riꞌj chic. Can xunimaj-vi ri xubij ri Dios chire chi 
noc quitataꞌ qꞌuiy tinamit y xquecꞌojeꞌ janíla e qꞌuiy riy-rumam. 19 Ri Abraham cꞌo 
laꞌek jun ciento rujunaꞌ chiriꞌ. Y roma riꞌj chic, rijaꞌ retaman chi can man vi yecꞌojeꞌ 
ta chic ralcꞌual, y retaman chukaꞌ chi ri rixjayil Sara can man nalan ta vi. Man 
riqꞌuin riꞌ xunimaj ri xbix chire roma ri Dios. Can cukul-vi rucꞌuꞌx. 20 Y can royoben-
vi chi ri Dios nuben ri xubij y man caꞌiꞌ ta rucꞌuꞌx royoben, xa can xcuker-vi más 
rucꞌuꞌx y xuyaꞌ rukꞌij-rucꞌojlen ri Dios. 21 Ri Abraham can jebel vi chic retaman 
chi ri Dios ri janíla uchukꞌaꞌ riqꞌuin, can xtuben-vi ri rubin. 22 Y roma ri Abraham 
xunimaj riꞌ, ri Dios xuben chire chi man jun rumac xcꞌulun chuvech.

23 Y ri nubij chupan ri ruchꞌabel ri Dios ri tzꞌibatel can, man xe ta cꞌa richin 
tikꞌalajin achique rubaniquil tok ri Abraham man jun rumac xcꞌulun chuvech 
ri Dios, 24 xa richin chukaꞌ tikꞌalajin chikavech roj achique rubaniquil richin 
chi man jun kamac yojcꞌulun chuvech ri Dios. Vi nikanimaj ri Dios, rijaꞌ nuben 
chike chi man jun kamac yojcꞌulun chuvech. Y ri Dios jariꞌ ri xcꞌason-pe richin 
ri Kajaf Jesús chiquicojol ri caminakiꞌ, 25 ri can roma cꞌa kamac roj tok xjach pa 
camic y cꞌariꞌ xcꞌastej-pe richin chi man jun kamac yojcꞌulun chuvech ri Dios.

Roj ri kaniman ri Jesucristo man jun kamac yojcꞌulun chuvech ri Dios

5  1 Can man jun vi cꞌa kamac yojcꞌulun chuvech ri Dios roma kaniman 
ri Kajaf Jesucristo. Y matiox chire ri Jesucristo tok junan chic kavech 

riqꞌuin ri Dios. 2 Roma xkanimaj ri Jesucristo xkacꞌul ri rutzil ri Dios. Riqꞌuin 
cꞌa rijaꞌ cukul-vi kacꞌuꞌx y ja rijaꞌ chukaꞌ yojucusan-apo riqꞌuin ri Dios. Can 
yojquicot roma koyoben ri kꞌij tok junan xkojcꞌojeꞌ riqꞌuin ri Dios. Y rijaꞌ 
can cꞌo rukꞌij-rucꞌojlen. 3 Y man xe ta cꞌa yojquicot roma koyoben ri kꞌij tok 
xkojbecꞌojeꞌ riqꞌuin ri Dios, xa can yojquicot chukaꞌ tok nikacꞌovisaj tijoj-
pokonal, roma ketaman chi ri tijoj-pokonal nuben chike chi más niketamaj 
yojcochꞌon. 4 Y riqꞌuin cꞌa ri cochꞌonic ri niketamaj pa tijoj-pokonal, nikꞌalajin 
chi cukul kacꞌuꞌx riqꞌuin ri Dios. Y tok can kꞌalaj chi cukul kacꞌuꞌx riqꞌuin ri 
Dios, reꞌ nuben cꞌa chike chi más nikoyobej-apo ri rutzil rijaꞌ. 5 Y can kitzij vi 
xtikacꞌul ri koyoben, roma ri Dios janíla yojrajoꞌ. Y ketaman cꞌa chi yojrajoꞌ, 
roma ja ri Lokꞌolej Espíritu ri ruyoꞌon pa tak kánima ri nibin chike.

6 Roj man yojtiquir ta nikacol-kiꞌ, romariꞌ ri Cristo xquen (xcom) koma 
roj, tok xapon ri kꞌij. Rijaꞌ xquen (xcom) koma konojel roj vinek, ri xa man 
utz ta kacꞌaslen chuvech ri Dios. 7 Roj ta, man ta nikajoꞌ yojquen (yojcom) 
pa ruqꞌuexel jun chic vinek, stapeꞌ choj rucꞌaslen. O riqꞌuin cꞌa jubaꞌ cꞌo jun 
ri man nupokonaj ta niquen (nicom) pa ruqꞌuexel jun chic ri utz rucꞌaslen. 
8 Jacꞌa ri Cristo xquen (xcom) koma roj, stapeꞌ oj aj-maquiꞌ. Y queriꞌ, ri Dios 
xucꞌut chikavech chi yojrajoꞌ. 9 Y queriꞌ xban kiqꞌuin tok cꞌa oj aj-maquiꞌ, 
chi ri Jesucristo xquen (xcom) koma roj. Jacꞌa re vacami kaniman chic y 
man jun chic kamac yojcꞌulun chuvech ri Dios. Romariꞌ can kꞌalaj vi chi 
xkojcolotej chuvech ri rucꞌayeval ri xtuyaꞌ ri Dios. Y ja ri Cristo ri xbanon 

chi man jun kamac yojcꞌulun chuvech ri Dios, roma xquen (xcom) y xbiyin 
ruquiqꞌuel koma roj. 10 Tok rubanon can, xketzelaj-vi ri Dios. Pero roma ri 
Rucꞌajol xquen (xcom) koma roj, romariꞌ tok junan chic kavech riqꞌuin ri 
Dios. Rijaꞌ xuya-pe ri Rucꞌajol richin xquen (xcom) koma y cꞌa ketzelan na 
ri Dios chiriꞌ. Y vacami roma ri junan chic kavech riqꞌuin, kꞌalaj chi xtikil ri 
colotajic ri richin jantapeꞌ, roma ri Jesucristo qꞌues richin jantapeꞌ. 11 Matiox 
cꞌa chire ri Ajaf Jesucristo, chi roma ri rusamaj rijaꞌ tok yojquicot riqꞌuin ri 
Dios. Can rusamaj cꞌa chukaꞌ rijaꞌ tok junan chic kavech riqꞌuin ri Dios.

Ri xuqꞌuen-pe ri Adán y ri xuqꞌuen-pe ri Jesucristo
12 Ri mac xaxe cꞌa roma jun achin tok xoc can chuvech re ruvachꞌulef. Ri 

achin riꞌ ja ri Adán. Y ri mac can jacꞌariꞌ ri xcꞌamon-pe ri camic. Romariꞌ 
conojel vinek cꞌo chi yequen (yecom), roma conojel e aj-maquiꞌ. 13 Tok ri Dios 
man jani tuya-pe ri ley, can cꞌo-vi chic mac chuvech re ruvachꞌulef, xa jacꞌa ri 
man kꞌalajirinek ta pe. Roma xaxe acuchi cꞌo-vi ley, xaxe chiriꞌ ri can janíla 
nikꞌalajin tok jun vinek nuben jun mac. 14 Y tok man jani cꞌo ta ri ley, stapeꞌ 
man kꞌalaj ta chi cꞌo mac, can xkꞌalajin-vi, roma conojel xequen (xecom); can 
pa rukꞌaꞌ cꞌa ri camic xecꞌoje-vi. Ri Adán xquen (xcom), que chukaꞌ riꞌ ri Moisés; 
y ri chꞌakaꞌ chic xequen (xecom) chukaꞌ, stapeꞌ man junan ta quimac riqꞌuin ri 
rumac ri Adán. Ri xuben ri Adán man utz ta ri xuqꞌuen-pe, y ri xuben ri Cristo 
ruyon utz ri xuqꞌuen-pe; queriꞌ nikꞌalajin tok nikatzꞌet ri quibanobal.

15 Ri mac ri xuben ri Adán man junan ta riqꞌuin ri colotajic ri xuqꞌuen-pe ri 
Jesucristo. Xa roma cꞌa ri rumac ri Adán, romariꞌ konojel roj vinek xojoc pa 
rukꞌaꞌ ri camic. Pero ri xuben ri Jesucristo, ruyon utz nuqꞌuen-pe chike konojel 
ri kaniman chic. Roma ri rutzil rijaꞌ y roma chukaꞌ ri rutzil ri Dios kacꞌulun 
colotajic, achiꞌel nikacꞌul jun sipanic. 16 Ri xuqꞌuen-pe ri rumac ri Adán, can 
man junan ta vi riqꞌuin ri colotajic ri xuqꞌuen-pe ri Cristo. Ri Adán xaxe riqꞌuin 
ri jun nabey rumac ri xuben chuvech ri Dios, xeꞌilon chukaꞌ conojel vinek y 
romariꞌ tok nikꞌat tzij pa quiviꞌ, richin niquicꞌul rutojbalil ri quibanobal. Pero ri 
colotajic ri xuqꞌuen-pe ri Jesucristo janíla rejkalen, roma man xe ta chic roma 
ri jun nabey mac tok xpe, xa can roma cꞌa ronojel mac; y ri colotajic ri nuyaꞌ, 
xa nusipaj. Y reꞌ nuben chike chi man jun kamac yojcꞌulun chuvech ri Dios. 
17 Xaxe cꞌa roma ri rumac ri achin xubiniꞌaj Adán, romariꞌ tok conojel vinek 
xeꞌoc pa rukꞌaꞌ ri camic. Y ketaman chi ri samaj ri xuben ri Jesucristo más nim 
ri ruchukꞌaꞌ y romariꞌ can kꞌalaj vi chi xquecꞌaseꞌ richin jantapeꞌ, ri yecꞌulun 
ri colotajic ri nusipaj. Can nuben-vi cꞌa chique chi man jun quimac yecꞌulun 
chuvech ri Dios. Xquecꞌaseꞌ cꞌa roma ri rutzil rijaꞌ y junan xquekꞌaton tzij.

18 Roma cꞌa ri mac ri xuben ri Adán, romariꞌ nikaꞌ ri rucꞌayeval pa quiviꞌ 
conojel ri vinek. Pero roma ri chojmilej rubanobal ri Jesucristo, romariꞌ 
tok conojel vinek ri yeniman, man jun quimac nicꞌulun chuvech ri Dios 
y niquil ri cꞌaslen ri man qꞌuisel ta. 19 Roma cꞌa ri xuben ri Adán chi man 
xunimaj ta rutzij ri Dios, romariꞌ conojel vinek xeꞌoc aj-maquiꞌ. Jacꞌa ri 

Jesucristo can xunimaj-vi rutzij ri Dios, y romariꞌ janíla e qꞌuiy ri niban 
chique chi man jun quimac yecꞌulun chuvech ri Dios, roma niquinimaj.

20 Tok ri Dios xuyaꞌ ri ley, can xebecꞌulun cꞌa pe ri janíla chi mac. Y roma 
can xekꞌalajin cꞌa pe ri mac, más xkꞌalajin-pe ri rutzil ri Dios. 21 Conojel cꞌa ri 
vinek xeꞌoc pa rukꞌaꞌ ri mac, y romariꞌ xeꞌoc pa rukꞌaꞌ ri camic. Jacꞌa re vacami 
ri rutzil ri Dios nuqꞌuen-pe chike ri cꞌaslen ri man qꞌuisel ta, roma nuben chike 
chi man jun kamac yojcꞌulun chuvech ri Dios. Y jacꞌa ri Kajaf Jesucristo ri 
niyoꞌon re cꞌaslen man qꞌuisel ta chique ri yeꞌoc chupan ri utzil riꞌ.

Roj xkayaꞌ yan cꞌa can ri mac; vacami ri cꞌaslen ri 
kachapon, can riqꞌuin chic cꞌa ri Cristo

6  1 ¿Achique xtikabij vacami? ¿Utz cami chi cꞌa yojmacun na richin chi 
más nikꞌalajin ri rutzil ri Dios? 2 Can man utz ta. Roj xa kayoꞌon chic 

can ri mac. Xa can achiꞌel xojquen yan (xojcom yan), y romariꞌ man utz 
ta chic chi cꞌa yojmacun na. 3 ¿Man ivetaman ta cꞌa chi ri bautismo jariꞌ ri 
retal chi roj xa can xojquen (xojcom) junan riqꞌuin ri Cristo Jesús, roma 
jun kabanon riqꞌuin? 4 Tok xojban bautizar, achiꞌel can xojquen (xojcom) 
riqꞌuin, y achiꞌel chukaꞌ can xojmuk riqꞌuin, tok rijaꞌ xmuk. Y romariꞌ 
yojtiquir nikabij chi tok rijaꞌ xcꞌastej-pe roma ri ruchukꞌaꞌ ri Tataꞌixel, roj 
chukaꞌ xojcꞌastej-pe riqꞌuin y vacami kacꞌuan jun cꞌacꞌaꞌ cꞌaslen.

5 Roma vi can jun chic ri kabanon riqꞌuin ri Jesucristo roma ri rucamic tok 
xban ri bautismo chike, can oj jun chukaꞌ chic kabanon riqꞌuin rijaꞌ roma ri 
cꞌastajibel richin rijaꞌ. 6 Tok rubanon can, xkacꞌuaj jun itzel cꞌaslen. Pero achiꞌel 
ta can xojbajix riqꞌuin ri Jesucristo chuva ri cruz, y romariꞌ ri itzel cꞌaslen 
riꞌ xqꞌuis can y xojcolotej pa rukꞌaꞌ ri mac. 7 Conojel cꞌa ri achiꞌel can xequen 
(xecom) riqꞌuin ri Cristo, can man jun cꞌa quimac yecꞌulun chuvech ri Dios. 8 Roj 
achiꞌel can xojquen (xojcom) riqꞌuin ri Cristo tok rijaꞌ xquen (xcom), y romariꞌ 
ketaman chi yojcꞌaseꞌ riqꞌuin. 9 Y ketaman chukaꞌ chi ri camic manek chic rukꞌaꞌ 
che ri Cristo. Rijaꞌ xcꞌastej, y man xtiquen ta chic (xticom ta chic). 10 Tok xquen 
(xcom) rijaꞌ, jariꞌ tok xuyoj (xuyuj) ri mac. Xaxe jun bey xquen (xcom) y riqꞌuin 
riꞌ xuben. Y vacami qꞌues y nuyaꞌ rukꞌij ri Dios. 11 Y roj can man cꞌa tikamestaj 
chi jun kabanon riqꞌuin ri Kajaf Cristo Jesús. Achiꞌel ta can xojquen (xojcom) 
junan riqꞌuin y romariꞌ ri mac xcanej yan can. Y chukaꞌ achiꞌel ta can xojcꞌastej-
pe junan riqꞌuin y romariꞌ nikayaꞌ rukꞌij ri Dios; can cꞌacꞌaꞌ chic cꞌa ri kacꞌaslen.

12 Romariꞌ can man cꞌa tikayaꞌ kꞌij chi noc ri mac kiqꞌuin, richin chi man ja 
ri itzel tak rayinic ri yeꞌucꞌuan kichin. 13 Tok rubanon can, oj caminek chupan 
ri mac. Jacꞌa re vacami man chic oj que ta riꞌ, roma kacꞌuan chic jun cꞌacꞌaꞌ 
kacꞌaslen. Romariꞌ tikajacha-kiꞌ pa rukꞌaꞌ ri Dios richin nikaben ri nrajoꞌ rijaꞌ, 
richin chi ri kakꞌa-kaken yeꞌucusex roma ri Dios chubanic ri choj. Y man tikayaꞌ 
kꞌij chi noc ri mac kiqꞌuin, richin chi ri kakꞌa-kaken man quekaj chubanic ri 
man choj ta. 14 Ri mac, can man jun chic rukꞌaꞌ chike, roma xojcolotej yan. Man 
cꞌa nikacukubaꞌ ta chic kacꞌuꞌx riqꞌuin ri ley, xa riqꞌuin chic cꞌa ri rutzil ri Dios.

Man utz ta chi yojcꞌojeꞌ chuxeꞌ rutzij ri mac
15 Pero man roma ta riꞌ nikachꞌob ta: Kojmacun, roma ja ri rutzil ri Dios 

ri nicolon kichin y man ja ta ri ley. Man que ta riꞌ. 16 Rix jebel ivetaman chi 
xabachique cꞌa vinek ri nuya-riꞌ pa rusamaj jun chic, can chuxeꞌ vi cꞌa rutzij 
ri rajaf ri samaj cꞌo-vi. Roma cꞌa riꞌ roj vi xtikaya-kiꞌ chuxeꞌ rutzij ri mac, 
can xkojoc-vi rusamajelaꞌ ri mac y xkojrucꞌuaj pa camic. Pero vi xtikaya-
kiꞌ chuxeꞌ rutzij ri Dios, xkojoc rusamajelaꞌ rijaꞌ y xkojrucꞌuaj chupan ri 
cꞌaslen choj. 17 Pero matiox chire ri Dios chi rix riqꞌuin ronojel ivánima 
ninimaj rutzij. Can ixcꞌo-vi chic chupan ri ruchꞌabel ri Dios. Tok rubanon 
can, xixcꞌojeꞌ cꞌa chuxeꞌ rutzij ri mac. 18 Jacꞌa re vacami man ixcꞌo ta chic 
pa rukꞌaꞌ ri mac, xa can ix rusamajelaꞌ chic ri Dios y icꞌuan chic jun cꞌaslen 
choj. 19 Cꞌayef richin chi nikꞌax chivech ronojel reꞌ, y romariꞌ xincusaj ri 
cꞌambel-tzij chirij ri vinek ri nuya-riꞌ pa rusamaj jun chic. Tok rubanon can, 
rix xiyaꞌ kꞌij chi xoc ri mac iviqꞌuin, y ri ikꞌa-ivaken can xekaj chubanic ri 
etzelal. Jacꞌa re vacami nicꞌatzin chi ri ikꞌa-ivaken yeꞌucusex roma ri Dios, 
chubanic ri choj; richin queriꞌ can chꞌajchꞌoj ta vi icꞌaslen chuvech rijaꞌ.

20 Tok xixcꞌojeꞌ chuxeꞌ rutzij ri mac, rix man xichꞌob ta jubaꞌ chi nicꞌatzin 
chi nicꞌuaj jun cꞌaslen choj chuvech ri Dios. Can ix libre xinaꞌ rix. 21 ¿Y achique 
cami xuqꞌuen-pe chive ri itzel cꞌaslen ri xicꞌuaj? Vacami xa yixqꞌuix tok nokaꞌ 
chiꞌicꞌuꞌx ri itzel cꞌaslen riꞌ, ri xa camic nuqꞌuen-pe pa ruqꞌuisibel. 22 Vacami ri 
mac can man jun chic rukꞌaꞌ chive, xa can ixcꞌo chic cꞌa chuxeꞌ rutzij ri Dios, 
y romariꞌ tok icꞌulun chic jun cꞌaslen chꞌajchꞌoj. Y pa ruqꞌuisibel nuqꞌuen-pe ri 
cꞌaslen man qꞌuisel ta. 23 Ri mac xa camic nuqꞌuen-pe chike. Jariꞌ ri rutojbalil 
ri nuyaꞌ. Jacꞌa ri Dios nusipaj ri cꞌaslen chike ri man qꞌuisel ta. Y ja cꞌaslen reꞌ ri 
nisipex chike roma jun kabanon riqꞌuin ri Kajaf Cristo Jesús.

Tok man jun chic nitiquir nuben ri ley

7  1 Vachꞌalal, rix can ivetaman ri achique nubij ri ley ri xuyaꞌ ri Dios, y 
chukaꞌ ivetaman chi jun vinek xaxe tok cꞌa qꞌues na, cꞌo chuxeꞌ rutzij 

ri ley riꞌ. 2 Achiꞌel ri nubij chupan ri ley, chi jun ixok can ximon-vi riqꞌuin ri 
rachijil y man nitiquir ta nujech-riꞌ riqꞌuin, tok cꞌa qꞌues na. Pero vi niquen-el 
(nicom-el) ri rachijil, cꞌariꞌ cꞌa xtujech-riꞌ riqꞌuin. 3 Vi xticꞌojeꞌ riqꞌuin jun chic 
achin tok cꞌa qꞌues na ri rachijil, nimacun. Pero vi caminek chic ri rachijil, ri 
ley man nubij ta chi mac nuben tok nicꞌuleꞌ chic riqꞌuin jun achin.

4 Vachꞌalal, can queriꞌ kabanon roj chukaꞌ. Achiꞌel ta can xojquen (xojcom) 
riqꞌuin ri Cristo, tok rijaꞌ xquen (xcom). Y romariꞌ man ojcꞌo ta chic chuxeꞌ ri 
ley, xa can oj richin chic ri Cristo, ri xcꞌastej-pe chiquicojol ri caminakiꞌ. Y roma 
oj richin chic ri Cristo, nivachin ri kacꞌaslen; can achiꞌel ri nrajoꞌ ri Dios. 5 Tok 
rubanon can, ja ri itzel tak karayibel ri xekabanalaꞌ, y ri ley nubij chi man utz 
ta ri itzel tak rayinic riꞌ. Pero roma queriꞌ nubij ri ley, xebecꞌulun cꞌa pe ri mac 
ri más xekarayij, y ri mac xa camic nroyoj pa kaviꞌ. Ri mac can xerucusaj-vi 

cꞌa ri kakꞌa-kaken. 6 Tok rubanon can, xojcꞌojeꞌ chuxeꞌ ri ley; jacꞌa re vacami 
xojcolotej yan y chuvech ri ley xa xojquen yan (xojcom yan). Tok rubanon can, 
xkasamajij ri Dios riqꞌuin ri ley ri tzꞌibatel can. Jacꞌa re vacami nikasamajij ri 
Dios riqꞌuin ri cꞌacꞌaꞌ cꞌaslen yoꞌon chike roma ri Lokꞌolej Espíritu.

Cꞌayef rubanon ri mac chike
7 Y riqꞌuin jubaꞌ nikꞌax chivech chi ri ley itzel, pero xa man que ta riꞌ. Ri ley 

nicꞌatzin richin nukꞌalajirisaj ri mac. Vi man ta cꞌo ri ley, yin man ta vetaman 
achique riꞌ ri mac. Achiꞌel tok nubij ri ley: Man tarayij chi aviqꞌuin ta rat cꞌo-vi ri 
cꞌo riqꞌuin jun chic. Y roma queriꞌ nubij, vetaman chi vi xtinben queriꞌ, yimacun 
chuvech ri Dios. Man ta nubij queriꞌ, man ta vetaman chi mac. 8 Pero roma chupan 
ri ley queriꞌ nubij, romariꞌ xbecꞌulun-pe ri mac ri cꞌo pa vánima. Xebecꞌulun cꞌa pe 
ronojel quivech itzel tak rayibel viqꞌuin. Man ta cꞌo ri ley, caminek ta ri mac ri cꞌo 
pa vánima. 9 Ri ojer can, tok man jani kꞌaxinek ta ri ley chinuvech, xinchꞌob chi 
cꞌo nucꞌaslen. Jacꞌa ri kꞌij tok xkꞌax chinuvech ri nubij ri ley, xcꞌastej-pe ri mac ri cꞌo 
pa vánima, y cꞌariꞌ xinnabej chi manek ajcꞌa nucꞌaslen. 10 Ri ley ri xuya-pe ri Dios, 
nucꞌut cꞌa achique rubanic richin nilitej ta ri cꞌaslen. Pero yin man xinvil ta cꞌaslen. 
Pa ruqꞌuexel riꞌ, xa camic ri xinvil. 11 Y queriꞌ xincꞌulvachij roma ri mac ri cꞌo pa 
vánima. Ri mac can xirukꞌol-vi, roma can ja ri ley ri xrucusaj y xirucamisaj.

12 Ri ley can lokꞌolej vi; can utz vi y choj ri nubij. 13 ¿Ninbij ta cami cꞌa chi ri 
utzilej ley xuqꞌuen-pe camic chuve? Man que ta riꞌ. Jacꞌa ri mac ri xcꞌamon-pe ri 
camic, roma xuben chuve chi man xinnimaj ta ri nubij ri utzilej ley. Y riqꞌuin riꞌ ri 
ley xucꞌut cꞌa chinuvech achique riꞌ ri mac; y queriꞌ, nikꞌalajin chi ri mac can itzel vi.

14 Ketaman chi ri ley riqꞌuin ri Dios petenek-vi. Jacꞌa yin xa jun vinek ri 
cꞌo pa rukꞌaꞌ ri mac. 15 Can man cꞌa ninben ta ri utz ri ninvajoꞌ, xa ja ri mac ri 
ninvetzelaj xa jariꞌ ri ninben. Ri nucꞌulvachin, can man nikaꞌ ta cꞌa chinuvech. 
16 Ri mac ri ninben, can man cꞌa nikaꞌ ta chinuvech, y reꞌ nukꞌalajirisaj chi ri 
ley can utz vi. 17 Y romariꞌ yitiquir ninbij chi man nuyon ta yin ri yibanon ri 
mac, xa can ja chic ri mac ri cꞌo pa vánima ri nibanon chuve y yin man jun 
yitiquir ninben. 18 Yin xa jun vinek cꞌa ri man jun utz cꞌo pa nucꞌaslen. Ninvajoꞌ 
ninben ri utz, pero man yitiquir ta. 19 Stapeꞌ ja ri utz ri ninvajoꞌ ninben, man 
ninben ta. Y ri mac ri man ninvajoꞌ ta ninben, xa jariꞌ ri ninben. 20 Romariꞌ 
xinbij yan chi man nuyon ta yin ri yibanon ri mac, roma can man ninvajoꞌ ta 
ninben. Xa ja ri mac ri cꞌo pa vánima jariꞌ ri nibanon chuve.

21 Y yin nintzꞌet chi jantapeꞌ queriꞌ nibanatej. Xa can achiꞌel chic ley, 
roma tok ninvajoꞌ ninben ri utz, chanin nikꞌalajin-pe ri mac ri cꞌo pa 
vánima. 22 Ri vánima, can yalan vi niquicot riqꞌuin ri ru-ley ri Dios. 23 Pero 
vetaman chi cꞌo chic jun ley ri ucꞌuayon vichin; ri can yerucusaj ri nukꞌa-
vaken. Y re jun reꞌ nuben oyoval riqꞌuin ri nurayij ri vánima. Can incꞌo-vi 
cꞌa pa rukꞌaꞌ y chuxeꞌ rutzij ri mac, ri yeꞌucusan richin re nukꞌa-vaken.

24 Cꞌayef re nucꞌulvachin, roma ri itzel tak rayibel ri ecꞌo viqꞌuin xa 
camic niquiqꞌuen-pe chuve. ¿Can man jun ta cami cꞌa ri yicolon pa rukꞌaꞌ 

re mac reꞌ? 25 Matiox chire ri Dios chi ri Kajaf Jesucristo xirucol. Roma 
man ta ri Jesucristo, yin, jun ta rusamajel ri ru-ley ri mac, roma ri itzel 
tak rayibel ri ecꞌo viqꞌuin. Y riꞌ stapeꞌ can cꞌo ri rayibel viqꞌuin richin in 
jun ta rusamajel ri ru-ley ri Dios.

Tok can ja ri Lokꞌolej Espíritu nucꞌuan kichin

8  1 Roj ri jun chic kabanon riqꞌuin ri Cristo Jesús, ri can man oj ucꞌuan ta chic 
roma ri itzel tak karayibel, y xa can ja chic cꞌa ri Lokꞌolej Espíritu ri ucꞌuayon 

kichin, vacami can man cꞌa xtikaꞌ ta ri nimalej rucꞌayeval pa kaviꞌ. 2 Xa can jacꞌa tok 
xojoc chuxeꞌ ru-ley ri Lokꞌolej Espíritu richin cꞌaslen, jariꞌ tok xojcolotej chuvech ri 
ru-ley ri mac y ri camic, roma ri Cristo Jesús. 3 Ri ley richin ri Moisés man xtiquir 
ta xojrucol, roma roj man xkaben ta ri nubij. Jacꞌa richin yojcolotej, ri Dios xutek-pe 
ri Rucꞌajol chuvech re ruvachꞌulef, xoc vinek can achiꞌel roj, xaxe cꞌa rijaꞌ man aj-
mac ta. Xquen cꞌa (Xcom cꞌa) roma ri kamac, y riqꞌuin riꞌ ri Dios xojrucol chuvech 
ri ruchukꞌaꞌ ri mac. 4 Queriꞌ xuben richin chi roj yojtiquir nikacꞌuaj jun cꞌaslen choj 
achiꞌel ri natan chupan ri ley richin ri Moisés. Man oj ucꞌuan ta chic roma ri itzel 
tak karayibel, xa ja chic ri Lokꞌolej Espíritu ri ucꞌuayon kichin.

5 Ri e ucꞌuan roma ri itzel tak quirayibel, can benek cꞌa cánima chirij ri 
itzel tak quirayibel riꞌ. Jacꞌa ri e ucꞌuan roma ri Lokꞌolej Espíritu, can benek 
cꞌa cánima chirij ri nrajoꞌ ri Lokꞌolej Espíritu. 6 Ri e ucꞌuan cꞌa roma ri itzel 
tak quirayibel, xa camic cꞌa ri nuqꞌuen-pe chique. Jacꞌa ri e ucꞌuan roma ri 
Lokꞌolej Espíritu, cꞌaslen y uxlanen ri nuqꞌuen-pe chique. 7 Ri e ucꞌuan roma 
ri itzel tak quirayibel, niquetzelaj ri Dios. Can man niquinimaj ta ri nubij 
ri ru-ley ri Dios. Can man yetiquir ta niquinimaj. 8 Ri e ucꞌuan roma ri itzel 
tak quirayibel, can man yetiquir ta niquiben ri nikaꞌ chuvech ri Dios.

9 Jacꞌa roj ri cꞌo ri Lokꞌolej Espíritu richin ri Dios pa tak kánima, man oj 
ucꞌuan ta chic roma ri itzel tak karayibel, xa ja chic ri Lokꞌolej Espíritu ri 
ucꞌuayon kichin. Y ri Lokꞌolej Espíritu petenek roma ri Cristo. Ri vinek cꞌa ri 
man cꞌo ta ri Lokꞌolej Espíritu quiqꞌuin, man e richin ta ri Cristo. 10 Pero vi ri 
Cristo cꞌo pa tak kánima, cꞌo kacꞌaslen ri man qꞌuisel ta, roma man jun kamac 
yojcꞌulun chuvech ri Dios. Y can kitzij vi chi roma ri mac yojquen-el (yojcom-
el) chuvech re ruvachꞌulef, pero riqꞌuin ri Cristo cꞌo kacꞌaslen. 11 Ri Dios xuben 
chire ri Cristo Jesús chi xcꞌastej-pe chiquicojol ri caminakiꞌ, y que chukaꞌ 
riꞌ xtuben chike roj ri cꞌo ri Rulokꞌolej Espíritu pa tak kánima. Xkojrucꞌasoj 
chukaꞌ el chiquicojol ri caminakiꞌ, roma cꞌo ri Lokꞌolej Espíritu kiqꞌuin.

12 Vachꞌalal, roj can oj aj-cꞌas vi riqꞌuin ri Lokꞌolej Espíritu, pero man 
que ta riꞌ quiqꞌuin ri itzel tak rayibel, richin ja ta riꞌ ri yeꞌucꞌuan kichin. 
13 Roma vi xkojquicꞌuaj ri itzel tak rayibel, xa camic niquiqꞌuen-pe chike. 
Nicꞌatzin cꞌa chi ja ri Lokꞌolej Espíritu ri nucꞌuan kichin y nucamisaj ri 
itzel tak rayibel riꞌ; richin nicꞌojeꞌ kacꞌaslen ri man qꞌuisel ta.

14 Ri can e ucꞌuan cꞌa roma ri Lokꞌolej Espíritu richin ri Dios, e ralcꞌual 
chic ri Dios. 15 Can jacꞌa tok xkacꞌul ri Espíritu riꞌ, jariꞌ tok xojoc ralcꞌual 

ri Dios. Roma tok rubanon can, janíla xkaxibij-kiꞌ chuvech ri rucꞌayeval 
ri nuyaꞌ ri Dios, achiꞌel jun samajel janíla nuxibij-riꞌ chuvech ri ru-
patrón. Jacꞌa re vacami, roma cꞌo ri Lokꞌolej Espíritu riꞌ kiqꞌuin, man chic 
nikaxibij ta kiꞌ. Vacami Katataꞌ nikabij chire ri Dios. 16 Roma ri Lokꞌolej 
Espíritu nuben chike chi nikanaꞌ pa kánima chi can kitzij oj ralcꞌual vi ri 
Dios. 17 Y roma oj ralcꞌual chic ri Dios, roj can yojichinan cꞌa chukaꞌ. Can 
junan cꞌa yojichinan riqꞌuin ri Cristo. Pero nicꞌatzin chi man tikapokonaj 
nikatej pokon, achiꞌel xutej pokon ri Cristo; richin queriꞌ jebel xtekabanaꞌ 
riqꞌuin ri Cristo ri cꞌo rukꞌij-rucꞌojlen.

18 Re ojcꞌo vaveꞌ chuvech re ruvachꞌulef nikatej pokon. Pero vetaman chi tok 
xkojbecꞌojeꞌ riqꞌuin ri Cristo ri cꞌo rukꞌij-rucꞌojlen, man chic xtokaꞌ ta chikacꞌuꞌx ri 
tijoj-pokonal richin re ruvachꞌulef, roma can janíla jebel xtekabanaꞌ chilaꞌ chicaj. 
19 Y re ruvachꞌulef y ri chꞌakaꞌ chic ri e rubanon ri Dios, can riqꞌuin vi quicoten 
coyoben ri kꞌij tok roj ralcꞌual jebel xtekabanaꞌ riqꞌuin ri Cristo. Can janíla vi 
nicajoꞌ niquitzꞌet ri kꞌij riꞌ. 20 Roma re ruvachꞌulef y ri chꞌakaꞌ chic ri xeruben ri 
Dios xeyojtej (xeyujtej); y quereꞌ xquicꞌulvachij pa rukꞌaꞌ ri Dios, pero man roma 
ta cꞌa quimac rijeꞌ. Y man richin ta cꞌa jantapeꞌ queriꞌ xquecꞌojeꞌ can, xa can 
coyoben cꞌa chi yechojmirisex. 21 Ri mac can xuben cꞌa chire ronojel ri rubanon 
ri Dios, chi e qꞌuisel, pero xtapon cꞌa ri kꞌij tok xquecolotej chuvech reꞌ. Roj ri 
ralcꞌual chic ri Dios, jebel xtekabanaꞌ riqꞌuin rijaꞌ ri can cꞌo-vi rukꞌij-rucꞌojlen. 
Xkojcolotej cꞌa chuvech ri man utz ta. Que chukaꞌ riꞌ ronojel ri e rubanon ri Dios, 
can xquecolotej cꞌa chuvech ri man utz ta y jebel xtiquiben. 22 Can ronojel vi cꞌa 
ri e rubanon ri Dios, roma ri mac yekꞌaxon y yejilon achiꞌel jun ixok ri pa rukꞌijul 
chic ri alanen cꞌo-vi. Queriꞌ quibanon-pe cꞌa re vacami. 23 Y can que chukaꞌ riꞌ 
roj. Roma ri mac, ri kánima nikꞌaxon, nijilon cꞌa re kꞌij chukaꞌ reꞌ. Can janíla cꞌa 
nikajoꞌ chi napon yan ta ri kꞌij tok xtikꞌalajin chi oj ralcꞌual ri Dios, y xtijalatej ri 
kachꞌacul. Ketaman chi queriꞌ xtiban chike, roma yoꞌon chic ri Lokꞌolej Espíritu 
pa tak kánima. 24 Xojcolotej yan pe chupan ri kamac, pero chukaꞌ cꞌa cꞌo na 
chꞌakaꞌ chic utzil ri e koyoben. Can ta ecꞌo chic ronojel ri utzil riꞌ kiqꞌuin, man 
ta cꞌa e koyoben. Roma man jun vinek ri cꞌa nroyobej na ri xa cꞌo chic riqꞌuin. 
25 Pero roma cꞌa man jani ecꞌo ta kiqꞌuin ronojel ri utzil riꞌ, cꞌa e koyoben na; y 
can riqꞌuin cꞌa janíla cochꞌonic. Roma cukul kacꞌuꞌx chi xquekacꞌul.

26 Y cꞌo chic jun chukaꞌ. Ri Lokꞌolej Espíritu yojrutoꞌ richin roj yojtiquir 
nikoyobej riqꞌuin cochꞌonic ri utzil riꞌ, roma retaman chi manek kuchukꞌaꞌ. 
Yojrutoꞌ chukaꞌ riqꞌuin ri ka-oraciones, roma roj man ketaman ta achique 
ri nicꞌatzin nikacꞌutuj chire ri Dios. Nuyaꞌ cꞌa pa tak kánima ri achique 
nicꞌatzin chi nikacꞌutuj chire ri Dios. Can nucꞌutuj-vi cꞌa koma roj, y nucꞌutuj 
riqꞌuin jun kꞌaxoꞌn janíla nim, ri man tiquirel ta chic rubixic riqꞌuin chꞌabel. 
27 Pero chuvech ri Dios, can nikꞌalajin-vi ri cꞌo pa tak kánima y chukaꞌ 
chuvech rijaꞌ can nikꞌalajin ri nuchꞌob ri Lokꞌolej Espíritu; y reꞌ stapeꞌ man 
tiquirel ta chi xbix chire riqꞌuin chꞌabel. Ri Lokꞌolej Espíritu can retaman-vi 
ri rurayibel ri Dios y jariꞌ ri nucꞌutuj koma roj ri lokꞌolej tak ralcꞌual ri Dios.

ROMANOS 8  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



409

Roma ri can janíla rutzil ri Dios kiqꞌuin, can man jun ri nitiquir chikij
28 Roj ri nikajoꞌ ri Dios y xojoyox roma rijaꞌ richin xojoc ralcꞌual roma 

queriꞌ ruchꞌobon-pe pa kaviꞌ, can ketaman cꞌa chi xabachique kꞌaxoꞌn 
y tijoj-pokonal nikacꞌovisaj, cꞌo utz ri nuqꞌuen-pe chike. 29 Ri Dios can 
retaman chic cꞌa kavech tok man jani yojalex ta chiriꞌ, y romariꞌ tok 
xojruchaꞌ richin yojoc ta achiꞌel ri Rucꞌajol. Ri Dios can nrajoꞌ cꞌa chi oj 
qꞌuiy ta ri yojoc ralcꞌual y ja ri Rucꞌajol ri nimalaxel chikacojol. 30 Y roj cꞌa 
ri xojruchaꞌ ri Dios, can xkacꞌul-vi ri royonic. Y tok oj royon chic, xuben cꞌa 
chike chi can man jun chic kamac chuvech. Y tok rubanon chic cꞌa chike 
chi man jun kamac nicꞌulun chuvech, xa can xe chic cꞌa koyoben ri kꞌij tok 
xtuben chike chi utz xtekabanaꞌ riqꞌuin rijaꞌ ri can cꞌo-vi rukꞌij-rucꞌojlen.

31 Y ronojel cꞌa reꞌ nucꞌut chikavech chi ri Dios can kiqꞌuin vi roj cꞌo-
vi y romariꞌ man jun nitiquir ta chikij. 32 Ri Dios man xupokonaj ta cꞌa 
xuya-pe ri Rucꞌajol mismo, richin chi xquen (xcom) koma konojel roj. Y 
vi xuya-pe ri Rucꞌajol, can kꞌalaj vi chi man xtupokonaj ta xtuyaꞌ ronojel 
ri rutzil chike. 33 Ri Dios xojruchaꞌ y man jun kamac yojcꞌulun chuvech. Y 
vi ri Dios quereꞌ chic rubanon chike, ¿can cꞌo ta cꞌa cami jun ri yojsujun 
chuvech rijaꞌ chi roj man utz ta ri kacꞌaslen? 34 Chukaꞌ ri Cristo xquen 
(xcom) koma roj, y xcꞌastej, y vacami cꞌo pa rajquikꞌaꞌ ri Dios y cꞌo ri 
nucꞌutuj chire koma roj. Y vi ri Cristo quereꞌ rubanon koma roj, ¿cꞌo ta 
cami cꞌa jun nitiquir nicꞌutun chi tikaꞌ rucꞌayeval pa kaviꞌ? 35 ¿Ecꞌo cami 
cꞌa ri yetiquir yojquichꞌer-el riqꞌuin ri ajovabel richin ri Cristo? ¿Nitiquir 
cami cꞌa yojruchꞌer-el ri tijoj-pokonal? ¿ri kꞌaxomal? ¿o ri yojetzelex 
roma kaniman ri Cristo? ¿ri vayjal? ¿ri manek katziak? ¿o ri kachajin 
rucꞌayeval? ¿o ri camic? 36 Chupan ri ruchꞌabel ri Dios ri tzꞌibatel can, 
chirij cꞌa reꞌ nichꞌon-vi tok nubij:

Roma oj avalcꞌual, ri chꞌakaꞌ chic vinek benek-ruvech nicajoꞌ 
yojquicamisaj;

chiquivech rijeꞌ xa oj achiꞌel carneꞌl ri can e richin vi camic.
Queriꞌ nubij ri tzꞌibatel can.

37 Pero xabachique ta ri tijoj-pokonal, can man nitiquir ta yojruchꞌer-el 
riqꞌuin ri Cristo, roma ri Cristo can yojrajoꞌ, y roj can yojchꞌacon-vi roma 
can cꞌo kiqꞌuin. 38 Y yin vetaman chi can man jun xkojchꞌaron-el riqꞌuin ri 
Dios. Ri camic man nitiquir ta. Ri nikacꞌulvachij tok cꞌa oj qꞌues na man 
nitiquir ta. Ri ángeles man yetiquir ta, ni ri itzel tak espíritu. Ri kꞌatoy 
tak tzij man yetiquir ta chukaꞌ. Man jun ri cꞌo vacami, ni man jun chukaꞌ 
ri xtipe chikavech apo ri nitiquir ta yojchꞌaron-el. 39 Can man jun cꞌa ri 
banon roma ri Dios ri nitiquir ta yojruchꞌer-el riqꞌuin ri ajovabel richin 
rijaꞌ, roma jun kabanon riqꞌuin ri Kajaf Cristo Jesús; xabacuchi ta ojcꞌo-vi, 
vi janíla chicaj o janíla pa xulan.

Man conojel ta israelitas e ralcꞌual ri Dios

9  1 Yin, roma nuniman ri Cristo, man nintzꞌuc ta tzij. Ri ninvajoꞌ ninbij chive 
can kitzij vi. Ri vánima queriꞌ ri nubij chuve, chi can kitzij vi. Ri Lokꞌolej 

Espíritu que chukaꞌ riꞌ nubij, chi re ninbij chive can kitzij vi, 2 chi yalan yibison. Can 
jantapeꞌ cꞌo nimalej kꞌaxoꞌn pa vánima. 3 Roma yin janíla ninvajoꞌ chi conojel ta 
ri kavinak israelitas niquinimaj ta ri Cristo, y vi ta riqꞌuin ri yinelesex-el riqꞌuin ri 
Cristo y nikaꞌ rucꞌayeval pa nuviꞌ yin, riqꞌuin ta riꞌ yecolotej ri chꞌakaꞌ chic kavinak, 
ninyaꞌ ta kꞌij chi queriꞌ niban chuve. 4 Ri kavinak israelitas can qꞌuiy cꞌa ri quicꞌulun 
y romariꞌ bin chique chi e ralcꞌual ri Dios. Bin chique chi cꞌo ri Dios quiqꞌuin, ri cꞌo 
rukꞌij-rucꞌojlen. Cꞌo ri ru-trato ri Dios quiqꞌuin. Ri Dios chique rijeꞌ xuya-vi ri ley, 
y xucꞌut chiquivech achique rubaniquil richin niquiyaꞌ rukꞌij. Y chukaꞌ xubij chi 
xtuyaꞌ ri rutzil chique. 5 Rijeꞌ chukaꞌ e quiy-quimam can ri Abraham, ri Isaac y ri 
Jacob. Y tok ri Cristo xpe vaveꞌ chuvech re ruvachꞌulef, chiquicojol rijeꞌ xalex-vi. Ri 
Cristo jariꞌ ri Dios y cꞌo pa ruviꞌ ronojel. Cꞌo rukꞌij richin jantapeꞌ. Que vi riꞌ.

6 Man tikachꞌob cꞌa chi ri Dios man rubanon ta ri utzil ri rubin, xaxe 
roma man e qꞌuiy ta kavinak ri quicꞌulun ri utzil riꞌ. Roma re utzil reꞌ 
xaxe quichin ri can e kitzij israelitas y man quichin ta ri choj quibiniꞌan 
israelitas. 7 Man conojel ta ri riy-rumam can ri Abraham e chaꞌon roma 
ri Dios. Achiꞌel ri nubij chupan ri ruchꞌabel ri Dios, tok xbix chire ri 
Abraham: Chiquicojol ri e riy-rumam ri Isaac xquencha-vi ri xquecꞌulun ri 
utzil ri xtinyaꞌ, queriꞌ xubij ri Dios chire ri Abraham. 8 Y queriꞌ, nikatzꞌet 
chi man conojel ta ri e riy-rumam can ri Abraham e ralcꞌual ri Dios. Xaxe 
ri e chaꞌon roma ri Dios richin niquicꞌul ri utzil ri rusujun. Xaxe cꞌa rijeꞌ 
ri nibix chique roma ri Dios chi e ralcꞌual chic rijaꞌ. 9 Achiꞌel tok ri Dios 
xubij chire ri Abraham: Xquipe chic iviqꞌuin queva junaꞌ, roma ri avixjayil 
Sara xticꞌojeꞌ jun ti ral, y ti alaꞌ. Queriꞌ xubij ri Dios chire ri Abraham.

10 Y can que vi riꞌ xbanatej. Can xalex na vi ri kamamaꞌ Isaac. Y tok ri Isaac 
cꞌulan chic, ri rixjayil Rebeca xeralaj caꞌiꞌ acꞌualaꞌ. 11 Y roma ri xquicꞌulvachij 
quiqꞌuin ri caꞌiꞌ acꞌualaꞌ riꞌ, can nikꞌalajin-vi chi ri Dios man yojruchaꞌ ta roma 
ri kabanobal. Rijaꞌ yeruchaꞌ ri ruchꞌobon chi yeruchaꞌ. Roma tok man jani 
queꞌalex ri caꞌiꞌ acꞌualaꞌ riꞌ, y man jani tikꞌalajin ri quibanobal vi utz o man utz 
ta, 12 ri Dios xubij yan chire ri teꞌej: Ri nimalaxel xtoc pa rukꞌaꞌ ri chakꞌlaxel. 
13 Y chukaꞌ chupan ri ruchꞌabel ri Dios ri tzꞌibatel can, nubij: Ri Jacob can 
nuchaꞌon-vi. Jacꞌa ri Esaú man nuchaꞌon ta. Queriꞌ nubij ri tzꞌibatel can.

14 Y man tichꞌob chi man choj ta ri xuben ri Dios, chi ja ri Jacob ri xuchaꞌ y 
man ja ta ri Esaú. 15 Can achiꞌel ri nubij ri ruchꞌabel ri Dios, tok xbix chire ri 
Moisés: Ri ninjoyovaj ruvech, can ninjoyovaj-vi ruvech. Y ri nintoꞌ, can ninto-
vi. Queriꞌ xubij ri Dios chire ri Moisés. 16 Can nikꞌalajin cꞌa chi ri Dios nuyaꞌ ri 
rutzil chike roma nujoyovaj kavech, y man roma ta ri janíla nikajoꞌ o roma ta ri 
yojel-yojoc chucanoxic. 17 Y reꞌ can kitzij vi. Achiꞌel ri nubij chupan ri ruchꞌabel 
ri Dios ri xubij ri Dios chire ri Faraón: Xatinyaꞌ pa ruvachꞌulef Egipto richin 

nakꞌet tzij pa ruviꞌ. Queriꞌ nubanon chave richin nikꞌalajin ri vuchukꞌaꞌ roma ri 
nacꞌulvachij. Ninvajoꞌ cꞌa chi nitzijox ri nubiꞌ pa ronojel tinamit. Queriꞌ xubij ri 
Dios chire ri Faraón. 18 Y queriꞌ, nikatzꞌet chi riqꞌuin ri Dios cꞌo-vi chi nujoyovaj 
ruvech jun vinek o vi xa nucovirisaj ri ránima chupan ri itzel rucꞌaslen.

19 Pero man roma ta riꞌ rix utz ta chi nichꞌob-ka: Vi xa riqꞌuin cꞌa ri 
Dios cꞌo-vi chi nujoyovaj ruvech jun vinek, y riqꞌuin chukaꞌ rijaꞌ cꞌo-vi chi 
nucovirisaj ránima jun vinek, ¿achique cꞌa roma tok aj-maquiꞌ nubij chike? 
Y reꞌ man kamac ta roj. Roma roj vinek man rucꞌamon ta chi nikapaba-
kiꞌ chuvech ri nrajoꞌ nuben kiqꞌuin. Pero rix man jun bey cꞌa tipe jun 
chꞌobonic queriꞌ iviqꞌuin. 20 Pero yin ninbij cꞌa: Roj vinek, man yojtiquir ta 
nikabij chire ri Dios chi man utz ta ri nuben. ¿Utz cami chi jun bojoꞌy nubij 
ta chire ri banoy richin: Achique roma ja nubaniquil reꞌ ri naben chuve? 
Can man rucꞌamon ta cꞌa chi nubij queriꞌ. 21 Roma riqꞌuin ri banoy-bojoꞌy 
nipe-vi achique ri nuben riqꞌuin ri jucꞌolaj chꞌabek. Roma riqꞌuin re chꞌabek 
reꞌ nitiquir nuben jun bojoꞌy ri nim rejkalen o jun ri man nim ta rejkalen.

22 Y queriꞌ ri Dios, pa rukꞌaꞌ rijaꞌ cꞌo-vi richin xuchꞌob nucꞌut ri ruchukꞌaꞌ 
y ri royoval pa quiviꞌ ri vinek ri yemacun. Pero janíla e rucochꞌon, 
stapeꞌ rucꞌamon chi xkaꞌ yan ta ri royoval pa quiviꞌ y xeqꞌuis yan ta ri pa 
rucꞌayeval. 23 Y chukaꞌ pa rukꞌaꞌ rijaꞌ cꞌo-vi richin nukꞌalajirisaj chi yalan utz 
runaꞌoj kiqꞌuin roj ri kacꞌulun chic ri rutzil. Ruchojmirisan chic ri kacꞌaslen 
richin chi jebel xtekabanaꞌ riqꞌuin rijaꞌ, ri cꞌo rukꞌij-rucꞌojlen. 24 Queriꞌ 
chic rubanon kiqꞌuin roj ri xojroyoj. Man xe ta ri e royon-pe chikacojol roj 
israelitas, xa can que chukaꞌ riꞌ ri e royon-pe chiquicojol ri man e israelitas 
ta. 25 Achiꞌel ri nubij ri Dios chupan ri vuj ri tzꞌiban can roma ri Oseas:

Ri vinek ri man e nutinamit ta, xtinben chique chi xqueꞌoc nutinamit.
Man e vajovan ta pe, pero xquenvajoꞌ cꞌa.

26 Chukaꞌ chupan ri vuj ri rutzꞌiban can ri Oseas nubij:
Ri vinek ri xbix chique roma ri Dios: Rix man ix nutinamit ta,
xtapon ri kꞌij tok xtibix chique chiriꞌ ri acuchi ecꞌo-vi: Rix ix ralcꞌual 

chic ri cꞌaslic Dios.
27 Y chikij roj israelitas, cꞌo ri xubij ri Isaías ojer can. Rijaꞌ can riqꞌuin 
cꞌa ruchukꞌaꞌ xchꞌon y xubij: Roj ri riy-rumam can ri Israel, can janíla oj 
qꞌuiy. Can oj achiꞌel ri sanayiꞌ chuchiꞌ ri nimalej yaꞌ rubiniꞌan mar, roma 
can man jun ri nitiquir ta najlan. Pero man oj qꞌuiy ta ri xkojcolotej. 28 Ri 
Ajaf Dios can rubin cꞌa chi xtuyaꞌ rucꞌayeval pa ruviꞌ re karuvachꞌulef. Y 
can chanin cꞌa xtibanatej, y pa ruchojmilal tok xtibanatej. 29 Ri Isaías can 
rubin cꞌa chukaꞌ:

Ri Dios ri Rajaf ronojel,
vi ta yojruqꞌuis konojel,
nikacꞌulvachij ta achiꞌel ri xquicꞌulvachij ri tinamit Sodoma y 

Gomorra ojer can.
Queriꞌ xubij ri Isaías.

E qꞌuiy israelitas ri man quilon ta ri cꞌaslen choj chuvech ri Dios
30 Y ronojel reꞌ nukꞌalajirisaj chikavech chi ri man e israelitas ta y man 

can ta quitijon quikꞌij richin chi man jun quimac yecꞌulun chuvech ri Dios, 
xa jariꞌ ri xecꞌulun. Queriꞌ cꞌa niban chique conojel ri niquicukubaꞌ quicꞌuꞌx 
riqꞌuin ri Jesucristo. 31 Jacꞌa ri kavinak israelitas, can niquitej-vi quikꞌij 
richin chi man jun ta quimac yecꞌulun chuvech ri Dios. Can janíla cꞌa 
niquitej quikꞌij richin niquiben ta ri nubij chupan ri ru-ley ri Dios, pero man 
yetiquir ta. 32 ¿Y achique roma? Roma man quiniman ta ri Jesucristo. Xa ja 
ri ley ri janíla niquitej quikꞌij richin niquiben y man nicajoꞌ ta niquinimaj 
ri Jesucristo; romariꞌ xquipajqꞌuij (xquichekꞌij) caken chuvech ri Abej. Y ri 
Abej riꞌ ja ri Jesucristo. 33 Achiꞌel ri nubij ri Dios chupan ri tzꞌibatel can:

Yin xtinyaꞌ cꞌa ri Abej ri pa tinamit Sión, y ecꞌo vinek ri xa 
xtiquipaxij-quiꞌ chuvech ri Abej riꞌ y xquetzak.

Jacꞌa ri xqueniman richin, man jun bey xqueqꞌuixbitej ta, roma ri 
utzil ri bin chique chi can xquequicꞌul, can xquicꞌul-vi.

Queriꞌ nubij chupan ri tzꞌibatel can.

10  1 Vachꞌalal, ri nincꞌutuj chire ri Dios y ri rurayibel chukaꞌ ri 
vánima, ja ta chi ri kavinak yecolotej ta. 2 Yin vetaman chi rijeꞌ 

niquitej quikꞌij richin niquitzekelbej ri Dios, pero man quetaman ta ri 
achique rubanic niquiben. 3 Man quetaman ta cꞌa ri achique rubaniquil 
niquiben richin man jun quimac yecꞌulun chuvech ri Dios. Man quetaman 
ta chi ja ri Dios nibanon. Y romariꞌ niquitej quikꞌij richin chi niquiben ri 
nubij ri ley richin ri Moisés y man niquinimaj ta ri Jesucristo ri takon-pe 
roma ri Dios, richin chi man jun quimac yecꞌulun chuvech. 4 Ri ley xtaneꞌ 
tok xokaꞌ ri Cristo. Queriꞌ xbanatej richin chi xabachique ri xtiniman 
richin ri Cristo man jun rumac xticꞌulun chuvech ri Dios.

5 Ri Moisés rutzꞌiban cꞌa can ri achique rubanic nrajoꞌ richin chi riqꞌuin ri ley 
man jun quimac yecꞌulun chuvech ri Dios. Rijaꞌ rutzꞌiban cꞌa can: Ri nibanon 
ronojel ri nubij re ley reꞌ, can xtril-vi rucꞌaslen riqꞌuin ri Dios. Queriꞌ ri rutzꞌiban 
can. 6 Pero ri rubaniquil richin chi man jun kamac yojcꞌulun chuvech ri Dios, ja 
ri nikanimaj ri Cristo. Y chirij reꞌ nibix cꞌa: Man tikabij pa tak kánima: ¿Achique 
xtibe chilaꞌ chicaj richin xterucꞌama-pe ri Cristo? Roma rijaꞌ xkaꞌ yan pe. 7 Y man 
tikabij chukaꞌ: ¿Achique ta cꞌa xtibe quiqꞌuin ri caminakiꞌ, ri acuchi ecꞌo-vi, richin 
xterucꞌama-pe ri Cristo? Roma rijaꞌ xcꞌastej yan el. 8 Chupan ri ruchꞌabel ri Dios 
nubij: Ri chꞌabel man nej ta cꞌo-vi, xa pan avánima cꞌo-vi, y pan achiꞌ chukaꞌ. 
Queriꞌ nubij chupan ri ruchꞌabel ri Dios. Y ja chꞌabel riꞌ ri nikatzijoj, y nubij chi 
nicꞌatzin nikanimaj ri Jesucristo. 9 Nubij chi nicꞌatzin chi nabij chi ri Jesús jariꞌ 
ri Ajaf, y nicꞌatzin chukaꞌ chi nanimaj riqꞌuin ronojel avánima chi ri Dios xuben 
chire ri Jesús chi xcꞌastej-pe chiquicojol ri caminakiꞌ. Vi xtaben queriꞌ, yacolotej. 
10 Richin yacolotej y man jun amac yacꞌulun chuvech ri Dios, can pan avánima 
cꞌa tipe-vi richin nanimaj y chukaꞌ nicꞌatzin chi nabij chi ja ri Jesús jariꞌ ri Ajaf.

11 Y chupan ri ruchꞌabel ri Dios ri tzꞌibatel can, nubij: Conojel ri vinek ri 
xqueniman richin, man jun bey xqueqꞌuixbitej ta, roma ri utzil ri bin chique 
chi can xquequicꞌul, can xquicꞌul-vi. Queriꞌ nubij ri tzꞌibatel can. 12 Junan nuben 
chike vi oj israelitas o vi man oj israelitas ta. Ri Ajaf, can Kajaf vi cꞌa konojel y 
can nuya-vi ri rutzil chique ri yecꞌutun. 13 Achiꞌel ri nubij chupan ri ruchꞌabel ri 
Dios ri tzꞌibatel can: Conojel cꞌa ri xquecꞌutun chi ja ri Ajaf ri nitoꞌon quichin, 
can xquecolotej-vi. Queriꞌ ri nubij. 14 ¿Pero nitiquir cami jun vinek nucꞌutuj 
rucolotajic chire ri Jesucristo, vi xa man nunimaj ta chi ja rijaꞌ ri Colonel? ¿O 
nitiquir cami chukaꞌ nunimaj, vi xa man racꞌaxan ta chirij ri Colonel? ¿Y nitiquir 
cami nracꞌaxaj, vi xa man jun nitzijon chire? 15 ¿Y nitiquir cami chi cꞌo ta jun ri 
nitzijon, vi man ta jun takayon richin? Y chupan ri ruchꞌabel ri Dios ri tzꞌibatel 
can, nikꞌalajin chi ecꞌo ri e takon, roma nubij: Janíla quicoten tok yeꞌapon ri 
yetzijon ri utzilej chꞌabel richin colotajic; niquitzijoj achique rubaniquil richin 
nicꞌojeꞌ uxlanen pa kánima. Queriꞌ nubij chupan ri tzꞌibatel can.

16 Xaxe cꞌa man conojel ta vinek yeniman ri nubij ri utzilej chꞌabel 
richin colotajic. Achiꞌel ri rutzꞌiban can ri Isaías: Ajaf, ¿ri achꞌabel ri 
xkatzijoj chique ri vinek, e qꞌuiy cami ri xeniman? Queriꞌ ri rutzꞌiban can 
ri Isaías. 17 Richin nikanimaj, nicꞌatzin chi nikacꞌaxaj na ri chꞌabel. Y ri 
chꞌabel ri nicꞌatzin chi nikacꞌaxaj ja ri ruchꞌabel ri Dios.

18 Y yin ninbij chi ri ruchꞌabel ri Dios etaman, roma chupan ri tzꞌibatel can, nubij:
Can cꞌa pa ruqꞌuisibel cꞌa chire re ruvachꞌulef e apovinek-vi ri 

yekꞌalajirisan richin.
Xabacuchi cꞌa ecꞌo-vi vinek, chiriꞌ cꞌa niquikꞌalajirisaj-vi chukaꞌ.
Queriꞌ nubij chupan ri tzꞌibatel can.

19 Y yin ninbij cꞌa chukaꞌ chi ri kavinak israelitas quetaman cꞌa ri nubij 
ri ruchꞌabel ri Dios. Tikatzꞌetaꞌ na peꞌ nabey ri nubij ri Dios chupan jun 
chique ri vuj ri e rutzꞌiban can ri Moisés:

Ecꞌo ri can man e nutinamit ta y man jun etamabel ri cꞌo ta quiqꞌuin.
Pero chique rijeꞌ xtinya-vi ri vutzil, y romariꞌ rix itzel xtinaꞌ chique.
Queriꞌ ri tzꞌibatel can.

20 Pero can más kꞌalaj ri tzꞌibatel can roma ri Isaías, roma ri Dios nubij:
Ri vinek ri man xecanon ta vichin, xinquil.
Can xincꞌut cꞌa viꞌ chiquivech, stapeꞌ man xinquicanoj ta.
Queriꞌ ri tzꞌibatel can.

21 Pero ri Dios nubij cꞌa chiquij ri kavinak israelitas: Benek-ruvech 
yenvoyoj richin yepe ta viqꞌuin, jacꞌa rijeꞌ xa niquipaba-quiꞌ chinuvech y 
man niquinimaj ta nutzij. Queriꞌ ri tzꞌibatel can.

Ri Dios ecꞌo chukaꞌ e ruchaꞌon chiquicojol ri israelitas

11  1 Y yin ninbij cꞌa chi ri Dios man e retzelan ta can ri israelitas, ri 
rutinamit. Roma yin vilon rutzil ri Dios. Y yin can in israelita chukaꞌ. 

Ri Abraham jariꞌ ri ojer numamaꞌ, y que chukaꞌ riꞌ ri Benjamín. 2 Ri Dios man 

retzelan ta can ri rutinamit; ri Dios can pa rutiquiribel retaman-pe ruvech. 
¿Man ivetaman ta cꞌa ri nubij chupan ri ruchꞌabel ri Dios ri tzꞌibatel can, 
chirij ri Elías? Ri Elías xchꞌon riqꞌuin ri Dios chiquij ri ruvinak israelitas, y 
xubij: 3 Ajaf, xequivulaj ri altares ri avichin rat y xequicamisaj ri chꞌakaꞌ chic 
asamajelaꞌ ri xekꞌalajirisan chukaꞌ ri achꞌabel. Xa nuyon chic oc yin, pero 
yinquicanoj chukaꞌ richin yinquicamisaj. Queriꞌ xubij ri Elías chire ri Dios. 4 ¿Y 
achique xubij ri Dios chire ri Elías? Ri Dios xubij: Man ayon ta atcꞌo viqꞌuin. Cꞌa 
ecꞌo na vukuꞌ mil ri ecꞌo viqꞌuin, ri man quiyoꞌon ta rukꞌij ri vachibel rubiniꞌan 
Baal. Queriꞌ xubij ri Dios chire ri Elías. 5 Y que chukaꞌ riꞌ vacami ecꞌo kavinak 
israelitas ri junan oj chaꞌon quiqꞌuin roma ri rutzil ri Dios. 6 Ri e chaꞌon roma ri 
rutzil ri Dios, man e chaꞌon ta roma ri jebel quibanobal. Vi ta e chaꞌon roma ri 
jebel quibanobal, man ta nibix chi e chaꞌon roma ri rutzil ri Dios.

7 Y reꞌ nukꞌalajirisaj cꞌa chikavech chi ri kavinak ri e chaꞌon roma ri Dios 
xquil ri colotajic. Jacꞌa ri chꞌakaꞌ chic kavinak ri man e chaꞌon ta roma ri Dios 
man xquil ta ri colotajic, xa xcovirisex cánima. 8 Achiꞌel ri nubij chupan ri 
ruchꞌabel ri Dios ri tzꞌibatel can: Ri Dios xuyaꞌ chique achiꞌel jun nimalej varan. 
Can achiꞌel ta e moyirinek y man yeꞌaqꞌuex ta. Queriꞌ quibanon-pe. Queriꞌ nubij 
chupan ri tzꞌibatel can. 9 Y ri David rubin can chukaꞌ:

Ri nimaꞌk tak quivaꞌin xtoc ta cꞌa qui-trampa y chapbel quichin.
Ja ta cꞌa riꞌ ri xtitzakon quichin y xtoc ta rutojbalil ri quibanobal.

 10 Xtikꞌekumatej ta cꞌa ri runakꞌ tak quivech, richin man ta xquetzuꞌun.
Roma ta ri tijoj-pokonal, luculic ta xtiquiben y man ta xtiqꞌuis-el chiquij.
Queriꞌ ri rubin can ri David.

Ri Dios can xusuj cꞌa ri colotajic chique ri vinek ri man e israelitas ta
11 Y ronojel reꞌ man nubij ta cꞌa chi ri kavinak richin ta jantapeꞌ tok 

xquipajqꞌuij (xquichekꞌij) caken y xetzak. Man que ta riꞌ. Ri Dios richin 
nucꞌasoj cꞌa jun rayibel quiqꞌuin richin niquinimaj ta ri rutzij, xusuj cꞌa chukaꞌ 
ri colotajic chique ri vinek man e israelitas ta. 12 Ri kavinak xquetzelaj cꞌa ri 
Dios, y romariꞌ ri Dios xusuj ronojel ri rutzil chique ri chꞌakaꞌ chic vinek ri 
man e israelitas ta. Pero más cꞌa ri utzil ri xquepe tok ri kavinak xtiquinimaj.

13 Y cꞌo cꞌa chukaꞌ ri ninvajoꞌ ninbij chique ri man e israelitas ta: Yin, jun apóstol 
ri takon-pe chique ri man e israelitas ta. Can ninya-vi cꞌa rukꞌij ri nusamaj. 14 Y 
riqꞌuin reꞌ ninvajoꞌ cꞌa nincꞌasoj jun rayibel quiqꞌuin ri nuvinak richin yecolotej 
ta; roma can niquitzꞌet cꞌa ri nusamaj chiquicojol ri man e israelitas ta. 15 Roma ri 
chꞌakaꞌ chic ri man e israelitas ta xcꞌan cꞌa quivech roma ri Dios, y jareꞌ ri xpe tok 
ri Dios xeruyaꞌ can ri nuvinak israelitas roma ri man xquinimaj ta chic. Pero más 
cꞌa ri utzil ri xquepe tok ri nuvinak xticꞌan chic quivech roma ri Dios. Cꞌariꞌ cꞌa 
xkojcꞌastej, y xtuchop-el jun cꞌacꞌaꞌ cꞌaslen. 16 Ri israelitas can e chaꞌon-vi cꞌa. Roma 
vi can e chaꞌon cꞌa ri ruxeꞌ, can que cꞌa chukaꞌ riꞌ ri e rukꞌaꞌ can. Xa can e achiꞌel cꞌa 
ri nabey sipanic ri niban chire ri Dios. Roma ri nabey caxlan-vey ri nisipex chire ri 
Dios, can lokꞌolej vi, y que cꞌa chukaꞌ riꞌ ri queꞌen (kꞌor) ri nel-vi-pe, can lokꞌolej vi.

17 Ri nuvinak israelitas can e achiꞌel ri cheꞌ rubiniꞌan olivo, ri ticon y 
can utz vi. Pero ecꞌo rukꞌaꞌ ri xejokꞌ-el. Y rix ri man ix israelitas ta man ix 
rukꞌaꞌ ta ri cheꞌ riꞌ, xa ix richin jun chic olivo ri man ticon ta, ri xa ruyon 
xel-pe. Pero xixtic pa ruviꞌ ri cheꞌ ri ticon y qꞌuiy utzil icꞌulun. 18 Pero 
man rucꞌamon ta chi ninimirisaj-iviꞌ rix y nikasaj ta quikꞌij ri nuvinak ri 
xeꞌelesex-el. Man rucꞌamon ta chi ninimirisaj-iviꞌ, roma ivetaman chi man 
ja ta ri rukꞌaꞌ ri cheꞌ ri e chapayon richin ri ruxeꞌ, xa ja ri ruxeꞌ ri chapayon 
quichin ri rukꞌaꞌ ri cheꞌ. Y rix xa ix rukꞌaꞌ ri cheꞌ y man ix ruxeꞌ ta.

19 Y riqꞌuin jubaꞌ rix nichꞌob: Roj rucꞌamon chi nikanimirisaj-kiꞌ, roma 
ecꞌo rukꞌaꞌ ri cheꞌ ri xejokꞌ-el, richin chi ja roj ri xojtic can pa quiqꞌuexel. 
20 Pero yin ninbij: Rijeꞌ roma ri man xquinimaj ta ri Dios, romariꞌ tok 
xeꞌelesex-el. Y rix xaxe roma ri iniman ri Dios tok ixcꞌo can pa quiqꞌuexel. 
Roma cꞌa riꞌ man rucꞌamon ta chi ninimirisaj-iviꞌ. Xa tixibij-iviꞌ. 21 Roma 
ivetaman chi ri Dios man xerupokonaj ta ri nuvinak israelitas. Xa xerelesaj-
el, stapeꞌ rijeꞌ can e rukꞌaꞌ vi ri cheꞌ riꞌ. Vi queriꞌ xuben quiqꞌuin rijeꞌ, 
chukaꞌ rix man xquixrupokonaj ta. 22 Can tivetamaj-vi cꞌa chi ri Dios janíla 
najovan, pero chukaꞌ nuyaꞌ rutojbalil ri mac. Ri e tzakinek chupan ri 
quimac, rijaꞌ nuyaꞌ rutojbalil ri quimac. Jacꞌa rix ruyoꞌon rutzil chive, pero 
nicꞌatzin chi can nicukubaꞌ icꞌuꞌx riqꞌuin. Roma vi man nicukubaꞌ ta icꞌuꞌx 
riqꞌuin, rix chukaꞌ yixelesex-el. 23 Y vi ri nuvinak niquinimaj, xquecꞌan. Ri 
Dios nitiquir yeruqꞌuen chic jun bey. 24 Rix can ix achiꞌel cꞌa rukꞌaꞌ jun olivo 
ri man xtic ta, ri xa ruyon xel-pe; pero xixelesex-pe riqꞌuin ri cheꞌ riꞌ y xixtic 
pa ruviꞌ ri olivo ri ticon, stapeꞌ man ix richin ta ri cheꞌ riꞌ. Y vi queriꞌ xban 
chive rix, cꞌa ta laꞌ chic cꞌa ri nuvinak israelitas chi man ta xquetic chic jun 
bey pa ruviꞌ ri cheꞌ ticon; roma rijeꞌ can e richin vi ri cheꞌ riꞌ.

Tok xquecolotej ri israelitas
25 Vachꞌalal, yin ninvajoꞌ chi rix ivetaman ta re cꞌa jubaꞌ tukꞌalajirisaj 

ri Dios, man xa tinaꞌ chi janíla ikꞌij roma ri nichꞌob-ka iyon. Y romariꞌ 
ninbij-el chive ri cꞌareꞌ xukꞌalajirisaj ri Dios, chi ri nuvinak israelitas ri 
covirinek ri cánima y man nicajoꞌ ta niquinimaj ri Dios, queriꞌ xquecꞌojeꞌ, 
cꞌa tok xquecolotej na ri man e israelitas ta. 26 Y xquecolotej conojel ri 
nuvinak israelitas. Achiꞌel nubij ri ruchꞌabel ri Dios ri tzꞌibatel can:

Chi ri Colonel xtipe pa Sión,
y xtrelesaj-el ri etzelal chiquicojol ri e riy-rumam can ri Jacob.

 27 Y yin xtincuy ri quimac.
Jareꞌ ri trato ri xinben quiqꞌuin.
Queriꞌ nubij ri Dios chupan ri tzꞌibatel can.

28 Ecꞌo nuvinak israelitas ri niquetzelaj ri Dios, roma man quiniman ta ri 
utzilej chꞌabel richin colotajic. Y roma cꞌa ri man quiniman ta, ri Dios xuyaꞌ ri 
ruchꞌabel chive rix ri man ix israelitas ta. Pero ri Dios cꞌa yerajoꞌ na ri nuvinak, 
roma e ruchaꞌon y roma chukaꞌ ri rutzil ri xusuj chique ri ojer tak katiꞌt-

kamamaꞌ. 29 Roma tok ri Dios nuyaꞌ, can man nrelesaj ta chic. Y tok nroyoj 
ri rutinamit, can man nutzolij ta riꞌ chirij. 30 Tok rubanon can, rix ri man ix 
israelitas ta man xinimaj ta ri Dios. Jacꞌa tok ri nuvinak israelitas xquiyaꞌ can ri 
Dios, rijaꞌ xusuj ri rutzil chive rix, y rix xicꞌul. 31 Ri nuvinak man quiniman ta ri 
Dios vacami, pero xtapon ri kꞌij tok ri Dios xtusuj chic jun bey ri rutzil chique, 
y xtiquicꞌul ri rutzil, can achiꞌel ri xiben rix. 32 Ri Dios can nukꞌalajirisaj cꞌa chi 
conojel vinek e aj-maquiꞌ; roma nrajoꞌ nusuj ri rutzil chique.

33 Ri Dios can janíla vi utz, can janíla vi beyomel y etamabel cꞌo riqꞌuin. Roj 
can man nikꞌax ta chikavech ri ruchꞌobonic, y man nikꞌax ta chukaꞌ chikavech ri 
rubanobal. 34 Achiꞌel ri tzꞌibatel chupan ri ruchꞌabel ri Dios: ¿Cꞌo cami jun vinek 
ri kꞌaxinek chuvech ri achique nuchꞌob ri Ajaf Dios? ¿O cꞌo cami jun ri tiquirinek 
rubin chire ri Dios ri achique ri utz chi nuben? 35 ¿O cꞌo cami jun vinek ri niyoꞌon 
jun sipanic chire ri Dios, richin chi ri Dios can cꞌo chi nuya-pe ri rajel-ruqꞌuexel 
chire? Man jun. Queriꞌ nubij ri tzꞌibatel can. 36 Roma ja rijaꞌ ri xbanon ronojel. 
Can riqꞌuin vi cꞌa rijaꞌ petenek-vi ronojel. Y ronojel re xeruben, richin chi niquiyaꞌ 
rukꞌij-rucꞌojlen. Can tinimirisex cꞌa rukꞌij ri Dios richin jantapeꞌ. Que ta cꞌa riꞌ.

Ri rubanic ri cꞌaslen ri nikaꞌ chuvech ri Dios

12  1 Vachꞌalal, ri Dios can nujoyovaj cꞌa kavech janíla. Romariꞌ nincꞌutuj 
utzil chive chi ticꞌutuꞌ cꞌa ri matioxinic cꞌo iviqꞌuin; tijacha-iviꞌ pa rukꞌaꞌ 

ri Dios. Can achiꞌel xban chique ri chicop ri xesuj chire ri Dios, que chukaꞌ 
riꞌ tibanaꞌ rix, tiyaꞌ ri icꞌaslen chire ri Dios. Jun lokꞌolej cꞌaslen, jun cꞌaslen ri 
nikaꞌ chuvech ri Dios, jariꞌ tiyaꞌ chire, y queriꞌ rix can kitzij niyaꞌ rukꞌij ri Dios. 
2 Man titzekelbej ri quicꞌaslen ri vinek ri cꞌa quicukuban na quicꞌuꞌx riqꞌuin re 
ruvachꞌulef. Xa can tiyaꞌ kꞌij chire ri Dios richin nujel ri ichꞌobonic, richin queriꞌ 
can tijalatej cꞌa chukaꞌ rubanic ri icꞌaslen. Y queriꞌ xtivetamaj ri achique nrajoꞌ ri 
Dios chi nikaben. Ri nrajoꞌ rijaꞌ, ja ri utz, ri jebel y ri tzꞌakatinek.

3 Ri Dios xuyaꞌ rutzil chuve y xiruyaꞌ chupan ri rusamaj. Romariꞌ ninbij 
chive chiꞌivonojel: Man tinimirisaj-iviꞌ, roma man rucꞌamon ta chi queriꞌ 
niben. Nicꞌatzin chi nitzꞌet-ka-iviꞌ, vi can kitzij icukuban icꞌuꞌx riqꞌuin 
ri Dios y vi yixajin chubanic ri samaj ri yoꞌon chive roma ri Dios. Roma 
konojel jalajoj ruvech kasamaj ruyoꞌon. 4 Can achiꞌel rubanon ri kachꞌacul, 
cꞌo rukꞌaꞌ, cꞌo raken, cꞌo runakꞌ-ruvech, pero man junan ta quisamaj. 5 Y 
que chukaꞌ riꞌ roj ri kaniman ri Cristo, oj qꞌuiy y man junan ta ri kasamaj. 
Pero junan kavech y nikatola-kiꞌ roma jun kabanon riqꞌuin ri Cristo.

6 Can kacꞌulun cꞌa rutzil ri Dios, roma can rubanon chike chikajujunal, chi cꞌo jun 
kasamaj ruyoꞌon. Romariꞌ, vi cꞌo ri nukꞌalajirisaj ri Dios chike, can tikakꞌalajirisaj 
cꞌa chique ri chꞌakaꞌ chic. Y tikakꞌalajirisaj cꞌa ri kacꞌulun. 7 Vi yojtiquir yekatoꞌ 
ri chꞌakaꞌ chic, quekatoꞌ. Vi yojtiquir yojtijon, kojtijon. 8 Vi yojtiquir nikacukubaꞌ 
quicꞌuꞌx ri chꞌakaꞌ chic, tikabanaꞌ. Vi yojtiquir yekatoꞌ riqꞌuin ri ka-mero, quekatoꞌ 
riqꞌuin ronojel kánima. Vi ja roj ri yojucꞌuan quichin, can tikatijaꞌ kakꞌij chi utz 
quicꞌuaxic nikaben. Vi can yojtiquir cꞌa yekatoꞌ, can quekatoꞌ cꞌa riqꞌuin quicoten.

Ri nrajoꞌ ri Dios richin niquiben ri e ralcꞌual chic
9 Can quixajovan cꞌa riqꞌuin ronojel ivánima. Tivetzelaj ri man utz ta 

y tivojkaj ri utz. 10 Ivachꞌalal iviꞌ roma iniman ri Cristo. Roma cꞌa riꞌ can 
tivajovala-iviꞌ riqꞌuin ronojel ivánima y tinimala-iviꞌ.

11 Man quixkꞌoran, xa riqꞌuin ronojel ivánima tibanaꞌ ri rusamaj ri Ajaf.
12 Tiquicot ri ivánima roma ivoyoben ri utzil ri xtuyaꞌ ri Dios. Ticochꞌoꞌ 

ri tijoj-pokonal ri nicꞌovisaj. Benek-ruvech tibanaꞌ orar.
13 Tok ecꞌo chꞌakaꞌ lokꞌolej tak kachꞌalal cꞌo ri nicꞌatzin chique, queꞌitoꞌ. 

Tisujuꞌ qui-posada tok nicꞌatzin.
14 Ri vinek ri yeꞌetzelan ivichin y niquiben chive chi nitej pokon, 

ticꞌutuj ri rutzil ri Dios pa quiviꞌ, y man ticꞌutuj chi nikaꞌ rucꞌayeval pa 
quiviꞌ roma ri itzel tak quibanobal.

15 Quixquicot quiqꞌuin ri yequicot, y quixokꞌ quiqꞌuin ri yeꞌokꞌ roma bis.
16 Junan ivech tibanaꞌ. Man tinimirisaj-iviꞌ. Xa tichꞌutinirisaj-iviꞌ y man 

tichꞌob chi janíla etamabel cꞌo iviqꞌuin.
17 Vi cꞌo cꞌa jun vinek ri cꞌo itzel nuben chive, man tiben ruqꞌuexel chire. 

Jantapeꞌ ticꞌuaj jun cꞌaslen utz, richin chi man jun nilitej chivij. 18 Man cꞌa 
tiben oyoval, xa titijaꞌ ikꞌij chi jebel nicꞌuaj-iviꞌ quiqꞌuin conojel. 19 Rix ri 
yalan yixinvajoꞌ, ninbij cꞌa chive: Vi ecꞌo ri yebanon itzel chive, man tiben 
ruqꞌuexel chique. Xa tiyaꞌ pa rukꞌaꞌ ri Dios, roma ja rijaꞌ ri xtiyoꞌon rutojbalil 
ri itzel tak quibanobal. Can achiꞌel ri nubij ri Dios chupan ri tzꞌibatel can: Pa 
nukꞌaꞌ yin cꞌo-vi ri rucꞌayeval y ninyaꞌ rutojbalil chique ri yemacun. Queriꞌ 
nubij ri Ajaf. 20 Y romariꞌ ri ruchꞌabel ri Dios ri tzꞌibatel can, nubij: Vi ninum 
ri netzelan avichin, rat can tayaꞌ cꞌa ruvay. Y vi nichakiꞌj ruchiꞌ, tayaꞌ ruyaꞌ. 
Vi queriꞌ xtaben, rijaꞌ xa xtiqꞌuixbitej roma ri itzel tak rubanobal rubanon. 
Queriꞌ nubij ri tzꞌibatel can. 21 Man tiyaꞌ kꞌij chi yixchꞌacatej roma ri itzel ri 
niban chive. Rix ja ri utz ri tibanaꞌ y jareꞌ ri xtichꞌacon chirij ri itzel.

13  1 Can nicꞌatzin cꞌa chi konojel yekanimaj ri kꞌatoy tak tzij. Roma conojel 
kꞌatoy tak tzij roma ri Dios ecꞌo y ja rijaꞌ ri yoyon ri kꞌatbel-tzij pa 

quikꞌaꞌ. 2 Roma vi nikapaba-kiꞌ chuvech ri kꞌatbel-tzij, cꞌayef; roma ri kꞌatbel tak 
tzij ja ri Dios e yoyon. Y vi ta queriꞌ nikaben, kayon nikaya-kiꞌ pa rucꞌayeval. 
3 Jun kꞌatoy-tzij man nuyaꞌ ta rucꞌayeval pa quiviꞌ ri e banoy richin ri utz, xaxe 
pa quiviꞌ ri e banoy richin ri etzelal. Can tikabanaꞌ cꞌa ri utz, richin chi man jun 
nikacꞌulvachij. Y vi queriꞌ nikaben, utz xkojtzꞌet coma ri kꞌatoy tak tzij. 4 Roma ja 
ri Dios ri e yoyon, richin chi man jun nikacꞌulvachij. Pero vi nikaben ri man utz 
ta, tikaxibij-kiꞌ chiquivech, roma ja rijeꞌ ri xqueyoꞌon rucꞌayeval pa kaviꞌ. Can e 
yoꞌon-vi roma ri Dios richin niquiyaꞌ rucꞌayeval pa quiviꞌ ri e banoy tak etzelal. 
5 Romariꞌ nicꞌatzin chi quekanimaj ri kꞌatoy tak tzij, roma ja ri kánima ri nibin 
chike chi rucꞌamon chi yekanimaj y man xe ta richin chi man jun rucꞌayeval 
nikaꞌ pa kaviꞌ. 6 Romariꞌ tok yekatoj alcaval, roma ja ri Dios yoyon quisamaj ri 
kꞌatoy tak tzij, y ja samaj riꞌ ri niquiben benek-ruvech.

7 Can tikatojoꞌ cꞌa ri kacꞌas chique ri cꞌo kacꞌas quiqꞌuin. Tikatojoꞌ ri 
alcaval tok cꞌo chi nitoj ri alcaval. Tikatojoꞌ ri impuestos tok cꞌo chi nitoj ri 
impuestos. Ri vinek cꞌo quikꞌij, can tikayaꞌ cꞌa quikꞌij. Ri nimaꞌk tak vinek, 
can tikabanaꞌ cꞌa chique chi e nimaꞌk tak vinek. 8 Man utz ta ri nicꞌojeꞌ 
can kacꞌas riqꞌuin jun chic, ni man utz ta chukaꞌ ri man nikajovalaꞌ ta kiꞌ. 
Roma vi can yekajoꞌ ri chꞌakaꞌ chic, can xkaben yan cꞌa ronojel ri nubij 
chupan ri ru-ley ri Dios. 9 Ri ley riꞌ nubij: Rix achiꞌaꞌ ri cꞌo ivixjaylal, man 
cꞌa ticanoj jun chic ixok. Y chukaꞌ rix ixokiꞌ ri cꞌo ivachijlal, man cꞌa ticanoj 
jun chic achin. Man cꞌa quixcamisan. Man quixelekꞌ. Man titzꞌuc tzij chirij 
jun chic vinek. Man tirayij chi iviqꞌuin ta rix cꞌo-vi ri cꞌo riqꞌuin jun chic. Y 
cꞌo chꞌakaꞌ chic chukaꞌ ri nubij ri ley. Pero cꞌo jun chic tzij ri numej ronojel 
reꞌ. Y ri tzij riꞌ nubij: Achiꞌel navajo-ka-aviꞌ rat, que chukaꞌ riꞌ queꞌavajoꞌ ri 
chꞌakaꞌ chic. 10 Vi yekajoꞌ ri chꞌakaꞌ chic, man jun itzel nikaben chique. Y 
romariꞌ, vi yojajovan, can xkaben yan cꞌa ronojel ri nubij chupan ri ley.

11 Y ronojel re xinbij-ka, can richin chi kojcꞌastej, roma ketaman chi 
xtapon yan ri kꞌij tok xkojcolotej-el. Cꞌo yan cꞌa kꞌij kaniman-pe, y romariꞌ 
yojtiquir nikabij chi vacami más nakaj chic ojcꞌo-vi chire ri kꞌij. 12 Ri kꞌekuꞌn 
nikꞌax yan, y nikꞌalajin yan pe ri sakil. Romariꞌ, vi cꞌa cꞌo banobel richin 
kꞌekuꞌn ri nikaben, tikayaꞌ can. Nicꞌatzin chi ja ri sakil ri noc katobal. 13 Roj 
ojcꞌo chic chupan ri sakil y romariꞌ rucꞌamon chi nikacꞌuaj jun cꞌaslen utz, 
y man rucꞌamon ta chi yojkꞌaber, ni man rucꞌamon ta chi yeꞌicꞌo quiviꞌ ri 
vaꞌin yekabanalaꞌ. Man rucꞌamon ta chi ri achiꞌaꞌ y ri ixokiꞌ niquicanola-quiꞌ 
richin yemacun; man jun cꞌa ruvech etzelal re quereꞌ rucꞌamon ta richin 
nikaben. Man rucꞌamon ta chi cꞌo oyoval chikacojol y itzel ta nikatzꞌet 
jun chic roma ri utz cꞌo. 14 Nicꞌatzin cꞌa chi jun tikabanaꞌ riqꞌuin ri Ajaf 
Jesucristo, y man tikachꞌob nikayaꞌ kꞌij chique ri itzel tak rayinic.

Tikatola-kiꞌ y mani yekabilaꞌ tzij chikij

14  1 Ri kachꞌalal ri nicajoꞌ niquitun-quiꞌ kiqꞌuin, nicꞌatzin chi yekacꞌul, y stapeꞌ 
ta ri kachꞌalal riꞌ man can ta niquicukubaꞌ quicꞌuꞌx riqꞌuin ri Cristo. Pero 

man quekacꞌul xaxe richin nikaben oyoval quiqꞌuin roma ri quichꞌobonic. 2 Achiꞌel 
chirij ri tiꞌij, roj cukul kacꞌuꞌx chi utz nikatej ronojel, pero ri kachꞌalal ri man can ta 
quicukuban quicꞌuꞌx riqꞌuin ri Cristo, cukul quicꞌuꞌx chi xaxe ri ichaj ri utz yequitej. 
3 Roj ri nikatej ronojel, man queketzelaj ri kachꞌalal ri man niquitej ta ronojel. Y 
ri kachꞌalal riꞌ man tiquibij chi man utz ta ri nikaben roj roma nikatej ronojel. Ri 
Dios oj rucꞌulun konojel, vi nikatej o man nikatej ta ronojel. 4 Romariꞌ man jun cꞌa 
ri nitiquir nibin ta chirij jun chic kachꞌalal chi man utz ta ri rubanobal. Roma ri 
kachꞌalal riꞌ rusamajel ri Ajaf chukaꞌ. Y ja ri Ajaf ri nibin vi utz ri rubanobal o xa 
man utz ta. Y ri kachꞌalal riꞌ can man xtitzak ta, roma ja ri Ajaf ri nitoꞌon richin.

5 Ecꞌo kachꞌalal ri yebin chi cꞌo kꞌij ri cꞌo chi yechajix y ri chꞌakaꞌ chic kꞌij xa 
man nicꞌatzin ta richin yechajix. Y ecꞌo kachꞌalal chukaꞌ ri yebin chi ronojel kꞌij xa 
e junan. Y romariꞌ rucꞌamon chi tikachꞌoboꞌ jebel chikajujunal achique nikaben. 

6 Roma ri kachꞌalal ri cꞌo kꞌij yequichajij, queriꞌ niquiben richin chi niquiyaꞌ rukꞌij 
ri Dios. Y que chukaꞌ riꞌ ri kachꞌalal ri man jun kꞌij niquichajij, queriꞌ niquiben 
richin chi niquiyaꞌ rukꞌij ri Dios. Ri kachꞌalal ri niquitej ronojel, queriꞌ niquiben 
richin chi niquiyaꞌ rukꞌij ri Dios; nikꞌalajin chi queriꞌ roma can niquimatioxij chire 
ri Dios. Y que chukaꞌ riꞌ niquiben ri kachꞌalal ri man niquitej ta ronojel. Queriꞌ 
niquiben richin chi niquiyaꞌ rukꞌij ri Dios. Y rijeꞌ chukaꞌ yematioxin chire ri Dios.

7 Tok cꞌa cꞌo na kacꞌaslen chuvech re ruvachꞌulef, man utz ta chi man ta 
cukul kacꞌuꞌx riqꞌuin ri Cristo y man nikayaꞌ ta rukꞌij. Y que chukaꞌ riꞌ tok 
yojquen (yojcom), man utz ta chi man ta kacukuban kacꞌuꞌx riqꞌuin rijaꞌ y man 
nikayaꞌ ta rukꞌij. 8 Tok cꞌa cꞌo na kacꞌaslen chuvech re ruvachꞌulef, tikayaꞌ rukꞌij 
ri Cristo. Y que chukaꞌ riꞌ tok yojquen (yojcom), tikayaꞌ rukꞌij. Tok cꞌa cꞌo na ri 
kacꞌaslen, oj richin ri Cristo. Y que chukaꞌ riꞌ tok yojquen (yojcom), oj richin 
rijaꞌ. 9 Ri Cristo can xquen (xcom) y xcꞌastej richin chi xoc Kajaf. Jacꞌa rijaꞌ ri 
Kajaf roj ri cꞌa oj qꞌues na y Cajaf chukaꞌ ri e caminek chic el.

10 Romariꞌ man rucꞌamon ta chi nikabij chi man utz ta rubanobal 
jun kachꞌalal. Y man utz ta chukaꞌ chi niketzelaj jun kachꞌalal. Roma 
can konojel cꞌo chi yojapon chuvech ri Cristo richin nikꞌat tzij pa kaviꞌ. 
11 Achiꞌel ri nubij chupan ri ruchꞌabel ri Dios ri tzꞌibatel can:

Ri Ajaf nubij: Ja yin ri cꞌaslic Dios y can kitzij vi ri ninbij,
chi conojel vinek xquexuqueꞌ chinuvech yin, y xtiquibij chi can kitzij 

vi chi ja yin ri Dios.
Queriꞌ nubij chupan ri tzꞌibatel can.

12 Y queriꞌ, nikatzꞌet chi napon-vi ri kꞌij tok chikajujunal xtikajech cuenta 
chire ri Dios.

Man tikaben chire jun kachꞌalal chi nitzak pa mac
13 Romariꞌ man chic tikabij chi man utz ta rubanobal jun kachꞌalal. Ri 

nicꞌatzin chi nikaben ja ri tikatijaꞌ kakꞌij richin man nikaben chire jun kachꞌalal 
chi nitzak o nimacun. 14 Y roma yin jun nubanon riqꞌuin ri Ajaf Jesús, romariꞌ 
can vetaman chi can man jun ri nitij xajan ta chuvech ri Dios. Pero vi chuvech 
jun kachꞌalal cꞌo ri xajan yetij, chuvech rijaꞌ can xajan vi. 15 Y romariꞌ roj ri 
nikatej ronojel, jacꞌa ri ajovabel tucꞌuan kichin. Man tikaben chire ri kachꞌalal 
ri man ronojel ta nutej chi nitzak y niyojtej (niyujtej) ruchꞌobonic koma roj. 
Roma ri Cristo xquen (xcom) chukaꞌ roma ri kachꞌalal ri man nutej ta ronojel. 
16 Chikavech roj ronojel utz, pero vi ecꞌo chꞌakaꞌ ri yebin chikij chi man utz 
ta, can man cꞌa tikaben. 17 Roma roj ri ojcꞌo pa rajavaren o pa rukꞌaꞌ ri Dios, 
man jun nuben vi nikatej ronojel o man nikatej ta. Ri nicꞌatzin ja ri nikacꞌuaj 
jun cꞌaslen choj y cꞌo uxlanen y quicoten pa tak kánima roma cꞌo ri Lokꞌolej 
Espíritu kiqꞌuin. 18 Y vi riqꞌuin re chojmilal, uxlanen y quicoten pa tak kánima 
nikasamajij ri Cristo, yojkaꞌ chuvech ri Dios y chiquivech ri vinek chukaꞌ.

19 Romariꞌ tikacanoj cꞌa achique nikaben richin chi man jun ta oyoval 
chikacojol y nikacukubaꞌ ta kacꞌuꞌx chikachibil kiꞌ. 20 Man tikavulaj ri rusamaj 

ri Dios, roma ronojel yekatijlaꞌ. Can kitzij vi chi ronojel reꞌ utz yetij, pero vi cꞌo 
jun kachꞌalal ri nitzak roma nikatej ronojel, roj man utz ta ri nikaben. 21 Man 
cꞌa tikatej tiꞌij coma ri kachꞌalal ri man niquitej ta. Man tikakun vino, ni man 
tikaben xabachique ri nuben chire jun kachꞌalal chi nrajoꞌ nuyaꞌ can ri Dios, 
nimacun o nitzak. 22 Roj ketaman chi chuvech ri Dios utz nikatej ronojel, pero 
man tikabij chique conojel chi cꞌo chi niquiben chukaꞌ queriꞌ. Vi can utz vi 
ronojel ri nikaben y vi ri kánima que chukaꞌ riꞌ nubij, jebel ruva-kakꞌij. 23 Pero 
vi xa caꞌiꞌ kacꞌuꞌx tok yekatej ronojel, yojmacun tok yekatej. Roma xabachique 
cꞌa ri nikaben y riqꞌuin caꞌiꞌ kacꞌuꞌx tok nikaben, yojmacun.

Man tikaben xaxe ri nikaꞌ chikavech roj

15  1 Roj ri can kacukuban kacꞌuꞌx riqꞌuin ri Cristo, nicꞌatzin chi yekacochꞌ 
ri kachꞌalal ri man can ta quicukuban quicꞌuꞌx riqꞌuin ri Cristo. Man 

cꞌa tikaben xaxe ri nikaꞌ chikavech roj. 2 Xa nicꞌatzin chi tikabanaꞌ ri nikaꞌ 
chiquivech ri chꞌakaꞌ chic, ri utz nuqꞌuen-pe chique rijeꞌ y nucukubaꞌ más 
quicꞌuꞌx. 3 Ri Cristo chukaꞌ man xuben ta xaxe ri xkaꞌ chuvech rijaꞌ. Coma ri 
chꞌakaꞌ chic, hasta xucꞌovisaj tijoj-pokonal. Achiꞌel ri nubij chupan ri ruchꞌabel ri 
Dios ri tzꞌibatel can: Ri vinek xcajoꞌ chi chavij ta rat xequibilaꞌ itzel tak chꞌabel, 
pero xa chuve chic yin xquibila-vi ri itzel tak chꞌabel. Queriꞌ nubij ri Cristo chire 
ri Dios. 4 Y ronojel ri ruchꞌabel ri Dios ri tzꞌiban can ojer, e tzꞌibatel can richin 
chi cꞌo niketamaj. Can nuben-vi chike chi yojcochꞌon y nikacukubaꞌ más kacꞌuꞌx 
chiroyobexic ri rutzil ri Dios. 5 Ri Dios nuben chike chi yojcochꞌon y nucukuba-
apo kacꞌuꞌx. Y ri nurayibel yin chive rix, chi ri Dios nuben ta chive chi can junan 
ta ivech. Queriꞌ chukaꞌ ri xucꞌut can ri Cristo Jesús. 6 Y queriꞌ, jantapeꞌ cꞌa junan 
ivech niyaꞌ rukꞌij-rucꞌojlen ri Dios ri Rutataꞌ ri Kajaf Jesucristo.

Ri Cristo xpe chikatoꞌic konojel
7 Y rix richin cꞌa chukaꞌ niyaꞌ rukꞌij-rucꞌojlen ri Dios, tibanaꞌ achiꞌel 

ri xuben ri Cristo; rijaꞌ xixrucꞌul. Rix can ticꞌuluꞌ cꞌa iviꞌ y tivajovala-
iviꞌ. 8 Queriꞌ ninbij chive, roma ri Cristo xpe richin xojrutoꞌ konojel. Xpe 
richin xojrutoꞌ roj israelitas ri banon ri circuncisión chike, richin xucꞌut 
chikavech chi ri Dios can nuben-vi ri rubin. Can jacꞌa ri Cristo ri xcꞌamon-
pe ri utzil ri rubin can ri Dios chique ri ojer tak katiꞌt-kamamaꞌ chi nuyaꞌ. 
9 Y romariꞌ ri man e israelitas ta niquiyaꞌ chukaꞌ rukꞌij-rucꞌojlen ri Dios 
roma ri rutzil. Achiꞌel ri nubij chupan ri ruchꞌabel ri Dios ri tzꞌibatel can:

E vachibilan ri vinek ri man e israelitas ta xtinyaꞌ akꞌij,
y xtinbixaj ri abiꞌ.
Queriꞌ ri tzꞌibatel can.

10 Y ri ruchꞌabel ri Dios nubij chukaꞌ:
Rix ri man ix israelitas ta, quixquicot quiqꞌuin ri israelitas, ri rutinamit ri Dios.
Queriꞌ nubij chupan ri tzꞌibatel can.

11 Y chukaꞌ nubij:

Tiyaꞌ rukꞌij ri Ajaf chiꞌivonojel rix ri man ix israelitas ta.
Conojel vinek tiquiyaꞌ cꞌa rukꞌij ri Dios.
Queriꞌ nubij chupan ri tzꞌibatel can.

12 Y ri Isaías rutzꞌiban can:
Cꞌo jun riy-rumam ri Isaí xticꞌojeꞌ
y xtoc Kꞌatoy-Tzij pa quiviꞌ ri man e israelitas ta,
y ri vinek riꞌ can xticoyobej cꞌa chi niquil utzil riqꞌuin.
Queriꞌ ri rutzꞌiban can ri Isaías.

13 Ri Dios nuben chike chi cukul-apo kacꞌuꞌx riqꞌuin. Y ri nurayibel yin chive 
rix, chi ri Dios nunojisaj ta ri ivánima riqꞌuin ronojel quicoten y uxlanen. 
Queriꞌ xtuben chive vi can iniman rijaꞌ. Xquixrutoꞌ riqꞌuin ri ruchukꞌaꞌ ri 
Lokꞌolej Espíritu, richin chi can cukul icꞌuꞌx nivoyobej ri rutzil ri Dios.

14 Vachꞌalal, vetaman chi can utz vi ri icꞌaslen. Vetaman chukaꞌ chi 
can ix nojinek riqꞌuin etamabel y romariꞌ tok yixtiquir nicukubaꞌ icꞌuꞌx 
chiꞌivachibil iviꞌ. 15 Pero cꞌo cꞌa chꞌakaꞌ tijonic ri nicꞌatzin chi xinnataj chive, 
y man xinpokonaj ta xintzꞌibaj re tijonic reꞌ chupan re vuj reꞌ. Xintzꞌibaj re 
tijonic reꞌ chive, roma ri Dios ruyoꞌon ri rutzil chuve, 16 y rubanon chuve 
chi xinoc rusamajel ri Jesucristo richin nintzijoj chique ri vinek ri man e 
israelitas ta, ri utzilej ruchꞌabel ri Dios ri nicꞌamon-pe colotajic. Y queriꞌ 
rijeꞌ niquijech ri quicꞌaslen chire ri Dios, roma ri nusamaj yin. Can yeka-vi 
chuvech ri Dios, roma ri Lokꞌolej Espíritu nuchꞌajchꞌojirisaj ri quicꞌaslen.

17 Ri Cristo Jesús cꞌo viqꞌuin, y romariꞌ yin yalan yiquicot riqꞌuin ri samaj ri 
yoꞌon chuve roma ri Dios. 18 Yin man ta yitiquir yichꞌon, vi man ta ja ri nusamaj 
ri nintzijoj chive. Y richin nubanon re samaj reꞌ, can jacꞌa ri Cristo ri ucusayon 
vichin. Y romariꞌ e qꞌuiy chique ri vinek ri man e israelitas ta ri yeniman richin. 
Niquinimaj roma nicacꞌaxaj ri utzilej chꞌabel richin colotajic ri nintzijoj chique 
y roma chukaꞌ niquitzꞌet ri nubanobal. 19 Y xequitzꞌet chukaꞌ ri milagros ri 
xenben. Ri Lokꞌolej Espíritu can nuya-vi uchukꞌaꞌ chuve richin yenben nimaꞌk 
tak milagros richin chi nikꞌalajin chi kitzij ja ri ruchꞌabel ri Dios ri nintzijoj. Yin 
xintzijoj ri utzilej chꞌabel richin colotajic pa Jerusalem y pa chꞌakaꞌ chic tinamit, 
y chukaꞌ cꞌa pan Ilírico. Can ronojel cꞌa re lugar reꞌ xintaluj yan rubixic ri utzilej 
ruchꞌabel ri Cristo ri nicꞌamon-pe colotajic. 20 Quereꞌ ninben roma janíla ninvajoꞌ 
ninkꞌalajirisaj ri utzilej rutzijol ri pa tak lugar ri man etaman ta chi nicꞌatzin chi 
ninimex ri Cristo, y man ja ta ri acuchi xa chapon chic rutzijoxic coma chꞌakaꞌ 
chic. 21 Y tok quereꞌ ninben, can nibanatej cꞌa ri nubij chupan ri ruchꞌabel ri Dios:

Chi ri vinek ri man jun cacꞌaxan ta chirij ri Cristo, xticacꞌaxaj cꞌa;
ri man jun tzijon chique chirij rijaꞌ, xtikꞌax chiquivech.
Queriꞌ nubij chupan ri tzꞌibatel can.

Ri Pablo nrajoꞌ nibe chiquitzꞌetic ri kachꞌalal ri ecꞌo pa Roma
22 Y roma janíla ninvajoꞌ nintzijoj ri ruchꞌabel ri Dios chique ri man cacꞌaxan ta, 

romariꞌ man in tiquirinek ta in apovinek iviqꞌuin rix. 23-24 Jacꞌa re vacami xinqꞌuis 

yan ri nusamaj ri pa tak tinamit ri xinnataj yan ka chive. Y riqꞌuin jubaꞌ xquinapon 
iviqꞌuin, roma qꞌuiy yan junaꞌ vajovan chi yinapon ta iviqꞌuin. Nuchꞌobon chi yikꞌax 
iviqꞌuin tok xquibe pan España. Ninvajoꞌ yicꞌojeꞌ jun caꞌi-oxiꞌ kꞌij iviqꞌuin, richin chi 
rix niyaꞌ quicoten pa vánima. Y chukaꞌ ninvajoꞌ chi niyaꞌ ta chuve ri nicꞌatzin richin 
ri nubey. 25 Pero vacami yibe pa Jerusalem richin nenjachaꞌ jun sipanic chique ri 
lokꞌolej tak kachꞌalal ri ecꞌo chiriꞌ. 26 Roma ri lokꞌolej tak kachꞌalal ri man e israelitas 
ta ri ecꞌo vaveꞌ pa Macedonia y Acaya, xalex pa cánima chi niquiben jun sipanic 
chique ri lokꞌolej tak kachꞌalal israelitas ri ecꞌo pa Jerusalem, ri cꞌo nicꞌatzin chique. 
27 Nicajoꞌ yequitoꞌ. Y yalan rucꞌamon chi niquiben queriꞌ, roma yojtiquir nikabij 
chi cꞌo quicꞌas quiqꞌuin ri israelitas. Roma ja ri israelitas ri xetzijon ri ruchꞌabel ri 
Dios chique, y romariꞌ rucꞌamon chi rijeꞌ yequitoꞌ jubaꞌ ri israelitas chukaꞌ. 28 Y tok 
nujachon chic cꞌa can ri sipanic riꞌ, xquibe pan España y jariꞌ tok xquikꞌax iviqꞌuin 
rix. 29 Y vetaman chi tok xquinapon iviqꞌuin, can nim vi ri utzil xticꞌul roma ri 
utzilej ruchꞌabel ri Cristo ri xtincꞌuaj chive.

30 Vachꞌalal, ja ri Jesucristo ri Kajaf, y ri Lokꞌolej Espíritu ruyoꞌon ajovabel 
pa tak kánima. Romariꞌ nincꞌutuj utzil chive chi riqꞌuin ronojel ivánima 
xtiben ta orar voma. Yin nincꞌutuj utzil chire ri Dios. Y queriꞌ ninvajoꞌ 
chi nicꞌutuj ta chukaꞌ rix, 31 chi man ta xquikaꞌ pa quikꞌaꞌ ri vinek ri man 
quiniman ta ri Jesucristo ri chiriꞌ pa Judea. Y chukaꞌ xticꞌutuj ta chire ri Dios 
chi ri lokꞌolej tak kachꞌalal ri pa tinamit Jerusalem chilaꞌ pa Judea, jebel ta 
rucꞌulic xtiquiben chire ri sipanic ri xtinjech chique. 32 Y queriꞌ, xtiquicot ta 
ri vánima tok xquinapon iviqꞌuin vi queriꞌ ri rurayibel ri Dios, y xquinuxlan 
ta el jubaꞌ iviqꞌuin. 33 Ri Dios nuyaꞌ uxlanen pa tak kánima. Y ri nurayibel 
yin chive rix, chi ri Dios nicꞌojeꞌ ta iviqꞌuin chiꞌivonojel. Que ta cꞌa riꞌ.

Ri Pablo nuya-el rutzil-quivech ri kachꞌalal

16  1 Y ninchilabej cꞌa el chive ri kachꞌalal Febe, roma rijaꞌ jun ixok 
rusamajel ri Dios chiquicojol ri kachꞌalal ri niquimol-quiꞌ pa rubiꞌ 

ri Dios ri pa Cencrea. 2 Romariꞌ ticꞌuluꞌ jebel. Queriꞌ rucꞌamon chi niben 
rix lokꞌolej tak kachꞌalal, chique ri e jun chukaꞌ quibanon riqꞌuin ri Ajaf. 
Ninvajoꞌ chi xtitoꞌ ta ri kachꞌalal Febe riqꞌuin ri nicꞌatzin chire; roma rijaꞌ 
e rutoꞌon e qꞌuiy y que chukaꞌ riꞌ rubanon viqꞌuin yin.

3 Tiyaꞌ rutzil-quivech ri kachꞌalal Priscila y Aquila, ri junan xojsamej quiqꞌuin pa 
rusamaj ri Cristo Jesús. 4 Rijeꞌ jubama xequen (xecom) chinucolic yin, y yin janíla 
ninmatioxij chique. Y que chukaꞌ riꞌ conojel ri tzobaj (kꞌataj) kachꞌalal ri man e 
israelitas ta, can niquimatioxij chukaꞌ chique roma ri xquiben voma yin. 5 Y tiyaꞌ 
chukaꞌ rutzil-quivech ri kachꞌalal ri niquimol-quiꞌ pa cachoch ri caꞌiꞌ kachꞌalal riꞌ. 
Y que chukaꞌ riꞌ tiyaꞌ rutzil-ruvech ri kachꞌalal Epeneto. Janíla ninvajoꞌ rijaꞌ, y ja 
rijaꞌ ri nabey xniman richin ri Cristo pan Acaya. 6 Tiyaꞌ rutzil-ruvech ri kachꞌalal 
María. Rijaꞌ janíla nisamej chiꞌicojol. 7 Tiyaꞌ chukaꞌ rutzil-quivech ri kachꞌalal 
Andrónico y Junias, ri can e nuvinak vi, y junan xojcꞌojeꞌ quiqꞌuin pa cárcel. 

Qꞌuiy yan junaꞌ tiquinimaj ri Cristo. Rijeꞌ quiniman chic tok yin man jani rutzijol 
ninnimaj. Y rijeꞌ can jebel vi chukaꞌ e tzꞌeton coma ri chꞌakaꞌ chic apóstoles.

8 Tiyaꞌ rutzil-ruvech ri kachꞌalal Amplias. Yalan ninvajoꞌ roma rijaꞌ chukaꞌ 
runiman ri Ajaf. 9 Tiyaꞌ rutzil-ruvech ri kachꞌalal Urbano. Riqꞌuin rijaꞌ junan 
xojsamej pa rusamaj ri Cristo Jesús. Y tiyaꞌ chukaꞌ rutzil-ruvech ri kachꞌalal 
Stachis, ri yalan ninvajoꞌ. 10 Tiyaꞌ rutzil-ruvech ri kachꞌalal Apeles. Rijaꞌ can 
nikꞌalajin chi cukul rucꞌuꞌx riqꞌuin ri Cristo. Tiyaꞌ rutzil-quivech ri kachꞌalal ri 
aj pa rachoch ri Aristóbulo. 11 Tiyaꞌ rutzil-ruvech ri kachꞌalal Herodión, ri can 
nuvinak vi. Tiyaꞌ rutzil-quivech ri aj pa rachoch ri Narciso, ri e jun quibanon 
riqꞌuin ri Ajaf. 12 Tiyaꞌ rutzil-quivech ri kachꞌalal Trifena y Trifosa, ri e rusamajelaꞌ 
ri Ajaf. Tiyaꞌ rutzil-ruvech ri kachꞌalal Pérsida, ri yalan ninvajoꞌ. Rijaꞌ janíla 
samajinek pa rusamaj ri Ajaf. 13 Tiyaꞌ rutzil-ruvech ri kachꞌalal Rufo. Rijaꞌ chukaꞌ 
chaꞌon roma ri Ajaf. Y tiyaꞌ chukaꞌ rutzil-ruvech ri ruteꞌ rijaꞌ, ri can achiꞌel chukaꞌ 
nteꞌ yin. 14 Tiyaꞌ rutzil-quivech ri kachꞌalal Asíncrito, Flegonte, Hermas, Patrobas, 
Hermes y ri kachꞌalal ri ecꞌo quiqꞌuin. 15 Tiyaꞌ rutzil-quivech ri kachꞌalal Filólogo, 
Julia, ri Nereo y ri ranaꞌ, ri Olimpas y ri lokꞌolej tak kachꞌalal ri ecꞌo quiqꞌuin.

16 Y chukaꞌ ninbij chive chi tikꞌejelaꞌ cꞌa iviꞌ (tikꞌijalaꞌ cꞌa iviꞌ) 
chiꞌivonojel riqꞌuin jun lokꞌolej ajovabel, riqꞌuin jun lokꞌolej tzꞌubanic 
(tzꞌumanic). Y ticꞌuluꞌ cꞌa ri rutzil-ivech ri niquitek-el conojel ri kachꞌalal 
ri niquimol-quiꞌ pa rubiꞌ ri Cristo pa tak tinamit ri ecꞌo que tak reꞌ.

17 Vachꞌalal, ninchilabej cꞌa chive chi tichajij-iviꞌ, roma ecꞌo vinek ri xa 
yequichꞌaralaꞌ ri kachꞌalal, y niquiben chique chi yetzak, roma jun vi chic tijonic 
ri quicꞌuan y janíla yechꞌon chirij ri kitzij tijonic ri icꞌuan rix. Ri vinek ri yebanon 
queriꞌ man queꞌitzekelbej, xa tichꞌara-iviꞌ quiqꞌuin. 18 Roma rijeꞌ man ja ta ri rusamaj 
ri Kajaf Jesucristo ri niquiben, xa ja ri nicajoꞌ rijeꞌ ri niquiben. Rijeꞌ jebel tak chꞌabel 
cꞌa ri yequibilaꞌ y romariꞌ yalan utz nicacꞌaxaj ri kachꞌalal ri man niquichꞌob ta 
rij jebel, y chanin yekꞌolotej-el pa quikꞌaꞌ. 19 Jacꞌa rix, conojel quetaman chic chi 
can ninimaj-vi rutzij ri Dios, y yin yalan niquicot ri vánima romariꞌ. Pero chukaꞌ 
ninvajoꞌ chi tivetamaj nicꞌojeꞌ inaꞌoj chubanic ri utz y man chubanic ta ri etzelal. 
20 Ja ri Dios niyoꞌon uxlanen pa tak kánima. Y rijaꞌ xtuben yan chive chi yixchꞌacon 
chirij ri Satanás. Ri rutzil ri Kajaf Jesucristo xticꞌojeꞌ ta cꞌa iviqꞌuin.

21 Ri kachꞌalal Timoteo nutek-el rutzil-ivech. Kachibilan-kiꞌ pa rusamaj 
ri Dios. Niquitek-el chukaꞌ rutzil-ivech ri kachꞌalal Lucio, ri Jasón y ri 
Sosípater; rijeꞌ can e nuvinak vi.

22 Y yin Tercio, ri yitzꞌiban-el ri ruchꞌabel ri kachꞌalal Pablo, nintek-el 
rutzil-ivech. Yin, jun chukaꞌ nubanon riqꞌuin ri Ajaf.

23 Ri kachꞌalal Gaio nutek-el rutzil-ivech. Vacami ja ri pa rachoch rijaꞌ 
cꞌo-vi nu-posada, y vaveꞌ chukaꞌ yepe-vi conojel kachꞌalal. Ri kachꞌalal 
Erasto nutek-el rutzil-ivech. Ja rijaꞌ ri tesorero richin re tinamit reꞌ. Y que 
chukaꞌ riꞌ nutek-el rutzil-ivech ri kachꞌalal Cuarto.

24 Ri rutzil ri Kajaf Jesucristo xticꞌojeꞌ ta cꞌa iviqꞌuin chiꞌivonojel. Que ta 
cꞌa riꞌ.

Konojel tikayaꞌ rukꞌij ri Dios
25 Tiyaꞌ cꞌa rukꞌij ri Dios. Roma xaxe rijaꞌ ri nitiquir nibanon chive chi más 

nicukubaꞌ icꞌuꞌx riqꞌuin. Queriꞌ nubij ri utzilej chꞌabel richin colotajic, ri ruchꞌabel ri 
Jesucristo ri nintzijoj yin. Re chꞌabel reꞌ man can ta kꞌalajirisan-pe roma ri Dios, xa 
cꞌa ja re tiempo reꞌ xukꞌalajirisaj jebel. 26 Vacami xkꞌalajirisex yan cꞌa, y romariꞌ tok 
nikꞌax chikavech ri e tzꞌiban can coma ri kꞌalajirisey ruchꞌabel ri Dios ri xecꞌojeꞌ ojer 
can. Ri Dios ri cꞌo richin jantapeꞌ, rubin can chi titzijox chique conojel vinek, y jariꞌ 
ri najin vacami, richin chi tiquicukubaꞌ quicꞌuꞌx riqꞌuin rijaꞌ y tiquinimaj ri rutzij.

27 Xaxe jun Dios cꞌo y riqꞌuin rijaꞌ cꞌo-vi ronojel etamabel. Tikayaꞌ cꞌa 
rukꞌij-rucꞌojlen rijaꞌ richin jantapeꞌ. Xaxe roma ri Jesucristo yojtiquir 
nikayaꞌ rukꞌij ri Dios. Que cꞌa riꞌ. 

Ri Pablo nuchop tzij

1  1 Yin Pablo, ru-apóstol ri Jesucristo; y ja ri Dios ri xinoyon richin 
xinoc apóstol, roma jariꞌ ri rurayibel rijaꞌ. Yin vachibilan cꞌa ri 

kachꞌalal Sóstenes, 2 tok ninben-el re carta reꞌ chive rix kachꞌalal ri ixcꞌo 
pa tinamit Corinto, ri nimol-iviꞌ pa rubiꞌ ri Dios; ri can chꞌajchꞌojirisan chic 
ri icꞌaslen roma ri Cristo Jesús. Rix vachꞌalal xixoyox roma ri Dios richin 
xixoc lokꞌolej tak ralcꞌual, achiꞌel xuben quiqꞌuin ri chꞌakaꞌ chic ri niquiyaꞌ 
rukꞌij ri Kajaf Jesucristo pa chꞌakaꞌ chic tinamit. Can jacꞌa rijaꞌ ri Kajaf 
konojel roj ri kaniman. 3 Y ja ta cꞌa ri utzil y ri uxlanen ri petenek riqꞌuin ri 
Katataꞌ Dios y ri Ajaf Jesucristo xticꞌojeꞌ pa tak ivánima chiꞌivonojel.

Ri Pablo numatioxij chire ri Dios roma ri utzil 
quicꞌulun ri kachꞌalal aj-Corinto roma ri Cristo

4 Yin can jantapeꞌ cꞌa ninmatioxij chire ri Dios ivoma rix; roma ri rutzil 
ri ruyoꞌon chive. Xaxe cꞌa roma ri Cristo Jesús tok nicꞌul ri utzil riꞌ. 5 Can 
ja vi cꞌa rijaꞌ ri xbanon beyomaꞌ chive, roma janíla qꞌuiy etamabel ri xicꞌul 
riqꞌuin y xuben chive chi can jebel rubixic niben chire ri ivetaman. 6 Can 
achiꞌel vi ri xtzijox chive chi rix xticꞌul ri utzil roma ri Cristo, can que cꞌa riꞌ 
nibanatej, can que vi riꞌ nikꞌalajin ri pa tak icꞌaslen vacami. 7 Y riqꞌuin cꞌa 
ri icꞌulun-pe ri utzil ri nuyaꞌ ri Cristo, can ronojel cꞌa cꞌo chic iviqꞌuin, xa 
can xe chic cꞌa ivoyoben ri kꞌij tok ri Kajaf Jesucristo xtipe chic jun bey. 8 Y 
ri Kajaf Jesucristo can xquixruto-vi chupan ri icꞌaslen, richin chi man jun 
ta mac nilitej pa tak icꞌaslen tok xtapon ri kꞌij ri richin rijaꞌ. 9 Ri Dios can 
yeruben-vi ronojel ri e rubin. Can xquixruto-vi. Ja rijaꞌ cꞌa ri xoyon ivichin 
richin chi junan ivech nuben riqꞌuin ri Kajaf Jesucristo ri Rucꞌajol rijaꞌ.

Ri nabey carta ri xutzꞌibaj 
ri apóstol San Pablo 
chique ri kachꞌalal 
ri ecꞌo pa Corinto

Ri Pablo nuchilabej chique ri kachꞌalal aj-
Corinto chi junan quivech tiquibanaꞌ

10 Vachꞌalal, pa rubiꞌ cꞌa ri Kajaf Jesucristo nincꞌutuj utzil chive, chi junan ivech 
tibanaꞌ. Man quepe itzel tak chꞌobonic iviqꞌuin richin nichꞌarala-iviꞌ. Xa junan ta 
ichꞌobonic, junan ta inaꞌoj. 11 Roma xtzijox can chuve coma ri e aj pa rachoch ri 
ixok rubiniꞌan Cloé, chi rix vachꞌalal cꞌo oyoval chiꞌicojol ri chilaꞌ. 12 Rijeꞌ xquitzijoj 
cꞌa chuve chi rix ichꞌaralon-iviꞌ, chi ecꞌo ri can quibanon chi ja yin Pablo ri nicajoꞌ 
niquitzekelbej. Ecꞌo cꞌa ri can nicajo-vi niquitzekelbej ri kachꞌalal Apolos. Ecꞌo 
cꞌa ja ri kachꞌalal Pedro ri nicajoꞌ. Y ecꞌo ri can niquibij chi xaxe rijeꞌ ri can kitzij 
niquitzekelbej ri Cristo. 13 Can chiꞌivonojel cꞌa ix richin ri Cristo; ¿pero junan 
cami ivech? Man que ta riꞌ, rix xa yixajin chuvechꞌic ri Cristo. Man tiben queriꞌ. 
Ja rijaꞌ ri xcamisex chuva ri cruz ivoma, y man ja ta yin Pablo. Y tok xixban 
bautizar, can richin chi rix nitzekelbej rijaꞌ y man richin ta chi yinitzekelbej yin. 
14 Y matiox chire ri Dios chi ri chiꞌicojol rix xaxe ri kachꞌalal Crispo y ri kachꞌalal 
Gaio ri xenben bautizar. 15 Roma riqꞌuin riꞌ rix can man yixtiquir ta cꞌa nibij chi ja 
yin ri rucꞌamon chi yinitzekelbej, roma man ja ta yin ri xibanon bautizar ivichin. 
16 Chukaꞌ xinben bautizar ri kachꞌalal Estéfanas y ri e aj pa rachoch. Y man nokaꞌ 
ta chinucꞌuꞌx vi cꞌa ecꞌo na chꞌakaꞌ chic ri xenben bautizar. Xaxe riꞌ ri yeꞌokaꞌ 
chinucꞌuꞌx vacami. 17 Ri Cristo man richin ta cꞌa chi ninben bautizar tok xiruyaꞌ 
pa rusamaj; rijaꞌ xiruyaꞌ richin nintzijoj ri utzilej chꞌabel richin colotajic. Y tok 
nintzijoj ri chꞌabel riꞌ, man nincusaj ta cꞌa etamabel richin re ruvachꞌulef, ni man 
riqꞌuin ta chukaꞌ jebel tak chꞌabel. Roma ninvajoꞌ nikꞌalajin chi ja ri rucamic ri 
Cristo chuva ri cruz ri cꞌo ruchukꞌaꞌ y man ja ta ri nuchꞌabel yin.

Ri Dios xrucusaj ri Cristo richin yerucol ri yeniman richin
18 Y tok nitzijox ri camic ri xucꞌuaj ri Cristo chuva ri cruz, can 

nikꞌalajin-vi chi cꞌo ruchukꞌaꞌ. Queriꞌ ri nikꞌalajin chikavech roj ri 
kachapon ri bey richin colotajic. Y jariꞌ ri nucusaj ri Dios richin yerucol 
conojel ri yeniman richin. Jacꞌa ri vinek ri xa pa kꞌakꞌ quichapon-vi bey, 
chiquivech rijeꞌ ri nitzijox ri rucamic ri Cristo chuva ri cruz, xa can man 
jun nicꞌatzin-vi chique. 19 Y chiquij rijeꞌ, ri Dios rubin cꞌa can:

Yin xtinben cꞌa chique ri vinek ri janíla quinaꞌoj chuvech re 
ruvachꞌulef chi can yesach.

Can xtinben chi man jun nicꞌatzin-vi ri etamabel ri cꞌo quiqꞌuin.
Queriꞌ ri tzꞌibatel can.

20 Can man jun cꞌa yecꞌatzin-vi ri etamanelaꞌ israelitas y ri man 
israelitas ta. Can man jun chukaꞌ yecꞌatzin-vi ri vinek ri jebel rubixic 
niquiben chire ri etamabel richin re ruvachꞌulef. Roma ri Dios rubanon 
chire ri etamabel richin re ruvachꞌulef chi man jun rejkalen. 21 Ri Dios 
can janíla vi etamabel riqꞌuin y romariꞌ man xuchaꞌ ta ri etamabel richin 
re ruvachꞌulef richin chi riqꞌuin riꞌ ri vinek niquetamaj ta ruvech rijaꞌ. Ri 

Dios xuchꞌob chi ja ri rucamic ri Cristo ri nucusaj richin yerucol ri vinek 
ri niquinimaj rijaꞌ. Queriꞌ xuchꞌob ri Dios, stapeꞌ chiquivech ri vinek man 
jun nicꞌatzin-vi. Y jariꞌ ri nikatzijoj roj.

22 Can man nicꞌatzin ta cꞌa chique ri nuvinak israelitas, roma rijeꞌ nicajoꞌ 
chi ri Dios can ta nukꞌalajirisaj ri ruchukꞌaꞌ chiquivech. Y chique ri man e 
israelitas ta, can man nicꞌatzin ta chukaꞌ, roma rijeꞌ nicajoꞌ chi can nikꞌax ta 
ronojel chiquivech, achiꞌel ri niquiben riqꞌuin jun etamabel aj-ruvachꞌulef. 
23 Y roj jacꞌa ri Cristo ri xcamisex chuva ri cruz ri nikatzijoj. Y riꞌ xa nuben 
cꞌa chique ri nuvinak israelitas chi yetzak roma ri man utz ta nicacꞌaxaj, 
y chiquivech cꞌa ri man e israelitas ta man jun nicꞌatzin-vi. 24 Jacꞌa roj ri 
xojoyox roma ri Dios richin xojrucol, chi israelitas y man israelitas ta, can 
ketaman chi ri uchukꞌaꞌ y ri etamabel richin ri Dios, can ja vi ri Cristo. 
25 Y can kitzij vi chi ri naꞌoj ri cꞌo riqꞌuin ri Dios can janíla nim, roma ri 
naꞌoj ri más coꞌol ri cꞌo riqꞌuin rijaꞌ man jun vinek nikꞌiꞌon, stapeꞌ janíla 
ta etamabel cꞌo riqꞌuin. Y que chukaꞌ riꞌ ri uchukꞌaꞌ ri más coꞌol richin ri 
Dios, can cꞌa janíla nicꞌo ruviꞌ nim chuvech ri uchukꞌaꞌ más nim ri richin ri 
vinek. 26 Can nikꞌalajin-vi chi ri Dios janíla naꞌoj cꞌo riqꞌuin. Titzuꞌ na peꞌ 
ka iviꞌ rix vachꞌalal ri xixoyox chukaꞌ roma ri Dios richin xixcolotej. Man 
ix qꞌuiy ta cꞌa ri can ix etamanelaꞌ vi chiquivech ri vinek. Man ix qꞌuiy ta 
cꞌa ri cꞌo uchukꞌaꞌ pan ikꞌaꞌ. Y man ix qꞌuiy ta chukaꞌ ri cꞌo ikꞌij. 27 Pero man 
riqꞌuin vi riꞌ ri Dios xixruchaꞌ, stapeꞌ nibix chive coma ri vinek chi man jun 
etamabel cꞌo iviqꞌuin. Queriꞌ niquibij chive ri vinek ri cꞌa quicukuban na 
quicꞌuꞌx riqꞌuin re ruvachꞌulef. Pero ri Dios can xixrucha-vi, richin nikꞌalajin 
chi ri etamabel richin re ruvachꞌulef xa man jun nicꞌatzin-vi. Y rix ri nibix 
chive coma ri vinek ri cꞌa quicukuban na quicꞌuꞌx riqꞌuin re ruvachꞌulef chi 
man jun ivuchukꞌaꞌ, ri Dios xixruchaꞌ. Queriꞌ xuben richin nikꞌalajin chi ri 
uchukꞌaꞌ richin re ruvachꞌulef xa man jun nicꞌatzin-vi. 28 Y rix ri manek ikꞌij y 
yixetzelex coma ri vinek ri cꞌa quicukuban na quicꞌuꞌx riqꞌuin re ruvachꞌulef, 
can jacꞌa ri Dios ri xixchaꞌon. Y que chuka riꞌ rix ri nibix chive chi xa ix man 
jun, ri Dios xixruchaꞌ. Queriꞌ xuben richin nikꞌalajin chi ri cꞌo janíla quikꞌij 
vaveꞌ chuvech re ruvachꞌulef, xa man jun yecꞌatzin-vi. 29 Y queriꞌ xuben ri 
Dios richin chi man jun cꞌa vinek ri nitiquir nunimirisaj-riꞌ chuvech, y nubij 
ta chi ri Dios man jun nicꞌatzin-vi chire. 30 Pero ri Dios xuben chike roj chi 
jun kabanon riqꞌuin ri Cristo Jesús. Can xkꞌalajin-vi cꞌa ri etamabel richin ri 
Dios chikavech roj roma ri Cristo. Can xuben-vi cꞌa chi roma ri Cristo man 
jun kamac yojcꞌulun. Y roma chukaꞌ ri Cristo xchꞌajchꞌojirisex ri kacꞌaslen y 
xojcolotej. 31 Y queriꞌ, nikꞌalajin chi can xe rijaꞌ ri rucꞌamon chi nikanimirisaj 
rubiꞌ. Achiꞌel ri nubij chupan ri ruchꞌabel ri Dios tzꞌibatel can, tok nubij: 
Tok nikajoꞌ nikanimirisaj-kiꞌ roj, tokaꞌ chikacꞌuꞌx chi xaxe ri rubiꞌ ri Ajaf ri 
rucꞌamon chi nikanimirisaj. Que cꞌa riꞌ ri tzꞌibatel can.

Ri Pablo can xe vi ri Jesucristo y ri rucamic 
chuva ri cruz ri xutzijoj pa Corinto

2  1 Y can que vi riꞌ xinben yin, vachꞌalal, tok xinapon iviqꞌuin. Man riqꞌuin 
ta etamabel richin re ruvachꞌulef xintzijoj ri ruchꞌabel ri Dios chive, ni 

man riqꞌuin ta chukaꞌ jebel tak chꞌabel. 2 Roma yin can nubin-vi pa vánima 
chi tok xquinapon iviqꞌuin, can xe ri Jesucristo y ri rucamic chuva ri cruz ri 
xtintzijoj chive. 3 Y tok xicꞌojeꞌ iviqꞌuin, xinnaꞌ chi ri pa nuyonil ka yin man 
jun yitiquir ninben. Xa janíla xinxibij-viꞌ roma riqꞌuin jubaꞌ man ninben ta 
chi utzil ri rusamaj ri Dios chiꞌicojol. Y romariꞌ hasta xibaybot (xibarbot). 4 Y 
tok xintzijoj ri ruchꞌabel ri Dios chive, can man cꞌa xincusaj ta ri etamabel 
richin jun vinek, ni man xincusaj ta chukaꞌ jebel tak chꞌabel, xa can ja ri 
Lokꞌolej Espíritu y ri ruchukꞌaꞌ ri Dios ri xesamej viqꞌuin. 5 Richin queriꞌ tok 
rix ninimaj ri ruchꞌabel ri Dios, can tikꞌalajin-vi chi ja ri ruchukꞌaꞌ ri Dios ri 
nibanon queriꞌ chive y man ja ta ri etamabel ri cꞌo riqꞌuin jun vinek.

Ri kitzij etamabel
6 Man riqꞌuin vi riꞌ, roj can cꞌo-vi etamabel nikacꞌut chiquivech ri kachꞌalal 

ri can e qꞌuiyinek chic chupan ri ruchꞌabel ri Dios. Jun etamabel ri man richin 
ta re ruvachꞌulef, ni man quichin ta chukaꞌ vinek ri nimaꞌk quikꞌij chuvech 
re ruvachꞌulef; ri xa napon ri kꞌij tok yeqꞌuis. 7 Ri etamabel cꞌa ri nikacꞌut roj 
chiquivech ri kachꞌalal ja ri etamabel richin ri Dios. Etamabel ri man jun bey 
can ta kꞌalajirisan jebel. Can evatel-vi cꞌa, pero xkꞌalajirisex chupan re ka-
tiempo roj. Xkꞌalajirisex cꞌa ri ruchꞌobon-pe ri Dios chi nuben. Can man jani 
cꞌo ta re ruvachꞌulef tok ri Dios xuchꞌob yan chi yojbecꞌojeꞌ chilaꞌ chicaj riqꞌuin 
rijaꞌ ri cꞌo rukꞌij-rucꞌojlen y jebel xtekabanaꞌ riqꞌuin rijaꞌ. 8 Y re etamabel reꞌ can 
man nikꞌax ta cꞌa chiquivech ri vinek nimaꞌk quikꞌij chuvech re ruvachꞌulef. 
Roma vi ta xkꞌax chiquivech, chanin ta xquitzꞌet y xquetamaj ta ruvech ri 
Cristo ri Ajaf, ri can cꞌo rukꞌij-rucꞌojlen, y man ta xtak rucamisaxic chuva ri 
cruz. 9 Can achiꞌel ri nubij chupan ri ruchꞌabel ri Dios ri tzꞌibatel can:

Man jun cꞌa tzꞌeteyon ri e ruchojmirisan ri Dios richin chi nuyaꞌ 
chique ri yeꞌajovan richin.

Y chukaꞌ can man jun ri acꞌaxayon ni chꞌoboyon ta jubaꞌ.
Queriꞌ nubij ri tzꞌibatel can.

10 Jacꞌa roj riqꞌuin ri Lokꞌolej Espíritu ri rutakon-pe ri Dios xketamaj-vi. 
Y ri Lokꞌolej Espíritu can retaman-vi ronojel; retaman hasta ri nimalej 
ruchꞌobonic ri Dios.

11 ¿Cꞌo cami jun vinek ri etamayon achique nuchꞌob jun chic vinek? Man jun. 
Xaxe ri ru-espíritu rijaꞌ mismo ri etamayon achique nuchꞌob. Y que chukaꞌ riꞌ 
man jun etamayon ri ruchꞌobonic ri Dios, xa can xe ri Espíritu richin ri Dios. 
12 Y roj ja ri Espíritu riꞌ kacꞌulun, ri petenek riqꞌuin ri Dios, y man ja ta ri espíritu 
richin re ruvachꞌulef. Ja ri Dios ri yoyon ri Espíritu riꞌ chike, richin chi niketamaj 

ronojel ri achique nuya-pe ri Dios chike. 13 Y tok nikabij ronojel reꞌ chique ri 
kachꞌalal ri can e ucꞌuan-vi roma ri Lokꞌolej Espíritu, man yekucusaj ta chꞌabel 
ri e petenek riqꞌuin etamabel richin jun vinek. Xa can yekucusaj cꞌa chꞌabel ri e 
petenek riqꞌuin ri Lokꞌolej Espíritu, richin chi yekabij ri yerucꞌut rijaꞌ chikavech.

14 Ri vinek ri man cꞌo ta ri Lokꞌolej Espíritu richin ri Dios quiqꞌuin, man 
niquicꞌul ta ri tijonic ri e petenek riqꞌuin ri Lokꞌolej Espíritu. Chiquivech 
rijeꞌ xa can man jun nicꞌatzin-vi. Man nikꞌax ta chiquivech. Roma xaxe ri 
cꞌo ri Lokꞌolej Espíritu quiqꞌuin, xaxe chiquivech rijeꞌ nikꞌax-vi y quetaman 
chi cꞌo rejkalen ri tijonic riꞌ. 15 Roj ri oj ucꞌuan roma ri Lokꞌolej Espíritu 
yojtiquir nikabij ri achique cꞌo rejkalen y achique ri man jun rejkalen. 
Y man jun xtibin chi man utz ta ri nikaben. 16 Achiꞌel ri nubij chupan ri 
ruchꞌabel ri Dios ri tzꞌibatel can: ¿Cꞌo cami jun vinek ri retaman achique 
nuchꞌob ri Ajaf Dios? ¿O cꞌo cami jun vinek ri nitiquir nubij chire rijaꞌ 
ri achique ri utz chi nuben? Queriꞌ ri tzꞌibatel can. Jacꞌa roj ri oj ucꞌuan 
roma ri Lokꞌolej Espíritu, cꞌo chic ruchꞌobonic ri Cristo kiqꞌuin.

Ri Pablo y ri Apolos cachibil cꞌa quiꞌ chubanic rusamaj ri Dios

3  1 Vachꞌalal, tok xicꞌojeꞌ iviqꞌuin xintzꞌet ri icꞌaslen, chi man can ta 
ix ucꞌuan roma ri Lokꞌolej Espíritu. Xa ja ri irayibel rix ri niben y 

man can ta ix qꞌuiyirinek chupan ri ruchꞌabel ri Cristo, xa cꞌa ix achiꞌel 
acꞌualaꞌ. Y romariꞌ cꞌo chꞌakaꞌ chic tijonic ri man xinyaꞌ ta chive. 2 Xaxe 
ri tijonic ri man e cꞌayef ta xinyaꞌ chive, roma man jani nikꞌax ta chivech 
ri chꞌakaꞌ chic tijonic. Ix achiꞌel acꞌualaꞌ ri cꞌa yetzꞌuman na y man jani 
yetiquir niquitej vey. Cꞌa que na riꞌ ibanon. 3 Rix xa can cꞌa ja na ri irayibel 
ri ucꞌuayon ivichin. Can man utz ta cꞌa nitzꞌet jun chic vinek ri utz cꞌo. 
Cꞌo oyovalen chiꞌicojol. Ichꞌaralon-iviꞌ. ¿Man cami nikꞌalajin ta riqꞌuin 
ri ibanobal riꞌ chi xa ja ri irayibel ri ucꞌuayon ivichin? Ri icꞌaslen xa 
can junan cꞌa riqꞌuin ri quicꞌaslen ri vinek ri manek ri Lokꞌolej Espíritu 
quiqꞌuin. 4 Rix xa ichꞌaralon-iviꞌ. Ecꞌo ri can quibanon chi ja yin Pablo ri 
nicajoꞌ niquitzekelbej y ecꞌo ri can nicajo-vi niquitzekelbej ri kachꞌalal 
Apolos. ¿Man cami nikꞌalajin ta chi cꞌa ja na ri irayibel ri ucꞌuayon ivichin?

5 ¿Achique cami ri kachꞌalal Apolos, y in achique cami yin Pablo? 
Roj man oj Dios ta, roj oj rusamajelaꞌ rijaꞌ. Rijaꞌ ruyoꞌon jun kasamaj 
chikajujunal ri kaniman. Ri Ajaf Dios xuchaꞌ ri Apolos y xiruchaꞌ chukaꞌ 
yin Pablo, richin xkatzijoj ri ruchꞌabel chive rix y romariꞌ tok xinimaj. 
6 Yin xintic ri ruchꞌabel ri Dios pa tak ivánima. Ri kachꞌalal Apolos 
xusamajij ri chꞌabel riꞌ. Pero ja ri Dios ri xbanon chi xqꞌuiy pa tak icꞌaslen. 
7 Romariꞌ ja ri Dios ri cꞌo rejkalen, roma ja rijaꞌ ri xbanon chi xqꞌuiy ri 
ruchꞌabel pa tak ivánima; yin xaxe xintic ri ruchꞌabel pa tak ivánima y 
man jun chic xinben. Y que chukaꞌ riꞌ ri kachꞌalal ri xsamajin ri chꞌabel 
riꞌ, xa can xe cꞌa chukaꞌ riꞌ xuben. 8 Yin ri xiticon ri ruchꞌabel ri Dios pa 
tak ivánima, y ri kachꞌalal ri xsamajin ri chꞌabel riꞌ, oj junan cꞌa, chi oj 

caꞌiꞌ cꞌa xtikacꞌul ri rajel-ruqꞌuexel ri samaj ri xkaben. 9 Roma kachibil kiꞌ 
pa rusamaj ri Dios, y rix ix achiꞌel rulef ri Dios ri can nusamajij-vi.

Rix chukaꞌ ix achiꞌel jun jay ri nuben ri Dios. 10 Ri Dios xuben cꞌa utzil 
chuve chi xiruyaꞌ chupan ri rusamaj. Romariꞌ xinoc achiꞌel jun utzilej 
banoy-jay. Y tok xintzijoj ri ruchꞌabel ri Dios chive, jariꞌ tok xinben ri 
ruxeꞌ ri jay. Pero man yin ta cꞌa yipaban-el ri chꞌakaꞌ chic chire ri jay. Xa 
ecꞌo chꞌakaꞌ chic ri xquepaban ri jay. Y conojel ri xquepaban ri jay, can 
tiquitzuꞌ cꞌa chi jebel rupabaxic tiquibanaꞌ chire. 11 Cꞌo chic ri ruxeꞌ ri 
jay, y riꞌ ja ri Jesucristo. Y can man jun chic cꞌa xtitiquir xtiyoꞌon jun chic 
ruxeꞌ. 12 Ecꞌo ri can kꞌanapuek xtiquicusaj-el, pa ruviꞌ ri ruxeꞌ ri cꞌo chic, 
richin niquiben ri jay; ecꞌo ri xtiquicusaj sakipuek; y ecꞌo ri xquequicusaj 
chꞌakaꞌ chic abej ri e jebel. Y ecꞌo chꞌakaꞌ chic ri xquepaban ri jay xa 
riqꞌuin cheꞌ y tzꞌalen, riqꞌuin qꞌuin y riqꞌuin chukaꞌ jun chic kꞌayis. 13 Y 
xtapon cꞌa ri kꞌij tok xtikꞌalajin ri kasamaj chikajujunal vi utz o man utz 
ta, roma xtitejtobex riqꞌuin kꞌakꞌ. 14 Y vi ri jay ri xkapabaꞌ pa ruviꞌ ri ruxeꞌ 
nucochꞌ ri kꞌakꞌ y man nicꞌat ta, roj xtikacꞌul jun utzilej rajel-ruqꞌuexel 
roma ri samaj ri xkaben. 15 Pero vi xticꞌat ri jay ri xkapabaꞌ, man jun rajel-
ruqꞌuexel xtikacꞌul ta. Roj xkojcolotej, pero ri samaj ri xkaben xa xticꞌat.

16 ¿Man ivetaman ta cꞌa rix chi ix rachoch ri Dios? ¿Man ivetaman ta cꞌa 
chi ri Lokꞌolej Espíritu richin ri Dios cꞌo pa tak ivánima? 17 Vi cꞌo ri nitorin 
ri rachoch ri Dios, ri Dios xtutorij chukaꞌ el ri nibanon queriꞌ richin chi 
nerutijaꞌ pokonal. Roma ri rachoch ri Dios can lokꞌolej vi, y ri jay riꞌ ja rix.

18 Man tikꞌol-ka-iviꞌ. Vi cꞌo jun ri chiꞌicojol ri nunaꞌ chi cꞌo qꞌuiy etamabel richin 
re ruvachꞌulef riqꞌuin, nicꞌatzin chi nuchꞌutinirisaj-riꞌ y tujalaꞌ ri ruchꞌobonic. 
Tubanaꞌ chi xa manek etamabel richin re ruvachꞌulef riqꞌuin, richin chi rijaꞌ nril 
ri kitzij etamabel. 19 Roma chuvech ri Dios, ri etamabel richin re ruvachꞌulef xa 
can man jun nicꞌatzin-vi, achiꞌel ri nubij chupan ri ruchꞌabel ri tzꞌibatel can: Ri 
vinek ri niquicukubaꞌ quicꞌuꞌx riqꞌuin ri etamabel ri cꞌo quiqꞌuin, qꞌuiy bey xa 
chubanic ri etzelal niquicusaj-vi y chiriꞌ cꞌa yeruchop-vi ri Dios. Riqꞌuin cꞌa ri 
etamabel ri cꞌo quiqꞌuin yeruchop-vi y yekaꞌ pa rukꞌaꞌ. 20 Y chukaꞌ nubij: Ri Ajaf 
retaman ri quichꞌobonic ri vinek ri cꞌo etamabel quiqꞌuin, y chukaꞌ retaman chi 
man jun nicꞌatzin-vi ri chꞌobonic riꞌ. Queriꞌ ri tzꞌibatel can. 21 Roma cꞌa riꞌ man 
tiben chi xaxe jun vinek ri cꞌo rukꞌij chivech. Man cꞌa timestaj chi ri e ruyoꞌon-
pe ri Dios, xa can e ivichin vi rix. 22 Ivichin rix ri Pablo, ri Apolos, ri Pedro, ri 
ruvachꞌulef, ri cꞌaslen, ri camic, ri nitzuꞌ vacami y ri xtitzuꞌ ri chikavech apo. Can 
ronojel ivichin vi rix. 23 Y rix ix richin ri Cristo, y ri Cristo richin ri Dios.

Ri Dios rutzuliben ri samaj ri niquiben ri rusamajelaꞌ

4  1 Romariꞌ rix nicꞌatzin cꞌa chi yojitzuꞌ chi can oj rusamajelaꞌ vi ri Cristo, 
y yoꞌon pa kakꞌaꞌ chi jebel rukꞌalajirisaxic niban chire ri ruchꞌobonic ri 

Dios ri cꞌa jubaꞌ riꞌ xukꞌalajirisaj. 2 Y conojel cꞌa ri yoꞌon pa quikꞌaꞌ richin jebel 
rukꞌalajirisaxic niquiben chire ri ruchꞌobonic ri Dios, can nicꞌatzin cꞌa chi 

tiquibanaꞌ ri samaj riꞌ, ri achiꞌel rucꞌamon chi niquiben riqꞌuin. 3 Pero man jun 
cꞌa vinek ri xtitiquir xtibin vi utz quisamaj o xa man utz ta. Romariꞌ yin, vi utz 
o man utz ta nitzꞌet ri nusamaj ivoma rix, man jun nuben chuve. Y vi cꞌo chukaꞌ 
jun kꞌatoy-tzij nitzꞌeton ri nusamaj, man jun chukaꞌ nuben chuve. Roma xa can 
man jun vinek nitiquir nibin, vi utz o man utz ta ri nusamaj. Hasta yin man 
yitiquir ta ninbij vi utz o man utz ta ninben chire ri samaj. 4 Yin ninnaꞌ chi can 
jebel nubanon chire ri samaj. Pero man roma ta riꞌ yitiquir ta ninbij chi ronojel 
ri nubanon, can ta utz. Ja ri Ajaf ri xtitzꞌeton ri nusamaj y ja rijaꞌ ri xtibin vi utz 
xinben chire o xa man utz ta. 5 Roma cꞌa riꞌ rix man quixnabeyej yan chukꞌatic 
tzij, y nibij chi la jun kachꞌalal laꞌ utz rusamaj, pero la jun chic laꞌ xa man utz 
ta ri rusamaj. Man tiben queriꞌ. Nicꞌatzin chi tivoyobej na ri kꞌij tok xtipe chic 
jun bey ri Ajaf Jesús. Rijaꞌ can xquerelesaj-pe chuva-sakil ri banobel ri man 
yekꞌalajin ta y xquerukꞌalajirisaj-pe ri achique cꞌo pa tak kánima. Y ri Dios jariꞌ 
cꞌa tok xtubij chike chikajujunal roj chi utz ri kabanobal ri xkabanalaꞌ.

6 Vachꞌalal, ronojel ri xinbij yan tok xichꞌon chirij ri kachꞌalal Apolos y 
chuvij yin, xinbij roma ninvajoꞌ chi nikꞌax ta jebel chivech ri e tzꞌibatel can 
chupan ri ruchꞌabel ri Dios. Ninvajoꞌ chi man tinaꞌ chi rix cꞌo janíla ikꞌij y 
nikasaj quikꞌij ri chꞌakaꞌ chic. 7 Rix ri cꞌo janíla ikꞌij ninaꞌ, ¿achique cami biyon 
chive chi ja rix ri más nim ikꞌij? ¿Roma achique ta cami cꞌa ri cꞌo iviqꞌuin rix 
ri man ja ta chukaꞌ ri Dios yoyon-pe chive? Man jun. Y vi queriꞌ, man jun 
nicꞌatzin-vi chi ninimirisaj-iviꞌ. Xa ta iyon rix, man ta jun cꞌo iviqꞌuin.

8 Rix ninaꞌ chi cꞌo chic ronojel iviqꞌuin y man jun chic ri nicꞌatzin chive. Can ix 
beyomaꞌ chic ninaꞌ rix. Can cꞌo chic kꞌatbel-tzij pan ikꞌaꞌ ninaꞌ y roj man yojcꞌatzin 
ta chive. Jebel ta riꞌ vi ta can cꞌo chic kꞌatbel-tzij pan ikꞌaꞌ, richin chi roj yojoc 
ta chukaꞌ kꞌatoy tak tzij iviqꞌuin rix. 9 Yin ninbij chi ri Dios rubanon chike roj 
apóstoles chi manek oc kakꞌij chiquivech conojel. Oj achiꞌel achiꞌaꞌ ri bin chi 
quecamisex, y conojel yojquitzuꞌ. Yojquitzu-pe ri ángeles y chukaꞌ ri vinek ri ecꞌo 
vaveꞌ. 10 Chivech rix, roj can oj nacanek vi cꞌa chupan ri rusamaj ri Cristo, jacꞌa 
rix más etamabel icꞌulun riqꞌuin ri Cristo. Chivech rix, roj xa manek kuchukꞌaꞌ, 
jacꞌa rix can janíla vi ivuchukꞌaꞌ. Chivech rix, roj xa man jun kakꞌij, jacꞌa rix janíla 
ikꞌij. 11 Y riꞌ can kitzij. Roma yojvayjan, nichakiꞌj kachiꞌ, manek katziak, yojchꞌay, y 
manek kachoch. 12 Roj can janíla cꞌa yojsamej richin nikachꞌec kavay. Y tok cꞌo ri 
yeyokꞌon kichin, roj xa nikacꞌutuj ri rutzil ri Dios pa quiviꞌ. Y tok cꞌo itzel niquiben 
ri vinek chike roma ri rubiꞌ ri Cristo, roj nikacochꞌ. 13 Tok itzel yechꞌon chikij, roj 
man jun itzel nikabij chique. Pa ruqꞌuexel riꞌ, roj ja ri utz ri nikabij chique. Can 
quibanon cꞌa pe chike chi manek oc kakꞌij. Xa oj achiꞌel kꞌayis chiquivech.

14 Ronojel ri xinbij man richin ta cꞌa ninyaꞌ iqꞌuix. Man que ta riꞌ. Xaxe 
ninvajoꞌ yixinpixabaj jubaꞌ, roma can ix achiꞌel valcꞌual ninnaꞌ yin, y 
janíla yixinvajoꞌ. 15 Ja yin ri xitzijon ri utzilej chꞌabel richin colotajic 
chive nabey. Rix xinimaj ri Cristo Jesús roma ri chꞌabel ri xintzijoj chive, 
y romariꞌ yin xinoc achiꞌel jun tataꞌaj chive rix. Y stapeꞌ ecꞌo ta lajuj mil 

ri yetijon ivichin chirij ri Cristo, xaxe yin ri achiꞌel itataꞌ. 16 Y romariꞌ 
nincꞌutuj utzil chive chi ticꞌuaj jun cꞌaslen utz, can achiꞌel ri nucꞌaslen yin.

17 Queriꞌ ninvajoꞌ chive, y romariꞌ xintek-el ri kachꞌalal Timoteo iviqꞌuin, 
richin nunataj chive ri achique rubaniquil cꞌaslen riqꞌuin ri Cristo, ri 
xivetamaj can tok xicꞌojeꞌ chilaꞌ iviqꞌuin. Yin yalan ninvajoꞌ ri Timoteo. 
Rijaꞌ can achiꞌel valcꞌual; y chuvech ri Ajaf can cukul-vi rucꞌuꞌx. Y achiꞌel 
xtubij rijaꞌ chive chi nicꞌatzin chi rix nicꞌuaj jun cꞌaslen utz, que chuka riꞌ 
ninbij yin chique conojel kachꞌalal, xabacuchi niquimol-vi-quiꞌ pa rubiꞌ 
ri Cristo. 18 Ecꞌo kachꞌalal chiꞌicojol ri janíla quikꞌij niquinaꞌ y romariꞌ 
niquichꞌob chi yin ninpokonaj chic yinapon iviqꞌuin, yechaꞌ. 19 Pero ri 
niquibij xa rijeꞌ yechꞌobon, roma yin xquinapon yan iviqꞌuin, vi queriꞌ 
nrajoꞌ ri Ajaf. Y tok xquinapon, xquentzꞌet ri kachꞌalal ri niquinaꞌ chi janíla 
quikꞌij, y man ja ta más ri quichꞌabel ri xtinvacꞌaxaj. Ri ninvajoꞌ ninvetamaj 
yin, vi can cꞌo ri ruchukꞌaꞌ ri Dios quiqꞌuin. 20 Roma jun vinek, vi nikꞌalajin 
ri ruchukꞌaꞌ ri Dios pa rucꞌaslen, kꞌalaj chi cꞌo pa rajavaren o pa rukꞌaꞌ ri 
Dios. Pero vi xaxe ri nichꞌon, man kꞌalaj ta vi can cꞌo pa rajavaren o pa 
rukꞌaꞌ ri Dios. 21 Tok yin xquinapon iviqꞌuin, ¿achique nivajoꞌ chi ninben 
chive? ¿Rix nivajoꞌ cami chi yibechapon chivij roma man utz ta ri icꞌaslen 
icꞌuan, o nivajoꞌ chi yinapon iviqꞌuin riqꞌuin ajovabel y chꞌuchꞌujil?

Ri Pablo nubij chique ri kachꞌalal aj-Corinto ri achique 
rucꞌamon chi niquiben roma ri mac ri xbanatej

5  1 Can janíla cꞌa rutzijol ri banatajinek chiꞌicojol rix. Roma cꞌo jun 
kachꞌalal can xquiqꞌuen-ka-quiꞌ riqꞌuin ri ruyajteꞌ ri pa jay. Y hasta ri 

vinek ri man quetaman ta ruvech ri Dios man jun bey niquiben ta queriꞌ. 
2 ¿Man cami rucꞌamon ta chi más utz yixbison y yixokꞌ roma ri rubanon ri 
kachꞌalal riꞌ y nivelesaj ta el chiꞌicojol? Pero rix pa ruqꞌuexel chi que ta riꞌ 
niben, xa man jun chivech. Achiꞌel man jun banatajinek chiꞌicojol. 3 Yin 
man incꞌo ta apo iviqꞌuin, pero ri nu-espíritu cꞌo-apo iviqꞌuin. Y romariꞌ 
xinchꞌob yan ri achique nicꞌatzin chi nikaben chire ri kachꞌalal ri xbanon 
queriꞌ. 4 Y pa rubiꞌ cꞌa ri Kajaf Jesucristo, tok xtikamol-kiꞌ, rix y yin, roma 
ri nu-espíritu can xticꞌoje-vi-apo iviqꞌuin, ri Kajaf Jesucristo can xtuya-
vi uchukꞌaꞌ pa kakꞌaꞌ richin nikaben ri rucꞌamon chi niban. 5 Tikabanaꞌ 
chire chi tel can chikacojol, y tok rijaꞌ cꞌo chic pa rukꞌaꞌ ri Satanás, xtutej 
pokonal. Cꞌariꞌ rijaꞌ xtuyaꞌ can ri itzel rurayibel. Xtitzolin ta pe rucꞌuꞌx. 
Man ta xtibe pa kꞌakꞌ, xa xticolotej ta chupan ri kꞌij tok ri Ajaf Jesús xtipe 
chic jun bey.

6 ¿Achique roma rix niben chi achiꞌel man jun banatajinek chiꞌicojol? ¿Man 
ivetaman ta cꞌa chi tok niyaꞌ kꞌij chire ri mac, chanin ninimer? Can achiꞌel ri 
nuben ri chꞌen (chꞌamilej-kꞌor), xa riqꞌuin ti jubaꞌ nikaꞌ chupan ri qꞌuej muban 
can, nuchꞌamirisaj ronojel. Y que chuka riꞌ nuben ri mac, xa riqꞌuin rix niyaꞌ kꞌij 
chire jun, xa can que chuka riꞌ niquichop rubanic conojel. 7 Romariꞌ tivelesaj cꞌa 

el ronojel ri mac ri cꞌo chiꞌicojol, richin chi yixoc achiꞌel jun cꞌacꞌaꞌ muban qꞌuej 
ri manek chꞌen (chꞌamilej-kꞌor) riqꞌuin. Rix can chꞌajchꞌojirisan chic ri icꞌaslen 
roma ri Cristo tok xquen (xcom) chuva ri cruz. Tok rijaꞌ xcamisex, xban cꞌa 
chire achiꞌel xban chique ri carneꞌl ri xecamisex pa tak kanimakꞌij roj israelitas, 
ri nibix pascua chire. 8 Can ticanej cꞌa can ronojel ri mac y tikachajij-kiꞌ jebel. 
Tikabanaꞌ cꞌa achiꞌel xquiben ri kavinak israelitas. Rijeꞌ richin ri nimakꞌij 
rubiniꞌan pascua, xquichajij-quiꞌ jebel richin man xquitej ta ri caxlan-vey ri cꞌo 
chꞌen (chꞌamilej-kꞌor) riqꞌuin. Queriꞌ chukaꞌ tikabanaꞌ roj, tikachajij-kiꞌ chuvech 
ri mac. Tikayaꞌ can rubanic ronojel etzelal y man chic quepe chꞌobonic ri man 
e utz ta kiqꞌuin. Kojoc cꞌa achiꞌel ri caxlan-vey ri manek chꞌen (chꞌamilej-kꞌor) 
riqꞌuin. Can ta kitzij ronojel ri nikaben y nikabij, man ta riqꞌuin caꞌiꞌ kapalej.

9 Chupan ri carta ri nutakon-el iviqꞌuin, nubin-el chive chi man 
queꞌivachibilaj ri achiꞌaꞌ y ri ixokiꞌ ri niquicanola-quiꞌ richin yemacun. 10 Y 
tok yin xinbij queriꞌ, chiquij kachꞌalal xichꞌon-vi. Y man xichꞌon ta chiquij 
vinek ri man quiniman ta ri Jesucristo. Vinek ri can cꞌa ecꞌo na chupan ri 
mac. Ri achiꞌaꞌ y ri ixokiꞌ ri niquicanola-quiꞌ richin yemacun. Vinek ri can 
cꞌa nicajoꞌ na chi ronojel quiqꞌuin ta rijeꞌ cꞌo-vi; yeꞌelekꞌ, y cꞌa niquiyaꞌ na 
chukaꞌ quikꞌij dios ri man e kitzij ta. Yin, can man chiquij ta cꞌa re vinek 
reꞌ xichꞌon-vi, roma richin chi nikachꞌer ta el kiꞌ roj quiqꞌuin rijeꞌ, cꞌo chi 
yojel-el chuvech re ruvachꞌulef. 11 Ri xinvajoꞌ xinbij chive rix chupan ri 
carta riꞌ ja ri man tivachibilaj jun kachꞌalal ri nuben mac que tak riꞌ. Man 
cꞌa tivachibilaj jun achin ri nubij chi rijaꞌ kachꞌalal y xa nicꞌojeꞌ riqꞌuin 
ixok ri xa man rixjayil ta, y que chukaꞌ riꞌ man tivachibilaj jun ixok ri 
nibin chi rijaꞌ kachꞌalal y xa nicꞌojeꞌ riqꞌuin achin ri man rachijil ta. Y 
que chukaꞌ riꞌ ri yeꞌajovan chi ronojel quiqꞌuin ta rijeꞌ cꞌo-vi, ri yeyoꞌon 
quikꞌij dios ri xa man e kitzij ta, ri yeyokꞌon, ri yekꞌaber, y ri yeꞌelekꞌ. Vi 
niquibij chi e kachꞌalal y xa niquiben mac que tak riꞌ man queꞌivachibilaj, 
y chukaꞌ ninbij ni man quixvaꞌ quiqꞌuin. 12 Jacꞌa pa quiviꞌ ri vinek ri man 
quiniman ta ri Cristo, man pa nukꞌaꞌ ta yin cꞌo-vi richin chi ninkꞌet tzij 
pa quiviꞌ roma ri cꞌaslen ri quicꞌuan. Xa jacꞌa ri kachꞌalal ri yemacun ri 
nicꞌatzin chi yekatzuꞌ, roma rijeꞌ chikacojol ecꞌo-vi. 13 Ri vinek ri man 
quiniman ta y man chiꞌicojol ta ecꞌo-vi, ja ri Dios ri nikꞌaton tzij pa quiviꞌ. 
Jacꞌa ri kachꞌalal ri cꞌo chiꞌicojol y najin chubanic ri etzelal, nicꞌatzin chi 
tivelesaj-el chiꞌicojol.

Tok ecꞌo e caꞌiꞌ ralcꞌual ri Dios nicajoꞌ niquiben 
ruchojmil jun oyoval chiquicojol, man quebe cꞌa 
chiquivech kꞌatoy tak tzij ri man e nimanelaꞌ ta

6  1 ¿Achique cami roma rix tok cꞌo jun kachꞌalal cꞌo rubanon chive xa 
choj yixbe quiqꞌuin kꞌatoy tak tzij ri man quiniman ta ri Cristo, y man 

yixbe ta quiqꞌuin ri lokꞌolej tak kachꞌalal richin chi ja ta rijeꞌ ri yebanon 
ruchojmil ri oyoval cꞌo chiꞌicojol? ¿Man ivetaman ta cꞌa chi xa jun qꞌuix 

chi rix niben queriꞌ chire jun kachꞌalal? 2 ¿Can man yixtiquir ta cami cꞌa 
niben ruchojmil ri yebanatej chiꞌicojol? ¿Man ivetaman ta cꞌa chi xtapon na 
ri kꞌij tok konojel roj ri lokꞌolej tak ralcꞌual ri Dios xtikakꞌet tzij pa ruviꞌ re 
ruvachꞌulef? 3 ¿Man ivetaman ta cꞌa chi xtapon ri kꞌij tok roj xtikakꞌet tzij pa 
quiviꞌ ri ángeles? Y vi queriꞌ, ¿achique cꞌa roma man yojtiquir ta yojkꞌaton 
tzij pa quiviꞌ oyoval ri yebanatej chikacojol chupan re kacꞌaslen chuvech 
re ruvachꞌulef? 4 Y vi cꞌo ri nibanatej chiquicojol caꞌiꞌ kachꞌalal, chivech cꞌa 
rix tapon-vi. Roma hasta ri más manek oc quikꞌij chiquicojol ri kachꞌalal 
yetiquir yekꞌaton tzij. 5 Ninbij queriꞌ chive richin quixqꞌuixbitej jubaꞌ. ¿Can 
man jun cami kachꞌalal chiꞌicojol ri cꞌo ta etamabel riqꞌuin richin nuben 
ruchojmil jun oyoval chiquicojol e caꞌiꞌ kachꞌalal? 6 Pero pa ruqꞌuexel chi 
que ta riꞌ ibanon, ri kachꞌalal xa quichapon yequikasaj kachꞌalal chiquivech 
kꞌatoy tak tzij. Y ri kꞌatoy tak tzij riꞌ xa man quiniman ta ri Cristo.

7 Can man utz ta cꞌa nuben chive chi cꞌo oyoval chiꞌicojol. ¿Man más ta cami 
utz chi man jun ri niben rix tok cꞌo ri nibix y cꞌo ri niban chive? ¿Man más 
ta cami utz chi rix niyaꞌ kꞌij chi cꞌo ri nelesex can chive, que chuvech nichop 
oyoval chirij? 8 Pero rix xa man que ta riꞌ niben. Pa ruqꞌuexel riꞌ, xa ja rix ri 
yixbanon ri etzelal y ri elekꞌ riꞌ. Y rix can chique cꞌa ri ivachꞌalal niben-vi.

9 ¿Man ivetaman ta cꞌa chi ri man choj ta quicꞌaslen xa man xqueꞌichinan 
ta quiqꞌuin ri ecꞌo pa rajavaren o pa rukꞌaꞌ ri Dios? Man tikꞌol-ka-iviꞌ. Ri vinek 
ri man e cꞌulan ta y niquicanola-quiꞌ richin yemacun, man xqueꞌichinan ta 
quiqꞌuin ri ecꞌo pa rajavaren o pa rukꞌaꞌ ri Dios. Y que chukaꞌ riꞌ xtiquicꞌulvachij 
ri yeyoꞌon quikꞌij dios ri xa man e kitzij ta, ri achiꞌaꞌ ri cꞌo quixjaylal ri niquicanoj 
jun chic ixok, ri ixokiꞌ ri cꞌo cachijlal ri niquicanoj jun chic achin, y ri achiꞌaꞌ ri 
man chic yecajoꞌ ta ixokiꞌ y xa quiqꞌuin chic achiꞌaꞌ yecꞌoje-vi, man xqueꞌichinan 
ta quiqꞌuin ri ecꞌo pa rajavaren o pa rukꞌaꞌ ri Dios. 10 Y que chukaꞌ riꞌ ri yebanon 
elekꞌ, ri yeꞌajovan chi ronojel quiqꞌuin ta rijeꞌ cꞌo-vi, ri yekꞌaber, ri yeyokꞌon, 
y ri yecamisan richin niquiben elekꞌ, man xqueꞌichinan ta quiqꞌuin ri ecꞌo pa 
rajavaren o pa rukꞌaꞌ ri Dios. 11 Y tok rubanon can, rix cꞌayef ri cꞌaslen ri xicꞌuaj 
y ecꞌo chive rix ri xebanon mac ri xinbij yan. Jacꞌa re vacami chꞌajchꞌoj chic ri 
ivánima, ix richin chic ri Dios, y man jun chic imac ri yixcꞌulun chuvech rijaꞌ. 
Queriꞌ ri utzil ri xicꞌul roma ri Ajaf Jesús y ri Lokꞌolej Espíritu richin ri ka-Dios.

Ri Dios man nrajoꞌ ta chi nikacꞌuaj jun itzel cꞌaslen
12 Ecꞌo ri yebin chi oj libre y utz nikaben xabachique ri nikajoꞌ. Pero yin 

ninbij chi man ronojel ta ri nikaben cꞌo utz ri nuqꞌuen-pe. Romariꞌ yin man 
ninvajoꞌ ta nibe vánima chirij xabachique, roma man ninvajoꞌ ta chi yikaꞌ 
pa rukꞌaꞌ. 13 Y ri niquibij rijeꞌ chi ri Dios xuben ri vey richin ri kapan y ri 
kapan richin chi nucꞌul ri vey, riꞌ kitzij vi. Pero xtapon ri kꞌij chi ronojel riꞌ xa 
xtiqꞌuis can, roma ri Dios can queriꞌ xuben chique. Jacꞌa roj man que ta riꞌ. 
Ri Ajaf Dios can xojruben richin chi yojoc richin rijaꞌ y rijaꞌ kichin roj. Y man 
xojruben ta richin chi nikacꞌuaj jun itzel cꞌaslen. Man nrajoꞌ ta chi ri achiꞌaꞌ y 

ri ixokiꞌ niquicanola-quiꞌ richin yemacun. 14 Y achiꞌel cꞌa xuben ri Dios chire ri 
Ajaf Jesús chi xcꞌastej-el chiquicojol ri caminakiꞌ, que chukaꞌ riꞌ xtuben chike 
roj. Xkojrucꞌasoj cꞌa riqꞌuin ri ruchukꞌaꞌ. Queriꞌ xtuben tok xtapon ri kꞌij.

15 ¿Man ivetaman ta cꞌa rix chi can ix rukꞌa-raken ri Cristo? Y vi can jun 
ibanon riqꞌuin ri Cristo, ¿utz cami chi yixel-el riqꞌuin rijaꞌ y yixoc rukꞌa-
raken jun ixok ri xa man utzilej cꞌaslen ta rucꞌuan? Man utz ta. 16 Roma vi rix 
yixapon riqꞌuin jun ixok queriꞌ, rix jun niben riqꞌuin. Achiꞌel ri nubij chupan ri 
ruchꞌabel ri Dios ri tzꞌibatel can: Ri achin y ri ixok xa jun xtiquiben che caꞌiꞌ. 
Queriꞌ ri tzꞌibatel can. 17 Pero vi ixcꞌo riqꞌuin ri Ajaf, jun ibanon riqꞌuin rijaꞌ.

18 Y rijaꞌ can nrajoꞌ chi rix achiꞌaꞌ y rix ixokiꞌ man ticanola-iviꞌ richin 
yixmacun. Roma ri mac riꞌ janíla itzel. Can janíla cꞌa qꞌuiy ruvech mac 
cꞌo, pero man jun chic mac ri can nuyoj (nuyuj) ri vinek, achiꞌel nuben re 
jun mac reꞌ. 19 ¿Man ivetaman ta cꞌa chi ix rachoch ri Lokꞌolej Espíritu? 
Rijaꞌ petenek riqꞌuin ri Dios, y pa tak ivánima cꞌo-vi. Y romariꞌ man utz 
ta chi rix niben xabachique ta ri nivajoꞌ. 20 Rix xa can pa rukꞌaꞌ chic cꞌa 
ri Dios ixcꞌo-vi. Xixrulokꞌ yan. Y romariꞌ ri ichꞌacul y ri i-espíritu can e 
richin chic rijaꞌ. Can queꞌicusaj cꞌa che caꞌiꞌ richin niyaꞌ rukꞌij-rucꞌojlen.

Ri achique rucꞌamon chi niquiben ri e cꞌulan y ri man e cꞌulan ta

7  1 Vacami ninvajoꞌ cꞌa yichꞌon jubaꞌ chirij ri naꞌoj ri ibin-pe chupan ri carta 
ri xitek-pe chuve. Y yin ninbij chi jun vinek más ta utz chi man ta nicꞌuleꞌ: 

Ri ixok man ta nucanoj rachijil y ri achin man ta nucanoj rixjayil. 2 Pero chukaꞌ 
ri itzel-vinek janíla nisamej, y nutej rukꞌij richin nuben chique ri achiꞌaꞌ y ri ixokiꞌ 
chi niquicanola-quiꞌ richin yemacun. Y romariꞌ más ta utz chi ronojel achin 
ticꞌojeꞌ rixjayil y ronojel ixok ticꞌojeꞌ rachijil. 3 Y nicꞌatzin cꞌa chi ri rurayibel ri 
achin noc richin ri ixok y ri rurayibel ri ixok noc richin ri achin. 4 Ri ixok man 
nitiquir ta nubij chi ri ruchꞌacul richin rijaꞌ, roma can richin vi ri rachijil. Y que 
chukaꞌ riꞌ ri achin, man nitiquir ta nubij chi ri ruchꞌacul richin rijaꞌ, xa can richin 
vi ri rixjayil. 5 Romariꞌ ri ixok man tukꞌet ri rurayibel ri rachijil, y que chukaꞌ riꞌ 
ri achin man tukꞌet ri rurayibel ri rixjayil. Pero vi rijeꞌ nicajoꞌ niquiben orar más, 
utz chi niquiyaꞌ chiquivech chi niquikꞌet-quiꞌ chire ri quirayibel richin jun caꞌi-
oxiꞌ kꞌij. Pero man utz ta chi richin janíla qꞌuiy kꞌij niquiben queriꞌ, roma riqꞌuin 
jubaꞌ man niquicochꞌ ta y ri Satanás nuben chire ri achin chi nibe riqꞌuin jun chic 
ixok y nuben chire ri ixok chi nibe riqꞌuin jun chic achin.

6 Y ri xinbij, utz chi niben. Pero chukaꞌ man ninbij ta chive chi can 
queriꞌ cꞌo chi niben rix. 7 Yin ninbij chi yalan ta utz, chi conojel e achiꞌel 
ta yin, chi niquicochꞌ man ta yecꞌuleꞌ. Pero chikajujunal man junan ta ri 
rusipan-pe ri Dios chike, y romariꞌ jun vi ri jun y jun vi chic ri jun.

8 Yin ninbij chi ri man e cꞌulan ta, más ta utz chi man ta yecꞌuleꞌ, y que chukaꞌ 
riꞌ ninbij chique ri malcaniꞌaꞌ, chi más ta utz man ta chic yecꞌuleꞌ. Más ta utz chi 
choj yecꞌojeꞌ queriꞌ, achiꞌel yin. 9 Pero vi man niquicochꞌ ta, más ta utz yecꞌuleꞌ. 
Roma más utz yecꞌuleꞌ que chuvech nicꞌat ri cánima chire ri quirayibel.

10 Vacami cꞌo ri ninvajoꞌ ninchilabej chique ri e cꞌulan chic. Y ri ninbij 
chique man viqꞌuin ta yin petenek-vi. Xa can riqꞌuin ri Ajaf petenek-vi: Chi 
ri ixokiꞌ e cꞌulan man tiquijech-quiꞌ quiqꞌuin ri cachijlal. 11 Pero vi cꞌo jun 
ixok ri nujech-riꞌ riqꞌuin ri rachijil, man cꞌa tucanoj jun chic achin. Vi man 
nrajoꞌ ta nicꞌojeꞌ ruyon, xa tucꞌamaꞌ chic ruvech ri rachijil y titzolin riqꞌuin. 
Y que chukaꞌ riꞌ ri achiꞌaꞌ, man tiquijech-quiꞌ quiqꞌuin ri quixjaylal.

12 Y chukaꞌ cꞌo caꞌi-oxiꞌ chꞌabel ri ninvajoꞌ ninbij chire ri jun kachꞌalal ri 
xunimaj ri Cristo tok cꞌulan chic, roma ri Ajaf man jun xukꞌalajirisaj ta can 
chirij ri achique utz nuben jun kachꞌalal tok queriꞌ nucꞌulvachij. Vi ja ri achin 
xunimaj ri Cristo tok cꞌulan chic y ri ixok man runiman ta, pero ri ixok nrajoꞌ 
nicꞌojeꞌ riqꞌuin, ri kachꞌalal achin man cꞌa tujech-riꞌ riqꞌuin ri rixjayil. 13 Y vi 
ja ri ixok ri xunimaj ri Cristo y ri achin man runiman ta, pero ri achin nrajoꞌ 
nicꞌojeꞌ riqꞌuin, ri kachꞌalal ixok man cꞌa tujech-riꞌ riqꞌuin ri rachijil. 14 Roma 
vi jun achin ri xa man runiman ta ri Cristo y ri rixjayil runiman, y ri achin 
nrajoꞌ nicꞌojeꞌ riqꞌuin ri rixjayil, can yojtiquir cꞌa nikabij chi ri achin riꞌ richin 
chic ri Dios. Y vi xa ja ri ixok ri man runiman ta y ri rachijil runiman, y ri ixok 
nrajoꞌ nicꞌojeꞌ riqꞌuin ri rachijil, can yojtiquir cꞌa chukaꞌ nikabij chi ri ixok riꞌ 
richin chic ri Dios. Y can kitzij vi chi queriꞌ, roma xa ta man ta kitzij y man ta 
queriꞌ chuvech ri Dios, ri calcꞌual ta ri vinek riꞌ man ta e richin ri Dios. Pero xa 
man que ta riꞌ, ri calcꞌual rijeꞌ xa can e richin vi ri Dios. 15 Pero vi ri achin man 
runiman ta, y nrajoꞌ nujech-riꞌ riqꞌuin ri rixjayil ri runiman ri Cristo, tujachaꞌ 
cꞌa riꞌ riqꞌuin, y ri rixjayil man tunaꞌ chi ja rijaꞌ ri cꞌo rumac. Y que chukaꞌ riꞌ 
vi ri ixok man runiman ta, y nrajoꞌ nujech-riꞌ riqꞌuin ri rachijil ri can runiman 
ri Cristo, tujachaꞌ cꞌa riꞌ riqꞌuin, y ri rachijil man tunaꞌ chi ja rijaꞌ ri cꞌo rumac. 
Roma ri Dios xojroyoj richin xojoc ralcꞌual y man nrajoꞌ ta chi nikaben oyoval. 
Rijaꞌ nrajoꞌ chi can cꞌo ta uxlanen pa tak kánima. 16 ¿Achique avetaman rat 
ixjaylonel, chi riqꞌuin cꞌa jubaꞌ xa avoma rat nicolotej ri avachijil? ¿Y achique 
avetaman rat achijlonel, chi riqꞌuin cꞌa jubaꞌ xa avoma rat nicolotej ri avixjayil?

17 Ri cꞌacꞌaꞌ cꞌaslen ri nuyaꞌ ri Dios chike man nubij ta cꞌa chi tikachꞌara-kiꞌ. Ri 
cꞌacꞌaꞌ cꞌaslen nrajoꞌ chi ja ri banobel ri man e utz ta quekayaꞌ can. Xa can nubij 
cꞌa chi kojcꞌojeꞌ can achiꞌel tok xojoyox roma ri Dios; y ri e ruyoꞌon y e rusipan 
ri Ajaf Dios chike, man quekajel. Xa can quekucusaj cꞌa chi utzil. Yin queriꞌ 
nuchilaben chique ri kachꞌalal ri niquimol-quiꞌ pa rubiꞌ ri Dios ronojel lugar. 
18 ¿Ecꞌo chive rix ri banon circuncisión chique tok ri Dios xeroyoj richin xeꞌoc 
ralcꞌual? Vi queriꞌ, queriꞌ quecꞌojeꞌ can. ¿Ecꞌo chukaꞌ chive rix ri man banon ta 
circuncisión chique tok ri Dios xeroyoj richin xeꞌoc ralcꞌual? Vi queriꞌ, rijeꞌ chukaꞌ 
quecꞌojeꞌ can queriꞌ. 19 Roma man jun nuben vi banon ri circuncisión chike, o 
vi man banon ta. Ri nicꞌatzin ja ri nikanimaj ri rubin can ri Dios. 20 Ri cꞌacꞌaꞌ 
cꞌaslen ri nuyaꞌ ri Dios chike man ja ta cꞌa riꞌ ri nubij chi tikayaꞌ can, ri cꞌacꞌaꞌ 
cꞌaslen nrajoꞌ cꞌa chi ja ri banobel man e utz ta ri quekayaꞌ can. Xa can nubij cꞌa 
chi kojcꞌojeꞌ can achiꞌel tok xojoyox roma ri Dios. 21 ¿Ecꞌo chive rix ri xa e lokꞌon 
tak samajelaꞌ y e ximil pa samaj tok ri Dios xeroyoj richin chi xeꞌoc ralcꞌual? 

Vi queriꞌ, man quebison. Pero vi yetiquir yeꞌoc libre, más jebel. 22 Rix ri man ix 
libre ta tok xixoyox roma ri Ajaf, yojtiquir nikabij chi vacami ix libre chic, roma 
ix richin chic ri Ajaf Jesucristo. Jacꞌa rix ri can ix libre tok xixoyox roma rijaꞌ, 
yojtiquir nikabij chi vacami man ix libre ta chic, roma ixcꞌo chic chuxeꞌ rutzij ri 
Ajaf Jesucristo. 23 Rix can pa rukꞌaꞌ chic cꞌa ri Jesucristo ixcꞌo-vi. Xixrulokꞌ yan. 
Romariꞌ can quixcꞌojeꞌ cꞌa pa rukꞌaꞌ rijaꞌ y man chic tirayij chi nixim-iviꞌ chuxeꞌ 
tzij ri xa quichin vinek. 24 Vachꞌalal, ri cꞌacꞌaꞌ cꞌaslen ri nuyaꞌ ri Dios chike, man 
nubij ta cꞌa chi cꞌo chi tikajalaꞌ ronojel. Ri cꞌacꞌaꞌ cꞌaslen nrajoꞌ cꞌa chi ja ri banobel 
man e utz ta, quekayaꞌ can. Xa can nubij cꞌa chi kojcꞌojeꞌ can achiꞌel tok xojoyox 
roma ri Dios, y man tikamestaj chukaꞌ chi jun chic kabanon riqꞌuin ri Dios.

25 Y vacami ninvajoꞌ yichꞌon cꞌa jubaꞌ chirij ri icꞌutun-pe chuve, ri 
achique rucꞌamon chi niben quiqꞌuin ri xtaniꞌ y ri alabon. Ri ninvajoꞌ 
cꞌa ninbij chique rijeꞌ, can pa vánima cꞌa nipe-vi. Roma ri Ajaf man jun 
xukꞌalajirisaj ta can chiquij rijeꞌ, ri achique ta rucꞌamon chi niquiben. Y 
ri xtinbij, can cꞌo-vi cꞌa rejkalen y rucꞌamon chi nicukubaꞌ icꞌuꞌx riqꞌuin, 
roma ri Ajaf xuyaꞌ ri rutzil chuve y xiruyaꞌ pa rusamaj. 26 Yin ninchꞌob chi 
roma yalan e cꞌayef re kꞌij ojcꞌo-vi, más utz kojcꞌojeꞌ can achiꞌel kabanon. 
27 Romariꞌ ri kachꞌalal achin ri cꞌo chic rixjayil, ticꞌojeꞌ cꞌa riqꞌuin. Y ri 
kachꞌalal ri manek rixjayil, ticꞌojeꞌ can queriꞌ. 28 Roma vi ecꞌo ri yecꞌuleꞌ, 
niquitej pokon, y yin man ninvajoꞌ ta chi rix nicꞌulvachij queriꞌ. Pero 
chukaꞌ vi cꞌo jun kachꞌalal achin ri nrajoꞌ nicꞌuleꞌ, ticꞌuleꞌ cꞌa, man mac ta. 
Y que chukaꞌ riꞌ jun xten, vi nrajoꞌ nicꞌuleꞌ, ticꞌuleꞌ cꞌa.

29 Pero man timestaj cꞌa vachꞌalal, chi xa man qꞌuiy ta chic tiempo 
xkojcꞌojeꞌ vaveꞌ chuvech re ruvachꞌulef. Romariꞌ ri kachꞌalal ri cꞌo quixjaylal 
man tiquiyaꞌ kꞌij chi roma ri e cꞌulan chic romariꞌ man niquiben ta chic 
ri achique nrajoꞌ ri Dios. 30 Y ri yebison, man tiquiyaꞌ kꞌij chi ri bis nuben 
chique chi man niquiben ta chic ri achique ri nrajoꞌ ri Dios. Y que chukaꞌ 
riꞌ ri yequicot, man cꞌa tiquiyaꞌ kꞌij chi ri quicoten nuben chique chi man ta 
chukaꞌ chic niquiben ri rurayibel ri Dios. Y ri janíla lokꞌoj niquiben, man 
tiquiyaꞌ kꞌij chi ri lokꞌoj riꞌ nuben chique chi man niquiben ta chic ri nrajoꞌ ri 
Dios. 31 Y que chukaꞌ riꞌ ri yeꞌucusan ri cꞌo chuvech re ruvachꞌulef, man cꞌa 
tiquiyaꞌ kꞌij chi jariꞌ ri nibanon chique chi man niquiben ta chic ri achique 
nrajoꞌ ri Dios. Roma ronojel ri nikatzꞌet chuvech re ruvachꞌulef xa qꞌuisel.

32 Yin man ninvajoꞌ ta cꞌa chi rix qꞌuiy rucꞌayeval ri cꞌaslen chivech, y 
romariꞌ man yixtiquir ta niben ri nrajoꞌ ri Dios. Ri achin ri man cꞌulan ta 
más nitiquir nuchꞌob ri achique nrajoꞌ ri Ajaf, y can nutej-vi rukꞌij richin 
nuben ri achique nikaꞌ chuvech ri Ajaf. 33 Pero ri achin cꞌulan man más ta 
nitiquir nuchꞌob ri achique nrajoꞌ ri Ajaf, roma ja ri rusamaj chuvech re 
ruvachꞌulef nuchꞌob, y nutej rukꞌij richin nuben ri achique nicꞌatzin chique 
che caꞌiꞌ riqꞌuin ri rixjayil. 34 Y queriꞌ chukaꞌ ri xten, can cꞌo rucojol riqꞌuin 
jun ixok cꞌulan. Ri xten más nitiquir nuchꞌob ri achique ri nrajoꞌ ri Ajaf, 
can nuchꞌer-vi-riꞌ richin riꞌ, can nuya-vi ri ránima y ri ruchꞌacul pa rusamaj 

ri Ajaf. Jacꞌa ri ixok cꞌulan, man más ta nitiquir nuchꞌob ri achique nrajoꞌ 
ri Ajaf, roma ja ri rusamaj chuvech re ruvachꞌulef nuchꞌob y nutej rukꞌij 
richin nuben ri achique nicꞌatzin chique che caꞌiꞌ riqꞌuin ri rachijil.

35 Ri xinbij chive, richin yixintoꞌ y man richin ta yixinkꞌet. Yin ninvajoꞌ 
chi rix nicꞌuaj ta jun cꞌaslen ri rucꞌamon y man ta jun ri noc chupan, 
richin chi can ja ta ri nrajoꞌ ri Ajaf ri niben rix.

36 Pero vi xa cꞌo cꞌa jun tataꞌaj ri man ruyoꞌon ta ri rumiꞌal richin nicꞌuleꞌ, y 
ri xten xa cꞌo chic rujunaꞌ, y ri tataꞌaj nutzꞌet chi man rucꞌamon ta ri rubanon, 
chi man ruyoꞌon ta kꞌij chire ri rumiꞌal richin nicꞌuleꞌ, y nutzꞌet chi ri xten xa 
nrajoꞌ nicꞌuleꞌ, tuyaꞌ cꞌa kꞌij chire richin nicꞌuleꞌ, roma xa man nimacun ta, vi 
nuya-el richin nicꞌuleꞌ. 37 Pero vi nutzꞌet ri tataꞌaj chi ri rumiꞌal man nicꞌatzin 
ta chi nicꞌuleꞌ, y ri xten man can ta chukaꞌ nrajoꞌ nicꞌuleꞌ; vi queriꞌ, ri tataꞌaj 
utz ri nubij chi man ticꞌuleꞌ y utz ri nuben. 38 Ri tataꞌaj ri nuyaꞌ ri rumiꞌal 
richin nicꞌuleꞌ, utz ri nuben. Jacꞌa ri tataꞌaj ri man nuyaꞌ ta ri rumiꞌal richin 
nicꞌuleꞌ, más utz nuben que chuvech ri jun ri nuya-el ri rumiꞌal richin nicꞌuleꞌ.

39 Jun ixok cꞌulan, can ximon-vi riqꞌuin ri rachijil y man nitiquir ta 
nujech-riꞌ riqꞌuin tok cꞌa qꞌues na. Ri ley ri xuyaꞌ ri Dios can queriꞌ vi 
nubij. Pero vi niquen-el (nicom-el) ri rachijil, xtujech-riꞌ riqꞌuin, y cꞌariꞌ 
utz chi nicꞌuleꞌ riqꞌuin jun chic achin, vi queriꞌ nrajoꞌ rijaꞌ. Xaxe nicꞌatzin 
chi nicꞌuleꞌ riqꞌuin jun achin ri runiman chic ri Ajaf. 40 Pero yin ninbij chi 
jun ixok malcaꞌn más ta utz chi man ta chic nicꞌuleꞌ jun bey; roma más 
quicoten chire rijaꞌ vi nicꞌojeꞌ can queriꞌ. Y yin ninchꞌob chi que chukaꞌ riꞌ 
nrajoꞌ ri Lokꞌolej Espíritu richin ri Dios ri cꞌo viqꞌuin.

Ri Pablo nichꞌon chirij ri tiꞌij ri e sujun chic 
chiquivech dios ri man e kitzij ta

8  1 Y vacami ninvajoꞌ yichꞌon cꞌa jubaꞌ chirij ri icꞌutun-pe chuve, roma 
ri tiꞌij quichin chicop ri yecamisex richin nisuj chique dios ri xa man 

e kitzij ta. Rix riqꞌuin jubaꞌ nichꞌob chi can ivetaman ri achique nicꞌatzin 
chi niben, roma cꞌo etamabel iviqꞌuin, y ninimirisaj-iviꞌ. Jacꞌa yin ninbij 
chi más ta utz chi nicꞌojeꞌ chukaꞌ ajovabel iviqꞌuin, roma ri ajovabel qꞌuiy 
samaj nuben pa tak kacꞌaslen richin yojqꞌuiy. 2 Ri nichꞌobon chi janíla 
qꞌuiy etamabel cꞌo riqꞌuin, xa man que ta riꞌ, roma man jun vinek ri tzꞌaket 
ta ri etamabel ri cꞌo riqꞌuin. Xa can jantapeꞌ nicꞌatzin chi nretamaj más. 
3 Chuvech ri Dios ja ri ajovabel ri cꞌo rejkalen y man ja ta ri etamabel. Vi 
kitzij nikajoꞌ ri Dios, nikꞌalajin chi oj richin chic rijaꞌ, y rijaꞌ retaman kavech.

4 Vacami ninvajoꞌ cꞌa yitzijon chirij ri tiꞌij quichin chicop ri yecamisex 
richin nisuj chique dios ri xa man e kitzij ta. Rix nibij chi man jun nuben, 
vi nitej ri tiꞌij riꞌ, roma etaman chi xaxe jun Dios cꞌo, y ri vachibel xa can 
e man jun. 5 Y etaman chukaꞌ chi ecꞌo vinek ri yebin chi ecꞌo chꞌakaꞌ chic 
dios. Ecꞌo dios vaveꞌ chuvech re ruvachꞌulef, y ecꞌo dios chilaꞌ chicaj, yechaꞌ. 
Can e qꞌuiy ta cꞌa riꞌ, xa ja ri man e kitzij dios ta y man e kitzij ajaf ta. 6 Jacꞌa 

roj ketaman chi xaxe jun Dios cꞌo, ri Tataꞌixel. Riqꞌuin cꞌa rijaꞌ petenek-vi 
ronojel, y nrajoꞌ chi roj nikayaꞌ rukꞌij. Ketaman chi xaxe jun Ajaf cꞌo, ri 
Jesucristo. Xaxe roma rijaꞌ tok cꞌo ronojel. Xaxe roma rijaꞌ tok cꞌo kacꞌaslen.

7 Pero man conojel ta kachꞌalal quetaman chi ri vachibel xa man jun 
yetiquir niquiben. Ecꞌo kachꞌalal ri xquiyaꞌ quikꞌij ri vachibel tok rubanon 
can, ri cánima nunaꞌ chi vi niquitej ri tiꞌij ri sujun chique ri vachibel, 
riqꞌuin riꞌ niquiyaꞌ rukꞌij ri vachibel. Y romariꞌ man nicajoꞌ ta niquitej, 
roma ri cánima nubij chique chi can mac vi. Man jani tikꞌax chiquivech 
jebel. 8 Kitzij chi man ja ta ri nikatej ri nibanon chike chi yojkaꞌ chuvech 
ri Dios. Vi nikatej ri tiꞌij ri sujun chique ri vachibel, man nuben ta chike 
chi más ta yojkaꞌ chuvech ri Dios, y vi man nikatej ta, man nuben ta chike 
chi man ta yojkaꞌ chuvech rijaꞌ. 9 Kiqꞌuin cꞌa roj cꞌo-vi. Pero vi nikatej, y 
yojrutzꞌet jun kachꞌalal ri xa man jani tikꞌax chuvech jebel, nikaben chire 
chi nitzak. 10 Roj ketaman chi man jun nuben chike vi nikatej. Pero vi cꞌo 
jun kachꞌalal ri man jani tikꞌax chuvech jebel, y yojrutzꞌet ta chi ojcꞌo pa 
rachoch jun vachibel, y yojrutzꞌet ta chi can nikatej ri tiꞌij ri sujun chique 
ri vachibel, can nikaben cꞌa chire ri kachꞌalal riꞌ chi nutej chukaꞌ, stapeꞌ 
ri ránima nubij chi man utz ta. 11 Jacꞌa roj ri yojbanon chire vi nitzak. 
Roj ketaman chi man jun nuben chike vi nikatej ri tiꞌij ri sujun chique ri 
vachibel, pero riqꞌuin jubaꞌ cꞌo nuben chire jun kachꞌalal ri man jani tikꞌax 
chuvech jebel. Y vi queriꞌ, cꞌayef, roma ri Cristo xa can roma chukaꞌ ri jun 
riꞌ tok xquen (xcom). 12 Y roma roj queriꞌ nikaben chique ri kachꞌalal, chi 
yekasoc y yekatzek ri kachꞌalal ri man jani tikꞌax jebel ri ruchꞌabel ri Dios 
chiquivech, xa can chirij cꞌa ri Cristo yojyacatej-vi y yojmacun chuvech. 
13 Romariꞌ yin man nintej ta tiꞌij, vi nintzꞌet chi nuben chire jun vachꞌalal 
chi nitzak. Man ninvajoꞌ ta chi voma ta yin nitzak jun vachꞌalal.

Ri Pablo can apóstol vi y romariꞌ rucꞌamon 
chukaꞌ chi cꞌo nucꞌul chique ri kachꞌalal

9  1 ¿Nikꞌalajin cami chi yin man in libre ta, roma ri chꞌabel ri xinbij chive? 
Man que ta riꞌ. Yin man incꞌo ta chuxeꞌ rutzij jun vinek. Rix ivetaman 

chi yin in jun apóstol. Yin xintzꞌet chukaꞌ ruvech ri Kajaf Jesús. Y tok rix 
xinimaj ri Ajaf, ri ruchꞌabel ri xintzijoj chive, can xsamej-vi pa tak icꞌaslen y 
xujel ibanobal. 2 Vi chiquivech chꞌakaꞌ yin man in apóstol ta, chivech rix can 
man que ta riꞌ. Roma riqꞌuin ri xinimaj ri Ajaf Jesús tok yin xintzijoj chive, ja 
rix cꞌa yixbanon chi nikꞌalajin chi yin in jun ru-apóstol ri Ajaf.

3 Y yin cꞌo cꞌa ri ninvajoꞌ ninbij chique ri yebin chi man utz ta ri ninben. 
4 ¿Achique nibij rix? ¿Roj ri rusamajelaꞌ ri Dios, man utz ta cami chukaꞌ chi yojva-
yojucꞌyaꞌ? 5 ¿Man utz ta cami chi nikaben achiꞌel ri kachꞌalal Pedro y ri chꞌakaꞌ 
chic apóstoles? Roma rijeꞌ e cꞌulan quiqꞌuin ixokiꞌ ri e kachꞌalal, y ri quixjaylal 
yebe quiqꞌuin tok yebe chubanic ri rusamaj ri Dios. Y que chukaꞌ riꞌ niquiben ri e 
rachꞌalal ri Kajaf Jesús. 6 ¿Man utz ta cami chi yin y ri Bernabé yojtzuk coma ri 

kachꞌalal? ¿O xaxe cami roj caꞌiꞌ cꞌo chi yojsamej richin nikachꞌec ri kavay, tok ri 
chꞌakaꞌ chic rusamajelaꞌ ri Dios yetzuk? Man que ta riꞌ. Roj chukaꞌ xa can rucꞌamon-
vi chi yojtzuk. 7 ¿Achique nibij rix? ¿Cꞌo cami jun soldado ri xa ja ri ru-mero rijaꞌ ri 
nucusaj y xa man nitoj ta? ¿O cꞌo cami jun achin ri ruticon uva y xa man ja ta riꞌ ri 
niyoꞌon ruvay? ¿O cꞌo ta chukaꞌ cami jun aj-yukꞌ quichin chicop, ri man roma ta ri 
leche nivaꞌ? 8 ¿Achique cami roma tok ninnataj reꞌ chive, nichꞌob rix? ¿Xaxe cami 
roma queriꞌ nibanatej chuvech re ruvachꞌulef tok queriꞌ ninbij yin chive? ¿Man que 
ta cami chukaꞌ riꞌ nubij chupan ri ley richin ri Moisés? 9 Ri ley richin ri Moisés ri 
tzꞌibatel can, nubij: Ri chicop tok nichꞌayon trigo rucꞌamon chi niyaꞌ kꞌij chire chi 
nutej ruvay. Man tixim ruchiꞌ. Queriꞌ nubij ri ley. ¿Achique nichꞌob rix? ¿Queriꞌ 
xubij ri Dios roma cami can xe oc ri chicop nujoyovaj quivech? Man que ta riꞌ. 
10 Rijaꞌ xubij queriꞌ roma nrajoꞌ chi roj rusamajelaꞌ yojtzuk. Achiꞌel nuben jun achin 
ri nusamajij ri ulef, rijaꞌ rucꞌamon nroyobej ri kꞌij tok cꞌo xtucꞌul roma ri rusamaj. 
Y que chukaꞌ riꞌ ri nichꞌayon ru-trigo, can nroyobej cꞌa chi cꞌo ri nuyaꞌ chire. 11 Y vi 
roj xkatic pa tak ivánima ri ruchꞌabel ri Dios ri xa man qꞌuisel ta, y romariꞌ qꞌuiy 
utzil icꞌulun riqꞌuin, ¿can qꞌuixbel ta cami chi roj cꞌo ri nikacꞌul iviqꞌuin, y xa cosas 
ri e qꞌuisel ri yekacꞌul? 12 Roma ecꞌo chꞌakaꞌ chic rusamajelaꞌ ri Dios ri cꞌo quicꞌulun 
iviqꞌuin, ¿man más ta cami rucꞌamon chi nikacꞌul chukaꞌ roj jun toꞌonic ivichin rix?

Man riqꞌuin riꞌ roj man kacꞌutun ta jun toꞌonic chive, roma man nikajoꞌ ta 
chi ri utzilej ruchꞌabel ri Cristo man ta chic nibiyin rutzijoxic. Roma xa cꞌo ta 
tzij xepe chikij. Y romariꞌ roj kacochꞌon ronojel. 13 Pero vi ta xkacꞌutuj, man 
ta itzel chukaꞌ, roma queriꞌ xquiben ri xesamej pa rachoch ri Dios pa tinamit 
Jerusalem. Ri xesamej chiriꞌ xquitej cꞌa quivay roma ri xquicꞌuala-apo ri vinek 
pa rachoch ri Dios. Y que chukaꞌ riꞌ tok ri vinek xquicꞌuaj-apo jun chicop o 
jun chic cosa richin chi ri sacerdotes xquiyaꞌ chire ri Dios pa ruviꞌ ri altar, ri 
sacerdotes riꞌ can cꞌo-vi jubaꞌ xquiqꞌuen can richin niquitej, y rix jebel ivetaman 
chi queriꞌ. 14 Y que chukaꞌ riꞌ ri ruchilaben can ri Ajaf, chi ri yetzijon ri utzilej 
chꞌabel richin colotajic, ronojel ri nicꞌatzin chique, ja ri quiniman chic ri utzilej 
chꞌabel riꞌ, ri queyoꞌon chique. 15 Jacꞌa yin man jun ri nucꞌutun ta chive, y 
chukaꞌ man ninbij ta ronojel reꞌ richin quinivilij. Más ta utz yiquen (yicom) que 
chuvech ninben queriꞌ. Roma yin yalan yiquicot chi man jun ri nucꞌutun chive, 
y man ninvajoꞌ ta cꞌa chi cꞌo ta jun ri nelesan re rayibel reꞌ viqꞌuin.

16 Roma vi ta yin xa nucꞌutun ta rajel ri samaj nubanon chiꞌ icojol, man 
ta cꞌo quicoten pa vánima. Xa can xe ta ri samaj ri kꞌaton-pe pa nuviꞌ roma 
ri Dios, xaxe ta oc riꞌ ri ninben. Pero yin can cꞌo cꞌa jubaꞌ más ri ninben, y 
riꞌ ja ri man jun nucꞌutun chive richin yinitoꞌ. Can yinajin cꞌa chutzijoxic 
ri utzilej chꞌabel richin colotajic. Can cꞌo chi ninben ri samaj riꞌ. Vi man ta 
ninben, cꞌayef chuve yin. 17 Vi ta ja yin ri xicanon nusamaj, can cꞌo ta vajel 
nincꞌutuj chive, roma ri samaj ri ninben iviqꞌuin. Pero xa man que ta riꞌ. Ri 
samaj ri ninben, can ja vi ri Dios ri xyoꞌon chuve. 18 ¿Y can man jun cami ri 
ninchꞌec roma ninben ri samaj riꞌ? Cꞌo. Ri ninchꞌec ja ri quicoten ri nuyaꞌ pa 

vánima chi man jun vajel nincꞌutuj roma ninkꞌalajirisaj ri utzilej ruchꞌabel 
ri Cristo ri nicꞌamon-pe colotajic, stapeꞌ can rucꞌamon ta, vi ta xincꞌutuj.

19 Yin man in ximil ta cꞌa chuxeꞌ rutzij jun vinek richin chi ja ta rijaꞌ ri 
nibin chuve achique ri cꞌo chi ninben riqꞌuin ri samaj. Yin pa vánima cꞌa 
xalex-vi chi rucꞌamon chi ninben ri achique ri nikaꞌ chiquivech conojel y 
ecꞌo ta más ri yeniman richin ri Cristo. 20 Tok yicꞌojeꞌ chiquicojol ri nuvinak 
israelitas, can in israelita vi ninnaꞌ yin, roma can nurayibel chi niquinimaj 
ri Cristo. Rijeꞌ chuxeꞌ ri ley richin ri Moisés ecꞌo-vi, y yin man incꞌo ta chic 
chuxeꞌ ri ley riꞌ. Pero tok yicꞌojeꞌ chiquicojol, ninben ri nicajoꞌ rijeꞌ, roma 
ninvajoꞌ chi niquinimaj ta ri Cristo. 21 Y tok yicꞌojeꞌ chiquicojol ri vinek ri 
man e israelitas ta, ri man ecꞌo ta chuxeꞌ ri ru-ley ri Moisés, can man in 
israelita ta ninnaꞌ yin. Queriꞌ ninben roma ninvajoꞌ chi rijeꞌ niquinimaj ta 
ri Cristo. Pero chukaꞌ man ninbij ta chi ninmestaj can ri ru-ley ri Dios tok 
yicꞌojeꞌ chiquicojol ri vinek riꞌ, man que ta riꞌ, can ninben-vi ri nubij ri ley ri 
xuqꞌuen-pe ri Cristo. 22 Can quiqꞌuin vi cꞌa conojel ninben queriꞌ, nintej nukꞌij 
chi e qꞌuiy ta ri yecolotej voma yin. Y tok yicꞌojeꞌ chiquicojol kachꞌalal ri man 
jani tikꞌax chiquivech jebel ri banobel ri can e mac vi y achique banobel ri xa 
man e mac ta, yin man ninben ta cꞌa xabachique ri ninvajoꞌ. Ri banobel ri xa 
mac chiquivech rijeꞌ man ninben ta. Queriꞌ ninben roma man ninvajoꞌ ta chi 
yetzak. 23 Ninben ronojel riꞌ roma ninvajoꞌ chi e qꞌuiy ta yeniman ri utzilej 
chꞌabel richin colotajic. Man ninvajoꞌ ta cꞌa chi nuyon yin ri yicꞌulun ri utzil ri 
yeruqꞌuen-pe ri chꞌabel riꞌ. Ninvajoꞌ chi konojel ta cꞌa yojcꞌulun.

24 Rix jebel ivetaman chi pa jun etzꞌanen achiꞌel ri anin (anen), conojel niquitej 
quikꞌij, pero xaxe oc jun ri nichꞌacon. Y que chukaꞌ riꞌ rucꞌamon chi nibanatej 
chikacojol roj, tikatijaꞌ kakꞌij richin chi nikachꞌec ri utzilej sipanic ri xtuyaꞌ ri Dios. 
25 Ri yeꞌoc cꞌa pa jun etzꞌanen achiꞌel ri anin (anen), can janíla vi niquichajij-quiꞌ, 
roma niquiben ri utz nuben chique y man niquiben ta ri xa man utz ta nuben 
chique. Queriꞌ niquiben y ri niquichꞌec xa qꞌuisel. Jacꞌa ri nikachꞌec roj man 
qꞌuisel ta. Romariꞌ más rucꞌamon chi nikachajij-kiꞌ. Quekabanalaꞌ ri utz nuben 
chike, pero ri xa man utz ta nuben chike man quekaben. 26 Romariꞌ yin nintej 
nukꞌij y choj nuchapon bey cꞌa acuchi rucꞌamon chi yinapon-vi y man yisach ta. 
Can man ninben ta cꞌa achiꞌel nuben jun ri netzꞌan chi nichꞌayon-riꞌ riqꞌuin jun 
chic, y tok nuyaꞌ jun kꞌaꞌ chire xa man nukꞌiꞌ ta, xa pa cakꞌikꞌ nuya-vi. Yin man 
ninben ta queriꞌ, yin man yisach ta. 27 Yin can man ninyaꞌ ta cꞌa viꞌ pa rukꞌaꞌ. Man 
ninyaꞌ ta kꞌij chi ja ri nuchꞌacul ri nichꞌacon chuvij, xa can ninben-vi chire chi ja 
yin ri rajaf y tunimaj nutzij. Roma yalan ta cꞌayef, vi ta yin man yichꞌacon ta, tok 
xa can ja yin ri xitzijon ri ruchꞌabel ri Dios chique janíla e qꞌuiy vinek.

Man tikayaꞌ quikꞌij dios ri man e kitzij ta, achiꞌel xquiben ri israelitas

10  1 Vachꞌalal, can nicꞌatzin cꞌa chi rix cꞌo nivetamaj chirij ri xquiben ri 
kate-katataꞌ roj israelitas. Can cꞌo-vi ri rutzil ri Dios quiqꞌuin. Roma can 

xuyaꞌ cꞌa pe jun sutzꞌ ri xucꞌuan quibey. Xuchꞌer chukaꞌ jun nimalej yaꞌ rubiniꞌan 

mar richin cꞌo quibey xeꞌicꞌo. 2 Tok ri kate-katataꞌ ucꞌuan quibey roma ri sutzꞌ y 
xeꞌicꞌo chupan ri nimalej yaꞌ, quitzekelben ri Moisés roma ja rijaꞌ yoꞌon pa quiviꞌ 
roma ri Dios. Tok queriꞌ xbanatej, yojtiquir nikabij chi jariꞌ tok xeban bautizar. 
Y chukaꞌ yojtiquir nikabij chi pa rubiꞌ ri Moisés xeban-vi bautizar, roma conojel 
riqꞌuin rijaꞌ quicukuban-vi quicꞌuꞌx, quitzekelben. 3 Conojel rijeꞌ xquitej ri vey ri 
xka-pe chilaꞌ chicaj riqꞌuin ri Dios. 4 Y que chukaꞌ riꞌ xquikun ri yaꞌ ri xuya-pe ri 
Dios chique. Ri yaꞌ riꞌ xel cꞌa pe pa jun abej. Y ri abej ja ri Cristo; y rijaꞌ can benek-
vi quiqꞌuin. 5 Pero man riqꞌuin cꞌa chi ri Dios can xucꞌut ri rutzil quiqꞌuin, jubama 
conojel man xquinimaj ta rutzij, y romariꞌ xequen (xecom) chilaꞌ pa tzꞌiran 
ruvachꞌulef, roma man xekaꞌ ta chuvech ri Dios. Rijeꞌ man xeꞌoc ta cꞌa pa Canaán.

6 Roma cꞌa riꞌ man tikaben achiꞌel ri xquiben rijeꞌ. Roma rijeꞌ janíla xquirayij ri 
achique ri ecꞌo can ri chilaꞌ pan Egipto. Man cꞌa tikaben roj queriꞌ. Man tikacꞌuaj 
ri bey ri xquicꞌuaj rijeꞌ. 7 Rijeꞌ can xquiya-vi chukaꞌ quikꞌij dios ri xa man e kitzij 
ta, y chupan ri ruchꞌabel ri Dios ri tzꞌibatel can, nunataj ri nimakꞌij xquiben tok 
cꞌa jubaꞌ ticꞌachoj jun vachibel: Ri vinek xetzꞌuyeꞌ richin xeva-xeꞌucꞌyaꞌ, y tok 
xecolaj, xeyacatej-el richin xenimakꞌijun. Queriꞌ nubij ri tzꞌibatel can. Man cꞌa 
tikaben roj ri achique xquiben rijeꞌ. Man tikayaꞌ quikꞌij dios ri xa man e kitzij 
ta. 8 Ecꞌo achiꞌaꞌ ri xemacun quiqꞌuin ixokiꞌ, y romariꞌ pa jun kꞌij xequen (xecom) 
veinte y tres mil vinek. Man cꞌa tikaben roj achiꞌel xquiben rijeꞌ. 9 Ecꞌo chukaꞌ 
chique rijeꞌ ri xquiben ri man utz ta, roma xcajoꞌ xquitzꞌet vi ri Ajaf can kitzij 
nuya-pe rucꞌayeval pa quiviꞌ. Y rijeꞌ xequen cꞌa (xecom cꞌa) pa quikꞌaꞌ cumatziꞌ. Y 
roj man cꞌa tikaben achiꞌel ri xquiben rijeꞌ. 10 Ecꞌo chꞌakaꞌ roma xexebeloj, romariꞌ 
cꞌo jun ri xtak-pe pa quiviꞌ richin chi xquil quicamic. Man cꞌa tikaben roj queriꞌ.

11 Ronojel cꞌa ri xquicꞌulvachij rijeꞌ, can cꞌo-vi cꞌa ri nubij chike. E 
tzꞌibatel cꞌa can richin chi roj ri ojcꞌo chupan re ruqꞌuisibel tak tiempo 
richin re ruvachꞌulef, man tikacꞌulvachij chukaꞌ queriꞌ. 12 Romariꞌ vi cꞌo 
jun kachꞌalal ri nichꞌobon chi can cukul-vi rucꞌuꞌx y romariꞌ man nitzak 
ta, xa can nicꞌatzin chi tuchajij-riꞌ jebel richin chi man nitzak. 13 Y tok cꞌo 
jun tejtobenic nipe pa kacꞌaslen, man tikabij chi xaxe roj ri yojcꞌulvachin 
queriꞌ, roma conojel queriꞌ niquicꞌulvachij. Roj xaxe cꞌa tikacukubaꞌ kacꞌuꞌx 
riqꞌuin ri Dios chi man yojruyaꞌ ta can, y queriꞌ xtuben. Tok rijaꞌ nutzꞌet chi 
xa man yojcovin ta y manek chukaꞌ kuchukꞌaꞌ richin chi nikacochꞌ, nrelesaj 
ruchukꞌaꞌ ri tejtobenic riꞌ. Y tok ri Dios nuyaꞌ kꞌij chi queriꞌ nikacꞌulvachij, 
can nuben cꞌa chukaꞌ chike chi yojtiquir yojicꞌo chupan ronojel.

14 Roma cꞌa riꞌ rix vachꞌalal ri yalan yixinvajoꞌ, can ticꞌojeꞌ cꞌa chiꞌicꞌuꞌx ri 
nuben ri Dios. Xa can tichꞌaraꞌ cꞌa iviꞌ quiqꞌuin ri yebanon banobel ri man e 
utz ta. Man tiju-iviꞌ quiqꞌuin vinek ri niquiyaꞌ quikꞌij dios ri xa man e kitzij ta. 
15 Tichꞌoboꞌ na peꞌ jebel. Rix cꞌo etamabel iviqꞌuin richin jebel ruchꞌobic niben, 
y cꞌariꞌ cꞌa tibij chuve chi vi kitzij o xa man kitzij ta ri xtinbij chive vacami 
richin nincꞌut chivech chi can man utz ta chi niju-iviꞌ quiqꞌuin vinek ri niquiyaꞌ 
quikꞌij dios ri xa man e kitzij ta. 16 Tok nikanataj ri rucamic ri Cristo riqꞌuin 
ri ruyaꞌal-uva, nikamatioxij chire ri Dios ri ruyaꞌal-uva riꞌ y cꞌo ri nuqꞌuen-pe 

chike. Y tok nikakun, ¿ri ruqꞌuiqꞌuel ri Cristo man cami junan ta kavech nuben 
chike? Y que chukaꞌ riꞌ tok nikatej ri peron caxlan-vey, ¿ri ruchꞌacul ri Cristo 
man cami junan ta kavech nuben chike? 17 Xa can xe ta cꞌa jun caxlan-vey riꞌ, 
pero numol kachiꞌ stapeꞌ janíla oj qꞌuiy. Junan cꞌa kavech nuben chike.

18 Titzuꞌ na peꞌ ri achique xquiben ri kavinak roj israelitas. Tok rijeꞌ xquicꞌuaj-
apo jun chicop pa rachoch ri Dios richin chi ri sacerdotes xquiyaꞌ chire ri Dios pa 
ruviꞌ ri altar, rijeꞌ can bin cꞌa chique chi utz niquiqꞌuen can jubaꞌ richin niquitej. 
Y tok xquitej, ¿man cami kꞌalaj ta chi rijeꞌ junan quivech xquiben riqꞌuin ri Dios? 
Y vi queriꞌ, ¿achique cami nicꞌulun-vi chi tzij tok rix nitej ri tiꞌij sujun chique 
vachibel? 19 ¿Can que cami chukaꞌ riꞌ nibanatej quiqꞌuin ri vachibel? ¿Jun vachibel 
can cꞌo ta cami cꞌa ri nuben chire ri tiꞌij ri nisuj chuvech coma ri vinek? ¿Can 
nichꞌob cami rix chi jun vachibel cꞌo rucꞌaslen y romariꞌ cꞌo ri nuben chire ri 
nisuj chire? Man jun. 20 Pero chukaꞌ man ninbij ta chi ri yesujun ri tiꞌij chique ri 
vachibel xa man jun ta nuben chique. Can cꞌo-vi nuben chique. Ri vinek ri can 
man quetaman ta ruvech ri Dios, man chire ta ri Dios niquisuj-vi ri tiꞌij, xa chique 
ri itzel tak espíritu niquisuj-vi tok niquiyaꞌ chique ri vachibel. Y yin man ninvajoꞌ 
ta cꞌa chi riqꞌuin riꞌ junan ivech niben quiqꞌuin ri itzel tak espíritu. 21 Roma rix can 
nikun cꞌa ri ruyaꞌal-uva richin ninataj ri rucamic ri Ajaf. Y vi queriꞌ, man rucꞌamon 
ta chi rix nikun chukaꞌ jun cosa quichin ri itzel tak espíritu. Rix nitej ri caxlan-
vey richin ninataj ri rucamic ri Ajaf, y vi queriꞌ, man rucꞌamon ta nitej chukaꞌ jun 
cosa richin niyaꞌ quikꞌij ri itzel tak espíritu. 22 ¿Utz cami ri niben rix chi niju-iviꞌ 
quiqꞌuin ri vinek ri niquiyaꞌ quikꞌij vachibel? ¿Can janíla nim ikꞌij ninaꞌ rix y 
romariꞌ man jun nuben chive chi ri Ajaf niyacatej royoval roma ri niben chuvech?

Yojtiquir cꞌa nikaben ri nikajoꞌ, xaxe vi cꞌo utz 
ri nuqꞌuen-pe chique ri kachꞌalal

23 Ecꞌo chive rix ri yebin chi oj libre y utz nikaben xabachique ri nikajoꞌ. 
Pero yin ninbij chi man ronojel ta ri nikaben cꞌo utz ri nuqꞌuen-pe. Y man 
ronojel ta ri nikaben, nuben ta chique ri kachꞌalal chi más ta nicuker 
quicꞌuꞌx. 24 Man cꞌa tikaben xaxe ri nikaꞌ chikavech roj, xa nicꞌatzin chi 
tikabanaꞌ ri nikaꞌ chiquivech ri chꞌakaꞌ chic; ri utz nuben chique rijeꞌ.

25 Ri tiꞌij ri nicꞌayix pa tak cꞌayibel, rix utz nilokꞌ y nitej. Man nicꞌatzin 
ta na chi rix nicꞌutuj achiꞌel ri nubij ri ivánima chive, vi sujun o man 
sujun ta chique vachibel. 26 Roma can ronojel cꞌa riqꞌuin ri Ajaf Dios 
petenek-vi. Richin cꞌa rijaꞌ re ruvachꞌulef y ronojel ri yeqꞌuiy chuvech.

27 Vi cꞌo jun vinek ri man runiman ta ri Dios, y rijaꞌ yixroyoj richin jun vaꞌin, utz 
yixbe, vi nivajoꞌ. Y titijaꞌ ri yeruyaꞌ chive, y man nicꞌatzin ta na chi nicꞌutuj achiꞌel 
ri nubij ri ivánima chive, vi sujun o man sujun ta chique vachibel. 28 Pero vi cꞌo 
ta jun ri nibin chive: Re tiꞌij reꞌ man utz ta nitij roma xa sujun chique vachibel, 
nichaꞌ ta chive, rix can man cꞌa titej ri tiꞌij riꞌ, roma vi rix xa can nitej chuvech, 
xtisoc ránima ri nibin queriꞌ chive, y riqꞌuin jubaꞌ nitzek romariꞌ. Can man cꞌa titej 
stapeꞌ rix ivetaman chi ronojel riqꞌuin ri Ajaf Dios petenek-vi y richin chukaꞌ rijaꞌ 

re ruvachꞌulef y ronojel ri yeqꞌuiy chuvech. 29 Y tok ninbij chive chi man titej, man 
roma ta cꞌa chi nisocotej ta ri ivánima rix, y ja ta rix ri yixtzak, man que ta riꞌ. Xa 
roma cꞌa ri ránima ri jun chic, chi cꞌo modo nisocotej y rijaꞌ nitzak.

Pero riqꞌuin jubaꞌ ecꞌo chive rix ri yechꞌobon y niquibij-ka pa tak cánima: 
¿Can pa rubeyal cami chi cꞌo jun ri nibin chuve chi man tintej tiꞌij, xaxe roma 
rijaꞌ retaman chi ri tiꞌij riꞌ xa sujun chique vachibel? 30 Y vi yin can ninmatioxij 
chire ri Dios ri tiꞌij ri nintej, ¿achique cꞌa roma tok cꞌo chꞌabel yebix chuvij 
roma ri nintej? nichaꞌ ta jun. 31 Roma cꞌa riꞌ yin ninbij chive chi can riqꞌuin cꞌa 
ronojel ibanobal tiyaꞌ rukꞌij-rucꞌojlen ri Dios. Tok yixva-yixucꞌyaꞌ o xabachique 
chic ri niben, can ta richin chi ri Dios nucꞌul rukꞌij ivoma rix. 32 Y man tiben 
chique ri vinek chi niquimalij quicꞌuꞌx y yetzak, xa can tichajij cꞌa iviꞌ chi man 
niben queriꞌ. Man jun achok che tiben-vi queriꞌ, ni chique ri vinek israelitas, 
ni chique ri vinek man e israelitas ta, y ni chique chukaꞌ ri e richin chic ri 
Dios. 33 Xa can tibanaꞌ achiꞌel ri ninben yin. Yin man ninben ta xaxe ri nikaꞌ 
chinuvech yin. Xa can benek-ruvech nintej nukꞌij richin chi ninben ri utz 
chiquivech conojel. E janíla e qꞌuiy ri vinek ri yenvajoꞌ yentoꞌ y yecolotej ta.

11  1 Can tibanaꞌ cꞌa achiꞌel ri ninben yin, roma yin can ninben-vi ri 
achiꞌel xuben ri Cristo.

Ri Pablo cꞌo cꞌa ri nuchilabej chique ri achiꞌaꞌ y ri ixokiꞌ
2 Vachꞌalal, can utz vi cꞌa ri ibanon roma chupan ronojel ri icꞌaslen can incꞌo-vi 

chiꞌicꞌuꞌx. Rix can niben-vi ri nubin can chive; icꞌulun can jebel ri tijonic ri xinyaꞌ 
chive yin. 3 Pero yin ninvajoꞌ chukaꞌ chi rix nivetamaj chi ri Cristo jariꞌ ri jolomaj 
(viꞌaj) ri cꞌo pa quiviꞌ ri achiꞌaꞌ, y ri achiꞌaꞌ jariꞌ ri jolomaj (viꞌaj) ri ecꞌo pa quiviꞌ 
ri quixjaylal. Pero ja ri Dios ri más nim y ja rijaꞌ ri jolomaj (viꞌaj) cꞌo pa ruviꞌ ri 
Cristo. 4 Tok roj achiꞌaꞌ nikaben cꞌa orar, y chukaꞌ tok nikabij ri rukꞌalajirisan 
ri Dios chike, man jun cꞌa ri tikayaꞌ pa kajolon (kaviꞌ) richin nikatzꞌapej; pa 
ruqꞌuexel riꞌ xa tikelesaj ri achique ri kucusan. Roma vi xa man que ta riꞌ 
nikaben, nikakasaj cꞌa rukꞌij ri jolomaj (viꞌaj) ri cꞌo pa kaviꞌ roj. 5 Ja chic cꞌa ri 
ixokiꞌ tok niquiben orar, y chukaꞌ tok niquibij ri rukꞌalajirisan ri Dios chique, 
tiquitzꞌapej cꞌa quijolon (quiviꞌ) riqꞌuin jun tziek. Roma vi xa man niquiben ta 
queriꞌ, niquikasaj rukꞌij ri jolomaj (viꞌaj) ri cꞌo pa quiviꞌ rijeꞌ. Y chukaꞌ ri man 
niquitzꞌapej ta quijolon (quiviꞌ), can junan riqꞌuin ri jucꞌun ta el ronojel ri rusmal 
quiviꞌ. 6 Y vi ecꞌo ixokiꞌ ri man nicajoꞌ ta niquitzꞌapej quijolon (quiviꞌ), tiquikupij-
el ri rusmal quiviꞌ. Pero vi yeqꞌuix niquikupij-el ri rusmal quiviꞌ, vi yeqꞌuix 
niquisocaj-el ronojel ri rusmal quiviꞌ, tiquitzꞌapej cꞌa ri quijolon (quiviꞌ). 7 Roj 
achiꞌaꞌ man utz ta chi nikatzꞌapej ri kajolon (kaviꞌ), roma can oj ruvachibel vi ri 
Dios y nikacꞌut ri rukꞌij y rucꞌojlen rijaꞌ, y ri ixokiꞌ niquicꞌut ri quikꞌij ri cachijlal. 
8 Roma ri nabey achin, can ja vi cꞌa ri Dios ri xbanon richin, y xa man cꞌa riqꞌuin 
ta jun ixok xpe-vi. Jacꞌa tok xuben ri nabey ixok, ri Dios xrucusaj cꞌa jun rubakil 
ri achin. 9 Ri Dios can xuben-vi cꞌa ri ixok roma xutzꞌet chi nicꞌatzin chire ri 
achin, y xa man ja ta ri achin xuben roma nicꞌatzin ta chire ri ixok. 10 Romariꞌ ri 

ixokiꞌ can tiquitzꞌapej cꞌa quijolon (quiviꞌ), richin niqꞌuicꞌut chi can niquinimaj-vi 
quitzij ri cachijlal. Rucꞌamon chi niquiben queriꞌ, roma ri ángeles e quitzuliben-
pe. 11 Pero chuvech ri Ajaf Dios xa man jun ri más ta rukꞌij; chi achin chi ixok 
oj junan chuvech rijaꞌ. Ri ixok can nicꞌatzin-vi cꞌa chire ri achin y que chukaꞌ riꞌ 
ri achin nicꞌatzin chire ri ixok. 12 Y can kitzij na vi chi ri ixok xban riqꞌuin jun 
rubakil ri achin, pero chukaꞌ ri achin nipe riqꞌuin ri ixok. Can man jun cꞌa ri más 
ta rukꞌij. Can man jun cꞌa ri man ta riqꞌuin ri Dios petenek-vi.

13 Tichꞌoboꞌ cꞌa jebel. ¿Rucꞌamon cami chi ri ixok man nutzꞌapej ta rujolon 
(ruviꞌ) tok nichꞌon riqꞌuin ri Dios pan oración? Man rucꞌamon ta. 14 ¿Can man 
cami kꞌalaj ta chi ri achin can richin vi chi man utz ta nuben chire chi nimaꞌk 
raken rusmal ruviꞌ? 15 Pero chire jun ixok can rucꞌamon-vi chi nimaꞌk raken 
rusmal ruviꞌ. Roma ri rusmal ruviꞌ can yoꞌon-vi cꞌa chire richin chi nutzꞌapej 
rujolon (ruviꞌ). 16 Y riqꞌuin jubaꞌ ecꞌo kachꞌalal ri man junan ta kachꞌobonic 
quiqꞌuin, pero yin ninbij cꞌa chique rijeꞌ chi re tijonic re cꞌariꞌ xinya-el chive, 
can ja vi. Yin y ri e vachibil queriꞌ nikabij; y que chukaꞌ riꞌ niquibij conojel ri 
kachꞌalal ri niquimol-quiꞌ pa rubiꞌ ri Dios xabachique lugar.

Ri kachꞌalal aj-Corinto xa man junan ta quivech tok niquiben ri nima-vaꞌin
17 Y ri ninvajoꞌ ninbij chive vacami, riqꞌuin jubaꞌ pokon jubaꞌ xtivacꞌaxaj, 

roma man utz ta ri yixajin chubanic. Xa man cꞌa nicukubalaꞌ ta icꞌuꞌx. 
Pa ruqꞌuexel chi cꞌo utz nuqꞌuen-pe chive tok nimol-iviꞌ, xa ruyon itzel ri 
neꞌicꞌulu-pe. 18 Ri nabey ri ninvajoꞌ ninbij chive, ja ri ninvacꞌaxaj chivij chi 
tok rix nimol-iviꞌ, xa man junan ta ivech. Xa ichꞌaralon-iviꞌ. Y yin ninbij 
chi riqꞌuin jubaꞌ kitzij ri nibix chuve. 19 Pero chivech rix can nicꞌatzin 
chi queriꞌ nibanatej, can nicꞌatzin chi ichꞌaralon-iviꞌ, roma xaxe queriꞌ 
yekꞌalajin ri achique kachꞌalal ri can kitzij chi quiniman ri Cristo o xa 
man quiniman ta. 20 Y tok rix nibij chi nimol-iviꞌ richin chi ninataj ri 
rucamic ri Ajaf Jesucristo, can niben-vi cꞌa ri nima-vaꞌin, pero xa man 
que ta chic riꞌ ri nuben chivech. 21 Roma tok nimol-iviꞌ richin riꞌ, ecꞌo 
kachꞌalal ri xa niquitej yan ka ri quicꞌuan-apo y man niquiyaꞌ ta can jubaꞌ 
chique ri kachꞌalal ri man jun cꞌo quiqꞌuin. Y ri queriꞌ, ecꞌo cꞌa ri xa man 
jun niquitej can, y ecꞌo cꞌa ri nicꞌo ruviꞌ ri niquitej. Ecꞌo ri man jun tzꞌuj 
ruyaꞌal-uva niquikun can, jacꞌa chique ri chꞌakaꞌ ecꞌo hasta yekꞌaber-el. 
22 ¿Can manek cami ivachoch richin chi chiriꞌ ta yixva-yixucꞌya-vi? ¿O 
chivech rix xa can man jun oc quikꞌij ri chꞌakaꞌ chic kachꞌalal, ri niquimol-
quiꞌ junan iviqꞌuin rix richin chi niyaꞌ rukꞌij ri Dios? ¿Y achique chukaꞌ 
roma tok can yeꞌiqꞌuixbisaj ri kachꞌalal ri xa man jun cꞌo quiqꞌuin? ¿Can 
nivajoꞌ cꞌa rix chi riqꞌuin ri ibanobal riꞌ, yin ninyaꞌ ta ikꞌij? ¿Rix nivajoꞌ chi 
ninbij chive chi jebel ri yixajin chubanic? Yin ninchꞌob chi man utz ta.

Ri nima-vaꞌin
23 Yin can man que ta cꞌa riꞌ ri tijonic ri nuyoꞌon chive. Ri tijonic ri nuyoꞌon 

chive, can ja vi ri Ajaf ri xyoꞌon chuve. Y ri tijonic riꞌ nubij cꞌa: Chi ri Ajaf Jesús 
tok nijach yan el pa quikꞌaꞌ ri vinek, chupan ri akꞌaꞌ riꞌ rijaꞌ xberuliꞌej cꞌa pe jun 
caxlan-vey. 24 Y tok rijaꞌ rumatioxin chic chire ri Dios, xuper (xupir) ri caxlan-
vey, y xubij chique ri rutijoxelaꞌ: Ticꞌamaꞌ y titijaꞌ re caxlan-vey reꞌ, roma jareꞌ 
ri nuchꞌacul ri xtapon pa camic richin yixcolotej. Can titijaꞌ cꞌa, richin natabel 
vichin. 25 Y tok quitijon chic ri quivay, ri Jesús xuchop cꞌa chukaꞌ ri vaso ri cꞌo 
ruyaꞌal-uva chupan, y xubij: Re ruyaꞌal-uva reꞌ, jareꞌ ri nuquiqꞌuel ri xtibiyin tok 
xquiquen (xquicom). Riqꞌuin cꞌa re nuquiqꞌuel reꞌ, can jacꞌareꞌ xcꞌachoj ri cꞌacꞌaꞌ 
trato ri rajovan-pe ri Dios chi nuben quiqꞌuin ri vinek. Tikumuꞌ cꞌa re ruyaꞌal-
uva, richin natabel vichin, y ronojel bey ri queriꞌ niben, can tibanaꞌ cꞌa richin 
natabel vichin, xchaꞌ ri Jesús. 26 Romariꞌ tok roj nikatej cꞌa ri caxlan-vey y 
nikakun chukaꞌ ri ruyaꞌal-uva, can ja vi cꞌa ri rucamic ri Ajaf ri nikakꞌalajirisaj, 
y queriꞌ xtikaben-apo, cꞌa tok xtapon ri kꞌij chi xtipe chic jun bey rijaꞌ.

Ri natabel richin ri Cristo can cꞌo-vi rubanic
27 Romariꞌ vi xa man nikayaꞌ ta rukꞌij ri Ajaf tok nikatej ri caxlan-vey y ri 

ruyaꞌal-uva richin natabel richin, yojmacun. Can chirij cꞌa ri ruchꞌacul y ri 
ruquiqꞌuel rijaꞌ yojmacun-vi. 28 Nabey, tikatzu-ka-kiꞌ vi utz benek ri kacꞌaslen 
chuvech ri Dios, y cꞌariꞌ cꞌa tikatijaꞌ ri caxlan-vey y tikakumuꞌ ri ruyaꞌal-uva. 
29 Roma vi xa man richin ta chi nikanataj ri rucamic ri Ajaf Jesucristo tok nikatej 
ri caxlan-vey y nikakun ri ruyaꞌal-uva, can cꞌo cꞌa ri nikaꞌ pa kaviꞌ. 30 Y romariꞌ e 
qꞌuiy chive rix ri manek cuchukꞌaꞌ, e yavaꞌiꞌ, y hasta ecꞌo xequen yan el (xecom 
yan el). 31 Y ri Dios man ta jun ri nuben chi nikaꞌ pa kaviꞌ, xa ta roj ketaman ri 
kabanobal y nikatej kakꞌij richin chi más utz cꞌaslen nikacꞌuaj chuvech. 32 Pero 
qꞌuiy bey ri Ajaf Dios cꞌo chi cꞌo ri nuya-pe pa kaviꞌ, richin yojrutijoj riqꞌuin tijoj-
pokonal y man ta nikaꞌ ri nimalej rucꞌayeval pa kaviꞌ, achiꞌel ri xtiquicꞌulvachij ri 
vinek ri cꞌa quicukuban na quicꞌuꞌx riqꞌuin re ruvachꞌulef.

33 Roma cꞌa riꞌ vachꞌalal, can tivoyobelaꞌ cꞌa iviꞌ tok nimol-iviꞌ richin niben ri 
vaꞌin natabel richin ri rucamic ri Ajaf Jesucristo. 34 Pero vi yalan yixnum, más 
ta utz chi can ja ri pa tak ivachoch yixva-vi-pe. Yin ninbij ronojel reꞌ chive 
roma man ninvajoꞌ ta chi rix niben ri man rucꞌamon ta tok nimol-iviꞌ y romariꞌ 
tok cꞌo nipe pan iviꞌ. Y cꞌo chꞌakaꞌ chic tijonic que tak reꞌ ri cꞌo chi ninyaꞌ chive, 
pero xa cꞌa ja tok xquinapon na cꞌa iviqꞌuin, cꞌariꞌ tok xtinyaꞌ ri tijonic riꞌ chive.

Jalajoj samaj nuyaꞌ ri Lokꞌolej Espíritu

12  1 Vachꞌalal, vacami ninvajoꞌ yichꞌon jubaꞌ chiquij ri ruyoꞌon ri 
Lokꞌolej Espíritu chike konojel roj ri kaniman chic ri Jesucristo. 

Ninvajoꞌ chi rix cꞌo ta ivetaman chirij riꞌ.

2 Yin ninbij chi rix cꞌa nokaꞌ na chiꞌicꞌuꞌx ri achique rubanic ri cꞌaslen 
ri xicꞌuaj tok rubanon can, tok man jani ivetaman ta ruvech ri Dios. Rix 
utz cꞌa chive chi xixucꞌuex richin chi xiyaꞌ quikꞌij vachibel. Y xa man jun 
vachibel ri cꞌo ta xuben ivoma rix o xchꞌon ta pe chive. Xa can utz cꞌa 
chive chi xabacuchi xixucꞌuex-vi y xa richin sachbel ivichin. 3 Romariꞌ 
can nicꞌatzin-vi cꞌa chi yin ninyaꞌ re utzilej tijonic reꞌ chive. Yin ninvajoꞌ 
cꞌa chi tivetamaj chi jun vinek ri ucꞌuan roma ri ru-Espíritu ri Dios man 
nitiquir ta nuyokꞌ ri Jesús. Y que chukaꞌ riꞌ jun vinek ri man ucꞌuan ta 
roma ri Lokꞌolej Espíritu man nitiquir ta nubij chi ri Jesús jariꞌ ri Ajaf.

4 Y ri Espíritu, roma ri rutzil ri Dios nuben chike chi cꞌo jun samaj ri 
yojtiquir nikaben. Jalajoj cꞌa kasamaj chikajujunal, pero ri niyoꞌon, xa jun; y 
riꞌ ja ri Espíritu. 5 Cꞌo jalajoj ruvech samaj yoꞌon chike, pero xaxe jun Rajaf re 
samaj reꞌ; y riꞌ ja ri Ajaf. 6 Cꞌo jalajoj ruvech samaj yoꞌon chike, pero xaxe jun 
ri niyoꞌon kuchukꞌaꞌ chikajujunal; y riꞌ ja ri Dios. 7 Y riqꞌuin ri samaj ri yoꞌon 
chike chikajujunal, nikꞌalajin chi cꞌo ri Lokꞌolej Espíritu kiqꞌuin. Y ri samaj riꞌ 
yoꞌon chike, richin cꞌo utz nuqꞌuen-pe. 8 Ri Lokꞌolej Espíritu nuyaꞌ cꞌa etamabel 
chique chꞌakaꞌ kachꞌalal y nuben chukaꞌ chique chi yetiquir niquikꞌalajirisaj ri 
etamabel riꞌ. Y chique chꞌakaꞌ chic nuyaꞌ quinaꞌoj, y nuben chique chi yetiquir 
niquikꞌalajirisaj chukaꞌ ri quetaman. 9 Ri Lokꞌolej Espíritu nuyaꞌ chukaꞌ chique 
chꞌakaꞌ chi qꞌuiy yetiquir niquiben roma can quicukuban-vi quicꞌuꞌx riqꞌuin ri 
Dios, y chique chꞌakaꞌ nuyaꞌ chi yetiquir yequicꞌachojirisaj yavaꞌiꞌ. 10 Chꞌakaꞌ 
chic kachꞌalal yoꞌon chique roma ri Lokꞌolej Espíritu chi yetiquir niquiben 
milagros. Ecꞌo chukaꞌ kachꞌalal ri yoꞌon chique chi niquikꞌalajirisaj ri nibix 
chique roma ri Dios. Y ri Lokꞌolej Espíritu chukaꞌ nuyaꞌ kꞌij chique chꞌakaꞌ chic 
kachꞌalal chi chanin niquitzꞌet vi ri nubij o nuben jun chic vinek, riqꞌuin ri 
Dios petenek-vi o xa riqꞌuin jun itzel espíritu petenek-vi; y chique chꞌakaꞌ chic 
ri Lokꞌolej Espíritu nuben chi yetiquir yechꞌon pa chꞌakaꞌ chic chꞌabel ri man 
e quetamalon ta. Y chique chꞌakaꞌ ruyoꞌon chi yequikꞌalajirisaj ri yequibij ri 
kachꞌalal pa chꞌakaꞌ chic chꞌabel ri man e quetamalon ta. 11 Y ronojel riꞌ xa 
rusamaj cꞌa jun; rusamaj ri Lokꞌolej Espíritu. Rijaꞌ nuyaꞌ cꞌa chike chikajujunal 
chi cꞌo jun samaj ri yojtiquir nikaben, y man xabachique ta cꞌa samaj nuyaꞌ 
chike, xa can ruchaꞌon-vi cꞌa jebel ri achique rucꞌamon chi nikaben.

Xa jun cꞌa kabanon chikachꞌalal kiꞌ
12 Can achiꞌel rubanon ri kachꞌacul, cꞌo rukꞌaꞌ, cꞌo raken, cꞌo runakꞌ-

ruvech, pero xaxe jun quibanon conojel. Y que chukaꞌ riꞌ riqꞌuin ri Cristo. 
13 Roma tok xojban bautizar, xojoc ruchꞌacul rijaꞌ. Y xaxe cꞌa jun ri nitiquir 
nibanon, y riꞌ ja ri Lokꞌolej Espíritu. Jun cꞌa xuben chike. Queriꞌ xkaben 
konojel, chi israelitas y chi man israelitas ta. Ri kachꞌalal ri man e libre 
ta roma ecꞌo pa rukꞌaꞌ jun patrón, xeban chukaꞌ bautizar y xeꞌoc ruchꞌacul 
ri Cristo. Y que chukaꞌ riꞌ ri kachꞌalal ri e libre, ri man ecꞌo ta pa rukꞌaꞌ 
jun patrón. Can konojel xoc ri Lokꞌolej Espíritu pa tak kacꞌaslen.

14 Can oj qꞌuiy vi, achiꞌel rubanon ri kachꞌacul, cꞌo rukꞌaꞌ, cꞌo raken, cꞌo 
runakꞌ-ruvech, pero chikajujunal cꞌo kasamaj y man junan ta ri yojcꞌatzin-
vi. 15 Nubij ta ri kaken: Ri quisamaj ri kꞌabaj (kꞌaꞌaj) yalan utz, jacꞌa ri 
nusamaj yin man can ta utz, y romariꞌ ninnaꞌ chi xa achiꞌel man in richin 
ta ri chꞌaculaj, nichaꞌ ta. ¿Achique cami nibij rix? ¿Man cami richin ta ri 
chꞌaculaj ri kaken, roma queriꞌ ri nubij? Man que ta riꞌ. Xa can richin vi ri 
chꞌaculaj. 16 O nubij ta jun chique ri kaxiquin: Ri quisamaj ri tzubel yalan 
utz, jacꞌa ri nusamaj yin man can ta utz. Y romariꞌ ninnaꞌ chi achiꞌel xa 
man in richin ta ri chꞌaculaj, nichaꞌ ta. ¿Achique cami nibij rix? ¿Man cami 
richin ta ri chꞌaculaj ri kaxiquin roma ri nubij queriꞌ? Man que ta riꞌ. Can 
richin vi ri chꞌaculaj. 17 ¿Utz cami chi ri kachꞌacul xaxe ta oc runakꞌ-ruvech 
cꞌo y manek ta ruxiquin? Man utz ta. Roma vi ta queriꞌ, man ta yojaqꞌuex. 
¿O utz cami chi ri kachꞌacul xaxe ta oc ruxiquin cꞌo y manek ta rutzaꞌn? 
Man utz ta, roma vi ta queriꞌ, man ta yojsekon. 18 Pero ri Dios xuyaꞌ ronojel 
chire ri kachꞌacul; xuyaꞌ rukꞌa-raken, y xuyaꞌ runakꞌ-ruvech, xuyaꞌ ronojel, 
can achiꞌel ri xutzꞌet rijaꞌ chi nicꞌatzin. 19 Vi man ta xuyaꞌ ronojel, ¿tzꞌaket ta 
cami ri kachꞌacul? ¿Man ta cami cꞌo ri yecꞌatzin chire? 20 Pero man que ta 
cꞌa riꞌ, roma ri kachꞌacul can e rucꞌuan-vi ronojel ri yecꞌatzin chire. Y man 
roma ta chukaꞌ riꞌ ecꞌo ta caꞌi-oxiꞌ kachꞌacul, man que ta riꞌ, xaxe ri jun.

21 Romariꞌ ri runakꞌ-kavech man nitiquir ta nubij chire ri kakꞌaꞌ: Rat man 
yacꞌatzin ta chuve. Y que chukaꞌ riꞌ ri kajolon (kaviꞌ) man nitiquir ta nubij chire 
ri kaken: Rat man yacꞌatzin ta chuve. 22 Roma can conojel cꞌo yecꞌatzin-vi, chi 
cocoj chi nimaꞌk. Y ri nikꞌalajin chi xa manek rejkalen y romariꞌ nikelesaj-el, 
nikanaꞌ janíla. Y cꞌariꞌ cꞌa tok niketamaj chi janíla rejkalen. 23 Xaxe na ri nikaben 
chire ri kachꞌacul, chi más jebel yekavik (yekavek) ri más manek quejkalen. Y 
más cꞌo quikꞌij chikavech richin yekavik (yekavek), ri xa manek quikꞌij. 24 Pero 
ri más e utz yetzuꞌun chire ri kachꞌacul, man nicꞌatzin ta chi yekavik (yekavek). 
Ri Dios can utz vi xuben chire ronojel. Roma hasta ri más man jun yecꞌatzin-vi 
chire ri kachꞌacul, rijaꞌ xuben chique chi can cꞌo quikꞌij. 25 Ri Dios queriꞌ ri xuben 
chique conojel, richin chi ronojel bey junan ta quivech. 26 Vi cꞌo jun ri nikꞌaxon, 
yekꞌaxon conojel; y vi cꞌo jun ri ninimirisex rukꞌij, yequicot conojel.

27 Ri cꞌariꞌ xinbij-ka chive man can ta chirij ri kachꞌacul nichꞌon-vi, xa chikij cꞌa 
roj ri kaniman chic ri Cristo y oj oquinek ruchꞌacul. Roma can achiꞌel rubanon ri 
kachꞌacul, cꞌo rukꞌaꞌ, cꞌo raken, cꞌo runakꞌ-ruvech; can man junan ta cꞌa quisamaj 
chiquijujunal. Que chukaꞌ riꞌ roj ri kaniman ri Cristo, oj qꞌuiy y man junan ta 
kasamaj. 28 Que cꞌa riꞌ rubanon ri Dios chike konojel roj ri kaniman ri Cristo, 
ri nibix iglesia chike. Chikajujunal ruyoꞌon kasamaj, roma nicꞌatzin chike. Ri 
e nabey ja ri apóstoles. Ri rucaꞌn ja ri kachꞌalal ri yekꞌalajirisan ri nibix chique 
roma ri Dios. Ri rox ja ri kachꞌalal ri yoꞌon chique roma ri Dios chi yetijon. 
Cꞌariꞌ cꞌa ecꞌo ri kachꞌalal ri yoꞌon chique chi yetiquir niquiben milagros. Ecꞌo ri 
yecꞌachojirisan quichin yavaꞌiꞌ. Ecꞌo ri yetoꞌon quichin ri chꞌakaꞌ chic kachꞌalal. 
Ecꞌo ri yoꞌon chique roma ri Dios chi yetiquir yequiyukej ri chꞌakaꞌ chic kachꞌalal. 

Ecꞌo ri yetiquir yechꞌon pa chꞌakaꞌ chic chꞌabel ri man e quetamalon ta. Ri Dios 
can ruyoꞌon-vi kasamaj chikajujunal. 29 Can man junan ta cꞌa samaj yoꞌon chike, 
roma man konojel ta oj apóstoles. Man konojel ta cꞌo nubij ri Dios chike richin 
nikakꞌalajirisaj. Man konojel ta yoꞌon chike chi yojtijon. Man konojel ta yojtiquir 
nikaben milagros. 30 Man konojel ta yojtiquir yekacꞌachojirisaj yavaꞌiꞌ. Man 
konojel ta yojtiquir yojchꞌon pa chꞌakaꞌ chic chꞌabel ri man e ketamalon ta. Man 
konojel ta yoꞌon chike chi yojtiquir yekakꞌalajirisaj ri yequibij ri kachꞌalal tok 
yechꞌon pa chꞌakaꞌ chic chꞌabel ri man e quetamalon ta. Can man junan ta cꞌa 
samaj yoꞌon chike chikajujunal. 31 Pero chukaꞌ can rucꞌamon-vi chi nikarayij jun 
samaj ri más nim rejkalen. Tikatijaꞌ cꞌa kakꞌij chi kiqꞌuin ta roj nicꞌoje-vi ri utzil 
riꞌ. Y yin ninvajoꞌ chukaꞌ nincꞌut jun chic rubeyal chivech y rucꞌamon chi nirayij 
niben. Ri rubeyal riꞌ ja ri ajovabel y jariꞌ ri más utz.

Ja ri ajovabel ri más nicꞌatzin

13  1 Xa ta yin yichꞌon pa qꞌuiy chꞌabel re vaveꞌ chuvech re ruvachꞌulef, 
o pa quichꞌabel ta ángeles, y xa man yinajovan ta, man jun nicꞌatzin-

vi. Xa in junan ta riqꞌuin jun chꞌichꞌ ri nitzinon o jun kꞌojon ri nikꞌajan. 
Roma ri chꞌichꞌ riꞌ xa choj queriꞌ yekꞌajan y manek ajovabel quiqꞌuin. 2 Y 
jacꞌa ri ajovabel ri más nicꞌatzin, roma vi xa manek ajovabel viqꞌuin, man 
jun yicꞌatzin-vi. Y stapeꞌ ta ninkꞌalajirisaj ri nibix chuve roma ri Dios. O 
nikꞌax ta chinuvech ronojel ruchꞌobonic ri Dios ri evatel-pe riqꞌuin. O nikꞌax 
ta chinuvech ronojel etamabel. O roma ta ri can cukul nucꞌuꞌx, roma ta riꞌ 
yitiquir ninben chique ri nimalej tak juyuꞌ chi queꞌel-el ri acuchi ecꞌo-vi. Y 
stapeꞌ ta yitiquir ninben ronojel riꞌ, pero vi manek ajovabel viqꞌuin, man jun 
yicꞌatzin-vi. 3 Y chukaꞌ vi ta ninyaꞌ ronojel ri cꞌo viqꞌuin richin yevaꞌ ri vinek ri 
man jun cꞌo quiqꞌuin, o hasta nincꞌayij-viꞌ richin yicamisex pa kꞌakꞌ, pero xa 
man roma ta ajovabel, stapeꞌ ta queriꞌ xtinben, man jun utz nuqꞌuen-pe chuve.

4 Ri ajovabel can cꞌo-vi cꞌa rubanic, roma can nuben-vi cꞌa chike chi 
yojcochꞌon. Nuben chike chi utz kanaꞌoj quiqꞌuin conojel. Ri ajovabel chukaꞌ 
nuben chike chi man itzel ta nikanaꞌ chire jun ri utz cꞌo, y nuben chukaꞌ 
chike chi man nikaben y nikanaꞌ chi cꞌo kakꞌij. 5 Ri ajovabel man nuben ta 
chike chi man nikapokonaj ta jun vinek, y chukaꞌ man nuben ta chike chi 
xaxe roj nikachꞌob-ka-kiꞌ. Man que ta riꞌ. Y que chukaꞌ riꞌ man yojoyover ta. 
Man yojniman ta chire ri niban o nibix chike. 6 Ri ajovabel nuben chike chi 
yojquicot roma ri utz ri niban, y man jun bey xtuben ta chike chi yojquicot ta 
tok nibanatej ri man choj ta. 7 Ri ajovabel nuben chike chi ketaman nikacochꞌ 
ronojel, nuben chike chi man chanin ta nikanimaj chi jun vinek cꞌo ri man 
utz ta najin chubanic. Chukaꞌ nuben chike chi ketaman nikoyobej ronojel. Vi 
can kitzij chi cꞌo ajovabel kiqꞌuin, can ronojel vi ketaman yekacꞌovisaj.

8 Ri ajovabel can man vi xtiqꞌuis ta, xa can jantapeꞌ xticꞌatzin. Jacꞌa ri 
samaj ri niquiben ri kachꞌalal chi niquikꞌalajirisaj ri nibix chique roma 
ri Dios, can xtapon-vi ri kꞌij chi man chic xtiquiben ta. Y que chukaꞌ riꞌ 

ri kachꞌalal ri yechꞌon pa chꞌakaꞌ chic chꞌabel ri man e quetamalon ta, 
xtapon ri kꞌij tok man xtiquiben ta chic queriꞌ. Y que chukaꞌ riꞌ xtapon ri 
kꞌij tok ri etambel ri cꞌo kiqꞌuin re vacami xa man xticꞌatzin ta chic. 9 Ri 
etamabel ri cꞌo kiqꞌuin vacami xa man ja ta riꞌ ronojel, y que chukaꞌ riꞌ 
ri nibix chike roma ri Dios richin nikakꞌalajirisaj, xa man ja ta chukaꞌ 
riꞌ ronojel. 10 Pero tok xa can ja chic ri tzꞌaket cꞌo kiqꞌuin, man chic 
xquecꞌatzin ta ri e ketamalon vaveꞌ; ronojel riꞌ xa xquecanej cꞌa can.

11 Achiꞌel yin, tok xiqꞌuiy, xinben achiꞌel niquiben conojel acꞌualaꞌ. Ri 
nuchꞌabel, ri nuchꞌobonic y ri nunojibal, can achiꞌel vi ri quichin rijeꞌ. 
Jacꞌa tok xinoc-el achin, man xinben ta chic achiꞌel niquiben ri acꞌualaꞌ. 
Xecanej cꞌa can ri chꞌabel, ri chꞌobonic y nojibel ri xa man e tzꞌaket ta. 
12 Y queriꞌ nikaben konojel roj ri kaniman ri Cristo. Re vaveꞌ chuvech re 
ruvachꞌulef man e tzꞌaket ta ri etamabel ri ecꞌo kiqꞌuin. Can junan riqꞌuin 
ri yojtzuꞌun ta pa jun espejo, y man can ta nikꞌalajin ri achique nikatzꞌet. 
Pero xtapon ri kꞌij tok man xtikaben ta chic queriꞌ, y xa can kꞌalaj vi ri 
nikatzꞌet. Chupan ri kꞌij riꞌ can xtikꞌax-vi chikavech ronojel. Y xtiketamaj 
jebel ruvech ri Dios, can achiꞌel rijaꞌ retaman kavech roj vacami. 13 Ri can 
cꞌo-vi más rejkalen chuvech ronojel, ja ri ajovabel. Y ri ajovabel riꞌ can 
richin vi jantapeꞌ, y man cꞌa xtiqꞌuis ta. Can que chukaꞌ riꞌ ri nikacukubaꞌ 
kacꞌuꞌx riqꞌuin ri Dios, man xtichup ta. Y queriꞌ ri nikoyobej-apo ri rutzil 
ri Dios ri xtuyaꞌ chike, man xtiqꞌuis ta ri oyobenic riꞌ. Pero chique che oxiꞌ 
reꞌ, xaxe cꞌa ri ajovabel ri más nim rejkalen.

Ri Pablo nuyaꞌ más tijonic chiquij ri jalajoj samaj yeruyaꞌ ri Lokꞌolej Espíritu

14  1 Tikojkaj cꞌa ri rubeyal ri ajovabel. Y tikarayij chukaꞌ riqꞌuin ronojel 
kánima ri yeruyaꞌ ri Lokꞌolej Espíritu chike. Y janíla ta jebel chi 

nikarayij chi ri Lokꞌolej Espíritu nuyaꞌ ta kꞌij chike chi nikakꞌalajirisaj ri 
nibix chike roma ri Dios. 2-3 Queriꞌ ninbij chive, roma ri kachꞌalal ri yoꞌon 
chique chi niquikꞌalajirisaj ri nibix chique roma ri Dios, can nikꞌax-vi jebel 
ri niquibij chique ri vinek ri achok iqꞌuin yechꞌon-vi. Y riqꞌuin ri niquibij, 
niquiben chique ri kachꞌalal chi yeqꞌuiy riqꞌuin ri quicꞌaslen, niquiyaꞌ chukaꞌ 
quinaꞌoj roma ri pixabanic ri yequiyaꞌ, y niquiben chique chi man jun bey 
tiquimalij quicꞌuꞌx roma bis o kꞌaxomal. Jacꞌa ri kachꞌalal ri yechꞌon pa 
chꞌakaꞌ chic chꞌabel ri nuyaꞌ ri Lokꞌolej Espíritu chique, chire ri Dios yechꞌon-
vi y man chique ta vinek. Roma can man jun cꞌa tzij ri niquibij ri xtikꞌax ta 
jubaꞌ chiquivech ri yeꞌacꞌaxan quichin. 4 Ri kachꞌalal ri yechꞌon pa chꞌakaꞌ 
chic chꞌabel, xaxe chique ka rijeꞌ nuqꞌuen-pe qꞌuiyinen. Jacꞌa ri kachꞌalal 
ri yekꞌalajirisan ri nibix chique roma ri Dios, más utz niquiben, roma can 
niquiben chukaꞌ chi yeqꞌuiy ri kachꞌalal ri niquimol-quiꞌ pa rubiꞌ ri Dios.

5 Ri nurayibel cꞌa yin, ja ta ri chiꞌivonojel yixchꞌon ta pa chꞌakaꞌ chic 
chꞌabel, pero ri más ninvajoꞌ chive ja ta chi ri Lokꞌolej Espíritu nuyaꞌ ta chive 
chi nikꞌalajirisaj ri nibix chive roma ri Dios. Ri kachꞌalal cꞌa ri yechꞌon pa 

chꞌakaꞌ chic chꞌabel cꞌo quejkalen. Jacꞌa ri kachꞌalal ri yekꞌalajirisan ri nibix 
chique roma ri Dios, más quejkalen. Pero vi ri xubij ri kachꞌalal pa jun chic 
chꞌabel, chanin nikꞌalajirisex can ri achique xubij, jebel chukaꞌ, roma can 
nicꞌatzin chi ri kachꞌalal ri niquimol-quiꞌ pa rubiꞌ ri Dios yeqꞌuiy riqꞌuin ri 
quicꞌaslen. 6 Roma xa ta yin yinapon chilaꞌ iviqꞌuin rix vachꞌalal, y pa jun chic 
chꞌabel yibechꞌon iviqꞌuin, ¿cꞌo cami utz ri nuqꞌuen-pe chive? Man jun, roma 
man nikꞌax ta chivech. Pero vi pan ichꞌabel rix yichꞌon-vi y ninkꞌalajirisaj ta ri 
nibix chuve roma ri Dios, can cꞌo-vi utz ri nuqꞌuen-pe chive. Y que chukaꞌ riꞌ 
vi yixintijoj, rix cꞌo nivetamaj; o vi ninkꞌalajirisaj ta chive ri xbix chuve roma 
ri Dios; o ninyaꞌ ta jun tijonic chive, ronojel riꞌ can cꞌo-vi nicꞌatzin chive.

7 Ri tzij pa chꞌakaꞌ chic chꞌabel ri xa man nikꞌalajirisex ta ri niquibij, 
xa junan riqꞌuin ri nibanatej tok nikꞌajan jun xul o jun arpa, y xa man 
jun rubeyal nucusex richin nikꞌojomex. ¿Kꞌalaj cami jebel ri achique 
nikꞌojomex? Man kꞌalaj ta. Xaxe choj nacꞌaxex chi cꞌo nikꞌajan pero xa 
man kꞌalaj ta achique chi bix ri nikꞌojomex. 8 O ri nixupun ri trompeta 
richin yerumol-el ri soldados richin yebe pan oyoval, vi xaxe nuxupuj ri 
trompeta y xa man jun rubeyal nrucusaj richin nuxupuj, ¿niquimol cami 
quiꞌ ri soldados? Man niquimol ta quiꞌ. 9 Vi rix man yixchꞌon ta cꞌa pa jun 
chꞌabel ri can nikꞌax-vi chiquivech ri yeꞌacꞌaxan ivichin, ¿nikꞌax cami 
chiquivech ri xibij? Man xtikꞌax ta. Xa chuva-cakꞌikꞌ cꞌa xquixchꞌon-vi. 
10 Y janíla qꞌuiy ruvech chꞌabel ri yeꞌucusex vaveꞌ chuvech re ruvachꞌulef, 
y ronojel chꞌabel can cꞌo-vi ri niquibij, pero xaxe chiquivech ri vinek ri 
yeꞌucusan. 11 Romariꞌ vi cꞌo jun vinek ri xa man vetaman ta ri ruchꞌabel, 
y rijaꞌ nrajoꞌ nichꞌon viqꞌuin y yin xa man nikꞌax ta chinuvech ri nubij 
chuve, chuvech rijaꞌ yin xa in jun caxlan-vinek, roma man nikꞌax ta 
chinuvech ri nubij. Y que chukaꞌ riꞌ rijaꞌ chinuvech yin xa jun caxlan-
vinek. 12 Y vi rix can janíla yeꞌirayij ri yeruyaꞌ ri Lokꞌolej Espíritu, utz, 
xaxe cꞌa man xe chive rix quecꞌatzin-vi-ka, xa can tirayij chi ri yeruyaꞌ ri 
Lokꞌolej Espíritu yecꞌatzin ta chukaꞌ chique ri kachꞌalal ri niquimol-quiꞌ pa 
rubiꞌ ri Dios. Nuqꞌuen ta pe jun jebel qꞌuiyinen pa tak quicꞌaslen.

13 Romariꞌ vi jun kachꞌalal yoꞌon chire chi nichꞌon pa jun chic chꞌabel ri man 
retaman ta, tucꞌutuj cꞌa chire ri Dios chi nitiquir ta chukaꞌ nukꞌalajirisaj ri nubij 
chupan ri chꞌabel riꞌ. 14 Roma vi yin ninben orar pa jun chic chꞌabel ri xa can 
man vetaman ta, riꞌ rusamaj cꞌa ri nu-espíritu y man richin ta ri nunojibal. 
15 Y vi queriꞌ, ¿achique cami ninben yin? Ri nuchꞌobon cꞌa chi ninben yin tok 
ninben orar, chi tunaꞌ ri nu-espíritu y que chukaꞌ riꞌ ri nunojibal. Y que chukaꞌ riꞌ 
nuchꞌobon chi ninben tok yibixan, chi tunaꞌ cꞌa ri nu-espíritu y que chukaꞌ riꞌ ri 
nunojibal. 16 Roma vi xaxe ri ka-espíritu nikaben chire chi nunaꞌ tok yojmatioxin 
y man que ta riꞌ nikaben chukaꞌ chire ri kanojibal, man xtikꞌax ta chiquivech 
ri yeꞌacꞌaxan. Y vi ecꞌo cꞌa ri xa choj ecꞌo-apo chiriꞌ y xa man nikꞌax ta chukaꞌ 
chiquivech ri nikabij, ¿yetiquir cami yematioxin rijeꞌ kiqꞌuin, tok xa man xkꞌax ta 
chiquivech ri xekabilaꞌ pa chꞌakaꞌ chic chꞌabel? 17 Ri matioxinic cꞌa ri xkaben pa 

jun chic chꞌabel, can yalan vi utz, pero ri xeꞌacꞌaxan kichin man jun xquetamaj 
richin yeqꞌuiy ta riqꞌuin ri quicꞌaslen. 18 Yin yalan yiquicot y yimatioxin chire 
ri Dios roma ri Lokꞌolej Espíritu ruyoꞌon kꞌij chuve chi yichꞌon pa chꞌakaꞌ chic 
chꞌabel, más que chiꞌivonojel rix. 19 Pero tok yin yinapon chiquicojol ri kachꞌalal 
ri niquimol-quiꞌ pa rubiꞌ ri Dios, yin nintzꞌet chi más nicꞌatzin chi yichꞌon pa jun 
chꞌabel ri can nikꞌax-vi chiquivech conojel. Roma xaxe ri queriꞌ cꞌo niquetamaj. Y 
stapeꞌ man yiyaloj ta, can cꞌo-vi niquetamaj. Stapeꞌ ta xa caꞌi-oxiꞌ chꞌabel ri ninbij 
chique. Que chuvech ninbij ta lajuj mil chꞌabel chique ri kachꞌalal y xa man 
nikꞌax ta chiquivech roma xa pa jun chic chꞌabel ri yichꞌon-vi. Queriꞌ xa man jun 
nicꞌatzin-vi ri ninben, roma xa man jun niquetamaj.

20 Vachꞌalal, man jun bey cꞌa quixchꞌobon achiꞌel yechꞌobon ri acꞌualaꞌ, 
xa quixchꞌobon achiꞌel yechꞌobon ri vinek e nimaꞌk chic. Pero ri rucꞌamon 
acuchi yixoc achiꞌel ri tak neꞌy, ja riqꞌuin ri ibanobal, roma ri tak neꞌy man 
yemacun ta. 21 Chupan ri ley richin ri Ajaf Dios ri tzꞌibatel can, nubij: Yin 
xquencusaj cꞌa caxlan tak vinek ri xa pa jun chic chꞌabel yechꞌon-vi, richin 
xquichꞌon quiqꞌuin ri vinek israelitas. Pero man riqꞌuin riꞌ, rijeꞌ can man 
xtiquicꞌul ta ri ninbij chique. Queriꞌ nubij ri Ajaf. 22 Y riqꞌuin riꞌ, nikatzꞌet 
chi ri Dios nuben chike chi yojchꞌon pa chꞌakaꞌ chic chꞌabel, richin yan jun 
retal chique ri chꞌakaꞌ chic vinek ri man nicajoꞌ ta niquinimaj, pero man 
retal ta chike roj ri kaniman chic ri ruchꞌabel. Jacꞌa tok roj nikakꞌalajirisaj 
ri nibix chike roma ri Dios, riꞌ jun retal xaxe kichin roj. Rijaꞌ can nrajoꞌ cꞌa 
chi roj ri kaniman chic yojqꞌuiy ta más riqꞌuin ri kacꞌaslen. 23 Man riqꞌuin 
riꞌ, xa ta rix imolon-iviꞌ y yixchꞌon ta pa chꞌakaꞌ chic chꞌabel tok yeꞌapon 
ta vinek iviqꞌuin y rijeꞌ man ta qꞌuiy quetaman chirij ri ruchꞌabel ri Dios, 
o yeꞌapon ta ri man quiniman ta, ¿nikꞌax ta cami chiquivech ri nibij rix? 
¿Man cami niquibij ta chive chi ix chꞌujirinek, roma man jun ti chꞌabel ri 
nibij rix ri nikꞌax ta chiquivech? 24 Roma xa ta pan ichꞌabel rix yixchꞌon-
vi tok nimol-iviꞌ, y napon ta jun vinek ri man runiman ta ri ruchꞌabel ri 
Cristo o napon ta jun vinek ri xa man qꞌuiy ta retaman chirij ri chꞌabel riꞌ, 
rijaꞌ yixracꞌaxaj tok nikꞌalajirisaj ri xbix chive roma ri Dios, y romariꞌ rijaꞌ 
nunaꞌ chi can aj-mac vi y nunaꞌ chukaꞌ chi can chiꞌivonojel yixbin chire chi 
aj-mac. 25 Y ronojel riꞌ nuben cꞌa chire ri ránima chi ronojel ri yebix chire 
can kitzij vi. Cꞌariꞌ cꞌa yeꞌel-pe chuva-sakil ri ecꞌo pa ránima. Romariꞌ rijaꞌ 
xa can jariꞌ xtixuque-ka richin nukasaj-riꞌ y nuyaꞌ rukꞌij ri Dios, y xtubij chi 
can kitzij vi chi cꞌo Dios ri chiꞌicojol.

Can ronojel cꞌo rubeyal
26 Vachꞌalal, ¿achique ta cꞌa ri más rucꞌamon chi niben? Ri rucꞌamon cꞌa chi 

niben rix tok nimol-iviꞌ, ja ta chi ronojel ri niben nicꞌatzin ta chi ri kachꞌalal más 
ta yeqꞌuiy riqꞌuin ri quicꞌaslen. Roma ecꞌo chive rix ri yebixan, ecꞌo ri yetijon, 
ecꞌo ri yekꞌalajirisan ri nibix chique roma ri Dios, ecꞌo ri yechꞌon pa chꞌakaꞌ chic 
chꞌabel ri man e quetamalon ta, ecꞌo ri yekꞌalajirisan ri yequibij ri kachꞌalal tok 

yechꞌon pa chꞌakaꞌ chic chꞌabel ri man e quetamalon ta. Can ta ronojel riꞌ nicꞌatzin 
chi yeqꞌuiy más riqꞌuin ri quicꞌaslen ri kachꞌalal ri niquimol-quiꞌ. 27 Ri kachꞌalal ri 
yoꞌon chique chi yechꞌon pa chꞌakaꞌ chic chꞌabel ri man e quetamalon ta, can xe ta 
cꞌa caꞌiꞌ ri yechꞌon tok nimol-iviꞌ. O utz chukaꞌ chi yechꞌon oxiꞌ. Pero man utz ta chi 
yechꞌon e qꞌuiy. Y chukaꞌ nicꞌatzin chi chiquijujunal quechꞌon, y cꞌo ta jun kachꞌalal 
ri nikꞌalajirisan ri achique xquibij pa chꞌakaꞌ chic chꞌabel, richin queriꞌ ri chꞌakaꞌ 
chic kachꞌalal cꞌo ta niquetamaj. 28 Pero vi xa man jun kachꞌalal cꞌo ri nitiquir ta 
nikꞌalajirisan ri achique niquibij ri kachꞌalal pa chꞌakaꞌ chic chꞌabel, man quechꞌon 
pa chꞌakaꞌ chic chꞌabel chiquivech ri kachꞌalal ri quimolon-quiꞌ. Xaxe cꞌa chique 
ka rijeꞌ quechꞌon-vi-ka y richin chukaꞌ chi yechꞌon riqꞌuin ri Dios. 29 Ri kachꞌalal 
ri yebin chi yoꞌon cꞌa chique chi niquikꞌalajirisaj ri nibix chique roma ri Dios, 
quechꞌon cꞌa caꞌiꞌ o e oxiꞌ. Y ri chꞌakaꞌ chic tiquichꞌoboꞌ rij jebel ri achique xtiquibij. 
30 Y vi cꞌo ta jun kachꞌalal ri najin chukꞌalajirisaxic chique ri kachꞌalal ri bin chire 
roma ri Dios, y chupan ri ramaj tok nichꞌon rijaꞌ, ja ta riꞌ tok ri Dios cꞌo ta chukaꞌ 
jun chic ri nukꞌalajirisaj chire jun kachꞌalal ri tzꞌuyul-apo chiriꞌ, ja chic cꞌa rijaꞌ 
ri tichꞌon y ri jun chic, ri nichꞌon pa nabey xa titzꞌuyeꞌ cꞌa ka, richin nuyaꞌ na kꞌij 
chire ri jun chic, richin nukꞌalajirisaj chique ri kachꞌalal ri achique xbix chire roma 
ri Dios. 31 Riqꞌuin ri queriꞌ, man xe ta cꞌa jun ri nitiquir nikꞌalajirisan ri nibix chire 
roma ri Dios, can conojel cꞌa kachꞌalal yetiquir niquikꞌalajirisaj ri nibix chique y ri 
chꞌakaꞌ chic kachꞌalal can cꞌo-vi cꞌa niquetamaj chirij ri nicꞌatzin chique chupan ri 
quicꞌaslen. Pero nicꞌatzin chi nabey nichꞌon na jun, cꞌariꞌ jun chic; can ticoyobelaꞌ 
cꞌa quiꞌ richin yechꞌon. 32 Roma ri yoꞌon chique chi niquikꞌalajirisaj ri nibix chique 
roma ri Dios, yetiquir cꞌa nicoyobela-quiꞌ. Roma ri Lokꞌolej Espíritu man nuben 
ta cꞌa chique chi can tiquikꞌalajirisaj yan ri xbix chique roma ri Dios. 33 Roma ri 
Dios man nrajoꞌ ta chi ri kabanobal roj man jun rubeyal. Rijaꞌ nrajoꞌ chi nikacꞌut ri 
uxlanen ri cꞌo pa tak kánima.

Nicꞌatzin chi rix tibanaꞌ achiꞌel niquiben ri lokꞌolej tak kachꞌalal ri 
niquimol-quiꞌ pa rubiꞌ ri Dios, pa chꞌakaꞌ chic tinamit. 34 Tok nimol cꞌa 
iviꞌ pa rubiꞌ ri Dios, ri ixokiꞌ can rucꞌamon chi niquinimaj ri nubij ri ley 
richin ri Dios chique, chi tiquinimaj tzij y man quekꞌajan-apo. Roma xa 
pa quikꞌaꞌ cꞌa ri achiꞌaꞌ cꞌo-vi ri chꞌoven. 35 Ri ixokiꞌ man rucꞌamon ta chi 
cꞌo chꞌoven niquiben-apo tok quimolon-quiꞌ ri kachꞌalal. Romariꞌ vi cꞌo 
jun tzij ri xa man nikꞌax ta chiquivech, tiquicꞌutuj cꞌa chique ri cachijlal 
tok yeꞌapon pa tak cachoch.

36 Rix can man utz ta cꞌa ri nichꞌob. ¿Roma rix niben chi achiꞌel ta can 
iviqꞌuin rix petenek-vi ri ruchꞌabel ri Dios y romariꞌ ja rix ri yixbin ri achique 
cꞌo chi niban? ¿Man ivetaman ta cꞌa chi xa man iyon ta rix, richin chi can xe 
ta ri nivajoꞌ rix ri niben? E qꞌuiy chic ecꞌo ri apovinek chic ri ruchꞌabel ri Dios 
quiqꞌuin, y man niquiben ta achiꞌel ri niben rix. 37 Can ruchꞌabel vi cꞌa ri Ajaf 
Dios ri cꞌariꞌ ninbij-ka. Y vi cꞌo ta jun kachꞌalal ri nibin chi rijaꞌ can yoꞌon-
vi chire chi nukꞌalajirisaj ri nibix chire roma ri Dios, can chanin cꞌa xtubij 
chi man xe ta ri nubij rijaꞌ ri riqꞌuin ri Dios petenek-vi, xa can que chukaꞌ riꞌ 

xtubij chirij ri xinbij yin chive chi riqꞌuin ri Dios petenek-vi. Y vi cꞌo ta chukaꞌ 
jun chic kachꞌalal ri nibin chi rijaꞌ can ucꞌuan-vi roma ri Lokꞌolej Espíritu, xa 
can que chukaꞌ riꞌ xtubij chirij ri xinbij yin chive. Can xtubij cꞌa chi ri chꞌabel 
ri xinbij yin chive, can riqꞌuin vi ri Ajaf Dios petenek-vi. 38 Y vi ecꞌo kachꞌalal 
ri man nicajoꞌ ta niquicꞌul chi can kitzij vi ri ninbij, que cꞌa riꞌ tiquibanaꞌ can.

39 Romariꞌ vachꞌalal, can riqꞌuin ronojel ivánima tirayij chi ri Lokꞌolej 
Espíritu nuyaꞌ ta chive chi nikꞌalajirisaj ri nibix chive roma ri Dios. Pero 
chukaꞌ ri kachꞌalal ri yoꞌon chique chi yechꞌon pa chꞌakaꞌ chic chꞌabel 
ri man e quetamalon ta, man queꞌikꞌet. 40 Y chukaꞌ can ta ronojel riꞌ pa 
rubeyal y pa ruchꞌajchꞌojil ta yebanatej-vi.

Ri Cristo can kitzij chi xcꞌastej

15  1 Vachꞌalal, pa nabey, tok xicꞌojeꞌ chiꞌicojol, xintzijoj chive ri 
utzilej chꞌabel richin colotajic. Y rix can xicꞌul-vi ri chꞌabel ri 

xintzijoj chive, y can xcuker-vi icꞌuꞌx riqꞌuin. 2 Y romariꞌ xixcolotej. Pero 
nicꞌatzin chi rix man niyaꞌ ta can, vi can kitzij chukaꞌ chi xinimaj.

3 Ri chꞌabel ri xincꞌul yin, can ja chukaꞌ chꞌabel riꞌ ri xintzijoj chive rix. 
Y ri nabey cꞌa ri xintzijoj chive, chi ri Cristo xquen (xcom) roma ri kamac, 
can achiꞌel ri tzꞌibatel can chupan ri ruchꞌabel ri Dios, chi queriꞌ cꞌo chi 
nibanatej, 4 chi ri Cristo xmuk y pa rox kꞌij xcꞌastej, achiꞌel ri tzꞌibatel can 
chupan ri ruchꞌabel ri Dios, chi queriꞌ cꞌo chi nibanatej. 5 Y tok ri Cristo 
cꞌastajinek chic cꞌa el, xucꞌut-riꞌ chuvech ri Pedro, y cꞌariꞌ chiquivech ri 
chꞌakaꞌ chic tijoxelaꞌ. Y tok xucꞌut-riꞌ chiquivech ri rutijoxelaꞌ, chukaꞌ ri 
Pedro cꞌo quiqꞌuin chiriꞌ. 6 Chirij riꞌ, xucꞌut-riꞌ chiquivech más voꞌoꞌ ciento 
kachꞌalal, tok quimolon-quiꞌ. E qꞌuiy cꞌa chique rijeꞌ ri cꞌa e qꞌues na y ecꞌo 
chikacojol. Pero ecꞌo ri xa xequen yan el (xecom yan el). 7 Y tok rucꞌutun 
chic cꞌa riꞌ chiquivech ri pa ciento kachꞌalal riꞌ, xucꞌut-riꞌ chuvech ri 
Jacobo. Y cꞌa ja tok rucꞌutun chic riꞌ chuvech ri kachꞌalal riꞌ, cꞌariꞌ cꞌa 
xucꞌut-riꞌ chiquivech ri ru-apóstoles; can e tzꞌaket vi cꞌa tok xucꞌut-riꞌ 
chiquivech.

8 Y cꞌa pa ruqꞌuisibel xucꞌut-riꞌ chinuvech yin. Yin man xinalex ta 
cꞌa achiꞌel xeꞌalex ri chꞌakaꞌ chic apóstoles. 9 Yin can ninna-vi cꞌa chi 
xa man rucꞌamon ta chi nibix apóstol chuve. Can man in junan ta cꞌa 
quiqꞌuin ri chꞌakaꞌ chic apóstoles, roma yin janíla cꞌa qꞌuiy etzelal xinben 
chique ri can e ralcꞌual vi ri Dios. 10 Pero matiox chire ri Dios chi xuyaꞌ 
ri rutzil chuve, y riꞌ xuben chuve chi xjalatej ri nucꞌaslen. Ri utzil riꞌ 
can xuben cꞌa chuve chi janíla xisamej. Yin más yan chic samaj xinben 
que chiquivech ri chꞌakaꞌ chic apóstoles. Pero man ninbij ta cꞌa chi ja 
yin xibanon ri samaj, man que ta riꞌ, xa can ja ri rutzil ri Dios xbanon. 
11 Pero xabachique ta cꞌa ri nitzijon ri ruchꞌabel ri Dios, vi ja ri chꞌakaꞌ 
chic apóstoles o vi ja yin, riꞌ man jun rubanon. Roma xa can junan ri 
nikatzijoj, y janíla jebel chi rix can xinimaj-vi ri chꞌabel riꞌ.

Ri caminakiꞌ can xquecꞌastej-vi
12 Y vi ri ruchꞌabel ri Dios ri nikatzijoj nubij chi ri Cristo xcꞌastej-el chiquicojol 

ri caminakiꞌ, ¿achique cꞌa roma ecꞌo kachꞌalal chiꞌicojol ri yebin chi ri caminakiꞌ 
man yecꞌastej ta el? 13 Ri niquibij, can cꞌayef vi. Roma vi manek cꞌastajibel, vi man 
jun caminek nicꞌastej, chukaꞌ ri Cristo xa man xcꞌastej ta ajcꞌariꞌ. 14 Y vi ri Cristo 
xa man xcꞌastej ta, cꞌayef cꞌa kabanon. Roma tok roj nikatzijoj ri ruchꞌabel ri Dios 
nikabij chi ri Cristo xcꞌastej, y rix can xinimaj chukaꞌ ri chꞌabel riꞌ. Y vi xa man 
xcꞌastej ta, can man jun cꞌa nicꞌatzin-vi ri nikatzijoj y man jun chukaꞌ nicꞌatzin-vi 
chi rix xinimaj. 15 Y riqꞌuin riꞌ jebel ta nikꞌalajin chi roj xa man kitzij ta ri xkabij 
chirij ri Dios, tok xkabij chive chi rijaꞌ xucꞌasoj ri Cristo. Pero man que ta riꞌ. Roma 
xa ta manek cꞌastajibel quichin ri caminakiꞌ, ri Cristo man ta chukaꞌ xcꞌastej. 16 Ri 
yebin cꞌa chi ri caminakiꞌ can man xquecꞌastej ta, cꞌayef ri niquibij, roma ri Cristo 
xa can man xcꞌastej ta ajcꞌariꞌ. 17 Y vi ri Cristo xa can man xcꞌastej ta, cꞌayef. Roma 
xa man jun ta nicꞌatzin-vi chi rix xinimaj. Xa cꞌa ixcꞌo ta chupan ri imac. 18 Y vi ta 
queriꞌ, ri caminakiꞌ ri xquinimaj-el ri Cristo, pa kꞌakꞌ ta xebeka-vi. 19 Xa ta queriꞌ, 
cꞌayef ta chukaꞌ. Roma xaxe ta tok yojcꞌojeꞌ chuvech re ruvachꞌulef, koyoben chi 
ri Cristo cꞌo ri xtuyaꞌ chike y xa man jun ri xtikacꞌul. Xa ta queriꞌ, rucꞌamon ta 
chi nijoyovex kavech. Más ta rucꞌamon chi nijoyovex kavech roj que chiquivech 
conojel ri vinek, roma kacukuban-apo kacꞌuꞌx riqꞌuin ri xa manek.

20 Pero ronojel riꞌ xa man kitzij ta. Xa man que ta riꞌ. Roma ri Cristo can 
xcꞌastej-vi-el chiquicojol ri caminakiꞌ. Jacꞌa rijaꞌ ri nabey ri xcꞌastej-el y romariꞌ can 
xquecꞌastej-vi ri chꞌakaꞌ chic caminakiꞌ chukaꞌ. 21 Tok xoc cꞌa can ri mac chuvech re 
ruvachꞌulef, jun vinek cꞌa ri xbanon can y konojel xkaꞌ ri camic pa kaviꞌ. Roma cꞌa 
ri Adán queriꞌ xkacꞌulvachij. Y romariꞌ ri Cristo xoc vinek y xcꞌastej-el chiquicojol 
ri caminakiꞌ, richin chi roj chukaꞌ xkojcꞌastej-el. 22 Riqꞌuin cꞌa ri Adán xkichinaj-
vi ri camic konojel. Y riqꞌuin ri Cristo xtikil chic el ri cꞌaslen. 23 Y jacꞌa ri Cristo ri 
nabey xcꞌastej-el. Y tok xtipe chic jun bey, roj ri oj richin chic rijaꞌ xkojcꞌastej-el 
chukaꞌ. Can jacꞌa rucholajen riꞌ. 24 Y cꞌariꞌ cꞌa tok xtapon ri ruqꞌuisibel. Ri Cristo 
xtichꞌacon cꞌa chiquij conojel itzel tak espíritu, ri kꞌatbel tak tzij, y ri cꞌo uchukꞌaꞌ 
pa quikꞌaꞌ. Y tok chꞌacovinek chic chiquij conojel, xtuyaꞌ ri rukꞌatbel-tzij chire ri 
Dios ri Rutataꞌ. 25 Vacami ja ri Cristo ri Kꞌatoy-Tzij. Y nicꞌatzin chi ja rijaꞌ ri nicꞌojeꞌ, 
cꞌa tok xtichꞌacon na chiquij conojel ri yeꞌetzelan richin, y xtuben chique chi 
xquekaꞌ pa rukꞌaꞌ. 26 Y ri ruqꞌuisibel ri xtuchꞌec chique ri yeꞌetzelan richin, jacꞌa ri 
camic. 27 Achiꞌel ri nubij chupan ri ruchꞌabel ri Dios, nubij chi ronojel xoc pa rukꞌaꞌ 
ri Cristo. Y tok nubij ronojel, kꞌalaj chi man nubij ta chi chukaꞌ ri xyoꞌon chire ri 
xoc pa rukꞌaꞌ rijaꞌ. 28 Can ronojel vi cꞌa xqueꞌoc pa rukꞌaꞌ ri Cristo ri Cꞌajolaxel. Y reꞌ 
jun samaj chukaꞌ richin ri Dios roma ja rijaꞌ ri xejachon pa rukꞌaꞌ. Cꞌariꞌ ri Cristo 
mismo xa can xtujech chukaꞌ riꞌ pa rukꞌaꞌ ri Dios. Y riqꞌuin riꞌ, nikꞌalajin chi ri Dios 
jariꞌ ri más nim y ja rijaꞌ ri nicꞌojeꞌ pa ruviꞌ ronojel.

29 Man ta queriꞌ, vi xa man ta yecꞌastej ri caminakiꞌ, ¿ecꞌo ta cami 
vinek ri nicajoꞌ chi yeban bautizar pa quiqꞌuexel ri xa man jun bey chic 
xquecꞌastej? ¿Cꞌo ta cami nicꞌatzin-vi tok queriꞌ niquiben?

30 Y vi man ta yecꞌastej ri caminakiꞌ, ¿cꞌo ta cami nicꞌatzin-vi chi roj jantapeꞌ 
yojapon chuvech ri camic chutzijoxic ri ruchꞌabel ri Cristo? 31 Can kitzij 
vi chi jubama nikil kacamic. Vi yin ninbij-el chive vacami chi ri vánima 
niquicot ivoma rix chi xinimaj ri Kajaf Jesucristo, rix ivetaman chi can 
kitzij vi y man nintzꞌuc ta el. Y xa can que cꞌa chukaꞌ riꞌ tok ninbij chive chi 
jubama nikil kacamic, can kitzij vi. Kꞌij-kꞌij jubama nikil kacamic. 32 Xa ta 
man jun ri nicꞌastej-el richin nicꞌoje-el rucꞌaslen, cꞌayef ta. Roma ronojel ta 
ri yencꞌulvachilaꞌ, man jun ta rejkalen, roma xaxe ta yencꞌulvachij achiꞌel ri 
nucꞌulvachij xabachique vinek. Man jun ta nuqꞌuen-pe chuve ri xencꞌulvachilaꞌ 
re vaveꞌ pan Éfeso. Ri vinek can xeyacatej cꞌa chuvij. Y can e achiꞌel itzel tak 
chicopiꞌ tok xeyacatej-pe chuvij. Xa más ta utz nikaben achiꞌel ri nibix: Xaxe 
kojvaꞌ y kojucꞌyaꞌ, roma xa chuaꞌk-cabij xkojquen-el (xkojcom-el).

33 Pero man quixsach riqꞌuin re naꞌoj reꞌ. Man quixoc cachibil ri xa 
man utz tak chꞌobonic ta ecꞌo quiqꞌuin. Roma vi xa can xqueꞌivachibilaj, 
xa can xtiyojtej (xtiyujtej) chukaꞌ ichꞌobonic rix y xqueꞌibanalaꞌ ri man e 
rucꞌamon ta chi yeꞌiben. 34 Tunaꞌ cꞌa ivech achiꞌel rucꞌamon chi niben, y 
man chic quixmacun. Queriꞌ ninbij chive roma ecꞌo kachꞌalal chiꞌicojol 
ri man qꞌuiy ta etamabel cꞌo quiqꞌuin chirij ri Dios, y qꞌuiy ri man ja ta 
rubixic niquiben chire. Quixqꞌuix cꞌa jubaꞌ romariꞌ.

Ri quibanic ri xquecꞌastej-el
35 Pero riqꞌuin jubaꞌ can ecꞌo-vi ri yebin: Vi ri caminakiꞌ xquecꞌastej chic el, 

¿achique cami rubaniquil riꞌ? ¿Achique cami nitzuꞌun ri quichꞌacul? 36 Ri nichꞌobon 
cꞌa queriꞌ xa jun vinek nacanic. Xa can man nichꞌobon ta jubaꞌ. Roma jun ijaꞌtz cꞌo 
ri nucꞌut chikavech chirij riꞌ. Tok ri ijaꞌtz cꞌo chic can pan ulef, ri rij ri ijaꞌtz nikꞌey, 
y cꞌariꞌ tok necꞌulun-pe ri ticoꞌn. Y queriꞌ roj. 37 Y chukaꞌ ri ijaꞌtz ri nikatic-ka, man 
ijaꞌtz ta ri neruya-pe, man que ta riꞌ, ri neruya-pe ri ijaꞌtz riꞌ jun ticoꞌn ri cꞌo raken, 
cꞌo ruxak. Y can que vi riꞌ ronojel ijaꞌtz ri yetic-ka, vi trigo o jun chic ruvech ijaꞌtz. 
38 Ja ri Dios ri nibanon chi tok nikatic-ka jun ijaꞌtz richin trigo pan ulef, trigo nel-
pe. Y tok nikaben-ka avex, aven ri nel-pe. Y que chukaꞌ riꞌ ri chꞌakaꞌ chic ijaꞌtz, tok 
yekatic-ka pan ulef, ketaman achique riꞌ ri yebeꞌel-pe, roma ja ri Dios ri banayon 
can chi queriꞌ. 39 Y que chukaꞌ riꞌ qꞌuiy ruvech chꞌaculaj ecꞌo. Ri kachꞌacul roj vinek 
man junan ta riqꞌuin ri quichꞌacul ri chicop, y ri quichꞌacul ri aj-xicꞌ tak chicop man 
junan ta riqꞌuin ri quichꞌacul ri quer y ri chꞌakaꞌ chic chicop. 40 Y que chukaꞌ riꞌ roj ri 
ojcꞌo vaveꞌ chuvech re ruvachꞌulef, man junan ta kachꞌacul riqꞌuin ri quichin ri ecꞌo 
chilaꞌ chicaj. Roma ri rukꞌij ri kachꞌacul roj man junan ta rukꞌij riqꞌuin ri quichin ri 
ecꞌo chilaꞌ chicaj. 41 Y que chukaꞌ riꞌ ri kꞌij y ri icꞌ, man junan ta ri quisakil, y man 
junan ta chukaꞌ ri quisakil rijeꞌ riqꞌuin ri quisakil ri chꞌumilaꞌ. Chukaꞌ ri chꞌumilaꞌ, 
can man junan ta cꞌa ri quisakil chiquijujunal, xa can cꞌo rucojol rusakil jun chꞌumil 

riqꞌuin jun chic chꞌumil. 42 Y que cꞌa riꞌ, ri chꞌaculaj ri xtiquicꞌuaj ri caminakiꞌ tok 
xquecꞌastej-el, man junan ta chic riqꞌuin ri xquicꞌuaj vaveꞌ chuvech re ruvachꞌulef. 
Roma ri chꞌaculaj ri xtiquicꞌuaj ri chilaꞌ chicaj man qꞌuisel ta, man achiꞌel ta chic ri 
xquicꞌuaj vaveꞌ. 43 Ri quichꞌacul cꞌa ri xquicꞌuaj vaveꞌ chuvech re ruvachꞌulef manek 
rukꞌij, jacꞌa ri quichꞌacul ri xtiquicꞌuaj tok yecꞌastej-el, can cꞌo-vi rukꞌij. Ri quichꞌacul 
xquicꞌuaj vaveꞌ, manek ruchukꞌaꞌ, jacꞌa ri quichꞌacul xtiquicꞌuaj tok xquecꞌastej-
el, janíla ruchukꞌaꞌ. 44 Re chꞌaculaj cꞌa re kacꞌuan vacami xaxe cꞌa chuvech re 
ruvachꞌulef nicꞌatzin-vi chike, pero richin yojbe chilaꞌ chicaj, nicꞌatzin jun chꞌaculaj 
richin chilaꞌ chike. Ri chꞌaculaj caminek chic y nemuk can, jun chꞌaculaj ri cꞌa 
richin re ruvachꞌulef, pero ri nicꞌastej-el, richin chic chilaꞌ chicaj.

45 Y queriꞌ nikꞌalajin chupan ri ruchꞌabel ri Dios ri tzꞌibatel can, chi ri 
nabey Adán tok xban roma ri Dios, ri Dios nabey na xuben ri ruchꞌacul 
cꞌariꞌ xuyaꞌ rucꞌaslen. Ri Adán riꞌ xucꞌul cꞌa rucꞌaslen. Queriꞌ ri tzꞌibatel 
can chupan ri ruchꞌabel ri Dios. Jacꞌa ri jun chic Adán, ri Cristo mismo, 
cꞌo más rejkalen roma ja rijaꞌ ri Adán ri richin chilaꞌ chicaj. Y man xe ta 
cꞌo rucꞌaslen, xa can nuyaꞌ chukaꞌ cꞌaslen ri man qꞌuisel ta. 46 Pero nabey 
na nicꞌojeꞌ ri kachꞌacul richin re ruvachꞌulef, cꞌariꞌ nicꞌojeꞌ ri kachꞌacul 
richin chilaꞌ chicaj. Y man ja ta cꞌa ri kachꞌacul richin chilaꞌ chicaj ri 
nicꞌojeꞌ nabey. 47 Ri nabey achin, can richin vi re ruvachꞌulef, roma 
riqꞌuin ulef xban-vi. Jacꞌa ri jun chic, can aj chilaꞌ chicaj vi. Y ja rijaꞌ ri 
Cristo ri Ajaf. 48 Roj ri cꞌa ojcꞌo na vaveꞌ chuvech re ruvachꞌulef, oj junan 
riqꞌuin ri nabey achin ri xban riqꞌuin ulef. Jacꞌa ri ecꞌo chic chilaꞌ chicaj, 
can e achiꞌel cꞌa ri Jun ri can aj chilaꞌ chicaj vi. 49 Vacami roj xa junan cꞌa 
rubanic kachꞌacul riqꞌuin ri nabey achin ri xban riqꞌuin ulef, pero xtapon 
ri kꞌij tok xkojoc achiꞌel ri Jun ri can aj chilaꞌ chicaj vi.

50 Y vacami, vachꞌalal, yin cꞌo ri ninvajoꞌ chi rix nivetamaj: Chi ri kachꞌacul 
kacꞌuan man xtecꞌojeꞌ ta riqꞌuin ri Dios chilaꞌ chicaj, ri acuchi ja rijaꞌ ri Kꞌatoy-Tzij. 
Can man nitiquir ta nicꞌojeꞌ chiriꞌ, roma ri kachꞌacul xa qꞌuisel, y ri rukꞌatbel-tzij ri 
Dios man qꞌuisel ta. 51 Pero vacami ninvajoꞌ cꞌa ninbij jun tzij chive, ri can cꞌa jubaꞌ 
tikꞌalajirisex jebel roma ri Dios. Man konojel ta cꞌa xtikatzꞌet-el camic, pero konojel 
xtijalatej-el ri kachꞌacul. 52 Chupan ri ruqꞌuisibel kꞌij tok xtikꞌajan ri trompeta 
jariꞌ tok xkojjalatej, y pa jun ti ramaj xkojjalatej-el achiꞌel pa jun ruyupic runakꞌ-
avech. Can jacꞌa tok xtuyaꞌ rutzijol ri trompeta jariꞌ xquecꞌastej-el ri caminakiꞌ ri 
xquinimaj-el, y riqꞌuin chic quichꞌacul ri man qꞌuisel ta xquecꞌastej-el. Y jariꞌ tok 
xtijalatej-el chukaꞌ ri quichꞌacul ri cꞌa e qꞌues na. 53 Ri chꞌaculaj cꞌa kacꞌuan vacami, 
xa nikꞌey y nichuvir, y romariꞌ nicꞌatzin chi nijalatej. Nicꞌatzin chi nikacꞌuaj jun 
chꞌaculaj ri man nikꞌey ta ni man nichuvir ta. Y que chukaꞌ riꞌ ri chꞌaculaj kacꞌuan 
vacami xa camel, y nicꞌatzin chi nijalatej, richin chi nikacꞌuaj ta jun chꞌaculaj 
ri man niquen ta chic (nicom ta chic). 54 Y jacꞌa tok xtibanatej ronojel riꞌ, tok ri 
kachꞌacul xtijalatej, y tok man xtikꞌey ta chic, man xtichuvir ta chic, y chukaꞌ man 
xtiquen ta chic (xticom ta chic), jacꞌariꞌ nibanatej ri tzꞌibatel can chupan ri ruchꞌabel 
ri Dios, tok nubij: Ri camic xchꞌacatej y man jun chic ruchukꞌaꞌ. 55 Y romariꞌ, ¿cꞌa 

xtichꞌacon cami ri camic? Man xtichꞌacon ta chic. ¿Can cꞌa cꞌo cami mukunic 
xqueban? Man jun chic. Queriꞌ nubij ri tzꞌibatel can. 56 Jacꞌa ri mac ri nibanon chi 
ri camic nichꞌacon chikij. Y roma roj can cꞌa pa rukꞌaꞌ na ri mac ojcꞌo-vi, nipe ri ley 
richin ri Dios, cꞌo ri nuyaꞌ pa kaviꞌ roma ri mac ri yekabanalaꞌ. 57 Pero matiox chire 
ri Dios chi rijaꞌ xutek-pe ri Kajaf Jesucristo chikacolic y romariꞌ tok yojchꞌacon.

58 Y romariꞌ, vachꞌalal ri janíla yixinvajoꞌ, ninbij cꞌa chive: Can 
ticukubaꞌ icꞌuꞌx riqꞌuin ri Dios, y man tiyaꞌ can. Can benek cꞌa ruvech 
tibanaꞌ ri rusamaj ri Ajaf, y jebel tibanaꞌ chire. Y tokaꞌ cꞌa chiꞌicꞌuꞌx chi 
ronojel ri niben roma ri Ajaf, can cꞌo-vi utz ri nuqꞌuen-pe.

Ri toꞌonic ri nimol-el quichin ri kachꞌalal ecꞌo pa tinamit Jerusalem

16  1 Y vacami ninvajoꞌ yichꞌon jubaꞌ chirij ri mero ri najin rumolic 
quichin ri lokꞌolej tak kachꞌalal ri ecꞌo pa Jerusalem. Y can achiꞌel ri 

nubin chique ri kachꞌalal ri ecꞌo pa ronojel Galacia y niquimol-quiꞌ pa rubiꞌ 
ri Dios, can que chukaꞌ riꞌ ninvajoꞌ chi tibanaꞌ rix. 2 Ri nabey kꞌij richin jun 
semana ninvajoꞌ chi rix nichꞌer can ri nivajoꞌ niya-el. Ri kachꞌalal ri xquichꞌec 
qꞌuiy, niquichꞌer ta cꞌa can jubaꞌ más, y ri kachꞌalal ri man qꞌuiy ta xquichꞌec, 
niquichꞌer ta cꞌa can ri janipeꞌ yetiquir niquiyaꞌ. Can ronojel cꞌa semana 
tibanaꞌ queriꞌ, richin chi cꞌo chic ronojel tok xquinapon yin y man nicꞌatzin ta 
chic chi cꞌariꞌ nimol. 3 Y tok xquinapon, ja rix ri xquixbin ri achique kachꞌalal 
xqueꞌucꞌuan ri toꞌonic chique ri kachꞌalal pa Jerusalem. Tibanaꞌ cꞌa el quivuj 
ri kachꞌalal richin nikꞌalajin chi ja rijeꞌ ri xeꞌicha-el roma can nicukuba-vi 
icꞌuꞌx quiqꞌuin. Y jacꞌa kachꞌalal riꞌ ri xquentek-el. 4 Y vi can nicꞌatzin chi yin 
yibe chukaꞌ, can yibe cꞌa riꞌ, xa ja yan chic rijeꞌ ri xquenvachibilaj-el yin.

Ri Pablo nrajoꞌ nibe pa Corinto
5 Pero nabey ninvajoꞌ yikꞌax na pa Macedonia y cꞌariꞌ xquinapon iviqꞌuin 

rix. 6 Nuchꞌobon chi tok xquinapon, ninvajoꞌ yiyaloj-el jubaꞌ iviqꞌuin. O riqꞌuin 
jubaꞌ xa can xtincꞌovisaj chukaꞌ el ri ru-tiempo tef chiriꞌ. Y tok xquinel-el ri 
chiriꞌ iviqꞌuin, re vacami cꞌa man jani yitiquir ta ninbij ri acuchi xquibe-vi. Cꞌa 
man jani nuchꞌobon ta. Xaxe cꞌa ninvajoꞌ chi rix yinitoꞌ ta el riqꞌuin ri nicꞌatzin 
chuve chupan ri nubey cꞌa acuchi xquibe-vi. 7 Re vacami, can cꞌa man jani 
ninvajoꞌ ta yinapon iviqꞌuin, roma man ninvajoꞌ ta chi xaxe ta jun o caꞌiꞌ kꞌij 
ri yicꞌojeꞌ iviqꞌuin. Can ninvajoꞌ cꞌa yiyaloj jubaꞌ iviqꞌuin, vi queriꞌ ri rurayibel 
ri Ajaf. 8 Y chukaꞌ yin cꞌa yicꞌojeꞌ na el pan Éfeso. Ticꞌo na can ri kanimakꞌij 
roj israelitas rubiniꞌan Pentecostés, cꞌariꞌ xquibe. 9 Roma ri samaj ri nuchapon 
vaveꞌ, cꞌa man jani niqꞌuis ta can. Ri ruchꞌabel ri Dios ri nintizijoj e qꞌuiy cꞌa ri 
yeꞌetzelan richin, pero ri Dios rujakon jun nimalej puerta chinuvech re vaveꞌ y 
ruchapon nuqꞌuen-ka ruxeꞌ. Can qꞌuiy vi utz rucꞌamon-pe.

10 Y vi ri Timoteo napon ta chilaꞌ iviqꞌuin, can ticꞌuluꞌ cꞌa chi utzil. Rijaꞌ can 
rusamaj vi ri Ajaf nuben, achiꞌel yin. Romariꞌ can utz cꞌa tibanaꞌ riqꞌuin, richin utz 
ta nunaꞌ ri chiꞌicojol. Can tiyaꞌ cꞌa ruchukꞌaꞌ, richin chi man ta nupokonaj nuben ri 

rusamaj ri Ajaf ri chiriꞌ chiꞌicojol. 11 Man ta xtiben chire chi man jun rukꞌij. Y tok 
xtel-pe chilaꞌ iviqꞌuin, vi can xtapon, xtiyaꞌ ta pe ri nicꞌatzin chire richin ri rubey y 
quicoten ta nitzolin-pe, roma yin can xtinvoyobej cꞌa apo quiqꞌuin ri kachꞌalal.

12 Pero chirij ri kachꞌalal Apolos, vacami achiꞌel xa janíla cꞌayef nuben 
chuvech chi nibe, xaxe xubij chuve chi riqꞌuin jubaꞌ xtapon chilaꞌ iviqꞌuin 
ri chikavech apo. Ri nurayibel yin ja ta chi nibe, roma can ecꞌo chukaꞌ 
chꞌakaꞌ chic kachꞌalal ri yebe cꞌa chilaꞌ iviqꞌuin y chukaꞌ can janíla 
xincꞌutuj utzil chire chi nibe ta, pero can man xchojmir ta chuvech.

Ri ruqꞌuisibel tak chꞌabel
13 Vachꞌalal, tichajij cꞌa ri icꞌaslen y chukaꞌ can ta cukul icꞌuꞌx riqꞌuin 

ri Dios. Rix man titzolij-iviꞌ chivij, xa can tibanaꞌ cꞌa achiꞌel niquiben ri 
achiꞌaꞌ pa tak oyoval, pero rix ticusaj ri uchukꞌaꞌ ri ruyoꞌon ri Dios chive. 
14 Y ronojel ri niben, can riqꞌuin ajovabel tibanaꞌ.

15 Vachꞌalal, rix ivetaman chi ri e aj pa rachoch ri kachꞌalal Estéfanas y rijaꞌ, 
jariꞌ ri nabey xeniman ri Cristo chiriꞌ pan Acaya, y rijeꞌ can riqꞌuin ronojel 
cánima yequitoꞌ ri chꞌakaꞌ chic lokꞌolej tak kachꞌalal. Roma ja samaj riꞌ ri 
xquichaꞌ chi niquiben. 16 Y ninbij cꞌa chive chi tinimaj quitzij rijeꞌ, y chukaꞌ 
chi tinimaj quitzij conojel ri e achiꞌel rijeꞌ, ri yetoꞌon y niquiben ri rusamaj 
ri Dios. 17 Yin yalan yiquicot quiqꞌuin ri oxiꞌ kachꞌalal ri xeꞌitek-pe viqꞌuin, 
ri Estéfanas, ri Fortunato y ri Acaico. Pa nabey can janíla vi xixinbisoj, can 
janíla xinvajoꞌ chi ixcꞌo ta pe viqꞌuin chiꞌivonojel, pero riqꞌuin xepe rijeꞌ, 
vacami xtzolin chic pe ri quicoten viqꞌuin. 18 Roma can xquiqꞌuen-vi-pe 
uxlanen chire ri vánima yin y xcuker icꞌuꞌx rix. Rijeꞌ can jebel vi quichaꞌic 
ibanon-pe, roma can ronojel ri ibin-pe chique, can jariꞌ xoquibanaꞌ. Can 
quixmatioxin cꞌa, roma ecꞌo kachꞌalal ri can niquiben ronojel ri nibix chique.

19 Ri kachꞌalal ri ecꞌo que tak reꞌ pan Asia, ri can niquimol-quiꞌ pa rubiꞌ ri 
Dios, niquitek-el rutzil-ivech. Y que chukaꞌ riꞌ pa rubiꞌ ri Ajaf can ticꞌuluꞌ cꞌa ri 
janíla rutzil-ivech ri niquitek-el ri kachꞌalal Aquila y ri Priscila y ri quichin ri 
kachꞌalal ri niquimol-quiꞌ pa cachoch rijeꞌ. 20 Conojel cꞌa ri kachꞌalal niquitek-
el rutzil-ivech. Y chukaꞌ ninbij chive chi tikꞌejela-iviꞌ (tikꞌijala-iviꞌ) chiꞌijujunal 
riqꞌuin jun lokꞌolej ajovabel, riqꞌuin jun lokꞌolej tzꞌubanic (tzꞌumanic).

21 Yin Pablo nintek cꞌa el rutzil-ivech. Y titzꞌetaꞌ cꞌa re ruqꞌuisibel parte 
chire re carta reꞌ, can riqꞌuin cꞌa nukꞌaꞌ yin xinben-vi-el.

22 Y vi cꞌo cꞌa jun kachꞌalal man najovan ta richin ri Ajaf Jesucristo, 
tikaꞌ cꞌa rucꞌayeval pa ruviꞌ. Ri Ajaf xa nipe yan cꞌa.

23 Ri rutzil ri Ajaf Jesucristo xticꞌojeꞌ ta cꞌa iviqꞌuin chiꞌivonojel.
24 Yin can janíla vi yixinvajoꞌ chiꞌivonojel rix, roma xa can konojel oj 

richin chic ri Cristo Jesús. Que cꞌa riꞌ. 

Ri Pablo nuchop tzij

1  1 Yin Pablo, ru-apóstol ri Jesucristo roma jariꞌ ri rurayibel ri Dios. 
Yin can vachibilan cꞌa ri kachꞌalal Timoteo tok ninben-el re carta reꞌ 

chive rix kachꞌalal ri nimol-iviꞌ pa rubiꞌ ri Dios ri pa Corinto, ri jun tinamit 
ri cꞌo chilaꞌ pan Acaya. Pero re carta reꞌ man xaxe ta cꞌa ivichin rix, xa can 
quichin chukaꞌ conojel ri lokꞌolej tak kachꞌalal ri ecꞌo pa chꞌakaꞌ chic tinamit 
ri chiriꞌ pan Acaya. 2 Y ja ta cꞌa ri utzil y ri uxlanen ri petenek riqꞌuin ri 
Katataꞌ Dios y ri Ajaf Jesucristo xticꞌojeꞌ pa tak ivánima chiꞌivonojel.

Ri Pablo can rucukuban rucꞌuꞌx riqꞌuin ri Dios chupan ri tijoj-pokonal
3 Tikayaꞌ cꞌa rukꞌij ri Dios, ri Rutataꞌ ri Kajaf Jesucristo. Rijaꞌ jun Tataꞌaj ri can 

nujoyovaj-vi quivech ri e ralcꞌual, y chukaꞌ can jun Dios ri nucukubaꞌ quicꞌuꞌx 
ri e richin chic. 4 Y jacꞌa rijaꞌ ri nibanon chike roj chi nicuker kacꞌuꞌx tok 
yojcꞌojeꞌ pa tak tijoj-pokonal, richin chi tok roj yekatzꞌet chi ecꞌo kachꞌalal ecꞌo 
pa tak tijoj-pokonal, can yojtiquir cꞌa yekatoꞌ. Can yojtiquir-vi cꞌa nikacukubaꞌ 
quicꞌuꞌx, riqꞌuin ri rubanic xuben ri Dios kiqꞌuin roj. 5 Can janíla vi cꞌa ri tijoj-
pokonal nikacꞌovisaj roj, xa can achiꞌel vi ri kꞌaxomal ri xucꞌovisaj ri Cristo. 
Pero ri Cristo xa can janíla chukaꞌ nucukubaꞌ kacꞌuꞌx chupan ri tijoj-pokonal ri 
nikacꞌovisaj. 6 Y jacꞌa tok roj can nikacꞌovisaj tijoj-pokonal pa rusamaj ri Cristo, 
riꞌ can nicꞌatzin-vi cꞌa chive rix richin nucukubaꞌ icꞌuꞌx y yixrucol. Y tok roj can 
nicukubex kacꞌuꞌx, xa can nicꞌatzin cꞌa chukaꞌ chive rix richin chi nucukuba-ka 
icꞌuꞌx y yixrucol. Y riꞌ nuben chive rix chi nicochꞌ ri kꞌaxomal ri achiꞌel yojajin 
chucꞌovisaxic roj. 7 Ri koyoben chive rix chi niben ta, xa can xtibanatej-vi cꞌa. 
Can ketaman-vi cꞌa chi ix kachibil vi chupan ri kꞌaxoꞌn ri nuqꞌuen-pe ri rusamaj 
ri Cristo, romariꞌ nikꞌalajin chi ix kachibil chukaꞌ tok nicukubex kacꞌuꞌx roj.

Ri rucaꞌn carta ri 
xutzꞌibaj ri apóstol San 

Pablo chique ri kachꞌalal 
ri ecꞌo pa Corinto

8 Roma rix vachꞌalal xa can nicꞌatzin chi cꞌo ta chiꞌicꞌuꞌx ri achique chi 
tijoj-pokonal ri xkacꞌovisaj roj tok xojcꞌojeꞌ chilaꞌ pan Asia. Ri kuchukꞌaꞌ 
cꞌo, can man nitiquir ta chic riqꞌuin ri ralal ri tijoj-pokonal ri xquiyaꞌ ri 
vinek pa kaviꞌ. Can xkachꞌob-vi cꞌa chi man xkojcꞌaseꞌ ta chic, xa can 
xe chic cꞌa kacamic koyoben. 9 Can xkachꞌob chi man yojcolotej ta chic 
chuvech ri camic, pero reꞌ xa richin cꞌa chi tiketamaj chi man tikacukubaꞌ 
kacꞌuꞌx riqꞌuin ri kuchukꞌaꞌ roj, chi xaxe ta cꞌa riqꞌuin ri Dios tikacukubaꞌ 
kacꞌuꞌx, roma rijaꞌ can cꞌo-vi ruchukꞌaꞌ, can yerucꞌasoj-vi cꞌa ri caminakiꞌ. 
10 Y jacꞌa rijaꞌ ri xojcolon-pe chuvech ri camic riꞌ, y re vacami can najin cꞌa 
chukaꞌ chikacolic chuvech. Pero chukaꞌ can kacukuban cꞌa kacꞌuꞌx riqꞌuin 
chi re benek-apo can xkojrucol-vi cꞌa chuvech jun camic achiꞌel ri achok 
chuvech xojrucol yan jun bey. 11 Riqꞌuin cꞌa ri oración ri niben koma roj, 
can janíla vi yojitoꞌ. Richin queriꞌ can e janíla cꞌa chukaꞌ ri yematioxin, tok 
niquitzꞌet ri utzil ri nuben-pe ri Dios chike roj roma ri cꞌutunic ri niben rix.

Ri achique roma tok ri Pablo man apovinek ta chic pa Corinto
12 Ri quicoten ri cꞌo kiqꞌuin roj vacami, petenek cꞌa roma ketaman chi ri 

kabanobal xa can riqꞌuin vi chꞌajchꞌoj kánima tok yekaben, y can kitzij vi 
chuvech ri Dios ri yekaben. Man kanaꞌoj ta cꞌa roj ri nikucusaj. Ri nikucusaj 
cꞌa roj ja ri utzil ri kacꞌulun chire ri Dios. Can que vi cꞌa riꞌ ri kacꞌaslen ri 
kacꞌutun chiquivech ri ecꞌo chuvech re ruvachꞌulef, pero rix kachꞌalal can 
itzꞌeton cꞌa jubaꞌ más chire ri kacꞌaslen. Más ivetaman achique rubanic ri 
cꞌaslen ri kacꞌuan. 13 Romariꞌ man jun ta chic tzij ri nintzijoj-el chive, xa can 
chirij cꞌa ri xitzꞌet yan y chukaꞌ can ivetaman-vi jebel. Ri nurayibel chive, ja 
ri can nikꞌax ta cꞌa chivech ronojel, ri pa rutiquiribel pe cꞌa pa ruqꞌuisibel. 
14 Y ecꞌo yan cꞌa jubaꞌ ri xkꞌax yan chiquivech chi rijeꞌ can rucꞌamon-vi chi 
yequicot koma roj, achiꞌel roj yojquicot ivoma rix re vacami y xkojquicot 
chupan ri kꞌij tok ri Ajaf Jesús xtipe chikacꞌamic.

15 Roma cꞌa ri junan kavech, yin can cukul-vi nucꞌuꞌx iviqꞌuin. Xa roma cꞌa 
riꞌ tok yin xinvajoꞌ cꞌa xikꞌax iviqꞌuin rix nabey, richin chi tok yitzolin-pe can 
yikꞌax chic cꞌa jun bey iviqꞌuin y caꞌiꞌ ta cꞌa bey nicꞌul rix ri rutzil ri Dios. 16 Can 
nuchꞌobon-vi cꞌa chi yikꞌax chiriꞌ pa Corinto iviqꞌuin rix richin chi yibe pa 
Macedonia, y tok yitzolin-pe pa Macedonia, chiriꞌ chic iviqꞌuin rix yibecꞌoje-vi, 
y ja ta cꞌa rix ri yixtoꞌon-el vichin riqꞌuin ri nicꞌatzin chuve chupan ri nubey 
richin yitzolin pa Judea. Pero xa man que ta riꞌ xbanatej, xa man xinapon ta 
chilaꞌ iviqꞌuin. 17 ¿Nibij cami rix chi tok yin xinchꞌob queriꞌ xa chꞌobon man 
chꞌobon ri xinben? ¿O nibij cami rix chi yin xa cꞌa in junan na quiqꞌuin ri 
chꞌakaꞌ chic vinek, chi xaxe riqꞌuin ri quichiꞌ niquibij jaꞌ y ri cánima xa man 
que ta riꞌ ri nubij? Man que ta riꞌ. 18 Ri Dios ri can nuben-vi cꞌa ri nubij, jacꞌa rijaꞌ 
ri nikꞌalajirisan chi xa man que ta riꞌ. Rijaꞌ can retaman-vi cꞌa ri xkabij chive, 
y man caꞌiꞌ ta cꞌa ri nel-vi. Man nubij ta cꞌa chi jaꞌ y xa man que ta riꞌ ri nrajoꞌ 
nubij. 19 Ri kachꞌalal Silvano, ri kachꞌalal Timoteo y yin, ri xojtzijon ri Jesucristo 

chive, can man nikajel ta cꞌa kachꞌabel. Roj can oj achiꞌel vi cꞌa ri Jesucristo 
ri Rucꞌajol ri Dios; rijaꞌ can man nujel ta ri ruchꞌabel ri nubij; riqꞌuin rijaꞌ xa 
can xe vi cꞌa ri kitzij nilitej. Xa can man jun bey ri nubij ta jaꞌ y man ta queriꞌ 
ri nuchꞌob. 20 Roma can ronojel cꞌa ri rusujun ri Dios, can riqꞌuin cꞌa ri Cristo 
nilitej y nibanatej-vi, roma ri Dios can ruchaꞌon-vi richin riꞌ y kitzij chi can 
nilitej-vi riqꞌuin. Roj can pa rubiꞌ cꞌa ri Jesucristo nikabij-vi chi can que vi riꞌ. 
Roj queriꞌ nikabij tok nikayaꞌ rukꞌij-rucꞌojlen ri Dios. 21 Y ja ri Dios ri banayon 
chike chi cukurinek kacꞌuꞌx riqꞌuin ri Cristo, y ja chukaꞌ rijaꞌ ri xojchaꞌon richin 
chi nikaben ri rusamaj. Queriꞌ ri rubanon iviqꞌuin rix y queriꞌ chukaꞌ ri rubanon 
kiqꞌuin roj. 22 Chukaꞌ ri Dios can ruyoꞌon-vi cꞌa ketal, ruyoꞌon ri Lokꞌolej Espíritu 
ri pa tak kánima, richin retal chi can kitzij chi cꞌo más utzil nekilaꞌ.

23 Pero yin can ja vi cꞌa ri Dios ninvajoꞌ chi yitoꞌon, roma ninvajoꞌ chi 
can ja vi cꞌa rijaꞌ ri nikꞌalajirisan ri achique ri cꞌo pa vánima, richin chi rix 
nivetamaj achique roma man in apovinek ta iviqꞌuin. Xa roma cꞌa ri can 
janíla ninjoyovaj ivech, romariꞌ tok man jani quinapon chic jun bey chilaꞌ 
pa Corinto, iviqꞌuin rix. 24 Rix man cꞌa tichꞌob chi yin y ri e vachibil jariꞌ 
ri ojcꞌo pan iviꞌ richin nikabij chive ri achique rucꞌamon chi ninimaj. Man 
que ta riꞌ. Roma rix can cukul-vi chic icꞌuꞌx riqꞌuin ri Cristo. Ri nikaben roj 
xaxe cꞌa nikajoꞌ yixkatoꞌ, richin chi cꞌo ta más quicoten pa tak ivánima.

2  1 Xa jacꞌariꞌ ri xinchꞌob-ka yin, romariꞌ can xinbij-vi cꞌa pa vánima 
chi can man xquibe ta chic chilaꞌ iviqꞌuin vi xa riqꞌuin bis yojbecꞌojeꞌ 

iviqꞌuin. Xa más ta utz chi ichojmirisan chic na ri banatajinek chiꞌicojol, 
cꞌariꞌ xquinapon. 2 Roma vi yinapon, y riqꞌuin ri chꞌabel ri nincꞌuaj-el chive 
ninyaꞌ bis pa tak ivánima, ¿achique ta cami cꞌa ri xqueyoꞌon ta quicoten 
pa vánima yin? Riꞌ xa can xe vi cꞌa rix. Pero roma xa pa bis yixinya-vi rix, 
can man yixtiquir ta cꞌa niyaꞌ quicoten pa vánima yin. 3 Y chukaꞌ can que 
cꞌa riꞌ ri chꞌabel ri xintzꞌibaj yan el chive, richin chi tok yin yinapon cꞌa 
iviqꞌuin, can ninvil ta cꞌa quicoten quiqꞌuin ri kachꞌalal ri can rucꞌamon-vi 
chi niquiyaꞌ quicoten pa vánima. Xa can ichojmirisan ta chic cꞌa ronojel. Y 
cukul cꞌa nucꞌuꞌx chi can queriꞌ vi ri niben, roma rix can quicoten nicꞌojeꞌ 
ri ivánima tok ivetaman chi ri vánima yin que chukaꞌ riꞌ rubanon. Xa can 
jun cꞌa kabanon. 4 Ri xintek cꞌa rubixic chive, can riqꞌuin cꞌa janíla okꞌej 
xinben-el. Can riqꞌuin cꞌa kꞌaxomal y pokonal, roma janíla yixinchꞌob roma 
ri icꞌulvachin. Ri xintek cꞌa el rubixic chive man richin ta cꞌa chi yixinyaꞌ 
pa bis rix, man que ta riꞌ, xa richin cꞌa chi rix tivetamaj y titzꞌetaꞌ chi yin 
can janíla cꞌa yixinvajoꞌ. Can nim ajovabel cꞌo pa vánima chive rix.

Ri nikaꞌ pa mac man xaxe ta nipixabex, xa can ticuy chukaꞌ rumac
5 Pero ri jun cꞌa ri xiyoꞌon pa bis, man xe ta cꞌa chuve yin ri queriꞌ xuben, 

xa can que chukaꞌ jubaꞌ riꞌ xuben chive rix. Y ninbij chi xa jubaꞌ, roma man 
ninvajoꞌ ta cꞌa chi ninya-el rukꞌa-raken ri xbanatej. 6 Chire cꞌa ri xbanon queriꞌ 
chike, man jun cꞌa chꞌabel tibij, roma xa xucꞌul yan cꞌa ri rucꞌamon chi nucꞌul. 

Xucꞌul yan cꞌa ri xquibij conojel ri kachꞌalal chi nikaꞌ pa ruviꞌ. 7 Romariꞌ, pa 
ruqꞌuexel chi rix cꞌa niyaꞌ más chꞌabel chire richin nipixabaj, xa ticuyuꞌ rumac 
y ticukubaꞌ rucꞌuꞌx. Rix ivetaman chi vacami jariꞌ ri más rucꞌamon chi niben 
riqꞌuin, richin queriꞌ ri jun riꞌ man cꞌa tiquen (ticom) roma bis. 8 Romariꞌ can 
nincꞌutuj-vi cꞌa utzil chive rix vachꞌalal, chi can ticꞌutuꞌ cꞌa chuvech ri jun 
riꞌ chi rix can nivajo-vi: 9 Xa can richin cꞌa chukaꞌ riꞌ tok yin xintzꞌibaj-el ri 
vuj ri xintek-el chive, richin nikꞌalajin vi can yixniman tzij. Yin ninvajoꞌ cꞌa 
ninvetamaj vi rix can ninimaj tzij, chire ronojel ri nubin chic el chive. 10 Ri 
can xticuy cꞌa rumac rix, yin chukaꞌ queriꞌ xtinben riqꞌuin. Roma yin xa can 
xcuyutej yan cꞌa rumac chinuvech riꞌ. Y ri rumac ri xincuy yin, can ivoma cꞌa 
rix tok xinben. Ri mac ri xincuy yin, man xe ta cꞌa chinuvech ka yin, xa can 
chuvech cꞌa ri Cristo chukaꞌ. 11 Richin queriꞌ man tikayaꞌ kꞌij chire ri Satanás 
chi nichꞌacon ta chikij roj. Roma ketaman jebel chi rijaꞌ can novinek vi 
chubanic richin nuben chike chi yojkaꞌ pa rukꞌaꞌ y yojruchꞌec.

Tok ri Pablo cꞌo pa Troas nrajoꞌ yan cꞌa nretamaj 
achique quibanon ri kachꞌalal aj-Corinto

12 Y jacꞌa tok yin xinapon chilaꞌ pa tinamit Troas, can xinapon-vi cꞌa 
richin chi nentzijoj ri utzilej chꞌabel ri nicꞌamon-pe ri colotajic; chꞌabel 
ri can richin ri Cristo. Y ri chiriꞌ, ri Ajaf xujek cꞌa jun puerta chinuvech, 
roma can xuya-vi cꞌa kꞌij chuve richin chi nintzijoj ri utzilej chꞌabel ri 
richin colotajic. 13 Pero xa chanin cꞌa xinyaꞌ can ri tinamit Troas y xipe pa 
Macedonia. Roma ja ta ri pa Troas ri xkacꞌul-kiꞌ riqꞌuin ri Tito, pero xa man 
que ta riꞌ xbanatej. Y yin xa ninvajoꞌ yan cꞌa ninvetamaj ri achique ibanon 
rix chilaꞌ. Jariꞌ cꞌa ri xbanon chire ri vánima chi can chanin yan xenyaꞌ can 
ri kachꞌalal ri ecꞌo pa tinamit Troas, roma xa man xapon ta ri Tito chiriꞌ.

Ri jun quibanon riqꞌuin ri Cristo, can yechꞌacon-vi
14 Pero can janíla cꞌa matiox chire ri Dios, chi rijaꞌ can nuben cꞌa chike 

chi can yojchꞌacon-vi roma jun kabanon riqꞌuin ri Cristo Jesús. Y ri Dios 
can yojrucusaj cꞌa chukaꞌ richin chi nikayaꞌ rutzijol ri ruchꞌabel ronojel 
lugar, richin chi e qꞌuiy ta ri yeꞌetaman ruvech. Y ri chꞌabel riꞌ can napon 
ta cꞌa rutzijol achiꞌel ruxlaꞌ jun jubulej akꞌon. 15 Y queriꞌ roj, can yojapon 
cꞌa el chuvech ri Dios achiꞌel ta ruxlaꞌ jun jubulej akꞌon, roma can cꞌo-vi 
ri Cristo kiqꞌuin. Ri jubulej uxlaꞌ riꞌ can napon-vi cꞌa quiqꞌuin conojel; 
quiqꞌuin ri xquecolotej y quiqꞌuin chukaꞌ ri man xquecolotej ta y xa pa kꞌakꞌ 
xquebeka-vi. 16 Chique cꞌa ri man xquecolotej ta, xa jun uxlaꞌ ri yerucꞌuaj 
pa camic. Jacꞌa chique ri yecolotej, jun jubulej uxlaꞌ richin cꞌaslen, roma 
nuyaꞌ quicꞌaslen ri man jun bey xtiqꞌuis ta. ¿Achique nibij rix? ¿Xabachique 
cami vinek rucꞌamon nibanon ri samaj richin nibiyin rutzijol ri ruchꞌabel 
ri Dios? 17 Roj richin nikayaꞌ rutzijol ri ruchꞌabel ri Dios, man nikaben 
ta achiꞌel niquiben ri chꞌakaꞌ chic, y chukaꞌ man yojkꞌolon ta. Roj can oj 

rusamajelaꞌ vi ri Dios ri yojrutek chubanic ri rusamaj, jun kabanon riqꞌuin 
ri Cristo chubanic ri samaj riꞌ y chukaꞌ can chuvech ri Dios tok nikaben 
ri samaj riꞌ. Man cꞌa nikaben ta achiꞌel niquiben ri chꞌakaꞌ chic, chi xaxe 
richin yechꞌacon, niquijel rubanic ri ruchꞌabel ri Dios.

Ri Pablo ja ri cꞌacꞌaꞌ trato ri nusamajij

3  1 Riqꞌuin ri chꞌabel ri xinbij chive, ¿can yojajin cami chubixic chive chi 
ja roj ri kojicꞌuluꞌ? ¿Nicꞌatzin cami cꞌa chi nikaben achiꞌel niquiben ri 

niquijel rubanic ri ruchꞌabel ri Dios? Rijeꞌ quicꞌualon-apo quivuj ri nubij chi 
utz richin yeꞌicꞌul y chukaꞌ niquicꞌutuj chic el jun vuj chive ri nubij chi quecꞌul 
coma ri kachꞌalal ri ecꞌo pa chꞌakaꞌ chic tinamit. Jacꞌa roj man nicꞌatzin ta chi 
queriꞌ nikaben. 2 Roma ri vinek niquitzꞌet chi rix xjalatej ri icꞌaslen roma ri 
samaj ri xkaben chiꞌicojol. Niquitzꞌet ri utzilej icꞌaslen y jariꞌ ri nibin chi utz 
yojcꞌul coma conojel. Y riꞌ pa tak kánima roj tzꞌibatel-vi y man chuvech ta 
vuj. 3 Ri kavuj roj ri nibin chi can kojcꞌul, can ja vi cꞌa ri Cristo ri banayon-pe, 
y ri vuj riꞌ can ja vi rix. Ri kavuj ri nikajech roj man xabachique ta cꞌa chi 
vuj. Man riqꞌuin ta tinta banon-vi. Ri kavuj roj can riqꞌuin vi cꞌa ri ru-Espíritu 
ri cꞌaslic Dios tzꞌiban-vi-pe. Man chuvech ta chukaꞌ tzꞌalen tak abej banon-
vi, abej ri xa man jun nunaꞌ. Xa can chuvech vi cꞌa ri tiꞌij richin ri ivánima, 
richin can ninaꞌ cꞌa ri nubij ri Espíritu richin ri Dios.

4 Y roj can cukul kacꞌuꞌx chi can queriꞌ vi, roma can kacukuban kacꞌuꞌx 
riqꞌuin ri Dios. Ri Cristo can nuya-vi kuchukꞌaꞌ chubanic ri samaj. 5 Man roma 
ta cꞌa chi roj can janíla vi qꞌuiy ri yojtiquir nikaben richin nikachꞌob ta chi can 
romariꞌ tok yojucusex chupan ri samaj; can ta pa kayonil yojtiquir yojsamej. 
Y roj can cꞌo-vi cꞌa samaj ri yojtiquir nikaben, pero roma ri Dios can nuyaꞌ 
kuchukꞌaꞌ. 6 Ja rijaꞌ cꞌa yojucusan pa rusamaj, y xuben cꞌa rusamajelaꞌ chike 
richin nikasamajij ri cꞌacꞌaꞌ trato. Can xuya-vi cꞌa chike ri nicꞌatzin, richin can 
yojtiquir nikaben ri samaj. Man richin ta cꞌa nikasamajij ri trato ri xa tzꞌiban 
can chuvech tzꞌalen tak abej, man que ta riꞌ, can richin cꞌa chi nikasamajij 
ri cꞌacꞌaꞌ trato ri tzꞌiban riqꞌuin ri Espíritu. Roma ri trato ri tzꞌiban chuvech 
tzꞌalen tak abej man nuyaꞌ ta cꞌaslen, xa nucꞌut chikavech chi nikaꞌ ri camic pa 
kaviꞌ roma oj aj-maquiꞌ. Pero ri tzꞌiban riqꞌuin ri Espíritu, can nuya-vi cꞌaslen.

7 Ri trato ri tzꞌiban chuvech tzꞌalen tak abej xa nucꞌut chikavech chi nikaꞌ 
ri camic pa kaviꞌ. Pero man riqꞌuin ta riꞌ can man jun ta rukꞌij-rusakil ri 
trato riꞌ, xa can cꞌo-vi. Can xkꞌalajin ri rukꞌij-rusakil ri Dios tok xban ri trato 
riꞌ. Riqꞌuin ri Moisés xkꞌalajin-vi. Ri vinek israelitas, can man xetiquir ta 
xquitzuꞌ ruvech ri Moisés, roma can janíla vi niyicꞌlun, stapeꞌ xa man richin 
ta jantapeꞌ. 8 ¿Can manek ta cami cꞌa más rukꞌij ri cꞌacꞌaꞌ trato ri tzꞌiban 
riqꞌuin ri Espíritu? 9 Roma vi xa can cꞌo rukꞌij ri trato ri nibin chi ri vinek 
can e aj-maquiꞌ vi y nuyaꞌ rucꞌayeval pa quiviꞌ, vi queriꞌ, ri cꞌacꞌaꞌ trato ri 
can man jun kamac nuben chike, can más vi cꞌa rukꞌij chuvech ri nabey. 
10 Ri nabey trato, can cꞌo-vi cꞌa rukꞌij, pero chuvech ri jun chic cꞌacꞌaꞌ trato, 

xa can man jun oc rukꞌij, roma ri cꞌacꞌaꞌ trato can más nim rukꞌij. 11 Roma vi 
can cꞌo cꞌa rukꞌij ri nabey trato ri man nucusex ta richin jantapeꞌ, ri jun chic 
trato can cꞌo-vi cꞌa más rukꞌij roma jariꞌ ri can xtucusex cꞌa richin jantapeꞌ.

12 Can janíla vi cꞌa cukul-apo kacꞌuꞌx riqꞌuin ri cꞌacꞌaꞌ trato, y romariꞌ can 
man nikapokonaj ta nikatzijoj chique ri vinek. 13 Tok nikatzijoj cꞌa chique 
ri vinek, man nicꞌatzin ta chic chi nikaben achiꞌel xcꞌatzin chi xuben ri 
Moisés. Rijaꞌ xcꞌatzin chi xutzꞌapej ruvech riqꞌuin jun tziek, richin chi ri 
israelitas man cꞌa tiquitzuꞌ ri rukꞌij y ri rusakil, ri xaxe richin jun tiempo 
yoꞌon-pe y cꞌariꞌ xa niqꞌuis-el. 14 Pero chukaꞌ ri vinek xa xtzꞌapetej quivech, 
romariꞌ ri quinojibal man qꞌuiy ta cꞌa ri nikꞌax chuvech. Y cꞌa que na riꞌ ri 
quibanon vacami. Tok nisiqꞌuix ri nabey trato chiquivech, man nikꞌax ta 
jebel chiquivech, roma can cꞌa tzꞌapel na quivech. Y ri nelesan ri tzꞌapebel-
quivech xaxe cꞌa ri Cristo. 15 Y rijeꞌ can cꞌa que na riꞌ quibanon re vacami. 
Tok nisiqꞌuix ri vuj ri e ruyoꞌon can ri Moisés chique, xa can cꞌa tzꞌapel 
cꞌa quivech, y ri nisiqꞌuix xa man nikaꞌ ta pa tak cánima, xa can pisil rij ri 
cánima. 16 Pero tok xtitzolin-pe quicꞌuꞌx riqꞌuin ri Ajaf Jesucristo, jacꞌariꞌ 
tok xtelesex-el ri tzꞌapeyon quivech y ri pisiyon richin ri cánima. 17 Roma 
tok niquicꞌul ri Ajaf Jesucristo, ja ri ru-Espíritu rijaꞌ ri niquicꞌul. Y ri acuchi 
nicꞌoje-vi ri ru-Espíritu rijaꞌ, can yecolotej cꞌa chuvech ri man utz ta. 18 Xa 
roma cꞌa riꞌ tok konojel roj ri kaniman chic ri Jesucristo, man tzꞌapel 
ta chic kavech, xa can nikatzu-vi cꞌa rukꞌij-rusakil ri Ajaf. Can choj cꞌa 
nikatzu-apo achiꞌel tok nikatzu-kiꞌ pa jun espejo. Y roj can cꞌo-vi cꞌa rukꞌij-
rusakil ri Ajaf kiqꞌuin. Y ri rukꞌij-rusakil, can benek cꞌa ruvech más qꞌuiy 
cꞌo kiqꞌuin, cꞌa tok xtikakꞌiꞌ na cꞌa ri achique ri rubanic rijaꞌ. Y re jun jaloj ri 
nibanatej kiqꞌuin, can ja ri ru-Espíritu ri Ajaf nibanon.

4  1 Romariꞌ roj man yojkꞌitej ta chubanic ri rusamaj ri Dios, roma re 
samaj reꞌ ja rijaꞌ ri xyoꞌon chike. Xaxe cꞌa roma ri rutzil rijaꞌ, romariꞌ oj 

rucusan chupan re samaj reꞌ. 2 Roj can man nikaben ta chic achiꞌel ri niquiben 
ri chꞌakaꞌ. Roj xa kayoꞌon chic can rubanic ri banobel ri man pa sakil ta 
yeban-vi y xa e richin qꞌuix. Man chic yekakꞌol ta ri vinek, man nikajel ta 
chukaꞌ rubanic ri ruchꞌabel ri Dios ri nikabij chique ri vinek. Man que ta 
riꞌ nikaben. Roj can ja vi cꞌa ri kitzij ri nikakꞌalajirisaj chique ri vinek, y riꞌ 
can nuben cꞌa chi xabacuchi yojcꞌul-vi. Ri Dios can nutzꞌet cꞌa pe chi queriꞌ. 
3 Pero ecꞌo ri xa man nikꞌax ta chiquivech ri utzilej chꞌabel richin colotajic ri 
nikatzijoj, pero riꞌ xaxe chiquivech ri vinek ri yebekaꞌ chupan ri camic richin 
jantapeꞌ. 4 Ri xbanon cꞌa queriꞌ chique ri vinek riꞌ ja ri Satanás, ri rajaval re 
tiempo reꞌ. Can e rumoyirisan cꞌa richin man nikꞌax ta chiquivech. Queriꞌ 
nuben chique ri vinek ri man quiniman ta ri Cristo, richin queriꞌ can man 
quesakirisex cꞌa roma ri sakil richin ri utzilej chꞌabel ri richin colotajic, ri 
nikꞌalajirisan rukꞌij-rucꞌojlen ri Cristo. Y ri Cristo can xorukꞌalajirisaj-vi cꞌa ri 
Dios chikavech, roma rijaꞌ can Dios vi. 5 Y roj can jacꞌa rijaꞌ ri nikakꞌalajirisaj 
y man jun ta chike roj. Can nikakꞌalajirisaj cꞌa chi ri Jesucristo jariꞌ ri Ajaf. Ri 

chꞌabel cꞌa ri nikabij-ka chikij roj, xaxe cꞌa chi roj oj isamajelaꞌ rix; y riꞌ roma 
ri Jesús tok roj queriꞌ nikaben iviqꞌuin, chi yojoc isamajelaꞌ. 6 Pa rutiquiribel, 
ri Dios xubij chi ticꞌojeꞌ cꞌa sakil ri pa kꞌekuꞌn, y ja chukaꞌ rijaꞌ ri nisakirisan ri 
pa tak kánima, richin chi roj can tikasakirisaj y tikakꞌalajirisaj cꞌa chique ri 
vinek ri rukꞌij-rucꞌojlen ri Dios, ri can nitzꞌetetej-vi riqꞌuin ri Jesucristo.

Ri uchukꞌaꞌ ri cꞌo kiqꞌuin, riqꞌuin ri Dios petenek-vi
7 Ri sakil y ri uchukꞌaꞌ ri ruyoꞌon cꞌa pe ri Dios chike, can jun beyomel 

vi, pero roj ri acuchi kayacon-vi-ka man qꞌuiy ta rejkalen. Xa junan cꞌa 
riqꞌuin jun ulef lek, roma xa can ulef vi chukaꞌ, richin chi tikꞌalajin chi 
ri uchukꞌaꞌ ri cꞌo kiqꞌuin, riqꞌuin ri Dios petenek-vi y xa man kiqꞌuin ta 
roj nipe-vi, roma ri uchukꞌaꞌ riꞌ can janíla vi nim. 8 Roma roj can benek-
vi cꞌa ruvech cꞌo ri nikacꞌulvachij, pero yojkꞌax chuvech. Can man nikil 
ta cꞌa achique nikaben roma ri cꞌayef ecꞌo chikavech y roma ri yecꞌatzin 
chike, pero man sachinek ta kacꞌuꞌx. 9 Xabacuchi cꞌa yojapon-vi, ri vinek 
man utz ta yojquitzꞌet, pero riꞌ xaxe ri vinek, roma ri Dios can cꞌo-vi 
kiqꞌuin roj. Y can yojka-vi cꞌa chukaꞌ pa tak quikꞌaꞌ, pero man e tiquirinek 
ta oj quicamisan. 10 Roj can chuvech vi cꞌa ri camic ojcꞌo-vi, xabacuchi 
yojapon-vi. Can nikacꞌulvachij-vi achiꞌel ri xucꞌulvachij ri Jesús, richin 
queriꞌ nikꞌalajin chi roj can nikacꞌul-vi cꞌa chukaꞌ kacꞌaslen achiꞌel ri 
rucꞌaslen rijaꞌ vacami. 11 Roma roj ri cꞌa oj qꞌues na, can jantapeꞌ cꞌa ojcꞌo 
chuvech ri camic, roma nikaben cꞌa rusamaj ri Ajaf Jesús. Richin queriꞌ ri 
rucꞌaslen ri Jesús can nikꞌalajin ta cꞌa chukaꞌ ri pa tak kacꞌaslen roj, stapeꞌ 
oj vinek y oj camel. 12 Roj can nikatzꞌetelaꞌ cꞌa ruvech ri camic y nupaba-
riꞌ chikavech qꞌuiy bey chutzijoxic ri ruchꞌabel ri Dios. Pero roma rix re 
vacami xivil yan icꞌaslen, roj man jun nuben chike ri nikacꞌulvachilaꞌ.

13 Y roma cukul kacꞌuꞌx riqꞌuin ri Dios, nikatzijoj ri achique kaniman. 
Nikaben achiꞌel ri tzꞌibatel can chupan ri ruchꞌabel ri Dios: Cukurinek nucꞌuꞌx 
y romariꞌ ninyaꞌ rutzijol. Queriꞌ nubij. Y que chukaꞌ riꞌ nikaben roj, nikatzijoj 
ri achique kaniman. 14 Queriꞌ nikaben roma can cukul kacꞌuꞌx chi ri xcꞌason-
el richin ri Ajaf Jesús chiquicojol ri caminakiꞌ, ja chukaꞌ riꞌ ri xkojcꞌason-el 
roj. Roma roj jun kabanon riqꞌuin ri Ajaf Jesús. Y roj kachibilan-kiꞌ iviqꞌuin 
rix xkojberuyaꞌ chilaꞌ chicaj. 15 Y roma cꞌa nikajoꞌ chi rix nivil ri utzil riꞌ, roma 
cꞌa riꞌ tok roj kacochꞌon janíla tijoj-pokonal, richin queriꞌ can e qꞌuiy ta cꞌa ri 
yecꞌulun ri utzil ri nuyaꞌ ri Dios y yecolotej ta. Y riqꞌuin riꞌ can janíla ta vi e 
qꞌuiy ri yematioxin chire ri Dios y niquiyaꞌ rukꞌij-rucꞌojlen.

16 Jacꞌariꞌ ri nibanon chike roj chi man jun bey nikamalij ta kacꞌuꞌx chubanic 
ri samaj, stapeꞌ ta cꞌo tijoj-pokonal. Ri chꞌaculaj ri kacꞌuan roj can nuna-vi 
janíla, roma ruchapon-ka ruqꞌuisnen. Jacꞌa ri espíritu kichin roj, man que ta 
riꞌ. Roma ri espíritu cꞌo kiqꞌuin pa ruqꞌuexel chi niqꞌuis ta ka ruchukꞌaꞌ, xa kꞌij-
kꞌij más ruchukꞌaꞌ nicꞌoje-el. 17 Roma ri ti jubaꞌ tijoj-pokonal ri nikacꞌovisaj, xa 
can man niyaloj ta cꞌa chukaꞌ, xa kꞌaxel, y jantapeꞌ más jebel cꞌa nuben chike 

chukaꞌ. Roma can nuben cꞌa chike chi nicꞌojeꞌ kakꞌij-kacꞌojlen. Y ri kakꞌij-
kacꞌojlen ri xticꞌojeꞌ xa can más vi nim y man jun bey xtiqꞌuis ta. 18 Roj can 
man benek ta cꞌa kánima chiquij ri yekatzꞌetelaꞌ pa ruviꞌ re ruvachꞌulef, roj 
can katzuliben cꞌa apo ri man e tzꞌetel ta. Roma ri e tzꞌetel, xa ronojel e kꞌaxel, 
jacꞌa ri xa man e tzꞌetel ta, can e richin vi jantapeꞌ. Can man xqueqꞌuis ta.

5  1 Can cukul-vi cꞌa kacꞌuꞌx chi ri kachꞌacul, ri rachoch ri kánima chuvech 
re ruvachꞌulef, stapeꞌ xa niquen (nicom), ri kánima can xtucꞌul chic 

cꞌa jun rachoch riqꞌuin ri Dios. Y ri jay riꞌ ja ri Dios ri banayon; ri jay riꞌ can 
richin cꞌa jantapeꞌ y ja ri chilaꞌ chicaj cꞌo-vi. 2 Y jacꞌariꞌ ri nibanon chire ri 
kánima chi nijilon chupan ri chꞌaculaj ri oquinek rachoch. Can janíla vi cꞌa 
ri rayibel kiqꞌuin chi ri kánima noc yan ta chupan ri jun chic rachoch ri cꞌo 
chilaꞌ chicaj. 3 Riqꞌuin riꞌ ri kánima can cꞌo ta cꞌa rutziak, y man ta chꞌanel. 
4 Roj can yojjilon y nikacꞌovisaj cꞌa tijoj-pokonal riqꞌuin re chꞌaculaj re 
kacꞌuan, ri oquinek rachoch ri kánima. Yojjilon y nikacꞌovisaj pokonal roma, 
pero man roma ta riꞌ nikajoꞌ chi ri kánima nel yan ta el chupan. Ri nikajoꞌ 
cꞌa, ja ri nipe yan ta ri jun chic rachoch ri kánima y norucuchuꞌ ta ka rij ri 
nabey rachoch, richin queriꞌ ri rachoch ri kánima, ri chꞌaculaj ri xa camel, 
nicꞌojeꞌ yan ta cꞌa chupan ri jun chic rachoch ri kánima, ri chꞌaculaj ri xa man 
camel ta. 5 Ri Dios nrajoꞌ chi nicꞌojeꞌ kacꞌaslen ri man qꞌuisel ta y rubanon 
chike chi riqꞌuin ronojel kacꞌuꞌx koyoben-apo. Y chukaꞌ ruyoꞌon ri Lokꞌolej 
Espíritu chike richin retal chi can kitzij chi nekilaꞌ ri cꞌaslen ri man qꞌuisel ta.

6 Romariꞌ roj can cukul kacꞌuꞌx jantapeꞌ, koyoben-apo jampeꞌ cꞌa xtikacꞌul 
ri jun chic rachoch ri kánima. Roma ketaman chi tok can cꞌa ojcꞌo na chupan 
re chꞌaculaj reꞌ, y man jani ojcꞌo ta chupan ri can kitzij kachoch, man jani 
yojcꞌojeꞌ ta cꞌa riqꞌuin ri Ajaf Jesús. 7 Roma re vacami, roj xa man nikatzꞌet ta 
ruvech. Roj xa roma kacukuban kacꞌuꞌx riqꞌuin, romariꞌ kachapon bey. 8 Roj 
can kacukuban-vi kacꞌuꞌx, y janíla cꞌa nikajoꞌ chi más utz xa man ta chic 
ojcꞌo chupan re chꞌaculaj re kacꞌuan, pero can riqꞌuin ta chic ri Ajaf ojcꞌo-vi. 
9 Romariꞌ can nikatej cꞌa chukaꞌ kakꞌij chi nikaben ri rurayibel ri Dios richin 
chi yojkaꞌ chuvech. Nikajoꞌ chi yojkaꞌ chuvech tok cꞌa ojcꞌo na chupan re 
chꞌaculaj re kacꞌuan y chukaꞌ tok oj manek chic chupan. 10 Roma can konojel 
roj cꞌo chi yojapon na chuvech ri rukꞌatbel-tzij ri Cristo, richin queriꞌ, can 
chikajujunal nikacꞌul na cꞌa rutojbalil ri kabanobal tok xojcꞌojeꞌ chupan re 
chꞌaculaj chuvech re ruvachꞌulef; vi utz o man utz ta ri xekabanalaꞌ.

Ri Pablo riqꞌuin jun chꞌajchꞌoj ránima nuben ri rusamaj ri Dios
11 Roj can cꞌo-vi cꞌa chikacꞌuꞌx ri Ajaf, romariꞌ cꞌo xibinriꞌil kiqꞌuin y 

yojsamej cꞌa richin chi ecꞌo ta cꞌa más ri yeniman richin. Ri Dios can 
retaman-vi cꞌa kavech oj achique roj y retaman chi man jun kꞌoloj ri pa tak 
kánima. Y ninvoyobej chi que ta riꞌ nikꞌalajin chukaꞌ chivech rix, y que ta 
chukaꞌ riꞌ ninaꞌ rix ri pa tak ivánima, chi roj man jun kꞌoloj kiqꞌuin. 12 Man 
cꞌa tichꞌob chi yojajin chubixic queriꞌ chive xaxe richin chi yojicꞌul ta, man 

que ta riꞌ. Ri nikajoꞌ jacꞌa ri nikayaꞌ kꞌij chive chi tinaꞌ janíla quicoten pa 
tak ivánima koma roj, roma man jun kꞌoloj kiqꞌuin. Richin queriꞌ rix jariꞌ ri 
nibij chique ri yebin chi e rusamajelaꞌ ri Dios, pero xa man que ta riꞌ. Rijeꞌ 
niquiben chi e utz chiquivech ri vinek, pero ri pa tak cánima xa man que 
ta riꞌ. 13 Roma ri yechꞌobon chi roj oj chꞌujirinek, yin ninbij cꞌa chique chi 
vi queriꞌ, oj chꞌujirinek chubanic rusamaj ri Dios y richin chi nucꞌul ta cꞌa 
chukaꞌ rukꞌij-rucꞌojlen ri Dios. Y vi ecꞌo yechꞌobon chi man oj chꞌujirinek 
ta, pa ruchojmilal nikaben ri rusamaj ri Dios richin chi cꞌo utz xtuqꞌuen-pe 
chive rix. 14 Roj can jacꞌa ri ajovabel richin ri Cristo ri nibanon chike chi 
queriꞌ nikaben, roma ri ajovabel richin ri Cristo janíla nim, chi xa koma 
konojel roj aj-maquiꞌ tok rijaꞌ xquen (xcom). Y romariꞌ can chanin vi cꞌa 
chukaꞌ nikachꞌob chi roj can xojquen-vi cꞌa (xojcom-vi cꞌa) riqꞌuin rijaꞌ, 
roma pa kaqꞌuexel roj xquen-vi (xcom-vi). 15 Rijaꞌ can koma vi cꞌa konojel 
tok xquen (xcom), richin chi roj ri can cꞌa cꞌo na kacꞌaslen man xaxe ta roj 
ri tikachꞌob-kiꞌ. Man que ta riꞌ. Xa richin cꞌa chi ri pa tak kacꞌaslen xaxe ta 
cꞌa nikachꞌob ri xquen (xcom) pa kaqꞌuexel y xbecꞌastej chukaꞌ pe koma roj. 
16 Romariꞌ tok roj re vacami y ri chikavech apo man jun chic ri xtikatzuꞌ, 
achiꞌel ri rubanon can tok cꞌa man jani jalatajinek ta ri kacꞌaslen, tok xaxe 
nikatzuꞌ ri janipeꞌ titzuꞌun jun vinek. Ri Cristo xa can que vi chukaꞌ riꞌ 
xkaben chire, y xkachꞌob chi rijaꞌ xa achiꞌel xabachique vinek. Pero vacami 
man chic que ta riꞌ nikachꞌob chirij. Vacami can ketaman chic cꞌa achique 
rijaꞌ. 17 Can xabachique cꞌa vinek ri runiman chic ri Cristo, can xjalatej-
vi cꞌa rubanic. Can xban-vi cꞌa jun cꞌacꞌaꞌ vinek chire. Ronojel ri itzel tak 
banobel xerubanalaꞌ pa nabey tok man jani tunimaj, can xecanej-vi cꞌa 
can, y xuchop cꞌa el jun cꞌacꞌaꞌ cꞌaslen y cꞌacꞌaꞌ tak banobel ri can e utz vi.

18 Y ronojel cꞌa reꞌ, can riqꞌuin vi cꞌa ri Dios xalex-vi-pe. Can rurayibel vi cꞌa 
rijaꞌ chi roj junan ta kavech riqꞌuin. Pero richin chi can nibanatej ri samaj riꞌ, 
ri Dios xrucusaj ri Cristo. Ri samaj cꞌa ri xuben ri Cristo, can nuben cꞌa chi 
ri vinek junan quivech riqꞌuin ri Dios. Y ri samaj ri ruyoꞌon ri Dios chike roj 
richin chi nikaben, ja ri nikayaꞌ rutzijol chi ri vinek cꞌo jun rubanic chi junan 
ruvech nuben riqꞌuin ri Dios. 19 Ri Dios richin chi xuben ri samaj richin chi ri 
vinek junan ta quivech riqꞌuin, ja ri Cristo ri xrucusaj y can cꞌo riqꞌuin ri Cristo 
richin chi xuben ri samaj riꞌ. Y chike roj xuchilabej cꞌa chi nikakꞌalajirisaj ri 
chꞌabel ri nitiquir nuben chi junan ta quivech ri vinek riqꞌuin ri Dios. Ri Dios 
nrajoꞌ chi ri vinek man jun ta quimac yecꞌulun chuvech. 20 Roj can oj chaꞌon-
vi cꞌa roma ri Cristo y yojrutek richin chi pa rubiꞌ rijaꞌ yojchꞌon-vi. Pa rubiꞌ cꞌa 
ri Cristo nikabij chive chi can tibanaꞌ chi junan ta ivech riqꞌuin ri Dios. Y tok 
queriꞌ nikabij chive, can ja vi ri Dios ri nichꞌon iviqꞌuin. 21 Queriꞌ nikabij, roma 
ri Cristo can xban-vi chire chi ja rijaꞌ ri xucꞌuan ri kamac konojel roj, y rijaꞌ 
can man jun bey xuben ta jun mac. Queriꞌ xban chire richin chi konojel ta roj 
niban chike roma rijaꞌ chi man jun kamac yojcꞌulun chuvech ri Dios.

6  1 Roj ri can junan cꞌa yojsamej riqꞌuin ri Dios chubanic ri samaj 
chiꞌicojolil rix, can nikabij-vi cꞌa chukaꞌ chive chi tibanaꞌ utzil man 

tiben chi xa man jun rejkalen ri rutzil ri Dios ri ruyoꞌon chic pe chive. 2 Y 
chirij cꞌa riꞌ nichꞌon-vi ri Dios tok nubij:

Yin can xatinvacꞌaxaj-vi cꞌa pe tok xapon ri rukꞌijul richin chi ninben 
utzil.

Yin chukaꞌ xatinto-pe chupan ri rukꞌijul richin colotajic.
Queriꞌ ri tzꞌibatel can.

Y jareꞌ cꞌo chic ri rukꞌijul richin ri utzil riꞌ; jacꞌa kꞌij reꞌ richin ri colotajic.
3 Y richin chi man ecꞌo vinek ri yetzak y ecꞌo vinek ri man niquinimaj 

ta, roj can nikatej-vi cꞌa kakꞌij chi man jun ri titzꞌetetej chikij; man nikajoꞌ 
ta cꞌa chi koma ta roj, yetzak. Roj man nikajoꞌ ta cꞌa chi queriꞌ nibanatej, 
richin man tiyokꞌotej ri samaj ri yojajin chubanic. 4 Roj can nikacꞌut-vi cꞌa 
kiꞌ chi oj rusamajelaꞌ ri Dios, y jariꞌ ri nibin chi can utz vi yojcꞌul ri acuchi 
yojapon-vi. Can nikꞌalajin-vi chi oj rusamajelaꞌ ri Dios roma qꞌuiy cochꞌonic 
cꞌo kiqꞌuin, kacꞌovisan tijoj-pokonal, oj kꞌaxinek tok cꞌo qꞌuiy ri nicꞌatzin chike, 
oj kꞌaxomarinek. 5 Roj kacꞌulun chꞌayquil, oj yoꞌon pa tak cárcel, oj kajinek 
pa quikꞌaꞌ vinek ri e kꞌakꞌarinek koma roj, oj samajinek janíla, kacochꞌon 
varan, kacochꞌon vayjal. 6 Roj cꞌo chukaꞌ chꞌajchꞌojil kiqꞌuin, cꞌo etamabel, nim 
kánima, oj utz quiqꞌuin ri vinek, ri ajovabel cꞌo kiqꞌuin can kitzij vi, y cꞌo ri 
Lokꞌolej Espíritu kiqꞌuin. 7 Kiqꞌuin vi cꞌa roj cꞌo ri kitzij chꞌabel, y cꞌo chukaꞌ ri 
ruchukꞌaꞌ ri Dios. Can ja vi cꞌa ri kacꞌaslen choj ri nikucusaj richin nikato-kiꞌ. 
Can ja vi ri kacꞌaslen ri nikatobej-vi-kiꞌ tok ecꞌo yeyacatej-pe chikij, y ja chukaꞌ 
riꞌ ri nikucusaj tok ecꞌo ri nikajoꞌ chi cꞌo niquetamaj, stapeꞌ man e yacatajinek 
ta pe chikij. 8 Roj ecꞌo chukaꞌ vinek ri yeyoꞌon kakꞌij, pero chukaꞌ can e qꞌuiy 
ri xa can yojquitorij. Ecꞌo ri jebel yechꞌon chikij, pero can ecꞌo chukaꞌ ri xa 
itzel yechꞌon chikij. Y ecꞌo chukaꞌ ri yebin chi oj kꞌolonelaꞌ, stapeꞌ roj ja ri kitzij 
ri nikabij chique. 9 Ecꞌo ri man quetaman ta kavech, pero can ecꞌo chukaꞌ ri 
jebel quetaman kavech. Can oj rojkan-vi ri camic, pero reꞌ xa cꞌa oj qꞌues na. 
Qꞌuiy rucꞌayeval takon-pe pa kaviꞌ richin tiketamaj, pero reꞌ xa can cꞌa cꞌo na 
kacꞌaslen. 10 Y stapeꞌ yojbison, xa can yojquicot chukaꞌ. Roj ojcꞌo pa mebaꞌil, 
pero chukaꞌ cꞌo ri cꞌo kiqꞌuin richin nikayaꞌ chique ri chꞌakaꞌ, richin chi 
yebeyomer. Y stapeꞌ chukaꞌ can man jun cꞌo kiqꞌuin, xa can yojtiquir nikabij chi 
can ronojel cꞌo kiqꞌuin. Y ronojel cꞌa reꞌ nucꞌut chi can oj rusamajelaꞌ vi ri Dios.

11 Roj can man jun cꞌa ri man ta nikabij chive rix kachꞌalal ri ixcꞌo chiriꞌ 
pa Corinto. Can ronojel vi cꞌa ri xkabij yan chive, kitzij. Ri kánima, can 
más vi cꞌa nim rubanon chiꞌivajovaxic rix. 12 Rix can ixcꞌo-vi cꞌa pa kánima 
roj, can janíla icꞌojlibel ri cꞌo chiriꞌ, xa jacꞌa rix ri man jun ti cꞌojlibel cꞌo 
pan ivánima richin ojcꞌo ta roj chiriꞌ, xa can janíla coꞌol ibanon chire ri 
ivánima. 13 Can yichꞌon-vi cꞌa iviqꞌuin achiꞌel ta can ix valcꞌual y nincꞌutuj 
cꞌa chive chi tinimirisaj ri ivánima chikajovaxic roj. Can kojivajoꞌ cꞌa, roma 
roj can yixkajo-vi. Can tibanaꞌ cꞌa achiꞌel ri nikaben roj iviqꞌuin.

Tichajij cꞌa iviꞌ chuvech ronojel ri xa man chꞌajchꞌoj ta
14 Rix man cꞌa titun-iviꞌ quiqꞌuin ri vinek ri man quiniman ta ri Cristo, 

roma man junan ta icꞌaslen quiqꞌuin. ¿Roma can nucꞌuaj ta cami riꞌ jun 
cꞌaslen choj riqꞌuin jun ri xa man choj ta? ¿Can jebel cami nicachibilaj-
quiꞌ caꞌiꞌ cꞌaslen queriꞌ? ¿Can junan ta cami cꞌa ri sakil y ri kꞌekuꞌn richin 
niquicꞌuaj ta quiꞌ? 15 ¿Can man jun ta cꞌa oyoval chucojol ri Cristo riqꞌuin 
ri Belial ri nibix chukaꞌ Satanás chire? ¿O can man jun ta cami rucojol 
jun nimanel riqꞌuin jun ri xa man nimanel ta? 16 ¿Can jebel ta cami 
cꞌa nucꞌuaj-riꞌ ri rachoch ri Dios quiqꞌuin ri vachibel? Roma rix can ix 
rachoch vi ri cꞌaslic Dios. Ri Dios can queriꞌ vi cꞌa rubin:

Xquicꞌojeꞌ y xquibiyin cꞌa quiqꞌuin.
Rijeꞌ can xqueꞌoc-vi cꞌa nutinamit
y yin xquinoc qui-Dios.

17 Roma cꞌa riꞌ rix can nichꞌon-vi cꞌa chukaꞌ ri Ajaf chive y nubij cꞌa:
Quixel-pe chiquicojol ri man e vichin ta yin.
Tichꞌara-pe-iviꞌ, y man tichop-apo ri xa tzꞌilolej cꞌaslen,
richin chi yin yixincꞌul.

 18 Yin xquinoc cꞌa Tataꞌaj ivichin rix
y rix xquixoc numiꞌal-nucꞌajol.
Que cꞌa riꞌ nubij ri Ajaf ri cꞌo ronojel uchukꞌaꞌ pa rukꞌaꞌ.

7  1 Re chꞌabel cꞌa re xinbij yan ka chive, can bin cꞌa can roma ri Dios. 
Romariꞌ rix vachꞌalal ri yalan yixinvajoꞌ, kachꞌajchꞌojirisaj cꞌa kiꞌ. Can 

tikachajij cꞌa ri kachꞌacul y ri kánima chuvech ronojel ri xa man chꞌajchꞌoj 
ta. Ri Dios can xojruchꞌer yan cꞌa pe chuvech riꞌ. Tikaxibij cꞌa kiꞌ chuvech 
rijaꞌ y tikachꞌaraꞌ cꞌa el kiꞌ chuvech ri cꞌaslen ri xa man chꞌajchꞌoj ta.

Ri Pablo can yerajo-vi ri kachꞌalal aj-Corinto
2 Y roma roj xa man jun cꞌa itzel banobel ri kabanon ta chive, tinimirisaj cꞌa 

ri ivánima chikajovaxic, richin chi ja ri chiriꞌ yojcꞌoje-vi. Roj xa man jun cꞌa 
ri kayojon ta (kayujun ta) ruchꞌobonic, man jun ri kakꞌolon ta. 3 Ri chꞌabel ri 
cꞌariꞌ ninbij-ka yin, man xinbij ta ka richin chi ninyaꞌ chivij rix. Man que ta riꞌ. 
Roma yin xa can xinbij yan cꞌa ka ri pa nabey chi can ixcꞌo-vi pa kánima, y 
man jun xtelesan ri ajovabel riꞌ kiqꞌuin. Ri camic man nitiquir ta, y que chukaꞌ 
riꞌ xabachique ri nikacꞌulvachij tok cꞌa oj qꞌues na man nitiquir ta. 4 Yin can 
ronojel ri ninnaꞌ pa vánima ivoma rix, can ninbij cꞌa chive, y romariꞌ vacami 
ninbij chive chi yin janíla yiquicot ivoma rix. Rix can nicukuba-vi nucꞌuꞌx, y 
jariꞌ ri nibanon chuve yin chi janíla yiquicot chupan ronojel tijoj-pokonal.

5 Roj can cꞌo-vi cꞌa tijoj-pokonal nikacꞌovisaj, y jariꞌ chukaꞌ ri xokacꞌovisaj 
tok xojokaꞌ vaveꞌ pa Macedonia. Xa can man yojuxlan ta cꞌa jubaꞌ pa 
rukꞌaꞌ ri tijoj-pokonal. Can que vi cꞌa riꞌ nikacꞌulvachij riqꞌuin ronojel. Ri 
kiqꞌuin ka roj can nikatej cꞌa pokonal roma ri kánima nikꞌaxon roma man 

jun ketaman ta achique ibanon y romariꞌ cꞌo xibinriꞌil kiqꞌuin, y ri chikij 
el nikatej chukaꞌ pokonal roma ri oyoval ri niban chike. 6 Pero ri Dios xa 
can nucukuba-vi quicꞌuꞌx ri kasan quikꞌij y romariꞌ xucukubaꞌ kacꞌuꞌx roj, 
riqꞌuin ri xokaꞌ ri Tito. 7 Ri Tito xorucukubaꞌ kacꞌuꞌx man xe ta cꞌa roma 
ri xokaꞌ kiqꞌuin y xkatzꞌet ruvech, man que ta riꞌ, rijaꞌ xa can xorucukubaꞌ 
chukaꞌ kacꞌuꞌx roj vaveꞌ roma rix can xicukuba-vi cꞌa pe rucꞌuꞌx ri chilaꞌ. 
Xoruyaꞌ chukaꞌ rutzijol chike chi rix xa can yojivajo-vi, chi rix xa yixbison 
vacami roma ri man chanin ta xixtiquir xichojmirisaj ri xbanatej. Y chukaꞌ 
xorutzijoj chi rix janíla nitej ikꞌij richin niben ri nubin chive yin. Ronojel 
cꞌa riꞌ, can xuben cꞌa chuve chi can janíla xquicot ri vánima.

8 Re vacami, yin can man ninnaꞌ ta chic cꞌa ri ralal ri carta ri xintek-el chive, 
stapeꞌ ri pa nabey can xuben-vi chuve chi can janíla vi xinchꞌob chi man ta 
ajcꞌa queriꞌ rubanic xinben-el chire, roma can xixinya-vi pa bis. Vacami, can 
man yibison ta chic romariꞌ, roma xa jun oc tiempo ri xixruyaꞌ pa bis ri carta riꞌ. 
9 Vacami can yiquicot-vi cꞌa, pero man roma ta cꞌa ri xixinyaꞌ pa bis, man que 
ta riꞌ, yiquicot roma ri bis xuben chive chi xtzolin-pe icꞌuꞌx. Can rurayibel vi cꞌa 
ri Dios chi xixcꞌojeꞌ pa bis, roma vi xa man ta xixcꞌojeꞌ pa bis, cꞌayef ta chive rix, 
roma man ta xtzolin-pe icꞌuꞌx, y riꞌ koma ta roj, roma xa man jun ri xkabij chive. 
10 Roma tok can rurayibel vi ri Dios ri bis, ri bis riꞌ can nuben chire xabachique 
chi nitzolin-pe rucꞌuꞌx, y riqꞌuin riꞌ nicolotej. Y ri xtibanon queriꞌ man jun bey cꞌa 
xtutzolij-riꞌ chirij roma ruyon utz ri nuqꞌuen-pe chire. Jacꞌa ri bis ri cꞌo quiqꞌuin ri 
vinek ri cꞌa quicukuban na quicꞌuꞌx riqꞌuin re ruvachꞌulef, xa camic cꞌa ri nuqꞌuen-
pe chique, y man nuben ta chique chi nitzolin-pe quicꞌuꞌx. 11 Xaxe titzuꞌ achique 
chi samaj xuben pa tak icꞌaslen ri bis ri xuyaꞌ ri Dios chive. Can chanin cꞌa xiben 
richin xichojmirisaj ronojel. Can xikꞌalajirisaj-vi cꞌa pe chuve chi xa man ja ta rix 
ri cꞌo ibanon. Can man xkaꞌ ta cꞌa chivech ri rubanon ri jun, chi kajinek pa mac. 
Can xixibij-iviꞌ roma xkꞌax chivech ri achique banatajinek. Can yojivajo-vi. Can 
nitej ikꞌij richin niben ri rurayibel ri Dios, y chukaꞌ can jariꞌ xivelesaj-el ri xmacun. 
Ronojel cꞌa pa ruchꞌajchꞌojil ri xiben chire. 12 Tok yin xinben-el ri carta y xintek-el 
chive, man xe ta cꞌa roma ri jun ri xbanon ri mac. Man que ta riꞌ. Y chukaꞌ man xe 
ta roma ri jun ri achok che xban-vi ri itzel. Man roma ta chukaꞌ riꞌ. Xa can richin 
cꞌa chi tivetamaj y tikꞌalajin chivech chi roj can janíla vi nikajoꞌ yixkatoꞌ, richin 
man ta nicꞌulvachitej queriꞌ chiꞌicojolil. Ri Dios can nutzꞌet-vi cꞌa pe chi queriꞌ.

13 Y roma cꞌa rix can xcuker icꞌuꞌx tok xichojmirisaj ri banatajinek, 
roma chukaꞌ riꞌ roj xcuker cꞌa kacꞌuꞌx. Pero can más vi cꞌa xojquicot tok 
xkatzꞌet ri Tito chi janíla niquicot ránima petenek; tok xtzolin-pe ri chilaꞌ 
iviqꞌuin rix. Rix can xiyaꞌ cꞌa pe ruchukꞌaꞌ ri ru-espíritu. 14 Vacami can 
man nicꞌatzin ta chi yiqꞌuix ta chuvech ri Tito, roma tok can cꞌa man jani 
cꞌa tibe chilaꞌ iviqꞌuin, yin xintzijoj chire chi rix yalan ix jebel y ronojel 
cꞌa nikꞌax chivech. Yin can jantapeꞌ vi cꞌa ja ri kitzij ri nubin chive, y 
vacami can kitzij vi chukaꞌ xkꞌalajin ri xinbij-el chire ri Tito ri chivij 
rix, y man choj ta cꞌa queriꞌ ri xinyaꞌ ikꞌij riqꞌuin ri nuchꞌabel. Rix can 

ix queriꞌ vi. 15 Ri Tito can janíla vi cꞌa yixrajoꞌ vacami, más que chuvech 
tok can cꞌa man jani tapon iviqꞌuin. Can noka-vi cꞌa chucꞌuꞌx chi tok rijaꞌ 
xapon iviqꞌuin, ixibin-iviꞌ y yixbaybot (yixbarbot) roma riqꞌuin jubaꞌ xa 
man ibanon ta ri achique rucꞌamon chi ibanon ta. Can ivoyoben cꞌa ri 
achique chꞌabel rucꞌuan-el rijaꞌ chive. Y chukaꞌ can noka-vi cꞌa chucꞌuꞌx 
chi rix can janíla yixniman tzij. 16 Yin can janíla vi cꞌa yiquicot, roma can 
rucꞌamon chi nincukubaꞌ nucꞌuꞌx iviqꞌuin jantapeꞌ.

Ri kachꞌalal aj-Corinto utz chi yetoꞌon ta achiꞌel 
ri xetoꞌon ri kachꞌalal aj-Macedonia

8  1 Vachꞌalal, can que cꞌa chukaꞌ riꞌ nikajoꞌ nikayaꞌ rutzijol chive chirij ri 
samaj ri xuben ri Dios ri pa tak cánima ri janipeꞌ tzobaj (kꞌataj) kachꞌalal 

ri ecꞌo vaveꞌ pa Macedonia. Can janíla vi utzil ri xuben ri Dios pa tak cánima, 
y can que chukaꞌ riꞌ ri utzil xquiben rijeꞌ. 2 Roma, man riqꞌuin chi janíla tijoj-
pokonal ri niquicꞌovisaj, rijeꞌ can xequito-vi-el ri kachꞌalal ri ecꞌo pa Jerusalem, 
can xequito-vi-el riqꞌuin ri janipeꞌ xetiquir xquiyaꞌ. Can janíla vi cꞌa quicoten cꞌo 
pa tak cánima, romariꞌ; y roma chukaꞌ can yeꞌajin chucꞌovisaxic tijoj-pokonal 
rijeꞌ roma ri man jun cꞌo quiqꞌuin, romariꞌ can xquinaꞌ chi rucꞌamon chi yequitoꞌ 
ri kachꞌalal ri can que chukaꞌ riꞌ quicꞌulvachin; achiꞌel xa ta can e beyomaꞌ. 
3 Can kitzij vi ri ninbij chive yin, chi rijeꞌ xquiyaꞌ ri janipeꞌ ri yetiquir niquiyaꞌ, 
y hasta xquiyaꞌ más chire ri janipeꞌ oc cꞌo quiqꞌuin. Can xquiben-vi más chire 
ri yetiquir niquiben. Y can quiqꞌuin vi cꞌa rijeꞌ xpe-vi chi xquiben queriꞌ. 4 Can 
jacꞌa rijeꞌ ri xecꞌutun utzil chike chi tikayaꞌ kꞌij chique richin yetiquir ta yetoꞌon 
chukaꞌ rijeꞌ tok nikamol-el ri toꞌonic ri nikacꞌuaj chique ri lokꞌolej tak kachꞌalal ri 
ecꞌo pa tinamit Jerusalem. 5 Roj man jun bey cꞌa xkoyobej ta queriꞌ, roma man 
xe ta cꞌo ri xquiyaꞌ richin cꞌo nucꞌuex chique ri kachꞌalal ri ecꞌo pa Jerusalem, 
man xe ta cꞌa riꞌ xquiben. Rijeꞌ xa can xquiyaꞌ chukaꞌ apo quiꞌ pa rukꞌaꞌ ri Ajaf 
richin niquiben ri nrajoꞌ rijaꞌ, y jariꞌ ri más rejkalen. Cꞌariꞌ xquijech chukaꞌ quiꞌ 
chubanic ri samaj ri kachapon rubanic roj. Can achiꞌel ri rurayibel ri Dios. 
6 Y romariꞌ tok roj nikachilabej cꞌa chire ri kachꞌalal Tito chi titzolin cꞌa chilaꞌ 
iviqꞌuin pa Corinto, y ri mero ri xuchop can rumolic ri chiꞌicojol chilaꞌ, can 
teruqꞌuisaꞌ cꞌa rumolic, roma ri samaj ri niben rix jun samaj richin utzil. 7 Rix 
can janíla vi icukuban icꞌuꞌx riqꞌuin ri Ajaf Jesucristo, can janíla vi etamabel cꞌo 
iviqꞌuin; y tok rix nibij ri etamabel riꞌ jebel cꞌa rubixic niben chire, can niben vi 
janíla ri utzilej banobel, y janíla yojivajoꞌ roj. Roma cꞌa riꞌ xa can que chukaꞌ riꞌ 
tibanaꞌ vacami riqꞌuin ri samaj richin banoj-utzil, rix can tiyaꞌ ri janipeꞌ yixtiquir 
niyaꞌ chique ri chꞌakaꞌ chic kachꞌalal.

8 Yin man ninbij ta cꞌa chive chi can cꞌo chi queriꞌ tibanaꞌ. Man que 
ta riꞌ. Ri ninvajoꞌ yin chive ja ta chi rix niben achiꞌel ri niquiben chꞌakaꞌ 
kachꞌalal. Rijeꞌ pa cánima cꞌa xpe-vi richin xquimol ri mero. Rix can 
tikꞌalajirisaj cꞌa chukaꞌ chi cꞌo ri kitzij ajovabel iviqꞌuin. 9 Can ivetaman 
chic cꞌa ri rutzil ri Kajaf Jesucristo; rijaꞌ roma cꞌa can janíla ri ajovabel 

cꞌo riqꞌuin, roma cꞌa riꞌ tok can ivoma rix xocꞌoje-ka re vaveꞌ chuvech 
re ruvachꞌulef. Xuyaꞌ can ri rubeyomel. Xoc cꞌa jun vinek ri man jun cꞌo 
riqꞌuin. Rijaꞌ xuben queriꞌ richin chi roj nikil ta cꞌa ri kitzij beyomel.

10 Y vacami yin cꞌo cꞌa jun ri ninvajoꞌ ninnataj chive y can utz vi nuben 
chive rix. Y jacꞌareꞌ ri ninvajoꞌ ninnataj: Can junabir cꞌa can ri xalex pan 
ivánima richin xichop rumolic ri mero quichin ri chꞌakaꞌ chic kachꞌalal. 
11 Vacami tiqꞌuisaꞌ cꞌa pa ruviꞌ; tiqꞌuisaꞌ rumolic ri mero. Can achiꞌel cꞌa tok 
xpe ri rayibel iviqꞌuin, cꞌa que ta riꞌ ri niben vacami. Yin man ninbij ta cꞌa 
chi can cꞌo chi niyaꞌ qꞌuiy, man que ta riꞌ, xa can xe cꞌa ri janipeꞌ ri yixtiquir 
niyaꞌ, xaxe riꞌ tiyaꞌ. 12 Roma vi xa can ja ri pan ivánima xalex-vi-pe ri rayibel 
riꞌ, ri Dios can nucꞌul-vi cꞌa chivech ri xa janipeꞌ oc ri yixtiquir niyaꞌ, roma 
rijaꞌ man nroyobej ta cꞌa chi qꞌuiy niyaꞌ, y xa man jun cꞌo iviqꞌuin.

13 Re ninbij cꞌa chive man richin ta chi yixinyaꞌ pa cꞌayef rix y ri yecꞌulun 
ri itoꞌonic rix jebel yecꞌojeꞌ, man que ta riꞌ. 14 Xaxe roma nicꞌatzin chi junan ta 
ivech quiqꞌuin ri ecꞌo pa tijoj-pokonal. Roma re vacami rix cꞌo ri cꞌo iviqꞌuin 
y romariꞌ rucꞌamon richin yeꞌitoꞌ ri chꞌakaꞌ chic kachꞌalal. Roma xa man 
jun etamayon achique ri nicꞌulvachitej, y riqꞌuin jubaꞌ ri chikavech apo rix 
nicꞌatzin jun toꞌonic chive, y ri chiriꞌ xa ja yan chic rijeꞌ ri xquetoꞌon ivichin 
rix. 15 Y chiꞌicojol rix xtibanatej cꞌa achiꞌel nubij chupan ri ruchꞌabel ri Dios 
ri tzꞌibatel can: Man roma ta chi ecꞌo israelitas qꞌuiy maná richin niquitej ri 
xquimol, can ta romariꞌ cꞌa cꞌo ta xquiyec can richin rucaꞌn kꞌij, man que ta 
riꞌ, xaxe xeruben ri xquimol. Y ri chꞌakaꞌ chic ri xa jubaꞌ oc ri xquimol can, 
xeruben chukaꞌ y man xevayjan ta cꞌa. Queriꞌ cꞌa ri tzꞌibatel can.

Ri Tito y ri e caꞌiꞌ chic rachibil
16 Y yin janíla cꞌa yimatioxin chire ri Dios, roma rijaꞌ can xuya-vi cꞌa 

pa ránima ri kachꞌalal Tito richin chi janíla yixrucꞌuxlaꞌaj rix, achiꞌel 
ninben yin. 17 Rijaꞌ can pa ránima cꞌa xpe-vi chi rucꞌamon chi nibe cꞌa 
chilaꞌ iviqꞌuin. Queriꞌ xuchꞌob roma can janíla xixrucꞌuxlaꞌaj-el y man 
xaxe ta roma ri xkabij chire chi rucꞌamon chi nibe chilaꞌ iviqꞌuin richin 
neruqꞌuisaꞌ can rubanic ri samaj ri ruchapon can chiꞌicojol.

18 Y richin cꞌa chi nrachibilaj-el ri kachꞌalal Tito, nikatek-el jun 
kachꞌalal riqꞌuin. Ri kachꞌalal riꞌ jacꞌa ri jebel etaman ruvech coma conojel 
tzobaj (kꞌataj) kachꞌalal, roma jebel samajinek chutzijoxic ri utzilej chꞌabel 
richin colotajic. 19 Y ri kachꞌalal ri nrachibilaj-el ri kachꞌalal Tito, can 
etaman-vi ruvech y chaꞌon cꞌa coma ri tzobaj (kꞌataj) kachꞌalal richin 
nikachibilaj chupan ri bey richin nikacꞌuaj ri toꞌonic chique ri kachꞌalal ri 
ecꞌo pa Jerusalem. Re toꞌonic reꞌ jachon cꞌa pa kakꞌaꞌ roj richin nekajachaꞌ 
chiquivech ri kachꞌalal ri niquicꞌovisaj rucꞌayeval, y riqꞌuin ta cꞌa ri 
nikaben, ri Ajaf Dios nucꞌul ta cꞌa rukꞌij-rucꞌojlen. Y reꞌ nucꞌut ta chukaꞌ 
chi riqꞌuin ronojel ivánima niya-el ri toꞌonic riꞌ. 20 Roj man nikajoꞌ ta cꞌa 
chi yepe tzij chikij, romariꞌ man kayon ta roj ri yojmolon y yojjachon 

richin ri toꞌonic ri can janíla vi nim. 21 Roma roj man nikajoꞌ ta cꞌa chi 
xaxe ta chuvech ri Ajaf Dios nikꞌalajin-vi chi ronojel ri nikaben, can 
pa ruchꞌajchꞌojil vi, man que ta riꞌ, xa can nikajoꞌ cꞌa chukaꞌ chi queriꞌ 
tikꞌalajin chuvech ri vinek, chi can pa ruchꞌajchꞌojil vi nikaben ronojel.

22 Y quiqꞌuin cꞌa ri caꞌiꞌ kachꞌalal ri yebe chilaꞌ iviqꞌuin, nikatek-el jun chic 
kachꞌalal ri can ketaman-vi roj chi can nutej-vi rukꞌij chubanic xabachique 
samaj richin ri Dios. Y vacami can janíla vi ri rayibel ri cꞌo riqꞌuin richin 
chi napon chilaꞌ iviqꞌuin, roma ri racꞌaxan chivij rix, y romariꞌ rijaꞌ cukul 
rucꞌuꞌx nerubanaꞌ ri samaj ri tiquiriban rubanic chiꞌicojol. 23 Ri kachꞌalal 
cꞌa ri xqueꞌapon chilaꞌ iviqꞌuin, can che oxiꞌ yalan e utz. Roma ri kachꞌalal 
Tito can vachibil vi, y yirutoꞌ cꞌa chubanic ri samaj chiꞌicojol rix. Y ri e caꞌiꞌ 
chic kachꞌalal, rijeꞌ e takon cꞌa pe coma ri tzobaj (kꞌataj) kachꞌalal, y roma 
ri cꞌaslen ri quicꞌuan rijeꞌ, ri Cristo can nucꞌul-vi rukꞌij-rucꞌojlen. 24 Vacami 
rix can ticꞌutuꞌ cꞌa ri utzil ri cꞌo iviqꞌuin y napon ta cꞌa rutzijol cꞌa quiqꞌuin ri 
tzobaj (kꞌataj) kachꞌalal, chi rix can cꞌo chukaꞌ ajovabel iviqꞌuin. Can achiꞌel 
ta cꞌa ri itzijol ri kelesan roj, chi yalan ix jebel.

Ri Pablo can retaman chi ri kachꞌalal aj-Corinto can xquetoꞌon-vi

9  1 Man nicꞌatzin ta cꞌa chi yin cꞌo ta más nintzꞌibaj-el chive chi tiyaꞌ ri 
toꞌonic quichin ri lokꞌolej tak kachꞌalal ri ecꞌo pa Jerusalem. 2 Roma 

vetaman cꞌa chi can cꞌo-vi rayibel iviqꞌuin richin niyaꞌ ri toꞌonic riꞌ. Y jacꞌariꞌ 
ri nintzijoj yin chique ri kachꞌalal re vaveꞌ pa Macedonia, chi rix kachꞌalal 
ri ixcꞌo chilaꞌ pan Acaya can ja yan ri junabir ri ivoyoben chic richin niyaꞌ 
ri toꞌonic ri nicꞌatzin chique ri kachꞌalal aj pa Jerusalem. Y ri rayibel ri cꞌo 
iviqꞌuin rix, jariꞌ ri xyoꞌon cuchukꞌaꞌ janíla e qꞌuiy chique ri kachꞌalal, richin 
chukaꞌ yetoꞌon rijeꞌ. 3 Y yentek cꞌa el ri kachꞌalal chilaꞌ iviqꞌuin, richin chi ri utz 
nutzijon chivij can ta kitzij vi necꞌulun-pe, y man ta necꞌulun-pe chi ronojel 
ri utz nubin chivij xa man jun chire riꞌ ri niben. Richin queriꞌ can imolon 
ta chic cꞌa ri toꞌonic ri nitek chique ri kachꞌalal, achiꞌel ri nutzijon chivij. 4 Y 
riqꞌuin jubaꞌ xa ecꞌo ta kachꞌalal aj vaveꞌ pa Macedonia ri yebe chuvij cꞌa 
chilaꞌ iviqꞌuin, y rix xa cꞌa man jun ta toꞌonic imolon ri yojapon, xa xtiyaꞌ cꞌa 
iqꞌuix rix y xtiyaꞌ chukaꞌ kaqꞌuix roj ri jebel oj chꞌovinek chivij. 5 Romariꞌ yin 
can xinchꞌob-vi cꞌa y xinbij chique ri kachꞌalal chi nabey quebe rijeꞌ cꞌa chilaꞌ 
iviqꞌuin y tequiqꞌuisaꞌ rumolic ri toꞌonic ri xalex pan ivánima chi nivajoꞌ niyaꞌ, 
richin queriꞌ ri toꞌonic ri niyaꞌ man tikꞌalajin chi riqꞌuin uchukꞌaꞌ nikelesaj 
chive, man ta queriꞌ, xa nikꞌalajin ta jebel chi iviqꞌuin rix xalex-vi-pe.

6 Y yin ninvajoꞌ cꞌa ninnataj chive: Chi jun ticonel jubaꞌ oc cosecha nrelesaj, 
tok xa jubaꞌ oc nutic. Jacꞌa ri ticonel ri qꞌuiy nutic, can qꞌuiy vi cꞌa ri cosecha 
nrelesaj. 7 Chiꞌijujunal rix tiyaꞌ cꞌa ri janipeꞌ ri yixtiquir niyaꞌ, can achiꞌel ri 
xubij ri ivánima chive. Man cꞌa tiyaꞌ ri toꞌonic riqꞌuin bis, ni man tiyaꞌ chukaꞌ 
xaxe roma xcꞌutux chive. Man tiben queriꞌ. Xa can riqꞌuin cꞌa quicoten tiyaꞌ 
ri toꞌonic, roma ri Dios can yerajo-vi ri yebanon queriꞌ. 8 Y janíla cꞌa qꞌuiy 

ri utzil ri xticꞌul chire ri Dios roma rijaꞌ janíla uchukꞌaꞌ cꞌo riqꞌuin. Ronojel 
ruvech utzil xtuyaꞌ cꞌa pe chive, richin chi can jantapeꞌ cꞌo ri nicusaj y cꞌo 
chukaꞌ richin yeꞌitobej ri chꞌakaꞌ chic. Can richin vi chi yeꞌibanalaꞌ utzilej tak 
banobel. 9 Can achiꞌel vi ri nubij chupan ri ruchꞌabel ri Dios ri tzꞌibatel can:

Xuya-xutaluj chiquivech ri man jun cꞌo quiqꞌuin.
Ri rutzil rijaꞌ, can que vi riꞌ richin jantapeꞌ.
Que cꞌa riꞌ ri tzꞌibatel can.

10 Ri Dios can nuya-vi ri ijaꞌtz chire ri ticonel, richin queriꞌ cꞌo ri nutic-ka, 
y tok ri Dios nuben-pe chi nivachin ri ticoꞌn riꞌ, jariꞌ cꞌa noc ruvay. Y que 
chukaꞌ riꞌ xtuben ri Dios chive rix, can xtuyaꞌ y xtuqꞌuiyirisaj cꞌa chivech 
ri cꞌo iviqꞌuin, richin chi qꞌuiy ta utzilej tak banobel ri xtiben. Y ronojel 
cꞌa ri utzilej tak banobel ri xtiben rix, ri Dios xtuben cꞌa chire chi cꞌo 
janíla utzil xtuqꞌuen-pe. 11 Roma riqꞌuin cꞌa ri xtuyaꞌ ri Dios chive, can cꞌo-
vi cꞌa nicꞌojeꞌ iviqꞌuin, achiꞌel jun beyon, y jantapeꞌ yixtiquir niyaꞌ achiꞌel 
ri nrajoꞌ ri ivánima. Y tok roj xtekajachaꞌ pa quikꞌaꞌ ri kachꞌalal, can janíla 
cꞌa matioxinic xtuqꞌuen-pe chire ri Dios. 12 Roma ri samaj ri xtiben rix tok 
xtiyaꞌ ri toꞌonic quichin ri kachꞌalal, man xaxe ta xquerutoꞌ ri lokꞌolej tak 
kachꞌalal chupan ri rucꞌayeval ri yeꞌajin chucꞌovisaxic, man que ta riꞌ, xa 
can xtuqꞌuen cꞌa pe janíla matioxinic chire ri Dios. 13 Y roma ri xtiyaꞌ rix 
chique rijeꞌ, romariꞌ rijeꞌ janíla xtiquiyaꞌ rukꞌij-rucꞌojlen ri Dios, roma can 
xtiquina-vi chi can kitzij ri nibij rix chi icꞌuan ri nubij ri utzilej ruchꞌabel 
ri Cristo ri nicꞌamon-pe colotajic. Chukaꞌ rijeꞌ can xtiquiyaꞌ rukꞌij ri Dios 
roma xalex-pe pan ivánima chi cꞌo niyaꞌ chique rijeꞌ y roma chukaꞌ can 
queriꞌ niben quiqꞌuin conojel ri kachꞌalal. 14 Rijeꞌ can xtiquicꞌutuj-vi ri 
rutzil ri Dios pan iviꞌ. Xquixcajoꞌ roma ri xtiben coma rijeꞌ, chi janíla ri 
rutzil ri Dios cꞌo iviqꞌuin. 15 Matiox cꞌa chire ri Dios roma ri rusipanic. Jun 
sipanic ri man nilitej ta achique rubixic riqꞌuin chꞌabel, roma janíla nim.

Ri Pablo can rusamajel vi ri Dios

10  1 Yin Pablo can e qꞌuiy vi cꞌa yetzijon vichin y niquibij cꞌa: Tok ri Pablo 
cꞌo-pe kiqꞌuin yalan jebel, yalan nuchꞌutinirisaj-riꞌ y riqꞌuin chꞌuchꞌujil 

nichꞌon-vi chike, jacꞌa tok nej cꞌo-vi, xa man que ta chic riꞌ nuben kiqꞌuin. Rijaꞌ 
man nupokonaj ta chic nubij-pe chꞌabel chike, yechaꞌ. Pero xa man que ta 
riꞌ ri ninben yin. Roma tok yin cꞌo cꞌa ri nincꞌutuj chive rix chi niben ta, can 
ninchꞌutinirisaj-viꞌ y riqꞌuin chꞌuchꞌujil nincꞌutuj, can achiꞌel xuben ri Cristo. 
2 Ri ninvajoꞌ yin ja ta chi ichojmirisan chic ronojel; utz ta chic ix benek tok yin 
xquinapon chilaꞌ iviqꞌuin. Roma vi xa cꞌa man jani ichojmirisan ta ronojel tok 
yinapon, ja yin ri cꞌo na chi yichojmirisan. Y yin man ninvajoꞌ ta nincusaj ri 
uchukꞌaꞌ cꞌo pa nukꞌaꞌ. Achiꞌel ri nunojin chi ninbij chique ri yebin chuvij chi xa ja 
ri ninrayij yin ri ninben y xa man ninben ta ri rurayibel ri Ajaf. 3 Y can kitzij cꞌa 
riꞌ chi oj vinek, pero roj man nikaben ta achiꞌel nuben jun xabachique vinek, ri 
xa ja ri ruchukꞌaꞌ rijaꞌ ri nrucusaj. Roj man que ta riꞌ nikaben tok nikaben oyoval 

riqꞌuin ri itzel. 4 Ri nikucusaj roj man ja ta cꞌa ri kuchukꞌaꞌ roj. Ri nikucusaj roj 
richin nikaben oyoval riqꞌuin ri itzel jacꞌa ri ruchukꞌaꞌ ri Dios, ri can nitiquir-vi 
nichꞌacon chirij ri itzel stapeꞌ can jebel ri rutobal rubanon. 5 Can yekakasaj-vi 
cꞌa ri chꞌabel ri yequipabaꞌ chikavech y yekakasaj chukaꞌ conojel ri can cꞌo-vi 
quikꞌij niquinaꞌ y man niquiyaꞌ ta kꞌij chi niquetamaj ta ruvech ri Dios. Roj can 
yekachop-vi cꞌa ri cꞌo chꞌobonic que tak riꞌ quiqꞌuin y yekayaꞌ pa rukꞌaꞌ ri Cristo 
richin niquinimaj ta rutzij achiꞌel ri rucꞌamon chi niquiben. 6 Re vacami, rix can 
man yixniman ta cꞌa tzij, pero tok can xtinimaj tzij y xtiben ri achique nubij ri 
ruchꞌabel ri Dios chive, jariꞌ tok man xtikapokonaj ta xtikayaꞌ jun rucꞌayeval pa 
quiviꞌ ri chꞌakaꞌ chic ri xa man xtiquichꞌutinirisaj ta quiꞌ richin niquinimaj tzij.

7 Rix itzel yixchꞌon chikij xaxe riqꞌuin ri yojitzꞌet, pero man ivetaman ta 
cꞌa ri utz ri cꞌo pa tak kánima. Vi cꞌo cꞌa ri nichꞌobon-ka chi rijaꞌ can richin 
vi ri Cristo, xa can tunojij cꞌa ka chi vi rijaꞌ richin chic ri Cristo, can que 
chukaꞌ riꞌ tuchꞌoboꞌ chikij roj, chi roj can oj richin vi ri Cristo. 8 Roj can oj 
rusamajelaꞌ vi ri Ajaf Jesucristo roma can ruyoꞌon-vi uchukꞌaꞌ pa kakꞌaꞌ. 
Y chukaꞌ ninbij chive chi cꞌa cꞌo más uchukꞌaꞌ yoꞌon pa kakꞌaꞌ, y man 
qꞌuixbel ta richin ninbij chive, roma can queriꞌ vi. Pero roj man ojcꞌo ta 
cꞌa richin yixkaqꞌuis, roj ojcꞌo pero richin yixkatoꞌ, richin queriꞌ yixqꞌuiy 
ta cꞌa riqꞌuin ri icꞌaslen. 9 Man cꞌa tikꞌalajin chivech chi re vuj re yentek-
el iviqꞌuin xaxe richin yixinxibij. 10 Roma can kitzij vi chi ecꞌo chive rix 
ri yetzijon chi yin tok cꞌo vuj yentek-el chive, chupan riꞌ ruyon chꞌabel 
ri e pokon y janíla cuchukꞌaꞌ ri yentzꞌibaj-el. Pero tok yinapon cha chilaꞌ 
iviqꞌuin xa man jun cha cuchukꞌaꞌ ri nuchꞌabel, chi xa man jun rejkalen ri 
rubanic ri nuchꞌabel. 11 Pero ri nibin queriꞌ xaxe ninvajoꞌ cꞌa ninbij chire 
chi can achiꞌel vi rubanic ri chꞌabel ri nubin-el chupan ri vuj ri e nutakon-
el, can que cꞌa chukaꞌ riꞌ xtenbanaꞌ tok xquinapon chilaꞌ. Roma man xe ta 
cꞌa tok man incꞌo ta apo iviqꞌuin yitiquir ninben queriꞌ pa tak vuj. Yin y ri 
e vachibil, can xtikaben-vi cꞌa ri rucꞌamon chi nikaben iviqꞌuin.

12 Roj man nikaben ta cꞌa achiꞌel ri niquiben rijeꞌ. Man nikachibilaj ta 
cꞌa kiꞌ quiqꞌuin, y chukaꞌ can man oj junan ta quiqꞌuin, roma rijeꞌ quiyon 
niquiben chi cꞌo janíla quikꞌij. Rijeꞌ, can man pa rubeyal ta cꞌa ri niquiben, 
roma xa quinaꞌoj oc rijeꞌ nibin queriꞌ chique. Chiquivech rijeꞌ ja rijeꞌ ri más e 
utz. 13 Roj, can man xtikaben ta cꞌa achiꞌel niquiben rijeꞌ, chi nej ta yojapon-
vi, xaxe richin chi nikaben chi cꞌo janíla kakꞌij. Ri kasamaj roj xaxe napon 
cꞌa acuchi ri nrajo-vi ri Dios y man nikamej ta quisamaj ri chꞌakaꞌ chic 
samajelaꞌ. Ri samaj cꞌa ri ruyoꞌon ri Dios chuve yin y ri e vachibil richin chi 
nikaben, can napon cꞌa chukaꞌ iviqꞌuin rix. 14 Y man yalan ta cꞌa nej xojapon-
vi, roma roj can yoꞌon kꞌij chike chi yojsamej chiꞌicojol. Ja roj cꞌa ri xojapon 
pa nabey ri chilaꞌ iviqꞌuin; y xojapon cꞌa chilaꞌ roma ri kacꞌuan-apo ri utzilej 
ruchꞌabel ri Cristo ri nicꞌamon-pe colotajic. 15 Y man jun cꞌa nicꞌatzin-vi chi 
roj nikayaꞌ kakꞌij roma ri samaj banon coma chꞌakaꞌ chic. Ri koyoben cꞌa roj 
ja ta ri yixqꞌuiy riqꞌuin ri icꞌaslen y tok can cukurinek chic jebel icꞌuꞌx, ivoma 

ta rix más nej napon-vi ri ruchꞌabel ri Dios. Roma ri Dios can que vi riꞌ ri 
rurayibel, chi nikacꞌuaj ta ri ruchꞌabel pa chꞌakaꞌ chic lugar ri acuchi nrajo-vi 
rijaꞌ. 16 Y riqꞌuin ri queriꞌ, roj xtikatzijoj ta cꞌa ri utzilej chꞌabel richin colotajic 
más cꞌa quelaꞌ chire ri itinamit rix. Y riqꞌuin ri queriꞌ roj man yojapon ta 
acuchi ecꞌo chic samajelaꞌ yesamej y cꞌo chic samaj quibanon. Roj man 
rucꞌamon ta cꞌa chi nikayaꞌ kakꞌij roma ri samaj banon coma chꞌakaꞌ chic.

17 Y vi cꞌo jun ri nibin chi janíla nimaꞌk tak samaj ri e rubanalon, más 
ta utz chi man yerubilaꞌ queriꞌ, xa más utz tubij chi ja ri Ajaf banayon 
ronojel. 18 Roma ri xa ruyon ka rijaꞌ nubij chi can cꞌo rukꞌij, man nubij ta 
chi tzij chi can queriꞌ chuvech ri Dios. Cꞌa ja na ri Dios ri xtibin, vi can 
queriꞌ o xa man que ta riꞌ.

Ri Pablo nibison roma ri kachꞌalal aj-Corinto nikaꞌ 
chiquivech ri tijonic ri xa man kitzij ta

11  1 Stapeꞌ yin qꞌuiy chꞌabel ri xquenbij chive; chꞌabel ri xa e 
chꞌobon man chꞌobon ri yeꞌel pa nuchiꞌ, nincꞌutuj cꞌa utzil chive 

rix chi quinicochꞌoꞌ jubaꞌ. Roma xa can jariꞌ ri rurayibel ri vánima chi 
ninkꞌalalajirisaj chive. 2 Roma yin can nutzuliben cꞌa achique chi cꞌaslen ri 
icꞌuan. Can yixinchajij-vi cꞌa riqꞌuin ri ibanobal can achiꞌel ta nuben ri Dios 
iviqꞌuin vi ta nika-pe. Can riqꞌuin vi cꞌa rijaꞌ petenek-vi ri yixinchajij riqꞌuin 
ri icꞌaslen. Roma rix xinimaj cꞌa ri Cristo tok yin xintzijoj ri ruchꞌabel chive. 
Can ix achiꞌel cꞌa jun xten ri necꞌuleꞌ yan riqꞌuin jun alaꞌ ri xtoc rachijil. Can 
chꞌajchꞌoj vi cꞌa tok nijach-el pa cꞌulanen. Can que cꞌa riꞌ rubaniquil ri icꞌaslen 
ninvajoꞌ yin chi rix icꞌuan tok xquixbe chilaꞌ riqꞌuin ri Cristo. 3 Pero yin 
nuxibin-viꞌ, roma man xa tibanatej achiꞌel xbanatej riqꞌuin ri Eva ojer can. 
Rijaꞌ xkꞌolotej cꞌa pa rukꞌaꞌ ri cumetz, riqꞌuin ri jebel oc rubanic nichꞌon. Y que 
chukaꞌ riꞌ rix, xa riqꞌuin jun niyoꞌon inaꞌoj, nijalatej ri ichꞌobonic, y riꞌ nuben 
chive chi rix can nivajoꞌ niyaꞌ can ri Cristo y man can ta chic nicukubaꞌ icꞌuꞌx 
riqꞌuin. 4 Roma rix achiꞌel xa janíla yixquicot riqꞌuin jun ri napon iviqꞌuin y 
xa man ja ta ri Jesús ri xkatzijoj chive roj ri nutzijoj chive, xa jun chic. Y que 
chukaꞌ riꞌ yalan yixquicot riqꞌuin tok nusuj jun chic espíritu chive y xa man ja 
ta riꞌ ri xicꞌul pa nabey. Y chukaꞌ yixquicot riqꞌuin tok nubij chive chi cꞌo jun 
chic chꞌabel richin colotajic riqꞌuin. 5 Vi yixquicot riqꞌuin jun vinek queriꞌ, xa 
más ta utz chi ja ri viqꞌuin yin ri queriꞌ niben. Roma yin can nikꞌalajin chi cꞌo 
uchukꞌaꞌ ri cꞌo pa nukꞌaꞌ. Yin man más ta cꞌa in coꞌol que chiquivech ri chꞌakaꞌ 
chic nimalej tak apóstoles. 6 Roma stapeꞌ ta ri nuchꞌabel man can ta janipeꞌ 
rubanic tok yichꞌon, pero can vetaman-vi jebel ri achique ri yinajin chubixic 
tok yichꞌon. Y riꞌ can ivetaman chukaꞌ rix chi queriꞌ, roma xabachique y 
xabacuchi queriꞌ kabanon; can kabin-vi ri ruchꞌabel ri Dios.

7 ¿Chivech rix xajan cami chi yin man jun vajel xincꞌutuj chive tok 
xinapon iviqꞌuin richin xintzijoj ri utzilej ruchꞌabel ri Dios ri nicꞌamon-
pe colotajic? ¿Xajan cami chi xinoc isamajel richin chi rix cꞌo ikꞌij re 

vacami? 8 Yin, richin cꞌa chi xinben ri rusamaj ri Dios chilaꞌ iviqꞌuin, ri 
vajel xinvelesaj cꞌa pe quiqꞌuin ri chꞌakaꞌ chic tzobaj (kꞌataj) ri niquimol-
quiꞌ pa rubiꞌ ri Dios pa chꞌakaꞌ chic tinamit. 9 Y tok yin cꞌo xcꞌatzin chuve 
ri chilaꞌ chiꞌicojol, man jun chive rix ri xinyaꞌ ta ejkaꞌn chirij y xincꞌutuj ta 
chire achique ri nicꞌatzin chuve, man jun. Ri xcꞌatzin chuve chiriꞌ, xa ja ri 
kachꞌalal aj-Macedonia ri xeꞌapon viqꞌuin chilaꞌ ri xetoꞌon can vichin, richin 
xinicꞌo chupan ri kꞌij riꞌ. Can riqꞌuin vi cꞌa ronojel xintej nukꞌij chi man jun 
ejkaꞌn xinyaꞌ chivij. Y cꞌa que na riꞌ ri ninchꞌob ninben re chinuvech apo. 10 Y 
re xtinbij chive can kitzij vi, roma ri Cristo can cꞌo-vi viqꞌuin, chi rix ri ixcꞌo 
ri pan Acaya, can man jun ri xtibanon ta chuve chi xtincꞌul ta jun toꞌonic 
ivichin rix, roma chuve yin can jun quicoten vi chi ninben ri rusamaj ri Dios 
y nuyon cꞌa nintzuk-viꞌ. 11 ¿Achique cami roma? ¿Roma cami chi yin man 
yixinvajoꞌ ta? Man que ta riꞌ. Ri Dios retaman chi yin can yixinvajo-vi.

12 Y ri nubanon-pe chi can nintzuk-viꞌ, can cꞌa xtinben na queriꞌ, roma 
ninvajoꞌ chi riqꞌuin yin man nincꞌul ta jun toꞌonic ivichin rix, yitiquir 
ninvelesaj ri chꞌobonic ri cꞌo quiqꞌuin chꞌakaꞌ chic ri yebin chi e rusamajelaꞌ 
ri Dios, pero xa man que ta riꞌ. Richin queriꞌ rijeꞌ man yetiquir ta niquibij chi 
can e junan vi kiqꞌuin roj. 13 Roma rijeꞌ can e kitzij apóstoles niquinaꞌ, pero 
xa man que ta riꞌ, xa e samajelaꞌ ri yekꞌolon. Can niquiben chi e apóstoles 
richin ri Cristo, pero xa man kitzij ta. 14 Y ri niquiben rijeꞌ man cꞌacꞌaꞌ ta, chi 
niquiben chi e kitzij tak apóstoles y xa man e kitzij apóstoles ta, roma xa can 
que chukaꞌ riꞌ nuben ri Satanás; rijaꞌ nuben chi jun utzilej ángel richin sakil 
y xa man que ta riꞌ. 15 Xa roma cꞌa riꞌ, ri niquiben ri man e kitzij apóstoles 
ta, man cꞌacꞌaꞌ ta. Man cꞌacꞌaꞌ ta chi ri e rusamajelaꞌ ri Satanás niquiben chi 
can e samajelaꞌ richin ri chojmilal. Pero ri pa ruqꞌuisibel xa xtiquicꞌul cꞌa 
rucꞌayeval, achiꞌel cꞌa ri nucꞌutuj ri itzel tak quibanobal.

Ri Pablo nutzijoj ri achique e rucꞌulvachin pa rusamaj ri Dios
16 Y yin ninbij chic cꞌa jun bey, chi stapeꞌ qꞌuiy chꞌabel ri xa chꞌobon man 

chꞌobon ri yenbilaꞌ chive, man jun cꞌa chive rix tichꞌobon chi yin xa in 
chꞌujirinek y romariꞌ yenbilaꞌ chꞌabel queriꞌ. O vi xa que ta riꞌ ri nichꞌob rix, 
can que cꞌa riꞌ ri quinicꞌuluꞌ. Can tibanaꞌ cꞌa chuve chi yin xa in chꞌujirinek, 
richin chi yin chukaꞌ yitiquir ninyaꞌ jubaꞌ nukꞌij chupan ri nuchꞌujiric. 17 Ri 
Ajaf can man jun bey xuben ta achiꞌel ri xtinben yin vacami, roma xtinyaꞌ 
nukꞌij nuyon, y ri chꞌabel ri xqueꞌel pa nuchiꞌ, ruyon chꞌobon man chꞌobon tak 
chꞌabel. 18 Pero xa roma ri e janíla ri niquiben chi cꞌo quikꞌij, chi cꞌo etamabel 
quiqꞌuin, chi cꞌo quikꞌij ri ojer tak quite-quitataꞌ, can romariꞌ yin chukaꞌ queriꞌ 
ninben. 19 Roma rix xa can janíla yekaꞌ chivech y yeꞌicꞌul jebel ri xa man jun 
quetaman, y rix xa janíla qꞌuiy etamabel iviqꞌuin. 20 Rix can jebel cꞌa inaꞌon 
y jebel chukaꞌ nitzꞌet chi cꞌo ri nibanon chive chi quixcꞌojeꞌ chuxeꞌ rutzij y 
nuben chive chi achiꞌel xa ix lokꞌon tak rusamajelaꞌ. Can utz chukaꞌ ninaꞌ rix 
chi cꞌo jun ri najin chubikꞌic (chubekꞌic) ivichin, chi cꞌo ri nelesan chive ri 

cꞌo iviqꞌuin, chi cꞌo ri palibeyon ivichin y man jun ikꞌij chuvech, y cꞌo chukaꞌ 
niyoꞌon kꞌaꞌ chiꞌipalej. Rix can jebel cꞌa itzꞌeton riꞌ. 21 Stapeꞌ jun qꞌuixbibel 
chuve yin chi ninbij reꞌ, pero xa can kitzij vi chi queriꞌ, roma roj can manek vi 
kuchukꞌaꞌ chi xkaben ta achiꞌel ri niquiben ri chꞌakaꞌ chive.

Pero vi ri chꞌakaꞌ can cꞌo-vi uchukꞌaꞌ quiqꞌuin chi man niquixibij ta quiꞌ 
yequibilaꞌ chꞌabel richin niquiyaꞌ quikꞌij, yin chukaꞌ yitiquir ninben achique 
ri niquiben rijeꞌ. Re tzij cꞌa re xquenbij chive achiꞌel xa pa nuchꞌujilal cꞌa 
xquenbila-vi. 22 Can qꞌuiy cꞌa ri niquibilaꞌ rijeꞌ; niquibilaꞌ chi e hebreos, pero 
riꞌ man xe ta rijeꞌ, yin chukaꞌ. ¿E vinek israelitas rijeꞌ? Que chukaꞌ riꞌ yin. ¿E 
riy-rumam can ri Abraham rijeꞌ? Yin chukaꞌ queriꞌ. 23 ¿E rusamajelaꞌ ri Cristo 
rijeꞌ? Yin chukaꞌ. Pero re vacami can yichꞌon cꞌa achiꞌel xa ta in chꞌujirinek 
y romariꞌ achiꞌel xa chꞌobon man chꞌobon ri yenbij, chi yin más in samajel 
que chiquivech rijeꞌ. Más samaj nubanon. Yin más nuchꞌayic nucꞌulun que 
chiquivech rijeꞌ, roma hasta man nokaꞌ ta chic chinucꞌuꞌx janipeꞌ bey in 
chꞌayon. Yin xicꞌojeꞌ pa cárcel más que chiquivech rijeꞌ. Yin can qꞌuiy cꞌa 
chukaꞌ bey in apovinek chuvech camic. 24 Ri nuvinak israelitas voꞌoꞌ cꞌa bey in 
quichꞌayon riqꞌuin tzꞌun ri cꞌo qꞌuix tak chꞌichꞌ chutzaꞌn; can juvinek-belejlajuj 
jichꞌ cꞌa xincꞌul chi voꞌoꞌ bey, y xaxe cꞌa jujun jichꞌ ri man xincꞌul ta, roma 
jariꞌ ri nelesex can pa ruviꞌ, roma xa can ja ta ri cavinek ri cꞌo ta chi xincꞌul. 
25 Oxiꞌ bey ri in chꞌayon riqꞌuin xicꞌaꞌy. Jun bey xinquiqꞌuek chi abej. Oxiꞌ bey 
cꞌa benek can chuxeꞌ yaꞌ ri barco ri in benek-vi. Jun bey jariꞌ xicꞌojeꞌ jun kꞌij y 
junakꞌaꞌ pa ruviꞌ ri nimalej yaꞌ. Cꞌa nej cꞌa chire ri ruvachꞌulef tok xincꞌulvachij 
queriꞌ. 26 Qꞌuiy cꞌa ri e nucꞌovisan pa tak bey chubanic ri rusamaj ri Dios. Roma 
ri bey ri e nucꞌovisan ecꞌo raken tak yaꞌ, elekꞌomaꞌ, ri nuvinak israelitas ri 
yeꞌetzelan vichin y que chukaꞌ riꞌ ri chꞌakaꞌ chic vinek ri xa man e nuvinak ta, 
pa tak tinamit, pa tak lugar ri e manek vinek, pa ruviꞌ ri nimalej yaꞌ rubiniꞌan 
mar, y coma ri man e kitzij tak kachꞌalal ta. Can qꞌuiy vi cꞌa ri nucꞌovisalon. 
27 Yin in samajinek janíla y qꞌuiy tijoj-pokonal nucꞌovisan: Nucꞌovisan cosic, 
nucochꞌon nuvaran, nucꞌovisan vayjal y chakiꞌj-chiꞌ, nucochꞌon tef y xqꞌuis-ka 
ri nutziak y man jun ninqꞌuen-vi, y chukaꞌ can qꞌuiy bey ninkꞌatala-viꞌ richin 
man yivaꞌ ta richin queriꞌ cꞌo cꞌa más samaj ninben.

28 Y man xe ta cꞌa riꞌ ri numol-riꞌ chuvij, xa can cꞌa cꞌo chic chꞌakaꞌ. Chukaꞌ 
ri ralal ri samaj ri nikaꞌ chuvij kꞌij-kꞌij, ri chꞌobonic ri ninben coma ri tzobaj 
(kꞌataj) kachꞌalal roma ri yencꞌuxlaꞌaj-el; kachꞌalal ri nuiqimol-quiꞌ pa rubiꞌ 
ri Dios xabachique lugar. 29 ¿O cꞌo cami jun kachꞌalal ri manek ruchukꞌaꞌ 
y yavaꞌ nunaꞌ, y yin xa man yiniman ta chire? Man que ta riꞌ. Yin can jariꞌ 
cꞌa incꞌo-apo riqꞌuin. ¿O cꞌo ta cami jun kachꞌalal nitzak can roma jun chic 
y yin man ta yiniman chire roma ri xban chire? Man que ta chukaꞌ riꞌ. Ri 
vánima can achique la nunaꞌ roma ri xban chire. 30 Ronojel ri xinbij-ka nucꞌut 
chi yin xa manek vuchukꞌaꞌ. Pero yin tok nicꞌatzin chi ninyaꞌ nukꞌij, jariꞌ ri 
nincusaj richin ninyaꞌ nukꞌij. 31 Can kitzij vi ri ninbij yin. Y ri Dios, ri Rutataꞌ 
ri Kajaf Jesucristo, retaman chi yin man nintzꞌuc ta tzij. Can retaman-vi cꞌa 

rijaꞌ, ri cꞌo rukꞌij richin jantapeꞌ. 32 Ri pa tinamit rubiniꞌan Damasco cꞌo cꞌa ri 
xincꞌulvachij; jacꞌa yin ri quinojin chi yinquichop. Romariꞌ ri kꞌatoy-tzij richin 
ri rey Aretas xubij chi quichap tok yitzꞌet. Can jebel vi cꞌa chajin ri tinamit 
richin man yicolotej pa quikꞌaꞌ. 33 Y xicolotej-el pa quikꞌaꞌ, roma xikasex-el 
chuvech ri tzꞌak ri sutiyon rij ri tinamit. Chupan cꞌa jun chaquech xinquiya-vi 
ri xetoꞌon vichin y cꞌariꞌ xinquikasaj-el pa jun ventana ri cꞌo chuvech ri tzꞌak.

Ri Pablo nutzijoj chi xapon yan cꞌa chilaꞌ chicaj

12   TANAJ 121 Y can kitzij vi chi man rucꞌamon ta chuve yin chi ninyaꞌ 
nukꞌij. Pero vacami yin xaxe cꞌa yichꞌon jubaꞌ chirij ri nucꞌut ri Ajaf 

chuvech ri niniman richin. Roma can cꞌo cꞌa ri nucꞌut chuvech pan achiꞌel tak 
achicꞌ, y cꞌo chukaꞌ yerukꞌalajirisaj chuvech. 2 Cꞌo chic cꞌa cajlajuj junaꞌ riꞌ chi jun 
achin ri vetaman ruvech yin, xbe chilaꞌ chicaj y xtzolin chic pe. Rijaꞌ xucꞌuex cꞌa 
chilaꞌ chicaj, y can cꞌa pa rox caj xucꞌuex-vi; ri acuchi cꞌo-vi ri Dios. Yin vetaman 
cꞌa ruvech ri achin riꞌ, chi runiman chic ri Cristo, xa jacꞌa ri man vetaman ta 
yin ja ri achique rubanic tok xucꞌuex, vi can riqꞌuin ri ruchꞌacul o xaxe ri ru-
espíritu. Xaxe cꞌa ri Dios etamayon achique rubanic tok xucꞌuex chilaꞌ chicaj. 
3 Yin can vetaman ruvech ri achin riꞌ, pero xaxe cꞌa ri Dios etamayon chi tok 
xucꞌuex chilaꞌ chicaj, vi can qꞌues y riqꞌuin ruchꞌacul xbe o xa man que ta riꞌ. 4 Ri 
vetaman yin xaxe cꞌa chi rijaꞌ xucꞌuex cꞌa chilaꞌ chupan ri lugar richin quicoten, 
ri acuchi xeracꞌaxaj chꞌabel ri man e tiquirel ta chi yebix chupan re kachꞌabel roj 
aj-ruvachꞌulef, y chukaꞌ ri chꞌabel riꞌ man yoꞌon ta cꞌa kꞌij chire ri vinek richin chi 
nubij ta. 5 Ri achin ri xucꞌuex cꞌa chilaꞌ chicaj can cꞌo-vi cꞌa rukꞌij chinuvech yin, 
y rijaꞌ can rucꞌamon-vi chi nuyaꞌ rukꞌij. Jacꞌa yin man jun bey xtinyaꞌ ta nukꞌij. 
Pero xa ta nicꞌatzin chi ninyaꞌ nukꞌij, nintzijoj ta ri e nucꞌulvachilon, y ronojel 
riꞌ xa niquikꞌalajirisaj chi yin manek vuchukꞌaꞌ. 6 Pero man riqꞌuin riꞌ, vi ta yin 
ninyaꞌ nukꞌij, pa rubeyal ta ri ninben y man ta nicꞌulun chi man jun etamabel 
cꞌo viqꞌuin. Man ta queriꞌ, roma yin xa ja ta ri kitzij ri ninbij, roma ri xucꞌuex 
cꞌa chilaꞌ chicaj, ja yin. Pero yin man ninyaꞌ ta cꞌa nukꞌij, richin queriꞌ man jun 
vinek ri tibanon más nim chuve, roma ri vinek xa man xe ta chic ri niquitzꞌet o 
nicacꞌaxaj chavij ri niquitzuꞌ, xa can nicꞌo chic jubaꞌ ruviꞌ niquiyaꞌ akꞌij.

7 Yin can janíla cꞌa e nimaꞌk ri e rukꞌalajirisan ri Dios chinuvech. Y richin chi 
ronojel reꞌ man tiquiben chuve richin ninnimirisaj nukꞌij, romariꞌ tok cꞌo jun chꞌut 
yoꞌon chire ri nuchꞌacul. Ri Ajaf can xuya-vi kꞌij chire ri Satanás chi xutek-pe ri 
chꞌut riꞌ richin chi nintej pokon pa rukꞌaꞌ. Can jantapeꞌ vi cꞌa najin chinuchapic. 
Y ri Ajaf xrucusaj ri chꞌut riꞌ richin nuben chuve chi man tinnimirisaj nukꞌij. 
8 Y romariꞌ tok yin oxiꞌ yan cꞌa bey nucꞌutun utzil chire ri Ajaf Jesucristo chi 
trelesaj-el ri nibanon chuve chi nintej pokonal. 9 Pero ri Ajaf xubij chuve: Rat 
xaxe cꞌa caquicot riqꞌuin ri vutzil y man jun chic ri xticꞌatzin ta chave. Roma tok 
yatajin chucꞌovisaxic jun tijoj-pokonal y manek chic avuchukꞌaꞌ nanaꞌ rat, yin can 
xquicꞌojeꞌ aviqꞌuin y ninyaꞌ ri uchukꞌaꞌ ri nicꞌatzin chave, xchaꞌ chuve. Romariꞌ 
yin janíla yiquicot roma ri e nucꞌulvachilon y xa niquicꞌut chi manek vuchukꞌaꞌ. Y 

2 CORINTIOS 11 ,  12  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



481

riqꞌuin riꞌ can nika-vi cꞌa pe ri ruchukꞌaꞌ ri Cristo pa nuviꞌ. 10 Can janíla vi yiquicot 
tok roma ri Cristo cꞌo ri yencꞌulvachilaꞌ y xa niquicꞌut chi manek vuchukꞌaꞌ. 
Yiquicot tok cꞌo ri niquiben richin yinquiqꞌuixbisaj, yiquicot tok cꞌo yecꞌatzin 
chuve y xa man jun nipe-vi, yiquicot tok yinetzelex y yiquicot chukaꞌ ri pa 
kꞌaxoꞌn. Roma jacꞌa tok yin manek chic vuchukꞌaꞌ ninnaꞌ, jariꞌ tok nipe vuchukꞌaꞌ.

Ri Pablo can yerajo-vi ri kachꞌalal aj-Corinto
11 Yin xa xinben achiꞌel jun vinek ri man jun etamabel riqꞌuin, roma xinyaꞌ 

nukꞌij. Pero xa can jacꞌa rix xixbanon chuve chi xinben queriꞌ, roma xa ja ta 
rix ri rucꞌamon chi xixbin chi yin can cꞌo-vi nukꞌij. Kitzij na vi chi yin ninnaꞌ 
chi xa man jun nukꞌij, pero chukaꞌ can man jun nucojol quiqꞌuin ri nimalej 
tak apóstoles. 12 Yin can in jun apóstol vi, roma tok xinben ri samaj chiꞌicojol, 
xincochꞌ ronojel, xincꞌut cꞌa viꞌ chi in jun apóstol. Can cꞌo-vi cꞌa ri xenben richin 
chi xkꞌalajin chivech chi can cꞌo-vi ri Dios viqꞌuin, chi yin in jun rusamajel y can 
nikꞌalajin-vi chi queriꞌ. Can nikꞌalajin-vi chupan ri nucꞌaslen. Rix can xivetamaj 
cꞌa chi in rusamajel ri Dios roma qꞌuiy milagros ri xinbanalaꞌ. 13 ¿O cꞌo cami 
samaj ri xa man xbanatej ta ri chiꞌicojol rix y can xinben chiquicojol ri kachꞌalal 
ri niquimol-quiꞌ pa rubiꞌ ri Dios pa chꞌakaꞌ chic tinamit? ¿Achique ta cꞌa roma tok 
rix xinaꞌ chi xa más coꞌol ikꞌij que chiquivech ri chꞌakaꞌ chic kachꞌalal riꞌ? ¿O xa 
roma yin man jun nucꞌutun chive? Vi xa roma man nucꞌutun ta nuvay chive y 
ronojel ri yecꞌatzin chuve, vi romariꞌ, quinicuyuꞌ cꞌa jubaꞌ roma ri nubanon chive.

14 Y re vacami cꞌa, can incꞌo chic richin chi yinapon chic jun bey iviqꞌuin. 
Y re xquibe iviqꞌuin vacami jacꞌareꞌ ri rox yan bey. Y ri xquinapon man cꞌa 
tichꞌob chi cꞌo ejkaꞌn ninyaꞌ chivij. Man que ta riꞌ. Yin xa man ja ta cꞌa ri cꞌo 
iviqꞌuin ri ninvajoꞌ, yin ja rix ri yixinvajoꞌ. Roma rix ivetaman cꞌa re xtinbij 
chive vacami y nibanatej chikacojolil re vaveꞌ chuvech re ruvachꞌulef: Xa 
jacꞌa ri tataꞌaj nimolon ri beyomel richin nuyaꞌ can chique ri ralcꞌual, y 
xa man ja ta ri alcꞌualaxelaꞌ ri yemolon beyomel richin niquiyaꞌ chire ri 
quitataꞌ. 15 Romariꞌ yin can riqꞌuin cꞌa janíla quicoten xtincusaj ri ninvil yin, 
y hasta yin yiqꞌuis-ka chukaꞌ roma can janíla ri ajovabel cꞌo viqꞌuin ivoma 
rix. Stapeꞌ rix man can ta yinivajoꞌ achiꞌel ri yixinvajoꞌ yin.

16 Y ecꞌo cꞌa ri yebin chuvij chi yin cha riꞌ man jun ejkaꞌn nuyoꞌon chivij, 
chi cꞌo ta toꞌonic ri nucꞌutun chive, pero xa can in novinek cha chubanic, y 
jebel cha ix nukꞌolon y ix kajinek pa nukꞌaꞌ richin cꞌo mero ninvelesaj chive. 
17 Pero rix jebel ivetaman chi man que ta riꞌ. ¿O xixinkꞌol cami yin riqꞌuin 
jun chique ri kachꞌalal ri xentek chilaꞌ iviqꞌuin? 18 Roma richin xintek ri 
kachꞌalal Tito ri chilaꞌ iviqꞌuin, nabey na xincꞌutuj janíla utzil chire, y cꞌariꞌ 
xbe rachibilan-el ri jun kachꞌalal. ¿Xixrukꞌol cami ri kachꞌalal Tito? ¿Xitzꞌet 
cami chi ri kachꞌalal Tito man ja ta ri Lokꞌolej Espíritu ri ucꞌuayon richin? 
Man que ta riꞌ. Y can achiꞌel cꞌa ucꞌuan rijaꞌ roma ri Lokꞌolej Espíritu, can que 
cꞌa chukaꞌ riꞌ in ucꞌuan yin. ¿Y xitzꞌet cami chi ri rubanobal rijaꞌ chiquivech 
ri vinek, man utz ta? Man que ta chukaꞌ riꞌ. Y yin can achiꞌel cꞌa rijaꞌ.

19 ¿Nichꞌob cami rix chi riqꞌuin ri chꞌabel ri xkabij-ka yojajin chikatoꞌic kiꞌ 
chivech? Man que ta riꞌ. Roma can chuvech ri Dios chi yin y ri e vachibil yojchꞌon 
queriꞌ iviqꞌuin, xa roma jun kabanon riqꞌuin ri Cristo. Xa can richin vi cꞌa yixkatoꞌ 
tok yojchꞌon queriꞌ iviqꞌuin. Can richin chi yixkatoꞌ chiꞌivonojel rix ri janíla 
yixkajoꞌ, richin queriꞌ can yixqꞌuiy ta cꞌa riqꞌuin ri icꞌaslen. 20 Roma ninnaꞌ yin chi 
achiꞌel xa tok xquinapon ri chilaꞌ iviqꞌuin, xa man choj ta benek ri icꞌaslen, achiꞌel 
ri voyoben chi benek. Y romariꞌ yin xtinben cꞌa ri rucꞌamon chi ninben, y xa 
man ja ta chic ri achique ivoyoben ri nenbanaꞌ iviqꞌuin, xa man ja ta chic samaj 
riꞌ ri nenbanaꞌ can chiꞌicojol. Yin ninnaꞌ achiꞌel xa cꞌo oyoval ri chiꞌicojol, itzel 
ninaꞌ rix chique ri chꞌakaꞌ chic roma ri utz ecꞌo, chukaꞌ ecꞌo ri janíla yeꞌoyover, 
ichꞌaralon-iviꞌ, cꞌo itzel tak tzij yeꞌibilaꞌ chiquij chꞌakaꞌ chic, yixchꞌon chiquij 
chꞌakaꞌ chic, man jun quikꞌij niben chique ri chꞌakaꞌ chic kachꞌalal, y ecꞌo chukaꞌ 
banobel ri yeꞌiben ri xa man jun rubeyal; xa ja chic riꞌ ri xquenchojmirisalaꞌ. 
21 Ri ninpokonaj cꞌa yin chupan re jun chic bey re yinapon iviqꞌuin, ja ri achique 
ibanon tok yinapon, roma riqꞌuin jubaꞌ xtenvilaꞌ chi cꞌa e qꞌuiy kachꞌalal ri cꞌa 
ecꞌo na pa mac y man quimestan ta rubanic ri tzꞌilolej tak banobel. Ri achiꞌaꞌ y ri 
ixokiꞌ cꞌa niquicanolaꞌ na quiꞌ richin yemacun. Can man niquimestaj ta rubanic ri 
banobel riꞌ, y man yeqꞌuix ta chukaꞌ chubanic. Ronojel riꞌ can nuqꞌuen-vi-pe okꞌej 
chuve yin, y ri Dios nucusaj re okꞌej reꞌ richin chi man jun nukꞌij nuben chuvech.

Ri ruqꞌuisibel tak chꞌabel

13  1 Y jacꞌareꞌ ri rox bey ri xquinapon chilaꞌ iviqꞌuin. Y tok can incꞌo chic 
chilaꞌ iviqꞌuin, vi xa can ecꞌo ri e kajinek pa mac, xa riqꞌuin e caꞌiꞌ o 

e oxiꞌ ri xquebin chiquij chiquijujunal ri e kajinek pa mac chi can kitzij vi cꞌo 
quimac quibanon, riqꞌuin riꞌ xtikatzꞌet achique rucꞌamon chi nikaben quiqꞌuin 
chiquijujunal. 2 Can man nincuy ta chic cꞌa quimac ri cꞌa yemacun na. Roma 
tok xicꞌojeꞌ ri chilaꞌ iviqꞌuin ri pa rucaꞌn bey, can xinbij yan cꞌa can chique chi vi 
cꞌa que na riꞌ niquiben tok xquinapon chic jun bey, can man cꞌa xquecolotej ta 
chuvech ri rucꞌayeval ri xtikayaꞌ pa quiviꞌ, y vacami, jacꞌareꞌ ninbij chic el jun bey. 
Y can que cꞌa chukaꞌ riꞌ chique conojel. Y re ninbij cꞌa chive vacami, achiꞌel ta can 
incꞌo-apo iviqꞌuin. 3 Rix can ivajovan cꞌa chi nivetamaj, vi yin can cꞌo-vi ri Cristo 
viqꞌuin o vi can ja ri Cristo nichꞌon-pe viqꞌuin tok ninben ri samaj. Vacami jacꞌareꞌ 
cꞌo. Ri Cristo can xtucꞌut-vi-riꞌ voma yin, chivech rix. Can xtitzꞌet-vi cꞌa chi rijaꞌ can 
cꞌo-vi ruchukꞌaꞌ, riqꞌuin ri rucꞌayeval ri xtikaꞌ pa quiviꞌ ri e kajinek pa mac. 4 Roma 
stapeꞌ ri Cristo xa qꞌuisinek chic ruchukꞌaꞌ ri ruchꞌacul tok xquen (xcom) chuva ri 
cruz, re vacami cꞌo ruchukꞌaꞌ y qꞌues roma ri nimalej ruchukꞌaꞌ ri Dios. Y que cꞌa riꞌ 
roj, can manek vi kuchukꞌaꞌ. Can oj achiꞌel vi ri Cristo tok xquen (xcom) chuva ri 
cruz. Pero chukaꞌ vacami can oj qꞌues achiꞌel ri Cristo, xa jun cꞌa kabanon riqꞌuin 
rijaꞌ y cꞌo ri ruchukꞌaꞌ ri Dios kiqꞌuin. Y queriꞌ man jun achique ta ri xticꞌatzin chike 
tok xkojapon chilaꞌ iviqꞌuin y xtikaben cꞌa achique ri rucꞌamon chi nikaben.

5 Jacꞌa re vacami can titzuꞌ na cꞌa ka iviꞌ rix, vi can kitzij chi cukul icꞌuꞌx 
riqꞌuin ri Jesucristo. ¿O xa can man ivetaman ta chi ri Jesucristo cꞌo pa tak 

ivánima? Yin ninbij chi xaxe vi man iniman ta, man cꞌo ta ri Jesucristo 
iviqꞌuin y man ix rucꞌulun ta. 6 Y yin ninvoyobej cꞌa chi riqꞌuin rix nitzu-ka-iviꞌ, 
xtivetamaj chi roj can oj cꞌulun-vi chic roma ri Dios, y rijaꞌ cꞌo kiqꞌuin. 7 Roj can 
nikacꞌutuj-vi cꞌa chire ri Dios chi yixrutoꞌ ta cꞌa y man ta jun etzelal ri niben, 
pero chukaꞌ re nikaben orar ivoma man tikꞌax chivech chi roj queriꞌ ri nikaben 
xaxe richin chi tinabej chi can oj richin vi ri Dios y can cꞌo ri ruchukꞌaꞌ pa kakꞌaꞌ. 
Man que ta riꞌ. Ri nikajoꞌ roj chive rix ja ta chi ja ri utz ri niben, stapeꞌ ta roj 
man xtikꞌalajin ta chivech chi can oj richin vi ri Dios y man xtikucusaj ta ri 
uchukꞌaꞌ ri ruyoꞌon ri Dios pa kakꞌaꞌ roj ri rusamajelaꞌ. 8 Ri yoꞌon chuve yin y ri 
e vachibil chupan ri samaj, man richin ta cꞌa nikucusaj richin nikakꞌet ri kitzij, 
man que ta riꞌ, xa richin cꞌa chi nikatoꞌ ri kitzij. 9 Y romariꞌ roj can jantapeꞌ janíla 
yojquicot tok rix utz ix benek y xa can man nicꞌatzin ta chi nikucusaj ri uchukꞌaꞌ 
ri yoꞌon pa kakꞌaꞌ. Y roj man xe ta cꞌa yojquicot roma cꞌo ivuchukꞌaꞌ, man que ta 
riꞌ, roj xa can nikacꞌutuj-vi chire ri Dios pa tak ka-oración chi nuben ta chive chi 
ix tzꞌakatinek ta riqꞌuin ri icꞌaslen. 10 Y richin cꞌa chi man nenbanaꞌ ri achique 
rucꞌamon chi ninben iviqꞌuin tok xquinapon ri chilaꞌ iviqꞌuin, can cꞌa ja tok 
cꞌanej incꞌo-vi chive rix nintzꞌibaj yan el re vuj reꞌ. Can qꞌuiy vi cꞌa ri nubin-el 
chupan. Roma ri uchukꞌaꞌ ri yoꞌon chuve roma ri Ajaf Jesucristo, can richin vi 
cꞌa chi yixintoꞌ richin yixqꞌuiy riqꞌuin ri icꞌaslen y man richin ta chi yixinqꞌuis.

11 Vachꞌalal, pa ruqꞌuisibel ninvajoꞌ cꞌa ninbij-el chive chi can ticꞌojeꞌ 
quicoten ri pa tak ivánima, titijaꞌ ikꞌij chi ri icꞌaslen can tzꞌakatinek ta, 
titolaꞌ y ticukubalaꞌ icꞌuꞌx chiꞌijujunal, jun ivech tibanaꞌ, y man jun ta 
oyoval ri chiꞌicojol. Richin queriꞌ ri Dios can xticꞌojeꞌ iviqꞌuin, y xaxe 
cꞌa riqꞌuin rijaꞌ nipe-vi ri ajovabel y ri uxlanen. 12 Can tikꞌejelaꞌ cꞌa iviꞌ 
(tikꞌijalaꞌ cꞌa iviꞌ) chiꞌijujunal riqꞌuin jun lokꞌolej ajovabel, riqꞌuin jun 
lokꞌolej tzꞌubanic (tzꞌumanic). 13 Conojel cꞌa ri lokꞌolej tak kachꞌalal ri ecꞌo 
vaveꞌ, niquitek cꞌa rutzil-ivech rix.

14 Vachꞌalal, ri nurayibel yin jacꞌa chi ri rutzil ri Ajaf Jesucristo y ri 
ajovabel richin ri Dios ri xticꞌojeꞌ ta iviqꞌuin. Y chukaꞌ ninrayibej chive 
chi ri Lokꞌolej Espíritu cꞌo ta iviqꞌuin, y reꞌ nuben ta chive chi junan ivech 
chiꞌivonojel. Can que ta cꞌa riꞌ. 

Ri Pablo nuchop tzij

1  1 Yin Pablo, ru-apóstol ri Jesucristo. Man vinek ta cꞌa xechaꞌon 
vichin richin queriꞌ xinoc apóstol. Ni man vinek ta chukaꞌ ri e 

takayon-pe vichin. Ri takayon-pe vichin ja ri Ajaf Jesucristo y ri Dios a ri 
Tataꞌixel; ri Dios ri xbanon chire ri Jesucristo chi xcꞌastej-pe chiquicojol 
ri caminakiꞌ. b 2 Rix kachꞌalal, ri nimol cꞌa iviꞌ pa rubiꞌ ri Dios chupan ri 
ruvachꞌulef Galacia, ticꞌuluꞌ cꞌa ri rutzil-ivech ri nintek-el yin, y ri rutzil-
ivech ri niquitek-el chukaꞌ ri kachꞌalal ri ecꞌo viqꞌuin. c 3 Y ja ta cꞌa ri utzil 
y ri uxlanen ri petenek riqꞌuin ri Katataꞌ Dios y ri Kajaf Jesucristo xticꞌojeꞌ 
pa tak ivánima chiꞌivonojel. d 4 Roma ri Jesucristo xuyaꞌ cꞌa riꞌ richin 
xcamisex e roma ri kamac, richin queriꞌ yojrucol chuvech ri etzelal cꞌo 
vaveꞌ chuvech re ruvachꞌulef re tiempo reꞌ. Ronojel reꞌ xuben ri Jesucristo 
koma roj, roma can ja vi riꞌ ri rurayibel ri Katataꞌ Dios. 5 Ri Katataꞌ Dios ri 
can cꞌo-vi cꞌa rukꞌij-rucꞌojlen richin jantapeꞌ. Can que vi cꞌa riꞌ.

Xaxe jun rubanic ri utzilej chꞌabel richin colotajic
6 Yin jun vi xinnaꞌ tok xinvacꞌaxaj chi rix nivajoꞌ niyaꞌ yan can ri Dios y chukaꞌ 

ri utzilej chꞌabel richin colotajic. Rix xa jun vi chic chi naꞌoj ri nivajoꞌ nichop-el 
rutzekelbexic y nej yixbe-vi can chire ri Dios ri xoyon f ivichin richin xuyaꞌ ri 
rutzil ri Cristo pan iviꞌ. 7 Ri jun chic naꞌoj xa man riqꞌuin ta ri Dios petenek-vi. Y ri 
vinek ri e ucꞌuayon richin re naꞌoj reꞌ yixquisech riqꞌuin ri ichꞌobonic. Nicajoꞌ cꞌa 
niquijel rubanic ri utzilej ruchꞌabel ri Cristo ri nicꞌamon-pe colotajic. g 8 Y ri utzilej 
chꞌabel riꞌ xa can xe jun rubanic. Y jariꞌ ri katzijon can roj chive. Jacꞌa vi cꞌo jun ri 
nijalon rubanic ri utzilej chꞌabel richin colotajic, can xtika-vi rucꞌayeval pa ruviꞌ. 

Ri carta ri xutzꞌibaj ri 
apóstol San Pablo chique ri 
kachꞌalal ri ecꞌo pa Galacia

 

 

a 1 Ti. 1:1. b Hch. 2:24. c Fil. 4:21. d 1 Co. 1:3. e Mt. 20:28; Ro. 4:25; Ga. 2:20. 
f Ga. 1:15; 5:8. g Hch. 15:1; 2 Co. 11:4; Tit. 1:10. 

h 2 Co. 11:14. i Dt. 4:2; 12:32. j 1 Ts. 2:4. k Hch. 8:3; 1 Ti. 1:13. l Fil. 3:6. m Jer. 
1:5. n Hch. 9:15; Ga. 2:7, 8. o Mt. 13:55; Mr. 6:3. 

Y riꞌ stapeꞌ ta can jun ángel h ri petenek chilaꞌ chicaj o ja roj mismo. 9 Can achiꞌel 
cꞌa ri kabin can chive, nincamuluj-el rubixic chive vacami: Vi cꞌo jun nitzijon 
jun chic naꞌoj chive ri xa man junan ta i riqꞌuin ri utzilej chꞌabel richin colotajic ri 
icꞌulun, ri nitzijon cꞌa ri naꞌoj riꞌ chive, can xtika-vi cꞌa rucꞌayeval pa ruviꞌ.

10 ¿Y achique nibij rix? ¿Ninben cami yin chi utz yitzꞌet coma ri vinek? ¿O 
ninben chi utz yitzꞌet roma ri Dios? j Yin man ninben ta chi yikaꞌ chiquivech 
ri vinek. Roma vi ta cꞌa queriꞌ ninben, man ta xinoc rusamajel ri Cristo.

Dios xbanon apóstol chire ri Pablo
11 Vachꞌalal, tivetamaj chi ri utzilej chꞌabel richin colotajic ri xintzijoj 

chive, man runojibal ta jun achin. 12 Man riqꞌuin ta jun vinek xincꞌul-vi-
pe, ni man xtzijox ta chukaꞌ chuve roma jun vinek. Can ja ri Jesucristo ri 
xkꞌalajirisan chinuvech.

13 Y rix ivacꞌaxan ri achique xenbanalaꞌ tok rubanon can, tok cꞌa 
nutzekelben na ri niquinimaj ri nuvinak israelitas. Riqꞌuin ronojel vetzelal 
xinchop quicanoxic k ri quiniman ri Dios. Y xinvajoꞌ cꞌa chi xeqꞌuis ta. 
14 Can xcuker-vi nucꞌuꞌx chupan ri niquinimaj ri nuvinak; l más que 
chiquivech chꞌakaꞌ vachibil ri junan xojqꞌuiy-pe quiqꞌuin. Rijeꞌ man can ta 
xinquikꞌiꞌ riqꞌuin ri xenben. Roma yin xa can xbe vánima riqꞌuin ri quibin 
can ri katiꞌt-kamamaꞌ. 15 Pero ri Dios, xa can ja tok cꞌa man jani quinalex, m 
can ja yan riꞌ tok xiruchaꞌ. Pero xa cꞌareꞌ can tok xiroyoj riqꞌuin ri rutzil. 
16 Y can rurayibel vi cꞌa richin xukꞌalajirisaj ri Jesucristo ri Rucꞌajol 
chinuvech; roma ri Dios can runojin-vi chi nentzijoj na ri Jesucristo chique 
ri chꞌakaꞌ chic vinek ri man e nuvinak ta. n Y tok ri Dios rukꞌalajirisan 
chic ri Jesucristo chinuvech, man xibe ta riqꞌuin jun chic richin queriꞌ 
xinvetamaj más. 17 Ni man xibe ta chukaꞌ quiqꞌuin ri apóstoles ri ecꞌo pa 
tinamit Jerusalem. Man riqꞌuin chi rijeꞌ can e apóstoles pe qꞌuiy tiempo. 
Pero yin tok xinyaꞌ can ri tinamit Damasco, xa pa ruvachꞌulef Arabia xibe-
vi. Y tok xitzolin cꞌa pe ri pan Arabia, pa tinamit Damasco xicꞌoje-vi.

18 Y tok kꞌaxinek chic oxiꞌ junaꞌ, cꞌariꞌ tok xibe pa tinamit Jerusalem. 
Y xicꞌoje-pe caꞌiꞌ semanas ri chiriꞌ riqꞌuin ri apóstol Pedro. 19 Y chupan 
ri caꞌiꞌ semanas riꞌ man jun chic apóstol ri xinvetamaj ruvech, xaxe ri 
Jacobo ri rachꞌalal ri Ajaf Jesucristo. o 20 Y chuva ri Dios ninbij chive chi 
re nintzꞌibaj-el, can kitzij vi. Man nintzꞌuc ta el.

21 Y xibecꞌojeꞌ cꞌa pa Siria y pa Cilicia. 22 Man jun bey can ta xicꞌojeꞌ ri pa 
tak tinamit richin ri Judea, y romariꞌ ri kachꞌalal ri niquimol-quiꞌ pa rubiꞌ 
ri Cristo, man vi quetaman ta nuvech. 23 Xaxe cꞌa cacꞌaxan chuvij, chi yin 
Pablo man jun chic etzelal ninben chique ri quiniman ri Jesucristo, ri achiꞌel 
xinben tok rubanon can. Xa can ninbij chic cꞌa chique ri vinek chi tiquinimaj 

ri Jesucristo. Y man nurayibel ta chic chukaꞌ chi yeqꞌuis ri e nimayon richin 
ri Jesucristo. Jariꞌ ri cacꞌaxan rijeꞌ chuvij. 24 Y ri kachꞌalal riꞌ, can xquiyaꞌ cꞌa 
rukꞌij-rucꞌojlen ri Dios roma xcacꞌaxaj chi jalatajinek chic ri nucꞌaslen.

Chiquivech ri chꞌakaꞌ chic apóstoles ri Pablo chukaꞌ jun apóstol

2  1 Kꞌaxinek chic cꞌa cajlajuj junaꞌ chiriꞌ tok yin xibe chic jun bey ri pa 
tinamit Jerusalem, vachibilan-el ri kachꞌalal Bernabé. p Y kacꞌuan cꞌa 

chukaꞌ el ri kachꞌalal Tito. 2 Y yin xibe, roma can ja ri Dios ri xkꞌalajirisan 
chinuvech. Y xaxe ri kachꞌalal ri cꞌo quikꞌij y yin ri xkamol-kiꞌ. Y xinbij cꞌa 
chique ri achique rubanic ri utzilej chꞌabel richin colotajic ri nintzijolaꞌ 
chique ri vinek ri man e israelitas ta. Richin queriꞌ tiquibij cꞌa, vi cꞌo 
nicꞌatzin-vi ri nusamaj o xa man jun nicꞌatzin-vi. 3 Pero ri nusamaj can 
xka-vi chiquivech. Romariꞌ ri kachꞌalal Tito ri benek viqꞌuin, man xban 
ta chire chi tiban ri circuncisión chire. Man riqꞌuin chi rijaꞌ xa can man 
banon ta vi ri circuncisión chire, roma rijaꞌ aj-Grecia. 4 Ri Tito can man 
xban ta vi ri circuncisión chire, stapeꞌ ecꞌo ri xa man e kitzij kachꞌalal ta 
ri xeꞌajovan chi xban ta. Rijeꞌ quijuꞌun-apo-quiꞌ xaxe richin niquinachaj ri 
achique rubanic ri kacꞌaslen riqꞌuin ri Cristo Jesús; vi can cꞌa nikaben na 
ronojel ri nubij chupan ri ley rutzꞌiban can ri Moisés, q o man chic nikaben 
ta. Rijeꞌ xcajoꞌ chi xojcꞌojeꞌ ta chic chuxeꞌ ri ley ri richin ri Moisés. 5 Jacꞌa 
roj ni xa ta jubaꞌ xubij kánima chi xekanimaj ta; richin queriꞌ ri kitzij 
rubaniquil ri utzilej chꞌabel richin colotajic, ja ta riꞌ nicꞌojeꞌ iviqꞌuin.

6 Y ri kachꞌalal ri cꞌo quikꞌij y cꞌo chukaꞌ etamabel quiqꞌuin, man jun chic cꞌa 
rubaniquil ri ruchꞌabel ri Dios ri xquicꞌut ta pe chinuvech. Y yin, man ja ta cꞌa 
vi cꞌo quikꞌij o manek quikꞌij ri xintzuꞌ. Roma ri Dios man ja ta ri janipeꞌ titzuꞌun 
jun vinek ri nutzuꞌ. 7 Pa ruqꞌuexel cꞌa chi ri kachꞌalal xinquitijoj ta pe más chirij 
ri ruchꞌabel ri Dios, xa jariꞌ tok xquinabej chi can chuve vi yin chilaben richin 
nintzijoj ri utzilej chꞌabel richin colotajic chique ri vinek ri man e israelitas ta r y 
man banon ta ri circuncisión chique. Can achiꞌel tok xchilabex chire ri Pedro chi 
terutzijoj ri utzilej chꞌabel richin colotajic chique ri kavinak israelitas y banon ri 
circuncisión chique. 8 Y can ja ri Dios nitoꞌon richin ri Pedro chupan ri samaj ri 
can richin vi jun apóstol, ri chiquicojol ri kavinak israelitas y banon circuncisión 
chique. Y que chukaꞌ riꞌ yin ja Dios riꞌ ri nitoꞌon vichin, richin yisamej chiquicojol 
ri vinek ri man e israelitas ta y man banon ta ri circuncisión chique.

9 Romariꞌ tok ri Jacobo, ri Pedro y ri Juan, ri e principal-iꞌ chiquicojol ri 
kachꞌalal, xquichop kakꞌaꞌ riqꞌuin ri Bernabé, roma xquinabej ri achique 
chi samaj ri chilaben-pe chuve yin; chi ri Dios can ruyoꞌon-vi-pe ri rutzil 
chuve. s Y xquichop cꞌa kakꞌaꞌ richin queriꞌ nikꞌalajin chi kachibil kiꞌ chupan 
ri samaj. Xaxe cꞌa roj yojbesamej chiquicojol ri vinek ri man e israelitas 
ta, y rijeꞌ richin yebesamej chiquicojol ri kavinak israelitas y banon ri 

circuncisión chique. 10 Xaxe cꞌa xquichilabej chike chi can queꞌokaꞌ cꞌa 
chikacꞌuꞌx ri man jun cꞌo quiqꞌuin. t Y jariꞌ ri nintej nukꞌij ninben. u

Tok ri Pablo xubij chire ri Pedro chi man utz ta ri nuben
11 Y tok ri Pedro xbecꞌojeꞌ cꞌa ri pa tinamit Antioquía, xichapon chirij, 

roma man choj ta ri najin chubanic chiriꞌ. 12 Roma pa nabey, can niva-
vi quiqꞌuin ri kachꞌalal ri man e israelitas ta. Jacꞌa tok ecꞌo achiꞌaꞌ ri 
e rachibil ri Jacobo xeꞌapon riqꞌuin, jacꞌariꞌ tok ri Pedro xuchop man 
xbevaꞌ ta chic quiqꞌuin ri kachꞌalal man e israelitas ta, roma xuxibij-riꞌ 
chiquivech ri achiꞌaꞌ ri xeꞌapon riqꞌuin; roma ja rijeꞌ ri yebin chi cꞌo chi 
tiban ri circuncisión chique ri kachꞌalal, stapeꞌ man e israelitas ta. 13 Y 
ri kachꞌalal ri can e israelitas vi y chiriꞌ pan Antioquía ecꞌo-vi, junan 
xquiben riqꞌuin ri Pedro. Man xeꞌapon ta chic cꞌa quiqꞌuin ri kachꞌalal 
man e israelitas ta. Can xkꞌalajin cꞌa chi caꞌiꞌ quipalej, roma pa nabey 
xa can e benek-vi. Y hasta ri Bernabé xuben achiꞌel ri xquiben rijeꞌ. 14 Y 
roma cꞌa ri niquiben xa man rucꞌuan ta riꞌ riqꞌuin ri kitzij ri nubij chupan 
ri utzilej chꞌabel richin colotajic, chiquivech cꞌa conojel xinbij chire v ri 
Pedro: Rat can at israelita, pero xa achiꞌel ri niquiben ri vinek man e 
israelitas ta, xa queriꞌ ri naben. ¿Xcatiquir ta cami xtaben chique ri man 
e israelitas ta chi niquiben ri nubij chupan ri ley richin ri Moisés, tok rat 
man nacꞌut ta aviꞌ chiquivech chi at israelita?

Xaxe roma ri Jesucristo cꞌo colotajic
15 Roj ri can oj israelitas pe pa kalaxic, nikabij chi man oj aj-maquiꞌ ta 

achiꞌel ri vinek ri man e israelitas ta. 16 Pero ketaman chi can man jun cꞌa 
chike roj ri rubanon ta ronojel ri nubij ri ley richin ri Moisés, y romariꞌ 
man ja ta ri ley ri nibanon chique ri vinek chi man jun quimac yecꞌulun 
chuvech ri Dios. Roma ri nicꞌatzin ja ri niquinimaj ri Jesucristo richin chi 
man jun quimac w yecꞌulun. Romariꞌ tok man xe ta ri man e israelitas ta 
ri e nimayon ri Jesucristo, xa can que chukaꞌ riꞌ roj israelitas, kaniman 
richin chi man jun kamac yojcꞌulun chuvech ri Dios. Man chic kacukuban 
ta kacꞌuꞌx riqꞌuin ri nubij chupan ri ley, roma man ja ta ri ley ri nibanon 
chike chi man jun kamac x yojcꞌulun chuvech ri Dios.

17 Xkanimaj cꞌa ri Cristo, roma xkajoꞌ chi man jun kamac y yojcꞌulun 
chuvech ri Dios. Y roma xkanimaj, can xkꞌalajin cꞌa chi roj oj aj-maquiꞌ. Y 
man yojtiquir ta nikabij chi cꞌa ja ri Cristo xobanon-ka aj-maquiꞌ chike. Man 
que ta riꞌ. 18 Y vi ta nenchapaꞌ chic pe ruyaꞌic rukꞌij ri ley richin ri Moisés, ri 
nuyoꞌon chic can, can nekꞌalajin cꞌa pe riꞌ chi man utz ta ri xinben tok xinyaꞌ 
can. 19 Y roma xkꞌax chinuvech chi man yitiquir ta yicolotej riqꞌuin ri ley, z 

romariꞌ man chic xincukubaꞌ ta nucꞌuꞌx riqꞌuin. a Queriꞌ nucꞌulvachin tok 
xinvil ri cꞌaslen b riqꞌuin ri Dios. 20 Y tok ri Cristo xcamisex chuva ri cruz, yin 
achiꞌel ta can xiquen (xicom) riqꞌuin. c Y romariꞌ re nucꞌaslen re cꞌo vacami, 
man vichin ta yin, xa can richin ri Cristo ri cꞌo pa vánima. Y ronojel cꞌa ri 
ninben-el chuvech re ruvachꞌulef, xtinben cꞌa roma can riqꞌuin ri Cristo ri 
Rucꞌajol ri Dios nucukuban-vi nucꞌuꞌx; ri Cristo ri xajovan vichin, y ri xuyaꞌ 
chukaꞌ riꞌ richin xcamisex voma. 21 Yin man ninben ta cꞌa chi ninvetzelaj ri 
rutzil ri Dios. Pero vi ta riqꞌuin ri ley man jun kamac yojcꞌulun chuvech ri 
Dios, d ri Cristo man jun ta xcꞌatzin-vi chi xquen (xcom).

Ri ley man nuqꞌuen ta pe colotajic

3  1 Vachꞌalal aj-Galacia, ¿achique cꞌa roma man yixchꞌobon ta jebel? ¿Y 
achique cꞌa roma tok ix kꞌolotajinek y man ninimaj ta ri kitzij? e Tok xa can 

kabin can chive chi ri Jesucristo xquen (xcom) chuva ri cruz koma. 2 Y ninvajoꞌ 
nincꞌutuj chive: ¿Ja cami ri nubij ri ley richin ri Moisés ri xinimaj richin chi xoc ri 
Lokꞌolej Espíritu iviqꞌuin? f Man que ta riꞌ. Xa can roma ri xinimaj ri Jesucristo ri 
xkatzijoj chive. 3 ¿Can nicꞌo cami cꞌa ruviꞌ man yixchꞌobon ta? Roma tok xinimaj ri 
Jesucristo, ri Lokꞌolej Espíritu xuben chive chi man jun imac xixcꞌulun chuvech ri 
Dios. Pero vacami rix man nivajoꞌ ta chic chi ja ri Lokꞌolej Espíritu ri nibanon chive 
chi man jun imac yixcꞌulun chuvech ri Dios, xa iyon rix nivajoꞌ nicanoj. 4 ¿Can 
man jun cami xcꞌatzin-vi ri xiben tok xinimaj ri Jesucristo? Yin ninrayij chi man 
ta queriꞌ. 5 Ri Dios ruyoꞌon ri Lokꞌolej Espíritu chive y nubanalaꞌ milagros chiꞌicojol. 
¿Achique roma nuben queriꞌ? ¿Roma cami ja ri nubij ri ley richin ri Moisés ri 
xinimaj? Man que ta riꞌ. Xa can xe roma xinimaj ri Jesucristo ri xkatzijoj chive.

6 Achiꞌel xuben ri Abraham, ri katataꞌ roj israelitas. Rijaꞌ can xunimaj-
vi ri Dios, y romariꞌ ri Dios xuben chire chi man jun rumac xcꞌulun 
chuvech. g 7 Tivetamaj cꞌa chukaꞌ chi conojel ri yeniman richin ri Dios, can 
yeꞌoc cꞌa ralcꞌual ri Abraham. h 8 Y chupan ri ruchꞌabel ri Dios ri tzꞌiban 
can ojer, nikꞌalajin cꞌa chi ri Dios can xtuben-vi cꞌa chique ri vinek ri man 
e israelitas ta, chi man jun quimac yecꞌulun chuvech rijaꞌ, vi niquinimaj. 
Y ri utzilej chꞌabel richin colotajic, chire ri Abraham xtzijox-vi. Y xbix cꞌa 
chire: Avoma cꞌa rat, ri vinek chi ronojel ruvachꞌulef can xtiquicꞌul-vi ri 
utzil, i xchaꞌ ri Dios chire ri Abraham. 9 Y achiꞌel ri Abraham can xucꞌul 
ri utzil roma xunimaj ri Dios, can que cꞌa chukaꞌ riꞌ conojel ri yeniman 
richin ri Dios, can niquicꞌul chukaꞌ ri utzil.

10 Pero vi nicajoꞌ niquicol-quiꞌ roma ri ley, y xa man yetiquir ta niquiben 
ronojel ri nubij ri ley riꞌ, xa can xtika-vi cꞌa rucꞌayeval pa quiviꞌ. Achiꞌel 
ri nubij chupan ri ruchꞌabel ri Dios ri tzꞌibatel can: Ri man nibanon ta cꞌa 
ronojel ri nubij chupan ri vuj richin ri ru-ley ri Moisés, nikaꞌ rucꞌayeval 

pa ruviꞌ. j Que cꞌa reꞌ ri nubij chupan ri tzꞌibatel can. 11 Can kꞌalaj vi cꞌa chi 
man jun vinek ri tiquirel ta chi riqꞌuin ri ley man jun ta rumac nicꞌulun 
chuvech ri Dios. Roma chupan ri ruchꞌabel ri Dios ri tzꞌibatel can, nubij: Ri 
vinek ri choj chic quicꞌaslen, can xticꞌoje-vi quicꞌaslen riqꞌuin ri Dios roma 
quicukuban quicꞌuꞌx riqꞌuin. k Queriꞌ nubij ri tzꞌibatel can. 12 Ri rucꞌuaxic 
ri ley, man achiꞌel ta ri nanimaj ri Dios. Man que ta riꞌ. Xa can cꞌo-vi chi 
naben ronojel ri nubij chupan. Y romariꞌ tok ri ley nubij: Ri nibanon ronojel 
ri nubij re ley reꞌ, can xtril-vi rucꞌaslen l riqꞌuin ri Dios. Quereꞌ ri nubij ri ley.

13 Y can kitzij vi chi ri man nitiquir ta nuben ronojel ri nubij ri ley, nikaꞌ 
rucꞌayeval pa ruviꞌ. Pero ri Cristo xojrucol chuvech ri rucꞌayeval riꞌ, tok 
xquen (xcom) chuva ri cruz; roma pa ruviꞌ rijaꞌ xka-vi ri rucꞌayeval ri xa pa 
kaviꞌ ta roj rucꞌamon chi xkaꞌ ta vi. Can kꞌalaj vi chi xkaꞌ rucꞌayeval pa ruviꞌ, 
roma ri ruchꞌabel ri Dios ri tzꞌibatel can, nubij: Xabachique cꞌa ri nitzekebex 
chuva jun cheꞌ, nikꞌalajin cꞌa chi kajinek rucꞌayeval pa ruviꞌ. m Queriꞌ nubij 
chupan ri tzꞌibatel can. 14 Pero ri Cristo Jesús koma konojel roj vinek tok 
xquen (xcom), richin queriꞌ hasta ri vinek ri man e israelitas ta n niquicꞌul 
chukaꞌ ri utzil ri xubij ri Dios ojer can chire ri Abraham. Y ri Jesucristo 
xquen (xcom) chukaꞌ richin queriꞌ konojel ri yojniman richin, xticꞌojeꞌ ri 
Lokꞌolej Espíritu kiqꞌuin; roma can que chukaꞌ riꞌ rubin can ri Dios. o

Ri ley can man nitiquir ta cꞌa nujel ri ru-trato ri Dios riqꞌuin ri Abraham
15 Y tivacꞌaxaj na peꞌ, vachꞌalal. Xaxe na peꞌ re chikacojol ka roj tok cꞌo 

jun trato niban, tok cꞌachojinek chic can, man jun cꞌa nitiquir niyojon 
(niyujun) ri trato riꞌ. Ni man jun cꞌa chukaꞌ nitiquir ta nitzꞌakatisan chic 
jubaꞌ chire. 16 Tok ri Dios xuben ri trato riqꞌuin ri Abraham ojer can, xusuj 
cꞌa ri utzil chire rijaꞌ y chire ri riy-rumam ri Abraham ri xticꞌojeꞌ. Ri Dios 
man xchꞌon ta chiquij ri e qꞌuiy riy-rumam ri Abraham ri xquecꞌojeꞌ. Man 
que ta riꞌ. Xaxe chirij jun xchꞌon-vi. Y ri jun riy-rumam ri Abraham riꞌ, 
ja ri Cristo. 17 Y ninvajoꞌ ninchojmirisaj chivech ri rubanic ronojel reꞌ. Pa 
nabey ri Dios rubanon jun trato riqꞌuin ri Abraham. Y tok kꞌaxinek chic 
cuatro cientos treinta junaꞌ p cꞌachojinek can ri trato riqꞌuin ri Abraham, 
ri Dios xuyaꞌ ri ley chire ri Moisés. Pero roma cꞌa ri Dios can rubanon-
vi chic ri trato riqꞌuin ri Abraham nabey, ri ley ri xuyaꞌ ri Dios chire ri 
Moisés man xuyoj ta (xuyuj ta) ri trato ri rubanon pa nabey. Ni ri ley man 
xtiquir ta chukaꞌ xuben chi ri Dios man ta xuyaꞌ ri utzil ri rusujun can 
chire ri Abraham. Y ri utzil riꞌ ja ri Cristo. 18 Vi ta roma ri ley richin ri 
Moisés nivichinaj ri utzil, man ta jun nicꞌatzin-vi ri xusuj ri Dios q chire ri 
Abraham. Pero xa man que ta riꞌ. Roma ri Abraham xucꞌul ri utzil, pero 
man riqꞌuin ta ri ley. Rijaꞌ xucꞌul ri utzil roma ja ri Dios ri xsujun chire.

19 ¿Y achique cami nicꞌatzin-vi ri ley richin ri Moisés? Ri Dios xuyaꞌ ri ley 
riꞌ richin quekꞌalajin-pe ri mac, r y richin nucusex tok cꞌa oyoben na ri riy-
rumam ri Abraham, ri riy-rumam ri sujun ri utzil chire roma ri Dios. Y tok 
ri Dios xuyaꞌ ri ley, xerucusaj kꞌasey tak tzij (kꞌaxey tak tzij). Nabey, xuyaꞌ 
chique ángeles, y re ángeles reꞌ s xquiyaꞌ chire ri Moisés. Y pa ruqꞌuisibel 
ri Moisés xuyaꞌ chique ri vinek. 20 Y tok cꞌo cꞌa jun kꞌasey-tzij (kꞌaxey-tzij), 
can nikꞌalajin-vi chi man ruyon ta cꞌo, roma can cꞌo-vi chukaꞌ ri nibin ri 
tzij y ri nicꞌulun. Pero ri Dios ruyon tok xusuj ri utzil chire ri Abraham.

Ri achique xcꞌatzin-vi ri ley
21 ¿Y yojtiquir cami nikabij chi ri Dios xuyaꞌ ri ley richin xuyoj ta (xuyuj 

ta) ri rusujun can? Man que ta riꞌ. Pero vi ta ri ley xtiquir ta xuyaꞌ cꞌaslen, 
ja ta ri ley riꞌ ri nibanon chike chi man jun kamac yojcꞌulun chuvech 
ri Dios. 22 Pero ri ruchꞌabel ri Dios ri tzꞌibatel can, nubij chike chi can 
konojel roj vinek can oj aj-maquiꞌ vi; t richin queriꞌ tiketamaj chi cꞌo chi 
nikanimaj ri Jesucristo, y nikacꞌul ri rusujun can ri Dios. Y nikacꞌul xa 
can xe roma ri nikacukubaꞌ kacꞌuꞌx riqꞌuin ri Jesucristo.

23 Y tok cꞌa man jani tipe ri Jesucristo, can achiꞌel ta pa jun cárcel 
xojcꞌoje-vi; roma xojcꞌojeꞌ pa rukꞌaꞌ ri ley richin ri Moisés. Y chiriꞌ 
xojtzꞌape-vi, koyoben richin nekꞌalajin-pe ri cꞌo chi nikanimaj. 24 Ri ley 
can chajiy cꞌa kichin, y xojrucꞌuaj cꞌa riqꞌuin ri Cristo richin xkanimaj; 
richin queriꞌ man jun kamac xojcꞌulun chuvech ri Dios. 25 Jacꞌa re vacami 
ri ley richin ri Moisés man nicꞌatzin ta chic richin yojruchajij. Roma 
vacami xpe yan ri Jesucristo, y ja rijaꞌ ri nikanimaj.

26 Y konojel roj y rix ri kaniman chic ri Jesucristo, oj ralcꞌual chic cꞌa 
ri Dios. u 27 Ri can xojban bautizar pa rubiꞌ ri Cristo, xa jun xkaben riqꞌuin 
rijaꞌ. v Can nikꞌalajin-vi-pe ri Cristo ri pa tak kacꞌaslen; xa can achiꞌel xujel 
ri katziak. 28 Can konojel cꞌa ri kaniman ri Cristo Jesús, junan chic kavech. 
Junan kavech vi israelita, o man israelita ta, w vi ximil pa samaj, o vi libre, 
vi achin o ixok. Junan cꞌa kavech konojel, x roma jun chic kabanon riqꞌuin ri 
Cristo Jesús. 29 Y roma oj richin chic ri Cristo, xojoc riy-rumam ri Abraham. 
Y nikichinaj cꞌa chukaꞌ ri utzil ri xusuj ri Dios y chire ri Abraham ri ojer can.

4  1 Y ninvajoꞌ cꞌa chukaꞌ ninchojmirisaj más chivech ri rubanic ronojel reꞌ. 
Cꞌo ta jun acꞌual ri cꞌo nrichinaj can chire ri rutataꞌ. Pero tok re acꞌual 

reꞌ cꞌa janíla coꞌol, cꞌa man jani nucꞌul ta can ri rerencia. Y stapeꞌ can ja rijaꞌ 
rajaf ronojel, man jun rucojol re acꞌual reꞌ riqꞌuin jun rusamajel ri rutataꞌ; 
roma cꞌa man jun cꞌo ta pa rukꞌaꞌ. 2 Re acꞌual cꞌa reꞌ e canon chajiy y yukꞌuy 
richin. Y ri acꞌual cꞌo chi nicꞌojeꞌ chuxeꞌ ri quitzij ri vinek riꞌ, cꞌa tok napon 
na ri kꞌij ri bin roma ri rutataꞌ. 3 Y que cꞌa riꞌ kabanon roj tok rubanon can, oj 

achiꞌel cꞌa ri acꞌual ri man jani tucꞌul ri herencia. Xaxe chic cꞌa roj xojcꞌojeꞌ 
chuxeꞌ tzij ri man e tzꞌaket ta y man niquiqꞌuen ta pe colotajic. 4 Y tok xokaꞌ 
cꞌa ri kꞌij ri chaꞌon roma ri Dios, ri Dios xutek cꞌa pe ri Rucꞌajol. Y xoꞌalex-ka 
riqꞌuin jun ixok. z Y roma chikacojol roj israelitas xalex-vi ri Rucꞌajol ri Dios, 
xcꞌojeꞌ cꞌa chuxeꞌ ri ley richin ri Moisés. a 5 Y rijaꞌ xpe richin yojrucol roj ri 
ojcꞌo chuxeꞌ ri ley, b y richin chukaꞌ nuben chi yojoc ralcꞌual ri Dios.

6 Y roma ri oj ralcꞌual chic ri Dios, ri Dios xutek cꞌa pe ri Lokꞌolej Espíritu pa 
tak kánima, ri nikꞌalajirisan ri Rucꞌajol ri Dios chikavech. Y ri Lokꞌolej Espíritu 
ri cꞌo pa tak kánima, Nataꞌ, nichaꞌ cꞌa chire ri Dios. c 7 Riqꞌuin cꞌa riꞌ nikꞌalajin 
chi can oj ralcꞌual vi ri Dios, roma xkanimaj ri Cristo. Man ojcꞌo ta chic chuxeꞌ 
ri ley. Y roma oj ralcꞌual chic ri Dios, nikichinaj d ri herencia ri nuyaꞌ rijaꞌ.

Ri Pablo nunaꞌ kꞌaxoꞌn coma ri kachꞌalal aj-Galacia
8 Y tok rubanon can, tok cꞌa man jani tivetamaj ruvech ri Dios, rix xa ja 

ri chꞌakaꞌ chic dios ri xeꞌisamajij, e ri xa man e dios ta. 9 Jacꞌa re vacami, can 
ivetaman chic ruvech ri Dios. O más utz ninbij chi ja ri Dios ri etamayon 
chic ivech rix. f ¿Achique cꞌa roma tok rix nivajoꞌ nisamajij jun tzij ri xa man 
tzꞌaket ta, ni manek ruchukꞌaꞌ y man nuqꞌuen ta pe colotajic chive? 10 Ecꞌo 
kꞌij ri yeꞌichajilaꞌ, y chukaꞌ yeꞌichajilaꞌ icꞌ, junaꞌ y chꞌakaꞌ chic nimakꞌij. g 
11 Yin ninnaꞌ cꞌa chi ri samaj xinben iviqꞌuin, achiꞌel xa man jun xcꞌatzin-vi.

12 Yin xinel yan pe chuxeꞌ rutzij ri ley ri richin ri Moisés, y rix can man 
jun bey vi xixcꞌojeꞌ chuxeꞌ rutzij ri ley riꞌ. Roma cꞌa riꞌ vachꞌalal, nincꞌutuj 
utzil chive chi tibanaꞌ achiꞌel yin y man quixoc chuxeꞌ ri ley riꞌ. Tok 
xicꞌojeꞌ iviqꞌuin, rix yalan utz xiben viqꞌuin. 13 Y jebel cꞌa ivetaman, chi pa 
nabey xa roma jun nuyabil tok xicꞌojeꞌ iviqꞌuin y xintzijoj ri utzilej chꞌabel 
richin colotajic chive. 14 Y janíla qꞌuiy ri tijoj-pokonal xincꞌovisaj roma ri 
yabil. Man riqꞌuin ri in yavaꞌ, rix man itzel ta xinitzꞌet, ni man xinivetzelaj 
ta. Xa can jebel nucꞌulic xiben. Achiꞌel xa ta jun ángel richin ri Dios, o 
achiꞌel xa ta can ja yin ri Cristo Jesús, ri xiben chuve tok xinicꞌul. h 15 Y 
chiriꞌ yalan xquicot ri ivánima voma yin. Can xkꞌalajin cꞌa chi janíla 
xinivajoꞌ. Y yin vetaman chi vi ta can cꞌo nicꞌatzin-vi richin xivelesaj ta ri 
runakꞌ tak ivech, richin ta xiyaꞌ chuve yin, can ta xiben. ¿Pero acuchi cꞌa 
xbe-vi ri quicoten ri xcꞌojeꞌ iviqꞌuin pa nabey? 16 ¿Nichꞌob cami rix chi yin 
itzel ninnaꞌ chive y romariꞌ tok xinbij ri kitzij chive? Man que ta riꞌ.

17 Y ecꞌo cꞌa caꞌi-oxiꞌ achiꞌaꞌ chiꞌicojol ri qꞌuiy utzil niquiben chive, pero 
queriꞌ niquiben iviqꞌuin roma nicajoꞌ chi yeꞌitzekelbej y rix niyaꞌ ta can 
ri Jesucristo, ri katzijon can roj chive. Y can ta xe rijeꞌ ri yeꞌitzekelbej 
nicajoꞌ. 18 Y vi cꞌo cꞌa jun ri nibanon utzil chive roma nrajoꞌ chi utz ta 
yixcꞌojeꞌ, yalan jebel, y benek ta ruvech nuben queriꞌ y man ta xaxe tok 

incꞌo iviqꞌuin. 19 Rix ri achiꞌel valcꞌual i nubanon chive, janíla cꞌa kꞌaxoꞌn ri 
niyaꞌ chic jun bey re pa vánima, roma man jani cukurinek ta icꞌuꞌx riqꞌuin 
ri Cristo. Y ri kꞌaxoꞌn ri niyaꞌ pa vánima, janíla nim, xa can achiꞌel ri 
kꞌaxoꞌn ri nucꞌovisaj jun ixok tok nralaj jun acꞌual. Y re kꞌaxoꞌn re ninnaꞌ 
vacami ivoma rix, xtiqꞌuis-el, can cꞌa ja tok xticuker na icꞌuꞌx rix riqꞌuin 
ri Cristo. 20 Y yin janíla cꞌa ninvajoꞌ chi incꞌo ta apo iviqꞌuin re vacami; 
richin queriꞌ yichꞌon ta iviqꞌuin, y man ta xaxe nintzꞌibaj-el. Can man 
nichꞌobotej ta cꞌa chinuvech achique rucꞌamon ninben iviqꞌuin.

Ri cꞌambel-naꞌoj chiquij ri caꞌiꞌ ixokiꞌ quibiniꞌan Agar y Sara
21 Y tibij cꞌa chuve rix ri nivajoꞌ yixcꞌojeꞌ chuxeꞌ ri ley richin ri Moisés: 

¿Achique cꞌa roma tok man kꞌaxinek ta chivech ronojel ri nubij ri ley riꞌ? 22 Roma 
ri Moisés rutzꞌiban can chi ri Abraham xecꞌojeꞌ caꞌiꞌ rucꞌajol. Ri jun rucꞌajol 
xcꞌojeꞌ riqꞌuin ri raj-icꞌ j ri lokꞌon, ri can ximil-vi pa samaj. Y ri jun chic rucꞌajol, 
xcꞌojeꞌ riqꞌuin ri rixjayil k ri can libre vi. 23 Ri rucꞌajol ri Abraham ri xcꞌojeꞌ 
riqꞌuin ri raj-icꞌ, xalex achiꞌel yeꞌalex conojel acꞌualaꞌ. Jacꞌa ri jun chic rucꞌajol 
ri Abraham ri xcꞌojeꞌ riqꞌuin ri rixjayil, xalex roma can ja ri Dios ri xsujun-pe 
chire. l 24 Re tzij reꞌ jun cꞌambel-naꞌoj. Roma re caꞌiꞌ ixokiꞌ reꞌ, achiꞌel caꞌiꞌ tratos 
ri xebanatej. Ri ixok Agar, ri raj-icꞌ ri Abraham, achiꞌel ri trato ri xban pa ruviꞌ 
ri nimalej juyuꞌ rubiniꞌan Sinaí. Y conojel cꞌa ri xeꞌoc chupan re trato reꞌ, jariꞌ ri 
xeꞌoc chuxeꞌ ri ley richin ri Moisés. Pero xa man e libre ta, xa achiꞌel e ximil pa 
samaj. 25 Ri ixok Agar, can achiꞌel vi ri trato ri xban pa ruviꞌ ri juyuꞌ rubiniꞌan 
Sinaí, ri pa ruvachꞌulef Arabia. Ri Agar can man libre ta. Y ri nuvinak israelitas 
ri e aj-Jerusalem, ri can ecꞌo-vi chuxeꞌ ri ley richin ri Moisés, rijeꞌ chukaꞌ man e 
libre ta. Xa can e achiꞌel ri ixok Agar ri aj-icꞌ lokꞌon. 26 Pero man e que ta riꞌ ri e 
aj pa tinamit Jerusalem, ri richin chilaꞌ chicaj. m Ri vinek ri richin ri tinamit riꞌ 
e libre. Y can jacꞌa roj ri kaniman chic ri Jesucristo ri oj richin ri tinamit riꞌ. 27 Y 
chirij cꞌa ri tinamit riꞌ nichꞌon-vi ri ruchꞌabel ri Dios ri tzꞌibatel can, tok nubij:

Rat ri man at alanel ta, man
cabison roma ri man jun aval.

Xa can riqꞌuin cꞌa ronojel
avuchukꞌaꞌ tabij chꞌabel roma
quicoten, stapeꞌ man jun bey
alaxinek ta jun aval.

Y stapeꞌ rat xamalix can roma ri
avachijil, yin xtinben cꞌa chave
chi más e qꞌuiy aval ri
xquecꞌojeꞌ,

que chuvech ri xquecꞌojeꞌ riqꞌuin ri

ixok ri can cꞌo-vi ri rachijil
riqꞌuin. n

28 Vachꞌalal, ri Dios can riqꞌuin cꞌa ri rutzil xusuj chike chi yojoc ralcꞌual. 
Can junan cꞌa riqꞌuin ri xbanatej riqꞌuin ri Isaac. Roma ri Isaac jariꞌ ri 
ralcꞌual ri Abraham ri sujun-pe chire roma ri rutzil ri Dios. 29 Ri ral ri 
Agar man sujun ta pe roma ri Dios. Xa xalex achiꞌel yeꞌalex xabachique 
acꞌualaꞌ. Y ri ral re aj-icꞌ reꞌ xretzelaj cꞌa ri Isaac. o Y can que cꞌa chukaꞌ riꞌ 
nicꞌulvachitej vacami. Roj ri can oj ralcꞌual chic ri Dios roma cꞌo ri Lokꞌolej 
Espíritu kiqꞌuin, yojetzelex coma ri vinek ri manek ri Lokꞌolej Espíritu 
quiqꞌuin. 30 Y ri ruchꞌabel ri Dios ri tzꞌibatel can, nubij chi telesex-el ri aj-icꞌ 
lokꞌon, rachibilan ri ral. Roma ri ral ri aj-icꞌ riꞌ, man jun xtrichinaj ta chire ri 
rubeyomel ri tataꞌaj. Xa can xe vi ri ral ri ixjaylonel ri rucꞌamon nichinan ri 
rubeyomel ri tataꞌaj. p Queriꞌ nubij ri tzꞌibatel can. 31 Vachꞌalal, roj ri kaniman 
chic ri Jesucristo, oj achiꞌel ri ral ri rixjayil ri Abraham, y can oj libre chic. 
Man chic cꞌa oj achiꞌel ta ri ral ri aj-icꞌ, y man chic oj ximil ta pa samaj.

Ticuker cꞌa icꞌuꞌx riqꞌuin ri Cristo

5  1 Can rurayibel vi cꞌa ri Cristo chi oj libre. Romariꞌ tok xojrucol 
chuvech ri ley. Y roma cꞌa riꞌ, can ticuker icꞌuꞌx riqꞌuin ri Cristo. Y 

man chic cꞌa tixim-iviꞌ jun bey.
2 Y tivacꞌaxaj na peꞌ. Yin ri Pablo ninbij cꞌa chive: Vi xtiyaꞌ kꞌij chi niban 

ri circuncisión chive roma can nichꞌob chi riqꞌuin queriꞌ yixcolotej, q ri 
xuben cꞌa ri Cristo koma, can man jun cꞌa rejkalen chivech riꞌ. 3 Y ninbij 
chic cꞌa jun bey chique ri achiꞌaꞌ ri niquiyaꞌ kꞌij chi niban ri circuncisión 
chique: Vi can niquiyaꞌ kꞌij richin niban ri circuncisión chique, can nicꞌatzin 
chi niquiben ronojel ri nubij chupan ri ley richin ri Moisés; r richin queriꞌ 
yecolotej. 4 Y rix ri can nivajoꞌ cꞌa chi riqꞌuin ri ley man jun imac yixcꞌulun 
chuvech ri Dios, s xixchꞌaratej yan pe riqꞌuin ri Cristo, y chukaꞌ iyoꞌon chic 
can ri rutzil ri Dios. 5 Pero roj can koyoben chi man jun kamac yojcꞌulun 
chuvech ri Dios, roma can ja ri Cristo ri kaniman y roma chukaꞌ can cꞌo ri 
Lokꞌolej Espíritu pa tak kánima. 6 Roj cꞌa ri can oj richin chic ri Cristo Jesús, 
man jun nuben chike vi niban ri circuncisión chike, o man niban ta. t Ri 
nicꞌatzin ja ri kaniman ri Cristo Jesús, y roma kaniman kojajovan.

7 Ri pa nabey, can choj vi ix benek. ¿Jacꞌa re vacami, achique cꞌa 
xbanon chive chi man nivajoꞌ ta chic ninimaj ri kitzij? u 8 Roma ri Dios 
xixroyoj v richin xinimaj. Pero ri nibix chive rix, kꞌalaj chi man riqꞌuin 
ta ri Dios petenek-vi. 9 Y can achiꞌel cꞌa ri nuben ri chꞌen (chꞌamilej-
kꞌor), xa riqꞌuin ti jubaꞌ nikaꞌ chupan ri qꞌuej muꞌul can, nuchꞌamirisaj 
ronojel. w Can que cꞌa chukaꞌ riꞌ niquiben ri tzij ri xa man e utz ta, 

xa riqꞌuin jun, nuchop yeruyoj (yeruyuj) conojel. 10 Y yin can cukul 
nucꞌuꞌx riqꞌuin ri Ajaf Jesucristo, chi rix can xe vi ri kitzij ri xtinimaj. 
Y ri vinek cꞌa ri niyojon (niyujun) ri ruchꞌabel ri Dios chivech, x can 
cꞌo cꞌa chi xtikaꞌ rucꞌayeval pa ruviꞌ. Y xabachique ta cꞌa ri vinek riꞌ.

11 Y yin vachꞌalal, vi ta cꞌa nintzijoj chi ri circuncisión utz, ri nuvinak 
israelitas man ta yinquetzelaj, y man ta itzel chukaꞌ nicacꞌaxaj tok nintzijoj 
chi ri Cristo xquen (xcom) chuva ri cruz. 12 Can janíla cꞌa ninrayij chi e 
elesan ta el ri vinek ri yeyojon (yeyujun) ri ruchꞌabel ri Dios chivech. y

13 Roma rix vachꞌalal can ja ri Dios ri xixoyon, richin xixrucol-pe chuxeꞌ 
ri ley. z Can ix libre chic cꞌa. Can ix libre vi richin nivajovalaꞌ y nitola-iviꞌ. 
Pero man roma ta cꞌa ri ix libre chic, roma ta riꞌ ja ta ri nirayij rix ja ta riꞌ 
ri niben. a 14 Roma chupan ri ley richin ri Moisés, nubij: Can achiꞌel cꞌa ri 
navajo-ka-aviꞌ rat, can que cꞌa chukaꞌ riꞌ queꞌavajoꞌ ri chꞌakaꞌ chic. b Queriꞌ 
nubij ri tzꞌibatel can. Y xa riqꞌuin cꞌa naben re nubij re jun tzij reꞌ, can 
xaben yan cꞌa ronojel ri nubij chupan ri ley riꞌ. 15 Man tisocola-iviꞌ riqꞌuin 
pokon tak chꞌabel, roma vi queriꞌ xtiben, xtitzꞌet na peꞌ chi xquixqꞌuis.

Tiyaꞌ kꞌij chire ri Lokꞌolej Espíritu chi ja rijaꞌ 
nucꞌuan ivichin y man tiben ri nirayij rix

16 Y ninbij cꞌa chukaꞌ chive: Tiyaꞌ kꞌij chi ja ri Lokꞌolej Espíritu nucꞌuan 
ivichin, y man tiben ri nirayij rix. c 17 Roma vi xa ja ri irayibel rix ri 
nivajoꞌ niben, reꞌ can man utz ta cꞌa nunaꞌ chire ri nrajoꞌ ri Lokꞌolej 
Espíritu. Y ri Lokꞌolej Espíritu man nrajoꞌ ta chi ja ri itzel tak rayibel 
nicꞌojeꞌ pa tak icꞌaslen. Can man jun bey cꞌa xtiquicꞌuaj ta quiꞌ. Romariꞌ 
man can ta xquixtiquir niben ri nirayij rix. d 18 Y vi can niyaꞌ cꞌa kꞌij chire 
ri Lokꞌolej Espíritu chi ja rijaꞌ ri niyuken ivichin chupan ri icꞌaslen, can 
man ixcꞌo ta cꞌa chuxeꞌ ri ley richin ri Moisés.

19 Y can chanin vi cꞌa nikꞌalajin ri vinek ri nibanon ri nurayij rijaꞌ, e roma ri 
rubanobal ruyon achiꞌel reꞌ: Ri vinek ri e cꞌulan y ri man e cꞌulan ta niquicanola-
quiꞌ richin yemacun. Can janíla vi etzelal niquiben y can man jun quiqꞌuix tok 
yequibanalaꞌ. 20 Ri niquiyalaꞌ quikꞌij dios ri xa man e kitzij ta. Ri niquiben itz. Ri 
yeꞌetzelan-quiꞌ. Ri yebanon oyoval. Ri itzel niquinaꞌ chique ri chꞌakaꞌ chic roma 
utz ecꞌo. Ri yeꞌoyover. Ri yebanon chi xaxe ta rijeꞌ cꞌo utz niquiqꞌuen can chire 
ronojel. Ri niquijachala-quiꞌ roma ri quichꞌobonic. Ri nikaꞌ chiquivech ri tijonic 
ri xa man e kitzij ta. 21 Itzel yequitzꞌet ri chꞌakaꞌ chic roma cꞌo ri cꞌo quiqꞌuin. Ri 
yecamisan. Ri yekꞌaber. Ri yebanon man utzilej tak nimakꞌij ta. Y ri yequibanalaꞌ 
chukaꞌ chꞌakaꞌ chic quivech etzelal achiꞌel ri que tak riꞌ. Y can nubin chic cꞌa chive 
jun bey, y nincamuluj rubixic chive, chi ri vinek ri yebanon etzelal achiꞌel ri que 
tak riꞌ, man xqueꞌichinan ta quiqꞌuin ri ecꞌo pa rajavaren o pa rukꞌaꞌ ri Dios. f

22 Y vi can niyaꞌ cꞌa kꞌij chi ja ri Lokꞌolej Espíritu nucꞌuan ivichin chupan ri 
icꞌaslen, ri icꞌaslen xtivachin g jebel. Xquixajovan, xtiquicot ri ivánima, xticꞌojeꞌ 
uxlanen pan ivánima, xquixcochꞌon, nim ri ivánima, xtibanalaꞌ utzil chique ri 
chꞌakaꞌ chic, xticuker icꞌuꞌx, 23 xticꞌuaj jun cꞌaslen chꞌuchꞌuj, xtikꞌil-iviꞌ chuvech ri 
mac. Y vi jun cꞌaslen queriꞌ ri nicꞌuaj, ri ley man jun xtuben chive. h 24 Y konojel 
cꞌa ri oj richin chic ri Cristo, achiꞌel ta can xojbajix riqꞌuin rijaꞌ chuva ri cruz, 
richin roj xekayaꞌ can ri itzel tak rayinic. i 25 Can jacꞌa ri Lokꞌolej Espíritu ri yoyon 
ri cꞌacꞌaꞌ kacꞌaslen. Romariꞌ can tikayaꞌ cꞌa kꞌij chi ja rijaꞌ ri nucꞌuan kichin.

26 Man cꞌa tikanimirisaj-kiꞌ; j richin queriꞌ man tikaben cꞌa chique ri 
chꞌakaꞌ chic chi yeyacatej-pe chikij. Ni man cꞌa chukaꞌ itzel quekatzꞌet ri 
chꞌakaꞌ chic roma ri utz ecꞌo.

Tikatola-kiꞌ

6  1 Vachꞌalal, yichꞌon cꞌa chive rix ri can icꞌuan jun cꞌaslen achiꞌel ri 
nrajoꞌ ri Lokꞌolej Espíritu. Vi cꞌo cꞌa jun kachꞌalal ri nikaꞌ pa mac, 

riqꞌuin cꞌa chꞌuchꞌujil teꞌiyaca-pe, k richin queriꞌ nitzolej-pe rucꞌuꞌx riqꞌuin 
ri Dios. Y rix tibanaꞌ cꞌa cuenta iviꞌ. Man xa ticꞌulvachij chukaꞌ queriꞌ 
chi cꞌo ri tibanon chive chi yixkaꞌ pa mac. 2 Y vi cꞌo cꞌa nikacꞌulvachilaꞌ, 
y can nikanaꞌ chi can achiꞌel jun ejkaꞌn ri nikaꞌ chikij, can tikatolaꞌ cꞌa 
kiꞌ chucꞌuaxic re ejkaꞌn reꞌ. Y riqꞌuin riꞌ, can nikaben-vi cꞌa ri nubij ri ley 
richin ri Cristo.

3 Pero vi cꞌo cꞌa jun ri nuchꞌob chi cꞌo rukꞌij, y rijaꞌ xa manek rukꞌij, 
xa can ruyon cꞌa nukꞌol-ka-riꞌ. l 4 Chikajujunal tikatzu-ka m ri kabanobal, 
kꞌalaj riꞌ vi utz o xa man utz ta. Y vi ri kabanobal can utz vi, rucꞌamon 
cꞌa chi niquicot ri kánima. Y man nicꞌatzin ta na nikatzuꞌ ri rubanobal 
jun chic kachꞌalal. 5 Roma can chikajujunal cꞌo cꞌa chi yekejkaj ri 
kejkaꞌn. n

6 Y rix ri yixtijox chire ri ruchꞌabel ri Dios, queꞌitoꞌ cꞌa ri yetijon ivichin 
riqꞌuin ronojel ri nicꞌatzin chique. o

7 Man cꞌa tikꞌol-iviꞌ. p Roma ri Dios man jun nikꞌolon richin. q Can achiꞌel 
tok nitic-ka jun ixin, can ja chukaꞌ riꞌ ri neruya-pe. Can ronojel cꞌo cꞌa 
rajel-ruqꞌuexel. r 8 Romariꞌ, vi xa ja ri nikarayij roj ri xquekabanalaꞌ, 
jacꞌariꞌ ri xqueqꞌuison richin ri kacꞌaslen. Pero vi nikacꞌuaj ri cꞌaslen ri 
nrajoꞌ ri Lokꞌolej Espíritu, xtuqꞌuen cꞌa pe ri cꞌaslen chike ri can man jun 
bey xtiqꞌuis ta. 9 Y man cꞌa kojcos chubanic ri utz. s Roma vi man nikayaꞌ 
ta can rubanic, xtapon cꞌa ri kꞌij tok xtikacꞌul rajel-ruqꞌuexel romareꞌ. 10 Y 
roma cꞌa riꞌ, tok nikatzꞌet xabachique vinek chi cꞌo ri nicꞌatzin chire, can 
tikatoꞌ cꞌa. Pero ri nicꞌatzin chi can yekatoꞌ ja ri e kachꞌalal chic, y junan 
kaniman ri Jesucristo quiqꞌuin.

Ri ruqꞌuisibel tak chꞌabel
11 Re ruqꞌuisibel chire re carta reꞌ, ja yin cꞌa ri yitzꞌiban-el. t Y titzꞌetaꞌ, can 

riqꞌuin nimaꞌk tak letras ninben-vi-el. 12 Y ri yebanon cꞌa chive chi tiban ri 
circuncisión chive, niquiben queriꞌ can xe richin quetzꞌet y quenimex chi can 
niquiben-vi ri nubij ri ley richin ri Moisés. Y man nicajoꞌ ta cꞌa niquitzijoj 
chi ri colotajic nibanatej can xe roma ri rucamic ri Jesucristo chuva ri cruz, u 
roma rijeꞌ man nicajoꞌ ta chi yeꞌetzelex. 13 Can banon-vi ri circuncisión chique 
ri yebin chive chi tibanaꞌ chukaꞌ rix queriꞌ. Pero reꞌ man nubij ta cꞌa chi rijeꞌ 
can niquiben-vi ronojel ri nubij chupan ri ley richin ri Moisés. Man que ta 
riꞌ. Rijeꞌ nicajoꞌ chi rix niban ta ri circuncisión chive, xaxe richin titzꞌet chi 
rix can ninimaj-vi ri quitzij. 14 Y nej cꞌa cꞌo-vi chuve, chi yin ninben ta achiꞌel 
ri niquiben rijeꞌ, roma yin man nincanoj ta nukꞌij. Yin xa can xe vi ri Kajaf 
Jesucristo ri xquen (xcom) chuva ri cruz ri ninyaꞌ rukꞌij, y jacꞌa chukaꞌ rijaꞌ 
ri banayon chuve chi xiquen yan (xicom yan) chiquivech ri chꞌobonic aj-
ruvachꞌulef. Y re chꞌobonic cꞌa chukaꞌ reꞌ xequen yan (xecom yan) chinuvech 
yin. 15 Y roj ri jun kabanon riqꞌuin ri Cristo Jesús, man jun cꞌa nuben chike vi 
banon ri circuncisión chike o man banon ta. Ri nicꞌatzin y can cꞌo-vi rejkalen, 
ja ri cꞌacꞌaꞌ kacꞌaslen. v 16 Rix cꞌa ri yixbiyin achiꞌel nubij re chꞌabel reꞌ, xticꞌojeꞌ 
ta cꞌa uxlanen ri pa tak ivánima. Y can xtijoyovex cꞌa chukaꞌ ivech roma ri 
Dios, rix ri kitzij israelitas, w roma can ix rutinamit vi ri Dios.

17 Y re xtibe-apo, man jun chic cꞌa tibin más chꞌabel chuvij. Roma yin 
can ecꞌo-vi retal e nucꞌuan roma ri tijoj-pokonal ri xincꞌovisaj, x y ronojel 
reꞌ roma can in jun chique ri e rusamajelaꞌ ri Ajaf Jesús.

18 Y ri rutzil ri Kajaf Jesucristo xticꞌojeꞌ ta cꞌa pa tak ivánima rix 
vachꞌalal. Can que ta cꞌa riꞌ. y 

Ri Pablo nuchop tzij

1  1 Yin Pablo, ru-apóstol ri Jesucristo roma jariꞌ ri rurayibel ri Dios. Y 
ninben cꞌa el re carta reꞌ chive rix lokꞌolej tak vachꞌalal, ri ixcꞌo pa 

tinamit Éfeso; rix ri can cukul-vi icꞌuꞌx a riqꞌuin ri Cristo Jesús. 2 Y ja ta cꞌa 
ri utzil y ri uxlanen ri petenek riqꞌuin ri Katataꞌ Dios y ri Ajaf Jesucristo 
xticꞌojeꞌ pa tak ivánima b chiꞌivonojel.

Roma jun kabanon riqꞌuin ri Cristo, ri Dios nuyaꞌ ronojel rutzil chike
3 Tikayaꞌ cꞌa rukꞌij ri Dios, c ri Rutataꞌ ri Kajaf Jesucristo. Y roma jun 

kabanon riqꞌuin ri Cristo, ri Dios nuyaꞌ ronojel utzil richin chilaꞌ chicaj 
chike. 4 Jariꞌ ri nuyaꞌ chike roma xojruchaꞌ. Tok man jani cꞌo ta re ruvachꞌulef 
jariꞌ tok xuchꞌob yan chi yojruchaꞌ. d Xojruchaꞌ roma ri Cristo; queriꞌ xuben ri 
Dios roma nrajoꞌ chi oj chꞌajchꞌoj ta chuvech rijaꞌ. e Y man jun ta etzelal cꞌo 
pa tak kacꞌaslen. 5 Can roma cꞌa ri ajovabel ri cꞌo riqꞌuin ri Dios romariꞌ tok 
xojruchaꞌ richin xojoc ralcꞌual. f Can ja vi cꞌa riꞌ ri rurayibel, g chi ri Jesucristo 
nuben chike chi yojoc ralcꞌual rijaꞌ. 6 Ri Dios can janíla vi nrajoꞌ ri Rucꞌajol, y 
roma roj can jun cꞌa kabanon riqꞌuin ri Rucꞌajol rijaꞌ, can nim vi cꞌa ri rutzil 
ri ruyoꞌon chike. h Y xojruchaꞌ cꞌa roma nrajoꞌ chi nikayaꞌ rukꞌij-rucꞌojlen i 
roma ri utzil ri kacꞌulun riqꞌuin. 7 Ri Rucꞌajol xquen (xcom) koma roj y xbiyin 
ruquiqꞌuel richin xutoj y xucuy ri kamac. j Jebel cꞌa nikꞌalajin ri nimalej rutzil 
ri Dios; roma xutek-pe ri Cristo chikacolic. 8 Y chukaꞌ ri nimalej rutzil ri Dios 
nikꞌalajin, roma nuyaꞌ qꞌuiy etamabel chike y nuyaꞌ chukaꞌ qꞌuiy kanaꞌoj. k 
9 Can xukꞌalajirisaj-vi cꞌa chikavech ri man jun bey kꞌalajirisan ta jebel; l y 

Ri carta ri xutzꞌibaj ri 
apóstol San Pablo chique ri 
kachꞌalal ri ecꞌo pan Éfeso

 

 

a Col. 1:2. b Tit. 1:4. c Sal. 72:17. d 1 P. 1:2. e Lc. 1:75; 1 P. 1:20. f Jn. 1:12; Ro. 
8:29. g Lc. 12:32. h Ro. 3:24. i Is. 43:21. j Ro. 3:24; He. 9:12. k Col. 2:3. l Col. 
1:26. 

reꞌ can pa ránima vi rijaꞌ xpe-vi. Reꞌ can rurayibel vi cꞌa rijaꞌ y can que vi riꞌ 
ruchꞌobon chi nuben. m 10 Rijaꞌ ruchꞌobon-pe chi chupan re ruqꞌuisibel tiempo 
richin re ruvachꞌulef xtuyaꞌ ronojel pa rukꞌaꞌ ri Cristo. n Ronojel ri cꞌo chilaꞌ 
chicaj y ronojel ri cꞌo vaveꞌ chuvech re ruvachꞌulef xqueruyaꞌ pa rukꞌaꞌ. Y xa 
jun xtiquiben pa rukꞌaꞌ.

11 Can roma vi cꞌa ri Cristo tok cꞌo kichinan o roj ri oj chaꞌon roma ri 
Dios. Xojruchaꞌ roma jariꞌ ri ruchꞌobon chi nuben; can ronojel vi cꞌa ri 
ruchꞌobon chi nuben, can ja vi riꞌ ri rurayibel. p 12 Xojruchaꞌ q roma nrajoꞌ 
chi koma roj ninimirisex rubiꞌ y nucꞌul rukꞌij-rucꞌojlen. Queriꞌ nrajoꞌ 
chike roj ri can pa nabey koyoben-pe ri utzil ri xtuyaꞌ ri Cristo chike. 
13 Y rix chukaꞌ xivacꞌaxaj ri ruchꞌabel ri Dios. Can kitzij vi cꞌa ri chꞌabel 
ri xivacꞌaxaj, y ja utzilej chꞌabel riꞌ ri xcꞌamon-pe colotajic chive. Rix 
xinimaj cꞌa ri Cristo, y ri Dios xuyaꞌ ri Lokꞌolej Espíritu chive, r roma queriꞌ 
rubin-pe. Y ri Lokꞌolej Espíritu retal chi ix richin chic ri Dios. 14 Y roma ri 
Lokꞌolej Espíritu cꞌo kiqꞌuin, s cukul kacꞌuꞌx chi cꞌo más xtikichinaj chilaꞌ 
chicaj. Ri Lokꞌolej Espíritu can xticꞌoje-vi cꞌa kiqꞌuin cꞌa tok xkojcolotej-el 
chuvech ri mac, roj ri oj richin chic ri Dios. Y nicꞌojeꞌ cꞌa kiqꞌuin richin 
chi koma roj ri Dios ninimirisex rubiꞌ y nucꞌul rukꞌij-rucꞌojlen.

Ri Pablo nucꞌutuj chi ri Dios nuyaꞌ ta etamabel 
chique ri kachꞌalal aj-Éfeso

15 Yin vacꞌaxan chi rix can cukul-vi icꞌuꞌx riqꞌuin ri Ajaf Jesús. Y chukaꞌ 
vacꞌaxan chi janíla yeꞌivajoꞌ conojel ri chꞌakaꞌ chic lokꞌolej tak kachꞌalal. t 
16 Y romariꞌ benek-ruvech yimatioxin u chire ri Dios ivoma rix roma 
qꞌuiy utzil icꞌulun chire ri Dios, y chukaꞌ jariꞌ tok ninben orar ivoma: 
17 Nincꞌutuj chire ri Dios chi ri Lokꞌolej Espíritu ri niyoꞌon ri naꞌoj, can 
ta xtuyaꞌ pa ruqꞌuiyal chive. v Ri Lokꞌolej Espíritu qꞌuiy ta xtukꞌalajirisaj 
chivech roma ivetaman ruvech ri Dios. Jareꞌ ri nincꞌutuj chire ri Tataꞌixel 
ri cꞌo rukꞌij-rucꞌojlen; ri Dios ri richin ri Kajaf Jesucristo. 18 Nincꞌutuj cꞌa 
chire ri Dios chi tusakirisaj más ri inojibal. Queriꞌ nincꞌutuj roma ninvajoꞌ 
chi nikꞌax ta chivech ri utzil ri koyoben. Y can ja ri Dios ri xojoyon, richin 
chi nikoyobej ri utzil riꞌ. Nincꞌutuj cꞌa roma ninvajoꞌ chi nikꞌax chivech 
chi ri xtekichinaj w chilaꞌ chicaj yalan utz y yalan jebel. Y can xtekichinaj-
vi quiqꞌuin conojel ri lokꞌolej tak kachꞌalal. 19 Nincꞌutuj cꞌa chukaꞌ roma 
ninvajoꞌ chi rix xtikꞌax ta chivech chi can janíla nim ri ruchukꞌaꞌ x ri Dios 
cꞌo kiqꞌuin roj ri kaniman. Ri ruchukꞌaꞌ ri cꞌo kiqꞌuin roj junan riqꞌuin 
ri ruchukꞌaꞌ ri xrucusaj 20 tok xucꞌasoj y ri Cristo chiquicojol ri caminakiꞌ 
y xuben chire chi xbetzꞌuyeꞌ chilaꞌ chicaj pa rajquikꞌaꞌ rijaꞌ. z 21 Ri Cristo 

xban cꞌa chire chi ja rijaꞌ ri más nim que chiquivech ri ángeles. a Más 
nim que chiquivech ri kꞌatoy tak tzij, y ri chꞌakaꞌ chic ri cꞌo uchukꞌaꞌ pa 
quikꞌaꞌ y ri cꞌo janíla quikꞌij. b Rijaꞌ más nim chiquivech conojel; c man xe 
ta chupan re tiempo reꞌ, xa can que chukaꞌ riꞌ chupan ri tiempo petenek. 
22 Ri Dios xuyaꞌ ronojel pa rukꞌaꞌ ri Cristo, d y can ja vi cꞌa rijaꞌ ri xoc 
jolomaj (viꞌaj) pa kaviꞌ konojel roj ri kaniman, ri nibix iglesia chike. 
23 Can ja vi cꞌa roj ri oj oquinek ruchꞌacul rijaꞌ. Can jun chic kabanon 
riqꞌuin. e Xaxe re quereꞌ tzꞌaket kabanon. Rijaꞌ can ronojel cꞌa lugar cꞌo-vi, 
y runojisan ronojel.

Xojcolotej cꞌa pe chupan ri kamac roma ri rutzil ri Dios

2  1 Ri Dios xuyaꞌ icꞌaslen. f Y tok rubanon can, xa ix caminakiꞌ vi chupan ri imac 
y chupan ri itzel tak ibanobal. 2 Itzel ri icꞌaslen ri xicꞌuaj. Junan rubaniquil 

ri icꞌaslen quiqꞌuin ri chꞌakaꞌ chic vinek, roma xitzekelbej ri banobel richin re 
ruvachꞌulef. g Xitzekelbej ri itzel-vinek ri cajaf ri itzel tak espíritu ri ecꞌo pa cakꞌikꞌ. 
Jacꞌa espíritu riꞌ ri nisamej pa tak cánima ri vinek ri can man niquinimaj ta rutzij ri 
Dios. 3 Tok rubanon can, konojel roj que chukaꞌ riꞌ xkaben. Xojucꞌuex roma ri itzel 
tak karayibel. Ri etzelal ri xekachꞌobolaꞌ y xekarayilaꞌ, h jariꞌ ri xekaben. Can xkoyoj-
vi ri royoval ri Dios pa kaviꞌ, roma roj can pá kalaxic pe man jun utz ta chike; i can 
achiꞌel ri chꞌakaꞌ chic vinek. 4 Jacꞌa ri Dios yalan nim ri ajovabel ri cꞌo riqꞌuin, janíla 
xojrajoꞌ y xujoyovaj kavech. 5 Xojrajoꞌ tok cꞌa oj caminakiꞌ na chupan ri kamac, y 
roma ruyoꞌon rucꞌaslen ri Cristo, que chukaꞌ riꞌ xuben kiqꞌuin roj, xuyaꞌ kacꞌaslen. 
Xojcolotej cꞌa pe chupan ri kamac roma ri rutzil ri Dios. j 6 Y roma ri Dios xucꞌasoj ri 
Cristo chiquicojol ri caminakiꞌ, que chukaꞌ riꞌ xuben kiqꞌuin roj, xojrucꞌasoj. Y xuben 
chike chi xojtzꞌuyeꞌ chilaꞌ chicaj k riqꞌuin ri Cristo Jesús. 7 Queriꞌ xuben roma nrajoꞌ 
nucꞌut chi janíla nim ri rutzil. Yalan utz nuben kiqꞌuin roj ri kaniman ri Cristo 
Jesús. Nrajoꞌ nucꞌut ri utzil riꞌ chupan ri tiempo petenek chikavech apo. 8 Ri rutzil 
ri Dios xojrucol roma ri xkanimaj. l Roma roj man yojtiquir ta nikacol-kiꞌ kayon, 
xa can ja ri Dios ri niyoꞌon ri colotajic chike, y reꞌ xa nusipaj. 9 Man xojsamej ta cꞌa 
richin xkil colotajic. Richin queriꞌ man jun ri xtitiquir xtunimirisaj ta riꞌ y xtubij ta 
chi yin xitiquir xincol-viꞌ. Can man jun cꞌa ri xtitiquir xtibin queriꞌ. m 10 Roma xaxe 
ri Dios ri niyoꞌon jun cꞌacꞌaꞌ kacꞌaslen roma xkanimaj ri Cristo Jesús. n Y jariꞌ nuyaꞌ 
richin chi nikacꞌuaj jun cꞌaslen utz; jariꞌ ri ruchꞌobon-pe pa kaviꞌ chi nikaben.

Roj ri kaniman, junan chic kavech riqꞌuin ri 
Dios, chi israelitas o man israelitas ta

11 Y romariꞌ rix ri man ix israelitas ta, man cꞌa timestaj chi tok 
rubanon can, ja ri itzel tak irayibel ri xucꞌuan ivichin, roma xbix chive 

coma ri nuvinak israelitas, chi xa man ix achiꞌel ta rijeꞌ ri can banon ri 
circuncisión chique. o Circuncisión ri xa ja ri quichꞌacul nucꞌuan y vinek 
ri nibanon chique. 12 Man timestaj chi chupan ri tiempo riꞌ man jani cꞌo 
ta ri Cristo iviqꞌuin. Cꞌa nej p na ixcꞌo-vi richin chi yixoc ta rutinamit ri 
Dios. Man jani ivichin ta rix ri utzil ri rusujun ri Dios chupan ri trato ri 
xuben. q Man jun utzil ivoyoben ri ixcꞌo chuvech re ruvachꞌulef, ni manek 
chukaꞌ Dios iviqꞌuin. 13 Tok rubanon can, nej cꞌa ixcꞌo-vi chire ri Dios. 
Jacꞌa re vacami iniman chic ri Cristo Jesús, r y romariꞌ xixjel yan apo 
riqꞌuin ri Dios. Xixtiquir xixjel-apo riqꞌuin, roma ri Cristo koma konojel 
tok xquen (xcom) y xbiyin ruquiqꞌuel. 14 Y roj ri kaniman ri Cristo, junan 
chic kavech riqꞌuin ri Dios. s Rijaꞌ xuben chike chi jun xkaben iviqꞌuin 
rix ri man ix israelitas ta, roma xrelesaj ri cꞌo chikacojol. 15 Queriꞌ 
xuben tok xquen (xcom) chuva ri cruz. t Can roma cꞌa ri rucamic xuben 
chire ri ka-ley roj israelitas chi manek chic rejkalen. Queriꞌ xuben chire 
ronojel ri nubij ri ka-ley. Y queriꞌ xuben richin chi man jun chic kacojol 
roj israelitas iviqꞌuin rix ri man ix israelitas ta; xa junan chic kavech. 
Xojjalatej yan cꞌa; can cꞌacꞌaꞌ u chic kacꞌaslen roma jun chic kabanon 
riqꞌuin ri Cristo. 16 Ri Cristo xuben chike chi junan kavech xkaben roj 
israelitas iviqꞌuin rix ri man ix israelitas ta. Roma ri rucamic chuva ri 
cruz xuben cꞌa chike konojel chi junan kavech xkaben riqꞌuin ri Dios. Can 
roma cꞌa ri rucamic ri Cristo tok man jun chic kacojol. v

17 Tok ri Cristo xpe, xubij chique ri vinek ri achique rubaniquil richin 
junan quivech niquiben riqꞌuin ri Dios. Xubij chive rix ri cꞌa nej ixcꞌo-vi chire 
ri Dios, w y xubij chukaꞌ chique ri can nakaj ecꞌo-vi chire ri Dios. 18 Ri Cristo 
xquen (xcom) chuva ri cruz koma roj, romariꞌ chikonojel yojtiquir yojjel-apo 
riqꞌuin ri Tataꞌixel, x chi israelitas y man israelitas ta. y Jacꞌa ri Lokꞌolej Espíritu 
ri nitoꞌon kichin richin chi junan kavech yojjel-apo riqꞌuin. 19 Romariꞌ rix 
man ix achiꞌel ta ri nej yepe-vi o achiꞌel ta caxlan tak vinek. z Xa can ix junan 
chic quiqꞌuin ri lokꞌolej tak kachꞌalal ri e rutinamit ri Dios y e ralcꞌual chukaꞌ 
chic rijaꞌ. a 20 Can ix junan cꞌa riqꞌuin jun jay; y re jay reꞌ cꞌo ruxeꞌ chupan ri 
ruchꞌabel ri Dios ri nitzijox coma ri apóstoles y ri chꞌakaꞌ chic ri yekꞌalajirisan 
ri nubij ri Dios chique. b Y jacꞌa ri Jesucristo ri chapayon re jay reꞌ, can achiꞌel 
nuben ri abej c ri nucusex chire jun jay richin man nitzak. 21 Ri Jesucristo 
nuben cꞌa chike chi junan kavech konojel, richin chi yojucusex chire ri jay riꞌ. 
Y nuben cꞌa chire ri jay riꞌ chi noc jun lokꞌolej rachoch ri Ajaf. d 22 Ri Jesucristo 
can que cꞌa chukaꞌ riꞌ nuben iviqꞌuin rix, roma iniman. Yixrucusaj e cꞌa chukaꞌ 
chire ri rachoch ri Dios, roma cꞌo chic ri Lokꞌolej Espíritu pa tak ivánima.

Ri samaj ri yoꞌon chire ri Pablo, ja ri nutzijoj ri utzilej 
chꞌabel richin colotajic chique ri man e israelitas ta

3  1 Yin, Pablo, jun rusamajel ri Cristo Jesús, xinoc re pa cárcel f 
roma xintzijoj ri ruchꞌabel chive rix ri man ix israelitas ta. 2 Y yin 

ninbij chi rix ivacꞌaxan chi ri Dios ruyoꞌon re samaj reꞌ chuve, richin 
chi ninkꞌalajirisaj ri rutzil chive. g 3 Ojer can, pa qui-tiempo ri katiꞌt-
kamamaꞌ man jani kꞌalajirisan ta jebel ri ruchꞌobonic ri Dios pan iviꞌ. 
Jacꞌa re vacami ri Dios rukꞌalajirisan chic. h Xukꞌalajirisaj cꞌa chukaꞌ 
chuve yin, y jariꞌ ri xinbij yan jubaꞌ chive chupan re carta reꞌ. 4 Y tok rix 
xtisiqꞌuij re carta reꞌ, xtivetamaj cꞌa ri rukꞌalajirisan ri Dios i chinuvech 
yin chirij ri Cristo. 5 Reꞌ man can ta kꞌalajirisan-pe chire ri vinek. Xa cꞌa 
ja re vacami xkꞌalajirisex chiquivech ri lokꞌolej tak apóstoles richin ri 
Cristo y chiquivech ri chꞌakaꞌ chic rusamajelaꞌ ri yekꞌalajirisan ri nibix 
chique roma ri Dios. Y ri Dios can jacꞌa ri Lokꞌolej Espíritu xrucusaj 
richin xukꞌalajirisaj ri man can ta kꞌalajirisan-pe. 6 Cꞌa jacꞌa re vacami 
xukꞌalajirisaj chi rix ri man ix israelitas ta junan xquixichinan kiqꞌuin roj 
israelitas. j Junan chic cꞌa kavech iviqꞌuin; roma kichin konojel ri utzil ri 
rusujun-pe ri Dios chike. Y ronojel reꞌ roma ri Cristo Jesús y roma chukaꞌ 
kaniman ri utzilej chꞌabel richin colotajic.

7 Y roma ri rutzil ri Dios tok yin nintzijoj ri utzilej chꞌabel richin 
colotajic. k Ri Dios can riqꞌuin ruchukꞌaꞌ xsamej pa vánima tok xiruyaꞌ 
chupan re samaj reꞌ. 8 Xa ja yin ta cꞌa ri más in coꞌol riꞌ, que chiquivech 
conojel ri lokꞌolej tak kachꞌalal. Pero man riqꞌuin vi riꞌ ri Dios xuyaꞌ ri 
rutzil l chuve y xiruyaꞌ chupan ri rusamaj richin nintzijoj ri rutzil ri Cristo 
chive rix ri man ix israelitas ta. Y man tiquirel ta chi nikꞌax ta chikavech 
jebel ronojel ri rutzil ri Cristo, roma can janíla vi nim. 9 Can xiruyaꞌ cꞌa 
chupan ri rusamaj richin ninkꞌalajirisaj chiquivech ri vinek ri ruchꞌobon-
pe ri Dios chi nuben. Tok ri Dios man jani tuben re ruvachꞌulef y ronojel 
ri ecꞌo, m can ja yan riꞌ tok xuchꞌob ri achique nuben. Pero xa cꞌa jubaꞌ reꞌ 
xukꞌalajirisaj. n Janíla cꞌa qꞌuiy tiempo evatel-pe riqꞌuin rijaꞌ. 10 Ri Dios 
nrajoꞌ cꞌa chi ri ángeles ri ecꞌo chilaꞌ chicaj tiquitzꞌetaꞌ o ri utzil ri nuben 
chike roj ri kaniman chic; roj ri ru-iglesia chic rijaꞌ. Y queriꞌ tiquetamaj 
cꞌa chi ri Dios janíla qꞌuiy naꞌoj ri cꞌo riqꞌuin. 11 Ri Dios can ruchꞌobon-vi-
pe p chi queriꞌ tibanatej, chi tetamex ri utzil ri nuqꞌuen-pe ri Kajaf Cristo 
Jesús. 12 Y roj roma kaniman chic ri Cristo, man nikaxibij ta kiꞌ yojjel-
apo q riqꞌuin ri Dios. Xa can cukul kacꞌuꞌx r yojjel-apo riqꞌuin. 13 Romariꞌ 

ninchilabej cꞌa chive chi man timalij icꞌuꞌx y niyaꞌ bis pa tak ivánima, 
roma cꞌo nichꞌob tok yinitzꞌet chi yin nincꞌovisaj tijoj-pokonal ivoma. s Xa 
quixquicot cꞌa roma re nincꞌovisaj, roma nikꞌalajin chi can cꞌo-vi ikꞌij.

Ri Pablo nucꞌutuj chic jun bey ri rutzil ri 
Dios pa quiviꞌ ri kachꞌalal aj-Éfeso

14 Romariꞌ tok yin yixuqueꞌ t chuvech ri Dios ri Rutataꞌ ri Kajaf 
Jesucristo. 15 Y konojel ri kaniman, ri ecꞌo chic chilaꞌ chicaj y ri cꞌa ojcꞌo 
na vaveꞌ chuvech re ruvachꞌulef, can kacꞌuan ri rubiꞌ rijaꞌ roma oj ralcꞌual. 
16 Ri Dios can ronojel cꞌa ruvech utzil cꞌo riqꞌuin, u y cꞌo rukꞌij-rucꞌojlen. v 
Y romariꞌ nincꞌutuj utzil chire pan iviꞌ rix, chi ri Lokꞌolej Espíritu tuyaꞌ 
janíla uchukꞌaꞌ pa tak ivánima. 17 Nincꞌutuj chukaꞌ chire chi xtuben ta 
chive chi can ticukubaꞌ icꞌuꞌx riqꞌuin, richin chi can benek-ruvech nicꞌojeꞌ 
ri Cristo pa tak ivánima. Y riqꞌuin riꞌ can ta xtuqꞌuen-ka ruxeꞌ ri ajovabel w 
iviqꞌuin y nitiqueꞌ chiriꞌ pan ivánima. 18 Y romariꞌ can ta xtikꞌax chivech 
quiqꞌuin conojel ri lokꞌolej tak kachꞌalal, ri janipeꞌ rubanic ri ajovabel 
ri cꞌo riqꞌuin ri Cristo; janipeꞌ ruvech, janipeꞌ raken, janipeꞌ rujotolen 
y janipeꞌ ka rupan. 19 Can xtivetamaj ta cꞌa más chirij ri ajovabel ri cꞌo 
riqꞌuin ri Cristo; ajovabel ri man xtikꞌax ta chikavech jebel, roma can 
janíla vi nim, más que chuvech ri kachꞌobonic roj. Queriꞌ nincꞌutuj chire 
ri Dios pan iviꞌ roma ninvajoꞌ chi can nojinek ta ivánima riqꞌuin ri Dios.

20 Tikayaꞌ cꞌa rukꞌij ri Dios, x roma rijaꞌ can cꞌo-vi ronojel uchukꞌaꞌ 
riqꞌuin y nisamej pa tak kánima. Roj can qꞌuiy vi cꞌa utzil ri nikacꞌutuj 
chire, pero rijaꞌ man xe ta riꞌ nitiquir nuben, xa can cꞌo cꞌa más ri nitiquir 
nuben. Can man yojtiquir ta cꞌa nikachꞌob ronojel ri nitiquir nuben rijaꞌ. 
21 Y koma roj ri kaniman ri Cristo Jesús y nibix iglesia chike, rijaꞌ nucꞌul 
ta cꞌa rukꞌij-rucꞌojlen richin jantapeꞌ. y Que ta cꞌa riꞌ.

Junan kavech roma ri Jesucristo

4  1 Yin xinoc cꞌa re pa cárcel roma ri rubiꞌ ri Ajaf. Y ninbij cꞌa 
chive chi roma ja ri Dios ri xoyon kichin richin xojoc ralcꞌual, 

romariꞌ nicꞌatzin nikacꞌuaj jun cꞌaslen ri rucꞌamon. z 2 Tikachꞌutinirisaj-
kiꞌ. Kojcuyun. Kojcochꞌon. Tikajovala-kiꞌ chikachibil kiꞌ. Y vi can kitzij 
yojajovan, a can yojcochꞌon-vi cꞌa. 3 Tikatijaꞌ cꞌa kakꞌij chi jantapeꞌ junan 
ta kavech y man ta jun oyoval b chikacojol. Y ja ri Lokꞌolej Espíritu ri 
nibanon chi junan kavech. 4 Xa jun cꞌa ri kabanon chikachꞌalal kiꞌ c y jun 
ri Lokꞌolej Espíritu ri cꞌo pa tak kánima. Can konojel cꞌa junan ri utzil 
koyoben-apo, roma ja ri Dios ri xoyon kichin. 5 Xa jun ri kaniman konojel. 

Xa jun cꞌa ri Kajaf, d y xa jun chukaꞌ bautismo banon chike konojel. 6 Xaxe 
jun Dios cꞌo. Y ja rijaꞌ ri Katataꞌ konojel roj y can cꞌo ri pa tak kánima. Y 
chukaꞌ cꞌo pa kaviꞌ konojel, y yojrucusaj richin rusamaj.

7 Roma chikajujunal cꞌo cꞌa jun utzil e ri kacꞌulun, y can jacꞌa ri Cristo 
ri nibin ri achique nuya-pe chike. 8 Romariꞌ, chupan ri ruchꞌabel ri Dios 
nubij chirij ri Cristo:

Tok xtzolin-el chilaꞌ chicaj, f chꞌacovinek chic cꞌa can chirij ri itzel y 
xerelesaj-el ri e richin rijaꞌ.

Y jariꞌ tok xuyaꞌ cꞌa pe ri utzil chique ri e rutinamit riꞌ.
Queriꞌ nubij ri ruchꞌabel ri Dios.

9 Y roma nubij chi xbe chilaꞌ chicaj, nikꞌalajin chi xpe chuvech re ruvachꞌulef. 
10 Xokaꞌ chuvech re ruvachꞌulef y xtzolin chic el chilaꞌ chicaj g richin chi 
nutzꞌakatisaj ronojel. Can nim vi cꞌa rukꞌij. 11 Rijaꞌ xuyaꞌ cꞌa ri utzil chique ri vinek 
ri e nimayon; chique chꞌakaꞌ xuben chi xeꞌoc apóstoles, ecꞌo ri xekꞌalajirisan ri 
xbix chique roma ri Dios, ecꞌo ri xetzijon ri utzilej chꞌabel richin colotajic chique ri 
man jani quiniman ta, ecꞌo ri xeꞌucꞌuan quichin ri kachꞌalal y xequitijoj chukaꞌ ri 
kachꞌalal. h 12 Xuyaꞌ quisamaj conojel roma nrajoꞌ chi can xtitzꞌaket ta ri quicꞌaslen 
ri lokꞌolej tak kachꞌalal, richin chi niquiben ri rusamaj ri Dios y richin chukaꞌ 
niquicukubalaꞌ quicꞌuꞌx chicachibil quiꞌ. Y reꞌ xtuben ta cꞌa chique rijeꞌ ri can e 
ruchꞌacul vi chic ri Cristo, chi yeqꞌuiy ta. i 13 Y que ta riꞌ xtibanatej-apo; chi konojel 
ta junan kavech xtikaben, j roma kaniman y ketaman chic ruvech ri Rucꞌajol ri 
Dios, cꞌa tok xtekilaꞌ cꞌa jun cꞌaslen ri can tzꞌaket vi; achiꞌel ri rucꞌaslen ri Cristo. 
14 Y tok tzꞌaket chic cꞌa ri kacꞌaslen, man chic xtikaben ta achiꞌel niquiben ri 
acꞌualaꞌ chi yebe quereꞌ yebe quelaꞌ k y man cꞌayef ta richin yekꞌolotej. Roj man 
chic xtikaben ta queriꞌ, chi nikayaꞌ ta kꞌij chi yojucꞌuex coma tijonic ri man e kitzij 
ta; y yojtzak ta pa quikꞌaꞌ ri can e novinek vi chubanic richin yojquikꞌol. 15 Xa 
nicꞌatzin chi ja ri kitzij l nikatzekelbej y yojajovan, y queriꞌ yojqꞌuiy ta y nekilaꞌ ta 
jun cꞌaslen ri can tzꞌaket vi; achiꞌel ri rucꞌaslen ri Cristo. Y ja rijaꞌ ri jolomaj (viꞌaj) 
ri cꞌo pa kaviꞌ konojel ri kaniman. 16 Roma ri Cristo cꞌo kiqꞌuin, romariꞌ tok cꞌo 
kuchukꞌaꞌ. Xa can achiꞌel nuben ri ruchꞌacul ri vinek, tok ronojel e utz y jebel 
ecꞌo, can cꞌo cꞌa ruchukꞌaꞌ. Can que vi cꞌa riꞌ roj ri jun kabanon riqꞌuin ri Cristo. 
Tok junan kavech konojel m y nikaben ri samaj ri yoꞌon chike chikajujunal, can 
yojqꞌuiy-vi cꞌa. Y nicuker ta cꞌa kacꞌuꞌx. Queriꞌ nibanatej tok yojajovan.

Xcanej yan can ri cꞌaslen ri xkacꞌuaj tok rubanon 
can, vacami kachapon cꞌa jun cꞌacꞌaꞌ cꞌaslen

17 Tok rubanon can, rix xicꞌuaj n jun cꞌaslen achiꞌel ri quicꞌaslen ri chꞌakaꞌ chic 
vinek ri xa man e israelitas ta chukaꞌ; ri xa ruyon chꞌobonic ri man jun utz 
nuqꞌuen-pe chique, jariꞌ yequibanalaꞌ. Y pa rubiꞌ cꞌa ri Ajaf ninbij y ninchilabej 

  EFESIOS 4

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



504

 

o Is. 44:18; Hch. 17:30. p Ro. 1:21. q 1 Ts. 4:5. r Ro. 1:24; 1 Ti. 4:2. s Ef. 1:13. 
t Ro. 6:6; Ga. 1:13; Ef. 4:17; Col. 3:8. u Ro. 12:2. v Ef. 2:15. w Ro. 12:5; Ef. 4:15. 
x Sal. 4:4. y Hch. 5:3; Ef. 6:11; Stg. 4:7. z 1 Ts. 4:11. a Ro. 12:13. b Mt. 12:34-37; 
Col. 4:6. c Gn. 6:3, 6; Is. 63:10; Ro. 8:23. d Col. 3:19. e Mt. 6:14; Col. 3:12, 13. f Mt. 
5:45; Lc. 6:36. g Jn. 13:34. 

chive chi man tirayij teꞌibana-pe queriꞌ. 18 Rijeꞌ xa kꞌekumatajinek ri quichꞌobonic. 
Can kꞌalaj vi chi man jun quetaman o y covirinek ri cánima pa mac. p Romariꞌ 
man niquicꞌul ta ri cꞌaslen ri nipe riqꞌuin ri Dios. q 19 Man chic niquinaꞌ ta chi 
e aj-maquiꞌ; y jariꞌ tok can riqꞌuin ronojel cánima xquiben ri etzelal ri janíla 
yeqꞌuixbisan. r Can nicꞌat-vi cꞌa ri cánima chubanic ronojel ruvech etzelal. 20 Y 
rix ivetaman chi ri Cristo nubij chi man ticꞌuaj jun cꞌaslen queriꞌ, 21 roma ix tijon 
riqꞌuin ri tijonic ri richin rijaꞌ. Can icꞌulun-vi cꞌa ri tijonic ri yoꞌon roma rijaꞌ; ri 
can kitzij vi. s 22 Roma cꞌa riꞌ tiyaꞌ can ri itzel cꞌaslen ri xicꞌuaj tok rubanon can, t 
tok cꞌa man jani jalatajinek ta ri icꞌaslen; tok xa cꞌa ix kꞌolotajinek na pa quikꞌaꞌ 
ri itzel tak irayibel. Tiyaꞌ cꞌa can ri cꞌaslen riꞌ. 23 Y nijalatej ta cꞌa ri ivánima y ri 
ichꞌobonic. u 24 Ticꞌuaj cꞌa ri cꞌacꞌaꞌ v cꞌaslen ri ruyoꞌon ri Dios chive; jun cꞌaslen 
achiꞌel richin ri Dios, ri can kitzij vi chi choj y chꞌajchꞌoj.

25 Roma cꞌa riꞌ tiyaꞌ can ri tzꞌucuj tak tzij; y xaxe cꞌa ri kitzij ticusaj tok 
yixchꞌon. Roj can junan chic cꞌa kavech roma ri Cristo. w

26 Tok cꞌo nibanon chive chi yixoyover, man quixmacun. x Y man tiyaꞌ 
kꞌij chi cꞌa cꞌo na ivoyoval tok nitzak-ka ri kꞌij. Nicꞌatzin chi nichojmirisaj 
chanin. 27 Man tiyaꞌ kꞌij chi yixtzak pa rukꞌaꞌ ri itzel-vinek. y

28 Vi cꞌo jun ri kachꞌalal chic y xelekꞌ tok rubanon can; tuyaꞌ cꞌa can ri 
banobel riꞌ. Re vacami nicꞌatzin chi nucusaj ri rukꞌaꞌ richin nisamej, z roma 
reꞌ can utz vi y riqꞌuin reꞌ nitiquir chukaꞌ yerutoꞌ ri cꞌo nicꞌatzin chique. a

29 Man tibilaꞌ itzel tak tzij. Xaxe cꞌa ri utz b y ri nicꞌatzin tibij richin 
queriꞌ re chꞌabel reꞌ nucukubaꞌ quicꞌuꞌx ri yeꞌacꞌaxan y cꞌo utzil nuqꞌuen-
pe chique. 30 Man tiyaꞌ pa bis c ri Lokꞌolej Espíritu richin ri Dios. Rijaꞌ cꞌo 
pa tak kánima, y ja rijaꞌ ri retal chi can xkojcolotej-vi-el chuvech ri mac 
chupan ri kꞌij tok ri Jesucristo xtipe chikacꞌamic.

31 Tikayaꞌ cꞌa can rubanic ronojel etzelal. Man itzel tikanaꞌ chire jun 
chic. Man titiqueꞌ oyoval d pa tak kánima, ni man quekabanalaꞌ ri man 
rucꞌamon ta roma ri koyoval. Mani riqꞌuin ronojel kuchukꞌaꞌ tikabilaꞌ 
chꞌabel roma nikarayij. Man tikabij itzel chique ri chꞌakaꞌ chic. 32 Xa can 
xe ri utz tikabanalaꞌ chikachibil kiꞌ. Kojjoyovan. Kojcuyun, e can achiꞌel 
xuben ri Dios chi xucuy kamac roj roma ri Cristo.

Ri rucꞌamon chi niquiben ri e ralcꞌual chic ri Dios

5  1 Roma cꞌa riꞌ roj ri ralcꞌual chic ri Dios y yalan yojrajoꞌ, tikabanaꞌ f 
achiꞌel ri nuben rijaꞌ. 2 Can kojajovan cꞌa, g achiꞌel chukaꞌ xojrajoꞌ ri 

Cristo; rijaꞌ man xupokonaj ta cꞌa xuya-riꞌ pa camic koma roj, richin chi 

EFESIOS 4 ,  5  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



505

 

h Gn. 8:21; Lv. 1:9. i Col. 3:5. j Ro. 1:28. k Ap. 22:15. l Jer. 29:8; Mt. 24:4. m Is. 
9:2; Lc. 16:8; Jn. 8:12; 1 Jn. 2:9. n Ga. 5:22. o Ro. 12:2; Fil. 1:10. p Lv. 19:17; 1 Co. 
5:9. q Ro. 1:26. r He. 4:13. s Is. 60:1. t Jn. 5:25. u Col. 4:5. 

xusuj-riꞌ chire ri Dios, achiꞌel xban chique ri chicop h y ri chꞌakaꞌ chic cosas ri 
xesuj chire ri Dios. Y ri Dios yalan xkaꞌ chuvech chi queriꞌ xuben ri Cristo.

3 Rix can tibanaꞌ cꞌa achiꞌel xuben ri Cristo, quixajovan y mani niben ri nirayij 
rix. Chi achin chi ixok man ticanola-iviꞌ richin yixmacun. i Ni man tiben chꞌakaꞌ 
chic etzelal quereꞌ. Man tirayij-apo ri utz ri cꞌo riqꞌuin jun chic, roma can ix lokꞌolej 
tak ralcꞌual chic ri Dios. Can man rucꞌamon ta ni richin yeꞌitzijoj. 4 Man tibilaꞌ cꞌa 
chꞌabel xaxe roma ri nirayij yixtzijon y xa man e rucꞌamon ta. Man tibilaꞌ chꞌabel 
ri xa man ichꞌobon ta, vi utz nibij o xa man utz ta. Man tibanalaꞌ tzij ri man jun 
yecꞌatzin-vi. Man tiben queriꞌ roma man rucꞌamon ta. j Ri tzij ri rucꞌamon chi niben 
rix ja ri nuqꞌuen-pe matioxinic chire ri Dios. 5 Y rix ivetaman chic chi ri achiꞌaꞌ y ri 
ixokiꞌ ri niquicanola-quiꞌ richin yemacun, man xqueꞌapon ta k chilaꞌ chicaj ri acuchi 
can ja ri Dios y ri Cristo ri e Kꞌatoy-Tzij. Que chukaꞌ riꞌ ri yebanon ri chꞌakaꞌ chic 
etzelal y ri yerayin-apo ri cꞌo riqꞌuin jun chic, man xqueꞌapon ta chilaꞌ chicaj. Ri 
nibe cꞌa cánima chirij ri cꞌo riqꞌuin jun chic, can junan riqꞌuin ri niquiyaꞌ ta quikꞌij 
dios ri xa man e kitzij ta. 6 Y ecꞌo ri yebin chi man jun itzel nuqꞌuen-pe banobel 
que tak riꞌ. Pero rix man cꞌa quixkꞌolotej l pa quikꞌaꞌ riqꞌuin ri niquibij. Roma ri 
yebanon ri itzel tak banobel y man niquinimaj ta rutzij ri Dios, can kitzij vi chi 
xtikaꞌ ri royoval ri Dios pa quiviꞌ. 7 Romariꞌ rix man quixoc cachibil.

8 Tok rubanon can, kꞌekumatajinek cꞌa ri icꞌaslen. Jacꞌa re vacami sakirisan 
chic ri icꞌaslen roma ri Ajaf. Ticꞌuaj cꞌa ri icꞌaslen achiꞌel rucꞌamon, roma 
cꞌo chic ri sakil iviqꞌuin. m 9 Ri rusakil cꞌa ri Lokꞌolej Espíritu n can nuben-vi 
cꞌa chive rix chi niben ri utz, ri choj y richin chi can xe ri kitzij titzekelbej. 
10 Can ticꞌuaj cꞌa jun cꞌaslen queriꞌ y xtivetamaj chi ja cꞌaslen riꞌ ri nikaꞌ 
chuvech ri Ajaf. o 11 Man cꞌa quixoc cachibil p ri yebanon banobel richin 
kꞌekuꞌn, roma ri banobel que tak riꞌ xa man jun utz niquiqꞌuen-pe. Pa 
ruqꞌuexel chi yixoc ta cachibil ri queriꞌ quibanobal, xa tibij chi ri quibanobal 
man utz ta. 12 Roma ri banobel ri yequibanalaꞌ pa tak evel (eval), hasta 
xaxe richin nanataj niqꞌuixbisan. q 13 Y jacꞌa tok yekꞌalajirisex-pe r ri itzel tak 
banobel roma ri sakil, ri e banoy richin, nikꞌax chiquivech chi can man utz 
ta vi quibanon y nisakirisex cꞌa ri quicꞌaslen. 14 Romariꞌ cꞌo jun tzij ri nubij:

Rat ri xa achapon varan, tunaꞌ cꞌa avech, s
man cacꞌojeꞌ can achiꞌel jun caminek. t
Man cacꞌojeꞌ can pa kꞌekuꞌn, xa tayaꞌ kꞌij chire ri Cristo richin 

yarusakirisaj.
Queriꞌ nubij ri tzij riꞌ.

15 Tichajij cꞌa ri icꞌaslen. Man cꞌa tiben achiꞌel niquiben ri vinek ri xa 
e nacanek riqꞌuin ri quichꞌobonic. Xa can ticusaj cꞌa ri etamabel ri cꞌo 
iviqꞌuin. u 16 Man tiyaꞌ kꞌij chi choj nicꞌo ri tiempo, roma ri kꞌij ojcꞌo-vi xa 

itzel. 17 Romariꞌ man tiben achiꞌel ri niquiben ri nacanek tak vinek. Xa can 
nicꞌatzin chi nikꞌax v ta chivech ri rurayibel w ri Ajaf. 18 Man quixkꞌaber, x 
roma ruyon itzel nuqꞌuen-pe chive. Pa ruqꞌuexel riꞌ tiyaꞌ kꞌij chire ri Lokꞌolej 
Espíritu chi nunojisaj ri ivánima. 19 Ticꞌutuꞌ ri quicoten ri cꞌo iviqꞌuin tok 
nimol-iviꞌ; queꞌibixaj y salmos, himnos, y chꞌakaꞌ chic bix ri yeꞌalex pan 
ivánima roma can cꞌo ri Lokꞌolej Espíritu iviqꞌuin. Can quecꞌojeꞌ cꞌa bixanic 
pa tak ivánima y tiyaꞌ rukꞌij ri Ajaf. 20 Benek cꞌa ruvech timatioxij z ronojel 
chire ri Dios ri Tataꞌixel. Timatioxij ronojel pa rubiꞌ ri Kajaf Jesucristo.

Ri utz ri nicꞌatzin chi nikaben pa kachoch roj ri kaniman chic
21 Tinimala-iviꞌ, roma ri Dios can ix rutzuliben-vi-pe.
22 Rix ixokiꞌ, can rucꞌamon-vi ri yeꞌinimaj ri ivachijlal, a roma ivetaman 

chi ri Ajaf jariꞌ ri nikaꞌ chuvech chi niben. 23 Roma ja ri ivachijlal ri ecꞌo pan 
iviꞌ; ja rijeꞌ cꞌa ri e jolomaj (viꞌaj) ivichin rix. Can achiꞌel ri Cristo b ri jolomaj 
(viꞌaj) ri cꞌo pa kaviꞌ konojel ri kaniman rijaꞌ y oj ru-iglesia chic. Jacꞌa rijaꞌ 
ri Kacolonel roj ri oj ruchꞌacul. 24 Roj cꞌa ri iglesia ja ri rutzij ri Cristo ri 
nikanimaj. Y que cꞌa riꞌ rucꞌamon chi niben rix ixokiꞌ, chi quixniman tzij. 
Tinimaj quitzij ri ivachijlal chukaꞌ, roma iniman chic ri Cristo.

25 Y rix achiꞌaꞌ can rucꞌamon-vi cꞌa ri yeꞌivajoꞌ c ri ivixjaylal, achiꞌel ri Cristo 
xojrajoꞌ roj ri ru-iglesia y man xupokonaj ta xuya-riꞌ pa camic koma roj. 26 Queriꞌ 
xuben ri Cristo richin chi xojoc lokꞌolej tak vinek. Rijaꞌ can xojruchꞌajchꞌojirisaj-
vi d cꞌa. Y richin cꞌa xuchꞌajchꞌojirisaj ri kacꞌaslen, rijaꞌ xrucusaj ri yaꞌ riqꞌuin ri 
ruchꞌabel. 27 Queriꞌ xuben roma can rurayibel vi cꞌa chi roj ri iglesia yojyicꞌlun 
tok xkojrucꞌul chilaꞌ chicaj. Y man nrajoꞌ ta chi cꞌo ta jun tzꞌil pa tak kacꞌaslen. 
Xa nrajoꞌ chi can chꞌajchꞌoj ri yojapon riqꞌuin. e Achiꞌel jun tziek ri chꞌajchꞌoj chic; 
banon chic ruchojmil, y man yochoyic ta chic. 28 Y can achiꞌel cꞌa ri ajovabel ri 
nucꞌut ri Cristo, que chukaꞌ riꞌ nicꞌatzin chi niben rix achiꞌaꞌ quiqꞌuin ri ivixjaylal. 
Can queꞌivajoꞌ cꞌa. Roma xa jun ibanon. Ja ri ivixjaylal ri chꞌaculaj y ja rix ri 
jolomaj (viꞌaj). Romariꞌ ri najovan ri rixjayil, can nubij cꞌa chi tzij chi nrajo-riꞌ 
rijaꞌ. 29 Roma man jun ri nretzelaj ta ka riꞌ rijaꞌ. Man jun nibanon cueriꞌ. Konojel 
jebel nikatzuk y nikilij ri kachꞌacul. Y queriꞌ cꞌa tibanaꞌ quiqꞌuin ri ivixjaylal. 
Achiꞌel nuben ri Cristo kiqꞌuin roj ri kannaꞌ quiqꞌuin ri ivixjaylal. Achiꞌel nuben 
ri Cristo kiqꞌuin roj ri kaniman y oj ru-iglesia chic. 30 Roj jun cꞌa kabanon riqꞌuin 
rijaꞌ, f roma ja roj ri ruchꞌacul. Can oj rutijul (roj rutiojil) y rubakil cꞌa rijaꞌ. 31 Y 
que cꞌa riꞌ ri achin riqꞌuin ri rixjayil. Achiꞌel ri nubij chupan ri ruchꞌabel ri Dios 
ri tzꞌibatel can: Romariꞌ ri achin man chic cꞌa quiqꞌuin ta rute-rutataꞌ xticꞌoje-
vi, xa riqꞌuin cꞌa ri rixjayil xticꞌoje-vi. Y che caꞌiꞌ, xa jun cꞌa xtiquiben. g Queriꞌ 
ri tzꞌibatel can. 32 Ri nubij, can janíla cꞌa nim rejkalen y xkꞌalajirisex chikavech 

roma ri Dios. Y riqꞌuin ri rukꞌalajirisan ri Dios, yin ninvajoꞌ cꞌa nincꞌut chivech 
chi roj ri kaniman chic ri Cristo y nibix iglesia chike, can jun cꞌa kabanon riqꞌuin 
ri Cristo. 33 Y ninbij chic jun bey chive chiꞌijujunal chi tivajoꞌ ri ivixjayil, h can 
achiꞌel ri nivajo-ka-iviꞌ rix. Y ri ixok tubanaꞌ chire ri rachijil chi can cꞌo-vi rukꞌij. i

6  1 Y rix acꞌualaꞌ, j tinimaj cꞌa quitzij ri ite-itataꞌ, roma queriꞌ rucꞌamon 
chi niben. Y queriꞌ, ninimaj chukaꞌ rutzij ri Ajaf. 2 Achiꞌel ri nubij 

chupan ri ruchꞌabel ri Dios, chi tayaꞌ quikꞌij ri ate-atataꞌ. k Y nubij cꞌa 
chukaꞌ chi cꞌo utz ri xtikacꞌul, vi nikaben ri nubij. Y jareꞌ ri nabey pixaꞌ 
chupan ri ley ri queriꞌ nubij. 3 Ri tzij riꞌ que cꞌa reꞌ ri nubij: Tayaꞌ quikꞌij 
ri ate-atataꞌ, richin chi utz yacꞌojeꞌ y qꞌuiy junaꞌ xcacꞌase-el chuvech re 
ruvachꞌulef. Que cꞌa riꞌ ri tzꞌibatel can.

4 Y rix teꞌej-tataꞌaj, l manticꞌo ruviꞌ ri niben chique ri ivalcꞌual. Man 
utz ta cꞌa ri niben vi nicꞌo ruviꞌ niben chique y romariꞌ ri ivalcꞌual nipe 
coyoval chive. Xa can queꞌiqꞌuiytisaj cꞌa riqꞌuin ri nubij ri ruchꞌabel ri 
Ajaf, y tok nicꞌatzin tiyaꞌ xicꞌaꞌy chique.

5 Y rix samajelaꞌ, m tinimaj quitzij ri i-patrón. Riqꞌuin ronojel ivánima 
tibanaꞌ ri nicajoꞌ chi niben y tixibij chukaꞌ jubaꞌ iviꞌ chiquivech; achiꞌel 
xa ta can ja ri rusamaj ri Cristo ri niben. 6 Man tiben cꞌa chi xaxe tok 
ecꞌo-apo ri i-patrón iviqꞌuin yixsamej, xaxe richin quixnimex chi ix utz 
tak samajelaꞌ. Rix ix rusamajelaꞌ ri Cristo, y romariꞌ nicꞌatzin chi riqꞌuin 
ronojel ivánima tibanaꞌ rusamaj ri i-patrón, roma jariꞌ ri rurayibel ri Dios. 
7 Can riqꞌuin cꞌa ronojel ivánima tibanaꞌ rusamaj ri i-patrón. Achiꞌel xa ta 
can ja ri rusamaj n ri Ajaf Jesucristo ri niben y man ja ta richin ri i-patrón. 
8 Rix can ivetaman cꞌa chi ri Ajaf xtuyaꞌ rajel-ruqꞌuexel o chive chiꞌijujunal 
roma ja ri utz ri niben. Y man jun rubanon, vi ixcꞌo o man ixcꞌo ta chuxeꞌ 
rutzij jun patrón; xaxe tibanaꞌ ri utz y xticꞌul jun utzilej rajel-ruqꞌuexel.

9 Y que cꞌa chukaꞌ riꞌ rix patrón, p ja ri utz ri tibanaꞌ quiqꞌuin ri 
isamajelaꞌ y man jun itzel tibilaꞌ o tibanalaꞌ chique richin tiquixibij-
quiꞌ. q Man timestaj chi cꞌo jun Ivajaf chilaꞌ chicaj, y rijaꞌ can Cajaf vi rijeꞌ 
chukaꞌ. Y rijaꞌ junan nuben chique conojel, r chi patrón y chi samajel.

Ri katobal ri nuyaꞌ ri Dios
10 Y ri ruqꞌuisibel cꞌa ri ninbij-el chive vachꞌalal, chi can ticanoj cꞌa 

ivuchukꞌaꞌ s riqꞌuin ri Ajaf, roma riqꞌuin rijaꞌ can nim vi cꞌa ri uchukꞌaꞌ cꞌo. 
11 Can tibanaꞌ cꞌa achiꞌel nuben jun soldado. Rijaꞌ richin nuto-riꞌ chuvech 
ri enemigo, cꞌo chꞌichꞌ ri yerucusaj richin rutobal. Y rix richin cꞌa nito-iviꞌ 
chuvech ri itzel-vinek, ticusaj cꞌa ronojel ri ruyoꞌon ri Dios chive richin 
itobal. t Y tibanaꞌ queriꞌ richin man yixtzak pa rukꞌaꞌ ri itzel-vinek, roma rijaꞌ 

can novinek vi chubanic. 12 Roj man quiqꞌuin ta cꞌa vinek nikaben-vi oyoval, 
can quiqꞌuin cꞌa ri itzel tak espíritu, u quiqꞌuin espíritu ri cꞌo uchukꞌaꞌ pa 
quikꞌaꞌ, quiqꞌuin ri espíritu ri e ucꞌuayon quichin ri vinek ri cꞌa quicukuban 
na quicꞌuꞌx riqꞌuin re ruvachꞌulef y kꞌekumatajinek ri quicꞌaslen, quiqꞌuin ri 
itzel tak espíritu ri ecꞌo pa cakꞌikꞌ. Can quiqꞌuin cꞌa rijeꞌ nikaben-vi oyoval. 
13 Romariꞌ xinbij yan chive chi ticusaj ronojel ri ruyoꞌon ri Dios chive richin 
itobal; richin queriꞌ can yixtiquir cꞌa nicochꞌ tok nipe ri itzel-vinek chivij. Y 
stapeꞌ qꞌuiy cꞌa pokonal ri nicꞌovisaj, man yixtzak ta pa rukꞌaꞌ, rix yixpaꞌeꞌ cꞌa 
can choj. 14 Y richin cꞌa chi man quixtzak pa rukꞌaꞌ, tibanaꞌ achiꞌel nuben jun 
soldado. Rijaꞌ nubetzꞌ v rupan pa chꞌichꞌ richin nibe pan oyoval. Y rix richin 
niben oyoval riqꞌuin ri itzel-vinek, ja ri kitzij ri ticusaj. Jun soldado chukaꞌ 
nucusaj jun chꞌichꞌ chuva-rucꞌuꞌx richin nuto-riꞌ chuvech ri enemigo. Y rix 
richin nito-iviꞌ chuvech ri itzel-vinek, jacꞌa ri cꞌaslen choj ri ticusaj. 15 Jun 
soldado nucusaj chukaꞌ jebel tak ruxajab richin rutobal-raken w tok nibe pan 
oyoval. Y rix jacꞌa ri utzilej chꞌabel richin colotajic ticusaj-el richin itobal. 
Y jacꞌa chꞌabel reꞌ ri niyoꞌon uxlanen. 16 Y chukaꞌ jun soldado nicꞌatzin ri 
ruchꞌichꞌ ri achok chij nuto-vi-riꞌ chiquivech ri choj chꞌab y chukaꞌ ri chꞌab ri 
quicꞌuan kꞌakꞌ. Y rix richin nikꞌet ri itzel-vinek ronojel bey tok janíla nuben 
chivij richin yixmacun ta, nicꞌatzin cꞌa chi tipabaꞌ chuvech chi can cukul-
vi icꞌuꞌx riqꞌuin ri Dios. Y riqꞌuin riꞌ man jun xtitiquir xtuben chive. 17 Ri 
soldado nucusaj chukaꞌ jun chꞌichꞌ richin nutoꞌ ri rujolon (ruviꞌ) chuvech 
ri enemigo. Y rix richin chi man jun nicꞌulvachij chuvech ri itzel-vinek, 
can ticusaj cꞌa ri icolotajic. Ri soldado nucꞌuaj rumachet x richin nucamisaj 
ri enemigo. Y rix richin chi queriꞌ niben chire ri itzel-vinek, ticusaj cꞌa ri 
nuyaꞌ pan ikꞌaꞌ ri Lokꞌolej Espíritu. Y ri nuyaꞌ pan ikꞌaꞌ ri Lokꞌolej Espíritu ja 
ri ruchꞌabel ri Dios. 18 Y can tibanaꞌ cꞌa orar, y benek-ruvech. Y tok rix niben 
orar, tiyaꞌ kꞌij chire ri Lokꞌolej Espíritu chi nuyaꞌ pa tak ivánima achique 
ri nimatioxij y nicꞌutuj chire ri Dios. Ticꞌutuj cꞌa chire ri Dios ronojel ri 
nicꞌatzin; y can ronojel cꞌa ruvech oración tibanaꞌ. Man timalij ri oración, xa 
can titijaꞌ ikꞌij niben orar jantapeꞌ. Y riqꞌuin cꞌa ronojel ivánima ticꞌutuj rutzil 
ri Dios pa quiviꞌ conojel ri lokꞌolej tak kachꞌalal. 19 Y niben ta cꞌa chukaꞌ orar 
voma yin, richin ticꞌutuj chire ri Dios chi yirutoꞌ ta richin nintzijoj ri utzilej 
chꞌabel richin colotajic y man ta ninxibij-viꞌ tok nintzijoj. z Vacami ri chꞌabel 
riꞌ, can xkꞌalajirisex yan cꞌa jebel roma ri Dios. 20 Ri Dios xiruchaꞌ richin 
nintzijoj ri utzilej ruchꞌabel pa rubiꞌ rijaꞌ. Can jacꞌariꞌ ri nusamaj, stapeꞌ 
vacami in quiximon pa cadena. a Ticꞌutuj cꞌa chire ri Dios pa nuviꞌ chi can 
man ta ninxibij-viꞌ b nintzijoj ri chꞌabel riꞌ; chi nintzijoj ta achiꞌel rucꞌamon.

Ri ruqꞌuisibel tak chꞌabel
21 Y richin nivetamaj chukaꞌ rix ri achique nubanon, nintek cꞌa el ri kachꞌalal 

Tíquico. c Rijaꞌ jun kachꞌalal ri janíla ninvajoꞌ y can nuben-vi cꞌa ri rusamaj ri Ajaf 
benek-ruvech. Rijaꞌ xterubij cꞌa ronojel chive. 22 Romariꞌ nintek-el, richin chi 
tivetamaj achique kabanon roj vaveꞌ, y richin chukaꞌ chi xtucukubaꞌ más icꞌuꞌx.

23 Ja ta cꞌa ri uxlanen petenek riqꞌuin ri Katataꞌ Dios y ri Ajaf Jesucristo 
xticꞌojeꞌ pa tak ivánima chiꞌivonojel rix kachꞌalal; xtiban ta cꞌa chive roma 
ri Dios y ri Jesucristo chi xticukubaꞌ ta más icꞌuꞌx riqꞌuin, chi más ta 
xquixajovan. 24 Y ri rutzil ri Dios d xticꞌojeꞌ ta cꞌa iviqꞌuin chiꞌivonojel rix, 
ri riqꞌuin ronojel icꞌuꞌx nivajoꞌ e ri Kajaf Jesucristo. Que ta cꞌa riꞌ. 

Ri Pablo nuchop tzij

1  1 Yin Pablo vachibilan ri kachꞌalal Timoteo a oj rusamajelaꞌ ri Jesucristo. 
Nikaben cꞌa el re carta reꞌ chive rix lokꞌolej tak kachꞌalal ri ixcꞌo pa 

tinamit Filipos; b rix ri jun ibanon riqꞌuin ri Cristo Jesáus. c Nikaben-el re carta 
reꞌ chive rix kachꞌalal ri ix ucꞌuey quichin ri kachꞌalal, chive rix diáconos 
y chive chiꞌivonojel. 2 Y ja ta cꞌa ri utzil d y ri uxlanen ri petenek riqꞌuin ri 
Katataꞌ Dios y ri Ajaf Jesucristo xticꞌojeꞌ pa tak ivánima chiꞌivonojel.

Ri Pablo can nucꞌutuj cꞌa ri rutzil ri Dios pa quiviꞌ ri kachꞌalal aj-Filipos
3 Can yixoka-vi chinucꞌuꞌx, y ninmatioxij e chire ri Dios ivoma. 4 Y jantapeꞌ 

tok yin ninben orar, yixinnataj rix, y riqꞌuin quicoten nincꞌutuj ri rutzil 
ri Dios pan iviꞌ. 5 Roma nokaꞌ chinucꞌuꞌx ri toꞌonic ri niben rix richin chi 
nitzijox ri utzilej chꞌabel richin colotajic. f Chupan cꞌa ri kꞌij tok xinimaj, ja kꞌij 
riꞌ tok ichapon-pe ri toꞌonic riꞌ. 6 Ri Dios ruchapon cꞌa jun utzilej samaj pa tak 
ivánima. Y yin vetaman chi can xtuqꞌuis na vi pa ruviꞌ y man xtuyaꞌ ta can 
rubanic ri samaj riꞌ. Can que vi riꞌ xtuben-apo cꞌa tok xtapon ri kꞌij richin ri 
Jesucristo. g 7 Ri Dios can nisamej-vi pa tak ivánima, roma can ibanon-vi utzil 
chuve vaveꞌ pa cárcel, h in itoꞌon chutzijoxic ri utzilej chꞌabel richin colotajic 
y chukaꞌ in itoꞌon chubixic chi re chꞌabel reꞌ can kitzij vi. Junan cꞌa kacꞌulun 
ri rutzil ri Dios; y romariꞌ can ix nucꞌuan-vi pa vánima. 8 Can retaman cꞌa 
ri Dios chi janíla vi yixinvajoꞌ i chiꞌivonojel. Can achiꞌel ri ajovabel ri cꞌo 
riqꞌuin ri Jesucristo, queriꞌ ri ajovabel ri ninnaꞌ yin chive rix. 9 Can nincꞌutuj-

Ri carta ri xutzꞌibaj 
ri apáostol San Pablo 
chique ri kachꞌalal 
ri ecꞌo pa Filipos

vi cꞌa chire ri Dios chi can más ta xtiqꞌuiyer ri ajovabel iviqꞌuin, y xticꞌojeꞌ 
ta chukaꞌ más etamabel j y más naꞌoj iviqꞌuin. 10 Jacꞌariꞌ ri nincꞌutuj chire 
ri Dios, roma ninvajoꞌ chi nikꞌax chivech achique ri can cꞌo-vi quejkalen. 
Richin queriꞌ rix benek ta ruvech nicꞌuaj jun cꞌaslen chꞌajchꞌoj k y man ta jun 
itzel tilitej pan icꞌaslen tok xtokaꞌ ri kꞌij richin ri Cristo. 11 Y ri Jesucristo can 
xquixrutoꞌ cꞌa richin chi can choj ta vi ri icꞌaslen xticꞌuaj y nivachin ta jebel. l 
Y queriꞌ, ri Dios xtucꞌul m ta rukꞌij-rucꞌojlen y xtinimirisex ta rubiꞌ.

Ri rurayibel ri Pablo ja ri nitzijox ri ruchꞌabel ri Dios
12 Vachꞌalal, yin ninvajoꞌ chi rix nivetamaj chi riqꞌuin ri nucꞌulvachin 

man paꞌel ta rukꞌalajirisaxic ri utzilej chꞌabel richin colotajic. Pa ruqꞌuexel 
cꞌa riꞌ, ecꞌo más vinek ri yeꞌacꞌaxan. 13 Conojel ri ecꞌo pa palacio cacꞌaxan 
chic, y chukaꞌ quetaman chic chi xinoc pa cárcel roma ri nintzijoj rubiꞌ 
ri Cristo. Y chukaꞌ que cꞌa riꞌ conojel, can cacꞌaxan-vi chic. 14 Y jubama 
conojel ri kachꞌalal xcꞌoje-el más cuchukꞌaꞌ richin chi niquitzijoj ri 
ruchꞌabel ri Dios chique ri vinek. Roma re kachꞌalal reꞌ xquitzꞌet chi 
ri Dios can cꞌo-vi viqꞌuin y man jun xibinriꞌil viqꞌuin richin nintzijoj ri 
ruchꞌabel vaveꞌ pa cárcel. Romariꞌ rijeꞌ xqꞌuis-el ri xibinriꞌil chiquivech y 
más xquicukuba-el quicꞌuꞌx chubanic rusamaj ri Ajaf.

15 Chiquicojol cꞌa rijeꞌ can ecꞌo-vi ri itzel niquinaꞌ chuve; y niquitzijoj 
rubiꞌ ri Cristo xaxe richin nicajoꞌ niquicꞌut n chi rijeꞌ chukaꞌ yetiquir 
niquiben ri samaj. Pero can ecꞌo-vi chukaꞌ ri riqꞌuin ajovabel y riqꞌuin jun 
chꞌajchꞌoj cánima niquiben ri samaj. 16 Ri itzel niquinaꞌ chuve, niquitzijoj 
cꞌa chukaꞌ rubiꞌ ri Cristo, pero xaxe richin chi nicajoꞌ niquicꞌut chi rijeꞌ 
chukaꞌ yetiquir niquiben ri samaj; rijeꞌ xa man chꞌajchꞌoj ta cánima. Xa 
nicajoꞌ cꞌa chi más ta nikꞌaxon ri vánima vaveꞌ pa cárcel. 17 Jacꞌa ri chꞌakaꞌ 
chic ri can riqꞌuin ajovabel y riqꞌuin jun chꞌajchꞌoj cánima niquiben ri 
samaj, can yinquito-vi, roma quetaman chi ri Dios can in ruyoꞌon can 
vaveꞌ richin ninkꞌalajirisaj chi ri utzilej chꞌabel richin colotajic can kitzij 
vi. 18 Chuve yin ri más nicꞌatzin, can jacꞌa ri nitzijox ri rubiꞌ ri Cristo; y 
man nicꞌatzin ta cꞌa chi ninvetamaj, vi chꞌajchꞌoj cánima tok niquitzijoj o 
xa man chꞌajchꞌoj ta. Pero tok can ja ri rubiꞌ ri Cristo ri nitzijox, can janíla 
quicoten ri nuyaꞌ pa vánima. Y man xtiqꞌuis ta cꞌa el viqꞌuin ri quicoten riꞌ.

19 Cukul cꞌa nucꞌuꞌx chi ronojel riꞌ cꞌo utz xtiquiqꞌuen-pe chuve y xquinel-
el re acuchi in tzꞌapel-vi. Vetaman cꞌa chi rix niben orar voma, o y chukaꞌ 
yirutoꞌ ri Lokꞌolej Espíritu p ri petenek roma ri Jesucristo. 20 Can nurayibel 
vi cꞌa chi ninyaꞌ rukꞌij ri Cristo, achiꞌel ri nubanon-pe. Man ta yiqꞌuix, q ni 
man ta chukaꞌ ninxibij-viꞌ. Can ninyaꞌ ta rukꞌij ri Cristo riqꞌuin ri nucꞌaslen o 
riqꞌuin ri nucamic. Jacꞌariꞌ ri nurayibel yin. 21 Roma chuve yin, vi cꞌa yicꞌaseꞌ 

na chuvech re ruvachꞌulef, can ja ri Cristo ri nucꞌaslen. r Y vi ta yiquen-el 
(yicom-el), yichꞌacon. 22 Vi xquicꞌase-el más chuvech re ruvachꞌulef, ri samaj 
ri xtinben, cꞌo utz ri xtuqꞌuen-pe. Y romariꞌ yin man yitiquir ta ninbij vi 
ninvajoꞌ yicꞌaseꞌ más chuvech re ruvachꞌulef o vi ninvajoꞌ yiquen (yicom). 
23 Can man ninvil ta cꞌa achique ninben, s roma pa nicꞌaj incꞌo-vi; pero chukaꞌ 
ninchꞌob chi vi ninyaꞌ can re ruvachꞌulef y yibecꞌojeꞌ t riqꞌuin ri Cristo, más 
utz xtenbanaꞌ chilaꞌ. 24 Pero chukaꞌ can vetaman chi ivoma rix más nicꞌatzin 
chi cꞌa yicꞌojeꞌ na chuvech re ruvachꞌulef. 25 Y romariꞌ vetaman chi cꞌa man 
jani xquinel ta el chuvech re ruvachꞌulef, xa can cꞌa xquicꞌojeꞌ cꞌa iviqꞌuin, 
richin xquixqꞌuiy y xquixquicot chiꞌivonojel rix ri icukuban icꞌuꞌx riqꞌuin 
ri Dios. 26 Y queriꞌ, rix can xtiya-vi cꞌa rukꞌij-rucꞌojlen ri Cristo Jesáus tok 
xquinitzꞌet chi xquinapon chic jun bey iviqꞌuin.

27 Y xabachique ta cꞌa xticꞌulvachitej viqꞌuin, ri rucꞌamon chi niben 
rix ja ri ticꞌuaj jun cꞌaslen utz u roma iniman chic ri utzilej c 2ruchꞌabel 
ri Cristo. Vi xquinapon iviqꞌuin, que ta riꞌ xtenvilaꞌ ri icꞌaslen, y vi man 
xquinapon ta, xtinvacꞌaxaj ta cꞌa chivij, chi can cukul ta icꞌuꞌx v riqꞌuin ri 
Cristo, chi xa jun ta ivech ibanon, y chi man ta iyoꞌon kꞌij chire ri tijonic 
ri man kitzij ta. Can ta itoꞌon-iviꞌ richin itzekelben ri utzilej chꞌabel richin 
colotajic ri iniman. 28 Y chukaꞌ man tixibij-iviꞌ w chiquivech ri yeꞌetzelan 
ivichin. Y vi queriꞌ xtiben, xtekꞌalajin-pe chi rix ivilon chic ri colotajic. Y 
chukaꞌ can xtekꞌalajin-pe chi ri yeꞌetzelan ivichin, pa kꞌakꞌ xquebeka-vi. 
Y ja ri Dios ri xtibanon chi xtekꞌalajin-pe. 29 Rix man xe ta cꞌa yoꞌon kꞌij 
chive richin ninimaj ri Cristo, xa can yoꞌon chukaꞌ kꞌij chive richin chi 
nitej pokon x roma ri rubiꞌ rijaꞌ. 30 Can junan cꞌa ibanon viqꞌuin yin. Rix 
xitzꞌet tok xicꞌojeꞌ iviqꞌuin chi qꞌuiy pokonal ri xincꞌovisaj roma ri rubiꞌ ri 
Cristo. Y vacami tivetamaj cꞌa chi cꞌa cꞌo na tijoj-pokonal nincꞌovisaj. y

Tikachꞌutinirisaj-kiꞌ achiꞌel xuben ri Cristo, stapeꞌ rijaꞌ cꞌo rukꞌij-rucꞌojlen

2  1 Ri Cristo can nucukuba-vi cꞌa icꞌuꞌx y que chukaꞌ riꞌ nuben ri 
ajovabel ri cꞌo iviqꞌuin. Ri Lokꞌolej Espíritu cꞌo iviqꞌuin y jun ivech 

nuben chive. z Can cꞌa pan ivánima cꞌa nipe-vi richin nijoyovaj ivech 
chiꞌivachibil iviꞌ. 2 Romariꞌ ninbij chive chi can junan ivech tibanaꞌ, a 
y jantapeꞌ quixajovan. Ronojel ri niben, riqꞌuin jun icꞌuꞌx tibanaꞌ. Vi 
queriꞌ xtiben, can xquiquicot b cꞌa ivoma. 3 Ronojel ri niben, man richin 
ta ninimirisaj-iviꞌ o richin ta chi xaxe rix ri cꞌo utz niqꞌuen can chire 
ronojel. c Xa tichꞌutinirisaj-iviꞌ, d y tibana-ka chi rix xa can más ix coꞌol que 
chiquivech ri chꞌakaꞌ chic. 4 Tichꞌoboꞌ ri nikaꞌ chiquivech ri chꞌakaꞌ chic, e 
y man xe ta ri nikaꞌ chivech rix.

5 Tibanaꞌ f cꞌa achiꞌel ri xuben ri Cristo Jesáus. 6 Rijaꞌ can Dios vi, g pero man 
riqꞌuin ta riꞌ xcꞌojeꞌ ta can chilaꞌ chicaj riqꞌuin ri Dios. Man que ta riꞌ xuben. 
Rijaꞌ xuyaꞌ can ronojel riꞌ. 7 Man xupokonaj ta cꞌa xuyaꞌ can ri rukꞌij-rucꞌojlen, 
y xoꞌalex chuvech re ruvachꞌulef. Can xoc cꞌa achiꞌel roj vinek; h xsamej achiꞌel 
xa ta xabachique samajel. i 8 Rijaꞌ xoc cꞌa vinek achiꞌel roj y xuchꞌutinirisaj-riꞌ. 
Can xunimaj y xuben cꞌa ronojel ri xubij ri Dios chire; queriꞌ xuben, cꞌa jampeꞌ 
xapon chupan ri camic; ri camic chuva ri cruz. j 9 Y romariꞌ ri Dios rubanon 
chire chi can cꞌo-vi rukꞌij-rucꞌojlen ri chilaꞌ chicaj. k Jacꞌa rijaꞌ ri más nim l 
chiquivech ri can nimaꞌk chukaꞌ quisamaj. 10 Ri Dios can nrajoꞌ cꞌa chi conojel 
quexuqueꞌ m tok nicacꞌaxaj ri rubiꞌ ri Jesáus. Ri ecꞌo chilaꞌ chicaj y re ecꞌo 
chuvech re ruvachꞌulef, n y chukaꞌ ri ecꞌo chupan ri lugar quichin ri caminakiꞌ 
ri man xquinimaj ta el, can quexuqueꞌ cꞌa chuvech. 11 Y conojel tiquibij chi ri 
Jesucristo jariꞌ ri Ajaf. o Y queriꞌ, xtiquiyaꞌ rukꞌij-rucꞌojlen ri Katataꞌ Dios.

Roj ri kaniman chic oj sakil chuvech re ruvachꞌulef
12 Roma cꞌa riꞌ, rix ri yalan yixinvajoꞌ, ninbij cꞌa chive chi jantapeꞌ 

tinimaj rutzij ri Dios, p achiꞌel ibanon-pe. Tok xicꞌojeꞌ iviqꞌuin, queriꞌ 
xiben. Y que chukaꞌ riꞌ tibanaꞌ vacami, tok man incꞌo ta iviqꞌuin. Titijaꞌ 
ikꞌij chirij ri rusamajixic ri icolotajic, cꞌa pa ruqꞌuisibel. Can tixibij cꞌa iviꞌ. 
13 Ri Dios nisamej pa tak ivánima, y nuyaꞌ ri rayibel q chive chi niben ri 
nikaꞌ chuvech rijaꞌ. Y chukaꞌ nuyaꞌ ivuchukꞌaꞌ r richin yixtiquir niben.

14 Y ronojel ri niben, can riqꞌuin cꞌa ronojel ivánima tibanaꞌ. Man 
quixxebeloj, ni man tiben oyoval. 15 Can tibanaꞌ cꞌa chi nikꞌalajin chi can utz 
vi ri icꞌaslen y man jun itzel nilitej chivij. s Tikꞌalajin cꞌa chi ix ralcꞌual ri Dios 
y chi man jun etzelal cꞌo pan icꞌaslen, stapeꞌ ixcꞌo chuvech re ruvachꞌulef 
chiquicojol vinek ri man choj ta quicꞌaslen; ri can e sachinek-vi riqꞌuin ri 
quichꞌobonic. Ja rix cꞌa ri yixsakirisan t quichin ri vinek riꞌ. 16 Y nitzijoj ri 
chꞌabel richin cꞌaslen chique. Y yin can ninvajoꞌ cꞌa chi ivoma rix ri vánima 
xtiquicot ta chupan ri kꞌij richin ri Cristo, roma xtikꞌalajin chi cꞌo xcꞌatzin-vi 
ri samaj xinben iviqꞌuin. 17 Can nintej cꞌa pokon roma ri ruchꞌabel ri Dios ri 
ninkꞌalajirisaj; pero rix xinimaj ri xintzijoj chive. Rix can xijech ri icꞌaslen 
chire ri Dios y romariꞌ yin janíla yiquicot. Y stapeꞌ ta yicamisex, u can nuqꞌuen-
pe quicoten chuve yin. 18 Y que chukaꞌ riꞌ rix, tiquicot cꞌa ri ivánima viqꞌuin.

Ri Pablo nrajoꞌ cꞌa yerutek ri Timoteo y ri Epafrodito cꞌa pa Filipos
19 Vi can rurayibel cꞌa ri Ajaf Jesáus, ri kachꞌalal Timoteo v xtapon yan 

iviqꞌuin. Xtintek cꞌa el richin nracꞌaxaj-pe achique ibanon. Y queriꞌ xticuker 
nucꞌuꞌx yin. 20 Y man jun chic cꞌa ri cꞌo viqꞌuin ri can ta junan ránima 

viqꞌuin, achiꞌel ri Timoteo, y kitzij ta nuchꞌob ri achique ibanon. 21 Ri 
chꞌakaꞌ chic ri ecꞌo viqꞌuin, xaxe ri nikaꞌ w chiquivech rijeꞌ ri niquichꞌob, 
y man niquichꞌob ta achique ri nicꞌatzin pa rusamaj ri Cristo Jesáus. 
22 Jacꞌa ri kachꞌalal Timoteo nucꞌut chi yalan utz. Y rix chukaꞌ ivetaman 
chi queriꞌ. Ivetaman chi rijaꞌ oquinek achiꞌel valcꞌual, x y samajinek viqꞌuin 
richin kakꞌalajirisan ri utzilej chꞌabel richin colotajic. 23 Y yin xaxe chic 
cꞌa voyoben ri achique xquinucheꞌex-pe pa kꞌatbel-tzij; vi yinelesex-el 
pa cárcel o xa cꞌo quinojin niquiben chuve. Y cꞌariꞌ nintek-el ri Timoteo 
iviqꞌuin, ri nuchꞌobon yin. 24 Y cukul nucꞌuꞌx chi ri Ajaf xtuben chi yin 
chukaꞌ xquitiquir xquinapon iviqꞌuin pa jun caꞌi-oxiꞌ apo kꞌij.

25 Man riqꞌuin vi riꞌ, xinchꞌob cꞌa chi ri vachꞌalal Epafrodito y nitzolin yan 
ta iviqꞌuin; rijaꞌ xitek cꞌa pe viqꞌuin richin xirutoꞌ riqꞌuin ri xcꞌatzin chuve. z 
Can kachibil vi cꞌa kiꞌ riqꞌuin richin katijon kakꞌij pa rusamaj ri Dios. 26 Ri 
Epafrodito janíla nrajoꞌ yixrutzꞌet yan, roma retaman chi rix xivacꞌaxaj 
chi xyavej. 27 Y kitzij chi rijaꞌ janíla xyavej y jubama xquen (xcom). Jacꞌa 
ri Dios xujoyovaj ruvech y xujoyovaj chukaꞌ nuvech yin. Roma vi ta xquen 
(xcom) ri Epafrodito, cꞌo ta chic jun kꞌaxoꞌn xpe viqꞌuin pa quiviꞌ ri kꞌaxoꞌn 
ri can ecꞌo chic pa vánima. 28 Romariꞌ can xinchꞌob-vi cꞌa chi nitzolin yan 
iviqꞌuin, richin niquicot ri ivánima tok xtitzꞌet. Y tok cꞌo chic iviqꞌuin, yin 
manek chic pena xtinchajij. 29 Can riqꞌuin cꞌa janíla quicoten ticꞌuluꞌ, roma 
queriꞌ ri rucꞌamon chi niben chire. Can junan cꞌa iniman ri Ajaf riqꞌuin. 
Can tiyaꞌ a cꞌa quikꞌij ri kachꞌalal ri e achiꞌel chukaꞌ rijaꞌ. 30 Ri kachꞌalal 
Epafrodito jubama xquen (xcom) roma ri rusamaj ri Cristo. Rix xitek-pe 
chinutoꞌic yin, b y rijaꞌ jubama xquen (xcom) chubanic ri samaj.

Xaxe roma ri Cristo tok jun vinek man jun 
rumac nicꞌulun chuvech ri Dios

3  1 Vachꞌalal, ninbij cꞌa chukaꞌ el chive chi tiquicot c ri ivánima riqꞌuin 
ri Ajaf. Y roma cꞌa ri nicꞌatzin tok ninbij chic el jun bey ri achique xa 

nubin chic chive. 2 Can tichajij cꞌa iviꞌ chiquivech ri vinek ri niquiben achiꞌel 
niquiben ri itzel tak tzꞌiꞌ; d vinek ri niquibij chi e rusamajelaꞌ ri Dios y xa ja 
ri itzel niquiben; niquibij chi richin nicolotej jun vinek nicꞌatzin chi niban 
ri circuncisiáon e chire. 3 Pero roj ketaman chi man nicꞌatzin ta chi niban ri 
circuncisiáon chike richin yojcolotej. Man riqꞌuin ta cꞌa re que tak reꞌ nikachꞌec 
kacolotajic. Pa ruqꞌuexel riꞌ roj riqꞌuin quicoten nikabij chi xkanimaj yan ri 
Cristo Jesáus. Y chukaꞌ cꞌo chic ri Lokꞌolej Espíritu f pa tak kánima, ri yojrutoꞌ 
chuyaꞌic rukꞌij ri Dios. Y romariꞌ chuvech ri Dios ja roj ri banon ri kitzij 
circuncisiáon chike. g 4 Pero vi ta roma ri utz ri kabanalon pa kacꞌaslen, roma ta 

riꞌ yojtiquir nikachꞌec kacolotajic, yin yicolotej ta chukaꞌ. Roma ri nucꞌaslen yin 
más utz que chuvech ri quicꞌaslen ri yebin chi yecolotej roma ri utz quicꞌaslen. 
5 Roma yin jun semana quinalex tok xban ri circuncisiáon chuve. Yin, jun 
chukaꞌ israelita ri riy-rumam can ri Benjamín. Ri nte-nataꞌ e hebreos. Xinoc jun 
fariseo; h y xaxe ri noc fariseo ri más nutej rukꞌij nuben ri nubij ri ley richin ri 
Moisáes. 6 Can riqꞌuin cꞌa ronojel vánima xintzekelbej ri niquinimaj ri nuvinak 
israelitas, roma can riqꞌuin ronojel vetzelal xinben chique ri quiniman ri 
Jesucristo chi xquitej pokon, i roma xinchꞌob chi queriꞌ nrajoꞌ ri Dios chi ninben. 
Xinchꞌob chi can choj vi ri nucꞌaslen, roma can xintej-vi nukꞌij ninben ri nubij 
ri ley richin ri Moisáes. 7 Ronojel riꞌ yalan cꞌa e utz chinuvech yin. Pero xapon 
cꞌa ri kꞌij tok xkꞌax chinuvech chi man nuqꞌuen ta pe colotajic chuve y romariꞌ 
xinyaꞌ can, richin xinnimaj ri Cristo. 8 Ronojel ri xincukubaꞌ nucꞌuꞌx riqꞌuin, 
xinyaꞌ can. Man jun chic cꞌa quejkalen chinuvech yin. Queriꞌ xinben roma 
xinvetamaj ruvech ri Vajaf Cristo Jesáus. j Roma ri Cristo xinyaꞌ can ronojel. 
Xentorij can, achiꞌel niban chire ri kꞌayis. Queriꞌ xinben roma ninvajoꞌ chi ri 
Cristo can noc-vi vichin. 9 Queriꞌ xinben roma can ninvajoꞌ chi jun ninben 
riqꞌuin rijaꞌ. Ninvajoꞌ chi man jun ta numac k yicꞌulun chuvech ri Dios. Ri ley 
richin ri Moisáes man nincukubaꞌ ta chic nucꞌuꞌx riqꞌuin. Vetaman chi man 
yitiquir ta ninben ronojel ri nubij chupan ri ley riꞌ. Vacami xinnimaj cꞌa ri 
Cristo; y romariꞌ ri Dios xuben chuve chi can man jun numac yicꞌulun chuvech 
rijaꞌ. Y queriꞌ nuben chique conojel ri yeniman ri Cristo. 10 Can ninvajo-vi cꞌa 
ninvetamaj jebel ruvech ri Cristo y nisamej ta ri ruchukꞌaꞌ ri Dios pa nucꞌaslen 
yin; can achiꞌel ri uchukꞌaꞌ tok xucꞌasoj ri Cristo chiquicojol ri caminakiꞌ. 
Ninvajoꞌ nintej pokon roma rubiꞌ ri Dios, can achiꞌel ri pokon ri xutej ri Cristo. l 
Ninvajoꞌ cꞌa nincꞌut chi yin can achiꞌel ta can xiquen (xicom) riqꞌuin ri Cristo 
chuva ri cruz. Y jacꞌariꞌ ninvajoꞌ ninben. 11 Can nintej cꞌa nukꞌij, roma ninvajoꞌ 
yicꞌastej-el m chiquicojol ri caminakiꞌ y yibecꞌojeꞌ chilaꞌ chicaj riqꞌuin ri Dios.

Ri Pablo nutej cꞌa rukꞌij richin chi can nucꞌul ta ri lokꞌolej sipanic
12 Yin man ninben ta cꞌa chi can ta vilon chic ronojel ri cꞌo riqꞌuin ri Cristo. Ni 

man ninben ta chukaꞌ chi can ta tzꞌaket chic ri nucꞌaslen. Man que ta riꞌ. Xa cꞌariꞌ 
cꞌa nintej nukꞌij n richin chi yeꞌoc vichin ronojel ri ecꞌo riqꞌuin ri Cristo Jesáus; jariꞌ 
ri xrajoꞌ chuve tok yin xinoc richin rijaꞌ. o 13 Vachꞌalal, can man ninbij ta cꞌa chi e 
vichin ta chic ronojel ri ecꞌo riqꞌuin ri Cristo, pero yinajin chutijic nukꞌij chiquij. p 
Xaxe chic riꞌ ri ninchꞌob y man yecꞌatzin ta chic chuve ri xekꞌax yan can. 14 Can 
nintej-vi nukꞌij chirij ri ecꞌo-apo chinuvech, roma ninvajoꞌ chi can noc vichin yin 
ri lokꞌolej sipanic. q Y roma cꞌa ri Cristo Jesáus tok ri Dios xiroyoj yin; roma nrajoꞌ 
chi yibe chilaꞌ chicaj r y nrajoꞌ chi noc vichin yin ri lokꞌolej sipanic.

15 Ronojel cꞌa ri xinbij chive, que ta riꞌ ri nikachꞌob konojel ri can 
cukul chic kacꞌuꞌx s riqꞌuin ri Dios. Pero ri Dios chukaꞌ xtukꞌalajirisaj cꞌa 
chikavech tok cꞌo jubaꞌ ri man ja ta ri nikachꞌob. t 16 Pero xabacuchi ta 
cꞌa oj apovinek-vi riqꞌuin ri kachꞌobonic, ri rucꞌamon chi nikaben ja ta ri 
nrajoꞌ ri Dios. Can junan ta cꞌa ri bey ri nikachop-el konojel.

17 Vachꞌalal, tibanaꞌ u cꞌa ri achiꞌel nitzuꞌ viqꞌuin yin; y tibanaꞌ ri nitzuꞌ 
quiqꞌuin ri chꞌakaꞌ chic, ri can niquiben chukaꞌ ri achiꞌel ninben yin y ri e 
vachibil. 18 Roma e qꞌuiy ri yeꞌetzelan v richin ri Cristo y man niquinimaj ta 
chi xaxe riqꞌuin ri rucamic chuva ri cruz yojcolotej. Jacꞌariꞌ ri e nunatan-el 
chive qꞌuiy bey; y vacami can riqꞌuin chukaꞌ okꞌej yennataj-el chive. 19 Y pa 
ruqꞌuisibel, rijeꞌ pa kꞌakꞌ w cꞌa xquebeka-vi. Xaxe ri nitij niquichꞌob. Yalan itzel 
ri quicꞌaslen quicꞌuan y man yeqꞌuix ta. Chiquivech rijeꞌ yalan utz ri niquiben. 
Can benek x cꞌa ri cánima chirij ri cosa richin re ruvachꞌulef. 20 Jacꞌa roj oj richin 
chic chi yojbecꞌojeꞌ chilaꞌ chicaj. y Y chilaꞌ cꞌo-vi ri Colonel y Ajaf Jesucristo, y 
xaxe chic koyoben ri kꞌij tok xtipe z chikacꞌamic. 21 Ri chꞌaculaj cꞌa ri kacꞌuan 
vacami, cꞌayef ri nucꞌulvachilaꞌ, pero rijaꞌ xtujel-el a y xkojoc cꞌa achiꞌel rijaꞌ ri 
cꞌo rukꞌij-rucꞌojlen. Queriꞌ xtuben kiqꞌuin roma can janíla nim ri uchukꞌaꞌ b ri cꞌo 
riqꞌuin; y ja uchukꞌaꞌ riꞌ ri nucusaj richin chi nicꞌojeꞌ ronojel pa rukꞌaꞌ.

Can quicoten cꞌa ticꞌojeꞌ ri ivánima benek-ruvech

4  1 Romariꞌ vachꞌalal, can ticuker cꞌa icꞌuꞌx riqꞌuin ri Ajaf Jesucristo. Yin 
yalan yixinvajoꞌ y ninrayij chukaꞌ chi nikatzꞌet ta chic kiꞌ jun bey. Rix 

janíla quicoten c ri icꞌamon-pe chuve roma ja riqꞌuin ri icꞌaslen rix nikꞌalajin 
chi cꞌo xuqꞌuen-pe ri samaj xinben chiꞌicojol; can jacꞌa rix ri nu-premio.

2 Nincꞌutuj utzil chique ri kachꞌalal Evodia y ri kachꞌalal Síntique chi 
junan quivech tiquibanaꞌ, d roma can quiniman chic ri Ajaf. 3 Y rat samajel 
junan viqꞌuin yin, ri can atcꞌo-vi chupan ri samaj richin ri Dios, nincꞌutuj 
cꞌa utzil chave richin chi queꞌatoꞌ ri caꞌiꞌ kachꞌalal ixokiꞌ riꞌ, roma rijeꞌ 
quitijon quikꞌij chukaꞌ chupan ri rusamaj ri Dios; can xenvachibilaj-vi 
chukꞌalajirisaxic ri utzilej chꞌabel richin colotajic. Junan xesamej viqꞌuin, e 
e cachibilan ri kachꞌalal Clemente y chꞌakaꞌ chic kachꞌalal. Can cꞌo chic 
cꞌa ri quibiꞌ chilaꞌ chicaj, tzꞌiban f chic chupan ri vuj richin cꞌaslen.

4 Jantapeꞌ cꞌa tiquicot g ri ivánima riqꞌuin ri Ajaf; can tiquicot cꞌa ri 
ivánima benek-ruvech. 5 Ri icꞌaslen chꞌuchꞌuj cꞌo ta utz nucꞌut chiquivech 
conojel ri vinek. Roma ri Ajaf nakaj chic cꞌo-vi rupetebel. h

6 Man tichop pena chirij xabachique, xa tiyaꞌ i pa rukꞌaꞌ ri Dios y 
ticꞌutuj chire ri nicꞌatzin chive, y chukaꞌ man timestaj yixmatioxin. 7 Vi 

queriꞌ xtiben, ri uxlanen j ri nipe riqꞌuin ri Dios xticꞌojeꞌ pan ivánima; y 
ri uxlanen riꞌ can xtuchajij ri ivánima y xquixrutoꞌ chuvech ri chꞌobonic 
ri yepe iviqꞌuin. Queriꞌ xtuben chive roma jun ibanon riqꞌuin ri Cristo 
Jesáus. Y ri uxlanen riꞌ can man xtikꞌax ta vi chikavech jebel, roma can 
janíla nim ri samaj nuben.

Xaxe ri rucꞌamon ri tikabanaꞌ y tikachꞌoboꞌ
8 Vachꞌalal, pa ruqꞌuisibel ninvajoꞌ cꞌa ninbij-el chive chi ri rucꞌamon 

chi niben y nichꞌob, ja ri kitzij, ri cꞌo rukꞌij, ri choj, ri chꞌajchꞌoj, ri jebel, 
ri cꞌo utz rutzijol, ri can utz vi, y ri nikaꞌ chuvech ri Dios. Can jacꞌariꞌ ri 
tibanaꞌ y tichꞌoboꞌ.

9 Can jacꞌa ri xivetamaj, ri xicꞌul, ri xivacꞌaxaj y ri xitzꞌet viqꞌuin, k jariꞌ 
ri tibanaꞌ. Y ri Dios ri niyoꞌon ri uxlanen, l can xticꞌoje-vi iviqꞌuin.

Ri sipanic ri xquitek ri kachꞌalal aj-Filipos chire ri Pablo
10 Janíla cꞌa niquicot vánima y yimatioxin chire ri Ajaf ivoma. Quelaꞌ 

chic can riꞌ, ri man jun chic toꞌonic ri itakon-pe chuve y xa cꞌareꞌ chic can 
ri xininataj-pe. m Y riꞌ man roma ta cꞌa ri xinimestaj yan, man que ta riꞌ, 
xa roma ri man jani ix tiquirinek ta. 11 Y reꞌ man ninbij ta cꞌa roma ta ri 
cꞌo nicꞌatzin chuve. Man que ta riꞌ. Roma yin xa xucꞌuluj yan chuve vi cꞌo 
nincusaj, utz, y vi man jun nincusaj, utz chukaꞌ chuve yin. n 12 Vetaman cꞌa 
yicꞌaseꞌ riqꞌuin mebaꞌil y vetaman yicꞌaseꞌ riqꞌuin beyomel. Qꞌuiy yan cꞌa 
xinvetamaj y yiquicot riqꞌuin ri achique ninvil, vi ninvil qꞌuiy nuvay o vi xa 
manek, vi cꞌo qꞌuiy viqꞌuin o vi xa cꞌa cꞌo na nicꞌatzin chuve. o 13 Can jacꞌa ri 
Cristo p niyoꞌon vuchukꞌaꞌ richin yitiquir ninben ronojel. 14 Man riqꞌuin riꞌ, 
rix utz ri xiben chi xijoyovaj-pe nuvech q y xinaꞌ ri rucꞌayeval incꞌo-vi.

15 Yin ninchꞌob chi rix aj-Filipos cꞌa nokaꞌ na chiꞌicꞌuꞌx tok yin nucꞌuan-apo ri 
utzilej chꞌabel richin colotajic chive, ri pa nabey. Y tok xinel-el ri chiriꞌ iviqꞌuin, tok 
xinyaꞌ can ri Macedonia, rix xitek cꞌa jun toꞌonic chuve. Y ri chꞌakaꞌ chic kachꞌalal 
ri ecꞌo pa chꞌakaꞌ chic tinamit man xinquinataj ta. 16 Can cꞌa incꞌo na pa tinamit 
Tesaláonica tok ja yan riꞌ xinchop rucꞌulic ri toꞌonic ivichin rix. Man xaxe ta cꞌa 
jun bey xincꞌul ri toꞌonic tok xicꞌojeꞌ chiriꞌ. 17 Y ri xininataj-pe, can niquicot vi ri 
vánima romariꞌ, pero man roma ta cꞌa chi cꞌo ri xitek-pe chuve, man que ta riꞌ. Ri 
vánima niquicot roma vetaman chi ri toꞌonic riꞌ cꞌo cꞌa chukaꞌ nuqꞌuen-pe chive 
rix. r 18 Vacami ronojel chic cꞌa cꞌo viqꞌuin, riqꞌuin ri xitek-pe rix tok xpe ri kachꞌalal 
Epafrodito chuyaꞌic. s Can man jun chic cꞌa xtinvajoꞌ, roma qꞌuiy ri xincꞌul. Re 
sipanic reꞌ can nika-vi cꞌa chuvech ri Dios, t y yojtiquir nikabij chi can chire ri Dios 
xiya-vi, y rijaꞌ xucꞌul. 19 Ri ka-Dios ri can cꞌo-vi rukꞌij-rucꞌojlen y janíla rubeyomel, 

xtuyaꞌ u cꞌa ronojel ri xticꞌatzin chive roma jun ibanon riqꞌuin ri Cristo Jesáus. 20 Ri 
Katataꞌ Dios can cꞌo-vi cꞌa rukꞌij-rucꞌojlen richin jantapeꞌ. v Can que cꞌa riꞌ.

Ri ruqꞌuisibel tak chꞌabel
21 Y tiyaꞌ cꞌa rutzil-quivech conojel ri lokꞌolej tak kachꞌalal ri jun chukaꞌ 

quibanon riqꞌuin ri Cristo Jesáus. Ri kachꞌalal ri ecꞌo viqꞌuin niquitek 
chukaꞌ el rutzil-ivech. w 22 Que chukaꞌ riꞌ ri lokꞌolej tak kachꞌalal ri e 
rusamajelaꞌ ri rey Cáesar niquitek-el rutzil-ivech. x Can conojel cꞌa ri 
lokꞌolej tak kachꞌalal niquitek rutzil-ivech.

23 Ri rutzil ri Kajaf Jesucristo xticꞌojeꞌ ta cꞌa iviqꞌuin chiꞌivonojel. y Que 
ta cꞌa riꞌ. 

Ri Pablo nuchop tzij

1  1 Yin Pablo, ru-apáostol ri Jesucristo roma jariꞌ ri rurayibel ri Dios. a 
Yin vachibilan cꞌa ri kachꞌalal Timoteo, b 2 tok ninben-el re carta reꞌ 

chive rix lokꞌolej tak kachꞌalal ri ixcꞌo pa tinamit Colosas, ri can cukul-vi 
icꞌuꞌx riqꞌuin ri Cristo y jun ibanon riqꞌuin. Y ja ta cꞌa ri utzil y ri uxlanen 
ri petenek riqꞌuin ri Katataꞌ Dios y ri Ajaf Jesucristo xticꞌojeꞌ pa tak 
ivánima chiꞌivonojel.

Ri Pablo can nucꞌutuj cꞌa ri rutzil ri Dios pa quiviꞌ ri kachꞌalal aj-Colosas
3 Benek-ruvech nikaben orar ivoma rix, y nikamatioxij c chire ri Dios 

ri Rutataꞌ ri Kajaf Jesucristo. 4 Nikamatioxij ivoma roma kacꞌaxan chi 
can cukul-vi icꞌuꞌx riqꞌuin ri Cristo Jesáus y yeꞌivajoꞌ d conojel ri lokꞌolej 
tak kachꞌalal. 5 Queriꞌ ri niben rix, roma ivoyoben ri utzil ri yacon chilaꞌ 
chicaj. e Y ri utzil riꞌ xivetamaj chi cꞌo, tok xivacꞌaxaj ri utzilej chꞌabel 
richin colotajic. Y can kitzij vi ri chꞌabel ri xivetamaj. 6 Y tok xivacꞌaxaj ri 
chꞌabel riꞌ y kitzij xkꞌax chivech ri rutzil ri Dios, f ix qꞌuiy cꞌa ri xixniman. 
Y ri chꞌabel riꞌ apovinek cꞌa pa ronojel tinamit. Can e qꞌuiy vi cꞌa vinek ri 
e nimayon y nivachin ri quicꞌaslen, g achiꞌel rix. 7 Y riqꞌuin cꞌa ri kachꞌalal 
Epafras h xivacꞌaxaj-vi ri ruchꞌabel ri Dios. Rijaꞌ jun samajel ri kachibil roj, 
y janíla cꞌa nikajoꞌ. Rijaꞌ can jebel vi nisamej pa rusamaj ri Cristo ri chiriꞌ 
chiꞌicojol rix. 8 Y tok rijaꞌ xpe kiqꞌuin, xutzijoj chike chi rix can janíla vi 
yixajovan, i roma cꞌo ri Lokꞌolej Espíritu iviqꞌuin.

Ri carta ri xutzꞌibaj 
ri apáostol San Pablo 
chique ri kachꞌalal 
ri ecꞌo pa Colosas

 

 

a Ef. 1:1, 2. b He. 13:23. c Ef. 1:15, 16. d Ga. 5:6; Ef. 1:15; He. 6:10. e Mt. 5:12; 1 P. 
1:4. f Tit. 2:11. g Jn. 15:16; 1 Co. 15:10. h Col. 4:12; Flm. 23. i Ro. 15:30. 

9 Y roma ri xkacꞌaxaj chupan ri kꞌij tok xokaꞌ ri kachꞌalal, benek cꞌa 
ruvech kabanon-pe orar ivoma. Nikacꞌutuj chire ri Dios chi xtuben 
ta chive chi can ta jebel xtivetamaj j ri rurayibel ri Dios, k y ri Lokꞌolej 
Espíritu xtuyaꞌ ta chukaꞌ ronojel naꞌoj y etamabel chive. 10 Queriꞌ 
nikacꞌutuj chire ri Dios, roma nikajoꞌ chi rix jantapeꞌ ticꞌuaj jun cꞌaslen 
utz; l ri rucꞌamon chi nicꞌuaj roma iniman chic ri Ajaf Jesucristo. Chi 
rix benek ta ruvech nicꞌuaj jun cꞌaslen ri nikaꞌ chuvech rijaꞌ. m Can ta 
nivachin ri icꞌaslen. n Niben ta ronojel ri utzilej tak banobel, y nivetamaj 
ta más chirij ri Dios. 11 Nikajoꞌ cꞌa chi ri Dios nuyaꞌ ta janíla uchukꞌaꞌ 
chive, roma ri rukꞌij-rucꞌojlen rijaꞌ can janíla nim ruchukꞌaꞌ. Ri uchukꞌaꞌ 
riꞌ xticꞌatzin chive richin nicꞌojeꞌ ronojel cochꞌonic y quicoten o iviqꞌuin. 
12 Nikajoꞌ chi can quixmatioxin chire ri Tataꞌixel, p roma ri rubanon chike 
konojel chi rucꞌamon richin nikichinaj q ri cꞌo chilaꞌ chicaj. Junan cꞌa 
xkojichinan quiqꞌuin ri chꞌakaꞌ chic lokꞌolej tak ralcꞌual ri Dios, ri chiriꞌ 
chupan ri sakil. 13 Ri Tataꞌixel can xojrucol yan chukaꞌ pa rukꞌaꞌ ri rajaval 
ri kꞌekuꞌn r y xojruyaꞌ pa rajavaren o pa rukꞌaꞌ ri Rucꞌajol. Ri Tataꞌixel 
janíla nrajoꞌ ri Rucꞌajol. 14 Ri Rucꞌajol ri Dios xquen (xcom) koma roj y 
xbiyin ri ruquiqꞌuel, y romariꞌ oj colotajinek y cuyutajinek chic ri kamac.

Junan chic kavech riqꞌuin ri Dios roma ri rusamaj ri Cristo
15-16 Ri Dios man tzꞌetel ta, pero xa can nitzꞌetetej-vi cꞌa riqꞌuin ri 

Rucꞌajol, s roma ri Cꞌajolaxel can Dios vi chukaꞌ. Y ri Dios can pa rukꞌaꞌ cꞌa 
ri Rucꞌajol xuya-vi richin chi xeruben ronojel cosas. Y romariꞌ can jacꞌa 
ri Rucꞌajol ri nabey y más nim t chuvech ronojel ri xeruben, ronojel ri cꞌo 
chilaꞌ chicaj y ri ecꞌo vaveꞌ chuvech re ruvachꞌulef. Ronojel riꞌ can roma cꞌa 
rijaꞌ tok ecꞌo. u Ri e tzꞌetel y ri man e tzꞌetel ta, stapeꞌ ta e ángeles, e kꞌatoy 
tak tzij, nimaꞌk quikꞌij y cꞌo uchukꞌaꞌ pa quikꞌaꞌ; can conojel cꞌa roma rijaꞌ 
tok ecꞌo, y richin chi niquiyaꞌ rukꞌij tok xeruben. 17 Ronojel can jacꞌa rijaꞌ ri 
xbanon, roma can cꞌo-pe pa nabey, v y ja rijaꞌ ri ucꞌuayon quichin. 18 Ja rijaꞌ 
ri jolomaj (viꞌaj) ri cꞌo pa kaviꞌ roj ri kaniman, ri nibix iglesia chike y oj 
oquinek ruchꞌacul. Ja rijaꞌ ri nabey w ri xcꞌastej-el chiquicojol ri caminakiꞌ, 
y romariꞌ nuyaꞌ cꞌaslen. Y romariꞌ ja rijaꞌ ri nabey, chuvech ronojel. 
19 Can ja vi cꞌa riꞌ ri rurayibel ri Dios, chi ri Rucꞌajol junan riqꞌuin rijaꞌ. Ri 
Rucꞌajol, can Dios cꞌa chukaꞌ. x 20 Y tok ri Rucꞌajol xquen (xcom) chuva ri 
cruz y xbiyin ri ruquiqꞌuel, rijaꞌ xujek ri bey chiquivech conojel; chiquivech 
ri ecꞌo chuvech re ruvachꞌulef y chiquivech chukaꞌ ri ecꞌo chicaj. Can ja vi 
cꞌa riꞌ ri rurayibel ri Dios, chi conojel junan ta quivech y riqꞌuin y nel ta cꞌa 
ri cꞌo chiquicojol roma ri samaj ri xuben ri Rucꞌajol tok xquen (xcom).

21 Y rix can nej cꞌa icojol riqꞌuin ri Dios tok rubanon can. Roma riqꞌuin 
ri itzel tak chꞌobonic y ri itzel tak banobel ri xecꞌojeꞌ iviqꞌuin, xkꞌalajin chi 
can nivetzelaj-vi ri Dios. Jacꞌa re vacami rix junan chic ivech riqꞌuin ri Dios, 
roma can xicanoj-vi cꞌa ri bey ri xujek chivech. 22 Jariꞌ ri samaj ri xuben ri 
Rucꞌajol ri Dios tok xpe chuvech re ruvachꞌulef. Can xoc-vi cꞌa vinek achiꞌel 
roj y xquen (xcom) chuva ri cruz. z Richin chi rix chꞌajchꞌoj icꞌaslen, manek 
imac y man jun itzel nitzꞌetetej chivij tok yixruyaꞌ chuvech ri Dios. 23 Pero 
nicꞌatzin chi can nicuker-vi icꞌuꞌx riqꞌuin ri Dios y man jun bey tichꞌob niyaꞌ 
can. Can man cꞌa quixsilon-el. Nicꞌatzin chi can riqꞌuin ronojel ivánima 
nivoyobej-apo ri utzil ri nubij chupan ri utzilej chꞌabel richin colotajic. Rix 
can jebel vi ivetaman ri chꞌabel riꞌ, y ja chukaꞌ riꞌ ri apovinek chic quiqꞌuin 
ri chꞌakaꞌ chic vinek ri ecꞌo chuvech re ruvachꞌulef. Y richin chi nitzijox ri 
utzilej chꞌabel riꞌ, ri Dios xuben chuve yin Pablo chi xinoc rusamajel. a

Ri samaj ri xuyaꞌ ri Dios chire ri Pablo
24 Ivoma rix yin nintej pokonal vacami. Pero man yibison ta. Xa yiquicot. 

Yin riqꞌuin ri pokonal nintej, nintzꞌakatisaj ri cꞌa nrajoꞌ na che ri pokonal ri 
nicꞌatzin chi nincꞌovisaj, achiꞌel ri xucꞌovisaj ri Cristo. b Pokonal ri nincꞌovisaj 
roma ri nibix iglesia chire. Y ri iglesia ja roj ri kaniman y oj ruchꞌacul ri Cristo. 
25 Y yin xinoc cꞌa samajel richin ri iglesia riꞌ, y ri samaj ri xuyaꞌ ri Dios chuve 
yin can ja vi ri chiquicojol ri man e israelitas ta, achiꞌel rix. Y rijaꞌ nrajoꞌ cꞌa chi 
can pa rutzꞌakatinen ta ri ruchꞌabel ri ninyaꞌ chivech. 26 Ri ruchꞌabel cꞌa ri Dios 
man can ta kꞌalajirisan-pe jebel chique ri vinek, chupan ri tiempo ri kꞌaxinek. 
Xa cꞌa ja re vacami ri xkꞌalajirisex jebel chike roj ri lokꞌolej tak ralcꞌual ri Dios. c 
27 Ri Dios can nrajo-vi cꞌa nucꞌut chikavech roj israelitas, chi rijaꞌ can yalan 
vi utz d ri ruchꞌobonic pan iviꞌ chukaꞌ rix ri man ix israelitas ta. Xa cꞌa jubaꞌ 
tukꞌalajirisaj chi ri Cristo can nicꞌojeꞌ cꞌa chukaꞌ pa tak ivánima rix. Y roma 
can cꞌo chic ri Cristo pa tak ivánima, can ivoyoben cꞌa ri kꞌij tok yixbecꞌojeꞌ e 
riqꞌuin rijaꞌ ri cꞌo rukꞌij-rucꞌojlen, y jebel xteꞌibanaꞌ riqꞌuin.

28 Roj can ja ri Cristo ri nikakꞌalajirisaj. Nikabij chique conojel chi 
tiquiyaꞌ can ri mac, y riqꞌuin ronojel etamabel yekatijoj conojel. Queriꞌ 
nikaben roma nikajoꞌ chi can tzꞌaket ta ri quicꞌaslen conojel ri niquinimaj 
ri Cristo Jesáus. 29 Yin janíla nintej nukꞌij chi can ta nitzꞌaket ri quicꞌaslen 
conojel. Nincusaj ronojel ri uchukꞌaꞌ ri ruyoꞌon ri Cristo chuve. Ri 
uchukꞌaꞌ ri ruyoꞌon ri Cristo chuve jariꞌ ri niyoꞌon vuchukꞌaꞌ chubanic ri 
samaj. Y ri uchukꞌaꞌ riꞌ can janíla vi nim.

2  1 Ronojel riꞌ ninbij cꞌa chive roma ninvajoꞌ chi rix nivetamaj chi can ixcꞌo-
vi pa vánima y janíla cꞌa ninben orar ivoma. Y que chukaꞌ riꞌ ninben 

coma ri kachꞌalal ri ecꞌo pa tinamit Laodicea f y coma conojel ri kachꞌalal ri 

man jun bey quitzꞌeton ta nuvech. 2 Ninvajoꞌ cꞌa chi cukul ta icꞌuꞌx g chiꞌivonojel 
y chi junan ta ivech roma ri nivajovala-iviꞌ. Ninvajoꞌ chi can tzꞌaket ta ri 
etamabel ri nicꞌojeꞌ iviqꞌuin, richin chi tivetamaj ri cꞌa jubaꞌ tukꞌalajirisaj 
ri Katataꞌ Dios chirij ri Cristo. 3 Riqꞌuin ri Cristo nilitej-vi ronojel ri utzilej 
tak etamabel y naꞌoj. h 4 Y ronojel riꞌ xinbij cꞌa chive roma yin ninvajoꞌ chi 
man yixkꞌolotej pa quikꞌaꞌ ri yeꞌucusan jebel tak chꞌabel xaxe richin yixtzak 
pa quikꞌaꞌ. 5 Y stapeꞌ man incꞌo ta apo iviqꞌuin, chi can ta in paꞌel-apo pan 
inicꞌajal, ri vánima yin can cꞌo-vi-apo iviqꞌuin. Yalan yiquicot roma vetaman 
chi can riqꞌuin ruchojmilal ix benek y can cukul-vi icꞌuꞌx riqꞌuin ri Cristo.

6 Icꞌulun chic ri Ajaf Cristo Jesáus, y romariꞌ nicꞌatzin chi ticꞌuaj jun cꞌaslen 
utz, ri can rucꞌamon chi nicꞌuaj roma jun ibanon riqꞌuin rijaꞌ. 7 Can ix tiquil 
cꞌa riqꞌuin ri Cristo, y chiriꞌ ix paban-vi-pe achiꞌel nipabex jun jay pa ruviꞌ 
ri ruxeꞌ. Can ta cukurinek icꞌuꞌx riqꞌuin, i achiꞌel cꞌa ri xivetamaj tok xicꞌul ri 
tijonic riꞌ. Y benek ta chukaꞌ ruvech nicꞌojeꞌ matioxinic pa tak ivánima.

Chupan ri cꞌacꞌaꞌ kacꞌaslen can ja ri Cristo ri tikatzuꞌ
8 Can tichajij cꞌa iviꞌ richin chi man yixkꞌolotej j pa quikꞌaꞌ ri vinek ri 

xa jun vi chic tijonic quicꞌuan; tijonic ri can jebel oc yekꞌalajin, pero xa 
quiqꞌuin cꞌa vinek e petenek-vi y man jun utz niquiqꞌuen-pe; tijonic ri 
xa aj-ruvachꞌulef y man e tzꞌaket ta; tijonic ri xa man riqꞌuin ta Cristo e 
petenek-vi. Ri tijonic riꞌ can man e kitzij ta.

9 Roma ri Cristo can Dios vi. Y queriꞌ xkꞌalajin tok xoc vinek y xocꞌojeꞌ vaveꞌ 
chuvech re ruvachꞌulef. k 10 Rix can cꞌo chic ri Cristo pa tak ivánima. Y xaxe 
cꞌa rijaꞌ ri nitzꞌakatisan ri icꞌaslen. Y xa chuxeꞌ cꞌa rutzij rijaꞌ ecꞌo-vi ri ángeles l 
y ri cꞌo uchukꞌaꞌ pa quikꞌaꞌ. Ja ri Cristo ri rucꞌamon chi nikayaꞌ rukꞌij. 11 Rix 
ri cꞌo ri Cristo pa tak ivánima, can banon chic ri circuncisiáon chive, pero ri 
circuncisiáon riꞌ man junan ta riqꞌuin ri niquiben-ka ri vinek riqꞌuin ri quikꞌaꞌ. Ri 
circuncisiáon ri xuben ri Cristo chive jacꞌa ri xrelesaj ri itzel tak rayibel ri ecꞌo 
pa tak ivánima; m ri nibanon chive chi yixmacun. 12 Tok xixban cꞌa bautizar, n 
jacꞌariꞌ tok can achiꞌel xixmuk junan riqꞌuin ri Cristo, y jariꞌ chukaꞌ can achiꞌel 
cꞌa xixcꞌastej-el junan riqꞌuin. Can xicukuba-vi cꞌa icꞌuꞌx riqꞌuin ri Dios, roma 
ivetaman chi ja rijaꞌ ri xcꞌason richin ri Cristo chiquicojol ri caminakiꞌ. Romariꞌ 
xivil-vi cꞌa ri icꞌaslen riqꞌuin. 13 Y tok rubanon can, xa ix caminek chupan ri 
imac, o y xiben ri itzel tak irayibel. Can man banon ta cꞌa ri circuncisiáon chive 
roma ri Cristo. Jacꞌa re vacami cuyutajinek chic ri imac y riqꞌuin riꞌ ri Dios 
xuben chive chi junan xixcꞌastej riqꞌuin ri Cristo. 14 Tok rubanon can, konojel 
roj koyoben chic cꞌa chi nikaꞌ rucꞌayeval pa kaviꞌ, roma man xojtiquir ta xkaben 
ronojel ri nubij chupan ri ley richin ri Dios. Can que vi cꞌa riꞌ nubij ri ley chikij. 

Jacꞌa ri Dios xojrucol chuvech ri rucꞌayeval riꞌ. Queriꞌ xuben roma ri Cristo xbajix 
chuva ri cruz koma roj. p 15 Y riqꞌuin riꞌ xkꞌalajin chi ri Cristo cꞌo más ruchukꞌaꞌ 
que chiquivech ri ángeles y ri cꞌo uchukꞌaꞌ pa quikꞌaꞌ. Y xkꞌalajin chi xukasaj 
quikꞌij. Rijeꞌ can xeꞌoc cꞌa pa rukꞌaꞌ y chuxeꞌ rutzij ri Cristo. q

Man cꞌa quixkꞌolotej, roma ri nicꞌatzin chi nichꞌob ja ri cꞌo chilaꞌ chicaj
16 Roma xicꞌul ri icolotajic riqꞌuin ri Cristo, man jun cꞌa tichꞌon chivij rix, 

roma ri nitej r o roma ri nikun. Man jun tichꞌon chivij roma man nichajij ta 
ri kꞌij tok nalex ri icꞌ, y ri kꞌij richin uxlanen y chꞌakaꞌ chic nimakꞌij. 17 Roma 
ronojel riꞌ can xecꞌatzin-vi cꞌa, roma riqꞌuin riꞌ xketamaj cꞌa ri achique 
rubanic ri Cristo. Can e rumachꞌachꞌil (ruqꞌuexevach) rijaꞌ ri xecꞌojeꞌ kiqꞌuin. 
Jacꞌa re vacami, can ja chic cꞌa rijaꞌ ri cꞌo kiqꞌuin y man chic nicꞌatzin ta cꞌa 
ri rumachꞌachꞌil (ruqꞌuexevach). 18 Rix xa cꞌo chic cꞌa chi nicꞌul ri lokꞌolej 
sipanic ri cꞌo chilaꞌ chicaj, pero man cꞌa quixkꞌolotej pa quikꞌaꞌ ri vinek 
ri yebin chi conojel vinek cꞌo chi can niquichꞌutinirisaj-quiꞌ y cꞌo chukaꞌ 
chi niquiyaꞌ quikꞌij ri ángeles. Ri vinek ri yebin queriꞌ, niquibij chi qꞌuiy 
quetaman chiquij ri xa man e tzꞌetel ta, pero xa man que ta riꞌ. Rijeꞌ stapeꞌ 
man e nimaꞌk ta, can niquinaꞌ chi janíla e nimaꞌk. Ja chꞌobonic riꞌ ri e 
quicꞌuan roma ri itzel tak rayibel ri ecꞌo quiqꞌuin. 19 Rijeꞌ queriꞌ quibanon pa 
rukꞌaꞌ ri itzel tak quirayibel; xa man ecꞌo ta apo riqꞌuin ri Cristo richin chi 
jebel ta quichapon-quiꞌ chiriꞌ. Roma ja ri Cristo ri jolomaj s (viꞌaj); ja rijaꞌ ri 
cꞌo pa kaviꞌ konojel ri kaniman chic. Ja rijaꞌ nibanon chike chi yojqꞌuiy roj 
ri oj oquinek ruchꞌacul. Nuben chike chi junan kavech konojel. Nuben chike 
chi yojqꞌuiy, can achiꞌel ri nrajoꞌ ri Dios chi nikaben. Xa can achiꞌel vi cꞌa ri 
ruchꞌacul jun vinek, jebel quitunun-quiꞌ y quichapalon-quiꞌ roma ri ribochꞌil.

20 Rix achiꞌel can xixquen (xixcom) riqꞌuin ri Cristo tok rijaꞌ xquen 
(xcom), y romariꞌ ix caminek chic chuvech ri tijonic ri e richin re 
ruvachꞌulef t ri xa man e tzꞌaket ta. u Vi queriꞌ ibanon, ¿achique roma c 
3ichapon ninimaj ri tijonic riꞌ? ¿Achique roma tok rix niben ri niquibij ri 
vinek ri xa man ja ta ri kitzij tijonic quicꞌuan? 21 Achiꞌel ri niquibij chive 
chi man tiqꞌuen laꞌ, man titej reꞌ, v ni man tichop la jun chic laꞌ, yechaꞌ 
chive. 22 Ronojel ri tzij que tak riꞌ xa quichꞌobonic y quitijonic cꞌa vinek. 
Roma chirij ri yetij, ketaman chi can ja vi cꞌa ri Dios e yoyon can richin 
yetij. Can richin chi yeqꞌuis tok ecꞌo. Man xajan ta cꞌa nachop, naqꞌuen 
o natej. 23 Ri e ucꞌuayon ri tijonic riꞌ nikꞌalajin chi cꞌo qꞌuiy etamabel 
quiqꞌuin y xa man que ta riꞌ, xa man jun quetaman. Niquibij chi nicꞌatzin 
chi nikayaꞌ quikꞌij ángeles w y chꞌakaꞌ chic. Niquibij chi tikachꞌutinirisaj-
kiꞌ y tikaya-kiꞌ pa pokonal. Pero ronojel riꞌ man jun utz nuqꞌuen-pe, roma 
man nuyaꞌ ta kuchukꞌaꞌ richin yojchꞌacon ta chirij ri itzel tak karayibel.

3  1 Romariꞌ, vi rix can xixcꞌastej junan riqꞌuin ri Cristo tok rijaꞌ xcꞌastej, x 
can benek cꞌa ruvech tichꞌoboꞌ ri cꞌo chilaꞌ chicaj, ri acuchi cꞌo-vi 

ri Cristo, tzꞌuyul pa rajquikꞌaꞌ ri Dios. 2 Can ja vi cꞌa ri cꞌo chilaꞌ chicaj ri 
tichꞌoboꞌ y man ja ta ri ecꞌo chuvech re ruvachꞌulef. 3 Queriꞌ ri ninbij chive 
roma achiꞌel can xixquen yan y (xixcom yan) chuvech ri chꞌobonic richin 
re ruvachꞌulef, y cꞌo chic icꞌaslen riqꞌuin ri Cristo. Can kꞌalaj chi queriꞌ, 
roma jun ibanon riqꞌuin ri Cristo, y chukaꞌ jun ibanon riqꞌuin ri Dios roma 
ri Cristo. 4 Y can roma vi cꞌa ri Cristo tok cꞌo kacꞌaslen. Y riꞌ xtikꞌalajin tok 
xtipe z chic jun bey rijaꞌ, tok junan xkojbecꞌojeꞌ riqꞌuin chilaꞌ chicaj y jebel 
xtekabanaꞌ riqꞌuin. Rijaꞌ can cꞌo-vi cꞌa rukꞌij-rucꞌojlen.

Xecanej yan can ri itzel tak rayinic
5 Romariꞌ, man cꞌa tiben ri itzel ri nirayij rix, a ri xa richin re ruvachꞌulef; xa 

can ticamisaj ri itzel tak rayinic riꞌ. b Ri achiꞌaꞌ y ri ixokiꞌ man tiquicanola-quiꞌ 
richin yemacun. Can man cꞌa titzꞌilobisaj-iviꞌ pa tak mac. Man tiyaꞌ kꞌij chire 
ri itzel tak irayibel. Xa tiyaꞌ can ri rayinic riꞌ. Man chic tirayij chi iviqꞌuin 
ta rix cꞌo-vi ronojel. Roma ri queriꞌ can itzel vi. Can junan riqꞌuin ri niyaꞌ ta 
quikꞌij ri dios ri xa man e kitzij ta. 6 Y xa roma cꞌa ri banobel que tak riꞌ ri 
yequibanalaꞌ ri vinek ri man niquinimaj ta rutzij ri Dios, roma cꞌa riꞌ tok nikaꞌ 
ri royoval ri Dios pa quiviꞌ. c 7 Tok rubanon can, can que vi cꞌa riꞌ ri banobel 
ri xeꞌibanalaꞌ rix; tok can cꞌa ixcꞌo-vi chupan. 8 Jacꞌa re vacami xcanej d yan 
can ronojel. Man chic cꞌa quetiqueꞌ chukaꞌ oyoval pa tak ivánima, ni man 
chukaꞌ queꞌibanalaꞌ ri man rucꞌamon ta roma ri ivoyoval. Man chic cꞌa tirayij 
niben itzel chique ri chꞌakaꞌ chic, y man chic tibij itzel tak chꞌabel chiquij. 
Man chic tibij tzij ri man e rucꞌamon ta. 9 Man chic titzꞌuculaꞌ tzij. e Xa iyoꞌon 
chic can ri itzel cꞌaslen ri xicꞌuaj. 10 Vacami jun cꞌacꞌaꞌ cꞌaslen icꞌuan. Can ja ri 
Dios ri xyoꞌon re cꞌacꞌaꞌ cꞌaslen chive. f Y rijaꞌ nuben cꞌa chire ri cꞌacꞌaꞌ icꞌaslen 
chi niqꞌuiy y yixoc más achiꞌel rijaꞌ. Queriꞌ nuben chive roma nrajoꞌ chi can 
jebel nivetamaj ruvech rijaꞌ. 11 Y roma cꞌo ri cꞌacꞌaꞌ kacꞌaslen, man jun nuben 
chike vi oj israelitas o man oj israelitas ta. Man jun nuben chike vi banon 
ri circuncisiáon chike o xa man banon ta. Man jun nuben chike vi cꞌo jubaꞌ 
kakꞌij o xa can manek. Man jun nuben chike vi oj ximon pa samaj o xa oj 
libre. Ri nicꞌatzin ja ri cꞌo Cristo pa tak kánima. g

12 Ri Dios yalan yojrajoꞌ, xojruchaꞌ h y xuchꞌajchꞌojirisaj ri kacꞌaslen. Roma 
cꞌa riꞌ nicꞌatzin chi benek-ruvech ticꞌojeꞌ ri joyovanic i kiqꞌuin. Nicꞌatzin chi 
utz kanaꞌoj quiqꞌuin conojel, chi man nikanimirisaj ta kiꞌ, oj chꞌuchꞌuj ta y 
yojcochꞌon ta. j 13 Tok cꞌo jun ri nibanon itzel chike, tikacochꞌoꞌ y tikacuyuꞌ. k 
Can achiꞌel xuben ri Cristo chi xucuy ri kamac roj, que chukaꞌ riꞌ nicꞌatzin 

COLOSENSES 3  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



525

 

l Ro. 13:8. m Sal. 29:11; Is. 26:3; Jn. 14:27; Ro. 14:17; 1 Co. 7:15; Fil. 4:7. n 2 Co. 5:19-
21; Ef. 2:16. o 2 Ti. 3:15-17. p Jer. 15:16. q Ef. 5:19. r 1 Co. 10:31. s Ro. 1:8. t Ef. 
5:22-6:9. u Ef. 5:25, 28, 33. v Ef. 6:1. w Ef. 6:4. x Ef. 6:5, 6. y Ef. 6:7. z Ef. 6:8. 
a Ef. 6:9. b Lv. 19:13; Mal. 3:5; Ef. 6:9. c Lc. 18:1; Ro. 12:12; Ef. 6:18; 1 Ts. 5:17. 

chi nikaben quiqꞌuin ri chꞌakaꞌ chic. Tikacochꞌolaꞌ y tikacuyulaꞌ cꞌa kiꞌ. 
14 Y ja ri ajovabel ri más nicꞌatzin. Roma vi yojajovan, l can nuben chike 
chi junan kavech quiqꞌuin conojel. 15 Y ri pa tak kánima can nicꞌatzin cꞌa 
chukaꞌ chi ticꞌojeꞌ ri uxlanen m richin ri Dios, y ja ta riꞌ ri nucꞌuan kichin. 
Can roma vi cꞌa riꞌ tok xojroyoj ri Dios, chi man ta jun oyoval chikacojol 
roma junan ta kavech n quiqꞌuin conojel ri quiniman chic. Nicꞌatzin cꞌa 
chukaꞌ chi ticꞌojeꞌ matioxinic ri pa tak kánima roma ri rubanon koma.

16 Can nicꞌatzin chukaꞌ chi ri kánima nojinek riqꞌuin ri ruchꞌabel ri 
Cristo. Can riqꞌuin ronojel etamabel tikatijola-kiꞌ o y tikacukubalaꞌ kacꞌuꞌx 
chikachibil kiꞌ. Y tikabixaj rubiꞌ ri Ajaf roma ri matioxinic ri cꞌo pa tak 
kánima. p Quekabixalaꞌ cꞌa salmos, q himnos y chꞌakaꞌ chic bix ri yeꞌalex 
pa tak kánima roma can cꞌo ri Lokꞌolej Espíritu kiqꞌuin. 17 Ronojel cꞌa ri 
nikaben, r tikabanaꞌ pa rubiꞌ ri Ajaf Jesáus. Y ronojel ri nikabij, tikabij 
pa rubiꞌ rijaꞌ. Y benek cꞌa ruvech kojmatioxin chire ri Katataꞌ Dios. Xaxe 
roma ri Jesáus tok yojtiquir yojmatioxin chire ri Dios. s

Ri banobel ri rucꞌamon chi nuben jun ralcꞌual ri Dios
18 Rix cꞌa ixokiꞌ, t tinimaj quitzij ri ivachijlal, roma queriꞌ rucꞌamon chi 

niben roma iniman chic ri Ajaf. 19 Y rix achiꞌaꞌ, u queꞌivajoꞌ ri ivixjaylal, y 
man tibanalaꞌ oyoval quiqꞌuin, xa can quixoc cꞌa utz tak achijlonelaꞌ. 20 Rix 
acꞌualaꞌ, v jantapeꞌ tinimaj quitzij ri ite-itataꞌ, roma jariꞌ ri nikaꞌ chuvech ri 
Ajaf chi niben. 21 Y rix teꞌej-tataꞌaj, w man tiyec coyoval ri ivalcꞌual. Man utz 
ta cꞌa ri niben vi nicꞌo ruviꞌ niben chique, y romariꞌ nisech quicꞌuꞌx. 22 Rix 
samajelaꞌ, x jantapeꞌ tinimaj quitzij ri i-patráon. Man tiben cꞌa chi xaxe tok 
ecꞌo-apo ri i-patráon iviqꞌuin tok yixniman-vi tzij, xaxe richin quixnimex 
chi ix utz tak samajelaꞌ. Nicꞌatzin chi riqꞌuin ronojel ivánima tibanaꞌ ri 
quisamaj, roma ri Dios can ix rutzuliben-vi-pe chilaꞌ chicaj. 23 Xabachique 
cꞌa ri niben, can riqꞌuin cꞌa ronojel ivánima tibanaꞌ. y Achiꞌel xa ta can ja ri 
rusamaj ri Ajaf Jesucristo ri niben y man quichin ta ri vinek. 24 Y ri Ajaf 
Jesucristo xtuyaꞌ z cꞌa ri lokꞌolej sipanic chive roma ja rijaꞌ ri nisamajij. 
Can iyoꞌon-vi cꞌa pa nabey y romariꞌ xquixichinan chilaꞌ chicaj. 25 Jacꞌa ri 
yebanon etzelal, xtiquicꞌul rutojbalil roma ri etzelal niquiben. Roma ri Dios 
man nutzuꞌ ta ri vinek vi cꞌo rukꞌij o manek, a ri nutzuꞌ rijaꞌ ja ri banobel.

4  1 Rix patráon, b can xe cꞌa ri utz y ri choj tibanaꞌ quiqꞌuin ri isamajelaꞌ, 
roma tokaꞌ chiꞌicꞌuꞌx chi rix chukaꞌ cꞌo jun Ivajaf chilaꞌ chicaj.

2 Can benek cꞌa ruvech tibanaꞌ orar, c y qꞌues ta ri inojibal tok niben 
orar. Can jantapeꞌ cꞌa ticꞌojeꞌ matioxinic iviqꞌuin. 3 Y tibanaꞌ orar koma 

roj chukaꞌ, d chi ri Dios nujek ta jun puerta e más chikavech richin chi 
nikatzijoj ri cꞌa jubaꞌ tukꞌalajirisaj, f chi roma ri Cristo tok yojcolotej. Y 
chutzijoxic cꞌa riꞌ tok xinoc re pa cárcel. g 4 Ticꞌutuj cꞌa chire ri Dios chi 
can jebel ta rubixic ninben tok xtintzijoj ri xukꞌalajirisaj ri Dios, can 
achiꞌel ta ri rucꞌamon chi ninben.

5 Y rix tivetamaj cꞌa yixbiyin chiquicojol ri vinek ri man quiniman ta 
ri Cristo. h Can ta jebel ri niben y nibij chique ri vinek. Man tiyaꞌ kꞌij chi 
choj nicꞌo ri tiempo. i 6 Can ta ronojel ri nibij cꞌo ta rutzil. Can ta achiꞌel cꞌo 
atzꞌan j riqꞌuin ri ichꞌabel richin cꞌo ruquiꞌil. k Tibanaꞌ cꞌa queriꞌ, richin chi 
can xe ta cꞌa ri rucꞌamon ri nibij chique conojel ri cꞌo niquicꞌutuj chive. l

Ri ruqꞌuisibel tak chꞌabel
7 Ri kachꞌalal Tíquico xterutzijoj cꞌa chive ri achique nubanon. m Rijaꞌ 

jun kachꞌalal ri janíla ninvajoꞌ y can nuben-vi cꞌa ri rusamaj ri Ajaf benek-
ruvech. Can vachibil vi cꞌa chupan ri samaj. 8 Y ja rijaꞌ ri nintek-el chilaꞌ 
iviqꞌuin richin nretamaj achique ibanon y richin nucukubaꞌ icꞌuꞌx. 9 Y riqꞌuin 
rijaꞌ nintek-el chukaꞌ ri kachꞌalal Onáesimo, n ri elenek-pe chilaꞌ iviqꞌuin rix. 
Ri Onáesimo can cukul cꞌa rucꞌuꞌx riqꞌuin ri Dios, y yalan ninvajoꞌ. Re caꞌiꞌ 
kachꞌalal reꞌ xtiquitzijoj cꞌa chive ronojel ri banatajinek vaveꞌ.

10 Ri kachꞌalal Aristarco, o ri cꞌo viqꞌuin vaveꞌ pa cárcel, nutek-el rutzil-
ivech. Y que chukaꞌ riꞌ ri kachꞌalal Marcos p nutek-el rutzil-ivech. Ja rijaꞌ 
ri ruchꞌiticꞌajol ri kachꞌalal Bernabáe. Y xinbij yan cꞌa chive chi vi napon 
chilaꞌ iviqꞌuin, can utz rucꞌulic tibanaꞌ. 11 Chukaꞌ nutek-el rutzil-ivech ri 
kachꞌalal Jesáus, ri nibix chukaꞌ Justo chire. Re oxiꞌ kachꞌalal reꞌ e nuvinak 
israelitas y banon ri circuncisiáon chique. q Junan yojsamej quiqꞌuin richin 
chi e qꞌuiy ta ri yeniman richin ri Ajaf Jesáus y yeꞌoc ta pa rajavaren o pa 
rukꞌaꞌ ri Dios. Man jun chic chique ri nuvinak ri nisamej ta viqꞌuin, xaxe 
rijeꞌ, y janíla niquicukubaꞌ nucꞌuꞌx. 12 Ri kachꞌalal Epafras r nutek-el rutzil-
ivech. Y rix jebel ivetaman ruvech rijaꞌ roma chilaꞌ iviqꞌuin rix petenek-vi, 
y jun utzilej rusamajel ri Cristo. Rijaꞌ riqꞌuin ronojel ránima nuben orar 
ivoma. Can jantapeꞌ cꞌa nucꞌutuj chire ri Dios chi rix can xticuker ta icꞌuꞌx 
riqꞌuin ri Dios, s chi can ta xtitzꞌaket ri icꞌaslen y can ta xtiben ronojel ri 
nrajoꞌ ri Dios chi niben. 13 Yin nintzꞌet cꞌa chi ri kachꞌalal Epafras yalan 
yixrucꞌuxlaꞌaj, roma ri nuben ivoma rix y coma chukaꞌ ri kachꞌalal ri ecꞌo 
pa tinamit Laodicea t y ri ecꞌo pa tinamit Hierápolis. 14 Y chukaꞌ ri kachꞌalal 
Lucas nutek-el rutzil-ivech. Rijaꞌ jun cꞌa akꞌomanel y yin janíla ninvajoꞌ. Ri 
kachꞌalal Demas nutek chukaꞌ el rutzil-ivech. u

15 Y rix tibanaꞌ utzil tiyaꞌ rutzil-quivech ri kachꞌalal ri ecꞌo pa tinamit 
Laodicea. Y tiyaꞌ rutzil-ruvech ri kachꞌalal Ninfas y conojel ri kachꞌalal 
ri niquimol-quiꞌ v pa rachoch rijaꞌ richin niquiyaꞌ rukꞌij ri Dios. 16 Y tok 
rix isiqꞌuin chic re carta reꞌ chiquivech ri kachꞌalal, can tibanaꞌ cꞌa chi 
tisiqꞌuix chukaꞌ chiquivech ri kachꞌalal ri ecꞌo pa tinamit Laodicea. Y 
que chukaꞌ riꞌ ri jun chic carta ri ninben-el chique rijeꞌ, ninvajoꞌ chi rix 
nisiqꞌuij w chukaꞌ. 17 Y tibanaꞌ cꞌa utzil tibij chire ri kachꞌalal Arquipo x chi 
yin janíla yiquicot riqꞌuin, roma rijaꞌ nuben ri samaj y ri yoꞌon chire roma 
ri Ajaf, y man tutanabaꞌ cꞌa rubanic ri samaj riꞌ.

18 Yin Pablo nintek cꞌa el rutzil-ivech. Y titzꞌetaꞌ cꞌa re ruqꞌuisibel parte chire 
re carta reꞌ, can riqꞌuin cꞌa nukꞌaꞌ yin xinben-vi-el. Y man timestaj chi incꞌo pa 
cárcel. z Ri rutzil ri Dios xticꞌojeꞌ ta cꞌa iviqꞌuin chiꞌivonojel. Que ta cꞌa riꞌ. 

Ri Pablo nuchop tzij

1  1 Yin Pablo e vachibilan ri kachꞌalal Silvano y ri Timoteo, a nikaben 
cꞌa el re carta reꞌ chive rix kachꞌalal ri ix aj-Tesalónica, b ri nimol-

iviꞌ pa rubiꞌ ri Dios. Rix ri jun ibanon riqꞌuin ri Katataꞌ Dios y ri Ajaf 
Jesucristo. Y ja ta cꞌa ri utzil y ri uxlanen ri petenek riqꞌuin ri Katataꞌ 
Dios y ri Ajaf Jesucristo xticꞌojeꞌ pa tak ivánima chiꞌivonojel. c

Ri utzilej quicꞌaslen ri kachꞌalal aj-Tesalónica
2 Roj jantapeꞌ yixkanataj ri pa tak ka-oración. Can jantapeꞌ nikamatioxij 

chire ri Katataꞌ Dios ivoma. d 3 Roma jantapeꞌ nokaꞌ chikacꞌuꞌx ri samaj 
niben rix, roma icukuban icꞌuꞌx riqꞌuin ri Jesucristo. Nokaꞌ chikacꞌuꞌx chi 
janíla yixsamej roma nivajoꞌ ri Jesucristo. Y riqꞌuin cochꞌonic e ivoyoben-
apo ri kꞌij tok xtipe chic ri Kajaf Jesucristo. 4 Kachꞌalal, roj ketaman chi 
ri Dios yixrajoꞌ, y ketaman chukaꞌ chi ri Dios xixruchaꞌ f richin xixoc 
richin rijaꞌ. 5 Roma tok xkatzijoj ri utzilej chꞌabel richin colotajic chive, 
man kayon ta roj ri xkatzijoj. Xa can ja ri Lokꞌolej Espíritu g ri xojtoꞌon 
chutzijoxic. Y ja ri Lokꞌolej Espíritu chukaꞌ xsilon ivánima. Y xkꞌalajin 
chi ri xkatzijoj chive, can ruchꞌabel vi ri Dios. Y chukaꞌ xitzꞌet ri cꞌaslen 
xkacꞌuaj. Roma xkajoꞌ chi xinimaj ri utzilej chꞌabel richin colotajic. Y 
romariꞌ can xkachajij-kiꞌ, richin utz ri cꞌaslen ri xkacꞌuaj chivech. h

6 Y rix jariꞌ ri xitzekelbej, y chukaꞌ can xivojkaj ri Ajaf. Roma tok xinimaj 
ri ruchꞌabel ri Dios, yalan xixetzelex coma ri vinek ri man quiniman ta ri 

Ri nabey carta ri xutzꞌibaj 
ri apóstol San Pablo 
chique ri kachꞌalal ri 

ecꞌo pa Tesalónica
 

 

a 1 Ts. 3:6. b Hch. 17:1-9. c Ro. 1:7; 2 Ts. 1:1, 2. d Ro. 1:8, 9; Fil. 1:3, 4. e Ro. 2:7. 
f Col. 3:12. g 1 Co. 2:4. h 1 Ts. 2:10. 

ruchꞌabel ri Dios. i Pero man riqꞌuin ri tijoj-pokonal xixbison ta. Man que ta 
riꞌ. Roma ja ri Lokꞌolej Espíritu xyoꞌon quicoten pan ivánima. 7 Y can chanin 
xetamex chi can riqꞌuin ronojel ivánima iniman ri Jesucristo. Y ri quiniman 
chukaꞌ ri Jesucristo ri ecꞌo pa chꞌakaꞌ chic tinamit ri chiriꞌ pa Macedonia, 
y chukaꞌ ri aj-Acaya cacꞌaxan chi rix can riqꞌuin ronojel ivánima iniman ri 
Jesucristo. Y roma ri cacꞌaxan chi iniman, jariꞌ ri nibanon chique chi queriꞌ 
ri nicꞌatzin niquiben rijeꞌ chukaꞌ. 8 Y man xe ta chiriꞌ pa Macedonia y Acaya 
acꞌaxan chi riqꞌuin ronojel ivánima iniman ri Dios. Xa chi jun ruvachꞌulef 
nitzijox-vi. Y roma ri queriꞌ nitzijox chivij, xbe rutzijol ruchꞌabel ri Ajaf Dios. 
Y man ja ta roj ri yojtzijon. 9 Xa ja ri chꞌakaꞌ vinek ri yetzijon chi tok xojapon 
iviqꞌuin, xojicꞌul jebel. Niquitzijolaꞌ chukaꞌ chi xinimaj ri cꞌaslic Dios, y man 
xiyaꞌ ta chic quikꞌij ri vachibel ri e banon coma achiꞌaꞌ. Rix xa can xichop 
niben ri nrajoꞌ ri kitzij Dios. 10 Y chukaꞌ niquitzijolaꞌ chi ivoyoben ri kꞌij tok ri 
Jesucristo, ri Rucꞌajol ri Dios, xtipe chic jun bey. j Rix ivetaman chi rijaꞌ xcꞌastej-
pe chiquicojol ri caminakiꞌ roma ri ruchukꞌaꞌ ri Dios. Y vacami cꞌo chilaꞌ chicaj. 
Y chukaꞌ ivetaman chi ja rijaꞌ ri xkojcolon chuvech ri rucꞌayeval ri xtipe.

Ri rusamaj ri Pablo quiqꞌuin ri kachꞌalal aj-Tesalónica

2  1 Kachꞌalal, rix jebel ivetaman chi yalan rejkalen chi xojapon iviqꞌuin, k 
y xkabij ri ruchꞌabel ri Dios chive. 2 Y chukaꞌ ivetaman chi tok man 

jani kojapon ri chilaꞌ iviqꞌuin rix, roj xa can xkatej yan cꞌa pokon y qꞌuiy 
yan ri xban chike chiriꞌ pa Filipos, l pero ri xkacꞌulvachij chiriꞌ man xuben ta 
chike chi xkaxibij ta kiꞌ richin xojapon chilaꞌ iviqꞌuin chukaꞌ rix, m richin chi 
xbekabij chive ri utzilej ruchꞌabel ri Dios ri nicꞌamon-pe colotajic. Y stapeꞌ 
xa can janíla chukaꞌ xojetzelex ri pan itinamit rix. Ri Dios can xuben cꞌa 
chike chi man xkaxibij ta kiꞌ. 3 Y ri ruchꞌabel ri Dios ri xkabilaꞌ chive, can pa 
rubeyal vi. Y man xixkakꞌol ta. Y man xkabilaꞌ ta chukaꞌ ri ruchꞌabel ri Dios 
chive, roma cꞌo ta jun ri nikajo-apo chive. 4 Xkabilaꞌ ri utzilej chꞌabel richin 
colotajic chive, roma ja ri Dios ri xyoꞌon re samaj reꞌ chike. n Queriꞌ xuben 
roma rijaꞌ retaman chi nikajoꞌ nikaben ri nikaꞌ chuvech rijaꞌ. Y roma ja rijaꞌ 
ri xyoꞌon re samaj reꞌ chike, roj riqꞌuin ronojel kánima nikaben re samaj reꞌ. 
Roma nikajoꞌ nikaben ri nikaꞌ chuvech rijaꞌ, stapeꞌ man nikaꞌ ta chiquivech 
ri vinek. Roma ja ri Dios etamayon achique rubanon ri kánima, o vi utz o xa 
man utz ta. 5 Y rijaꞌ retaman chi tok xkabij ri ruchꞌabel chive, man richin ta 
xkachꞌec mero. Y rix chukaꞌ ivetaman chi man xkacanoj ta chꞌabel ri yalan 
ta xkaꞌ chivech richin queriꞌ xixkakꞌol ta. 6 Chukaꞌ man xkajoꞌ ta chi rix y 
chꞌakaꞌ ta chic vinek xiyaꞌ ta kakꞌij roj, stapeꞌ xa utz ta xkaben chi rix xiyaꞌ 
ta kakꞌij, roma can oj apóstoles p richin ri Jesucristo. Pero man que ta riꞌ 
xkaben. 7 Roj xa janíla xixkajoꞌ, achiꞌel nuben jun teꞌej quiqꞌuin ri tak ral, can 

cꞌo quiqꞌuin, yerajoꞌ y jebel chukaꞌ yerilij. 8 Y que chukaꞌ riꞌ xkaben chive rix. 
Janíla xixkajoꞌ. Romariꞌ xkabilaꞌ chive ri utzilej ruchꞌabel ri Dios ri nicꞌamon-
pe colotajic. Y man xe ta riꞌ. Roma vi ta xcꞌatzin chi xojapon chuvech ri 
camic chiꞌitoꞌic, can xkaben ta. Roma can janíla xixkajoꞌ. 9 Kachꞌalal, jebel 
ivetaman chi man jun bey xkacꞌutuj kavay q chive. Roj xojsamej chi pakꞌij chi 
chakꞌaꞌ richin xkachꞌec kavay. Roma man xkajoꞌ ta xixkayaꞌ pa cꞌayef, tok 
xojcꞌojeꞌ iviqꞌuin chubixic ri utzilej ruchꞌabel ri Dios ri nicꞌamon-pe colotajic.

10 Ri Dios can retaman-vi y rix chukaꞌ can yixtiquir nikꞌalajirisaj chi 
tok roj xojcꞌojeꞌ iviqꞌuin, ri kacꞌaslen can utz vi chuvech ri Dios. Can 
choj vi ri cꞌaslen ri xkacꞌuaj chivech rix ri iniman chukaꞌ ri Jesucristo. 
Can man jun itzel xilitej pa kacꞌaslen. 11 Rix ivetaman chi xkaben 
chive achiꞌel nuben jun tataꞌaj chique ri ralcꞌual. Xkacukubaꞌ icꞌuꞌx 
chiꞌivonojel. Y xkabij chukaꞌ chive chi man tiyaꞌ can ri Dios. 12 Xkabij 
cꞌa chive chi choj ticꞌuaj ri icꞌaslen, roma queriꞌ rucꞌamon nikaben roj 
ri oj richin ri Dios. Roma ri Dios xojroyoj r richin chi yojoc pa rajavaren 
o pa rukꞌaꞌ, y chupan ri rukꞌij-rucꞌojlen.

13 Roj jantapeꞌ nikamatioxij chire ri Dios ivoma rix kachꞌalal. Roma 
tok xkatzijoj ri ruchꞌabel ri Dios chive, can xicꞌul-vi. Y man xibij ta ka chi 
ruchꞌabel vinek. Xa can xibij chi can ruchꞌabel vi ri Dios. Y can kitzij vi 
chi queriꞌ, y nuben chive rix ri iniman ri Jesucristo chi nijel ri icꞌaslen. 
14 Kachꞌalal, tok rix xban pokon chive s coma ri ivinak, roma iniman ri Cristo 
Jesús, junan xban chive achiꞌel xban chique ri nuvinak israelitas ri quiniman 
ri Cristo Jesús, ri niquimol-quiꞌ pa rubiꞌ ri Dios pa tak tinamit richin ri 
Judea. Roma rijeꞌ chukaꞌ xban pokon chique coma ri quivinak, roma 
quiniman ri Cristo Jesús. 15 Y ri quivinak rijeꞌ jariꞌ xebin chi ticamisex ri Ajaf 
Jesucristo. Y chukaꞌ ja rijeꞌ ri xeꞌokotan-pe kichin roj. Y chukaꞌ ri israelitas ri 
xecꞌojeꞌ ojer can, e qꞌuiy achiꞌaꞌ xequicamisalaꞌ, achiꞌaꞌ ri xekꞌalajirisan ri xbix 
chique roma ri Dios. t Ri israelitas ri xecꞌojeꞌ ojer can y ri e richin re tiempo 
reꞌ, can e junan. Man niquiben ta ri nikaꞌ chuvech ri Dios, y yequetzelaj ri 
vinek. 16 Roma tok roj xkajoꞌ xkatzijoj ruchꞌabel ri Dios chique ri vinek ri 
man e israelitas ta, rijeꞌ yalan itzel xquinaꞌ. u Roj xkatzijoj ruchꞌabel ri Dios 
chique ri vinek man e israelitas ta, roma xkajoꞌ chi rijeꞌ chukaꞌ yecolotej 
ta pe chupan ri quimac. Pero ri israelitas ri man quiniman ta ri Jesucristo, 
man xcajoꞌ ta chi xojbe quiqꞌuin ri man e israelitas ta. Qꞌuiy ri quimac ri 
israelitas. Y romariꞌ ri Dios ruyoꞌon chic rucꞌayeval pa quiviꞌ.

Ri Pablo nurayij nibe chic chiquitzꞌetic ri kachꞌalal aj-Tesalónica
17 Kachꞌalal, roj yalan cꞌa yixkabisoj, roma cꞌo yan chic jubaꞌ tiempo kojel-

pe iviqꞌuin. Pero stapeꞌ man ojcꞌo ta apo iviqꞌuin, v jantapeꞌ yixkanataj, y 

yalan kajovan chi oj apovinek ta iviqꞌuin, 18 hasta xkaben richin xojbe. Yin 
caꞌi-oxiꞌ bey xinben chi xojbe ta, pero ri Satanás xojrukꞌet. 19 Roj can nikajo-
vi yojapon iviqꞌuin, roma niquicot kánima chi rix iniman ri Jesucristo 
riqꞌuin ronojel ivánima. Y romariꞌ riqꞌuin quicoten koyoben ri kꞌij tok xtipe 
ri Kajaf Jesucristo. Roma chupan ri kꞌij riꞌ xtiquicot ránima ri Jesucristo 
kiqꞌuin roj ivoma rix, chi cꞌo xrejkalej ri xkatzijoj ri ruchꞌabel ri Dios chive. w 
20 Can ivoma vi rix tok roj cꞌo kakꞌij y cꞌo quicoten pa tak kánima.

3  1 Kachꞌalal, roma janíla xixkajoꞌ, xapon ri kꞌij tok man xkacochꞌ ta chic 
chi man ketaman ta ri achique ibanon. Y romariꞌ xkabij chi utz yojcanej 

can kayon pa tinamit Atenas. 2 Y xkatek cꞌa el ri kachꞌalal Timoteo richin 
xixberutzꞌetaꞌ. Roma rijaꞌ jun rusamajel chukaꞌ ri Dios. x Rijaꞌ nutzijoj ri utzilej 
ruchꞌabel ri Cristo ri nicꞌamon-pe colotajic. Y xkatek cꞌa el ri kachꞌalal Timoteo 
richin neruyaꞌ más ivuchukꞌaꞌ y nuben chukaꞌ chive chi más nicukubaꞌ icꞌuꞌx 
riqꞌuin ri Jesucristo. 3 Man ta nisach icꞌuꞌx chupan ri tijoj-pokonal, y y man 
ta niyaꞌ can ri Jesucristo. Roma rix ivetaman chi pa kacꞌaslen ri kaniman ri 
Jesucristo, can cꞌo tijoj-pokonal. 4 Tokaꞌ cꞌa chiꞌicꞌuꞌx chi tok xojcꞌojeꞌ iviqꞌuin, 
xkabij chive chi nipe kꞌaxomal pa kacꞌaslen. Y jebel ivetaman chi achiꞌel ri 
xkabij can chive, can que vi riꞌ ri nibanatej. z 5 Y roma ri man xincochꞌ ta chic 
chi man vetaman ta ri achique ibanon, romariꞌ xintek-el ri Timoteo iviqꞌuin, 
richin xberetamaj-pe ri achique ibanon, chi vi cꞌa icukuban na icꞌuꞌx riqꞌuin 
ri Jesucristo. Roma xinbij chi riqꞌuin jubaꞌ ri itzel-vinek xuben chive chi xiyaꞌ 
can ri Jesucristo, a y xa man jun xrejkalej ri samaj b ri xkaben chiꞌicojol.

6 Pero vacami niquicot ri kánima roma xkacꞌaxaj yan ri achique ibanon. 
Roma xtzolej yan pe ri Timoteo. Rijaꞌ xubij chike chi can icukuban icꞌuꞌx 
riqꞌuin ri Jesucristo, y chi janíla yixajovan. Chukaꞌ xorubij chike chi 
cꞌa yojokaꞌ na chiꞌicꞌuꞌx. Y xorubij chukaꞌ chi man xe ta roj ri yojajovan 
yixkatzꞌet. Xa can ja chukaꞌ riꞌ ri irayibel rix. 7 Y romariꞌ, kachꞌalal, yalan 
quicoten xkanaꞌ pa kánima roma xkacꞌaxaj chi man iyoꞌon ta can ri 
Jesucristo. Reꞌ janíla quicoten xuyaꞌ chike roj. Stapeꞌ yojajin chucꞌovisaxic 
kꞌaxomal, y stapeꞌ nikatej janíla pokon, ri kánima niquicot-ka romariꞌ. 
8 Roma rix can kitzij icukuban icꞌuꞌx riqꞌuin ri Ajaf Jesucristo, can xojalex 
xkanaꞌ roj tok xkacꞌaxaj. c 9 Y roma cꞌa ri quicoten ri niyaꞌ pa kánima rix, 
¿achique ta cami chi matioxinic rucꞌamon chi nikayaꞌ chire ri Dios ivoma 
rix? d Can janíla vi quicoten cꞌo pa kánima y ri ka-Dios can nutzu-vi. 10 Y 
chukaꞌ chi pakꞌij chi chakꞌaꞌ nikacꞌutuj chire ri Dios, chi xkojtiquir ta 
xkojapon iviqꞌuin. e Richin queriꞌ xtikacꞌut ta más chivech ri ruchꞌabel ri 
Dios ri nicꞌatzin pan icꞌaslen rix ri iniman.

11 Romariꞌ nikajoꞌ chi xtiban ta chike roma ri Katataꞌ Dios y ri Kajaf 
Jesucristo richin xkojtiquir ta xkojapon iviqꞌuin. 12 Kachꞌalal, roj can 

janíla yixkajoꞌ. Y que chukaꞌ riꞌ nikajoꞌ chi can tivajovala-iviꞌ rix, y chi 
queꞌivajovalaꞌ chukaꞌ conojel ri chꞌakaꞌ chic vinek ri man quiniman ta ri 
Jesucristo. Y nikajoꞌ chi ri Ajaf xtuben ta chive chi re ajovabel reꞌ man 
ta xtiqꞌuis iviqꞌuin, y xtuben ta chive chi más ta yixajovan. f 13 Richin 
queriꞌ can ta cukul icꞌuꞌx riqꞌuin ri Jesucristo, chi chꞌajchꞌoj ta ri icꞌaslen 
chuvech ri Katataꞌ Dios jantapeꞌ, richin queriꞌ man jun ta itzel yixajin 
chubanic tok xtipe chic jun bey ri Kajaf Jesucristo, e rachibilan-pe conojel 
ri xeniman-el richin y ecꞌo chic riqꞌuin rijaꞌ. g

Ja ri cꞌaslen choj ri nikaꞌ chuvech ri Dios

4  1 Kachꞌalal, tok xojcꞌojeꞌ iviqꞌuin, xkabij chive achique ri nikaꞌ 
chuvech ri Dios, y chi jariꞌ ri utz niben. Y vacami nikacꞌutuj utzil 

chive chi man quixtaneꞌ niben ri utz. Y man xe ta nikacꞌutuj utzil chive. 
Pero chukaꞌ can nikabij chive chi cꞌo chi niben más y más ri nikaꞌ 
chuvech ri Dios, roma queriꞌ nrajoꞌ ri Ajaf Jesús. h

2 Rix jebel ivetaman achique ri xkabij chive, ri cꞌo chi niben. Y roj xkabij 
queriꞌ chive, roma can queriꞌ bin can roma ri Ajaf Jesucristo. 3 Kachꞌalal, ri Dios 
nrajoꞌ cꞌa chi rix nichꞌer ta iviꞌ chuvech ronojel ri man utz ta, chi rix achiꞌaꞌ man 
queꞌicanolaꞌ ixokiꞌ richin chi yixmacun, y rix ixokiꞌ man queꞌicanolaꞌ achiꞌaꞌ 
richin chi yixmacun; i xa can ta chꞌajchꞌoj ri icꞌaslen. j 4 Rix achiꞌaꞌ chiꞌijujunal 
tivetamaj cꞌa chi man rucꞌamon ta yixcꞌojeꞌ quiqꞌuin ixokiꞌ ri xa man e ivixjaylal 
ta. Roma riꞌ mac. Ri Dios nrajoꞌ chi xaxe quiqꞌuin ri ivixjaylal quixcꞌoje-vi. 
Richin queriꞌ ri vinek niquitzꞌet chi chꞌajchꞌoj ri cꞌaslen icꞌuan. k 5 Pero man tiben 
cꞌa achiꞌel niquiben ri vinek ri man quetaman ta ruvech ri Dios. Roma rijeꞌ xa 
can xe ri niquirayij, xa can xe riꞌ ri niquiben. l Can yalan itzel ri quicꞌaslen. Pero 
roj man tikaben cꞌa achiꞌel niquiben rijeꞌ. 6 Man tikakꞌol jun chique ri kachꞌalal 
chi xa yojcꞌojeꞌ riqꞌuin ri rixjayil. Roma vi nikaben jun mac quereꞌ, ri Ajaf xtuyaꞌ 
rucꞌayeval pa kaviꞌ. Quereꞌ xkabij chive tok xojcꞌojeꞌ iviqꞌuin: Chi vi yojmacun, 
xtipe na vi ri rucꞌayeval pa kaviꞌ. 7 Ri Dios man xojroyoj ta richin nikacꞌuaj jun 
itzel cꞌaslen. Man que ta riꞌ. Rijaꞌ xojroyoj richin nikacꞌuaj jun cꞌaslen chꞌajchꞌoj. 
8 Y vi cꞌo jun ri chiꞌicojol ri xa man nrajoꞌ ta nracꞌaxaj ronojel ri xkabij yan ka 
chive, y xa cꞌa nrajoꞌ na nucꞌuaj jun itzel cꞌaslen, man ja ta roj o jun ta chic 
vinek ri nretzelaj ri ruchꞌabel. Xa can ja ri ruchꞌabel ri Dios ri man nrajoꞌ ta 
nracꞌaxaj. Ri Dios ri yoyon-pe ri Lokꞌolej Espíritu chike.

9 Jacꞌa chirij ri ajovabel ri cꞌo chi nicꞌojeꞌ chiꞌicojol rix chiꞌivachꞌalal iviꞌ, 
ri Dios rucꞌutun chic chivech chi cꞌo chi nivajovala-iviꞌ. Y romariꞌ man 
nicꞌatzin ta chi ninnataj chive, chi tivajo-iviꞌ. m 10 Roma can nikꞌalajin-vi 
jebel chi rix janíla yeꞌivajoꞌ conojel ri kachꞌalal ri ecꞌo pa ronojel lugar 
chiriꞌ pa Macedonia. Pero chukaꞌ nikabij chive chi jantapeꞌ quixajovan más. 

11 Y chukaꞌ man tichꞌujirisaj-iviꞌ. Xa choj ticanoj ri nicꞌatzin chive ka rix. 
Jantapeꞌ quixsamej n richin nichꞌec ivay, achiꞌel xkabij chive tok xojcꞌojeꞌ 
iviqꞌuin. 12 Richin chi ri icꞌaslen can ta pa rubeyal nibiyin chiquivech ri 
vinek ri xa man jani quiniman ta ri Jesucristo, y richin chukaꞌ chi nivilij-
ka-iviꞌ rix y man ta nitzu-apo jun chic vinek chi nuya-pe chive.

Tok ri Jesucristo xtipe chic jun bey
13 Kachꞌalal, roj nikajoꞌ chi rix nivetamaj ri achique xtiban chique ri 

xquinimaj y e caminakiꞌ chic el. Richin man yixbison, o achiꞌel niquiben 
ri vinek ri man coyoben ta ri utzil ri cꞌo riqꞌuin ri Jesucristo. 14 Roma 
roj can nikanimaj-vi chi ri Jesucristo xquen (xcom) y xcꞌastej-el. Y roma 
chukaꞌ riꞌ roj can nikanimaj-vi chi ri Dios queriꞌ xtuben quiqꞌuin ri e 
caminek chic el, ri can xquinimaj-el ri Jesucristo tok xecꞌase-el chuvech 
re ruvachꞌulef. Ri Dios can xquerucꞌasoj-vi-el.

15 Y reꞌ nikabij chive roma queriꞌ rubin can ri Ajaf, chi konojel ri 
kaniman rijaꞌ, junan xtiban chike, p tok rijaꞌ xtipe chic jun bey. Vi cꞌa oj 
qꞌues na o vi oj caminek chic el. Vi cꞌa oj qꞌues na, man xkojnabeyej ta 
chukaꞌ el. 16 Roma ri Ajaf xtipe chilaꞌ chicaj q y xtichꞌon-pe, achiꞌel nichꞌon 
jun ri can ninimex-vi ri nubij, y achiꞌel jun nimalej ángel chukaꞌ xtichꞌon-
pe. Y xtikꞌajan-pe ri trompeta richin ri Dios. Y jariꞌ tok xquecꞌastej-el 
ri caminakiꞌ ri xquinimaj-el ri Jesucristo. 17 Y cꞌariꞌ, ri cꞌa oj qꞌues na 
can, jariꞌ tok xkojucꞌuex junan quiqꞌuin rijeꞌ, pa tak sutzꞌ chicaj, richin 
xtekacꞌuluꞌ ri Ajaf. Y xkojbecꞌojeꞌ riqꞌuin rijaꞌ r richin jantapeꞌ. 18 Roma cꞌa 
riꞌ ticukubalaꞌ icꞌuꞌx chiꞌivachibil iviꞌ.

5  1 Kachꞌalal, man nicꞌatzin ta ninbij chive ri achique tiempo y achique kꞌij 
xtipe ri Jesucristo. 2 Roma rix jebel ivetaman chi man jun etamayon achique 

kꞌij xtipe ri Ajaf. s Roma rijaꞌ tok xtipe, xtuben achiꞌel nuben jun elekꞌon t tok napon 
pa jun jay ri chakꞌaꞌ. Tok nitzꞌet coma ri rajaf-jay cꞌo chic. 3 Y jacꞌa tok ri chꞌakaꞌ 
chic vinek xtiquibij chi vacami janíla jebel kabanon, roma e manek oyoval, can 
utz ojcꞌo-ka; xa jacꞌariꞌ tok xtokaꞌ ri rucꞌayeval pa quiviꞌ. Xa xtiquicꞌulvachij achiꞌel 
ri nucꞌulvachij jun ixok ri petenek alanic chirij. Tok nocꞌulun ri kꞌaxomal riꞌ, man 
jun xtitiquir xtiyoꞌon rutzijol chire. Y que cꞌa riꞌ ri xtiquicꞌulvachij ri vinek riꞌ, 
man xquecolotej ta chuvech ri rucꞌayeval. 4 Pero rix kachꞌalal man xticꞌulvachij 
ta queriꞌ. Roma rix can ivoyoben ri kꞌij tok xtipe chic ri Jesucristo. Y romariꞌ, tok 
xtokaꞌ rijaꞌ iviqꞌuin, man xtokaꞌ ta achiꞌel nokaꞌ jun elekꞌon, roma can ivoyoben, 
y man ixcꞌo ta chic pa kꞌekuꞌn. u 5 Roma konojel ri kaniman ri Jesucristo man 
oj richin ta chic ri kꞌekuꞌn, xa oj richin chic ri sakil. v 6 Roma cꞌa riꞌ man tikaben 
achiꞌel niquiben ri chꞌakaꞌ chic vinek ri man ecꞌo ta pa sakil. Roma rijeꞌ man 

niquinaꞌ ta jebel ri achique yequibanalaꞌ. Xa achiꞌel yever. Pero roj kojcꞌaseꞌ cꞌa 
jebel y tikanaꞌ jebel ri yekabanalaꞌ. w Man cꞌa tikaben achiꞌel niquiben ri ecꞌo pa 
kꞌekuꞌn. 7 Roma ri kꞌekuꞌn xa richin ri varan, y richin chukaꞌ ri kꞌabaric. x 8 Pero roj 
ri richin ri sakil, roma kaniman ri Jesucristo, tikanaꞌ jebel ri achique yekabanalaꞌ. 
Can tikacukubaꞌ kacꞌuꞌx riqꞌuin ri Jesucristo, y kojajovan, richin man nikayaꞌ 
kꞌij chire ri itzel-vinek richin yojruchꞌec. Achiꞌel nuben jun soldado, nucusaj jun 
chꞌichꞌ chuva-rucꞌuꞌx, richin nuto-riꞌ chuvech ri enemigo. Can jantapeꞌ tikacukubaꞌ 
kacꞌuꞌx chi xojcolotej yan pe chupan ri kamac, richin man nikayaꞌ kꞌij chire ri 
itzel-vinek. Roj xa can tikabanaꞌ cꞌa achiꞌel nuben ri soldado, nucusaj jun chꞌichꞌ 
pa rujolon (ruviꞌ) richin man nuyaꞌ ta kꞌij chire ri enemigo. y 9 Tikachajij cꞌa kiꞌ, 
man tikayaꞌ kꞌij chire ri itzel-vinek richin yojruchꞌec, roma ri Dios man nrajoꞌ ta 
chi nipe rucꞌayeval pa kaviꞌ. z Rijaꞌ can nrajoꞌ chi nikanimaj ri Kajaf Jesucristo 
richin yojcolotej. 10 Y rix ivetaman chi ri Jesucristo xquen (xcom) koma roj. Rijaꞌ 
xquen (xcom) richin xuyaꞌ kacꞌaslen. Richin queriꞌ vi cꞌa oj qꞌues na vaveꞌ chuvech 
re ruvachꞌulef, nikacꞌul kacꞌaslen riqꞌuin rijaꞌ. Y vi oj caminek chic el, cꞌo chukaꞌ 
kacꞌaslen riqꞌuin rijaꞌ. 11 Roma cꞌa riꞌ ticukubalaꞌ icꞌuꞌx chiꞌivachibil iviꞌ. Y chukaꞌ 
titola-iviꞌ richin chi yixqꞌuiy riqꞌuin ri icꞌaslen, can achiꞌel ri ibanon-pe.

Ri nuchilabej ri Pablo chique ri kachꞌalal aj-Tesalónica
12 Kachꞌalal, nikacꞌutuj utzil chive chi tiyalaꞌ quikꞌij ri achiꞌaꞌ ri yesamej 

chiꞌicojol pa rusamaj ri Dios. Tiyalaꞌ cꞌa quikꞌij, roma ja rijeꞌ ri e ucꞌuayon 
ivichin. Jariꞌ ri samaj yoꞌon chique roma ri Ajaf Dios. Y chukaꞌ richin 
yixquipixabalaꞌ. 13 Roma cꞌa riꞌ tiyala-vi quikꞌij y queꞌivajovalaꞌ janíla, roma ri 
samaj ri niquiben. Y chukaꞌ jebel ticꞌuaj-iviꞌ y man ta jun oyoval ri chiꞌicojolil. a

14 Chukaꞌ, kachꞌalal, nikabij chive chi queꞌipixabaj ri kachꞌalal ri cꞌo quikꞌoral. 
Tibij chique chi quesamej. Y ri kachꞌalal ri xa caꞌiꞌ quicꞌuꞌx rubanon, ticukubalaꞌ 
quicꞌuꞌx. Y ri man jani cꞌo ta cuchukꞌaꞌ jebel chupan ri quicꞌaslen riqꞌuin ri 
Jesucristo, b man queꞌiyaꞌ can. Xa can queꞌitolaꞌ. Y chukaꞌ queꞌicochꞌolaꞌ conojel. c

15 Y vi cꞌo ri xquebanon etzelal chive, man tiben cꞌa ruqꞌuexel chique. d 
Xa titijaꞌ ikꞌij niben ri utz chique. Titijaꞌ cꞌa ikꞌij niben ri utz chique 
conojel vinek, e chive ka rix ivachibil iviꞌ ri iniman ri Jesucristo, y chukaꞌ 
chique ri vinek ri man quiniman ta.

16 Jantapeꞌ tiquicot ri ivánima. f 17 Jantapeꞌ tibanaꞌ orar. g 18 Can 
quixmatioxin-vi h chire ri Dios. Quixmatioxin tok utz ixcꞌo, y quixmatioxin 
chukaꞌ tok ixcꞌo pa jun rucꞌayeval. Roma queriꞌ nrajoꞌ ri Dios chi niben rix 
ri iniman ri Cristo Jesús.

19 Man tikꞌet ri rusamaj ri Lokꞌolej Espíritu. i 20 Y tok cꞌo jun kachꞌalal 
nubij chi cꞌo ri rukꞌalajirisan ri Dios chire, j man tivetzelaj. 21 Xa tivacꞌaxaj 

k 1 Jn. 4:1. l Fil. 4:9. m 1 Co. 1:8. n 1 Co. 10:13. o 2 Ts. 3:1. p Ro. 16:16. 

ri nubij, richin queriꞌ rix ninabej vi kitzij o man kitzij ta. k Y vi kitzij, 
tivojkaj cꞌa. 22 Ronojel ri man kitzij ta, man tivojkaj.

23 Rix ivetaman chi ja ri Dios ri niyoꞌon uxlanen l pa tak ivánima. Y 
ninvajoꞌ cꞌa chi rijaꞌ xtuben ta chive chi jantapeꞌ ta nicꞌuaj jun cꞌaslen 
chꞌajchꞌoj chuvech rijaꞌ. Chukaꞌ ninvajoꞌ chi xtuchajij ta ri i-espíritu, ri 
ivánima y ri ichꞌacul, richin queriꞌ man jun itzel nilitej chivij tok xtipe 
chic jun bey ri Kajaf Jesucristo. m 24 Y ri Dios can xtuben na vi chive 
achiꞌel ri nurayibel yin. Roma rijaꞌ man jun bey xquixruyaꞌ ta can. n Y 
chukaꞌ roma ja rijaꞌ ri xoyon ivichin richin xixrucol-pe chupan ri imac.

Ri ruqꞌuisibel tak chꞌabel
25 Kachꞌalal, kojiyaꞌ cꞌa ri pan i-oración. o
26 Y tiyaꞌ rutzil-quivech conojel ri kachꞌalal riqꞌuin jun lokꞌolej ajovabel, 

riqꞌuin jun lokꞌolej tzꞌubanic p (tzꞌumanic).
27 Y pa rubiꞌ ri Ajaf ninbij cꞌa chive, chi tisiqꞌuij re carta reꞌ chiquivech 

conojel ri lokꞌolej tak kachꞌalal.
28 Y ri rutzil ri Kajaf Jesucristo xticꞌojeꞌ ta cꞌa iviqꞌuin chiꞌivonojel. Que ta cꞌa riꞌ. 

Ri Pablo nuchop tzij

1  1 Yin Pablo e vachibilan ri kachꞌalal Silvano y ri Timoteo, a nikaben 
cꞌa el re carta reꞌ chive rix kachꞌalal ri ix aj pa Tesalónica, ri nimol-

iviꞌ pa rubiꞌ ri Katataꞌ Dios. Rix jun ibanon riqꞌuin ri Katataꞌ Dios y ri Ajaf 
Jesucristo. b 2 Y ja ta cꞌa ri utzil y ri uxlanen ri petenek riqꞌuin ri Katataꞌ 
Dios y ri Ajaf Jesucristo xticꞌojeꞌ pa tak ivánima chiꞌivonojel.

Xtikꞌat tzij pa quiviꞌ ri vinek ri yebanon chique 
ri kachꞌalal chi niquitej pokonal

3 Kachꞌalal, benek-ruvech cꞌo chi nikamatioxij chire ri Dios ivoma rix. 
Y can rucꞌamon cꞌa chi nikamatioxij, roma kꞌij-kꞌij icukuban-pe más icꞌuꞌx 
riqꞌuin ri Dios, c y roma kꞌij-kꞌij más nivajovala-iviꞌ. 4 Y tok roj yojapon quiqꞌuin 
ri chꞌakaꞌ chic kachꞌalal ri niquimol-quiꞌ pa rubiꞌ ri Dios, nikatzijoj d chique chi 
yalan yojquicot iviqꞌuin rix, roma icochꞌon ri tijoj-pokonal. Y stapeꞌ icꞌovisan e 
chic qꞌuiy kꞌaxomal, cꞌa icukuban na icꞌuꞌx riqꞌuin ri Dios. 5 Ri Dios can choj 
vi nukꞌet tzij. f Y romariꞌ ruyoꞌon ivuchukꞌaꞌ richin chi ix tiquirinek icochꞌon g 
ri tijoj-pokonal, richin queriꞌ rucꞌamon h chi yixoc pa rajavaren o pa rukꞌaꞌ ri 
Dios. Xa roma cꞌa riꞌ tok rix nicꞌovisaj pokonal re vacami.

6 Y yalan choj ri nuben ri Dios. Roma can xtuyaꞌ chukaꞌ tijoj-pokonal pa 
quiviꞌ ri vinek ri yebanon chive chi nitej pokonal. Can xtuben cꞌa chique chi 
niquitej pokon chukaꞌ rijeꞌ. i 7 Y xtuyaꞌ uxlanen j chive rix ri itijon pokonal. Y 
chukaꞌ chike roj xtuyaꞌ ri uxlanen riꞌ, chupan ri kꞌij tok xtocꞌulun chilaꞌ chicaj ri 

Ri rucaꞌn carta ri xutzꞌibaj 
ri apóstol San Pablo 
chique ri kachꞌalal ri 

ecꞌo pa Tesalónica
 

 

a 2 Co. 1:19. b 1 Ts. 1:1. c Job 17:9; Sal. 84:7. d 2 Co. 7:14. e 1 Ts. 1:3; 2:14. f Job 
8:3. g Fil. 1:28. h Lc. 20:35; Ap. 3:4. i Ap. 6:10. j Ap. 14:13. 

Ajaf Jesús. Tok xtocꞌulun e rachibilan ri ángeles yoꞌon chic pe uchukꞌaꞌ chique. 
8 Y pa jun ruxak-kꞌakꞌ k xtuyaꞌ rutojbalil chique ri man xquetamaj ta el ruvech ri 
Dios y man xquinimaj ta el ri utzilej ruchꞌabel ri Kajaf Jesucristo, ri nicꞌamon-
pe colotajic. 9 Ri rutojbalil ri xtiyaꞌ chique yalan rucꞌayeval y richin jantapeꞌ. Y 
man cꞌa xquecꞌojeꞌ ta apo riqꞌuin l ri Ajaf ri cꞌo rukꞌij-rucꞌojlen y janíla ruchukꞌaꞌ. 
Y xqueꞌelesex cꞌa el. 10 Ronojel riꞌ xtibanatej chupan ri kꞌij tok xtipe ri Ajaf. Rijaꞌ 
xtipe roma nrajoꞌ chi konojel ri oj richin chic rijaꞌ xtikayaꞌ rukꞌij-rucꞌojlen, m y 
roma chukaꞌ nrajoꞌ chi ri oj nimayon richin can jebel xtikatzꞌet, y ivoma rix 
chukaꞌ roma can xinimaj ri ruchꞌabel ri Dios ri xkabij chive.

11 Romariꞌ benek-ruvech nikaben orar ivoma, chi ri ka-Dios xtuben ta 
chive chi yixtiquir ta nicꞌuaj jun cꞌaslen utz. Roma jariꞌ ri rucꞌamon chike 
konojel ri xojoyox roma ri Dios richin xojoc richin rijaꞌ. Chukaꞌ nikacꞌutuj 
chire ri Dios chi riqꞌuin ri ruchukꞌaꞌ xtuben chive chi yixtiquir ta xtiben 
ronojel ri utz ri nirayij, y chi xquixtiquir ta xtiqꞌuis ronojel ri samaj ri 
ichapon roma icukuban icꞌuꞌx n riqꞌuin ri Jesucristo. 12 Queriꞌ nikacꞌutuj 
chire ri Dios, roma nikajoꞌ chi riqꞌuin ta ri utzilej cꞌaslen ri nicꞌuaj rix, ri 
Kajaf Jesucristo xtucꞌul ta rukꞌij-rucꞌojlen, o y rijaꞌ xtuyaꞌ chukaꞌ ikꞌij rix, 
roma riqꞌuin ri ka-Dios y ri Ajaf Jesucristo, can cꞌo-vi janíla utzil.

Ri achin ucꞌuan roma ri itzel

2  1 Kachꞌalal, vacami cꞌo nikajoꞌ nikabij chive chirij ri kꞌij tok xtipe chic 
jun bey ri Kajaf Jesucristo richin yojorucꞌama-ka. p 2 Kacꞌaxan cꞌa chi 

xtzijox chive chi ri kꞌij richin nipe ri Ajaf xa xkꞌax yan, chaꞌ. Pero xa man 
que ta riꞌ. Y man ketaman ta chukaꞌ achique ri xtzijon queriꞌ chive. Riqꞌuin 
jubaꞌ xa jun achin ri xkꞌolon ivichin chi ja ri Lokꞌolej Espíritu xbin queriꞌ 
chire. O xa choj xivacꞌaxaj que tak riꞌ. O vi xa cꞌo jun carta ri icꞌulun ri pa 
kabiꞌ roj cꞌo-vi-el. Man cꞌa tisach icꞌuꞌx y man tinimaj. q 3 Man cꞌa quixkꞌolotej 
pa quikꞌaꞌ xabachique vinek ri yebin chi ri Jesucristo xpe yan. Roma nabey 
chuvech richin nipe ri Jesucristo, janíla e qꞌuiy ri xqueyoꞌon can richin ri 
Dios. Y xtokaꞌ chukaꞌ jun achin ri can ucꞌuan-vi roma ri itzel. r Pero rijaꞌ can 
xterilaꞌ na jun kꞌij tok xtikaꞌ ri nimalej rucꞌayeval pa ruviꞌ. 4 Pero tok can cꞌa 
man jani tikaꞌ ri nimalej rucꞌayeval pa ruviꞌ ri itzel achin riꞌ, rijaꞌ xtetzꞌuyeꞌ 
pa rachoch ri Dios, y xtubij: Ja yin ri Dios, y man jun chic dios cꞌo. Xe yin, s 
xtichaꞌ ri itzel achin riꞌ. Y man xtuyaꞌ ta kꞌij chique ri vinek chi xtiquiyaꞌ ta 
rukꞌij ni jun chic ruvech dios. Ri Dios ri kitzij y ri dios ri xa man e kitzij ta.

5 ¿Man nokaꞌ ta cami chiꞌicꞌuꞌx chi xinbij ronojel reꞌ chive tok xicꞌojeꞌ iviqꞌuin? 
6 Y romariꞌ ivetaman ri achique banayon chi man jani tibanatej ronojel reꞌ. Pero 
tok xtapon ri kꞌij, can xtecꞌulun na vi pe ri itzel achin riꞌ. 7 Kitzij na vi chi qꞌuiy 

chic etzelal najin vacami. Y re etzelal reꞌ man can ta nikꞌalajin-pe roma cꞌo jun ri 
kꞌatayon richin. Pero tok re jun ri kꞌatayon richin elenek chic el, t 8 jariꞌ tok xtecꞌulun-
vi-pe ri achin ri can ucꞌuan-vi roma ri etzelal. Pero re itzel achin reꞌ xticamisex tok 
xtixupux roma ri Ajaf Jesús tok xtipe chic jun bey rijaꞌ. u Riqꞌuin ri rusakil xtichup v 
re itzel achin reꞌ. 9 Pero tok xticꞌulun cꞌa pe re itzel achin reꞌ, can cꞌo-vi ri ruchukꞌaꞌ 
ri Satanás w riqꞌuin, romariꞌ janíla qꞌuiy ri xquerubanalaꞌ; y chukaꞌ xquerubanalaꞌ 
milagros richin chi tinimex. Y ri xquerubanalaꞌ xaxe cꞌa richin chi yerukꞌol x ri 
vinek. 10 Y romariꞌ e qꞌuiy vinek ri can xquekꞌolotej na vi pa rukꞌaꞌ. Ri xquekꞌolotej 
ja ri vinek ri man xcajoꞌ ta ri kitzij tijonic richin xecolotej ta chupan ri quimac, y 
romariꞌ xa pa kꞌakꞌ y xquebeka-vi. 11 Romariꞌ ri Dios nuyaꞌ kꞌij chi yekꞌolotej z y chi 
niquinimaj ri man kitzij ta. 12 Richin queriꞌ xtikaꞌ rucꞌayeval pa quiviꞌ, roma man 
xquinimaj ta ri kitzij, xa yalan xkaꞌ chiquivech xquiben a ri man choj ta.

Ri kachꞌalal aj-Tesalónica e chaꞌon roma ri Dios richin xquil colotajic
13 Jacꞌa rix kachꞌalal, ri Ajaf yixrajoꞌ. Benek-ruvech cꞌo chi nikamatioxij 

chire ri Dios ivoma, roma ja tok man jani cꞌo ta re ruvachꞌulef, jariꞌ tok 
xixruchaꞌ b yan ri Dios richin yixcolotej chupan ri imac. Y xixcolotej 
roma xicukubaꞌ icꞌuꞌx c riqꞌuin ri kitzij, y chukaꞌ roma ri Lokꞌolej Espíritu 
xuchꞌajchꞌojirisaj d ri icꞌaslen. 14 Ri Dios xixroyoj richin xixcolotej. Y ja tok 
roj xkatzijoj ri utzilej chꞌabel richin colotajic chive, jariꞌ tok xixcolotej. 
Ri Dios can nrajoꞌ cꞌa richin yixbecꞌojeꞌ riqꞌuin ri Kajaf Jesucristo ri cꞌo 
rukꞌij-rucꞌojlen. e

15 Roma cꞌa riꞌ kachꞌalal, man timestaj ri tijonic f ri xkayaꞌ chive tok 
xojcꞌojeꞌ iviqꞌuin. Ni man timestaj chukaꞌ ri xkabij chupan ri carta ri 
xkatek iviqꞌuin. Xa can titzekelbej cꞌa. 16 Riqꞌuin ri Kajaf Jesucristo y 
ri Katataꞌ Dios cꞌo janíla ajovabel g chike roj y benek-ruvech nucukubaꞌ 
kacꞌuꞌx, chupan xabachique ri nikacꞌulvachij. Roma ri rutzil rijaꞌ, koyoben 
ri kꞌij tok xkojbe chilaꞌ chicaj. 17 Rijaꞌ xtucukubaꞌ h ta icꞌuꞌx rix y xtuyaꞌ ta 
ivuchukꞌaꞌ i richin queriꞌ can ruyon ta ri utz xtiben y xtibij.

Ri Pablo nucꞌutuj oración

3  1 Kachꞌalal, tibanaꞌ cꞌa orar j koma roj y ticꞌutuj chire ri Dios chi chanin 
ta xtibiyin rutzijoxic ri ruchꞌabel ri Ajaf, y can ta ninimex achiꞌel 

xinimaj rix. 2 Ticꞌutuj cꞌa chukaꞌ chire ri Dios chi man yojkaꞌ pa quikꞌaꞌ 
itzel tak achiꞌaꞌ, ri xa man quiniman k ta ri Jesucristo. 3 Ri Ajaf man jun bey 
xquixruyaꞌ ta can, l xa can xtuyaꞌ ivuchukꞌaꞌ y xquixruchajij chuvech ri etzelal. 

4 Y roj can kacukuban kacꞌuꞌx riqꞌuin ri Ajaf chi rix yixajin chic chubanic ri 
xkabij chive. Y can kacukuban kacꞌuꞌx chukaꞌ chi can man xtiyaꞌ ta can ri 
utzilej cꞌaslen riꞌ. 5 Ri Ajaf xtuben ta cꞌa chive chi rix can ninaꞌ ta ri pa tak 
ivánima chi yixrajoꞌ m ri Dios, y chi yixcochꞌon ta achiꞌel xcochꞌon ri Cristo. n

Ri kꞌoral man utz ta
6 Kachꞌalal, nikabij cꞌa chive pa rubiꞌ ri Kajaf Jesucristo chi vi cꞌo jun 

chiꞌicojol ri man nrajoꞌ ta nisamej richin nuchꞌec ruvay y can man nuben ta ri 
xkabij chive, tichꞌara-iviꞌ o riqꞌuin. 7 Roma rix jebel ivetaman chi tok xojcꞌojeꞌ p 
iviqꞌuin, can man xojkꞌoran ta. Y achiꞌel ri xkaben roj, can que cꞌa riꞌ cꞌo chi 
niben rix chukaꞌ. 8 Man xkacꞌutuj ta kavay chive. Xa xkatoj ronojel ri xkatej. Y 
janíla xojsamej. Chi pakꞌij chi chakꞌaꞌ xojsamej, q roma man xkajoꞌ ta xkelesaj 
ivay rix. Y riqꞌuin riꞌ man xixkayaꞌ ta pa cꞌayef. 9 Vi ta xkacꞌutuj kavay chive, 
rucꞌamon r ta chukaꞌ, roma can xkaben-vi ri rusamaj ri Dios chiꞌicojol. Pero 
man xkacꞌutuj ta. Xa xojsamej richin xkachꞌec kavay, richin queriꞌ xkacꞌut 
chivech chi can queriꞌ chukaꞌ tibanaꞌ s rix. 10 Y tok xojcꞌojeꞌ iviqꞌuin, xkabij 
chive chi vi cꞌo jun ri man nrajoꞌ ta nisamej, t chukaꞌ man tutej ruvay, xojchaꞌ 
chive. 11 Y vacami kacꞌaxan chi ri chiꞌicojol ecꞌo ri yekꞌoran u y man nicajoꞌ ta 
yesamej, y niquijula-apo-quiꞌ pa tak tzij ri man rucꞌamon ta. 12 Chique rijeꞌ 
nikabij cꞌa, y ri Ajaf Jesucristo chukaꞌ nubij chique chi xa can quesamej v cꞌa. 
Man tiquichꞌujirisaj-quiꞌ. Xa choj cꞌa quesamej richin niquichꞌec quivay.

13 Kachꞌalal, man yixcos chubanic ri utz. 14 Vi cꞌo jun ri man nrajoꞌ 
ta nuben ri xkabij yan ka chupan re carta reꞌ, tiyaꞌ cꞌa retal achique riꞌ, 
y chukaꞌ tichꞌara-el-iviꞌ w riqꞌuin rijaꞌ, richin queriꞌ nuyaꞌ ruqꞌuix ruyon 
rijaꞌ. 15 Pero man tivetzelaj. Xa tipixabaj, x achiꞌel ta niben chire jun 
ivachꞌalal.

Ri ruqꞌuisibel tak chꞌabel
16 Kachꞌalal, ja ri Ajaf ri niyoꞌon uxlanen pa tak kánima. Rijaꞌ xtuyaꞌ ta 

cꞌa uxlanen pan ivánima rix. Y xticꞌojeꞌ ta re uxlanen iviqꞌuin jantapeꞌ, 
chupan xabachique ri nicꞌulvachij. Ri Ajaf xticꞌojeꞌ ta cꞌa iviqꞌuin 
chiꞌivonojel. y

17 Y re ruqꞌuisibel parte chire re carta reꞌ y ri rutzil-ivech ri nintek-el, 
can riqꞌuin nukꞌaꞌ z yin, Pablo, nubanon-vi-el. Y tivetamaj chi can kitzij ja 
yin ri yitakon-el re carta reꞌ chive, roma can que vi reꞌ yitzꞌiban, y chukaꞌ 
can que vi reꞌ quibanic ri cartas ri yentakalaꞌ yin. 18 Ri rutzil ri Kajaf 
Jesucristo xticꞌojeꞌ ta cꞌa iviqꞌuin chiꞌivonojel. Que ta cꞌa riꞌ. 

Ri Pablo nuchop tzij

1  1 Yin Pablo, jun ru-apóstol ri Jesucristo. a Queriꞌ xubij ri Dios 
Kacolonel y que chukaꞌ riꞌ xubij ri Kajaf Jesucristo. Y roma cꞌa 

ri Ajaf Jesucristo, koyoben ri kꞌij tok xkojbe chilaꞌ chicaj riqꞌuin rijaꞌ. b 
2 Ninben cꞌa el re carta reꞌ chave rat Timoteo. c Can at achiꞌel nucꞌajol, 
roma can animan-vi ri Jesucristo. Ri utzil, ri joyovanic y ri uxlanen 
ri petenek riqꞌuin ri Katataꞌ Dios y riqꞌuin chukaꞌ ri Kajaf Cristo Jesús 
xticꞌojeꞌ ta cꞌa pan avánima.

Ri tijonic ri man e kitzij ta
3 Y achiꞌel ri xinbij can chave tok yin xipe vaveꞌ pa Macedonia, que 

chukaꞌ riꞌ ninbij chave vacami, chi cacꞌojeꞌ na pa tinamit ꞌEfeso, d roma 
chiriꞌ ecꞌo ri man junan ta quitijonic e chirij ri ruchꞌabel ri Dios. Y nicꞌatzin 
chi nabij chique chi man tiquicꞌut ri tijonic riꞌ. 4 Chukaꞌ nicꞌatzin chi nabij 
chique chi man tiquiyaꞌ rejkalen ri tzij ri yeban chiquij ri quibiꞌ ri vinek ri 
xecꞌojeꞌ ojer can y ri chꞌakaꞌ chic tzij ri xa choj e tzꞌucutajinek-pe. Tzij que 
tak riꞌ jantapeꞌ ecꞌo-pe y man jun bey xqueqꞌuis ta. Yetzijolox, pero chike 
roj man jun utz ri nuqꞌuen ta pe. f Y man yojquitoꞌ ta chubanic ri rubin can 
ri Dios. Roma rijaꞌ rubin can chi tikacukubaꞌ kacꞌuꞌx riqꞌuin rijaꞌ.

5 Chukaꞌ ri Dios nrajoꞌ chi chꞌajchꞌoj ri kánima. g Rijaꞌ nrajoꞌ chi nikanaꞌ 
quicoten pa tak kánima roma utz cꞌaslen ri kacꞌuan chuvech rijaꞌ. Y chukaꞌ 
nrajoꞌ chi kitzij tikacukubaꞌ kacꞌuꞌx riqꞌuin rijaꞌ. Y riqꞌuin ronojel reꞌ 
tiketamaj yojajovan. h 6 Roma ecꞌo chꞌakaꞌ vinek ri man niquiben ta chic 
ronojel reꞌ. Xaxe chic tzij ri man jun quejkalen ri yequibanalaꞌ. 7 Rijeꞌ nicajoꞌ 

Ri nabey carta ri xutzꞌibaj 
ri apóstol San Pablo 

chire ri Timoteo
 

 

a Ga. 1:1. b Col. 1:27. c Hch. 16:1. d Hch. 20:1, 3. e Ga. 1:6, 7. f 1 Ti. 4:7; 2 Ti. 
2:23; 4:4; Tit. 1:14. g Sal. 51:10; 2 Ti. 2:22. h Ro. 13:8; Ga. 5:14. 

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



541

 

i Neh. 9:13; Ro. 7:12; Ga. 3:21. j Ga. 3:19. k Ap. 21:8. l He. 13:4. m 1 Co. 6:9. 
n Ex. 21:16. o Mt. 5:33. p 2 Ti. 4:3. q 1 Ti. 2:7. r 1 Co. 7:25; 2 Co. 4:1; Col. 1:25. 
s Hch. 8:3; 9:1. t Lc. 23:34. u Lc. 7:47; 1 Co. 15:10. v Mt. 9:13; 1 Jn. 3:5. w Sal. 
10:16; 45:1, 6; 145:13; Dn. 2:44; 7:14; Mi. 5:2. 

yequitijoj ri vinek chire ri ru-ley ri Dios ri rutzꞌiban can ri Moisés. Y niquibij 
cꞌa chi jebel ri niquicꞌut chirij ri ley. Pero xa man nikꞌax ta chiquivech ri 
nubij ri ley riꞌ. Ni man chukaꞌ quetaman ta ri achique yequibilaꞌ chirij ri ley.

8 Roj ketaman chi ri ley riꞌ can utz vi. i Pero nicꞌatzin chi nucusex pa 
rubeyal. 9 Y ketaman chukaꞌ chi ri ley man cꞌo ta pa quiviꞌ ri vinek ri choj 
quicꞌaslen. Ri ley cꞌo pa quiviꞌ ri vinek ri man niquiben ta ri nubij; j pa 
quiviꞌ ri man yeniman ta tzij. Ri man utz ta quicꞌaslen chuvech ri Dios. 
Ri aj-maquiꞌ. Ri cꞌo itzel pa tak cánima. Ri niquixolkꞌotij (niquixalkꞌatuj) 
ri rubiꞌ ri Dios. Ri yequicamisalaꞌ quite-quitataꞌ. Ri yequicamisalaꞌ 
xabachique vinek. k 10 Chukaꞌ ri ley cꞌo pa quiviꞌ ri achiꞌaꞌ y ri ixokiꞌ ri 
niquicanola-quiꞌ richin yemacun, l y pa quiviꞌ ri achiꞌaꞌ ri man chic yecajoꞌ 
ta ixokiꞌ, y xa quiqꞌuin chic achiꞌaꞌ yecꞌoje-vi. m Cꞌo chukaꞌ pa quiviꞌ ri 
yeꞌelekꞌan vinek, n pa quiviꞌ ri yebin chꞌabel ri man kitzij ta, pa quiviꞌ 
ri yenatan rubiꞌ ri Dios xaxe richin man tibix chiquij chi man kitzij ta 
ri niquibij. o Y chukaꞌ ri ley cꞌo pa quiviꞌ ri vinek ri yeꞌetzelan p ri utz 
tak tijonic. 11 Queriꞌ ri nubij ri utzilej ruchꞌabel ri Dios ri nicꞌamon-pe 
colotajic. Ri Dios ri nikayaꞌ rukꞌij-rucꞌojlen. Y ri ruchꞌabel ri Dios yalan 
jebel. Y jacꞌa chꞌabel reꞌ ri chilaben chuve yin roma ri Dios chi nintzijoj. q

Ri Pablo janíla nimatioxin roma ri Dios xujoyovaj ruvech
12 Ja ri Kajaf Jesucristo ri yoyon vuchukꞌaꞌ chi ninben re samaj reꞌ. Y yin 

ninmatioxij chire rijaꞌ roma xutzꞌet chi can cukul-vi nucꞌuꞌx riqꞌuin y romariꞌ 
xiruchaꞌ richin xinoc rusamajel. r 13 Xuyaꞌ nusamaj, stapeꞌ xinbij itzel chirij, 
y stapeꞌ chukaꞌ xenyaꞌ pa tijoj-pokonal ri vinek ri quiniman rijaꞌ; s y janíla 
ri etzelal ri xinbanalaꞌ chique. Pero ri Ajaf xujoyovaj nuvech, t roma yin ri 
chiriꞌ man vetaman ta ri ninben roma man jani nuniman ta ri Jesucristo. 
14 Pero ri Kajaf Dios janíla nim rutzil u xuyaꞌ pa nuviꞌ. Roma xuben chuve chi 
xincukubaꞌ nucꞌuꞌx riqꞌuin ri Jesucristo y xuyaꞌ chukaꞌ ajovabel pa vánima.

15 Y re ninbij chave vacami, can kitzij vi, y rucꞌamon chi ninimex coma 
conojel: Chi ri Jesucristo xpe chuvech re ruvachꞌulef richin xojrucol roj 
aj-maquiꞌ, v y ja yin ri más itzel numac que chuvech ri quimac conojel ri 
chꞌakaꞌ chic aj-maquiꞌ. 16 Pero stapeꞌ janíla itzel ri numac yin, ri Jesucristo 
xujoyovaj nuvech y xucuy numac. Richin xucꞌut chiquivech ri vinek chi 
janíla rucochꞌonic. Xucuy numac yin richin nucꞌut chiquivech ri vinek ri 
xqueniman richin, chi xabachique ta rubanic ri quimac, xquerucuy richin 
niquil ri cꞌaslen ri man qꞌuisel ta. 17 Romariꞌ nikayaꞌ rukꞌij-rucꞌojlen ri Dios 
richin jantapeꞌ. Ja rijaꞌ ri Rey w pa kaviꞌ konojel chupan re janipeꞌ tiempo re 

benek. Rijaꞌ man camel ta. Rijaꞌ man tzꞌetel ta. Xaxe rijaꞌ ri Dios y nimalej 
etamanel. Y ri Dios xtucꞌul ta cꞌa rukꞌij richin jantapeꞌ. x Que ta cꞌa riꞌ.

18 Y rat Timoteo at achiꞌel nucꞌajol, ninbij cꞌa chave chi man tamestaj ri bin 
can coma ri kachꞌalal chi xatoc jun rusamajel ri Dios. y Y riꞌ xa can bin chique 
rijeꞌ roma ri Dios. Man cꞌa tamestaj. Xa can tatijaꞌ akꞌij naben ri samaj ri bin 
can chave chi naben, can achiꞌel nuben jun utzilej soldado. 19 Can tacukubaꞌ 
cꞌa acꞌuꞌx riqꞌuin ri Dios, z y tanaꞌ pan avánima ri achique rucꞌamon chi naben. 
Roma ecꞌo kachꞌalal ri man que ta riꞌ xquiben, y romariꞌ xsach-el quicꞌuꞌx. a 
20 Que chukaꞌ riꞌ xquiben ri Himeneo b y ri Alejandro. c Y romariꞌ xenjech pa 
rukꞌaꞌ ri Satanás, richin queriꞌ tiquetamaj chi man tiquibij itzel chirij ri Dios.

Ri oración janíla rejkalen

2  1 Vacami cꞌa ninbij chave chi can jantapeꞌ tikacꞌutuj chire ri Dios ri 
nicꞌatzin chike, can jantapeꞌ kojjel-apo riqꞌuin ri Dios riqꞌuin ri oración, 

jantapeꞌ kojchꞌon-el riqꞌuin ri Dios coma ri chꞌakaꞌ chic y que chukaꞌ riꞌ 
jantapeꞌ kojmatioxin chire. d Que cꞌa riꞌ tikabanaꞌ coma conojel ri vinek. 
2 Tikacꞌutuj cꞌa chire ri Dios pan oración chi querutoꞌ ri kꞌatoy tak tzij ri nibix 
reyes chique. Tikacꞌutuj chire chi querutoꞌ chukaꞌ ri chꞌakaꞌ chic kꞌatoy tak 
tzij, e richin queriꞌ xtucꞌuex ta jun cꞌaslen chꞌuchꞌuj koma konojel, y man ta 
cꞌo kꞌaxomal xtikacꞌovisaj. Y chukaꞌ xtikacꞌuaj ta cꞌa jun cꞌaslen utz chuvech 
ri Dios y chiquivech ri vinek. 3 Can utz vi chi nikaben orar coma conojel, 
roma queriꞌ nrajoꞌ ri Dios ri Kacolonel chi nikaben. f 4 Roma rijaꞌ nrajoꞌ chi can 
ta conojel vinek niquetamaj ta ri kitzij y yecolotej ta pe chupan ri quimac. g 
5 Roma xaxe cꞌa rijaꞌ ri Dios. h Chukaꞌ chucojol ri Dios y ri vinek xaxe Jun cꞌo 
ri nibanon chi yeꞌapon ri vinek riqꞌuin ri Dios. Ri nibanon cꞌa ri samaj riꞌ ja ri 
Jesucristo ri xoc vinek achiꞌel roj. 6 Y rijaꞌ man xupokonaj ta xuya-riꞌ pa camic 
richin xutoj ri kamac konojel vinek. i Y riꞌ xchap rutzijoxic tok xapon ri kꞌij. 
7 Y yin xiruchaꞌ j ri Dios richin xinoc jun apóstol y richin xinchop rutzijoxic ri 
kitzij ruchꞌabel rijaꞌ chique ri vinek ri man e israelitas ta. Y can kitzij vi. Roma 
ri Cristo can nutzꞌet-vi-pe ri vánima chi man nintzꞌuc ta. Y xibe cꞌa chutzijoxic 
chique ri vinek ri man e israelitas ta chi cꞌo chi niquinimaj ri Jesucristo.

8 Y ninvajoꞌ cꞌa chi ri achiꞌaꞌ tiquibanaꞌ orar xabachique lugar ri niquimol-vi-
quiꞌ pa rubiꞌ ri Dios. Y tok niquiben cꞌa orar y niquitzekej ri quikꞌaꞌ chicaj, can 
riqꞌuin ta chꞌajchꞌojil, k y man ta jun oyoval ri nikꞌaton ri qui-oración. 9 Y que cꞌa 
chukaꞌ riꞌ ri ixokiꞌ, l quequicusaj cꞌa quitziak ri más tak choj oc. Niquichꞌob ta 
jebel ri achique yequiben y ja ta chukaꞌ ri más rucꞌamon ri niquiben. Man ta 
niquibanala-el ruchojmil ri rusmal quiviꞌ xaxe richin chi quetzꞌet coma ri vinek. 
Tok niquivik-el-quiꞌ (niquivek-el-quiꞌ) man quequicusalaꞌ cosas ri e banon riqꞌuin 

kꞌanapuek, o yequicusalaꞌ ta chukaꞌ ri tak abej ri nibix perla chique, y chukaꞌ man 
quequicusala-el jebel tak tziek ri jotol cajel richin chi quetzꞌet coma ri vinek. 10 Ri 
más rucꞌamon chi niquiben ri ixokiꞌ ri can quiniman chic ri Dios, ja ri tiquivikaꞌ 
(tiquivekaꞌ) jebel ri cánima m riqꞌuin jun utzilej cꞌaslen. 11 Y chukaꞌ ninbij chique 
chi tok niquimol-quiꞌ richin nicacꞌaxaj ri ruchꞌabel ri Dios, choj ticacꞌaxaj y man 
jun tzij tiquibij-apo. Xa ticacꞌaxaj ri nibix, y tiquinimaj chukaꞌ. 12 Y man ninyaꞌ 
ta kꞌij richin chi ri ixokiꞌ más ta e nimaꞌk niquiben que chiquivech ri achiꞌaꞌ, ni 
richin yetijon, ni richin niquitzijoj ri ruchꞌabel ri Dios chiquivech ri kachꞌalal tok 
quimolon-quiꞌ. Xa can man jun cꞌa tzij rucꞌamon chi niquibij. n 13 Roma tok ri Dios 
xuben ri vinek, nabey xuben ri achin ri xubiniꞌaj Adán, o y cꞌariꞌ xuben ri ixok ri 
xubiniꞌaj Eva. Roma cꞌa riꞌ man rucꞌamon ta chi ri ixok nukꞌet tzij pa ruviꞌ ri achin. 
14 Y chukaꞌ man rucꞌamon ta chi ja ri ixok ri nikꞌaton tzij pa ruviꞌ ri achin roma 
man ja ta ri Adán ri xkꞌolotej, xa ja ri Eva p ri xkꞌolotej pa rukꞌaꞌ ri mac. 15 Y ri ixokiꞌ 
xquecolotej tok yeꞌalan, vi can niquicukubaꞌ quicꞌuꞌx riqꞌuin ri Dios, vi cꞌo ajovabel 
pa tak cánima, vi niquicꞌuaj jun cꞌaslen chꞌajchꞌoj, y vi niquiben ri rucꞌamon.

Ri rucꞌamon chi yeꞌoc ucꞌuey quichin ri kachꞌalal

3  1 Vachꞌalal, re ninbij cꞌa chave vacami can kitzij vi: Vi cꞌo jun kachꞌalal 
achin ri cꞌo rayibel riqꞌuin chi noc ucꞌuey q quichin ri kachꞌalal, can utz 

vi ri samaj ri nurayij. 2 Pero jun ucꞌuey quichin ri kachꞌalal cꞌo chi rucꞌuan 
jun cꞌaslen utz, r y riqꞌuin riꞌ man jun vinek nitiquir nibin ta achique tzij 
chirij. Cꞌo chi jun achijlonel xaxe riqꞌuin jun ixok, nunaꞌ jebel ri yerubanalaꞌ, 
retaman nukꞌil-riꞌ chuvech ri mac, y jun achin ri rucꞌamon chi nikayaꞌ rukꞌij, 
jun achin ri can jebel yerucꞌul-apo ri kachꞌalal ri pa rachoch, ri xa cꞌa pa 
jun chic tinamit yepe-vi, jun achin chukaꞌ ri jebel nitiquir nitijon chire ri 
ruchꞌabel ri Dios, 3 jun achin ri man nikꞌaber ta ni man chukaꞌ nuben ta 
oyoval, jun achin ri man nubanalaꞌ ta ri man utz ta chuchꞌaquic ru-mero, xa 
nicꞌatzin cꞌa chi utz runaꞌoj quiqꞌuin conojel vinek, jun achin chꞌuchꞌuj, y man 
ta nibe ránima chirij ri mero. 4 Y chukaꞌ jebel ta quicꞌuaxic rubanon chique 
ri e aj pa rachoch. Vi ecꞌo ralcꞌual, ri acꞌualaꞌ riꞌ jebel ta rucꞌutun chiquivech 
chi niquinimaj rutzij s y niquiyaꞌ ta chukaꞌ rukꞌij. 5 Roma vi jun achin man 
retaman ta yerucꞌuaj ri ralcꞌual pa rachoch rijaꞌ, ¿achique ta cꞌa modo 
yerucꞌuaj ri kachꞌalal pa rachoch ri Dios? 6 Y vi jun kachꞌalal xa cꞌa jubaꞌ 
tunimaj ri Dios, man rucꞌamon ta chi rijaꞌ noc ucꞌuey quichin ri kachꞌalal. 
Roma vi ta noc ucꞌuey quichin, riqꞌuin jubaꞌ nunimirisaj-riꞌ, y riqꞌuin riꞌ 
xtucꞌulvachij t ri achique xucꞌulvachij ri itzel-vinek, y xtikaꞌ ri nimalej 
rucꞌayeval pa ruviꞌ. 7 Y chukaꞌ jun ucꞌuey quichin kachꞌalal nicꞌatzin chi utz 
nitzꞌetetej ri rucꞌaslen u coma ri vinek ri man quiniman ta ri Jesucristo, chi 
man jun nilitej chirij, richin queriꞌ man nitzak pa rukꞌaꞌ ri itzel-vinek.

Ri rucꞌamon chi yeꞌoc diáconos
8 Y que chukaꞌ riꞌ ri diáconos v nicꞌatzin chi niquicꞌuaj jun cꞌaslen 

utz chiquivech ri vinek. Y chukaꞌ nicꞌatzin chi choj ri yechꞌon, man 
ja ta ri yekꞌaber, y man ja ta chukaꞌ ri yequibanalaꞌ ri man utz ta 
chuchꞌaquic qui-mero. 9 Y nicꞌatzin chi can ticꞌojeꞌ chiquicꞌuꞌx ri cꞌa jubaꞌ 
tukꞌalajirisaj ri Dios, ri can kacukuban kacꞌuꞌx riqꞌuin; y chukaꞌ riqꞌuin 
ta jun chꞌajchꞌojilej w cánima niquiben queriꞌ. 10 Y chukaꞌ man utz ta chi 
choj yeꞌoc can diáconos. Nabey cꞌo chi nitzꞌet na vi utz ri quicꞌaslen. 
Y vi man jun nilitej chiquij, x queꞌoc cꞌa chupan ri samaj riꞌ. 11 Y que 
chukaꞌ riꞌ ri ixokiꞌ nicꞌatzin chi niquicꞌuaj ta jun cꞌaslen utz chiquivech 
ri vinek. Y chukaꞌ man ta e camuluy tak tzij. y E choj tak ixokiꞌ ta, ri can 
niquichꞌob jebel ri niquiben, y can niquiben ta ri samaj ri nibix chique 
chi tiquibanaꞌ. 12 Y jun diácono can nicꞌatzin-vi chi can xe jun rixjayil. Y 
chukaꞌ nicꞌatzin chi jebel ta quicꞌuaxic rubanon chique ri ralcꞌual y ri e 
aj pa rachoch. 13 Roma ri diácono, vi utz nuben chire ri rusamaj, xtibe pa 
jotol, xtinimer rukꞌij, y chukaꞌ más xticuker rucꞌuꞌx richin nutzijoj chique 
ri chꞌakaꞌ chic vinek chi tiquinimaj ri Cristo Jesús richin yecolotej chupan 
ri quimac.

Vacami ri Dios xucꞌut yan chikavech ri achique 
rubanic cꞌaslen ri nikaꞌ chuvech

14 Y vacami ninbij-el chave rat Timoteo chi ninvajoꞌ yinapon aviqꞌuin 
chanin. Pero nintek-el re carta chave, 15 roma man jani vetaman ta vi 
xquitiquir xquinapon chanin yan. Y ninvajoꞌ chi navetamaj ri achique chi 
cꞌaslen ri cꞌo chi niquicꞌuaj ri e ralcꞌual chic ri Dios, ri nibix iglesia richin 
ri cꞌaslic Dios chique; ri raken y ri temebel richin ri kitzij. 16 Y kitzij na 
vi chi can janíla nim rejkalen ri rukꞌalajirisan chic ri Dios chikavech re 
vacami, y tok rubanon can xa man rukꞌalajirisan ta. Vacami can xucꞌut 
yan cꞌa chikavech achique rubanic ri cꞌaslen ri nikaꞌ chuvech. Roma 
chupan ri ruchꞌabel ri Dios ri tzꞌibatel can, nubij:

Chi ri Dios xcꞌojeꞌ vaveꞌ chuvech re ruvachꞌulef, xoc vinek achiꞌel 
roj. z

Xcꞌut chikavech roma ri Lokꞌolej Espíritu a chi can choj vi rucꞌaslen.
Chukaꞌ xtzꞌetetej coma ri ángeles. b
Xtzijox chuvech ronojel re ruvachꞌulef,
y e qꞌuiy xeniman richin.
Y tok xel-el chuvech re ruvachꞌulef, xcꞌul chilaꞌ chicaj riqꞌuin rukꞌij-

rucꞌojlen.

Chupan ri ruqꞌuisibel tiempo e qꞌuiy xtiquiyaꞌ can ri ruchꞌabel ri Dios

4  1 Y can jebel vi nikꞌalajin ri nubij ri Lokꞌolej Espíritu, chi chupan ri 
ruqꞌuisibel tiempo ecꞌo vinek ri xtiquiyaꞌ can ri ruchꞌabel ri Dios 

y man xtiquinimaj ta c chic. Xa ja chic ri quitijonic ri itzel tak espíritu ri 
xtiquitzekelbej. Y riqꞌuin riꞌ xquekꞌolotej. 2 Xticacꞌaxaj cꞌa ri quitijonic vinek ri 
xa caꞌiꞌ quipalej y man kitzij ta ri niquibij. Vinek ri man jun kꞌaxoꞌn niquinaꞌ 
pa cánima tok niquiben ri etzelal. d 3 Y niquibij chi ri achin man utz ta nicꞌojeꞌ 
rixjayil y ri ixok man utz ta chukaꞌ nicꞌojeꞌ rachijil. Y niquibij chukaꞌ chi ecꞌo 
cosas ri man utz ta yetij. Pero ri Dios jariꞌ ri qꞌuiytisayon can ri cosas ri richin 
yetij, e y cꞌo chi nikamatioxij chire rijaꞌ. Roma jariꞌ nrajoꞌ chike roj ri ketaman 
ri kitzij ruchꞌabel y kaniman. 4 Roma ronojel ri ruqꞌuiytisan ri Dios, utz. f Y 
romariꞌ man tikabij chi man ta utz nikatej. Pero nicꞌatzin chi nikamatioxij 
chire ri Dios. 5 Roma ri ruchꞌabel ri Dios y ri oración nuben chi utz yekatej.

Jun utzilej rusamajel ri Jesucristo
6 Y rat Timoteo, vi xqueꞌatijoj ri kachꞌalal chire ri xinbij yan ka chave chupan 

re carta reꞌ, at jun utzilej rusamajel ri Jesucristo. Y riqꞌuin ri acukuban acꞌuꞌx g 
riqꞌuin ri Jesucristo y naben ri niquibij ri utz tak tijonic, xtacꞌuaj jun cꞌaslen 
más utz. 7 Man queꞌacꞌul h tzij ri xa man riqꞌuin ta ri Dios e petenek-vi, ri xa 
vinek e tzꞌucuyun-pe, i xa tzij quichin ri man jun quinaꞌoj. Rat xa tatijaꞌ akꞌij chi 
nacꞌuaj jun cꞌaslen utz chuvech ri Dios. 8 Y jebel riꞌ vi naben jun etzꞌanen richin 
nicꞌojeꞌ más avuchukꞌaꞌ. Pero más nicꞌatzin chi nacꞌuaj jun cꞌaslen utz chuvech 
ri Dios. Roma cꞌo nuqꞌuen-pe j chave chupan ri acꞌaslen vaveꞌ chuvech re 
ruvachꞌulef y chukaꞌ tok xcabecꞌojeꞌ chilaꞌ chicaj riqꞌuin ri Dios. 9 Riꞌ can kitzij 
vi, y rucꞌamon chi ninimex coma conojel. k 10 Roma cꞌa riꞌ nikaben ri rusamaj ri 
Dios y nikatej pokon. Can kacukuban-vi-apo kacꞌuꞌx riqꞌuin ri cꞌaslic Dios. l Ja 
rijaꞌ ri Colonel richin ronojel vinek, pero más quichin ri yeniman richin.

11 Y rat Timoteo, queꞌatijoj ri kachꞌalal chire ronojel riꞌ y tabij chique 
chi jariꞌ ri tiquibanaꞌ. 12 Man ta jun ri neyacatej-pe chavij y nuben ta chi 
xa man jun avejkalen m roma ri cꞌa at cꞌajol na. Rat xa can jantapeꞌ cꞌa 
tacꞌutuꞌ jun cꞌaslen utz chiquivech ri kachꞌalal. Tacꞌutuꞌ riqꞌuin ri abanobal, 
riqꞌuin ri achꞌabel, riqꞌuin ri yatajovan, riqꞌuin ri acꞌaslen chi ucꞌuan roma 
ri Lokꞌolej Espíritu, riqꞌuin ri acukuban acꞌuꞌx riqꞌuin ri Dios, y riqꞌuin 
chꞌajchꞌojilej acꞌaslen. Richin queriꞌ ja chukaꞌ riꞌ ri niquitakej ri kachꞌalal. 
13 Y yin ninvajoꞌ cꞌa chi rat tasiqꞌuij ri ruchꞌabel ri Dios chiquivech ri 
kachꞌalal tok niquimol-quiꞌ. Ninvajoꞌ cꞌa chukaꞌ chi queꞌapixabaj, tacukubaꞌ 
quicꞌuꞌx, y queꞌatijoj. n Queriꞌ tabanaꞌ, cꞌa tok xquinapon na yin. 14 Roma 

re samaj reꞌ ja ri Dios ri xbanon chave chi yatiquir naben. o Y xacꞌul tok ri 
ucꞌuey quichin kachꞌalal xquiyaꞌ quikꞌaꞌ pan aviꞌ y xquibij chi xatoc jun 
rusamajel ri Dios. Y riꞌ can bin chique rijeꞌ roma ri Dios. p Man cꞌa tamestaj.

15 Xa can riqꞌuin ronojel avánima tabanaꞌ ri samaj riꞌ. Y riqꞌuin riꞌ 
yatzꞌet coma conojel chi yatoc-el jun utzilej rusamajel ri Dios. 16 Tachajij 
cꞌa jebel ri acꞌaslen y que chukaꞌ riꞌ tabanaꞌ riqꞌuin ri tijonic ri nayaꞌ 
chique ri kachꞌalal. Y man tayaꞌ can rubanic, richin queriꞌ xtacol-aviꞌ rat q 
y xqueꞌacol chukaꞌ ri yeꞌatijoj.

Ri utz chi naben quiqꞌuin chiquijujunal ri kachꞌalal

5  1 Vi cꞌo jun kachꞌalal achin ti riꞌj r chic ri nimacun, man cꞌa tabij 
chire riqꞌuin covilej tak chꞌabel. Xa tabij chire riqꞌuin chꞌuchꞌuj 

tak chꞌabel. Achiꞌel xa ja ta ri atataꞌ. Y chukaꞌ queriꞌ tabanaꞌ quiqꞌuin ri 
alabon, tabanaꞌ chique chi can achiꞌel e avachꞌalal. 2 Y chukaꞌ ri ixokiꞌ ri 
e rijitaꞌk chic, tabanaꞌ chique can e achiꞌel ateꞌ. Y ri xtaniꞌ, tabanaꞌ chique 
can e achiꞌel avanaꞌ, y riqꞌuin chꞌajchꞌoj tak chꞌobonic.

3 Y vi ecꞌo malcaniꞌaꞌ tak ixokiꞌ ri can quiyon y can man jun nilin quichin, 
queꞌatoꞌ cꞌa. 4 Pero vi cꞌo malcaniꞌaꞌ tak ixokiꞌ ecꞌo cal o ecꞌo quiy, ja ta ri cal 
o ri quiy ri yeꞌilin quichin. Roma ri cal y ri quiy nicꞌatzin chi niquetamaj chi 
nabey na pa cachoch tiquicꞌutuꞌ jun cꞌaslen ri nikaꞌ chuvech ri Dios. Tiquiyaꞌ cꞌa 
rajel-ruqꞌuexel chique ri quite-quitataꞌ, s roma ja ri utz ri nikaꞌ chuvech ri Dios. 
5 Ri malcaniꞌaꞌ tak ixokiꞌ ri can quiyon y man jun nilin quichin, can quicukuban 
quicꞌuꞌx riqꞌuin ri Dios y chi pakꞌij chi chakꞌaꞌ niquiben orar. t 6 Pero ri ixokiꞌ ri 
xaxe ri quicoten richin re ruvachꞌulef niquichꞌob, xa e caminakiꞌ u cꞌa chuvech 
ri Dios. 7 Tabij chique ri kachꞌalal chi tiquinimaj ronojel reꞌ, y riqꞌuin xtiquicꞌuaj 
cꞌa jun utzilej cꞌaslen, man jun etzelal ri xtilitej chiquij. 8 Y nicꞌatzin chi conojel 
yequitoꞌ ri e cachꞌalal, pero más nicꞌatzin chi yequilij-ka ri ecꞌo pa cachoch. Y vi 
cꞌo jun ri xa man yerilij ta, achiꞌel xa ta man runiman ta ri Dios v y xa más itzel 
rucꞌaslen que chiquivech ri vinek ri man quiniman ta w ri Jesucristo.

9 Ecꞌo malcaniꞌaꞌ tak ixokiꞌ ri can nicꞌatzin chi yeꞌilix coma ri kachꞌalal, x 
y riꞌ ja ri ixokiꞌ ri más sesenta quijunaꞌ y rixjayil ta can xaxe jun achin. 
10 Y vi etaman chi can e utz tak ixokiꞌ, vi e quiqꞌuiytisan jebel ri cal, 
vi jebel e quicꞌulun ri nicꞌatzin posada chique, y vi man quipokonan ta 
quichꞌajlon caken z ri lokꞌolej tak kachꞌalal, vi e quitoꞌon ri niquitej pokon, 
vi ronojel ruvech utzil e quibanalon.

11 Pero ri malcaniꞌaꞌ tak ixokiꞌ ri cꞌa e acꞌualaꞌ na, utz ta chi yecꞌuleꞌ chic 
jun bey y man queꞌilix coma ri kachꞌalal. Roma rijeꞌ yetiquir niquibij chi 
man xquecꞌuleꞌ ta chic y niquijech-quiꞌ chubanic ri rusamaj ri Cristo. Pero 

cꞌa jubaꞌ riꞌ niquirayij yecꞌuleꞌ chic el jun bey. 12 Y roma man xquiben ta ri 
xquibij pa nabey, xa xquikꞌej quitzij, a y riꞌ yeruyaꞌ pa kꞌaxoꞌn. 13 Y chukaꞌ 
vi man yecꞌuleꞌ ta, niquichop yekꞌoran, yebe chi tak jay. Y chukaꞌ man xe 
ta chic ri yekꞌoran, xa niquichop niquicamululaꞌ tzij, niquijula-apo-quiꞌ 
ri acuchi man rucꞌamon ta, b y niquibilaꞌ tzij ri man e rucꞌamon ta chukaꞌ. 
14 Roma cꞌa riꞌ ninbij chique ri malcaniꞌaꞌ tak ixokiꞌ ri cꞌa e acꞌualaꞌ na 
chi quecꞌuleꞌ c chic jun bey, chi quequiqꞌuiytisaj cal. Can ta nikꞌalajin chi 
ja rijeꞌ ri e teꞌej pa cachoch. Richin chi ri vinek ri yeꞌetzelan kichin man 
yetiquir ta niquibij jun tzij chikij. d 15 Roma ecꞌo malcaniꞌaꞌ tak ixokiꞌ ri 
quiyoꞌon chic can ri utzilej cꞌaslen y quichapon chic nicojkaj ri Satanás.

16 Pero vi cꞌo jun kachꞌalal achin o ixok ri ecꞌo rachꞌalal malcaniꞌaꞌ 
tak ixokiꞌ, ja rijeꞌ ri cꞌo chi yeꞌilin quichin, e y man ja ta ri tzobaj (kꞌataj) 
kachꞌalal. Y riqꞌuin riꞌ ri kachꞌalal yetiquir yequitoꞌ ri malcaniꞌaꞌ tak 
ixokiꞌ ri can quiyon y man jun nilin quichin.

17 Ri ucꞌuey quichin ri kachꞌalal ri can jebel quicꞌuaxic f niquiben chique 
ri kachꞌalal, can rucꞌamon chi caꞌiꞌ ta bey más nim ri utzil ri niquicꞌul g 
chique ri kachꞌalal. Y ri chiquicojol ka ri ucꞌuey quichin ri kachꞌalal, ri más 
rucꞌamon chi niquicꞌul quikꞌij h ja ri yetiquir chukaꞌ niquitzijoj ri ruchꞌabel 
ri Dios y yetijon. i 18 Roma queriꞌ nicꞌulun chi tzij ri nubij chupan ri 
ruchꞌabel ri Dios ri tzꞌibatel can, chi ri chicop tok nichꞌayon trigo rucꞌamon 
chi niyaꞌ kꞌij chire chi nutej ruvay. j Man tixim ruchiꞌ. Y chukaꞌ nubij: Ri 
samajel cꞌo chi nitoj roma ri samaj ri nuben. k Queriꞌ ri tzꞌibatel can.

19 Y chukaꞌ ninbij chave, chi vi cꞌo jun ucꞌuey quichin ri kachꞌalal ri nibix chi 
xmacun, y xa jun ri nisujun chirij, man tanimaj. Nicꞌatzin chi ecꞌo caꞌiꞌ o ecꞌo 
oxiꞌ ri yesujun chirij richin ninimex. l 20 Pero vi cꞌo jun ucꞌuey quichin ri kachꞌalal 
nimacun y man nuyaꞌ ta can rubanic, tabij cꞌa chire chi man utz ta ri najin 
chubanic. m Y can chiquivech ri kachꞌalal nabij-vi chire. Richin queriꞌ ri kachꞌalal 
niquixibij-quiꞌ yemacun. n 21 Y chuva Dios y chuva ri Ajaf Jesucristo y chiquiva ri 
ángeles ri e chaꞌon roma ri Dios, ninbij cꞌa chave rat Timoteo, chi tabanaꞌ quereꞌ 
quiqꞌuin conojel ri yemacun. 22 Man tayaꞌ kꞌij chire jun kachꞌalal chi noc chupan 
ri rusamaj ri Dios, vi man avetaman ta achique chi cꞌaslen rucꞌuan. Roma vi 
nekꞌalajin-pe chi man utz ta rucꞌaslen rucꞌuan, rat yatejkalen o ri rumac rijaꞌ. Y 
rat can tachajij cꞌa aviꞌ richin queriꞌ chꞌajchꞌoj necꞌulun ri acꞌaslen.

23 Y rat benek-ruvech at yavaꞌ. Roma cꞌa riꞌ man can ta utz ruyon ta 
raxyaꞌ ri nakun. Xa takumuꞌ chukaꞌ jubaꞌ ruyaꞌal-uva richin ri apan.

24 Ecꞌo vinek ri can nitzꞌetetej-vi ri quimac tok man jani nikꞌat tzij pa 
quiviꞌ, p y ecꞌo chukaꞌ ri man can ta chanin nitzꞌetetej ri quimac. 25 Y 
que chukaꞌ riꞌ ri vinek ri utz quicꞌaslen quicꞌuan. Ecꞌo ri can chanin 

nitzꞌetetej ri utzilej quicꞌaslen, y ecꞌo ri chꞌakaꞌ stapeꞌ utz ri quicꞌaslen, 
cꞌarunaj nitzꞌetetej. Pero can nekꞌalajin-vi-pe. q

6  1 Conojel cꞌa ri kachꞌalal ri cꞌo qui-patrón, r queniman cꞌa tzij, richin 
queriꞌ man tiyokꞌotej ri rubiꞌ ri Dios s y ri ruchꞌabel. 2 Y vi ri qui-patrón 

can runiman chic ri Dios, t man cꞌa tiquibij chi man ta niquiyaꞌ rukꞌij, xaxe 
roma cachꞌalal chic quiꞌ. Xa can tiquiyaꞌ rukꞌij y más jebel tiquisamajij, 
roma rijaꞌ runiman chic ri Dios y cachꞌalal chic quiꞌ. Y rat Timoteo, ninbij 
chave chi queꞌatijoj y tabij chique ri kachꞌalal chi tiquibanaꞌ ronojel reꞌ.

Nicꞌatzin chi nikacꞌuaj jun cꞌaslen utz chuvech ri 
Dios y yojquicot ta riqꞌuin ri cꞌo kiqꞌuin

3 Y vi cꞌo jun ri jun vi chic chi tijonic ri nuyaꞌ chique ri kachꞌalal, y ri tijonic ri 
nuyaꞌ man junan ta riqꞌuin ri utzilej tijonic ri rucꞌamon-pe ri Kajaf Jesucristo, y 
man junan ta riqꞌuin ri tijonic ri nuqꞌuen-pe ri cꞌaslen utz chuvech ri Dios, u 4 ri 
achin riꞌ can nikꞌalajin-vi chi janíla nunimirisaj-riꞌ. Chukaꞌ man cꞌo ta etamabel 
riqꞌuin. v Xa yalan nikaꞌ chuvech ri tzij ri man jun niquiqꞌuen-pe chire. Y tzij que 
tak riꞌ xa nuben chire chi itzel nunaꞌ chire jun chic, roma ri utz ri cꞌo. Y nuqꞌuen-
pe oyoval chire riqꞌuin ri chꞌobonic ri man junan ta. Y nuben chi nubilaꞌ itzel tak 
tzij chique chꞌakaꞌ chic. Y nuqꞌuen chukaꞌ pe nojin tak tzij. 5 Y nuben chire chi 
benek-ruvech cꞌo oyoval chiquicojol. Y rijaꞌ xa yojtajinek w (yujtajinek) ri runaꞌoj 
roma ri etzelal, y man retaman ta ri kitzij ruchꞌabel ri Dios. Xa nuchꞌob nunimaj, 
xaxe richin chi noc beyon. Tachꞌaraꞌ cꞌa aviꞌ quiqꞌuin ri yebanon queriꞌ. 6 Y kitzij 
na vi, ri acꞌuan jun cꞌaslen utz chuvech ri Dios can beyomel vi: x Xaxe vi cꞌo 
quicoten pan avánima roma ri abeyomel o roma ri man jun cꞌo aviqꞌuin. 7 Roma 
tok xojalex, man jun kacꞌamon-pe. Y riqꞌuin riꞌ nikꞌalajin chi tok xkojquen 
(xkojcom), man jun chukaꞌ xtikacꞌuaj-el. y 8 Kojquicot cꞌa riqꞌuin ri kavay y ri 
katziak. z Man ta jun chic ri nikarayij. 9 Pero ri vinek ri niquirayij yeꞌoc beyomaꞌ, a 
man cꞌayef ta chi yetzak pa mac. Roma yalan niquirayij ri beyomel, yetzak pa 
trampa, achiꞌel nuben jun chicop. Y riqꞌuin chꞌujilej tak rayibel niquitej pokon. 
Y riqꞌuin ri quirayibel yebesach can chupan ri quimac, y yerucꞌuaj ri pa camic 
richin jantapeꞌ. 10 Roma ja ri nibe avánima chirij ri mero, b chiriꞌ nipe-vi ronojel 
ruvech etzelal. Hasta ecꞌo kachꞌalal ri xquiyaꞌ can ri Dios roma xbe can cánima 
chirij ri mero, y ri mero riꞌ xa cꞌo kꞌaxoꞌn xuqꞌuen-pe chique.

Ri quiniman ri Dios nicꞌatzin chi niquitej quikꞌij 
richin niquiben ri nrajoꞌ ri Dios

11 Pero rat Timoteo at rusamajel ri Dios, c man taben queriꞌ. Xa can 
tatijaꞌ akꞌij nacꞌuaj jun cꞌaslen choj. Jantapeꞌ tabanaꞌ ri nikaꞌ chuvech 

ri Dios. Can tacukubaꞌ acꞌuꞌx riqꞌuin ri Dios. Catajovan. Cacochꞌon. Y 
tacꞌuaj jun cꞌaslen chꞌuchꞌuj. 12 Can riqꞌuin ronojel avánima tatijaꞌ akꞌij d 
nacꞌuaj jun cꞌaslen achiꞌel ri nrajoꞌ ri Dios. Queriꞌ ri nicꞌatzin chi naben 
roma animan rijaꞌ. Man tayaꞌ can ri utzilej cꞌaslen, ri cꞌaslen ri man jun 
bey xtiqꞌuis. Y ja cꞌaslen riꞌ ri xacꞌul riqꞌuin ri Dios tok xatoyox roma rijaꞌ. 
Jariꞌ ri xacꞌul tok xabij chi xanimaj. Y chiquivech e qꞌuiy xabij-vi. 13 Y cꞌo 
jun chic ninvajoꞌ ninbij chave. Y chuva Dios e ninbij-vi, ri Dios ri niyoꞌon 
rucꞌaslen ronojel. Y chukaꞌ chuva Jesucristo ninbij-vi, ri Jesucristo ri 
xucꞌut chuvech ri kꞌatoy-tzij xubiniꞌaj Poncio Pilato chi can rucukuban 
rucꞌuꞌx riqꞌuin ri Dios. Y jareꞌ ri ninvajoꞌ ninbij chave: 14 Tabanaꞌ ronojel ri 
nubij ri Dios y man tajel rubixic. Tacꞌuaj jun cꞌaslen utz richin queriꞌ man 
jun nilitej chavij. Y queriꞌ tabana-apo cꞌa jampeꞌ xtipe ri Kajaf Jesucristo. f 
15 Y ja ri Dios ri xtitakon-pe ri Jesucristo tok napon ri kꞌij. Y ja Dios riꞌ ri 
nikayaꞌ rukꞌij. g Can xe rijaꞌ ri Dios. Y ja ri nubij rijaꞌ ri cꞌo chi niban, roma 
ja rijaꞌ ri nimalej Rey pa quiviꞌ conojel reyes. Y rijaꞌ ri nimalej Ajaf pa 
quiviꞌ conojel ajaf. h 16 Y can xe rijaꞌ ri man camel ta. Rijaꞌ can pa sakil cꞌo-
vi, y man jun nitiquir noc riqꞌuin. Ni man jun achique ta vinek tzꞌeteyon i 
richin, ni man jun chukaꞌ nitiquir nitzꞌeton. Rijaꞌ, cꞌo cꞌa pa kaviꞌ konojel 
richin jantapeꞌ y chukaꞌ can richin jantapeꞌ xtucꞌul rukꞌij. j Que ta cꞌa riꞌ.

17 Y rat Timoteo, ninvajoꞌ chi nabij chique ri kachꞌalal ri e beyomaꞌ chi 
man tiquinimirisaj-quiꞌ. k Y tabij chukaꞌ chique chi man ticoyobej chi ri 
beyomel ronojel nuqꞌuen-pe chique, roma ri beyomel xa niqꞌuis. Xa can 
tiquicukubaꞌ quicꞌuꞌx riqꞌuin ri cꞌaslic Dios ri niyoꞌon chike ronojel ri utz. 
Y rijaꞌ nrajoꞌ chi niquicot ri kánima riqꞌuin ri janíla qꞌuiy ruyoꞌon chike. 
18 Tabij chique ri beyomaꞌ chi quequibanalaꞌ qꞌuiy utzil, y e beyomaꞌ ta 
chubanic ri utz chique ri chꞌakaꞌ chic. Chi man tiquiqꞌueqꞌuej niquiyaꞌ 
chique ri chꞌakaꞌ ri nicꞌatzin chique. Xa can quequitoꞌ. 19 Riqꞌuin riꞌ 
niquimol yan ta apo ri xticꞌatzin chique ri chiquivech apo, richin queriꞌ ja 
yan ta riꞌ noc quichin ri cꞌaslen ri can man qꞌuisel ta.

Ri ruqꞌuisibel tak chꞌabel
20 Y rat Timoteo, tachajij cꞌa ri samaj ri yoꞌon chave. Man queꞌacꞌul ri 

tzij ri xa man riqꞌuin ta ri Dios e petenek-vi, ri xa e richin re ruvachꞌulef, y 
xa man jun niquiqꞌuen-pe chave. Chukaꞌ queriꞌ tabanaꞌ quiqꞌuin ri vinek ri 
yechꞌon chirij ri ruchꞌabel ri Dios. Rijeꞌ niquibij chi cꞌo etamabel quiqꞌuin, l 
y xa man jun quetaman. 21 Y ecꞌo ri xeniman ri tzij que tak riꞌ. Y romariꞌ 
xesach, y xquichꞌer-el-quiꞌ riqꞌuin ri kitzij ruchꞌabel ri Dios ri quiniman.

Y ja ta cꞌa ri rutzil ri Dios xticꞌojeꞌ aviqꞌuin rat Timoteo. Que ta cꞌa riꞌ. 

Ri Pablo nuchop tzij

1  1 Yin Pablo, ru-apóstol ri Jesucristo roma jariꞌ ri rurayibel ri Dios. 
Rijaꞌ xiruchaꞌ cꞌa richin chi nintzijoj ri nusuj chique ri vinek. Y riꞌ 

ja ri cꞌaslen a ri nuyaꞌ chique ri vinek ri niquicukubaꞌ quicꞌuꞌx riqꞌuin ri 
Cristo Jesús. 2 Y ninben cꞌa el re carta reꞌ chave rat Timoteo, ri at achiꞌel 
nucꞌajol b y janíla yatinvajoꞌ. Y ri utzil, ri joyovanic y ri uxlanen ri petenek 
riqꞌuin ri Katataꞌ Dios y ri Kajaf Jesucristo xticꞌojeꞌ ta cꞌa pan avánima.

Can nicꞌatzin chi nakꞌalajirisaj ri Cristo
3 Yin benek cꞌa ruvech ninben orar avoma. Chi pakꞌij chi chakꞌaꞌ ninben 

orar. Y chukaꞌ ninmatioxij cꞌa chire ri Dios avoma rat. Yin ninmatioxij 
cꞌa chire ri Dios ri ninsamajij riqꞌuin jun chꞌajchꞌojilej vánima, c achiꞌel 
xquiben ri katiꞌt-kamamaꞌ roj israelitas, ri ojer can tiempo. 4 Y ninbij 
chukaꞌ chave rat Timoteo chi janíla yatokaꞌ chinucꞌuꞌx chi xinavokꞌej tok 
xinel-pe aviqꞌuin. Y janíla ninvajoꞌ yinapon chic jun bey aviqꞌuin richin 
queriꞌ niquicot chic jun bey ri vánima. 5 Y chukaꞌ yatokaꞌ chinucꞌuꞌx chi 
can acukuban-vi acꞌuꞌx riqꞌuin ri Dios, achiꞌel ri xquiben ri avatiꞌt Loida 
y ri ateꞌ d Eunice. Rijeꞌ can quicukuban quicꞌuꞌx riqꞌuin ri Dios. Y yin 
vetaman chi rat chukaꞌ can acukuban-vi acꞌuꞌx riqꞌuin ri Dios. Pero xa ja 
ri avatiꞌt y ri ateꞌ xquicukubaꞌ quicꞌuꞌx nabey.

6 Y romariꞌ ninbij chave chi tayaꞌ avuchukꞌaꞌ chubanic ri samaj ri yoꞌon chave 
roma ri Dios. Roma ja ri Dios ri xbanon chave chi yatiquir naben ri samaj riꞌ, e y 
jariꞌ ri xacꞌul tok xinyaꞌ ri nukꞌaꞌ pan aviꞌ. 7 Y ri Espíritu ri ruyoꞌon ri Dios chike roj 
ri kaniman chic rijaꞌ, man nuben ta chike chi nikaxibij-kiꞌ. f Xa can nuyaꞌ kuchukꞌaꞌ, g 

Ri rucaꞌn carta ri 
xutzꞌibaj ri apóstol San 
Pablo chire ri Timoteo

 

 

a Jn. 5:24, 39, 40; 6:40, 54; 10:28; 17:3; Ro. 5:21; Tit. 1:2. b 1 Co. 4:17; 1 Ti. 1:2. c Hch. 
23:1. d Hch. 16:1. e 1 Ti. 4:14. f Ro. 8:15. g Lc. 24:49. 

h Mr. 8:38; Ro. 1:16. i Ef. 1:4; 1 Ts. 4:7. j Tit. 3:5. k Ro. 8:28. l 1 P. 1:20. m 1 Co. 
15:54, 55; He. 2:14. n 1 Ti. 2:7. o 2 Ti. 2:9. p Tit. 1:9. q Ap. 2:25. r 1 Co. 3:16. 
s Mt. 5:7. t Ef. 6:10. 

y nuben chike chi yojajovan y man nikayaꞌ ta kꞌij chire ri mac. 8 Man caqꞌuix cꞌa 
nakꞌalajirisaj ri ruchꞌabel ri Kajaf. h Ni man caqꞌuix chukaꞌ nabij chi avetaman 
nuvech yin, roma yin incꞌo pa cárcel roma ri rubiꞌ rijaꞌ. Y man tapokonaj nacꞌovisaj 
tijoj-pokonal roma natzijoj ri utzilej chꞌabel richin colotajic. Xa can tacochꞌoꞌ cꞌa 
ronojel, riqꞌuin ri uchukꞌaꞌ ri yoꞌon chave roma ri Dios. 9 Ri Dios xojrucol chupan 
ri kamac, y xojroyoj richin nikacꞌuaj jun lokꞌolej cꞌaslen. i Y ronojel ri xuben man 
roma ta ri utz ri kabanon roj. j Xa can roma ri rutzil rijaꞌ, y roma chukaꞌ can queriꞌ 
ruchꞌobon chikij. k Ojer-ojer can tok man jani cꞌo ta re ruvachꞌulef, ri Dios xuchꞌob 
yan chi nutek-pe ri Jesucristo richin nuyaꞌ ri rutzil chike. l 10 Y vacami xocꞌulun yan 
el ri Kacolonel Jesucristo. Rijaꞌ xrelesaj ri ruchukꞌaꞌ ri camic. m Rijaꞌ xucꞌut chikavech 
ri utzilej chꞌabel richin colotajic, y riqꞌuin riꞌ xukꞌalajirisaj chikavech ri cꞌaslen ri 
man qꞌuisel ta, y xojrelesaj chukaꞌ pa rukꞌaꞌ ri camic.

11 Ri Dios xiruchaꞌ yin richin xinoc apóstol y richin nintzijoj ri utzilej chꞌabel riꞌ 
chique ri vinek ri man e israelitas ta, n y richin yentijoj chukaꞌ. 12 Y romariꞌ nintej re 
pokonal reꞌ. o Pero man yiqꞌuix ta. Roma can vetaman-vi ri achique nuniman y can 
cukul-vi nucꞌuꞌx riqꞌuin rijaꞌ chi nuchajij ri vánima ri nujachon pa rukꞌaꞌ. Y vetaman 
chukaꞌ chi can xtuchajij-apo, cꞌa tok xtapon ri kꞌij tok xtipe chic jun bey rijaꞌ.

13 Y rat Timoteo, ninbij cꞌa chave chi can achiꞌel ri utzilej tak tijonic ri 
nuyoꞌon chave, can que cꞌa chukaꞌ riꞌ tayaꞌ chique ri chꞌakaꞌ chic. p Roma can 
jun cꞌa abanon riqꞌuin ri Jesucristo, can acukuban acꞌuꞌx riqꞌuin, y yatajovan 
chukaꞌ. Man cꞌa tayaꞌ can riꞌ. q 14 Xa tachajij ri samaj ri yoꞌon chave roma ri 
Dios. Y ja ri Lokꞌolej Espíritu ri cꞌo pa tak kánima r ri xtitoꞌon avichin.

15 Rat avetaman chi jubama conojel ri kachꞌalal ri ecꞌo pa tak tinamit richin 
Asia in quiyoꞌon chic can. Achiꞌel ri Figelo y ri Hermógenes. 16 Pero ri kachꞌalal 
Onesíforo man que ta riꞌ xuben. Ri Ajaf cꞌa xtujoyovaj ta quivech ri ecꞌo pa 
rachoch, roma rijaꞌ man xqꞌuix ta xinorutzꞌetaꞌ vaveꞌ pa cárcel. Xa qꞌuiy bey 
xoruyaꞌ quicoten pa vánima. 17 Pero tok ri kachꞌalal Onesíforo xokaꞌ vaveꞌ pa 
tinamit Roma, janíla xirucanoj y cꞌarunaj xiril. 18 Y rat jebel avetaman chukaꞌ 
chi rijaꞌ janíla xojrutoꞌ tok xojcꞌojeꞌ aviqꞌuin pa tinamit ꞌEfeso. Ri Ajaf cꞌa 
xtujoyovaj ta ruvech s chupan ri kꞌij tok xtipe chic jun bey ri Jesucristo.

Jun utzilej rusamajel ri Cristo

2  1 Ninbij cꞌa chave rat Timoteo ri at achiꞌel nucꞌajol: Can ticꞌojeꞌ cꞌa 
el avuchukꞌaꞌ t riqꞌuin ri utzil ri nacꞌul, roma jun abanon riqꞌuin 

ri Cristo Jesús. 2 Ri tijonic ri xinyaꞌ chave chiquivech e qꞌuiy, can jacꞌa 
chukaꞌ riꞌ tayaꞌ chique chꞌakaꞌ chic achiꞌaꞌ ri can yetiquir-vi yetijon jebel y 
cukul acꞌuꞌx rat chi ri kachꞌalal riꞌ can xtiquiben-vi ri rusamaj ri Dios.

  2 TIMOTEO 1 ,  2

3 Y man tapokonaj natej pokon roma naben ri samaj ri nrajoꞌ ri Jesucristo. 
Xa tacochꞌoꞌ ronojel, u achiꞌel nuben jun utzilej soldado. v 4 Y man yalan 
tachꞌob ri e richin re ruvachꞌulef. Xa can tabanaꞌ achiꞌel nuben jun soldado 
tok cꞌo chiriꞌ pa cuartel, man nel ta el richin nuben jun chic rusamaj rijaꞌ, 
roma nicꞌatzin chi nicꞌojeꞌ chiriꞌ richin nuben ri achique bin chire roma ri 
ucꞌuayon quichin. 5 Y rat can pa rubeyal tabanaꞌ ri rusamaj ri Dios. Can 
achiꞌel nuben jun etzꞌanel. w Vi man nutej ta rukꞌij y vi man pa ruchojmilal 
ta nuben ri etzꞌanen, man nichꞌacon ta. 6 Can riqꞌuin cꞌa ronojel avánima 
tabanaꞌ ri rusamaj ri Dios. Achiꞌel nuben jun samajel richin pa juyuꞌ, rijaꞌ 
can jebel nisamej, roma retaman chi chiriꞌ nipe-vi ri ruvay. 7 Tachꞌoboꞌ cꞌa 
jebel ronojel reꞌ, y ri Ajaf xtuben chave chi xtikꞌax chavech jebel.

8 Jantapeꞌ tokaꞌ chiꞌacꞌuꞌx chi ri Jesucristo xquen (xcom) y xcꞌastej-pe. Rijaꞌ 
riy-rumam can ri rey David x ri xcꞌojeꞌ ojer can. Y jareꞌ ninbij tok nintzijoj 
ri utzilej chꞌabel richin colotajic. 9 Y roma nintzijoj ri utzilej chꞌabel richin 
colotajic, nintej pokon. Yin xixim re pa cárcel y xban chuve achiꞌel jun itzel 
achin. Jacꞌa ri ruchꞌabel ri Dios man ximil ta. y 10 Y coma ri vinek ri nrajoꞌ 
ri Dios chi yecolotej, romariꞌ tok yin nincochꞌ ronojel tijoj-pokonal. z Richin 
queriꞌ can niquil ri colotajic ri nuyaꞌ ri Cristo Jesús chique ri yeniman richin. 
Rijeꞌ xquebe chilaꞌ chicaj y can xticꞌojeꞌ quikꞌij-quicꞌojlen richin jantapeꞌ.

11 Can kitzij vi cꞌa ri nibix:
Chi roj ri kaniman ri Jesucristo xojquen yan (xojcom yan) riqꞌuin 

rijaꞌ tok xcamisex chuva ri cruz, y romariꞌ tok xkil yan kacꞌaslen, 
roma rijaꞌ cꞌo chukaꞌ rucꞌaslen. a

 12 Vi xtikacochꞌ tijoj-pokonal roma kaniman rijaꞌ, napon na ri kꞌij tok 
junan xtikakꞌet tzij riqꞌuin.

Y vi xa xtikapokonaj xtikabij chi oj richin chic rijaꞌ, chukaꞌ rijaꞌ 
xtubij chi man oj richin ta. b

 13 Y roj stapeꞌ nikajalalaꞌ ri kachꞌabel, rijaꞌ man que ta riꞌ nuben. Rijaꞌ 
can nuben-vi ri rubin.

Roma rijaꞌ can man nujel ta ri ruchꞌabel. c

Tatijaꞌ akꞌij richin yatoc jun utzilej samajel chuvech ri Dios
14 Roma cꞌa riꞌ tanataj ronojel reꞌ chique ri kachꞌalal. Y tabij chique chukaꞌ 

pa rubiꞌ ri Ajaf Dios chi man tiquiben oyoval riqꞌuin chꞌabel chiquij tijonic y 
nojibel ri man jun quejkalen, roma xa man jun nuqꞌuen-pe chique. d Xa nujel 
rubanic ri quichꞌobonic ri yeꞌacꞌaxan. 15 Can tatijaꞌ cꞌa akꞌij richin chi yatoc jun 
utzilej samajel chuvech ri Dios, richin chi man yaqꞌuix ta, roma can pa rubeyal 
natzijoj ri kitzij ruchꞌabel ri Dios. 16 Y man cꞌa queꞌacꞌul tzij ri man riqꞌuin ta ri 
Dios e petenek-vi, ri xa e richin re ruvachꞌulef y man jun utz niquiqꞌuen-pe. e 

2 TIMOTEO 2  

Roma ri vinek ri jebel yequicꞌul tzij que tak riꞌ, xa jantapeꞌ yebe más chupan 
ri cꞌaslen ri man nikaꞌ ta chuvech ri Dios. 17 Y ri tzij riꞌ yequicꞌux ri cánima, 
can achiꞌel nuben ri itzel yabil rubiniꞌan cáncer chire ri chꞌaculaj. Queriꞌ 
xquicꞌulvachij ri Himeneo y ri Fileto. 18 Rijeꞌ can quichꞌaron chic quiꞌ riqꞌuin 
ri kitzij, roma niquibij chi xecꞌastej yan el ri caminakiꞌ, y xa man que ta riꞌ. Y 
romariꞌ ecꞌo chꞌakaꞌ ri man cukul ta chic quicꞌuꞌx riqꞌuin ri Dios. 19 Jacꞌa roj ri 
kacukuban kacꞌuꞌx riqꞌuin ri Dios, rijaꞌ rubanon chike achiꞌel jun jay ri yalan 
utz ri ru-cimiento. Y pa ruviꞌ ri rutiquiribel ri jay riꞌ tzꞌibatajinek chic can chi 
ri Ajaf retaman quivech f ri e richin chic rijaꞌ. Y chukaꞌ tzꞌibatajinek chiriꞌ, chi 
conojel ri quiniman ri Ajaf, tiquichꞌara-pe-quiꞌ chire ri etzelal.

20 Chupan cꞌa jun nimalej jay qꞌuiy lek, bojoꞌy y yaconabel ecꞌo. Ecꞌo ri e 
banon riqꞌuin kꞌanapuek, ecꞌo ri e banon riqꞌuin sakipuek, ecꞌo ri e banon 
riqꞌuin cheꞌ, y riqꞌuin ulef. Ecꞌo ri nimaꞌk quejkalen, y ecꞌo chukaꞌ ri man 
nimaꞌk ta quejkalen. 21 Y vi roj xtikachꞌer-pe-kiꞌ chire ronojel ri etzelal, can 
oj achiꞌel ri yaconabel ri nimaꞌk quejkalen, oj chaꞌon chic roma ri Ajaf, y 
yojcꞌatzin chire richin ri rusamaj. Richin nikaben ronojel ruvech utzilej samaj.

22 Y roma cꞌa ri cꞌa e acꞌualaꞌ na xa qꞌuiy ri itzel tak rayinic ri ecꞌo quiqꞌuin, 
tachꞌaraꞌ cꞌa aviꞌ riqꞌuin ri itzel tak rayinic ri yequibanalaꞌ rijeꞌ. Xa can tacꞌuaj ri 
cꞌaslen choj. Can tacukubaꞌ acꞌuꞌx riqꞌuin ri Dios. Catajovan. g Y can tabanaꞌ chi 
junan avech quiqꞌuin ri chꞌakaꞌ ri riqꞌuin jun chꞌajchꞌojilej cánima yechꞌon riqꞌuin 
ri Ajaf. 23 Man cꞌa queꞌacꞌul tzij ri man jun quejkalen y xa man jun utz niquiqꞌuen-
pe chave, h roma ja tzij ri que tak riꞌ ri yecꞌamon-pe oyoval. 24 Roma jun rusamajel 
ri Ajaf Dios i achiꞌel rat, man rucꞌamon ta chi naben oyoval. Can nicꞌatzin chi utz 
naben quiqꞌuin conojel. Y nicꞌatzin chukaꞌ chi yeꞌatijoj chi utzil ri kachꞌalal, y 
chi yacochꞌon chukaꞌ. 25 Y riqꞌuin chꞌuchꞌujil tabij chique ri vinek ri man junan 
ta quichꞌobonic riqꞌuin ri ruchꞌabel ri Dios chi tiquijalaꞌ ri quichꞌobonic. Riqꞌuin 
jubaꞌ ri Dios xtuben chique re vinek reꞌ chi can xtiquetamaj-vi ri kitzij y xtitzolej 
quicꞌuꞌx riqꞌuin. 26 Y riqꞌuin riꞌ xquecolotej pa rukꞌaꞌ ri itzel-vinek. Roma vacami 
can ecꞌo-vi pa rukꞌaꞌ, y rijaꞌ can nuben chique chi niquiben xabachique ri nrajoꞌ.

Ri xquebanalox coma ri vinek chupan ri ruqꞌuisibel tiempo richin re ruvachꞌulef

3  1 Nicꞌatzin cꞌa chi man tamestaj chi chupan ri ruqꞌuisibel tiempo richin re 
ruvachꞌulef xtipe janíla rucꞌayeval. j 2 Roma chupan ri tiempo riꞌ e qꞌuiy chique 

ri vinek ri xtiquijoyovala-ka quivech rijeꞌ y man xqueꞌokaꞌ ta chiquicꞌuꞌx ri chꞌakaꞌ 
chic. Can xtibe cánima chirij ri mero. Janíla xtiquinimirisaj-quiꞌ. Xtiquiyaꞌ quikꞌij. E 
yokꞌonelaꞌ. Man xtiquinimaj ta quitzij ri quite-quitataꞌ. k Man xquematioxin ta. Qꞌuiy 
etzelal ri xticꞌojeꞌ ri pa tak quicꞌaslen. 3 Rijeꞌ man xtiquijoyovaj ta quivech ri chꞌakaꞌ 
chic vinek, ni man xquecuyun ta. Xa xtiquibij itzel chique ri chꞌakaꞌ. Roma can 
e ucꞌuan roma ri etzelal, nicꞌo ruviꞌ ri itzel ri xtiquiben chique xabachique vinek. 
Can xtiquetzelaj-vi ri utz. 4 Rijeꞌ xquequisujuj ri cachibil. Man xtiquichꞌob ta jubaꞌ 

  2 TIMOTEO 2 ,  3

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



554

 

l Is. 29:13; Ez. 33:30-32. m 1 Ti. 2:4. n Ex. 7:11. o Ro. 1:28. p Ex. 8:18. q 1 Ti. 
4:13. r Hch. 11:23; Tit. 2:2. s Hch. 13:45; 14:2. t Sal. 34:19. u Hch. 14:22. v 2 Ti. 
1:13; 2:2. w Sal. 119:11; Jn. 20:31; Ro. 10:17. x He. 3:7; 2 P. 1:20. y 1 Ti. 6:11. z 2 
Ti. 2:21. 

achique nuqꞌuen-pe ri niquiben. Janíla xtiquinimirisaj-quiꞌ. Más xticajoꞌ ri quicoten 
richin re ruvachꞌulef, que chuvech xticajoꞌ ta ri Dios. 5 Rijeꞌ xtiquibij chi quiniman 
chic ri Dios, l pero xa man xtiquiyaꞌ ta kꞌij chire ri Dios chi nujel quicꞌaslen.

Can man cꞌa queꞌavachibilaj vinek ri yebanon queriꞌ. 6 Roma chiquicojol 
rijeꞌ yepe-vi ri yeꞌapon pa tak jay chutzijoxic tijonic ri xa man e kitzij ta. Y ja 
ri ixokiꞌ e nacanek ri yekaꞌ pa quikꞌaꞌ. Ixokiꞌ ri niquinaꞌ ri ralal ri quimac y e 
ucꞌuan roma ri itzel tak quirayibel. 7 Rijeꞌ can jantapeꞌ cꞌa yeꞌajin chiretamaxic 
cꞌacꞌaꞌ tak tijonic, y queriꞌ xa man jun bey xtiquetamaj ta ri kitzij. m 8 Y can 
achiꞌel xquiben ri aj-itzaꞌ n Janes y Jambres ri ojer can, chi xquetzelaj ri xubij 
ri Moisés, can que vi riꞌ chukaꞌ ri niquiben ri achiꞌaꞌ ri yeꞌapon pa tak cachoch 
ri ixokiꞌ, niquetzelaj ri kitzij. Yojtajinek o (yujtajinek) ri quichꞌobonic roma ri 
etzelal. Niquibij chi quiniman chic ri Dios, y xa man kitzij ta. 9 Pero chukaꞌ xa 
man can ta xquenimex, roma chanin xtekꞌalajin-pe chiquivech conojel, chi 
rijeꞌ xa e nacanek riqꞌuin ri quichꞌobonic, can achiꞌel xbanatej quiqꞌuin ri aj-
itzaꞌ Janes y ri Jambres ri ojer can, chi xkꞌalajin-pe p chi rijeꞌ xa e nacanek.

Ri Pablo nutzijoj cꞌa chire ri Timoteo chi ri samaj can cꞌo-vi rucꞌayeval
10 Jacꞌa rat Timoteo, avojkan nutijonic. q Avetaman ri nucꞌaslen utz. Avetaman 

chi ninben ronojel ri chilaben chuve roma ri Dios. Avetaman chi can nucukuban-
vi nucꞌuꞌx r riqꞌuin ri Dios, chi yicochꞌon, y chi yinajovan. 11 Xinetzelex, s y cꞌa 
yinajin na chucꞌovisaxic tijoj-pokonal. Ronojel cꞌa reꞌ nucochꞌon-pe. Y chukaꞌ 
avetaman ronojel ri xban chuve chupan ri oxiꞌ tinamit, ri Antioquía, ri Iconio, 
ri Listra. Chiriꞌ janíla xintej pokon. Pero chupan ronojel riꞌ ri Ajaf can xirucol-
vi-pe. t 12 Y kitzij na vi, conojel ri jun quibanon riqꞌuin ri Cristo Jesús y nicajoꞌ 
niquicꞌuaj jun cꞌaslen utz chuvech ri Dios, can xtiquitej pokon u pa quikꞌaꞌ chꞌakaꞌ 
chic. 13 Jacꞌa ri vinek ri yalan itzel ri quicꞌaslen quicꞌuan y ri kꞌolonelaꞌ tak vinek, 
jantapeꞌ más itzel xtiquiben. Xquequikꞌol ri vinek, y xquekꞌolotej chukaꞌ rijeꞌ.

14 Jacꞌa rat Timoteo, man tayaꞌ can v ri utzilej tijonic ri avetaman y acukuban 
acꞌuꞌx riqꞌuin. Rat jebel avetaman ri achok iqꞌuin xacꞌul-vi re tijonic reꞌ. 15 Y cꞌa 
at coꞌol cꞌa tok xavetamaj-pe ri tzꞌibatel can chupan ri lokꞌolej ruchꞌabel ri Dios. w 
Y ri chꞌabel riꞌ xucꞌut chavech chi cꞌo chi xanimaj ri Cristo Jesús richin xacolotej 
chupan ri amac. 16 Ronojel cꞌa ri tzꞌibatel can, ja ri Dios biyon-pe. x Y romariꞌ utz 
chi nucusex richin tijonic. Utz chi nucusex richin chi nikꞌalajin-pe achique tijonic 
ri xa quiqꞌuin achiꞌaꞌ petenek-vi. Utz chi nucusex richin nikꞌalajirisex chire jun chic 
chi tujalaꞌ rucꞌaslen. Y utz chukaꞌ chi nucusex richin nibix achique rubanic jun 
cꞌaslen choj. 17 Richin chi ri rusamajelaꞌ y ri Dios can ta e tzꞌakatinek. Roma ronojel 
riꞌ nicꞌatzin chique richin chi can yetiquir niquiben ronojel ri utzilej samaj. z

a 1 Ti. 5:21. b 1 Ti. 4:13; Tit. 1:13. c 1 Ti. 1:10. d 1 Ti. 1:6. e Hch. 21:8. f Fil: 2:17. 
g Fil. 1:23. h Hch. 20:24. i 1 Ti. 6:12. j Ap. 2:10. k Sal. 31:19. l Col. 4:14; Flm. 24. 
m 1 Jn. 2:15. n Hch. 12:25; 15:37; Col. 4:10. o Hch. 20:4. p 1 Ti. 1:20. q Hch. 19:33. 
r 2 S. 3:39; Sal. 28:4. 

4  1 Y chuva Dios a y ri Ajaf Jesucristo ri xtipe chic jun bey, ri xtikꞌalajin chi 
can Rey vi, y xtorukꞌata-ka tzij pa quiviꞌ ri e qꞌues, y pa quiviꞌ chukaꞌ ri e 

caminek chic el, ninbij cꞌa chave rat Timoteo, 2 chi tatzijoj ri ruchꞌabel ri Dios 
jantapeꞌ, chique ri yeꞌajovan nicacꞌaxaj y chique ri man nicajoꞌ ta chukaꞌ. Tabij 
chique b ri vinek ri cojkan jun tijonic ri xa man kitzij ta, chi tiquiyaꞌ can. Tabij 
chique ri quicꞌuan jun cꞌaslen itzel, chi tiquijalaꞌ quicꞌaslen. Y chique conojel tabij 
chi jantapeꞌ tiquibanaꞌ ri utz. Y can riqꞌuin ronojel avánima queꞌatijoj conojel, 
pero riqꞌuin ronojel cochꞌonic. 3 Roma xtokaꞌ na vi ri kꞌij tok ri vinek xa man 
chic xticajoꞌ ta xticacꞌaxaj ri utz tak tijonic. c Xa can xtibe cánima chirij ri tijonic 
ri man e kitzij ta, y xquequicanolaꞌ cꞌa achique ri yetijon quichin chire ri tijonic 
ri yequirayij rijeꞌ. 4 Xa man chic cꞌa xticacꞌaxaj ta ri ruchꞌabel ri Dios, richin chi 
yecacꞌaxaj ri tijonic ri xa man jun quejkalen. d 5 Jacꞌa rat tachꞌoboꞌ jebel ronojel ri 
naben. Tacochꞌoꞌ ri tijoj-pokonal ri nipe chavij. Man cataneꞌ chutzijoxic ri utzilej 
chꞌabel richin colotajic. e Tabanaꞌ cꞌa ronojel ri samaj ri yoꞌon chave roma ri Dios.

6 Roma yin xa can xe chic cꞌa voyoben ri kꞌij chi yicamisex. f Ri kꞌij richin yibe g 
y ninyaꞌ can re ruvachꞌulef, xa nakaj chic cꞌo-vi. 7 Janíla nutijon nukꞌij chubanic 
ri rurayibel ri Dios, y nubanon ronojel ri samaj ri yoꞌon chuve roma ri Dios. h 
Man nuyoꞌon ta can ri utz tak tijonic ri kaniman. i 8 Y cꞌo cꞌa jun lokꞌolej sipanic j ri 
xtiquicꞌul conojel ri quicꞌuan jun cꞌaslen choj. Y vetaman chi yin chukaꞌ xtincꞌul riꞌ. 
Ja ri Ajaf ri utzilej Kꞌatoy-Tzij xtiyoꞌon ri lokꞌolej sipanic chupan ri kꞌij tok xtipe chic 
jun bey. Y man xe ta chuve yin xtuya-vi ri lokꞌolej sipanic riꞌ. Xa can xtuyaꞌ chukaꞌ 
chique conojel ri benek cánima chiroyobexic k ri kꞌij tok xtipe chic jun bey rijaꞌ.

Ri rurayibel ri Pablo
9 Rat Timoteo, tatijaꞌ cꞌa akꞌij yape viqꞌuin chanin, richin yinoꞌatzꞌetaꞌ can. 

10 Roma ri Demas l xa xbe pa tinamit Tesalónica. Xiruyaꞌ can, roma xa xbe 
ránima m chirij ri nusuj re ruvachꞌulef. Ri kachꞌalal Crescente benek ri pa tak 
tinamit ri ecꞌo pa Galacia. Y ri kachꞌalal Tito chukaꞌ benek pa tak tinamit ri ecꞌo 
pa Dalmacia. 11 Re vacami xa can xe ri kachꞌalal Lucas ri cꞌo can viqꞌuin. Tacꞌamaꞌ 
cꞌa pe ri kachꞌalal Marcos n tok xcape, roma rijaꞌ nicꞌatzin chuve richin yirutoꞌ. 
12 Ri kachꞌalal Tíquico o xintek-el pa tinamit ꞌEfeso. 13 Tok xcape, tacꞌamaꞌ chukaꞌ 
pe ri nukꞌuꞌ ri xinyaꞌ can riqꞌuin ri kachꞌalal Carpo pa tinamit Troas. Y chukaꞌ 
queꞌacꞌama-pe ri nu-libros. Ri yalan nicꞌatzin chuve, ja ri e banon riqꞌuin tzꞌun.

14 Ri Alejandro p ri samajiy-chꞌichꞌ, qꞌuiy cꞌa itzel q ri rubanon chuve. 
Ri Ajaf can xtuya-vi cꞌa ri rutojbalil r chire, can achiꞌel ri rubanobal. 
15 Romariꞌ rat, can tachajij cꞌa aviꞌ jebel chuvech, roma rijaꞌ janíla 
nretzelaj ri ruchꞌabel ri Dios ri nikatzijoj roj.

16 Ri pa nabey tok xinucꞌuex chuvech ri kꞌatoy-tzij, man jun xtoꞌon vichin. Pero 
man ninvajoꞌ ta s cꞌa chi ri Dios xtuyaꞌ ta ruqꞌuexel chique ri xa man xinquitoꞌ ta y 
xinquiyaꞌ can nuyon. 17 Ri Ajaf xa can xiruto-vi yin. Xuyaꞌ vuchukꞌaꞌ y xirucol-pe t 
chupan ri nimalej rucꞌayeval. Y romariꞌ xitiquir xinqꞌuis ronojel ri samaj ri yoꞌon 
chuve roma ri Dios. Samaj richin rutzijoxic ri ruchꞌabel ri Dios chique conojel ri 
vinek ri man e israelitas ta. 18 Y yin vetaman chi ri Ajaf xticolon vichin chupan 
ronojel etzelal. Vetaman chi xquiruchajij u richin queriꞌ xquinoc chupan ri rukꞌatbel-
tzij chilaꞌ chicaj. Rijaꞌ can xtucꞌul-vi rukꞌij-rucꞌojlen richin jantapeꞌ. Que ta cꞌa riꞌ.

Ri ruqꞌuisibel tak chꞌabel
19 Tayaꞌ rutzil-quivech ri kachꞌalal Prisca y Aquila, v y chukaꞌ conojel ri ecꞌo 

pa rachoch ri kachꞌalal Onesíforo. w 20 Ri kachꞌalal Erasto x xcꞌojeꞌ can pa tinamit 
Corinto, y ri kachꞌalal Trófimo y xinyaꞌ can pa tinamit Mileto roma yavaꞌ. 21 Y rat 
Timoteo, z tatijaꞌ cꞌa akꞌij yape viqꞌuin tok cꞌa man jani tiempo ta richin tef. Ri 
kachꞌalal Eubulo nutek-el rutzil-avech. Y chukaꞌ ri kachꞌalal Pudente, ri Lino, ri 
Claudia, y conojel ri kachꞌalal vaveꞌ niquitek-el rutzil-avech.

22 Ri Ajaf Jesucristo xticꞌojeꞌ ta cꞌa pan avánima rat. Y chiꞌivonojel ri 
ixcꞌo chiriꞌ xticꞌojeꞌ ta cꞌa ri rutzil ri Dios iviqꞌuin. a Que ta cꞌa riꞌ. 

Ri Pablo nuchop tzij

1  1 Yin Pablo, jun rusamajel ri Dios y jun ru-apóstol ri Jesucristo. 
Rijaꞌ xirutek cꞌa chiquitoꞌic ri e chaꞌon roma ri Dios, richin queriꞌ 

niquicukubaꞌ más quicꞌuꞌx riqꞌuin. Y xirutek quiqꞌuin chukaꞌ richin 
niquetamaj jebel ri kitzij, a ri yarucꞌuaj chupan ri utzilej cꞌaslen ri nrajoꞌ 
ri Dios. b 2 Y riqꞌuin riꞌ can coyoben cꞌa ri utzilej cꞌaslen ri man jun bey 
xtiqꞌuis. Y ja cꞌaslen riꞌ ri sujun roma ri Dios ojer can. Can cꞌa man jani 
cꞌo ta re ruvachꞌulef c tok rusujun-pe. Y can nuya-vi, roma ri Dios can 
nuben-vi ri rubin. 3 Y xapon cꞌa ri kꞌij tok ri Dios Kacolonel xukꞌalajirisaj ri 
ruchꞌabel y xuyaꞌ cꞌa kꞌij chuve richin nintzijoj ri ruchꞌabel. d Y can janíla 
xuchilabej chuve chi ninben re samaj reꞌ. 4 Y ninben cꞌa el re carta reꞌ 
chave rat Tito, e ri at achiꞌel nucꞌajol roma animan chukaꞌ ri Jesucristo. Ri 
utzil, ri joyovanic y ri uxlanen ri petenek riqꞌuin ri Katataꞌ Dios y ri Kajaf 
y Kacolonel Jesucristo xticꞌojeꞌ ta cꞌa ri pan avánima.

Ri rusamaj ri Tito ri chiriꞌ pa Creta
5 Y xatinyaꞌ cꞌa can pa Creta roma xinvajoꞌ chi nachojmirisaj ri nicꞌatzin 

chi nichojmirisex. Y chukaꞌ xinbij chave: Ronojel tinamit ri can ecꞌo 
kachꞌalal, queꞌachaꞌ cꞌa achiꞌaꞌ chiquicojol, richin ja rijeꞌ ri yeꞌucꞌuan 
quichin. f 6 Y jun ucꞌuey g quichin ri kachꞌalal nicꞌatzin chi rucꞌuan ta jun 
cꞌaslen utz, richin queriꞌ man jun nilitej chirij. Y chukaꞌ nicꞌatzin chi jun 
ucꞌuey quichin ri kachꞌalal xaxe jun rixjayil y ri ralcꞌual quiniman ta chic 
ri Jesucristo. Pero vi ri ralcꞌual quicꞌuan jun itzel cꞌaslen y man yeniman ta 
tzij, man rucꞌamon ta chi ri tataꞌaj riꞌ noc can ucꞌuey quichin ri kachꞌalal. 

Ri carta ri xutzꞌibaj 
ri apóstol San Pablo 

chire ri Tito
 

 

a 2 Ti. 2:25. b 1 Ti. 6:3. c 2 Ti. 1:9; Ap. 17:8. d Hch. 9:15. e 2 Co. 2:13; Ga. 2:3. 
f Hch. 14:23. g 1 Ti. 3:2-4. 

7 Roma ri ucꞌuey quichin ri kachꞌalal e rusamajelaꞌ ri Dios, h y romariꞌ can 
nicꞌatzin chi quicꞌuan jun cꞌaslen utz richin queriꞌ man jun nilitej chiquij. 
Chukaꞌ nicꞌatzin chi man niquinimirisaj ta quiꞌ, chi man chanin ta yeꞌoyover, 
chi man yekꞌaber ta, i chi man niquiben ta oyoval, ni man niquibanalaꞌ ta ri 
man utz ta chuchꞌaquic qui-mero. 8 Y nicꞌatzin chukaꞌ chi can jebel yerucꞌul-
apo ri kachꞌalal pa rachoch, ri xa cꞌa pa jun chic tinamit yepe-vi. Nicꞌatzin 
chi benek cánima chubanic ri utz. Y nicꞌatzin chi yechꞌobon jebel. Nicꞌatzin 
chi quicꞌuan jun cꞌaslen choj, jun cꞌaslen utz chuvech ri Dios, y man tiquiyaꞌ 
kꞌij chire ri mac. 9 Y nicꞌatzin cꞌa chi ri e ucꞌuey quichin kachꞌalal, can cukul-
vi quicꞌuꞌx riqꞌuin ri ruchꞌabel ri Dios ri xkatzijoj chique, roma can kitzij vi. 
Y riqꞌuin riꞌ ri ucꞌuey quichin kachꞌalal yetiquir niquiyaꞌ ri utz tak tijonic j 
chique ri kachꞌalal, richin queriꞌ ri kachꞌalal más niquicukubaꞌ quicꞌuꞌx 
riqꞌuin ri Dios. Ri ucꞌuey quichin ri kachꞌalal yetiquir chukaꞌ niquibij chique 
ri vinek ri e cojkan tijonic ri man e kitzij ta, chi tiquiyaꞌ can rubanic riꞌ.

10 Roma e qꞌuiy ri man yeniman ta tzij. Y chiquicojol rijeꞌ ecꞌo-vi ri 
yebin chi cꞌo chi niban ri circuncisión k chique richin yecolotej. Ja ri tzij 
ri que tak riꞌ, ri xa man jun quejkalen. Y yequikꞌol ri vinek. 11 Y jacꞌariꞌ ri 
rucꞌamon chi nikatzꞌapej quichiꞌ roma e qꞌuiy ri yekꞌolotej pa quikꞌaꞌ. Y 
hasta cꞌo bey can conojel ri ecꞌo pa jun jay yekꞌolotej pa rukꞌaꞌ ri itzel tak 
tijonic ri yequiyaꞌ. Y man xe ta riꞌ ri niquiben. Xa can niquicꞌutuj chukaꞌ 
cajel roma ri tijonic ri niquiyaꞌ.

12 Xcꞌojeꞌ cꞌa jun quivinak aj-Creta ri ojer can, ri cꞌo etamabel riqꞌuin, 
y rijaꞌ xubij can ri achique quibanic ri vinek. Ri achin cꞌa riꞌ quereꞌ xubij 
can: Ri nuvinak aj-Creta man jun bey niquibij ta ri kitzij. Xa can e achiꞌel 
itzel tak chicop. Can nicꞌo ruviꞌ yevaꞌ, y xa man nicajoꞌ ta yesamej. Queriꞌ 
xubij ri jun achin riꞌ. 13 Y can kitzij vi ri xubij can. Roma cꞌa riꞌ ninbij 
chave rat Tito, chi tabij chique ri vinek riꞌ, chi tiquiyaꞌ l can rubanic ri 
man utz ta y tiquinimaj ri kitzij. 14 Chukaꞌ tabij chique chi man chic 
quecacꞌaxaj tijonic ri xa man jun rejkalen, achiꞌel ri niquibij ri nuvinak 
israelitas chi cꞌo chi niban ri circuncisión chique richin yecolotej. Y 
chukaꞌ man tiquinimaj chic quitzij chꞌakaꞌ chic vinek m ri xa niquetzelaj ri 
kitzij.

15 Ri vinek ri chꞌajchꞌoj ri quicꞌaslen, utz niquitzꞌet ronojel ri utz. Jacꞌa 
ri vinek ri man chꞌajchꞌoj ta ri quicꞌaslen y man quiniman ta chukaꞌ ri 
Dios, ronojel ri utz itzel niquitzꞌet, roma xa yojtajinek (yujtajinek) ri 
quichꞌobonic y man niquinaꞌ ta chi man utz ta ri quicꞌaslen chuvech ri 
Dios. n 16 Niquibij chi quetaman ruvech ri Dios, pero can nikꞌalajin chi 
man kitzij ta, roma ri itzel ri niquiben. o Man utz ta yetzꞌet. Man yeniman 
ta tzij. Y man jun utz ri yetiquir ta niquiben.

Ri rubanic jun utzilej tijonic

2  1 Jacꞌa rat can tayaꞌ ri utz tak tijonic p chique ri kachꞌalal. 2 Ri rijitaꞌk 
tak achiꞌaꞌ can ta niquinaꞌ jebel ri yequiben, conojel ta yeyoꞌon 

quikꞌij, man ta niquiyaꞌ kꞌij chire ri mac, tiquicukubaꞌ quicꞌuꞌx riqꞌuin ri 
kitzij tijonic ri kaniman, queꞌajovan, q y quecochꞌon chukaꞌ. 3 Que chukaꞌ 
riꞌ ri rijitaꞌk tak ixokiꞌ, r yekꞌalajin ta jebel chiquivech ri vinek chi can cꞌo-
vi quikꞌij, man ta e yacol-tzij chiquij vinek, man ta yekꞌaber, y niquicꞌut 
ta jun utzilej cꞌaslen chiquivech ri chꞌakaꞌ chic. 4 Y chukaꞌ tiquicꞌutuꞌ 
chiquivech ri ixokiꞌ ri cꞌa e acꞌualaꞌ na chi quecajoꞌ ri cachijlal y ri cal, s 
5 chi man tiquiyaꞌ kꞌij chire ri mac, tiquicꞌuaj jun cꞌaslen chꞌajchꞌoj, can 
ta e samajelaꞌ, utz tiquibanaꞌ quiqꞌuin conojel, quequinimaj ri cachijlal, t 
richin chi man niyokꞌotej ri ruchꞌabel ri Dios.

6 Tabij cꞌa chukaꞌ chique ri achiꞌaꞌ ri cꞌa e acꞌualaꞌ na, chi can man 
tiquiyaꞌ kꞌij chire ri mac. 7 Y rat Tito chukaꞌ nicꞌatzin chi jantapeꞌ tacꞌuaj 
jun cꞌaslen utz richin queriꞌ nacꞌut chiquivech achique chi cꞌaslen cꞌo chi 
niquicꞌuaj rijeꞌ. Y tok yeꞌatijoj chire ri ruchꞌabel ri Dios, can ja rubixic 
tabanaꞌ. Y chukaꞌ tayaꞌ rukꞌij ri ruchꞌabel ri Dios. 8 Can tachajij cꞌa aviꞌ 
riqꞌuin ri nabij tok yatijon, u chi ronojel can ja rubixic tabanaꞌ chire, richin 
chi man jun nibix chirij. Y ri yeꞌetzelan richin ri ruchꞌabel ri Dios can 
xqueqꞌuixbitej, roma man niquil ta achique niquibij chivij rix kachꞌalal.

9 Y chique ri kachꞌalal e samajelaꞌ v tabij chi tiquinimaj quitzij ri qui-
patrón. Y jebel tiquibanaꞌ chire ronojel ri samaj ri nibix chique. Y man jun 
bey tiquipaba-quiꞌ chuvech ri qui-patrón. 10 Ni man queꞌelekꞌ quiqꞌuin ri qui-
patrón. Y can utz tiquibanaꞌ chire ronojel, richin utz yetzꞌet coma conojel ri 
vinek, y ri vinek riꞌ xtiquiyaꞌ cꞌa rukꞌij w ri ruchꞌabel ri Dios ri Kacolonel.

11 Ri rutzil ri Dios xokꞌalajin vaveꞌ chuvech re ruvachꞌulef. x Y jariꞌ 
ri cꞌamayon-pe colotajic chike konojel roj vinek. 12 Y riꞌ chukaꞌ nucꞌut 
chikavech chi tikayaꞌ can rubanic ronojel ri man nikaꞌ ta chuvech ri Dios 
y ronojel ri itzel tak rayinic richin re ruvachꞌulef. Re cꞌa ojcꞌo na re vaveꞌ 
chuvech re ruvachꞌulef, man tikayaꞌ kꞌij chire ri mac, xa tikacꞌuaj jun 
cꞌaslen choj; y jun cꞌaslen ri nikaꞌ chuvech ri Dios. 13 Roma koyoben ri kꞌij 
tok xtipe chic jun bey ri Jesucristo. z Can riqꞌuin cꞌa quicoten koyoben 
ri kꞌij riꞌ. Y jariꞌ tok xtikꞌalajin ri rukꞌij-rucꞌojlen ri nimalej ka-Dios y 
Kacolonel Jesucristo. 14 Ri can man xupokonaj ta xuya-riꞌ pa camic pa 
kaqꞌuexel, richin chi xojrucol a chuvech ronojel ruvech mac y richin 
chukaꞌ xuchꞌajchꞌojirisaj ri kacꞌaslen. b Queriꞌ xuben richin chi ri xojniman 
richin xojoc richin rijaꞌ. c Y rijaꞌ nrajoꞌ chi nibe kánima chubanic ri utz.

15 Queꞌatijoj cꞌa ri chꞌakaꞌ chic chire ronojel reꞌ. Tabij chique ri utz 
quicꞌaslen quicꞌuan, chi man tiquiyaꞌ can. Y ri itzel quicꞌaslen, tabij 
chique chi tiquiyaꞌ can ri itzel cꞌaslen riꞌ. Man taxibij-aviꞌ naben queriꞌ, 
roma ja ri Dios yoyon re samaj reꞌ chave. Can cꞌo cꞌa chi yatquinimaj. d

Ri nicꞌatzin chi niquiben ri kachꞌalal

3  1 Can tabij cꞌa chique ri kachꞌalal chi tiquinimaj quitzij ri kꞌatoy tak 
tzij. e Can tiquibanaꞌ cꞌa ri nibix chique, y riqꞌuin ronojel cánima 

tiquibanaꞌ ronojel ruvech utzilej samaj. 2 Y tabij chukaꞌ chique chi man 
tiquibij itzel chirij jun chic vinek, f y chi man tiquiben oyoval. g Xa utz 
tiquibanaꞌ quiqꞌuin conojel, y riqꞌuin ronojel chꞌuchꞌujil.

3 Roma tok rubanon can, h roj chukaꞌ oj nacanek riqꞌuin ri kachꞌobonic. 
Man xojniman ta tzij. Yalan oj sachinek ri chiriꞌ. Man xojtiquir ta 
xkakꞌil-kiꞌ chuvech ri mac. Xa can xkaben ronojel ri itzel ri xkarayij, 
y xbe kánima riqꞌuin ri quicoten richin re ruvachꞌulef. Yalan itzel ri 
kacꞌaslen xkacꞌuaj. Itzel xekatzꞌet ri chꞌakaꞌ chic roma ri utz cꞌo quiqꞌuin. 
Chikachibil kiꞌ xketzelaj-kiꞌ, y roma ri man utz ta ri kacꞌaslen, ri vinek 
xojquetzelaj chukaꞌ. 4 Pero tok ri Dios ri Kacolonel xucꞌut ri rutzil 
chikavech, i xketamaj cꞌa chi ronojel vinek yerajoꞌ. 5 Rijaꞌ xojrucol cꞌa 
pe chupan ri kamac. Man roma ta yalan choj ri kacꞌaslen kacꞌuan j tok 
xojrucol-pe. Man que ta riꞌ. Xa can roma xujoyovaj kavech, y roma 
xuchꞌajchꞌojirisaj ri kacꞌaslen. Jun cꞌacꞌaꞌ cꞌaslen xuyaꞌ chike. Ri Lokꞌolej 
Espíritu k xoc pa tak kánima. Y riqꞌuin riꞌ xjalatej ri kacꞌaslen. 6 Ri Dios 
xuyaꞌ ri Lokꞌolej Espíritu chike, l roma ri Kacolonel Jesucristo. Y ri Lokꞌolej 
Espíritu qꞌuiy utzil m nuben chike: 7 Y riqꞌuin riꞌ man jun kamac yojcꞌulun 
chuvech ri Dios, n y riꞌ xa can roma ri rutzil ri Dios. Y chukaꞌ xtikichinaj ri 
utzilej cꞌaslen ri man xtiqꞌuis ta. o Y roj koyoben ri cꞌaslen riꞌ.

8 Ronojel reꞌ can kitzij vi, p can utz vi, y can nicꞌatzin-vi chire ri 
quicꞌaslen conojel vinek. Roma cꞌa riꞌ ninvajoꞌ chi man tatanabaꞌ quitijoxic 
ri quiniman chic ri Dios chire ronojel reꞌ, richin queriꞌ can tiquitijaꞌ quikꞌij 
niquiben ri utz. 9 Pero ri tzij ri xa man jun quejkalen, achiꞌel ri tzij ri 
yeban chiquij ri quibiꞌ ri vinek ri xecꞌojeꞌ ojer can, q man queꞌavacꞌaxaj. 
Y chukaꞌ ri oyoval ri yequiben ri vinek ri xa man junan ta quichꞌobonic 
chirij ri nubij ri ley richin ri Moisés, man chukaꞌ queꞌavacꞌaxaj, roma 
ronojel ri tzij ri que tak riꞌ xa man jun utz nuqꞌuen-pe chave. r

10 Y vi cꞌo jun ri nuyaꞌ jun tijonic ri man kitzij ta, y romariꞌ ri kachꞌalal 
niquichop niquichꞌer-el-quiꞌ, tapixabaj cꞌa ri nibanon queriꞌ y tabij chire chi 
man tuben queriꞌ. Y vi abin chic chire jun bey y man yarunimaj ta, tabij 

s Mt. 18:17; 2 Co. 13:2; 2 Ti. 3:5; 2 Jn. 10. t 1 Ti. 5:24. u Hch. 20:4; 2 Ti. 4:12. v Hch. 
18:24. w Ef. 4:28. x Fil. 1:11; Col. 1:10. 

chic jun bey chire. Y vi can man niniman ta cꞌa, man chic taqꞌuen ruvech. s 
11 Roma ri nibanon queriꞌ, can nikꞌalajin-vi t chi xa sachinek riqꞌuin ri 
ruchꞌobonic, itzel rucꞌaslen rucꞌuan, y ruyon rijaꞌ nroyoj rucꞌayeval pa ruviꞌ.

Ri rurayibel ri Pablo
12 Y yin xtintek-el ri kachꞌalal Artemas aviqꞌuin o ri kachꞌalal Tíquico. u 

Y tok xtapon aviqꞌuin jun chique rijeꞌ, tatijaꞌ akꞌij yabe pa tinamit 
Nicópolis. Roma nuchꞌobon chi yibecꞌojeꞌ chiriꞌ ri tiempo richin tef. 13 Y 
ri kachꞌalal Zenas ri etamanel richin ri ley y ri kachꞌalal Apolos, v tayaꞌ 
cꞌa ronojel ri nicꞌatzin chique richin ri quibey, richin queriꞌ man ta jun 
ri nicajoꞌ. 14 Y ri kachꞌalal tiquetamaj cꞌa niquiben ri utz. Quequitoꞌ cꞌa 
conojel ri cꞌo nicꞌatzin chique, w richin chi nivachin ta x jebel ri quicꞌaslen.

Ri ruqꞌuisibel tak chꞌabel
15 Conojel cꞌa ri kachꞌalal ri ecꞌo viqꞌuin niquitek-el rutzil-avech. Y 

tayaꞌ cꞌa chukaꞌ rutzil-quivech ri junan kavech quiqꞌuin roma kaniman ri 
Jesucristo. Ri rutzil ri Dios xticꞌojeꞌ ta cꞌa iviqꞌuin chiꞌivonojel. Que ta cꞌa riꞌ. 

  TITO 3

Ri Pablo nuchop tzij

1 Yin Pablo, xikaꞌ cꞌa vaveꞌ pa cárcel roma ri rubiꞌ ri Jesucristo. a Y 
vachibilan cꞌa ri kachꞌalal Timoteo tok ninben-el re carta reꞌ chave 
rat Filemón. Y yalan yatkajoꞌ roma kachibil kiꞌ b chupan ri samaj. 
2 Nikatek-el rutzil-ruvech ri kachꞌalal Apia. Y chukaꞌ nikatek rutzil-
ruvech ri kachꞌalal Arquipo c kachibil chupan ri samaj, y chukaꞌ 
chique ri quiniman ri Jesucristo ri niquimol-quiꞌ d pan avachoch. 3 Y 
ja ta cꞌa ri utzil y ri uxlanen ri petenek riqꞌuin ri Katataꞌ Dios y ri 
Ajaf Jesucristo xticꞌojeꞌ pa tak ivánima chiꞌivonojel. e

Ri Filemón can cukul rucꞌuꞌx riqꞌuin ri 
Jesucristo, y yerajoꞌ ri kachꞌalal chukaꞌ

4 Yin Pablo jantapeꞌ cꞌa ninben orar avoma rat Filemón. Y chukaꞌ 
jantapeꞌ ninmatioxij f chire ri nu-Dios avoma, 5 roma yin can ninvacꞌaxaj-
vi chi rat cꞌo ajovabel g aviqꞌuin y acukuban acꞌuꞌx jebel. Vacꞌaxan chi 
queriꞌ abanon riqꞌuin ri Ajaf Jesús y que chukaꞌ riꞌ naben quiqꞌuin ri 
lokꞌolej tak kachꞌalal. 6 Yin nincꞌutuj cꞌa chire ri Dios h chi roma acukuban 
acꞌuꞌx rat, roma ta riꞌ xtetamex ri utzil ri cꞌo quiqꞌuin conojel ri cꞌo ri 
Cristo Jesús pa tak cánima. Can ta nibanatej jun utzilej samaj roma ri 
acukuban acꞌuꞌx. 7 Vachꞌalal Filemón, vacꞌaxan chi janíla yeꞌavajoꞌ ri 
lokꞌolej tak kachꞌalal y qꞌuiy quicoten ayoꞌon pa tak cánima. Y romariꞌ 
yin chukaꞌ janíla quicoten cꞌo pa vánima. i Can acukuban-vi nucꞌuꞌx.

Ri carta ri xutzꞌibaj 
ri apóstol San Pablo 

chire ri Filemón
 

 

a Ef. 4:1; 2 Ti. 1:8. b Fil. 2:25. c Col. 4:17. d Ro. 16:5; 1 Co. 16:19. e Ef. 1:2. f Col. 
1:4; 1 Ts. 1:2; 2 Ts. 1:3. g Ef. 1:15; 1 Jn. 3:23. h Fil. 1:9. i 2 Co. 7:13; 2 Ti. 1:16. 

Ri Pablo nucꞌutuj jun utzil chire ri Filemón
8 Romariꞌ yin, stapeꞌ can cꞌo uchukꞌaꞌ yoꞌon pa nukꞌaꞌ j roma ri Cristo, man 

nincusaj ta cꞌa re vacami richin chi ninbij chave ri achique rucꞌamon chi 
naben. Man que ta riꞌ. 9 Yin can riqꞌuin cꞌa ajovabel nincꞌutuj utzil chave. 
Rat avetaman chi yin xa xirijix yan, y man xe ta chukaꞌ riꞌ, xa can avetaman 
chukaꞌ chi vacami incꞌo pa cárcel k roma ri rubiꞌ ri Jesucristo. 10 Yin nincꞌutuj 
cꞌa utzil chave roma ri Onésimo. l Roma stapeꞌ pa cárcel incꞌo-vi, rijaꞌ 
xucukubaꞌ rucꞌuꞌx riqꞌuin ri Jesucristo, y romariꞌ xoc achiꞌel valcꞌual. m

11 Y tok rubanon can, rijaꞌ man jun xcꞌatzin chave rat, roma xaruyaꞌ can. 
Jacꞌa re vacami yalan nicꞌatzin chuve yin, y xticꞌatzin chukaꞌ chave rat. 12 Y 
nintek cꞌa el aviqꞌuin. Y nincꞌutuj utzil chave chi jebel tacꞌuluꞌ, achiꞌel can ta ja 
yin ri yinapon aviqꞌuin. 13 Yin ninvajoꞌ chi ri Onésimo nicꞌojeꞌ ta viqꞌuin n richin 
yirilij o vaveꞌ pa cárcel, achiꞌel jun aqꞌuexel, roma rat man yatiquir ta yacꞌoje-
pe viqꞌuin. Rat can avetaman cꞌa chi xikaꞌ re pa cárcel chutzijoxic ri utzilej 
chꞌabel richin colotajic. 14 Pero man ninvajoꞌ ta cꞌa ninbij chire chi can ticꞌojeꞌ 
vaveꞌ viqꞌuin, roma rijaꞌ asamajel rat. Y cꞌa ja na rat xcabin, vi nicꞌojeꞌ can 
vaveꞌ viqꞌuin. Roma can cꞌa ja na ri pan avánima rat xtalex-vi, p y man roma ta 
ja yin ri yicꞌutun chave. 15 Y riqꞌuin jubaꞌ man ruyon ta itzel xuqꞌuen-pe q chave 
chi ri Onésimo xel-pe aviqꞌuin jun caꞌi-oxiꞌ kꞌij, roma vacami xtitzolej chic jun 
bey aviqꞌuin, richin jantapeꞌ. 16 Tok xel-pe aviqꞌuin, can cꞌa man jani kachꞌalal 
ta, xa cꞌa choj jun asamajel. Jacꞌa re vacami can kachꞌalal r chic. Yin janíla 
ninvajoꞌ rijaꞌ, jacꞌa rat can más xtavajoꞌ, man xaxe ta roma ri asamajel, s man 
que ta riꞌ, rat can xtavajoꞌ chukaꞌ roma can runiman chic ri Ajaf.

17 Vi junan cꞌa kavech aviqꞌuin, t tacꞌuluꞌ jebel ri Onésimo, can achiꞌel 
yinacꞌul ta yin. 18 Y vi cꞌo jun banobel ri man utz ta rubanon can chave, o 
vi cꞌo rucꞌas aviqꞌuin, tabij cꞌa chuve, y yin xtintoj. 19 Roma yin Pablo can 
ninbij cꞌa el chave chi can xtintoj-vi ri rucꞌas, stapeꞌ vetaman chi rat cꞌo 
jun nimalej acꞌas viqꞌuin, roma xintzijoj ri ruchꞌabel ri Dios chave. 20 Y rat 
animan chic ri Ajaf. Roma cꞌa riꞌ ninvajoꞌ chi naben ri utzil ri xincꞌutuj 
yan chave, chi tacꞌuluꞌ jebel ri Onésimo. Y riqꞌuin riꞌ xtayaꞌ quicoten pa 
vánima, u roma can nikꞌalajin-vi chi jebel avojkan ri Cristo.

21 Yin xintzꞌibaj re carta reꞌ chave roma can cukul-vi nucꞌuꞌx aviqꞌuin chi can 
xtaben ri xincꞌutuj chave. v Y man xe ta ri utzil riꞌ xtaben, xa can vetaman-vi 
chi xtaben más. 22 Can tachojmirisaj yan cꞌa jun vachoch, richin tok xquinel-el 
vaveꞌ pa cárcel y yinapon chilaꞌ aviqꞌuin. Roma yin can voyoben chic chi ri 
Dios can xtuben queriꞌ, achiꞌel ri icꞌutun chire pan oración. w

  FILEMÓN

x Col. 1:7. y Hch. 12:12. z Hch. 19:29. a Col. 4:14. b 2 Ti. 4:11. c Ga. 6:18. 

Ri ruqꞌuisibel tak chꞌabel
23 Ri kachꞌalal Epafras x ri cꞌo viqꞌuin vaveꞌ pa cárcel roma ri rubiꞌ ri Cristo 

Jesús, nutek-el rutzil-avech. 24 Y que chukaꞌ riꞌ ri kachꞌalal Marcos, y ri Aristarco, z 
ri Demas a y ri Lucas b ri e vachibil pa samaj niquitek chukaꞌ el rutzil-avech.

25 Y ri rutzil c ri Kajaf Jesucristo xticꞌojeꞌ ta cꞌa pa tak ivánima 
chiꞌivonojel. Que ta cꞌa riꞌ. 

FILEMÓN  

Ri Dios ja ri Rucꞌajol ri xrucusaj richin xukꞌalajirisaj ri ruchꞌabel

1  1 Ojer-ojer can, qꞌuiy cꞌa bey xchꞌon ri Dios quiqꞌuin ri katiꞌt-kamamaꞌ. Y 
tok xchꞌon quiqꞌuin, xerucusaj cꞌa ri achiꞌaꞌ ri yekꞌalajirisan ri ruchꞌabel. 

Y richin xukꞌalajirisaj ri ruchꞌabel chique ri achiꞌaꞌ riꞌ, qꞌuiy rubaniquil ri 
xrucusaj. 2 Jacꞌa chupan re tiempo ojcꞌo-vi roj, ri ruqꞌuisibel tiempo richin 
re ruvachꞌulef, ri Dios can ja ri Rucꞌajol ri xrucusaj richin xukꞌalajirisaj ri 
ruchꞌabel chikavech. Ri Dios pa rukꞌaꞌ cꞌa ri Rucꞌajol xuya-vi ronojel. Y pa 
rukꞌaꞌ chukaꞌ ri Rucꞌajol xuya-vi richin xuben re ruvachꞌulef y ronojel ri cꞌo. 
3 Riqꞌuin ri Rucꞌajol nikꞌalajin ri rukꞌij-rucꞌojlen ri Dios. Ri Rucꞌajol can junan 
riqꞌuin rijaꞌ. Y jacꞌa ri Cꞌajolaxel ri ucꞌuayon richin ronojel ri cꞌo; riqꞌuin ri 
ruchukꞌaꞌ ri ruchꞌabel ruchapon-vi. Y rijaꞌ xquen (xcom) richin xrelesaj ri 
kamac; y xcꞌastej. Y xbetzꞌuyeꞌ chilaꞌ chicaj pa rajquikꞌaꞌ ri nimalej Dios.

Ri Rucꞌajol ri Dios más rukꞌij que chiquivech ri ángeles
4 Ri Rucꞌajol ri Dios cꞌo más rukꞌij que chiquivech ri ángeles. Y roma 

ri samaj ri xuben rijaꞌ, ri Dios xunimirisaj rukꞌij. Y chukaꞌ ri rubiꞌ rijaꞌ 
can más vi nim rejkalen que chuvech ri biꞌaj ángel. 5 Can ketaman-vi chi 
janíla rukꞌij, roma ri Dios man jun bey rubin ta chire jun ángel:

Ja rat ri Nucꞌajol.
Romariꞌ ninyaꞌ acꞌaslen. Y chukaꞌ man jun bey rubin ta chirij jun ángel:
Ja rijaꞌ ri Nucꞌajol
y ja yin ri Rutataꞌ.

Man jun bey rubin ta queriꞌ chirij jun ángel. 6 Y tok ri Dios xutek-pe ri 
Rucꞌajol chuvech re ruvachꞌulef, can xkꞌalajin-vi chi cꞌo rukꞌij, roma xubij 
chique conojel ri ru-ángeles:

Tiyaꞌ rukꞌij ri Nucꞌajol.
7 Chiquij cꞌa ri ángeles xaxe nubij:

Ri carta ri tzꞌiban can 
chique ri kachꞌalal 

ri e Hebreos

Ri nu-ángeles janíla yebiyin chubanic ri nusamaj,
roma ninben chique chi e achiꞌel ri cakꞌikꞌ y e achiꞌel ri ruxak-kꞌakꞌ.

8 Jacꞌa chire ri Rucꞌajol, roma ri cꞌo rukꞌij, can nubij-vi chire:
Dios, rat can richin vi jantapeꞌ xcakꞌaton tzij,
y choj cꞌa ri akꞌatbel-tzij riꞌ.

 9 Avajovan cꞌa ri chojmilal y avetzelan ri etzelal.
Y romariꞌ yin ri a-Dios nuyoꞌon quicoten pan avánima.
Más quicoten nuyoꞌon chave rat que chuvech ri quicoten ri nuyoꞌon 

chique ri chꞌakaꞌ chic.
10 Y chukaꞌ ri Dios xubij chire ri Rucꞌajol:

Ajaf, rat xaben ri ruvachꞌulef pa rutiquiribel pe,
y xaben chukaꞌ ri caj.

 11 Ri ruvachꞌulef y ri caj xqueqꞌuis.
Jacꞌa rat man jun bey xcaqꞌuis ta.
Ri ruvachꞌulef y ri caj xa can xquerijix,
achiꞌel yerijix ri tziek.

 12 Ri ruvachꞌulef y ri caj can xqueꞌajel cꞌa,
achiꞌel niban chire ri tziek ri man utz ta chic.
Ri caj can xtabot cꞌa el.
Jacꞌa rat man jun bey xcajalatej.
Man jun bey xtiqꞌuis ta ri acꞌaslen.
Queriꞌ xubij ri Dios.

13 Y ri Dios man jun bey xubij ta chire jun ángel:
Catzꞌuyeꞌ pa vajquikꞌaꞌ,
y xquenyaꞌ pan akꞌaꞌ ri yeꞌetzelan avichin, xchaꞌ ri Dios.

14 Ri ángeles can choj cꞌa e rusamajelaꞌ ri Dios. Y je rijeꞌ ri yetak roma ri 
Dios richin yequitoꞌ ri e colotajinek.

Man tiketzelaj ri nimalej colotajic

2  1 Ri Rucꞌajol ri Dios más nim rukꞌij que chiquivech ri ángeles. Romariꞌ cꞌo 
chi nikatzekelbej ri ruchꞌabel ri kacꞌaxan, richin chi man nikachꞌer-el-kiꞌ. 

2 Y stapeꞌ ángeles ri xerucusaj ri Dios richin xuyaꞌ ri ley, ri vinek ri man xquiben 
ta ri xquibij ri ángeles, xkaꞌ rucꞌayeval pa quiviꞌ chiquijujunal. Ri quimac can ja 
vi cꞌa riꞌ ri xrajoꞌ. 3 Y romariꞌ, vi roj xa xtikamalij ri nimalej colotajic, ¿can cꞌo ta 
cami ri xtikato-vi-kiꞌ? Man jun. Roma re colotajic reꞌ can ja ri Ajaf Jesús ri xtzijon 
nabey. Y ri xeꞌacꞌaxan-pe riqꞌuin rijaꞌ, jeriꞌ ri xetzijon chike roj. 4 Ri Dios can xucꞌut 
cꞌa chikavech chi kitzij ri xquibij ri xetzijon chike. Rijaꞌ xucꞌut chikavech roma 
xuben chique ri xetzijon chike chi xetiquir xquiben milagros ri xekꞌalajirisan 
ri nimalej ruchukꞌaꞌ ri Dios. Y xuben chique chi xetiquir xquiben chꞌakaꞌ chic 
samaj riqꞌuin ri ruchukꞌaꞌ ri Lokꞌolej Espíritu. Y que chukaꞌ riꞌ nuben chike roj 
chikajujunal, richin chi yojtiquir nikaben ri samaj ri nrajoꞌ rijaꞌ chi nikaben.

HEBREOS 1 ,  2  

Ri Jesucristo xoc achiꞌel roj vinek y xoc Kacolonel
5 Ri Dios man rubin ta chi re ruvachꞌulef chikavech apo, pa quikꞌaꞌ ta 

ángeles nuya-vi richin niquikꞌet ta tzij pa ruviꞌ. Man que ta riꞌ. Ri kꞌatbel-
tzij riꞌ pa rukꞌaꞌ ri Rucꞌajol ruyoꞌon-vi, y jariꞌ ri nikatzijoj roj. 6 Chupan ri 
ruchꞌabel ri Dios ri tzꞌibatel can, cꞌo cꞌa jun ri biyon can:

Ajaf Dios, ¿achique ta cꞌa rejkalen jun vinek richin nokaꞌ chiꞌacꞌuꞌx?
¿Y achique ta cꞌa chukaꞌ rukꞌij jun ri xa riqꞌuin vinek alaxinek-vi, 

richin nanataj-pe?
 7 Can man niyaloj ta cꞌa ri naben chire chi manek más rukꞌij que 

chiquivech ri ángeles.
Pero can cꞌo-vi rukꞌij-rucꞌojlen,
roma ayoꞌon pa ruviꞌ ronojel ri abanon.

 8 Ronojel ri abanon ayoꞌon pa rukꞌaꞌ.
Can pa ruviꞌ cꞌa ronojel xaya-vi.
Queriꞌ nubij chupan ri tzꞌibatel can.

Y tok nubij chi ri Dios ruyoꞌon chic ronojel pa rukꞌaꞌ, can man jun cꞌa ri man 
ta cꞌo pa rukꞌaꞌ. Pero riꞌ cꞌa man jani tikatzꞌet. 9 Y ketaman chukaꞌ chi ri Jesús 
manek más rukꞌij xban chire que chiquivech ri ángeles. Pero xaxe caꞌi-oxiꞌ 
kꞌij ri xban queriꞌ chire, y vacami yoꞌon chic rukꞌij, yoꞌon chic rucꞌojlen. Y riꞌ 
roma ri xutej pokonal y chukaꞌ roma ri xquen (xcom). Ri Dios xrajoꞌ xuyaꞌ ri 
rutzil pa kaviꞌ, romariꞌ can xrajoꞌ chi ri Jesús xquen (xcom) koma konojel.

10 Jacꞌa ri Dios ri xbanon ronojel. Y ronojel ri xuben rijaꞌ richin chi 
niquiyaꞌ rukꞌij. Y ri Dios nrajoꞌ chi conojel ri ralcꞌual yebe ta chilaꞌ chicaj 
riqꞌuin rijaꞌ y nicꞌojeꞌ ta quikꞌij-quicꞌojlen. Y romariꞌ ri xcꞌamon-pe ri 
colotajic, cꞌo chi xutej pokonal. Y riqꞌuin ri pokonal ri xutej, ri Dios can 
xuben-vi kitzij Colonel chire. 11 Y ri Jesús ri nichꞌajchꞌojirisan ri kacꞌaslen, 
Rucꞌajol ri Dios. Y roj chukaꞌ ri chꞌajchꞌojirisan chic ri kacꞌaslen oj ralcꞌual 
ri Dios. Romariꞌ ri Jesús man niqꞌuix ta nubij vachꞌalal chike. 12 Can achiꞌel 
nubij chupan ri ruchꞌabel ri Dios tzꞌibatel can, ri nichꞌon chirij ri Jesús:

Ajaf Dios, yin xtintzijoj ri abiꞌ chique ri vachꞌalal.
Xtinbixaj ri abiꞌ quiqꞌuin ri niquimol-quiꞌ richin niquiyaꞌ akꞌij.

13 Chupan chukaꞌ ri ruchꞌabel ri Dios ri tzꞌibatel can, nubij chirij:
Yin cukul nucꞌuꞌx riqꞌuin ri Dios.

Y nubij cꞌa chukaꞌ:
Vaveꞌ incꞌo-vi, e vachibilan ri e ralcꞌual ri Dios ri e ruyoꞌon chuve.
Queriꞌ ri e tzꞌibatel can chupan ri ruchꞌabel ri Dios.

14 Roj ri ralcꞌual chic ri Dios xa oj vinek, y romariꞌ ri Jesús xoc chukaꞌ 
achiꞌel roj vinek. Rijaꞌ xquen (xcom) richin xchꞌacon chirij ri cꞌo camic 
pa rukꞌaꞌ. Y ri cꞌo ri camic pa rukꞌaꞌ, ja ri itzel-vinek. 15 Ri Jesús xquen 
(xcom) richin yerucol conojel ri niquixibij-quiꞌ chuvech ri camic. Y roma 
niquixibij-quiꞌ chuvech ri camic, can ecꞌo pa rukꞌaꞌ ri xibinriꞌil tok e 

qꞌues chuvech re ruvachꞌulef. 16 Y can kitzij vi chi ri Jesús man xpe ta 
chiquicolic ri ángeles. Rijaꞌ xa can xpe chikacolic roj ri oj alcꞌualan cꞌa 
roma ri Abraham. 17 Romariꞌ xoc vinek achiꞌel roj, y can rucꞌamon-vi 
chi xoc Nimalej Sacerdote ri nijoyovan kavech. Can jantapeꞌ vi nuben ri 
samaj riꞌ riqꞌuin ri Dios y romariꞌ nicuyutej ri kamac roj vinek. 18 Y rijaꞌ 
xutej pokon, y xban chire chi xmacun ta, pero man xchꞌacatej ta. Romariꞌ 
rijaꞌ can nitiquir-vi yojrutoꞌ tok niban chike roj chi yojmacun ta chukaꞌ.

Ri Jesús más rukꞌij que chuvech ri Moisés

3  1 Romariꞌ, rix lokꞌolej tak vachꞌalal ri ix oyon chukaꞌ junan kiqꞌuin roj roma 
ri Dios, richin chi xkojbecꞌojeꞌ chilaꞌ chicaj riqꞌuin, can jacꞌa ri Cristo Jesús 

titzuꞌ. Ja rijaꞌ ri kaniman, y nikakꞌalajirisaj chi rijaꞌ can jacꞌa ri Dios ri xtakon-pe 
richin, y ja chukaꞌ rijaꞌ ri Kanimalej Sacerdote. 2 Ri Cristo Jesús can xuben-vi 
ri samaj ri xuya-pe ri Dios chire, achiꞌel xuben ri Moisés. Ri Moisés xuben ri 
rusamaj ri Dios y man xerumalij ta can ri e ralcꞌual ri Dios. 3 Y romariꞌ ri Moisés 
cꞌo rukꞌij. Pero ja ri Jesús ri más rucꞌamon chi cꞌo rukꞌij-rucꞌojlen roma ri Jesús can 
achiꞌel jun achin banoy-jay. Y can ketaman-vi chi ja ri banoy-jay ri más rukꞌij, que 
chuvech ri jay. 4 Ronojel jay vinek ri nibanon, jacꞌa ri nimaꞌk tak samaj ri yekatzꞌet, 
ja ri Dios ri banayon. 5 Ri Moisés jun utzilej rusamajel ri Dios, ri man xerumalij ta 
can ri e ralcꞌual ri Dios. Ri Moisés xerukꞌalajirisaj yan cꞌa ri man jani yebanatej ta 
chupan ri tiempo riꞌ. 6 Ri Cristo chukaꞌ man xerumalij ta can ri e ralcꞌual ri Dios. 
Pero rijaꞌ man choj ta cꞌa rusamajel ri Dios, achiꞌel ri Moisés. Ri Cristo can Rucꞌajol 
vi ri Dios. Roj chukaꞌ oj ralcꞌual chic ri Dios, pero vi nikacukuba-apo kacꞌuꞌx 
riqꞌuin, y riqꞌuin quicoten nikoyobej-apo ri kꞌij tok xtekilaꞌ ronojel ri utzil.

Tikanimaj cꞌa ri nubij ri Dios
7 Roma chupan ri ruchꞌabel ri Dios ri tzꞌibatel can, ri Lokꞌolej Espíritu 

nubij cꞌa:
Vi xtivacꞌaxaj ri ruchꞌabel ri Dios vacami,

 8 man ticovirisaj ri ivánima achiꞌel xquiben ri ivatiꞌt-imamaꞌ ojer can, 
tok xeyacatej, ri chiriꞌ pa tzꞌiran ruvachꞌulef.

Xcajoꞌ xquitzꞌet, vi can kitzij chi nikaꞌ rucꞌayeval pa quiviꞌ.
 9 Y romariꞌ tok ri Dios xubij: Cavinek junaꞌ xquitzꞌet ri nubanobal.

Man riqꞌuin riꞌ xquiben etzelal richin nicajoꞌ niquetamaj, vi can kitzij 
ninben ri xinbij, chi xtinyaꞌ rucꞌayeval pa quiviꞌ.

 10 Romariꞌ xpe voyoval chique ri xebanon queriꞌ.
Y yin xinbij cꞌa: Rijeꞌ benek-ruvech e sachinek riqꞌuin ri quichꞌobonic.
Can niquiben chi man quetaman ta ri utzilej tak bey ri nucꞌutun 

chiquivech.
 11 Y xinben jurar roma ri voyoval y xinbij:

Can kitzij chi man jun bey xqueꞌoc ta chupan ri uxlanen ri ninyaꞌ.
Queriꞌ xubij ri Dios.

12 Vachꞌalal, tichajij ri icꞌaslen chiꞌijujunal, richin chi benek ta ruvech 
cukul icꞌuꞌx riqꞌuin ri Dios, y chi man ta cꞌo itzel ri pa tak ivánima, richin 
queriꞌ man ta xtiyaꞌ can ri cꞌaslic Dios. 13 Nicꞌatzin chi kꞌij-kꞌij nicukubalaꞌ 
icꞌuꞌx chiꞌivachibil iviꞌ, roma cꞌa rukꞌijul na. Tibanaꞌ queriꞌ, richin chi man 
jun chive ri tikꞌolotej roma ri mac, y richin chi man ta xticovir ri ivánima 
chukaꞌ. 14 Roj jun cꞌa kabanon riqꞌuin ri Cristo, roma xkacukubaꞌ kacꞌuꞌx 
riqꞌuin tok xkanimaj. Pero nicꞌatzin chi man tikayaꞌ can, y jantapeꞌ 
tikacukuba-apo kacꞌuꞌx riqꞌuin.

15 Roma chupan ri ruchꞌabel ri Dios nubij:
Vi xtivacꞌaxaj ri ruchꞌabel ri Dios vacami,
man ticovirisaj ri ivánima achiꞌel xbanatej tok xeyacatej ri vinek.

16 ¿Achique ta cꞌa ri xebanon chi tok can cacꞌaxan chic ri ruchꞌabel ri Dios, xa 
xeyacatej chirij? ¿Man ja ta cami conojel ri xeꞌel-pe ri pa ruvachꞌulef Egipto, 
ri xecol-pe roma ri Moisés? 17 ¿Achique ta cꞌa vinek ri can cavinek junaꞌ xpe 
royoval ri Dios chique? ¿Man chique ta cami ri xemacun y xecamyaj can ri pa 
tzꞌiran ruvachꞌulef? 18 ¿Achique ta cꞌa vinek ri xa can xban jurar chique roma 
ri Dios chi can man xqueꞌoc ta chupan ri uxlanen ri nuyaꞌ? ¿Man chique ta 
cami ri vinek ri xa man xeniman ta tzij? 19 Y riqꞌuin riꞌ, roj niketamaj chi rijeꞌ 
man xetiquir ta xeꞌoc chupan ri uxlanen riꞌ roma man xquinimaj ta ri Dios.

4  1 Romariꞌ tikaxibij cꞌa kiꞌ, man xa tikaben achiꞌel xquiben ri vinek riꞌ y 
xa man yojoc ta chupan ri uxlanen ri rubin ri Dios chi nuyaꞌ. Y xa cꞌa 

nisuj na chike chi yojoc ta chupan ri uxlanen riꞌ. 2 Roma ri utzilej ruchꞌabel ri 
Dios tzijon chike roj, can achiꞌel xtzijox chique ri katiꞌt-kamamaꞌ ri ojer can. 
Pero rijeꞌ man xquinimaj ta ri utzilej ruchꞌabel ri Dios, y romariꞌ man jun utz 
xuqꞌuen-pe chique. 3 Y ri Dios xubij cꞌa chiquij ri man xeniman ta richin:

Yin xinben jurar roma ri voyoval y xinbij:
Can kitzij chi man jun bey xqueꞌoc ta chupan ri uxlanen ri ninyaꞌ.
Queriꞌ xubij ri Dios.

Riqꞌuin riꞌ nikꞌalajin chi roj ri kaniman, yojoc chupan ri uxlanen ri nuyaꞌ ri 
Dios. Y ri uxlanen riꞌ tiquirinek-pe ja tok ri Dios xuqꞌuis rubanic re ruvachꞌulef. 
4 Y chupan ri ruchꞌabel ri Dios ri tzꞌibatel can, nunataj ri uxlanen riꞌ, tok nubij:

Ri Dios xuxlan chupan ri ruvuk kꞌij,
tok cꞌachojinek chic chubanic ronojel, re ruvachꞌulef y ri caj.

5 Y chukaꞌ ri Dios cꞌo nubij chupan ri ruchꞌabel ri tzꞌibatel can, chiquij ri 
katiꞌt-kamamaꞌ:

Man jun bey xqueꞌoc ta chupan ri uxlanen ri ninyaꞌ.
6 Ri katiꞌt-kamamaꞌ xcacꞌaxaj ri utzilej ruchꞌabel ri Dios, pero rijeꞌ man 
xquiben ta ri xcacꞌaxaj, y romariꞌ man xeꞌoc ta chupan ri uxlanen. Jacꞌa 
roj can yoꞌon kꞌij chike chi yojtiquir yojoc chupan. 7 Y qꞌuiy cꞌa tiempo 
chiquij pe ri katiꞌt-kamamaꞌ, ri Dios xusuj chic jun bey ri uxlanen chique 
ri vinek. Y xuyaꞌ pa ránima ri rey David ri tzij ri xkatzꞌet yan ka, ri nubij:

Vi xtivacꞌaxaj ri ruchꞌabel ri Dios vacami,

man ticovirisaj ri ivánima.
Quereꞌ ri chꞌabel ri xuyaꞌ ri Dios pa ránima ri David.

8 Y ri uxlanen ri kanatan-pe, can nikꞌalajin chi man nichꞌon ta chirij ri uxlanen 
ri xoquilaꞌ vaveꞌ ri katiꞌt-kamamaꞌ tok e cꞌamon-pe roma ri Josué. Man que ta 
riꞌ. Roma xa ja chic ri e quiy-quimam can rijeꞌ ri ecꞌo chupan re karuvachꞌulef 
tok ri Dios xusuj chic jun bey ri uxlanen. 9 Y romariꞌ ketaman chi cꞌa cꞌo na 
jun chic uxlanen quichin ri e rutinamit ri Dios. 10 Y tok oj oquinek chic cꞌa 
chupan ri uxlanen riꞌ, ri nuyaꞌ ri Dios, xkojuxlan chire ri kasamaj y xtikaben 
achiꞌel xuben ri Dios, tok cꞌachojinek chic chubanic re ruvachꞌulef y ri caj, 
rijaꞌ xuxlan. 11 Can tikatijaꞌ cꞌa kakꞌij richin yojoc chupan re uxlanen reꞌ y man 
tikaben achiꞌel xquiben ri katiꞌt-kamamaꞌ ojer can; rijeꞌ man xquinimaj ta ri 
rutzij ri Dios, y romariꞌ man xeꞌoc ta chupan ri uxlanen riꞌ.

12 Roma ri ruchꞌabel ri Dios can cꞌo-vi rucꞌaslen, y cꞌo ruchukꞌaꞌ. Can 
más qꞌuiy ri nitiquir nuben, que chuvech ronojel machet ri caꞌiꞌ rey. Roma 
ri ruchꞌabel ri Dios nitiquir napon cꞌa pa tak kánima, y nukꞌalajirisaj-pe 
ri nikachꞌob y ri nikanojij. Man xaxe ta rupan ri bak y ri acuchi e tunul ri 
bak ri nukꞌiꞌ. Can más vi ruchukꞌaꞌ que chuvech ronojel machet caꞌiꞌ rey. 
13 Man jun cꞌa ri nitiquir nevan-riꞌ chuvech ri Dios, ni man jun chukaꞌ ri 
man ta tzꞌetel chuvech rijaꞌ. Rijaꞌ can nutzꞌet-vi ronojel. Y chire rijaꞌ cꞌo 
chi nikajech na cuenta.

Ri Jesús ri Rucꞌajol ri Dios, jariꞌ ri Kanimalej Sacerdote
14 Roj can cꞌo cꞌa jun Kanimalej Sacerdote apovinek chilaꞌ chicaj, y riꞌ ja 

ri Jesús ri Rucꞌajol ri Dios. Roma cꞌa riꞌ man tikayaꞌ can rukꞌalajirisaxic chi 
kaniman. 15 Ri Kanimalej Sacerdote nujoyovaj kavech roma retaman chi can 
man jun kuchukꞌaꞌ. Y rijaꞌ jebel retaman, roma tok xcꞌojeꞌ re vaveꞌ chuvech re 
ruvachꞌulef, xajovex chi xmacun ta chukaꞌ. Xa can ronojel cꞌa ri niban chike 
roj, xban chire rijaꞌ, xaxe cꞌa rijaꞌ man xmacun ta. 16 Man cꞌa tikaxibij-kiꞌ yojjel-
apo riqꞌuin ri Dios, roma cꞌo ri Kanimalej Sacerdote ri nijoyovan kavech. Y vi 
yojjel-apo riqꞌuin ri Dios, rijaꞌ chukaꞌ xtujoyovaj kavech y xtuya-pe ri rutzil pa 
kaviꞌ. Y tok cꞌo jun xtikacꞌulvachij, can jariꞌ cꞌo-pe rijaꞌ kiqꞌuin richin yojrutoꞌ.

5  1 Y etaman-vi chi jun achin ri chaꞌon-pe chiquicojol ri vinek richin chi 
noc nimalej sacerdote, ri rusamaj rijaꞌ ja chi nichꞌon riqꞌuin ri Dios coma 

ri vinek. Yerusuj chicop chire ri Dios, ri niquiyaꞌ ri vinek roma ri quimac. Y 
yerusuj chukaꞌ chꞌakaꞌ chic cosas chire ri Dios, ri niquiyaꞌ ri vinek. 2 Ri nimalej 
sacerdote riꞌ jun vinek, y romariꞌ retaman nujoyovaj quivech ri vinek ri man 
quetaman ta achique ri rurayibel ri Dios y e sachinek riqꞌuin ri quichꞌobonic. 
3 Ri nimalej sacerdote, vinek, y romariꞌ ri chicop ri yerusuj chire ri Dios, man 
xe ta roma ri quimac ri vinek tok yerusuj, xa can roma chukaꞌ ri rumac rijaꞌ.

4 Man jun cꞌa vinek ri choj ta queriꞌ noc nimalej sacerdote y nicꞌojeꞌ ta 
rukꞌij, xa can cꞌo na chi chaꞌon roma ri Dios, achiꞌel ri Aarón. Roma rijaꞌ 
can ja ri Dios ri xchaꞌon richin. 5-6 que chukaꞌ riꞌ ri Cristo, man choj ta 

queriꞌ xoc Nimalej Sacerdote y xcꞌojeꞌ ta rukꞌij, xa can cꞌa ja na ri Dios ri 
xchaꞌon richin. Roma ri Dios xubij cꞌa chire:

Ja rat ri Sacerdote richin jantapeꞌ,
can achiꞌel ri Melquisedec ri xcꞌojeꞌ ojer can.

Queriꞌ ri xubij ri Dios chire ri Cristo, ri achok che chukaꞌ rubin:
Ja rat ri Nucꞌajol.
Romariꞌ ninyaꞌ acꞌaslen.

7 Y jun kꞌij, tok ri Cristo cꞌa cꞌo na vaveꞌ chuvech re ruvachꞌulef y xapon 
chuvech ri pokonal, xuben orar y xucꞌutuj chire ri Dios chi tutoꞌ. Retaman 
cꞌa chi ri Dios can nitiquir-vi nutoꞌ chuvech ri camic. Rijaꞌ can riqꞌuin cꞌa 
ronojel ruchukꞌaꞌ xchꞌon richin xuben orar, y chukaꞌ xokꞌ. Y ri Dios can 
xracꞌaxaj-vi ri Cristo, roma ri Cristo can ruyoꞌon-vi rukꞌij ri Dios, ri Rutataꞌ. 
8 Y stapeꞌ ri Cristo can Rucꞌajol ri Dios, man xupokonaj ta xutej pokon, y 
riqꞌuin riꞌ xkꞌalajin chi can nunimaj-vi rutzij ri Dios. 9 Y roma can nunimaj 
rutzij ri Dios, rijaꞌ xoc kitzij Colonel ri can nitiquir-vi nuyaꞌ colotajic richin 
jantapeꞌ chique conojel ri yeniman rutzij. 10 Ri Dios can rubanon-vi cꞌa chire 
chi noc na Nimalej Sacerdote; can achiꞌel ri Melquisedec ri xcꞌojeꞌ ojer can.

Man tikayaꞌ can ri Cristo
11 Nikajoꞌ nikabij más chive chirij ri rusamaj ri Cristo, ri Nimalej 

Sacerdote achiꞌel ri Melquisedec, pero cꞌayef nuben chikavech, roma xa 
man ix qꞌuiyinek ta chupan ri ruchꞌabel ri Dios y man nikꞌax ta chivech. 
12 Y xa rucꞌamon ta chic chi ja ta rix ri yixtijon quichin ri chꞌakaꞌ chic, 
riqꞌuin ri ruchꞌabel ri Dios. Qꞌuiy yan cꞌa tiempo riꞌ y rix xa cꞌa itijoxic na 
nivajoꞌ chupan ri ruchꞌabel ri Dios. Xa cꞌa nicꞌatzin na itijoxic jun bey chic, 
chire ri etamabel ri xivetamaj chupan ri ruchꞌabel ri Dios pa nabey, tok 
xinimaj. Cꞌa ix achiꞌel na jun acꞌual ri cꞌariꞌ nalex, ri xa cꞌa xe nitzꞌuman 
nrajoꞌ y cꞌa man jani nutej vey. 13 Jun acꞌual ri cꞌa nitzꞌuman na, man jani 
nikꞌax ta chuvech ri nubij ri ruchꞌabel ri Dios. Man retaman ta achique 
riꞌ ri choj y achique riꞌ ri man choj ta. Romariꞌ ninbij chive chi ix achiꞌel 
jun acꞌual. 14 Jacꞌa ri can cukul quicꞌuꞌx riqꞌuin ri Dios, can e achiꞌel cꞌa 
jun vinek ri man nitzꞌuman ta chic; ri can nitiquir chic nutej vey. Rijeꞌ 
quitijon-quiꞌ richin quetaman ri achique ri utz y achique ri man utz ta.

6  1 Nicꞌatzin cꞌa chi tzꞌaket ta ri etamabel cꞌo kiqꞌuin chirij ri Cristo. 
Ri xcꞌut chikavech pa nabey, tok xkanimaj ri Dios, ketaman chic. 

Xketamaj yan chi xcꞌatzin chi xkayaꞌ can ri mac ri nicꞌamon-pe camic 
y cꞌo chi xtzolej-pe kacꞌuꞌx riqꞌuin ri Dios y xkanimaj. 2 Xketamaj yan 
achique nicꞌulun-vi chi tzij ri bautismo, y xketamaj yan chukaꞌ achique 
nicꞌatzin-vi tok ri e ucꞌuey quichin ri kachꞌalal niquiyaꞌ quikꞌaꞌ pa kaviꞌ. 
Xketamaj yan chi xtapon na ri kꞌij tok conojel ri caminakiꞌ xquecꞌastej-pe 
y xketamaj yan chukaꞌ chi cꞌo rucꞌayeval richin jantapeꞌ ri xtuyaꞌ ri Dios 
pa quiviꞌ ri vinek ri man quiniman ta. Xketamaj yan ronojel reꞌ, pero 

nicꞌatzin chi niketamaj más chirij ri Cristo, richin tzꞌaket ri etamabel ri 
nicꞌojeꞌ kiqꞌuin. 3 Y can xtiketamaj-vi, roma ketaman chi ri Dios yojrutoꞌ.

4 Roj sakirisan chic ri kacꞌaslen, kacꞌulun chic utzil ri richin chilaꞌ chicaj y 
cꞌo chic ri Lokꞌolej Espíritu kiqꞌuin. 5 Ketaman chic chi yalan utz ri ruchꞌabel 
ri Dios, y chukaꞌ kanaꞌon chic chi yalan utz ri uchukꞌaꞌ ri richin ri tiempo 
petenek. 6 Y vi niketzelaj can ri Cristo y man nikajoꞌ ta chic, cꞌayef richin 
chi cꞌo ta jun ri nibanon chike chi nitzolej-pe kacꞌuꞌx riqꞌuin ri Dios. Roma 
xa can yojajin chic jun bey chucamisaxic ri Rucꞌajol ri Dios chuva ri cruz, 
y nikaqꞌuixbisaj chiquivech ri vinek. 7 Ketaman cꞌa chi vi jun ulef qꞌuiy job 
kajinek pa ruviꞌ y nel-pe jun utzilej ticoꞌn chuvech, yalan niquicot cánima 
ri ticonelaꞌ y man niquiyaꞌ ta can, roma ri ulef riꞌ nuya-pe ri nicꞌatzin 
chique. Y queriꞌ roj, vi nivachin jebel ri kacꞌaslen, achiꞌel nrajoꞌ ri Kajaf, rijaꞌ 
niquicot ri ránima kiqꞌuin y nuyaꞌ ri utzil chike. 8 Pero vi xa man xtivachin 
ta ri kacꞌaslen, cꞌo itzel ri xtuqꞌuen-pe chike, achiꞌel jun ulef ri can xe itzel 
tak kꞌayis y qꞌuix ri yeruyaꞌ. Jun ulef queriꞌ, man jun nicꞌatzin-vi. Itzel 
nitzꞌet coma ri ticonelaꞌ. Ri ulef riꞌ xtiporox can ruvech y xtimalix can.

Man timalij icꞌuꞌx rix ri iniman chic ri Jesús
9 Kachꞌalal ri yalan yixkajoꞌ, stapeꞌ cꞌo yan chꞌabel ri xkabij-ka, 

roj kacukuban kacꞌuꞌx iviqꞌuin chi rix man xtiben ta queriꞌ, xa can 
kacukuban kacꞌuꞌx iviqꞌuin chi ri icꞌaslen nivachin chuvech ri Dios y 
riqꞌuin riꞌ nikꞌalajin chi ix colotajinek chic pe chupan ri imac. 10 Ri Dios 
can choj vi, y romariꞌ man xtumestaj ta ri samaj ri ibanon-pe. Ri Dios 
retaman chi rix nivajoꞌ rijaꞌ. Y rix can nicꞌut ri ajovabel ri cꞌo iviqꞌuin, 
roma e itoꞌon-pe ri chꞌakaꞌ chic lokꞌolej tak ralcꞌual ri Dios, y cꞌa yeꞌitoꞌ 
na. 11 Y nikarayij chi can ta achiꞌel ri ajovabel ri cꞌo iviqꞌuin, que ta 
chukaꞌ riꞌ ri oyobenic ri nicꞌojeꞌ iviqꞌuin. Chiꞌivonojel ta xtivoyobej ri 
utzil ri xteꞌivilaꞌ chilaꞌ chicaj. Riqꞌuin ta ronojel ivánima xtivoyobej ri 
utzil riꞌ chupan ri kꞌij ri yixcꞌase-el vaveꞌ chuvech re ruvachꞌulef, y can 
ta cukul icꞌuꞌx ivoyoben-apo. 12 Nicꞌatzin chi rix niben queriꞌ richin man 
tipe ikꞌoral. Xa can queꞌitzekelbej ri chꞌakaꞌ chic ri quiniman ri Dios y 
yecochꞌon; y romariꞌ tok niquichinaj ri e rubin ri Dios chi yeruyaꞌ.

13 Ri yerusuj ri Dios can yeruya-vi. Roma ojer can, tok ri Dios xubij chire ri 
Abraham chi xtuyaꞌ ri rutzil chire, can pa rubiꞌ rijaꞌ mismo xuben jurar chi 
kitzij xtuyaꞌ ri xusuj chire. Y pa rubiꞌ rijaꞌ xuben jurar, roma man jun ri más 
ta nim que chuvech rijaꞌ. 14 Y ri Dios xubij cꞌa chire ri Abraham: Kitzij ri ninbij 
chave chi xtinyaꞌ ri vutzil pan aviꞌ y xquecꞌojeꞌ janíla aviy-amam, xchaꞌ ri Dios 
chire ri Abraham. 15 Y ri Abraham can xroyobej cꞌa riqꞌuin janíla cochꞌonic, y 
xucꞌul na vi ri utzil ri rubin ri Dios chi nuyaꞌ chire. 16 Ri vinek jacꞌa ri rubiꞌ ri 
Dios ri niquicusaj richin niquiben jurar. Niquicusaj ri rubiꞌ ri Dios roma jariꞌ ri 
más nim rukꞌij, y riqꞌuin riꞌ quenimex y man jun chic tibix chique. 17 Romariꞌ 
ri Dios xuben cꞌa jurar chire ri Abraham chi nuyaꞌ ri rutzil chire, y riqꞌuin riꞌ 

nucꞌut chiquivech conojel ri xquecꞌulun chukaꞌ ri utzil riꞌ, chi rijaꞌ man nujel ta 
ri achique ri ruchꞌobon-pe. Can nuben-vi cꞌa ri nubij. 18 Ri Dios can kitzij vi ri 
nubij y man nitiquir ta nutzꞌuc tzij. Pero richin can más nikꞌalajin chikavech 
roj ri oj colotajinek chic chupan ri kamac, chi can kitzij vi ri nubij, rijaꞌ xuben 
jurar, richin cukul kacꞌuꞌx nikoyobej-apo ri kꞌij tok xkojbe chilaꞌ chicaj riqꞌuin. 
Y can cukul-vi kacꞌuꞌx chi xtikacꞌul ronojel ri rubin chi nuyaꞌ chike. 19 Achiꞌel 
xa ta oj yukul riqꞌuin ri Dios riqꞌuin jun nimalej raken coloꞌ, ri napon cꞌa chilaꞌ 
chicaj. Coloꞌ ri janíla ruchukꞌaꞌ, y man nicꞌokpitej ta. Can cukul kacꞌuꞌx chi 
xkojbe chilaꞌ chicaj. 20 Roma ri Jesús cꞌo chic cꞌa chilaꞌ chicaj riqꞌuin ri Dios, 
y nucꞌutuj cꞌa utzil chire ri Dios pa kaviꞌ roj, roma ja rijaꞌ ri Nimalej Sacerdote 
richin jantapeꞌ, achiꞌel ri Melquisedec. Rijaꞌ xunabeyejisaj yan el riꞌ, richin chi 
roj yojtiquir chukaꞌ yojapon riqꞌuin ri Dios.

Ja ri Jesucristo ri ka-Sacerdote

7  1 Ri Melquisedec jariꞌ ri rey ri richin ri tinamit Salem, y chukaꞌ 
sacerdote richin ri nimalej Dios. Rijaꞌ xbe cꞌa chucꞌulic ri kamamaꞌ 

Abraham y xrurtisaj. Ri Abraham jacꞌariꞌ nitzolin chirachoch; tzolijinek-pe 
pan oyoval ri xuben quiqꞌuin ri reyes y xchꞌacon can chiquij. 2 Y ri Abraham 
xuben pa lajuj chire ronojel ri relesan-pe chique ri reyes ri xeruchꞌec y jun 
cꞌa chire ri lajuj riꞌ ri xuyaꞌ chire ri Melquisedec. Y ri biꞌaj Melquisedec 
nicꞌulun cꞌa chi tzij chi rey richin ri chojmilal. Y roma rijaꞌ rey richin ri 
tinamit Salem, nicꞌulun chi tzij chi rey richin uxlanen. 3 Ri Melquisedec 
man nikꞌalajin ta chi xecꞌojeꞌ ta rute-rutataꞌ, ni man nikꞌalajin ta chukaꞌ chi 
xecꞌojeꞌ ta ratiꞌt-rumamaꞌ. Can man jun nikꞌalajin, vi xalex y vi xquen (xcom). 
Romariꞌ tok nikꞌalajin chi sacerdote richin jantapeꞌ, achiꞌel ri Rucꞌajol ri Dios.

4 Ri kamamaꞌ Abraham pa lajuj xuben chire ronojel ri relesan-pe chique ri 
reyes, y jun cꞌa chire ri lajuj ri xuyaꞌ chire ri Melquisedec. Y romariꞌ nikꞌalajin 
chi ri Melquisedec janíla nim rukꞌij, roma hasta ri kamamaꞌ Abraham chire rijaꞌ 
xuya-vi ri diezmo riꞌ. 5 Y ri ley richin ri Moisés nubij chi ri e riy-rumam can ri Leví 
ri yeꞌoc sacerdotes, can quicꞌulun cꞌa ri pixaꞌ chi utz niquicꞌul ri diezmo chique ri 
quivinak; ri can e riy-rumam vi can chukaꞌ ri Abraham. 6 Pero ri Melquisedec, 
stapeꞌ man riy-rumam ta can ri Leví, xucꞌul ri diezmo chire ri Abraham. Xrurtisaj 
chukaꞌ ri Abraham. Y ri Abraham cꞌo rukꞌij, roma can ja ri Dios sujuyun chire 
chi cꞌo rutzil ri xtuyaꞌ pa ruviꞌ. 7 Ri Melquisedec can más vi nim rukꞌij. Roma 
ketaman chi ri nurtisan más nim rukꞌij que chuvech ri nurtisex. 8 Ri e riy-rumam 
can ri Leví ri niquicꞌul ri diezmo xa e camel. Jacꞌa ri Melquisedec ri xucꞌul ri 
diezmo chire ri Abraham, nibix chirij chi man camel ta. 9 Can yojtiquir nikabij 
chi tok ri Abraham xuyaꞌ ri ru-diezmo chire ri Melquisedec, xuyaꞌ yan pa 
quiqꞌuexel ri sacerdotes ri e riy-rumam ri Leví. Y rijeꞌ can e cꞌuluy richin diezmo. 
10 Y can yojtiquir cꞌa chukaꞌ nikabij chi ri sacerdotes riꞌ, stapeꞌ man jani queꞌalex 
tok ri Melquisedec xbe chucꞌulic ri Abraham ri pa bey, can jacꞌariꞌ tok xquitoj yan 
ri qui-diezmo chire ri Melquisedec, riqꞌuin ri quimamaꞌ Abraham.

11 Ri ley richin ri Moisés xjach chique ri katiꞌt-kamamaꞌ, chupan ri 
qui-tiempo ri sacerdotes ri e riy-rumam can ri Leví. Pero ri sacerdotes 
riꞌ man xetiquir ta xquiben chique ri katiꞌt-kamamaꞌ chi man jun ta 
quimac xecꞌulun chuvech ri Dios, y romariꞌ xcꞌatzin cꞌa chi xpe jun chic 
Sacerdote achiꞌel ri Melquisedec, y man achiꞌel ta ri Aarón y ri chꞌakaꞌ 
chic sacerdotes ri e riy-rumam can ri Leví. 12 Xjalatej cꞌa ri nubij chupan 
ri ley, roma tok xpe ri jun chic Sacerdote, man junan ta chic quiqꞌuin ri 
chꞌakaꞌ sacerdotes. 13 Roma ri Sacerdote riꞌ man riy-rumam ta can ri Leví. 
Rijaꞌ can riy-rumam can jun chic achin. Y ri e riy-rumam can re achin reꞌ 
man e richin ta chi yeꞌoc sacerdotes. 14 Ri jun chic Sacerdote ja ri Kajaf 
Jesucristo. Y ketaman chi rijaꞌ riy-rumam can ri Judá. Y ri ley richin ri 
Moisés man nubij ta cꞌa chi ri e riy-rumam can ri Judá yeꞌoc ta sacerdotes.

15 Y tok ri Jesucristo xoc Sacerdote achiꞌel ri Melquisedec, can xkꞌalajin 
chi nicꞌatzin jun chic Sacerdote, ri man junan ta quiqꞌuin ri sacerdotes ri e 
riy-rumam can ri Leví. 16 Ri ley rubin-pe chi can xe ri e riy-rumam can ri 
Leví ri yeꞌoc sacerdotes, y ri Jesucristo xa man riy-rumam ta can ri Leví. 
Rijaꞌ xtiquir xoc Sacerdote, roma cꞌo rucꞌaslen ri man jun bey xtiqꞌuis ta. 
Can nikꞌalajin chi cꞌo ruchukꞌaꞌ. 17 Achiꞌel ri rukꞌalajirisan can ri Dios:

Ja rat ri Sacerdote richin jantapeꞌ,
can achiꞌel ri Melquisedec ri xcꞌojeꞌ ojer can.
Queriꞌ ri rukꞌalajirisan can ri Dios.

18 Y xcanej cꞌa can ri nubij chupan ri ley, roma manek ruchukꞌaꞌ y man xtiquir 
ta xerucol ri vinek chupan ri quimac. 19 Roma ri ley xa can man xtiquir ta 
xuben chique ri vinek chi man jun ta quimac xecꞌulun chuvech ri Dios. Jacꞌa 
re vacami cꞌo chic ri Jun ri achok iqꞌuin nikoyobej-vi ri utzil. Y ri Jun riꞌ más 
utz. Roma ja rijaꞌ ri nibanon chike chi yojtiquir yojjel-apo riqꞌuin ri Dios.

20 Ri Dios xuben jurar richin xkꞌalajin chi kitzij chi ri Jesús xoc 
Sacerdote. 21 Jacꞌa tok ri e riy-rumam can ri Leví xeꞌoc sacerdotes, ri Dios 
man jun ri xuben ta jurar. Pero tok ri Jesús xoc Sacerdote, jariꞌ tok ri Dios 
xuben jurar. Achiꞌel ri nubij chupan ri ruchꞌabel ri tzꞌibatel can:

Ri Ajaf Dios xuben jurar y man xtujel ta ri ruchꞌobonic.
Rijaꞌ xubij cꞌa: Ja rat ri Sacerdote richin jantapeꞌ,
can achiꞌel ri Melquisedec ri xcꞌojeꞌ ojer can.
Queriꞌ xubij ri Dios chire ri Jesús.

22 Romariꞌ ri Jesús paꞌel can chuvech ri trato ri xuben ri Dios kiqꞌuin. Y re 
trato reꞌ más utz que chuvech ri xuben quiqꞌuin ri katiꞌt-kamamaꞌ.

23 Ri sacerdotes ri e riy-rumam can ri Leví e qꞌuiy, roma yequen 
(yecom). Y tok niquen-el (nicom-el) jun sacerdote, cꞌo chi noc chic can 
jun pa ruqꞌuexel. 24 Jacꞌa ri Jesús can Sacerdote richin jantapeꞌ. Rijaꞌ 
can man niquen ta (nicom ta). 25 Y romariꞌ rijaꞌ can jantapeꞌ cꞌa nitiquir 
yerucol ri yejel-apo riqꞌuin chucanoxic ri Dios. Roma rijaꞌ can man camel 
ta, y romariꞌ benek-ruvech nucꞌutuj rutzil ri Dios pa quiviꞌ.

26 Y jacꞌa ri Jesús ri can rucꞌamon-vi chi xoc Kanimalej Sacerdote, roma 
rijaꞌ can lokꞌolej vi. Man jun bey xuben ta jun mac. Man jun etzelal cꞌo pa 
rucꞌaslen y man junan ta quiqꞌuin ri aj-maquiꞌ, y can yoꞌon-vi rukꞌij chilaꞌ 
chicaj. 27 Rijaꞌ man achiꞌel ta cꞌa ri nimalej tak sacerdotes ri e riy-rumam 
can ri Leví. Rijeꞌ ronojel kꞌij yequisuj chicop chire ri Dios. Queriꞌ niquiben 
roma ri quimac rijeꞌ y roma chukaꞌ ri quimac ri quivinak. Jacꞌa ri Jesús 
man nicꞌatzin ta chi qꞌuiy bey cꞌo ta ri nusuj chire ri Dios. Rijaꞌ xa jun bey ri 
cꞌo chi xquen (xcom) chuva ri cruz. 28 Ri Jesús man achiꞌel ta cꞌa ri nimalej 
tak sacerdotes ri e riy-rumam can ri Leví. Roma rijeꞌ xa e vinek y man can 
ta cꞌo cuchukꞌaꞌ. Pero man riqꞌuin riꞌ ri ley richin ri Moisés nubij chi yeꞌoc 
nimalej tak sacerdotes. Jacꞌa ri Jesús can Rucꞌajol vi ri Dios. Y stapeꞌ can cꞌo 
chic ri ley, ri Dios can xuben jurar chi ri Jesús xoc Nimalej Sacerdote. Y ri 
Jesús oquinek Colonel richin jantapeꞌ, y can nitiquir-vi nuyaꞌ colotajic.

Ri ru-trato ri Dios vacami, ja ri Jesucristo nichojmirisan

8  1 Ri nikajoꞌ nikabij, chi queriꞌ ri Kanimalej Sacerdote, ri tzꞌuyul chilaꞌ 
chicaj pa rajquikꞌaꞌ ri nimalej Dios. 2 Y nisamej chilaꞌ chicaj acuchi cꞌo-vi ri 

Dios, chiriꞌ chupan ri kitzij rachoch ri Dios, ri banon roma ri Dios y man coma ta 
ri vinek. 3 Vaveꞌ chuvech re ruvachꞌulef ri nimalej tak sacerdotes yequisuj chicop 
y chꞌakaꞌ chic cosas chire ri Dios. Ja samaj riꞌ ri yoꞌon chique richin niquiben. Y 
romariꞌ ri Jesús chukaꞌ xcꞌatzin chi cꞌo xusuj chire ri Dios, roma rijaꞌ jun Nimalej 
Sacerdote. 4 Y vi ta rijaꞌ cꞌo ta chuvech re ruvachꞌulef, ni ta xa samaj richin jun 
choj sacerdote ri nitiquir ta nuben, roma ri ley richin ri Moisés nubij chi can 
xe ri e riy-rumam can ri Leví ri yeꞌoc sacerdotes y yequisuj chicop y chꞌakaꞌ 
chic cosas chire ri Dios. 5 Ri jay ri yesamej-vi ri sacerdotes riꞌ y ronojel ri cꞌo 
chupan ri jay, ruvachibel cꞌa ri rachoch ri Dios ri cꞌo chilaꞌ chicaj. Y romariꞌ, tok 
niban yan ri jay, ri Dios xubij chire ri Moisés: Tavacꞌaxaj cꞌa. Can nicꞌatzin chi 
tiban ronojel, can achiꞌel ri xincꞌut chavech pa ruviꞌ ri juyuꞌ, xchaꞌ ri Dios chire 
ri Moisés. 6 Y riqꞌuin ronojel reꞌ can nikatzꞌet-vi cꞌa chi ri rusamaj ri Jesús más 
nim rukꞌij que chuvech ri quisamaj ri sacerdotes chupan ri rachoch ri Zios vaveꞌ 
chuvech re ruvachꞌulef. Roma ri trato chucojol ri Dios y ri vinek, ri nusamajij ri 
Jesús, can más vi utz ri yerusuj. Can nikꞌalajin-vi cꞌa chi cꞌo ruchukꞌaꞌ.

7 Y vi ta ri nabey trato utz ta xel, man ta xban jun chic. 8 Pero xa roma 
cꞌa ri katiꞌt-kamamaꞌ man xquiben ta ronojel ri xubij chupan ri nabey 
trato, romariꞌ tok ri Dios man xkaꞌ ta chuvech. Y rijaꞌ xubij cꞌa:

Xtapon ri kꞌij, xchaꞌ ri Ajaf,
tok xtinben jun cꞌacꞌaꞌ trato quiqꞌuin ri aj-Israel y ri aj-Judá.

 9 Y ri cꞌacꞌaꞌ trato ri xtinben quiqꞌuin,
man junan ta riqꞌuin ri trato ri xinben quiqꞌuin ri catiꞌt-quimamaꞌ,
tok xenyukej y xencol-pe pa ruvachꞌulef Egipto;
roma cꞌa rijeꞌ xa man xquiben ta chic ri trato riꞌ,
romariꞌ yin xenmalij, xchaꞌ ri Ajaf.

 10 Xa roma cꞌa riꞌ, quereꞌ cꞌa ri rubanic ri cꞌacꞌaꞌ trato ri xtinben 
quiqꞌuin ri israelitas.

Xtintzꞌibaj ri nu-ley pa tak cánima,
y chukaꞌ xtinyaꞌ pa tak quinojibal.
Xquinoc qui-Dios,
y rijeꞌ xqueꞌoc nutinamit.
Jareꞌ ri trato ri xtinben quiqꞌuin.

 11 Y ri kꞌij riꞌ man chic xticꞌatzin ta tijonic chique ri quivinak, ni chukaꞌ 
chique ri cachꞌalal richin niquibij ta chique: Tivetamaj cꞌa ruvech 
ri Ajaf.

Roma chupan ri kꞌij riꞌ can conojel chic e etamayon nuvech.
Can chi cocoj y chi nimaꞌk quetaman chic cꞌa nuvech.

 12 Queriꞌ xtinben, roma xtinjoyovaj quivech y xtincuy ri quibanobal ri 
man choj ta.

Man xtokaꞌ ta chic chinucꞌuꞌx ri quimac y ri itzel tak quibanobal.
Queriꞌ ri rubin ri Dios.

13 Y tok ri Dios xunataj ri cꞌacꞌaꞌ trato, riqꞌuin riꞌ xkꞌalajin chi rijaꞌ nubij 
chi ri nabey trato xa manek chic rejkalen. Y jun cosa ri xa manek chic cꞌa 
rejkalen y man nicꞌatzin ta chic, xa napon yan cꞌa ri kꞌij chi niqꞌuis.

Ri rubanic ri rachoch ri Dios

9  1 Ri nabey trato xubij chique ri katiꞌt-kamamaꞌ achique rubanic richin 
niquiyaꞌ rukꞌij ri Dios, y chukaꞌ xcꞌojeꞌ ri rachoch ri Dios quiqꞌuin, y ri 

jun jay riꞌ xa aj-ruvachꞌulef. 2 Y ri jay riꞌ que cꞌa reꞌ rubanic. Chupan cꞌa ri 
nabey parte chire ri rachoch ri Dios, cꞌo ri lámpara y cꞌo chukaꞌ jun mesa. 
Y pa ruviꞌ ri mesa riꞌ ecꞌo-vi ri lokꞌolej tak caxlan-vey. Y re nabey parte 
chire ri rachoch ri Dios nibix cꞌa Santoꞌilej chire. 3 Y ri rucaꞌn parte nibix 
Más Santoꞌilej chire. Re caꞌiꞌ partes reꞌ e chꞌaron riqꞌuin jun tziek tzekeban. 
4 Y chupan ri rucaꞌn parte cꞌo jun altar ri richin niporox pon pa ruviꞌ, y ri 
rij kꞌanapuek. Cꞌo cꞌa chukaꞌ ri cáxa ri richin ri ru-trato ri Dios. Y ri rij ri 
cáxa riꞌ ruyon kꞌanapuek y can que chukaꞌ riꞌ ri rupan. Chupan cꞌa ri cáxa 
cꞌo jun lek banon riqꞌuin kꞌanapuek y chupan ri lek cꞌo jubaꞌ maná, ri vey 
ri xka-pe chilaꞌ chicaj. Chupan ri cáxa cꞌo chukaꞌ ri ru-vara ri Aarón, ri 
xjotayin chic pe. Y chukaꞌ cꞌo ri tzꞌalen tak abej ri tzꞌibatel-vi can ri trato 
ri xuben ri Dios quiqꞌuin ri katiꞌt-kamamaꞌ. 5 Ri caꞌiꞌ quivachibel querubín 
quiricꞌon quixicꞌ pa ruviꞌ ri cáxa, xcꞌatzin chique ri katiꞌt-kamamaꞌ richin 
nokaꞌ chiquicꞌuꞌx chi ri Dios ri can cꞌo-vi rukꞌij-rucꞌojlen, can cꞌo-vi chiriꞌ. 
Y ri ruviꞌ ri cáxa xucꞌut cꞌa chiquivech ri katiꞌt-kamamaꞌ chi can cꞌo-vi 
cuyubel-mac. Pero vacami man xtikabij ta cꞌa más chirij ronojel reꞌ.

6 Queriꞌ cꞌa rubanic ri rachoch ri Dios. Y ri sacerdotes benek-ruvech yeꞌoc 
chupan ri nabey parte, richin niquiben ri rusamaj ri Dios y niquiyaꞌ rukꞌij. 
7 Jacꞌa chupan ri rucaꞌn parte, can xe ri nimalej sacerdote ri noc-apo, y xaxe 

jun kꞌij chupan jun junaꞌ noc-apo chupan. Y tok noc-apo, nucꞌuaj quiquiqꞌuel 
chicop y nusuj chire ri Dios roma ri rumac rijaꞌ y roma chukaꞌ ri quimac ri 
vinek. 8 Tok cꞌa nucusex na ri jun rachoch ri Dios, man xabachique ta vinek 
ri nitiquir noc-apo chupan ri Más Santoꞌilej Parte. Y riqꞌuin riꞌ ri Lokꞌolej 
Espíritu nukꞌalajirisaj chikavech chi chupan ri tiempo riꞌ man jani nikꞌalajin 
ta ri achique rubaniquil ri bey richin yeꞌapon ri vinek cꞌa riqꞌuin apo ri Dios. 
9 Y ronojel reꞌ cꞌo ri xubij chirij re tiempo reꞌ. Ri chicop y ri chꞌakaꞌ chic cosas 
ri xequisuj chire ri Dios ri chiriꞌ man xetiquir ta xquiben chique ri vinek 
ri xeyoꞌon, chi choj ta xuben ri cánima chuvech ri Dios. 10 Roma chupan ri 
nabey trato, xaxe cꞌa xchꞌon chirij ri achique niquitej, ri achique niquikun, 
ri jalajoj rubaniquil chꞌajchꞌojirisanic ri cꞌo chi niquiben. Y ronojel ri que 
tak riꞌ ri xchilabex chique chi tiquibanaꞌ, ri xaxe numej ri chꞌaculaj; y jariꞌ ri 
ucusan-pe can cꞌa tok xokaꞌ cꞌa ri kꞌij tok cꞌo chi xjalatej ronojel riꞌ.

11 Ri Cristo can xpe-vi y xoc Nimalej Sacerdote richin ri cꞌacꞌaꞌ trato ri nuyaꞌ 
utzil chike. Ri rachoch ri Dios ri nisamej-vi ri Cristo más nim y más jebel. Roma 
ri jay riꞌ man banon ta coma vinek y reꞌ nicꞌulun chi tzij chi xa man aj-ruvachꞌulef 
ta. 12 Ri Cristo xbeꞌoc cꞌa chupan ri Santoꞌilej Lugar chilaꞌ chicaj. Xaxe jun bey xoc 
chiriꞌ, y riqꞌuin riꞌ xuben. Y rijaꞌ man xusuj ta na ri quiquiqꞌuel cabras, ni ta quichin 
alajiꞌ tak váquix chire ri Dios. Can ja ri ruquiqꞌuel rijaꞌ ri xusuj chire ri Dios richin 
xcuyutej ri kamac y riqꞌuin riꞌ xuyaꞌ ri colotajic ri richin jantapeꞌ chike. 13 Chupan 
ri nabey trato, vi cꞌo jun vinek ri man chꞌajchꞌoj ta chuvech ri Dios, roma ri vinek 
riꞌ cꞌo chi nicamisex jun achij váquix o jun achij cabra o cꞌo chi niporox jun alaj 
ixok váquix. Y riqꞌuin ri ruquiqꞌuel ri achij váquix o ri achij cabra o riqꞌuin ruchajil 
ri alaj ixok váquix ri nichiquex, nichꞌajchꞌojirisex ri ruchꞌacul ri vinek riꞌ. 14 Y vi cꞌo 
xcꞌatzin-vi ri quiquiqꞌuel ri chicop y ri quichajil, más cꞌa nicꞌatzin ri ruquiqꞌuel ri 
Cristo. Rijaꞌ can nitiquir nuchꞌajchꞌojirisaj ri kánima chire ri mac ri nicꞌamon-pe 
camic y nuben chike chi yojtiquir nikasamajij ri cꞌaslic Dios. Rijaꞌ man jun bey 
xuben ta jun mac, y riqꞌuin ri ruchukꞌaꞌ ri Lokꞌolej Espíritu ri cꞌo richin jantapeꞌ, ri 
Cristo can xuya-vi-riꞌ pa camic richin xutoj ri kamac chuvech ri Dios.

15 Y riqꞌuin riꞌ, can ja vi cꞌa ri cꞌacꞌaꞌ trato ri xuben ri Dios kiqꞌuin roj ri nusamajij. 
Y romariꞌ ri e oyon roma ri Dios richin yeꞌoc riqꞌuin rijaꞌ, cꞌo xtiquichinaj chilaꞌ 
chicaj, ri rubin chi xtuyaꞌ chique y man qꞌuisel ta. Roj ri ojcꞌo chupan re tiempo 
reꞌ, cꞌo cꞌa xtikichinaj chilaꞌ chicaj, y que chukaꞌ riꞌ ri katiꞌt-kamamaꞌ ri xecꞌojeꞌ 
pa ru-tiempo ri nabey trato. Ri Cristo can coma chukaꞌ rijeꞌ tok xquen (xcom), 
richin chi xecolotej cꞌa pe chupan ri quimac. 16 Can xcꞌatzin chi xquen (xcom) ri 
Cristo. Achiꞌel ri niban coma ri vinek. Jun tataꞌaj nuben jun vuj y nubij chupan 
chi tok xtiquen (xticom) cꞌo xtiquichinaj ri ralcꞌual. Pero ketaman chukaꞌ chi man 
niquichinaj ta ri kꞌij tok nibix yan chique, xa cꞌo chi nicoyobej na, cꞌa tok niquen 
na (nicom na) ri tataꞌaj. 17 Y tok cꞌa caminek chic na ri tataꞌaj, cꞌariꞌ ri ralcꞌual 
niquichinaj ri yoꞌon can chique. Y man jani niquichinaj ta tok man jani tiquen 
(ticom) ri tataꞌaj. 18 Y queriꞌ chukaꞌ ri xban quiqꞌuin ri katiꞌt-kamamaꞌ ojer can. Rijeꞌ 
cꞌa xequicamisaj na ri chicop y xbiyin na quiquiqꞌuel, cꞌariꞌ cꞌa tok xuchop ri nabey 

trato. 19 Roma tok ri Moisés rubin chic chique ri vinek ronojel ri nubij chupan ri 
ley chi cꞌo chi niquiben, xberucꞌama-pe quiquiqꞌuel alajiꞌ tak váquix y achij tak 
cabras, y riqꞌuin jubaꞌ yaꞌ, jubaꞌ rusmal carneꞌl ri cakarisan riqꞌuin akꞌon y jubaꞌ 
kꞌayis rubiniꞌan hisopo, y cꞌariꞌ xuchicaj quicꞌ xolon riqꞌuin yaꞌ pa ruviꞌ ri vuj ri 
rucꞌuan ri ley y xuchicaj pa quiviꞌ conojel ri vinek chukaꞌ. 20 Y xubij chique: Riqꞌuin 
re quicꞌ reꞌ can nikꞌalajin-vi chi jareꞌ xuchop ri trato ri xubij ri Dios chi nikaben, 
xchaꞌ ri Moisés chique ri vinek. 21 Y ri Moisés xuchicaj chukaꞌ ri quicꞌ chirij ri 
rachoch ri Dios y chirij ronojel ri nucusex pa rusamaj ri Dios. 22 Y chupan ri ru-
tiempo ri ley, jubama ronojel xchꞌajchꞌojirisex riqꞌuin ri quicꞌ. Y can kitzij vi, man 
ta cꞌo ri xquen (xcom) y man ta xbiyin ruquiqꞌuel, man ta xcuyutej ri mac.

Ri ruquiqꞌuel ri Cristo ri xbiyin tok xcamisex, can 
nrelesaj-vi ri mac roma nim rejkalen

23 Achiꞌel xkabij yan ka, ri rachoch ri Dios ri xquiben ri katiꞌt-kamamaꞌ, 
can achiꞌel vi cꞌa ri rachoch ri Dios ri cꞌo chilaꞌ chicaj. Y ri rachoch ri Dios ri 
xquiben rijeꞌ y ronojel ri cꞌo chupan, xchiquex na cꞌa quiquiqꞌuel chicop chiquij 
richin chi xechꞌajchꞌojirisex y cꞌariꞌ xeꞌucusex pa rusamaj ri Dios. Pero roma 
ri rachoch ri Dios ri cꞌo chilaꞌ chicaj más nim rukꞌij, nicꞌatzin quicꞌ richin Jun 
ri más rejkalen que chuvech ri quicꞌ quichin ri chicop. 24 Ri Cristo man cꞌo ta 
cꞌa chupan ri rachoch ri Dios ri banon coma vinek, ri jay ri xa ruvachibel ri 
kitzij rachoch ri Dios ri cꞌo chilaꞌ chicaj. Rijaꞌ can cꞌo chic cꞌa chilaꞌ chicaj, y 
can riqꞌuin apo ri Dios cꞌo-vi y nichꞌon-apo riqꞌuin koma roj. 25 Ri Cristo man 
nuben ta achiꞌel nuben ri nimalej sacerdote re vaveꞌ chuvech re ruvachꞌulef. 
Roma rijaꞌ ronojel junaꞌ noc chupan ri parte richin ri rachoch ri Dios ri Más 
Santoꞌilej y nusuj quicꞌ, pero man ruquiqꞌuel ta rijaꞌ. Jacꞌa ri Cristo xa jun bey 
xuben queriꞌ y can ja ri ruquiqꞌuel rijaꞌ ri xuyaꞌ. 26 Roma xa ta qꞌuiy bey xusuj-
riꞌ, qꞌuiy ta bey xucꞌovisaj pokonal y qꞌuiy ta bey xquen (xcom). Rutiquiriban 
ta pe tok xban re ruvachꞌulef. Pero man que ta riꞌ xuben. Rijaꞌ xa jun bey 
xquen (xcom), richin nel ri kamac. Xa cꞌa chupan re ruqꞌuisibel tiempo richin 
re ruvachꞌulef, tok xpe y xquen (xcom). 27 Roj vinek yoꞌon pa kaviꞌ chi xaxe jun 
bey yojquen (yojcom), y cꞌariꞌ xtikꞌat tzij pa kaviꞌ. 28 Y que chukaꞌ riꞌ ri Cristo, 
xaxe jun bey cꞌo chi xquen (xcom) richin xrejkalej ri kamac. Y xtapon na vi ri 
kꞌij tok rijaꞌ xtipe chic jun bey. Pero man richin ta xtiquen (xticom) chic jun 
bey roma ri kamac, xa can richin yojrucol-el roj, ri koyoben-apo rijaꞌ.

10  1 Ri ley ri yoꞌon can chire ri Moisés roma ri Dios, man junan ta 
riqꞌuin ri utzil ri nipe. Roma ri ley ri richin ri Moisés xa rumujal 

ri utzil ri nuqꞌuen-pe ri Cristo. Y xa romariꞌ ri chicop ri xesuj chire ri 
Dios ronojel junaꞌ, man xetiquir ta xquiben chique ri vinek ri xeꞌapon-
apo riqꞌuin ri Dios chi man jun ta quimac xecꞌulun chuvech. 2 Vi ta can 
xchꞌajchꞌojir ri cánima coma ri chicop ri xequisuj, man ta chic yequisuj 
jun bey, roma niquinaꞌ ta chi man jun chic quimac. 3 Pero xa ronojel junaꞌ 
yequisuj, y riqꞌuin riꞌ, nokaꞌ cꞌa chiquicꞌuꞌx chi ri mac man elenek ta el 

quiqꞌuin. 4 Roma ri quiquiqꞌuel ri achij tak váquix y achij tak cabras can 
man yetiquir ta niquelesaj ri quimac.

5 Romariꞌ, tok ri Cristo xpe vaveꞌ chuvech re ruvachꞌulef, xubij chire ri Dios:
Rat man chic cꞌa navajoꞌ ta chi yesuj chicop y chꞌakaꞌ chic cosas chave,
romariꞌ tok xinatek-pe yin, richin chi ja yin ri ninsuj-viꞌ.
Y rat xayaꞌ nuchꞌacul achiꞌel richin ri vinek.

 6 Ri chicop ri yeporox chavech, man jun quicoten niquiyaꞌ chave,
y que chukaꞌ riꞌ ri chicop ri yesuj chave roma ri quimac ri vinek.

 7 Romariꞌ xinbij: Ajaf Dios, yin xipe richin ninben ri arayibel,
can achiꞌel ri tzꞌibatel can chuvij chupan ri boton vuj.
Queriꞌ xubij ri Cristo.

8 Achiꞌel ri xkabij yan ka, ri Cristo xubij chire ri Dios: Rat can man chic 
cꞌa navajoꞌ ta chi yesuj chicop y chꞌakaꞌ chic cosas chave. Ri chicop ri 
yeporox chavech, man jun quicoten niquiyaꞌ chave. Y que chukaꞌ riꞌ ri 
chicop ri yesuj chave roma ri quimac ri vinek. Queriꞌ xubij ri Cristo. Y 
ri chicop riꞌ e chilaben chupan ri ley ri yoꞌon chire ri Moisés. 9 Y chukaꞌ 
can jariꞌ tok ri Cristo xubij: Ajaf Dios, yin xipe richin ninben ri arayibel. 
Queriꞌ xubij ri Cristo chire ri Dios. Y riqꞌuin riꞌ xtaneꞌ ri nabey trato. Y 
ri cꞌacꞌaꞌ trato xcꞌoje-pe pa ruqꞌuexel ri nabey. 10 Ri rurayibel ri Dios ja 
ri xquen (xcom) ri Jesucristo chuva ri cruz, richin chi nichꞌajchꞌojir ri 
kánima. Xaxe cꞌa jun bey xquen (xcom), y riqꞌuin riꞌ xuben.

11 Ri sacerdotes aj-ruvachꞌulef, benek-ruvech yesamej. Kꞌij-kꞌij yequisuj 
chicop chire ri Dios, roma quimac ri vinek. Pero ri niquiben man nitiquir ta 
nrelesaj-el ri quimac ri vinek. 12 Jacꞌa ri Cristo xaxe jun bey xquen (xcom), 
richin xcuyutej ri kamac y riqꞌuin riꞌ xcꞌachoj. Y tok xcꞌastej-el, xbetzꞌuyeꞌ pa 
rajquikꞌaꞌ ri Dios chilaꞌ chicaj. 13 Y chilaꞌ cꞌo-vi, royoben ri kꞌij richin yejach 
pa rukꞌaꞌ, conojel ri yeꞌetzelan richin. 14 Can man xtiquen ta chic (xticom ta 
chic). Xaxe jun bey xquen (xcom), y riqꞌuin riꞌ xuben chike chi richin jantapeꞌ 
man jun kamac yojcꞌulun chuvech ri Dios. Queriꞌ xuben chike roj ri xojjel-apo 
riqꞌuin richin nichꞌajchꞌojir ri kánima. 15 Que cꞌa riꞌ ri ninbij yin y que chukaꞌ 
riꞌ nukꞌalajirisaj ri Lokꞌolej Espíritu chike. Rijaꞌ can nukꞌalajirisaj cꞌa:
 16 Xtapon na vi ri kꞌij tok xtinben jun cꞌacꞌaꞌ trato quiqꞌuin ri vinek.

Xtintzꞌibaj ri nu-ley pa tak cánima,
y chukaꞌ xtinyaꞌ pa tak quinojibal, nichaꞌ ri Ajaf.

17 Y cꞌariꞌ xubij chukaꞌ:
Xtincuy quimac y man xtokaꞌ ta chic chinucꞌuꞌx ri itzel tak quibanobal.
Queriꞌ rubin ri Dios, nukꞌalajirisaj ri Lokꞌolej Espíritu.

18 Y romariꞌ can nikꞌalajin chi man nicꞌatzin ta chic chi yekasuj chicop 
chire ri Dios roma ri kamac. Ri kamac xa cuyutajinek chic.

Cukul kacꞌuꞌx kojjel-apo cꞌa riqꞌuin ri Dios
19 Kachꞌalal, ri Jesús can xquen (xcom) y xbiyin ruquiqꞌuel koma roj, y 

romariꞌ tok cukul kacꞌuꞌx yojjel-apo riqꞌuin ri Dios. 20 Can xujek-vi cꞌa jun 
cꞌacꞌaꞌ bey chikavech, bey ri richin cꞌaslen; tok rijaꞌ xquen (xcom) chuvech 
ri cruz. Y tok xquen (xcom), ri tziek ri tzꞌapeyon richin ri parte richin ri 
rachoch ri Dios ri Más Santoꞌilej, xel pa caꞌiꞌ. Y riꞌ nukꞌalajirisaj chikavech 
chi vacami man jun nikꞌaton kichin richin yojjel-apo cꞌa riqꞌuin ri Dios. 21 Y 
chukaꞌ ri Jesús jariꞌ ri Nimalej Sacerdote ri cꞌo pa kaviꞌ roj ri ralcꞌual chic ri 
Dios. 22 Y roma cꞌa riꞌ roj ri kaniman chic man ta caꞌiꞌ kacꞌuꞌx yojjel-apo cꞌa 
riqꞌuin ri Dios, man ta queriꞌ, roj xa can ta riqꞌuin ronojel kacꞌuꞌx yojjel-apo 
riqꞌuin. Yojjel ta cꞌa apo riqꞌuin ri Dios riqꞌuin jun kánima chꞌajchꞌojirisan 
chic chire ri etzelal, y chꞌajchꞌojirisan chic ri kacꞌaslen riqꞌuin chꞌajchꞌojilej 
yaꞌ. 23 Y roj ri yojbin chique ri vinek chi koyoben ri nimalej utzil ri xtuyaꞌ ri 
Dios pa kaviꞌ, man cꞌa tikayaꞌ can ri oyobenic riꞌ. Y man cꞌa tikoyobej riqꞌuin 
caꞌiꞌ kacꞌuꞌx. Roma ja ri Dios ri xbin chi xtuyaꞌ ri nimalej utzil pa kaviꞌ, y rijaꞌ 
can xtuben-vi. 24 Y tikacanoj cꞌa achique rubanic nikaben richin nikatola-kiꞌ 
konojel, richin niketamaj yojajovan más, y richin chukaꞌ chi más ta nikarayij 
nikaben ri utz. 25 Roma ecꞌo ri man niquirayij ta chic yeꞌapon iviqꞌuin tok 
nimol-iviꞌ pa rubiꞌ ri Dios. Jacꞌa rix man tiben queriꞌ. Xa can nicꞌatzin chi 
nimol-iviꞌ, richin nicukubalaꞌ icꞌuꞌx chiꞌivachibil iviꞌ. Y jariꞌ ri más nicꞌatzin 
roma ivetaman chi napon yan ri kꞌij tok xtipe chic jun bey ri Ajaf.

26 Roma ri xa quetaman chic ri achique rubanic ri kitzij y quicꞌulun chic ri pa 
tak cánima, y man riqꞌuin riꞌ rijeꞌ can niquiben chi yemacun y man niquiyaꞌ ta 
can rubanic, can man jun chic cꞌa xtiquen (xticom) richin yerucol-pe chupan ri 
quimac. 27 Xaxe chic cꞌa coyoben-apo ri nimalej kꞌatoj-tzij ri petenek y chukaꞌ 
can coyoben chic apo tok xqueꞌapon chupan ri nimalej kꞌakꞌ ri cꞌa acuchi 
xquebeka-vi ri yeꞌetzelan richin ri Dios. 28 Achiꞌel ri vinek ri can man niquinimaj 
ta ri ley ri yoꞌon chire ri Moisés, man nijoyovex ta quivech. Xaxe vi ecꞌo caꞌiꞌ o 
e oxiꞌ ri xetzꞌeton y xebin chi xemacun, can yequen-vi cꞌa riꞌ (yecom-vi cꞌa riꞌ). 
29 Y vi queriꞌ, ¿man nichꞌob ta cami rix chi xa más rucꞌayeval nikaꞌ pa ruviꞌ ri 
vinek ri nuxolkꞌotij (nuxalkꞌatuj) ri rubiꞌ ri Rucꞌajol ri Dios, y nuben chi man jun 
rejkalen ri ruquiqꞌuel? Y ja quicꞌ riꞌ ri xchꞌajchꞌojirisan ri rucꞌaslen. Y ja chukaꞌ 
quicꞌ riꞌ ri xbanon chi xcꞌachoj ri cꞌacꞌaꞌ trato ri xuben ri Dios kiqꞌuin. Pero ri 
vinek ri nixolkꞌotin (nixalkꞌatun) richin, can nretzelaj chukaꞌ ri Lokꞌolej Espíritu 
ri niyoꞌon utzil pa kaviꞌ. 30 Y roj ketaman cꞌa achique ri biyon chi pa rukꞌaꞌ rijaꞌ 
cꞌo-vi ri rucꞌayeval, y nuyaꞌ rutojbalil chique ri yemacun, y romariꞌ ketaman chi 
kitzij ri nubij. Y chukaꞌ chupan ri ruchꞌabel ri Dios ri tzꞌibatel can, nubij: Ri Ajaf 
xtukꞌet tzij pa ruviꞌ ri rutinamit. Queriꞌ ri tzꞌibatel can. 31 Can tikaxibij cꞌa kiꞌ. 
Roma vi xa xkojkaꞌ pa rukꞌaꞌ ri cꞌaslic Dios, can janíla vi cꞌayef ri xtikacꞌulvachij.

32 Tokaꞌ cꞌa chiꞌicꞌuꞌx tok can xixpaꞌe-vi chuvech ri pokon ri xitej tok cꞌa 
jubaꞌ tinimaj ri Dios y tok cꞌa jubaꞌ tisakirisex ri icꞌaslen. Can xicꞌo cꞌa ruviꞌ ri 

pokon ri xitej ri chiriꞌ. Pero can xicochꞌ. 33 Ecꞌo laꞌ can cꞌo chi xquicochꞌ ronojel 
ri itzel ri xban y ri xbix chique, chiquivech ri vinek. Ecꞌo laꞌ xquitej pokon 
roma xquijoyovaj quivech ri chꞌakaꞌ chic cachibil yecꞌovisan tijoj-pokonal. 
34 Xijoyovalaꞌ quivech ri ecꞌo pa cárcel roma ri rubiꞌ ri Dios. Y tok ri i-cosas 
xeꞌelesex can chive, man xipokonaj ta xiya-el. Xa can riqꞌuin quicoten xiya-
el. Roma ivetaman chi chilaꞌ chicaj cꞌo ri can ivichin rix, y riꞌ más utz que 
chuvech ri beyomel richin re ruvachꞌulef, y chukaꞌ man jun xtelesan chive. 
35 Roma cꞌa riꞌ can utz chi icukuban icꞌuꞌx riqꞌuin ri Dios. Man cꞌa tiyaꞌ can. 
Roma can nuqꞌuen-vi-pe jun nimalej rajel-ruqꞌuexel chive. 36 Y can nicꞌatzin 
cꞌa chi yixcochꞌon, y riqꞌuin riꞌ, rix niben ri rurayibel ri Dios y xticꞌul ri utzil ri 
rusujun chive. 37 Roma chupan ri ruchꞌabel ri Dios ri tzꞌibatel can, nubij:

Ri Jun ri xtipe, chanin xtokaꞌ.
Nakaj chic ri rupetebel.

 38 Ri vinek ri choj chic quicꞌaslen, can xticꞌoje-vi quicꞌaslen riqꞌuin ri 
Dios roma quicukuban quicꞌuꞌx riqꞌuin.

Pero vi xtiquiyaꞌ can, ri Dios man xtiquicot ta ránima quiqꞌuin.
Queriꞌ nubij ri Dios.

39 Jacꞌa roj man ojcꞌo ta chiquicojol ri quiyoꞌon can ri Dios y cꞌa pa 
rucꞌayeval xquebeka-vi. Roj chiquicojol ri quicukuban quicꞌuꞌx riqꞌuin ri 
Dios richin yecolotej, chiriꞌ ojcꞌo-vi.

Ri Dios niquicot ránima quiqꞌuin ri niquicukubaꞌ quicꞌuꞌx

11  1 Vi can kacukuban kacꞌuꞌx riqꞌuin ri Dios, can nuben cꞌa chike 
chi can nikanimaj chi xtikacꞌul ri koyoben y can nuben chukaꞌ 

chike chi nikanimaj chi qꞌuiy ri cꞌo y stapeꞌ man jani yekatzꞌet ta. 2 Queriꞌ 
xquiben e qꞌuiy chique ri katiꞌt-kamamaꞌ ojer can. Xquicukubalaꞌ quicꞌuꞌx 
riqꞌuin ri Dios, y ri Dios xekaꞌ chuvech roma queriꞌ xquiben.

3 Y roj chukaꞌ kacukuban kacꞌuꞌx riqꞌuin ri Dios, y romariꞌ nikꞌax chikavech 
chi can ja vi ri Dios ri xbanon re ruvachꞌulef y ronojel ri cꞌo. Y richin xuben reꞌ 
man xucusaj ta ni jun cosa tzꞌetel. Xaxe xubij chi quecꞌojeꞌ y jariꞌ tok xecꞌojeꞌ.

4 Ri Abel can xucukubaꞌ cꞌa rucꞌuꞌx riqꞌuin ri Dios, y ri xusuj chire ri Dios, 
más utz que chuvech ri xusuj ri runimal rubiniꞌan Caín. Y tzꞌibatel cꞌa can 
chi ri Abel man jun rumac xcꞌulun chuvech ri Dios, roma ri xucukubaꞌ 
rucꞌuꞌx riqꞌuin. Ketaman chukaꞌ chi man jun rumac xcꞌulun chuvech ri Dios, 
roma ri Dios xucꞌul ronojel ri xusuj ri Abel chire. Y stapeꞌ ri Abel xquen 
(xcom), cꞌo ri xucꞌut can chikavech roma xucukubaꞌ rucꞌuꞌx riqꞌuin ri Dios.

5 Ri Enoc chukaꞌ xucukubaꞌ rucꞌuꞌx riqꞌuin ri Dios. Y romariꞌ tzꞌibatel can chi 
xquicot ránima ri Dios riqꞌuin, y man xquen ta (xcom ta), xa can qꞌues xucꞌuex-
el chilaꞌ chicaj. Xel cꞌa el chuvech re ruvachꞌulef; roma ri Dios xorucꞌama-el. 
6 Can nicꞌatzin-vi chi nikacukubaꞌ kacꞌuꞌx riqꞌuin ri Dios. Roma vi man 
xtikacukubaꞌ ta kacꞌuꞌx riqꞌuin, man niquicot ta ránima ri Dios i Dios. Roma 
vi man xtikacukubaꞌ ta kacꞌuꞌx riqꞌuin, man niquicot ta ránima ri Dios kiqꞌuin. 

Y richin yojjel-apo riqꞌuin ri Dios, cꞌo chi nikanimaj chi rijaꞌ cꞌo, y cꞌo chi 
nikanimaj chukaꞌ chi cꞌo utzil riqꞌuin richin nuyaꞌ chique ri yecanon richin.

7 Ri Noé xucukubaꞌ chukaꞌ rucꞌuꞌx riqꞌuin ri Dios. Ri Dios xubij chire chi 
xtuya-pe jun job janíla nim chuvech re ruvachꞌulef. Y tok xchꞌon ri Dios 
riqꞌuin, cꞌa man jani najin ta ri job. Pero ri Noé can xuben-vi ri xubij ri 
Dios chire. Y xuben jun nimalej barco richin xerucol ri e aj pa rachoch. Y 
riqꞌuin riꞌ xbekꞌalajin-pe chi ri chꞌakaꞌ chic vinek man utz ta xquiben, chi 
man xquinimaj ta ri Dios. Y riqꞌuin ronojel ri xuben ri Noé, ri Dios xuben 
chire chi man jun rumac xcꞌulun, roma can xucukuba-vi rucꞌuꞌx riqꞌuin.

8 Ri Abraham xucukubaꞌ chukaꞌ rucꞌuꞌx riqꞌuin ri Dios, romariꞌ, tok xoyox 
roma ri Dios richin chi nibe cꞌa pa jun chic ruvachꞌulef ri xtusipaj chire, 
rijaꞌ xunimaj tzij y xbe, stapeꞌ man retaman ta achique ruvachꞌulef xtapon-
vi. 9 Can rucukuban-vi rucꞌuꞌx riqꞌuin ri Dios, y romariꞌ xcꞌojeꞌ chupan ri 
ruvachꞌulef riꞌ, ri sujun chire roma ri Dios; stapeꞌ ri ruvachꞌulef riꞌ xa pa 
quikꞌaꞌ chꞌakaꞌ chic vinek cꞌo-vi. Y romariꞌ xa pa carpa xcꞌoje-vi. Queriꞌ chukaꞌ 
xquiben ri Isaac ri rucꞌajol y ri Jacob ri rumam; roma chique rijeꞌ chukaꞌ 
sujun ri ruvachꞌulef riꞌ. 10 Ri Abraham xuben queriꞌ, roma can royoben ri jun 
chic tinamit más jebel; ri tinamit ri man qꞌuisel ta y can ja ri Dios ri banayon.

11 Ri Sara ri rixjayil ri Abraham, can xucukubaꞌ chukaꞌ rucꞌuꞌx riqꞌuin ri 
Dios. Ri Dios xubij chi xticꞌojeꞌ jun ral, y rijaꞌ xunimaj ri xubij ri Dios chire. 
Y can xalex na vi ri acꞌual riqꞌuin ri Sara, stapeꞌ riꞌj chic y man alanel ta. 
12 Y romariꞌ e qꞌuiy riy-rumam can ri Abraham ri xecꞌojeꞌ. Can janíla vi e 
qꞌuiy. Can achiꞌel ri chꞌumilaꞌ ri ecꞌo chicaj, ri can man jun ri nitiquir ta 
najlan quichin. Can achiꞌel ri sanayiꞌ ri cꞌo chuchi-mar. Janíla vi e qꞌuiy ri 
riy-rumam can ri Abraham; y stapeꞌ rijaꞌ riꞌj chic tok xcꞌojeꞌ ri ralcꞌual.

13 Conojel cꞌa rijeꞌ xquicukuba-el quicꞌuꞌx riqꞌuin ri Dios. Tok xequen 
(xecom), can cꞌa man jani cꞌa tiquicꞌul ri rusujun ri Dios chique. Xa 
cꞌanej cꞌa xquitzu-vi-apo. Xquinimaj-el chi can kitzij vi. Xaxe cꞌa xetiquir 
xquiben-apo retal riqꞌuin ri quikꞌaꞌ chire ri rusujun ri Dios chique. Rijeꞌ 
can xquikꞌalajirisaj-vi cꞌa chi man e richin ta ri ruvachꞌulef riꞌ y xa e 
kꞌaxel chuvech re ruvachꞌulef. 14 Y riqꞌuin ri xquibij, xkꞌalajin chi coyoben 
ri can kitzij vi quiruvachꞌulef. 15 Y reꞌ man nubij ta cꞌa chi ja ri acuchi 
e elenek-vi-pe, jariꞌ ri quiruvachꞌulef. Man que ta riꞌ. Roma vi ta jariꞌ ri 
quiruvachꞌulef coyoben, xetiquir ta xetzolin chic jun bey. 16 Pero coyoben 
jun ruvachꞌulef más utz, ja ri chilaꞌ chicaj, y romariꞌ ri Dios man niqꞌuix 
ta nubij chi ja rijaꞌ ri qui-Dios; roma rubanon rutzil ri quitinamit.

17 Ri Abraham xucukubaꞌ rucꞌuꞌx riqꞌuin ri Dios. Romariꞌ, tok xbix chire 
roma ri Dios chi tacamisaj ri acꞌajol Isaac, richin nasuj chuve; rijaꞌ xunimaj. 
Ri Dios xubij queriꞌ roma xrajoꞌ xutzꞌet vi ri Abraham can kitzij rucukuban 
rucꞌuꞌx riqꞌuin. Y ri Abraham can xusuj-vi ri Isaac chire ri Dios, stapeꞌ 
xaxe ri jun rucꞌajol riꞌ, ri bin chirij roma ri Dios chi roma rijaꞌ xquecꞌojeꞌ 
riy-rumam ri Abraham. 18 Ri Dios can xubij cꞌa chire ri Abraham: Ri e aviy-

amam ri xquepe roma ri Isaac, ja rijeꞌ ri xquecꞌulun ri utzil ri xtinyaꞌ. Queriꞌ 
xubij ri Dios chire ri Abraham. 19 Ri Abraham retaman cꞌa chi vi ta niquen 
(nicom) ri Isaac, ri Dios cꞌo uchukꞌaꞌ riqꞌuin richin nucꞌasoj-pe. Y yojtiquir 
nikabij chi ri Isaac xquen (xcom) y xcꞌastej-pe.

20 Ri Isaac chukaꞌ xucukubaꞌ rucꞌuꞌx riqꞌuin ri Dios, y romariꞌ, tok riꞌj 
chic, xubij can chique ri Jacob y ri Esaú, ri e rucꞌajol, ri achique utzil ri 
petenek chiquivech apo. 21 Y ri Jacob chukaꞌ xucukubaꞌ rucꞌuꞌx riqꞌuin 
ri Dios, y romariꞌ, tok niquen yan (nicom yan), xerurtisaj ri rumam, ri e 
rucꞌajol ri José. Y xluqueꞌ pa ruviꞌ ri ruchꞌameꞌy xuyaꞌ rukꞌij ri Dios. 22 Ri 
José xucukubaꞌ chukaꞌ rucꞌuꞌx riqꞌuin ri Dios. Y romariꞌ, tok niquen yan 
(nicom yan), xunataj chique ri e ruvinak israelitas chi xtapon na vi ri kꞌij 
tok ri quiy-quimam xqueꞌel-el chupan ri ruvachꞌulef riꞌ. Y xuchilabej can 
chique ri acuchi xtemuk-vi rijaꞌ.

23 Ri rute-rutataꞌ ri Moisés xquicukubaꞌ chukaꞌ quicꞌuꞌx riqꞌuin ri 
Dios. Y romariꞌ man xquixibij ta quiꞌ chuvech ri rey Faraón ri biyon chi 
quecamisex conojel ri tak alabon ri yeꞌalex. Y tok xalex ri acꞌual, man 
xquiyaꞌ ta kꞌij chi xcamisex, xa xquevaj oxiꞌ icꞌ; roma ri Moisés jun ti acꞌual 
jebel oc. 24 Y ri rumiꞌal ri rey Faraón xuben achiꞌel ral chire ri Moisés. Pero 
ri Moisés roma rucukuban rucꞌuꞌx riqꞌuin ri Dios, romariꞌ tok achin chic 
man xupokonaj ta xuyaꞌ can ri rachoch ri Faraón. 25 Roma rijaꞌ ruchꞌobon: 
Más utz chi junan nintej pokon quiqꞌuin ri nuvinak, ri can oj rutinamit vi 
ri Dios, que chuvech re quicoten re incꞌo-vi, roma xa kꞌaxel. Can yimacun 
cꞌa riꞌ vi xa vaveꞌ yicꞌoje-vi can, roma xa quiqꞌuin ri nuvinak ri más 
rucꞌamon chi yicꞌoje-vi, xchaꞌ rijaꞌ. 26 Y ri Moisés can man xupokonaj ta 
cꞌa xutej pokon, achiꞌel ri pokon ri xutej ri Cristo. Queriꞌ xuben ri Moisés, 
roma rijaꞌ can retaman chi pa ruqꞌuisibel chire ronojel riꞌ, cꞌo jun rajel-
ruqꞌuexel, y jariꞌ ri rutzuliben chic apo. Ri Moisés kꞌaxinek chukaꞌ chuvech 
chi ri tijoj-pokonal más nim rejkalen que chuvech ri beyomel ri xucꞌul ta 
chiriꞌ pa ruvachꞌulef Egipto. 27 Y can cukul-vi cꞌa rucꞌuꞌx riqꞌuin ri Dios 
tok xel-pe pan Egipto. Y xbe, man roma ta cꞌa ri ruxibin-riꞌ; y stapeꞌ ri rey 
yacatajinek royoval chirij. Ri Moisés can jantapeꞌ xucukubaꞌ rucꞌuꞌx riqꞌuin 
ri Dios; can achiꞌel rutzuliben, stapeꞌ ri Dios man tzꞌetel ta.

28 Ri Moisés roma chukaꞌ can cukul rucꞌuꞌx, xuben ri xbix chire roma ri 
Dios. Rijaꞌ xubij cꞌa chique ri ruvinak israelitas chi quequicamisaj carneꞌl y 
tiquiyaꞌ ri quiquiqꞌuel chirij ri ruchiꞌ tak cachoch, richin chi man yecamisex 
ri nimalaxelaꞌ tak alabon roma ri xtipe chiquicamisaxic. Y queriꞌ xban 
chupan ri nabey pascua. 29 Y ri vinek israelitas roma ri can quicukuban 
quicꞌuꞌx riqꞌuin ri Dios, man xerukꞌet ta ri nimalej yaꞌ rubiniꞌan Mar Rojo. Ri 
vinek choj cꞌa xekꞌax chucojol ri yaꞌ, achiꞌel xa ta pa ruviꞌ chakiꞌj ulef yebiyin-
vi. Y ri vinek aj-Egipto xcajoꞌ chukaꞌ xquiben queriꞌ, pero rijeꞌ xa xejikꞌ.

30 Y tok ri vinek israelitas xeꞌapon pa tinamit Jericó, ri nimalej tzꞌak ri 
tzꞌapeyon richin ri tinamit xtzak. Ri tzꞌak riꞌ xtzak chupan ri ruvuk kꞌij, tok 

ruqꞌuisibel bey xesutin chirij. Queriꞌ xbanatej roma ri israelitas xquicukubaꞌ 
quicꞌuꞌx riqꞌuin ri Dios y xesutin chirij ri tinamit, achiꞌel ri xubij ri Dios 
chique. 31 Chupan ri tinamit riꞌ, xcꞌojeꞌ jun ixok rubiniꞌan Rahab; jun ixok ri 
man utz ta rucꞌaslen rucꞌuan. Pero rijaꞌ man xquen ta (xcom ta) tok xtzak 
ri rutinamit, roma jebel xerucꞌul ri caꞌiꞌ nachanelaꞌ israelitas xeꞌapon pa 
tinamit. Can xucukuba-vi rucꞌuꞌx riqꞌuin ri Dios. Jacꞌa ri chꞌakaꞌ chic vinek 
richin ri tinamit riꞌ xequen (xecom) conojel, roma man xquiben ta achiꞌel 
xuben ri Rahab. Ri vinek riꞌ xa man xeniman ta chire ri Dios.

32 ¿Yitiquir cami yennataj conojel ri vinek ri xecꞌojeꞌ ojer can, ri can 
xquicukubaꞌ quicꞌuꞌx riqꞌuin ri Dios? Man yitiquir ta. Xa man nuyaꞌ ta 
tiempo richin yentzijoj más chive, achiꞌel chirij ri Gedeón, ri Barac, ri 
Sansón, ri Jefté, ri David, ri Samuel y chꞌakaꞌ chic achiꞌaꞌ ri xekꞌalajirisan 
ri xbix chique roma ri Dios ojer can. 33 Can xquicukuba-vi quicꞌuꞌx riqꞌuin 
ri Dios, romariꞌ xechꞌacon chiquij chꞌakaꞌ chic tinamit. Pa ruchojmilal 
xekꞌaton tzij. Xquicꞌul ri xesuj chique roma ri Dios. Xetiquir chiquij coj. 
34 Can xquicukuba-vi quicꞌuꞌx riqꞌuin ri Dios, romariꞌ man xecꞌat ta tok 
xecꞌak pa nimalej tak kꞌakꞌ. Xecolotej pa quikꞌaꞌ ri xeꞌajovan xecamisan 
quichin riqꞌuin machet. Ri Dios xuyaꞌ cuchukꞌaꞌ tok xecꞌojeꞌ pa tak 
rucꞌayeval. Xechꞌacon chiquij chꞌakaꞌ chic tinamit ri xebanon oyoval 
quiqꞌuin, y xecokotaj-el. 35 Ecꞌo chukaꞌ ixokiꞌ ri can xquicukubaꞌ quicꞌuꞌx 
riqꞌuin ri Dios, romariꞌ ri Dios xerucꞌasoj-pe ri quicaminak.

Ecꞌo cꞌa chꞌakaꞌ chic vinek, roma ri can quicukuban quicꞌuꞌx riqꞌuin ri Dios, 
romariꞌ ecꞌo xeyoꞌon pa tak rucꞌayeval. Pero man xquipokonaj ta xeꞌapon chuvech 
ri camic, roma quetaman chi xtequilaꞌ jun cꞌaslen más utz. Man xquiyaꞌ ta can 
ri Dios, richin xquitoꞌ ta quiꞌ chuvech ri camic. 36 Ecꞌo cꞌa chꞌakaꞌ chic, roma ri 
quicukuban quicꞌuꞌx riqꞌuin ri Dios qꞌuiy xquicꞌulvachij, roma ecꞌo ri xetzeꞌex y 
xechꞌay, ecꞌo xexim riqꞌuin cadena, y ecꞌo xetzꞌapex pa tak cárcel. 37 Ecꞌo chꞌakaꞌ ri 
xecamisex chi abej, y chꞌakaꞌ chic xekupix riqꞌuin sierra. Ecꞌo ri xban chique chi 
xquiyaꞌ ta can ri Dios, pero man xquiyaꞌ ta can. Ecꞌo xecamisex riqꞌuin machet. 
Ecꞌo ri xeꞌokotex-el pa tak cachoch y xaxe quisaleꞌy carneꞌl y quisaleꞌy cabras ri 
cꞌo quiqꞌuin richin quitziak. Can man jun cꞌo quiqꞌuin. Qꞌuiy pokonal xquitej. Y 
janíla qꞌuiy itzel ri xban chique. 38 Ri vinek ri cꞌa quicukuban na quicꞌuꞌx riqꞌuin 
re ruvachꞌulef yalan e itzel, y romariꞌ man xkꞌax ta chiquivech chi ri quicukuban 
quicꞌuꞌx riqꞌuin ri Dios cꞌo janíla quejkalen. Ri quicukuban cꞌa quicꞌuꞌx riqꞌuin 
ri Dios xebe quelaꞌ xebe quelaꞌ xquiben, ri pa tak tzꞌiran ruvachꞌulef, ri pa tak 
juyuꞌ, pa tak jul, roma ri rucꞌayeval ri xquil. 39 Conojel cꞌa rijeꞌ can xquicukuba-vi 
quicꞌuꞌx riqꞌuin ri Dios, y romariꞌ tzꞌibatel can chi xquicot ránima ri Dios quiqꞌuin. 
Pero tok xequen (xecom), can cꞌa man jani cꞌa tiquicꞌul ri más utz ri rusujun ri 
Dios chique. 40 Roma ri Dios ruchꞌobon chi nuyaꞌ ri utzil ri más utz, chupan re ka-
tiempo roj. Y riqꞌuin riꞌ junan cꞌa xtikacꞌul ri utzil riꞌ quiqꞌuin ri katiꞌt-kamamaꞌ, ri 
can xquicukubaꞌ quicꞌuꞌx riqꞌuin ri Dios. Y ri utzil riꞌ jacꞌa ri nuben chike chi man 
jun kamac yojcꞌulun chuvech ri Dios.

Ja ri Jesús tikatzuꞌ

12  1 Can janíla vi e qꞌuiy katiꞌt-kamamaꞌ ri xquicukubaꞌ quicꞌuꞌx riqꞌuin 
ri Dios. Y niquikꞌalajirisaj chikavech chi queriꞌ tikabanaꞌ chukaꞌ 

roj. Roma cꞌa riꞌ, tikayaꞌ can xabachique ri niyoꞌon ejkaꞌn chikij y ri mac ri 
sutiyon kichin. Tikacochꞌoꞌ ronojel, y riqꞌuin ronojel kánima tikatijaꞌ cꞌa kakꞌij 
nikacꞌuaj ri cꞌaslen ri nrajoꞌ ri Dios. 2 Jacꞌa ri Jesús ri tikatzuꞌ jantapeꞌ. Roma 
ja rijaꞌ ri xbanon chike chi xkanimaj ri Dios. Y rubanon chike chi cukurinek 
kacꞌuꞌx. Man xupokonaj ta xquen (xcom) chuva ri cruz, stapeꞌ ri camic chuva-
cruz niqꞌuixbisan. Can xucochꞌ ronojel. Retaman chi xtetzꞌuyeꞌ chilaꞌ chicaj 
pa rajquikꞌaꞌ ri Dios ri cꞌo ronojel uchukꞌaꞌ pa rukꞌaꞌ; ri acuchi cꞌo quicoten.

3 Tikachꞌoboꞌ na peꞌ jebel ri achique ri xuben ri Jesús tok cꞌo ri 
xucꞌulvachij pa quikꞌaꞌ ri aj-maquiꞌ. Rijaꞌ xucochꞌ ronojel. Que cꞌa riꞌ 
tikabanaꞌ roj. Tikacochꞌoꞌ ronojel. Man cꞌa kojcos, ni man tikamalij 
kacꞌuꞌx. 4 Katijon cꞌa kakꞌij chirij ri mac, y romariꞌ katijon pokon, pero 
chukaꞌ man oj apovinek ta pa camic. 5 Can man tikamestaj ri nubij 
chupan ri ruchꞌabel ri Dios ri tzꞌibatel can. Ri ruchꞌabel can yojrupixabaj 
achiꞌel jun tataꞌaj nupixabaj ri ralcꞌual. Roma nubij:

Man taben chi man jun rejkalen tok ri Ajaf Dios yarutijoj riqꞌuin 
tijoj-pokonal.

Man tamalij acꞌuꞌx tok ri Ajaf can nucꞌut chavech chi man ja ta 
yatajin chubanic.

 6 Roma ri Ajaf yerutijoj riqꞌuin tijoj-pokonal ri yerajoꞌ.
Can que cꞌa riꞌ nuben quiqꞌuin ri e ralcꞌual chic, tok nicꞌatzin.
Que cꞌa riꞌ ri tzꞌibatel can.

7 Tikacochꞌoꞌ cꞌa ronojel tijoj-pokonal ri nuyaꞌ ri Dios chike, roma rijaꞌ 
nuben chike achiꞌel nuben jun tataꞌaj. ¿Roma cꞌo ta cami jun tataꞌaj ri man 
ta nuyaꞌ xicꞌaꞌy chique ri ralcꞌual? 8 Y romariꞌ, vi ri Dios man yojrutijoj ta 
riqꞌuin tijoj-pokonal, cꞌayef, roma nikꞌalajin chi oj sicꞌon tak acꞌualaꞌ, ri 
manek katataꞌ ri nitijon kichin. Roma ri Dios yerutijoj conojel ri e ralcꞌual 
chic, riqꞌuin tijoj-pokonal. 9 Tok roj cꞌa oj cocoj na, ri katataꞌ xquiyalaꞌ 
xicꞌaꞌy chike, y man xeketzelaj ta romariꞌ. Xa can xkayaꞌ quikꞌij. ¿Y man 
más ta cami rucꞌamon chi nikanimaj rutzij ri Katataꞌ Dios, ri achok iqꞌuin 
petenek-vi ri cꞌaslen richin ri kánima? Roma rijaꞌ nrajoꞌ chi nikil ri cꞌaslen 
man qꞌuisel ta. 10 Ri katataꞌ xquiyaꞌ xicꞌaꞌy chike richin jun caꞌi-oxiꞌ oc kꞌij, 
y can jacꞌa ri más xcajoꞌ rijeꞌ jariꞌ ri xquiben chike. Jacꞌa ri Katataꞌ Dios 
yojruyaꞌ pa tijoj-pokonal, richin chi cꞌo utzil nuqꞌuen-pe pa kacꞌaslen; 
richin chi yojchꞌajchꞌojir ta, y yojoc ta achiꞌel rijaꞌ, ri can chꞌajchꞌoj vi. 
11 Can kitzij vi chi tok ojcꞌo pa tijoj-pokonal, stapeꞌ richin yojtijox, xa man 
nuyaꞌ ta quicoten chike, xa okꞌej nuqꞌuen-pe chike. Pero tok icꞌovinek chic 
cꞌa ri tijoj-pokonal, can cꞌo-vi ri nuqꞌuen-pe, roma nuben más choj chike y 
nuyaꞌ uxlanen pa kánima roj ri can nikacochꞌ ri tijoj-pokonal riꞌ.

Tikabanaꞌ cꞌa ri nrajoꞌ ri Dios
12 Roma cꞌa riꞌ, ticukubaꞌ icꞌuꞌx riqꞌuin ri Dios, richin chi ticꞌojeꞌ chic 

el ivuchukꞌaꞌ; richin chi ri ikꞌa-ivaken ticꞌojeꞌ chic el cuchukꞌaꞌ. 13 Richin 
chi man tiyaꞌ kꞌij chi yesach can ri kachꞌalal ri man can ta quicukuban 
quicꞌuꞌx riqꞌuin ri Jesucristo y man quetaman ta yebiyin jebel. Xa cꞌa 
achiꞌel e jetzꞌ. Nicꞌatzin chi choj ticꞌuaj ri bey richin ri icꞌaslen, richin chi 
rijeꞌ yixquitzꞌet y niquicukubaꞌ más quicꞌuꞌx riqꞌuin ri Dios.

14 Titijaꞌ ikꞌij chi man jun ta oyoval chiꞌicojol, y chi chꞌajchꞌoj ta ri icꞌaslen. 
Roma vi man chꞌajchꞌoj ta ri icꞌaslen, man xquixtiquir ta xtitzꞌet ruvech ri Ajaf 
Dios. 15 Titolaꞌ cꞌa iviꞌ richin chi chiꞌivonojel nivil ta ri rutzil ri Dios. Man tiyaꞌ 
kꞌij chi ri itzel noc iviqꞌuin, roma vi queriꞌ niben, xquixruchꞌujirisaj y romariꞌ e 
qꞌuiy ri yekaꞌ can chupan ri tzꞌilolej cꞌaslen. 16 Ri achiꞌaꞌ y ri ixokiꞌ can man cꞌa 
tiquicanola-quiꞌ richin yemacun. Y can man jun bey tivetzelaj ri can riqꞌuin ri 
Dios petenek-vi. Man tiben achiꞌel xuben ri Esaú ri ojer can. Rijaꞌ can cꞌo ta ri 
xucꞌul, roma ja rijaꞌ ri nimalaxel, pero xa xel pa rukꞌaꞌ roma rijaꞌ jariꞌ ri xuyaꞌ 
chuvech ri jun vaꞌin ri xuben. Can man jun cꞌa rejkalen xuben chire. 17 Y can 
ivetaman cꞌa chi tok xrajoꞌ ta xucꞌul chic ri utzil más nim rejkalen, xa xbix 
chire chi man jun chic richin rijaꞌ; y can xoka-vi chucꞌuꞌx chi man utz ta ri 
xuben. Y stapeꞌ chukaꞌ riqꞌuin okꞌej xucꞌutuj, can man jun chic ri xucꞌul ta.

18 Roj ri kaniman chic ri Jesucristo, man chuxeꞌ ta cꞌa ri juyuꞌ rubiniꞌan Sinaí 
oj apovinek-apo. Man que ta riꞌ. Man achiꞌel ta ri xquiben ri katiꞌt-kamamaꞌ 
ojer can. Rijeꞌ xecꞌojeꞌ chiriꞌ y cꞌo cꞌa jun kꞌij tok xquitzꞌet chi ri ruviꞌ ri juyuꞌ riꞌ 
nijinon pa kꞌakꞌ. Y xquitzꞌet chukaꞌ chi ri ruviꞌ ri juyuꞌ kꞌekumatajinek y cꞌo jun 
nimalej cakꞌikꞌ rachibilan cokolajay. 19 Xcacꞌaxaj xkꞌajan trompeta, y xcacꞌaxaj 
chukaꞌ tok xchꞌon-pe ri Dios quiqꞌuin. Pero rijeꞌ xquicꞌutuj utzil chi man chic 
tichꞌon-pe quiqꞌuin. 20 Can janíla vi cꞌa xquixbij-quiꞌ. Y roma chukaꞌ bin chique 
chi ri xtijel-apo riqꞌuin ri juyuꞌ, xticamisex; y riꞌ vi vinek o chicop. Nicamisex 
chi abej o chi lanza. Queriꞌ ri bin chique. 21 Ri xtzꞌetetej cꞌa pa ruviꞌ ri juyuꞌ, 
can nuya-vi xibinriꞌil. Romariꞌ hasta ri Moisés, ri ucꞌuayon quichin ri katiꞌt-
kamamaꞌ, xubij: Yibaybot (yibarbot) roma xibinriꞌil, xchaꞌ.

22 Jacꞌa roj ri kaniman chic ri Jesucristo, chuxeꞌ ri juyuꞌ rubiniꞌan Sión 
oj apovinek-vi-apo, ojcꞌo chic nakaj chire ri tinamit richin ri cꞌaslic Dios, 
ri nibix Jerusalem chire y chilaꞌ chicaj cꞌo-vi. Y ojcꞌo chic apo quiqꞌuin ri 
pa mil ángeles. 23 Roj ojcꞌo chukaꞌ chic apo quiqꞌuin ri nimaꞌk tak ralcꞌual 
ri Dios ri tzꞌiban quibiꞌ chilaꞌ chicaj y nibix iglesia chique. Ojcꞌo chic apo 
riqꞌuin ri Dios ri xtukꞌet tzij pa quiviꞌ conojel. Y ojcꞌo chukaꞌ chic apo 
quiqꞌuin ri man jun quimac xecꞌulun chuvech ri Dios ri xequen-el (xecom-
el), y ri quicꞌaslen can choj vi chic. 24 Roj ojcꞌo chic apo riqꞌuin ri Jesús ri 
nisamajin ri cꞌacꞌaꞌ trato ri xuben ri Dios riqꞌuin ri vinek. Rijaꞌ xquen (xcom) 
y ri ruquiqꞌuel ri xbiyin ruchꞌajchꞌojirisan chic ri kánima, roma ri ruquiqꞌuel 
rijaꞌ más rejkalen que chuvech ri quicꞌ ri xuyaꞌ ri Abel chire ri Dios ojer can.

25 Tikachajij-kiꞌ richin chi man ta niketzelaj ri nubij ri Dios chike. Man 
tikaben achiꞌel xquiben ri katiꞌt-kamamaꞌ ojer can. Rijeꞌ roma ri xquetzelaj 
ri xbix chique chuvech re ruvachꞌulef ri chiriꞌ pa ruviꞌ ri juyuꞌ Sinaí, romariꞌ 
xkaꞌ ri rucꞌayeval pa quiviꞌ. Y vi roj xtiketzelaj ri chꞌabel ri nipe chilaꞌ chicaj, 
más nim ri rucꞌayeval xtikaꞌ pa kaviꞌ. 26 Tok ri Dios xchꞌon pa ruviꞌ ri juyuꞌ, 
ri juyuꞌ xsilon. Jacꞌa re vacami nubij: Xtapon cꞌa jun kꞌij tok man xe ta chic 
ri ruvachꞌulef xtinsiloj, xa can xtinsiloj chukaꞌ ri caj, xchaꞌ rijaꞌ. 27 Y ri nubij 
chi xa yesilon, riꞌ xquejalatej cꞌa el, roma xa e banon. Richin queriꞌ xa can xe 
xquekꞌalajin can ri man jun bey xquejalatej ta. 28 Y romariꞌ tikamatioxij chi 
kichin chic roj ri kꞌatbel-tzij ri man jun nisilon richin. Y riqꞌuin ri matioxinic 
ri nikayaꞌ chire ri Dios, nikasamajij cꞌa, can achiꞌel ri nikaꞌ chuvech rijaꞌ. Y 
tikayaꞌ chukaꞌ rukꞌij, roma tokaꞌ chikacꞌuꞌx chi ja rijaꞌ ri más nim. 29 Roma ri 
ka-Dios can xqueruqꞌuis ronojel ri man e utz ta, roma rijaꞌ can achiꞌel kꞌakꞌ.

Ri nikaꞌ chuvech ri Dios chi nikaben

13  1 Vachꞌalal, yalan utz ri ibanon-pe, chi ivajovan-pe-iviꞌ. Man cꞌa 
tiyaꞌ can ri ajovabel riꞌ. 2 Y can ninchilabej cꞌa chukaꞌ chive chi 

tok ecꞌo kachꞌalal yeꞌapon chiꞌivachoch, man tipokonaj yeꞌicul, xa can 
jebel cꞌa quicꞌulic tibanaꞌ. Roma etaman chi cꞌo bey banatajinek chi ecꞌo 
ángeles ri e apovinek pa tak jay, y ri xecꞌulun quichin man xquinabej ta.

3 Y man queꞌimestaj ri ecꞌo pa tak cárcel. Tinaꞌ cꞌa ri kꞌaxoꞌn pan ivánima, 
achiꞌel ta can ja rix ri ix tzꞌapen. Y chukaꞌ man queꞌimestaj ri banon chique 
chi ecꞌo pa tijoj-pokonal. Roma rix ivetaman achique riꞌ ri tijoj-pokonal.

4 Tiyaꞌ rukꞌij ri cꞌulubic. Roma ri achin ri nicꞌojeꞌ riqꞌuin ri rixjayil, man 
nimacun ta. Que chukaꞌ riꞌ ri ixok ri nicꞌojeꞌ riqꞌuin ri rachijil, man nimacun 
ta. Jacꞌa ri achin ri nicꞌojeꞌ riqꞌuin jun ixok y xa man rixjayil ta, nimacun. 
Y que chukaꞌ riꞌ ri ixok ri nicꞌojeꞌ riqꞌuin jun achin y xa man rachijil ta, 
nimacun. Y ri Dios can xtukꞌet cꞌa tzij pa quiviꞌ ri queriꞌ niquiben.

5 Man tibe ivánima chirij ri mero, xa can tiquicot ri ivánima riqꞌuin ri 
cꞌo iviqꞌuin. Roma ri Dios rubin: Can benek-ruvech incꞌo iviqꞌuin y man 
jun bey xquixinyaꞌ ta can. Queriꞌ rubin ri Dios. 6 Y romariꞌ can riqꞌuin cꞌa 
ronojel icꞌuꞌx yixtiquir nibij:

Yin ja ri Ajaf ri nitoꞌon vichin.
Romariꞌ man ninxibij ta viꞌ chiquivech ri vinek ri nicajoꞌ niquiben 

xabachique itzel chuve.
7 Queꞌokaꞌ cꞌa chiꞌicꞌuꞌx ri ucꞌuey ivichin, ri can xquiyaꞌ chukaꞌ ri 

ruchꞌabel ri Dios chive. Tichꞌoboꞌ ri quicꞌaslen, roma can xcuker-vi 
quicꞌuꞌx riqꞌuin ri Dios. Can tibanaꞌ cꞌa ri achique xquiben rijeꞌ.

8 Ri Jesucristo man nujel ta riꞌ. Can achiꞌel ri ivir, queriꞌ vacami, y queriꞌ 
chukaꞌ xtibe-apo. Can man jun bey ri xtujel ta riꞌ. 9 Man tiyaꞌ kꞌij chi ja ri 
tijonic man e kitzij ta ri yeꞌucꞌuan ivichin. Más ta utz chi rix nicukubaꞌ 
icꞌuꞌx riqꞌuin ri tijonic ri nichꞌon chirij ri rutzil ri Dios, y man riqꞌuin ta ri 

  HEBREOS 12 ,  13

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



588

tijonic ri nichꞌon chirij ri yetij. Roma ecꞌo vinek ri e ucꞌuan roma ri tijonic 
ri nichꞌon chirij ri yetij y xa man jun utz rucꞌamon ta pe chique.

10 Man achiꞌel ta roj ri can kacukuban kacꞌuꞌx riqꞌuin ri Jesús. Rijaꞌ xquen 
(xcom) koma roj richin xcuyutej ri kamac. Jacꞌa ri cꞌa quicukuban na quicꞌuꞌx 
quiqꞌuin ri chicop ri yequisuj pa ruviꞌ ri altar ri cꞌo pa rachoch ri Dios, 
man xtibanatej ta quiqꞌuin achiꞌel kiqꞌuin roj, roma rijeꞌ can man xticuy ta 
quimac roma ri Jesús. Roma rijeꞌ xa cꞌa riqꞌuin na ri yequisuj quicukuban-vi 
quicꞌuꞌx. 11 Ri ley richin ri Moisés nubij cꞌa, chi ri nimalej sacerdote nucꞌuaj 
cꞌa ri quiquiqꞌuel ri chicop y noc-apo chupan ri lugar chire ri rachoch ri 
Dios ri Más Santoꞌilej, y ri quicꞌ riꞌ nucꞌuaj cꞌa apo roma quimac conojel. Y 
ri quichꞌacul ri chicop yeꞌelesex cꞌa el cꞌa chuchiꞌ ri tinamit y yeporox. 12 Y 
romariꞌ ri Jesús cꞌo chi queriꞌ ri xucꞌulvachij. Rijaꞌ can xucꞌuex-vi cꞌa chuchiꞌ 
el ri tinamit, xapon chupan ri rupokonal y xquen (xcom). Can xbiyin-vi ri 
ruquiqꞌuel koma roj vinek, richin chi xuchꞌajchꞌojirisaj ri kánima. 13 Roma 
cꞌa riꞌ can man tikapokonaj nikacꞌovisaj tijoj-pokonal, achiꞌel ri tijoj-pokonal 
ri xucꞌovisaj ri Jesús. Y man tikapokonaj nikacꞌut chi ja rijaꞌ ri katzekelben. 
14 Roma re tijoj-pokonal reꞌ xa can yojcolotej-vi-el chuvech. Xa man richin ta 
jantapeꞌ kilon-ka jun katinamit chuvech re ruvachꞌulef. Cꞌa ja ri chilaꞌ chicaj 
cꞌo-vi ri katinamit, acuchi xkojcꞌoje-vi jantapeꞌ, y man jun chic tijoj-pokonal 
xtikacꞌovisaj. 15 Y roma ja ri Jesús xquen (xcom) koma roj, man yekasuj ta 
chic chicop chire ri Dios. Ri nikaben vacami ja ri nikayaꞌ rukꞌij. Can jantapeꞌ 
cꞌa tikayaꞌ rukꞌij y tikakꞌalajirisaj riqꞌuin ri kachiꞌ chi ja rijaꞌ ri kaniman. 16 Y 
man tikamestaj nikaben ri utz y man tikamalij chukaꞌ quitoꞌic ri cꞌo nicꞌatzin 
chique. Roma jariꞌ ri nikaꞌ chuvech ri Dios chi nikaben, que chuvech yekasuj 
ta chicop chire.

17 Can tikanimaj cꞌa quitzij ri kachꞌalal ri e ucꞌuey kichin, roma ja rijeꞌ 
ri yechajin ri kánima, y quetaman chi cꞌo chi nequijachaꞌ cuenta chire ri 
Dios. Tikanimaj cꞌa quitzij ri kachꞌalal riꞌ, richin nikayaꞌ quicoten pa tak 
cánima. Roma vi xa nikaben chique chi yebison, cꞌayef chike roj.

18 Kachꞌalal, tibanaꞌ cꞌa orar koma, roma can nikanaꞌ chi cꞌo rayibel pa 
kánima richin chi ja ta ri utz ri nikaben ronojel bey. 19 Y jacꞌa ri oración 
voma yin ri más ninchilabej chive, richin chi yitiquir yinapon yan ta 
iviqꞌuin.

Ri ruqꞌuisibel tak chꞌabel
20 Ri Dios cꞌa ri niyoꞌon uxlanen pa tak kánima, ja rijaꞌ chukaꞌ ri xcꞌason-

pe ri Nimalej Kaj-Yukꞌ ri Kajaf Jesús. Queriꞌ xuben roma ri Jesús xquen 
(xcom) y xbiyin ri ruquiqꞌuel richin xcꞌachoj ri trato richin jantapeꞌ ri 
xuben ri Dios kiqꞌuin. 21 Ri Dios xtuyaꞌ ta cꞌa ronojel rutzil chive, richin chi 
xquixtiquir ta xtiben ri rurayibel rijaꞌ. Y riqꞌuin ri rusamaj ri Jesucristo ri 
pa tak ivánima, ri Dios xtuben ta chukaꞌ chive chi rix can nivajoꞌ niben ri 
rurayibel rijaꞌ. Y xtucꞌul ta cꞌa rukꞌij-rucꞌojlen richin jantapeꞌ. Que cꞌa riꞌ.

22 Vachꞌalal, yin nincꞌutuj cꞌa utzil chive chi can ticꞌuluꞌ cꞌa chi utzil 
re chꞌabel richin pixabanic re xintek-el rubixic chive chupan re vuj reꞌ. 
Roma xa man nim ta cꞌa rubanic xinben-el chire. 23 Yin ninyaꞌ rutzijol 
chive chi ri kachꞌalal Timoteo libre chic; y vi xtipe chanin, nincꞌuaj-el tok 
xquibe chiꞌitzꞌetic.

24 Tiyaꞌ rutzil-quivech conojel ri kachꞌalal ri e ucꞌuey ivichin y ri chꞌakaꞌ 
chic lokꞌolej tak kachꞌalal. Ri kachꞌalal aj-Italia niquitek chukaꞌ el rutzil-ivech.

25 Ri rutzil ri Dios xticꞌojeꞌ ta cꞌa iviqꞌuin chiꞌivonojel. Que ta cꞌa riꞌ. 

Ri Santiago nuchop tzij

1  1 Yin Santiago, jun rusamajel ri Dios y ri Ajaf Jesucristo, ninben cꞌa el 
re carta reꞌ chive rix ri quiy-quimam can ri cablajuj a rucꞌajol ri Israel 

ri xecꞌojeꞌ ojer can, ri man ixcꞌo ta chic chupan re karuvachꞌulef, xa pa 
chꞌakaꞌ chic ruvachꞌulef ixcꞌo-vi. Ticꞌuluꞌ cꞌa ri rutzil-ivech ri nintek-el yin.

Ri rejkalen ri tijoj-pokonal
2 Vachꞌalal, can tiquicot cꞌa janíla ri ivánima tok yixtejtobex riqꞌuin 

ronojel ruvech tijoj-pokonal. 3 Roma can ivetaman chi tok yixcꞌojeꞌ pa 
tijoj-pokonal, b richin chi yixtzꞌet, vi can cukul icꞌuꞌx riqꞌuin ri Dios; ri 
tijoj-pokonal riꞌ nuqꞌuen cꞌa pe cochꞌonic chive. c 4 Y man jun bey tiqꞌuis ri 
cochꞌonic iviqꞌuin, roma qꞌuiy utzil nuqꞌuen-pe chire ri icꞌaslen, niqꞌuiy, 
nitzꞌaket d y man jubaꞌ ta nrajoꞌ.

5 Y vi ecꞌo kachꞌalal chiꞌicojol ri nicajoꞌ chi nicꞌojeꞌ quinaꞌoj, tiquicꞌutuj e 
cꞌa chire ri Dios. Y rijaꞌ can man xtupokonaj ta xtuya-pe qꞌuiy. Queriꞌ 
nuben quiqꞌuin conojel ri yecꞌutun, y man jun achique ta xtubij chique. 
6 Pero tok rix cꞌo cꞌa ri nicꞌutuj f chire ri Dios, cꞌo chi can nicukubaꞌ icꞌuꞌx g 
riqꞌuin rijaꞌ. Y man riqꞌuin cꞌa caꞌiꞌ icꞌuꞌx ticꞌutuj chire. Roma vi xa riqꞌuin 
caꞌiꞌ icꞌuꞌx nicꞌutuj, rix xa niben cꞌa achiꞌel nuben ri nimalej yaꞌ pa rukꞌaꞌ 
ri cakꞌikꞌ. Nibe quelaꞌ nibe quelaꞌ nuben. 7 Y vi rix queriꞌ niben, man cꞌa 
tichꞌob chi ri Ajaf Dios xtuya-pe chive ri nicꞌutuj chire. 8 Roma vi xa caꞌiꞌ h 
icꞌuꞌx tok nicꞌutuj chire ri Dios, nikꞌalajin chi xa caꞌiꞌ chukaꞌ icꞌuꞌx iviqꞌuin 
ka rix chupan ronojel ri icꞌaslen.

9 Y ri kachꞌalal ri manek quikꞌij chuvech re ruvachꞌulef, xa tiquicot cꞌa ri 
cánima, roma chuvech ri Dios can cꞌo-vi quikꞌij, i roma quiniman chic rijaꞌ. 10 Y 
que chukaꞌ riꞌ ri kachꞌalal beyomaꞌ ri can cꞌo quikꞌij y vacami banon chique 

Ri carta ri xutzꞌibaj 
can ri Santiago

chuvech re ruvachꞌulef chi xa manek quikꞌij, can tiquicot cꞌa ri cánima, roma 
rijeꞌ chukaꞌ can quiniman chic ri Jesucristo. Y chukaꞌ xa man yeyaloj ta el 
chuvech re ruvachꞌulef, xa e kꞌaxel achiꞌel jun rusiꞌj kꞌayis. j 11 Roma ja tok nipe 
ruvech ri kꞌij, jariꞌ tok ri kꞌayis nichakiꞌj y niqꞌuis-ka. k Xa nitzak cꞌa el ri rusiꞌj y 
niqꞌuis, stapeꞌ janíla jebel nitzuꞌun ri pa nabey. Can que vi riꞌ jun beyon. Rijaꞌ 
xa chanin niquen-el (nicom-el) y nuyaꞌ can ri rumolic ri rubeyomel.

Ri tejtobenic
12 Pero roj ri kacukuban kacꞌuꞌx riqꞌuin ri Dios, vi xtikacochꞌ ri tijoj-

pokonal l ri nipe chikij, jebel cꞌa ruva-kakꞌij. m Roma tok kacochꞌon chic 
ronojel, ri Dios xtuyaꞌ ri lokꞌolej sipanic n chike, ri utzilej cꞌaslen ri man jun 
bey xtiqꞌuis ta. Ja lokꞌolej sipanic riꞌ ri rubin can ri Dios chi xtuyaꞌ chike ri 
yojajovan richin. 13 Pero vi cꞌo jun ri nibanon chave chi yamacun ta, man cꞌa 
tabij chi ja ri Dios ri nibanon chave queriꞌ. Roma ri Dios can man nuben ta 
chire jun vinek chi nimacun, y chukaꞌ man jun nitiquir nibanon chire ri Dios 
chi nimacun. 14 Roma ri yamacun xa aviqꞌuin cꞌa rat nipe-vi. Xa ja ri itzel 
tak rayibel o ri ecꞌo aviqꞌuin ri yebanon queriꞌ chave. 15 Y vi nayaꞌ kꞌij chire ri 
itzel tak rayibel, chiriꞌ nipe-vi ri mac. p Y pa ruqꞌuisibel nuqꞌuen-pe ri camic. q

16 Vachꞌalal ri yalan yixinvajoꞌ, man cꞌa quixkꞌolotej. 17 Roma chilaꞌ 
chicaj riqꞌuin ri Katataꞌ Dios, ronojel utz nika-pe. Riqꞌuin rijaꞌ petenek-
vi ronojel ri sakil. Achiꞌel ri kꞌij, ri icꞌ y ri chꞌumilaꞌ, ri niquijalala-quiꞌ 
ronojel tiempo. Y xa can xe cꞌa ri Dios ri man nujel ta riꞌ. r 18 Y riqꞌuin ri 
rurayibel rijaꞌ xuyaꞌ jun cꞌacꞌaꞌ s kacꞌaslen tok xkanimaj ri kitzij ruchꞌabel, 
y xojoc achiꞌel ri nabey t tak cosecha ri yeꞌucꞌuex-apo chire ri Dios.

Quixoc banoy ri utz
19 Romariꞌ, vachꞌalal ri yalan yixinvajoꞌ, yin ninbij cꞌa chive chiꞌijujunal chi 

riqꞌuin ronojel ivánima tivacꞌaxaj ri ruchꞌabel ri Dios. u Can jebel tichꞌoboꞌ ri nubij. 
Roma rix nicꞌatzin chi jebel ivetaman-el nabey, cꞌariꞌ nitzijoj. Y chukaꞌ ninbij 
chive chi man quixoyover chanin. v 20 Roma ri oyoval xa man nuqꞌuen ta pe jun 
cꞌaslen choj achiꞌel nrajoꞌ ri Dios. 21 Roma cꞌa riꞌ tiyaꞌ can ronojel ri man chꞌajchꞌoj 
ta y ronojel ri etzelal. Y cꞌo chi nichꞌutinirisaj-iviꞌ chuvech ri Dios, y titakej chi 
utzil ri ruchꞌabel ri cꞌo pa tak ivánima. Roma ja chꞌabel riꞌ ri nicolon w ivichin.

22 Y man xe cꞌa tivacꞌaxaj ri ruchꞌabel ri Dios, xa can tibanaꞌ x chukaꞌ ri nubij. 
Roma vi xa can xe nivacꞌaxaj ri ruchꞌabel ri Dios y man niben ta ri nubij, iyon rix 
nikꞌol-iviꞌ. 23 Roma vi cꞌo jun ri nracꞌaxaj ri ruchꞌabel ri Dios, pero xa man nuben 
ta y ri nubij, xa junan z cꞌa riqꞌuin jun vinek ri nutzu-riꞌ pan espejo, can nikꞌalajin-vi 

ri kitzij rubaniquil. 24 Pero tok xa cꞌa jubaꞌ tutzuꞌ can riꞌ ri pan espejo, man chic 
nokaꞌ ta chucꞌuꞌx ri achique titzuꞌun. 25 Jacꞌa ri nacꞌaxan ri ruchꞌabel ri Dios, y 
nunimaj y nuben a ri nubij, can jebel cꞌa ruva-rukꞌij. Roma ri ruchꞌabel ri Dios can 
utz vi. Y nuben chike chi oj libre chic roma yojtiquir nikaben ri nrajoꞌ ri Dios.

26 Vi cꞌo jun nibin chi nuyaꞌ rukꞌij ri Dios y xa man nuchajij ta riꞌ riqꞌuin 
ri ruchꞌabel, b ruyon rijaꞌ nukꞌol-riꞌ. Y xa man jun utz nuqꞌuen-pe chi nubij 
chi rijaꞌ can nuya-vi rukꞌij ri Dios. 27 Roma ri can kitzij nuyaꞌ rukꞌij ri Dios, 
yerutolaꞌ ri malcaniꞌaꞌ tak ixokiꞌ ri quiyonin chic can y ri acꞌualaꞌ ri xa 
manek chic quite-quitataꞌ, y chukaꞌ man nutzꞌilobisaj c ta chic riꞌ chupan 
ri etzelal richin re ruvachꞌulef. Chuvech ri Dios ri yebanon quereꞌ, jariꞌ ri 
can kitzij y pa ruchꞌajchꞌojil niquiyaꞌ rukꞌij.

Man rucꞌamon ta chi nikatzuꞌ janipeꞌ titzuꞌun jun vinek

2  1 Vachꞌalal ri iniman chic ri Kajaf Jesucristo ri janíla rukꞌij-rucꞌojlen, d 
yin ninbij cꞌa chive chi man titzuꞌ e ri janipeꞌ titzuꞌun jun vinek. Xa 

tikanaꞌ cꞌa kiꞌ chi oj junan konojel. 2 ¿Achique ta niben rix xa ta cꞌo jun achin 
beyon ri napon iviqꞌuin tok imolon-iviꞌ pa rubiꞌ ri Dios, y ri achin beyon riꞌ 
rucusan-el anillo banon riqꞌuin kꞌanapuek, y chukaꞌ e rucusalon ta el jebel 
tak tziek? ¿Y que ta chukaꞌ riꞌ noc ta apo jun achin ri can nikꞌalajin chi man 
jun cꞌo riqꞌuin y e rijilej tak tziek chic ri rutziak? 3 Rix xa ja ri achin beyon ri 
nitzuꞌ nabey, nilokꞌokꞌej, y niyaꞌ jebel ruchꞌacat. Pero chire ri achin ri xa can 
nikꞌalajin chi man jun cꞌo riqꞌuin, rix man jun ruchꞌacat nisuj. Pa ruqꞌuexel riꞌ 
xa nibij chire: Capaꞌeꞌ chiriꞌ, o xa nibij chukaꞌ chire: Catzꞌuye-ka re chikaken. 
4 Vi queriꞌ xtiben, can xtikꞌalajin-vi chi rix xa nitzuꞌ janipeꞌ titzuꞌun jun vinek, 
y man ninaꞌ ta ka iviꞌ chi xa ix junan chiꞌivonojel. Xa can niben chi jun vinek 
más rejkalen que chuvech jun chic, y riꞌ xa jun itzel chꞌobonic.

5 Vachꞌalal ri janíla yixinvajoꞌ, tichꞌoboꞌ cꞌa jebel re xtinbij chive. ¿Man ja 
ta cami ri vinek ri man jun cꞌo quiqꞌuin f chuvech re ruvachꞌulef ri yeruchaꞌ 
ri Dios? ¿Man ja ta cami rijeꞌ ri yeruchaꞌ richin chi niquinimaj g y niquil ri 
utzilej beyomel, y yeꞌichinan quiqꞌuin ri ecꞌo pa rajavaren o pa rukꞌaꞌ rijaꞌ? 
Ri Dios can ja vi cꞌa riꞌ ri nusuj chique ri yeniman y yeꞌajovan richin. 6 Pero 
coma ri beyomaꞌ, rix xa ikasan h quikꞌij ri vinek ri man jun cꞌo quiqꞌuin. 
¿Can man nokaꞌ ta cami chiꞌicꞌuꞌx chi xa ja ri beyomaꞌ ri yeyoꞌon ivichin pa 
cꞌayef? ¿Man nokaꞌ ta chiꞌicꞌuꞌx chi xa ja chukaꞌ rijeꞌ ri yixkiriren-apo pa tak 
kꞌatbel-tzij, i y xa kꞌaban tzij niquiben chivij? 7 ¿Man nokaꞌ ta cꞌa chiꞌicꞌuꞌx 
chi xa ja rijeꞌ chukaꞌ ri yeyokꞌon j ri rubiꞌ ri Jesucristo, ri natan pan iviꞌ?

8 Chupan cꞌa ri ley ri xuyaꞌ ri Dios ri ka-Rey, ri tzꞌibatel can, cꞌo ri jun tzij 
ri yalan rejkalen, y nubij: Ja ri achiꞌel navajo-ka-aviꞌ rat, k que cꞌa chukaꞌ riꞌ 

queꞌavajoꞌ ri chꞌakaꞌ chic. Queriꞌ nubij chupan ri ley. Y vi can niben riꞌ, yalan 
utz. 9 Pero vi xa xtitzuꞌ janipeꞌ titzuꞌun jun vinek, yixmacun, roma rix xa man 
niben ta ri nubij chupan ri ley richin ri Dios. 10 Roma vi can nibij chi niben 
ronojel ri nubij ri ley, pero xa cꞌo jun tzij ri man niben ta chire ri ley, nikꞌalajin 
chi man jun ninimaj chire ri ley. Xa can ix aj-mac vi. l 11 Roma tok ri Dios xuyaꞌ 
ri ley, xubij: Rix achiꞌaꞌ ri cꞌo ivixjayil, man cꞌa ticanoj jun chic ixok. Y chukaꞌ 
rix ixokiꞌ ri cꞌo ivachijil, man cꞌa ticanoj jun chic achin. Y ri mismo Dios xubij: 
Man quixcamisan. m Y vi rat man nacanoj n ta chic jun ixok, pero xa nacamisaj 
jun vinek, nikꞌalajin chi can man jun nanimaj chire ri ley ri ruyoꞌon can ri 
Dios. 12 Roma cꞌa riꞌ, can tibanaꞌ y tibij achiꞌel ri nubij chupan ri ley ri xuyaꞌ ri 
Jesucristo. Roma ri ley riꞌ xuben chive chi ix libre chic richin yixtiquir niben 
ri nrajoꞌ ri Dios, o y ja chukaꞌ ley riꞌ ri xtikꞌaton tzij pan iviꞌ. 13 Roma vi man 
xtijoyovaj ta quivech ri chꞌakaꞌ chic vinek, p ri Dios man xtujoyovaj ta chukaꞌ 
ivech rix chupan ri kꞌij tok xtukꞌet tzij. Pero vi xtijoyovaj quivech ri chꞌakaꞌ 
chic, xquixchꞌacon, roma ri Dios chukaꞌ xtujoyovaj ivech rix chupan ri kꞌij riꞌ.

Ri runiman chic, ronojel cꞌa ri utz jariꞌ ri nuben chupan ri rucꞌaslen
14 Vachꞌalal, vi cꞌo cꞌa jun ri nibin chi runiman chic ri Dios, y xa man 

nuben ta ri utz, xa man jun cꞌa nicꞌatzin-vi ri nubij chi runiman. Roma xa 
man xtril ta cꞌa rucolotajic xaxe riqꞌuin ri nubij chi runiman chic ri Dios. 
15 Achiꞌel ta jun kachꞌalal ri nicꞌatzin rutziak y nicꞌatzin ruvay. 16 Y rat xa 
nabij chire: Cabiyin. Man tachꞌob más ri atziak y ri avay. Xa tacusaj atziak 
y cavaꞌ jebel, yacha-el q chire. Pero man nayaꞌ ta el ri nicꞌatzin chire, 
xa man jun nicꞌatzin-vi ri xabij-el chire. 17 Y que chukaꞌ riꞌ vi nabij chi 
animan chic ri Dios, pero xa man naben ta ri utz, man jun nicꞌatzin-vi ri 
nabij chi animan chic. Xa at achiꞌel jun caminek. Man jun yatiquir naben.

18 Riqꞌuin jubaꞌ cꞌo jun ri xtibin chuve: Rat Santiago, nabij chi man xe ta 
nicꞌatzin chi nanimaj ri Dios, xa can nicꞌatzin chi naben r chukaꞌ ri utz. Pero 
yin xtichaꞌ ri jun, riqꞌuin ri nuniman chic ri Dios, man jun chic nicꞌatzin 
chi ninben. Pero yin Santiago ninbij cꞌa chire ri jun ri nibin queriꞌ: Yin, 
riqꞌuin ri ninben ri utz, yitiquir nincꞌut chavech chi kitzij nuniman ri Dios. 
Pero rat ¿achique cꞌa rubanic naben chi nacꞌut chinuvech chi animan chic 
ri Dios, vi xa man naben ta ri utz? 19 Rat nabij chi nanimaj chi can xe jun 
Dios cꞌo. Riꞌ yalan utz. Pero man xe ta riꞌ ri nicꞌatzin. Roma ri itzel tak 
espíritu chukaꞌ can niquinimaj s chi can xe jun Dios cꞌo. Pero man yecolotej 
ta riqꞌuin riꞌ. Xa can yebaybot (yebarbot) chuvech ri Dios, roma xibinriꞌil. 
20 Yalan at nacanic riqꞌuin ri achꞌobonic. Xtincꞌut na peꞌ chavech vacami 
chi vi nabij chi animan chic ri Dios y xa man naben ta ri utz, t can man 

jun nicꞌatzin-vi tok xabij chi xanimaj. Xa at achiꞌel jun caminek. Man jun 
yatiquir naben. 21 Ri kamamaꞌ Abraham u ri xcꞌojeꞌ ojer, can xuben-vi ri 
xubij ri Dios chire. Y man xupokonaj ta xuyaꞌ ri Isaac ri rucꞌajol pa ruviꞌ 
ri altar richin nuyaꞌ chire ri Dios. Y riqꞌuin riꞌ ri Abraham man jun rumac 
xcꞌulun chuvech ri Dios, roma can xuben ri xubij ri Dios chire. 22 Chukaꞌ ri 
Abraham man xe ta xunimaj ri Dios, xa can xuben v ri xubij ri Dios chire. Y 
riqꞌuin riꞌ can xkꞌalajin chi kitzij xunimaj. 23 Y riqꞌuin riꞌ chukaꞌ xbanatej ri 
nubij chupan ri ruchꞌabel ri Dios ri tzꞌibatel can, chi ri Abraham xunimaj 
ri Dios y man jun rumac xcꞌulun chuvech. w Queriꞌ nubij chupan ri tzꞌibatel 
can. Y ri Abraham xbix chire chi junan quivech riqꞌuin ri Dios. x

24 Can nikꞌalajin cꞌa chi richin chi man jun amac yacꞌulun chuvech ri 
Dios, cꞌo chi naben ri nrajoꞌ rijaꞌ, y man xe ta nabij chi animan. 25 Y chukaꞌ 
ri Rahab y ri ixok ri xcꞌojeꞌ ojer can, stapeꞌ man utz ta rucꞌaslen rucꞌuan, 
man jun rumac xcꞌulun chuvech ri Dios roma ri xuben. Rijaꞌ xerevaj ri 
caꞌiꞌ achiꞌaꞌ israelitas ri e takon-el roma ri Josuáe, y xerutek-el pa jun chic 
bey richin man jun tiquicꞌulvachij. 26 Romariꞌ roj ri kaniman chic ri Dios, 
vi xa man nikaben ta ri utz, oj caminek y man jun nicꞌatzin-vi ri nikabij 
chi kaniman. Oj achiꞌel jun chꞌaculaj ri man cꞌo ta chic ri ránima riqꞌuin.

Tichajij-iviꞌ riqꞌuin ri ichꞌabel

3  1 Vachꞌalal, man yalan tirayij yixoc tijonelaꞌ z quichin ri chꞌakaꞌ chic 
kachꞌalal. Roma roj ri yojtijon, vi xa man yojtiquir ta nikaben ri ecꞌo 

chupan ri tijonic ri yekayaꞌ, más cꞌayef nuben chike tok ri Dios xtukꞌet tzij. 
2 Konojel qꞌuiy bey man ja ta ri yekaben. a Y vi ta cꞌo jun ri man jun bey 
nimacun b riqꞌuin ri ruchꞌabel, ri jun riꞌ can tzꞌaket ri rucꞌaslen. Roma vi 
nitiquir nuben chi man nimacun ta riqꞌuin ri ruchꞌabel, can nitiquir chukaꞌ 
nuben queriꞌ riqꞌuin ronojel ri ruchꞌacul. 3 Roma riqꞌuin ri queriꞌ, nibanatej 
achiꞌel nibanatej riqꞌuin ri chꞌichꞌ ri nikayaꞌ pa quichiꞌ ri quiej richin yekakꞌet. 
Roma xaxe riqꞌuin ri chꞌichꞌ riꞌ, ri quiej yojquinimaj y yojquicꞌuaj achique 
lugar nikajoꞌ yojbe-vi. 4 Achiꞌel ri barcos chukaꞌ ri yebiyin pa ruviꞌ ri yaꞌ. 
Yalan e nimaꞌk y e ucꞌuan roma cakꞌikꞌ ri janíla ruchukꞌaꞌ. Pero xaxe riqꞌuin 
ri qui-timáon, ri e ucꞌuey quichin ri barcos yetiquir yequicꞌuaj achique lugar 
nicajoꞌ yebe-vi rijeꞌ. 5 Achiꞌel chukaꞌ jun ti kꞌakꞌ, stapeꞌ yalan coꞌol oc nitiquir 
nuqꞌuis jun nimalej liꞌaj cheꞌ. Y que chukaꞌ riꞌ ri avakꞌ. c Man nim ta, pero 
riqꞌuin ri chꞌabel ri nubij qꞌuiy nitiquir nuben. 6 Ri kakꞌ roj achiꞌel jun kꞌakꞌ, y 
jariꞌ chukaꞌ nibin ronojel ruvech etzelal. Ri kakꞌ yoꞌon cꞌa pe chike, xa jacꞌa ri 
nutzꞌilobisaj d ronojel ri kachꞌacul. Cꞌayef nuben chire ri kacꞌaslen. Y ronojel riꞌ 
xa roma ri itzel-vinek ri richin ri kꞌakꞌ ri nucusan richin. 7 Y roj cꞌo kuchukꞌaꞌ 

pa quiviꞌ ri aj-xicꞌ tak chicop, ri cumetz, ri quer y ri chꞌakaꞌ chic chicop. Y ecꞌo 
vinek can yequichop ronojel quivech chicop. 8 Pero ri kakꞌ man yojtiquir ta 
chirij. Xa can itzel vi, achiꞌel jun cumetz ri rucꞌuan veneno richin camic ri pa 
ruchiꞌ. 9 Cꞌo bey nikayaꞌ rukꞌij ri Katataꞌ Dios riqꞌuin ri kakꞌ. Y cꞌo bey nikacusaj 
richin nikabij itzel chꞌabel chire ri vinek. Y vi queriꞌ, cꞌayef, roma rijeꞌ chukaꞌ 
e ruvachibel ri Dios. e 10 Riqꞌuin ri kakꞌ nikabij ri utz, y riqꞌuin chukaꞌ ri kakꞌ 
riꞌ nikabij ri itzel. Vachꞌalal, man rucꞌamon ta chi queriꞌ nikaben. 11 Roma 
rix ivetaman chi chupan jun alaxibel-yaꞌ man xtel ta pe utzilej yaꞌ y chukaꞌ 
cꞌayilej yaꞌ. 12 Ni man xtel ta chukaꞌ pe tzayilej yaꞌ y utzilej yaꞌ. Y que chukaꞌ riꞌ 
ri víquix (higo), man xtuyaꞌ ta aceituna. Ni ri uva man xtuyaꞌ ta víquix.

Ri etamabel ri nipe riqꞌuin ri Dios
13 Vachꞌalal, ¿ecꞌo cami ri ecꞌo chiꞌicojol ri can cꞌo quinaꞌoj y cꞌo etamabel f 

quiqꞌuin? Vi queriꞌ, yalan utz. Pero can rucꞌamon cꞌa chi niquicꞌut chupan 
ri quicꞌaslen y riqꞌuin ri utzilej tak quibanobal. Man cꞌa tiquinimirisaj-quiꞌ, 
xa can tiquichꞌutinirisaj-quiꞌ riqꞌuin etamabel. 14 Pero vi rix xa itzel ninaꞌ 
chire jun chic roma rijaꞌ utz cꞌo, g y chukaꞌ nivajoꞌ chi can xe ta rix ri cꞌo 
utz niqꞌuen can chire ronojel cosa; vi xa queriꞌ niben, man cꞌa tibij chi cꞌo 
qꞌuiy etamabel iviqꞌuin. Roma riqꞌuin jun ibanobal queriꞌ, can nikꞌalajin-vi 
chi xa man jun etamabel iviqꞌuin. 15 Y vi rix nibij chi cꞌo etamabel iviqꞌuin, 
tivetamaj cꞌa chi jun etamabel queriꞌ, man petenek ta chilaꞌ chicaj riqꞌuin 
ri Dios. Xa can richin re ruvachꞌulef. h Xa quichin vinek. Xa richin ri itzel-
vinek. 16 Roma vi rix xa itzel ninaꞌ chire jun chic roma rijaꞌ utz cꞌo, y chukaꞌ 
nivajoꞌ chi can xe ta rix ri cꞌo utz niqꞌuen can chire ronojel cosa, nikꞌalajin 
chi man xe ta riꞌ ri niben. Xa can ix tzꞌucuy-oyoval, i y ix banoy cꞌa ronojel 
ruvech etzelal. 17 Pero vi ja ri etamabel ri petenek j chilaꞌ chicaj riqꞌuin ri 
Dios ri cꞌo iviqꞌuin, nuben cꞌa chive chi nicꞌuaj jun cꞌaslen chꞌajchꞌoj, chi 
man niben ta oyoval, utz niben quiqꞌuin conojel, nivacꞌaxaj jebel ri achique 
nicajoꞌ ri vinek chive, y chi can nijoyovaj quivech conojel. Can niben cꞌa 
ronojel ri utz, man caꞌiꞌ ta icꞌuꞌx, ni man caꞌiꞌ ta ipalej k chukaꞌ. 18 Y vi queriꞌ 
niben, cꞌo utz nuqꞌuen-pe, roma e qꞌuiy ri xtiquichop niquicꞌuaj jun cꞌaslen 
choj. Can xquixquitzꞌet cꞌa chi rix can nirayij chi manek oyoval l y can nitej 
ikꞌij chi niben chi man jun oyoval nibanatej.

Ri itzel tak rayibel

4  1 ¿Achique ta cꞌa nibanon chive richin chi yeꞌibanalaꞌ cocoj y nimaꞌk tak 
oyoval? Ri nibanon cꞌa chive chi cꞌo oyoval, ja ri itzel tak rayibel m ri ecꞌo 

iviqꞌuin y nicajoꞌ yixquichop. 2 Rix xa can janíla cꞌa nirayij jun cosa ri manek 
iviqꞌuin, y romariꞌ yixcamisan, roma yalan nirayij ri cosa riꞌ. Pero xa man nivil 

ta. Niben oyoval. Janíla oyoval niben. Pero man nivil ta ri achique nirayij, 
roma man nicꞌutuj ta chire ri Dios. n 3 O riqꞌuin jubaꞌ nicꞌutuj chire ri Dios. Pero 
man nuyaꞌ ta chive, o roma rix man utz ta ri nicꞌutuj. Xa richin itzel tak rayibel 
ri nicꞌutuj chire ri Dios. 4 Rix ri ichapon chic niyaꞌ can ri Dios, ¿man ivetaman 
ta cꞌa chi vi nibe ivánima chirij re ruvachꞌulef, p nikꞌalajin chi nivetzelaj ri 
Dios? Romariꞌ, rix ri ivojkan chic re ruvachꞌulef, can nikꞌalajin cꞌa chi ix ru-
enemigos na vi ri Dios, roma xa nivetzelaj can. 5 Y man tichꞌob chi man kitzij 
ta ri tzꞌibatel can chupan ri ruchꞌabel ri Dios, tok nubij chi ri Dios rutakon-pe 
ri Lokꞌolej Espíritu richin nicꞌojeꞌ pa tak kánima. Y ri Lokꞌolej Espíritu riꞌ janíla 
yojrajoꞌ, y can rurayibel chi xaxe ta ri Dios ri nikajoꞌ. Queriꞌ nubij chupan ri 
ruchꞌabel ri Dios ri tzꞌibatel can. 6 Y ri Dios janíla rutzil nuyaꞌ pa kaviꞌ. Achiꞌel 
nubij chupan ri ruchꞌabel ri tzꞌibatel can, chi ri Dios yeretzelaj y man nuqꞌuen 
ta quivech ri niquinimirisaj-quiꞌ. Jacꞌa ri niquichꞌutinirisaj-quiꞌ, rijaꞌ nuyaꞌ ri 
rutzil pa quiviꞌ. q Queriꞌ ri tzꞌibatajinek can. 7 Tiya-iviꞌ chuxeꞌ rutzij ri Dios, 
y man tiyaꞌ kꞌij chire ri itzel-vinek. r Y ri itzel-vinek xtanmej cꞌa el chivech. 
8 Quixjel-apo riqꞌuin ri Dios, s y rijaꞌ chukaꞌ xtijel-pe iviqꞌuin. Rix ri xixmacun 
chuvech ri Dios, tichꞌajchꞌojirisaj cꞌa ri icꞌaslen. t Rix ri caꞌiꞌ icꞌuꞌx riqꞌuin ri Dios, 
tichꞌajchꞌojirisaj cꞌa ri ivánima. 9 Tinaꞌ cꞌa kꞌaxoꞌn pa tak ivánima, quixbison y 
quixokꞌ roma ri imac. Rix ri yixtzeꞌen roma ri quicoten richin re ruvachꞌulef, 
man chic quixtzeꞌen. Xa quixokꞌ. Rix ri janíla quicoten inaꞌon chupan re 
ruvachꞌulef, xa quixbison ri pa tak ivánima. 10 Tichꞌutinirisaj-ka-iviꞌ chuvech ri 
Ajaf, y rijaꞌ xtunimirisaj ikꞌij. u

Man tibij jun itzel chirij jun kachꞌalal
11 Vachꞌalal, man tibij itzel chirij jun chic kachꞌalal. v Roma vi xtibij itzel 

chirij jun chic kachꞌalal, can chirij ri ley richin ri Dios yixchꞌon-vi. Vi xtibij 
chi jun kachꞌalal man utz ta ri rucꞌaslen chuvech ri Dios, niben cꞌa chire ri 
ley richin ri Dios chi man utz ta. Y riqꞌuin riꞌ man niben ta ri nubij ri ley. 
Xa yixchꞌon chirij. 12 Y ri ley riꞌ ja ri Dios ri yoyon-pe. Y xaxe rijaꞌ nitiquir 
yojcolon, y xaxe chukaꞌ rijaꞌ ri nitiquir yojtakon pa kꞌakꞌ. w Y cꞌa ja na rijaꞌ 
ri nibin vi utz ri kabanobal o xa man utz ta. Y rat, ¿achique cꞌa roma tok 
nabij chi ri jun chic man utz ta rubanon ri rucꞌaslen chuvech ri Dios?

Man tibij chi ri chuaꞌk-cabij ivichin rix
13 Y vacami cꞌo jun ri ninvajoꞌ ninbij chive x rix ri yixbin: y Vacami o 

chuaꞌk yojbe pa jun chic tinamit richin yojcꞌojeꞌ chiriꞌ jun junaꞌ, richin 
yojlokꞌoꞌn y yojcꞌayin richin nikachꞌec ka-mero. 14 Chivech rix jebel ri 

ichꞌobonic, pero xa man ivetaman ta achique xticꞌulvachij ri chuaꞌk-cabij. 
Roma ri kacꞌaslen xa achiꞌel ri sutzꞌ ri nika-pe. Nicꞌoje-el jubaꞌ, y chanin 
niqꞌuis-el. Y ri kacꞌaslen roj xa achiꞌel ri sutzꞌ. Chanin yojqꞌuis-el z chuvech 
re ruvachꞌulef. 15 Roma cꞌa riꞌ tok rix nichꞌob niben jun cosa, tibij cꞌa: Vi ri 
Ajaf xtuyaꞌ kꞌij y yojcꞌaseꞌ, yekabanalaꞌ ri cosa riꞌ. 16 Pero rix xa man que 
ta riꞌ nibij. Xa can nibij chi roj nikaben jun cosa. Man nichꞌutinirisaj ta 
iviꞌ chuvech ri Dios. Y riꞌ itzel chuvech rijaꞌ. 17 Roma vi avetaman achique 
ri utz, y xa man naben ta, yamacun chuvech ri Dios. a

Ri nipe chiquij ri beyomaꞌ ri man utz ta niquiben

5  1 Vacami cꞌo jun ninvajoꞌ ninbij b chique ri beyomaꞌ. c Ninbij cꞌa chique 
chi rucꞌamon chi queꞌokꞌ, quesiqꞌuin chi okꞌej, roma janíla ri tijoj-

pokonal ri xtipe pa quiviꞌ. 2 Ri quibeyomel kꞌayinek chic, y ri quitziak 
chicopirinek chic. d 3 Ri qui-mero pusirinek chic. Y riqꞌuin riꞌ can nikꞌalajin 
chi man xequitoꞌ ta ri vinek. Xa choj xquimol. Y ri pus ri richin ri qui-
mero xqueruporoj. Qꞌuiy mero quimolon, pero xa ojcꞌo chic chupan ri 
ruqꞌuisibel tak kꞌij. e 4 Y qꞌuiy mero quimolon roma man e quitojon ta f 
chi utzil ri e quisamajelaꞌ richin pa juyuꞌ. Y ri Ajaf xerutzꞌet riqꞌuin ri 
quikꞌoloj chi man e quitojon ta chi utzil ri quisamajelaꞌ. Ri nimalej Ajaf, 
ri Rajaf ronojel, can xeracꞌaxaj cꞌa ri samajelaꞌ chi yeꞌokꞌ g roma man e 
tojon ta chi utzil. 5 Ri beyomaꞌ jebel quicꞌaslen y benek cánima riqꞌuin ri 
quicoten richin re ruvachꞌulef. Jebel e tiꞌoj, achiꞌel nurayij ri cánima, y xa 
nipe yan ri camic chiquij. h 6 Ri beyomaꞌ niquiyec chꞌaꞌoj chiquij i ri vinek 
choj quicꞌaslen, y riqꞌuin riꞌ yequen (yecom) pa quikꞌaꞌ. Y ri choj quicꞌaslen 
man jun niquiben richin niquito-quiꞌ; xa choj niquiya-quiꞌ pa quikꞌaꞌ.

Quixcochꞌon y chukaꞌ tibanaꞌ orar
7 Vachꞌalal, ninbij cꞌa chive chi quixcochꞌon, y man tiyaꞌ can ri cochꞌonic 

riꞌ, cꞌa tok xtapon ri kꞌij tok xtipe chic jun bey ri Ajaf. Achiꞌel nuben jun 
ticonel pa juyuꞌ, nicochꞌon y nroyobej ri nabey y ruqꞌuisibel tak job, cꞌariꞌ 
nuben cosechar ri lokꞌolej ticoꞌn. j 8 Y que chukaꞌ riꞌ tibanaꞌ rix. Quixcochꞌon. 
Can ticukubaꞌ icꞌuꞌx riqꞌuin ri Dios, roma chanin xtapon ri kꞌij tok xtipe chic 
jun bey ri Ajaf. k 9 Vachꞌalal, man cꞌa tisujula-iviꞌ roma ri pokonal, richin 
queriꞌ man cꞌayef ta xtiban chive tok xtapon ri kꞌij tok ri Dios xtukꞌet tzij. 
Roma chanin xtipe ri kꞌij riꞌ. l 10 Can quixcochꞌon cꞌa. Achiꞌel xquiben ri achiꞌaꞌ 
ojer can, ri xerutek-pe ri Ajaf, kꞌalajirisey ri ruchꞌabel, can xquicochꞌolaꞌ ri 
tijoj-pokonal. m Y que chukaꞌ riꞌ tibanaꞌ rix vachꞌalal. 11 Roma ketaman chi 
ri yecochꞌon, jebel ruva-quikꞌij. Achiꞌel ri Job, ri jun achin xcꞌojeꞌ ojer can, 

ri janíla tijoj-pokonal xucꞌovisaj. n Y can ivetaman cꞌa ri xuben ri Ajaf ri pa 
ruqꞌuisibel. Ri Ajaf yalan utz y cꞌo chukaꞌ joyovanic riqꞌuin. o

12 Vachꞌalal, ninbij cꞌa chive vacami chi tok rix cꞌo jun ri nivajoꞌ nibij, choj 
tibij, vi kitzij o man kitzij ta. Pero man jun bey tiben jurar. p Man ticusaj ri 
caj, re ruvachꞌulef y chꞌakaꞌ chic richin chi niben jurar. Richin queriꞌ man 
jun rucꞌayeval xtikaꞌ pan iviꞌ tok xtapon ri kꞌij tok ri Dios xtukꞌet tzij.

13 Y vi cꞌo jun chiꞌicojol ri cꞌo pa tijoj-pokonal, tubanaꞌ cꞌa orar. Vi cꞌo jun 
niquicot ri ránima, tubixaj rubiꞌ ri Dios. q 14 Vi cꞌo jun yavaꞌ, queroyoj cꞌa 
ri ucꞌuey quichin ri kachꞌalal. Y ri ucꞌuey r quichin ri kachꞌalal tiquibanaꞌ 
oraciáon riqꞌuin ri yavaꞌ. Pa rubiꞌ ri Ajaf tiquiyaꞌ aceite olivo pa ruviꞌ ri 
yavaꞌ. s 15 Y vi riqꞌuin ronojel quicꞌuꞌx niquiben orar, ri yavaꞌ nicꞌachoj. Ri 
Ajaf can nucꞌachojirisaj. Y vi cꞌo mac rubanon ri yavaꞌ riꞌ, man xe ta cꞌa 
nicꞌachoj, xa can nicuyutej t chukaꞌ ri rumac. 16 Y rix man cꞌa tivevalaꞌ vi cꞌo 
mac ri ibanalon. Xa tikꞌalajirisalaꞌ chivech, y titola-iviꞌ riqꞌuin oraciáon, u 
richin yixchojmir. Y vi choj ri icꞌaslen chuvech ri Dios, y riqꞌuin ronojel 
ivánima xtiben orar, qꞌuiy ri xticꞌul chire ri Dios. 17 Achiꞌel xuben ri Elías, 
ri achin ri xcꞌojeꞌ ojer can. Rijaꞌ jun vinek can achiꞌel vi roj. Pero riqꞌuin 
ronojel ránima xuben orar. Xucꞌutuj chire ri Dios chi man tuben job, y can 
que vi riꞌ xbanatej. Oxiꞌ junaꞌ riqꞌuin nicꞌaj ri man xuben ta job. v 18 Y cꞌariꞌ 
tok ri Elías xuben chic orar jun bey y xucꞌutuj chire ri Dios chi tubanaꞌ 
chic job. w Y can que vi riꞌ xbanatej. Y ri ticoꞌn xevachin chic jun bey.

19 Vachꞌalal, vi cꞌo jun chive ri sachinek y xa man rojkan ta chic ri kitzij y 
rix neꞌiyaca-pe, yalan utz. x 20 Y tivetamaj cꞌa, vi nitzolij chic pe rucꞌuꞌx jun aj-
mac, y rijaꞌ nuchop jun cꞌaslen utz, can xiben cꞌa chire chi nicuyutej ri janipeꞌ 
mac ri e rubanalon, y y nicolotej chuvech ri camic ri nuqꞌuen-pe ri mac. 

Ri Pedro nuchop tzij

1  1 Yin Pedro, ru-apóstol ri Jesucristo, nintek cꞌa el re carta reꞌ chive 
rix ri man ixcꞌo ta pan itinamit, xa ixcꞌo ri pa tak tinamit ri chiriꞌ pa 

Ponto, ri pa Galacia, ri pa Capadocia, ri pan Asia a y ri chiriꞌ pa Bitinia. 
2 Ri Katataꞌ Dios xixruchaꞌ b cꞌa rix, roma can que vi riꞌ ri ruchꞌobon-
pe chivij. Y can ja ri Lokꞌolej Espíritu ri nelesan-el ri itzel ri cꞌo pa tak 
icꞌaslen, richin queriꞌ yixniman tzij, y riqꞌuin riꞌ nuchop nichꞌajchꞌojir-el 
ri icꞌaslen. Roma ja ri ruquiqꞌuel ri Jesucristo ri xbiyin tok xquen c (xcom), 
jariꞌ ri nichꞌajon-el ri imac. Y ri Dios xtuyaꞌ ta cꞌa janíla utzil pan iviꞌ. Y 
xtuyaꞌ ta chukaꞌ uxlanen ri pa tak ivánima.

Ri cꞌacꞌaꞌ kacꞌaslen nuben cꞌa chike chi can nikacukuba-apo kacꞌuꞌx
3 Nikayaꞌ cꞌa chukaꞌ rukꞌij ri Dios ri Rutataꞌ ri Kajaf Jesucristo. Rijaꞌ can janíla 

xujoyovaj kavech, romariꞌ tok xutek-pe ri Jesucristo richin chi xquen (xcom) 
y xcꞌastej-pe d chiquicojol ri caminakiꞌ, richin chi xuyaꞌ jun cꞌacꞌaꞌ kacꞌaslen. e Y 
re cꞌacꞌaꞌ kacꞌaslen reꞌ can nuben cꞌa chike chi nikacukuba-apo kacꞌuꞌx. 4 Can 
nuben cꞌa chike chi ri chilaꞌ chicaj cꞌo jun xtikichinaj. Ja ri Dios ri xtiyoꞌon 
chike. Ri xtuyaꞌ ri Dios chike chilaꞌ chicaj man xtikꞌey ta, f man xtitzꞌilub ta, ni 
man xtucꞌulvachij ta achiꞌel ri cotzꞌiꞌj chi xa nichakiꞌj-ka. Reꞌ kichin roj y yaquel 
chilaꞌ chicaj. 5 Y roma ri can kacukuban kacꞌuꞌx riqꞌuin ri Dios, romariꞌ tok rijaꞌ 
can yojruchajij g riqꞌuin ri ruchukꞌaꞌ. Richin queriꞌ ri colotajic ri can kichin chic 
roj, can xtikichinaj-vi chupan ri kꞌij tok xtipe chic ri Jesucristo.

6 Y jareꞌ ri nibanon chi niquicot ivánima, h stapeꞌ cꞌo cꞌa jun caꞌi-oxiꞌ kꞌij 
yixkꞌaxomer roma yixapon chupan qꞌuiy ruvech tejtobenic. 7 Y reꞌ can 
nicꞌatzin-vi richin queriꞌ nikꞌalajin, vi can kitzij chi icukuban icꞌuꞌx riqꞌuin 
ri Dios. Nicꞌatzin chi yixtejtobex, i achiꞌel nitejtobex ri chꞌichꞌ rubiniꞌan 

Ri nabey carta ri xutzꞌibaj 
can ri apóstol San Pedro

kꞌanapuek. j Re chꞌichꞌ reꞌ nicꞌovisex pa kꞌakꞌ richin queriꞌ nitzꞌet vi utz o 
xa man utz ta. Y rix yixtejtobex chupan ri tijoj-pokonal, richin nikꞌalajin, 
vi can kitzij chi icukuban icꞌuꞌx riqꞌuin ri Dios. Ri can nicukubaꞌ icꞌuꞌx 
riqꞌuin ri Dios más rejkalen que chuvech ri kꞌanapuek, ri xa niqꞌuis. Y tok 
xixtejtobex yan y xicochꞌ ronojel, xtibix cꞌa chive chi jebel ri xiben. Y ri 
Jesucristo xtuyaꞌ cꞌa chukaꞌ ikꞌij, tok rijaꞌ xtocꞌulun-ka.

8 Y stapeꞌ man jun bey itzꞌeton k ri Jesucristo, can nivajo-vi, y chukaꞌ 
icukuban icꞌuꞌx riqꞌuin. Y romariꞌ man nivil ta achique rubixic niben chire 
ri nimalej quicoten ri cꞌo pa tak ivánima. 9 Rix can nicꞌul-vi ri colotajic ri 
ivajovan-pe. Can roma cꞌa riꞌ tok icukuban icꞌuꞌx.

10 Ri achiꞌaꞌ cꞌa ri e kꞌalajirisey richin ri ruchꞌabel ri Dios ojer can, janíla 
xcajoꞌ chi xquetamaj ta más chirij ri colotajic. Y can xquitej cꞌa quikꞌij 
chiretamaxic. Y ja rijeꞌ ri xebin can chirij ri rutzil ri xtuyaꞌ ri Dios chike 
roj ri ojcꞌo chupan re tiempo reꞌ. l 11 Janíla cꞌa xcajoꞌ xquetamaj ta más 
chirij ri xubij yan ri Lokꞌolej Espíritu chique. m Roma ri Lokꞌolej Espíritu 
ri cꞌo pa tak cánima xubij chique chi ri Cristo can xtutej-vi pokon n y 
tok icꞌovinek chic ri pokon ri xtutej, xticꞌojeꞌ rukꞌij-rucꞌojlen. Pero man 
xkꞌalajin ta achique tiempo y achique vinek riꞌ, y rijeꞌ jariꞌ ri janíla xcajoꞌ 
chi xquetamaj ta. 12 Pero xkꞌalajirisex cꞌa chique ri achiꞌaꞌ riꞌ chi ronojel 
ri niquibij chi xticꞌulvachitej riqꞌuin ri Cristo, man ja ta chupan ri qui-
tiempo rijeꞌ xtibanatej-vi. o Xa cꞌa ja re chupan re ka-tiempo roj. Y ri 
utzilej chꞌabel richin colotajic tzijon cꞌa chive rix coma achiꞌaꞌ ri e toꞌon 
roma ri Lokꞌolej Espíritu ri takon-pe chilaꞌ chicaj. Y hasta ri ángeles janíla 
nicajoꞌ chi niquetamaj más chirij ri tzijon chive rix.

Ri Dios yojroyoj richin chi yojoc lokꞌolej tak vinek riqꞌuin ri kacꞌaslen
13 Roma cꞌa riꞌ rix, tinaꞌ jebel ri achique ri niben y riqꞌuin ta etamabel 

nichajij jebel ri icꞌaslen. Y can riqꞌuin cꞌa chukaꞌ ronojel ivánima tivoyobej 
ri utzil ri xtijach chive tok xtocꞌulun-ka ri Jesucristo. p 14 Can ticꞌutuꞌ cꞌa chi 
ix ralcꞌual chic ri Dios; tinimaj cꞌa ri rutzij. q Man cꞌa tiben ri nirayij rix, r can 
achiꞌel ri xiben tok cꞌa man jun ivetaman. 15 Pa ruqꞌuexel riꞌ, rix quixoc achiꞌel 
ri xoyon ivichin, roma ri xoyon ivichin can lokꞌolej vi. Rix can quixoc cꞌa 
chukaꞌ lokꞌolej tak vinek riqꞌuin ronojel ri icꞌaslen. s 16 Can tibanaꞌ cꞌa achiꞌel ri 
nubij ri ruchꞌabel ri Dios ri tzꞌibatel can, chi quixoc lokꞌolej tak vinek riqꞌuin 
ri icꞌaslen, t roma yin can in lokꞌolej vi, nichaꞌ ri Dios. Queriꞌ ri tzꞌibatel can.

17 Y ri Dios man nutzuꞌ ta na janipeꞌ titzuꞌun u jun vinek richin queriꞌ nukꞌet tzij 
pa ruviꞌ. Roma vi utz rubanobal jun, rijaꞌ nuyaꞌ jun utzilej rajel-ruqꞌuexel chire. 
Y vi jun xa man utz ta ri rubanobal, rijaꞌ nuyaꞌ jun itzel ruqꞌuexel chire. Roma 

cꞌa riꞌ, tok cꞌa ixcꞌo na chuvech re ruvachꞌulef, tixibilaꞌ cꞌa iviꞌ, richin queriꞌ man 
quixmacun. Roma ri Dios ri nibij Katataꞌ chire, jun chojmilej Kꞌatoy-Tzij. 18 Y rix 
chukaꞌ jebel ivetaman chi ri xquibanalaꞌ ri ivatiꞌt-imamaꞌ ojer can, man jun vi 
rejkalen. Y chuvech cꞌa ri itzel tak quibanobal rijeꞌ, v chuvech riꞌ xixcolotej-vi-pe. 
Y tok xixcol-pe chuvech re itzel tak banobel reꞌ, man xixcol ta pe riqꞌuin jun 
cosa ri xa niqꞌuis achiꞌel ta ri kꞌanapuek o sakipuek. 19 Xa can riqꞌuin ri lokꞌolej 
ruquiqꞌuel ri Cristo xixcol-vi-pe. w Y rijaꞌ can achiꞌel ri carneꞌl ri yesuj chire ri 
Dios. x Carneꞌl ri man jun noc chique y jebel e chꞌajchꞌoj; y can que cꞌa riꞌ ri 
Cristo. 20 Y ojer-ojer can riꞌ, tok cꞌa man jani cꞌo ta re ruvachꞌulef, ri Dios can 
ja yan riꞌ ruchꞌobon chi nutek-pe ri Cristo. y Pero xa cꞌa jubaꞌ can ri xapon ri kꞌij 
richin xocꞌulun. Y ri Cristo xpe chuvech re ruvachꞌulef z richin xuqꞌuen-pe utzil 
chike. 21 Romariꞌ, vi can iniman ri Cristo, can iniman chukaꞌ ri Dios. Roma ja ri 
Dios ri xbanon chire ri Cristo chi xcꞌastej-pe chiquicojol ri caminakiꞌ, y ja chukaꞌ 
rijaꞌ ri xbanon chi cꞌo chukaꞌ rukꞌij-rucꞌojlen ri Cristo. a Queriꞌ xuben roma xrajoꞌ 
chi can ticukubaꞌ icꞌuꞌx riqꞌuin rijaꞌ y tivoyobej ri utzil ri xtuyaꞌ pan iviꞌ.

22 Y tok xinimaj ri nubij ri kitzij, can ja ri Lokꞌolej Espíritu ri xsamej pa 
tak ivánima. Y riqꞌuin riꞌ, ri ivánima xchꞌajchꞌojir. b Y reꞌ nuben cꞌa chive 
chi yeꞌivajoꞌ c ri chꞌakaꞌ chic kachꞌalal, y queꞌivajoꞌ, pero man riqꞌuin ta caꞌiꞌ 
ipalej. Xa can janíla tivajo-iviꞌ y riqꞌuin chꞌajchꞌojilej ivánima. 23 Roma rix cꞌo 
jun cꞌacꞌaꞌ icꞌaslen. d Y re cꞌaslen reꞌ man ja ta ri jun cꞌaslen ri niqꞌuis, ri xicꞌul 
tok xixalex. Man que ta riꞌ. Re cꞌacꞌaꞌ icꞌaslen, jariꞌ ri xicꞌul tok xinimaj ri 
ruchꞌabel ri Dios. Chꞌabel ri can richin jantapeꞌ nicꞌojeꞌ, y chꞌabel ri can cꞌo-vi 
cꞌaslen riqꞌuin. 24 Y chupan cꞌa ri ruchꞌabel ri Dios ri tzꞌibatel can, nubij:

Ri cꞌaslen ri xkacꞌul tok xojalex chuvech re ruvachꞌulef, xa achiꞌel ri kꞌayis. e
Roma ri kꞌayis nichakiꞌj y niqꞌuis-ka.
Y ri rukꞌij jun vinek, xa achiꞌel ri rusiꞌj jun kꞌayis.
Roma ri rusiꞌj jun kꞌayis xa nitzak-el.

 25 Pero ri ruchꞌabel ri Ajaf Dios can richin jantapeꞌ nicꞌojeꞌ. f Y riꞌ ja ri 
utzilej chꞌabel richin colotajic ri xtzijox chive rix.

2  1 Roma ja ri cꞌacꞌaꞌ icꞌaslen ichapon-el, tiyaꞌ cꞌa can ronojel ruvech etzelal. g 
Man chic cꞌa queꞌikꞌololaꞌ vinek. Y vi caꞌiꞌ ipalej xiben tok rubanon can, 

tiyaꞌ cꞌa can rubanic. Man cꞌa itzel tinaꞌ chire jun vinek ri cꞌo utzil rucꞌulun. 
Ni man cꞌa queꞌibilaꞌ tzij h ri man pa rubey ta, ni man e rucꞌamon ta. 2 Rix can 
tibanaꞌ cꞌa achiꞌel niquiben ri tak acꞌualaꞌ i cꞌa calaxic, can niquirayij ri quitzꞌun, 
y riqꞌuin riꞌ yeqꞌuiy. Y que cꞌa chukaꞌ riꞌ rix, can tirayij tivacꞌaxaj y tinicꞌoj ri 
ruchꞌabel ri Dios, roma can kitzij vi. Richin queriꞌ yixqꞌuiy y nivil colotajic. 
3 Can ivetaman chic cꞌa chi janíla jebel ránima ri Ajaf. j

Ri Cristo achiꞌel jun abej ri cꞌo rucꞌaslen
4 Y roma cꞌa riꞌ can quixjel-apo riqꞌuin ri Jesucristo, roma rijaꞌ achiꞌel jun 

abej ri cꞌo rucꞌaslen. Rijaꞌ man xucusex ta coma ri achiꞌaꞌ, roma xa xquetzelaj. 
Xa xquiben achiꞌel ri niquiben ri achiꞌaꞌ banoy tak jay, tok man utz ta niquitzꞌet 
jun abej, niquiyaꞌ can. Y queriꞌ xquiben riqꞌuin rijaꞌ. Jacꞌa chuvech ri Dios, ri 
Jesucristo can chaꞌon, y janíla rejkalen. 5 Y roma ixcꞌo riqꞌuin ri Jesucristo, rix 
chukaꞌ ix achiꞌel abej ri cꞌo quicꞌaslen, ri yixucusex richin rachoch k ri Lokꞌolej 
Espíritu. Y can ix lokꞌolej tak sacerdotes l chukaꞌ, romariꞌ cꞌo tisujuꞌ m chire ri Dios. 
Can jacꞌa rix mismo ri tisuju-iviꞌ chire ri Dios, y rijaꞌ xquixrucꞌul, roma can ix 
richin chic ri Jesucristo. 6 Y chupan ri ruchꞌabel ri Dios ri tzꞌiban can, nubij:

Yin xtinyaꞌ cꞌa ri Abej ri pa tinamit Sión. Y re Abej reꞌ can chaꞌon-vi. 
Can janíla vi rejkalen, y can xticꞌatzin richin man nitzak ri jay. n

Y ri vinek ri xqueniman richin, man jun bey xqueqꞌuixbitej ta, roma 
ri utzil ri bin chique chi can xquequicꞌul, can xquequicꞌul-vi.

Queriꞌ nubij chupan ri tzꞌibatel can.
7 Romariꞌ rix ri ninimaj rijaꞌ, janíla rejkalen chivech. Jacꞌa ri vinek ri man 
niquinimaj ta ri nubij, niquiben achiꞌel ri banoy tak jay ri nubij chupan ri 
ruchꞌabel ri Dios tzꞌiban can. Chiriꞌ nubij:

Cꞌo cꞌa jun abej ri man xkaꞌ ta chiquivech ri chꞌakaꞌ banoy tak jay.
Pero re abej reꞌ can xchꞌacon-vi, roma re abej reꞌ xa can cꞌo-vi ri 

xucusan chire ri jay richin chi ri jay riꞌ man nitzak ta. o
8 Y chupan ri ruchꞌabel ri Dios ri tzꞌiban can, chukaꞌ nubij cꞌa chirij ri Abej 
riꞌ. Can nubij cꞌa:

Ecꞌo vinek ri xa xtiquipaxij-quiꞌ chuvech ri Abej y xquetzak, p nichaꞌ 
cꞌa ri ruchꞌabel ri Dios ri tzꞌibatel can.

Ri vinek cꞌa ri xa xtiquipaxij-quiꞌ chuvech ri Abej, xquetzak riqꞌuin ri 
quicꞌaslen, roma can man niquinimaj ta vi ri ruchꞌabel ri Dios. Y chukaꞌ 
can queriꞌ rubin ri Dios chi xtiquicꞌulvachij.

Ri can e richin vi ri Dios
9 Jacꞌa rix ri iniman ri Dios, ix jun tinamit ri can chaꞌon-vi roma rijaꞌ. q 

Y rix ix sacerdotes richin ri nimalej Dios. Y rix chukaꞌ can ix jun lokꞌolej r 
tinamit. Can ix rutinamit vi cꞌa ri Dios. Y can quereꞌ rubanon chive richin 
queriꞌ yixtiquir nitzijoj chi ri Dios yalan utz iviqꞌuin. Y ja rijaꞌ ri xelesan-
pe ivichin chupan ri kꞌekuꞌn y xixruyaꞌ chupan ri lokꞌolej sakil riqꞌuin rijaꞌ. 
10 Y tok rubanon can, ni man jun ta tinamit ri ibanon. Jacꞌa re vacami, 
jun tinamit ri ibanon y can ix rutinamit chic ri Dios. s Y tok rubanon can 
chukaꞌ, man ivetaman ta chi riqꞌuin ri Dios cꞌo joyovanic. t Jacꞌa re vacami 

ivetaman chic chi ri Dios can nujoyovaj-vi ivech, roma xixrucol yan 
chupan ri imac.

Tibanaꞌ cꞌa achiꞌel ri nrajoꞌ ri Dios
11 Rix vachꞌalal ri yalan yixinvajoꞌ, nincꞌutuj cꞌa jun utzil chive. Roma 

rix can ix richin chilaꞌ chicaj y xa ix kꞌaxel cꞌa chuvech re ruvachꞌulef. Y 
romariꞌ man tiyaꞌ kꞌij chi yebanatej itzel tak rayinic u ri pan icꞌaslen. Roma 
xa ja ri itzel tak rayinic riꞌ, xa jariꞌ ri yebanon oyoval riqꞌuin ri ivánima. 
12 Roma cꞌa riꞌ can ticꞌuaj jun cꞌaslen utz, v y choj quixbiyin. Richin queriꞌ, 
vi ri vinek ri man quetaman ta ruvech ri Dios niquimol-pe tzij chivij 
chi man utz ta ri icꞌaslen, pero ri ibanobal xa can utz vi, w ri vinek riꞌ 
xtiquiyaꞌ rukꞌij-rucꞌojlen ri Dios roma ri icꞌaslen rix, tok xtapon ri kꞌij chi 
ri Dios nukꞌet tzij.

13 Y chiꞌivonojel tinimaj cꞌa quitzij conojel ri kꞌatbel tak tzij ri ecꞌo, roma 
ri Ajaf queriꞌ nrajoꞌ chi niban. x Tinimaj cꞌa rutzij ri rey, roma ja rijaꞌ ri 
kꞌatoy-tzij ri más uchukꞌaꞌ cꞌo pa rukꞌaꞌ. 14 Y tinimaj cꞌa chukaꞌ quitzij ri 
chꞌakaꞌ chic kꞌatoy tak tzij ri e rukꞌa-raken ri rey. Roma ja rijeꞌ ri e yoꞌon 
richin niquiyaꞌ rucꞌayeval pa quiviꞌ ri vinek ri e banoy richin etzelal. y Y e 
yoꞌon cꞌa chukaꞌ richin niquiyaꞌ quikꞌij ri vinek e choj. 15 Ri Dios can nrajoꞌ 
cꞌa chi rix ja ta ri utz ri niben ronojel bey, z richin queriꞌ man jun yetiquir 
niquibij chivij ri vinek ri man jun quetaman y man yechꞌobon ta jebel.

16 Rix ix libre, a roma chuxeꞌ rutzij ri Dios ixcꞌo-vi. Can tibanaꞌ cꞌa chi 
ix libre, pero man roma ta riꞌ ja ta ri itzel ri niben. Man tiben queriꞌ. 
Xa can quixcꞌojeꞌ chuxeꞌ rutzij ri Dios, y ja ri nrajoꞌ rijaꞌ, jariꞌ ri tibanaꞌ. 
17 Tivajovala-iviꞌ ri iniman chic ri Jesucristo. Tixibilaꞌ cꞌa iviꞌ chuvech ri 
Dios richin man yixmacun. Tiyaꞌ cꞌa rukꞌij ri kꞌatoy-tzij, achiꞌel ri rey. Y 
tiyaꞌ chukaꞌ quikꞌij conojel vinek.

Ticochꞌoꞌ cꞌa ronojel, can achiꞌel xcochꞌon ri Cristo
18 Y rix samajelaꞌ, can tichꞌutinirisaj cꞌa iviꞌ y tinimaj quitzij ri i-patrón. b 

Y vi yalan jebel quinaꞌoj iviqꞌuin, can tinimaj cꞌa quitzij. Y vi yalan itzel 
quinaꞌoj iviqꞌuin, chukaꞌ can tinimaj cꞌa quitzij. 19 Roma vi yixkaꞌ pa jun 
pokonal c y xa man jun imac ibanon, y nicochꞌ ronojel riꞌ, roma can cꞌo-vi 
chiꞌicꞌuꞌx ri Dios, rijaꞌ nikaꞌ chuvech. 20 Pero vi yixchꞌay roma can cꞌo imac 
xiben, man jun utz nuqꞌuen-pe chive; stapeꞌ janíla xquixcochꞌon. Pero vi 
pa ruqꞌuexel ta nicꞌulvachij tijoj-pokonal roma imac, rix nicꞌulvachij ta 
jun tijoj-pokonal d roma jun banobel utz ri xiben, y nicochꞌ ri tijoj-pokonal 
riꞌ, ri Dios can nika-vi chuvech ri niben. 21 Queriꞌ nrajoꞌ ri Dios chi niben 
chiꞌivonojel rix ri xixoyox roma rijaꞌ. Nrajoꞌ chi niben achiꞌel xuben ri 

Cristo. Rijaꞌ can xutej pokon koma roj. e Y riqꞌuin riꞌ xucꞌut can chikavech 
chi man tikapokonaj yojapon chuvech ri tijoj-pokonal. f 22 Ri Cristo can 
man jun bey vi xuben jun mac. g Ni man jun bey xucusaj ta chukaꞌ jun tzij 
richin xukꞌol ta jun vinek. 23 Rijaꞌ tok xebix pokon tak chꞌabel chire coma 
ri vinek, h man xutzolij ta ruqꞌuexel riqꞌuin chꞌabel e pokon. Y tok cꞌo xban 
chire, man xubij ta chukaꞌ chi nuben ruqꞌuexel chique. Xa pa rukꞌaꞌ ri 
Dios xuya-vi ronojel ri xquiben ri vinek chire. Roma ri Dios choj nikꞌaton 
tzij. 24 Ja ri Cristo ri xucꞌuan ri kamac chuva ri cruz richin nikayaꞌ can ri 
itzel cꞌaslen, i y nikachop ta el jun cꞌaslen choj. Ja rijaꞌ ri xsocotej y xquen 
(xcom) chuva ri cruz richin nichojmir ri kacꞌaslen. 25 Roma rix tok rubanon 
can, ix achiꞌel tak carneꞌl ri e sachinek can. j Jacꞌa re vacami tzolijinek chic 
pe icꞌuꞌx riqꞌuin ri Cristo. Y ja rijaꞌ ri Kaj-Yukꞌ y nuchajij ri kánima. k

Ri kachꞌalal ixokiꞌ y ri kachꞌalal achiꞌaꞌ can 
rucꞌamon chi niquicꞌuaj jun cꞌaslen choj

3  1 Y que chukaꞌ riꞌ rix ixokiꞌ ri cꞌo ivachijlal y iniman ri Dios, can 
tinimaj cꞌa quitzij rijeꞌ. Richin queriꞌ, vi ri ivachijlal man quiniman 

ta ri ruchꞌabel ri Dios, roma ta ri icꞌaslen rix, xtiquinimaj ta. l Y man 
nicꞌatzin ta na xtitzijox chique richin niquinimaj. 2 Xaxe riqꞌuin niquitzꞌet 
chi icꞌuan jun chꞌajchꞌojilej cꞌaslen y yixniman tzij, xtiquinimaj. 3 Y rix 
ixokiꞌ can nicꞌatzin-vi nivik-iviꞌ (nivek-iviꞌ), pero man quiqꞌuin ta cosas 
ri e banon riqꞌuin kꞌanapuek, ni man riqꞌuin ta jebel tak tziek, ni man 
riqꞌuin ta ri ruchojmirisaxic ri rusmal tak iviꞌ. m 4 Xa titijaꞌ ikꞌij richin ja 
ta ri ivánima jebel vikil (vekil) chuvech ri Dios. n Tivika-iviꞌ (tiveka-iviꞌ) 
riqꞌuin jun cꞌaslen chꞌuchꞌuj y riqꞌuin jun cꞌaslen ri nucꞌut chi jebel inaꞌoj 
quiqꞌuin ri chꞌakaꞌ chic. Roma re vikbel reꞌ (re vekbel reꞌ) man xtiqꞌuis 
ta, y jareꞌ ri más rejkalen chuvech ri Dios. 5 Roma ri ojer can, que chukaꞌ 
riꞌ xquivik-quiꞌ (xquivek-quiꞌ) ri lokꞌolej tak ixokiꞌ ri xcoyobej ri rutzil 
ri Dios. Xquivik (Xquivek) jebel ri cánima y xquinimaj chukaꞌ quitzij ri 
cachijlal. o 6 Achiꞌel xuben ri Sara; rijaꞌ can xunimaj rutzij ri Abraham ri 
rachijil, y vajaf chukaꞌ xchaꞌ chire. p Y rix kachꞌalal ixokiꞌ utz chi nibix riy 
ri Sara chive, pero vi can nicꞌuaj jun utzilej cꞌaslen y man nixibij ta iviꞌ 
chi yixapon chuvech jun tijoj-pokonal.

7 Y que cꞌa chukaꞌ riꞌ rix achiꞌaꞌ ri iniman ri Dios, utz cꞌa inaꞌoj tibanaꞌ 
quiqꞌuin ri ivixjaylal, q roma rijeꞌ man e junan ta iviqꞌuin rix. Y rijeꞌ cꞌo 
chukaꞌ quikꞌij. Y can junan chukaꞌ xtivichinaj ri utzilej cꞌaslen ri nuyaꞌ ri 
rutzil ri Dios chive. Quixoc cꞌa utz quiqꞌuin richin queriꞌ ri i-oraciones r 
choj yeꞌapon riqꞌuin ri Dios.

Ri niquitej pokon roma ja ri utz banobel niquiben
8 Pa ruqꞌuisibel ninbij cꞌa chive chiꞌivonojel chi can junan ivech tibanaꞌ. s 

Vi cꞌo jun chive ri cꞌo nucꞌulvachij, can tinaꞌ cꞌa chukaꞌ rix ri kꞌaxoꞌn ri 
nunaꞌ ri jun pa ránima. Tivajovala-iviꞌ t chiꞌivachꞌalal iviꞌ. Tijoyovalaꞌ 
ivech. u Utz tibanaꞌ quiqꞌuin conojel. 9 Y tok niban jun itzel chive, man 
cꞌa tiben ruqꞌuexel. v Y tok nibix chꞌabel ri janíla e pokon chive, man cꞌa 
chukaꞌ tibij jun chic chꞌabel queriꞌ rix richin niben ruqꞌuexel chire. Man 
tiben queriꞌ, xa ticꞌutuj chire ri Dios chi tutoꞌ ri vinek riꞌ. Roma ri Dios can 
ix royon richin niben ri utz, y nrajoꞌ cꞌa chukaꞌ chi rix nicꞌul ri utz. w 10 Y 
can achiꞌel chukaꞌ nubij ri ruchꞌabel ri Dios ri tzꞌiban can. Ri chiriꞌ nubij:

Vi navajoꞌ jun cꞌaslen richin quicoten, x
y vi navajoꞌ chukaꞌ neꞌavilaꞌ kꞌij janíla jebel,
man tacusaj ri avakꞌ richin nabij chꞌabel ri man e utz ta,
ni man chukaꞌ tacusaj ri achiꞌ richin nabij tzij richin yakꞌolon.

 11 Man taben ri etzelal,
xa ja ri utz ri rucꞌamon chi naben.
Tacanoj ri cꞌaslen richin uxlanen
y jariꞌ tavojkaj.

 12 Roma ri Ajaf can yerutzuꞌ ri vinek choj quicꞌaslen.
Y can nracꞌaxaj y ri qui-oración. z
Jacꞌa ri yebanon etzelal, man utz ta yerutzꞌet.
Queriꞌ nubij ri ruchꞌabel ri Dios ri tzꞌibatel can.

13 ¿Can cꞌo ta cami jun ri cꞌo itzel nuben chive, tok rix xa can ja vi ri utz ri 
niben? a 14 Pero vi roma ri chojmilej icꞌaslen, rix nivil pokonal, jebel ruva-ikꞌij. b 
Y romariꞌ man tixibij-iviꞌ c chiquivech ri yebanon queriꞌ chive. Ni man tisach cꞌa 
chukaꞌ icꞌuꞌx. 15 Xa tiyaꞌ rukꞌij ri Cristo ri pan ivánima roma rijaꞌ lokꞌolej, y tokaꞌ 
chiꞌicꞌuꞌx chi ja rijaꞌ ri Rajaf ri ivánima. Y man jun bey cꞌa tipokonaj nitzijoj 
ri achique roma tok ivoyoben ri rutzil ri Dios, tok cꞌo jun ri nicꞌutun chive. Y 
xabachique cꞌa ri nicꞌutun chive, tibij cꞌa chire riqꞌuin chꞌuchꞌujil d y ajovabel ri 
achique roma tok ivoyoben ri rutzil ri Dios. Y tiyaꞌ chukaꞌ rukꞌij. 16 Can man 
jun bey cꞌa tiben ri etzelal, richin man nikꞌaxon ivánima romariꞌ. Y vi roma ja 
ri Cristo ri iniman, romariꞌ cꞌo jun vinek ri nimolon-pe tzij chivij, chi man utz 
ta ri icꞌaslen, ri nimolon-pe tzij chivij, xtiqꞌuixbitej, roma ri icꞌaslen can utz vi. e 
17 Roma vi rurayibel ri Dios richin chi rix nivil pokonal f stapeꞌ ja ri utz ri niben, 
yalan jebel. Que chuvech nivil ta pokonal roma cꞌo etzelal ri ibanalon.

18 Tokaꞌ chiꞌicꞌuꞌx chi ri Cristo xutej chukaꞌ pokon stapeꞌ ri rucꞌaslen rijaꞌ 
can chojmilej vi. Rijaꞌ xquen cꞌa (xcom cꞌa) koma roj ri man choj ta kacꞌaslen. 

Rijaꞌ xaxe jun bey ri xcꞌatzin richin xquen (xcom) roma ri kamac, richin 
queriꞌ yojoc richin ri Dios. g Rijaꞌ xquen (xcom), pero ri ránima can qꞌues vi. h 
19 Y ri ránima rijaꞌ xapon quiqꞌuin ri chꞌakaꞌ chic ánima ri e tzꞌapen i y cꞌo 
ri xberutzijoj chique. 20 Ri ánima ri e tzꞌapen, ja ri man xquinimaj ta rutzij 
ri Dios ri ojer can. Rijeꞌ xecꞌojeꞌ pa ru-tiempo ri Noé, j tok xban ri nimalej 
barco. Ri Dios janíla qꞌuiy tiempo xuyaꞌ chique richin xeroyobej. Pero man 
jun ri xtzolin ta pe rucꞌuꞌx. Y ri xeꞌoc chupan ri barco ja ri vinek ri xeniman 
y xa man e qꞌuiy ta, xa can xe ri e vakxakiꞌ. Rijeꞌ ja ri yaꞌ ri xcolon quichin, 
roma ri barco xcꞌojeꞌ pa ruviꞌ ri yaꞌ. 21 Y ja chukaꞌ riꞌ nicꞌatzin-vi ri yaꞌ chike 
roj vacami. Tok yojban bautizar, ri yaꞌ noc jun retal ri kacolotajic. Ri yaꞌ 
man nicꞌatzin ta richin chi nuchꞌej-el ri tzꞌil richin ri kachꞌacul. Man que ta 
riꞌ. Ri yaꞌ nucꞌut cꞌa chi roj nikajoꞌ nikaben ri utz chuvech ri Dios. Nikajoꞌ 
chi chꞌajchꞌoj k ri kánima chuvech. Y ri kamac yeꞌel cꞌa roma ri camic y ri 
cꞌastajibel l richin ri Jesucristo. 22 Ri Jesucristo xbe chilaꞌ chicaj, y vacami 
cꞌo-apo pa rajquikꞌaꞌ ri Dios. m Can pa rukꞌaꞌ cꞌa rijaꞌ ecꞌo-vi ri ángeles, y pa 
rukꞌaꞌ cꞌa chukaꞌ rijaꞌ ecꞌo-vi ri kꞌatoy tak tzij, y ri uchukꞌaꞌ ri ecꞌo.

Ri rubanic ri cꞌaslen jalatajinek

4  1 Tok ri Cristo xcꞌojeꞌ chuvech re ruvachꞌulef, xutej pokon. Y que cꞌa 
chukaꞌ riꞌ rix man tipokonaj nitej pokon. Roma vi nitej pokon roma 

ja ri Cristo ri iniman, can nikꞌalajin-vi chi iyoꞌon chic can ri mac, n 2 richin 
queriꞌ janipeꞌ chic tiempo ri xquixcꞌase-el, ja ta ri rurayibel ri Dios ri 
niben-el y man ta ja ri nirayij rix. o 3 Xa man chic cꞌa tiben banobel ri yekaꞌ 
chiquivech ri vinek ri man quetaman ta ruvech ri Dios. p Roma ri kꞌij tok 
xeꞌibanalaꞌ banobel queriꞌ xa can xekꞌax yan cꞌa chive rix. Tok xa can man 
xixqꞌuix ta jubaꞌ xibanalaꞌ ronojel ruvech etzelal. Can xeꞌibanalaꞌ ronojel ri 
xirayij xiben. Xixkꞌaber. Xeꞌibanalaꞌ man utzilej tak nimakꞌij ta. Ximolola-
iviꞌ richin xitej yaꞌ. Xiyalaꞌ quikꞌij q ri vachibel e banalon coma achiꞌaꞌ, y xa 
ivetaman chi man rucꞌamon ta chi niben queriꞌ. Jacꞌa re vacami, man chic 
tiben banobel re que tak reꞌ. 4 Y romariꞌ ri vinek ri man quetaman ta ruvech 
ri Dios, can achique la chi vinek yixquitzꞌet, roma rix man nibanalaꞌ ta chic 
ri itzel tak banobel ri cꞌa niquibanalaꞌ na rijeꞌ. Y chukaꞌ romariꞌ re vinek 
reꞌ janíla yechꞌon chivij. r 5 Jacꞌa re vinek reꞌ cꞌo chi xtiquijech na cuenta 
chuvech ri Dios ri can cꞌo chic richin nukꞌet tzij, s tok xtapon ri kꞌij. Ri Dios 
can xtukꞌet na vi tzij pa quiviꞌ ri vinek ri e qꞌues, y pa quiviꞌ chukaꞌ ri e 
caminakiꞌ chic el. 6 Romariꞌ ri utzilej chꞌabel richin colotajic can xtzijox-
vi chukaꞌ chique ri e caminakiꞌ. t Y xkꞌatatej-el tzij pa quiviꞌ, can achiꞌel 

nikꞌatatej tzij pa quiviꞌ conojel vinek. Pero xtzijox ri utzilej chꞌabel richin 
colotajic chique, richin queriꞌ xquil ta cꞌa ri cꞌaslen riqꞌuin ri Dios.

7 Y can chanin cꞌa chukaꞌ xtapon ri ruqꞌuisibel u tak kꞌij richin re 
ruvachꞌulef. Roma cꞌa riꞌ rix, can tinaꞌ cꞌa jebel ri achique yeꞌibanalaꞌ 
y riqꞌuin ronojel ivánima tibanaꞌ orar jantapeꞌ. 8 Y ri nicꞌatzin chukaꞌ 
chi niben rix, ja ri tivajovala-iviꞌ v janíla. Y ri ajovabel can nicꞌatzin-vi. 
Roma tok can navajoꞌ jun vinek, chanin nacuy ri rumac. 9 Y riqꞌuin cꞌa 
ronojel ivánima w ticꞌulula-iviꞌ. x Vi cꞌo jun chive rix napon jucꞌan chic, 
utz ta rucꞌulic niban, y vi cꞌo jun ri jucꞌan chic petenek-vi, utz ta chukaꞌ 
rucꞌulic niben rix. 10 Can chiꞌijujunal cꞌo jun samaj ri yixtiquir niben, 
samaj ri ruyoꞌon-rusipan ri Dios chive roma ri rutzil. Romariꞌ tikucusaj 
cꞌa ri ruyoꞌon-pe ri Dios chike, y richin yekatoꞌ ri chꞌakaꞌ chic ri quiniman 
ri Dios. Kojoc cꞌa utzilej tak samajelaꞌ ri nikachajij ri janíla ruvech samaj 
ri ruyoꞌon-pe ri Dios chike. 11 Y vi can banon cꞌa pe chave roma ri Dios 
richin chi natzijoj ri ruchꞌabel, man cꞌa tamestaj chi can ruchꞌabel vi 
rijaꞌ ri natzijoj. z Vi jun chic ruvech samaj ruyoꞌon-pe ri Dios chave, man 
cꞌa tamestaj chi ja rijaꞌ yoyon-pe avuchukꞌaꞌ richin yatiquir yasamej. Y 
riqꞌuin riꞌ xtucꞌul ta rukꞌij-rucꞌojlen ri Dios. a Y roma ri xuben ri Jesucristo, 
xtucꞌul ta cꞌa chukaꞌ rukꞌij ri Dios. Rijaꞌ can cꞌo-vi rukꞌij-rucꞌojlen y cꞌo 
rukꞌatbel-tzij ri man jun bey xtiqꞌuis. Can que cꞌa riꞌ.

Ticochꞌoꞌ cꞌa ri pokonal, roma can iniman-vi ri Cristo
12 Vachꞌalal ri yalan yixinvajoꞌ, man achique la titzꞌet rix tok yixapon pa 

jun tijoj-pokonal y ninaꞌ chi can pa jun kꞌakꞌ richin tejtobenic ixcꞌo-vi. b Roma 
riqꞌuin jubaꞌ ri tejtobenic riꞌ petenek riqꞌuin ri Dios richin nikꞌalajin vi can 
kitzij chi cukul icꞌuꞌx riqꞌuin. Y man ja ta cꞌa rix ri nabey yixcꞌulvachin quereꞌ. 
13 Tok rix yixicꞌo cꞌa pa jun kꞌaxomal, c achiꞌel ri kꞌaxomal ri xucꞌovisaj ri 
Cristo, man cꞌa quixbison, xa quixquicot. Y tok xtapon cꞌa ri kꞌij tok xtikꞌalajin 
chi ri Cristo can cꞌo-vi rukꞌij-rucꞌojlen, can janíla cꞌa xtiquicot ri ivánima rix. 
14 Y vi roma ja ri Cristo ri iniman, romariꞌ nibix pokon tak tzij chive, can 
cꞌo cꞌa utz ri xtuqꞌuen-pe chive. d Y can cꞌo-vi utz ri nuqꞌuen-pe chive, roma 
iviqꞌuin rix can cꞌo-vi ri Lokꞌolej Espíritu richin ri Dios. Lokꞌolej Espíritu ri 
cꞌo rukꞌij-rucꞌojlen. Y rix can niya-ka rukꞌij re Lokꞌolej Espíritu reꞌ. Y ja ri 
yebin pokon tak tzij chive rix, can ja chukaꞌ riꞌ ri yebin pokon tak tzij chirij 
ri Lokꞌolej Espíritu riꞌ. 15 Tichajij cꞌa iviꞌ chiꞌijujunal richin man yixcamisan, 
richin man yixelekꞌ, y richin chukaꞌ man tiju-apo-iviꞌ e ri acuchi ri man 
rucꞌamon ta. Y man tiben ri ronojel ruvech etzelal. Roma vi nitej pokon roma 

niben jun mac, man utz ta. 16 Pero vi nitej pokon roma iniman ri Cristo, man 
cꞌa quixqꞌuix. Xa tiyaꞌ rukꞌij-rucꞌojlen ri Dios roma can ix richin chic ri Cristo. f

17 Roma vacami rukꞌijul chic richin chi ri Dios nuben kachojmil roj 
ri ralcꞌual chic rijaꞌ. Y vi roj nikaꞌ tijoj-pokonal pa kacꞌaslen chuvech re 
ruvachꞌulef, y can oj ralcꞌual chic ri Dios, ¿achique chic cꞌa ruvech chi tijoj-
pokonal ri xtikaꞌ pa quiviꞌ ri man xquinimaj ta ri nubij ri utzilej ruchꞌabel 
ri Dios ri nicꞌamon-pe colotajic? Can xticꞌo cꞌa ruviꞌ ri tijoj-pokonal ri xtikaꞌ 
pa quiviꞌ. g 18 Y roj ri yojniman richin ri Cristo, y can nikajoꞌ nikacꞌuaj jun 
cꞌaslen choj, riqꞌuin janíla rucꞌayeval nikil ri colotajic. Pero yojcolotej. Jacꞌa 
ri aj-maquiꞌ, ri can man quicꞌuan ta jun utzilej cꞌaslen chuvech ri Dios, can 
man xquecolotej ta vi. Xa can xtikaꞌ na vi ri nimalej rucꞌayeval pa quiviꞌ. h 
19 Romariꞌ, vi roj ri kaniman ri Dios nikatej pokon roma queriꞌ ri nrajoꞌ 
rijaꞌ, man jun bey cꞌa tikamestaj can. Man jun bey cꞌa chukaꞌ tikamestaj 
nikaben ri utz. Y tikajacha-kiꞌ pa rukꞌaꞌ ri Dios. Roma ja rijaꞌ ri banayon-pe 
kichin. Y rijaꞌ man jun bey xkojruyaꞌ ta can.

Ri rucꞌamon chi niben rix ri iniman

5  1 Vacami ninvajoꞌ cꞌa ninbij caꞌi-oxiꞌ chꞌabel chique ri achiꞌaꞌ ri yeꞌucꞌuan 
ivichin. Y yin, jun chukaꞌ chique rijeꞌ. Xaxe chic yin can xintzꞌet i ri Cristo 

tok xutej pokon. j Pero tok xtapon cꞌa ri kꞌij tok xtekꞌalajin ri rukꞌij-rucꞌojlen ri 
Cristo, konojel cꞌa roj xkojcꞌojeꞌ riqꞌuin. 2 Rix cꞌa achiꞌaꞌ ri yixucꞌuan quichin 
ri kachꞌalal, can queꞌichajij cꞌa. Roma rijeꞌ e richin chic ri Dios, y ja ri Dios ri 
yoyon re samaj reꞌ chive. Queꞌichajij cꞌa, can achiꞌel nuben jun aj-yukꞌ quiqꞌuin 
ri rucarneꞌl. k Y can riqꞌuin cꞌa chukaꞌ ronojel ivánima tibanaꞌ. Y man xaxe 
roma ri cꞌo chi niben. Ni man chukaꞌ xaxe roma chꞌacoj-mero. l Xa queꞌichajij 
ri kachꞌalal riqꞌuin rayibel. 3 Pero man roma ta chukaꞌ chi ja rix ri yixchajin 
quichin, roma ta riꞌ nicꞌo ruviꞌ ri niben chique. m Man que ta riꞌ. Xa can ticꞌuaj 
jun chojmilej cꞌaslen chiquivech, richin queriꞌ rijeꞌ niquetamaj niquicꞌuaj chukaꞌ 
jun chojmilej cꞌaslen. 4 Y vi choj cꞌa xtiben rix chiquivech y jebel yeꞌichajij, 
xticꞌul cꞌa jun lokꞌolej sipanic ri man jun bey xtiqꞌuis, y romariꞌ rix xticꞌul cꞌa 
ikꞌij. Y reꞌ xticꞌul cꞌa tok xtocꞌulun chic ka ri Cristo, ri nimalej Aj-Yukꞌ. n

5 Y rix cꞌa chukaꞌ ri cꞌa ix acꞌualaꞌ na, tinimaj cꞌa quitzij ri achiꞌaꞌ e rijitaꞌk 
ri e ucꞌuayon ivichin. Y chi acꞌualaꞌ y chi rijitaꞌk, tinimalaꞌ cꞌa itzij. o Man 
tinimirisaj-iviꞌ. Roma chupan ri ruchꞌabel ri Dios ri tzꞌiban can, nubij:

Ri Dios yeretzelaj y man nuqꞌuen ta quivech ri niquinimirisaj-quiꞌ.
Jacꞌa ri niquichꞌutinirisaj-quiꞌ, rijaꞌ nuyaꞌ ri rutzil pa quiviꞌ.

6 Roma cꞌa riꞌ, can tichꞌutinirisaj-iviꞌ p chuvech ri Dios, roma rijaꞌ can cꞌo-
vi ruchukꞌaꞌ. Tichꞌutinirisaj cꞌa iviꞌ chuvech, richin queriꞌ tok xtapon ri 

kꞌij, rijaꞌ xtunimirisaj ikꞌij. 7 Y tiyaꞌ cꞌa pa rukꞌaꞌ ri Dios ronojel ri pena ri 
ichajin, q roma rijaꞌ can yixruchajij-vi.

8 Can tinaꞌ cꞌa jebel ri achique niben. Y can tichajij chukaꞌ ri icꞌaslen. Roma 
ri itzel-vinek, ri ka-enemigo, can nisutiyaj-pe chikij. Can achiꞌel nuben jun coj 
ri nikꞌajan-pe que tak riꞌ, tok nucanoj ruvay. Can queriꞌ nuben ri itzel-vinek r 
chike roj. 9 Y man tiyaꞌ cꞌa kꞌij chi nichꞌacon chivij. Man quixtzak pa rukꞌaꞌ, y 
man tiyaꞌ can ri Cristo. Roma can ivetaman chi man xe ta rix ri yixcꞌovisan 
tijoj-pokonal, s xa can que chukaꞌ riꞌ ri chꞌakaꞌ chic kachꞌalal ri quitalun-quiꞌ 
chuvech re ruvachꞌulef. 10 Y re vaveꞌ chuvech re ruvachꞌulef man qꞌuiy ta ri 
tijoj-pokonal ri xticꞌovisaj-el. Y tok icꞌovisan chic cꞌa re pokonal reꞌ, ri Dios 
xtuchojmirisaj cꞌa ri icꞌaslen. Xtuben cꞌa chive chi man jun bey niyaꞌ can. 
Xtuyaꞌ cꞌa ivuchukꞌaꞌ, y xtuben chukaꞌ chive chi más nicukubaꞌ icꞌuꞌx riqꞌuin. 
Ri Dios nuyaꞌ ronojel ri rutzil t pa kaviꞌ. Y rijaꞌ can cꞌo-vi rukꞌij-rucꞌojlen. Rijaꞌ 
xojroyoj richin yojcꞌojeꞌ riqꞌuin richin jantapeꞌ. Jebel cꞌa xtekabanaꞌ riqꞌuin 
roma jun kabanon riqꞌuin ri Jesucristo. 11 Rijaꞌ can cꞌo-vi rukꞌij-rucꞌojlen y cꞌo 
rukꞌatbel-tzij ri man jun bey xtiqꞌuis. u Can que ta cꞌa riꞌ.

Ri ruqꞌuisibel tak chꞌabel
12 Y yin cukul cꞌa nucꞌuꞌx riqꞌuin ri kachꞌalal Silvano, v roma rijaꞌ can 

janíla samajel y riqꞌuin ronojel ránima nuben ri rusamaj ri Dios. Romariꞌ 
yin xincꞌutuj cꞌa utzil chire rijaꞌ roma re carta re nintek-el chive, w richin 
ninbij-el chive chi can kitzij vi ri rutzil ri Dios ri achok iqꞌuin icukuban-vi 
icꞌuꞌx. Y romariꞌ man jun bey tiyaꞌ can.

13 Y vacami cꞌa, ri ixcꞌo chiriꞌ ticꞌuluꞌ ri rutzil-ivech ri niquitek-el ri 
kachꞌalal ri ecꞌo vaveꞌ pa tinamit ri nibix Babilonia chire. x Kachꞌalal ri 
can e chaꞌon-vi roma ri Dios, can achiꞌel ri xixruchaꞌ rix ri chiriꞌ. Chukaꞌ 
ticꞌuluꞌ ri rutzil-ivech ri nutek-el ri jun achiꞌel nucꞌajol, ri rubiniꞌan 
Marcos. y 14 Chiꞌijujunal tikꞌejela-iviꞌ (tikꞌijala-iviꞌ) riqꞌuin jun lokꞌolej 
ajovabel, riqꞌuin jun lokꞌolej tzꞌubanic (tzꞌumanic).

Y xticꞌojeꞌ ta cꞌa uxlanen ri pa tak ivánima chiꞌivonojel, z ri ix richin 
chic ri Jesucristo. Que ta cꞌa riꞌ. 

Ri Pedro nuchop tzij

1  1 Yin ri Simón Pedro, jun rusamajel ri Jesucristo, y jun chukaꞌ ru-
apóstol rijaꞌ. Ticꞌuluꞌ cꞌa re carta reꞌ, ri can ivichin rix nuyoꞌon-el. 

Can junan vi cꞌa ri kaniman a iviqꞌuin y janíla jebel. Y kacꞌulun cꞌa reꞌ, 
roma ri ruchojmilal ri xuben ri Dios, ri Kacolonel Jesucristo. 2 Can qꞌuiy 
ta cꞌa utzil b y qꞌuiy ta chukaꞌ uxlanen xticꞌul, roma jebel ivetaman ruvech 
ri Dios y ri Kajaf Jesús.

Ri rubanic quicꞌaslen ri can quiniman chic ri Cristo
3 Y ronojel ri nicꞌatzin richin nijalatej ri kacꞌaslen, c ja ri ruchukꞌaꞌ ri Dios 

ri yoyon-pe chike. Y richin nikacꞌuaj cꞌa chukaꞌ jun cꞌaslen utz chuvech rijaꞌ, 
ruyoꞌon-pe ri nicꞌatzin chike. Ri yoꞌon cꞌa pe chike, yoꞌon-pe chike roma ri 
ketaman chic ruvech ri xoyon kichin. Y rijaꞌ xojroyoj riqꞌuin ri rukꞌij-rucꞌojlen 
y riqꞌuin ri ruchukꞌaꞌ. 4 Y riqꞌuin riꞌ, cꞌo chukaꞌ ri xusuj chike. Ri xusuj rijaꞌ 
chike, janíla jebel y nim rejkalen. Roma yojcolotej-pe chuvech ri etzelal ri 
cꞌo vaveꞌ chuvech re ruvachꞌulef roma ri itzel tak rayinic. Y xusuj chukaꞌ 
chike chi nujel ri kacꞌaslen d y yojoc cꞌa achiꞌel rijaꞌ. 5 Roma cꞌa riꞌ tok rix 
iniman e chic ri Jesucristo, rucꞌamon chi nikꞌalajin ri ruchukꞌaꞌ ri Dios pan 
icꞌaslen. Y tok nikꞌalajin chic ri ruchukꞌaꞌ ri Dios pan icꞌaslen, rucꞌamon cꞌa chi 
nivetamaj f más chirij ri etamabel ri e tzꞌibatel can chupan ri ruchꞌabel ri Dios. 
6 Y tok ivetaman chic ri tzꞌibatel can chupan ri ruchꞌabel ri Dios, rucꞌamon 
cꞌa chukaꞌ chi man niyaꞌ ta kꞌij chire ri mac. g Y tok yixtiquir chic niben chi 
man niyaꞌ ta kꞌij chire ri mac, rucꞌamon cꞌa chi ticꞌojeꞌ ri cochꞌonic h pa tak 
ivánima. Y tok can cꞌo chukaꞌ chic ri cochꞌonic ri pa tak ivánima, rucꞌamon 
cꞌa chi nicꞌuaj ri icꞌaslen achiꞌel ri nrajoꞌ ri Dios. i 7 Y tok icꞌuan chukaꞌ chic ri 
icꞌaslen achiꞌel ri nrajoꞌ ri Dios, rucꞌamon cꞌa chukaꞌ chi yeꞌivajoꞌ ri kachꞌalal 

Ri rucaꞌn carta ri xutzꞌibaj 
can ri apóstol San Pedro

g Hch. 24:25. h Stg. 1:3. i 2 P. 3:11. 

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



611

 

j Ga. 6:10. k 1 Jn. 4:21. l He. 9:14; 1 Jn. 2:9. m Ef. 5:26. n He. 3:1. o 2 Ti. 4:8. 
p 1 P. 5:12; 2 P. 3:17. q Dt. 4:21, 22; 31:14; 1 R. 2:2, 3. r Hch. 20:23. s Mr. 9:2; Lc. 
9:28. t Mt. 3:17; 17:5; Mr. 1:11; 9:7; Lc. 3:22; 9:35. u Ex. 3:5; Jos. 5:15. v 2 Co. 4:4. 
w Ro. 12:6. 

kiꞌ quiqꞌuin roma kaniman j ri Dios. Y tok yeꞌivajoꞌ chic ri kachꞌalal, rucꞌamon 
cꞌa chukaꞌ chi can cꞌo ta ri ajovabel ri pa tak ivánima richin yeꞌivajoꞌ k conojel.

8 Vi ronojel cꞌa reꞌ cꞌo iviqꞌuin, rix nivetamaj más ruvech ri Kajaf 
Jesucristo. Y ri icꞌaslen xtivachin y cꞌo rejkalen. 9 Pero vi cꞌo jun ri xa 
manek ronojel re utz tak banobel reꞌ riqꞌuin, rumestan chic chi rijaꞌ e 
chꞌajon l chic el ri rumac. Xa noc jun vinek achiꞌel moy, m o noc jun vinek 
ri man nej ta nitzuꞌun. 10 Y roma cꞌa riꞌ vachꞌalal ri ix oyon n y ri ix chaꞌon 
roma ri Dios, can titijaꞌ ikꞌij chi can quixcꞌojeꞌ riqꞌuin rijaꞌ. Y can jantapeꞌ 
cꞌa tibanaꞌ ronojel reꞌ, richin queriꞌ man yixtzak ta. 11 Vi queriꞌ niben, 
can xquixcꞌul cꞌa ri chilaꞌ chicaj, ri acuchi ri can ja ri Kajaf y Kacolonel 
Jesucristo ri Kꞌatoy-Tzij. o Y ri kꞌatbel-tzij riꞌ can man qꞌuisel ta.

12 Roma cꞌa riꞌ yin can man jun bey xquitaneꞌ chubixic chive, stapeꞌ 
rix can ivetaman y chukaꞌ can cukul-vi icꞌuꞌx p riqꞌuin ri kitzij tijonic 
ri icꞌulun. 13 Chinuvech yin, can cꞌa janíla rucꞌamon chi ninnataj can 
qꞌuiy naꞌoj chive, roma cꞌa cꞌo na caꞌi-oxiꞌ kꞌij nucꞌaslen. 14 Y yin can 
vetaman chic cꞌa chi xaxe chic caꞌi-oxiꞌ kꞌij ri nucꞌaslen cꞌo, q roma queriꞌ 
xkꞌalajirisex r chinuvech roma ri Kajaf Jesucristo. 15 Yin can cꞌo cꞌa ri 
ninvajoꞌ ninben can, richin queriꞌ stapeꞌ yin xa in manek chic iviqꞌuin 
roma xa yibe yan, rix can cꞌa xtokaꞌ na chiꞌicꞌuꞌx ronojel ri nubin can.

Ri xetzꞌeton rukꞌij ri Cristo
16 Y man tzꞌucun tak naꞌoj ta ri xkatzijoj chive chirij ri ruchukꞌaꞌ ri Kajaf 

Jesucristo. Y man tzꞌucun ta chukaꞌ ri xkabij chive chi ri Jesucristo xtipe 
chic jun bey. Roma yin y ri vachibil, can xkatzꞌet chi ri Jesucristo janíla nim 
y janíla rukꞌij. s 17 Y xkatzꞌet cꞌa ri rukꞌij-rucꞌojlen ri yoꞌon roma ri Dios, ri 
Rutataꞌ. Y xkacꞌaxaj cꞌa chukaꞌ ri xbix roma ri nimalej Dios ri can cꞌo rukꞌij-
rucꞌojlen. Rijaꞌ xubij: Jareꞌ ri Nucꞌajol y janíla ninvajoꞌ t y nucukuban chukaꞌ 
nucꞌuꞌx riqꞌuin, xchaꞌ. 18 Roj can man tzꞌucun tak naꞌoj ta ri nikabij chive. 
Roj xa can xkatzꞌet-vi ronojel. Can xkacꞌaxaj u ri chꞌabel petenek chilaꞌ chicaj; 
xkacꞌaxaj tok xojcꞌojeꞌ riqꞌuin ri Jesucristo ri chiriꞌ pa ruviꞌ ri lokꞌolej juyuꞌ.

19 Y reꞌ, más nucukubaꞌ kacꞌuꞌx chi can kitzij vi ri tzꞌibatel can chupan ri 
ruchꞌabel ri Dios. Chꞌabel ri nibin ri xtibanatej. Y can janíla cꞌa rucꞌamon chi 
nikacꞌaxaj, roma chuvech re ruvachꞌulef cꞌo jun kꞌekuꞌn. Pero ri ruchꞌabel ri 
Dios can achiꞌel jun kꞌakꞌ ri nisakirisan. v Y can tivacꞌaxaj cꞌa apo re chꞌabel reꞌ. 
Roma xtokaꞌ cꞌa ri kꞌij chi ri Jun achiꞌel ri nima-chꞌumil noc ri pa tak ivánima, 
y can nisakirisan cꞌa chukaꞌ iviqꞌuin. 20 Y rix nabey cꞌo chi nivetamaj chi man 
jun vinek ri nitiquir ta nibin w ri achique nubij ri ruchꞌabel ri Dios, vi xa manek 

x 2 Ti. 3:16. y Dt. 13:1; Mt. 24:11. z Hch. 19:9. a 1 Ti. 6:5; Tit. 1:11. b Job 4:18; Jud. 
6. c Ap. 20:2, 3. d Gn. 7:1. e Gn. 19:24. f Gn. 19:16. 

ri Lokꞌolej Espíritu riqꞌuin richin nutoꞌ. Roma chupan re chꞌabel reꞌ e tzꞌibatel-
vi can ri xquebanatej. 21 Y can jacꞌa ri Lokꞌolej Espíritu ri xbin x chique ri 
lokꞌolej tak achiꞌaꞌ e richin ri Dios, ri cꞌo chi xquibij chupan ri ojer can tiempo. 
Tok xquibij ri cꞌo chi xquebanatej. Y man quiyon ta rijeꞌ xquitzꞌuc-el ri xquibij.

Ri vinek ri man ja ta ri niquicꞌut

2  1 Ri ojer can, chiquicojol ri nuvinak israelitas xecꞌojeꞌ achiꞌaꞌ ri xebin 
chi can e takon-pe roma ri Dios richin niquikꞌalajirisaj ri ruchꞌabel. 

Pero xa man que ta riꞌ. Y que cꞌa chukaꞌ riꞌ chiꞌicojol rix vacami. Ecꞌo cꞌa 
vinek ri xquebecꞌulun-pe, y y xtiquibij chi ja ri ruchꞌabel ri Dios ri niquicꞌut, 
y xa man kitzij ta. Roma xa quinaꞌoj cꞌa rijeꞌ ri yequijula-apo y man jun 
ninaben tok yequiyala-apo chiꞌicojol. Y re vinek reꞌ hasta man xtiquinimaj ta 
chi ri Ajaf xquen (xcom) richin xutoj ri quimac. Xa jacꞌa rijeꞌ ri yeꞌoyon tijoj-
pokonal pa quiviꞌ. Man niquinabej ta cꞌa tok nokaꞌ. Tok cꞌa niquinaꞌ xa pa 
kꞌakꞌ chic ecꞌo-vi. Y cꞌa chiriꞌ chukaꞌ xquebeka-vi ri yetzekelben quichin. 2 Y e 
qꞌuiy cꞌa ri xquetzekelben quichin roma ri rubanic cꞌaslen ri quicꞌuan; stapeꞌ 
ri jun rubanic cꞌaslen riꞌ xa man utzilej cꞌaslen ta. Y romariꞌ xtiyokꞌotej z cꞌa 
ri kitzij bey, roma ri ecꞌo-apo iviqꞌuin. 3 Y ri vinek riꞌ roma ri rayinic chirij 
mero, xtiquibij cꞌa chi can richin vi ri Dios ri tijonic ri niquiyaꞌ. Y xa man 
que ta riꞌ. Xaxe richin niquelesaj-el mero chive. a Y ri vinek cꞌa ri yebanon 
quereꞌ, can ecꞌo chic cꞌa chi yeqꞌuis, roma can ojer-ojer riꞌ rubin can ri Dios 
chi xtuyaꞌ rucꞌayeval pa quiviꞌ. Rucꞌayeval ri can nipe-vi.

4 Roma ri Dios ni ri ángeles b man xerucochꞌ ta ka tok xemacun. Xa 
xeruqꞌuek chupan ri lugar richin tijoj-pokonal. Xeruqꞌuek cꞌa chupan ri lugar 
richin kꞌekuꞌn. c Chiriꞌ e yaquel-vi, coyoben ri kꞌij tok xtikꞌat tzij pa quiviꞌ. 
5 Y chukaꞌ ri Dios man xerucochꞌ ta chic ri vinek ri xemacun ri ojer can. 
Xa xutek-pe jun camic job pa quiviꞌ conojel, roma ri quicꞌaslen can man 
choj ta chuvech rijaꞌ. Pero xerucol ri Noé d y vukuꞌ chic vinek más. Y ja ri 
Noé ri xkꞌalajirisan chique ri vinek ri rucꞌuaxic jun cꞌaslen choj chuvech ri 
Dios. 6 Y ri Dios can man xucochꞌ ta chic chukaꞌ ri quimac ri e aj pa tinamit 
Sodoma y Gomorra. Xa xubij chi cꞌo chi yeqꞌuis. Y can que vi riꞌ xbanatej. 
Rijaꞌ xeruqꞌuis ri tinamit riꞌ riqꞌuin kꞌakꞌ. e Y xa can xe chic quichajil ri xcꞌojeꞌ 
can. Richin queriꞌ tiquetamaj ri vinek ri yecꞌojeꞌ can, chi vi man chojmilej 
cꞌaslen ta xtiquicꞌuaj chuvech ri Dios, xtikaꞌ chukaꞌ jun nimalej rucꞌayeval 
pa quiviꞌ rijeꞌ. 7 Ri Dios can xeruqꞌuis-vi ri aj-Sodoma y ri aj-Gomorra. Pero 
xucol-pe f ri jun chojmilej achin ri xubiniꞌaj Lot, chuvech riꞌ. Ri Lot jun vi cꞌa 
xunaꞌ ri ránima roma xerutzꞌet ri chꞌakaꞌ chic vinek chi xquicꞌuaj jun itzel 
cꞌaslen. 8 Y re chojmilej achin reꞌ xcꞌojeꞌ cꞌa chiquicojol ri vinek riꞌ. Y roma ri 
kꞌij-kꞌij xracꞌaxaj y xutzꞌet ri etzelal ri xequibanalaꞌ ri vinek, ri ránima re jun 

g Sal. 119:53, 136, 158. h Sal. 34:17; 1 Co. 10:13. i 2 P. 3:3. j Jud. 9. k Jud. 10. 

chojmilej achin reꞌ janíla cꞌa xkꞌaxon g romariꞌ. 9 Ri Ajaf can retaman yerucol 
ri e ucꞌuayon jun cꞌaslen ri achiꞌel nrajoꞌ rijaꞌ. Tok xa can ecꞌo pa jun tijoj-
pokonal richin yetejtobex, rijaꞌ yerucol. h Jacꞌa ri vinek ri man quicꞌuan ta jun 
chojmilej cꞌaslen, ri Ajaf xa yeruyec-apo richin ri kꞌij tok xtikꞌat tzij pa quiviꞌ.

10 Y reꞌ can nucꞌut-vi chi ri vinek ri yebanon ri itzel tak rayinic i ri nikaꞌ 
chiquivech rijeꞌ, can e yaquel-apo richin nikꞌat tzij pa quiviꞌ roma ri 
Dios, roma yequetzelaj xabachique chi kꞌatbel-tzij. Man yeqꞌuix ta y man 
niquixibij ta chukaꞌ quiꞌ. Chiquivech rijeꞌ can man jun quikꞌij ri chꞌakaꞌ chic. 
Man niquixibij ta quiꞌ richin niquibij tzij chiquij ri janíla quikꞌij. 11 Jacꞌa ri 
ángeles stapeꞌ janíla cuchukꞌaꞌ y qꞌuiy ri yetiquir niquiben, man jun bey 
cꞌo ta niquicꞌutuj chire ri Dios j chiquij ri cꞌo itzel tak banobel yequiben. Y 
manek achique ta cꞌa más niquibij ta chiquij tok yeꞌapon riqꞌuin ri Ajaf.

12 Pero ri vinek ri man niquixibij ta quiꞌ yechꞌon chiquij ri cꞌo janíla 
quikꞌij, can achiꞌel cꞌa e chicop k roma man yechꞌobon ta jebel. Y stapeꞌ 
jun naꞌoj ri man jun bey kꞌaxinek ta chiquivech, itzel yechꞌon chirij. Y 
riqꞌuin ri itzel quibanobal riꞌ, nicoyoj rucꞌayeval pa quiviꞌ y cꞌa chupan ri 
rucꞌayeval riꞌ xquebeka-vi. Achiꞌel niquicꞌulvachij ri chicop tok yebechap-
pe y yecamisex. l Y roj nikabij chi e richin riꞌ. 13 Y ri vinek riꞌ xtiquicꞌul 
cꞌa rutojbalil m ri quibanobal. E vinek cꞌa ri yebanon chi can chi pakꞌij 
chi chakꞌaꞌ ecꞌo chupan ri etzelal, y can jebel niquinaꞌ niquiben riꞌ. Re 
vinek cꞌa reꞌ can e achiꞌel tzꞌil ri cꞌo chirij jun tziek, y can e jun yoꞌol-
qꞌuix. Y can xtiquimol cꞌa chukaꞌ quiꞌ iviqꞌuin ri pa tak vaꞌin, xaxe richin 
yixquikꞌol. Y jebel niquinaꞌ tok queriꞌ niquiben.

14 Ri xabachique ixok ri niquitzꞌet, can jariꞌ nicajoꞌ yecꞌojeꞌ ta riqꞌuin. 
Man yetiquir ta niquiyaꞌ can rubanic ri mac. Niquiben cꞌa chukaꞌ chique 
ri can cꞌa man jani jebel cukul ta quicꞌuꞌx riqꞌuin ri Dios chi yemacun. 
Jebel quetaman ronojel ruvech kꞌoloj, richin niquimol qꞌuiy mero. Rijeꞌ 
can xtikaꞌ na vi ri rucꞌayeval pa quiviꞌ. 15 Y quiyoꞌon chic cꞌa can rubanic 
ri cꞌaslen choj. Can e sachinek-vi can. Y can quicꞌuan cꞌa ri cꞌaslen ri 
xucꞌuaj ri jun achin xcꞌojeꞌ ojer can ri xubiniꞌaj Balaam, n rucꞌajol ri achin 
ri xubiniꞌaj Beor. Ri Balaam can janíla vi xurayij ri mero, stapeꞌ riqꞌuin 
itzel chꞌacoj petenek-vi. 16 Y roma cꞌa ri itzel ri xuben ri Balaam, xbix 
chire chi man utz ta ri xuben. Y can ja ri ruquiej ri xchꞌon chire. o Y stapeꞌ 
jun quiej man nitiquir ta nichꞌon, ri ruquiej ri Balaam xchꞌon-pe chire 
achiꞌel nichꞌon jun vinek, richin queriꞌ xukꞌet ta ri rusamajel ri Dios ri 
benek richin nerubanaꞌ ri chꞌujilej naꞌoj.

17 Y ri vinek ri e sachinek, can e achiꞌel alaxibel-yaꞌ ri xa e chakiꞌj chic. 
Chukaꞌ can e achiꞌel sutzꞌ p ri e rucꞌamon-pe cakꞌikꞌ. Re vinek cꞌa reꞌ, can 

e oyoben-vi roma ri lugar kꞌekuꞌn-kꞌekuꞌn q richin tijoj-pokonal. Y richin 
jantapeꞌ xquebe chiriꞌ. 18 Y niquibananej chi cꞌo qꞌuiy etamabel quiqꞌuin, 
pero xa chꞌabel ri man jun quejkalen ri yequibilaꞌ. Y richin cꞌa yequikꞌol ri 
xa cꞌa jubaꞌ quecolotej-pe chiquicojol ri e ucꞌuayon itzel cꞌaslen, r niquibilaꞌ 
cꞌa chique chi utz yequibanalaꞌ ri achique quirayibel rijeꞌ. 19 Niquisujlaꞌ cꞌa 
chique chi vi yequitzekelbej, can yeꞌoc-vi libre, s pero rijeꞌ mismo xa man e 
libre ta. Roma stapeꞌ niquisuj chique ri chꞌakaꞌ chic chi yeꞌoc libre, rijeꞌ xa 
man e que ta riꞌ, roma xa e kajinek pa rukꞌaꞌ ri etzelal. t Y ketaman jebel chi 
ri chꞌacatajinek xa kajinek pa rukꞌaꞌ ri chꞌacayon richin. 20 Y xabachique cꞌa 
vinek ri retaman chic ruvech ri Kajaf y Kacolonel Jesucristo, can colotajinek 
chic cꞌa pe chupan ri etzelal richin ri ruvachꞌulef. Y vi ta nusukꞌ chic riꞌ jun 
bey chupan ri achique cꞌaslen ri elenek-vi-pe, nikaꞌ chic cꞌa jun bey pa rukꞌaꞌ. 
Y romariꞌ ri rucꞌaslen ri vinek riꞌ más cꞌayef u xtuben que chuvech ri xuben 
tok cꞌa man jani tunimaj ri Jesucristo. 21 Roma xa más ta utz chi man ta jun 
bey xretamaj rubanic jun cꞌaslen choj chuvech ri Dios. v Roma xa yeruyaꞌ 
chic can ri lokꞌolej tak tzij ri xeruyaꞌ ri Dios chire. 22 Y vaveꞌ can kitzij na vi 
chi nibanatej achiꞌel ri nubij jun tzij: Ri tzꞌiꞌ nerutijaꞌ chic pe ri ruxaꞌon can. w 
Y vaveꞌ can nibanatej chukaꞌ achiꞌel ri nubij jun chic tzij: Ri ak stapeꞌ jebel 
atinisan chic el, neruquichaꞌ chic pe riꞌ pa chꞌabek jun bey.

Tok xtokaꞌ ri Ajaf

3  1 Jacꞌareꞌ ri rucaꞌn carta ninben-el chive rix vachꞌalal ri yalan yixinvajoꞌ, 
rix ri can nirayij-vi niben ri rurayibel ri Dios. Y chupan cꞌa re caꞌiꞌ carta 

reꞌ, can ninben cꞌa chive chi quixchꞌobon jebel. x 2 Can queꞌichꞌoboꞌ cꞌa jebel 
ri quibin can ri lokꞌolej tak achiꞌaꞌ ri xekꞌalajirisan ri ruchꞌabel ri Dios ojer 
can. Man cꞌa timestaj y ri quibin can rijeꞌ chirij ri xtibanatej. Y chukaꞌ man cꞌa 
queꞌimestaj ri tzij ri xkacꞌut roj chivech. Tzij ri yenatan ri rucꞌamon chi niban, 
y e yoꞌon can pa kakꞌaꞌ roj apóstoles roma ri Kajaf y Kacolonel.

3 Y ri nabey ri ninvajoꞌ ninnataj chive re vacami ja ri nichꞌon chiquij ri 
vinek ri xquepe chupan ri ruqꞌuisibel tiempo, ri xa can xe ri niquirayij rijeꞌ 
ri niquiben. z Vinek ri xa can xtiquitzeꞌej ri nubij ri ruchꞌabel ri Dios. 4 Re 
vinek reꞌ xtiquibilaꞌ cꞌa: Vi rubin can ri Cristo chi nipe, ¿acuchi cꞌa cꞌo-vi ri 
retal chi can nipe-vi? a Roma jampeꞌ ri e caminek-el ri kate-katataꞌ man jun 
jalatajinek chuvech re ruvachꞌulef. Can achiꞌel tok xban re ruvachꞌulef, can 
cꞌa que na riꞌ re vacami, xquechaꞌ. 5 Re vinek reꞌ can niquiben cꞌa achiꞌel xa 
man quetaman ta ri xuben ri Dios ojer can. Pa nabey ri Dios can xubij-vi chi 
ticꞌojeꞌ ri caj, b y xubij chukaꞌ chi tecꞌulun-pe ri ruvachꞌulef c ri pa yaꞌ. Y reꞌ 
can nucꞌut-vi cꞌa chikavech chi re ruvachꞌulef pa yaꞌ tiquil-vi. 6 Pero jun kꞌij 

2 PEDRO 2 ,  3  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



615

 

d Gn. 7:11, 21-23; 2 P. 2:5. e Mt. 25:41; 2 Ts. 1:8; He. 1:11. f Sal. 90:4. g Ez. 18:23; 
Hab. 2:3; Ro. 2:4; He. 10:37. h Mt. 24:43. i Ap. 20:11. j 1 P. 1:15. k Sal. 50:3. l Mi. 
1:4. m Is. 65:17. n Fil. 1:10. o Ro. 2:4; 1 Ti. 1:16; 1 P. 3:20. p Mt. 7:15; 16:6, 11; Fil. 
3:2; Col. 2:8; 2 Ti. 4:15. 

ri yaꞌ riꞌ xqꞌuiy roma ri camic job, y ri vinek ri ecꞌo chuvech re ruvachꞌulef 
ri man xquinimaj ta ri Dios, xeqꞌuis roma ri yaꞌ. d 7 Y re ruvachꞌulef y ri caj re 
yekatzꞌet vacami, e yacon-apo roma ri Dios richin ri kꞌij tok rijaꞌ xtubij chi 
tikaꞌ kꞌakꞌ pa quiviꞌ. e E yacon cꞌa apo chukaꞌ richin ri kꞌij tok ri Dios xtukꞌet 
tzij pa quiviꞌ ri vinek ri man utz ta quicꞌaslen chuvech rijaꞌ.

8 Pero rix vachꞌalal ri yalan yixinvajoꞌ, ninbij cꞌa chive chi man timestaj 
chi riqꞌuin ri Dios, jun kꞌij achiꞌel jun mil junaꞌ. Y jun mil junaꞌ achiꞌel oc 
jun kꞌij. f 9 Ri Ajaf xa can nipe yan. Y man rumestan ta, achiꞌel ri niquichꞌob 
ri chꞌakaꞌ, chi janíla qꞌuiy yan tiempo tibe y man jun rutzijol richin nipe. 
Man que ta riꞌ. Rijaꞌ xa can cꞌa nim na ri ránima kiqꞌuin, y man nrajoꞌ ta 
cꞌa chi cꞌo ta jun ri niquen (nicom) chupan ri rumac. g Y romariꞌ can cꞌa 
ruyoꞌon na kꞌij chike richin nitzolin-pe kacꞌuꞌx riqꞌuin ri Dios.

10 Y can xtipe na vi ri kꞌij ri rubin can ri Ajaf. Y achiꞌel ri nuben jun 
elekꞌon tok noc pa jun jay, h man jun etamayon jampeꞌ. Can que cꞌa chukaꞌ 
riꞌ tok xtipe ri kꞌij richin ri Ajaf. Y ri caj can xtijinin cꞌa tok xtiqꞌuis. Ri 
ucusan cꞌa richin e banalon ronojel, xquerujin cꞌa kꞌakꞌ y xqueqꞌuis. Re 
ruvachꞌulef reꞌ y ronojel ri cꞌo pa ruviꞌ, xquecꞌat i cꞌa chukaꞌ.

11 Can xtiporox cꞌa ronojel riꞌ, y romariꞌ rix yalan nicꞌatzin chi can nicꞌuaj 
jun lokꞌolej j cꞌaslen, jun cꞌaslen ri nikaꞌ chuvech ri Dios. 12 Can nivoyobej ta 
apo ri kꞌij ri richin ri Dios. Can ticukubaꞌ cꞌa apo icꞌuꞌx chiroyobexic ri kꞌij 
riꞌ. Tok ri caj xtujin kꞌakꞌ y xtiqꞌuis. k Y ri e ucusan richin e banalon ronojel, 
xqueyaꞌer l pa rukꞌaꞌ ri rukꞌakꞌal ri kꞌakꞌ. 13 Jacꞌa roj ri kaniman ri Jesucristo, 
ja ri cꞌacꞌaꞌ caj y ri cꞌacꞌaꞌ ruvachꞌulef ri koyoben, m roma jariꞌ ri rusujun can 
ri Dios. Ri acuchi ri can ruyon pa ruchojmilal rubanic.

14 Roma cꞌa riꞌ vachꞌalal ri ivoyoben ronojel reꞌ, titijaꞌ cꞌa ikꞌij chi man jun ta 
tzꞌil cꞌo pa tak ivánima, y man jun ta chukaꞌ imac yixorila-ka ri Ajaf. n Y cꞌo ta 
cꞌa chukaꞌ uxlanen pa tak ivánima. 15 Y tokaꞌ cꞌa chiꞌicꞌuꞌx chi ri Ajaf man jani 
tipe, roma rijaꞌ cꞌa nim na ránima o kiqꞌuin y romariꞌ cꞌa ruyoꞌon na kꞌij chique 
conojel chi yecolotej. Y ri kachꞌalal Pablo ri janíla nikajoꞌ, can que cꞌa chukaꞌ reꞌ 
ri rutzꞌiban-el chive, can achiꞌel ri rukꞌalajirisan ri Dios chire rijaꞌ. 16 Y chupan 
ronojel ri ru-cartas cꞌo tzij que tak reꞌ yerubij. Y ecꞌo cꞌa chique re tzij que tak reꞌ 
ri cꞌayef richin yekꞌax. Y romariꞌ ecꞌo vinek ri niquisukꞌulaꞌ rubixic, roma manek 
can ta cꞌo quetamabal y man can ta cukurinek quicꞌuꞌx riqꞌuin ri quicꞌaslen. Y 
romariꞌ xa camic nicoyoj-ka chiquij, roma can que chukaꞌ riꞌ niquiben riqꞌuin 
chꞌakaꞌ chic tzij ri nubij chupan ri ruchꞌabel ri Dios ri e tzꞌibatel can.

17 Roma cꞌa riꞌ rix vachꞌalal ri yalan yixinvajoꞌ, can tichajij cꞌa icꞌaslen roma 
ivetaman chic ronojel reꞌ. Can tichajij p cꞌa icꞌaslen richin man yixkꞌolotej pa 

quikꞌaꞌ ri vinek ri e ucꞌuayon jun itzel cꞌaslen. Richin queriꞌ rix ri can cukul 
icꞌuꞌx riqꞌuin ri Dios man ta yixtzak coma rijeꞌ. 18 Pa ruqꞌuexel riꞌ, xa can 
tivetamaj cꞌa más chirij ri Kajaf y Kacolonel Jesucristo, y kojqꞌuiy q cꞌa riqꞌuin ri 
kacꞌaslen ri yoꞌon chike roma ri rutzil rijaꞌ. Y rijaꞌ xtucꞌul ta cꞌa rukꞌij-rucꞌojlen r 
re vacami y re janipeꞌ tiempo re benek. Que ta cꞌa riꞌ. 

Ja ri Jesucristo niyoꞌon cꞌaslen

1  1 Nintzꞌibaj cꞌa chive chirij ri Jun ri can cꞌo-vi-pe. a Ri Jun ri can cꞌo-pe tok 
man jani cꞌo ta re ruvachꞌulef. Pero roj can xkacꞌaxaj ri ruchꞌabel. Can 

xkatzꞌet b rijaꞌ, roma xkatzuꞌ riqꞌuin ri runakꞌ tak kavech. Y can xkachop riqꞌuin 
ri kakꞌaꞌ. Y ja rijaꞌ ri Chꞌabel c ri niyoꞌon cꞌaslen. 2 Ri niyoꞌon cꞌaslen d xocꞌulun 
cꞌa, y xkatzꞌet. Y romariꞌ nikatzijoj chive ri xkatzꞌet. e Nikatzijoj chive ri Jun ri 
can cꞌo-vi-pe f riqꞌuin ri Katataꞌ Dios, y xocꞌulun chikacojol. 3 Roj can katzijon cꞌa 
chive ri xkatzꞌet y ri xkacꞌaxaj, richin chi quixoc achiꞌel roj chi junan kavech g 
riqꞌuin ri Tataꞌixel y riqꞌuin ri Jesucristo ri Rucꞌajol. 4 Y nikatzꞌibaj cꞌa ronojel reꞌ 
chive roma can nikajo-vi chi tzꞌaket ta ri quicoten ri xticꞌojeꞌ iviqꞌuin. h

Ri Dios ri sakil
5 Y vacami cꞌa nikatzijoj chive ri xubij can ri Jesucristo chike roj, chi ri 

Dios can sakil i vi, y man jun kꞌekuꞌn ri cꞌo riqꞌuin. 6 Y vi nikabij chi junan 
chic kavech riqꞌuin ri Dios, y xa kacꞌuan jun cꞌaslen richin ri kꞌekuꞌn, j man 
kitzij k ta cꞌa ri nikabij chi junan kavech riqꞌuin ri Dios, roma xa man ja ta 
ri kitzij ri nikaben. 7 Ri Dios can cꞌo-vi pa sakil, y vi roj chupan re kacꞌaslen 
yojbiyin pa sakil, can junan cꞌa kavech quiqꞌuin ri quiniman chic. Y chukaꞌ 
ri ruquiqꞌuel l ri Jesucristo ri Rucꞌajol ri Dios nrelesaj ronojel ri kamac.

8 Y vi nikabij chi can man jun kamac, m kayon roj nikakꞌol-ka-kiꞌ. Roma 
man kitzij ta ri nikabij. 9 Y vi nikakꞌalajirisaj cꞌa ri kamac n richin chi 
yojcuy, ri Dios can nucuy-vi ri kamac y nuchꞌajchꞌojirisaj ri kánima chire 
ri man e choj tak banobel ta. Roma rijaꞌ can choj vi y man nujel ta ri 
ruchꞌabel. 10 Y jacꞌa vi nikabij chi man jun mac nikaben, can nikaben chi 
man kitzij ta ri nubij ri Dios. o Y ri ruchꞌabel man cꞌo ta pa kánima.

Ri nabey carta ri xutzꞌibaj 
can ri apóstol San Juan

 

 

a Mi. 5:2; Jn. 1:1. b Lc. 24:39; 2 P. 1:16. c Ap. 19:13. d Jn. 1:4. e Jn. 21:24. f Jn. 
1:1, 2. g Jn. 17:21. h Jn. 15:11. i Jn. 1:9; 8:12; 9:5; 12:35. j Jn. 12:35. k 1 Jn. 2:4, 
11. l Hch. 20:28; Ap. 7:14. m 1 R. 8:46; Ec. 7:20; Stg. 3:2. n Lv. 26:40-42. o 1 Jn. 
5:10. 

Ri Jesucristo can yojruto-vi

2  1 Vachꞌalal, rix ri can achiꞌel tak valcꞌual, nintzꞌibaj yan cꞌa el ronojel 
reꞌ chive richin queriꞌ man quixmacun. Pero vi cꞌo jun ri xtimacun 

chive, cꞌo Jun p ri nicꞌutun chire ri Tataꞌixel richin ticuy rumac. Y riꞌ ja ri 
Jesucristo, ri can choj vi. 2 Ja rijaꞌ ri xquen (xcom) koma, richin chi nicuyutej 
kamac. q Man xe ta cꞌa roma ri kamac roj, man que ta riꞌ. Rijaꞌ xapon ri pa 
camic coma chukaꞌ conojel r ri vinek ri ecꞌo chuvech re ruvachꞌulef.

3 Y vi roj nikaben s ri nubij ri Dios, can nikꞌalajin cꞌa chi ketaman chic 
ruvech rijaꞌ. 4 Pero vi cꞌo jun xtibin: Yin vetaman ruvech ri Dios, y xa 
man nuben ta ri nubij ri Dios, man kitzij t ta ri nubij chi retaman ruvech 
ri Dios. Ri kitzij xa man cꞌo ta pa ránima ri vinek riꞌ. 5 Pero vi nikaben 
ri nubij ri Dios, kitzij chi can nikajo-vi rijaꞌ. Y riqꞌuin riꞌ ketaman chi jun 
kabanon riqꞌuin rijaꞌ. u 6 Y vi nikabij chi jun kabanon riqꞌuin rijaꞌ, cꞌo chi 
nikacꞌuaj jun cꞌaslen achiꞌel ri cꞌaslen xucꞌuaj ri Jesucristo. v

Ri rubanic ri cꞌacꞌaꞌ pixaꞌ
7 Vachꞌalal ri yalan yixinvajoꞌ, re pixaꞌ re nintzꞌibaj-el chive man cꞌacꞌaꞌ ta. w 

Xa can cꞌo-vi-pe. Y xicꞌul tok xinimaj ri Jesucristo. Y re pixaꞌ re nintzꞌibaj-el 
chive xa can xivacꞌaxaj tok rix xinimaj. 8 Man riqꞌuin vi riꞌ, yitiquir chukaꞌ 
ninbij chi re pixaꞌ reꞌ cꞌacꞌaꞌ. x Roma man jani qꞌuiy ta tiempo ri tikꞌalajirisex 
can roma ri Jesucristo. Y cꞌa jubaꞌ oc ri tinimex ivoma rix. Y man jani qꞌuiy ta 
tiempo chukaꞌ tuchop nicꞌo-el ri achiꞌel kꞌekuꞌn y nicꞌulun-pe ri kitzij sakil. y

9 Pero vi cꞌo jun ri nibin chi cꞌo pa sakil, y xa nretzelaj jun kachꞌalal, 
nikꞌalajin chi cꞌa cꞌo na pa kꞌekuꞌn. 10 Y jacꞌa ri can yerajoꞌ ri chꞌakaꞌ chic 
kachꞌalal, can cꞌo-vi pa sakil, y man jun ri xtibanon chire chi nitzak pa 
mac. z 11 Jacꞌa ri netzelan richin jun kachꞌalal, can pa kꞌekuꞌn cꞌo-vi, y can 
chupan riꞌ nibiyin-vi. Y man retaman ta achique lugar benek-vi, a roma ja 
ri kꞌekuꞌn ri banayon chire chi moyirinek.

12 Rix acꞌualaꞌ, nintzꞌibaj ronojel reꞌ chive, roma riqꞌuin ri xuben ri 
Jesucristo, vacami cuyutajinek chic ri imac. b 13 Rix ri rijitaꞌk tak achiꞌaꞌ, 
nintzꞌibaj ronojel reꞌ chive roma ivetaman chic ruvech ri Jun ri can cꞌo-vi-
pe. c Ri can cꞌo-pe tok man jani cꞌo ta re ruvachꞌulef. Y rix achiꞌaꞌ ri cꞌa ix 
acꞌualaꞌ na, nintzꞌibaj chive roma ix chꞌacovinek chirij ri itzel-vinek.

Y rix acꞌualaꞌ, nintzꞌibaj chukaꞌ chive roma ivetaman chic ruvech 
ri Tataꞌixel. 14 Rix ri rijitaꞌk tak achiꞌaꞌ, nintzꞌibaj cꞌa chive roma can 
ivetaman-vi chic ruvech ri Jun ri can cꞌo-vi-pe. Ri can cꞌo-pe tok man jani 

cꞌo ta re ruvachꞌulef. Rix achiꞌaꞌ ri cꞌa ix acꞌualaꞌ na, nintzꞌibaj cꞌa chive 
roma cꞌo ivuchukꞌaꞌ, d y ri ruchꞌabel ri Dios cꞌo pa tak ivánima, e y can ix 
chꞌacovinek-vi chirij ri itzel-vinek.

15 Y chive ivonojel ninbij-vi: Man cꞌa tibe ivánima chirij re ruvachꞌulef, 
ni chirij ronojel ri e richin re ruvachꞌulef. Roma vi xtibe ivánima chirij re 
ruvachꞌulef, f nikꞌalajin chi xa man nivajoꞌ ta ri Tataꞌixel. 16 Roma yeꞌicꞌo 
quiviꞌ etzelal ri ecꞌo pa ruviꞌ re ruvachꞌulef. Achiꞌel ri itzel tak rayinic, ri 
itzel tak cosas ri yekatzꞌet y yekarayij, ri nikanimirisaj-kiꞌ roma ronojel ri cꞌo 
kiqꞌuin. g Y ronojel ri que tak riꞌ xa man richin ta ri Katataꞌ Dios, xa e richin 
re ruvachꞌulef. 17 Y re ruvachꞌulef xa xtiqꞌuis, y xqueqꞌuis chukaꞌ ronojel ri 
itzel tak rayinic richin re ruvachꞌulef. Jacꞌa ri vinek ri nibanon utz chuvech 
ri Dios man xtiqꞌuis ta rucꞌaslen. Xa xticꞌojeꞌ rucꞌaslen ri man qꞌuisel ta. h

Ri yeꞌetzelan richin ri Cristo
18 Rix ri can achiꞌel ix valcꞌual, ojcꞌo chic chupan ri ruqꞌuisibel tiempo. i 

Y rix ivacꞌaxan chic chi xtipe jun kꞌolonel ri netzelan richin ri Cristo y 
nuben chi can ja rijaꞌ ri Cristo. j Y vacami ketaman chic chi e qꞌuiy chic ri e 
queriꞌ. Y romariꞌ ketaman chic chi ojcꞌo chic chupan ri ruqꞌuisibel tiempo. 
19 Xecꞌojeꞌ kiqꞌuin, pero man e kachibil ta. Vi ta e kachibil, ecꞌo ta kiqꞌuin. 
Y xeꞌel k cꞌa el kiqꞌuin, xaxe richin chi xekꞌalajin chi can man e kachibil ta.

20 Jacꞌa rix yoꞌon chic ri Lokꞌolej Espíritu l chive roma ri Cristo, ri Lokꞌolej. m 
Y romariꞌ cꞌo chic etamabel iviqꞌuin ivonojel. 21 Can roma cꞌa riꞌ nintzꞌibaj-el 
ronojel reꞌ chive, roma ivetaman n ri kitzij, y chukaꞌ ivetaman chi ri tzꞌucun 
tak tzij man riqꞌuin ta ri kitzij e petenek-vi. Can man e richin ta ri kitzij.

22 ¿Y achique cami cꞌa ri tzꞌucuy-tzij? ¿Man ja ta cami ri nibin chi ri 
Jesús man Cristo ta, chi man takon ta pe roma ri Dios? Ri nibin queriꞌ, can 
nretzelaj-vi ri Cristo o y nuben chi can ja rijaꞌ ri Cristo. Can nubij-vi cꞌa chi ri 
Tataꞌixel man kitzij ta. Y queriꞌ chukaꞌ nubij chirij ri Cꞌajolaxel. 23 Xabachique 
vinek ri nibin chi ri Cꞌajolaxel man kitzij ta, ri Tataꞌixel man cꞌo ta riqꞌuin 
ri vinek riꞌ. Jacꞌa ri vinek ri nibin chi ri Cꞌajolaxel can kitzij vi y chukaꞌ can 
nucꞌul ri pa ránima, riqꞌuin ri vinek riꞌ can cꞌo chukaꞌ ri Tataꞌixel. p

24 Roma cꞌa riꞌ rix, can ticꞌojeꞌ pa tak ivánima ri chꞌabel ri ivacꞌaxan-pe 
tok xinimaj ri Dios. q Y vi ri chꞌabel riꞌ can xticꞌojeꞌ pa tak ivánima, jun cꞌa 
niben riqꞌuin ri Cꞌajolaxel y riqꞌuin ri Tataꞌixel. 25 Y ri Jesucristo can cꞌo-vi 
ri rusujun can chike. Ri rusujun cꞌa can rijaꞌ, ja ri cꞌaslen ri man qꞌuisel ta. r

26 Yin xintzꞌibaj cꞌa el ronojel reꞌ chive, coma ri vinek ri nicajoꞌ 
yixquikꞌol. 27 Jacꞌa rix ja ri Lokꞌolej Espíritu cꞌo pa tak ivánima, ri yoꞌon 

chive roma ri Jesucristo. Y man nicꞌatzin ta cꞌa chi cꞌo jun chic nitijon 
ivichin, roma ri Lokꞌolej Espíritu nitijon ivichin chire ronojel. s Y ri nucꞌut 
rijaꞌ chivech, can kitzij. Man jun ri nucꞌut ri man ta kitzij. Tinimaj cꞌa ri 
nucꞌut rijaꞌ chivech, y riqꞌuin riꞌ jun xtiben riqꞌuin ri Jesucristo.

28 Y vacami rix ri achiꞌel tak valcꞌual, can jun cꞌa tibanaꞌ riqꞌuin ri 
Jesucristo. Richin chi man xtikaxibij ta kiꞌ chuvech tok xtapon ri kꞌij 
tok xtipe chic jun bey rijaꞌ. t Y richin chukaꞌ man xkojqꞌuix u ta chuvech 
tok xtapon ri kꞌij riꞌ. 29 Y ketaman chi ri Jesucristo can choj v vi. Romariꞌ 
ketaman chukaꞌ chi konojel ri kacꞌuan jun cꞌaslen choj, kacꞌuan chic ri 
cꞌacꞌaꞌ alaxic y romariꞌ oj ralcꞌual cꞌa ri Dios.

Ri rubanic ri quicꞌaslen ri e ralcꞌual chic ri Dios

3  1 Can tichꞌoboꞌ cꞌa jebel ri rubanic ri ajovabel ri cꞌo riqꞌuin ri Tataꞌixel 
Dios, roma ri ajovabel riꞌ can janíla nim. Roma can xuben chike chi 

rucꞌamon chi nibix ralcꞌual ri Dios w chike, y can queriꞌ vi, can oj ralcꞌual 
vi rijaꞌ. Y ri vinek ri cꞌa quicukuban na quicꞌuꞌx riqꞌuin re ruvachꞌulef 
man quetaman ta cꞌa kavech, roma rijeꞌ man quetaman ta ruvech ri 
Dios. 2 Vachꞌalal ri yalan yixinvajoꞌ, vacami oj ralcꞌual chic ri Dios. Pero 
man jani can ta tikꞌalajin ri achique kabanic xtekabanaꞌ chilaꞌ chicaj tok 
xtipe chic jun bey ri Jesucristo. Xaxe ketaman chi xkojoc achiꞌel rijaꞌ, x 
tok xtikatzꞌet y achique rubanic. 3 Y roj ri can koyoben ri kꞌij riꞌ, kachapon 
ruchꞌajchꞌojirisaxic z ri kacꞌaslen. Roma ri Jesucristo can chꞌajchꞌoj vi.

4 Conojel ri yemacun, man niquinimaj ta ri ru-ley ri Dios. Roma ri mac, ja 
ri man nanimaj ta ri ru-ley ri Dios. a 5 Y rix ivetaman chi ri Jesucristo xocꞌulun 
richin xucuy ri kamac. b Rijaꞌ can man aj-mac ta vi. 6 Y vi roj jun kabanon 
riqꞌuin rijaꞌ, kayoꞌon chic cꞌa can rubanic ri mac. Pero vi cꞌa yojmacun na, c can 
nikꞌalajin chi man ketaman ta ruvech rijaꞌ. d 7 Rix ri can achiꞌel tak valcꞌual, 
man cꞌa quixkꞌolotej. Vi xtikacꞌuaj jun cꞌaslen choj, e oj choj chukaꞌ achiꞌel ri 
Jesucristo. Roma rijaꞌ can choj vi. 8 Pero vi man xtikayaꞌ ta can ri mac, xa can 
oj richin cꞌa ri itzel-vinek. f Roma rijaꞌ can rubanon-vi-pe mac. Y xa roma cꞌa riꞌ 
tok xocꞌulun ri Rucꞌajol ri Dios, can chuchupic g cꞌa ri rusamaj ri itzel-vinek.

9 Roj ri ralcꞌual chic ri Dios, kayoꞌon chic cꞌa can rubanic ri mac, h roma 
ri Dios xuyaꞌ ri rucꞌaslen chike y xujel ri kachꞌobonic. Y roma ri cꞌaslen ri 
cꞌo kiqꞌuin roj can riqꞌuin ri Dios petenek-vi, nuben cꞌa chike chi man chic 
yojmacun ta. 10 Y can nikꞌalajin-vi ri achique ri ralcꞌual ri Dios. Y nikꞌalajin 
chukaꞌ achique ri ralcꞌual ri itzel-vinek. Jacꞌa ri man chojmilej cꞌaslen ta 
quicꞌuan y man yecajoꞌ ta ri kachꞌalal, jariꞌ ri man e richin ta ri Dios.

1 JUAN 2 ,  3  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



621

 

i Jn. 13:34, 35; 15:12; Ef. 5:2; 1 Ts. 4:9. j Gn. 4:8. k Jn. 15:18, 19. l Jn. 5:24. m 1 
Jn. 4:20. n Mt. 5:21; Ga. 5:21; Ap. 21:8. o Jn. 3:16; Ro. 5:8; Ef. 5:2, 25. p Dt. 15:7; 
Lc. 3:11. q Ro. 12:9. r Jn. 18:37. s 1 Co. 4:4; 11:28. t Job 22:26; He. 10:22. u Sal. 
34:15; Mt. 21:22; Mr. 11:24; Jn. 14:13. v Jn. 6:29. w Jn. 17:21. x Ro. 8:9. 

Kachꞌalal, tikajovala-kiꞌ
11 Re tzij reꞌ can ivacꞌaxan-vi-pe. Re tzij re can ivacꞌaxan-pe tok xinimaj 

ri Jesucristo, ja ri nubij chi tikajovala-kiꞌ. i 12 Y man cꞌa tikaben achiꞌel 
xuben ri Caín ojer can. Rijaꞌ can richin vi ri itzel-vinek, y xucamisaj ri 
ruchakꞌ. j ¿Y achique cꞌa roma xucamisaj? Roma ri rubanobal ri ruchakꞌ e 
choj vi. Y ri rubanobal rijaꞌ xa itzel.

13 Vachꞌalal, vi yixetzelex k coma ri vinek ri cꞌa quicukuban na quicꞌuꞌx 
riqꞌuin re ruvachꞌulef, man cꞌa tibij: ¿Achique cꞌa roma yojetzelex? man 
quixchaꞌ. 14 Roj can oj elenek chic pe chupan ri camic, richin chi xojkꞌax 
chupan ri cꞌaslen. l Y ketaman jebel chi queriꞌ roma can nikajovala-vi-kiꞌ 
chikachꞌalal kiꞌ. Jacꞌa ri man nicajovalaꞌ ta quiꞌ, can e caminakiꞌ chuvech 
ri Dios. 15 Roma ri yeꞌetzelan m richin jun kachꞌalal e achiꞌel camisanelaꞌ. n 
Y rix ivetaman, chi ri e camisanelaꞌ man cꞌo ta ri cꞌaslen ri man qꞌuisel 
ta ri pa tak cánima. 16 Ri Jesucristo man xupokonaj ta xuya-riꞌ pa camic 
koma roj. o Y riqꞌuin riꞌ xucꞌut chikavech chi nicꞌatzin nikacꞌut riqꞌuin 
kabanobal chi yekajoꞌ ri chꞌakaꞌ chic, y man nikapokonaj ta nikaya-kiꞌ 
pa camic coma ri kachꞌalal, vi can nicꞌatzin. 17 Vi cꞌo cꞌa ronojel kiqꞌuin 
ri nicꞌatzin chike, y nikatzꞌet jun kachꞌalal ri manek ruvay, p o manek 
rutziak, y can man nubij ta kánima chi nikatoꞌ, can nikꞌalajin chi man 
nikajoꞌ ta ri Dios. 18 Rix ri can achiꞌel tak valcꞌual, man cꞌa kojajovan q 
xaxe riqꞌuin ri kachꞌabel. Xa can quekatoꞌ ri chꞌakaꞌ chic. Y riqꞌuin riꞌ can 
xtikꞌalajin cꞌa chi can kitzij yojajovan.

Ri Dios retaman ri ecꞌo pa tak kánima
19 Y roma ri yojajovan, niketamaj chi oj richin ri kitzij, r y reꞌ nucukuba-

ka kacꞌuꞌx chuvech ri Dios. 20 Y vi nikanaꞌ pa tak kánima chi kabanon 
itzel y xa man que ta riꞌ, ri Dios retaman. s Roma rijaꞌ can retaman 
ronojel. 21 Vachꞌalal ri yalan yixinvajoꞌ, vi nikanaꞌ pa tak kánima chi 
manek kamac chuvech ri Dios, can man jun cꞌa xibinriꞌil kiqꞌuin richin 
chi yojapon-apo chuvech. t 22 Tok nikaben cꞌa orar, rijaꞌ nuyaꞌ chike 
ronojel ri nikacꞌutuj chire. u Roma yekaben ri yerubij, y chukaꞌ yekaben 
ri yekaꞌ chuvech. 23 Y ri nubij rijaꞌ ja ri tikanimaj v ri rubiꞌ ri Jesucristo ri 
Rucꞌajol, y tikajovala-kiꞌ. Queriꞌ nubij rijaꞌ chi tikabanaꞌ. 24 Y vi yekaben 
ri yerubij, jun kabanon riqꞌuin rijaꞌ, w y chukaꞌ rijaꞌ can cꞌo pa tak kánima. 
Y ketaman chi can cꞌo pa tak kánima, roma cꞌo ri Lokꞌolej Espíritu x ri 
ruyoꞌon chike.

y Jer. 29:8; Mt. 24:5. z 1 Jn. 5:1. a 1 Co. 12:3. b 1 Jn. 2:22; 2 Jn. 7. c Jn. 12:31; 
14:30; 16:11. d Jn. 3:31; 15:19; 17:14. e Jn. 8:47. f Jn. 10:27. g Jn. 18:37. h Is. 
8:20. i Ex. 34:6, 7; Sal. 36:5; Mi. 7:18; 2 Co. 13:11. j 1 Jn. 3:16. k Jn. 3:16. l 1 Jn. 
5:11. m Tit. 3:4. n Jn. 15:16. 

Can yekꞌalajin ri e richin ri Dios y chukaꞌ 
yekꞌalajin ri man e richin ta ri Dios

4  1 Rix ri yalan yixinvajoꞌ, man tinimaj y ri nubij jun vinek xaxe roma 
ri nubij chi riqꞌuin ri Lokꞌolej Espíritu petenek-vi ri nubij. Rix xa can 

nicꞌatzin chi nichꞌob rij jebel richin nivetamaj, vi kitzij ri nubij chi ja ri Lokꞌolej 
Espíritu yoyon ruchꞌabel. Roma e qꞌuiy vinek chuvech re ruvachꞌulef ri yebin 
chi ja ri ruchꞌabel ri Dios ri niquitzijoj, y xa man kitzij ta. 2 Y yixtiquir cꞌa 
nivetamaj, vi can riqꞌuin ri Lokꞌolej Espíritu richin ri Dios e petenek-vi, o xa 
man que ta riꞌ. Vi niquibij chi ri Jesucristo z xoc achiꞌel roj vinek, nukꞌalajirisaj 
chi ja ri Lokꞌolej Espíritu richin ri Dios yoyon quichꞌabel. a 3 Jacꞌa vi niquibij 
chi ri Jesucristo tok xpe vaveꞌ chuvech re ruvachꞌulef man xoc ta achiꞌel 
roj vinek, b nikꞌalajin chi man ja ta ri Lokꞌolej Espíritu richin ri Dios yoyon 
quichꞌabel. Xa ja ri espíritu richin ri itzel ri yoyon quichꞌabel. Ri espíritu ri 
netzelan richin ri Cristo y nuben chi can ja rijaꞌ ri Cristo. Jacꞌa espíritu reꞌ ri 
ivacꞌaxan chi cꞌo na chi nipe, y vacami xokaꞌ yan cꞌa chuvech re ruvachꞌulef.

4 Rix cꞌa ri can achiꞌel tak valcꞌual, ix richin chic ri Dios, y xixchꞌacon 
yan chiquij ri kꞌolonelaꞌ. Roma ri Lokꞌolej Espíritu can cꞌo pa tak ivánima. 
Y rijaꞌ cꞌo cꞌa más ruchukꞌaꞌ que chuvech ri cꞌo pa tak cánima ri vinek ri cꞌa 
quicukuban na quicꞌuꞌx riqꞌuin re ruvachꞌulef. c 5 Ri kꞌolonelaꞌ can e richin 
vi re ruvachꞌulef. d Y romariꞌ ri tzij ri niquibij, xa tzij richin re ruvachꞌulef. 
Y conojel ri vinek ri cꞌa quicukuban na quicꞌuꞌx riqꞌuin re ruvachꞌulef 
nicacꞌaxaj ri niquibij. 6 Jacꞌa roj oj richin chic ri Dios. e Y conojel cꞌa ri 
quetaman chic ruvech f ri Dios nicacꞌaxaj ri nikabij chique. g Jacꞌa ri man e 
richin ta ri Dios man nicacꞌaxaj ta h ri nikabij chique. Y riqꞌuin riꞌ nikꞌalajin 
achique vinek ri cꞌo ri Lokꞌolej Espíritu riqꞌuin, ri kitzij Espíritu. Y chukaꞌ 
nikꞌalajin ri vinek ri cꞌo ri espíritu ri man kitzij ta quiqꞌuin.

Ri ajovabel riqꞌuin ri Dios petenek-vi
7 Rix cꞌa ri yalan yixinvajoꞌ, ninbij cꞌa chive: Tikajovalaꞌ cꞌa kiꞌ. Roma ri 

ajovabel can petenek-vi riqꞌuin ri Dios. Vi yojajovan, nikꞌalajin chi kacꞌuan ri 
cꞌacꞌaꞌ alaxic y oj ralcꞌual chic ri Dios, y chukaꞌ ketaman ruvech jebel. 8 Jacꞌa 
vi man yojajovan ta, nikꞌalajin chi man ketaman ta ruvech ri Dios. Roma 
ri Dios can najovan-vi. i 9 Y ri Dios xucꞌut chikavech chi can najovan, j roma 
xutek-pe k ri Rucꞌajol chuvech re ruvachꞌulef. Y rijaꞌ can xe ri jun Rucꞌajol cꞌo. 
Pero ri Dios xutek-pe richin xuyaꞌ ri cꞌacꞌaꞌ cꞌaslen l chike. 10 Y can xkꞌalajin 
cꞌa achique cꞌa riꞌ ri ajovabel. m Y can jacꞌa ri Dios ri xojajovan-pe nabey, n 

1 JUAN 4  

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



623

 

o Ex. 33:20; Jn. 1:18; 1 Ti. 6:16. p Jn. 14:20. q Jn. 1:14. r Jn. 3:17. s Ro. 10:9. t 1 
Jn. 3:19. u 1 Jn. 2:28. v Stg. 2:13. w Ro. 8:15. x 1 Jn. 2:4; 3:17. y Mt. 16:16; Jn. 
1:12; 1 Jn. 2:22, 23; 3:9; 4:7. z Jn. 14:15. a 2 Jn. 6. b Mt. 11:30. c Jn. 16:33. d 1 

man ja ta cꞌa roj ri xojtiquiriban. Y roma ri janíla ajovabel riqꞌuin, xutek cꞌa 
pe ri Rucꞌajol richin xquen (xcom) koma, richin chi nicuyutej ri kamac.

11 Rix ri yalan yixinvajoꞌ, roma ri Dios can queriꞌ kajovaxic ri xuben, roj can cꞌo 
cꞌa chukaꞌ chi nikajovala-kiꞌ. 12 Roma vi nikajovala-kiꞌ, can nikꞌalajin chi ri Dios cꞌo 
pa tak kánima, stapeꞌ rijaꞌ man tzꞌetel ta. o Y chukaꞌ ri ajovabel richin rijaꞌ niqꞌuiy y 
nivachin pa kacꞌaslen. 13 Y chukaꞌ ketaman chi jun kabanon riqꞌuin ri Dios y rijaꞌ 
can cꞌo pa tak kánima, p roma cꞌo ri Rulokꞌolej Espíritu ri ruyoꞌon chike. 14 Y roj can 
katzꞌeton ri Rucꞌajol ri Dios, q y romariꞌ nikatzijoj chique conojel vinek chi can kitzij 
vi chi ri Katataꞌ Dios xutek-pe ri Rucꞌajol richin yerucol chupan ri quimac. r 15 Y 
xabachique vinek ri nibin s chi ja ri Jesús ri Rucꞌajol ri Dios, rijaꞌ can cꞌo-vi ri Dios 
pa ránima, y rijaꞌ chukaꞌ can jun rubanon riqꞌuin ri Dios.

16 Y rijaꞌ can yojrajo-vi. Y roj chukaꞌ can kacukuban kacꞌuꞌx riqꞌuin rijaꞌ, y 
ketaman chi yojrajoꞌ, roma rijaꞌ can najovan-vi. Y vi yojajovan, jun cꞌa kabanon 
riqꞌuin ri Dios, y rijaꞌ cꞌo pa tak kánima. 17 Y ja rijaꞌ ri nibanon chike chi yalan 
yojajovan. t Y riqꞌuin riꞌ man xtikaxibij ta kiꞌ u tok xtapon ri kꞌij tok ri Dios xtukꞌet 
tzij. v Man xtikaxibij ta kiꞌ ri cꞌa ojcꞌo chuvech re ruvachꞌulef roma kacꞌuan cꞌa 
jun cꞌaslen achiꞌel rubanic rucꞌaslen ri Jesucristo. 18 Y vi can nikajoꞌ cꞌa ri Dios, 
man jun achique roma nikaxibij-kiꞌ chuvech. w Roma jun tzꞌaket ajovabel nuben 
cꞌa chike chi man nikaxibij ta kiꞌ chuvech ri Dios. Jacꞌa ri nuxibij-riꞌ chuvech ri 
Dios, man tzꞌaket ta ri ajovabel cꞌo pa ránima, y reꞌ cꞌayef nuben chire.

19 Y ja ri Dios xojajovan-pe nabey, y romariꞌ roj xkajoꞌ chic apo rijaꞌ. 20 Y 
vi nikabij chi nikajoꞌ ri Dios y xa niketzelaj jun kachꞌalal, man kitzij ta ri 
nikabij. x Roma vi man yekajoꞌ ta ri kachꞌalal ri can yekatzꞌet, ¿yojtiquir 
ta cami nikajoꞌ ri Dios ri xa man katzꞌeton ta ruvech? 21 Roma cꞌa riꞌ ri 
Dios ruyoꞌon can ri pixaꞌ chi quekajoꞌ ri kachꞌalal. Y vi nikajoꞌ ri Dios, can 
quekajoꞌ cꞌa chukaꞌ ri kachꞌalal. Queriꞌ ri tzꞌibatel can.

Quekajoꞌ cꞌa ri e ralcꞌual chic ri Dios

5  1 Janipeꞌ ri yeniman chi ri Jesús jariꞌ ri Cristo ri takon-pe roma ri Dios, 
quicꞌuan ri cꞌacꞌaꞌ alaxic y e ralcꞌual chic ri Dios. y Y tok cꞌo jun tataꞌaj 

ri yalan nikajoꞌ, can yekajoꞌ cꞌa chukaꞌ ri e ralcꞌual rijaꞌ. 2 Y que cꞌa chukaꞌ riꞌ 
riqꞌuin ri Dios. Vi can nikajoꞌ rijaꞌ y yekaben ri nubij, can yekajo-vi cꞌa ri e 
ralcꞌual chic. 3 Y vi can nikajoꞌ ri Dios, z yekaben ri nubij. a Y ri nubij chike, man 
nikanaꞌ ta chi cꞌayef rubanic. b 4 Roj ri oj ralcꞌual chic cꞌa ri Dios, yojchꞌacon 
chirij ronojel etzelal richin re ruvachꞌulef. c Y yojchꞌacon roma kaniman chic ri 
Jesucristo. 5 ¿Achique ta cꞌa ri nichꞌacon d chirij ri etzelal richin re ruvachꞌulef? 
¿Man xe ta cami ri can quiniman ri Jesús chi ja rijaꞌ ri Rucꞌajol ri Dios?

e Jn. 19:34. f Jn. 15:26. g Jn. 1:1. h Dt. 6:4; 1 Co. 12:4-6. i Jn. 8:17, 18. j Ga. 4:6. 
k Jn. 3:33. l Jn. 1:4. m He. 3:14; 1 Jn. 2:23, 24. n Jn. 5:24. o Jn. 20:31; 1 Jn. 1:1, 

Ri yekꞌalajirisan richin ri Jesucristo
6 Ri Jesucristo xpe vaveꞌ chuvech re ruvachꞌulef; riqꞌuin yaꞌ xban bautizar; 

xquen (xcom) chuva ri cruz y xbiyin ri ruquiqꞌuel. e Man xe ta xban bautizar, xa 
can xbiyin cꞌa chukaꞌ ri ruquiqꞌuel. Y reꞌ ja ri Lokꞌolej Espíritu ri nikꞌalajirisan 
chikavech. Y ri Lokꞌolej Espíritu can xe ri kitzij nubij. f 7 Y ri chilaꞌ chicaj ecꞌo 
cꞌa oxiꞌ ri yekꞌalajirisan richin ri Jesucristo, y ri e oxiꞌ riꞌ ja ri Tataꞌixel, ri 
Chꞌabel g y ri Lokꞌolej Espíritu. Y re e oxiꞌ reꞌ xa e jun. h 8 Y chukaꞌ vaveꞌ chuvech 
re ruvachꞌulef ecꞌo oxiꞌ ri yekꞌalajirisan richin ri Jesucristo. Y ri e oxiꞌ riꞌ ja ri 
Lokꞌolej Espíritu, ri ruquiqꞌuel ri Jesucristo y ri yaꞌ ri richin xban bautizar. Re e 
oxiꞌ reꞌ junan ri niquikꞌalajirisaj chikavech, chi ri Jesucristo can kitzij vi. 9 Roj 
can nikanimaj y nikacukubaꞌ kacꞌuꞌx riqꞌuin ri nubij jun vinek chike. Y vi queriꞌ, 
can más vi rucꞌamon chi nikanimaj y nikacukubaꞌ kacꞌuꞌx riqꞌuin ri nubij ri Dios 
chike. i Y rijaꞌ jacꞌa ri chꞌabel chirij ri Rucꞌajol ri nubij chike. 10 Roj ri kaniman 
chic ri Rucꞌajol ri Dios, j ja ri kánima ri nibin chike chi kitzij ri nubij ri Dios chirij 
ri Rucꞌajol. k Jacꞌa ri vinek ri man quiniman ta, xa niquiben chi man kitzij ta ri 
nubij ri Dios, roma man niquinimaj ta ri nubij chirij ri Rucꞌajol. 11 Y jareꞌ ri nubij 
ri Dios, chi nuyaꞌ ri cꞌaslen ri man qꞌuisel ta chike, y riqꞌuin ri Rucꞌajol nikacꞌul-vi 
re cꞌaslen reꞌ. l 12 Y roj cꞌa ri kacꞌulun chic ri Rucꞌajol ri Dios, m cꞌo chic kacꞌaslen n 
riqꞌuin. Jacꞌa ri vinek ri man quicꞌulun ta ri Rucꞌajol ri Dios, manek quicꞌaslen 
riqꞌuin.

Ri ruqꞌuisibel tak chꞌabel
13 Rix ri iniman chic ri rubiꞌ ri Rucꞌajol ri Dios, nintzꞌibaj cꞌa ronojel reꞌ 

chive richin nivetamaj chi cꞌo chic icꞌaslen o ri man qꞌuisel ta y chi can ta 
cukul icꞌuꞌx riqꞌuin ri Rucꞌajol ri Dios.

14 Y romariꞌ roj can man jun cꞌa xibinriꞌil kiqꞌuin richin chi yojapon-apo p 
chuvech ri Dios, roma ketaman chi tok cꞌo nikacꞌutuj chire, y vi ja ri rurayibel q 
chukaꞌ rijaꞌ ri nikacꞌutuj, rijaꞌ can yojracꞌaxaj-vi. 15 Y roma ri ketaman chi ri Dios 
nracꞌaxaj ri cꞌutunic ri nikaben chire, ketaman chukaꞌ chi nuya-pe ri nikacꞌutuj 
chire.

16 Vi cꞌo jun kachꞌalal nimacun y xatzꞌet, tacꞌutuj cꞌa chire ri Dios chi 
nucol r chuvech ri camic ri richin jantapeꞌ. Xaxe vi ri rumac man nucꞌuaj 
ta pa camic. Roma cꞌo cꞌa mac ri can nucꞌuan pa camic. s Man ninbij ta cꞌa 
chive t chi can cꞌo chukaꞌ chi rix nicꞌutuj chire ri Dios roma ri jun vinek ri 
nibanon mac ri rucꞌuan pa camic. 17 Ronojel ri yekaben ri man e choj ta, u 
e mac. Pero cꞌo mac ri man nucꞌuan ta pa camic.

18 Y ketaman chi roj, ri oj ralcꞌual chic ri Dios roma kacꞌuan ri cꞌacꞌaꞌ 
alaxic, kayoꞌon chic can rubanic ri mac. v Roma ri Rucꞌajol ri Dios 
yojruchajij. Y riqꞌuin riꞌ man yojruchop ta ri itzel-vinek.

19 Ketaman chukaꞌ chi oj richin chic ri Dios. Pero conojel ri vinek ri 
cꞌa quicukuban na quicꞌuꞌx riqꞌuin re ruvachꞌulef, w cꞌa ecꞌo na pa rukꞌaꞌ ri 
itzel-vinek.

20 Y ketaman chukaꞌ chi xocꞌulun yan ka ri Rucꞌajol ri Dios chuvech re 
ruvachꞌulef. Rijaꞌ xuyaꞌ etamabel chike, x richin xketamaj ruvech ri kitzij Dios. y 
Y jun kabanon riqꞌuin ri Dios y ri Jesucristo ri Rucꞌajol. Rijaꞌ can kitzij Dios 
vi, y riqꞌuin rijaꞌ petenek-vi ri cꞌaslen ri man qꞌuisel ta. 21 Rix ri can achiꞌel tak 
valcꞌual, man cꞌa queꞌivojkaj ri dios z ri xa man e kitzij ta. Que ta cꞌa riꞌ. 

  1 JUAN 5

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



626

Ri Juan nuchop tzij
1 Yin Juan, ri ucꞌuey a quichin ri kachꞌalal, nintek cꞌa el re carta reꞌ chave 

rat vachꞌalal ri at chaꞌon roma ri Dios. Nintek cꞌa el rutzil-quivech ri aval. 
Can kitzij yixinvajoꞌ. b Y man xe ta yin ri yinajovan ivichin, xa can yixcajoꞌ 
chukaꞌ conojel ri chꞌakaꞌ chic ri quetaman chic ri kitzij. 2 Y roma cꞌo ri 
kitzij ri pa tak kánima, romariꞌ nikajovala-kiꞌ. Y ri kitzij xticꞌojeꞌ cꞌa kiqꞌuin 
richin jantapeꞌ. 3 Y ri utzil, ri joyovanic y ri uxlanen ri petenek chilaꞌ 
riqꞌuin ri Dios Tataꞌixel y riqꞌuin chukaꞌ ri Ajaf Jesucristo ri Rucꞌajol ri Dios 
Tataꞌixel, jariꞌ ri xticꞌojeꞌ ri pa tak ivánima. c Can xticꞌul-vi cꞌa ronojel reꞌ, 
roma icukuban icꞌuꞌx riqꞌuin ri kitzij y roma chukaꞌ ri yixajovan.

4 Yin janíla quicoten xuyaꞌ pa vánima tok xenvil chi ri chꞌakaꞌ chique 
ri aval cojkan ri kitzij, d can achiꞌel nubij ri Katataꞌ Dios chike chupan ri 
ruchꞌabel. 5 Y vacami vachꞌalal, ninchilabej cꞌa chave chi tabanaꞌ ri nubij 
ri Dios, chi can tikajovala-kiꞌ. Y re tzij reꞌ man cꞌacꞌaꞌ e ta. Xa can jareꞌ ri 
chilaben-pe chike tok xkanimaj ri Dios. 6 Y vi can ja ri yerubij ri Dios ri 
yekaben, can nikajovala-kiꞌ. f Roma rijaꞌ nubij chi can tikajovala-kiꞌ. Y rix 
ivetaman chi queriꞌ nubij, roma xivacꞌaxaj yan pe tok xinimaj ri Dios.

Can ecꞌo-vi kꞌolonelaꞌ
7 E qꞌuiy cꞌa kꞌolonelaꞌ yebiyaj chuvech re ruvachꞌulef ri yebin chi 

ri Jesucristo tok xpe vaveꞌ chuvech re ruvachꞌulef man xoc ta achiꞌel 
roj vinek. Y ri nibin queriꞌ chirij ri Jesucristo, jacꞌariꞌ ri kꞌolonel ri 
netzelan richin ri Cristo g y nuben chi can ja rijaꞌ ri Cristo. 8 Jacꞌa rix 
ri jebel isamajin-pe ri Dios, tichajij cꞌa ri icꞌaslen, richin queriꞌ man ta 
xtisach can jubaꞌ chire ri lokꞌolej sipanic h ri xticꞌul roma ri isamaj. Can 
ta tzꞌaket tok xticꞌul.

Ri rucaꞌn carta ri xutzꞌibaj 
can ri apóstol San Juan

 

 

a 1 P. 5:1. b 2 Ts. 2:13; 1 Jn. 3:18. c 1 Ti. 1:2; Ap. 1:4. d 3 Jn. 3. e 1 Jn. 2:7, 8. 
f Jn. 14:15, 21; Ro. 13:8; 1 Jn. 2:24; 5:3. g 1 Jn. 2:22. h He. 10:32, 35. 

i Ro. 16:17; Ga. 1:8, 9. j 1 Ti. 5:22. k 3 Jn. 13. l Jn. 15:11. 

9 Ecꞌo vinek ri niquibij chi cꞌo más etamabel quiqꞌuin chirij ri tijonic 
richin ri Cristo, y xa man que ta riꞌ. Roma rijeꞌ xa pa ruqꞌuexel yejel-apo 
riqꞌuin ri Cristo, xa yeꞌel-el riqꞌuin. Re yebin cꞌa quereꞌ, manek cꞌa ri Dios 
quiqꞌuin. Jacꞌa roj ri man nikayaꞌ ta can ri tijonic ri richin ri Cristo, can cꞌo 
ri Tataꞌixel y ri Cꞌajolaxel kiqꞌuin. 10 Vi cꞌo jun xtapon chiꞌivachoch y man ja 
ta ri tijonic i richin ri Cristo ri rucꞌuan-apo chive, man cꞌa ticꞌul ni man tibij 
chukaꞌ el chire: Ri Dios xtitoꞌon avichin. 11 Roma vi xticꞌul y xtirayij ronojel 
utzil pa ruviꞌ, can xtivejkalej j chukaꞌ rix ri itzel tak rubanobal ri jun riꞌ.

Ri ruqꞌuisibel tak chꞌabel
12 Y cꞌo qꞌuiy ri ninvajoꞌ ninbij chive. k Pero man ninvajoꞌ ta nintzꞌibaj 

más chupan re carta reꞌ. Roma can ninrayij yinapon na iviqꞌuin richin 
cꞌariꞌ ninbij chive, richin queriꞌ ri kánima can ta quicoten nunaꞌ. l

13 Ri e ral ri avachꞌalal niquitek-el rutzil-avech. Re avachꞌalal reꞌ can 
chaꞌon-vi roma ri Dios. Can que vi riꞌ. 

  2 JUAN

Ri utzilej rubanobal ri kachꞌalal Gaio
1 Yin Juan, ri ucꞌuey quichin ri kachꞌalal, nintek cꞌa el re carta reꞌ chave 

rat vachꞌalal Gaio. a Roma avetaman chi kitzij yin can yatinvajo-vi.
2 Vachꞌalal ri janíla yatinvajoꞌ, ri nurayibel yin ja ta chi rat utz ta at 

benek riqꞌuin ronojel, y manek ta ayabil. Cꞌo ta jun acꞌaslen ri can utz vi. 
Can ta achiꞌel ri at benek riqꞌuin ri acꞌaslen acꞌuan chuvech ri Dios. 3 Y jariꞌ 
banayon chuve chi janíla quicoten cꞌo pa vánima, b roma ecꞌo kachꞌalal ri 
xetzijon can chuve chi can kitzij avojkan ri ruchꞌabel ri Dios y can utz ri 
cꞌaslen acꞌuan. 4 Y ronojel bey tok ninvacꞌaxaj chi ri kachꞌalal ri e achiꞌel 
valcꞌual, c can kitzij cojkan ri ruchꞌabel ri Dios, yalan quicoten nuyaꞌ pa 
vánima. Roma can man jun chic cꞌa ri niyoꞌon ta más quicoten pa vánima.

5 Vachꞌalal Gaio, riqꞌuin cꞌa ri utzil ri yatajin chubanic, can nacꞌut cꞌa 
chi can acukuban acꞌuꞌx riqꞌuin ri Dios. Rat can achapon cꞌa quitoꞌic ri 
kachꞌalal ri ecꞌo pan atinamit y que chukaꞌ riꞌ naben quiqꞌuin ri kachꞌalal d 
ri yepe nej. 6 Y rijeꞌ can xquitzijoj chique ri kachꞌalal tok quimolon-quiꞌ. 
Xquitzijoj ri ajovabel ri cꞌo pan avánima. Romariꞌ yin nincꞌutuj cꞌa utzil 
chave chi ronojel bey tok yekꞌax aviqꞌuin, taya-el ri nicꞌatzin chique. 
Roma can niquiben ri rusamaj ri Dios. 7 Rijeꞌ quichapon bey richin 
niquitzijoj ri rubiꞌ ri Jesucristo chique ri vinek ri man jani quiniman ta, 
y man quicꞌutun e ta cꞌa quitoꞌic chique ri vinek riꞌ. 8 Roma cꞌa riꞌ nicꞌatzin 
chi ja roj ri yojtoꞌon quichin. Y riqꞌuin riꞌ, roj chukaꞌ nikaben ri rusamaj ri 
Dios, roma yekato-el tok e benek chutzijoxic ri kitzij.

Ri man utz ta ri nuben ri Diótrefes
9 Xintek yan el jun carta chique ri kachꞌalal ri niquimol-quiꞌ pa rubiꞌ ri 

Dios chiriꞌ pan atinamit. Pero ri Diótrefes man xunimaj ta ri xinbij, roma 

Ri rox carta ri xutzꞌibaj 
can ri apóstol San Juan

 

 

a Hch. 19:29; 20:4; Ro. 16:23; 1 Co. 1:14. b 2 Jn. 4. c 1 Co. 4:15; Flm. 10. d Ga. 6:10. 
e 1 Co. 9:14, 15. 

f 1 Ti. 5:13. g Sal. 37:27; Is. 1:16, 17. h 1 Co. 4:16; 11:1; 1 Jn. 2:29. i 1 Jn. 3:6. j 1 
Ti. 3:7. k Jn. 21:24. l 2 Jn. 12. m 2 Jn. 12. 

can runimirisan-riꞌ y nikaꞌ chuvech chi ruyon rijaꞌ ri ucꞌuayon quichin 
ri kachꞌalal. 10 Roma cꞌa riꞌ vi xquinapon iviqꞌuin, xtinbij chiquivech ri 
kachꞌalal ri nuben rijaꞌ, ri yerubilaꞌ chikij y xa man e kitzij ta. f Y man xe ta 
riꞌ ri yeruben. Chukaꞌ man yerucꞌul ta ri kachꞌalal ri yekꞌax riqꞌuin. Y man 
nuyaꞌ ta chukaꞌ kꞌij chique ri chꞌakaꞌ chic kachꞌalal chi yequicꞌul ta ri yeꞌapon 
quiqꞌuin. Y vi man niquinimaj ta rutzij, yerelesaj-el chiquicojol ri kachꞌalal.

11 Vachꞌalal, ri yalan yatinvajoꞌ, ninbij cꞌa chave: Man tavojkaj ri itzel. g 
Xa tavojkaj ri utz. h Roma ri nibanon ri utz, can cꞌo chic cꞌa apo riqꞌuin ri 
Dios. i Jacꞌa ri nibanon ri itzel, man retaman ta ni ruvech ri Dios.

Ri utzilej rucꞌaslen ri kachꞌalal Demetrio
12 Conojel cꞌa yebin chi ri rucꞌaslen ri kachꞌalal Demetrio, can utz. j Ja 

chukaꞌ nikabij roj. Y rix ivetaman chi roj man nikatzꞌuc ta tzij. k Rijaꞌ can 
kitzij rojkan ri ruchꞌabel ri Dios.

Ri ruqꞌuisibel tak chꞌabel
13 Cꞌo qꞌuiy ri ninvajoꞌ ninbij chave. Pero man ninvajoꞌ ta nintzꞌibaj más 

chupan re carta reꞌ. l 14 Roma xa ninrayibej chi yinapon yan aviqꞌuin m y 
cꞌariꞌ cꞌa xkojchꞌon cꞌa chirij riꞌ.

15 Xticꞌojeꞌ ta cꞌa uxlanen pan avánima. Ri kachꞌalal ri ecꞌo vaveꞌ 
niquitek-el rutzil-avech. Y rat tabanaꞌ cꞌa utzil tayaꞌ rutzil-quivech 
chiquijujunal ri kachꞌalal ri ecꞌo chiriꞌ. 

  3 JUAN

Ri Judas nuchop tzij
1 Yin Judas, a jun rusamajel ri Jesucristo y rachꞌalal ri Jacobo. Nintek cꞌa 

el re carta reꞌ chive rix, ri ix oyon chic roma ri Dios, y ix ruchꞌajchꞌojirisan 
chic chukaꞌ. Ri Katataꞌ Dios can ix ruchꞌajchꞌojirisan y ix ruchajin, b roma 
jun ibanon riqꞌuin ri Jesucristo. 2 Y ri joyovanic, ri uxlanen c y ri ajovabel 
ri nuyaꞌ ri Dios, xticꞌojeꞌ ta cꞌa ri pa tak ivánima. Can ta qꞌuiy ri xticꞌul.

Ri yeyoꞌon tijonic man kitzij ta
3 Vachꞌalal ri yalan yixinvajoꞌ, can janíla cꞌa vajovan chi nutzꞌiban ta 

el re carta reꞌ chive, roma cꞌo ri vajovan nubin chive chirij ri kacolotajic. 
Pero re vacami tok nintzꞌibaj-el re carta chive, man chic cꞌa chirij ta ri 
kacolotajic. Roma nicꞌatzin chi yin ninbij chive chi man tiyaꞌ kꞌij chire 
ri tijonic ri man kitzij ta. Xa can riqꞌuin ronojel ivánima tivojkaj d ri utz 
tak tijonic ri xekacꞌul tok xkanimaj ri Jesucristo. Tijonic ri man nijalatej 
ta y xjach chique ri lokꞌolej tak ralcꞌual ri Dios. 4 Y yin nintzꞌibaj cꞌa el 
re carta reꞌ chive, roma ecꞌo ri can ecꞌo iviqꞌuin y niquiya-apo e jun chic 
ruvech tijonic. Pero tok xquichop niquiya-apo ri jun chic tijonic riꞌ, can 
man jun ri xnaben ta. Ri achiꞌaꞌ riꞌ can qꞌuiy chic cꞌa tiempo tibix roma 
ri Dios chi xtipe ri nimalej rucꞌayeval pa quiviꞌ, roma ri quicꞌaslen man 
utz ta chuvech ri Dios. Y roma ri Dios nuyaꞌ rutzil f pa kaviꞌ y nucuy 
kamac, rijeꞌ can ja chic riꞌ ri noc-el quicovil richin yequibanalaꞌ ronojel 
ruvech etzelal. Y riꞌ xa man pa rubey ta. Y chukaꞌ ri achiꞌaꞌ riꞌ can man 
niquinimaj ta cꞌa chi can xe ri Dios y ri Jesucristo ri Ajaf ri ecꞌo pa kaviꞌ.

5 Y vacami ninvajoꞌ cꞌa ninnataj chive ri xuben ri Dios ojer can. Rix 
ivetaman chi ri Ajaf Dios xerelesaj-pe ri israelitas chupan ri ruvachꞌulef 
Egipto. Y tok e colotajinek chic pe, ecꞌo ri man xeniman ta chic rutzij, 
romariꞌ xeruqꞌuis. g 6 Y que chukaꞌ riꞌ xuben ri Dios quiqꞌuin ri ángeles 

Ri carta ri xutzꞌibaj can 
ri apóstol San Judas

 

 

a Lc. 6:16. b Jn. 17:11. c 1 P. 1:2. d Fil. 1:27. e 2 P. 2:1. f Tit. 2:11. g Nm. 14:29. 

h Ap. 20:10. i 2 P. 2:4. j Ro. 1:27. k Gn. 19:24; Dt. 29:23. l 2 P. 2:10. m Dn. 10:13. 
n 2 P. 2:11. o Dt. 34:6. p 1 Cr. 12:17; Is. 37:3, 4; Zac. 3:2. q 2 P. 2:12. r Gn. 4:5; 1 
Jn. 3:12. s Nm. 22:7; Dt. 23:4; Jos. 24:9; 2 P. 2:15. t Nm. 16:1. u 1 Co. 11:21. v Ef. 
4:14. 

ri man chic xkaꞌ ta chiquivech ri acuchi e ruyoꞌon-vi y xa xquiyaꞌ can ri 
samaj ri ruyoꞌon pa quikꞌaꞌ y xeꞌel-pe pa cachoch chilaꞌ chicaj. Rijaꞌ xeruyaꞌ 
chupan ri lugar richin tijoj-pokonal, h ri acuchi ruyon kꞌekuꞌn cꞌo. Chiriꞌ 
e yaquel-vi jantapeꞌ. Coyoben ri kꞌij tok xtikꞌat tzij pa quiviꞌ. i 7 Y queriꞌ 
chukaꞌ xuben chique ri ojer tak vinek ri xecꞌojeꞌ pa tak tinamit Sodoma y 
Gomorra y chukaꞌ chique ri vinek ri xecꞌojeꞌ ri pa tak tinamit ri ecꞌo-apo 
chiquinakaj. Re vinek reꞌ xemacun chi achiꞌaꞌ chi ixokiꞌ, can xquicanolaꞌ cꞌa 
quiꞌ richin xemacun. Can xicꞌo-vi cꞌa ruviꞌ ri etzelal ri xequibanalaꞌ. Roma 
ri achiꞌaꞌ man chic xecajoꞌ ta ixokiꞌ, xa quiqꞌuin chic achiꞌaꞌ xecꞌoje-vi. j Y ri 
Dios xeruqꞌuis riqꞌuin kꞌakꞌ. k Y riqꞌuin riꞌ niketamaj chi xabachique vinek ri 
nucꞌuaj jun itzel cꞌaslen xtibe pa kꞌakꞌ. Y ri kꞌakꞌ riꞌ can man xtichup ta.

8 Y stapeꞌ ri achiꞌaꞌ ri yeyoꞌon ri tijonic man kitzij ta, quetaman ri xuben ri 
Dios chique ri man xquinimaj ta tzij, rijeꞌ man nicajoꞌ ta niquinimaj ronojel 
reꞌ. Xa quicꞌuan jun itzel cꞌaslen, can achiꞌel ri xquiben ri ojer tak vinek, can 
janíla etzelal xquiben. Can e nacanek riqꞌuin ri quichꞌobonic. Man yeniman 
ta tzij. Xa niquibij tzij chiquij ri cꞌo janíla quikꞌij. l 9 Re achiꞌaꞌ cꞌa reꞌ man 
niquiben ta achiꞌel ri arcángel Miguel, m rijaꞌ man riqꞌuin janíla ruchukꞌaꞌ y 
can cꞌo chukaꞌ rukꞌij chiquivech ri chꞌakaꞌ chic ángeles, man cꞌa xicꞌo ta ruviꞌ 
ri xubij n chire ri itzel-vinek tok xquiben oyoval chirij ri ruchꞌacul o ri Moisés. 
Rijaꞌ man achiꞌel ta cꞌa ri achiꞌaꞌ ri quitzekelben itzel tak tijonic. Ri arcángel 
Miguel xaxe cꞌa xubij: Jacꞌa ri Ajaf etamayon achique xtuben p chave, xchaꞌ 
chire. 10 Pero ri achiꞌaꞌ ri man kitzij ta ri quitijonic niquiyaꞌ, hasta ri naꞌoj ri 
man kꞌaxinek ta chiquivech, itzel yechꞌon chirij. q Can e achiꞌel cꞌa chicop, 
roma man yechꞌobon ta jebel. Y roma cꞌa riꞌ, cꞌa pa rucꞌayeval xquebeka-vi.

11 Y cꞌayef xtiquicꞌulvachij ri achiꞌaꞌ riꞌ, roma xa can achiꞌel ri itzel 
cꞌaslen ri xucꞌuaj ri Caín r ojer can, ja chukaꞌ riꞌ ri quicꞌuan rijeꞌ. Y chukaꞌ 
niquiben achiꞌel xuben ri Balaam, s ri ojer. Man nicajoꞌ ta niquinimaj rutzij 
ri Dios roma nicajoꞌ niquichꞌec mero. Y ri achiꞌaꞌ riꞌ niquiben chukaꞌ achiꞌel 
xuben ri Coré t ojer can. Rijeꞌ niquipaba-quiꞌ, y roma ri quibanobal riꞌ rijeꞌ 
cꞌa pa rucꞌayeval xquebeka-vi. 12 Ri achiꞌaꞌ riꞌ can nikꞌalajin-vi chi itzel ri 
quibanobal, roma tok rix nimol-iviꞌ riqꞌuin ajovabel y junan niben jun vaꞌin, u 
ri achiꞌaꞌ riꞌ niquiyaꞌ iqꞌuix roma ri quibanobal. Pero rijeꞌ man yeqꞌuix ta 
yecꞌoje-apo iviqꞌuin. Xaxe rijeꞌ ri niquichꞌob-ka-quiꞌ. Xa e achiꞌel ri sutzꞌ ri 
yekꞌalajin chi e richin job, pero xa man que ta riꞌ, y chukaꞌ e ucꞌuan v roma 
cakꞌikꞌ. Xa e achiꞌel chakiꞌj tak cheꞌ ri man niquiyaꞌ ta quivech. Xa e achiꞌel 
cheꞌ ri e cꞌuktajinek chic el. Man niquiyaꞌ ta chic quivech roma xa e caminek 
chic. 13 Y can yekꞌalajin-vi ri banobel ri yequibanalaꞌ ri achiꞌaꞌ riꞌ, banobel 

w Is. 57:20. x Gn. 5:18. y Dn. 7:10; Zac. 14:5; Mt. 25:31. z Pr. 28:21; Stg. 2:1, 9. a 2 
P. 3:2. b 2 P. 3:3. c Pr. 18:1; Os. 9:10; He. 10:25. d Col. 2:7; 1 Ti. 1:4. e Ro. 8:26; Ef. 
6:18. f Tit. 2:13. g 2 Co. 2:7. h Ro. 11:14; 1 Ti. 4:16. i Zac. 3:4, 5. 

ri janíla yeqꞌuixbisan. Xa e achiꞌel jun yaꞌ ri janíla nisilon. w Can nibolkoꞌt 
y nivokon ruviꞌ. E achiꞌel chukaꞌ chꞌumilaꞌ ri e elenek chic el chupan ri 
quibey. Rijeꞌ xa can e oyoben chic roma ri lugar ri kꞌekuꞌn-kꞌekuꞌn, ri acuchi 
xquebecꞌoje-vi pa rucꞌayeval ri xa man jun bey xtiqꞌuis.

14 Y chiquij cꞌa chukaꞌ ri achiꞌaꞌ que tak reꞌ, cꞌo cꞌa chꞌakaꞌ chic ri e 
bin can. Ri jun cꞌa ri biyon can achique xtiquicꞌulvachij re achiꞌaꞌ que 
tak reꞌ, ja ri Enoc. x Y re Enoc reꞌ jun cꞌa riy-rumam can ri Adán, ri 
xalex chiquicojol ri ruvuk sol vinek chirij pe ri Adán. Re Enoc cꞌa reꞌ 
rubin can: Tivacꞌaxaj cꞌa, chi ri Ajaf can xtipe e rachibilan-pe janíla e 
qꞌuiy ri lokꞌolej tak ru-ángeles, 15 richin xtukꞌet tzij y pa quiviꞌ conojel, y 
richin xtuyaꞌ rucꞌayeval pa quiviꞌ ri vinek ri man quicꞌuan ta ri cꞌaslen 
ri nikaꞌ chuvech ri Dios. Xa quicꞌuan jun itzel cꞌaslen. Y yequibilaꞌ 
pokon tak chꞌabel chirij ri Dios. Can e aj-maquiꞌ vi. Queriꞌ xubij ri 
Enoc. 16 Rijeꞌ yexebexot cꞌa chirij ronojel, man jun bey cꞌa niquicot ta 
cánima riqꞌuin ri achique quibanic. Xaxe ri itzel ri nikaꞌ chiquivech. 
Rijeꞌ yequibilaꞌ cꞌa chukaꞌ chꞌabel richin niquinimirisaj-quiꞌ, y richin 
chukaꞌ yequinimirisaj chꞌakaꞌ chic vinek, z xaxe roma ri cꞌo quitzꞌeton-
apo quiqꞌuin.

Ri nuchilabej ri Judas chique ri quiniman ri Jesús
17 Jacꞌa rix vachꞌalal ri yalan yixinvajoꞌ, man timestaj a ri bin coma 

ri ru-apóstoles ri Kajaf Jesucristo chiquij ri vinek riꞌ. Can quibin chic 
cꞌa chive ri xquebanatej. 18 Rijeꞌ xquibij chi chupan ri ruqꞌuisibel 
tiempo xquepe vinek ri niquitzeꞌej ri nubij ri ruchꞌabel ri Dios, b y can 
xe ri itzel ri nikaꞌ chiquivech. 19 Y jacꞌa vinek reꞌ ri yebanon chique ri 
kachꞌalal chi niquichꞌarala-quiꞌ. c Can e richin vi re ruvachꞌulef. Man cꞌo 
ta ri Lokꞌolej Espíritu quiqꞌuin.

20 Jacꞌa rix vachꞌalal ri yalan yixinvajoꞌ, can ticukuba-vi icꞌuꞌx d riqꞌuin 
ri lokꞌolej ruchꞌabel ri Dios ri iniman. Tibanaꞌ orar. Y tok niben orar, e 
tiyaꞌ kꞌij chire ri Lokꞌolej Espíritu chi cꞌo nuyaꞌ ri pa tak ivánima. 21 Can 
quixcꞌojeꞌ cꞌa chupan ri ajovabel richin ri Dios. Y tivoyobej f cꞌa apo ri 
kꞌij tok ri Kajaf Jesucristo xtujoyovaj cꞌa ivech y xtuyaꞌ ri icꞌaslen man 
qꞌuisel ta.

22 Y rix tikꞌalajirisaj cꞌa chiquivech ri vinek ri caꞌiꞌ quicꞌuꞌx achique 
ri kitzij. g 23 Nicꞌatzin cꞌa chi yeꞌicol h ri vinek chuvech ri kꞌakꞌ. Y chukaꞌ 
nicꞌatzin chi rix can nijoyovaj quivech ri chꞌakaꞌ chic. Pero chukaꞌ 
nicꞌatzin chi tichajij-iviꞌ rix, richin man yixtzak. Can itzel cꞌa titzꞌetaꞌ ri 
quimac, can achiꞌel nitzꞌet jun tziek ri janíla tzꞌil. i

JUDAS  

j Ef. 3:20; Col. 1:22. k 1 Ti. 1:17. 

Ri ruqꞌuisibel tak chꞌabel
24 Y ri ka-Dios janíla rukꞌij-rucꞌojlen, y can nitiquir yojruchajij richin 

man yojtzak pa mac. Can nitiquir-vi cꞌa yojruchajij richin chi manek 
kamac tok xkojapon riqꞌuin, j y can xtiquicot-vi ri kánima tok xkojapon 
riqꞌuin. 25 Can xe cꞌa rijaꞌ ri Dios Etamanel, y ja chukaꞌ rijaꞌ ri Kacolonel. 
Y can xe ta cꞌa rijaꞌ ri nicꞌulun rukꞌij y rucꞌojlen, k y can xe ta chukaꞌ rijaꞌ ri 
nicꞌulun ri kꞌatbel-tzij y ri uchukꞌaꞌ, vacami y jantapeꞌ. Que ta cꞌa riꞌ. 

Ri nabey tak chꞌabel

1  1 Jacꞌa ri xquecꞌulvachitej yan, jariꞌ ri xukꞌalajirisaj ri Dios chire 
ri Jesucristo, richin chi ri Jesucristo tukꞌalajirisaj chiquivech ri 

rusamajelaꞌ. Romariꞌ ri Jesucristo xutek cꞌa jun ru-ángel a riqꞌuin ri Juan ri 
rusamajel, richin chi xukꞌalajirisaj chuvech, b ronojel riꞌ. 2 Y ri Juan xubij 
cꞌa chi can kitzij ri ruchꞌabel ri Dios, chi can kitzij ri xubij ri Jesucristo, y 
kitzij chukaꞌ ronojel ri xutzꞌet. c

3 Can jebel cꞌa ruva-rukꞌij ri jun ri nisiqꞌuin re chꞌabel re tzꞌibatel can vaveꞌ, y 
que chukaꞌ riꞌ can jebel ruva-quikꞌij ri yeꞌacꞌaxan d y niquinimaj e chukaꞌ. Roma 
can nakaj chic cꞌo-vi ri kꞌij tok xquecꞌulvachitej ronojel re e tzꞌibatel vaveꞌ.

Ri nutek-el rubixic ri Juan chique ri vukuꞌ tzobaj 
(kꞌataj) kachꞌalal ri ecꞌo pan Asia

4 Y yin Juan nintzꞌibaj cꞌa el re vuj reꞌ chive chi ix vukuꞌ tzobaj (kꞌataj) 
kachꞌalal ri ixcꞌo ri chiriꞌ pa ruvachꞌulef rubiniꞌan Asia, y ticꞌuluꞌ cꞌa ri utzil 
y ri uxlanen ri nuyaꞌ ri Dios, ri can cꞌo-pe pa rutiquiribel, f cꞌo re vacami 
y xticꞌojeꞌ re xtibe-apo chukaꞌ. Y ticꞌuluꞌ ri utzil y ri uxlanen ri quichin ri 
vukuꞌ utzilej tak espíritu ri ecꞌo-apo chuvech ri Dios ri tzꞌuyul pa lokꞌolej 
ruchꞌacat. 5 Y can ticꞌuluꞌ cꞌa chukaꞌ ri utzil y ri uxlanen ri nuyaꞌ ri Jesucristo, 
ri nibin ri kitzij, g ri nabey ri xcꞌastej-pe h chiquicojol ri caminakiꞌ y ri paꞌel 
pa quiviꞌ conojel kꞌatoy tak tzij ri ecꞌo chuvech re ruvachꞌulef. Rijaꞌ yojrajoꞌ, i 
y romariꞌ rijaꞌ xquen (xcom) y xbiyin ruquiqꞌuel, richin xuchꞌej-el ri kamac. j 
6 Y xuben cꞌa chike konojel roj ri kacukuban kacꞌuꞌx riqꞌuin, chi xojoc reyes y 
sacerdotes k richin nikaben rusamaj ri Dios ri Rutataꞌ. Y can que cꞌa riꞌ, chi ja 
ri Jesucristo ri cꞌo rukꞌij-rucꞌojlen y cꞌo rukꞌatbel-tzij ri man jun bey xtiqꞌuis.

Ri xekꞌalajirisex chuvech 
ri apóstol San Juan

 

 

a Dn. 8:16; 9:21; Ap. 22:6, 16. b Jn. 12:49. c 1 Jn. 1:1. d Pr. 8:34; Lc. 11:28. e Ap. 
22:7. f Ex. 3:14; Jn. 1:1. g Jn. 8:14. h Ef. 1:20; Col. 1:18. i Jn. 13:34. j He. 9:14. 
k Ap. 5:10; 20:4, 6. 

l Dn. 7:13. m Zac. 12:10; Jn. 19:37. n Is. 41:4; 43:10. o Ro. 8:17. p Hch. 10:10. 
q Ap. 1:17; 2:8; 22:13. r Hch. 18:19. s Ex. 25:37; Zac. 4:2. t Ez. 1:26, 28; Dn. 7:13; 
10:5; Fil: 2:7, 8; He. 2:14; Ap. 14:14. u Dn. 7:9; Ap. 2:18. v Ez. 1:7. w Ez. 43:2. x Is. 
49:2. y Ez. 1:28. z Dn. 8:18. 

7 Roma tivetamaj chi ri Cristo can xtipe na vi ri pa sutzꞌ. l Y konojel 
xkojtzꞌeton richin. Hasta ri vinek ri xeyoꞌon richin ri Jesucristo pa camic 
xtiquitzꞌet cꞌa chukaꞌ. Can conojel vi vinek ri ecꞌo ronojel ruvachꞌulef 
xqueꞌokꞌ tok xtiquitzꞌet rijaꞌ. m Jaꞌ, can que vi riꞌ xtibanatej.

8 Ri Ajaf, ri can ronojel vi uchukꞌaꞌ cꞌo pa rukꞌaꞌ y ri can cꞌo-pe pa 
rutiquiribel, n cꞌo chukaꞌ re vacami y xticꞌojeꞌ re xtibe-apo. Y rijaꞌ nubij: Ja 
yin ri rutiquiribel y ri ruqꞌuisibel, can achiꞌel ri nabey y ri ruqꞌuisibel letra.

Ri Jesucristo nukꞌalajirisaj-riꞌ chuvech ri Juan
9 Y yin Juan ri ivachꞌalal, can ix vachibilan cꞌa chupan ri tijoj-pokonal, o 

ix vachibilan ri pa rajavaren o ri pa rukꞌaꞌ ri Dios, y can junan chukaꞌ 
xkacꞌul ri cochꞌonic ri nuyaꞌ ri Jesucristo chike. Yin xicꞌojeꞌ cꞌa pa ti 
ruvachꞌulef rubiniꞌan Patmos, jun ti ruvachꞌulef ri cꞌo pa yaꞌ. Chiriꞌ xicꞌoje-
vi roma ri ruchꞌabel ri Dios y roma chukaꞌ xinkꞌalajirisaj ri Jesucristo. 
10 Pero chupan ri jun kꞌij richin ri Ajaf, yin xinben cꞌa jun achiꞌel achicꞌ p 
roma ri ruchukꞌaꞌ ri Lokꞌolej Espíritu, y xinvacꞌaxaj cꞌa chi cꞌo jun ri 
nichꞌon-pe ri chuvij. Y ri rubanic tok nichꞌon, can jebel cꞌa nikꞌalajin. Can 
achiꞌel nikꞌajan jun trompeta, queriꞌ. 11 Y xubij chuve: Ja yin ri incꞌo-pe 
pa rutiquiribel y ri incꞌo chukaꞌ pa ruqꞌuisibel, q can achiꞌel ri nabey y ri 
ruqꞌuisibel letra. Tatzꞌibaj cꞌa pa jun vuj ronojel ri natzꞌet, y tataka-el pan 
Asia chique ri vukuꞌ tzobaj (kꞌataj) kachꞌalal ri ecꞌo chiriꞌ, chique ri aj 
pan ꞌEfeso, r ri aj pan Esmirna, ri aj pa Pérgamo, ri aj pa Tiatira, ri aj pa 
Sardis, ri aj pa Filadelfia y chique ri aj pa Laodicea, xinucheꞌex.

12 Cꞌariꞌ xinpiscolij-viꞌ richin nintzꞌet achique ri nitzijon viqꞌuin. Y tok 
nupiscolin chic viꞌ, xintzꞌet cꞌa vukuꞌ candeleros e banon riqꞌuin kꞌanapuek. s 
13 Y pa quinicꞌajal ri vukuꞌ candeleros paꞌel cꞌa jun ri can achiꞌel ri Jun ri 
xalex chikacojol, t rucusan jun rutziak ri napon cꞌa chiraken ka. Y rucusan 
chukaꞌ jun ruximbal banon riqꞌuin kꞌanapuek, y re ximbel reꞌ chuva-rucꞌuꞌx 
nikꞌax-vi. 14 Ri rujolon (ruviꞌ) y ri rusmal tak ruviꞌ sek-sek, achiꞌel rusakil 
ri lana y ri tef ri nikaꞌ. Y ri runakꞌ-ruvech achiꞌel ruxak tak kꞌakꞌ. u 15 Jacꞌa 
ri raken nireplun achiꞌel ri chꞌichꞌ bronce tok jebel joskꞌin ruvech. v Can 
nicꞌaꞌon (nivovon), achiꞌel ta pa jun kꞌakꞌ cꞌo-vi. Y ri ruchꞌabel can janíla cꞌa 
nivajin, achiꞌel yevajin raken tak yaꞌ. w 16 Y ri pa rajquikꞌaꞌ e rucꞌuan vukuꞌ 
achiꞌel chꞌumilaꞌ. Jacꞌa ri pa ruchiꞌ nicꞌulun-pe jun achiꞌel machet x y chi caꞌiꞌ 
lados cꞌo-vi rey. Y ri nitzuꞌun, achiꞌel ri kꞌij tok janíla ruchukꞌaꞌ.

17 Tok xintzꞌet cꞌa yin riꞌ, achiꞌel jun caminek xitzak-ka ri chiraken. y Pero 
rijaꞌ xuyaꞌ ri rajquikꞌaꞌ pa nuviꞌ z y xubij cꞌa chuve: Man taxibij-aviꞌ, roma ja 

a Is. 41:4; 44:6. b Sal. 68:20; Ro. 6:9. c Mal. 2:7. d Hch. 19:1. e Sal. 1:6; Mt. 7:23. 
f 2 P. 2:1; 1 Jn. 4:1. g Ga. 6:9; He. 12:3, 5. h Jer. 2:2. i Mt. 21:41; 24:48-51; Mr. 12:9; 
Ap. 3:3. j Ap. 2:15. k Mt. 11:15; Ap. 13:9. l Gn. 2:9. m Ap. 1:8. 

yin ri nabey a y ri ruqꞌuisibel. 18 Y ja yin ri Jesucristo ri in qꞌues. Xiquen na vi 
(Xicom na vi), pero re vacami cꞌo nucꞌaslen b richin re jantapeꞌ xtibe-apo. Can 
que vi cꞌa riꞌ. Y cꞌo chukaꞌ kꞌatbel-tzij pa nukꞌaꞌ richin incꞌo pa ruviꞌ ri camic 
y pa ruviꞌ ri lugar ri ecꞌo-vi ri caminakiꞌ ri man xquinimaj ta el. 19 Tatzꞌibaj 
cꞌa ri xatzꞌet, ri yebanatej chic, y chukaꞌ ri xquebanatej ri xtibe-apo. 20 Ri 
vukuꞌ achiꞌel chꞌumilaꞌ ri xatzꞌet pa vajquikꞌaꞌ y ri vukuꞌ candeleros ri e 
banon riqꞌuin kꞌanapuek, can cꞌo-vi cꞌa ri yecꞌulun chi tzij. Ri vukuꞌ achiꞌel 
chꞌumilaꞌ ri e nucꞌuan pa vajquikꞌaꞌ, je ri vukuꞌ nusamajelaꞌ c ri ecꞌo pa quiviꞌ 
ri vukuꞌ tzobaj (kꞌataj) ri e nimayon vichin. Jacꞌa ri vukuꞌ candeleros ri e 
banon riqꞌuin kꞌanapuek, je ri vukuꞌ tzobaj (kꞌataj) ri e nimayon vichin.

Ri nubij ri Jesucristo chique ri e nimanelaꞌ ecꞌo pan ꞌEfeso

2  1 Tatzꞌibaj cꞌa el chire ri nusamajel ri cꞌo pa quiviꞌ ri e nimayon vichin 
ri chiriꞌ pan ꞌEfeso, d y tabij-el chire, chi yin ri e nucꞌuan ri vukuꞌ achiꞌel 

chꞌumilaꞌ pa vajquikꞌaꞌ y yin ri yibiyaj chukaꞌ chiquicojol ri vukuꞌ candeleros 
e banon riqꞌuin kꞌanapuek, ninbij cꞌa, 2 chi vetaman e ronojel ri ibanobal. 
Vetaman ri janipeꞌ rucꞌayeval icochꞌon roma ri samaj, y vetaman cꞌa chukaꞌ 
chi man icꞌamon ta ka quivech ri vinek ri xa can e itzel. Y e itejtoben ri 
yebin chi e apóstoles y xeꞌivil chi xa man e kitzij ta. f Xa quiyon e tzꞌucuy tak 
tzij. 3 Icochꞌon-icꞌovisan tijoj-pokonal, y janíla ix samajinek voma yin y man 
jani ix kꞌitajinek ta. g 4 Xa jacꞌa cꞌo ri man ja ta chic ri yixajin chubanic, y jariꞌ 
ri man nikaꞌ ta chinuvech yin. Y roma cꞌa riꞌ ninbij chi ri ajovabel ri xcꞌojeꞌ 
iviqꞌuin nabey, h man ja ta chic. Xa xtevur-ka ri ajovabel riꞌ iviqꞌuin. 5 Y tokaꞌ 
cꞌa chiꞌicꞌuꞌx acuchi ix tzakinek-vi-pe. Chiriꞌ cꞌa chukaꞌ titzolin-vi icꞌuꞌx. Can 
quixajovan chic cꞌa achiꞌel xixajovan ri nabey. Roma vi xa man que ta riꞌ ri 
xtiben, chanin cꞌa xquinapon iviqꞌuin y xtinvelesaj-el ri i-candelero ri acuchi 
cꞌo-vi. Y queriꞌ xtinben chive vi man xtitzolin ta pe icꞌuꞌx. i 6 Can cꞌa nikꞌalajin 
na cꞌa jubaꞌ chi cꞌo utz pan icꞌaslen, roma man icꞌamon ta ka quivech ri vinek 
ri nibix nicolaítas chique. j Can utz vi cꞌa chi queriꞌ ibanon, roma yin chukaꞌ 
can itzel nintzꞌet ri quibanobal. 7 Roma cꞌa riꞌ, achique ri cꞌo ruxiquin richin 
nracꞌaxaj, tracꞌaxaj k cꞌa ri nubij ri Lokꞌolej Espíritu chique ri vukuꞌ tzobaj 
(kꞌataj) vinek ri e nimayon vichin. Roma achique cꞌa ri xtichꞌacon, xtinyaꞌ 
kꞌij chire richin nutej ruvech ri cheꞌ ri richin cꞌaslen, l ri cꞌo pa runicꞌajal ri 
lugar richin quicoten; ri lugar ri cꞌo-vi ri Dios.

Ri nubij ri Jesucristo chique ri e nimanelaꞌ ecꞌo pan Esmirna
8 Y tatzꞌibaj cꞌa el chire ri nusamajel ri cꞌo pa quiviꞌ ri e nimayon vichin ri 

chiriꞌ pan Esmirna, y tabij-el chire, chi yin ri can incꞌo-pe pa rutiquiribel m 

n Lc. 12:21; 1 Ti. 6:18; Stg. 2:5. o Ro. 2:17. p Is. 41:10, 14. q Mt. 10:22; 24:13; Stg. 
1:12. r Ap. 13:9. s Ap. 20:14. t Jos. 5:13; Is. 11:4; He. 4:12; Ap. 1:16; 19:15, 21. 
u Nm. 31:16; 2 P. 2:15; Jud. 11. v Nm. 25:1; Hch. 15:29; 1 Co. 6:13. w Ap. 2:6. x Is. 
11:4. y Is. 65:15; Ap. 19:12, 13. 

y ri pa ruqꞌuisibel chukaꞌ, y ri xicamisex y cꞌo nucꞌaslen, ninbij cꞌa ronojel 
reꞌ: 9 Chi vetaman ronojel ri ibanobal, ri itijoj-pokonal, ri imebaꞌil, pero 
chinuvech yin can ix beyomaꞌ vi. n Vetaman chi ri vinek ri yebin chi e 
israelitas o y xa man e israelitas ta, qꞌuiy itzel ri niquibij chivij. Pero ri vinek 
riꞌ xa e jun tzobaj (kꞌataj) richin ri Satanás. 10 Man cꞌa tixibij-iviꞌ p chuvech 
ri xticꞌulvachij ri chivech apo. Roma ri itzel-vinek xtuben chique chꞌakaꞌ 
ri ecꞌo chiꞌicojol chi xqueruyaꞌ pa cárcel y can nutzꞌet na cꞌa vi can cukul 
icꞌuꞌx riqꞌuin ri Dios. Lajuj cꞌa kꞌij ri xquixcꞌojeꞌ pa tijoj-pokonal. Pero can 
ticukubaꞌ cꞌa icꞌuꞌx riqꞌuin ri Dios, stapeꞌ ta laꞌek xquixapon chuvech ri 
camic. Y yin xtinyaꞌ ri lokꞌolej sipanic chive, roma can xticꞌul cꞌa icꞌaslen 
ri man qꞌuisel ta. q 11 Roma cꞌa riꞌ, achique ri cꞌo ruxiquin richin nracꞌaxaj, 
tracꞌaxaj r cꞌa achique ri nubij ri Lokꞌolej Espíritu chique ri vukuꞌ tzobaj 
(kꞌataj) ri e nimayon vichin. Roma achique cꞌa ri xtichꞌacon, man cꞌa xtapon 
ta chupan ri tijoj-pokonal richin ri rucaꞌn camic. s

Ri nubij ri Jesucristo chique ri e nimanelaꞌ ecꞌo pa Pérgamo
12 Y tatzꞌibaj cꞌa el chire ri nusamajel ri cꞌo pa quiviꞌ ri e nimayon vichin ri 

chiriꞌ pa Pérgamo, y tabij-el chire, chi yin ri ucꞌuayon ri achiꞌel machet ri chi 
caꞌiꞌ lados cꞌo-vi rey, t ninbij cꞌa: 13 Yin vetaman ri ibanobal. Vetaman chi ri 
acuchi ixcꞌo-vi, chiriꞌ tzꞌuyul-vi ri Satanás. Y man riqꞌuin riꞌ ri nubiꞌ cꞌa qꞌues 
na ri pa tak ivánima, y icukuban icꞌuꞌx viqꞌuin. Man xinimestaj ta can chupan 
ri kꞌij tok ri Antipas xcamisex. Rijaꞌ xutzijoj ri nuchꞌabel, y roma ri man xuyaꞌ 
ta can, rijaꞌ xcamisex ri chiriꞌ acuchi cꞌo-vi ri ruchꞌacat ri Satanás. 14 Pero ecꞌo 
cꞌa ibanobal ri man yekaꞌ ta chinuvech. Ri chiꞌicojol ecꞌo cꞌa ri man nicajoꞌ ta 
niquiyaꞌ can ri itzel tak tijonic richin ri Balaam ri xerubij chire ri Balac, chi 
tubanaꞌ chique ri israelitas chi yetzak pa mac; u chi quequitijaꞌ ri sujun chic 
chiquivech ri dios ri xa man e kitzij ta, y chi ri achiꞌaꞌ y ri ixokiꞌ tiquicanola-quiꞌ 
richin yemacun. v 15 Chukaꞌ ecꞌo chꞌakaꞌ ri chiꞌicojol ri man nicajoꞌ ta niquiyaꞌ 
can ri quitijonic ri vinek ri nibix nicolaítas chique. Y ri itzel tak tijonic riꞌ, xa can 
man yekaꞌ w ta chinuvech yin. 16 Roma cꞌa riꞌ, tiyaꞌ can rubanic ri itzel cꞌaslen y 
titzolej cꞌa pe icꞌuꞌx. Roma vi man que ta riꞌ ri xtiben, can jacꞌariꞌ tok xquinapon 
y xtinben oyoval iviqꞌuin. Xtinben oyoval iviqꞌuin riqꞌuin ri achiꞌel machet ri nel-
pe pa nuchiꞌ. x 17 Roma cꞌa riꞌ, achique ri cꞌo ruxiquin richin nracꞌaxaj, tracꞌaxaj 
cꞌa ri nubij ri Lokꞌolej Espíritu chique ri vukuꞌ tzobaj (kꞌataj) ri e nimayon vichin. 
Roma achique cꞌa ri xtichꞌacon, can xtinyaꞌ cꞌa ri vey ri rubiniꞌan maná chire; 
vey ri yaquel can. Y chukaꞌ xtinjech cꞌa jun ti sek abej chire, ri acuchi tzꞌibatel-el 
jun cꞌacꞌaꞌ biꞌaj. y Y re cꞌacꞌaꞌ biꞌaj reꞌ, xaxe cꞌa ri nicꞌulun richin ri netaman.

Ri nubij ri Jesucristo chique ri e nimanelaꞌ ecꞌo pa Tiatira
18 Y tatzꞌibaj cꞌa chukaꞌ el chire ri nusamajel ri cꞌo pa quiviꞌ ri e nimayon 

vichin ri chiriꞌ pa Tiatira, y tabij-el chire, chi yin ri Rucꞌajol ri Dios, ri can 
achiꞌel ruxak-kꞌakꞌ z ri runakꞌ-nuvech y can yereplun chukaꞌ achiꞌel bronce 
ri vaken, ninbij cꞌa: 19 Yin vetaman ronojel ri ibanobal. Vetaman chi can 
yixajovan, chi can cukul icꞌuꞌx viqꞌuin, chi can yixtoꞌon, chi can ivetaman-
vi yixcochꞌon, y chi can más vi ri yixajin chubanic vacami que chuvech ri 
pa nabey. 20 Xa jacꞌa cꞌo jun ibanobal ri man nikaꞌ ta chinuvech, y riꞌ ja ri 
man jun ibin chire ri ixok Jezabel a chi man tuben ri najin chubanic. Roma 
rijaꞌ can nubij cꞌa chi ja ri ruchꞌabel ri Dios ri nukꞌalajirisaj, pero xaxe cꞌa 
richin yerukꞌol ri nusamajelaꞌ. Nuben chique ri nusamajelaꞌ riꞌ chi yekaꞌ 
pa mac. Can nubij cꞌa chi tiquitijaꞌ ri sujun chic chiquivech dios ri xa man 
e kitzij ta, y chi ri achiꞌaꞌ y ri ixokiꞌ tiquicanola-quiꞌ richin yemacun. 21 Y 
yin can nuyoꞌon-vi kꞌij chire chi tuyaꞌ can rubanic ri mac, b achiꞌel ri mac 
nubanalaꞌ quiqꞌuin achiꞌaꞌ; y titzolej-pe rucꞌuꞌx viqꞌuin. Pero rijaꞌ xa benek 
cꞌa ránima riqꞌuin ri mac ri nuben y man nitzolej ta pe rucꞌuꞌx. Xa man 
cꞌa nrajoꞌ ta nuyaꞌ can ri mac. 22 Y roma cꞌa ri man nuyaꞌ ta can rubanic 
ri rumac, xtinben cꞌa chire chi tikaꞌ chuvech varabel roma jun yabil. Y 
chukaꞌ ri janipeꞌ ri quibanon mac riqꞌuin, can xtiquicꞌovisaj janíla tijoj-
pokonal. Y can queriꞌ xtinben chique vi man niquiyaꞌ ta can rubanic ri 
mac y vi man nitzolej ta pe quicꞌuꞌx. 23 Y conojel cꞌa ri e ral xquencamisaj, 
richin chi tiquetamaj conojel ri tzobaj (kꞌataj) ri e nimayon vichin, chi yin 
vetaman ri achique ri niquichꞌob y vetaman chukaꞌ ri cꞌo pa tak cánima 
conojel. c Y can achiꞌel cꞌa ri ibanobal chiꞌijujunal, can que cꞌa chukaꞌ riꞌ ri 
ruqꞌuexel ri xticꞌul. d 24 Jacꞌa ri chꞌakaꞌ ri ecꞌo pa Tiatira ri man quitzekelben 
ta ri rutijonic ri Jezabel, ni man chukaꞌ xquetamaj ta ruvech ri Satanás y 
ri nimalej ruchꞌobonic, achiꞌel nibix chi cꞌo riqꞌuin, can utz vi ri xquiben, y 
man jun chic cꞌa ri ninchilabej chique. e 25 Xaxe cꞌa ninvajoꞌ chi man tiquiyaꞌ 
can rubanic ri utz. Y can cꞌa ja ta cꞌa ri yeꞌajin chubanic tok yin xquipe 
chic jun bey. 26 Ri e janipeꞌ cꞌa ri xquechꞌacon y can xtiquiben-vi ri xtinbij 
chique cꞌa tok xtapon na ri ruqꞌuisibel kꞌij richin ri quicꞌaslen chuvech re 
ruvachꞌulef, can xtinben cꞌa chique chi ja rijeꞌ ri xquekꞌaton tzij f pa quiviꞌ 
ri vinek. 27 Can achiꞌel ri rubanon-pe ri Nataꞌ chuve yin. Can rujachon-vi-
pe uchukꞌaꞌ pa nukꞌaꞌ pa quiviꞌ ri ruvachꞌulef. Y ri xtinjech cꞌa uchukꞌaꞌ 
pa quikꞌaꞌ, can xtiquikꞌet-vi tzij pa quiviꞌ ri ruvachꞌulef riqꞌuin ronojel 
uchukꞌaꞌ. Achiꞌel xa ta can jun chꞌichꞌ ri cꞌo pa quikꞌaꞌ, richin man cꞌayef ta 
yequipaxilaꞌ, achiꞌel niban chique ri bojoꞌy. g 28 Y chukaꞌ can xtinjech cꞌa ri 

nima-chꞌumil pa quikꞌaꞌ; nima-chꞌumil h ri can nikꞌalajin ri nimakꞌaꞌ. 29 Roma 
cꞌa riꞌ, ri cꞌo ruxiquin richin nracꞌaxaj, can tracꞌaxaj cꞌa ri nubij ri Lokꞌolej 
Espíritu chique ri vukuꞌ tzobaj (kꞌataj) vinek ri e nimayon vichin.

Ri nubij ri Jesucristo chique ri e nimanelaꞌ ecꞌo pa Sardis

3  1 Tatzꞌibaj cꞌa el chire ri nusamajel ri cꞌo pa quiviꞌ ri e nimayon 
vichin ri chiriꞌ pa Sardis, y tabij-el chire, chi yin ri cꞌo vukuꞌ 

espíritu richin ri Dios viqꞌuin y vukuꞌ chukaꞌ achiꞌel chꞌumilaꞌ, ninbij cꞌa, 
chi vetaman ronojel ri ibanobal. Vetaman chi nibix chive chi cꞌo icꞌaslen, 
pero xa man que ta riꞌ. Xa can ix caminek i chinuvech yin. 2 Roma cꞌa riꞌ, 
can ninbij chive chi can tunaꞌ ivech y man tiyaꞌ kꞌij chi yeqꞌuis chukaꞌ 
ri cꞌa utz na ri ecꞌo pa tak icꞌaslen. Pa ruqꞌuexel riꞌ xa tibanaꞌ chique chi 
yeqꞌuiy, roma xa can quichapon chukaꞌ quicamic ri caꞌi-oxiꞌ riꞌ. Yin can 
nintzꞌet-vi cꞌa chi ri banobel ri yeꞌibanalaꞌ rix ri ixcꞌo pa Sardis, man 
utz ta; can man utz ta vi, chuvech ri Dios. 3 Can tokaꞌ cꞌa chiꞌicꞌuꞌx ri 
ruchꞌabel ri Dios ri xicꞌul pa nabey y can ivacꞌaxan-vi chukaꞌ. Can titzolej 
chic cꞌa pe icꞌuꞌx viqꞌuin y tivojkaj chic jun bey ri ruchꞌabel ri Dios. Roma 
vi xa man que ta riꞌ ri xtiben, xquipe pan iviꞌ. Xquipe achiꞌel nuben jun 
elekꞌon j y man xtinabej ta cꞌa achique hora tok xquinokaꞌ. 4 Pero chiꞌicojol 
rix ri ix nimayon vichin ri chiriꞌ pa Sardis, can cꞌa ecꞌo cꞌa ri e chꞌajchꞌoj-
chꞌajchꞌoj. Can man quitzꞌilobisan ta quiꞌ riqꞌuin banobel ri man e utz ta. k 
Y jereꞌ cꞌa ri xquebiyin viqꞌuin yin, quicusalon sek tak tziek, l roma can e 
rucꞌamon-vi. 5 Achique cꞌa ri xtichꞌacon, xtijach chukaꞌ ri sek tak rutziak. 
Y man xtinvelesaj ta ri rubiꞌ chupan ri vuj ri richin cꞌaslen. m Y chukaꞌ can 
xtinbij cꞌa chire ri Nataꞌ n y chique ri ángeles, chi ri jun riꞌ can vichin yin. 
6 Ri vinek ri can cꞌo cꞌa ruxiquin richin nracꞌaxaj, can tracꞌaxaj cꞌa ri nubij 
ri Lokꞌolej Espíritu chique ri vukuꞌ tzobaj (kꞌataj) ri e nimayon vichin.

Ri nubij ri Jesucristo chique ri e nimanelaꞌ ecꞌo pa Filadelfia
7 Tatzꞌibaj cꞌa chukaꞌ el chire ri nusamajel ri cꞌo pa quiviꞌ ri e nimayon 

vichin ri chiriꞌ pa Filadelfia, y tabij-el chire, chi yin ri lokꞌolej, o ri kitzij y 
ri ucꞌuayon chukaꞌ ri llave richin ri David, llave ri can tok nujek man jun 
nitzꞌapen y tok nutzꞌapej man jun nijakon, p ninbij cꞌa, 8 chi yin vetaman 
ronojel ri ibanobal. Roma cꞌa riꞌ can nujakon-vi jun puerta chivech, q ri man 
jun nitiquir nitzꞌapen; roma can man jun bey vi ivevan chi iniman ri nubiꞌ. 
Y man riqꞌuin chi man jun oc ikꞌij banon chive, rix can ninimaj-vi ri nubij 
ri nuchꞌabel. 9 Y can roma cꞌa riꞌ, yin xtinben chi xquexuqueꞌ r chivech ri 

jun tzobaj (kꞌataj) richin ri Satanás ri yebin chi e israelitas y xa man que 
ta riꞌ. Y quereꞌ xtinben chique richin tiquetamaj chi yin can yixinvajo-vi. 
10 Rix can niben-vi ri nubij ri nuchꞌabel, chi tivoyobej riqꞌuin cochꞌonic. Y 
roma cꞌa ri utzilej ibanobal riꞌ, can xquixinchajij cꞌa chuvech ri rucꞌayeval 
tok xtokaꞌ; s rucꞌayeval ri xtikaꞌ pa ruviꞌ ri ruvachꞌulef, richin yetejtobex 
cꞌa conojel ri vinek. 11 Y can chanin vi cꞌa xquipe chic jun bey. t Y roma 
cꞌa riꞌ can tichajij vi cꞌa jebel ri iyacon pa tak ivánima, richin chi man 
jun xtelesan chive ri lokꞌolej sipanic. u 12 Y ri e janipeꞌ cꞌa ri xquechꞌacon, 
xtinben cꞌa chique chi xqueꞌoc lokꞌolej tak pilares richin ri rachoch ri nu-
Dios. Can chiriꞌ cꞌa riqꞌuin ri Dios xquecꞌoje-vi jantapeꞌ. Y chiquij cꞌa rijeꞌ 
xtintzꞌibaj v ri rubiꞌ ri nu-Dios y ri rubiꞌ ri rutinamit rijaꞌ. Y ri tinamit riꞌ 
ja ri cꞌacꞌaꞌ Jerusalem, w ri nika-pe chilaꞌ chicaj riqꞌuin ri nu-Dios. Y chiriꞌ 
chiquij ri pilares riꞌ xtintzꞌibaj cꞌa chukaꞌ ri cꞌacꞌaꞌ nubiꞌ yin. 13 Ri achique 
cꞌa ri cꞌo ruxiquin richin nracꞌaxaj, can tracꞌaxaj-vi cꞌa ri nubij ri Lokꞌolej 
Espíritu chique ri vukuꞌ tzobaj (kꞌataj) ri e nimayon vichin.

Ri nubij ri Jesucristo chique ri e nimanelaꞌ ecꞌo pa Laodicea
14 Y tatzꞌibaj cꞌa el chire ri nusamajel ri cꞌo pa quiviꞌ ri e nimayon vichin ri chiriꞌ 

pa Laodicea, y tabij-el chire, chi yin ri kitzij y yin ri yitzijon ri nutzꞌeton, x y yin 
chukaꞌ ri incꞌo riqꞌuin ri Dios ri pa rutiquiribel, y tok xban re ruvachꞌulef, ninbij cꞌa 
chique, 15 chi yin vetaman ronojel ri ibanobal. Vetaman chi man cukul ta icꞌuꞌx 
viqꞌuin, pero chukaꞌ man yiniyaꞌ ta can. Más ta utz chi ix mekꞌen ta o ix tef ta. 
16 Pero roma cꞌa ri xa man ix mekꞌen ta, y xa ix liloj, xquixinxaꞌ cꞌa el. 17 Roma rix 
can nibij cꞌa chi cꞌo i-mero, can ix beyomaꞌ z chic y man jun chic cꞌa ri nicꞌatzin 
ta chive. Y man ivetaman ta chi xa cꞌayef ibanon chinuvech yin. Xa ix mebaꞌ, xa 
man jun cꞌo iviqꞌuin. Ix chꞌanel, y chukaꞌ ix moyiꞌ. 18 Roma cꞌa riꞌ ninyaꞌ rutzijol 
chive, chi tok rix nilokꞌ kꞌanapuek, tilokꞌoꞌ cꞌa ri cꞌo viqꞌuin yin, a richin queriꞌ can 
yixoc-vi beyomaꞌ. b Roma re kꞌanapuek cꞌo viqꞌuin yin, can utz vi, roma cꞌovisan 
chic pa kꞌakꞌ. Can man jun chic cꞌa ti tzꞌil cꞌo riqꞌuin. Y tok rix nilokꞌ chukaꞌ tziek, 
can tilokꞌoꞌ cꞌa ri sek tziek viqꞌuin yin, richin chi nucuch rij ri iqꞌuix. Y que chukaꞌ 
riꞌ chi viqꞌuin yin tilokꞌo-vi ri akꞌon richin niyaꞌ ri pa tak runakꞌ-ivech rix, richin 
yixtzuꞌun jebel. 19 Y yin can ninbij cꞌa ri achique quibanon y yenyaꞌ chukaꞌ pa cꞌayef 
ri yenvajoꞌ. c Romariꞌ rix can riqꞌuin cꞌa ronojel ivánima titzolej chic pe icꞌuꞌx viqꞌuin. 
20 Roma yin can jacꞌareꞌ incꞌo pa ruchi-jay y yinoyon-apo. Achique cꞌa ri xtacꞌaxan-
pe vichin y nujek-pe chinuvech, d xquinoc-apo e riqꞌuin y xquivaꞌ riqꞌuin. Y chukaꞌ 
ri jun riꞌ xtivaꞌ viqꞌuin yin. 21 Achique cꞌa chukaꞌ ri can xtichꞌacon, can xtinyaꞌ cꞌa 
chukaꞌ kꞌij chire richin chi nitzꞌuyeꞌ junan viqꞌuin. f Can achiꞌel ri xban chuve yin 

tok xichꞌacon, can xitzꞌuye-vi riqꞌuin ri Nataꞌ Dios. 22 Y ri achique cꞌa ri cꞌo ruxiquin 
richin nracꞌaxaj, can tracꞌaxaj cꞌa ri nubij ri Lokꞌolej Espíritu chique ri tzobaj (kꞌataj) 
ri e nimayon vichin.

Ri Dios nucꞌul cꞌa rukꞌij-rucꞌojlen

4  1 Y cꞌariꞌ yin Juan, xintzꞌet yan chic chi ri chicaj jakel jun puerta, y 
xinvacꞌaxaj cꞌa jun chꞌabel. Jariꞌ ri nabey chꞌabel ri xinvacꞌaxaj, y ri 

rubaniquil ri chꞌabel riꞌ can achiꞌel cꞌa ri nikꞌajan jun trompeta. g Y xubij 
cꞌa pe chuve: Cajote-pe; y xtincꞌut cꞌa chavech ri xquebanatej ri xtibe-apo. h

2 Y can jacꞌariꞌ tok xinnaꞌ chi ja ri Lokꞌolej Espíritu i ri ucꞌuayon vichin. 
Xintzꞌet cꞌa chi ri chicaj cꞌo Jun tzꞌuyul pa lokꞌolej ruchꞌacat. j 3 Y ri tzꞌuyul 
pa ruviꞌ ri lokꞌolej chꞌaquet ri cꞌo chicaj, ja ri Dios. Rijaꞌ can achiꞌel cꞌa ri 
abej ri nibix jaspe y cornalina chique, queriꞌ ri nitzuꞌun. Y can janíla cꞌa 
niyicꞌlun. Ri lokꞌolej chꞌaquet riꞌ surin cꞌa pe rij roma jun arco iris. k Y re 
arco iris reꞌ rex cꞌa nitzuꞌun, achiꞌel ri abej ri nibix esmeralda chire. 4 Ri 
Jun ri tzꞌuyul pa lokꞌolej ruchꞌacat surin cꞌa rij riqꞌuin juvinek-cajiꞌ chic 
chꞌaquet. l Y ri juvinek-cajiꞌ m rijitaꞌk tak achiꞌaꞌ ri e tzꞌuyul chiriꞌ e quicusalon 
cꞌa sek tak tziek n y e quicusalon chukaꞌ coronas ri e banon riqꞌuin 
kꞌanapuek. 5 Jacꞌa ri pa nicꞌaj acuchi cꞌo-vi ri Jun ri tzꞌuyul pa lokꞌolej 
ruchꞌacat, yecꞌulun cꞌa pe coyopaꞌ, o cokolojay y chꞌabel. Y ri chuvech apo 
yecꞌat cꞌa vukuꞌ kꞌakꞌ. p Y re kꞌakꞌ reꞌ, jareꞌ ri vukuꞌ espíritu richin ri Dios. 6 Ri 
chiriꞌ chuvech chukaꞌ apo ri Jun ri tzꞌuyul pa lokꞌolej ruchꞌacat, cꞌo cꞌa jun 
achiꞌel nimalej yaꞌ, achiꞌel ri nibix mar q chire y achiꞌel vidrio nitzuꞌun.

Pa nicꞌaj cꞌo-vi ri Jun ri tzꞌuyul pa lokꞌolej ruchꞌacat, y surin-apo rij 
(sutin-apo rij) coma e cajiꞌ r ri can janíla qꞌuiy runakꞌ tak quivech cꞌo. Can 
nojinek cꞌa quij roma ri runakꞌ tak quivech. 7 Ri nabey cꞌa chique ri e cajiꞌ 
riꞌ can achiꞌel cꞌa rubanic jun coj. Ri rucaꞌn achiꞌel cꞌa jun alaj váquix. Ri 
rox achiꞌel cꞌa nitzuꞌun jun vinek. Y jacꞌa ri rucaj, can achiꞌel cꞌa jun xic 
(aj-chꞌac) ri ruricꞌon ruxicꞌ benek chicaj. s 8 Y rijeꞌ ox-ox cꞌa cꞌulaj quixicꞌ 
cꞌo, t y can nojinek-vi cꞌa ri quij y ri xeꞌ tak quixicꞌ riqꞌuin ri runakꞌ tak 
quivech. Y man jun bey cꞌa ri man ta niquiyaꞌ rukꞌij ri Dios. Chi pakꞌij chi 
chakꞌaꞌ niquibij:

Lokꞌolej, lokꞌolej, lokꞌolej Ajaf.
Ajaf Dios ri can cꞌo-vi ronojel uchukꞌaꞌ aviqꞌuin.
Rat ri can atcꞌo-vi-pe pa rutiquiribel, ri atcꞌo vacami, y ri xcacꞌojeꞌ 

chukaꞌ re xtibe-apo, yechaꞌ cꞌa.
9 Y queriꞌ niquiben cꞌa ri e cajiꞌ ri can janíla qꞌuiy runakꞌ tak quivech cꞌo, 

richin niquiyaꞌ rukꞌij-rucꞌojlen ri tzꞌuyul pa lokꞌolej ruchꞌacat. Can yematioxin 

cꞌa chire ri jantapeꞌ cꞌo. 10 Y tok queriꞌ niquiben, ri juvinek-cajiꞌ rijitaꞌk achiꞌaꞌ 
yexuqueꞌ cꞌa chuvech ri tzꞌuyul pa lokꞌolej ruchꞌacat. Can niquiyaꞌ cꞌa rukꞌij ri 
can jantapeꞌ cꞌo. Y ri rijitaꞌk achiꞌaꞌ niquelesalaꞌ cꞌa ri qui-coronas y yequiya-
apo chuvech ri tzꞌuyul pa lokꞌolej ruchꞌacat, y niquibij cꞌa chukaꞌ:
 11 Kajaf Dios,

can rucꞌamon cꞌa chi nacꞌul akꞌij-acꞌojlen y chukaꞌ ri uchukꞌaꞌ,
roma xaxe rat ri can cꞌo akꞌij-acꞌojlen y cꞌo chukaꞌ avuchukꞌaꞌ. u
Ja rat ri xabanon ronojel ri cꞌo y xeꞌaqꞌuiytisaj,
roma can jariꞌ ri arayibel. v

Ri Jesucristo ri achiꞌel Alaj Carneꞌl can rucꞌamon-vi chi nujek ri vuj

5  1 Y xintzꞌet cꞌa chi ri Jun ri tzꞌuyul pa lokꞌolej ruchꞌacat, cꞌo jun vuj w 
boton ri rucꞌuan pa rajquikꞌaꞌ. Ri vuj riꞌ, cꞌo tzꞌibatel chuvech y chirij, 

y tzꞌapen riqꞌuin vukuꞌ tzꞌapebel. x 2 Y can jacꞌariꞌ tok xintzꞌet jun ángel ri 
janíla ruchukꞌaꞌ, y riqꞌuin ri janíla ruchukꞌaꞌ nucꞌutuj cꞌa: ¿Cꞌo ta cami jun 
ri can rucꞌamon richin nrelesaj ri vukuꞌ tzꞌapebel richin ri vuj y nujek?

3 Pero man jun. Xa can man jun cꞌa ri rucꞌamon ta richin nujek-ka ri 
vuj. Man jun chupan ri caj, ni ri pa ruviꞌ ri ruvachꞌulef y ni ri chuxeꞌ ka 
ri ruvachꞌulef. Stapeꞌ ta xaxe richin nutzuꞌ jubaꞌ. 4 Y yin can janíla cꞌa 
yinokꞌ, roma can man jun ri rucꞌamon ta richin nujek ri vuj y nusiqꞌuij. 
Can man jun cꞌo, stapeꞌ ta xaxe richin nutzuꞌ jubaꞌ. 5 Y jun chique ri 
rijitaꞌk tak achiꞌaꞌ xubij chuve: Man chic cꞌa catokꞌ, roma ri vuj can cꞌo cꞌa 
Jun ri rucꞌamon richin nrelesaj ri vukuꞌ tzꞌapebel richin y nujek, roma ja 
rijaꞌ ri chꞌacovinek y junan cꞌa riqꞌuin jun coj. y Rijaꞌ can riy-rumam can ri 
Judá z y riy-rumam can chukaꞌ ri rey David, xchaꞌ chuve.

6 Y cꞌariꞌ xintzꞌet chi ri Jun riꞌ, jariꞌ ri achiꞌel Alaj Carneꞌl ri xkꞌax yan 
chuvech ri camic. a Rijaꞌ paꞌel cꞌa chiriꞌ pa quinicꞌajal ri Jun ri tzꞌuyul pa 
lokꞌolej ruchꞌacat, ri e cajiꞌ ri janíla qꞌuiy runakꞌ tak quivech cꞌo, y ri rijitaꞌk 
tak achiꞌaꞌ. Y ri achiꞌel Carneꞌl riꞌ cꞌo vukuꞌ rucꞌaꞌ y vukuꞌ chukaꞌ runakꞌ 
tak ruvech. b Y ri vukuꞌ runakꞌ tak ruvech riꞌ, ja ri vukuꞌ espíritu richin ri 
Dios ri e takon chuvech ri ruvachꞌulef richin yesamej. c 7 Xpe cꞌa ri achiꞌel 
Alaj Carneꞌl ri kꞌaxinek chic chuvech ri camic, xberucꞌama-pe ri boton vuj 
pa rajquikꞌaꞌ ri tzꞌuyul ri pa lokꞌolej ruchꞌacat. 8 Y jacꞌa tok xberucꞌama-
pe ri boton vuj riꞌ, ri e cajiꞌ ri can janíla qꞌuiy runakꞌ tak quivech y e 
cachibilan ri juvinek-cajiꞌ rijitaꞌk tak achiꞌaꞌ, xexuque-ka chuvech ri achiꞌel 
Alaj Carneꞌl ri icꞌovinek chic chuvech ri camic. Y ri rijitaꞌk tak achiꞌaꞌ riꞌ 
cucꞌualon cꞌa ri jun ruvech kꞌojon rubiniꞌan arpa d y cucꞌualon chukaꞌ lek ri 
e banon riqꞌuin kꞌanapuek ri cꞌo-el jubulej tak akꞌon chupan. Y jacꞌariꞌ ri 

qui-oraciones e ri lokꞌolej tak ralcꞌual ri Dios. 9 Y ri rijitaꞌk tak achiꞌaꞌ riꞌ cꞌo 
cꞌa jun cꞌacꞌaꞌ bix niquibixaj, f y ri bix riꞌ nubij cꞌa:

Rat ri can achiꞌel jun Alaj Carneꞌl, can rucꞌamon-vi g richin 
xbeꞌacꞌama-pe ri vuj, y can rucꞌamon-vi chukaꞌ richin yeꞌavelesaj ri 
e tzꞌapeben-vi can;

roma rat can xacamisex, y riqꞌuin ri aquiqꞌuel h xojacol konojel richin 
xojoc richin ri Dios;

xabachique ta cꞌa ri e katiꞌt-kamamaꞌ y kachꞌabel, y xabachique ta cꞌa 
chukaꞌ katinamit y ri karuvachꞌulef. i

 10 Xaben cꞌa chukaꞌ chike chi xojoc reyes y sacerdotes j richin ri Katataꞌ 
Dios,

y junan xkojkꞌaton tzij pa ruviꞌ ri ruvachꞌulef.
11 Tok xitzuꞌun yan chic, xintzꞌet chi e janíla qꞌuiy ángeles ri quisurin rij 

(quisutin rij) ri Jun ri tzꞌuyul pa lokꞌolej ruchꞌacat y ri e cajiꞌ ri janíla qꞌuiy 
runakꞌ tak quivech y ri rijitaꞌk tak achiꞌaꞌ. Y ri ángeles ri ecꞌo chiriꞌ, can pa 
millones cꞌa, k y xinvacꞌaxaj cꞌa 12 chi riqꞌuin ronojel cuchukꞌaꞌ niquibij:

Ri Jesucristo ri achiꞌel Alaj Carneꞌl ri xcamisex, l
can rucꞌamon-vi chi cꞌo ruchukꞌaꞌ, m cꞌo rubeyomel y cꞌo etamabel riqꞌuin.
Rijaꞌ ronojel nitiquir nuben.
Y chukaꞌ rucꞌamon chi nucꞌul rukꞌij-rucꞌojlen, y rucꞌamon chi nicꞌojeꞌ 

ri rubiꞌ pa nabey.
13 Y xenvacꞌaxaj cꞌa chukaꞌ conojel ri e ruqꞌuiytisan ri Dios ri ecꞌo 

chupan ri caj, ri ecꞌo chuvech ri ruvachꞌulef, ri ecꞌo chuxeꞌ ka ri 
ruvachꞌulef, y ri ecꞌo chupan ri nimalej yaꞌ rubiniꞌan mar, niquibij cꞌa:

Ri tzꞌuyul chupan ri lokꞌolej ruchꞌacat y que chukaꞌ riꞌ ri achiꞌel Alaj 
Carneꞌl ri icꞌovinek chic chuvech ri camic,

jariꞌ ri cꞌo rubiꞌ pa nabey, cꞌo rukꞌij, cꞌo rucꞌojlen, n y cꞌo ruchukꞌaꞌ 
richin jantapeꞌ, xechaꞌ.

14 Y ri e cajiꞌ ri janíla qꞌuiy runakꞌ tak quivech cꞌo, xquibij cꞌa: Que cꞌa riꞌ.
Y ri juvinek-cajiꞌ rijitaꞌk achiꞌaꞌ can jacꞌariꞌ xexuque-ka richin xquiyaꞌ 

rukꞌij o ri can benek-ruvech cꞌo rucꞌaslen.

Tok ri Jesucristo xuchop rujakic ri vuj ri tzꞌapen riqꞌuin vukuꞌ tzꞌapebel

6  1 Y jacꞌariꞌ tok xintzꞌet chi ri Jesucristo ri achiꞌel Alaj Carneꞌl, xrelesaj ri 
nabey tzꞌapebel richin ri boton vuj. p Jacꞌariꞌ tok xinvacꞌaxaj chukaꞌ chi 

xchꞌon ri jun chique ri e cajiꞌ ri janíla qꞌuiy runakꞌ tak quivech cꞌo. Ri rubanic 
ri nichꞌon, can achiꞌel cꞌa ri cokolajay nikꞌajan, y xubij cꞌa: ¡Catampe! ¡Tatzꞌetaꞌ!

2 Y yin xintzꞌet cꞌa jun sek rij quiej, q chꞌocolben roma jun ri rucꞌuan jun chꞌab 
pa rukꞌaꞌ. r Xjach jun ru-corona. s Y rijaꞌ xbe richin nechꞌacon, y can xtechꞌacon-vi.

3 Tok ri Jesucristo ri achiꞌel Alaj Carneꞌl xrelesaj ri rucaꞌn tzꞌapebel 
richin ri boton vuj, xinvacꞌaxaj cꞌa chi xchꞌon ri rucaꞌn chique ri e cajiꞌ ri 
janíla qꞌuiy runakꞌ tak quivech cꞌo, y xubij cꞌa: ¡Catampe! ¡Tatzꞌetaꞌ!

4 Y xbecꞌulun-pe jun quiej quek rij. t Y ri chꞌocolbeyon richin, xjach-el 
kꞌatbel-tzij pa rukꞌaꞌ richin chi tuyaꞌ oyoval chiquicojol ri vinek ri ecꞌo 
chuvech ri ruvachꞌulef, richin queriꞌ tiquicamisalaꞌ na quiꞌ. Y xjach chukaꞌ 
el jun nim machet ri pa rukꞌaꞌ.

5 Tok ri Jesucristo ri achiꞌel Alaj Carneꞌl xrelesaj ri rox tzꞌapebel richin 
ri boton vuj, xinvacꞌaxaj cꞌa chi xchꞌon ri rox chique ri e cajiꞌ ri janíla 
qꞌuiy runakꞌ tak quivech cꞌo, y xubij cꞌa: ¡Catampe! ¡Tatzꞌetaꞌ!

Tok xintzꞌet na vi, xintzꞌet jun kꞌek u rij quiej chꞌocolben roma jun ri 
rucꞌuan jun etabel pa rukꞌaꞌ. 6 Y xinvacꞌaxaj cꞌa chukaꞌ chi cꞌo jun ri nichꞌon-
pe ri acuchi ecꞌo-vi ri e cajiꞌ ri janíla qꞌuiy runakꞌ tak quivech, y nubij cꞌa: 
Jun quetzal chic rajel ri caꞌiꞌ libras trigo, y jun quetzal chukaꞌ chic rajel 
vakiꞌ libras cebada. Jacꞌa ri aceite olivo y ri ruyaꞌal-uva man tinek. v

7 Tok ri Jesucristo ri achiꞌel Alaj Carneꞌl xrelesaj ri rucaj tzꞌapebel richin 
ri boton vuj, xinvacꞌaxaj cꞌa chi xchꞌon ri ruqꞌuisibel chique ri e cajiꞌ ri 
janíla qꞌuiy runakꞌ tak quivech cꞌo, y xubij cꞌa: ¡Catampe! ¡Tatzꞌetaꞌ!

8 Tok xintzꞌet na vi, xintzꞌet jun kꞌen rij quiej y chꞌocolben-el roma jun ri 
rubiniꞌan Camic. Y chirij re Camic reꞌ tzeketel cꞌa el ri jun ri ruqꞌuexevach 
ri lugar ri yeꞌapon-vi ri caminakiꞌ ri man xquinimaj ta el. Y pa rukꞌaꞌ cꞌa 
ri Camic y pa rukꞌaꞌ ri ruqꞌuexevach ri lugar ri yeꞌapon-vi ri caminakiꞌ, 
xjach cꞌa uchukꞌaꞌ richin chi quequicamisaj nicꞌaj chire ri nicꞌaj chique ri 
vinek ecꞌo chuvech ri ruvachꞌulef, riqꞌuin oyoval, riqꞌuin vayjal, riqꞌuin 
yabil y quiqꞌuin ri chicop ri yecꞌuxun. w

9 Tok ri Jesucristo ri achiꞌel Alaj Carneꞌl xrelesaj ri ruvoꞌ (roꞌ) tzꞌapebel 
richin ri boton vuj, xintzꞌet cꞌa chi chuxeꞌ ri altar x chiriꞌ cꞌo-vi ri cánima ri 
vinek ri e camisan-el roma xquitzijolaꞌ ri ruchꞌabel ri Dios y roma chukaꞌ man 
xquixibij ta quiꞌ y xquikꞌalajirisaj chi quiniman ri Dios. 10 Y ri cánima ri vinek 
ri ecꞌo chuxeꞌ ri altar riꞌ, can riqꞌuin uchukꞌaꞌ niquibij: Lokꞌolej y kitzij Kajaf, 
¿cꞌa jampeꞌ cꞌa xtakꞌet tzij pa quiviꞌ ri vinek ri ecꞌo chuvech ri ruvachꞌulef? 
¿Cꞌa jampeꞌ cꞌa xtayaꞌ ruqꞌuexel chique roma ri kacamic roj? z yechaꞌ.

11 Y jacꞌariꞌ tok xjach quitziak sek chiquijujunal, y xbix cꞌa chukaꞌ 
chique chi cꞌa ticoyobej na chic jubaꞌ, roma cꞌa ecꞌo na ri cachibil pa 
rusamaj a ri Cristo, y chukaꞌ ri cachꞌalal quiꞌ quiqꞌuin, cꞌa man jani 
yecamisex coma ri vinek, can achiꞌel ri xquicꞌulvachij-el rijeꞌ. b

12 Tok ri Jesucristo ri achiꞌel Alaj Carneꞌl xrelesaj ri ruvak (ruvakak) 
tzꞌapebel richin ri boton vuj, xintzꞌet cꞌa chi xuben jun nimalej silonel c 
(cab-raken). Y ri kꞌij man nisakirisan ta chic, xa xkꞌeker achiꞌel jun pin tziek 
ri banon riqꞌuin rusmal jun chicop kꞌek rij, ri tziek ri nucusex tok cꞌo bis. Y 
ri icꞌ quicꞌ-quicꞌ nitzuꞌun roma xcaker-ka. d 13 Y ri chꞌumilaꞌ e xebetzak-pe ri 
chicaj y xekaꞌ pa ruviꞌ ri ruvachꞌulef, can achiꞌel tok yebetzak-pe ri ruvech 
ri víquix (higo) pa rukꞌaꞌ jun nimalej cakꞌikꞌ. 14 Y ri caj xcꞌol-el f achiꞌel tibot-
el jun vuj. Y ronojel juyuꞌ g y ri ruvachꞌulef ri ecꞌo pa tak yaꞌ xeꞌel ri pa tak 
quicꞌojlibal. 15 Ri reyes ri ecꞌo chuvech ri ruvachꞌulef, ri chꞌakaꞌ chic kꞌatoy 
tak tzij, ri beyomaꞌ, ri e ucꞌuey quichin achiꞌaꞌ ri e richin oyoval, ri vinek 
ri cꞌo uchukꞌaꞌ pa quikꞌaꞌ, ri lokꞌon tak samajelaꞌ y ri vinek ri can e libre vi, 
xquevalaꞌ cꞌa quiꞌ ri pa tak jul y chucojol tak abej ri chuvech tak juyuꞌ. h 16 Y 
conojel cꞌa re vinek reꞌ yechꞌon cꞌa chique ri juyuꞌ y ri abej, y niquibilaꞌ cꞌa: 
Quixtzak-pe i chikij y kojivevaj chuvech la tzꞌuyul pa lokꞌolej ruchꞌacat. Y 
kojivevaj chuvech ri rucꞌayeval ri xtuyaꞌ ri Jesucristo ri achiꞌel Alaj Carneꞌl.

17 Roma xokaꞌ yan ri kꞌij j tok nika-pe ri royoval pa kaviꞌ y man jun cꞌa 
xtitiquir xtipaꞌeꞌ ta can. k

Ri israelitas ri xquicꞌul quetal nicꞌaj-quivech

7  1 Y can jacꞌariꞌ tok xentzꞌet e cajiꞌ ángeles. l Jun ángel paꞌel pa jun 
achiꞌel ru-squína ri ruvachꞌulef, jun chic pa jun. Y queriꞌ, jujun 

cꞌa ángel e paꞌel pa jujun chique ri cajiꞌ achiꞌel ru-squína ri ruvachꞌulef, 
quikꞌaton ri cajiꞌ ruvech cakꞌikꞌ, m richin chi man yeꞌapon pa ruviꞌ ri 
ruvachꞌulef, pa ruviꞌ ri nimalej yaꞌ nibix mar chire, y pa quiviꞌ ri cheꞌ. 
2 Y xintzꞌet chukaꞌ chi cꞌo jun ángel ri jotol-pe quereꞌ pa relebel-kꞌij, 
rucꞌamon-pe ri sello richin ri cꞌaslic Dios. Y re ángel reꞌ riqꞌuin cꞌa ronojel 
ruchukꞌaꞌ xchꞌon-apo chique ri e cajiꞌ ángeles, ri can yoꞌon-vi-pe uchukꞌaꞌ 
pa quikꞌaꞌ richin nequibanaꞌ rucꞌayeval pa ruviꞌ ri ruvachꞌulef y ri mar. 
3 Y xubij cꞌa ri jun ángel chique ri e cajiꞌ: Man jun na rucꞌayeval n tiyaꞌ pa 
ruviꞌ ri ruvachꞌulef, pa ruviꞌ ri mar y chique chukaꞌ ri cheꞌ, roma cꞌa cꞌo 
na chi nikayaꞌ quetal o ri rusamajelaꞌ ri Dios nicꞌaj-quivech, riqꞌuin ri sello.

4 Cꞌariꞌ yin Juan xinvacꞌaxaj p cꞌa chi e ciento cuarenta y cuatro mil q 
israelitas ri xquicꞌul quetal. Jacꞌariꞌ ri vinek richin ri cablajuj tinamit 
ri rubanon ri nimalej tinamit Israel. 5 E cablajuj mil chique ri e riy-
rumam can ri Judá. E cablajuj mil chique ri e riy-rumam can ri Rubén. 
E cablajuj mil chique ri e riy-rumam can ri Gad. 6 E cablajuj mil chique 
ri e riy-rumam can ri Aser. E cablajuj mil chique ri e riy-rumam can ri 

Neftalí. E cablajuj mil chique ri e riy-rumam can ri Manasés. 7 E cablajuj 
mil chique ri e riy-rumam can ri Simeón. E cablajuj mil chique ri e riy-
rumam can ri Leví. E cablajuj mil chique ri e riy-rumam can ri Isacar. 8 E 
cablajuj mil chique ri e riy-rumam can ri Zabulón. E cablajuj mil chique 
ri e riy-rumam can ri José, y e cablajuj mil chique ri e riy-rumam can ri 
Benjamín. Y jacꞌa conojel reꞌ ri xquicꞌul quetal nicꞌaj-quivech.

Ri quicusalon sek tak tziek ja ri e colotajinek 
chic pe chupan ri nimalej tijoj-pokonal

9 Y cꞌariꞌ yin xintzꞌet cꞌa chi e janíla vinek ri man junan ta ruvachꞌulef 
quepe-vi, man junan ta chukaꞌ quetzuꞌun, man junan ta quitinamit y man 
junan ta quichꞌabel. Conojel cꞌa re vinek reꞌ ecꞌo cꞌa apo chuvech ri Jun tzꞌuyul 
chupan ri lokꞌolej ruchꞌacat y chuvech chukaꞌ apo ri Jesucristo ri achiꞌel Alaj 
Carneꞌl. Y re vinek reꞌ can man jun cꞌa ri nitiquir ta najlan quichin, roma can 
e janíla. r Y sek cꞌa ri quitziak ri e quicusalon, s y e quicꞌualon rámix ri pa tak 
quikꞌaꞌ. 10 Y conojel can riqꞌuin ronojel cuchukꞌaꞌ niquibij:

Re xojcolotej, t
can jacꞌa ri Dios ri tzꞌuyul u pa lokꞌolej ruchꞌacat ri xbanon,
y chukaꞌ ri Jesucristo ri achiꞌel Alaj Carneꞌl, yechaꞌ.

11 Y conojel cꞌa ri ángeles e paꞌel quisurin rij (quisutin rij) ri acuchi tzꞌuyul-vi 
ri Dios, y quisurin quij (quisutin quij) ri rijitaꞌk tak achiꞌaꞌ y ri e cajiꞌ ri janíla 
qꞌuiy runakꞌ tak quivech cꞌo. v Y richin cꞌa niquiyaꞌ rukꞌij ri Dios, xquikasaj-
ka-quiꞌ cꞌa pan ulef. 12 Y tok can quibin chic chi can que vi riꞌ, xquibij cꞌa:

Can jacꞌa ri rubiꞌ ri ka-Dios cꞌo pa nabey.
Rijaꞌ can cꞌo-vi rucꞌojlen, y ja rijaꞌ ri Rajaf ri etamabel.
Ja chukaꞌ rijaꞌ ri rucꞌamon chi nicꞌulun ri matioxinic.
Rijaꞌ can cꞌo-vi rukꞌij, cꞌo ruchukꞌaꞌ richin jantapeꞌ; w can ronojel vi 

nitiquir nuben.
Can que cꞌa riꞌ, yechaꞌ.

13 Y cꞌariꞌ jun cꞌa chique ri rijitaꞌk achiꞌaꞌ xucꞌutuj chuve: ¿Avetaman achique 
cꞌa chi vinek la sek-sek quitziak quicusalon? ¿Y acuchi quepe-vi? xchaꞌ chuve.

14 Y yin Juan xinbij cꞌa chire: Ja rat ri at etamayon achique chi vinek 
laꞌ, xichaꞌ.

Y rijaꞌ xubij cꞌa chuve: Jereꞌ ri e elenek chic pe chupan ri nimalej tijoj-
pokonal, x y quichꞌajchꞌojirisalon y quisakirisalon-pe-quiꞌ y chupan ri 
ruquiqꞌuel ri Jesucristo z ri achiꞌel Alaj Carneꞌl. 15 Y romariꞌ ecꞌo-apo riqꞌuin 
ri Dios, chupan ri rachoch, y chi pakꞌij chi chakꞌaꞌ niquiben rusamaj. Y 
ri Dios tzꞌuyul cꞌa chupan ri lokꞌolej ruchꞌacat e ruchajin, a roma quiqꞌuin 

cꞌo-vi. 16 Re vinek cꞌa reꞌ man chic xquevayjan ta, ni man chic xtichakiꞌj 
ta quichiꞌ. Man chic xquecꞌat ta chuva-kꞌij, ni man chukaꞌ xtiquicꞌovisaj 
ta chic cꞌaten. b 17 Roma can ja ri Jesucristo ri achiꞌel Alaj Carneꞌl, ri cꞌo-
apo chunakaj ri acuchi tzꞌuyul-vi ri Dios, jariꞌ ri nichajin quichin. Y can 
yeruchajij c achiꞌel yechajix ri carneꞌl, y can yerucꞌuaj cꞌa chukaꞌ richin 
nuyaꞌ quiyaꞌ ri pa tak alaxibel-yaꞌ richin cꞌaslen. Y ri Dios can xtuben cꞌa 
chukaꞌ chique chi man jun chic kꞌaxoꞌn ni bis xticꞌojeꞌ quiqꞌuin. d

Ri xbanatej tok ri Jesucristo xrelesaj ri ruqꞌuisibel tzꞌapebel richin ri vuj

8  1 Y jacꞌa tok ri Jesucristo ri achiꞌel Alaj Carneꞌl xrelesaj ri ruvuk tzꞌapebel 
richin ri boton vuj, e ri chilaꞌ chicaj jun laꞌek nicꞌaj hora xuben chi man jun 

xkꞌajan. 2 Y cꞌariꞌ xentzꞌet cꞌa ri e vukuꞌ ángeles ri e paꞌel-apo chuvech ri Dios. Y 
chique cꞌa re vukuꞌ ángeles reꞌ xjach jujun trompeta. f 3 Y can jacꞌariꞌ tok xintzꞌet 
chi petenek jun chic ángel g y rucꞌamon-pe jun cꞌojlibel richin pon banon riqꞌuin 
kꞌanapuek, y choj xbepaꞌeꞌ chuvech apo ri altar. h Y xbejach cꞌa pe qꞌuiy pon chire, 
richin queriꞌ nuporoj pa ruviꞌ ri altar kꞌanapuek, ri cꞌo-apo chuvech ri acuchi 
tzꞌuyul-vi ri Dios. Ri jubulej ruxlaꞌ ri pon y ri qui-oraciones ri lokꞌolej tak ralcꞌual 
ri Dios, junan cꞌa yeꞌapon-el cꞌa chuvech rijaꞌ. 4 Y can que vi cꞌa riꞌ, roma ri rusibil 
ri pon y ri qui-oraciones ri lokꞌolej tak ralcꞌual ri Dios, can nikꞌalajin-vi cꞌa chi pa 
rukꞌaꞌ ri ángel yeꞌel-vi-el i y yeꞌapon cꞌa chuvech ri Dios. 5 Can jacꞌariꞌ tok ri ángel 
xberucꞌamaꞌ chic pe ri cꞌojlibel richin ri pon y xberuya-pe kꞌakꞌ chupan, ri cꞌo pa 
ruviꞌ ri altar. Y cꞌariꞌ xuqꞌuek ri kꞌakꞌ cꞌa pa ruviꞌ ri ruvachꞌulef xintzꞌet yin. Y jariꞌ 
tok xepe cokolajay, j chꞌabel, coyopaꞌ, y chukaꞌ xuben silonel k (cab-raken).

Tok ri ángeles xquixupuj ri trompetas
6 Y ri vukuꞌ ángeles ri e ucꞌuayon trompetas, can jacꞌariꞌ 

xquichojmirisala-quiꞌ richin yequixupuj ri trompetas.
7 Y tok ri nabey l ángel xuxupuj ri ru-trompeta, can jacꞌariꞌ tok xkaꞌ 

sakboch y kꞌakꞌ xolon riqꞌuin quicꞌ pa ruviꞌ ri ruvachꞌulef. m Y jubama 
nicꞌaj chire ronojel ri cheꞌ n cꞌo, xuqꞌuis kꞌakꞌ; y que cꞌa riꞌ ronojel kꞌayis. o

8 Jacꞌa tok ri rucaꞌn ángel xuxupuj ri ru-trompeta, can xintzꞌet cꞌa jun 
kꞌakꞌ achiꞌel jun nimalej juyuꞌ ri rubanic y xcꞌak ri pa nimalej yaꞌ ri nibix 
mar chire. Y jubama nicꞌaj chire ri mar xoc quicꞌ. p 9 Y roma cꞌa jubama 
nicꞌaj chire ri mar xoc quicꞌ, ronojel ri cꞌo quicꞌaslen ri ecꞌo chiriꞌ, xequen 
(xecom), y ri barcos ri e benek chiriꞌ, can xeqꞌuis cꞌa.

10 Y tok ri rox ángel xuxupuj ri ru-trompeta, xintzꞌet cꞌa chi jun nimalej 
chꞌumil nibiron pa kꞌakꞌ xbetzak-pe ri chilaꞌ chicaj. q Y re chꞌumil reꞌ xkaꞌ 

cꞌa pa quiviꞌ jubama nicꞌaj chique ri raken tak yaꞌ y ri alaxibel tak yaꞌ r 
ri ecꞌo chuvech ri ruvachꞌulef. 11 Re chꞌumil cꞌa reꞌ rubiniꞌan Xakixak, y 
qꞌuey-qꞌuey s xuben chique ri yaꞌ chupan ri lugar ri xka-vi. Y romariꞌ e 
qꞌuiy cꞌa vinek ri xequen (xecom).

12 Y ri rucaj ángel xuxupuj cꞌa ri ru-trompeta, y jubama nicꞌaj chire ri 
kꞌij, jubama nicꞌaj chire ri icꞌ y jubama nicꞌaj chukaꞌ chique ri chꞌumilaꞌ, 
xemoyomoꞌ. Man chic cꞌa xesakirisan ta jebel. t Y xuben cꞌa can chi chire 
ronojel kꞌij, jubama nicꞌaj ri man xsakirisex ta chic roma ri kꞌij. Y can que 
cꞌa chukaꞌ riꞌ xucꞌulvachij ri akꞌaꞌ. Jubama nicꞌaj chukaꞌ ri man xsakirisex 
ta chic coma ri icꞌ y ri chꞌumilaꞌ.

13 Y jacꞌariꞌ tok xintzꞌet y xinvacꞌaxaj chukaꞌ chi tiropop benek jun ángel 
pa runicꞌajal ri caj, y riqꞌuin cꞌa ronojel ruchukꞌaꞌ nubij: Janíla cꞌayef u cꞌa 
ri xtiquicꞌulvachij ri vinek ri ecꞌo chuvech ri ruvachꞌulef, tok xquekꞌajan-
pe ri oxiꞌ chic trompetas ri yexupux coma ri ángeles.

9  1 Y can jacꞌariꞌ tok ri ruvoꞌ (roꞌ) ángel xuxupuj ri ru-trompeta, y 
xintzꞌet cꞌa chi cꞌo jun achiꞌel chꞌumil ri xtzak-pe chilaꞌ chicaj y 

chuvech ruvachꞌulef xka-vi. Y pa rukꞌaꞌ cꞌa rijaꞌ xjach-vi ri llave richin ri 
itzel jul ri ruyon kꞌekuꞌn rupan. v 2 Ri jun cꞌa achiꞌel chꞌumil riꞌ, xberujaka-
pe ri ruchiꞌ ri itzel jul ri kꞌekuꞌn rupan. Y chupan cꞌa ri jul riꞌ xbeꞌel cꞌa pe 
janíla sib, achiꞌel xa ta ri jul riꞌ jun ta nimalej horno. Ri sib cꞌa ri xbeꞌel-pe 
ri chiriꞌ chupan ri itzel jul ri kꞌekuꞌn rupan, xutzꞌapej cꞌa ruvech ri kꞌij, w y 
xunojisaj ri caj. 3 Y chupan ri sib riꞌ xebecꞌulun cꞌa pe sacꞌ, x y xebe pa ruviꞌ 
ri ruvachꞌulef. Y xban cꞌa chique ri sacꞌ riꞌ chi xeꞌoc achiꞌel ri alacrán, roma 
can niquiben-vi chꞌaꞌoj achiꞌel niquiben ri alacrán. 4 Y xbix cꞌa chique chi 
man tiquiben y chꞌaꞌoj chique ri cheꞌ, ri ticoꞌn o ri kꞌayis. z Pero tiquibanaꞌ 
chꞌaꞌoj chique ri vinek ri manek quetal nicꞌaj-quivech, a roma xa can man 
e richin ta ri Dios. 5 Pero man richin ta chi yequicamisaj ri vinek, xaxe 
richin chi yequiyaꞌ pa kꞌaxomal voꞌoꞌ icꞌ. Y ri kꞌaxomal cꞌa riꞌ, can achiꞌel 
cꞌa ri kꞌaxomal ri niquiyaꞌ ri alacrán tok niquitiꞌ can (niquichꞌop can) 
jun vinek. 6 Y je kꞌij cꞌa riꞌ tok ri vinek xtiquicanolaꞌ ri quicamic roma ri 
kꞌaxomal ri niquicꞌovisaj, pero xa man jun cꞌa xtiquicꞌulvachij. Can janíla 
vi cꞌa xtiquirayilaꞌ ri quicamic, b pero ri camic xa xtanmej chiquivech.

7 Y ri quibanic cꞌa ri sacꞌ riꞌ, c achiꞌel ri quiej ri banon chic el cutzil richin 
yebe pan oyoval. Ri pa quijolon (quiviꞌ) quicꞌuan cꞌa jun achiꞌel corona ri can 
achiꞌel kꞌanapuek nitzuꞌun, y ri quipalej can achiꞌel cꞌa quipalej vinek. 8 Can 
cꞌo cꞌa chukaꞌ rusmal quiviꞌ achiꞌel ri rusmal quiviꞌ ri ixokiꞌ. Ri quey achiꞌel 
quey ri coj. d 9 Ri quij can achiꞌel cꞌa chꞌichꞌ. Ri quixicꞌ can janíla cꞌa nikꞌajan, 
achiꞌel yekꞌajan e qꞌuiy carruajes e kiriren coma quiej y junanin e benek 

richin yebe pan oyoval. e 10 Ri quijey achiꞌel ri quichin ri alacrán, y chutzaꞌn 
cꞌo ri quichꞌutal. Y riqꞌuin ri quichꞌutal riꞌ yetiquir cꞌa yequiyaꞌ pa kꞌaxomal 
ri vinek, voꞌoꞌ icꞌ. 11 Y ri qui-rey f ri sacꞌ riꞌ, ja ri ángel ri rajaval ri itzel jul ri 
kꞌekuꞌn rupan. Ri qui-rey ri sacꞌ riꞌ Abadón cꞌa nibix chire ri pa kachꞌabel roj 
israelitas, y Apolión cꞌa nibix chire ri pa quichꞌabel ri vinek aj-Grecia.

12 Xkꞌax cꞌa re jun rucꞌayeval reꞌ, g pero cꞌa cꞌo chic caꞌiꞌ yecanej can.
13 Y tok ri ruvak (ruvakak) ángel xuxupuj ri ru-trompeta, xinvacꞌaxaj cꞌa 

jun chꞌabel ri xel-pe ri chiquicojol ri cajiꞌ ucꞌaꞌ ri ecꞌo chire ri altar banon 
riqꞌuin kꞌanapuek, h ri altar ri cꞌo-apo chuvech ri Dios. 14 Y ri chꞌabel riꞌ xubij 
cꞌa chire ri ruvak (ruvakak) ángel ri xxupun ri trompeta: Queꞌasoloꞌ cꞌa ri 
cajiꞌ ángeles ri e ximil can chuchiꞌ ri nimalej raken-yaꞌ Eufrates, i xucheꞌex.

15 Y que cꞌa riꞌ tok xebesol can ri cajiꞌ ángeles, richin yequicamisaj ri 
vinek. Roma ri cajiꞌ ángeles riꞌ can e yacon cꞌa richin ri hora, ri kꞌij, ri icꞌ 
y ri junaꞌ riꞌ. Y jubama nicꞌaj chique ri vinek ri ecꞌo chuvech ri ruvachꞌulef 
ri xquequicamisaj. 16 Y ri cajiꞌ ángeles riꞌ, can e janíla cꞌa achiꞌaꞌ richin 
oyoval ecꞌo quiqꞌuin y can que cꞌa chukaꞌ riꞌ ri quiej. j Can yejinin. Y cꞌariꞌ 
yin Juan xinvacꞌaxaj cꞌa chi ri achiꞌaꞌ richin oyoval, ecꞌo cꞌa caꞌiꞌ ciento 
millones. Y can que chukaꞌ riꞌ ri quiej ecꞌo quiqꞌuin.

17 Y can chupan cꞌa ri achiꞌel vachicꞌ ri xinben, chiriꞌ tok xentzꞌet ri quiej. k 
Y ri e chꞌocolbeyon ri quiej riꞌ, e quicusalon cꞌa chꞌichꞌ ri niquitobej ri ruva 
tak quicꞌuꞌx, y ri chꞌichꞌ riꞌ quek, kꞌen y azul cꞌa ri yetzuꞌun. Ja chic cꞌa ri 
quiquiej man choj ta rujolon (ruviꞌ) quiej, xa achiꞌel ri quichin ri coj, l queriꞌ. 
Y kꞌakꞌ, sib y azufre ri nel cꞌa ri pa tak quichiꞌ. 18 Y can jacꞌa ri kꞌakꞌ, sib y 
azufre ri yeꞌel ri pa tak quichiꞌ ri quiej, jariꞌ ri xeqꞌuison jubama nicꞌaj chique 
conojel ri vinek ri ecꞌo chuvech ri ruvachꞌulef. 19 Re quiej cꞌa reꞌ, ja ri quichiꞌ 
y ri quijey m ri yebanon chꞌaꞌoj, roma ri pa quichiꞌ nel kꞌakꞌ, sib y azufre. Y ri 
quijey achiꞌel cumetz, roma can riqꞌuin chukaꞌ riꞌ niquiben-vi chꞌaꞌoj.

20 Jacꞌa ri vinek ri cꞌa xecꞌaseꞌ na can y man xkaꞌ ta ri rucꞌayeval 
pa quiviꞌ, can man cꞌa xtzolin ta pe quicꞌuꞌx. Xa can cꞌa xequibanalaꞌ 
na ri itzel tak banobel. n Cꞌa xequiyalaꞌ na quikꞌij ri itzel tak espíritu, o 
xequiyalaꞌ na quikꞌij ri vachibel ri e quibanon p riqꞌuin kꞌanapuek, 
sakipuek, abej, cheꞌ y riqꞌuin ri chꞌichꞌ nibix bronce chire. Jariꞌ ri xequiyaꞌ 
quikꞌij ri vinek riꞌ, y xa e dios ri man yetzuꞌun ta, ni man yeꞌaqꞌuex ta y ni 
man yebiyin ta chukaꞌ. 21 Man xtzolej ta cꞌa pe quicꞌuꞌx ri vinek riꞌ riqꞌuin 
ri Dios, richin xequiyalaꞌ ta can ri camisanic, ri itz y ri elekꞌ, y richin 
ta chukaꞌ chi ri achiꞌaꞌ y ri ixokiꞌ ri niquicanola-quiꞌ richin yemacun, 
xquimestaj ta can, pero xa man que ta riꞌ xquiben.

Ri ángel ri ucꞌuayon ri coꞌol vuj

10  1 Y jariꞌ tok yin xintzꞌet chic cꞌa jun ángel, ri can cꞌo-vi uchukꞌaꞌ 
pa rukꞌaꞌ y ruchapon cꞌa pe rukajen ri chicaj tok xintzꞌet. Cꞌo-pe 

pa jun sutzꞌ, y cꞌo jun arco iris q ri pa ruviꞌ. Xintzꞌet cꞌa chukaꞌ chi ri ángel 
riꞌ can achiꞌel cꞌa nitzuꞌun ri kꞌij. r Y ri raken achiꞌel ruxak tak kꞌakꞌ. s 2 Y 
ri pa rukꞌaꞌ rucꞌuan cꞌa jun coꞌol vuj, y jakel. Cꞌariꞌ xuyaꞌ cꞌa jun raken pa 
mar, y ri jun chic xuyaꞌ pa ruviꞌ ri ruvachꞌulef. Jacꞌa ri rajquikꞌaꞌ ri xuyaꞌ 
pa mar y ri rajxocon (izquierda) xuyaꞌ pa ruviꞌ ri ruvachꞌulef. 3 Re ángel t 
cꞌa reꞌ, riqꞌuin cꞌa ronojel ruchukꞌaꞌ xchꞌon, can achiꞌel tok nikꞌajan jun 
coj. Y tok chꞌovinek chic ka, ecꞌo cꞌa vukuꞌ achiꞌel cokolajay u ri xechꞌon-
pe. 4 Y tok e chꞌovinek chic cꞌa pe ri vukuꞌ achiꞌel cokolajay riꞌ, can ja 
yan riꞌ nintzꞌibaj-ka yin ri xquibij. Pero cꞌo cꞌa jun aj-chicajil chꞌabel ri 
xinvacꞌaxaj, y xubij cꞌa pe chuve: Xaxe aviqꞌuin rat v ticꞌoje-ka ri chꞌabel ri 
xquibij ri vukuꞌ achiꞌel cokolajay, y man cꞌa tatzꞌibaj.

5 Y ri ángel ri ruyoꞌon jun raken pa mar y chukaꞌ ri pa ruviꞌ ri 
ruvachꞌulef, xintzꞌet cꞌa chi xutzekej w ri rajquikꞌaꞌ chicaj, 6 y xubij cꞌa: 
Yin ninben jurar chuvech ri can cꞌo-vi jantapeꞌ, x ri xbanon ri caj y ri ecꞌo 
chupan, ri xbanon ri ruvachꞌulef y ri ecꞌo chuvech, ri xbanon ri mar y ri 
ecꞌo chupan; can chuvech cꞌa rijaꞌ ninben-vi jurar chi man chic xtikꞌax ta 
más tiempo. 7 Roma can ja tok xtuxupuj ri ru-trompeta ri ruvuk y ángel, 
can jacꞌariꞌ tok xtikꞌalajin jebel ri evatel-pe riqꞌuin ri Dios, ri xukꞌalajirisaj 
chique ri rusamajelaꞌ ri xetzijon ri ruchꞌabel, ri achiꞌaꞌ ri xebin ri achique 
xquebanatej.

8 Y ri aj-chicajil chꞌabel ri xinvacꞌaxaj yan cꞌa, xchꞌon chic cꞌa pe chuve 
jun bey y xubij cꞌa pe: Cabiyin y teꞌacꞌama-pe la jun coꞌol vuj jakel pa 
rukꞌaꞌ la jun ángel la ruyoꞌon jun raken pa mar, y la jun chic ruyoꞌon pa 
ruviꞌ la ruvachꞌulef, xchaꞌ.

9 Can xibe na vi apo riqꞌuin ri ángel, y xincꞌutuj ri vuj chire. Y ri 
ángel xubij cꞌa chuve: Ja vuj reꞌ. Tatijaꞌ z cꞌa. Y xtanaꞌ cꞌa chi ri pan 
achiꞌ achiꞌel ruquiꞌil ri cab. a Jacꞌa ri pan apan qꞌuey-qꞌuey xtuben, xchaꞌ 
chuve.

10 Y yin can xencꞌamaꞌ na vi pe ri ti vuj pa rukꞌaꞌ ri ángel, y xintej-
ka. Y xinnaꞌ na vi pa nuchiꞌ chi can achiꞌel ruquiꞌil ri cab, b pero ri pa 
nupan can qꞌuey-qꞌuey na vi xuben. 11 Y ri ángel riꞌ xubij cꞌa chuve: 
Cꞌo cꞌa chi nakꞌalajirisaj jun bey chic ri nubij ri Dios chiquij ri tinamit, 
ri ruvachꞌulef, ri reyes, y chiquij ri vinek ri man junan ta quichꞌabel, 
xinucheꞌex.

Ri e caꞌiꞌ ri yekꞌalajirisan richin ri Dios

11  1 Y xbejach cꞌa pe jun aj c chuve, ri achiꞌel jun cheꞌ richin etabel. d 
Y xbix cꞌa chukaꞌ chuve: Cabiyin y tavetaj rupan ri rachoch ri 

Dios, tavetaj ri altar, y queꞌavajlaj-pe ri janipeꞌ ri yeyoꞌon rukꞌij ri Dios 
chiriꞌ. 2 Jacꞌa ri ruva-jay e ri richin ri rachoch ri Dios, man tavetaj, roma 
xa jachon chic pa quikꞌaꞌ ri vinek ri man e israelitas ta. Cavinek cꞌa icꞌ 
riqꞌuin caꞌiꞌ f xtiquixekꞌ-xtiquipalibej g ri lokꞌolej tinamit. 3 Y yin xtinyaꞌ cꞌa 
el uchukꞌaꞌ chique ri e caꞌiꞌ rusamajelaꞌ ri Dios, h richin chi niquikꞌalajirisaj 
ri ruchꞌabel ri Dios. i Y ri caꞌiꞌ samajelaꞌ riꞌ queriꞌ cꞌa xtiquiben mil 
doscientos sesenta kꞌij, j y quicusalon cꞌa chukaꞌ tziek ri richin bis.

4 Y ri e caꞌiꞌ cꞌa riꞌ, je ri caꞌiꞌ achiꞌel cheꞌ olivos k y ri e caꞌiꞌ achiꞌel 
candeleros ri ecꞌo-apo chuvech ri Dios, ri Rajaf ri ruvachꞌulef. 5 Y vi 
cꞌo cꞌa jun vinek ri cꞌo jun etzelal ri nrajoꞌ nuben chique ri e caꞌiꞌ riꞌ, 
man xtitiquir ta. Roma ri e caꞌiꞌ riꞌ, can nel cꞌa kꞌakꞌ l pa quichiꞌ richin 
niquiqꞌuis. Y ri jun ri can cꞌo cꞌa nrajoꞌ nuben chique, can xtiqꞌuis-vi cꞌa 
riqꞌuin ri kꞌakꞌ nel pa quichiꞌ ri e caꞌiꞌ riꞌ. 6 Can yoꞌon cꞌa chukaꞌ uchukꞌaꞌ 
pa quikꞌaꞌ ri e caꞌiꞌ riꞌ, richin niquitzꞌapej ri job m chupan ri kꞌij tok rijeꞌ 
niquikꞌalajirisaj ri ruchꞌabel ri Dios. Can yetiquir cꞌa chukaꞌ niquiben 
quicꞌ chire ri yaꞌ. n Yetiquir cꞌa chukaꞌ yequiyaꞌ xabachique kꞌaxomal 
pa quiviꞌ ri aj-ruvachꞌulef tok nicꞌatzin. 7 Y tok ri e caꞌiꞌ riꞌ quiqꞌuison 
chic rukꞌalajirisaxic ri ruchꞌabel ri Dios, ri itzel chicop ri nipe chupan 
ri itzel jul kꞌekuꞌn rupan, xtuchop cꞌa quij ri e caꞌiꞌ riꞌ, xqueruchꞌec o y 
pa ruqꞌuisibel xquerucamisaj. 8 Y ri quichꞌacul xquecꞌojeꞌ cꞌa can ri pa 
nima-bey richin ri nimalej tinamit Jerusalem. Tinamit ri acuchi chukaꞌ 
xcamisex-vi chuva ri cruz ri Kajaf Jesucristo, p y tinamit ri nibix chukaꞌ 
Sodoma y Egipto chire, roma ri itzel tak quibanobal ri vinek ri ecꞌo chiriꞌ. 
Can e achiꞌel ri vinek ri xecꞌojeꞌ ri pa Sodoma y ri pan Egipto. 9 Y oxiꞌ cꞌa 
kꞌij riqꞌuin nicꞌaj xquecꞌojeꞌ ri chꞌaculaj chiquivech ri vinek ri man junan 
ta quitinamit, man junan ta quetzuꞌun, man junan ta quichꞌabel y man 
junan ta quiruvachꞌulef. q Y can man xtiquiyaꞌ ta cꞌa kꞌij chi ri chꞌaculaj 
riꞌ yebemuk ta can. r 10 Y ri vinek cꞌa riꞌ xquequicot janíla roma ri e 
caꞌiꞌ xequen yan (xecom yan). Y roma ri quiquicoten riꞌ can janíla, can 
xquequibanalaꞌ cꞌa sipanic ri chiquivech ka rijeꞌ; roma can xecꞌayevatej cꞌa 
pa quikꞌaꞌ ri e caꞌiꞌ kꞌalajirisey ruchꞌabel ri Dios. s 11 Jacꞌa tok kꞌaxinek chic 
ri oxiꞌ kꞌij riqꞌuin nicꞌaj, ri Dios xuben cꞌa chi xcꞌojeꞌ chic quicꞌaslen t ri e 
caꞌiꞌ riꞌ. Romariꞌ rijeꞌ can xepaꞌeꞌ chic cꞌa el jun bey. Y ri vinek ri xetzꞌeton 

quichin, can janíla cꞌa xibinriꞌil xpe chique. 12 Y ri e caꞌiꞌ kꞌalajirisey 
ruchꞌabel ri Dios ri xcꞌojeꞌ chic el jun bey quicꞌaslen, xcacꞌaxaj cꞌa chi cꞌo 
jun ri nichꞌon-pe chique riqꞌuin uchukꞌaꞌ ri cꞌa chilaꞌ chicaj, u y nubij cꞌa pe 
chique: Quixampe cꞌa vaveꞌ chicaj, xchaꞌ.

Y ri e caꞌiꞌ riꞌ can xebe na vi el chicaj chupan jun sutzꞌ. v Y ri vinek ri 
xeꞌetzelan quichin, can xequitzꞌet cꞌa el tok xebe chilaꞌ chicaj. 13 Y can 
jacꞌariꞌ xpe jun nimalej silonel w (cab-raken) chuvech ri ruvachꞌulef, y jun 
cꞌa chique ri lajuj partes richin ri tinamit xbe cꞌa pan ulef. Y ri vinek ri 
xequen (xecom) roma ri silonel (cab-raken) e vukuꞌ mil. Jacꞌa ri chꞌakaꞌ 
chic vinek ri ecꞌo chupan ri tinamit riꞌ y man jun xquicꞌulvachij, xpe cꞌa 
janíla xibinriꞌil chique. Y xquiyaꞌ cꞌa rukꞌij-rucꞌojlen ri Dios ri cꞌo chilaꞌ 
chicaj.

14 Y que cꞌa reꞌ, xkꞌax can ri rucaꞌn rucꞌayeval pa ruviꞌ ri ruvachꞌulef. Y 
can ja chic cꞌa riꞌ chanin petenek ri rox rucꞌayeval. x

Tok ri ruvuk ángel xuxupuj ri ru-trompeta
15 Y jacꞌariꞌ tok ri ruvuk ángel xuxupuj ri ru-trompeta. y Y ecꞌo ri riqꞌuin 

uchukꞌaꞌ xechꞌon-pe ri chilaꞌ chicaj, y niquibilaꞌ cꞌa:
Ri tinamit ri ecꞌo chuvech ri ruvachꞌulef,
vacami e richin chic ri Kajaf Dios y e richin chukaꞌ chic ri Cristo ri 

chaꞌon-pe roma ri Dios.
Y can jariꞌ ri xtikꞌaton tzij richin jantapeꞌ, z xechaꞌ. 16 Y che juvinek-

cajiꞌ a rijitaꞌk achiꞌaꞌ ri e tzꞌuyul-apo chuvech ri Dios, can jacꞌariꞌ 
xexuque-ka chuvech, y xquikasaj-quiꞌ cꞌa pan ulef richin niquiyaꞌ 
rukꞌij. 17 Y tok yeꞌajin cꞌa chuyaꞌic rukꞌij ri Dios, niquibij cꞌa:

Kajaf Dios, matiox nikayaꞌ chave.
Rat ri can cꞌo ronojel uchukꞌaꞌ pan akꞌaꞌ,
y can atcꞌo-vi-pe pa rutiquiribel, atcꞌo vacami, y xcacꞌojeꞌ chukaꞌ re 

xtibe-apo. b
Matiox nikayaꞌ chave roma vacami xkꞌalajin ri nimalej uchukꞌaꞌ ri cꞌo 

pan akꞌaꞌ,
y ja rat ri Kꞌatoy-Tzij.

 18 Ri tinamit ri ecꞌo chuvech ri ruvachꞌulef yacatajinek cꞌa coyoval 
chavij rat,

pero xa can ja yan cꞌa riꞌ xokaꞌ ri kꞌij richin chi rat nakꞌej ri avoyoval 
pa quiviꞌ.

Y can jacꞌa chukaꞌ reꞌ xokaꞌ ri kꞌij richin chi rat nakꞌet tzij c pa quiviꞌ 
ri caminakiꞌ.

Pero chique ri asamajelaꞌ ri e kꞌalajirisey ri achꞌabel,
chique ri lokꞌolej tak avalcꞌual y chique ri yeyoꞌon akꞌij,
can xtayaꞌ cꞌa rajel-ruqꞌuexel chique, chi cocoj chi nimaꞌk.
Y can xokaꞌ cꞌa chukaꞌ ri kꞌij chi rat yeꞌaqꞌuis ri vinek ri yebanon chire 

ri ruvachꞌulef richin niqꞌuis, xechaꞌ ri juvinek-cajiꞌ rijitaꞌk achiꞌaꞌ.
19 Y jacꞌariꞌ tok ri rachoch ri Dios chilaꞌ chicaj, xjakatej ri ruchiꞌ. Y can 

nikꞌalajin cꞌa pe ri cáxa d ri richin ri ru-trato ri Dios. Y xepe cꞌa coyopaꞌ, 
chꞌabel, cokolajay, jun silonel (cab-raken), y jun camic sakboch.

Ri ixok y ri ral ri xechajix roma ri Dios

12  1 Y cꞌariꞌ ri chicaj xkꞌalajin cꞌa pe jun ixok. Y ri rubanic cꞌa ri ixok 
riꞌ, can man jun bey cꞌa tzꞌeton, roma can achiꞌel kꞌij nitzuꞌun ri 

rutziak y ja ri icꞌ ri oquinek rupalibel. e Cꞌo cꞌa jun corona rucusan, y re 
corona reꞌ e rucꞌuan cꞌa cablajuj chꞌumilaꞌ. 2 Y re ixok reꞌ can nikꞌalajin 
chi nralaj yan jun acꞌual. f Can ruchapon cꞌa jiloj romariꞌ. Can janíla cꞌa 
kꞌaxomal ri nucꞌovisaj. 3 Y cꞌariꞌ ri chicaj xkꞌalajin cꞌa pe jun itzel quek rij 
chicop ri nibix dragón chire. Jun nimalej chicop ri man jun bey tzꞌeton, 
roma cꞌo vukuꞌ g rujolon (ruviꞌ), lajuj rucꞌaꞌ y rucꞌuan jujun corona ri 
pa jujun chique ri vukuꞌ rujolon (ruviꞌ). 4 Y re itzel quek rij dragón reꞌ, 
xaxe cꞌa riqꞌuin ri rujey h xerumes-pe jubama nicꞌaj chique ri chꞌumilaꞌ i 
ri ecꞌo chicaj, y xeruqꞌuek cꞌa pa ruviꞌ ri ruvachꞌulef. Cꞌariꞌ xbecꞌoje-apo 
ri chuvech ri ixok j ri nicꞌojeꞌ yan ral. Ruchajin-apo jampeꞌ xticꞌojeꞌ ri 
acꞌual, richin queriꞌ nutej-el. k 5 Ri ixok riꞌ can xalex na vi cꞌa ri ral, y alaꞌ. 
Y xucꞌuex-el ri alaꞌ chuvech, richin xucꞌuex chire ri Dios ri tzꞌuyul pa 
lokꞌolej ruchꞌacat. Y jacꞌa re jun re cꞌariꞌ nalex ri xtikꞌaton tzij l pa quiviꞌ 
ri tinamit ri ecꞌo chuvech ri ruvachꞌulef, riqꞌuin ronojel ruchukꞌaꞌ. 6 Y ri 
ixok ri xcꞌojeꞌ ral, xanmej cꞌa, y xbe cꞌa ri pa tzꞌiran ruvachꞌulef, roma 
can ja lugar riꞌ ri canon roma ri Dios richin nicolotej. Y chiriꞌ nilix-vi mil 
doscientos sesenta kꞌij. m

7 Y ri chilaꞌ chicaj xbanatej cꞌa jun oyoval. Ri arcángel Miguel n e 
rachibilan ri ru-ángeles, xquiben oyoval riqꞌuin ri itzel quek rij dragón 
y ri e itzel tak ru-ángeles rijaꞌ. 8 Pero ri itzel quek rij dragón y ri itzel 
tak ru-ángeles man xechꞌacon ta, y xeꞌokotex-pe o ri chilaꞌ chicaj, roma 
can man rucꞌamon ta chic chi yecꞌojeꞌ chiriꞌ. 9 Can xcꞌak p cꞌa pe ri itzel 
quek rij dragón e rachibilan ri itzel tak ru-ángeles cꞌa ri pa ruviꞌ ri 
ruvachꞌulef. Xcꞌak-pe ri dragón ri nibix chukaꞌ itzel vinek y Satanás 
chire. Jacꞌa rijaꞌ ri xoc jun cumetz q ojer can, y ja rijaꞌ ri niyojon 
(niyujun) ronojel ri utz chiquivech ri vinek chuvech ronojel ruvachꞌulef.

10 Y jariꞌ tok yin Juan xinvacꞌaxaj cꞌa chi ri chicaj cꞌo cꞌa jun ri 
nichꞌon-pe, y riqꞌuin uchukꞌaꞌ. Y nubij cꞌa: Ri colotajic, r ri uchukꞌaꞌ y ri 
rukꞌatbel-tzij ri Dios yekꞌalajin chic. Y que chukaꞌ riꞌ xokaꞌ yan ri kꞌij 
chi conojel cꞌo chi niquiben ri nubij ri Cristo ri chaꞌon-pe roma ri Dios. s 
Roma ri nosujun t quichin ri kachꞌalal chuvech ri Dios chi pakꞌij chi 
chakꞌaꞌ, xcꞌak yan el. 11 Y ri kachꞌalal xechꞌacon u cꞌa chirij ri itzel-vinek, 
roma xecolotej roma ri Jesucristo ri achiꞌel Alaj Carneꞌl, ri xquen (xcom) 
y xbiyin ri ruquiqꞌuel. Y chukaꞌ man xeqꞌuix ta xquikꞌalajirisaj-quiꞌ chi 
quiniman ri Jesucristo. Y man xquixibij ta quiꞌ yecamisex. Roma vi 
yecamisex, can quecamisex cꞌa riꞌ, pero roma ri rubiꞌ ri Ajaf. 12 Rix ri 
janipeꞌ ri ixcꞌo chilaꞌ chicaj, tiquicot cꞌa ri ivánima. Jacꞌa rix ri ixcꞌo 
chuvech ri ruvachꞌulef v y ri ix benek pa ruviꞌ tak yaꞌ, tokꞌex ivech. Roma 
ri itzel-vinek xxule-ka iviqꞌuin, y royoval roma retaman chi man qꞌuiy ta 
chic kꞌij ri yoꞌon chire.

13 Ri itzel quek rij dragón xcꞌak cꞌa pe, y tok xunaꞌ, chuvech chic re 
ruvachꞌulef cꞌo-vi. Y jariꞌ tok xuchop cꞌa rokotaxic ri ixok ri xcꞌojeꞌ ral-
alaꞌ. w 14 Y roma cꞌa ri ixok riꞌ okotan, ri Dios xuyaꞌ jucꞌulaj ruxicꞌ, achiꞌel 
ri quixicꞌ xic (aj-chꞌac) ri janíla e nimaꞌk, richin chi nitiquir napon cꞌa ri 
pa tzꞌiran x ruvachꞌulef, ri lugar ri ruchaꞌon chic ri Dios richin nilix ri oxiꞌ 
junaꞌ riqꞌuin nicꞌaj, y lugar ri man nilitej ta roma ri dragón. 15 Y ri dragón 
riꞌ xuqꞌuek cꞌa jun achiꞌel raken-yaꞌ z riqꞌuin ri ruchiꞌ chirij ri ixok, richin 
chi nukirirej ta el. 16 Pero ri ruvachꞌulef xutoꞌ ri ixok richin chi man 
nicuyun chupan ri achiꞌel raken-yaꞌ ri xuqꞌuek ri dragón, roma xubikꞌ 
(xubekꞌ) chanin ri yaꞌ riꞌ. 17 Y roma cꞌa ri dragón riꞌ man xtiquir ta chirij ri 
ixok, janíla cꞌa royoval xyacatej. Romariꞌ xbe, y xberuchapaꞌ quij ri e ral 
y ri e riy can ri ixok, chi oyoval. Roma ri e ral y ri e riy can ri ixok can 
niquinimaj-vi ri yerubij ri Dios y chukaꞌ can cꞌo chiquicꞌuꞌx ri rubin can ri 
Jesucristo. a

Caꞌiꞌ itzel tak chicop

13  1 Y yin Juan ninnaꞌ cꞌa chi xipaꞌeꞌ ri pa sanayiꞌ chuchiꞌ ri nimalej 
yaꞌ ri nibix mar chire, y xintzꞌet cꞌa chi chupan ri yaꞌ xbeꞌel-pe 

jun itzel chicop. Y re chicop reꞌ cꞌo vukuꞌ rujolon (ruviꞌ) y lajuj rucꞌaꞌ. Y 
pa quiviꞌ ri lajuj rucꞌaꞌ ri chicop riꞌ, cꞌo cꞌa jujun corona. Y pa quiviꞌ jujun 
jolomaj (viꞌaj) e tzꞌibatel cꞌa jujun biꞌaj. Y riqꞌuin cꞌa re biꞌaj reꞌ nuyokꞌ 
rubiꞌ ri Dios. b 2 Re chicop re xintzꞌet, achiꞌel cꞌa nitzuꞌun jun tigre. c Xa 
jacꞌa ri raken e achiꞌel raken ri chicop ri nibix oso chire. Y ri pa ruchiꞌ, 
achiꞌel pa ruchiꞌ coj. Xpe cꞌa ri itzel quek rij dragón d xuyaꞌ cꞌa ruchukꞌaꞌ y 

rukꞌatbel-tzij y xuyaꞌ chukaꞌ kꞌij chire ri chicop riꞌ chi ja ri nubij rijaꞌ ri cꞌo 
chi niquiben ri vinek. 3 Y jun cꞌa chique ri vukuꞌ rujolon (ruviꞌ) ri chicop 
riꞌ xucꞌulvachij cꞌa jun socotajic ri can rucꞌamon chic pe rucamic. Pero xa 
man xquen ta (xcom ta), xa xcꞌachoj. Y romariꞌ ri vinek ri ecꞌo chuvech ri 
ruvachꞌulef, xcojkaj. e 4 Y ri vinek riꞌ can xquiyaꞌ cꞌa chukaꞌ rukꞌij ri itzel 
quek rij dragón, roma jariꞌ ri xyoꞌon uchukꞌaꞌ pa rukꞌaꞌ ri chicop. Ri vinek 
riꞌ, ri can e tzekelbey cꞌa richin ri chicop, tok niquiyaꞌ rukꞌij niquibilaꞌ cꞌa: 
¿Cꞌo cami cꞌa jun ri junan f ta riqꞌuin re chicop reꞌ? ¿Y cꞌo ta cami cꞌa jun 
ri xtichꞌacon ta chirij? yechaꞌ.

5 Ri chicop riꞌ xucꞌul cꞌa chukaꞌ uchukꞌaꞌ richin chi tunimirisaj-riꞌ riqꞌuin ri 
ruchꞌabel, richin chi itzel tichꞌon chirij ri Dios, g y richin chukaꞌ chi cavinek-
caꞌiꞌ icꞌ h ri ja ri nubij rijaꞌ ri cꞌo chi niquiben ri vinek. 6 Y can que vi cꞌa riꞌ 
xuben ri chicop riꞌ. Itzel xchꞌon chirij ri Dios. Xuyokꞌ rubiꞌ ri Dios. Itzel chukaꞌ 
xchꞌon chirij ri rachoch ri Dios y chiquij ri ecꞌo chilaꞌ chicaj. 7 Chukaꞌ ri chicop 
riꞌ yoꞌon cꞌa kꞌij chire chupan ri tiempo riꞌ richin chi xyacatej y xeruchop cꞌa 
chi oyoval ri lokꞌolej tak ralcꞌual ri Dios, richin yeruchꞌec. i Yoꞌon cꞌa chukaꞌ 
kꞌij chire richin chi can xe ri nubij rijaꞌ ri cꞌo chi niquiben ri vinek; vinek ri xa 
man junan ta yetzuꞌun, man junan ta quitinamit, man junan ta quichꞌabel y 
man junan ta quiruvachꞌulef. 8 Can conojel vi cꞌa ri ecꞌo chuvech ri ruvachꞌulef, 
xquiyaꞌ rukꞌij ri chicop riꞌ. Pero ri vinek ri xebanon queriꞌ, ja ri man e 
colotajinek ta, ni man tzꞌibatel ta ri quibiꞌ chupan ri vuj ri richin cꞌaslen, j 
ri ruvuj ri Jesucristo ri achiꞌel Alaj Carneꞌl, k ri xcamisex roma can queriꞌ ri 
ruchꞌobon-pe ri Dios pa ruviꞌ, tok can cꞌa man jani cꞌo ta re ruvachꞌulef. l

9 Ri cꞌo quixiquin richin nicacꞌaxaj, m ticacꞌaxaj cꞌa ri nibix chique: 10 Ri 
vinek ri yebanon chique ri chꞌakaꞌ chic richin yeꞌoc preso, can que cꞌa 
chukaꞌ riꞌ xtiquicꞌulvachij rijeꞌ. Y ri yecamisan chi machet, can chi machet 
cꞌa chukaꞌ xquecamisex-vi. n Roma cꞌa riꞌ ri lokꞌolej tak ralcꞌual ri Dios, 
xaxe cꞌa quecochꞌon y ticuker más quicꞌuꞌx. o

11 Y yin Juan xintzꞌet cꞌa chi cꞌo chic cꞌa jun itzel chicop p ri xbecꞌulun-pe ri 
pan ulef. Y re jun chic chicop reꞌ cꞌo caꞌiꞌ rucꞌaꞌ achiꞌel richin jun nima-alaj 
carneꞌl. Jacꞌa ri ruchꞌabel can achiꞌel ri ruchꞌabel ri dragón. 12 Y re jun chic 
chicop reꞌ, riqꞌuin cꞌa ri ruchukꞌaꞌ ri nabey chicop tok yerubanalaꞌ ri rusamaj. 
Can man ruyon ta cꞌa tok yerubanalaꞌ, xa can chuvech cꞌa ri nabey chicop. 
Can nuben cꞌa chique ri vinek ri ecꞌo chuvech ri ruvachꞌulef chi niquiyaꞌ rukꞌij 
ri nabey chicop, q ri xcꞌachoj ri rusocotajic ri can rucꞌamon chic pe rucamic. 
13 Ri rucaꞌn chicop qꞌuiy cꞌa milagros man jun bey e tzꞌeton ta ri yerubanalaꞌ. r 
Can nuben cꞌa chi nika-pe kꞌakꞌ ri chicaj richin nikaꞌ pa ruviꞌ ri ruvachꞌulef. Y 

can chiquivech cꞌa ri vinek nubanalaꞌ queriꞌ. 14 Y roma ri can yoꞌon kꞌij chire 
ri rucaꞌn chicop chi chuvech apo ri nabey chicop yerubanalaꞌ ri man jun 
bey e tzꞌeton ta, s ri vinek ri ecꞌo chuvech ri ruvachꞌulef can xekꞌolotej na vi 
pa rukꞌaꞌ. Y xuben cꞌa chique ri vinek chi tiquibanaꞌ jun ruvachibel ri nabey 
chicop ri xcꞌachoj chire ri rusocotajic ri xban riqꞌuin jun machet. 15 Y ri rucaꞌn 
chicop xjach cꞌa uchukꞌaꞌ pa rukꞌaꞌ richin tuyaꞌ rucꞌaslen ri ruvachibel ri nabey 
chicop, richin chi ri vachibel riꞌ tichꞌon y tutakaꞌ quicamisaxic ri man yeyoꞌon 
ta rukꞌij. t 16 Xuben cꞌa chukaꞌ chi tiyalox quetal u ri vinek pa tak cajquikꞌaꞌ o ri 
nicꞌaj-quivech. Chi cocoj chi nimaꞌk; chi vinek beyomaꞌ, chi vinek ri man jun 
cꞌo quiqꞌuin; chi lokꞌon y chi man lokꞌon vinek ta. 17 Y man jun cꞌa chique ri 
vinek ri nitiquir ta nuben jun ti rulokꞌoj o jun ti rucꞌayij, vi xa manek retal ri 
pa rukꞌaꞌ o ri nicꞌaj-ruvech. v Y ri quetal riꞌ can jacꞌa ri rubiꞌ ri nabey chicop; 
vi jacꞌa ri rubiꞌ tzꞌiban riqꞌuin letras o ja ri banon riqꞌuin números. 18 Y ri ru-
número ri nabey chicop ja ri seiscientos sesenta y seis; y reꞌ jun número richin 
vinek. Can qꞌuiy cꞌa etamabel nrajoꞌ richin netamex achique nicꞌulun chi tzij. 
Romariꞌ ri vinek ri cꞌo etamabel riqꞌuin, w can trucusaj cꞌa richin chi nuchꞌob rij 
ri ru-número ri nabey chicop richin nretamaj achique ri rubiꞌ.

Ri yebixan ri cꞌacꞌaꞌ bix

14  1 Y jariꞌ tok xintzꞌet chic cꞌa chi ri Jesucristo ri achiꞌel Alaj 
Carneꞌl, x paꞌel ri pa ruviꞌ ri juyuꞌ rubiniꞌan Sión, y ecꞌo cꞌa 

ciento cuarenta y cuatro mil vinek riqꞌuin. Y conojel cꞌa reꞌ, cꞌo ri rubiꞌ y 
ri Jesucristo y cꞌo chukaꞌ ri rubiꞌ ri Rutataꞌ ri Jesucristo nicꞌaj-quivech. 
2 Y jariꞌ tok xinvacꞌaxaj chi cꞌo jun bix ri niban-pe chicaj, y ri rubanic, 
can achiꞌel cꞌa tok janíla yevajin qꞌuiy raken-yaꞌ, z o achiꞌel tok nivulul 
jun nimalej cokolajay, o can achiꞌel tok navacꞌaxaj chi yekꞌojomex janíla 
qꞌuiy kꞌojon ri nibix arpa a chique. 3 Chuvech cꞌa apo ri acuchi tzꞌuyul-
vi ri Dios y ri acuchi ecꞌo-vi ri rijitaꞌk achiꞌaꞌ y ri e cajiꞌ ri janíla qꞌuiy 
runakꞌ tak quivech, chiriꞌ yebixan-vi. Y jun cꞌacꞌaꞌ bix b cꞌa ri niquibixaj. 
Y can man jun cꞌa chukaꞌ ri nitiquir ta netaman ri bix riꞌ, xa can xe 
cꞌa ri ciento cuarenta y cuatro mil ri e colotajinek chic el chuvech ri 
ruvachꞌulef. 4 Y jereꞌ ri man xekaꞌ ta pa tak mac, ni riqꞌuin ixok, ni pa 
chꞌakaꞌ chic mac. Can e chꞌajchꞌoj vi, c y can jantapeꞌ cojkan ri Jesucristo 
ri achiꞌel Alaj Carneꞌl. Jereꞌ ri nabey d ri xecol-pe chiquicojol ri vinek, 
richin chi yeꞌoc achiꞌel nabey sipanic chire ri Dios y ri Jesucristo ri can 
achiꞌel Alaj Carneꞌl. 5 Y can man jun tzꞌucun tzij e xilitej ri elenek ta pe 
pa quichiꞌ, xa can e chꞌajchꞌoj f vi chuvech ri Dios ri tzꞌuyul ri pa lokꞌolej 
ruchꞌacat.

Ri niquikꞌalajirisaj e oxiꞌ ángeles
6 Y yin Juan xintzꞌet jun chic cꞌa ángel ri benek pa runicꞌajal ri caj, y 

ja rijaꞌ ri ucꞌuayon ri utzilej chꞌabel richin colotajic ri man qꞌuisel ta. g Y 
richin cꞌa chi nuyaꞌ rutzijol h chique ri vinek ri ecꞌo chuvech ri ruvachꞌulef; 
chique ri vinek ri ecꞌo ronojel ruvachꞌulef, ri man junan ta yetzuꞌun, ri 
man junan ta quichꞌabel, y ri man junan ta quitinamit. 7 Y riqꞌuin cꞌa 
ronojel ruchukꞌaꞌ nubij: Tixibij-iviꞌ y tinimaj rutzij ri Dios, y tiyaꞌ chukaꞌ 
rukꞌij, roma ri kꞌij richin chi nukꞌet tzij xa xokaꞌ yan. Tiyaꞌ cꞌa rukꞌij i ri 
Dios ri banayon j ri caj y ri ruvachꞌulef, ri nimaꞌk tak yaꞌ y ri alaxibel tak 
yaꞌ.

8 Y jacꞌariꞌ tok xocꞌulun jun rucaꞌn ángel, y xubij: Xtzak yan ri nimalej 
tinamit Babilonia. k Xtzak yan. Jacꞌa nimalej tinamit reꞌ ri xbanon chique 
conojel ruvachꞌulef richin chi xquiyec royoval ri Dios pa quiviꞌ, roma 
xuben chique chi xerukꞌabarisaj pa rukꞌaꞌ ri mac quiqꞌuin achiꞌaꞌ y ri ixokiꞌ.

9 Y can jariꞌ petenek cꞌa jun rox ángel, y can riqꞌuin cꞌa chukaꞌ ruchukꞌaꞌ 
xubij: Vi can ecꞌo cꞌa yeyoꞌon rukꞌij ri nabey chicop y niquiyaꞌ chukaꞌ 
rukꞌij ri ruvachibel, y can nikaꞌ chiquivech chi niquicꞌul quetal nicꞌaj-
quivech o pa quikꞌaꞌ, l 10 ri xquebanon cꞌa queriꞌ, can xtika-vi rucꞌayeval pa 
quiviꞌ. Roma ri Dios can man xtujoyovaj ta jubaꞌ quivech, xa can xtuya-pe 
ronojel royoval pa quiviꞌ. Ri Dios can xtuben cꞌa chique chi tiquikumuꞌ m 
ri royoval rijaꞌ. Y can chiquivech apo ri lokꞌolej tak ru-ángeles ri Dios 
y chukaꞌ chuvech ri Jesucristo ri achiꞌel Alaj Carneꞌl, xtiquitej pokonal 
chupan ri kꞌakꞌ y azufre. 11 Y ri kꞌakꞌ ri nuben chique chi niquicꞌovisaj tijoj-
pokonal, man jun bey xtichup, roma ri sib n can richin jantapeꞌ paꞌel ri 
chicaj. Y can man jun bey cꞌa xtitevur ta jubaꞌ ri chiriꞌ, ni chakꞌaꞌ ni pakꞌij. 
Y chupan ri lugar riꞌ xqueꞌapon-vi ri yeyoꞌon rukꞌij ri nabey chicop y ri 
ruvachibel, y can quicꞌuan rubiꞌ ri chicop riꞌ nicꞌaj-quivech o pa quikꞌaꞌ 
richin quetal. 12 Roma cꞌa riꞌ, ri e oquinek lokꞌolej tak ralcꞌual ri Dios y 
nicacꞌaxaj y niquiben ri yerubij rijaꞌ y can jantapeꞌ quicukuban quicꞌuꞌx 
riqꞌuin ri Jesús, xaxe cꞌa nicꞌatzin chi cukul quicꞌuꞌx o ticoyobej-apo.

13 Y yin Juan xinvacꞌaxaj cꞌa chi cꞌo jun ri nichꞌon-pe chuve cꞌa chilaꞌ 
chicaj, y nubij: Tatzꞌibaj cꞌa re xtinbij chave: Vacami can jebel cꞌa ruva-
quikꞌij conojel ri xa jun chic quibanon riqꞌuin ri Ajaf xquequen-el p 
(xquecom-el), xchaꞌ. Y xinvacꞌaxaj cꞌa chukaꞌ chi ri Lokꞌolej Espíritu xubij: 
Jaꞌ. Roma can xqueꞌuxlan q chire ri quisamaj, y xtiquicꞌul cꞌa ri rajel-
ruqꞌuexel ri utzilej quibanobal.

Ri rucꞌayeval ri xtipe pa ruviꞌ ri ruvachꞌulef
14 Y tok xitzuꞌun yan chic, xintzꞌet cꞌa jun sutzꞌ sek. Y pa ruviꞌ cꞌa re 

sutzꞌ reꞌ tzꞌuyul cꞌa jun ri can achiꞌel ri Jun ri alaxinek chikacojol. r Rijaꞌ 
rucusan cꞌa jun corona ri banon riqꞌuin kꞌanapuek, y ri pa rukꞌaꞌ rucꞌuan 
jun kupibel-trigo ri janíla rey. 15 Y can jacꞌa chukaꞌ riꞌ xbeꞌel-pe jun ángel 
ri chiriꞌ pa rachoch ri Dios, y can riqꞌuin cꞌa ruchukꞌaꞌ nichꞌon-apo chire 
ri tzꞌuyul pa ruviꞌ ri sutzꞌ. Y nubij cꞌa apo chire: Tacusaj cꞌa la akupibal 
y takꞌataꞌ la ticoꞌn, s roma xa xokaꞌ yan ri hora y can kꞌen chic ri ticoꞌn 
richin ri ruvachꞌulef.

16 Y ri tzꞌuyul pa ruviꞌ ri sutzꞌ can que vi riꞌ xuben, xucꞌovisaj ri 
rukupibal chuvech ri ruvachꞌulef, y xkꞌaton cꞌa el.

17 Y cꞌariꞌ xbecꞌulun chic cꞌa pe jun ángel ri pa rachoch ri Dios ri cꞌo 
chilaꞌ chicaj, rucꞌamon chukaꞌ pe jun kupibel-trigo ri janíla rey. 18 Y riqꞌuin 
ri altar xbeꞌel cꞌa chukaꞌ pe jun ángel ri can yoꞌon uchukꞌaꞌ t pa rukꞌaꞌ pa 
ruviꞌ ri kꞌakꞌ. Y riqꞌuin cꞌa uchukꞌaꞌ xchꞌon-apo chire ri ángel ri ucꞌuayon 
kupibel, y xubij: Tacusaj cꞌa la akupibal u janíla rey, richin yeꞌakupij-pe ri 
tzekaj uva. Roma ri uva ri ecꞌo chuvech ri ruvachꞌulef xechakꞌaj yan.

19 Y ri ángel ri ucꞌuayon ri kupibel janíla rey, can que vi riꞌ xuben. 
Xucꞌovisaj ri rukupibal chuvech ri ruvachꞌulef, y xerukupij-el ri tzekaj 
uva. Cꞌariꞌ xeruyaꞌ pa jun nimalej achiꞌel pila richin chi riqꞌuin aken 
niyitzꞌ can ri quiyaꞌal. Y re yitzꞌoj reꞌ nukꞌalajirisaj cꞌa chikavech ri 
rubanic ri nimalej rucꞌayeval ri xtuyaꞌ ri Dios. v 20 Ri uva ri xerukupij ri 
ángel, can cꞌa ri chuchiꞌ el w ri tinamit xbeyitzꞌ-vi. Y ri pila ri xyitzꞌ-vi ri 
uva, tok xbeꞌel-pe ri ruyaꞌal chupan, xa quicꞌ yan chic. Y can janíla qꞌuiy, 
roma ri raken xapon cꞌa pan oxiꞌ ciento kilómetros. Y ri rupimil napon cꞌa 
acuchi nibe-vi ri chꞌichꞌ pa quichiꞌ ri quiej.

Ri vukuꞌ ángeles ri xqueyoꞌon kꞌaxomal pa ruviꞌ ri ruvachꞌulef

15  1 Y cꞌariꞌ yin Juan can xintzꞌet cꞌa chi ri chicaj ecꞌo cꞌa vukuꞌ ángeles ri 
xekꞌalajin y can man jun bey e tzꞌeton ta chukaꞌ. Re vukuꞌ cꞌa ángeles 

reꞌ jachon cꞌa jujun rucꞌayeval x pa quikꞌaꞌ richin chi yebequiya-pe tok xtapon 
ri kꞌij. Y riꞌ ja ruqꞌuisibel tak rucꞌayeval ri nuyaꞌ ri Dios pa ruviꞌ ri ruvachꞌulef. 
Roma jacꞌariꞌ ri royoval ri Dios ri xtuyaꞌ pa quiviꞌ ri man xeniman ta richin.

2 Y yin xintzꞌet cꞌa chukaꞌ chi cꞌo jun achiꞌel ri nimalej yaꞌ ri nibix mar chire 
ri achiꞌel vidrio nitzuꞌun, y y can xolon-vi cꞌa riqꞌuin kꞌakꞌ. Y ecꞌo cꞌa ri e paꞌel ri 
chiriꞌ pa ruviꞌ. Conojel reꞌ jacꞌa ri man xekaꞌ ta pa rukꞌaꞌ ri nabey chicop z y ri 
ruvachibel, ni man chukaꞌ xcajoꞌ ta quetal o ri ru-número ri rubiꞌ ri chicop ri 

nicꞌaj-quivech o ri pa quikꞌaꞌ. Y conojel reꞌ e paꞌel cꞌa ri pa ruviꞌ ri mar riꞌ, y e 
quicꞌualon arpa ri e richin ri Dios. 3 Y niquibixaj cꞌa ri rubix ri Moisés ri rusamajel 
ri Dios y ri rubix ri Jesucristo ri achiꞌel Alaj Carneꞌl. Y ri bix que cꞌa reꞌ ri niquibij:

Ajaf Dios, rat can jacꞌa ri nimaꞌk tak banobel ri man jun bey e tzꞌeton 
ri yeꞌaben, a

y can cꞌo-vi ronojel uchukꞌaꞌ ri pan akꞌaꞌ.
Can kitzij y choj ri abey, b
y ja rat ri Rey quichin conojel ri lokꞌolej tak avalcꞌual.

 4 Can man jun cꞌa ri man ta xtuxibij-riꞌ chavech, c
y man ta chukaꞌ xtuyaꞌ akꞌij-acꞌojlen, rat Ajaf.
Y xaxe cꞌa rat ri lokꞌolej.
Y romariꞌ ronojel ruvachꞌulef xtipe chuyaꞌic akꞌij,
roma ri xquitzꞌet chi xkꞌalajin yan ri akꞌatoj-tzij.
Queriꞌ niquibij ri bix riꞌ.

5 Y tok e nutzꞌeton chic ka ronojel reꞌ, xintzꞌet chi ri chicaj xjakatej d ri jay 
ri acuchi nukꞌalajirisaj-vi-riꞌ ri Dios. e 6 Y chiriꞌ xebeꞌel-vi-pe ri vukuꞌ ángeles ri 
jachon jujun rucꞌayeval ri pa quikꞌaꞌ. Y ri quitziak ri e quicusalon, jacꞌa ri tziek ri 
nibix lino f chire, jun tziek ri sek-sek y can niyicꞌlun cꞌa chukaꞌ. Y ri chuva-quicꞌuꞌx 
icꞌovinek cꞌa chukaꞌ jun ximbel ri riqꞌuin kꞌanapuek banon-vi. 7 Y can jacꞌariꞌ tok 
jun chique ri e cajiꞌ ri janíla qꞌuiy runakꞌ tak quivech, g xuyalaꞌ cꞌa el jujun lek pa 
quikꞌaꞌ chiquijujunal ri vukuꞌ ángeles, lek ri e banon riqꞌuin kꞌanapuek, y chupan 
riꞌ e benek-vi ronojel ri rubanic ri rucꞌayeval ri nuyaꞌ ri Dios ri can jantapeꞌ cꞌo. 
8 Ri rachoch cꞌa ri Dios ri chicaj xnoj h cꞌa pe riqꞌuin jun achiꞌel sib, i ri retal ri rukꞌij-
rucꞌojlen y ri ruchukꞌaꞌ j ri Dios. Y can man jun cꞌa ri nitiquir ta noc-apo ri chiriꞌ pa 
rachoch. Xa can xe cꞌa tok cꞌachojinek chic can ruyaꞌic ri vukuꞌ rucꞌayeval coma 
ri ángeles, can cꞌariꞌ cꞌa tok utz niban-apo oquen.

Ri vukuꞌ ruvech kꞌaxomal ri xkꞌej pa ruviꞌ ri ruvachꞌulef

16  1 Y cꞌariꞌ xinvacꞌaxaj cꞌa chi cꞌo jun ri nim ruchꞌabel nichꞌon-pe 
ri chiriꞌ chupan ri rachoch ri Dios y xubij cꞌa chique ri vukuꞌ k 

ángeles: Quixbiyin chukꞌejic pa ruviꞌ ri ruvachꞌulef, ronojel ruvech ri 
rucꞌayeval l ri nuyaꞌ ri Dios ri ecꞌo-el pa vukuꞌ kꞌanapuek lek.

2 Y can jariꞌ tok xbe ri nabey m ángel y xberukꞌejaꞌ can pa ruviꞌ ri ruvachꞌulef, 
ri cꞌo-el chupan ri lek ri rucꞌuan. Re nabey rucꞌayeval xuben cꞌa chi xeꞌel-pe 
itzel chꞌaꞌc n chiquij ri vinek ri quicꞌuan retal ri nabey chicop ri nicꞌaj-quivech o 
ri pa quikꞌaꞌ. Ja vinek reꞌ ri can xeyoꞌon rukꞌij ri ruvachibel ri nabey chicop.

3 Que cꞌa chukaꞌ riꞌ, ri rucaꞌn ángel rucꞌuan ri lek xberukꞌejaꞌ can ri 
cꞌo-el chupan, pa ruviꞌ ri nimalej yaꞌ ri nibix mar chire. Y ri mar xchuvir 

achiꞌel ri ruquiqꞌuel jun caminek, y romariꞌ ronojel cꞌa ri cꞌo quicꞌaslen ri 
ecꞌo chiriꞌ, xequen o (xecom).

4 Y ri rox ángel xberukꞌejaꞌ cꞌa can ri rucꞌuan chupan ri lek pa quiviꞌ ri 
raken tak yaꞌ y pa quiviꞌ ri alaxibel tak yaꞌ. p Y re yaꞌ reꞌ xeꞌoc cꞌa quicꞌ. q 5 Y 
yin xinvacꞌaxaj cꞌa chi ri ángel ri yoꞌon uchukꞌaꞌ pa rukꞌaꞌ pa quiviꞌ ri yaꞌ, 
xchꞌon cꞌa y xubij: Ajaf Dios, rat ri can jantapeꞌ cꞌa atcꞌo-pe, r rat ri can at 
choj s y at lokꞌolej vi, can pa rubeyal cꞌa ri yatajin chubanic riqꞌuin re akꞌatoj-
tzij. 6 Roma can nayaꞌ rutojbalil chique ri xecamisan quichin ri lokꞌolej 
tak avalcꞌual y ri e asamajelaꞌ ri xekꞌalajirisan ri achꞌabel. t Y can utz vi cꞌa 
rubanic naben chique chi tiquikumuꞌ quicꞌ, u roma jariꞌ ri nikaꞌ chiquivech.

7 Y jacꞌariꞌ tok yin Juan xinvacꞌaxaj chi cꞌo jun ri nichꞌon-pe riqꞌuin ri 
altar, y nubij cꞌa: Can que vi riꞌ Ajaf Dios ri cꞌo ronojel uchukꞌaꞌ aviqꞌuin, 
can nikꞌalajin-vi cꞌa chi ri akꞌatbel-tzij can kitzij y can choj vi. v

8 Jacꞌariꞌ tok xpe ri rucaj w ángel xukꞌej ri cꞌo-el pa lek pa ruviꞌ ri kꞌij. Y ri kꞌij 
can xjach-vi uchukꞌaꞌ pa rukꞌaꞌ chi queruporoj ri vinek riqꞌuin ri rukꞌakꞌal. 9 Y 
can que vi cꞌa riꞌ xcꞌulvachitej, ri kꞌij can itzel vi chi cꞌatic ri xuben chique ri 
vinek, y man riqꞌuin riꞌ ri vinek can man xubij ta jubaꞌ cánima chi xtzolej ta 
quicꞌuꞌx riqꞌuin ri Dios o xquiyaꞌ ta chukaꞌ rukꞌij-rucꞌojlen. Pa ruqꞌuexel queriꞌ 
ta xquiben, xa xquiyokꞌ x ri rubiꞌ ri Dios ri takayon-pe ri rucꞌayeval.

10 Ri ruvoꞌ (roꞌ) ángel xberukꞌejaꞌ cꞌa can ri rucꞌuan pa lek, pa ruviꞌ ri 
ruchꞌacat ri nabey chicop y ri ruvachꞌulef acuchi nikꞌaton-vi tzij rijaꞌ, y 
xkaꞌ cꞌa jun nimalej kꞌekuꞌn y pa ruviꞌ. Y roma cꞌa ri rucꞌayeval ri yeꞌajin 
chucꞌovisaxic ri vinek ri aj-ruvachꞌulef riꞌ, romariꞌ can niquicachꞌalaꞌ 
cakꞌ. 11 Man riqꞌuin cꞌa riꞌ ri vinek can man xtzolin ta quicꞌuꞌx riqꞌuin ri 
Dios richin xquiyaꞌ ta can rubanic ri etzelal. Xa pa ruqꞌuexel que ta riꞌ 
xquiben, xa xquiyokꞌ ri Dios ri cꞌo chilaꞌ chicaj, roma ri kꞌaxomal y ri itzel 
chꞌaꞌc ri cꞌo chiquij. z

12 Ri ruvak (ruvakak) ángel xberukꞌejaꞌ can pa ruviꞌ ri nimalej raken-yaꞌ 
Eufrates a ri rucꞌuan-el chupan ri lek ri rucꞌuan. Y ri raken-yaꞌ riꞌ xchakiꞌj-ka b 
richin chi yetiquir yekꞌax ri kꞌatoy tak tzij ri e petenek quereꞌ pa relebel-kꞌij. c

13 Y cꞌariꞌ yin xintzꞌet chi ri itzel quek rij dragón, d ri nabey chicop y ri 
achin ri nibin chi nukꞌalajirisaj ri ruchꞌabel ri Dios y xa man kitzij ta, e 
jujun cꞌa xcalet (rana) ri yeꞌel-pe pa quichiꞌ. Y re oxiꞌ xcalet reꞌ, xa e oxiꞌ 
cꞌa itzel tak espíritu. 14 Ri oxiꞌ itzel tak espíritu, riqꞌuin cꞌa ri itzel-vinek 
e petenek-vi, f y can yequibanalaꞌ cꞌa milagros richin yekꞌolotej g ri vinek 
pa quikꞌaꞌ. E elenek cꞌa pe richin yequimol conojel kꞌatoy tak tzij richin 
ri ruvachꞌulef e cachibilan ri achiꞌaꞌ banoy tak oyoval. Yequimol-apo 

richin ri kꞌij tok xtiquiben oyoval h riqꞌuin ri Dios ri can cꞌo-vi ronojel 
uchukꞌaꞌ riqꞌuin. 15-16 Y ri oxiꞌ itzel tak espíritu e achiꞌel quetzuꞌun xcalet 
(ranas), can xequimol cꞌa conojel ri kꞌatoy tak tzij richin ri ruvachꞌulef 
e cachibilan ri achiꞌaꞌ banoy tak oyoval. Xequimol cꞌa pa jun lugar ri 
nibix Armagedón chire, y ri lugar riꞌ queriꞌ cꞌa nibix chire ri pa chꞌabel 
rubiniꞌan hebreo. Jacꞌariꞌ tok xchꞌon ri Jesucristo, y xubij: Tivacꞌaxaj na 
peꞌ. Yin tok xquinokaꞌ, xquipe achiꞌel nuben jun elekꞌon, i man xtinyaꞌ ta na 
rutzijol. j Y ri quichajin quicꞌaslen y e chꞌajchꞌoj, can jebel cꞌa ruva-quikꞌij, 
roma manek itzel tak quibanobal ri yechꞌanaban ta chiquivech ri vinek.

17 Y can jacꞌariꞌ tok ri ruvuk ángel xuchoxij pa cakꞌikꞌ ri rucꞌuan 
chupan ri lek, y xinvacꞌaxaj cꞌa chi cꞌo nichꞌon-pe ri acuchi cꞌo-vi 
ri lokꞌolej ruchꞌacat ri Dios chiriꞌ pa rachoch, chilaꞌ chicaj. Y can 
riqꞌuin cꞌa ruchukꞌaꞌ nubij-pe: Jacꞌareꞌ xcꞌachoj yan, k xchaꞌ.

18 Y can xe cꞌa xubij queriꞌ ri chꞌabel riꞌ, xepe cꞌa cokolajay, coyopaꞌ y 
chꞌakaꞌ chic chꞌabel. Y xuben cꞌa jun nimalej silonel (cab-raken) ri man 
jun bey banatajinek l janipeꞌ ri ecꞌo-pe vinek chuvech ri ruvachꞌulef. 19 Y ri 
acuchi cꞌo-vi ri nimalej tinamit xjakatej ri ruvachꞌulef roma ri silonel (cab-
raken). Pan oxiꞌ cꞌa xuben chire ri tinamit riꞌ. Y ri chꞌakaꞌ chic cꞌa nimaꞌk 
tak tinamit ri ecꞌo chuvech ri ruvachꞌulef, can xebe-vi cꞌa chukaꞌ pan ulef. 
Xetzak. Ri Dios can ja yan cꞌa riꞌ xunataj ri nimalej tinamit Babilonia, m y 
can cꞌo-vi cꞌa chi nuben ruqꞌuexel chique ri vinek aj chiriꞌ. Romariꞌ ri Dios 
xuben chique chi tiquikumuꞌ n ri royoval rijaꞌ. 20 Y roma chukaꞌ ri nimalej 
silonel (cab-raken) ri xuben, ri ruvachꞌulef ri ecꞌo pa tak yaꞌ xebe chuxeꞌ 
yaꞌ. Y ri juyuꞌ man xetzꞌetetej ta chic. o 21 Chukaꞌ chupan ri tiempo riꞌ xkaꞌ 
cꞌa pe sakboch ri chilaꞌ chicaj. Y jujun cꞌa sakboch jujun laꞌek quintal calal. 
Y roma cꞌa re jun camic sakboch reꞌ, p ri vinek janíla cꞌa niquiyokꞌ ri Dios. 
Ri rucꞌayeval cꞌa ri xuyaꞌ ri Dios pa quiviꞌ ri vinek riꞌ, can janíla vi cꞌayef.

Ri itzel tinamit Babilonia

17  1 Y jun cꞌa chique ri vukuꞌ q ángeles ri e ucꞌuayon jujun lek banon 
riqꞌuin kꞌanapuek, xochꞌon viqꞌuin y xorubij cꞌa chuve: Catampe 

viqꞌuin y xtincꞌut cꞌa chavech ri achique chi rucꞌayeval ri xtikaꞌ pa 
ruviꞌ ri ixok r ri man utz ta rucꞌaslen y tzꞌuyul s pa quiviꞌ qꞌuiy yaꞌ. 2 Can 
jacꞌa riqꞌuin re ixok reꞌ quibanon-vi mac ri nimaꞌk kꞌatoy tak tzij ri ecꞌo 
chuvech ri ruvachꞌulef. Y can rumac cꞌa chukaꞌ re ixok reꞌ tok ri vinek ri 
ecꞌo chuvech ri ruvachꞌulef e kꞌabarinek pa rukꞌaꞌ ri mac. t

3 Y chupan cꞌa ri jun achiꞌel achicꞌ ri xinben roma ri ruchukꞌaꞌ ri Lokꞌolej 
Espíritu, xinnaꞌ chi ri ángel xirucꞌuaj cꞌa pa jun achiꞌel tzꞌiran ruvachꞌulef. 

Y chiriꞌ xintzꞌet yan chic ri ixok, chꞌocol chirij jun quek rij chicop ri cꞌo 
vukuꞌ rujolon (ruviꞌ) y lajuj rucꞌaꞌ. u Re quek rij chicop reꞌ ruyon cꞌa biꞌaj rij, 
richin nuyokꞌ ri rubiꞌ ri Dios. 4 Y ri ixok riꞌ rucusan cꞌa tziek quek y morado. 
E rucusan chukaꞌ chꞌakaꞌ chic cosas ri e banon riqꞌuin kꞌanapuek, v riqꞌuin 
jebel tak abej y ri tak abej chukaꞌ ri nibix perla chique, w richin ruvikon-riꞌ 
(ruvekon-riꞌ) jebel. Y ri pa rukꞌaꞌ, rucꞌuan cꞌa jun kumbel-yaꞌ ri banon riqꞌuin 
kꞌanapuek. Y ri kumbel riꞌ can nojinek-el rupan riqꞌuin ri itzel tak rubanobal 
ri e rubanalon chuvech ri Dios, y riqꞌuin chukaꞌ ri tzꞌilolej tak banobel ri 
e rubanalon, achiꞌel ri mac quiqꞌuin achiꞌaꞌ. 5 Y ri ixok riꞌ nicꞌaj cꞌa ruvech 
tzꞌibatel-vi ri rubiꞌ. Y ri rubiꞌ rijaꞌ man can ta cꞌa kꞌalaj achique nicꞌulun-
vi chi tzij, pero que cꞌa reꞌ ri nubij: Ri nimalej tinamit Babilonia, quiteꞌ ri 
xtaniꞌ ri man utz ta quicꞌaslen y ri quiteꞌ chukaꞌ ri vinek ri yebanon etzelal x 
chuvech ri Dios. 6 Tok yin xintzꞌet cꞌa ri ixok riꞌ, can xsach cꞌa nucꞌuꞌx. 
Roma xa can kꞌabarinek roma ri janíla e qꞌuiy lokꞌolej tak ralcꞌual ri Dios ri 
xerucamisaj. y Can xerucamisaj-vi ri xeniman richin ri Jesús. 7 Y ri ángel ri 
ucꞌuayon vichin, xubij cꞌa chuve: Yin xtinkꞌalajirisaj cꞌa chavech ri achique 
necꞌulun-vi chi tzij ri ixok ri chꞌocol chirij ri chicop. Y can xtinbij-vi chukaꞌ 
chave achique nicꞌulun-vi chi tzij ri nimalej chicop vukuꞌ rujolon (ruviꞌ) y 
lajuj rucꞌaꞌ. Romariꞌ man jun nicꞌatzin-vi chi nisach acꞌuꞌx. 8 Roma ri chicop 
ri xatzꞌet, xa jun chicop ri xcꞌojeꞌ ojer can y vacami manek chic. Pero man 
riqꞌuin cꞌa ri xa manek chic, xa can xticꞌulun chic cꞌa pe. z Xtel cꞌa pe chupan 
ri itzel jul ri ruyon kꞌekuꞌn rupan. a Roma xa jariꞌ ri ruqꞌuisibel ri xtuben can 
y xtibe pa kꞌakꞌ. Y ecꞌo cꞌa janíla vinek ri ecꞌo chuvech re ruvachꞌulef, ri xa 
can man xticꞌojeꞌ ta quibiꞌ chupan ri vuj ri richin cꞌaslen. Y reꞌ can jacꞌa ri pa 
rutiquiribel pe re ruvachꞌulef b tok etaman chic pe roma ri Dios. Ri vinek riꞌ 
can xtisach cꞌa quicꞌuꞌx roma ri niquitzꞌet. Roma ri chicop ri xcꞌojeꞌ ojer can 
y xa manek chic tzꞌeton, can xbecꞌulun chic cꞌa pe jun bey.

9 Reꞌ can qꞌuiy cꞌa etamabel c nrajoꞌ richin nikꞌax, roma ri vukuꞌ rujolon d 
(ruviꞌ) ri chicop, xa e vukuꞌ cꞌa juyuꞌ ri acuchi rubanon-vi ruchꞌacat ri ixok riꞌ. 
10 Chukaꞌ ri vukuꞌ rujolon (ruviꞌ) ri chicop, xa e vukuꞌ cꞌa kꞌatoy tak tzij ri nibix 
rey chique. E voꞌoꞌ cꞌa chique re vukuꞌ reyes reꞌ xekꞌax yan. Ri ruvak (ruvakak) 
rey nikꞌaton tzij vacami. Jacꞌa ri ruvuk rey man jani tocꞌulun richin norukꞌataꞌ 
tzij. Pero tok xtocꞌulun re rey reꞌ, xa man cꞌa xtiyaloj ta ri rukꞌatbel-tzij. 
11 Cꞌariꞌ, can jacꞌa ri chicop ri xcꞌojeꞌ y vacami manek chic tzꞌeton, jariꞌ ri xtoc 
can rey. Re ruqꞌuisibel rey reꞌ, can junan vi cꞌa runaꞌoj quiqꞌuin ri vukuꞌ itzel 
tak reyes ri e kꞌaxinek chic. Chukaꞌ rijaꞌ xtukꞌet tzij, y cꞌariꞌ xtibe pa kꞌakꞌ.

12 Y jacꞌa ri lajuj ucꞌaꞌ e ri xatzꞌet chi rucꞌuan ri chicop, xa e lajuj cꞌa reyes ri 
man jani yekꞌaton ta tzij. Y re lajuj reyes reꞌ cachibilan ri chicop, can xtijach-vi 

cꞌa uchukꞌaꞌ f pa quikꞌaꞌ richin yekꞌaton tzij. Pero ri uchukꞌaꞌ ri xtijach chique, xa 
man cꞌa xtiyaloj ta. Xa jubaꞌ oc xtuben. 13 Re lajuj reyes re cꞌa man jani yekꞌaton 
ta tzij, can junan vi cꞌa quivech. Y chi lajuj reyes xtiquiyaꞌ cꞌa chiquivech richin 
niquiyaꞌ ri quikꞌatbel-tzij y ri cuchukꞌaꞌ pa rukꞌaꞌ ri chicop riꞌ. 14 Y ri reyes riꞌ can 
xtiquiben cꞌa chukaꞌ oyoval g riqꞌuin ri Jesucristo ri can achiꞌel Alaj Carneꞌl. Rijaꞌ 
can cꞌo pa quiviꞌ h conojel reyes y can jun nimalej Ajaf. Y romariꞌ ri xqueyacatej 
chirij, xa xquechꞌacatej roma rijaꞌ y coma ri ecꞌo riqꞌuin. Ri ecꞌo riqꞌuin ri Ajaf 
Jesucristo, can e oyon y e chaꞌon roma ri Dios, y can cukul-vi chukaꞌ quicꞌuꞌx.

15 Y ri ángel ri ucꞌuayon vichin xubij cꞌa chukaꞌ chuve yin Juan: Ri yaꞌ ri 
xatzꞌet-vi chi tzꞌuyul ri ixok ri man utz ta rucꞌaslen, xa e tinamit, e janíla qꞌuiy 
vinek, ri man junan ta quichꞌabel y man junan ta quiruvachꞌulef chukaꞌ. i 16 Y 
ri lajuj ucꞌaꞌ ri xatzꞌet chi rucꞌuan ri chicop, xa xtiquetzelaj cꞌa ri ixok ri xa 
man utz ta rucꞌaslen. Y xtiquiyaꞌ cꞌa can ruyon. Can niquichꞌanaba-vi can. Y 
ri ruchꞌacul ri ixok riꞌ, cꞌo cꞌa xtiquitej, y cꞌo xa xtiquiporoj pa kꞌakꞌ. j 17 Ri Dios 
xuyaꞌ pa cánima ri lajuj reyes chi junan quivech richin chi xeyacatej chirij ri 
ixok ri man utz ta ri rucꞌaslen, y chukaꞌ chi junan quivech richin chi xquijech 
ri quikꞌatbel-tzij chire ri chicop. Y can queriꞌ xtiquiben, pero man richin ta 
jantapeꞌ, roma tok xquebanatej ri e rubin can ri Dios chi yebanatej, k xa xtiqꞌuis 
cꞌa can. 18 Y ri ixok l ri xatzꞌet, jacꞌa ri jun nimalej tinamit m ri cꞌo pa quiviꞌ ri 
chꞌakaꞌ chic tinamit richin ri ruvachꞌulef.

Tok xtzak ri itzel tinamit Babilonia

18  1 Cꞌariꞌ xintzꞌet cꞌa chukaꞌ jun chic ángel; jun ángel ri can cꞌo janíla 
kꞌatbel-tzij pa rukꞌaꞌ, y ruchapon cꞌa pe kajen ri chicaj. Re ángel 

chukaꞌ reꞌ, roma ri niyicꞌlun, can xusakirisaj n ri ruvachꞌulef. 2 Can riqꞌuin cꞌa 
ruchukꞌaꞌ nichꞌon, y nubij: Vacami xtzak yan, vacami xtzak yan ri nimalej 
tinamit Babilonia. o Vacami xa oquinek chic cꞌa jay richin niquimol-quiꞌ itzel 
tak espíritu. Y chiriꞌ chukaꞌ cꞌo-vi quisoc itzel y tzꞌilolej tak aj-xicꞌ chicop. p 
3 Roma xa ja ri Babilonia ri xbanon chique ri chꞌakaꞌ chic ruvachꞌulef richin 
chi xquiyec royoval ri Dios pa quiviꞌ, roma xuben chique chi xerukꞌabarisaj 
pa rukꞌaꞌ ri mac quiqꞌuin achiꞌaꞌ y ri ixokiꞌ. Jacꞌa chukaꞌ ri Babilonia ri 
xbanon chique ri reyes quichin chꞌakaꞌ chic ruvachꞌulef richin xekaꞌ pa 
mac, q achiꞌel ri mac quiqꞌuin ixokiꞌ. r Y can jacꞌa chukaꞌ ri tinamit Babilonia 
ri xbanon chique qꞌuiy cꞌayinelaꞌ chi xebeyomer can, s roma ri aj-Babilonia 
xquicꞌuaj jun itzel cꞌaslen y romariꞌ xquisachalaꞌ janíla mero, xchaꞌ ri ángel.

4 Cꞌariꞌ xinvacꞌaxaj cꞌa chi cꞌo jun ri nichꞌon-pe chilaꞌ chicaj y nubij: Rix ri 
can ix vichin chic yin, quixel cꞌa pe t ri pa tinamit Babilonia, man xa quixkaꞌ 

chukaꞌ pa mac y yixilon chukaꞌ rix riqꞌuin ri rucꞌayeval ri xtikaꞌ pa quiviꞌ ri 
vinek aj chiriꞌ. 5 Y ri quimac ri vinek ri can aj chiriꞌ chupan ri tinamit riꞌ, can 
molon-vi cꞌa ronojel. Y ronojel re mac reꞌ jun nimalej montón chic cꞌa rubanon. 
Romariꞌ re montón reꞌ xa can xcꞌulun yan el cꞌa chilaꞌ chicaj. Y ri Dios can 
xtuya-vi cꞌa rucꞌayeval pa quiviꞌ ri vinek, roma ri quimac can nicꞌo chic cꞌa 
ruviꞌ. u 6 Pero rix, xchaꞌ cꞌa ri chꞌabel petenek chilaꞌ chicaj chique ri yebanon 
ruqꞌuexel chire ri Babilonia, can tibanaꞌ cꞌa ruqꞌuexel v chire, achiꞌel xuben rijaꞌ 
chique chꞌakaꞌ chic. Can achiꞌel cꞌa ri rubanon rijaꞌ, jacꞌa chukaꞌ riꞌ ri tibanaꞌ 
chire rijaꞌ. Caꞌiꞌ cꞌa bey más cꞌayef tibanaꞌ chire, que chuvech ri xuben rijaꞌ 
chique ri chꞌakaꞌ. Rijaꞌ xa jun lek chire ri retzelal ri xuyaꞌ, pero rix caꞌiꞌ lek tiyaꞌ 
chire richin niben ruqꞌuexel chire y tutijaꞌ na pokonal. 7 Tiyaꞌ pa kꞌaxomal y 
tichꞌujirisaj chukaꞌ ruvech. Roma rijaꞌ xunimirisaj-riꞌ, w y tok ruyoꞌon-riꞌ chupan 
ri itzel cꞌaslen, xusachalaꞌ ri ru-mero. Y xubilaꞌ cꞌa pa ránima: Ja yin ri can 
achiꞌel reina in tzꞌuyul vaveꞌ. Ni man in malcaꞌn ta, ni man xtincꞌovisaj ta x 
chukaꞌ kꞌaxoꞌn, nichaꞌ. 8 Y roma cꞌa ri ruchꞌabel riꞌ, can pa jun kꞌij cꞌa xquepe 
ronojel ruvech kꞌaxomal pa ruviꞌ. Xtipe camic, okꞌej y vayjal. Y can xticꞌat 
chukaꞌ pa rukꞌaꞌ kꞌakꞌ. Y can que vi cꞌa riꞌ ri xticꞌulvachitej, roma ri xbin chi 
queriꞌ ri xtibanatej, can ja ri Ajaf Dios ri can cꞌo-vi uchukꞌaꞌ y riqꞌuin.

9 Y ri kꞌatoy tak tzij z ri ecꞌo chuvech ri ruvachꞌulef janíla cꞌa xticokꞌej a 
ri tinamit Babilonia. Ri kꞌatoy tak tzij riꞌ jariꞌ ri xekꞌolotej pa rukꞌaꞌ; 
richin chi xekaꞌ pa mac, achiꞌel ri mac quiqꞌuin ixokiꞌ, y chukaꞌ richin 
chi xekaꞌ chupan ri itzel tak cꞌaslen ri acuchi xquisachala-vi qui-mero. 
Xticokꞌej y xtiquibisoj b cꞌa ri tinamit Babilonia tok xtiquitzꞌet ri sib nijoteꞌ 
chicaj, roma can najin rucꞌatic. 10 Pero roma cꞌa ri niquixibij-quiꞌ chuvech 
ri rucꞌayeval ri kajinek pa ruviꞌ, can cꞌanej cꞌa xquecꞌoje-vi-el chire y 
xtiquibij cꞌa: Tokꞌex c ruvech ri nimalej tinamit Babilonia; jun tinamit ri 
cꞌo ruchukꞌaꞌ richin xcꞌojeꞌ pa quiviꞌ conojel. Tokꞌex cꞌa ruvech roma xa pa 
jun hora xqꞌuis pa rukꞌaꞌ ri rucꞌayeval ri xka-pe pa ruviꞌ.

11 Y ri cꞌayinelaꞌ d cꞌa ri ecꞌo chuvech ri ruvachꞌulef, can janíla cꞌa chukaꞌ 
xticokꞌej y xtiquibisoj ri tinamit riꞌ, roma man jun chic cꞌa xtilokꞌon richin 
ri cꞌayij e quicꞌualon-apo richin nequicꞌayij can chiriꞌ. 12 Y ri cꞌayij cꞌa ri 
e quicꞌualon ri cꞌayinelaꞌ riꞌ, ja ri kꞌanapuek, sakipuek, ri chꞌichꞌ cobre 
y hierro; ri abej ri yalan e jebel, ri mármol, y ri abej nibix chukaꞌ perla 
chire; ri tziek ri yalan e jebel, achiꞌel ri lino, ri seda, y ri tziek morado 
y quek; ri cosas ri e banon quiqꞌuin jebel tak cheꞌ y jubul tak cheꞌ; y e 
quicꞌualon chukaꞌ cosas e banon riqꞌuin bak. 13 Quicꞌualon chukaꞌ canela, 
tak akꞌon, pon, mirra y chꞌakaꞌ chic jubulej tak akꞌon; ri ruyaꞌal-uva, 
aceite, qꞌuej y trigo. E quicꞌualon-apo chukaꞌ richin yebequicꞌayij can, 

carneꞌl, quiej y chꞌakaꞌ chic chicop, carruajes, y hasta vinek. e 14 Vacami ri 
vinek ri xecꞌojeꞌ ri pa nimalej tinamit, man chic cꞌa xquequitej ta quivech-
cheꞌ ri jebel e quiꞌ y janíla xekaꞌ chiquivech. Xqꞌuis cꞌa ronojel ri jebel tak 
cosas ri ecꞌo quiqꞌuin, y can xqꞌuis chukaꞌ ri quibeyomel.

15 Y ri cꞌayinelaꞌ ri yeꞌapon pa Babilonia richin yebequicꞌayilaꞌ cosas, janíla 
cꞌa xebeyomer can. f Re cꞌayinelaꞌ reꞌ niquixibij cꞌa quiꞌ chuvech ri rucꞌayeval 
ri kajinek pa ruviꞌ, cꞌanej cꞌa ecꞌo-vi-el. Can janíla vi cꞌa nicokꞌej y niquibisoj. 
16 Y niquibij: Tokꞌex cꞌa ruvech ri nimalej tinamit Babilonia, roma xa can 
achiꞌel cꞌa jun ixok ri ruvikon-riꞌ (ruvekon-riꞌ) riqꞌuin tziek yalan jebel. 
Ruvikon-riꞌ riqꞌuin ri tziek rubiniꞌan lino, y quiqꞌuin ri tziek ri quek y morado 
yetzuꞌun. Y xerucusaj cꞌa chukaꞌ kꞌanapuek, perlas y chꞌakaꞌ chic quivech abej 
ri yalan e jebel. 17 Y xa pa jun hora xqꞌuis ri janipeꞌ chi beyomel ri cꞌo riqꞌuin.

Y ri achiꞌaꞌ ri cꞌo quikꞌij ri pa tak barcos y ri chꞌakaꞌ chic ri yesamej pa tak 
barcos, ri vinek ri e petenek pa tak barcos, y can conojel vi cꞌa ri samajelaꞌ 
ri richin pa yaꞌ, man cꞌa xejel ta apo chunakaj ri tinamit Babilonia. Xa can 
cꞌanej xepaꞌe-vi g chire. 18 Roma xquitzꞌet ri sib ri jotol chicaj; sib ri nibukun 
nibe chicaj, roma najin rucꞌatic ri tinamit. Y riqꞌuin cꞌa uchukꞌaꞌ xechꞌon, y 
xquibij: ¿Can cꞌo ta cami jun tinamit ri junan riqꞌuin re nimalej tinamit reꞌ? h 
xechaꞌ.

19 Y ri vinek cꞌa ri e richin pa tak barcos y ri samajelaꞌ ri richin pa 
tak yaꞌ, xquiyalaꞌ cꞌa ulef i pa tak quijolon (quiviꞌ), yeꞌokꞌ y yebison cꞌa 
janíla, y riqꞌuin uchukꞌaꞌ niquibij: Tokꞌex cꞌa ruvech ri nimalej tinamit 
Babilonia. Can riqꞌuin cꞌa ri rubeyomel rijaꞌ xebeyomer can conojel rajaf 
tak barcos. Y xa pa jun hora xqꞌuis ronojel, xechaꞌ.

20 Y jacꞌariꞌ tok xacꞌaxatej jun chꞌabel y xubij: Rix ri ixcꞌo chicaj, rix 
apóstoles, rix kꞌalajirisey ri ruchꞌabel ri Dios y rix chukaꞌ ri lokꞌolej tak 
ralcꞌual ri Dios, quixquicot cꞌa, j roma ri Dios can xutzꞌet ri xicꞌovisaj pa 
rukꞌaꞌ ri Babilonia. Romariꞌ xuyaꞌ rutojbalil chire. k

21 Y jacꞌariꞌ tok jun ángel ri can janíla ruchukꞌaꞌ, xberuliꞌej cꞌa pe jun 
nimalej abej, ri achiꞌel jun caꞌ nitzuꞌun. Cꞌariꞌ ri ángel riꞌ riqꞌuin ronojel 
ruchukꞌaꞌ xuqꞌuek ri abej l cꞌa pa mar, y xubij cꞌa: Que cꞌa reꞌ xtiban chire 
ri nimalej tinamit Babilonia richin chi tiqꞌuis chiriꞌ. Ri tinamit riꞌ man 
xtitzꞌetetej ta chic. 22 Ni man jun bey chic cꞌa chukaꞌ xticꞌases m ta ri pa tak 
rubey riqꞌuin ri yekꞌajan ri arpas, ri trompetas y ri xul. Man jun chic cꞌa 
ri xtikꞌojoman. n Ni man cꞌa chukaꞌ xquecꞌojeꞌ ta chic xabachique quivech 
samajelaꞌ chiriꞌ achiꞌel tok rubanon can. Y man cꞌa chukaꞌ xquekꞌajan ta 
chic pe ri caꞌ. 23 Man chic cꞌa jun kꞌakꞌ ri xtitzꞌetetej ta chupan, richin 
ta nisakirisan. Man chic xtacꞌaxatej ta cꞌa chukaꞌ chi cꞌo ta jun cꞌulubic 

nibanatej. Roma chiriꞌ xecꞌoje-vi ri más nimaꞌk tak cꞌayinelaꞌ. o Y chukaꞌ 
roma ri itz p ri xeban chiriꞌ, xekꞌolotej cꞌa conojel ri ruvachꞌulef.

24 Y can chupan cꞌa chukaꞌ ri tinamit Babilonia xbiyin-vi quicꞌ quichin 
ri e rusamajelaꞌ ri Dios ri xekꞌalajirisan ri ruchꞌabel, y ri quicꞌ quichin ri 
chꞌakaꞌ chic lokꞌolej tak ralcꞌual ri Dios. Pa ruviꞌ cꞌa ri tinamit riꞌ xka-vi ri 
quicamic q conojel ri nimanelaꞌ richin ri Dios ri e camisan-el chuvech re 
ruvachꞌulef.

19  1 Y chirij cꞌa ronojel reꞌ tok yin Juan xinvacꞌaxaj chi can janíla cꞌa 
quichꞌabel vinek ri nivajin chicaj. Y re vinek reꞌ riqꞌuin cuchukꞌaꞌ 

niquibij cꞌa:
Tinimirisaj rubiꞌ ri Kajaf Dios, roma riqꞌuin rijaꞌ petenek-vi ri 

colotajic, r richin rijaꞌ ri uchukꞌaꞌ, y can cꞌo chukaꞌ rukꞌij y 
rucꞌojlen. s

 2 Tinimirisaj rubiꞌ ri ka-Dios t roma ri rukꞌatbel-tzij can kitzij y choj;
roma can xuyaꞌ u rucꞌayeval pa ruviꞌ ri ixok ri itzel rucꞌaslen,
ri xuben chique ri vinek ri ecꞌo chuvech ri ruvachꞌulef richin xekaꞌ 

pa mac, achiꞌel ri mac quichin ixokiꞌ y achiꞌaꞌ.
Y ri ka-Dios, pa ruviꞌ cꞌa ri ixok itzel rucꞌaslen xuya-vi ri quicamic ri 

rusamajelaꞌ, yechaꞌ.
3 Cꞌariꞌ ri vinek ri nivajin quichꞌabel ri chicaj, xquibij cꞌa chukaꞌ: 

Tinimirisaj cꞌa rubiꞌ ri Dios, roma ri Babilonia ruchapon rucꞌatic, y ri 
rusibil v can nijoteꞌ cꞌa richin jantapeꞌ.

4 Y chi juvinek-cajiꞌ w rijitaꞌk achiꞌaꞌ ri ecꞌo chicaj y ri e cajiꞌ ri janíla 
qꞌuiy runakꞌ tak quivech cꞌo, can jacꞌariꞌ xexuque-ka pan ulef richin 
xquiyaꞌ rukꞌij ri Dios cꞌo pa lokꞌolej ruchꞌacat. Y re rijitaꞌk achiꞌaꞌ y ri e 
cajiꞌ ri janíla qꞌuiy runakꞌ tak quivech cꞌo, xquibij cꞌa: Can que ta cꞌa riꞌ. x 
Can xtinimirisex cꞌa ri rubiꞌ ri Dios, xechaꞌ rijeꞌ.

5 Y jacꞌariꞌ tok can cꞌo cꞌa jun ri xbechꞌon-pe acuchi cꞌo-vi ri lokꞌolej 
ruchꞌacat ri Dios, y que cꞌa reꞌ ri nubij:

Chiꞌivonojel rix rusamajelaꞌ ri Dios,
can tiyaꞌ cꞌa rukꞌij ri ka-Dios. y
Rix ri ninimaj rutzij ri Dios, tiyaꞌ rukꞌij.
Can chi cocoj y chi nimaꞌk tibanaꞌ queriꞌ.

Ri nimakꞌij richin rucꞌulubic ri Jesucristo
6 Y yin Juan, can xinvacꞌaxaj cꞌa chukaꞌ chi achiꞌel quichꞌabel janíla 

vinek ri nivajin ri chicaj. Ri quichꞌabel can nivajin cꞌa achiꞌel yevajin 
raken tak yaꞌ, z y chukaꞌ achiꞌel nikꞌajan cokolajay. Y niquibij cꞌa:

Tinimirisaj rubiꞌ ri Ajaf ri ka-Dios, ri can cꞌo ronojel uchukꞌaꞌ riqꞌuin, 
roma ja rijaꞌ ri Kꞌatoy-Tzij.

 7 Can titzeꞌen cꞌa kavech y tinoj ri kánima chi quicoten, a y tikayaꞌ 
rukꞌij-rucꞌojlen ri Dios;

roma xokaꞌ yan cꞌa ri kꞌij richin nibanatej ri nimalej cꞌulubic b richin 
ri Jesucristo ri Jun achiꞌel Alaj Carneꞌl.

Y ri xten can ruchojmirisan chic riꞌ richin ri rucꞌulubic.
 8 Can xyaꞌ cꞌa kꞌij chire ri xten richin chi xuvik yan riꞌ (xuvek yan riꞌ) 

riqꞌuin tziek c ri can janíla chꞌajchꞌoj y niyicꞌulun; tziek ri nibix 
lino chire, ri janíla jebel. Y ri tziek riꞌ, xa jacꞌa ri chojmilej d tak 
quicꞌaslen ri lokꞌolej tak ralcꞌual ri Dios.

9 Y ri ángel ri benek viqꞌuin, xubij cꞌa chuve: Tatzꞌibaj cꞌa, chi jebel 
ruva-quikꞌij e ri e oyon richin ri nimakꞌij chupan ri rucꞌulubic ri Jesucristo 
ri can achiꞌel Alaj Carneꞌl, xchaꞌ.

Y ri ángel riꞌ can xubij cꞌa chukaꞌ chuve: Re tzij re xinbij chave, can 
jacꞌa ri Dios biyon y can kitzij vi.

10 Y yin can jacꞌariꞌ xixuqueꞌ f chuvech ri ángel riꞌ richin ninyaꞌ rukꞌij, 
pero rijaꞌ xubij cꞌa chuve: Man caxuqueꞌ chinuvech. Man tayaꞌ nukꞌij 
yin. Ja ri Dios ri tayaꞌ rukꞌij. Roma yin xa jun rusamajel ri Dios achiꞌel 
rat, y achiꞌel chukaꞌ ri chꞌakaꞌ chic ri can xquicꞌul ri ruchꞌabel ri Jesús y 
niquitzijoj chukaꞌ. Xa oj junan, roma jun kꞌalajirisey richin ri nibix chire 
roma ri Dios y jun tzijoy ri ruchꞌabel ri Jesús, xa jun mismo Espíritu ri 
niyoꞌon quichꞌabel che caꞌiꞌ. Ri Espíritu riꞌ richin cꞌa ri Jesús.

Ri chꞌocolbeyon richin jun sek rij quiej
11 Y tok xitzuꞌun yan chic, xintzꞌet cꞌa ri caj chi jakel. Y xintzꞌet cꞌa jun sek rij 

quiej, chꞌocolben roma ri Jun ri rubiniꞌan Kitzij g y can nuben-vi ri nubij. Ri Jun cꞌa 
ri chꞌocolbeyon ri sek rij quiej, can riqꞌuin cꞌa ruchojmilal nikꞌaton tzij h y nuben 
oyoval quiqꞌuin ri yeꞌetzelan richin. 12 Ri runakꞌ-ruvech can e achiꞌel cꞌa ruxak 
tak kꞌakꞌ. i Cꞌo cꞌa qꞌuiy coronas rucusan, y tzꞌibatel-el ri rubiꞌ j chiriꞌ. Y re biꞌaj reꞌ, 
can man cꞌa jun achok chuvech nikꞌax-vi, xa can xe cꞌa chuvech rijaꞌ. 13 Ri rutziak 
cꞌa ri rucusan, muꞌul pa quicꞌ. k Y rijaꞌ can cꞌo chic cꞌa jun rubiꞌ, y riꞌ ja ri Ruchꞌabel l 
ri Dios. 14 Y ri aj-chicajil banoy tak oyoval ri e benek riqꞌuin, quicusan tziek ri 
nibix lino chire, tziek ri janíla jebel. Tziek ri can sek-sek y chꞌajchꞌoj-chꞌajchꞌoj. m 
Y can conojel cꞌa re banoy-oyoval reꞌ, e chꞌocol-el chiquij sek tak quij quiej. 15 Y ri 
pa ruchiꞌ n rijaꞌ nicꞌulun cꞌa pe jun achiꞌel machet ri janíla rey. Y can riqꞌuin cꞌa riꞌ 
xtukasaj o quikꞌij ri vinek ri e cꞌo pa tak ruvachꞌulef. Y can jacꞌa rijaꞌ ri xtikꞌaton p 
tzij riqꞌuin ronojel uchukꞌaꞌ pa quiviꞌ ri vinek. Y can xqueruyitzꞌ q riqꞌuin ri rukꞌatoj-

tzij. Can achiꞌel cꞌa tok niyitzꞌ riqꞌuin aken ri uva chupan ri achiꞌel pila, can que 
cꞌa riꞌ ri xtuben rijaꞌ chique. Can nukꞌalajirisaj cꞌa chikavech ri rubanic ri nimalej 
rucꞌayeval ri xtuyaꞌ ri Dios ri cꞌo ronojel uchukꞌaꞌ riqꞌuin. 16 Y ri Jun ri rubiniꞌan 
Ruchꞌabel ri Dios, rucusan cꞌa jun rutziak nim raken, y chirij riꞌ tzꞌibatel cꞌa jun 
chic rubiꞌ. Can que cꞌa chukaꞌ riꞌ ri pa nicꞌaj ka jubaꞌ chire ri rutziak, tzꞌibatel jun 
chic. Y ri caꞌiꞌ cꞌa biꞌaj riꞌ ja ri Rey pa quiviꞌ ri reyes, y Ajaf pa quiviꞌ ri ajaf. r

17 Y can jacꞌariꞌ xintzꞌet jun ángel paꞌel pa ruviꞌ ri kꞌij. Re ángel cꞌa 
reꞌ riqꞌuin ruchukꞌaꞌ xubij chique ri aj-xicꞌ tak chicop ri yebiyaj chicaj: 
Quixampe. Timolo-pe iviꞌ, roma ri Dios nuyaꞌ cꞌa jun nimalej vaꞌin chive. s 
18 Ri vey cꞌa ri xtuyaꞌ ri Dios ja ri quichꞌacul ri reyes, quichꞌacul capitanes, 
y quichꞌacul cꞌa chukaꞌ ri achiꞌaꞌ ri janíla cuchukꞌaꞌ; quichꞌacul cꞌa chukaꞌ 
quiej y ri e chꞌocolbeyon; t can jacꞌa ri quichꞌacul conojel vinek, chi lokꞌon 
y chi man lokꞌon ta, chi cocoj y chi nimaꞌk, xchaꞌ ri ángel.

19 Y jacꞌariꞌ tok yin Juan xintzꞌet chic ri nabey chicop y xentzꞌet ri reyes 
richin ri ruvachꞌulef chukaꞌ, y can e janíla cꞌa chukaꞌ achiꞌaꞌ banoy-oyoval ri 
e cachibilan-el. Y conojel reꞌ can quimolon cꞌa quiꞌ richin niquiben oyoval u 
riqꞌuin ri Jun ri chꞌocol chirij ri sek rij quiej y quiqꞌuin chukaꞌ ri e tzekelbeyon 
richin. 20 Y ri nabey chicop xchap cꞌa el, rachibilan ri jun achin ri nibin chi 
kꞌalajirisey ri ruchꞌabel ri Dios y xa man kitzij ta. Re jun cꞌa achin tzꞌucuy-
tzij reꞌ, can xerubanalaꞌ cꞌa milagros ri man jun bey e tzꞌeton ta, ri chuvech 
apo ri chicop. Y riqꞌuin cꞌa riꞌ, xerukꞌol ri vinek richin chi xquicꞌul ri quetal 
nicꞌaj-quivech o ri pa tak quikꞌaꞌ. Y re vinek reꞌ can xquiyaꞌ cꞌa chukaꞌ rukꞌij 
ri ruvachibel ri chicop. Y romariꞌ ri chicop y ri jun ri xekꞌolon ri vinek, can 
e qꞌues cꞌa xecꞌak chupan ri kꞌakꞌ v xolon riqꞌuin azufre nicꞌaꞌon (nivovon). 
21 Y jacꞌa ri chꞌakaꞌ chic vinek ri e benek quiqꞌuin ri e caꞌiꞌ riꞌ, xecamisex cꞌa 
conojel. Xecamisex cꞌa riqꞌuin ri jun achiꞌel machet ri nicꞌulun-pe pa ruchiꞌ ri 
chꞌocol chirij ri sek rij quiej. Y ri quichꞌacul cꞌa conojel ri xecamisex, can jacꞌa 
ri aj-xicꞌ chicop ri xetijon. w Can xquinojisaj-vi cꞌa quipan riqꞌuin ri tiꞌij riꞌ.

Ri jun mil junaꞌ

20  1 Y cꞌariꞌ yin xintzꞌet cꞌa jun ángel ri ruchapon-pe rukajen ri chicaj y 
rucꞌamon-pe ri llave richin ri itzel jul ri ruyon kꞌekuꞌn rupan. x Y rucꞌamon 

cꞌa chukaꞌ pe jun nimalej cadena pa rukꞌaꞌ. 2 Re ángel reꞌ xberuchapaꞌ cꞌa pe ri itzel 
quek rij dragón, ri nibix chukaꞌ itzel-vinek y Satanás chire. y Y jariꞌ ri xoc jun cumetz 
ojer can. Xxim cꞌa can roma ri ángel, richin jun mil junaꞌ. 3 Cꞌariꞌ xberucꞌakaꞌ can 
chupan ri itzel jul ri ruyon kꞌekuꞌn rupan, xutzꞌapej can y xuyaꞌ can jun retal ri 
chiriꞌ pan oquibel richin chi man jun nijakon. Queriꞌ xban can chire, richin chi 
man chic querukꞌol más ri ecꞌo pa ronojel ruvachꞌulef. z Jun mil cꞌa junaꞌ ri man 

xtikꞌalajin ta chic ri rusamaj rijaꞌ. Jacꞌa tok icꞌovinek chic re jun mil junaꞌ reꞌ, xtejak 
cꞌa pe y xtitzolin chic chubanic ri rusamaj, pero xa richin chic jubaꞌ tiempo.

4 Y xintzꞌet cꞌa chi ecꞌo chꞌaquet quichin kꞌatoy tak tzij, a y chiriꞌ e tzꞌuyul-vi ri 
yoꞌon chic uchukꞌaꞌ pa quikꞌaꞌ richin niquikꞌet tzij. Xentzꞌet cꞌa chukaꞌ ri cánima 
ri e caminek chic el roma xtzaqꞌuix quikul. Rijeꞌ xecamisex-el roma xquitzijoj 
ri ruchꞌabel ri Jesús y xquitzijoj ri ruchꞌabel ri Dios. b Conojel cꞌa reꞌ, jereꞌ ri man 
xeyoꞌon ta rukꞌij ri nabey c chicop y ri ruvachibel. Ni man chukaꞌ xcajoꞌ ta quetal 
ri richin ri chicop nicꞌaj-quivech o ri pa tak quikꞌaꞌ. Y rijeꞌ xecꞌastej y junan cꞌa 
yekꞌaton tzij riqꞌuin ri Cristo, d chupan ri jun mil junaꞌ. 5 Y jariꞌ ri nabey cꞌastajibel 
ri xtibanatej. e Jacꞌa ri chꞌakaꞌ chic caminakiꞌ man xquecꞌastej ta. Xa cꞌa icꞌovinek 
chic na cꞌa ri jun mil junaꞌ, cꞌariꞌ tok xquecꞌastej-pe. 6 Can lokꞌolej cꞌa ri quicꞌaslen 
y jebel chukaꞌ ruva-quikꞌij ri janipeꞌ xquecꞌastej chupan ri nabey cꞌastajibel; 
roma man xtitiquir ta ri rucaꞌn camic chiquij. f Rijeꞌ can xqueꞌoc cꞌa sacerdotes g 
richin ri Dios y ri Cristo. Y junan cꞌa xquekꞌaton tzij riqꞌuin ri Cristo chupan ri 
jun mil junaꞌ.

7 Y jacꞌa tok kꞌaxinek chic ri jun mil junaꞌ, ri Satanás xtelesex cꞌa pe chupan 
ri lugar ri tzꞌapel-vi can. h 8 Y xtipe chic cꞌa jun bey chiquikꞌolic i ri ecꞌo pa ronojel 
ruvachꞌulef. Y re vinek aj-Gog y aj-Magog reꞌ, j can xquerukꞌol-vi. Can yerumol cꞌa 
el richin ri oyoval. k Y can yebuchun cꞌa. Xa can e achiꞌel ri sanayiꞌ ri cꞌo chuchiꞌ ri 
mar. 9 Can xejoteꞌ na vi el ri pa tinamit ri janíla nrajoꞌ ri Dios y ri acuchi ecꞌo-vi ri 
lokꞌolej tak ralcꞌual rijaꞌ. Ri vinek cꞌa ri e ruyacon-el ri Satanás, quinojisan l cꞌa el 
ruvech ri ruvachꞌulef y choj xbequisutij quij ri acuchi ecꞌo-vi ri lokꞌolej tak ralcꞌual 
ri Dios y ri tinamit. Pero ri Dios xuben chi xbeka-pe kꞌakꞌ pa quiviꞌ, y xeruqꞌuis 
kꞌakꞌ. 10 Y ri itzel-vinek ri xkꞌolon quichin conojel ri vinek riꞌ, xcꞌak cꞌa chupan ri 
kꞌakꞌ xolon riqꞌuin azufre, ri acuchi chukaꞌ xecꞌak-vi ri chicop rachibilan ri jun 
achin ri xbin chi kꞌalajirisey ri ruchꞌabel ri Dios y xa man kitzij ta. Y chiriꞌ chupan 
ri kꞌakꞌ xtiquitej cꞌa pokonal chi pakꞌij chi chakꞌaꞌ y can richin cꞌa jantapeꞌ. m

Ri nimalej kꞌatoj-tzij
11 Cꞌariꞌ yin xintzꞌet cꞌa jun lokꞌolej chꞌaquet ri sek nitzuꞌun, y xintzꞌet cꞌa 

chukaꞌ ri tzꞌuyul chupan. Y jacꞌa ri caj y ri ruvachꞌulef ri ecꞌo-apo chuvech ri 
tzꞌuyul chupan ri lokꞌolej chꞌaquet riꞌ, can xquicꞌol cꞌa el quiꞌ chuvech. Y rijeꞌ 
man chic cꞌa xeꞌilitej ta pa qui-lugar. Can man chic xetzꞌetetej ta. n 12 Y xentzꞌet 
ri caminakiꞌ, chi cocoj chi nimaꞌk e paꞌel-apo chuvech ri Dios. o Xejakalox cꞌa 
chꞌakaꞌ vuj, p y xjak cꞌa chukaꞌ ri jun ri richin cꞌaslen. Conojel cꞌa re caminakiꞌ 
reꞌ can xkꞌat cꞌa tzij pa quiviꞌ, q riqꞌuin ri quibanobal xequibanalaꞌ, achiꞌel ri e 
tzꞌibatel ri pa tak vuj riꞌ. 13 Can conojel cꞌa ri caminakiꞌ e paꞌel-apo chuvech 

ri Dios, can conojel ri e yacon richin nikꞌat tzij pa quiviꞌ. Ecꞌo cꞌa apo ri 
xquicꞌulvachij-el quicamic chupan ri nimalej yaꞌ nibix mar chire, y ecꞌo chukaꞌ 
apo ri xquicꞌulvachij-el quicamic jucꞌan chic. Y can achiꞌel ri quibanobal ri 
xquibanala-el chiquijujunal ri caminakiꞌ riꞌ, queriꞌ ri kꞌatoj-tzij ri xban pa quiviꞌ. r 
14 Y can jariꞌ tok man xticꞌulvachitej ta chic camic, ni man xticꞌojeꞌ ta chukaꞌ 
chic ri lugar ri richin yeyac-vi ri caminakiꞌ richin nikꞌat tzij pa quiviꞌ, roma 
xa xqueqꞌuis che caꞌiꞌ, ri camic y ri lugar. s Xquebeqꞌuis cꞌa ri pa kꞌakꞌ. Y jacꞌa ri 
kꞌakꞌ ri rucaꞌn camic, ri can xtibe-ruvech. 15 Y can chupan cꞌa chukaꞌ re kꞌakꞌ reꞌ 
xecꞌak-vi conojel ri vinek ri man tzꞌibatel ta quibiꞌ chupan ri vuj ri richin cꞌaslen.

Can ronojel chic cꞌacꞌaꞌ

21  1 Y yin Juan xintzꞌet cꞌa ri caj y ri ruvachꞌulef, xejalatej. Can e cꞌacꞌaꞌ vi 
cꞌa. Ri caj y ri ruvachꞌulef ri xecꞌojeꞌ pa nabey, xa e manek chic. t Xejal-el. 

Can manek chic cꞌa chukaꞌ ri nimalej yaꞌ ri rubiniꞌan mar. 2 Y yin Juan xintzꞌet cꞌa 
ri lokꞌolej tinamit, ri cꞌacꞌaꞌ Jerusalem. u Xintzꞌet cꞌa chi re tinamit reꞌ, ruchapon-pe 
kajen chilaꞌ chicaj riqꞌuin ri Dios. Y can jebel cꞌa chojmirisan y vikon-pe v (vekon-pe), 
can achiꞌel nuben jun xten tok nuvik-riꞌ (nuvek-riꞌ) jebel richin más nikaꞌ chuvech 
ri alaꞌ ri nicꞌule-vi-el. 3 Y jacꞌariꞌ tok xinvacꞌaxaj chi cꞌo jun ri can riqꞌuin uchukꞌaꞌ 
nichꞌon-pe cꞌa chilaꞌ chicaj y nubij cꞌa: Tatzuꞌ na peꞌ, vacami ri Dios can chiquicojol 
la vinek cꞌo-vi. Ja rijeꞌ ri e rutinamit, w y ja rijaꞌ ri qui-Dios. Can junan cꞌa xquecꞌojeꞌ. 
4 Y ri Dios can xtusuꞌ x cꞌa el ri ruyaꞌal tak runakꞌ-quivech, roma can xtuben chi 
xtiqꞌuis el ri kꞌaxomal y ri jiloj. y Can xtiqꞌuis-el chukaꞌ ri camic y ri okꞌej. Can 
xqueqꞌuis cꞌa ronojel. Ri xecꞌojeꞌ rubanon can, man jun chic quetal, xchaꞌ.

5 Y cꞌariꞌ ri Jun ri tzꞌuyul z pa lokꞌolej chꞌaquet xchꞌon cꞌa y xubij: Yin can 
cꞌacꞌaꞌ a vi ri yenben. Can ronojel vi cꞌacꞌaꞌ, xchaꞌ.

Y chukaꞌ xubij cꞌa: Queꞌatzꞌibaj cꞌa re chꞌabel re xquenbij chave, roma 
can kitzij y utz chi nacukubaꞌ acꞌuꞌx riqꞌuin.

6 Y xubij cꞌa chukaꞌ chuve: Ronojel cꞌa xcꞌachoj yan. Jacꞌa yin ri xitiquiriban-
pe y ja chukaꞌ yin ri xiqꞌuison na pa ruviꞌ. Jacꞌa yin ri achiꞌel nabey letra y 
ri ruqꞌuisibel. Y ri achique nichakiꞌj ruchiꞌ, yin xtinyaꞌ cꞌa ruyaꞌ ri elesan-pe 
pa jun alaxibel-yaꞌ b richin cꞌaslen, y re yaꞌ reꞌ sipan. 7 Jacꞌareꞌ ri xtiquichinaj c 
ri xquechꞌacon. Ja yin cꞌa ri qui-Dios, d y rijeꞌ ri e valcꞌual. 8 Jacꞌa ri man 
yinquinimaj ta y ri niquixibij-quiꞌ yeꞌapon pa tak tijoj-pokonal voma yin, 
xquentek pa kꞌakꞌ. Y can que cꞌa chukaꞌ riꞌ xtinben quiqꞌuin ri man yekaꞌ 
ta chinuvech, ri camisanelaꞌ, ri achiꞌaꞌ y ri ixokiꞌ ri niquicanola-quiꞌ richin 
yemacun, ri aj-itzaꞌ, ri yeyoꞌon quikꞌij dios ri xa man e kitzij ta, y ri e tzꞌucuy tak 
tzij. Can xquentek na vi pa kꞌakꞌ; ri xolon riqꞌuin azufre nicꞌaꞌon e (nivovon). Y 
jacꞌariꞌ ri rucaꞌn camic.

Ri lokꞌolej tinamit Jerusalem
9 Y cꞌariꞌ, jun cꞌa chique f ri vukuꞌ ángeles ri xeyoꞌon ri vukuꞌ 

ruqꞌuisibel tak rucꞌayeval pa ruviꞌ ri ruvachꞌulef, cꞌayeval ri e cucꞌualon 
ri pa tak lek, xochꞌon viqꞌuin y xubij cꞌa chuve: Catampe, y nincꞌut 
chavech ri xten ri cꞌulan riqꞌuin ri Jesucristo ri achiꞌel Alaj Carneꞌl.

10 Y chupan cꞌa ri jun achiꞌel achicꞌ ri xinben, roma ri ruchukꞌaꞌ ri Lokꞌolej 
Espíritu, g ri ángel ri xochꞌon viqꞌuin xirucꞌuaj cꞌa pa ruviꞌ jun nimalej juyuꞌ, 
y chiriꞌ cꞌa ojcꞌo-vi tok xucꞌut cꞌa chinuvech ri lokꞌolej tinamit Jerusalem 
ruchapon-pe kajen chilaꞌ chicaj riqꞌuin ri Dios. 11 Y re tinamit cꞌa reꞌ, can 
niyicꞌlun roma ri rusakil ri Dios; h can achiꞌel tok niyicꞌlun ri jaspe, i ri jun abej 
janíla jebel. Ri tinamit can achiꞌel vidrio nitzuꞌun. 12 Y chirij cꞌa el re tinamit 
reꞌ cꞌo cꞌa jun tzꞌak ri rusurin rij (rusutin rij); jun nimalej tzꞌak ri nej jotol 
chicaj y rucꞌuan cablajuj puertas. Y pa ronojel re puertas reꞌ ecꞌo cꞌa jujun 
ángel. Ri pa tak puertas riꞌ, e tzꞌibatel cꞌa ri quibiꞌ ri cablajuj tinamit ri quichin 
ri cablajuj rucꞌajol ri Israel. j 13 Y chi cajiꞌ cꞌa lados chire ri tinamit e cꞌo ox-ox 
puertas; oxiꞌ ri pa relebel-kꞌij, oxiꞌ ri pa kajibel-kꞌij, oxiꞌ ri pa jotol, y oxiꞌ ri pa 
xulan. 14 Y ri e oquinek cꞌa ruxeꞌ k ri tzꞌak riꞌ, cablajuj cꞌa abej ri cꞌo quibiꞌ ri e 
cablajuj ru-apóstoles l ri Jesucristo chirij; ri Jesucristo ri achiꞌel Alaj Carneꞌl.

15 Y ri ángel ri nichꞌon viqꞌuin, rucꞌuan cꞌa jun achiꞌel aj richin etabel, m y 
re etabel reꞌ can riqꞌuin cꞌa kꞌanapuek banon-vi. Y re ángel reꞌ rucꞌuan cꞌa 
re etabel reꞌ richin nretaj ri tinamit Jerusalem, ri cablajuj ru-puertas y ri 
tzꞌak. n 16 Ri tinamit Jerusalem cuadrado ri rubanic. Can junan vi cꞌa raken 
chi cajiꞌ lados. Y xpe ri ángel xretaj cꞌa ri tinamit, y ri tinamit riꞌ rucꞌuan 
cꞌa caꞌiꞌ mil riqꞌuin caꞌiꞌ ciento kilómetros. Can que cꞌa riꞌ ri ruvech, ri 
raken y ri jotol ri tinamit. 17 Y ri ángel xretaj cꞌa ri janipeꞌ jotol ri tzꞌak. Y 
ri tzꞌak riꞌ jotol cꞌa sesenta y cuatro metros chicaj. Que cꞌa riꞌ ri xretaj ri 
ángel riqꞌuin ri jun etabel ri can junan quiqꞌuin ri etabel aj-ruvachꞌulef.

18 Y ri tzꞌak cꞌa ri rusurin rij (rusutin rij) ri tinamit, can riqꞌuin cꞌa ri 
jun abej ri janíla jebel banon-vi. Riqꞌuin cꞌa ri jaspe banon-vi. Y ri tinamit 
riꞌ, can kꞌanapuek, ri achiꞌel vidrio ri chꞌajchꞌoj-chꞌajchꞌoj nitzuꞌun. 19 Y ri 
cablajuj abej ri e oquinek cꞌa ruxeꞌ ri tzꞌak, chiquijujunal jun vi cꞌa ruvech 
abej o e vikon-vi (e vekon-vi). Ri vikbel-abej (vekbel-abej) jacꞌa ri jaspe, ri 
zafiro, ri ágata, ri esmeralda, 20 ri ónice, ri cornalina, ri crisólito, ri berilo, 
ri topacio, ri crisoprasa, ri jacinto, y ri ruqꞌuisibel vikbel (vekbel) ja ri 
amatista. 21 Y ri cablajuj puertas e abej. Y ri abej riꞌ jacꞌa ri nibix perla 
chire. Ri cablajuj puertas riꞌ, cablajuj cꞌa perlas. Jacꞌa ri nima-bey p richin 
ri tinamit, can riqꞌuin cꞌa kꞌanapuek banon-vi, y can achiꞌel vidrio nitzuꞌun.

22 Y yin Juan man jun cꞌa rachoch ri Dios ri xintzꞌet ta, roma ri Ajaf Dios ri can 
cꞌo-vi ronojel uchukꞌaꞌ riqꞌuin, can chi jun cꞌa ri tinamit ri oquinek rachoch. q Y can 
que cꞌa chukaꞌ riꞌ rubanon ri Jesucristo ri achiꞌel Alaj Carneꞌl, chi jun ri tinamit 
oquinek rachoch. 23 Ri tinamit riꞌ man cꞌa nicꞌatzin ta ri rusakil ri kꞌij y ri icꞌ chire, r 
roma ri nisakirisan richin ja ri rusakil ri Dios y ri Jesucristo ri achiꞌel Alaj Carneꞌl. 
24 Y ri e petenek pa ronojel ruvachꞌulef, ri e colotajinek chic, can ja riqꞌuin ri rusakil 
ri tinamit xquetzuꞌun-vi richin yebiyin. s Y ri kꞌatoy tak tzij richin ri ruvachꞌulef 
xquequicꞌualaꞌ cꞌa apo ri pa tinamit chuvech ri Dios, ri cuchukꞌaꞌ y ri quikꞌij. 25 Ri 
chiriꞌ, can man jun bey cꞌa xquetzꞌapeꞌ t ta ri puertas ri niban-vi-apo oquen ri pa 
tinamit, roma man jun bey xtikꞌekumer richin nocokꞌa-ka. 26 Ri cuchukꞌaꞌ y ri 
quikꞌij cꞌa ri ruvachꞌulef can xqueꞌucꞌuex-apo chupan ri tinamit, richin yesuj chire ri 
Dios. 27 Pero ronojel cꞌa ri xa tzꞌil, u can man jun bey cꞌa xtoc-apo chupan ri tinamit. 
Ni man jun chukaꞌ vinek ri itzel tak rubanobal chuvech ri Dios ri xtoc ta apo 
chiriꞌ. v Ni chukaꞌ ri e tzꞌucuy tak tzij. Ri xqueꞌoc-apo ri chiriꞌ, xaxe cꞌa ri cꞌo ri quibiꞌ 
tzꞌibatel w chupan ri vuj richin cꞌaslen, ri ruvuj ri Jesucristo ri achiꞌel Alaj Carneꞌl.

22  1 Y cꞌariꞌ ri ángel ri ucꞌuayon vichin xucꞌut cꞌa jun chꞌajchꞌojilej raken-yaꞌ 
chinuvech; ri raken-yaꞌ ri niyoꞌon cꞌaslen. Ri raken-yaꞌ riꞌ, achiꞌel vidrio 

nitzuꞌun y nalex-pe x ri acuchi cꞌo-vi ri lokꞌolej ruchꞌacat ri Dios y ri ruchꞌacat ri 
Jesucristo ri achiꞌel Alaj Carneꞌl. 2 Pa nicꞌaj cꞌa chire ri nima-bey richin ri tinamit, 
chiriꞌ nikꞌax-vi ri raken-yaꞌ ri niyoꞌon cꞌaslen. Y chi caꞌiꞌ ruchiꞌ ri raken-yaꞌ yeqꞌuiy 
cꞌa ri cheꞌ ri yeyoꞌon chukaꞌ cꞌaslen, y can cablajuj cꞌa bey niquiyaꞌ quivech pa 
jun junaꞌ. Re cheꞌ y cꞌa re yeqꞌuiy chuchiꞌ ri raken-yaꞌ, can icꞌ-icꞌ niquiyaꞌ quivech. 
Y ri quixak ri cheꞌ riꞌ, e akꞌon chique ri e petenek ronojel ruvachꞌulef. z 3 Y ri chiriꞌ 
man jun chic ri cꞌo ta chi napon chuvech ri rucꞌayeval, a roma can man jun chic 
mac. Can chiriꞌ cꞌa cꞌo-vi ri lokꞌolej ruchꞌacat ri Dios y ri Jesucristo ri achiꞌel Alaj 
Carneꞌl. Y conojel cꞌa ri ecꞌo chiriꞌ, jariꞌ ri xquesamajin richin. 4 Y ri chiriꞌ, can 
xtiquitzuꞌ cꞌa quiꞌ riqꞌuin. b Y chukaꞌ xtiquicꞌuaj cꞌa ri rubiꞌ ri nicꞌaj-quivech. 5 Ri 
chiriꞌ chupan ri tinamit riꞌ, man jun bey cꞌa xtikꞌekumer ta richin nocokꞌa-ka. 
Y conojel cꞌa ri ecꞌo chupan ri tinamit riꞌ, man jun cꞌa xticꞌatzin-vi ri rusakil jun 
kꞌakꞌ o rusakil ta ri kꞌij chique. Can man jun. Roma can jacꞌa ri Dios ri Ajaf ri 
xtisakirisan quichin. c Y conojel reꞌ, jereꞌ ri xquekꞌaton tzij richin jantapeꞌ. d

Ri ruqꞌuisibel tak chꞌabel
6 Y ri ángel cꞌa ri ucꞌuayon vichin xubij chuve: Can tacukubaꞌ acꞌuꞌx 

riqꞌuin re chꞌabel reꞌ. Reꞌ can chꞌabel richin ri kitzij. Roma can jacꞌa ri 
Ajaf Dios ri xyoꞌon chꞌabel pa tak cánima ri e kꞌalajirisey e ri ruchꞌabel, 

f Ap. 22:12, 20. g Ap. 1:3. h Ap. 21:2. i Ap. 19:10. j Dn. 8:26; 12:4, 9. k Ez. 3:27; 
2 Ti. 3:13. l Is. 40:10; Mt. 16:27; Ro. 2:6-11. m Is. 44:6. n Sal. 106:3, 5; 119:1, 6; Is. 
56:1, 2; Dn. 12:12. o Ap. 21:8. p Is. 11:1; Jer. 23:5, 6; Zac. 6:12. 

can ja chukaꞌ rijaꞌ ri takayon richin ri ru-ángel richin chi nuyaꞌ rutzijol 
chique ri e rusamajelaꞌ, chirij ri xquebanatej yan.

7 Y ri Jesucristo xchꞌon cꞌa y xubij: Yinapon yan cꞌa ka iviqꞌuin. f
Conojel vinek ri yeniman g ri nukꞌalajirisaj ri Dios chupan re jun vuj 

reꞌ, jebel ruva-quikꞌij.
8 Y yin Juan, can xinvacꞌaxaj y xintzꞌet h cꞌa chukaꞌ ronojel reꞌ. Y jacꞌa 

tok e vacꞌaxan y e nutzꞌeton chic ka, jacꞌariꞌ tok xixuqueꞌ chuvech ri ángel 
ri xcꞌutun ronojel reꞌ chinuvech. Xixuqueꞌ cꞌa chuvech richin ninyaꞌ rukꞌij. i 
9 Pero re ángel reꞌ xubij chuve: Man cꞌa tayaꞌ nukꞌij yin. Yin xa jun chukaꞌ 
rusamajel ri Dios, junan aviqꞌuin rat y quiqꞌuin ri chꞌakaꞌ chic kꞌalajirisey 
richin ri nibix chique roma ri Dios, y chukaꞌ quiqꞌuin ri yeniman re 
chꞌabel re e tzꞌibatel chupan re vuj reꞌ. Can jacꞌa ri Dios tayaꞌ rukꞌij, xchaꞌ.

10 Y re ángel reꞌ xubij cꞌa chukaꞌ chuve: Re ruchꞌabel ri Dios tzꞌibatel 
chupan re jun vuj reꞌ, man cꞌa tavevaj. Can takꞌalajirisaj. j Roma ri kꞌij richin 
chi nibanatej ri nubij, xa can nakaj chic cꞌo-vi. 11 Romariꞌ ri man choj ta 
rucꞌaslen, tubanaꞌ na cꞌa ri nrajoꞌ. Y ri ucꞌuayon jun tzꞌilolej cꞌaslen, tubanaꞌ 
na cꞌa ri nurayij. k Jacꞌa ri choj quicꞌaslen, man tiquijel rubanic. Y ri chꞌajchꞌoj 
quicꞌaslen, can que cꞌa riꞌ tiquibana-apo. Can ticuker quicꞌuꞌx jantapeꞌ.

12 Y ri Jesucristo xchꞌon cꞌa y xubij: Can kitzij vi chi nokaꞌ yan ri kꞌij 
chi yinapon. Y can cꞌo cꞌa ruqꞌuexel nincꞌuaj chique chiquijujunal. l Y 
can achique cꞌa rubanic ri quibanobal, can que cꞌa chukaꞌ riꞌ ri ruqꞌuexel 
xtiquicꞌul. 13 Y can jacꞌa yin ri nabey y can ja chukaꞌ yin ri ruqꞌuisibel. m 
Can jacꞌa yin ri xitiquiriban-pe ronojel y can jacꞌa chukaꞌ yin ri yiqꞌuison 
na pa quiviꞌ. Yin can achiꞌel vi cꞌa ri nabey y ruqꞌuisibel letra.

14 Can jebel cꞌa ruva-quikꞌij n ri nichꞌajchꞌojirisex quicꞌaslen; roma ri can e 
queriꞌ, can cꞌo cꞌa quikꞌaꞌ chire ri ruvech ri cheꞌ ri niyoꞌon cꞌaslen, y yetiquir 
chukaꞌ yekꞌax ri pa tak puertas richin chi yeꞌoc chupan ri cꞌacꞌaꞌ tinamit. 15 Jacꞌa 
ri can itzel quicꞌaslen, man xquetiquir ta xqueꞌoc-apo chupan ri tinamit. Y que 
chukaꞌ riꞌ xtiban chique ri aj-itzaꞌ, ri achiꞌaꞌ y ri ixokiꞌ ri niquicanola-quiꞌ richin 
yemacun, ri camisanelaꞌ, ri yeyoꞌon quikꞌij dios ri xa man e kitzij ta, y ri can 
nikaꞌ chiquivech niquitzꞌuc tzij. Can man xqueꞌoc ta o vi ri pa cꞌacꞌaꞌ tinamit.

16 Y yin ri Jesús nutakon cꞌa el ri nu-ángel richin chi nukꞌalajirisaj 
can ronojel reꞌ chiquivech ri tzobaj (kꞌataj) ri e nimayon vichin ronojel 
lugar. Y can jacꞌa yin ri riy-rumam can ri rey David. p Y can ja chukaꞌ 
yin ri Jun ri achiꞌel nima-chꞌumil ri niyicꞌlun nimakꞌa-yan.

17 Y ri Lokꞌolej Espíritu y ri xten cꞌulan riqꞌuin ri Jesucristo, niquibij cꞌa: 
Quixampe.

Y ri yeꞌacꞌaxan, can tiquibij chukaꞌ: Quixampe.

q Is. 55:1; Jn. 7:37. r Dt. 4:2; 12:32; Pr. 30:6. s Ex. 32:33. t He. 9:28. u Ro. 16:20. 

Y ri nichakiꞌj ruchiꞌ (nichakchiꞌin) y can nrajoꞌ cꞌa nipe, tipe cꞌa y 
tukumuꞌ ri Yaꞌ ri richin cꞌaslen. q Y re Yaꞌ reꞌ sipan.

18 Y ninbij cꞌa chique conojel ri yeꞌacꞌaxan ri nukꞌalajirisaj ri Dios chupan re 
jun vuj reꞌ, chi vi cꞌo cꞌa jun ri nuya-el ruviꞌ, r can que chukaꞌ riꞌ xtiban chire 
ri rucꞌayeval ri xtuyaꞌ ri Dios pa ruviꞌ ri nibanon queriꞌ; ri rucꞌayeval ri e 
tzꞌibatel chupan re jun vuj reꞌ. 19 Y vi cꞌo chic cꞌa jun ri xa nrelesaj ruchukꞌaꞌ y 
nujel rubanic ri nukꞌalajirisaj ri Dios chupan re jun vuj reꞌ, ri Dios can xtuben 
chi man nucꞌul ta s ri utzil ri nicꞌul coma ri vinek ri tzꞌiban quibiꞌ chupan ri 
vuj richin cꞌaslen, y man xtuyaꞌ ta chukaꞌ kꞌij chire richin noc-apo chupan ri 
lokꞌolej tinamit. Can man cꞌa xtrichinaj ta ri utz ri nubij chupan re vuj reꞌ.

20 Y ri nikꞌalajirisan cꞌa ronojel reꞌ, can nubij cꞌa chukaꞌ: Jaꞌ, can kitzij vi 
chi yinapon yan, t nichaꞌ.

Y yin Juan ninbij: Can que ta cꞌa riꞌ. Catampe yan cꞌa, Ajaf Jesús.
21 Y ri Ajaf Jesucristo xtuyaꞌ ta cꞌa ri rutzil pan iviꞌ chiꞌivonojel ri 

yixniman richin. u Que ta cꞌa riꞌ. 

Caꞌi-oxiꞌ chique ri chꞌabel 
y biꞌaj ri yeꞌilitej chupan 

ri ruchꞌabel ri Dios
A

Aarón Ri Aarón ja rijaꞌ ri nabey nimalej sacerdote chiquicojol ri israelitas, 
y ri e riy-rumam can rijaꞌ xeꞌoc chukaꞌ sacerdotes. Ri Aarón xecꞌojeꞌ 
chukaꞌ e caꞌiꞌ rachꞌalal, ri jun rachꞌalal ja ri Moisés y ri jun chic ja ri 
María, pero man ja ta ri ruteꞌ ri Jesús. Ri Aarón ninatex chupan ri 
Hebreos 7:11.

Abadón Re biꞌaj reꞌ petenek chupan ri chꞌabel rubiniꞌan hebreo, ri 
quichꞌabel ri israelitas, y nicꞌulun chi tzij: Yojonel (Yujunel) o jun ri 
nuyoj (nuyuj) xabachique. Rijaꞌ rajaval cꞌa ri itzel jul kꞌekuꞌn rupan. 
Cꞌo pan Apocalipsis 9:11.

Abel Ri ruxlaꞌ ri yaꞌ o ri rusibil ri yaꞌ, queriꞌ nicꞌulun-vi chi tzij re biꞌaj reꞌ. 
Reꞌ nunataj cꞌa chike chi ri kacꞌaslen xa chanin nicꞌo. Abel, jareꞌ ri rubiꞌ 
ri alaꞌ ri rucaꞌn calcꞌual ri Adán y ri Eva. Ri Abel xcamisex roma ri 
runimal rubiniꞌan Caín. Rijaꞌ jun chojmilej alaꞌ vi. Hebreos 11:4.

Abías Quereꞌ xubiniꞌaj jun sacerdote ri xcꞌojeꞌ ojer can, ri pa ru-tiempo ri 
rey David. Ri rubiꞌ ri sacerdote riꞌ ninatex cꞌa chupan ri Lucas 1:5. Y 
jacꞌa ri rubiꞌ ri Abías ri yoꞌon chire jun chire ri 24 sol sacerdotes ri 
ecꞌo pa rachoch ri Dios, ri chi sol chi sol yesamej chiriꞌ. Y chupan cꞌa 
ri sol ri rubiniꞌan Abías, chiriꞌ xcꞌoje-vi ri Zacarías ri rutataꞌ ri Juan ri 
Bautista.

Abraham Tataꞌaj quichin janíla vinek, queriꞌ nicꞌulun-vi chi tzij re biꞌaj 
reꞌ. Pa nabey man que ta riꞌ rubiniꞌan, pa nabey Abram cꞌa ri rubiꞌ, y 
nicꞌulun cꞌa chi tzij: Nimalej tataꞌaj. Ri Dios xuchaꞌ ri Abraham, richin 
chi xoc quitataꞌ ri israelitas. Pero chukaꞌ yojtiquir nikabij roj ri kaniman 
chic, chi ri Abraham can katataꞌ chukaꞌ roj roma rijaꞌ can xunimaj ri 
Dios achiꞌel roj. Hebreos 11:8.

Aceite Ronojel bey tok nunataj aceite, ja ri aceite olivo ri nubij, roma jariꞌ 
ri más xucusex chilaꞌ pa Palestina. Re aceite reꞌ nelesex cꞌa chire ri 

ruvech ri cheꞌ rubiniꞌan olivo. Chukaꞌ re aceite reꞌ xcꞌatzin chique 
richin ri qui-lámparas, richin akꞌon, y xcꞌatzin chukaꞌ chique richin chi 
xquikꞌej pa quiviꞌ ri rusamajelaꞌ ri Dios, achiꞌel tok xban rey chire jun 
o tok xban chire jun chi noc kꞌalajirisey richin ri nibix chire roma ri 
Dios. Mateo 25:3 y 4; Lucas 10:34 y 1 Reyes 19:16.

Adán Ja rijaꞌ ri nabey achin. Can man aj-mac ta cꞌa tok xvinakirisex roma ri 
Dios, pero xtzak pa rukꞌaꞌ ri mac y xucusaj cꞌa can ri mac pa kacꞌaslen 
y xojcꞌojeꞌ can nej chire ri Dios. Romanos 5:14.

Ajavaren Quereꞌ nibix chire jun ruvachꞌulef ri cꞌo pa rukꞌaꞌ jun ajaf o pa 
rukꞌaꞌ jun kꞌatoy-tzij. Y chukaꞌ ri Dios can cꞌo cꞌa rajavaren, stapeꞌ man 
junan ta riqꞌuin jun ajavaren aj-ruvachꞌulef, rijaꞌ can ja ri vinek ri ecꞌo 
chic pa rukꞌaꞌ, jariꞌ ri e rajavaren. Mateo 3:2.

Alabastro Reꞌ jun abej ri jubama junan riqꞌuin ri abej ri nucusex pa tak 
camposanto y nibix mármol chire. Ri alabastro yalan jebel oc nitzuꞌun 
y jariꞌ ri nucusex richin yeban cꞌojlibel quichin jubulej tak akꞌon, y 
chukaꞌ cꞌo chꞌakaꞌ chic rucusaxic xequiben chire. Marcos 14:3.

Altar Ecꞌo ri xeban riqꞌuin abej y ecꞌo chukaꞌ ri xeban riqꞌuin ulef, jacꞌa ri ecꞌo 
pa rachoch ri Dios xeban riqꞌuin cheꞌ y cꞌariꞌ xecuch riqꞌuin chꞌichꞌ. Pa 
quiviꞌ ri altar xeporox cꞌa chicop y chꞌakaꞌ chic quivech cosas ri xeporox 
chuvech ri Dios. Y cꞌo chukaꞌ ri altar ri xporox-vi ri pon chuvech ri Dios. 
Éxodo 20:25 y 26; Éxodo 27:1 y 2; Santiago 2:21; 1 Corintios 10:18; 
Lucas 1:11.

Ancla Reꞌ nimaꞌk tak chꞌichꞌ ri cotoquek quitzaꞌn y nicꞌatzin richin chi 
nuchꞌic o nuchop can riꞌ jebel chuxeꞌ ri yaꞌ. Reꞌ jun samajibel ri pa tak 
barcos. Tok niquiqꞌuek-ka ri ancla pa yaꞌ, ri barco man nisilon ta chic 
el. Hechos 27:29, 30 y 40.

Ángel Re biꞌaj reꞌ petenek chupan ri chꞌabel rubiniꞌan griego, ri quichꞌabel 
ri vinek aj-Grecia. Re biꞌaj ángel nicꞌulun cꞌa chi tzij, takoꞌn, jun ri nibe 
chubanic ri nubij ri Dios. Ri ángeles ja ri Dios xvinakirisan quichin y ja 
rijeꞌ ri yerutek ri Dios. Ecꞌo ángeles ri e richin ri Dios o ri e rusamajelaꞌ 
rijaꞌ, y ecꞌo ri e rusamajelaꞌ ri itzel-vinek. Judas 6; Lucas 1:11.

Apolión Re biꞌaj reꞌ petenek chupan ri chꞌabel rubiniꞌan griego, ri quichꞌabel 
ri aj-Grecia y junan riqꞌuin ri biꞌaj Abadón, y chukaꞌ junan nicꞌulun-vi 
chi tzij. Apocalipsis 9:11.

Apóstol Re biꞌaj reꞌ nicꞌulun cꞌa chi tzij: Takoꞌn y ucꞌuey rutzijol. Apóstol 
cꞌa xbix chique ri can xerachibilaj ri Jesucristo y xerutakalaꞌ richin 
xquikꞌalajirisaj chique ri vinek ri utzilej chꞌabel richin colotajic. Ri 
Pablo chukaꞌ can xoc apóstol roma ri rutzil ri Jesucristo. Lucas 6:13; 
Hechos 14:14.

Arcángel Ri ángel cꞌo rukꞌij, queriꞌ nicꞌulun-vi chi tzij re biꞌaj reꞌ. Rijeꞌ ecꞌo 
riqꞌuin ri Dios, achiꞌel ri chꞌakaꞌ chic ángeles ri can e richin chukaꞌ ri 
Dios. Ri arcángeles can cꞌo cꞌa quikꞌij. Judas 9.

Areópago Jun juyuꞌ ri cꞌo pan Atenas. Re juyuꞌ reꞌ can abej cꞌa, y chiriꞌ 
xquimol-vi-quiꞌ ri vinek ri nimaꞌk quikꞌij. Y ri Pablo xapon ri chiriꞌ 
richin xukꞌalajirisaj ri ruchꞌabel ri Dios. Hechos 17:22.

Arpa Reꞌ jun ruvech kꞌojon ri nucusaj cuerdas y janíla jebel nikꞌajan. Ecꞌo 
nimaꞌk y cocoj, y re cocoj utz chi nakꞌojomaj stapeꞌ yabiyin. Chilaꞌ 
chicaj riqꞌuin ri Dios nucusex chukaꞌ arpas y riꞌ can e richin ri Dios. 
Apocalipsis 5:8; 14:2; 15:2.

Asia Chupan re ruchꞌabel ri Dios tok nubij Asia, man ja ta ri ruvachꞌulef 
Asia ri ketaman roj chupan re kꞌij reꞌ, man que ta riꞌ, reꞌ jareꞌ ri Asia 
Menor nibix chire vacami. Chupan ri Asia riꞌ xecꞌoje-vi ri ruvachꞌulef 
Frigia, Cilicia, Panfilia, Caria, Licia, Lidia, Misia, Bitinia, Paflagonia, 
Capadocia, Galacia, Licaonia y Pisidia. Tatzuꞌ ri rox mapa ri cꞌo 
chupan re vuj reꞌ.

Azufre Reꞌ jun abej kꞌen nitzuꞌun. Chanin nuchop kꞌakꞌ y tok nicꞌat niyacatej 
jun ruxlaꞌ ri janíla itzel, ri yajikꞌ roma. Ninatex chi jariꞌ ri nicꞌat 
chupan ri lugar richin tijoj-pokonal. Apocalipsis 21:8.

B

Baal Re biꞌaj reꞌ nicꞌulun chi tzij chi ajaf. Que cꞌa riꞌ ri quibiꞌ xquiyalaꞌ ri 
vinek chique qꞌuiy vachibel, roma can qꞌuiy cꞌa tinamit ri xecꞌojeꞌ qui-
dios ri xquibij Baal chique. Chupan ri Romanos 11:4 nunataj cꞌa ri biꞌaj 
Baal.

Babilonia Jareꞌ ri tinamit capital richin ri ruvachꞌulef Babilonia. Re biꞌaj reꞌ 
petenek cꞌa riqꞌuin ri biꞌaj Babel y nicꞌulun chi tzij sachoj. Ri nimaꞌk 
tak kꞌatoy-tzij ri xecꞌojeꞌ chiriꞌ ja ri achiꞌel ri Sargón, Semíramis, 
Nabucodonosor, ri Nabonasar. Chupan ri tinamit Babilonia xebanatej 
janíla quivech mac, xbe cánima riqꞌuin ri cosas chukaꞌ. Queriꞌ yekꞌax-vi 
ri raken-yaꞌ Tigris y ri Eufrates. Ri biꞌaj Babilonia ninatex pa Mateo 1:11 
y pa chꞌakaꞌ chic versículos.

Balaam Ralcꞌual can jun achin ri xubiniꞌaj Beor. Ri Balaam xoyox cꞌa 
roma ri Balac ri rey richin ri ruvachꞌulef Moab, richin chi cꞌo ta itzel 
ri xucꞌutuj pa ruviꞌ ri tinamit Israel. Pero tok benek, cꞌo jun ángel ri 
nukꞌet chuvech ri quiej, romariꞌ ri Balaam oxiꞌ bey xuchꞌey ri ruquiej 
roma nipaꞌe-ka. Números tanaj 22 cꞌa 24; 2 Pedro 2:15 y 16.

Beelzebú Cajaf conojel itzel tak espíritu. Ecꞌo vinek ri xebin chi ja ri 
Beelzebú cꞌo riqꞌuin ri Jesús, pero xa man kitzij ta. Reꞌ ninatex cꞌa 
chupan ri Mateo 12:24 y Lucas 11:15.

Belén Ja chukaꞌ reꞌ ri Betlehem. Re tinamit reꞌ rubiniꞌan chukaꞌ Efrata. Chiriꞌ 
cꞌa pa Belén xalex-vi ri rey David y ri Jesús. Re biꞌaj Belén, nicꞌulun cꞌa 
chi tzij, jay richin vey. Mateo 2:1. Tatzuꞌ ri rucaꞌn mapa ri cꞌo chupan re 
vuj reꞌ.

Belial Ri itzel, ri Satanás, ri rajaval ri etzelal. Re biꞌaj Belial nicꞌulun chi tzij 
etzelal, man jun rejkalen. 2 Corintios 6:15.

C

Caifás Rijaꞌ jun nimalej sacerdote quichin ri israelitas, y janíla cꞌa xretzelaj 
ri Jesús. Jacꞌa ri Caifás ri xbin chi más utz chi xaxe jun niquen (nicom) 
coma conojel y mani yequen (yecom) conojel roma ri jun. Juan 11:49 y 
50.

Caín Jareꞌ ri nabey xalex chuvech re ruvachꞌulef. Rijaꞌ rucꞌajol cꞌa ri Adán. 
Ri Caín xoc cꞌa jun camisanel; rijaꞌ xucamisaj ri ruchakꞌ ri xubiniꞌaj 
Abel. 1 Juan 3:12.

Camic richin jantapeꞌ Ri vinek ri man cꞌa xtiquinimaj ta, can man 
xquecꞌojeꞌ ta riqꞌuin ri Dios, xa xquechꞌar-el; y jariꞌ ri nibix camic ri 
richin jantapeꞌ chire. Juan 8:51; 1 Juan 5:16.

Cananista Quereꞌ nibix chire jun israelita ri cꞌo quiqꞌuin ri vinek ri man 
nicajoꞌ ta ri kꞌatbel-tzij richin ri Roma ri chapayon quichin. Chukaꞌ 
chique ri achiꞌaꞌ riꞌ xbix zelotes, jun biꞌaj ri nicꞌulun chi tzij chi itzel 
niquinaꞌ chi queriꞌ quicꞌulvachin y nicajoꞌ chi cꞌo ta jun kꞌatbel-tzij ri 
can quichin ta vi rijeꞌ. Y chiquicojol ri rutijoxelaꞌ ri Jesús xcꞌojeꞌ cꞌa 
jun cananista, y riꞌ ja ri Simón, pero man ja ta reꞌ ri Simón ri nibix 
chukaꞌ Pedro chire. Mateo 10:4.

Capernaum Re biꞌaj reꞌ nicꞌulun chi tzij chi rutinamit ri Nahum. Re 
tinamit reꞌ cꞌo chiriꞌ pa Galilea, y jacꞌareꞌ ri quitinamit ri Simón Pedro 
y ri Andrés, y chiriꞌ xcꞌoje-vi ri Kajaf Jesucristo ri ruqꞌuisibel oxiꞌ 
junaꞌ chire ri rucꞌaslen. Chupan re tinamit reꞌ qꞌuiy milagros xeruben 
rijaꞌ, xa ja chic cꞌa ri vinek ri man xeniman ta, romariꞌ xubij cꞌa chirij 
ri tinamit chi tokꞌex ruvech roma ri vinek ri ecꞌo chiriꞌ can xtikasex 
quikꞌij roma man xquinimaj ta. Mateo 4:13; 11:23. Tatzuꞌ ri rucaꞌn 
mapa ri cꞌo chupan re vuj reꞌ.

Cefas Re biꞌaj reꞌ nicꞌulun cꞌa chi tzij chi abej, y jareꞌ ri biꞌaj ri xuyaꞌ ri Jesús 
chire ri rutijoxel rubiniꞌan Simón, ri rucꞌajol jun achin rubiniꞌan Jonás. 
Pa quichꞌabel ri aj-Grecia ri rubixic ri biꞌaj Cefas ja ri Pedro, y Pedro jariꞌ 
ri rubiꞌ ri más xucusex chupan ri Nuevo Testamento y ri más etaman 
vacami. Juan 1:42.

Circuncisión Reꞌ jun retal ri xban chique ri can e rutinamit vi ri Dios, y xban cꞌa 
chique ri achiꞌaꞌ y chukaꞌ chique ri tak alabon tok cꞌariꞌ vakxakiꞌ quikꞌij. Ri 
circuncisión que cꞌa reꞌ ri rubanic: Nichap ri rutzꞌumal ri rutzaꞌn ri quicovil 
y cꞌariꞌ nikupix-el. Y jacꞌareꞌ ri retal ri xubij ri Dios chire ri Abraham chi 
tubanaꞌ, y que chukaꞌ riꞌ tiquibanaꞌ ri e riy-rumam ri xquecꞌojeꞌ. Génesis 
17:1-14; Gálatas 5:3.

Colonel Que cꞌa reꞌ nibix chire ri Jesucristo ri Rucꞌajol ri Dios ri xka-pe 
chilaꞌ chicaj richin xorubana-ka ri colotajic, y que chukaꞌ riꞌ nibix chire 

ri Dios Tataꞌixel, roma riqꞌuin rijaꞌ xalex-vi-pe ri chꞌobonic richin chi 
nuben ri colotajic kichin roj vinek. Lucas 2:11; Tito 1:3.

Colotajic Jariꞌ ri rusamaj ri Jesucristo ri rucꞌamon-pe tok xpe vaveꞌ chuvech 
re ruvachꞌulef. Re colotajic reꞌ xcꞌachoj tok rijaꞌ xapon pa camic y pa 
rox kꞌij xbecꞌastej-pe. Can man cꞌa xchꞌacon ta ri camic chirij. Roj can 
jacꞌa ri Jesucristo ri nikacꞌul pa kacꞌaslen, richin chi yojcolotej chuvech 
ri kamac, y man yojbe ta chupan ri tijoj-pokonal. Hebreos 2:10.

Corazín Reꞌ jun tinamit ri xcꞌojeꞌ chunakaj ri tinamit Capernaum, y 
chunakaj chukaꞌ ri nima-yaꞌ Galilea. Y chiriꞌ janíla cꞌa milagros 
xeruben ri Jesús, pero xa man xquinimaj ta ri ruchꞌabel ri Dios. Mateo 
11:21. Tatzuꞌ ri rucaꞌn mapa ri cꞌo chupan re vuj reꞌ.

Corinto Quereꞌ rubiniꞌan ri tinamit ri xcꞌoje-vi ri kꞌatbel-tzij ri richin ri 
ruvachꞌulef Acaya. Re Corinto jun tinamit ri acuchi janíla jebel cꞌayij 
niban roma chiriꞌ chukaꞌ yeꞌapon barcos, y romariꞌ ri vinek aj chiriꞌ 
xebeyomer, pero que chukaꞌ riꞌ xpe cꞌa rubaniquil ronojel ruvech mac. 
Ri Corinto qꞌuiy bey cꞌa ninatex; y ri jun versículo ri ninatex-vi ja ri 
Hechos 18:1. Tatzuꞌ ri rox mapa ri cꞌo chupan re vuj reꞌ.

Cristo Jareꞌ ri rubiꞌ ri Colonel, y nicꞌulun chi tzij chi kasan aceite pa ruviꞌ, o jun 
ri can chaꞌon-vi. Chiquicojol cꞌa ri israelitas tok niquichaꞌ jun vinek richin 
jun samaj niquikꞌej aceite olivo pa ruviꞌ, y ri Cristo can chaꞌon roma ri Dios 
richin xorubanaꞌ ri colotajic kichin roj vinek. Re biꞌaj Cristo petenek chupan 
ri chꞌabel griego y junan riqꞌuin Mesías, ri biꞌaj ri cꞌo pa chꞌabel hebreo. Lucas 
9:20; Romanos 5:6.

Cꞌ

Cꞌajolaxel Jareꞌ ri nibix chire ri Rucꞌajol ri Dios. Jacꞌa rijaꞌ ri rucaꞌn chique 
ri e oxiꞌ: Tataꞌixel, Cꞌajolaxel y Uxlabixel o Lokꞌolej Espíritu. Mateo 
28:19.

Cꞌaslen Qꞌuiy bey nichꞌon chirij re kacꞌaslen chuvech re ruvachꞌulef, pero 
qꞌuiy bey nichꞌon chirij ri utzilej rubanic kacꞌaslen chuvech ri Dios, tok 
can cꞌa cꞌo na ri kacꞌaslen chuvech re ruvachꞌulef. Mateo 6:25; 7:14.

Cꞌaslen man qꞌuisel ta Jareꞌ ri cꞌaslen ri xtekilaꞌ riqꞌuin ri Dios. Nichꞌon 
chukaꞌ chirij jun utzilej cꞌaslen chuvech re ruvachꞌulef. Mateo 19:29.

Cꞌojlen Re chꞌabel reꞌ nichꞌon chirij ri rukꞌij ri Dios Tataꞌixel, ri Jesucristo y 
ri Lokꞌolej Espíritu. Marcos 8:38; 1 Pedro 4:14.

E

Egipto Quiruvachꞌulef ri vinek coptos, queriꞌ nicꞌulun chi tzij re biꞌaj reꞌ. 
Chupan ri ruvachꞌulef riꞌ xebecol-vi-pe ri israelitas roma ri Moisés. 
Chukaꞌ Egipto nibix chire jun tinamit chupan ri Apocalipsis 11:8 roma 
man nuben ta ri nubij ri Dios. Tatzuꞌ ri rox mapa ri cꞌo chupan re vuj 
reꞌ.

  CHꞌABEL Y BIꞌAJ

El Nuevo Testamento en Cakchiquel Central de Guatemala, 2a ed., © 2012, Wycliffe Inc.



680

Ejkaꞌn Cꞌo bey can nichꞌon-vi chirij jun ejkaꞌn ri nikacꞌuaj tok yojsamej. 
Chukaꞌ cꞌo bey nichꞌon chirij ri rucꞌuaxic ri pixaꞌ ri ecꞌo chupan ri ley 
richin ri Moisés. Hechos 21:3; 15:10.

Elías Rijaꞌ jun kꞌalajirisey richin ri xbix chire roma ri Dios. Rijaꞌ xcꞌojeꞌ pa 
ru-tiempo ri rey Acab y ri rey Ocozías. Ja rijaꞌ ri xchꞌacon chiquij ri 
sacerdotes richin Baal, y qꞌuiy cꞌa ri xubanalaꞌ roma can rusamajel vi 
ri Dios. Ja chukaꞌ rijaꞌ ri queriꞌ chi qꞌues xucꞌuex chilaꞌ chicaj. Y cꞌo 
chukaꞌ jun chic ri ninatex chupan ri ruchꞌabel ri Dios y nibix Elías 
chire, y riꞌ ja ri Juan ri Bautista. Reꞌ ninatex chupan ri Mateo 11:14.

Eliseo Dios ri Rucolonel, queriꞌ nicꞌulun-vi chi tzij re biꞌaj reꞌ. Ja rijaꞌ cꞌa ri 
xcꞌojeꞌ can pa ruqꞌuexel ri Elías tok xucꞌuex-el chilaꞌ chicaj. Ri Eliseo 
qꞌuiy cꞌa milagros ri xerubanalaꞌ roma can rusamajel vi ri Dios. Can 
xukꞌalajirisaj-vi ri xbix chire roma ri Dios. Ninatex chupan ri Lucas 
4:27.

Eloi Nu-Dios yin, queriꞌ nicꞌulun-vi chi tzij re chꞌabel reꞌ. Y xucusex roma 
ri Jesús tok bajin chic chuva ri cruz. Re chꞌabel cꞌa reꞌ petenek pa jun 
chꞌabel rubiniꞌan arameo y nucusex cꞌa chupan ri tiempo riꞌ. Marcos 
15:34.

Emanuel Ri Dios cꞌo kiqꞌuin, queriꞌ nicꞌulun-vi chi tzij re jun biꞌaj reꞌ. Quereꞌ 
ri biꞌaj ri xbix chire ri Mesías tok xpe vaveꞌ chuvech re ruvachꞌulef. Re 
biꞌaj Emanuel can nubij cꞌa chike chi ri Dios can xocꞌoje-vi vaveꞌ y can 
xoc-vi vinek. Mateo 1:23.

Enoc Rucꞌajol can ri Jared, y ri Enoc jacꞌariꞌ ri rutataꞌ ri Matusalem ri achin 
más xcꞌaseꞌ chuvech re ruvachꞌulef. Ri Enoc can xbiyin-vi cꞌa riqꞌuin ri 
Dios y man xquen ta (xcom ta), roma can qꞌues xucꞌuex chilaꞌ chicaj 
roma ri Dios. Ri Enoc ninatex cꞌa chupan ri Nuevo Testamento chupan 
ri Hebreos 11:5.

Epicúreos Reꞌ e etamanelaꞌ ri xetzꞌucutej-pe ri pa Grecia, y xquitzekelbej 
cꞌa ri jun etamanel ri xcꞌojeꞌ ojer can y xubiniꞌaj Epicuro. Chuvech ri 
Epicuro jacꞌa ri quicoten ri más rejkalen. Chuvech rijaꞌ ri ránima ri 
vinek xa qꞌuisel, chi xa man jun chic cꞌaslen ri nekilaꞌ tok oj caminek 
chic el. Hechos 17:18.

Esaú Jacꞌareꞌ ri nimalaxel chique ri caꞌiꞌ calcꞌual ri Isaac y ri Rebeca. Jacꞌa 
ri Esaú ri nimalaxel-alaꞌ, y romariꞌ ja rijaꞌ ri cꞌo chi cꞌo más nucꞌul, 
pero roma cꞌo jun kꞌij tok rijaꞌ janíla ninum, xucꞌutuj ruvay chire ri 
Jacob ri ruchakꞌ, pero ri Jacob xubij chire chi vi nuyaꞌ kꞌij chire chi 
noc richin rijaꞌ ri nucꞌul ri Esaú, nuyaꞌ ruvay; y ri Esaú xrajoꞌ cꞌa ri 
xbix chire. Hebreos 12:16.

Estoicos Reꞌ e etamanelaꞌ ri xetzekelben richin ri achin xubiniꞌaj Zenón. 
Re achin cꞌa reꞌ xubij chi chuvech re ruvachꞌulef choj kojcꞌaseꞌ y man 
kojniman chire ri tijoj-pokonal y chire ri quicoten. Hechos 17:18.

Eufrates Reꞌ jun raken-yaꞌ nim y chukaꞌ riqꞌuin re raken-yaꞌ reꞌ nutun-el-
riꞌ ri raken-yaꞌ rubiniꞌan Tigris. Re Eufrates cꞌo cꞌa quelaꞌ pan Arabia 
y napon cꞌa chupan ri yaꞌ rubiniꞌan Pérsico. Ninatex re raken-yaꞌ reꞌ 
chupan ri Apocalipsis 9:14 y 16:12.

F

Faraón Re biꞌaj reꞌ yalan xucusex quelaꞌ pa ruvachꞌulef rubiniꞌan Egipto, ri 
ojer can. Rijeꞌ pa ruqꞌuexel chi xquibij ta rey o presidente chire ri más 
nim quikꞌatoy-tzij, rijeꞌ xquibij faraón chire. Hechos 7:10.

Fariseo Que cꞌa reꞌ quibiꞌ ri achiꞌaꞌ ri can nicajo-vi ri ley richin ri Moisés. 
Pero rijeꞌ can xequibanalaꞌ chukaꞌ ronojel ri e quibilon can ri catiꞌt-
quimamaꞌ. Marcos 7:1-13; Hechos 26:5.

Félix Reꞌ jun kꞌatoy-tzij richin ri Roma y cꞌo cꞌa ri chiriꞌ pa tinamit Cesarea, 
chiriꞌ pan Israel. Y cꞌa chuvech cꞌa ri Félix xucꞌuex-vi ri Pablo, tok 
xchap-el chiriꞌ pa Jerusalem. Re biꞌaj Félix nicꞌulun chi tzij chi 
quicoten. Hechos 23:24.

Festo Reꞌ jun kꞌatoy-tzij ri xcꞌojeꞌ can pa ruqꞌuexel ri Félix. Ri Festo jacꞌariꞌ 
ri xtakon richin ri Pablo cꞌa pa Roma, richin nikꞌat tzij pa ruviꞌ roma 
ri César. Ri biꞌaj Festo nicꞌulun chi tzij, niquicot. Hechos 24:27; 25:12.

Filadelfia Achꞌalalriꞌil, queriꞌ nicꞌulun-vi chi tzij re biꞌaj reꞌ. Filadelfia jun 
tinamit richin ri ruvachꞌulef Lidia. Re Filadelfia ninatex chupan ri 
ruchꞌabel ri Dios roma ri kachꞌalal ri ecꞌo chiriꞌ can quicukuban-vi 
quicꞌuꞌx riqꞌuin ri Cristo. Apocalipsis 3:7. Tatzuꞌ ri rox mapa ri cꞌo 
chupan re vuj reꞌ.

Filipos Reꞌ jun nimalej tinamit ri cꞌo pa ruvachꞌulef rubiniꞌan Macedonia. 
Ri vinek cꞌa ri xecꞌojeꞌ ri pa Filipos can e romanos vi. Chupan cꞌa ri 
tinamit riꞌ xecꞌoje-vi pa cárcel ri Pablo y ri Silas y pa nicꞌaj-akꞌaꞌ laꞌek 
riꞌ tok xbesilon-pe ri ruvachꞌulef, y ri chajinel quichin xunimaj ri 
Dios. Ri Pablo janíla cꞌa yerunataj ri kachꞌalal aj-Filipos roma janíla 
utzil quiqꞌuin y can cukul quicꞌuꞌx riqꞌuin ri Dios. Hechos 16:11-40; 
Filipenses 4:15. Tatzuꞌ ri rox mapa ri cꞌo chupan re vuj reꞌ.

G

Gabriel Reꞌ rubiꞌ jun chique ri ángeles ri can nimaꞌk vi quikꞌij, ri yetak 
roma ri Dios chubixic ri achique ri nrajoꞌ chi netamex. Jacꞌa ri 
Gabriel ri xapon riqꞌuin ri Zacarías, queriꞌ nubij chupan ri Lucas 1:18 
y 19, y ja chukaꞌ rijaꞌ ri xapon riqꞌuin ri María, queriꞌ nubij chupan ri 
Lucas 1:26 cꞌa 38.

Gadara Reꞌ jun chique ri lajuj tinamit ri xquibiniꞌaj Decápolis, y xcꞌojeꞌ 
quereꞌ pa relebel-kꞌij, ri cꞌa jucꞌan chic chire ri yaꞌ Galilea y ri raken-
yaꞌ Jordán. Ri pa Gadara ecꞌo cꞌa vinek israelitas y ecꞌo chukaꞌ ri man 
e israelitas ta, romariꞌ tok ketaman achique roma yequitic ak ri chiriꞌ, 

roma chiquivech ri vinek man e israelitas ta man xajan ta, man achiꞌel 
ta chiquivech ri vinek israelitas can xajan vi. Marcos 5:1-12. Tatzuꞌ ri 
rucaꞌn mapa ri cꞌo chupan re vuj reꞌ.

Galilea Que cꞌa reꞌ ri rubiꞌ jun achiꞌel departamento richin ri ruvachꞌulef 
Palestina, y cꞌo-el pa jotol chire ri ruvachꞌulef riꞌ, y chiriꞌ xcꞌoje-vi ri 
Kacolonel Jesucristo. Chiriꞌ pa tinamit Caná richin ri Galilea chiriꞌ xuben-
vi ri nabey milagro. Y ri chꞌabel ri xechꞌon ri vinek ri chiriꞌ pa Galilea can 
jun vi cꞌa jubaꞌ rubanic xquiben chire, can man junan ta rubanic riqꞌuin ri 
xechꞌon ri chꞌakaꞌ chic vinek ri chiriꞌ pa Palestina, romariꞌ chanin xkꞌalajin 
tok jun vinek aj-Galilea. Juan 2:1-11; Marcos 14:70. Tatzuꞌ ri rucaꞌn mapa 
ri cꞌo chupan re vuj reꞌ.

Gamaliel Re biꞌaj reꞌ nicꞌulun cꞌa chi tzij chi rajel-ruqꞌuexel ri richin ri Dios. 
Ri Gamaliel jun nimalej etamanel richin ri ley richin ri Moisés, y 
ecꞌo yebin chi rijaꞌ rucꞌajol can jun rabino o tijonel rubiniꞌan Simón, y 
chukaꞌ niquibij chi rumam can ri nimalej etamanel Hillel. Ri Gamaliel 
tijonel richin ri Pablo. Hechos 22:3.

Genesaret Reꞌ jun tinamit ri cꞌo chuchiꞌ jun yaꞌ, y ri yaꞌ can rubiniꞌan 
chukaꞌ Genesaret. Chukaꞌ re yaꞌ reꞌ nibix Tiberias chire. Y re yaꞌ cꞌa 
chukaꞌ reꞌ nibix Galilea chire roma pa Galilea cꞌo-vi. Pa ruviꞌ re yaꞌ 
reꞌ tok ri Jesús xutanabaꞌ ri cakꞌikꞌ, chukaꞌ xuben ri milagro chi qꞌuiy 
quer ri xequichop ri tijoxelaꞌ, y qꞌuiy cꞌa ri xbanatej chiriꞌ roma ri Kajaf 
Jesucristo. Mateo 14:34. Tatzuꞌ ri rucaꞌn mapa ri cꞌo chupan re vuj reꞌ.

Getsemaní Que cꞌa riꞌ nibix chire jun ulef ri cꞌo-el chuva ri juyuꞌ rubiniꞌan 
Olivos, y chiriꞌ cꞌa xapon ri Jesús qꞌuiy bey. Mateo 26:36.

Gomorra Jun chique ri tinamit ri xecꞌojeꞌ ri chiriꞌ pa Siddim y xporox cꞌa 
roma ri Dios roma ri mac ri xebanatej chiriꞌ. 2 Pedro 2:6.

Griego Que cꞌa reꞌ nibix chire jun vinek aj-Grecia, y chukaꞌ queriꞌ rubiniꞌan 
ri chꞌabel ri yechꞌon ri aj-Grecia. Hechos 6:1.

H

Hebreo Jariꞌ ri vinek israelitas, y ri quichꞌabel que chukaꞌ riꞌ rubiniꞌan. 2 
Corintios 11:22; Apocalipsis 16:15-16.

Herodes Reꞌ e kꞌatoy tak tzij ri xecꞌojeꞌ ri chiriꞌ pan Israel o Palestina. 
Ri nabey Herodes xubiniꞌaj Herodes ri Nim y jariꞌ ri cꞌo tok xalex ri 
Jesús y jariꞌ ri xecamisan ri acꞌualaꞌ ri pa tinamit Belén, roma xuchꞌob 
chi ri Jesús xtiquen (xticom) chukaꞌ chiquicojol conojel. Ri jun chic 
Herodes jariꞌ ri xubiniꞌaj Herodes Antipas y jariꞌ ri xcamisan ri Juan ri 
Bautista, y ja chukaꞌ riꞌ ri cꞌo tok xcamisex ri Jesús. Ri Herodes Felipe 
jariꞌ ri rachijil ri Herodías. Ri nabey Herodes Agripa jariꞌ ri xcamisan 
ri Jacobo y xuyaꞌ pa cárcel ri Pedro. Y ri rucaꞌn Herodes Agripa, 
jariꞌ ri xapon pa Cesarea chukꞌejeloxic (chukꞌijaloxic) ri kꞌatoy-tzij 

rubiniꞌan Festo, tok ri Pablo cꞌo pa cárcel ri chiriꞌ. Mateo 2:1; Marcos 
6:14-18; Hechos 12:1-3; Hechos 25:13-26:32.

Herodías Re ixok reꞌ rumam cꞌa can ri Herodes ri Nim. Ri xoc rachijil re 
ixok reꞌ jacꞌa ri Herodes Felipe, pero xa xuyaꞌ can ri rachijil richin chi 
xbe riqꞌuin ri Herodes Antipas. Ri Herodías jariꞌ ri xyoꞌon runaꞌoj ri 
ral-xten richin chi xucꞌutuj chi ja ri rujolon (ruviꞌ) ri Juan ri Bautista 
ri nrajoꞌ. Ri Herodías janíla cꞌa xretzelaj ri Juan ri Bautista, roma re 
rusamajel ri Dios can runatan cꞌa chire ri Herodes, chi man utz ta 
rubanon chi rucꞌamon-ka ri Herodías y rubanon-ka rixjayil chire. 
Marcos 6:17-24.

Hisopo Reꞌ jun kꞌayis ri nim jubaꞌ nel y yalan nuyaꞌ ri chiriꞌ pa quiruvachꞌulef ri 
israelitas. Ri pa Nuevo Testamento ninatex chi ri ruviꞌ xucusex richin chi 
xchiquex ri quicꞌ. Chukaꞌ ninatex chi ri raken jariꞌ ri xquicusaj ri soldados 
tok xquiyaꞌ jun achiꞌel boꞌj chutzaꞌn y xquiyaꞌ jun chꞌamilej ruyaꞌal-uva 
chire ri Jesús tok bajin chic chuva ri cruz. Hebreos 9:19; Juan 19:29.

I

Idumea Que cꞌa reꞌ xbix chire ri jubaꞌ ruvachꞌulef ri cꞌo pa xulan chire ri 
Judea, chunakaj ri nima-yaꞌ nibix Mar Muerto chire. Marcos 3:8. 
Tatzuꞌ ri rucaꞌn mapa ri cꞌo chupan re vuj reꞌ.

Iglesia Re chꞌabel reꞌ petenek riqꞌuin ri chꞌabel ekklesía, jun chꞌabel griego y 
nicꞌulun cꞌa chi tzij, molojriꞌil. Ri chꞌabel iglesia jariꞌ ri nucusex chique 
ri tzobaj (kꞌataj) kachꞌalal ri niquimol-quiꞌ richin niquiyaꞌ rukꞌij ri 
Dios. Ri Efesios 1:22 y 23 chiriꞌ nubij chi ri iglesia jariꞌ ri chꞌaculaj y ri 
rujolon (ruviꞌ) ja ri Cristo. Ri iglesia man ja ta cꞌa ri jay.

Ilírico Que cꞌa reꞌ rubiniꞌan ri ruvachꞌulef ri cꞌo más quelaꞌ chire ri 
Macedonia. Ri Pablo xapon cꞌa ri pan Ilírico rucꞌuan ri utzilej chꞌabel 
richin colotajic. Romanos 15:19. Tatzuꞌ ri rox mapa ri cꞌo chupan re 
vuj reꞌ.

Isaac Tzeꞌen, queriꞌ nicꞌulun-vi chi tzij re biꞌaj reꞌ. Que cꞌa riꞌ xubiniꞌaj ri 
rucꞌajol ri Abraham, ral ri Sara. Ri Isaac jariꞌ ri quitataꞌ ri Esaú y ri 
Jacob. Romanos 9:10.

Isaías Rijaꞌ can xukꞌalajirisaj cꞌa ri xbix chire roma ri Dios chupan ri ojer 
can tiempo, tok xekꞌaton tzij ri Uzías, Jotam, Acaz y Ezequías, y riꞌ ja 
ri chiriꞌ pa Judá, man pa ronojel ruvachꞌulef Israel ta. Ri vuj rubiniꞌan 
Isaías can jacꞌa rijaꞌ ri tzꞌibayon can. Isaías 1:1; Marcos 1:2.

Israel Que cꞌa reꞌ xubiniꞌaj ri Jacob ri rucꞌajol can ri Isaac. Israel chukaꞌ ri 
rubiꞌ ri rutinamit can rijaꞌ. Apocalipsis 21:12; Mateo 27:42.

Israelita Queriꞌ nibix chire jun vinek ri riy-rumam can ri Israel. Romanos 9:4.
Italia Que cꞌa reꞌ rubiꞌ ri ruvachꞌulef ri yepe-vi ri romanos, ri vinek ri xechapon 

ri Palestina o Israel. Y cꞌa ja na rijeꞌ ri e chapayon tok ri Ajaf Jesucristo 
xocꞌoje-ka re vaveꞌ chuvech re ruvachꞌulef. Jacꞌa ri Roma jariꞌ ri capital 

richin ri Italia, y ja ri pa Roma xapon-vi ri Pablo tok xucꞌuex chuvech ri 
César richin chi xkꞌat tzij pa ruviꞌ. Hechos 27:1. Tatzuꞌ ri rox mapa ri cꞌo 
chupan re vuj reꞌ.

Iturea Que cꞌa reꞌ xubiniꞌaj ri jubaꞌ ruvachꞌulef ri cꞌo cꞌa pa jun laꞌek 40 
kilómetros pa jotol el chire ri nima-yaꞌ ri nibix Mar de Galilea chire. 
Lucas 3:1. Tatzuꞌ ri rucaꞌn mapa ri cꞌo chupan re vuj reꞌ.

Itzel espíritu Janíla qꞌuiy bey yenatex chupan ri ruchꞌabel ri Dios, y rijeꞌ 
can man e tzꞌetel ta. Tok jun vinek nikaꞌ pa quikꞌaꞌ, xa can ja chic ri 
itzel tak espíritu ri yeꞌucꞌuan richin. Ri itzel tak espíritu e rusamajel 
ri itzel-vinek. Jacꞌa ri Ajaf Jesús más ruchukꞌaꞌ que chiquivech rijeꞌ, 
roma tok xubij chique chi queꞌel-el, can xebe na vi, y man xetiquir ta 
xquipaba-quiꞌ chuvech ri Jesús. Lucas 8:26-39; Mateo 17:14-21.

J

Jacob Que cꞌa reꞌ rubiꞌ jun rucꞌajol ri Isaac. Hechos 7:8. Chukaꞌ ri Jacob 
xubiniꞌaj Israel. Re biꞌaj Jacob nicꞌulun cꞌa chi tzij chi xuju-riꞌ pa 
ruqꞌuexel chic jun.

Jeremías Rijaꞌ can xukꞌalajirisaj-vi cꞌa ri xbix chire roma ri Dios, chupan 
ri ojer can tiempo, ri chiriꞌ pa Judá. Ri Jeremías xcꞌojeꞌ cꞌa tok 
xecꞌojeꞌ chukaꞌ ri rey Josías, ri Joacaz, ri Joacim, ri Joaquín y ri 
Sedequías. Ri vuj cꞌa ri xutzꞌibaj can ri Jeremías, can rubiꞌ cꞌa rijaꞌ ri 
rucꞌuan. Mateo 16:14.

Jericó Jubul, queriꞌ nicꞌulun-vi chi tzij re biꞌaj reꞌ. Chupan cꞌa ri tinamit riꞌ 
xeꞌapon-vi ri caꞌiꞌ achiꞌaꞌ israelitas richin xebenachan, chupan ri ru-
tiempo ri Josué. Y tok ri Jesús xpe, rijaꞌ xerucꞌachojirisaj e caꞌiꞌ moyiꞌ 
ri chiriꞌ. Mateo 20:29-34; Hebreos 11:30 y 31. Tatzuꞌ ri rucaꞌn mapa ri 
cꞌo chupan re vuj reꞌ.

Jerusalem Re tinamit reꞌ xubiniꞌaj chukaꞌ Salem y Jebús. Ri Jerusalem 
jacꞌariꞌ ri capital richin ri ruvachꞌulef Israel. Ri Jerusalem janíla cꞌa 
qꞌuiy ri rucꞌovisan, kajinek pa quikꞌaꞌ qꞌuiy quivech vinek. Chupan 
cꞌa ri tinamit riꞌ qꞌuiy cꞌa ri xebanatej y chiriꞌ chukaꞌ xutej-vi pokon ri 
Kacolonel Jesucristo. Lucas 24:18. Re biꞌaj Jerusalem nicꞌulun cꞌa chi 
tzij chi ruxeꞌ ri uxlanen. Tatzuꞌ ri rucaꞌn mapa ri cꞌo chupan re vuj reꞌ.

Jesús Re biꞌaj reꞌ petenek chupan ri chꞌabel rubiniꞌan hebreo y nicꞌulun chi 
tzij, colonel o ri Dios nicolon. Mateo 1:21. Re biꞌaj Jesús más cꞌa nucusex 
chupan ri evangelios, y chupan ri epístolas o cartas ja ri biꞌaj Cristo, 
Cristo Jesús, y ri Ajaf Jesucristo. Jesús jariꞌ ri xubiniꞌaj ri Rucꞌajol ri Dios 
tok xocꞌojeꞌ re vaveꞌ chuvech re ruvachꞌulef, y xubiniꞌaj chukaꞌ Cristo 
pero roma ri rusamaj.

Jezabel Re ixok reꞌ rumiꞌal cꞌa ri Etbaal ri rey richin Tiro y Sidón. Ri Jezabel 
jacꞌariꞌ xoc rixjayil ri Acab ri rey richin ri tinamit Israel. Ri Jezabel, 
jariꞌ cꞌa ri xbanon chukaꞌ chique ri vinek israelitas chi tiquiyaꞌ quikꞌij 

vachibel; y tok ninatex chupan ri Apocalipsis 2:20, roma ri itzel ri 
xerubanalaꞌ.

Job Man jun cꞌa etamayon achique tiempo tok xcꞌaseꞌ ri Job, pero etaman 
chi ojer riꞌ roma man nunataj ta ri ley richin ri Moisés y chukaꞌ cꞌa 
man jani ecꞌo ta sacerdotes, roma xa can cꞌa ja na rijaꞌ nibanon ri 
samaj riꞌ. Ri vuj rubiniꞌan Job e qꞌuiy yebin chi ja rijaꞌ ri xbanon, pero 
e qꞌuiy chukaꞌ ri xa man que ta riꞌ ri niquichꞌob. Ninatex ri Job chupan 
ri Santiago 5:11 roma ri rucochꞌonic.

Jonás Rijaꞌ rucꞌajol cꞌa jun achin ri xubiniꞌaj Amitai. Ri Jonás can xucusex-
vi roma ri Dios chubanic ri rusamaj, pero tok xutek-el richin chi nibe 
cꞌa pa tinamit Nínive ri cꞌo pa ruvachꞌulef Asiria, rijaꞌ pa ruqꞌuexel 
chi xuchop ta el ri bey ri nibe pa Nínive, xa jun chic bey ri xuchop-
el, y jucꞌan chic xbe-vi, pero romariꞌ cꞌayef ri xucꞌulvachij. Rijaꞌ xbikꞌ 
cꞌa (xbekꞌ cꞌa) roma jun nimalej quer tok xtorix can pa yaꞌ. Chirij 
cꞌa ronojel riꞌ cꞌariꞌ xbe chubanic ri samaj ri xbix chire roma ri Dios. 
Mateo 12:39-4l.

Jordán Ri nixuleꞌ, queriꞌ nicꞌulun-vi chi tzij re biꞌaj reꞌ. Ja raken-yaꞌ riꞌ ri 
xban chire roma ri Dios richin chi xpaꞌeꞌ richin chi xekꞌax ri vinek 
israelitas ri e rucꞌuan ri Josué, chupan ri ojer can tiempo. Chukaꞌ 
chupan ri raken-yaꞌ riꞌ xuju-vi-riꞌ ri Naamán, roma queriꞌ xbix chire 
roma ri rusamajel ri Dios, richin chi nicꞌachoj chire ri ruyabil. Y 
chukaꞌ chupan ri raken-yaꞌ riꞌ xban-vi bautizar ri Jesús. Josué 3:14-17; 
2 Reyes 5:1-14; Marcos 1:9. Tatzuꞌ ri rucaꞌn mapa ri cꞌo chupan re vuj 
reꞌ.

Judá Jun chique ri calcꞌual ri Jacob y ri Lea. Ri e riy-rumam can rijaꞌ, 
tok xeꞌel-pe pan Egipto can más vi e qꞌuiy, y más ulef xquicꞌul ri pa 
Canaán. Y tok kꞌaxinek chic cꞌa janíla qꞌuiy junaꞌ, chiquicojol cꞌa ri e 
riy-rumam can ri Judá xalex-vi ri Jesús. Hebreos 7:14.

Júpiter Ri aj-Roma can cꞌo cꞌa jun qui-dios más nim que chiquivech ri 
chꞌakaꞌ chic qui-dios ri e quicanon, y Júpiter ri rubiꞌ quiyoꞌon. Re jun 
dios reꞌ nikꞌalajin ri pan Hechos 14:11-13.

Kꞌ

Kꞌasey-tzij (Kꞌaxey-tzij) Queriꞌ nibix chire jun ri nicꞌojeꞌ chiquicojol e caꞌiꞌ 
ri man junan ta quivech. Ri kꞌasey-tzij nucꞌuaj cꞌa el ri ruchꞌabel ri jun, 
richin chi nucꞌuaj chire ri jun chic. Y que cꞌa riꞌ xbanatej tok ri Dios 
xuyaꞌ ri ley ri chiriꞌ pa ruviꞌ ri juyuꞌ rubiniꞌan Sinaí. Ri Dios xujech cꞌa 
pe ri ley pa quikꞌaꞌ ri ángeles; ri ángeles xquijech chire ri Moisés; y ri 
Moisés xuyaꞌ chique ri vinek ri ley ri ruyoꞌon-pe ri Dios. Gálatas 3:19.

L

Lázaro Re biꞌaj reꞌ nicꞌulun cꞌa chi tzij chi rutoꞌonic ri Dios. E caꞌiꞌ cꞌa ri 
yerunataj chupan ri Nuevo Testamento, jun ja ri quixibal ri Marta y 
ri María ri e aj pa Betania, y ja Lázaro reꞌ ri xcꞌasox-pe chiquicojol ri 
caminakiꞌ, roma ri Jesús. Ri jun chic Lázaro ja ri cꞌutuy-limosna ri 
xunataj ri Jesús chi nicꞌojeꞌ ri chuchi-rachoch ri beyon; y tok xquen 
(xcom) re Lázaro reꞌ xucꞌuex coma ángeles, cꞌa chupan ri lugar richin 
quicoten. Juan 11:1-44; Lucas 16:20-22.

Lepra Re yabil reꞌ can cꞌo-vi ri ojer, y chiquicojol ri vinek israelitas, tok ecꞌo 
xeꞌilon re yabil reꞌ xeꞌelesex cꞌa pe chiquicojol ri chꞌakaꞌ chic vinek. 
Re yabil reꞌ, chupan re tiempo reꞌ niyaloj rakꞌomaxic. Re yabil reꞌ can 
cꞌayef vi, roma can nikꞌax-vi chire jun chic vinek. Lucas 4:27.

Lino Que cꞌa reꞌ rubiniꞌan jun kꞌayis, y chire re kꞌayis reꞌ nelesex-vi ri lino 
richin niban tziek, y ri tziek can rubiniꞌan chukaꞌ lino. Re tziek reꞌ sek 
cꞌa nitzuꞌun. Apocalipsis 18:12.

Lirio Re cotzꞌiꞌj reꞌ yalan cꞌa nuyaꞌ ri chilaꞌ pa Palestina, ri quiruvachꞌulef 
ri israelitas. Ri lirio ninatex cꞌa chupan ri ruchꞌabel ri Dios, y ri 
Kacolonel Jesucristo xunataj tok xubij chique ri rutijoxelaꞌ chi ri Dios 
can yeruto-vi ri ralcꞌual riqꞌuin ri nicꞌatzin chique. Roma ri lirio man 
jun achique ta samaj nuben y jebel oc ri rucotzꞌijal. Y que cꞌa riꞌ ri 
ralcꞌual ri Dios man nicꞌatzin ta chi janíla nuchꞌob ri nicꞌatzin chire. 
Mateo 6:28.

Loida Jun ixok aj pa Listra ri can cukul-vi rucꞌuꞌx riqꞌuin ri Dios y xuben 
ri nikaꞌ chuvech ri Dios. Ri Eunice ral cꞌa re ixok reꞌ, y ri Timoteo riy 
cꞌa rijaꞌ. Y ri Timoteo jareꞌ ri xsamej junan riqꞌuin ri Pablo. 2 Timoteo 
1:5.

Lot Rijaꞌ rucꞌajol ri Harán y ruchꞌiticꞌajol ri Abraham. Ri Lot y ri Abraham 
can quicꞌuan-vi-quiꞌ tok xeꞌapon pa Canaán, pero tok ri aj-yukꞌaꞌ 
quichin ri quichicop xquibanalaꞌ oyoval, ri Abraham xuyaꞌ kꞌij chire 
ri Lot chi tuchaꞌ ri ulef ri nikaꞌ chuvech, y jariꞌ tok xquichꞌer-quiꞌ. Ri 
Lot xbe pa Sodoma, pero can xucꞌut-vi-riꞌ chi ri rucꞌaslen can choj vi. 2 
Pedro 2:7.

M

Magdala Que cꞌa riꞌ rubiniꞌan jun tinamit; y aj chiriꞌ ri María Magdalena, 
ri ixok xelesex itzel tak espíritu riqꞌuin roma ri Jesús. Mateo 15:39. 
Tatzuꞌ ri rucaꞌn mapa ri cꞌo chupan re vuj reꞌ.

Malco Re achin reꞌ rusamajel cꞌa ri nimalej sacerdote tok ri Jesús xbechap-
pe ri pa Getsemaní. Re Malco jacꞌareꞌ ri xchoy ruxiquin riqꞌuin machet 
roma ri Pedro, pero ri Jesús xucꞌachojirisaj can. Queriꞌ nubij chupan ri 
Juan 18:10.

Malta Re jun ti ruvachꞌulef reꞌ pa yaꞌ cꞌa cꞌo-vi y chiriꞌ xapon-vi ri Pablo y ri 
chꞌakaꞌ chic tok e rukiriren-el cakꞌikꞌ pa ruviꞌ ri yaꞌ. Vaveꞌ tok ri Pablo 
xchꞌiqueꞌ ri cumetz chirij ri rukꞌaꞌ. Hechos 28:1. Tatzuꞌ ri rox mapa ri 
cꞌo chupan re vuj reꞌ.

Maná Jacꞌareꞌ ri xutek-pe ri Dios chique ri vinek israelitas, richin chi xoc 
quivay, tok xecꞌojeꞌ ri pa tzꞌiran ruvachꞌulef. Pero tok xeꞌapon cꞌa ri 
pa ruvachꞌulef Canaán, man chic xkaꞌ ta pe, roma qꞌuiy cꞌo richin 
niquitej. Juan 6:31.

Mesías Ja ri Rucꞌajol ri Dios, roma ja rijaꞌ ri can chaꞌon-vi, y rusujun-
pe ri Dios richin chi xtutek-pe chuvech re ruvachꞌulef, chubanic ri 
colotajic richin ri vinek. Ri biꞌaj Mesías nicꞌulun cꞌa chi tzij chi chaꞌon. 
Chiquicojol ri israelitas tok niquichaꞌ cꞌa jun vinek richin jun samaj, 
niquikꞌej cꞌa aceite olivo pa ruviꞌ. Ri biꞌaj Cristo que chukaꞌ riꞌ nicꞌulun-
vi chi tzij, chi chaꞌon. Juan 1:41.

Mirra Reꞌ ruyaꞌal jun cheꞌ ri rubiniꞌan chukaꞌ mirra. Ri ojer can ri israelitas 
xquixol ri mirra y chꞌakaꞌ chic akꞌon riqꞌuin aceite, y jariꞌ ri xoc lokꞌolej 
aceite. Ri mirra chukaꞌ xquixol riqꞌuin vino y xcꞌatzin chique richin 
niquivartisaj ruchꞌacul jun vinek richin man nunaꞌ ta kꞌaxomal tok 
cꞌo nucꞌulvachij, achiꞌel ri socotajic o jun chic ruvech kꞌaxomal. Ri 
mirra jariꞌ ri jun sipanic quicꞌuan-apo ri achiꞌaꞌ e etamanelaꞌ chiquij ri 
chꞌumilaꞌ y xquiyaꞌ chire ri Jesús tok can cꞌa coꞌol oc. Éxodo 30:22-25; 
Marcos 15:23; Mateo 2:11. Chukaꞌ ri mirra xolon riqꞌuin jubulej tak 
akꞌon xucusex coma ri vinek, richin xquiyaꞌ chiquij ri quicaminak, y 
romariꞌ tok ri Nicodemo jariꞌ ri rucꞌuan-apo tok ri Jesús caminek chic. 
Juan 19:39 y 40.

N

Naín Re biꞌaj reꞌ nicꞌulun cꞌa chi tzij chi jebel oc nitzuꞌun. Que cꞌa reꞌ 
rubiniꞌan jun tinamit cꞌo chiriꞌ pa Galilea, y chiriꞌ xapon cꞌa ri Jesús y 
xucꞌasoj jun alaꞌ ral jun malcaꞌn-ixok. Ri alaꞌ riꞌ jacꞌariꞌ ucꞌuan-el richin 
chi nemuk can. Queriꞌ nubij chupan ri Lucas 7:11-17. Tatzuꞌ ri rucaꞌn 
mapa ri cꞌo chupan re vuj reꞌ.

Nazaret Yojtiquir nikabij chi re tinamit reꞌ jareꞌ ri rutinamit ri Ajaf 
Jesucristo, roma rijaꞌ chiriꞌ xqꞌuiy-vi. Ri tinamit Nazaret pa Galilea cꞌa 
cꞌo-vi. Y stapeꞌ ri Jesús can aj pa Nazaret, rijaꞌ man qꞌuiy ta milagros 
xuben ri chiriꞌ, roma ri vinek can man niquinimaj ta ri Jesús. Lucas 
4:16; Mateo 13:54-58. Tatzuꞌ ri rucaꞌn mapa ri cꞌo chupan re vuj reꞌ.

Nicolaíta Re vinek reꞌ quijalon cꞌa rubanic ronojel ri niquicꞌut chiquivech 
ri vinek y yenatex roma ri man utz ta yequibanalaꞌ. Ecꞌo yebin chi re 
vinek reꞌ nibix nicolaíta chique roma ri Nicolás rubiꞌ ri xtiquiriban can 
ri tijonic riꞌ. Apocalipsis 2:6.

Nínive Chupan cꞌa re tinamit reꞌ xapon-vi ri Jonás. Rijaꞌ rusamajel cꞌa ri 
Dios y xtak ri chiriꞌ chubixic chique ri vinek chi xtikaꞌ rucꞌayeval pa 
quiviꞌ. Can yalan vi itzel ri banobel quichin ri vinek aj chiriꞌ. Y ri vinek 
man xaxe ta cꞌa xquinimaj ri xubij ri Jonás chique, man que ta riꞌ. Rijeꞌ 
can chanin cꞌa xtzolin quicꞌuꞌx riqꞌuin ri Dios; xquiyaꞌ can ri itzel rubey 
cꞌaslen quicꞌuan. Ri Nínive xcꞌojeꞌ cꞌa chuchiꞌ ri raken-yaꞌ rubiniꞌan 
Tigris. Ri Nínive can jun cꞌa nimalej tinamit. Mateo 12:41.

O

Olivo Queriꞌ rubiꞌ jun cheꞌ y chire ri ruvech re cheꞌ reꞌ nelesex-vi ri aceite 
olivo. Re cheꞌ reꞌ yeyaloj cꞌa yecꞌaseꞌ roma jantapeꞌ yejotayin. Riqꞌuin 
chukaꞌ re biꞌaj reꞌ petenek-vi ri rubiꞌ jun juyuꞌ ri cꞌo chunakaj ri tinamit 
Jerusalem; ri juyuꞌ riꞌ rubiniꞌan cꞌa Olivos; y ja juyuꞌ reꞌ ri xapon qꞌuiy 
bey ri Jesús. Romanos 11:17; Mateo 26:30.

P

Pablo Jacꞌareꞌ ri jun chic rubiꞌ ri Saulo. Chupan ri ruchꞌabel ri Dios ri pan 
Hechos 13:9 chiriꞌ cꞌa tok nabey nikꞌalajin-vi ri biꞌaj Pablo. Rijaꞌ xalex 
pa Tarso ri chiriꞌ pa Cilicia, y xuben estudiar ri ley richin ri Moisés 
riqꞌuin ri nimalej etamanel Gamaliel, ri pa Jerusalem. Ri Pablo can 
jacꞌa ri Ajaf Jesús ri xucꞌut-riꞌ chuvech richin xunimaj y cꞌariꞌ xuchop 
cꞌa rutzijoxic ri chꞌabel richin colotajic. Rijaꞌ janíla qꞌuiy samaj ri 
xuben.

Pascua Tok ri vinek israelitas cꞌa ecꞌo cꞌa ri pa ruvachꞌulef Egipto, chupan 
ri kꞌij tok ri Dios nutek-pe ri camic pa quiviꞌ ri alabon e nimalaxelaꞌ 
pa ronojel jay, ri israelitas xbix cꞌa chique chi ri Dios nubij chi pa 
ronojel jay tiquicamisaj jun carneꞌl y ri quicꞌ tiquiyaꞌ chirij ri ruchiꞌ tak 
cachoch, richin chi ri Dios man yerunek ta can rijeꞌ riqꞌuin ri camic, 
xa choj xtikꞌax-el pa quiviꞌ. Y roma cꞌa reꞌ ri carneꞌl ri xecamisex xbix 
pascua chique, roma jareꞌ ri xbanon chi ri camic choj xkꞌax-el pa 
quiviꞌ. Y tok ri israelitas e elenek chic pe ri pan Egipto, jantapeꞌ cꞌa 
xquiben natabel richin re pascua reꞌ. Chupan ri kꞌij richin ri pascua 
niquitej cꞌa ri tiꞌij saꞌon, ri quichꞌacul ri carneꞌl, y chukaꞌ jariꞌ tok 
niquitej ri caxlan-vey manek chꞌen (chꞌamilej-kꞌor) riqꞌuin. Hebreos 
11:28.

Patmos Quereꞌ rubiꞌ jun ti ruvachꞌulef ri cꞌo pa yaꞌ ri rubiniꞌan Mar Egeo. 
Re jun ti ruvachꞌulef reꞌ xucusex cꞌa coma ri kꞌatoy tak tzij quichin 
ri vinek romanos, richin chi chiriꞌ xequitek-vi ri banoy tak chꞌaꞌoj 
ri xequelesaj-pe chiquicojol, roma ri Patmos jun ti ruvachꞌulef ri xa 
jubama man jun nuyaꞌ, xa manek utzilej tak ulef richin ticoꞌn, xa 
ruyon abej. Y chiriꞌ cꞌa chukaꞌ xtak-vi ri apóstol Juan roma ri kꞌatbel-
tzij, roma xuben jun aj-chꞌaꞌoj chire. Y chiriꞌ cꞌa cꞌo-vi tok ri Dios 

xutek-pe rukꞌalajirisaxic chuvech, ri xticꞌulvachitej re chikavech apo. 
Apocalipsis 1:9. Tatzuꞌ ri rox mapa ri cꞌo chupan re vuj reꞌ.

Pentecostés Reꞌ jun nimalej kꞌij quichin ri israelitas y jariꞌ tok niquimatioxij 
chire ri Dios ri cosecha. Re pentecostés niban cꞌa tok cꞌo yan 50 kꞌij 
ticꞌo can ri pascua. Chupan ri Antiguo Testamento nibix cꞌa chukaꞌ 
chire ri pentecostés, nimakꞌij richin ri semanas, nimakꞌij richin ri 
cosecha y nimakꞌij richin ri nabey tak quivech ri niquiyaꞌ ri ticoꞌn. 
Hechos 2:1.

Q

Querubín Rijeꞌ can e vinakirisan cꞌa chukaꞌ roma ri Dios richin chi niquiyaꞌ 
rukꞌij rijaꞌ. Ecꞌo etamanelaꞌ yebin chi rijeꞌ e ángeles ri can man e 
junan ta quiqꞌuin ri chꞌakaꞌ chic. Ri Dios man xaxe ta ri querubín ri e 
rusamajelaꞌ, xa can janíla e qꞌuiy. Hebreos 9:5.

R

Roma Reꞌ jun nimalej tinamit ri cꞌo chilaꞌ pa ruvachꞌulef Italia. Ri Roma 
jacꞌariꞌ ri capital richin ri Italia. Chupan cꞌa ri tinamit Roma ecꞌo-vi ri 
nimaꞌk kꞌatoy tak tzij. Chiriꞌ cꞌa xucꞌuex-vi ri Pablo richin chi xkꞌat tzij 
pa ruviꞌ, roma ri César. Hechos 28:16. Tatzuꞌ ri rox mapa ri cꞌo chupan 
re vuj reꞌ.

Romano Quereꞌ nibix chique conojel ri vinek ri can e richin vi ri Roma. 
Ecꞌo xeꞌoc vinek romanos roma xquitoj, pero ecꞌo chꞌakaꞌ chic roma 
ri quiruvachꞌulef can cꞌo cꞌa pa rukꞌaꞌ ri Roma, stapeꞌ man conojel ta 
ri vinek, xa e ajlan ri xeꞌoc romanos, achiꞌel ri Pablo can romano cꞌa 
chukaꞌ, man xaxe ta israelita. Hechos 22:27 y 28.

S

Sacerdote Que cꞌa reꞌ xbix chique jun tzobaj (kꞌataj) achiꞌaꞌ israelitas ri 
xebanon chukaꞌ ri samaj ri pa rachoch ri Dios. Ri sacerdotes qꞌuiy 
ruvech quisamaj, pero chupan ri ruchꞌabel ri Dios nikꞌalajin chi ri más 
xquiben ja ri xequisuj ri chicop y chꞌakaꞌ chic cosas chuvech ri Dios. 
Y cꞌa chupan ri ru-tiempo ri rey David tok xban 24 sol chique, y ri jun 
sol xaxe cꞌa jun semana nisamej pa rachoch ri Dios. Cꞌo chic cꞌa jun 
sacerdote ri más rukꞌij que chiquivech conojel y romariꞌ xbix nimalej 
sacerdote chire. Hebreos 10:11; 13:11; 1 Crónicas 24:1-19.

Saduceos Reꞌ e jun tzobaj (kꞌataj) achiꞌaꞌ israelitas. Ri saduceos xaxe cꞌa ri 
e rutzꞌiban ri Moisés ri cꞌo janíla rejkalen chiquivech, pero man cꞌa 
niquinimaj ta chi cꞌo cꞌa jun chic cꞌaslen tok ri vinek nel-el chuvech re 
ruvachꞌulef. Man niquinimaj ta chi ecꞌo ángeles. Hechos 23:8.

Satanás Jun ri netzelan, queriꞌ nicꞌulun-vi chi tzij re biꞌaj reꞌ. Re biꞌaj Satanás 
junan chukaꞌ riqꞌuin ri biꞌaj Satán, y quereꞌ nibix chire ri itzel-vinek ri 

cajaval conojel ri itzel tak espíritu. Ri Satanás can nretzelaj cꞌa ri Dios 
y nretzelaj chukaꞌ ronojel ri utz. Ri Satanás can jantapeꞌ cꞌa nutej rukꞌij 
chirij ri vinek, chi noc ta richin rijaꞌ, pa ruqꞌuexel chi noc richin ri 
Dios. Ri vinek can rucꞌamon chi nuxibij ta riꞌ chuvech ri Satanás, stapeꞌ 
chukaꞌ can ketaman-vi chi vi cꞌo ri Dios kiqꞌuin, man xkojruchꞌec ta, 
roma ri Dios can janíla vi nim ri ruchukꞌaꞌ. Ri Satanás man tzꞌetel ta, y 
tok cꞌo nuyaꞌ pa kabey can rayixel vi rubanic nuben chire. Y tok xtapon 
cꞌa ri ruqꞌuisibel, rijaꞌ xtibe pa kꞌakꞌ e rachibilan ri can e richin vi rijaꞌ. 
Apocalipsis 20:2.

T

Tadeo Quereꞌ cꞌa rubiꞌ jun chique ri cablajuj rutijoxelaꞌ ri Kacolonel 
Jesucristo, y quereꞌ ri rubiꞌ nikꞌalajin chupan ri Marcos 3:18. Y chupan 
ri Mateo 10:3 nubij Lebeo, ri nibix chukaꞌ Tadeo chire. Y chupan ri 
Lucas 6:16 y chupan ri Hechos 1:13 nubij Judas.

Teófilo Re biꞌaj reꞌ nicꞌulun cꞌa chi tzij chi najovex roma ri Dios. Ri Teófilo jun 
nimalej achin y chire rijaꞌ xuya-vi ri caꞌiꞌ vuj ri kachꞌalal Lucas. Ri vuj ri 
xeruyaꞌ ri kachꞌalal Lucas chire ri Teófilo ja ri Lucas y ri Hechos. Lucas 
1:3; Hechos 1:1.

Tértulo Ri rox, queriꞌ nicꞌulun-vi chi tzij re biꞌaj reꞌ. Ri Tértulo jacꞌa achin 
riꞌ ri ucꞌuan-el coma ri achiꞌaꞌ ri can cꞌo quikꞌij chiquicojol ri israelitas, 
richin chi niquiyec jun chꞌaꞌoj chirij ri Pablo chuvech ri kꞌatoy-tzij 
rubiniꞌan Félix. Ecꞌo yebin chi ja ri Tértulo quicꞌuan-el roma can 
retaman ri chꞌabel Latín, ri quichꞌabel ri kꞌatoy tak tzij romanos; y ri 
achiꞌaꞌ ri can cꞌo-vi quikꞌij chiquicojol ri israelitas xa man quetaman 
ta ri chꞌabel riꞌ. Hechos 24:1.

Tesalónica Ruchꞌaquic ri Tesalia, que cꞌa riꞌ nicꞌulun-vi chi tzij re biꞌaj reꞌ. Ri 
Tesalónica rubiꞌ cꞌa jun ixok ri rucꞌuan, rubiꞌ ri ranaꞌ ri rey Alejandro 
el Grande. Y quereꞌ xubiniꞌaj ri tinamit roma ja ri rey Casandro ri 
xyoꞌon chire, roma ri Tesalónica jariꞌ ri rixjayil rijaꞌ. Ri Pablo xcꞌojeꞌ 
cꞌa ri chiriꞌ pa tinamit Tesalónica; y tok rijaꞌ ruyoꞌon chic cꞌa can ri 
tinamit riꞌ chubanic ri rusamaj ri Dios, rijaꞌ xutek cꞌa caꞌiꞌ vuj chique ri 
kachꞌalal aj-Tesalónica. Ri Tesalónica jun tinamit richin ri ruvachꞌulef 
Macedonia. Hechos 17:11. Tatzuꞌ ri rox mapa ri cꞌo chupan re vuj reꞌ.

Tiberias Queriꞌ rubiꞌ jun tinamit cꞌo chuchiꞌ ri yaꞌ rubiniꞌan Galilea, y 
re tinamit xban cꞌa roma ri kꞌatoy-tzij rubiniꞌan Herodes Antipas, y 
Tiberias xuyaꞌ chire roma rijaꞌ yalan xkaꞌ chuvech ri jun kꞌatoy-tzij 
ri xubiniꞌaj Tiberio. Qꞌuiy bey re yaꞌ rubiniꞌan Galilea nibix chukaꞌ 
Tiberias o Tiberíades chire. Juan 6:23; 6:1. Tatzuꞌ ri rucaꞌn mapa ri cꞌo 
chupan re vuj reꞌ.

Trato Ri Dios qꞌuiy cꞌa trato rubanon quiqꞌuin ri vinek y pa ruqꞌuisibel 
xuben can ri cꞌacꞌaꞌ trato. Re jun chic trato reꞌ, xcꞌachoj tok ri 

Kacolonel Jesucristo xapon chuva ri cruz pa camic, y koma roj xbiyin 
ri ruquiqꞌuel. Ri chꞌabel testamento, pacto, contrato, convenio can 
e junan cꞌa yecꞌulun chi tzij riqꞌuin ri chꞌabel trato. Génesis 17:1-8; 
Deuteronomio 29:10-15; 2 Corintios 3:6-14 y Mateo 26:28.

U

Ucꞌuey quichin ri kachꞌalal Jariꞌ ri yerucusaj ri Dios richin yequitzꞌet, 
yequichajij, yequiyukej, yequipixabaj conojel ri quiniman ri Kacolonel 
Jesucristo y niquimol-quiꞌ pa rubiꞌ ri Dios pa jun jay ri can banon 
richin chi nucusex richin chi ri nimanelaꞌ niquiyaꞌ rukꞌij ri Dios. Tito 
1:5.

Utzil Qꞌuiy bey nichꞌon chirij ri rutzil ri Dios o ri urtisanic ri nuya-pe pa 
kaviꞌ roj vinek, tok can nuya-pe ri nicꞌatzin chike. Pero cꞌo qꞌuiy bey 
tok nunataj utzil o rutzil ri Dios, can nichꞌon cꞌa chirij ri Jesucristo chi 
Colonel y qꞌuiy urtisanic ri nuyaꞌ, pero can jacꞌa chirij ri cꞌaslen choj 
chuvech ri Dios. Juan 1:17.

Uxlanen Jariꞌ ri cꞌo pa ránima ronojel nimanel richin ri Kacolonel 
Jesucristo, man chic sachinek ta rucꞌuꞌx roma ri etzelal, xa can ja chic 
cꞌa ri Jesucristo cꞌo pa ránima. Juan 14:27.

Uxlanibel-kꞌij Chiquicojol cꞌa ri israelitas niquibij sábado chire, y chupan ri 
kꞌij riꞌ man jun nisamej, y niquiyaꞌ rukꞌij ri Dios. Queriꞌ niquiben roma 
ri Dios xuxlan chukaꞌ chupan ri ruvuk kꞌij, tok can cꞌa rubanic ri caj y 
re ruvachꞌulef y ronojel ri yekatzꞌet. Éxodo 20:8-11 y Mateo 28:1.

X

Xalex chikacojol Reꞌ jareꞌ ri Rucꞌajol ri Dios, roma rijaꞌ xoꞌalex vaveꞌ 
chuvech re ruvachꞌulef y rijaꞌ can Dios vi. Juan 12:34. 

